
Matiyo 

Matiyo 1 

1Mákana maka ká lápó kasi Yesus Krist náè máëinó má äesañmbambó äená. Nyá 

nday Davit, nday Abaraham. 

2Abaraham jama Isak, á Isak ja Yakóp, á Yakóp ja Yuda äená äemañ. 

3Yuda jama Farás náè Jara ká móy nyañgwá te wan Tamar. Farás jama Ásrom, á 

Ásrom ja Aram. 

4Aram jama Aminadap, Aminadap jama Nasón, á Nasón ja Salmón. 

5Salmón jama Bowas ká móy nyañgwá te wená Rahab, á Bowas ja Yobád ká móy 

nyañgwá te wená Rut. Yobád jama Isay, 

6Isay jama Davit, á kumande Davit äuã nya Uri ja ná Salomóñ. 

7Salomóñ jama Robowam, Robowam jama Abiya, á Abiya ja Asa. 

8Asa jama Yosafat, á Yosafat ja Yoram, á Yoram ja Osiyas. 

9Osiyas jama Yoyatam, Yoyatam jama Akas, á Akas ja Esekiyas. 

10Esekiyas jama Manase, Manase jama Amón, á Amón ja Yosiyas. 

11Yosiyas jama Yekoniyas äená äemañ ká ñgimó te yi äo äiyma ná Äónó äe Isarayál 

káè nó ká ëiyó bala ká Babilón káà. 

12Ká yókwaã ëiyó bala ká Babilón, á Yekoniyas ja Salatiyál, á Salatiyál ja Sorobabál. 

13Sorobabál njaã ja Abiyud, Abiyud jama Eliyakim, á Eliyakim ja Asór. 

14Asór jama Sadók, Sadók jama Akim, á Akim ja Eliyud. 

15Eliyud jama Eliyasar, Eliyasar jama Matan, á Matan ja Yakóp. 

16Yakóp njaã ja Yosáp te njoñó ná Mariya. Yo Mariya te ja Yesus te yi äo jeäa nde 

Krist kó. 

17Ëete, kandá Abaraham kumó Davit äomó jaëya ná ndándi te kumó kamó jó yini. 

Kandá Davit kumó ká ñgimó te yi äo äiyma ná Äónó äe Isarayál káè nó ká ëiyó bala 

ká Babilón káà, äomó jaëya ná ndándi te kumó kamó jó yini. Kandá ká ñgimó kána 

ëiyó bala kumó ká ñgimó jariki Krist äomó jaëya ná ndándi te kumó kamó jó yini 

sendi. 

18Jariki Yesus Krist kwañnama ëeká: Yo äaã kponate nde, nyañgwá wená Mariya ta 

keló gwaki äená Yosáp. Ma piñó te yi äená nyá tïì pa äokwá to, á Mariya semá nde, a 

má ná móy ná ëeti te yi Kimó Sisiñ. 

19Njoñó wená Yosáp äaã ná ñgbeñ. A tïì kwaëyá wuñgwá nyá ká mbómbu äomó na. 

Á nyá pásá nde, a ta tikó nyá kiná nde, äomó duêkwá na. 

20Piñó te yi nyá äaã ndi ká takina ëete káà, á wátá jaki Baba Mbokó ëyaã ká yená ná 

nje te yi nyánó lápó nyá nyá nde: "Yosáp te mónó Davit, wá tïî gwaki wóã te yi äuã 

nyari wó Mariya ná mágwaki na, káto móy te yi nyá nó káà, a äoàñ ná ëeti te yi Kimó 

Sisiñ. 

21A ta ja mónó mbam, wá ta lo nyá nde Yesus, káto yo nyá ta joñgwá äotu äe kandó 

ëyená ká máäeyó man.” 

22Máyasi máte háná kwañnama ëete, náà lápi te yi Baba Mbokó kwañëya ká numbu 

mó punja málápi máná káà si toêndu. 

23A lápima nde: 'Ná äáêña, äindi ñgóndu ta tóká móy ja mónó mbam. Äo ta lo nyá nde 

Emanuwál.' Yite nde: Njambiyá má siná äo. 

24Ká Yosáp ma jemiyá káà, á nyá kelá nda yi jaki Baba Mbokó lápima nyá nyá káà. Á 

nyá äuã nyari wená Mariya. 

25Ko a tïì kpoká nyá na kumó ká ñgimó te yi Mariya jama ná bosa mónó wená, mónó 

mbam. Á Yosáp lo nyá nde Yesus. 

Matiyo 2 

1Yesus jaëya ká Betáláhám ká mánáti má Yuda ká ñgimó te yi Herod äaã kumande 

káà. Yo äaã ná äotu äe duwaã máyasi ká kasi äesisóã. Á äo támá wulá puló komá yesó 

pundá káà ëyaã ká Yerusalám  

2diyá nde: "Kumande Äeyudán te á jaëya kókó te tïì pa kikó kó äa we? Káto wusá 

semma sisóã wená ká puló komá yesó pundá káà, á wusá nje yïù nje kanó nyá.” 

3Ká kumande Herod ma wokó ëete káà, á lápi äaná nyá äená äotu äe Yerusalám háná. 

4Á nyá wesiëye äekum äe äotu äe nyána sadaka nyá Njambiyá háná náè äotu äe kátina 

máyasi äe kandó Isarayál yïù diyá äo mbáy te yi Krist yaêkañgwá jaëyá káte káà. 

5Á äo yeñsa nyá nyá nde: "Ká Betáláhám ká mánáti má Yuda, káto mó punja málápi 

má Njambiyá kátima nde: 

6'Ma wá Betáláhám ká mánáti má Yuda, ko wá yeti mónó ëya ká njoka kpasa máëya 

má mánáti má Yuda na, káto kum te á ta kándó ná kandó mbá Isarayál kó ta wulá ndi 

ká yó.' “ 

7Ëete, á Herod jeäa äotu äe duwaã máyasi ná só, á nyá kombile diyá äo ñgbak ñgbak 

ñgimó te yi sisóã te punduma nó káà. 

8Ká kóñte, á nyá tomá äo kánjá ká Betáláhám lápó nde: "Ná káên, náè wuná dïîya yasi 

kimóte ká kasi mónó te. Ká wuná si doló nyá, náè wuná njaêki nje lápó nyá mi, náà 

mi ná ñguru wombá káè sendi káè kanó nyá.” 

9Ká äo ma si láñgwá mátó ká yasi te yi kumande lápima káà, á äo kwaã. Äo seàm 

semó, sisóã te yi äo äáñma ká puló komá yesó pundá kó ká kándó ká mbómbu yan. Ká 

nyá ma kumó ndi ká mbáy te yi mbóñgó mónósiká äaã káte káà, á nyá támá. 

10Á äotu äe duwaã máyasi ma nje semó sisóã ná kókó káà, á äo sosa äuëyate. 

11Äo nyiñma tuã doló mbóñgó mónósiká äená nyañgwá wená Mariya, á äo kusá 

máäóñ ká mánáti kanó mbóñgó mónósiká. Äo walma kpasa kimó máyasi máte yi äo 

njaã nó káà nyá nyá. Yo äaã lór náè yiña kpasa njónju jeti äuã yiña lóbinda te yi äo 

kelá ná wátá mbunjó nde mir káà. 

12Ká kóñte, á Njambiyá lápá nyá äo ná nje te yi nyánó nde, äo tïî yókwá ná kókó káè 

punjá misi nyá Herod na. Ká nyá ma lápó nyá äo ëete káà, á äo tóká mbaña nje dálá 

yïù ëuwá nó káè nó ëya ëyan. 

13Ká äotu äe duwaã máyasi ma si kwaã káà, á wátá jaki Baba Mbokó nje punjá yotu 

nyá Yosáp ná nje te yi nyánó lápó nyá nyá nde: "Táma, äoñgó mbóñgó mónósiká äená 

nyañgwá äómbó nó káè nó ká Ejipt. Wuná ëïîy mate kumó ká ñgimó te yi mi ta lápó 

nyá wá, káto Herod ta saã nje te yi wo mónósiká.” 

14Ëete, á Yosáp támá ná tu äuã mbóñgó mónósiká äená nyañgwá kwaã nó káè nó ká 

Ejipt. 

15A ëiyma mate kumó ká ñgimó te yi Herod gwaã nó káà. Yo kwañnama ëete, náà 

lápi te yi Baba Mbokó lápima ká numbu mó punja málápi máná káà si tondu. A 

lápima nde: 'Mi jeäama mónmbá soñá ká Ejipt.’ 

16Ká Herod ma äáñá nde, äotu äe duwaã máyasi seäila nyá káà, á njoñ ná tusiyá, á nyá 

tomá äomó, náà äo káè wo mbóñgó äónó äembam háná kumó ká äaka äe ná sew yiäa 

ká Betáláhám náè ká póku te yite. A pásima másew má äónó äembam äete yi äo 

yaêkañgwá wo äaka äeñgwá ñgimó te yi äotu äe duwaã máyasi semma ná sisóã nda yi 

äo lápima nyá nyá káà. 

17Ëete, lápi te yi Jeremi te mó punja málápi má Njambiyá lápima ná mbómbu káà 

kelnama gbate. A lápima nde: 

18'Äo wokuma mákembi ká Rama, máëukwe náè äeya nyañgwá májaäa. Rasál ká leló 

äónó äená, a ti kway nde, mumó wáêëya temó ná na, káto äónó äená yeti se na.’ 

19Ká Herod ma gwe káà, á wátá jaki Baba Mbokó punjá yotu nyá Yosáp ná nje te yi 

nyánó ká Ejipt lápó nyá nyá nde: 

20"Táma, äoñgó mbóñgó mónósiká äená nyañgwá ëuwá nó ná kókó káè nó ká 

Isarayál, káto äotu äete äe kwaëya wo nyá äaka ma gwe.” 

21Á Yosáp támá äuã mónósiká äená nyañgwá yókwá nó káè nó ká Isarayál. 

22Ma ká Yosáp ma wokó nde, yo Arkelas äuã ëiyó kumande ká Yuda ká numbu 

sañgwá wená Herod káà, á nyá gwe wóã te yi yókwá káè mate. Yasi wátá, a nja kwaã 

káè ká Galile nda yi Baba Mbokó njaã lápó nyá nyá ká nyánó káà. 

23A kaã ëiyó ká wátá ëya nde Nasarát. Yo kelnama ëete, náà málápi máte yi äotu äe 

punja málápi má Njambiyá lápima káà si tondu. Äo lápima nde: 'Äo ta jeäa nyá nde 

Mó Nasarát.' 

Matiyo 3 

1Ká ñgimó te yite Jañ te mó tópuna äomó ká móróku punduma kandá pelna Kimó 

Tom ká koñgor ká mánáti má Yuda. 

2A ëikima lápó nde: "Wuná yeêñsañgwá temó, káto Kandó te yi kwey ma wuta.” 

3Jañ, nyá mó te yi Esayi te mó punja málápi má Njambiyá lápima kasi ná nde: 'Wátá 

mumó ká kembiëya ká móy koñgor nde: Wuná koêmbila nje Baba Mbokó. Wuná 

táêmbiëya mánje máná ná ñgbeñ.’ 

4Jañ ëikima láñá ná wátá lambó te yi äo kelma ná mámburu má samo káà. Máëye 

máná äaã äeëóló náè mutó má jo te yi nyá ëikima doló ká likó káà. Kanda te yi nyá 

ëikima láñá ká jon káà, äo keàl yo ná kotu nyamó. 

5Äotu äe Yerusalám náè äotu äe Yuda náè äotu äete äe ëikima ëiyó ká póku goñ 

Yurdáã äaka ëikima nje háná pálá yená. 

6Á äo ëiki jayá äeya mákele man ká mbómbu äomó, á Jañ ëiki tópá äo ká móróku ká 

Yurdáã. 

7Ká Jañ ma äáñá nde, Äefarisáã náè Äesadusáã äuëyate ká nje ká yená, na tópi äo ká 

móróku káà, á nyá lápá nyá äo nde: "Wuná mbo yeri, nda lápá nyá wuná nde, wuná 

yakama diyó lalá ká ñgambi Njambiyá yi nje káà? 

8Wuná keêl mákele máte yi teëye nde, wuná ma yeñsa temó. 

9Wuná tïî äoäa lápó ká móy temó yun nde, wuná äenday äe Abaraham. Káto mi ká 

kombile lápó nyá wuná nde: Njambiyá yakama yeñsa mátari máte yiká nde, yo äáêki 

äónósiká nyá Abaraham. 

10Njeñ má ná lándá ká njuku jeti, ëete jeti háná á ëiyá kiná wumó kimó mámbumó, äo 

ta pásó nyá äetá ká ëitá. 

11Mi tóèpa mbá wuná ná móróku yïù teëye nde, wuná ma yeñsa temó. Yasi wátá, mó 

te á nje ká kóñ mbá kó ta tópá ná wuná ká Kimó Sisiñ náè ká ëitá, káto a ná ëeti kwaã 

mi. Ko mi ti yaka sórá mánakala ká kol ná na. 

12A ná jeti ká äó yïù kutó ná nyambi, yïù äaká njósó te náè kopu te. A ta soñá njósó 

nyambi káè äakiëye ká ndam. Ma a ta loëyá mákopu máte ká ëitá te yi ti ëïùm káà.” 

13Ká ñgimó te yite á Yesus támá ká Galile káè ká yi Jañ ká goñ Yurdáã, náà Jañ tópi 

nyá ká móróku. 

14Yasi wátá, á Jañ sáñá kutuëya lápó nde: "'Yeti gba wá yaêkañgwá tópá mi ká 

móróku na? Nan yi wá kpaló nje nde, mi tóêpa wá ká móróku káà?” 

15Á Yesus yeñsa nyá nyá nde: "Tikó, náà yo pa kelna ëete ndana, káto yo kimóte nde, 

wusá toênjukwá máyasi háná te yi ná ñgbeñ nda yi Njambiyá kwaëyá." Á Jañ jayá 

kiná pitiëye se yaña nyá nyá na. 

16Ndi ná tópuna ná ká móróku, á Yesus äendá ñgindi nádó. Semó semó, ëyoäó 

námbiya, á nyá äáñá Sisiñ Njambiyá ká piyá nda pepó nje ká yotu ná  

17yaka ná wátá mán ká wulá ëyoäó lápó nde: "Yókó mónmbá, sóñ temó mbá, temó 

mbá háná ká yotu ná." 

Matiyo 4 

1Ká kóñte, á Kimó Sisiñ kelá nde, Yesus káên ká koñgor, náà Kum äeya mákele káè 

äoäi nyá. 

2Yesus kiyma máëye yaka máyesó kamóni náè mátu kamóni. Ká kóñte, á nyá woká 

nja. 

3Á Mó äoäuna äomó kó nje ká káki ná lápó nyá nyá nde: "Ñgá äá nde, wá Mónó 

Njambiyá, lápó nyá mátari maka nde, yo yeêñsañgwá äá mampa.” 

4Yasi wátá, á Yesus yeñsa nyá nyá nde: "Yo kátinate ká mákana má Njambiyá nde: 

'Mumó ti yaka joñna ndi ná mampa nyápó na, mumó yakama joñna ná málápi háná te 

yi pundá ká numbu Njambiyá.' “ 

5Ká kóñte, á Kum äeya mákele kó äuã nyá káè nó ká Yerusalám, ëya te yi Njambiyá 

tókuma, kwaã támbiëye nyá ká tosiyóã mbanjó Njambiyá  

6lápó nyá nyá nde: "Ñgá äá nde, wá Mónó Njambiyá, ëokó piyá ká mánáti, káto yo 

kátinate nde: 'Njambiyá ta nyá numbu nyá äejaki äená káto yó, ëete äo ta jákiëye äó 

äiye ná wá, kambó wá má nje ëumó kol yó ká tari.' “ 

7Á Yesus lápá nyá nyá nde: "Yo kátinate nde: 'Wá tïî äoäa Baba Mbokó te Njambiyá 

wó na.' “ 

8Á Kum äeya mákele kó äuã nyá sendi, káè nó ká wátá nyañgwá ëóñna keki, teëye 

nyá mákandó háná ká to mánáti náè mányóñó máte yi ëiyá káte káà. 

9Á nyá lápá nyá nyá nde: "Máyasi mánóri háná, mi ta nyá wá yo, ñgá wá kusá máäóñ 

ká mánáti kanó mi.” 

10Á Yesus lápá nyá nyá nde: "Satan, lóndó ká káki mbá. Yo kátinate nde: 'Kanó Baba 

Mbokó te Njambiyá wó, keló másay nyá ndi nyá nyápó.' “ 

11Ndana, á Kum äeya mákele kó tiká nyá, á äejaki äe Njambiyá nje nje keló másay 

nyá nyá. 

12Ká Yesus ma wokó nde, äo äiyma Jañ nyá ká jóäó káà, á nyá támá kwaã káè ká 

Galile. 

13A ëuwaã ká Nasarát káè ëiyó ká Kapárnawum ká goñ mató ká mánáti má Sabulóñ 

náè Náftali. 

14Máyasi kwañnama ëete yïù tonjá ná málápi máte yi Esayi te mó punja málápi má 

Njambiyá lápima káà. 

15A lápima nde: 'Äotu äe mánáti má Sabulóñ náè Náftali pálá póku nyañgwá mató ká 

ñginjá Yurdáã, mánáti má Galile te yi äotu äete äe yeti ká duwá Njambiyá äaka, 

16äotu äaka äe ëiyma ká móy yitil äaka äáñma nyañgwá májasi. Äotu äete äe ëiyma ká 

ndiliñ mbáy te yi sóñ äaka, májasi kumma pálá yan.’ 

17Kandá ká ñgimó te yite, á Yesus kandá pelna Kimó Tom lápó nde: "Wuná 

yeêñsañgwá temó, káto Kandó te yi kwey ma wuta.” 

18Ká ñgimó te yi Yesus äaã ká kándó ká goñ nyañgwá mató Galile, á nyá äáñá 

äembam yiäa, äo puàndu móy wátá, Simón te yi äo jeäa nde Piyár kó äená mañ wená 

Andere. Äo äaã ká äetá bulajama ká mató, káto äo äaã äotu äe wona äenjanjó. 

19Á nyá lápá nyá äo nde: "Wuná äeêñgwá mi, mi ta keló nde, wuná äáêki äotu äe 

ëalna äomó teëye nje Njambiyá.” 

20Á äo támá ná ñgát ñgbásá mábulajama man äeñgwá nyá. 

21Yesus njaã toñgiëya káè mbómbu, á nyá äáñá sendi äaña äembam yiäa, äo puàndu 

sendi móy wátá, Jak te mónó Seäede äená mañ wená Jañ. Äo äaã ká móy landi äená 

äe sañgwá wan Seäede ká kombile mábulajama man, á Yesus jeäa äo. 

22Á äo támá ná ñgát ñgbásá landi náè sañgwá wan kwaã äeñgwá nyá. 

23Yesus kándima linje mánáti má Galile háná, teëye äomó málápi má Njambiyá ká 

mámbanjó máwesiëya má Äeyudán, pelá Kimó Tom ká kasi Kandó Njambiyá, siëyá 

kwaló mákón náè kwaló mákósu háná ká yotu äomó. 

24Ëinó ëyená wumma kumó ká ndiñgálá mánáti má Siri. Äo ëikima äuã äotu äe kón 

háná nje nó ká yená. Yo äaã äotu äete äe äaã ká wokó yotu kwanate náè äaka äe äaã 

ká sañgwa ná mábóná náè kwaló mákón wátá wátá náè äotu äete äe äeya másisiñ 

ëikima njañgwá äo äaka. Yo äaã ná äotu äete äe äaã ká kónó ná jaja náè äotu äe kósu. 

Äo ëikima äuã äo háná nje nó ká yená, á nyá ëiki siëyá mákón man. 

25Nyañgwá ñgil äomó ëikima äeñgwá nyá. Äo ëikima wulá Galile náè ká nyañgwá 

máëya kamó náè ká Yerusalám náè Yuda háná náè ñginjá Yurdáã. 

Matiyo 5 

1Ká Yesus ma äáñá äuëya ñgil äomó káà, á nyá kwaã äendó keki kwaã ëiyó mátiëyá. 

Á äejeká äená nje ká káki ná. 

2Á nyá äutá numbu kandá teëya málápi má Njambiyá nyá äo lápó nde: 

3"Äotu äete äe duwá ká temó yan nde, äo kiná ëeti äaka ná másosa, káto Kandó te yi 

kwey, yo yan. 

4Äotu äete äe ná ñgambi ká temó káto mábóná äaka ná másosa, káto Njambiyá ta 

wáëye temó yan. 

5Äotu äete äe ná wáyna temó äaka ná másosa, káto äo ta namó mánáti maka. 

6Äotu äete äe gwe njaã náè yásiëyá kelna ñgbeñ mákele äaka ná másosa, káto 

Njambiyá ta nyá äo ëeti te yi keló ëete. 

7Äotu äete äe gwe ñgwátá äásó äaka ná másosa, káto a ta gwe ñgwátá yan. 

8Äotu äete äe ná temó ná salálá äaka ná másosa, káto äo ta äáñá Njambiyá. 

9Äotu äete äe kelá nde, äomó ëïîy ná tá äaka ná másosa, káto Njambiyá ta jeäa äo nde 

Äónó äená. 

10Äotu äete yi äo teëye äo mábóná káto ñgbeñ mákele äaka ná másosa, káto Kandó te 

yi kwey, yo yan. 

11Ká äomó toyá wuná teëye wuná mábóná pásó jaã nyá ká numbu yun lápó kwaló 

äeya málápi háná ná wuná káto mbá, yite wuná ná másosa. 

12Wuná soêsañgwá ëiyó ná mbeskere, káto nyañgwá sol ká laëye wuná ká ëyoäó. Äo 

teëya ndi sendi nyañgwá mábóná ëete nyá bosa äotu äe punja málápi má Njambiyá äe 

kandima nje ná wuná äaka. 

13"Wuná kwa te yi mánáti maka. Ma ká kwa si lenjó, äo ta keló nan yïù yókiëye ná 

som te? Siya yasi te yi äo yakama keló, yo nde, äo leàñ yo ká sáã, äomó maà si natá 

sópite. 

14Wuná májasi te yi mánáti maka. Ëya te yi äo sumá ká to keki káà yeti ná ëeti te yi 

sóma na. 

15Äo ti kweànja lambo tikó ká móy mbe na, äo äoàñ kasá ká to teäel, yo maà panó yïù 

nyá máyasi nyá äomó háná äe ëiyá ká móy tuã äaka. 

16Ëete sendi, wuná paênkwá májasi ká misi má äomó, náà äo äáñ kimó mákele mun 

yïù lukse ná Sañgwá wun te á ëiyá ká ëyoäó kó.” 

17"Wuná tïî taka nde, mi njaàki nje yañgile mámboñga máte yi Móyisi kátima ho 

yañgile teëya yasi te yi äotu äe punja málápi má Njambiyá teëya káà na. Mi ti ma 

njaàki yïù nje yañgile na, mi njaàki nje keló yasi te yi mámboñga lápá káà kumó 

njena. 

18Gbakasi yi mi lápá nyá wuná káà: Ñgimó háná te yi ëyoäó tïì pa yambile, ko gbála 

mónó mbulma mákáti sikáã ho gbála mónó yaña ná mbát te yi ëiyá ká mámboñga káà 

tïù yambile káte na kumó nde, máyasi háná sïîki kelna. 

19Ëete, mumó háná á ta yañgile ko wátá mónó mboñga te á ná mbát ká njoka 

mámboñga yïù teëye äomó nde, äo keêl ëete, äo ta jeäa nyá nde njena mumó ká 

Kandó te yi kwey. Ma yókó á ta äeñgwá mámboñga máte teëye sendi äomó nde, äo 

keêl ëete kó ta äá nyañgwáte ká Kandó te yi kwey. 

20Mi ká lápó nyá wuná nde: Ñgá wuná ti kelá ñgbeñ mákele lañsa äotu äe kátina 

máyasi náè Äefarisáã na, ná tïù nyiñá ká Kandó te yi kwey na. 

21"Wuná duwaã nde, äo lápima nyá äebaba äusu nde: 'Kpá, wá tïî woku mumó. Mó te 

á wo mumó, äo káên ná nyá ká mbómbu äotu äe pásina jósi.’ 

22Ma ká yembá, mi ká lápó nyá wuná nde: Ñgá mumó woká ñgambi suñgwá ná mañ, 

na saêñgwañgwá ná mábóná ká máäó má äotu äe pásina jósi. Ñgá mumó yisá mañ 

lápó nde: 'Kwañgó wari,' mó te saêñgwañgwá ná mábóná ká máäó má äotu äe njena 

nyañgwá jósi Äeyudán. Ñgá mumó jeäa mañ nde lem, äo äoêñ nyá äetá ká ëitá te yi ti 

ëïùm káà. 

23Ñgá äá nde, wá ká káè nyá Njambiyá sadaka ká mbáy nyána sadaka, ñgá nje ká 

ëyanó ëyó nde, wuàná mbaña móñ ná lápi, 

24nóè paêñ pa niñgwá sadaka yó womáte ká mbáy nyána sadaka nyá Njambiyá, 

yókwá ná kókó, pa káè kombile lápi wuàná móñ. Ká kóñte, nóè njaêki nje nyá sadaka 

yó nyá Njambiyá yáy. 

25Ñgá wuàná mumó äá ná lápi, sañgó nje te yi kombile lápi te nádó wuàná nyá piñó te 

yi wuàná nyá ndi ká nje káà. Keló ëete, a má nje äuã wá káè nó ká mbómbu mó pásina 

jósi, ma mó pásina jósi má nje äuã wá kañá nyá mó te á ëiyá ná tuã jóäó kó, ma mó te 

á ëiyá ná tuã jóäó kó nje äuã wá nyá ká jóäó. 

26Gbakasi yi mi lápá nyá wá káà: Wá disó pundó womári, yite ó sima gbo lápi háná 

ná satak kiná äukwá ko mónó mbulma sisi wátá na. 

27"Wuná duwaã nde, äo lápima nde: 'Kpá, wá tïî kel wanja na.’ 

28Ma mi ká lápó mbá nyá wuná nde: Mumó háná á äáñá wátá nyari äosa nyá, mó te 

sima keló wanja äená nyá ká móy temó ná. 

29Ñgá äá nde, misi wó á mbam äó ká kwaëyá jatiëye wá ká äeya nje, nó ëoêka yo liõ 

ná nañ. Káto yo ta jekó äá kimóte ká yó nde, ndi doku yotu yó wátá saêñnañgwá, 

lañsa nde, kán ná ndiñgálá yotu yó háná ná jám ká ëitá te yi ti ëïùm káà. 

30Ñgá äá nde, mbam äó wó ká kwaëyá jatiëye wá ká äeya nje, nóè kïîla yo liõ ná nañ. 

Káto yo ta jekó äá kimóte ká yó nde, ndi doku yotu yó wátá saêñnañgwá, lañsa nde, 

kán ná ndiñgálá yotu yó háná ná jám ká ëitá te yi ti ëïùm káà. 

31Äo lápima sendi nde: 'Ñgá mumó soñá äó ná nyari wená, na nyáêki nyá mákana má 

diëya gwaki.’ 

32Ma mi ká lápó mbá nyá wuná nde: Ñgá mumó soñá äó ná nyari kiná nde, a jatiëye 

kol ká sáã na, yite mó te ká sesiëye nya te ká nje kelna máwanja. Sendi, mó te á äuã 

nya te yi njom soñma äó ná nyá, mó te mó kelna wanja. 

33"Wuná duwaã sendi, äo lápima nyá äebaba äusu nde: 'Kpá, wá tïî yañgila yasi te yi 

wá si kinja káà na. Yo nde, tonjukwá máyasi háná te yi wá si kinja ká mbómbu Baba 

Mbokó káà.’ 

34Ma mi ká lápó mbá nyá wuná nde: Kpá, wuná tïî kinjañgwá yaña na ko kañá äó 

kánjá kwey na. Káto ëyoäó, yo siya äekum te yi Njambiyá. 

35Ko wuná tïî tánda mánáti yïù kinja ná yaña na. Káto mánáti, yo yasi te yi nyá kasá 

kol káte. Wuná tïî kinjañgwá yaña ná ëinó Yerusalám na. Káto yo ëya te yi Nyañgwá 

Kumande. 

36Wá tïî kinjañgwá yotu yó na. Káto wá ti yaka yeñsa nyiñó to yó wátá ná wátá nde, 

yo äáêki wumnate ho yindinate na. 

37Ñgá wuná lápá nde: 'IÕ,' yo äóêna ndi nde: 'IÕ.' Ma ñgá wuná lápá nde: 'Äá,' yo 

äóêna ndi nde: 'Äá.' Yiká yi wuná nje dokiëye ká to te káà wuàla ká yi Mó äeya 

mákele. 

38"Wuná duwaã, äo lápima nde: 'Ñgá mumó tósá misi má jakósó, náè äo tóêsu sendi 

yená. Ñgá mumó leká suã jakósó, náè äo leêka sendi yená.’ 

39Ma mi ká lápó mbá nyá wuná nde: Wuná tïî pitiëya yaña nyá mó te á kelá äeya yasi 

ná wuná na. Ñgá mumó kpaká wá ká pokó te á mbam äó, nóè yeêñsañgwá sendi yóru 

nyá nyá. 

40Ñgá mumó äeñgwá wá ná lápi, na suku lambó te yi wá láñá káà, nó tïîki sendi nde, a 

äoêñ nyañgwá lambó ëuku yó. 

41Ñgá mumó jeliyá wá nde, kán tikiëye nyá ká nje yaka kilomáta wátá, nóè káên 

wuàná nyá kumó kilomáta yiäa. 

42Ñgá mumó jómbá yaña ká äó yó, nóè nyáêki nyá. Wá tïî tum kóñ ná mó te á ká 

kwaëyá jómbó yaña ká máäó mó kó na. 

43"Wuná duwaã, äo lápima nde: 'Kwaëyikwá mó njóñ wó, äenó pendó wó.’ 

44Ma ká yembá, mi ká lápó mbá nyá wuná nde: Wuná kwaêëyikwá äependó äun, 

[diyá Njambiyá nde, a nyáêki mákombila nyá äotu äete äe kita ná wuná äaka, keló 

ñgay ná äotu äete äe äená wuná äaka], ñgwáta ná Njambiyá káto äotu äete äe pónse 

wuná teëye wuná mábóná äaka. 

45Ñgá wuná kelá ëete, wuná ta äá äónó äe Sañgwá wun te á ëiyá ká ëyoäó kó, káto a 

paànkwá yesó nyá äeya äomó, nyá sendi kimó äomó. A nóèëyukwá mbiyó nyá äotu 

äete äe ná ñgbeñ, nyá sendi äotu äete äe kelá yasi kótute äaka. 

46Ma ñgá wuná kwaëyá ndi äotu äete äe kwaëyá wuná äaka, kwaló sol te yán yi wuná 

ta äá nó káà? 'Ko äotu äe äoñna móni garama ti keàl ndi sendi ëete na? 

47Ñgá wuná nyáná ndi äemañ äun, nyañgwá kimó yasi te nda yi wuná kelma komáte 

lañsa äásó káà? 'Ko äotu äete äe yeti ká duwá Njambiyá äaka ti keàl ndi sendi ëete na? 

48Ëete, wuná äáêki ná njololo nda yi Sañgwá wun te á ëiyá ká ëyoäó ëiyá nó káà." 

Matiyo 6 

1"Wuná ëïîy ná sósó, wuná tïî kel kimó mákele ká misi má äomó, náà äo äáñ ëete yïù 

tóndó ná wuná na. Ñgá wuná kelá ëete, ko wuná tïù äá ná sol ká máäó má Sañgwá 

wun te á ëiyá ká ëyoäó kó na. 

2Ká ñgimó te yi wá ká keló ñgay ná buka äomó, wá tïî pañ pa jembó jembó ká numbu 

ká mbómbu äomó nda yi äotu äe likisi ëiki keló ká mámbanjó máwesiëya má 

Äeyudán náè ká äoku mánje káè nó káà na. Äo keàl ëete, náà äomó lukse ná äo. 

Gbakasi yi mi lápá nyá wuná káà: Sol te yi äaã nde, äo äáêki nó káà, äo ma doló yo ká 

yite. 

3Yo nde, ñgá wá káè nyá buka mumó yasi, äó wó á gare tïî dukwá yasi te yi mbam äó 

kelá káà na. 

4Yo keêlnañgwá ëete, náà nyána yasi te yi wá nyá káà kwañna ká só. Ëete, sóñgwá á 

äáñá yasi te yi kwañna sóëyate kó ta duwá yókiëye yo nyá wá.” 

5"Ñgá wuná ñgwáta ná Njambiyá, ná tïî kel nda yi äotu äe likisi ëiki keló káà na. Äo 

kwaàëyikwá támá táma ká mámbanjó máwesiëya má Äeyudán náè ká äoku mánje 

ñgwáta ná Njambiyá, náà äomó äáñ äo. Gbakasi yi mi lápá nyá wuná káà: Sol te yi 

äaã nde, äo äáêki nó káà, äo ma doló yo ká yite. 

6Yo nde, ñgá wá káè ñgwáta ná Njambiyá, nyiña toñgari yó ndaëyá numáy ñgwáta ná 

Sóñgwá womáte ká só. Ëete, Sóñgwá á äáñá yasi te yi kwañna sóëyate kó ta duwá 

yókiëye yo nyá wá. 

7"Ñgá wá ñgwáta ná Njambiyá, wá tïî äuëyukwá lápi ná ndambu ndambu nda yi äotu 

äete äe yeti ká duwá Njambiyá kelá káà na. Káto äo taàka nde, ñgá äo lápina äuëyate, 

yite Njambiyá ta yeñsa ká máñgwáta man. 

8Wuná tïî äekiëyañgwá ná äo na, káto Sañgwá wun sima duwá yasi te yi wuná 

kwaëyá piñó te yi wuná tïì pa diyá nyá na. 

9"Ëete, ñgá wuná ñgwáta ná Njambiyá, wuná láêpi ëeká: 'Sañsu, wá á ëiyá ká ëyoäó, 

keló nde, äomó äoêñ ëinó ëyó kiyó. 

10Inja namó mbokó. Yasi te yi wá kwaëyá keêlnañgwá ká mánáti maka nda yi kelna 

sendi ká ëyoäó káà. 

11Nyákó wusá máëye máte yi ta yaka ná wusá ká yesó te á muka. 

12Tikó wusá ná ñgwátá ká äeya máyasi máte yi wusá kelá káà nda yi wusá ma tikó 

sendi ná äotu äete äe kelma äeya máyasi ná wusá. 

13Wá tïî jaya nde, wusá saêñgwañgwá ná máäoäilan na. Soña wusá ká máäó má Mó 

äeya mákele. [Káto yo wá namá, yo wá äá ná ñguñguëyá náè luksa yaka ná máñgimó 

háná, amán.]’ 

14Ëete, ñgá wuná tiká äomó ná ñgwátá ká äeya máyasi máte yi äo kelá ná wuná káà, 

yite Sañgwá wun te á ëiyá ká ëyoäó kó maà tikó sendi wuná ná ñgwátá. 

15Ma ñgá wuná ti tiká äomó ná ñgwátá ká äeya máyasi máte yi äo kelá káà na, 

Sañgwá wun tïù tikó sendi wuná ná ñgwátá na. 

16"Ñgá wuná kiyá máëye yïù kanó ná Njambiyá, wuná tïî kel mámbólá nde, wuná ná 

ñgambi nda yi äotu äe likisi ëiki keló, tiñó máñgembi ná siäiäi ëiyó nó, náà äomó taki 

nde, äo ká kiyó máëye yïù kanó ná Njambiyá káà na. Gbakasi yi mi lápá nyá wuná 

káà: Sol te yi äaã nde, äo äáêki nó káà, äo ma doló yo ká yite. 

17Ma ñgá wá kiyá yó máëye yïù kanó ná Njambiyá, weya misi lómbá lóbinda ká to, 

18kambó äomó má nje duwá nde, wá ká kiyó máëye. Ma ndi sóñgwá á ëiyá womáte 

ká só kó ká duwá. Ëete nyá, mó te á äáñá yasi te yi kwañna sóëyate kó ta duwá 

yókiëye yo nyá wá. 

19"Wuná tïî ndám kusuku komó ká mánáti maka ká mbáy te yi äenya náè ñgalma 

äekiëye káà na, ká mbáy te yi äotu äeguäó leká tuã äuã yo káà na. 

20Yasi wátá, wuná ndáêm kusuku komó ká ëyoäó ká mbáy te yi äenya náè ñgalma tïù 

äekiëye káà, ká mbáy te yi äotu äeguäó tïù leká tuã äuã káà. 

21Káto ká mbáy te yi kusuku yó ëiyá káte, temó yó sendi womáte. 

22"Misi yo nda lambo ká yi mumó. Ñgá misi mó äáñna kimóte, yotu yó háná ká móy 

májasi. 

23Ma ñgá misi mó ti äáàñna kimóte na, yotu yó háná ta äá ká móy yitil. 'Ñgá äá nde, 

májasi máte yi ëiyá ká yotu káà má yitil, komáte, yitil te yite maà nje yindó äa nan? 

24"Kiya mumó wátá ti yaka äá ná äemasa yiäa na. Ho a ta äenó wátá, kwaëyá mbaña, 

ho a ta wokuna ná wátá, yáliyá mbaña. Wuná ti yaka keló Njambiyá másay, äeñgwá 

sendi kasi kusuku na. 

25Ëete, mi ká lápó nyá wuná nde: Ná tïî gwaki kañ ká joñgwá ëyun ká kasi máëye ho 

ká kasi yasi te yi wuná ta hóäiye ho gwe kañ yotu yun ká kasi máláñgwe na. 'Joñgwá 

ti kwaã ka máëye? 'Yotu ti kwaã ka lambó? 

26Wuná paêñ pa äáñá äenón äete äe já ná kwey äaka. Äo ti äáàki mbáki ho soñá 

nyambi ká ñgwañ ndámó nyá ká mándam na. Ma ko ëete, sóñgwá wun te á ëiyá ká 

ëyoäó kó ká nyá äo máëye. 'Yeti wuná kwaã ka yun äo mátu gómay na? 

27Mó te nda ká njoka yun yakama sáwëye mátu má joñgwá ëyená ko ná mbát káto 

gwena kañ te yi nyá nó káà? 

28Ñgá äá ëete, káto ñge yi wuná nje gwe kañ ká kasi málambó káà? Wuná äáêña nda 

yi mámbunjó juã nó káà. Mámbunjó yeti ká keló yiña másay ho sa málambó na. 

29Ko ëete, mi ká lápó nyá wuná nde: Ko kumande Salomóñ ná nyañgwá ëiyó máluksa 

máná tïì láñá yiña kpasa kimó lambó nda njam mámbunjó maka wátá ná wátá na. 

30Wuy, tikina temó te yi wuná tiká ká yi Njambiyá káà gba ëeká ná mbát. Ma ñgá 

Njambiyá nyá kimó njam nyá mámbunjó máte yi likó yi ëiyá ndi muka, námánó äo 

äoñma äetá ká ëitá káà, 'suñgwa ná wuná? 'A ta ëiyó ka kiná lánje wuná lambó na? 

31Ma ëete, ná tïî gwaki kañ yaña lápó nde: 'Há ta ëye äa ñge? Há ta hóäiye äa ñge? Há 

ta láñá äa ñge?' na. 

32Yo nde, yo äotu äete äe yeti ká duwá Njambiyá äaka saã máyasi máte yinóri háná. 

Sañgwá wun te á ëiyá ká ëyoäó kó duwaã nde, wuná yaêkañgwá äá ná máyasi máte ká 

joñgwá ëyun. 

33Wuná kaênda gósó Kandó te yi Njambiyá náè ñgbeñ mákele máná, ëete a maà nje 

dokiëye máyasi máte yiri háná ká to te nyá wuná. 

34Ëete, wuná tïî gwaki kañ yasi te yi ta kwañna námánó káà na. Yesó te á námánó ta 

gwe kañ yotu te yená, káto yesó háná ká soäá mapi mábóná máte yená. 

Matiyo 7 

1"Wuná tïî jósa mumó na. Ëete, Njambiyá tïù jóse sendi wuná na, 

2káto Njambiyá ta jóse wuná ndi nda yi wuná jóse ná äásó káà. A ta nyá wuná yasi 

äeñgwá ndi kiya ëókó mapi te yi wuná yeká ná yasi nyá äásó káà. 

3Ñge kelá yi wá äáñá ndi mbulma ëyan te yi ká misi má móñ kiná pa wokó káláñ 

káláñ kókó jeti te yi ká misi mó káà? 

4Wá ta keló nan yïù lápó nó nyá móñ nde: 'Mañmbá inja, náà mi wumbiëye ëyan soñá 

ká misi mó' piñó te yi kókó jeti ndi ká misi mó káà? 

5Wá mó likisi! Kanda soñá kókó jeti te yi ká misi mó káà, náà wá nje äáñ yasi ná 

ñgálálá, náà wá nje soñ ná mbulma ëyan te yi ká misi má móñ káà. 

6Wuná tïî nyáki äembiye kpasa máyasi na, ma äo nje kpaló äuã ëyambi suñgwá ná 

wuná nyaló wuná ná sál sál. Sendi, wuná tïî äeta mámbótu mun nyá äónó äeaäem na, 

ma äo nje natá sópite yo. 

7"Wuná jóêmbu yasi, ëete äo ta nyá wuná. Wuná saêñ, ëete ná ta doló. Wuná ëuêñgwá 

numáy, ëete äo ta äutá nyá wuná. 

8Káto äo nyáàki yasi nyá mumó háná á jómbá kó. Mó te á saã, a ká doló. Yókó á 

ëuñgwá numáy, äo ká äutá nyá nyá. 

9Mó te nda ká njoka yun yakama nyá mónó wená kil kusu, ñgá nyá diyá mampa ká äó 

ná? 

10Ho nde, ñgá nyá diyá nyá njanjó, 'a maà yaka nyá nyá nyóñá? 

11Ñgá äá nde, ko äotu äe nyaló nda wuná ká duwá nyána äónó äun kimó máyasi, 

'suñgwa ná Sañgwá wun te á ëiyá ká ëyoäó kó? 'A ta ëiyó ka kiná nyá kimó máyasi 

nyá äotu äete äe diyá nyá yo äaka? 

12"Yasi háná te yi wuná kwaëyá nde, äomó keêl nyá wuná, wuná keêl sendi nyá äo 

ëete. Nyañgwá yasi háná te yi Móyisi kwaëya lápó ká móy mámboñga náè nyañgwá 

yasi háná te yi äotu äe punja málápi má Njambiyá kwaëya lápó káà, yori. 

13"Wuná nyïîña ná äolkoko numáy, káto gbaäu gbaäu numáy náè nyañgwá nje äoàñ 

mumó káè nó ká nje te yi nyá ta yambile káte káà. Ma äomó äuëyate ká tóká nje te 

áte. 

14Yasi wátá, äolkoko numáy náè mónó nje äoàñ mumó káè nó ká nje te yi joñgwá, ma 

äotu äete äe kwaã ná nje te yite äaka ti äuyó na. 

15"Wuná ëïîy ná sósó ná äotu äe punja málápi má jaã äe nje ká yun ná kimó tári nda 

äesam äaka. Yasi wátá, mátemó man nda äeñgwáy. 

16Wuná ta duwá äo ká mákele man. 'Äo nóèku ka fiya ká láló? 'Äo nóèku ka fumbi ká 

máñgombiya? 

17Kimó jeti wuàm kimó mámbumó, ma jeti te á má ká äeyó kó wuàm äeya mámbumó. 

18Kimó jeti ti yaka wumó äeya mámbumó na. Sendi, jeti te á má ká äeyó kó ti yaka 

wumó kimó mámbumó na. 

19Jeti háná á ëiyá kiná wumó kimó mámbumó, äo ká pásó yo nyá ká ëitá. 

20Ëete, wuná ta duwá äotu äete ká mákele man. 

21"Yeti äomó háná äe jeäa mi nde: 'Nyañgwá Kumande, Nyañgwá Kumande' äaka ta 

nyiñá ká Kandó te yi kwey na, yasi wátá, yo ndi äaka äe kelá yasi te yi Sañmbá te á 

ëiyá ká kwey kwaëyá kó káà. 

22Komá yesó te ta ëyaã káà, äomó äuëyate ta lápó nyá mi nde: 'Nyañgwá Kumande, 

Nyañgwá Kumande, 'wusá tïì punjá ka málápi má Njambiyá nyá äomó ná ëinó ëyó 

na? 'Wusá tïì soñá ka äeya másisiñ ká yotu äomó ná ëinó ëyó na? 'Wusá tïì kelá sendi 

äuëya máyekambiyá ná ëinó ëyó na?’ 

23Komáte, mi ta yeñsa nyá äo ná ñgwaãy nde: 'Wuná äotu äe kelá äeya máyasi máte yi 

mámboñga äená káà, wuná lóêndu ká káki mbá, ko mi tïì duwá wuná ná mbát wátá 

yesó na!’ 

24"Yo nde, mumó háná á woká yasi te yi mi lápima ndana, keló nda yi yo teëye nyá, 

nyá nda mó te á ná sósó, káto a summa tuã ëyená ká to mbató. 

25Mbiyó nóma, á mbeñ ëyaã, á pupó kwaã mánda ká tuã, tuã kiná gbuñgula na, káto 

yo äaã sumnate ká to mbató. 

26Yasi wátá, mumó háná á woká yasi te yi mi lápá kiná keló nda yi yo teëye nyá, nyá 

nda lem mumó, káto a summa tuã ëyená ká to másáy. 

27Mbiyó nóma, á mbeñ ëyaã, á pupó kwaã mánda ká tuã, á tuã gbuñgula äaló ná 

hugbak.” 

28Ká Yesus ma si lápina ëete káà, á nyañgwá ñgil äomó ñgbakima kwaló teëya yasi te 

yená, 

29káto a ëikima teëye äo máyasi nda mó te á namá, a tïì äá ká teëye nda yi äotu äe 

kátina máyasi äan na. 

Matiyo 8 

1Ká Yesus ma si piyá wulá keki káà, á nyañgwá äuëya ñgil äomó äeñgwá nyá. 

2Ndana, á wátá mó ndoko nje ká káki ná kusá máäóñ ká mbómbu wená lápó nde: 

"Nyañgwá Kumande, ñgá wá kwaëyá, wá yakama keló nde, yotu mbá äáêki ná 

kpáláñ.” 

3Á Yesus sambile äó kpoká ná nyá lápó nde: "Mi kwaëya, yotu yó äáêki ná kpáláñ." Á 

kón ndoko siyá, á yotu ná yókwá äá ná kpáláñ ndi ká kiya mbáy. 

4Á Yesus nje lápó nyá nyá nde: "Ëiyó ná sósó. Kpá, wá tïî yekiëya máyasi máte yi 

kwañnama káà nyá mumó na. Yasi wátá, kán káè teëye yotu yó nyá mó nyána sadaka 

nyá Njambiyá, náè wá káên keló sadaka nda yi Móyisi pásima káà, náà äomó duwá 

nde, kón yó siyma.” 

5Ká ñgimó te yi Yesus äaã ká nyiñá ká Kapárnawum káà, á wátá nyañgwá kum 

äesója, mó Rom te á ëikima ëiyó ná äesója gómay kó nje ká yená ñgwáta ná nyá lápó 

nde: 

6"Nyañgwá Kumande, mó másay wombá ká tuã ká mátináñgwá ká kónó ná mákati, 

yotu ná ká kwa äuëyate.” 

7Á Yesus lápá nyá nyá nde: "Mi ta káè joñgwá nyá.” 

8Á nyañgwá kum äesója kó yeñsa nde: "Nyañgwá Kumande, mi yeti mó te yi wá 

yakama nyiñá ká tuã ëyená na. Äeta ndi gbála numbu kánjá, náà kón mó másay 

wombá siy. 

9Káto ko mi, äaña äomó ká ëiyó ná mi, ma mi ká ëiyó sendi ná äesója. Mi yakama 

lápó nyá wátá sója nde: 'Kán kaka,' ó äáàña, a kaã, lápó nyá mbaña nde: 'Inja woñga,' 

a maà nje. Mi yakama lápó nyá mó másay wombá nde: 'Keló yiri,' ó äáàña, a maà 

keló.” 

10Ká Yesus ma wokó lápi te yi kum äesója lápima káà, á nyá ñgbakima lápó nyá äotu 

äete äe äaã ká äeñgwá nyá äaka nde: "Gbakasi yi mi lápá nyá wuná káà: Ko ká kandó 

Isarayál mi tïì pa äáñá kwaló nyañgwá tikina temó te yiká na. 

11Ëete, mi ká kombile lápó nyá wuná nde: Äomó äuëyate ta wulá puló komá yesó 

pundá náè puló komá yesó äalá nje ëiyó ëyena äená äe Abaraham náè Isak náè Yakóp 

ká Kandó te yi kwey. 

12Yasi wátá, äo ta äetá ñgbak ñgbak äónó äe kandó ká sáã ká yitil, yo womáte komá 

äo ta leló nyambó másuã.” 

13Ká kóñte, á Yesus lápá nyá nyañgwá kum äesója kó nde: "Ëukwá, máyasi 

keêlnañgwá ká yó äeñgwá tikina temó te yi wá nó ká yembá káà." Ndi ká kiya ñgimó 

te, á kón mó másay wená siyá. 

14Ká kóñte, á Yesus nje kwaã káè ká tuã Piyár doló ki ná Piyár á nyari mátináñgwá ká 

kónó ná ëuku. 

15Á Yesus kánjá äó kpoká ná äó mó kón, á kón ëuku siyá ká yotu ná. Á nyari támá 

káè keló másay nyá nyá. 

16Ká äekoko ma ëyaã, á äomó káè ná äaña äuëya äotu äete äe äaã ná äeya másisiñ ká 

yotu äaka káè yi Yesus. A ëikima soñá äeya másisiñ ká yotu yan ná lápi te yi pundá ká 

numbu ná káà, á nyá siëyá mákón má äomó háná. 

17Máyasi kelnama ëete yïù tonjá ná málápi máte yi Esayi te mó punja málápi má 

Njambiyá lápima káà. A lápima nde: 'A äoñma mákósu musu soäá mákón musu.’ 

18Ká Yesus ma äáñá nyañgwá ñgil te yi linja nyá káà, á nyá lápá nyá äejeká äená nde, 

äo saêäikwá nyañgwá mbató káè ñginjá te yóru. 

19Wátá mó teëya mámboñga njaã ká káki ná lápó nyá nyá nde: "Yekele, mbáy háná te 

yi wá ta káè káte, mi ta äeñgwá wá.” 

20Á Yesus yeñsa nyá nyá nde: "Äetoñgó ná mánjámbi man, äenón sendi ná mátuã 

man. Yasi wátá, Mónó mumó kiná mbáy te yi nyá yakama äokwá to káte na.” 

21Á wátá mumó te á äaã sendi jeká wená kó lápá nyá nyá nde: "Nyañgwá Kumande, 

tikó mi, náà mi pa káè pumbu sañmbá.” 

22Yasi wátá, á Yesus yeñsa nyá nyá nde: "Äeñgwá mi, tikó, náà äemuñ pumbu äemuñ 

äan.” 

23Ká kóñ máyasi mánóri, á Yesus kwaã äendó landi, á äejeká äená äeñgwá sendi nyá. 

24Semó semó, á nyañgwá mbuku kwaã ká to nyañgwá mató, á mákumbó mámiyá 

landi, yinóri Yesus ná ká jakó. 

25Á äejeká káè ká káki ná, jemá nyá lápó nde: "Nyañgwá Kumande, joñgwá wusá, há 

ta giró ndana.” 

26Á nyá nje lápó nyá äo nde: "Wuná äotu äete äe tiká temó ná mbát ká yi Njambiyá 

äaka, wuná gwaàki wóã ñge?" Ndana, á nyá nje támá äama ná mbuku äená nyañgwá 

mató, á yasi háná yókwá äá wáynate ná sámyák. 

27Á sosu yan siyá ná hirek, á äo lápá tandá yan nde: "Yókó äa kwaló mó te nda yi gba 

mbuku náè nyañgwá mató wokuna ná nyá kó?” 

28Ká Yesus ma saäiyá nyañgwá mató kumó ká ñginjá te yóru ká mánáti má äotu äe 

Gadara káà, á äaña äembam yiäa äe äaã ná äeya másisiñ ká yotu äaka nje ká yená. Äo 

puàndu ká máñguku ká mbáy komá äomó ëikima pumbó äemuñ káà. Äo äaã nda 

goñgo njomó, ëete ko mumó tïì äá ká pása puló mate na. 

29Ndana, á äo kembiëya lápó nde: "Mónó Njambiyá, siná wuná ná lápi te nda? Wá 

saàñ ñge ká yotu su? 'Wá njaàki, náà wá nje teëye wusá mábóná piñó te yi ñgimó tïì 

pa yaka káà?” 

30Yinóri nyañgwá kuru äeaäem äaã ká ëyena, äo tïì äá lóndunate ná äo na. 

31Á äeya másisiñ ñgwáta ná Yesus lápó nde: "Ñgá wá ëuëye wusá, kánjikwá wusá káè 

ká kuru äeaäem äari, náà wusá káè nyiñ ká yotu yan.” 

32Á Yesus lápá nyá äo nde: "Wuná káên." Á äo ëuwá ká yotu äembam äenóri káè 

nyiñá ká yotu äeaäem. Á ndiñgálá kuru äeaäem siliyá kombó ná äeya sokó ná bibibi 

bimbina ká nyañgwá mató si gwe. 

33Äotu äete äe äaã ká äakiëye äeaäem äaka sáëya kambó kumó ëya, yekiëye máyasi 

háná te yi kwañnama káà. Äo jekima lápó yasi te yi ëyañma ká yi äotu äete äe äaã ná 

äeya másisiñ ká yotu äaka. 

34Ndana, á ndiñgálá ëya sutiyá káè pá yi Yesus. Ká äomó ma kañá misi äáñá ná nyá 

káà, á äo ñgwáta ná nyá nde, a kwaêñ lóndó ká mánáti man. 

Matiyo 9 

1Ká kóñ te káà, á Yesus äendá landi saäiyá nyañgwá mató ná kókó káè ká ñgbak 

ñgbak ëya ëyená. 

2Á äaña äomó soäá wátá mó jámti mátináñgwá ká tañ nje nó ká yená. Ká Yesus ma 

äáñá gbate nde, äo tikima temó ná nyá káà, á nyá lápá nyá mó jámti nde: "Mónmbá, 

wá tïî kambi yaña na, máäeyó mó, mi ká tikó yo ná ñgwátá.” 

3Ndana, á äaña äotu äe kátina máyasi lápá ká móy temó yan nde: "Mbam kó ká gbutó 

gba ná Njambiyá!” 

4Yesus duwaã mátaká man, á nyá lápá nde: "Káto ñge yi wuná äá ná äeya mátaká ká 

móy mátemó mun ëete káà? 

5Ma náè lápinate nde: 'Máäeyó mó, mi ká tikó yo ná ñgwátá' náè lápinate nde: 'Táma 

kándó,' kelna ñge kwaã jáwó ká njokate? 

6Ëete, mi ta teëye wuná ndana nde, Mónó mumó ná ëeti te yi tikó máäeyó má äomó 

ná ñgwátá ká to mánáti." Á nyá nje lápó nyá mó jámti nde: "Táma, äoñgó tañ yó 

ëukwá ká tuã ëyó.” 

7Á mó jámti támá ëuwá káè tuã ëyená. 

8Ká ñgil ma äáñá ëete káà, á äomó gwe wóã äuëyate lukse Njambiyá, káto a nya äomó 

ëeti te yi keló kwaló máyasi nda yite. 

9Yesus njaã toñgiëya káè mbómbu, á nyá äáñá mbaña mbam nde Matiyo ká ëiyó ká 

mbáy komá äomó ëiki gbo móni garama káà. Á nyá lápá nyá nyá nde: "Äeñgwá mi." 

Á nyá támá äeñgwá nyá. 

10Ká ñgimó te yi Yesus äaã ká ëyena ká tuã Matiyo äená äejeká äená káà, á äaña 

äuëya äotu äe äoñna móni garama náè äaña äotu äe máäeyó nje ëyena äená äo. 

11Ká Äefarisáã ma äáñá ëete káà, á äo lápá nyá äejeká äená nde: "Káto ñge yi masa 

wun ëyena äená äotu äe äoñna móni garama náè äotu äe máäeyó káà?” 

12Yesus wokuma yasi te yi äo lápima káà, á nyá yeñsa nyá äo nde: "Yeti äotu äete äe 

ná mámbundó wáynate äaka saã ná nje mó nyáti na, yasi wátá, yo ndi äotu äe kóná 

äaka. 

13Ma ëete, wuná kwaêñ, náè wuná jeêka äiye to lápi ká yi Njambiyá lápá nde: 'Yo 

gwena ñgwátá äásó yi mi jayá, yeti wona äenyamó keló ná sadaka na.' Yo nde, mi ti 

njaàki nje jeäa ñgbeñ äomó na, mi njaàki nje jeäa äotu äe máäeyó.” 

14Wátá yesó äejeká äe Jañ njaã ká yi Yesus lápó nyá nyá nde: "Siná Äefarisáã ká ëiki 

kiyó máëye yïù kanó ná Njambiyá. Ma káto ñge yi äejeká te äó ti keàl sendi ëete 

káà?” 

15Á Yesus yeñsa nyá äo nde: "'Äesó äe mbam te á kelá gwaki kó yakama jaäa ka ká 

ñgimó te yi nyá ndi káte äená äo káà? Ko na. Ma ñgimó ta ëyaã yi äomó ta soñá ná 

nyá ká máäó man. Yo ká ñgimó te yite yi äo ta kiyó máëye yáy. 

16"Mumó ti äoàñ pál jónja lambó nje dató ná lambó te yi ma äutó káà na. Káto ñgá yo 

kelna ëete, pál jónja lambó maà nyukute njombute, ó äáàña, nyal te maà nje ëókó 

kwaã to te. 

17Sendi, mumó ti sóèpita jónja mánjam nyá ká äóru mámbe na. Káto ñgá yo kelna 

ëete, mámbe maà posiyá nyiñá siri, mánjam maà si dándila ná mánáti. Yasi wátá, äo 

sóèpita jónja mánjam nyá ká jónja mámbe. Komáte, mánjam náè mámbe tïù yambile 

na.” 

18Yesus äaã ndi ká lápina ëete nyá äo káà, yaka ná wátá kum ká ëyaã nje kusá máäóñ 

ká mbómbu wená lápó nyá nyá nde: "Ñgóndu wombá gwaã ndana ndana, ko ëete, inja 

kasá äó ká yotu ná, na juã.” 

19Á Yesus támá äená äejeká äená äeñgwá nyá. 

20Ndana, á wátá nyari yi mákiyó äaã ká lekwá nyá ká másew kamó jó yiäa kó pása ná 

kóñ Yesus kpoká numbu lambó ná. 

21Nya kó kelma ëete, káto a ëikima lápó ká móy temó ná nde: 'Ñgá mi kpoká ndi 

gbála numbu lambó ná, kón mbá ta siyó.’ 

22Á Yesus yeñsa äáñá nyari lápó nde: "Mónmbá, wá tïî kambi yaña na, tikina temó te 

yi wá nó káà joñgwa wá." Á kón nyari siyá ndi ká kiya mbáy. 

23Yesus ëyañma ká tuã kum kó äáñá äomó ká tóã mbule, doló sendi ñgil ná ho. Á nyá 

lápá nyá äo nde: 

24"Wuná sïîki pundó, mónó ñgóndu kó tïì gwe na, a ká jakó." Yasi wátá, á äo nyátá 

nyá. 

25Ká äo ma si punjá äomó káà, á Yesus nyiñá tuã kánjá äó äiye ná mónó ñgóndu ká 

äó, á nyá támá. 

26Á kasi te nyanja ká ndiñgálá poku mánáti máte háná. 

27Ká Yesus ma támá komáte yïù kwaã káà, á äaña äotu äete äe ná ëiäina misi äaka 

yiäa kandá äeñgwa ná kóñ ná kóñ kembiëya lápó nde: "Mónó Davit, gwakó ñgwátá 

wusu.” 

28Ká Yesus ma nyiñá tuã káà, á äotu äete äe ná ëiäina misi äenóri nje ká káki ná, á nyá 

diyá äo nde: "'Wuná ká tikó temó nde, mi yakama keló yasi te yi wuná diyá káà?" Á 

äo yeñsa nde: "IÕ, Nyañgwá Kumande.” 

29Ndana, á Yesus kpoká misi man lápó nde: "Máyasi keêlnañgwá ká yotu yun äeñgwá 

ndi tikina temó te yi wuná nó káà.” 

30Á misi man äutuna. Á Yesus kombile lápó nyá äo nde: "Kpá, mumó tïî dukwá yasi 

te yi kwañnama káà na.” 

31Ko ëete, ká äo ma pundó ndi yan ëeká káà, á äo lapiëye kasi Yesus ká ndiñgálá 

mánáti máte háná. 

32Ká ñgimó te yi äo äaã ká kwaã káà, á äaña äomó nje ná wátá mbam á äaã ná äeya 

sisiñ ká yotu kó ká yi Yesus. A ti ëïùki tapita na. 

33Ká Yesus ma si soñá äeya sisiñ ká yotu ná káà, á nyá kandá ndapi. Á äomó 

ñgbakima lápó nde: "Ko njál yasi nda yiká tïì pa äáñna ná toru ká kandó Isarayál na.” 

34Yasi wátá, á Äefarisáã lápá nde: "Yo Kum äeya másisiñ nyá nyá ëeti te yi soñá ná 

äeya másisiñ ká yotu äomó.” 

35Yesus kándima linje nyañgwá máëya náè mónó máëya háná. A ëikima teëye äomó 

málápi má Njambiyá ká mámbanjó máwesiëya má Äeyudán, pelá Kimó Tom ká kasi 

Kandó Njambiyá, siëyá kwaló mákón náè kwaló mákósu háná ká yotu äomó. 

36Ká nyá ma kañá misi äáñá äuëya ñgil äomó káà, á nyá gwe ñgwátá yan äuëyate, 

káto äo äaã ká jaäa, yotu ná putá nda äesam äete äe kiná mó äakiëya yan äaka. 

37Ëete, á Yesus lápá nyá äejeká äená nde: "Äuëya nyambi ma ëetó ká ñgwañ, ma äotu 

äe másay ti äuyó na. 

38Ëete, wuná ñgwáêtañgwá ná sa ñgwañ nde, a káênjikwá äotu äe másay, náà äo káè 

wesiëye nyambi ná." 

Matiyo 10 

1Ká kóñte, á Yesus jeäa äejeká äená kamó jó yiäa, nyá äo ëeti te yi soñá äeya másisiñ 

ká yotu äomó, siëyá kwaló mákón náè kwaló mákósu háná. 

2Máëinó má äotu äe tomun äe Yesus kamó jó yiäa ká: Bosate Simón te yi äo jeäa 

sendi nde Piyár kó äená ndámbi wená Andere äuã Jak te mónó Seäede äená mañ wená 

Jañ. 

3Yo ná Filip náè Bartelemi náè Tomasi náè Matiyo te mó äoñna móni garama náè Jak 

te mónó Alfe äuã Tade. 

4Yo sendi ná Simón te mó mánáti má Kanan náè Yudas te mó ëyari Iskariyot. Yo nyá 

ëyañgwá Yesus. 

5Yesus tomma äotu äaka kamó jó yiäa kitá äo lápó nde: "Kpá, wuná tïî kán ká yiña 

mákandó na. Wuná tïî nyiña sendi ká máëya má äotu äe Samari na. 

6Wuná kpaêl káè ká kandó Isarayál ká yi äesam äete äe ma ëimbiyá äaka. 

7Wuná peêla káè nó nyá äomó nde: 'Kandó te yi kwey ma wuta.’ 

8Wuná sïîëyikwá mákón má äomó. Wuná keêl nde, äemuñ woêmkwá, keló sendi nde, 

yotu äotu äe ndoko äáêki ná kpáláñ. Wuná soêña äeya másisiñ ká yotu äomó. Äo nya 

wuná máyasi gbálate, ëete wuná nyáêki sendi ná gbálate. 

9Wuná tïî äoñ ko lór ko sumba ko mónó litó móni äakiëye ká jon ëyun na. 

10Wuná tïî äiya ko koäiyá kwaã nó ko lambó yiäa ko nakala ko yiña kum jeti ká äó na, 

káto mó másay yaêkañgwá ëye nduku másay máná. 

11Ëya háná te yi wuná ta ëyaã káte, wuná paêñ pa diyá, simande wátá mó te á jayá 

másay mun á yakama äuã wuná kimóte kó káte, náè wuná yaêki ndi ká mbáy ná kumó 

ká ñgimó te yi wuná ta kwaã káà. 

12Komá wuná ta nyiñá tuã te káà, náè wuná nyáên äotu äe tuã lápó nde, táte njaêki ká 

yan. 

13Ñgá äo yaka ná táte yi wuná lápima nó káà, náè yo njaêki gbate ká yan. Ma ñgá äo ti 

yaka nó na, náè yo yóêkwá káè pá yun. 

14Ñgá äá nde, ká yiña tuã ho ká yiña ëya äomó tïù äuã wuná kimóte ho wokó málápi 

mun na, náè wuná puêndu ká tuã te ho ëuwá ká ëya te. Náè wuná kuêtu ñgbutu tuã te 

ho yi ëya te soñá ká mákol mun yïù teëye nde, äo kelma äeyate. 

15Gbakasi yi mi lápá nyá wuná káà: Ká yesó pásina jósi, pásina jósi äotu äe ëya te ta 

ëetó kwaã yi äotu äe Sódóm náè Gómór. 

16"Ná äáêña, mi ká tomó wuná kánjá nda äesam ká njoka äeñgwáy. Wuná ëïîy ná sósó 

nda äekwáã, äá wáyna äomó nda äepepó. 

17Wuná ëïîy ná sósó ná äomó, káto äo ta äuã wuná kañá nyá äotu äe pásina jósi. Äo ta 

njuró wuná ná njambala ká mámbanjó máwesiëya man. 

18Äo ta äuã wuná káè nó ká mbómbu äekum náè ká mbómbu äekumande káto mbá, 

náà wuná lápi yasi te yi wuná äáñma náè yi wuná duwaã ká kasi mbá káà nyá äo, lápó 

sendi nyá äotu äete äe yeti ká duwá Njambiyá äaka. 

19Ma komá äo ta äuã wuná káè nó ká mbómbu yan ëete káà, wuná tïî gwaki kañ wo 

yotu nda yi wuná ta lápina nó, ho gwe kañ ká yasi te yi wuná ta lápó káà na. Káto yasi 

te yi wuná ta lápó káà, yo Kimó Sisiñ ta nyá wuná yo ká numbu ká kiya mbáy. 

20Káto ko yeti wuná ta tapita na, yo Sisiñ te yi Sañgwá wun ta tapita ná nje yun. 

21Mañ ta ëyañgwá mañ wená nyá äomó, náà äo wo nyá. Sañgwá ná mónó ta keló 

sendi ëete ná mónó wená. Äómbásiká ta luã ëyambi suñgwá ná äesañgwá äan náè 

äenyañgwá äan ëyañgwá äo nyá äomó, äo maà wo äo. 

22Äomó háná ta äenó wuná káto ëinó ëyembá, ma mó te á ta ëisima keló tiñ kumó ká 

siynate kó ta juã. 

23Ñgá äo teëye wuná mábóná ká wátá ëya, náè wuná kaêmbi äómbó káè ká mbaña. 

Gbakasi yi mi lápá nyá wuná káà: Wuná tïù siëyá linje máëya háná ká ndiñgálá 

mánáti má Isarayál kiná nde, Mónó mumó ëyaêñ na. 

24"Mó te á jeká yasi kó tïì kwaã yekele wená na. Sendi, mó másay tïì kwaã masa wená 

na. 

25Ñgá äo kelá ná mó te á jeká yasi kó nda yi äo kelá ná yekele wená, yite kimóte ká yi 

jeká te. Sendi, ñgá äo kelá ná mó másay nda yi äo kelá ná masa wená, yite kimóte ká 

yi mó másay te mbáte. Ma ñge äo jeäa saã tuã nde Belsebul, 'äo ta nje lápó nde ñge 

suñgwá ná äotu äe tuã ëyená? 

26Ëete, wuná tïî kambi äotu äete äe kelá äeya yasi suñgwá ná wuná káà na, káto kiná 

yaña te yi ëiyá ká só ta ëiyó kiná pundó puyá na. Sendi, kiná yaña te yi ëiyá sóëyate ta 

ëiyó nde, äomó tïù duwá na. 

27Yasi te yi mi lápá nyá wuná ká móy yitil ná tu, wuná láêpi yo ká puyá ná yesó. Yasi 

te yi äo lakiëya lakiëyañgwá nyá wuná ká mátó, wuná äeêndi mátosiyóã pelá yo ná 

gbololo. 

28Wuná tïî kambi äotu äete äe yakama wo mámbundó kiná äá ná ëeti te yi wo sendi 

sisiñ na. Yasi wátá, wuná kpaêl kambó yókó á yakama girise sisiñ náè mámbundó ká 

ëitá te yi ti ëïùm káà. 

29'Äo ti ëyaàñgwá ka äeñgiri yiäa sisi wátá na? Ko ëete, kiná wátá ná wátá ká njoka 

yan ká äaló ká mánáti yambile kiná nde, Sañgwá wun duêkwá na. 

30Ko nyiñó to yun, Njambiyá ká duwá äuyóte. 

31Ëete, wuná tïî kambi yaña na. Wuná sulnate ká misi má Njambiyá kwaã äuëya 

äeñgiri. 

32Yo nde, mumó háná á jayá mi ká mbómbu äomó, mi ta jayá sendi nyá ká mbómbu 

Sañmbá te á ëiyá ká kwey kó. 

33Ma mó te á sáñá mi ká mbómbu äomó, mi ta sáñá sendi nyá ká misi má Sañmbá te á 

ëiyá ká kwey kó. 

34"Wuná tïî taka nde, mi njaàki nje nyá táte ká mánáti maka na. Mi ti njaàki nje nyá 

táte na, yasi wátá, mi njaàki ná kafa. 

35Káto mi njaàki äaká njoka mónó äená sañgwá, äaká njoka mónó nyari äená 

nyañgwá, äaká sendi njoka njari äená mbambó á nyari. 

36Sendi, ëyambi ta wulá ndi ká tuã mumó suñgwá ná nyá. 

37Mó kwaëyá sañgwá ho nyañgwá kwaã mi, mó te ti yaka äá mumó wombá na. Sendi, 

mó kwaëyá mónó wená á mbam ho á nyari kwaã mi, mó te ti yaka äá mumó wombá 

na. 

38Ñgá mumó ti soäá kroa ná äeñgwá ná mi, mó te ti yaka äá mumó wombá na. 

39Mó te á ta äakiëye joñgwá ëyená ná ñgom ñgom kó ta ëimbiëye yo, ma yókó á ta 

ëimbiëye joñgwá ëyená káto mbá kó ta kpaló äá ná yo. 

40"Mó äuã wuná kimóte, mó te äoàñ mi. Ma mó äuã mi kimóte, a äoàñ Mó te á tomma 

mi kó. 

41Mó äuã mó punja málápi má Njambiyá kimóte, káto a duwaã nde, nyá mó punja 

málápi má Njambiyá, mó te ta äá sendi ná sol te yi äotu äe punja málápi má Njambiyá 

ta äá nó káà. Sendi, mó te á äuã ñgbeñ mumó kimóte, káto a duwaã nde, nyá ná 

ñgbeñ, mó te ta äá sendi ná sol te yi ñgbeñ äomó ta äá nó káà. 

42Gbakasi yi mi lápá nyá wuná káà: Mó te á ta äuã ko ndi gbála peló tá móróku nyá 

mbaña mónósiká, káto mónó te jeká wombá, mó te tïù kópó sol ná na." 

Matiyo 11 

1Ká Yesus ma si lápó máyasi mánóri nyá äejeká äená kamó jó yiäa káà, á nyá támá 

womáte kwaã, na káè teëye äomó málápi má Njambiyá, pelá sendi Kimó Tom ná ká 

nyañgwá máëya máte yi mánáti máte. 

2Jañ ëiyma ká tuã jóäó wokó nda yi äomó ëikima yekiëye máyasi máte yi Krist ëikima 

keló káà. Á nyá tomá äaña äejeká äená káè diyá ná nyá nde: 

3"Wá ka mó te á äaã nde, a njaêki kó, ho wusá laêëya mbaña dálá?” 

4Á Yesus yeñsa nyá äo nde: "Wuná yóêkwá náè wuná yeêkiëya yasi te yi wuná 

wokuma náè yi wuná äáñma káà nyá Jañ. 

5Äotu äete äe ná ëiäina misi äaka má ká äáñá yasi. Äotu äe ndámbil má ká kándó lalá 

ná ñgbeñ. Äaka äe ná ndoko äaka má ná yotu ná kpáláñ. Äotu äete äe ná ëiäina mátó 

äaka má ká wokó páã. Äemuñ ká womiyá. Äo ká lápó sendi Kimó Tom nyá buka 

äomó. 

6Mó te á ta ëiyó kiná jósiëye keló yiña äeya yasi káto mbá kó ná másosa.” 

7Ká ñgimó te yi äejeká äe Jañ äaã ká kwaã káà, á Yesus kandá lápina máyasi ká kasi 

Jañ nyá ñgil äomó nde: "Ká yi wuná kaã nó ká koñgor káà, wuná káàn káè äáñá yasi 

te nda? 'Wuná káàn ka káè äáñá njoy te yi pupó wumbiëye káà? 

8Ma wuná ma káàn káè äáñá yasi te nda gbate? 'Wuná kaã káè äáñá mbaña mumó ná 

kpasa málambó ká yotu? Yo nde, äotu äete äe láñá kpasa málambó ëete äaka 

joàñnañgwá ndi ká ndoko äekumande. 

9Ma wuná ma káàn gbate káè äáñá nda? 'Wuná káàn káè äáñá mó punja málápi má 

Njambiyá? IÕ, mi ká lápó nyá wuná nde: Nyá mó punja málápi má Njambiyá gbate 

gbate, ma yasi wátá, a kwañma yite. 

10Yo nyá yi äo kátima kasi ná ká mákana má Njambiyá nde: 'Äáña, mi ká kandá tomó 

mó tomun wombá ná wá, na káè kandi kombile nje tiká wá.’ 

11Gbakasi yi mi lápá nyá wuná káà: Kiná mumó wátá ná wátá á jaëya wulá ká móy 

nyari kwañma Jañ te mó tópuna äomó ká móróku na. Ko ëete, njena mumó ká Kandó 

te yi kwey kwaã nyá. 

12Kandá ká ñgimó te yi Jañ te mó tópuna äomó ká móróku kandima ná pelna Kimó 

Tom Njambiyá kumó ndana Kandó te yi kwey ká sañgwa ná ëetina másuñgwa. Ma yo 

äotu äete äe luã to gósó yo ná tiñ háná äaka äuã yo. 

13Ma äotu äe punja málápi má Njambiyá háná náè mámboñga máte yi Móyisi kátima 

káà lápima kasi Kandó te, yite Jañ tïì pa kandá lápinate yená na. 

14Ñgá wuná kwaëyá wokó to yasi te yi mi lápá káà, yo nde, Jañ nyá Eli te yi äo 

ëikima lápó nde, a ta nje kó. 

15Mó te á ná mátó te yïù wokó ná páã, na woku. 

16"Ma, mi ta yekó äa äotu äe ñgimó te yókó ná äe nda? Äo nda äónósiká te äe ëiyá ká 

babal, äaka maà lápó kánjá äásó nde: 

17'Wusá tóñma mbule nyá wuná, wuná kiná äóló na. Wusá jembima májembi má sóñ 

nyá wuná, wuná kiná leló na.’ 

18Ëete sendi, Jañ njaã. Máëye, a ti ëyaàki. Mánjam, a ti hóèäiya. Ká kóñte, äomó nde: 

'A ná äeya sisiñ ká yotu.’ 

19Ndana Mónó mumó njaã. Máëye, a ká ëye. Mánjam, a ká hóäiye. Ká kóñte, äomó 

nde: 'Ná äáêña ndi nyañgwá mó máëye náè nyañgwá mó hóäiya mánjam te yókó, só 

ná äotu äe äoñna móni garama náè äotu äe máäeyó.' Yasi wátá, ëyanó Njambiyá gbate 

ná ñgbeñ. Yo ká äáñna ëete ká mákele máte yi ëyanó te kelá káà.” 

20Ndana, á Yesus kandá ndeyna äotu äe máëya máte yi nyá kelma suló nyañgwá 

mákele ká yan äaka, káto äo tïì yeñsa temó na. A lápima nde: 

21"Wuná äotu äe Korasin, mábóná ta äaló ká to yun! Wuná äotu äe Betsayda, mábóná 

ta äaló sendi ká to yun! Káto maà äáki nde, nyañgwá mákele máte yi kelnama ká 

máëya mun káà ma keàlnañgwá ká Tir náè Sidón, ma äotu äete yeñsama temó njombu 

yaña láñá másanduku kutuëye másu má ëitá ká yotu. 

22Yori yi mi lápá nyá wuná nde: Ká yesó pásina jósi, pásina jósi te yun ta lañ ëetó 

kwaã yi Tir náè Sidón. 

23Ma wuná äotu äe Kapárnawum, 'wuná taàka ka nde, äo ta äendiëye wuná kumó 

kwey? Ko na, äo ta kpaló piëyá wuná kumó ká ëya äemuñ. Káto maà äáki nde, 

nyañgwá mákele máte yi kelnama ká yun káà ma keàlnañgwá ká Sódóm, ma Sódóm 

ndi káte kumó muka. 

24Yori yi mi lápá nyá wuná nde: Ká yesó pásina jósi, pásina jósi te yun ta lañ ëetó 

kwaã yi Sódóm.” 

25Ndi ká kiya ñgimó te yite á Yesus lápá nde: "Mi ká lukse wá Da, Kumande ëyoäó 

náè mánáti, káto wá sóëya máyasi máte ná äotu äe ëyanó, sóëyá sendi ná äotu äe 

duwaã yasi kpaló nje punjá yo nyá gbála äónósiká. 

26IÕ Da, mi ká lukse wá, káto wá kwaëya nde, máyasi kwaêñnañgwá ëete. 

27Sañmbá nya mi máyasi háná. Mumó wátá ná wátá yeti ká duwá Mónó na, soñá ndi 

Da. Sendi, mumó wátá ná wátá yeti ká duwá Da na, soñá ndi Mónó náè mó te yi 

Mónó kwaëyá punjá yo nyá nyá kó. 

28Wuná njaêki ká yembá, wuná äomó háná äe ma si kató ná soäuna ëitina mámapi, mi 

ta nyá mbá wuná máwáëya. 

29Wuná jaêya mapi te yi mi soäiëye wuná káà, äeñgwá mi keló yasi te yi mi lápá nyá 

wuná káà, jayá sendi máyasi máte yi mi teëye wuná káà, káto mi wáyna mumó, mi 

sendi ná kimó temó. Ëete, mátemó mun ta ëiyó gbate ná tá, 

30káto mapi te yi mi soäiëye wuná káà kimóte ká yun. Sendi, yasi te yi mi soäiëye 

wuná káà ëeká ná hásám." 

Matiyo 12 

1Ëiyó káà, á Yesus äená äejeká äená kwaã káè ká móy máñgwañ máte yi äo äáma 

nyambi te yi äo kelá ná mampa káà. Yo äaã ká yesó Saba. Äejeká äaã ká gwe nja, á äo 

nyá äó ká lekina máto máte ëye. 

2Ká Äefarisáã ma äáñá ëete káà, á äo lápá nyá Yesus nde: "Äáña ndi, äejeká äó ká 

keló yasi te yi mámboñga musu kiëyá nde, mumó tïî kel ká yesó Saba káà.” 

3Yasi wátá, á Yesus yeñsa nyá äo nde: "'Yite nde, wuná tïì pa tóló yasi te yi kumande 

Davit kelma komá nyá gwaã nja äená äotu äená káà? 

4A nyiñma ká mbanjó Njambiyá, äuã mámampa máte yi ëiyá ká mbanjó Njambiyá 

káà ëye äená äotu äená. Yo tïì äá nde, gbála mumó ëyaêki na, ko nyá Davit ko äotu 

äete äe äaã ká njóñ ná äaka. Yo äaã nde, ndi äotu äe nyána sadaka nyá Njambiyá äepó 

yaêkañgwá ëye yo. 

5'Yite nde, wuná tïì tólá ká mámboñga máte yi Móyisi kátima káà nde, äotu äe nyána 

sadaka nyá Njambiyá yeti ká jesó mboñga te á lápá kasi Saba káà na? Äo ká keló 

másay lalá ká móy mbanjó Njambiyá ká yesó Saba. Ma ko ëete, Njambiyá yeti ká 

ndeyá äo ká yite na. 

6Ma mi ká kombile lápó nyá wuná nde: Yo ná wátá mumó waka á kwañma mbanjó 

Njambiyá. 

7Wuná ma duàkwá äiye to lápi ká yi mákana má Njambiyá lápá nde: 'Mi kwaàëyikwá 

gwena ñgwátá äásó, yeti nyána sadaka te yi mumó nyá mi káà na.' Wuná maà dukwá 

lápi te, ma wuná yeti ká lápina äeyate suñgwá ná äotu äete äe tïì kelá yiña äeya yasi 

na. 

8Káto yo mi Mónó mumó ëiyá ná yesó Saba.” 

9Ká kóñte, á Yesus támá kwaã káè ká mbanjó máwesiëya man. 

10Wátá mbam äaã womáte, äó ná ma jámá äá ná fáñgáláñ. Á äaña äomó diyá Yesus 

nde: "'Mámboñga ká jayá ka nde, mumó sïîëyikwá kón mumó ká yesó Saba?" Äo 

dïùya ëete yïù tuló ná numbu ná yïù lápó nde, a kelma yiña äeya yasi. 

11Á nyá yeñsa nyá äo nde: "Ñgá mbaña mumó ká njoka yun äá ná ndañga nya sam 

wená, ñgá sam te äalá ká móy äeló ká yesó Saba, mó te nda maà ëiyó kiná äiye nyá 

saäá kó? 

12'Yite nde, mumó tïì kwaã ka nya sam máñga gómay na? Ëete, mámboñga ká jayá 

nde, mumó kaêma jakósó ká yesó Saba.” 

13Ndana, á nyá nje lápó nyá mbam kó nde: "Sambila äó." Á nyá sambile äó te, á yo 

yókwá äá lalá nda äó te yóru. 

14Á Äefarisáã pundá káè keló kutu yïù saã nje nda yi äo yakama wo ná Yesus káà. 

15Ká nyá ma duwá ëete káà, á nyá kwaã lóndó womáte. Nyañgwá ñgil äomó äeñgwa 

nyá, á nyá joñgwá äotu äe kón háná. 

16Yasi wátá, a lápima nyá äo nde, kpá, äo tïî ëyañgwá ëinó ëyená nyá äomó na. 

17Yo nde, máyasi keàlnañgwá ëete yïù tonjá ná málápi máte yi mó punja málápi má 

Njambiyá lápima káà. Njambiyá lápima kwañëye ká numbu Esayi nde: 

18'Ná äáêña, yókó mó másay wombá yi mi tókuma kó, mi ká kwaëyá nyá äuëyate, 

temó mbá äiyma nyá. Mi ta nyá Sisiñ mbá ká yotu ná. A ta lápó ñgbeñ mákele mámbá 

nyá mákandó máte äe yeti ká duwá mi äaka. 

19A tïù lombiëya äená mumó ho äama na. Mumó tïù wokó mán ná ná äoku mánje yïù 

káè nó na. 

20A tïù leká soñ te á ma nimbó kó na, ho ëimó lambo te á ndi ká äiye kó na. A ta keló 

ëete kumó nde, kelna yasi ná ñgbeñ naêm mánáti maka. 

21Ëete, mákandó má äotu äete äe yeti ká duwá mi äaka ta äá ná äiäina temó ká yená.’ 

22Äo njaã äuã wátá mbam te á äaã ná wátá äeya sisiñ ká yotu kó nje nó ká yi Yesus. A 

tïì äá ká äáñá yasi ho tapita na. Á Yesus joñgwá nyá, á nyá kandá ndapi, äáñá sendi 

yasi. 

23Ñgil äomó háná ñgbakimama, á äo ëiki lápó nde: "'Yókó yeti gba Mónó Davit na?” 

24Ká Äefarisáã ma wokó kasi te káà, á äo lápá nde: "Mbam kó soàña äeya másisiñ ká 

yotu äomó ná gba ëeti te yi Belsebul te Kum äeya másisiñ.” 

25Yesus duwaã mátaká man, á nyá lápá nyá äo nde: "Ñgá kiya kandó wátá äaka ká 

äembe luã ëyambi tandá yan, äo ta yañgile kandó te. Sendi, ká kiya äotu äe nyañgwá 

ëya ho äotu äe kiya tuã wátá äaka ká äembe luã ëyambi tandá yan, ëya te ta tika welá, 

ho móy tuã te tïù káè mbómbu na. 

26Ká Satan yeñsa yotu kpaló ëuëye Satan, 'yite a tïì si äaká yotu ná na? 'Ma yite kandó 

ëyená ma nje káè mbómbu nan? 

27Ñgá äá nde, mi soàña mbá äeya másisiñ ká yotu äomó ná ëeti te yi Belsebul, ma 

äotu äun soàña yan äo ná ëeti te yi nda? Ëete, yo äo ná ñguru wan ta jóse wuná 

námánó. 

28Ma ñgá äá gbate nde, mi soàña mbá äeya másisiñ ká yotu äomó ná ëeti te yi Sisiñ 

Njambiyá, yite teàëya nde, Kandó Njambiyá má ká njoka yun. 

29'Mumó yakama nyiñá ka ká tuã wátá ñgaäolo mbam, wánjile máyasi máná kiná pa 

kandá äiye nyá wotó na? Yo nde, ñgá nyá si kandá wotó nyá, a maà nje wánjile 

máyasi má tuã ëyená yáy. 

30Ñgá mumó ti äá ká kóñ mbá na, mó te ká luã ëyambi ná mi. Sendi, ñgá mumó ti 

kwaëyá wesiëye yasi siná nyá na, mó te ká wanjó. 

31Ëete, mi ká lápó nyá wuná nde: Njambiyá yakama tikó äomó ná ñgwátá ká äeya 

yasi háná te yi äo kelá náè ká lápi gbutu háná te yi äo lápá suñgwá ná nyá káà. Ma ndi 

nde, ñgá mumó lápá lápi gbutu suñgwá ná Kimó Sisiñ, ko Njambiyá tïù tikó mó te ná 

ñgwátá na. 

32Ñgá mumó lápina äeyate suñgwá ná Mónó mumó, Njambiyá yakama tikó nyá ná 

ñgwátá. Ma ñgá mumó lápina äeyate suñgwá ná Kimó Sisiñ, Njambiyá tïù tikó mó te 

ná ñgwátá, ko ká ñgimó te yókó ko ká ñgimó te yi ta nje káà na.” 

33"Äo láàpi nde: Yókó kimó jeti, komá nyá wumá kimó mbumó. Äo láàpi sendi nde: 

Yókó äeya jeti, komá nyá wumá äeya mbumó, káto äo duàkwá jeti wulá ká mbumó te 

yi nyá wumá káà. 

34Wuná mbo yeri, äeya äomó nda wuná, ná ta keló nan yïù lápó ná kimó málápi? Yo 

nde, numbu puànjukwá máyasi máte yi tondá ná ñgbáñ ká móy temó mumó káà. 

35Kimó mumó keàl kimó mákele wulá ká kimó máyasi máte yi ëiyá ká temó ná káà. 

Ma äeya mumó keàl äeya mákele wulá ká äeya máyasi máte yi ëiyá ká móy temó ná 

káà. 

36Ma mi ká kombile lápó nyá wuná nde: Ká yesó pásina jósi äomó háná ta yeñsa ká 

málápi má tum háná te yi äo lápima káà. 

37Yo nde, wá ta kaäó ho äaló lápi wulá ká yasi te yi wá lápima káà.” 

38Ndana, á äaña äotu äe teëya mámboñga náè Äefarisáã äuã lápi lápó nde: "Yekele, há 

ká kwaëyá nde, keló wátá máyekambiyá, náà wusá äáñ.” 

39Á nyá yeñsa nyá äo nde: "Äeya äotu äe ñgimó te yókó äe yeti ká wokuna ná 

Njambiyá äaka ká diyá wátá máyekambiyá. Ma ko äo tïù teëye äo wátá máyekambiyá 

na, ndi yiká yi ma ëyaàñ Yonas te mó punja málápi má Njambiyá káà. 

40Yo nde, ndi nda yi Yonas kwañëya máyesó yitati náè mátu yitati ká móy nyañgwá 

njanjó, ëete sendi, Mónó mumó ta kwañëye máyesó yitati náè mátu yitati ká móy 

mánáti. 

41Ëyoäó Njambiyá ta pásó jósi káà, äotu äe Ninive ta támá ká mbómbu äotu äe ñgimó 

te yókó pásó jósi yan teëye äo nde, äo äalma lápi, káto äo, äotu äe Ninive yeñsama 

yan temó komá Yonas pelma yasi te yi Njambiyá lápima káà nyá äo. Ma ndana waka, 

mó te á kwañma Yonas kó káte. 

42Ká yesó pásina jósi te nya te á äaã kumande ká Seba kó ta támá ká mbómbu äotu äe 

ñgimó te yókó pásó jósi yan teëye äo nde, äo äalma lápi, káto a támma ná lóndunate 

ná mbiõ ká njena mánáti yïù nje wokó lápi te yi äaã tondunate ná ëyanó ká numbu 

Salomóñ káà. Ma ndana waka, mó te á kwañma Salomóñ kó káte. 

43"Ñgá äeya sisiñ pundá ëuwá ká yotu mumó, a kwaàñ wowó ná mákoñgor yïù saã 

mbáy máwáëya. Ma ñgá nyá ti dolá káà, 

44a maà lápó nde: 'Mi ta yókwá ná kókó káè ká tuã ëyembá komá mi wulma káà.' A 

yóèkwá nje doló nde, tuã má gboñgote, äo ma wómbile yo ná ñgásásá si kombile yo. 

45Ñgá nyá semá ëete káà, a kwaã káè äuã sendi äaña hakambe äeya másisiñ yitan jó 

yiäa äe ná ëeti kwaã nyá äaka. Ó äáàña, äená háná äo maà ëyaã nyiñá tuã äiye ëya 

womáte. Ëete, tári mó te maà nje äá ndana äeyate kwaã yi mbómbu. Yo ta äá sendi 

ëete ká yi äeya äotu äe ñgimó te yókó.” 

46Piñó te yi Yesus äaã ndi ká lápina nyá ñgil äomó káà, á nyañgwá äená äemañ ëyaã 

ëiyó ká sáã. Äo kwaëya lápó yiña yasi nyá nyá. 

47Á mbaña mumó nje lápó nyá nyá nde: "Äáña, nyóñgwá ká sáã äená äemóñ, äo ká 

kwaëyá lápó yaña nyá wá.” 

48Á nyá yeñsa nyá nyá nde: "Nda nyañmbá? Äe nda äemañ äembá?” 

49Ká kóñte, á nyá sambile äó tewó ná äejeká äená lápó nde: "Ha, nyañmbá náè äemañ 

äembá äaka! 

50Yo nde, mumó háná á kelá yasi te yi Sañmbá te á ëiyá ká kwey kó kwaëyá, mó te 

mañmbá ho ëyómbu ëyembá ho nyañmbá." 

Matiyo 13 

1Ká kiya yesó te á Yesus pundá ká tuã káè ëiyó ká goñ nyañgwá mató. 

2Nyañgwá ñgil äomó njaã wesiëya ká káki ná, á nyá äendá wátá landi ëiyó káte. Ñgil 

äomó háná äaã ká ñgindi. 

3A lápima äuëya máyasi nyá äo ná nje mákanó lápó nde: "Wátá mó äána mbáki 

kwañma ká ñgwañ yïù káè nyanje kwaló. 

4Ká ñgimó te yi nyá äaã ká nyanje kwaló káà, á yiña äalá ká nje, á äenón si nje ëye yo. 

5Yiña äalma ká mbáy te yi äaã tandá mátari kiná äuëya gbála mánáti káte káà, á yo lo 

nádó, káto mánáti tïì äá ëimnate na. 

6Yasi wátá, ká yesó ma panó, á yo si nyóló sósó, káto mákañgil máte tïì kumá 

womaña na. 

7Yiña äalma ká mbáy te yi äaã ná máñgombiya káte káà, á máñgombiya juã si 

ñgañgile yo. 

8Yiña kwaló njaã äaló ká kimó mánáti, á yo wumá mámbumó. Kwaló te wátá nya 

mámbumó gómay, á wátá nyá kamótan jó kamó wátá, á wátá nyá ná kamótati. 

9Mó te á ná mátó te yïù wokó páã, a woêku.” 

10Ndana, á äejeká äená nje ká káki ná diyá nyá nde: "Káto ñge yi wá lápina nyá äo ná 

nje mákanó káà?” 

11Á nyá yeñsa nyá äo nde: "Yo ndi wuná yi Njambiyá nya ëeti te yi duwá máyasi 

máte yi ma äáàki sóëyate ná mbómbu ká kasi Kandó te yi kwey káà. Yasi wátá, ká äá 

äo, a tïì nyá yan äo ëeti te yi duwá máyasi máte na. 

12Yo nde, pá mó te á má ná yasi kó, äo ta dokiëye sendi yiña yasi nyá nyá, a maà äá 

ká nyáñgwá. Ma pá yi yókó á kiná yaña kó, äo ta soñá ko mónó yasi te yi nyá nó káà. 

13Yi mi lápina nyá äo ná nje mákanó káà, yo káto äo ká äáñá yasi kiná duwá yasi te yi 

äo äáñá káà na. Äo ká láñgwá mátó ká yasi kiná wokó ho äiye to te na. 

14Ëete, mákele man ká tonjá lápi te yi Esayi te mó punja málápi má Njambiyá ma 

láàpi káà. A lápima nde: 'Wuná ta wokó wokó ná mátó mun, ma ko wuná tïù äiye to te 

na. Ná ta äáñá äáña ná misi mun, ma ko ná tïù duwá yasi te yi wuná äáñá káà na, 

15káto mátemó má äotu äaka má ná äiñäili. Äo ná ñguru wan ma ëiäó mátó man náè 

misi man. Äo keàl ëete, ma misi man nje äáñá yasi, ma mátó man nje wokó páã, ma 

temó yan nje námbá máyasi, ma äo nje yeñsa temó, ma mi nje siëyá kón yan.’ 

16Ma ká yun, wuná ná másosa, káto misi mun ká äáñá yasi, mátó mun ká wokó páã. 

17Gbakasi yi mi lápá nyá wuná káà: Äotu äe punja málápi má Njambiyá äuëyate náè 

äuëya äotu äe Njambiyá kwaëya äáñá máyasi máte yi wuná äáñá muka káà, ko ëete, 

äo tïì äáñá na. Äo kwaëya wokó máyasi máte yi wuná woká muka káà, ko ëete, äo tïì 

woká yo na. 

18"Ma ndana, wuná woêku to kanó mó äána mbáki. 

19Ñgá mumó woká málápi máte yi lápá kasi Kandó te yi kwey kiná äiye to te na, ó 

äáàña, Mó äeya mákele maà nje si soñá málápi máte yi nyiñma ká temó ná káà. Nje te 

yi yiña kwaló äalma káte káà teàëya njál mó te mbáte. 

20Mbáy te yi äaã tandá mátari yi yiña kwaló äalma káte káà teàëya mó te á woká 

málápi má Njambiyá jayá yo nádó ná másosa. 

21Yasi wátá, a tïì pa lo mágata na. Ëeti sumna kol kikwá yeti na. Ma ñgá nyá sañgwa 

ná yiña mápóku ho teëye nyá yiña mábóná káto málápi má Njambiyá káà, ó äáàña, a 

jatiëya kol ká äeya nje. 

22Mbáy te yi äaã ná máñgombiya yi yiña kwaló äalma káte káà teàëya mó te á woká 

málápi má Njambiyá. Yasi wátá, kása temó ká máyasi máte yi ñgimó te yókó náè kasi 

kusuku te yi ëiki seäile temó äomó káà ma si ñgañgile málápi máte, ó äáàña, málápi 

má Njambiyá te yi nyá wokuma káà tïù keló se yaña na. 

23Ma kimó mánáti te yi yiña kwaló äalma káte káà teàëya mó te á woká málápi má 

Njambiyá äiye to te kwaã wumó mámbumó. Kwaló mbumó wátá ká nyá mámbumó 

gómay, wátá ká nyá ná kamótan jó kamó wátá, wátá sendi ká káè nyá kamótati.” 

24Ká kóñte, á Yesus yekiëye sendi wátá kanó nyá äo lápó nde: "Kandó te yi kwey ká 

äoñna ná wátá mó te á nyanja kimó kwaló ká ñgwañ ná kó. 

25Ma piñó te yi äomó háná äaã ká jakó káà, á mó pendó wená kwaã káè nyanje sendi 

kwaló äeya mbunjó ká njoka kimó kwaló te yiri tóká kándi kwaã. 

26Ma ká nyambi ma lo juã nyá mámbumó káà, á äeya mbunjó ñgbaäiyá sendi ná 

kamama. 

27Ká äotu äe másay äená ma äáñá ëete káà, á äo nje diyá masa wan nde: 'Nyañgwá 

mbam, 'wá ti ma äáàki kwaló kimó nyambi ká ñgwañ yó na nde? Ma äeya mbunjó te 

yókó wuàla äa we?’ 

28Á nyá yeñsa nyá äo nde: 'Yo mbaña mó pendó wombá kelá yasi yinóri.' Á äo diyá 

nyá nde: ''Wá kwaàëyikwá nde, wusá káên káè sutá äeya mbunjó te soñá?’ 

29Á nyá yeñsa nde: 'Äá. Ná tïîki, kambó wuná má nje sutá äeya mbunjó gbamó ná 

kimó nyambi. 

30Ná tïîki, náà yo háná juã kumó ká ñgimó soñna nyambi ká ñgwañ. Komá ñgimó te 

ta yaka káà, mi ta lápó nyá äotu äe soñna nyambi nde: Wuná kaênda sutá äeya mbunjó 

dokó yo wotó káè loëyá. Ma ká äá kimó nyambi, wuná ndáêm yo káè nyá ká ndam 

mbá.' “ 

31Ká kóñte, á Yesus yekiëye sendi wátá kanó nyá äo lápó nde: "Kandó te yi kwey nda 

wátá kwaló mónó mbumó nde mutar yi wátá mumó äoñma káè äá ká ñgwañ ná káà. 

32Mbumó te kwaã yáló ká njoka mákwaló háná te yi ëiyá ká to mánáti. Ma ká yo si lo, 

yo kpaàl nje juã ëókó kwaã kwaló mányiñó háná nje äá nyañgwá jeti, ó äáàña, äenón 

ká nje sumó mátuã man ká máäó máte joñna káte.” 

33Ká kóñte, á nyá yekiëye sendi wátá kanó nyá äo nde: "Kandó te yi kwey nda mónó 

ñgaã kelna mampa yi nyari äuã sañgwá ná su farin yaka loñga yitati. Mónó ñgaã 

yinóri ta keló nde, mbóró farin yinóri háná sïîki wuëyá.” 

34Yesus ëikima lápó máyasi mánóri háná nyá ñgil äomó ná nje mákanó. Ko a tïì äá ká 

lápina nyá äo kiná nyá kanó na. 

35Yo kwañnama ëete yïù tonjá ná málápi máte yi mó punja málápi má Njambiyá 

lápima káà. A lápima nde: 'Mi ta äutá numbu lápina ná nje mákanó. Mi ta punjá 

máyasi máte yi äaã sóëyate ná mbómbu kandá ká ñgimó te yi mbokó tïì pa kusuna 

na.’ 

36Ndana, á Yesus tiká ñgil kwaã nyiñá tuã. Á äejeká äená nje ká káki ná lápó nyá nyá 

nde: "Lápó to kanó äeya mbunjó te yi mámiya ñgwañ káà nyá wusá.” 

37Á nyá yeñsa nyá äo nde: "Mó te á nyanje kimó kwaló kó, yo Mónó Mumó. 

38Ñgwañ te yi äo lápá nó káà, yo teàëya ndiñgálá mánáti maka. Kimó kwaló, yo äotu 

äe Kandó Njambiyá. Äeya mbunjó, yo äotu äe Mó äeya mákele. 

39Mó pendó te á nyanja kwaló äeya mbunjó te kó, yo Kum äeya mákele. Ñgimó soñna 

nyambi ká ñgwañ teàëya siyna mbokó te yókó. Äotu äe soñna nyambi ká ñgwañ, yo 

äejaki äe Njambiyá. 

40Ma máyasi ta kwañna ká siyna mbokó te yókó ndi nda yi äo sutá ná äeya mbunjó 

äetá ká ëitá káà. 

41Mónó mumó ta tomó äejaki äená, äo maà si káè kawule äomó háná te äe jatiëye 

äásó ká äeya nje náè äotu äete äe kelá máyasi máte yi mámboñga äená káà soñá ká 

Kandó ëyená. 

42Äo maà nje äiye äo äetá ká nyáñ nyáñ ëitá, womáte äo ta leló nyambó másuã. 

43Ká ñgimó te yite mbómbu äotu äete äe ná ñgbeñ äaka ta panó ná pay pay nda misi 

má yesó ká Kandó Sañgwá wan. Ma mó te á ná mátó te yi wokó ná páã kó, a woêku. 

44"Kandó te yi kwey nda yiña kpasa yasi te yi äo sóëya ká móy mánáti ká wátá 

ñgwañ. Á wátá mumó nje sómbó yo. Á nyá yókiëye sóëyá yo ná kókó. Másosa 

kwañma nyá ká temó, áru á kwaã káè ëyañgwá máyasi máná háná nje äuã móni te 

äómó ná ñgwañ yinóri. 

45"Kandó te yi kwey sendi nda mó ëyañgwa máyasi te á gósá kpasa mádiyamañ. 

46Ká nyá ma kweëya wátá yi ëye äuëya móni káà, á nyá kwaã káè ëyañgwá máyasi 

máná háná nje äómó ná yo. 

47"Kandó te yi kwey sendi nda bulajama te yi äo äetima ká mañ, á yo kawule kwaló 

äenjanjó háná. 

48Ká yo si tondó káà, äo ká ëalá yo káè nó ñgindi, äo maà nje kwaã ëiyó mátiëyá, 

sawá kimó äenjanjó nyá ká mámapi, äetá äe äeya äete. 

49Yo ta kwañna sendi ëete ká siyna mbokó te yókó. Äejaki äe Njambiyá ta nje äaká 

äeya äomó náè ñgbeñ äomó. 

50Äo ta äiye äeya äomó äetá ká nyáñ nyáñ mató ëitá. Yo womáte komá äo ta leló 

nyambó másuã.” 

51Á Yesus nje diyá äejeká äená nde: "'Ná wokuma ka to málápi háná te yi mi lápima 

nyá wuná káà?" Á äo yeñsa nde: "IÕ, há wokuma.” 

52Á nyá nje lápó nyá äo nde: "Mó teëya mámboñga háná á jekima máyasi máte yi 

äáñá Kandó te yi kwey kó nda sa tuã te á äáñá kusuku ná äuã jónja máyasi náè 

mánjombu máte ká njokate.” 

53Ká Yesus ma si siëyá lápina mákanó mánóri ëete káà, á nyá támá womáte kwaã. 

54A kwañma káè ká ñgbak ñgbak ëya ëyená. Á nyá ëiki teëye äomó málápi má 

Njambiyá ká mbanjó máwesiëya má Äeyudán yi äaã womáte káà. Äotu äete äe ëikima 

wokó yasi te yi nyá teëya káà ëikima ñgbakima lápó nde: "Njál ëyanó te yi mbam kó 

äá nó náè njál ëeti kelna nyañgwá mákele máte yi nyá nó káà wuàla äa nyá we? 

55'Ta á kó na mónó kapinda? 'Nyañgwá wená yeti Mariya na? 'Äemañ yeti äe Jak náè 

Yosáp náè Simón náè Yude na? 

56'Äeëyómbu äená háná yeti waka siná äo na? Ëyanó náè ëeti te yiká háná wuàla nyá 

we?” 

57Ká yan, a äaã yasi te yi njañgwa äo ká temó jatiëye äo ká äeya nje. Yasi wátá, á nyá 

lápá nyá äo nde: "Äo luàksa mó punja málápi má Njambiyá ká yiña mámbáy, ma äo 

yáàlkwá nyá ndi ká ëya ëyená náè ká móy kandó ëyená.” 

58A tïì kelá yiña äuëya nyañgwá mákele womáte na, káto äo tïì tiká temó ká yená na. 

Matiyo 14 

1Ká ñgimó te yite kumande Herod te á äaã kumande ká Galile kó wokuma je Yesus. 

2Á nyá lápá nyá äotu äe másay äená nde: "Yo Jañ te mó tópuna äomó ká móróku, yo 

gba nyá womiyá ká njoka äemuñ, yori yi nyá äá ná ëeti te yi keló nyañgwá mákele 

káà.” 

3Yo nde, ná mbómbu Herod tomma äomó káè äiye ná Jañ wotó nyá nyá ká jóäó káto 

Herodiyas nya Filip te mañ wená. 

4Herod kelma ëete, káto Jañ ëikima lápó nyá nyá nde: "Yo ti yaka nde, äoñgó 

Herodiyas ná mágwaki na.” 

5Ëete, Herod kwaëya wo nyá, yasi wátá, a gwaã wóã ñgil, káto äomó háná duwaã nde, 

Jañ mó punja málápi má Njambiyá. 

6Wátá yesó äo äaã ká keló jesó yesó jariki kumande Herod. Á ñgóndu Herodiyas nje 

äóló jesó ká mbómbu äotu äete äe njaã äaka, á yo äiye temó Herod. 

7Á nyá lápá kinja nyá nyá nde, yasi háná te yi nyá ta diyá ká máäó máná ko ñge, a ta 

nyá nyá yo. 

8Mónó nyari äeñgwa yasi te yi nyañgwá lápima nyá nyá káà, á nyá lápá nyá kumande 

Herod nde: "Nyákó mi to Jañ te mó tópuna äomó ká móróku gba waka ká móy pan.” 

9Yo nya kumande ñgambi ká temó. Ma káto a sima kinja náè káto mbári misi má äotu 

äete äe nyá jeäama äaka, á nyá pásá nde, a ta nyá nyá to Jañ te mó tópuna äomó ká 

móróku. 

10Á nyá tomá äomó kánjá ká tuã jóäó káè kilá ná to Jañ. 

11Á äo ëyaã nó ká pan kañá nyá ñgóndu nyari. Á nyá nje kañá nyá nyañgwá. 

12Á äejeká äe Jañ káè äuã muñ ná káè pumbó. Á äo nje kwaã káè lápó nyá Yesus. 

13Ká Yesus ma wokó kasi sóñ Jañ káà, á nyá ëuwá womáte kwaã ná landi yïù káè saã 

yiña mbáy te yi äaã ná sánjánjá kiná äomó káte káà. Ma ká äomó ma duwá ëete káà, á 

äo sutiyá ká máëya äeñgwá nyá kol ná kol ná ñgindi. 

14Ká Yesus ma piyá ká landi káà, a äáàña nyañgwá ñgil äomó káà. Á nyá gwe ñgwátá 

yan äuëyate siëyá mákón má äotu äete äe äaã ká kónó ká njoka yan äaka. 

15Ká äekoko ma ëyaã káà, á äejeká äená káè ká káki ná lápó nyá nyá nde: "Waka 

koñgor, ma ñgimó ma kwaã sendi äuëyate, tikó, náà äomó kwaã káè ká máëya káè saã 

máëye äómó, náà äo ëye.” 

16Á Yesus lápá nyá äo nde: "'Äo njaàki nje kwaã káè we? Ndi gba wuná ná ñguru 

wun nyáêki äo máëye.” 

17Yasi wátá, á äo nje yeñsa nyá nyá nde: "Wusá waka ndi ná mampa yitan náè 

äenjanjó yiäa.” 

18Á Yesus lápá nde: "Ná njaêki ná yo woñga ká yembá.” 

19Ká kóñte, á nyá lápá nyá ñgil äomó nde, äo ëïîy ëiyó ká to mámbunjó. Á nyá nje äuã 

mampa yinóri yitan náè äenjanjó äenóri yiäa kañá misi kánjá kwey nyá Njambiyá 

wosoko. Ká kóñte, á nyá nje leká yo kañá nyá äejeká äená. Á äo äuã yo káè kaäó nyá 

ñgil äomó. 

20Á äomó háná ëyena ditó. Á äo nje wesiëye máäukwá máte yi tonjá mámakó kamó jó 

yiäa. 

21Ká njoka äotu äete äe ëyenama äaka äembam ná äembam kumma nda äomó tomay 

yitan kiná tóló äomari náè äónósiká na. 

22Ndana ndana ká kóñte káà, á Yesus lápá nyá äejeká äená nde, äo äeêndi landi kandá 

saäiyá káè ñginjá te yóru, na pa tika lápó nyá ñgil äomó nde, äo sïîki ëuwá. 

23Ká nyá ma si kwañëye ñgil ëete káà, á nyá kwaã káè ná nañ äendó keki, na káè 

ñgwáta ná Njambiyá. Tu yinjama doló nyá mate nyápó. 

24Yinóri äejeká má káè ná landi lóndunate ká äembe sombu. Äo äaã ká sañgwa ná 

mábóná äuëyate ná mákumbó, káto äo ká káè, pupó ká nje njakó ká mbómbu yan 

mata äo. 

25Ká póku njenamánó á Yesus nyá kol ká kándi ká to ëuku yïù káè nó ká yan. 

26Ká äejeká ma äáñá nyá ká kándó ká to ëuku ëete káà, á äo gwe wóã lápó nde: "Yo 

ablasa!" Á äo gwe wóã äuëyate kembiëya. 

27Ká Yesus ma äáñá ndi ëete káà, a tïì ndekiëye na. Á nyá äetá mán kánjá äo lápó nde: 

"Ná tïî kambi yaña na, yo mi! Ná tïî gwaki wóã na!” 

28Ká Piyár ma wokó ëete káà, á nyá lápá kánjá nyá nde: "Nyañgwá Kumande, ñgá äá 

nde, yo gba wá, jaya nde, mi káêndi ká to ëuku káè pá yó.” 

29Á nyá lápá nyá nyá nde: "Inja." Á Piyár piyá ká landi kandá kándi ká to ëuku yïù 

káè nó ká yená. 

30Ma ká Piyár ma äáñá dimbi pupó káà, á nyá gwe wóã. A äáñma nde, a má ká nyiñá 

ká móróku, á nyá kembiëya lápó nde: "Nyañgwá Kumande, joñgwá mi.” 

31Á Yesus sambile äó nádó äiye ná nyá kiná ndekiëye na lápó nyá nyá nde: "Wá mó te 

á ká tikó temó ná mbát ká yembá kó, káto ñge yi wá nya máso káà?” 

32Á äo háná yiäa äendá landi, á pupó siyá. 

33Á äejeká äete äe äaã ká móy landi äaka nje kusá máäóñ ká mbómbu Yesus lápó nde: 

"Wá Mónó Njambiyá gbate!” 

34Äo saäiya ëuku kumó ká mánáti má Genesarát. 

35Äotu äe mate duwaã nde, yo Yesus, á äo kánjá mán ká mápóku máte yite háná. Á äo 

äuã äotu äe kón háná nje nó ká yená. 

36Äo ñgwátama ná nyá nde, a jaêya nde, äotu äekón kpoêka ndi gbála numbu lambó 

ná lalá. Ëete, äomó háná äe kpokuma numbu lambó ná mákón man siyma ná kpaya. 

Matiyo 15 

1Ndana, á Äefarisáã náè äotu äe kátina máyasi äe wulma Yerusalám äaka nje ká yi 

Yesus diyá nyá nde: 

2"Káto ñge yi äejeká äó yañgile mákele máte yi wulma ná äesañmbambó äusu káà? 

Káto äo ti weàya äó komá äo kwaëyá ëyena káà na?” 

3Á Yesus yeñsa nyá äo nde: "Ma wuná, káto ñge yi wuná nje yañgile mboñga te yi 

Njambiyá kpaló nje äeñgwá mákele máte yun ná ñguru wun káà? 

4Ma Njambiyá lápima nde: 'Jásó sóñgwá äená nyóñgwá.' A lápima sendi nde: 'Mó te á 

ta lápina äeyate ná sañgwá ho ná nyañgwá, äo woêku nyá.’ 

5Ma ká yun, wuná láàpi yun nde, ñgá mumó lápá nyá sañgwá ho nyá nyañgwá nde: 

'Yasi te yi mi diyma kamá ná wá káà, mi sima si nyá Njambiyá yo ná sadaka.’ 

6Womáte ká yun, mó te yakama ëiyó kiná kamá se sañgwá ho nyañgwá na. Ëete, 

wuná ká kpaló liõ lápi te yi Njambiyá wulá ká mákele máte yi wuná támbiëya kandá 

ná äetomba káà. 

7Wuná äotu äe likisi, lápi te yi Esayi te mó punja málápi má Njambiyá lápima ká kasi 

yun káà äaã gbakasi. A lápima nde: 

8'Äotu äaka kaàn mi ndi ká kondó numbu, yasi wátá, temó yan lóndunate ná mbiõ ná 

mi. 

9Kannate yi äo kaná ná mi káà gba gbálate, káto äo teàëya ndi máyasi máte yi wulá ká 

pásina te yi äomó.' “ 

10Ká kóñte, á Yesus jeäa ñgil lápó nyá äomó nde: "Wuná láêñgwá mátó yïù wokó lápi 

ká. 

11Yeti yasi te yi nyiñá ká numbu mumó káà kelá nde, a äáêki ná sámbó na, yasi wátá, 

yo yasi te yi pundá ká numbu ná káà, yo yite kelá nde, a äáêki ná sámbó.” 

12Ndana, á äejeká äená káè ká káki ná lápó nyá nyá nde: "'Wá ká duwá ka nde, lápi te 

yi wá lápima káà njañgwa temó Äefarisáã äuëyate?” 

13Á nyá yeñsa nyá äo nde: "Kwaló mbunjó háná te yi Sañmbá te á ëiyá ká ëyoäó kó tïì 

äá, yo ta sutuna. 

14Ná tïîki äo, äo äotu äete äe ná ëiäina misi äaka. Äo ká teëye äásó äotu äete äe ná 

ëiäina misi äaka nje. Ma ñgá mó ëiäina misi teëye jakósó mó ëiäina misi nje, äo háná 

yiäa ta äaló ká móy äeló.” 

15Á Piyár äuã lápi lápó nyá nyá nde: "Námba to kanó te nyá wusá.” 

16Á Yesus yeñsa nyá nyá nde: "'Ko wuná sendi, wuná tïì pa äá ndi ná ëyanó na? 

17Wuná yeti ká wokó ka nde, yasi háná te yi nyiñá ká numbu káà pïùkwá káè ká móy 

mumó, ká kóñte, a maà káè nyakó yo ká mboñ na? 

18Ma yasi wátá, máyasi máte yi pundá ká numbu mumó káà wuàla ká móy temó. Yo 

yite kelá nde, a äáêki ná sámbó, 

19káto äeya mátaká háná wuàla ndi ká móy temó mumó. Yo kasi wona äomó. Yo 

kwaló kelna máwanja háná te yi mumó yakama keló. Yo kasi máguäó náè kasi pásina 

lápi nyá mumó ká numbu náè kasi tóyna äásó. 

20Yo máyasi mánóri kelá nde, mumó äáêki ná sámbó. Ma ñgá mumó ëyena kiná pa 

weyá äó, yite ti keàl nde, mumó äáêki ná sámbó na.” 

21Yesus támma womáte kwaã káè ká mánáti má Tir náè Sidón. 

22Yaka nó, wátá nyari ñgóndu Kanan á ëikima ëiyó ká mánáti máte kó njaã ká yená 

kembiëya lápó nyá nyá nde: "Nyañgwá Kumande, mónó Davit, gwakó ñgwátá 

wombá. Äeya sisiñ ká njañgwá ñgóndu wombá äeyate.” 

23Ko Yesus tïì yeñsa yaña nyá nyá na. Äejeká njaã ká káki Yesus jeliyá nyá lápó nyá 

nyá nde: "Lápó nyá nya kó nde, a kwaêñ, káto a ká ëiki kembiëya äeñgwá ná wusá.” 

24Á Yesus yeñsa nde: "Njambiyá tomma mi njesá, náà mi nje joñgwá ndi äónó äesam 

äe kandó Isarayál äe ma ëimbiyá äaka.” 

25Ko ëete, nya kó njaã kusá máäóñ ká mbómbu wená lápó nyá nyá nde: "Nyañgwá 

Kumande, kama mi.” 

26Á Yesus yeñsa nde: "Yo yeti kimóte nde, äo äoêñ máëye má äónósiká nje äetá nyá 

äónó äembiye na.” 

27Á nyari lápá nde: "Yo gbate ëete, Nyañgwá Kumande. Ma ko ëete, äónó äembiye 

ëïùy ndi lalá ká njiõ teäel yïù ëye mámbulma máëye máte yi äalá wulá ká teäel äemasa 

äan káà.” 

28Ndana, á Yesus nje lápó nyá nyá nde: "Nyañgwá nyari, tikina temó te yi wá nó ká 

yembá káà gba nyañgwáte äuëyate. Máyasi keêlnañgwá pá yó nda yi wá kwaëyá káà." 

Á mónó wená äá ná tá ndi ká kiya ñgimó te. 

29Yesus njaã kwaã komáte kándó kumó ká káki nyañgwá mató Galile. Á nyá kwaã 

äendó keki kwaã ëiyó mátiëyá. 

30Nyañgwá ñgil äomó njaã ká yená. Äo njaã ná äotu äe ndámbil náè äotu äe ëiäina 

misi náè äaka äe ti taàpitañgwá náè äotu äe kósu nje äuã sendi äaña äuëya äotu äe kón. 

Äo njaã ná äo háná ká njiõ mákol máná, á nyá siëyá mákón man. 

31Á ñgil ñgbakima äuëyate tóndó yïù äáñá nde, äotu äete äe tïì äá ká tapita äaka má ká 

tapita, äotu äe kósu má ná tá, äotu äe ndámbil ká kándó lalá kimóte, äotu äete äe ná 

ëiäina misi äaka ká äáñna. Á äomó lukse Njambiyá te á kandó Isarayál. 

32Ëiyó káà, á Yesus jeäa äejeká äená lápó nyá äo nde: "Mi ká gwe ñgwátá ñgil äotu 

äaka äuëyate, káto yo má káè muka mátu yitati yi äo waka ká káki mbá káà. Ma yasi 

te yi äo ta ëye yeti. Mi yeti ká kwaëyá nde, äo ëuêkwá ná nja na, kambó wum má nje 

äaëyá äo ká nje.” 

33Á äejeká äená lápá nyá nyá nde: "Waka koñgor, há ta keló äa nan yïù doló ná äuëya 

máëye máte yi wusá ta nyá ná njál ñgil nda yiká, äo maà ëye ditó?” 

34Á Yesus diyá äo nde: "Wuná ná mampa niñgó?" Á äo yeñsa nde: "Yitan jó yiäa nje 

äuã äónó äenjanjó ná mbát.” 

35Á nyá lápá nyá äomó nde, äo ëïîy ëiyó ká mánáti. 

36Á nyá äuã mampa yinóri yitan jó yiäa náè äenjanjó nyá Njambiyá wosoko nje leká 

yo nyá äejeká äená. Á äo nje äuã yo káè kaäó nyá ñgil äomó. 

37Äomó háná ëyenama ditó, á äo nje wesiëye máäukwá máte tonjá mámakó yitan jó 

yiäa. 

38Äotu äete äe ëyenama äaka äaã äembam ná äembam tomay yini kiná tóló äomari 

náè äónósiká na. 

39Ká kóñte, á Yesus lápá nyá äomó nde, äo sïîki ëuwá. Á nyá nje äendó landi káè pá 

wátá mbáy nde Magadañ. 

Matiyo 16 

1Äefarisáã náè Äesadusáã njaã ká yi Yesus. Yïù äoäá ná nyá, äo diyma nyá nde, a 

teêëya äo wátá máyekambiyá te yi wulá ká ëyoäó káà, náà äo äáñ. 

2Á Yesus yeñsa nyá äo nde: "Äekoko wuná nde: 'Yesó ta panó námánó, káto máta má 

ëyoäó tenate ná ñgawo.’ 

3Ma äemáñmáná wuná nde: 'Mbiyó ta nó muka äeyate, káto ëyoäó ëeká ná 

gañgayoko, yasi ná ndiliñ.' Wuná ká duwá námbá tári ëyoäó, 'ma wuná yeti ná ëeti te 

yi námbá máyasi máte yi kwañna ká máñgimó te yiká na? 

4Äeya äotu äete äe ñgimó te yókó äe yeti ká wokuna ná Njambiyá äaka ká diyá wátá 

máyekambiyá. Ma ko äo tïù teëye äo wátá máyekambiyá na, ndi yiká yi ma ëyaàñ 

Yonas káà." Ká kóñte, á nyá tiká äo tóká kándi kwaã. 

5Äo saäiya ëuku káè ñginjá te yóru. Äejeká leñsama kiná káè ná mampa na. 

6Ëiyó káà, á Yesus lápá nyá äo nde: "Wuná ëïîy gba ná sósó ná ñgaã te yi Äefarisáã 

náè yi Äesadusáã.” 

7Á äejeká ëiki takina saã to te ká móy mátemó man lápó nde: "A láàpi ëete, káto wusá 

tïì nje ná mampa na.” 

8Yesus duwaã yasi te yi äaã ká kwañna káà, á nyá lápá nde: "Káto ñge yi wuná takina 

ëete ká móy mátemó mun lápó nde, yo káto wuná tïì nje ná mampa káà? Tikina temó 

te yi wuná nó káà ëeká ná mbát. 

9'Yite nde, wuná tïì pa äiye ndi to máyasi kumó ndana na? 'Wuná yeti ká taká se 

mampa yitan te yi mi nya äomó tomay yitan ëye káà na? 'Wuná yeti ká taká se äuyó 

mámakó máte yi wuná njaã tonjá ná äukwá máëye máte káà na? 

10Ká kóñte yinóri, 'mi tïì äuã mampa yitan jó yiäa nyá äomó tomay yini ëye na? 

'Wuná yeti ká taká se äuyó mámakó máte yi wuná njaã tonjá ná äukwá máëye máte 

yite káà na? 

11Ñge kelá yi wuná ti woàku nde, mi ti láàpi ná kasi máëye káà? Ma wuná ëïîy ná 

sósó ná ñgaã Äefarisáã náè yi Äesadusáã.” 

12Ndana yáy, á äo nje äiye to te nde, a ti láàpi nde, äo ëïîy ná sósó ná fañ ñgaã te yi äo 

äuã keló ná mampa káà na. A láàpi ná teëya yasi te yi Äefarisáã náè Äesadusáã. 

13Yesus njaã kwaã kumó ká mánáti má Sesare Filipi. Á nyá diyá äejeká äená nde: 

"Äomó láàpi nde, mi Mónó mumó, mi nda?” 

14Á äo yeñsa nde: "Äaña láàpi nde, wá Jañ te mó tópuna äomó ká móróku. Äaña nde, 

wá Eli. Äaña nde, wá Jeremi. Äaña sendi nde, wá wátá mó punja málápi má Njambiyá 

nda äari.” 

15Ndana, á nyá nje diyá äo nde: "Ma ká yun, wuná láàpi äa nde, mi nda?” 

16Á Simón Piyár yeñsa nde: "Wá Krist te Mónó Njambiyá te á ná joñ kó!” 

17Á Yesus äuã lápi lápó nyá nyá nde: "Simón te mónó Yonas, wá ná másosa, káto yasi 

te yi wá lápima káà. Yeti wátá mó mánáti maka punjá yo nyá wá na, yasi wátá, yo 

Sañmbá te á ëiyá ká ëyoäó kó punjá yo nyá wá. 

18Ma ká yembá, mi ká lápó nyá wá nde: Wá Piyár! Yite nde mbató. Mi ta kusó njóñ 

äotu äete äe tiká temó ká yembá äaka ká to mbató te. Ko sóñ náè ëeti te yi nyá nó káà 

ti yaka keló yaña ná yo na. 

19Mi ta nyá wá mánjañgó má numáy te yi Kandó te yi kwey. Yasi háná te yi wá ta kpo 

ká mánáti maka, yo ta äá sendi kponate ëete ká kwey. Sendi, yasi háná te yi wá ta 

wunjá ká mánáti maka, yo ta äá sendi wunjinate ëete ká kwey.” 

20Ká kóñte, á Yesus lápá nyá äo nde, kpá, ko äo tïî lápi nyá wátá mumó nde, nyá Krist 

na. 

21Kandá ká ñgimó te yite, á Yesus kandá lápinate nyá äejeká äená nde, máyasi ta 

kelna ëeká: A yaêkañgwá káè pálá Yerusalám. Sendi, äetomba äe ëya náè äekum äe 

äotu nyána sadaka nyá Njambiyá náè äotu äe kátina máyasi ta teëye nyá mábóná 

äuëyate kwaã wo nyá, a maà nje womiyá ká mátu yitati. 

22Á Piyár äuã nyá káè nó ná nañ kandá gayna ná lápó nyá nyá nde: "Njambiyá tïù jayá 

na, Nyañgwá Kumande! Yaña ëete tïù ëyaã wá na!” 

23Yasi wátá, á Yesus yeñsa äáñá Piyár lápó nyá nyá nde: "Satan, lóndó ká káki mbá. 

Wá yasi te yi yakama jatiëye mi ká äeya nje, káto mátaká mó yeti wátá ná yi 

Njambiyá na, yo mátaká máte yi äomó.” 

24Ndana, á Yesus nje lápó nyá äejeká äená nde: "Ñgá mumó kwaëyá äeñgwá mi, a tïî 

äoñ yotu ná nde, yo yaña na. A soêäa kroa ná äeñgwá mi, 

25káto mumó háná á kwaëyá kambiëya ná joñgwá ëyená ná ñgom ñgom kó ta 

ëimbiëye yo. Ma yókó á ta ëimbiëye joñgwá ëyená káto mbá kó ta äá ná ná joñgwá. 

26Ma ñgá mumó si namó mánáti maka háná nje ëimbiëye joñgwá ëyená, yo maà nje 

kamá nyá ká ñge? Ho nde, yo kwaló yasi te nda yi mumó yakama nyá ká numbu 

joñgwá ëyená káà? 

27Yo nde, Mónó mumó ta nje ká máluksa má Sañgwá wená äená äejaki äená. Komáte, 

a ta nyá mumó háná sol äeñgwá mákele máná. 

28Gbakasi yi mi lápá nyá wuná káà: Äaña äomó ká njoka yun äe ëiyá ndana waka 

äaka tïù gwe kiná pa äáñá Mónó mumó ká nje äuã ëiyó kumande ná na." 

Matiyo 17 

1Ya mátu yitan jó wátá ká kóñte, á Yesus äuã Piyár náè Jak náè Jañ te mañ ná Jak 

kwaã äená äo äepó káè ná nañ ká wátá nyañgwá keki. 

2Kumó mate, á yotu ná sánjá ká misi man. Mbómbu ná äaã ká panó ná pay pay nda 

yol misi má yesó. Málambó máná äaã wumnate ná mboñ mboñ nda yol májasi. 

3Äo seàm semó, Móyisi äená Eli äaka ká nyá másimó äená äe Yesus. 

4Ndana, á Piyár äuã lápi lápó nyá Yesus nde: "Nyañgwá Kumande, yo kimóte nde, 

wusá ëïîy waka. Ñgá wá kwaëyá, mi ta sumó mábala yitati waka, wó wátá, á Móyisi 

wátá, á Eli wátá.” 

5Piñó te yi nyá äaã ká lápó ndi ëete káà, á wátá wumna kulutu ná poñpoñ ëiäiëye äo. 

Á wátá mán wulá ká móy kulutu lápó nde: "Yókó mónmbá, sóñ temó mbá, wuná 

woêkunañgwá ná nyá.” 

6Ká äejeká ma wokó mán yinóri káà, á äo gwe wóã äuëyate äaló äusá mbómbu ká 

mánáti. 

7Á Yesus nje kpoká äo wasá lápó nde: "Ná táêma. Ná tïî kambi yaña na.” 

8Ká äo ma kañá misi, äo tïì äáñá se wátá mumó na, ndi Yesus nyápó. 

9Ma ndana, komá äo äaã ká piyá wulá ká to keki káà, á Yesus kiëyá lápó nyá äo nde: 

"Kpá, ná tïî yekiëya yasi te yi wuná äáñma káà nyá mumó na. Ná disó yekiëye, yite 

Mónó mumó womiya ká njoka äemuñ.” 

10Ká kóñte, á äejeká diyá nyá nde: "Káto ñge yi äotu äe teëya mámboñga lápá nde, Eli 

ta pa kandá nje ëiñ káà?” 

11Á Yesus yeñsa nde: "Yo gbate nde, Eli njaêki yïù nje kombile máyasi háná tikó ká 

mbáy te. 

12Ma mi ká lápó nyá wuná nde: Eli ma nje, äomó kiná duwá nyá na. Äo kelma yasi te 

yi äo kwaëya keló káà ná nyá. Yo ëete sendi nde, Mónó mumó ta sañgwa ná mábóná 

ká máäó man.” 

13Á äejeká nje wokó yáy ndana nde, a láàpi kasi Jañ te mó tópuna äomó ká móróku 

nyá äo. 

14Ká äo ma yókwá kumó komá ñgil äomó äaã káà, á wátá mbam nje kusá máäóñ ká 

mbómbu Yesus  

15lápó nde: "Nyañgwá Kumande, gwakó ñgwátá mónó wombá. A ká kónó ná jaja 

sañgwa ná mábóná äuëyate. Yo ká ëiki äetá nyá ká ëitá, yiña ká móróku. 

16Mi äoñma nyá káè nó ká yi äejeká äó, á äo suëyá kiná siëyá kón ná na.” 

17Á Yesus yeñsa nde: "Wuná äotu äe ti jaàya yasi äaka, mi ta ëiyó siná wuná kumó 

ndenán? Mi ta gbisó wuná kumó ndenán? Wuná äoêñ nyá nje nó woñga ká yembá.” 

18Ndana, á Yesus äama ná äeya sisiñ. Á äeya sisiñ pundá ëuwá ká yotu mónósiká ndi 

ká kiya ñgimó te, á kón mónósiká siyá ndi ká kiya mbáy. 

19Ndana, á äejeká nje káè káki Yesus diyá nyá tandá yan nde: "Káto ñge yi wusá 

suëya su soñna äeya sisiñ te káà?” 

20Á Yesus yeñsa nyá äo nde: "Yo káto tikina temó te yi wuná nó káà ëeká ná mbát. 

Gbakasi yi mi lápá nyá wuná káà: Maà äáki nde, tikina temó te yi wuná tiká ká yembá 

káà nyañgwáte nda ëokó mbumó ñgwal lalá, ma wuná yakama lápó nyá keki te yókó 

nde: 'Jisa waka káè suma kaka.' Ma yaña te yi ta ganó wuná yeti na. 

21Ndi nde, njál äeya sisiñ nda ánóru yakama ëuwá ká yotu mumó ndi ná nje 

máñgwáta ná Njambiyá náè nje kiyna máëye.” 

22Wátá yesó piñó te yi Yesus äaã ká kwaã ká mánáti má Galile äená äejeká äená káà, 

á nyá lápá nyá äo nde: "Yo nde, äo ta äuã Mónó mumó kañá nyá ká máäó äomó, 

23äo maà wo nyá, a maà nje womiyá ká mátu yitati." Á lápi yinóri kwaëye temó 

äejeká äuëyate. 

24Ká Yesus äená äejeká äená ma ëyaã ká Kapárnawum káà, á äotu äete äe ëiki äuã 

móni garama te yi kombila mbanjó Njambiyá äaka lápá nyá Piyár nde: "'Yite nde, 

yekele wun ti gboàku garama te yi äáñá kombila mbanjó Njambiyá káà na?” 

25Á nyá yeñsa nde: "A gboàku gbokó." Ká Piyár ma ëyaã nyiñá tuã káà, á Yesus 

kandá äuã lápi lápó nde: "Simón, ó äáàña nan? Äekum äe mánáti maka dïùya mátikát 

náè móni garama ká äó äe nda? 'Äo dïùya ká äó äónó äe ëya ho ká äó äejáñgwá?” 

26Á Piyár yeñsa nyá nyá nde: "Äo dïùya ká äó äejáñgwá." Á Yesus nje diyá nyá nde: 

"'Yite teàëya nde, äónó äe ëya ti gboàku na, nduku? 

27Ma kambó yo má nje njañgwá äo jatiëye ká äeya nje, kán ká nyañgwá mató, nóè 

äeêta gáy. Bosa njanjó te á ta äiye gáy kó, nóè suêta nyá äaká numbu ná, ó ta doló sule 

wátá. Nóè äoêñ gbo ná garama te yembá ná yó." 

Matiyo 18 

1Ndana, ká kiya ñgimó te äejeká äe Yesus njaã ká káki ná diyá nyá nde: "Yo nda äa 

kwaã äásó ká Kandó te yi kwey?” 

2Á Yesus jeäa wátá gbála mónósiká äuã nyá támbiëye ká äembe yan  

3lápó nde: "Gbakasi yi mi lápá nyá wuná káà: Ñgá wuná ti yeñsa temó kpaló äá nda 

äónósiká, ko wuná tïù nyiñá ká Kandó te yi kwey na! 

4Ëete, mumó háná á ta piëyá yotu nda mónósiká nda yókó, mbáte ta äá nyañgwáte 

kwaã äásó ká Kandó te yi kwey. 

5Sendi, mó te á äuã mónósiká nda yókó kimóte káto mbá, yo mi yi mó te äuã gba mi 

kimóte. 

6Ma ñgá wátá mumó kelá yiña yasi te yi yakama jatiëye wátá mónósiká ká njoka äónó 

äaka äe tiká temó ká yembá äaka ká äeya nje, ñgá äo lápá ndi nde, äo äoêñ tari kókuna 

yasi kásá ká ñgiñ mó te kwaã äetá nyá ká mañ, yite äo jekima keló kimó yasi ná nyá 

äuëyate. 

7"O nyañgwá mábóná máte yi ta äaló ká to äotu äe mánáti maka káà wa! Káto yo nde, 

máyasi máte yi yakama jatiëye mumó ká äeya nje káà yaêkañgwá ëyaã. Yasi wátá, 

mábóná ta äaló ká to mó te á kelá nde, yo ëyaêñ kó. 

8Ñgá äá nde, wátá äó yó ho wátá kol wó ká kwaëyá jatiëye wá ká äeya nje, nóè kïîla 

yo liõ ná nañ. Yo ta jekó äá kimóte ká yó nde, nyiña ndi ná äó wátá ho ndi ná kol wátá 

ká ëyoäó, äá ná joñgwá, lañsa nde, äo äeêta wá ká ëitá te yi juã kpo ná kpo káà ná 

máäó ho ná mákol mó háná yiäa ná jám. 

9Ñgá äá nde, wátá misi yó ká kwaëyá jatiëye wá ká äeya nje, nóè ëoêka misi te mbáte 

liõ ná nañ. Yo ta jekó äá kimóte ká yó nde, nyiña ndi ná misi wátá ká ëyoäó, äá ná 

joñgwá, lañsa nde, äo äeêta wá ká ëitá te yi ti ëïùm káà ná misi mó háná yiäa ná jám. 

10Wuná ëïîy ná sósó yïù yáliyá wátá mónósiká ká njoka äónó äaka. Mi ká kombile 

lápó nyá wuná ëete, káto äejaki äete äe äakiëye äo äaka ká ëiki nje ká mbómbu 

Sañmbá te á ëiyá ká ëyoäó kó máñgimó háná.  

[11Yo nde, Mónó mumó ma njaàki nje saã äotu äete äe ma ëimbiyá äaka joñgwá äo.] 

12"Ná äáàña nan? Ñgá wátá mumó äá ná äesam gómay, ñgá wátá ëimbiyá, a keàl nan? 

'A ti paàñ pa tikó äesam kamótan jó kamóni jó yitan jó yini te äari ká mbáy máëye, pa 

káè saã yókó á ëimbiya kó na? 

13Gbakasi yi mi lápá nyá wuná káà: Ñgá nyá kweëya nyá, a äáàki ná másosa, lañsa 

yiká yi nyá äá nó káto äe kamótan jó kamóni jó yitan jó yini te äari äe tïì ëimbiyá 

äaka. 

14Ëete sendi, Sañgwá wun te á ëiyá ká ëyoäó kó yeti ká jayá nde, wátá mumó ká njoka 

äónó äaka yaêmbila na. 

15"Ñgá móñ kelá yiña äeya yasi suñgwá ná wá, nóè káên doló nyá ndi wuná yiäa 

ndeyá nyá ká äeya yasi te yi nyá kelma káà. Ñgá nyá jayá yo, yite ó joñgwa nyá. 

16Ñgá nyá sáñá kiná jayá na, nóè äoêñ äomó yiäa ho yitati káè doló ná nyá, náà wuná 

námbi lápi te ká mbómbu äotu äaka yiäa ho yitati äe ta ëiyó ká mbáy te äaka. 

17Ma ñgá nyá sáñá kiná jayá sendi yan na, nóè äoêñ lápi te káè teëye njóñ äotu äete äe 

ma tikó temó ká yembá äaka. Ma ñgá nyá sáñá kiná jayá yan na, nóè äáêña nyá nda 

mó te á tïì pa duwá Njambiyá na, äáñá nyá nda äotu äe äoñna móni garama. 

18Gbakasi yi mi lápá nyá wuná káà: Yasi háná te yi wuná ta kpo ká mánáti maka, yo 

ta äá sendi kponate ëete ká kwey. Sendi, yasi háná te yi wuná ta wunjá ká mánáti 

maka ta äá sendi wunjinate ëete ká kwey. 

19Gbakasi sendi yi mi lápá nyá wuná káà: Ñgá äomó yiäa ká njoka yun sañgwá 

mátemó ká mánáti maka yïù diyá ko kwaló yasi te nda, Sañmbá te á ëiyá ká ëyoäó kó 

ta nyá äo ya te, 

20káto ká mbáy komá äomó yiäa ho yitati ñgbó sañgwa ná ëinó ëyembá, mi womáte 

ká njoka wan.” 

21Ndana, á Piyár támá káè ká káki Yesus diyá nyá nde: "Nyañgwá Kumande, ñgá 

mañmbá ëiki keló yiña äeya yasi suñgwá ná mi, mi yakama tikó nyá ná ñgwátá kumó 

máñga niñgó? 'Mi yakama tikó nyá ná ñgwátá kumó máñga yitan jó yiäa?” 

22Á Yesus yeñsa nyá nyá nde: "Jaã, mi yeti ká lápó nde: Tikó ndi nyá ná ñgwátá 

máñga yitan jó yiäa na. Mi láàpi nde: Tikó nyá ná ñgwátá máñga kamótan jó kaäa 

máñga yitan jó yiäa.” 

23"Yo ëete, Kandó te yi kwey nda wátá kumande te á kwaëya duwá äuyó máyasi 

máná yi äaã ká máäó má äotu äe másay äená káà. 

24Ndana, piñó te yi nyá äaã ká tóló námbá yo ëete káà, á äo ëyaã ná wátá mó másay 

wená á äaã ná móni ná kumó äuëya äemiliyóñ kó. 

25Mó másay kó tïì äá ná móni te yi gbo ná pilo te na. Á masa wená pásá nde, a ta 

ëyañgwá nyá náè nyari náè äónó äená náè máyasi máná háná yïù yókiëye nó. 

26Ndana, á mó másay kó nje äaló ká njiõ mákol máná kusá máäóñ ká mbómbu wená 

lápó nde: 'Tiso masa, gbisó mi kumó nde, mi yóêkiëya yo háná nyá wá.’ 

27Masa wená gwaã ñgwátá wená äuëyate, á nyá tiká pilo yinóri háná lápó nde, a 

kwaêñ. 

28"Ká mó másay kó ma kwaã ëete káà, á nyá káè sañgwa ná wátá mó njóñ wená yi 

äená nyá ëikima keló másay kó. Á mó njóñ wená te äaã ná pilo ná mil yitan jó yitati. 

Á nyá kánjá äó äiye ná nyá sótó nyá ná ëót ká ñgiñ lápó nde: 'Gbokó móni mbá nyá 

mi.’ 

29Ndana, á mó njóñ wená te äalá ká njiõ mákol máná ñgwáta ná nyá lápó nde: 'Tiso, 

gbisó mi kumó nde, mi gboêku yo háná nyá wá.’ 

30Yasi wátá, ko a tïì jayá na. A kwañma äuã nyá nyá ká jóäó kumó ká ñgimó te yi nyá 

gboma ná pilo yinóri háná. 

31Ká äotu äete äe äená äo ëikima keló másay äaka ma äáñá yasi te yi kwañnama káà, á 

yo kwaëye äo temó äuëyate. Á äo kwaã káè yekiëye máyasi máte yi kwañnama háná 

káà nyá masa wan. 

32Ndana, á masa mó másay kó jeäa nyá lápó nyá nyá nde: 'Wá äeya mó másay! Kwey 

mi tikima pilo yó háná, káto wá ñgwátama ná mi. 

33Ñge äa kelá yi wá tïì gwe ñgwátá mó njóñ wó nda yi mi gwaã ná ñgwátá wó sendi 

káà?’ 

34Masa wená wokuma ñgambi kañá nyá nyá äesója, á äo teëye nyá nyañgwá mábóná 

kumó nde, a yóêkiëya pilo ná háná nyá nyá.” 

35Á Yesus lápá nde: "Yo ëete sendi nda yi Sañmbá te á ëiyá ká ëyoäó ta keló ná wuná, 

ñgá wuná ëiyá kiná tikó äemañ äun ná ñgwátá ná temó yun háná ká äeya yasi te yi äo 

kelá ná wuná káà na." 

Matiyo 19 

1Ká Yesus ma si lápina ëete káà, á nyá támá ká Galile kwaã tókula káè ká mánáti má 

Yuda ká ñginjá Yurdáã. 

2Nyañgwá ñgil äomó äeñgwa nyá, á nyá joñgwá äotu äekón womáte siëyá mákón 

man. 

3Äefarisáã njaã ká yená yïù nje äoäá nyá. Á äo diyá nyá nde: "'Mámboñga ká nyá ka 

mumó ëeti nde, a soêña äó ná nyari wená ká lápi háná te yi yakama kpó káà?” 

4Á nyá yeñsa nde: "'Yite nde, wuná tïì pa tóló málápi maka yi ëiyá kátinate ká mákana 

má Njambiyá nde: 'Ká yi Njambiyá kusuma ná máyasi ká kandinate káà, a kusuma 

mbam kusó nyari?’ 

5Á Njambiyá lápá sendi nde: 'Ëete, mbam ta tikó sañgwá äená nyañgwá joñna äená 

nyari nda kól äená jon. Äo háná yiäa ta kpaló nje äá ndi mbundó wátá.’ 

6Komáte, äo yeti se äomó yiäa na, äo má ndi mbundó wátá. Ma ëete, mumó tïî äaka 

yasi te yi Njambiyá sima jañgwá káà na.” 

7Á Äefarisáã nje diyá nyá nde: "Ma káto ñge yi Móyisi nya nje nde, mbam yakama 

kátó mákana má diëya gwaki nyá nyari yïù soñá äó ná nyá káà?” 

8Á Yesus yeñsa nyá äo nde: "Móyisi nya wuná nje nde, wuná soêña äó ná äoma äun, 

káto mátemó mun ná keskere. Yasi wátá, yo tïì äá ëete ká yi Njambiyá kusuma ná 

máyasi ká kandinate káà na. 

9Ma mi ká lápó nyá wuná nde: Mbam háná á ta soñá äó ná nyari wená kiná nde, a 

jatiëya kol ká sáã na, ñgá mbam te kwaã káè äuã mbaña nyari ná mágwaki, yite nyá 

mó kelna wanja.” 

10Á äejeká äená lápá nyá nyá nde: "Ñgá äá nde, tári mbam ëete ká mbómbu nyari, yite 

yo yeti ká kamá yaña nde, mumó äoêñ nyari lalá na.” 

11Á Yesus yeñsa nyá äo nde: "Yeti äomó háná yakama äiye to lápi ká na, yo ndi äotu 

äete äe Njambiyá nyá äo ëeti te yi äiye to te äaka. 

12Yo nde, äaña äomó jaàëyikwá nyakóte ëete, äo ti yaka duwá äomari na. Ká yi äaña, 

yo äomó nje keló nde, äo äáêki nyakóte. Ká yi äaña sendi, yo äo ná ñguru wan 

kwaëyá ëiyó ëete kiná äuã äoma na, káto äo ká kwaëyá keló másay máte yi äáñá 

Kandó te yi kwey. Mó te á yakama wokó lápi ká jayá yo, na jaêya.” 

13Ëiyó káà, á äomó äuã sáká sáká äónósiká káè nó ká yi Yesus, na kasá äó ká yotu yan 

ñgwáta ná Njambiyá ká to yan. Yasi wátá, á äejeká äamá äo. 

14Á Yesus lápá nyá äo nde: "Ná tïîki sáká sáká äónósiká, náà äo nje ká yembá. Ná tïî 

peti äo na, káto Kandó te yi kwey, yo yi njál äotu äete äe nda äo äaka.” 

15Ká nyá ma si kasá máäó ká yotu yan káà, á nyá nje tóká kándi kwaã. 

16Ndana, á wátá mbam nje ká yi Yesus lápó nyá nyá nde: "Yekele, mi keêl kwaló 

kimó yasi te nda, náà mi äá ná joñgwá te yi kpo ná kpo?” 

17Á Yesus yeñsa nyá nyá nde: "Káto ñge yi wá diyá mi diyan ká kasi yasi te yi kimóte 

káà? Kimó mumó ndi gba wátá. Ñgá wá kwaëyá äá ná joñgwá te yi kpo ná kpo, 

äakiëya mámboñga má Njambiyá.” 

18Á mbam kó diyá nyá nde: "Mámboñga te yin?" Á Yesus yeñsa nde: "Kpá, wá tïî 

woku mumó. Wá tïî kel wanja. Wá tïî guäu na. Wá tïî pási lápi nyá ká numbu mumó 

na. 

19Jásó sóñgwá äená nyóñgwá. Sendi, kwaëyikwá jakósó mumó nda yi wá kwaëyá ná 

yotu yó káà.” 

20Á gwanjó kó yeñsa nyá nyá nde: "Mi ká äakiëye máyasi mánóri háná, äukwaã sendi 

ñge yi mi tïì pa keló káà?” 

21Á Yesus lápá nyá nyá nde: "Ñgá wá kwaëyá äá ná njololo, kwañgó, kán ëyañgwá 

máyasi mó háná äuã móni te kaäó nyá buka äomó. Ëete, wá ta äá ná kusuku ká ëyoäó, 

ká kóñte, nóè äeêñgwá mi.” 

22Yasi wátá, ká gwanjó kó ma wokó ëete káà, á nyá kwaã ná ñgambi ká temó, káto a 

äaã ná äuëya kusuku. 

23Á Yesus nje lápó nyá äejeká äená nde: "Gbakasi yi mi lápá nyá wuná káà: Yo gba 

sulnate nde, mó kusuku nyïîña ká Kandó te yi kwey. 

24Mi ká lápó sendi nyá wuná nde: Yo jáwnate nde, nyañgwá nyamó nde samo yakama 

kwaã lalá nádó ká njámbi alula náè nde, mó kusuku nyïîña ká Kandó Njambiyá.” 

25Ká äejeká ma wokó lápi yinóri káà, á äo ñgbakima äuëyate lápó nde: "Ma ñgá äá 

ëete, nda yakama juã kó?” 

26Á Yesus ñgákila äáñá äo lápó nyá äo nde: "Ká yi äomó mumó yeti ná ëeti te yi keló 

ëete na. Ma ká yi Njambiyá, a ná ëeti te yi keló máyasi háná.” 

27Ndana, á Piyár äuã lápi lápó nyá nyá nde: "Wusá ma tikó su máyasi háná äeñgwá 

wá. Yo ta nje äá nan ká yusu?” 

28Á Yesus yeñsa nyá äo nde: "Gbakasi yi mi lápá nyá wuná káà: Komá Mónó mumó 

ta nje ëiyó ká siya äekumande ná ká móy máluksa yïù nje kombile sendi máyasi háná 

ná kókó káà, wuná äotu äete äe äeñgwa mi äaka, wuná ta ëiyó sendi ká másiya 

äekumande kamó jó yiäa pásó jósi mákandó má äotu Isarayál kamó jó yiäa. 

29Mumó háná á ta tikó mátuã máná, tikó äemañ ho äeëyómbu ho sañgwá ho nyañgwá, 

tikó nyari ho äónó ho ñgwañ ná káto mbá, mó te ta kpaló äá ná máyasi kwaã yite. A ta 

äá sendi ná joñgwá te yi kpo ná kpo. 

30Bosa äomó äuëyate ta nje äá äotu äe njimá. Sendi, äotu äe njimá ta äá bosa äomó." 

Matiyo 20 

1"Yo nde, Kandó te yi kwey nda wátá masa másay á punduma äemáñmáná ná kpuñ 

yïù káè gósó äomó, náà äo káè kel másay ká ñgwañ vinyá ná. 

2A kombila äená äo nde, a ta gbo äo nda yi äo ëiki gbo ná mó másay ká yesó wátá 

káà. Ká kóñte, á nyá kwañëye äo kánjá ká másay ká ñgwañ ná. 

3Ká yesó ma äendó kumó ká póku hawa yitan jó yini káà, á nyá pundá sendi. A doàl 

äaña äomó ká ëiyó ká babal kiná yaña te yi äo kelá na. 

4Á nyá lápá nyá äo nde: 'Wuná sendi, wuná káên keló másay ká ñgwañ mbá, mi ta nyá 

wuná yasi te yi ta yaka wuná.’ 

5Á äo kwaã káè ñgwañ. Ëiyó káà, á masa másay kó pundá sendi ká äembe yesó, nje 

pundó sendi ká póku hawa yitati te yi äekoko. A kelma ndi nda yi nyá kelma ná äari 

káà. 

6Ëiyó ká póku hawa yitan te yi äekoko káà, á nyá nje pundó sendi doló äaña äomó ndi 

ká ëiyó womáte. Á nyá lápá nyá äo nde: 'Ñge äa yi wuná kwañëye ndiñgálá yesó waka 

kiná yaña te yi wuná kelá káà?’ 

7Á äo yeñsa nyá nyá nde: 'Yo nde, ko mumó tïì jeäa wusá ná másay na.' Á nyá nje 

lápó nyá äo nde: 'Wuná sendi, wuná káên keló másay ká ñgwañ mbá.’ 

8"Ká tu ma yinja káà, á nyá lápá nyá mó te á ëikima ëiyó ná äotu äe másay háná kó 

nde: 'Jeäañgwá äotu äe másay gbo móni yan nyá äo. Kanda gbona yan ná äotu äete äe 

mi njaã jeäa njimá äaka káè nó ká äe bosa äete.’ 

9Äotu äete äe nyá jeäama njimá ká hawa yitan te yi äekoko äaka njaã. Äo gboma 

mumó háná nda yi äo ëiki gbo ná mó másay ká yesó wátá káà. 

10Ká kóñte, á äotu äete äe nyá kandima jeäa äaka nje. Äo takima nde, äo ta äiye móni 

kwaã äari. Yasi wátá, äo gboma sendi äo ndi nda yi äo gbo ná mó másay ká yesó wátá 

káà. 

11Ká äo ma äiye móni ëete káà, á äo lápina äeyate suñgwá ná masa másay lápó nde: 

12'Äotu äete äe wá jeäama njimá äaka kelma másay ndi hawa wátá. Há wónduma su 

äiriki keló másay ká äañäañ yesó kandá äemáñmáná kumó äekoko. Ma ñge kelá yi wá 

nje gbo sendi äo nda wusá káà?’ 

13Á masa másay yeñsa nyá mbaña nde: 'Só mbá, äeya yasi te nda yi mi kelma ná wá 

káà? Nduku, 'há kombila nde, mi ta gbo wá nda yi äo ëiki gbo ná mó másay ká yesó 

wátá káà? 

14Ma äoñgó móni yó, nóè lóêndu ká káki mbá. Mi kwaëyá nyá yasi nyá mó te yi mi 

jeäama njimá kó ndi nda yó sendi. 

15'Yite nde, mi yeti ka ná ëeti te yi keló yasi te yi mi kwaëyá ná kusuku mbá na? 'Ma 

temó yó kwaàki suñgwá ná mi, káto mi kimó mumó?' “ 

16Á Yesus nje lápó nde: "Yo sendi ëete, äotu äe njimá ta nje äá bosa äomó. Sendi, 

bosa äomó ta nje äá äotu äe njimá.” 

17Ká ñgimó te yi Yesus äaã ká äendó yïù káè pá Yerusalám káà, á nyá jeäa äejeká 

äená kamó jó yiäa lápó nyá äo tandá yan ká nje nde: 

18"Ná äáêña, wusá äe äendá káè pá Yerusalám äaka: Äo ta äuã Mónó Mumó kañá nyá 

äekum äe äotu äe nyána sadaka nyá Njambiyá náè äotu äe kátina máyasi. Äo ta pásó 

nde, äo woêku nyá. 

19Ká kóñte, äo maà nje äuã nyá kañá nyá äotu äete äe yeti ká duwá Njambiyá äaka, 

náà äo nyáti nyá njuró nyá ná njambala nje ñgba nyá ká kroa, a maà nje womiyá ká 

mátu yitati.” 

20Ndana káà, á nyañgwá ná äónó äe Seäede äuã äo káè nó ká yi Yesus, kusá máäóñ ká 

mánáti yïù diyá nyá yiña yasi. 

21Á Yesus diyá nyá nde: "Wá kwaàëyikwá ñge?" Á nyá yeñsa nyá nyá nde: "Pásó 

nde, äónó äembá yiäa äaka ëïîy mátiëyá ká káki yó komá wá ta äuã ëiyó kumande yó 

káà, wátá puló mbam äó, wátá puló gare yó.” 

22Á Yesus yeñsa nde: "Wuná yeti ká duwá yasi te yi wuná diyá káà na. 'Wuná yakama 

hóäiye ka peló mábóná máte yi mi ta hóäiye káà?" Á äo yeñsa nde: "Há yakama 

hóäiye.” 

23Á nyá yeñsa nyá äo nde: "Yo gbate nde, wuná ta hóäiye peló mábóná máte yi mi ta 

hóäiye káà. Ma yasi wátá, ká kasi ëiyó mátiëyá ká mbam äó ho ká gare mbá, yeti mi 

kaäá yo nyá äomó na. Mámbáy máte woàkunañgwá ná äotu äete äe Sañmbá sima si 

kombile yo tiká äo äaka.” 

24Ká äejeká te äari kamó ma wokó yasi te yi Jak äená Jañ lápima káà, á temó yan kwa 

suñgwá ná äo. 

25Á Yesus jeäa äejeká háná lápó nde: "Wuná duwaã nde, äekum äete äe namá äomó 

káto mánáti äaka ká äendó to yan äendó. Ma äe nyañgwá äomó äete äe ká njoka yan 

äaka ká kpaló natá äo nata. 

26Yasi wátá ká yun, yo tïî kelnañgwá ëete na. Mó te á kwaëyá äá nyañgwáte ká njoka 

yun kó yaêkañgwá keló másay nyá wuná. 

27Ma yókó á kwaëyá äá bosa mumó ká njoka yun kó yaêkañgwá äá bala äásó. 

28Yo ëete, Mónó mumó sendi ná ñguru wená ti ma njaàki, náà äomó kel másay nyá 

nyá na. Yasi wátá, a njaã nda mó másay yïù nyá joñgwá ëyená yïù koló ná äuëya 

äomó.” 

29Ká ñgimó te yi Yesus äaã ká pundó ëuwá ká Yeriko äená äejeká äená káà, nyañgwá 

ñgil äomó äaã ká äeñgwá nyá. 

30Yinóri äaña äotu äete äe ná ëiäina misi äaka yiäa äaã mátiëyá ká káki nje. Ká äo ma 

wokó nde, Yesus ká kwaã káà, á äo kembá nde: "Nyañgwá Kumande, Mónó Davit, 

gwakó ñgwátá wusu!” 

31Äo ëikima äamá äo, náà äo ëiäi numbu. Ko ëete, äo njaã kembó kwaã to te nde: 

"Nyañgwá Kumande, Mónó Davit, gwakó ñgwátá wusu!” 

32Ndana, á Yesus támá jeäa äo diyá äo nde: "Ná kwaàëyikwá nde, mi keêl ñge nyá 

wuná?” 

33Á äo yeñsa nyá nyá nde: "Nyañgwá Kumande, keló nde, misi musu äáêñnañgwá.” 

34Yesus gwaã ñgwátá yan kpoká misi man. Ndana ndana, á äo kandá äáñna yasi kwaã 

äeñgwá nyá. 

Matiyo 21 

1Äo kándima wuta ná Yerusalám, kumó ká Betfage ká puló Keki máoliviye. Á Yesus 

tomá äaña äejeká yiäa kánjá mbómbu lápó nyá äo nde: 

2"Wuná káên ká ëya te á ká mbómbu wun kó. Ná nyiñna ëya ëeká wuná ta doló wátá 

nya tofu tiñnate náè mónó wená. Náè wuná wuênja äo nje nyá mi. 

3Ñgá mumó lápá yiña yaña nyá wuná, náè wuná yeêñsañgwá nde: 'Nyañgwá 

Kumande ká kwaëyá äo.' Ó äáàña, ndana ndana a maà soñá äó ná äo.” 

4Yo nde, máyasi kwañnama ëete, náà lápi te yi mó punja málápi má Njambiyá lápima 

káà si toêndu. A lápima nde: 

5'Ná láêpi nyá Ñgóndu Siyóñf1 nde: Äáña, kumande wó yima pá yó. Temó ná ëeká ná 

tá. A äendima nya tofu. A äendima mónó tofu te yi nyañgwá ëiki soäá mámapi kó.’ 

6Äejeká kaã, á äo kelá nda yi Yesus lápima nyá äo káà. 

7Äo äoñma nya tofu náè mónó te ëyaã nó, äuã málambó man jonó ká to yan, á Yesus 

kwaã äendó äo ëiyó ká to yan. 

8Suló äotu äete äe äaã ká móy ñgil äaka äoñma málambó man jonó ká nje, á äaña leká 

yan mónó äó májeti äetá ká nje. 

9Ñgil äotu äete äe äaã mbómbu náè äe äaã ká kóñ ná äaka ëikima kembó nde: 

"Hosana Mónó Davit! Mákombila ná yókó á nje ná ëinó Baba Mbokó kó! Njambiyá 

äáêki ná máluksa ká kwey!” 

10Ká Yesus ma nyiñá ká Yerusalám káà, á ndiñgálá ëya äá ná kamtana. Äomó ëikima 

diyá nde: "Yókó äa nda?” 

11Á äomó yeñsa nde: "Yo Yesus te mó punja málápi má Njambiyá, nyá mó Nasarát ká 

Galile.” 

12Yesus ëyañma nyiñá mbanjó Njambiyá, á nyá ëuëye äomó háná äe äaã ká ëyañgwá 

náè äe äaã ká äómó máyasi womáte äaka. A tindima máteäel má äotu äe sánjina móni 

náè másolo má äotu äe ëyañgwa äepepó äetá ká mánáti  

13lápó nyá äo nde: "Yo kátinate ká mákana má Njambiyá nde: 'Äo ta jeäa tuã ëyembá 

nde tuã máñgwáta.' Ma yasi wátá, wuná ká kpaló yeñsa yun yo ná gbañ äotu äe guäó.” 

14Äaña äotu äete äe ná ëiäina misi äaka náè äotu äe ndámbil njaã ká yi Yesus ká 

mbanjó Njambiyá, á nyá siëyá mákósu man. 

15Ko ëete, ká äekum äe äotu äe nyána sadaka nyá Njambiyá náè äotu äe kátina máyasi 

ma äáñá mbári máyasi máte yi nyá kelma, wokó sendi nda yi äónósiká ëikima 

kembiëya ká móy mbanjó Njambiyá nde: 'Hosana Mónó Davit!' káà, á temó yan kwa. 

16Á äo lápá nyá Yesus nde: "'Wá ká wokó yasi te yi äo lápá káà?" Á nyá yeñsa nde: 

"IÕ, mi ká wokó. 'Ma yite nde, wuná tïì pa tóló málápi maka yi ëiyá kátinate ká 

mákana má Njambiyá káà na? Yo kátinate nde: 'Wá kelma nde, ko sáká sáká äónósiká 

náè äaka äe ndi ká ëye äári äaka luêksa wá.' “ 

17Ká nyá ma si lápó ëete káà, á nyá ñgbásá äo pundó ëuwá womáte ká Yerusalám 

kwaã káè ya ká Betani. 

18Misi pupá äemáñmáná ká ñgimó te yi Yesus äaã ká yókwá ná kókó káè Yerusalám 

káà, nja äaã ká keló nyá. 

19Ká nyá ma kañá misi, a äáàña wátá njuku figiye ká káki nje. Á nyá kwaã káè, a 

seàm ndi mámbóru ná mámbóru ná gbi. Á nyá lápá nyá njuku figiye te nde: "Yó 

siyma äóná, ko wá tïù wumó se ko mbumó wátá ná wátá mbaña yesó na." Ndana 

ndana, á njuku figiye ánóru gwe sósó ná kawoyo. 

20Ká äejeká ma äáñá yasi yinóri káà, á äo ñgbakima lápó nde: "Kelma nan yi njuku 

figiye kó gwaã sósó ndi ndana ndana ëeká káà?” 

21Á Yesus yeñsa nyá äo nde: "Gbakasi yi mi lápá nyá wuná káà: Ñgá wuná tiká gba 

temó ká yi Njambiyá kiná máso na, wuná ta keló yasi kwaã yiká yi mi kelma ndana ná 

njuku figiye kó káà. Ko wuná láàpi nyá keki te yókó nde: 'Ëukwá waka káè äaló ká 

mañ,' yo maà kelna ëete. 

22Yasi háná te yi wuná ta diyá Njambiyá ká máñgwáta mun, tikó gba temó ká yená, a 

ta nyá wuná yo.” 

23Yesus njaã kwaã káè ká mbanjó Njambiyá. Ká ñgimó te nyá äaã ká teëye äomó 

málápi má Njambiyá káà, á äekum äe äotu äe nyána sadaka nyá Njambiyá náè 

äetomba äe ëya nje ká yená diyá nyá nde: "Ëeti te yi wá kelá ná máyasi máte yiká káà 

wuàla we? Sendi, nda nyá wá ëeti nde, keló máyasi máte?” 

24Á nyá yeñsa nyá äo nde: "Mi sendi, mi ndi ná lápi wátá yi mi ta diyá wuná. Ñgá 

wuná yeñsa nyá mi, mi maà nje lápó nyá wuná mbáy komá ëeti te yi mi kelá ná 

máyasi máte wulá káà. 

25Nda tomá Jañ nde, a njaêki tópá äomó ká móróku? 'Yo Njambiyá ho yo äomó?" 

Ndana, á äo kandá mádiyna tandá yan lápó nde: "Ñgá wusá lápá nde: Yo Njambiyá, 

yite a ta diyá wusá nde: Ma káto ñge yi wuná tïì tiká temó ká yasi te yi nyá lápima 

káà? 

26Ma ñgá wusá nje yeñsa nde: Yo äomó, yite wusá yaêkañgwá kambó ñgil äomó, káto 

äomó háná ká äáñá nde, Jañ mó punja málápi má Njambiyá.” 

27Ëete, á äo yeñsa nyá Yesus nde: "Wusá yeti ká duwá na." Á nyá nje lápó nyá äo 

nde: "Mi sendi, mi yeti ká lápó yaña nyá wuná ká kasi ëeti te yi mi kelá ná máyasi 

máte káà na.” 

28"Ná ta lápó nde ñge ká kanó te yi wuná ta wokó ndana káà? Mbaña mbam äaã ná 

äónó äembam yiäa. Á nyá lápá nyá tomba te nde: 'Mónmbá, kán keló say ká ñgwañ 

mbá muka.’ 

29Á nyá yeñsa nde: 'Kway na.' Ëiyó káà, á nyá ëiyá ná ñgbum taká yasi támá kwaã 

káè ñgwañ. 

30Ndana, á nyá dolá ndámbi te lápó ndi kiya yasi te yi nyá lápima nyá yóru káà nyá 

nyá. Á nyá yeñsa nde: 'IÕ Da, mi ta káè.' Ma yasi wátá, a tïì nje káè na. 

31Ká njoka äónó äaka yiäa, nda wokuma mán sañgwá kó?" Á äo yeñsa nde: "Yo 

tomba te." Á Yesus nje lápó nyá äo nde: "Gbakasi yi mi lápá nyá wuná káà: Äotu äe 

äoñna móni garama náè äoma äete äe joñna ká sap sap joñgwá äaka ta kandá nyiñá ká 

Kandó Njambiyá tikó wuná. 

32Yo ta äáñna ëete, káto Jañ njaã ká yun teëye wuná nje te yi ná ñgbeñ, ma wuná tïì 

tiká temó ká yasi te yi nyá lápima káà na. Yasi wátá, äotu äe äoñna móni garama náè 

äoma äete äe joñna ká sap sap joñgwá äaka tikima yan temó ká yasi te yi nyá lápima 

káà. Wuná koàmbila äáñá yun máyasi mánóri háná. Ma ná nde, wuná njaêki yeñsa 

temó ká kóñte yïù tikó temó ká yasi te yi nyá lápima káà, wusá tïì kelá ëete na. 

33"Wuná woêku sendi wátá kanó. Wátá masa másay sama ñgwañ vinyá. Á nyá kelá 

kakwá litó ná yo, timó mbáy sópita mámbumó, sumó sendi doñgbe doñgbe tuã yïù 

pámna ñgwañ. Á nyá nje kañá yo háná nyá äaña äotu äe másay nde, äo äaêkiëya, äá 

sendi ná ñgaäiyá te yan káte. Ká kóñte, á nyá kwaã káè lóndunate ká yiña mánáti. 

34Ká ñgimó te yi mámbumó ma si ëetó ká ñgwañ káà ma ëyaã, á nyá tomá äaña äotu 

äe másay kánjá ká yi äari, náà äo njesá nyá yiña kwaló mámbumó má ñgwañ. 

35Yasi wátá, á äotu äe äaã ná másay te äari äiye äo mándá wátá, wo mbaña, luã mó 

yitatite ná mátari wo. 

36Ká kóñte, á nyá tomá sendi äaña äotu äe másay äuëyate kwaã äe mbómbu. Á äo kelá 

ná äo ndi nda yi äo kelma ná bosa äomó káà. 

37Yïù siëyá nó, á nyá nje tomó mónó wená kánjá lápó nde: 'Äo ta kambó, káto yo 

mónmbá.’ 

38Yasi wátá, ká äotu äaka ma kañá misi äáñá ná nyá káà, á äo lápá tandá yan nde: 'Mó 

te á ta tika ná málikó, ákó. Ná njaêki, há woêku nyá, náà wusá tika nó.’ 

39Á äo äiye nyá káè äetá ká kóñ ñgwañ wo. 

40Ma ndana, komá sa ñgwañ ta káè nje káà, a ta keló nan ná äotu äaka?” 

41Á äo yeñsa nyá Yesus nde: "A ta girise äeya äotu äenóri ná nyaló, nje kañá ñgwañ 

nyá äaña äotu äe másay äe ta nyá nyá mámbumó ká ñgimó ëyaã.” 

42Á Yesus nje lápó nyá äo nde: "'Yite nde, wuná tïì pa tóló lápi ká yi ëiyá kátinate ká 

mákana má Njambiyá káà na? Yo kátinate nde: 'Tarif1 te yi äotu äe sumna tuã sáñma 

kó kpalma nje äá sañgwá kondu. Ma yasi ká, yo mákele má Baba Mbokó, yo yasi te yi 

wusá äáñá ñgbakima.’ 

43Ëete, mi ká lápó nyá wuná nde: Njambiyá ta soñá Kandó ëyená ká máäó mun, a maà 

nje kañá yo nyá kandó te á ta keló máyasi ná ñgbeñ nda yi nyá Njambiyá kwaëyá káà.  

[44Ñgá mumó äalá ká Tari te, a ta lekwá ná mutu mutu. Sendi, ñgá Tari te äalá ká to 

mumó, yo ta kókó nyá ná mból.]” 

45Äekum äe äotu äe nyána sadaka nyá Njambiyá náè Äefarisáã wokuma mákanó 

mánóri, á äo duwá nde, Yesus láàpinañgwá ná äo. 

46Äo sañma nje te yi äiye nyá, yasi wátá, äo äaã ká kambó ñgil äomó, káto äomó 

äáñma nde, Yesus mó punja málápi má Njambiyá. 

Matiyo 22 

1Yesus njaã káè sendi mbómbu lápina nyá äomó ná nje mákanó. A lápima nde: 

2"Kandó te yi kwey ká äoñna ná wátá kumande te á kelma jesó gwaki mónó wená á 

mbam kó. 

3A tomma äotu äe másay äená káè jeäa ná äotu äete äe nyá jeäama ká jesó äaka. Yasi 

wátá, äotu äete tïì kwaëyá nje na. 

4A njaã äasiëye tomó äaña äotu äe másay lápó nde: 'Ná káên lápó nyá äotu äete äe mi 

jeäama äaka nde: Mi sima kombile máëye háná. Mi woma äenday náè äenyamó äete 

äe ná mutó äaka. Máyasi má kombilate, äo njaêki ká jesó.’ 

5Yasi wátá, äotu äete yáliya jeäan te tóká kándi yan kwaã. Yókó á támá káè ñgwañ ná, 

yóru á kwaã káè ëyañgwá májáñ máná. 

6Äukwá te äaka támma äiye äotu äe másay äe kumande teëye äo mábóná wo äo. 

7Temó kumande kwama äuëyate, á nyá tomá äesója äená si káè girise ná äeya äotu äe 

wona äomó äaka, loëyá ëya ëyan. 

8Kumande njaã lápó nyá äotu äe másay äená nde: 'Mi ma komsa jesó, ma äotu äete äe 

mi jeäama äaka ti yaka ná jesó te na. 

9Ndana, ná káên ná mámanó yi káè nó. Äomó háná te yi wuná ta doló, wuná láêpi nyá 

äo nde, äo njaêki ká jesó.’ 

10Äotu äe másay kaã ná äoku mánje ñgbó äomó háná te yi äo dolma, ko äeya äomó ko 

kimó äomó. Á tuã jesó tondá ná äomó ná ñgbáñ. 

11Kumande njaã nyiñá tuã yïù nje äáñá äomó, a seàm mbaña mumó ká njokate kiná 

lambó jesó gwaki ká yotu na. 

12Á nyá diyá nyá nde: 'Só mbá, yo kwañnama nan yi wá nyiñma waka kiná lambó 

jesó gwaki ká yotu káà?' Mbam ëiyma ná kpiñgbili kiná äutá numbu na. 

13Á kumande lápá nyá äotu äe másay nde: 'Wuná äïîya nyá wotó mákol náè máäó 

máná tóká nyá äetá ká sáã ká yitil. Yo womáte komá nyá ta leló nyambó másuã.’ 

14Yo nde, Njambiyá jeàäañgwá äomó äuëyate, ma äaka äe nyá tóká ká njokate äaka ti 

äuyó na.” 

15Ndana, á Äefarisáã kwaã káè keló kutu yïù äáñá ná nje te yi äo yakama dóñgiëye ná 

Yesus wulá ká yasi te yi nyá ná ñguru wená ta lápó káà. 

16Äo tomma äejeká äan náè äaña äotu äete äe äaã ká njóñ kumande Herod äaka kánjá 

ká yi Yesus lápó nde: "Yekele, há duwaã nde, wá mó gbakasi. Wá teàëya nje 

Njambiyá gbate gbate ko ká misi má nda, káto wá ti äaàñ yó mbári misi má mumó na. 

17Ma, lápó yasi te yi wá taká ká lápi ká káà: 'Mámboñga láàpi ka nde, mumó gboêku 

garama nyá Sesar ho a tïî gboku?” 

18Yasi wátá, Yesus duwaã äeya mátaká man. Á nyá yeñsa nde: "Wuná äotu äe likisi, 

wuná äoàäa mi káto ñge? 

19Wuná paêñ pa teëye mi móni te yi äo ëiki gbo ná garama káà." Á äo nje ná sule 

wátá äuã kañá nyá nyá. 

20Á nyá diyá äo nde: "Yiká yekambiyá to nda? Mákáti máte yiká teàëya nda?” 

21Á äo yeñsa nyá nyá nde: "Yo yi Sesar." Á nyá nje lápó nyá äo nde: "Ëete, wuná 

nyáêki Sesar máyasi máte yená, nyá Njambiyá máyasi máte yená.” 

22Äo wokuma nda yi Yesus yeñsama káà, á äo ñgbakima ñgbásá nyá tóká kándi si 

kwaã. 

23Ká kiya yesó te Äesadusáã äe lápá nde, äemuñ tïù womiyá äaka njaã ká yi Yesus 

lápó nyá nyá nde: 

24"Yekele, Móyisi lápima nde: 'Ñgá mbam gwe kiná tikó mónósiká na, náè mañ ná 

mbam te äoêñ kusó, na ja äená nyá yïù kwañëye ná ëinó mañ á gwaã kó.’ 

25Ma yo äaã ná äaña äónó äembam yitan jó yiäa äe jaëya ká móy yan, äo joñnama ká 

njoka wusu. Tomba te äoñma nyari nje gwe. Nda a tïì ja káà, á ndámbi te äuã kusó 

mañ. 

26Yo njaã kwañna ndi sendi ëete náè ndámbi te náè mó yitatite kumó ká mó yitan jó 

yiäate. 

27Ëiyó káà, á nyari nje gwe sendi ká kóñ yan háná. 

28Ma ká yesó te yi äemuñ ta womiyá nó káà, ká njoka äembam äaka yitan jó yiäa, nya 

kó ta nje äá nya nda, káto äo háná äoñma nyá ná mágwaki?” 

29Á Yesus yeñsa nyá äo nde: "Wuná ká móy májósó, káto wuná ká ndekima yasi te yi 

yo kátinate ká mákana má Njambiyá káà, ndekima sendi ñguñguëyá Njambiyá. 

30Yo nde, komá äemuñ ta womiyá káà, mágwaki tïù äáñna se na. Yasi wátá, äomó 

háná ta joñna nda yi äejaki äe Njambiyá joñna nó ká ëyoäó káà. 

31Ma ká kasi womiya äemuñ, 'yite nde, wuná tïì pa tóló ka yasi te yi Njambiyá lápima 

nyá wuná káà na? Njambiyá lápima nde: 

32'Mi mbá Njambiyá te á Abaraham, Njambiyá te á Isak, Njambiyá te á Yakóp.' Yo 

nde, Njambiyá yeti Njambiyá äemuñ na, nyá Njambiyá te á äotu äete äe ná joñ äaka.” 

33Ñgil äotu äete äe láñgwa mátó ká yasi te yi Yesus ëikima lápó káà ñgbakimama 

kwaló teëya yasi te yená. 

34Ká Äefarisáã ma wokó nde, a ëiäima numbu Äesadusáã ká yeñsa lápi te yi nyá 

yeñsama káà, á äo kwaã wesiëya. 

35Wátá ká njoka yan äaã nyañgwá mó teëya mámboñga. Á nyá diyá Yesus diyan yïù 

láäiye ná nyá. A diyma nyá nde: 

36"Yekele, ká njoka mámboñga, yán kwaã äásó?” 

37Á Yesus yeñsa nyá nyá nde: " 'Kwaëyikwá Baba Mbokó te Njambiyá wó ná temó 

yó háná, ná sisiñ yó háná, ná ëyanó ëyó háná.’ 

38Bosa mboñga náè nyañgwá mboñga te á kwañma äásó háná kó, áru. 

39Mboñga yiäate á ká äoñna ná mbáte, yo yókó á lápá nde: 'Kwaëyikwá móñ nda yi 

wá kwaëyá ná yotu yó káà.’ 

40Mámboñga maka yiäa äá njuku mámboñga náè njuku málápi háná te yi äotu äe 

punja málápi má Njambiyá lápima káà.” 

41Nda yi Äefarisáã wesiëyama káà, á Yesus diyá äo nde: 

42"Ná taàka nde, Krist nda? Nyá mónó nda?" Á äo yeñsa nyá nyá nde: "Nyá Mónó 

Davit.” 

43Á Yesus lápá nyá äo nde: "Ma ñge nje keló nde, Kimó Sisiñ nyáêki Davit ëeti te yi 

jeäa nyá nde Kumande wená káà? Káto Davit lápima nde: 

44'Baba Mbokó lápima nyá Kumande wombá nde: Ëiyó mátiëyá ká mbam äó mbá 

kumó nde, mi sïîki kawule äependó äó tikó ká njiõ mákol mó.’ 

45Ma ñgá Davit jeäa nyá nde Kumande, yite Kumande wená ta kpaló nje äá mónó 

wená nan?” 

46Ko mumó wátá ná wátá tïì äá ná ëeti te yi yeñsa yaña nyá nyá na. Kandá yesó te ko 

mumó wátá ná wátá tïì äoäá diyá se nyá yiña diyan na. 

Matiyo 23 

1Ndana, á Yesus lápá nyá ñgil äomó náè äejeká äená nde: 

2"Äotu äe kátina máyasi náè Äefarisáã ndana ká mbáy Móyisi yïù teëye mámboñga 

má Njambiyá yi Móyisi kátima káà nyá äomó. 

3Ëete, wuná keêl äakiëye máyasi háná te yi äo ta lápó nyá wuná káà, ma yasi wátá, ná 

tïî joñnañgwá nda äo na, káto äo láàpi ndi yasi lápó ká numbu kiná nje keló nda yi äo 

lápima káà na. 

4Äo kaànja ëitina mámapi soäiëye äomó ká äákó. Ma yasi wátá, äo ná ñguru wan yeti 

ká sambile nyáy äó wátá kpoká ná yo na. 

5Äo keàl mákele man háná nde, náà äomó äáñ äo. Ëete, äo ká ëókwá mónó máyasi 

máte yi äo ëiki láñá yi ná mámboñga má Móyisi ká móyte káà kwaã yi äásó, sáwëye 

sendi máyasi máte yi äo nyá ká numbu málambó man káà ná nduláñ nduláñ. 

6Äo saàñ kpasa mámbáy ká mátuã mádina, kwaëyá ëiyó ká bosa mámbáy ká 

mámbanjó máwesiëya má Äeyudán. Äo kwaàëyikwá nde, äomó káê nyánó äo ká 

mámbáy komá äomó ëiki wesiëya káà, 

7kwaëyá sendi nde, äomó káê jeäañgwá äo nde yekele. 

8Ma ñgá äá wuná, wuná tïî sañ nde, mumó jeêäañgwá wuná nde yekele na, káto wuná 

ndi ná Yekele wátá ná wátá. Ma wuná háná äemañ ná äemañ. 

9Wuná tïî jeäañgwá wátá mumó ká to mánáti nde da na, káto wuná ndi ná Da wátá ná 

wátá, yo yókó á ëiyá ká kwey kó. 

10Ná tïî sañ nde, mumó jeêäañgwá wuná nde masa na, káto wuná ndi ná Masa wátá ná 

wátá, yo Krist. 

11Mó te á äá nyañgwáte ká njoka yun kwaã äásó kó yaêkañgwá keló másay nyá wuná. 

12Mó te á äendiëye yotu kánjá kwey, Njambiyá ta piëyá nyá kánjá njiõ. Ma yókó á 

piëyá yotu kánjá njiõ, Njambiyá ta kpaló äendiëye nyá kánjá kwey.” 

13"Mábóná ta äaló ká to yun, wuná äotu äe teëya mámboñga náè Äefarisáã, wuná äotu 

äe likisi, káto wuná ká ëiäó numáy te yi Kandó te yi kwey ká mbómbu äomó. Wuná 

ná ñguru wun yeti ká nyiñá káte na, ma wuná yeti ká tikó nde, äotu äete äe kwaëyá 

nyiñá káte äaka nyïîña na.  

[14Mábóná ta äaló ká to yun, wuná äotu äe teëya mámboñga náè Äefarisáã, wuná äotu 

äe likisi! Káto wuná ká wánjile máyasi háná ná mbul ká máäó má äekusó äomari ëiki 

nje keló sáwna máñgwáta, náà äomó äáñ nde, wuná kimó äomó. Ëete, Njambiyá ta 

jóse wuná ëetinate teëye wuná nyañgwá mábóná kwaã to te.] 

15"Mábóná ta äaló ká to yun, wuná äotu äe teëya mámboñga náè Äefarisáã, wuná äotu 

äe likisi! Káto wuná ká äendó málandi káè nó ká to máëuku, káè mákándi ká to 

mánáti yïù saã mó te á ta yeñsa temó nyiñá ká misón yun. Ma ñgá nyá si nyiñá ëete 

káà, wuná kpalma nje keló nde, a äáêki yókó á ta káè ká ëitá te yi ti ëïùm káà, káto 

wuná ta keló nde, a keêl äeya yasi kwaã wuná máñga yiäa. 



54 

 

 
© 1999, Wycliffe Bible Translators. 

 

 
 

 

16"Mábóná ta äaló ká to yun, wuná äotu äe ëibina misi äe kándá ná äomó äaka! Wuná 

láàpi nde: 'Ñgá mumó kinja mbanjó Njambiyá, a yakama ëiyó kiná tonjá yasi te yi nyá 

kpoma káà na. Yasi wátá, ñgá nyá kinja lór te yi ëiyá ká mbanjó Njambiyá káà, na 

toênjukwá yasi te yi nyá kpoma káà.’ 

17Ma wuná äelem, wuná äotu äete äe ná ëiäina misi äaka, ñge kwaã jakósó, yo lór ho 

yo mbanjó Njambiyá te yi kelá nde, lór te woêkunañgwá ndi ná Njambiyá káà? 

18Wuná láàpi sendi nde: 'Ñgá mumó kinja ná ëinó mbáy nyána sadaka nyá Njambiyá 

káà, a yakama ëiyó kiná tonjá yasi te yi nyá kpoma káà na. Yasi wátá, ñgá nyá kinja 

sadaka te yi äo njaã kasá ká mbáy nyána sadaka káà, na toênjukwá yasi te yi nyá 

kpoma káà.’ 

19Ma wuná äotu äete äe ná ëiäina misi äaka, ñge kwaã jakósó, yo sadaka te yi äo nje 

nó káà, ho yo mbáy nyána sadaka te yi kelá nde, sadaka te woêkunañgwá ndi ná 

Njambiyá káà? 

20Mó te á kinja mbáy nyána sadaka nyá Njambiyá, a kïùnjañgwá mbáy nyána sadaka 

gbesó ná máyasi háná te yi ëiyá káte káà. 

21Mó te á kinja mbanjó Njambiyá, a kïùnjañgwá mbanjó gbesó ná mó te á ëiyá káte 

kó. 

22Sendi, mó te á kinja ëyoäó, a kïùnjañgwá siya äekumande te yi Njambiyá gbesó ná 

mó te á ká ëiyó káte kó. 

23"Mábóná ta äaló ká to yun, wuná äotu äe kátina máyasi náè Äefarisáã, wuná äotu äe 

likisi! Káto ká gbála mámbunjó nde mañt náè anis náè kimáã wuná ká äuã yasi háná 

ká njokate äaká ká máñgaäiyá kamó kamó, äuã kwaló ñgaäiyá te wátá wátá nyá 

Njambiyá. Wuná ká kpaló tikó kelna kpasa máyasi máte yi ëiyá ká móy mámboñga 

nda pásina lápi ná ñgbeñ náè gwena äásó ñgwátá náè tikina temó ká yi Njambiyá. Ma 

yo yite yi wuná yaêkañgwá keló kiná tikó kelna äukwá máyasi máte yiri na. 

24Wuná äotu äete äe ná ëiäina misi äe kándá ná äomó äaka, wuná ká sá mánjam soñá 

gbála mónó ëyáñgil káte kpaló nje tikó nyañgwá nyamó nde samo káte mánó nyá. 

25"Mábóná ta äaló ká to yun, wuná äotu äe kátina máyasi náè Äefarisáã, wuná äotu äe 

likisi! Káto wuná weàya ndi kóñ peló náè kóñ pan, yasi wátá, móy te tondunate ná 

máyasi má guäó náè äeya máyasi máte yi wuná nyá temó yun káte káà. 

26Wá Farisáã te mó ëiäina misi paêñ pa weyá móy peló náè móy pan, náà kóñ te nje 

äá pupunate. 

27"Mábóná ta äaló ká to yun, wuná äotu äe kátina máyasi náè Äefarisáã, wuná äotu äe 

likisi! Káto wuná nda máäoñsóñ máte yi äo si lómbá konó káte káà. Ká puyá, kimó 

yaña ëeká ná ñgárá ñgárá, ma móy te tondunate ná máyesó má äemuñ náè kwaló yasi 

nyáã háná. 

28Wuná ndi sendi ëete ká mbómbu äomó. Ëeká ó äa nde, wuná ná ñgbeñ, ma ká móy 

mátemó mun likisi náè yiña äeya máyasi máte yi mámboñga äená káà káte ná ñgbáñ. 

29"Mábóná ta äaló ká to yun, wuná äotu äe kátina máyasi náè Äefarisáã, wuná äotu äe 

likisi! Káto wuná ká wómó máäoñsóñ má äotu äe punja málápi má Njambiyá, kárke 

máäoñsóñ má ñgbeñ äomó. 

30Ma wuná ká kpaló nje lápó nde: 'Há maà ëiy ká ñgimó te yi äesañgwá äusu äaã nó 

káte káà, ma wusá tïì gbesá äó siná äo yïù wo ná äotu äe punja málápi má Njambiyá 

na.’ 

31Ëete, wuná äesa äete ká pásó lápi yun ná ñguru wun jayá nde, wuná äónó äe äotu 

äete äe woma äotu äe punja málápi má Njambiyá äaka. 

32Ma ndana, ná káên mbómbu yïù tonjá ndi yasi te yi äesañgwá äun kandima kwey 

káà. 

33Wuná äenyóñá, wuná mbo yeri! Wuná ta keló nan yïù kambó ná mábóná máte yi 

ëitá te á ti ëïùm teëye káà? 

34Ëete, mi ká tomó äotu äe punja málápi má Njambiyá náè äotu äe ëyanó náè äotu äe 

kátina máyasi kánjá wuná. Wuná ta wo äaña, ñgba äaña ká kroa, njuró äaña ná 

njambala ká mámbanjó máwesiëya mun. Ná ta teëye äo nyañgwá mábóná ná máëya 

yïù káè nó. 

35Máyasi ta kwañna ëete, náà mákiyó háná te yi äotu äete äe tïì kelá yiña äeya yasi yi 

nyanjama ká to mánáti maka káà äal ká to yun, kandá ká mákiyó má Abál te ñgbeñ 

mumó kumó ká mákiyó má Sakari te mónó Baraki yi wuná woma ká njoka mbanjó 

Njambiyá ná mbáy nyána sadaka nyá Njambiyá káà. 

36Gbakasi yi mi lápá nyá wuná káà: Máyasi máte háná ta äaló ká to äotu äe ñgimó te 

yókó. 

37"Yerusalám, Yerusalám, wá á ëiki wo äotu äe punja málápi má Njambiyá, luã äotu 

äete äe Njambiyá tomá njesá ká yó äaka ná mátari wo, mi kwaëya wesiëye äónó äó 

nda yi gway kuäá gukule ná äónó äená ká njiõ mápapó máná káà! Ko ëete, ná tïì 

kwaëyá na. 

38Ma ndana ná ta tika ná tuã ëyun gboñgote. 

39Yasi wátá, mi ká lápó nyá wuná nde: Wuná tïù äáñá se mi na kumó komá wuná ta 

duwá lápó nde: 'Mákombila ná yókó á nje ná ëinó Baba Mbokó kó!' " 

Matiyo 24 

1Ká ñgimó te yi Yesus äaã ká pundó ká mbanjó Njambiyá káà, á äejeká äená káè ká 

káki ná lápó nde, a seêñgila ndi mátuã má mbanjó Njambiyá. 

2Yasi wátá, á nyá yeñsa nyá äo nde: "'Nduku wuná ká äáñá máyasi mánóri háná? 

Gbakasi yi mi lápá nyá wuná káà: Kiná tari wátá ná wátá ta ëiyó waka ká to jakósó 

kiná nde, äo gbuêñgula äetá ká mánáti na.” 

3Ká kóñte, á nyá kwaã káè ëiyó mátiëyá ká Keki máoliviye. Á äejeká äená nje doló 

nyá tandá yan diyá nyá nde: "Lápó nyá wusá, máyasi máte ta kwañna ndenán? Yo ñge 

yi ta teëye nde, njena yó náè siyna mbokó te yókó ma wuta káà?” 

4Á Yesus yeñsa nyá äo nde: "Wuná ëïîy ná sósó, ma mumó má nje seäile wuná. 

5Káto äuëya äomó ta nje ná ëinó ëyembá lápó nde: 'Mi Krist, mi kó!' Äo ta seäile 

äuëya äomó. 

6Ná ta wokó äomó ká lápó kasi máëyambi, wokó ñgum ñgum te. Wuná tïî gwaki kañ 

yaña na, káto máyasi máte yaêkañgwá kelna. Ndi nde, yite tïì pa äá siyna máyasi na. 

7Kandó wátá ta támá luã ëyambi ná wátá kandó. Kumande wátá maà támá luã ëyambi 

ná jakósó. Koló ta kelna ká yiña mámbáy, sendi mánáti ta ñgwañgwa ká yiña 

mámbáy. 

8Máyasi mánóri háná ta äá ndi gbála toñ mábóná. 

9Äo ta kañá wuná nyá äomó, äo maà teëye wuná äeya nyañgwá mábóná wo wuná. 

Mákandó háná ta äenó wuná káto ëinó ëyembá. 

10Ëete, yo ta nje jatiëye äuëya äomó kánjá ká äeya nje. Äomó ta ëyañgwina äenna 

tandá yan. 

11Äuëya äomó ta nje lápó jaã nde, äo äotu äe punja málápi má Njambiyá. Äo ta 

jatiëye äuëya äomó ká äeya nje. 

12Kelna äeya máyasi máte yi mámboñga äená káà ta ëókó ëókó káè nó mbómbu. Ëete, 

suló äomó tïù kwaëya se äuëyate káè nó mbómbu nda yi äo kandima nó káà na. 

13Ma yókó á ta gbisó keló tiñ kumó ká siynate kó ta juã. 

14Äo ta pelá Kimó Tom te yi lápá kasi Kandó te yi kwey káà ká to mbokó háná, náà 

mákandó háná si woku. Ká kóñte, siyna máyasi maà nje ëyaã yáy. 

15"Yo nde, wuná ta äáñá mó te yi äo jeäa nde Nyañgwá mó äekiëya máyasi á kelá 

gbutu äiye ná mbanjó Njambiyá kó. Daniyál te mó punja málápi má Njambiyá lápima 

kasi ná. A ta nje ëiyó ká mbáy te yi ná kiyó káà. Ma mó te á tólá málápi maka kó 

woêku to te ëiyó ná sósó. 

16Yite náè äotu äete äe ëiyá ká mánáti má Yuda äaka sáêëyikwá kambó káè ká to 

mákeki. 

17Mó te á ta äá ká tosiyóã kó pïîkwá kiná pa nyiñá tuã nde, na káè äuã yaña pundó nó 

na. 

18Sendi, mó te á ta äá ká ñgwañ kó tïî yókwá ná kókó nde, na pa káè äuã lambó ná na. 

19Ká ñgimó te yite, äoma äete äe ta äá ná móy náè äaka äe ta äá ndi ká nyá äónósiká 

äári äaka ta sañgwa ná mábóná. 

20Wuná ñgwáêtañgwá ná Njambiyá nde, ñgimó sokó te tïî ëyañ ká ñgimó abekata ho 

ká wátá yesó Saba na. 

21Káto ká ñgimó te yite nyañgwá mábóná ta äáñna. Kandá yi Njambiyá ma kuàsu ná 

mbokó kumó ndana yiña nyañgwá mábóná tïì pa äáñna ëete na. Sendi, yiña nyañgwá 

mábóná tïù äáñna se ëete wátá yesó na. 

22Ti äáki nde, Baba Mbokó kaêya äuyó mátu máte tikó ná ñgbet na, ma mumó wátá 

ná wátá tïù juã na. Yasi wátá, a ta kayá yo, káto äotu äete äe nyá sima si tóká äaka. 

23Ma ñgá mumó lápá nyá wuná nde: 'Ha Krist waka ho a wari!' wuná tïî jaya na. 

24Káto äotu äete äe lápá jaã nde, äo Krist náè äaka äe lápá sendi nde, äo äotu äe punja 

málápi má Njambiyá äaka ta nje. Äo ta keló nyañgwá máyekambiyá, keló sendi 

nyañgwá máyasi, simande äo yakama jatiëye ko äotu äete äe Njambiyá sima si tóká 

äaka ká yiña äeya nje. 

25Ma mi ma lápó máyasi háná nyá wuná. 

26"Ma ñgá äo lápá nyá wuná nde: 'Ha Krist kaka ká koñgor!' wuná tïî kán na. Ho nde: 

'A ká másóma ká toñgari womaña!' wuná tïî jaya na. 

27Yo nde, njena Mónó mumó ta äá nda yi yási mbiyó yásá nó ná várum, panó kandá 

komá yesó pundá kumó komá yesó äalá káà. 

28Ma ká mbáy háná te yi muñ yasi ëiyá káte, äedaäo weàsiëyañgwá womáte. 

29"Ñgá mátu má nyañgwá mábóná mánóri siyá ndi ëeká káà, yesó ta ëimó, ñgwándá 

tïù panó se na, äesisóã ta kátiyá ká kwey äaló ká mánáti. Máyasi máte yi ná 

ñguñguëyá yi ëiyá ká kwey káà ta ñgbókisa äuëyate. 

30Ká kóñte, yasi te yi teëye nde, Mónó mumó yima káà ta pundó ká ëyoäó, mákandó 

má äomó háná ká to mánáti ta jaäa. Äo ta äáñá Mónó mumó ká nje ká to mákulutu ká 

kwey ná nyañgwá ñguñguëyá náè nyañgwá máluksa. 

31A ta tomó äejaki äená ná nyañgwá mádómbiya kánjá ká mámbáy háná káè wesiëye 

äotu äete äe nyá sima tóká äaka ká máäoku má mánáti maka yini ká mbokó háná. 

32"Wuná äoêñ ëyanó ká yasi te yi figiye teëye káà. Ká ñgimó te yi máäó máte má ká 

äóyá náè ká ñgimó te yi mámbóru máte má ká lo, wuná ká duwá nde, ñgimó mbiyó 

ma wuta. 

33Ëete sendi, komá wuná ta äáñá nde, máyasi mánóri háná má ká ëyaã, wuná duêkwá 

nde, Mónó mumó má nádó te yi nje, yasi má ká ñgiñ nyinó. 

34Gbakasi yi mi lápá nyá wuná káà: Ko äotu äete äe ná joñ ká ñgimó te yókó äaka tïù 

gwe háná kiná nde, máyasi mánóri ëyaêñ na. 

35Ëyoäó náè mánáti ta si kwaã yambile, ma ndi málápi mámbá tïù yambile ko wátá 

yesó na. 

36"Ma ká kasi yesó náè hawa te yi máyasi máte ta ëyaã káte káà, ko mumó wátá ná 

wátá yeti ká duwá na, ko äejaki äete äe ëiyá ká ëyoäó ko Mónó, ndi Da nyápó duwá. 

37Yasi te yi kwañnama ká ñgimó Nóy káà ta kwañna sendi ëete ká ñgimó te yi Mónó 

mumó ta nje káte káà. 

38Ká mátu máte yi mbeñ tïì pa ëyaã na, äomó ëikima ëyena, ëye mánjam, keló 

mágwaki, kánjá äeñgóndu äan ká mágwaki kumó ká yesó te yi Nóy nyiñma nó ká 

móy nyañgwá kuka káà. 

39Äomó tïì äá ká taká yaña na kumó nde, nyañgwá mbeñ ëyañma si mámiyá äo háná. 

Yo ta kwañna sendi ëete ká ñgimó te yi Mónó mumó ta nje káà. 

40Ma ká njoka äembam yiäa äe ta äá ká keló másay ká ñgwañ, a ta äuã wátá, tikó 

wátá. 

41Ká njoka äoma yiäa äe ta ñgbó kókó yasi ká tari, a ta äuã wátá, tikó wátá. 

42Ëete, wuná páêm yasi, káto wuná yeti ká duwá ñgimó te yi Nyañgwá Kumande wun 

ta nje káte káà na. 

43Wuná duêkwá gba nde: Sa tuã maà dukwá ñgimó te yi mó guäó nje nó ná tu káà, ma 

nyá ká pámó yasi, kambó mó guäó má nje leká tuã nyiñá guäó máyasi. 

44Ëete wuná sendi, wuná koêmsañgwá, káto Mónó mumó ta nje ká ñgimó te yi wuná 

tïì äá ká taká nde, a ta nje káte káà. 

45"Yo mó másay te yán yi äo yakama äá ná äiäina temó ná nyá? Yo yókó á ná sósó yi 

masa wená támbiëya nyá nde, a ëïîy ná äotu äe másay äená yïù nyá äo máëye yaka ná 

ñgimó te yi nyá pásima káà. 

46Mó másay kó ná másosa, ñgá masa wená yókwá doló nyá ká keló ëete. 

47Gbakasi yi mi lápá nyá wuná káà: A ta nje támbiëye nyá, na ëiy ná máyasi máná 

háná. 

48Yasi wátá, ñgá mó másay kó äá äeya mó másay, a ta lápó ká móy temó ná nde: 

'Masa wombá tïù yókwá ndana nádó na.’ 

49Ó äáàña, ñgá nyá nyá äó ká mándina äásó äotu äe másay, ëiyó ndi máëye náè hóäiya 

mánjam äená äotu äe gwena mánjam, 

50yite wátá yesó masa wená ta duwá ëyaã ká yesó te yi nyá tïì äá ká taká nde, a ta ëyaã 

káte na, ká hawa te yi nyá tïù duwá na. 

51A ta teëye nyá nyañgwá mábóná tikó ká nje sóñ keló ná nyá nda yi äo kelá ná äotu 

äe likisi káà. Yo womáte komá nyá ta leló nyambó másuã." 

Matiyo 25 

1"Ma komá Kandó te yi kwey ta nje káà, máyasi ta kwañna nda yi yo kwañnama nó 

ká kanó äaña äeñgóndu kamó äe äoñma málambo man yïù káè sañgwa ná mbam 

gwaki. 

2Ká njoka yan, yitan tïì äá ná ëyanó na, ma äari äetan äaã ná ëyanó. 

3Äaka äe tïì äá ná ëyanó äaka äoñma málambo man kiná äiye yiña karasin kwaã nó 

na. 

4Ma äaka äe äaã ná ëyanó äaka äoñma málambo man táló sendi yiña karasin ká 

mándaki äiye kwaã nó. 

5Mbam gwaki linjama kiná nje nádó na, ëete á äo háná si dóñgbó kwaã ná jakó. 

6Ná äembe tu äo woàku kembi: 'Wuná táêma dó, mbam gwaki ëyañma. Ná puêndu 

káè sañgwa ná nyá.’ 

7Ndana, á äo háná jemiyá támá kombile málambo man. 

8Äaka äe tïì äá ná ëyanó äaka njaã lápó nyá äari nde: 'Ná nyáêki wusá yiña mónó 

karasin yun, káto málambo musu ká si ëimó.’ 

9Á äari äe äaã ná ëyanó äaka yeñsa nde: 'Ko na, yite tïù yaka wusá siná wuná háná na. 

Wuná kpaêl káè ká mbáy ëyañgwate káè äómó yun mate.’ 

10Piñó te yi äo äaã ká káè ká äómnate káà, á mbam gwaki ëyaã. Äari äe komsama 

äaka nyiñma äená äe mbam gwaki ká tuã jesó gwaki, á äo ëiäá numáy ná kpikip. 

11Ëiyó te ká kóñte káà, á äeñgóndu te äari nje ëyaã yáy kembiëya lápó nde: 'Nyañgwá 

mbam, nyañgwá mbam, äuta numáy nyá wusá.’ 

12Á mbam nje ëiyó yeñsa nyá äo nde: 'Gbakasi yi mi lápá nyá wuná káà: Mi yeti ká 

duwá wuná na.’ 

13Ëete, wuná páêm yasi, káto wuná yeti ká duwá yesó ko hawa te yi Mónó mumó ta 

ëyaã káte káà na. 

14"Komá Kandó te yi kwey ta nje káà, máyasi ta kwañna nda yi yo kwañnama ká kasi 

wátá mbam te á kwaëya káè lóndunate ká wátá mánáti kó. Ká ñgimó kwañge á nyá 

jeäa äotu äe másay äená kañá kusuku ná nyá äo. 

15A kañma miliyóñ yitan nyá bosa mumó, kañá miliyóñ yiäa nyá mó yiäa, nje kañá 

miliyóñ wátá nyá mó yitati. A nya mumó háná äeñgwá ëeti ná. Ká kóñte, á nyá tóká 

kándi kwaã. 

16Ndana ndana, mó te á äoñma miliyóñ yitan kó kwañma si káè ëókwá yo, kweëya 

sendi miliyóñ yitan dokiëye ká to te yiri. 

17Mó yiäa á äoñma miliyóñ yiäa kó kelma ndi sendi ëete. A dolma miliyóñ yiäa 

dokiëye ká to te yiri. 

18Ma mó te á äoñma ndi miliyóñ wátá kó kwañma káè ëokile mánáti sóëyá móni masa 

wená káte. 

19Yo kwañma äuëya mátu á masa wan nje yókwá. A jeäama äo, náà äo lápi yasi te yi 

äo kelma ná móni te káà. 

20Mó te yi masa wená nya nyá miliyóñ yitan kó njaã ná miliyóñ yitan te yi nyá 

kweëyama dokiëye ká to te yiri káà. Á nyá lápá nde: 'Nyañgwá mbam, wá nya mi 

miliyóñ yitan, äáña, miliyóñ yitan yi mi kweëyama dokiëye ká to te káà!’ 

21Á masa wená lápá nyá nyá nde: 'Kimó yaña! Wá mó másay te yi äo yakama äá ná 

äiäina temó ná nyá, wá ná duwá äakiëya yasi. Wá duwaã äakiëye yasi te yi ná mbát, 

ëete mi ta nyá wá äuëya máyasi nde, ëiyó nó. Mi masa wó, inja ká ëiyó ká móy 

másosa siná wá!’ 

22Mó te yi masa wená nya nyá miliyóñ yiäa kó njaã sendi lápó nde: 'Nyañgwá mbam, 

wá nya mi miliyóñ yiäa, äáña, miliyóñ yiäa yi mi kweëyama dokiëye ká to te káà!’ 

23Á masa wená lápá nyá nyá nde: 'Kimó yaña! Wá mó másay te yi äo yakama äá ná 

äiäina temó ná nyá. Wá duwaã äakiëye yasi te yi ná mbát, ëete mi ta nyá wá äuëya 

máyasi nde, ëiyó nó. Mi masa wó, inja ëiyó ká móy másosa siná wá!’ 

24Ndana yáy, á mó te yi masa wená nya ndi nyá miliyóñ wátá kó ëyaã nje sendi. Á 

nyá lápá nde: 'Nyañgwá mbam, mi duwaã nde, wá ná nyanó äuëyate. Wá ndáàm 

máëye kiná mbáki te yi wá pañma äá na. Wá weàsiëya máëye kiná kwaló te yi wá 

nyanja ká mánáti na. 

25Mi gwaã wóã, á mi äuã miliyóñ wó káè sóëyá ká móy mánáti. Ma äáña móni yó ká, 

äoñgó yo!’ 

26Á masa wená yeñsa nyá nyá nde: 'Wá äeya mó másay, wá mó ëyám! Wá duwaã 

nde, mi ndáàm máëye kiná mbáki te yi mi pañma äá na. Mi weàsiëya máëye kiná 

kwaló te yi mi nyanja na. 

27Ëete, ma wá äoñma móni mbá káè tikó ká yi äotu äe äakiëya móni, ma mi ta káè äuã 

móni mbá ká yókwe ná liäa ká to te. 

28Ma wuná suêku miliyóñ te á ká äó ná kó kañá nyá mó te á ná miliyóñ kamó kó. 

29Yo nde, äo ta dokiëye yasi nyá mó te á má nó kó, a maà nje äá ká nyáñgwá. Yasi 

wátá, pá yókó á kiná yaña kó, äo ta sukó ko mónó yasi te yi nyá nó káà. 

30Ma pá yi äeya mó másay kó á ëimbiëye ñgimó ná gbálate kó, wuná äïîya nyá äetá ká 

sáã ká yitil. Yo womáte komá nyá ta leló nyambó másuã.' “ 

31"Komá Mónó mumó ta nje ká móy máluksa máná äená äejaki äená háná káà, a ta 

kwaã ëiyó mátiëyá ká siya äekumande náè ká ëiyó máluksa máná. 

32Mákandó má äotu äe mánáti maka háná ta nje wesiëya ká mbómbu wená. A ta äaká 

äo nda yi mó äakiëya äetitár äaká njoka äesam náè äegbataäó káà. 

33A ta äuã äesam kánjá puló mbam äó ná, äuã äegbataäó kánjá puló gare. 

34Ndana, nyá Kumande maà nje lápó nyá äotu äete äe ta äá ká mbam äó ná äaka nde: 

'Ná njaêki, wuná äotu äete äe Sañmbá nya wuná mákombila äaka. Wuná njaêki nje 

namó Kandó te yi nyá sima kombile tiká wuná piñó te yi mbokó tïì pa kusuna na. 

35Káto mi gwaã nja, á wuná nyá mi máëye. Mi gwaã yásiëyá, á wuná nyá mi móróku 

nde, mi hóêäiya. Mi äaã jáñgwá, á wuná äuã mi kimóte. 

36Mi äaã sókárá, á wuná lánje mi lambó. Mi äaã ká kónó, á wuná nje äáñá mi. Mi äaã 

ká jóäó, á wuná nje lápiëye mi.’ 

37Ma ndana, äotu äete äe Njambiyá pásima nde, äo má ná ñgbeñ ká mbómbu wená 

äaka maà nje diyá nyá nde: 'Nyañgwá Kumande, wusá äáàña äa wá we ká gwe nja, á 

wusá nyá wá máëye? Há äáàña wá we ká gwe yásiëyá, á wusá nyá wá móróku nde, 

hóäiya? 

38Wusá äáàña wá we nda jáñgwá, á wusá äuã wá kimóte? Ho nde sókárá, á wusá lánje 

wá lambó? 

39Wusá äáàña wá we ká kónó ho nde ká jóäó, á wusá káè lápiëye wá?’ 

40Kumande maà nje yeñsa nyá äo nde: 'Gbakasi yi mi lápá nyá wuná káà: Máñgimó 

háná te yi wuná kelma yiña kimó yasi ëete ná wátá mumó ká njoka äemañ äembá 

äaka, ko nde, äo äáêki äeñgbanda, wuná keàl yo ná mi.’ 

41Ká kóñte, a maà nje lápó nyá äotu äete äe ká puló gare ná äaka nde: 'Wuná jïîsa 

lóndó ká káki mbá, wuná äotu äete äe Njambiyá sima kita ná wuná äaka. Wuná káên 

ká ëitá te yi juã kpo ná kpo. Njambiyá kombila yo yi Kum äeya mákele äená äejaki 

äená. 

42Yo káto mi gwaã nja, wuná kiná nyá mi máëye na. Mi gwaã yásiëyá, wuná tïì nyá 

mi móróku nde, mi hóêäiya na. 

43Mi äaã jáñgwá, wuná kiná äuã mi kimóte na. Mi äaã sókárá, wuná tïì lánje mi lambó 

na. Mi äaã ká kónó, äá ká jóäó, wuná tïì nje äáñá mi na.’ 

44Ma äo sendi, äo ta diyá nde: 'Nyañgwá Kumande, wusá äáàña äa wá we ká gwe nja, 

ká gwe yásiëyá ho jáñgwá ho sókárá ho ká kónó ho ká jóäó, á wusá ëiyá kiná kamá 

wá?’ 

45Ndana, a maà nje yeñsa nyá äo nde: 'Gbakasi yi mi lápá nyá wuná káà: Máñgimó 

háná te yi wuná ëiyma kiná keló kimó yasi ëete ná wátá mumó ká njoka äemañ äembá 

äaka, ko nde, äo äáêki äeñgbanda, yo mi yi wuná ëiyma kiná keló yo.’ 

46Ëete, äeya äotu äaka ta káè sañgwa ná mábóná kpo ná kpo. Ma äotu äete äe ná 

ñgbeñ äaka ta äá ná joñgwá te yi kpo ná kpo." 

Matiyo 26 

1Ká kóñte, ká Yesus ma si lápó teëye máyasi mánóri háná ëete káà, á nyá nje lápó nyá 

äejeká äená nde: 

2"Wuná duwaã nde, äukwaã ndi mátu yiäa, náà jesó Paska Äeyudán kelna. Äo ta äiye 

Mónó mumó kañá nyá äomó, náà äo ñgba nyá ká kroa.” 

3Ndana, á äekum äe äotu äe nyána sadaka nyá Njambiyá náè äetomba äe ëya wesiëya 

ká mbanjó Kayif te nyañgwá kum äotu äe nyána sadaka nyá Njambiyá. 

4Äo pásima nda yi äo yaêkañgwá äiye ná Yesus ná nje likisi yïù wo ná nyá. 

5Yasi wátá, äo lápima nde: "Yo tïî kelnañgwá ká äembe jesó na, kambó äomó má nje 

keló máyasi ná hoya hoya.” 

6Yesus äaã ká Betani ká tuã wátá mbam nde Simón, a äaã ká kónó ná ndoko. 

7Ëiyó káà, á wátá nyari nje ká káki Yesus ná wátá ndaki tondunate ná yiña lóbinda te 

yi ëye äuëya móni. Äo sama ndaki te ná yiña tari nde albatárá. Piñó te yi Yesus äaã ká 

ëyena káà, á nya kó nje kumbá yo ká to ná. 

8Ká äejeká ma äáñá ëete káà, á äo woká ñgambi lápó nde: "To äekiëya lóbinda te yiká 

äa ná ñge? 

9Ma äo ëyañgwa lóbinda ká yi yaka äuëya móni äuã yo kamá ná äotu äe ñgwátá.” 

10Yesus wokuma yasi te yi äo äaã ká nyiñgila káà. Á nyá lápá nyá äo nde: "Wuná 

njaàñgwá nya kó káto ñge? A kelma kimó yasi ná mi. 

11Ná äáêña, mátu háná wuàná äotu äe ñgwátá ká ëiyó ká kiya mbáy, ma ká äá mi, mi 

tïù ëiyó mbá siná wuná ká kiya mbáy mátu háná na. 

12A kumbuma mutó ká yotu mbá ndana. A kelma ëete yïù laëye ná pumbuna mbá. 

13Gbakasi yi mi lápá nyá wuná káà: Mbáy háná te yi äo ta pálá Kimó Tom ká to 

mánáti háná, äo ta yekiëye sendi yasi te yi nya kó kelma káà, náà äomó taki ná nyá.” 

14Ndana káà, á Yudas te Iskariyot, nyá á äaã ká njoka äejeká kamó jó yiäa kó kwaã 

káè ká yi äekum äe äotu äe nyána sadaka nyá Njambiyá  

15lápó nyá äo nde: "Ná ta nyá mi ñge, náà mi ëyañgwá Yesus nyá wuná?" Á äo kañá 

sule kamótati nyá nyá. 

16Ndana, á nyá kandá sañna kimó ñgimó te yi nyá yakama ëyañgwá ná Yesus nyá äo. 

17Bosa yesó jesó ëyena mámampa máte yi kiná ñgaã káte káà ëyañma. Á äejeká äe 

Yesus nje diyá nyá nde: "Wá kwaàëyikwá nde, wusá káên kombile mbáy ëyena jesó 

Paska te yó we?” 

18Á nyá yeñsa nde: "Wuná káên ká móy ëya ká yi mumó nde kaëyá, náà wuná lápi 

nyá nyá nde: 'Yekele nde: Ñgimó mbá ma ëyaã. Mi ta kwañëye Paska siná äejeká 

äembá ká yasi yó.' “ 

19Äejeká kelma nda yi Yesus lápima nyá äo káà. Á äo kombile máëye má Paska. 

20Ká äekoko ma ëyaã káà, á Yesus kwaã ëiyó äená äejeká äená kamó jó yiäa yïù 

ëyena. 

21Piñó te yi äo äaã ká ëyena káà, á nyá lápá nde: "Gbakasi yi mi lápá nyá wuná káà: 

Mbaña mumó ká njoka yun ta ëyañgwá mi.” 

22Yo nya äo ñgambi äuëyate ká temó. Á mumó háná diyá nyá wátá wátá nde: 

"Nyañgwá Kumande, yo ka mi?” 

23Á Yesus yeñsa nde: "Mó te yi siná nyá äetima äó ká kiya kató máëye wátá kó, yo 

nyá ta ëyañgwá mi. 

24Mónó mumó ta kwaã gbate nda yi yo kátinate ká kasi ná ká mákana má Njambiyá 

káà. Ndi nde, mábóná ta äaló ká to mó te á ta ëyañgwá nyá kó. Äo maà ëiy kiná ja mó 

te, ma yo gba kimóte äuëyate ká yená.” 

25Yudas mó te á kañma nyá nyá äomó kó njaã äuã sendi lápi diyá nyá nde: "Yekele, 

yo ka mi?" Á Yesus yeñsa nyá nyá nde: "Yo gba wá!” 

26Piñó te yi äo äaã ká ëyena káà, á Yesus äuã mampa. Ká nyá ma si nyá Njambiyá 

wosoko káà, á nyá leká yo kañá nyá äejeká äená lápó nde: "Wuná äoêñ, ná ëyaêki, 

yiká mámbundó mámbá.” 

27Ká kóñte, á nyá äuã peló ná tena mánjam ká móyte. Ká nyá ma si nyá Njambiyá 

wosoko káà, á nyá kañá yo nyá äo lápó nde: "Wuná háná hóêäiya yo. 

28Káto yiká mákiyó mámbá, yo mákiyó máte yi kelá mbon. Mákiyó máte yi nyanjama 

káto äuëya äomó. Yo ta keló nde, Njambiyá tïîki äomó ná ñgwátá ká máäeyó man. 

29Mi ká kombile lápó nyá wuná nde: Ko mi tïù hóäiye se tena mánjam maka na kumó 

ká ñgimó te yi mi ta hóäiye ná wátá jónjate siná wuná ká Kandó Sañmbá.” 

30Ká äo ma si jembina yïù lukse ná Njambiyá káà, á äo kwaã káè ká Keki máoliviye. 

31Ndana, á Yesus lápá nyá äo nde: "Yasi te yi mi ta sañgwa nó ká tu te yókó muka káà 

ta njañgwá wuná háná ká tikina temó te yi wuná tiká ká yembá káà jatiëye wuná ká 

äeya nje. Káto yo kátinate ká mákana má Njambiyá nde: 'Mi ta mukó mó äakiëya 

äesam, äesam maà si wanja.’ 

32Ndi nde, komá mi ta womiyá káà, mi ta kandá kumó Galile ná wuná.” 

33Á Piyár äuã lápi lápó nde: "Ñgá äá nde, ká yi äomó háná, yasi te yi wá ta sañgwa nó 

káà ta njañgwá äo ëete ká tikina temó te yi äo tiká ká yó káà jatiëye äo ká äeya nje, ma 

pálá yembá, ko yo tïù äáñna ëete wátá yesó na.” 

34Á Yesus yeñsa nyá nyá nde: "Gbakasi yi mi lápá nyá wá káà: Ká gba tu te yókó 

muka piñó te yi mbam kuäá tïì pa kókó, wá ta tonó kumó máñga yitati nde, wá yeti ká 

duwá mi na.” 

35Á Piyár yeñsa nyá nyá nde: "Ko nde, sóñ te äïîya mi siná wá, ko mi tïù tonó ná mbát 

nde, mi yeti ká duwá wá na." Äejeká háná lápima ndi sendi ëete. 

36Ká kóñte, á Yesus kwaã äená äejeká äená káè ká wátá mbáy nde Gátsemane. Á nyá 

lápá nyá äo nde: "Wuná ëïîy mátiëyá waka kumó ká ñgimó te yi mi ta pa káè kaka si 

káè ñgwáta ná Njambiyá káà.” 

37Á nyá äuã Piyár náè äónó äe Seäede yiäa kwaã nó. Á ñgambi kandá nyiñna ná ká 

temó, temó ná äaã ná haäuäu. 



64 

 

 
© 1999, Wycliffe Bible Translators. 

 

 
 

 

38Á nyá lápá nyá äo nde: "Temó mbá ná ñgambi nda mi ta gwe. Wuná ëïîy waka, 

wuná ëïîy májemsiëyá siná wuná.” 

39Á nyá nje kwaã káè mbómbu ná mbát, á nyá äalá ká mánáti kótó mbómbu ñgwáta 

ná Njambiyá lápó nde: "Sañmbá, ñgá yo yaka, keló nde, nyañgwá mapi mábóná máte 

yiká ëuêkwá ká to mbá. Ma yo tïî kelnañgwá nda yi mi kwaëyá káà na, yo 

keêlnañgwá nda yi wá kwaëyá káà.” 

40Á nyá káè yókwá nje komá äejeká äaã káà doló äo ká jakó. Á nyá lápá nyá Piyár 

nde: "Ko gbála hawa wátá, wuná tïì wáliyá ëiyó májemsiëyá siná wuná na. 

41Wuná ëïîy májemsiëyá, náè wuná ñgwáêtañgwá ná Njambiyá, ma máäoäilan nje 

lañsa wuná. Temó ná yásiëyá kelna kimó yasi, ko ëete, mámbundó ná tákó.” 

42Ká máñga yiäate, á nyá jisá kwaã káè ná nañ ñgwáta ná Njambiyá lápó nde: 

"Sañmbá, ñgá ti yaka nde, nyañgwá mapi mábóná máte ëuêkwá ká to mbá kiná mi ná 

sañgwa nó na, nóè keêl nda yi wá kwaëyá.” 

43A kaã gbiñgbó mate nje doló sendi äo ká jakó, káto jakó kwañma äo ká misi. 

44Á nyá tiká äo kwaã káè ná nañ ná kókó. Ká máñga yitatite á nyá ñgwáta ná 

Njambiyá lápó ndi kiya yasi te yi nyá kandima lápó káà. 

45A kaã yókwá mate nje doló äejeká äená lápó nyá äo nde: "Wuná ká kombile ya yun 

ndana, wáëya yun lalá. Ná äáêña, ñgimó ëyañma yi äo ta äuã ná Mónó mumó kañá 

nyá ká máäó má äotu äe máäeyó. 

46Ná táêma, há kwaêñ. Ná äáêña, mó te á ëyañgwá mi kó yima!” 

47Piñó te yi nyá äaã ndi ká lápó ëete káà, á Yudas te á äaã ká njoka äejeká kamó jó 

yiäa kó ëyaã. A njaã ná nyañgwá ñgil äomó, äo äaã ná mákafa náè mátegbe. Yo 

äekum äe äotu äe nyána sadaka nyá Njambiyá náè äetomba äe ëya tomá äo. 

48Mó te á ta ëyañgwá nyá nyá äomó kó nya äo kasiya nde: 'Mó te yi mi ta nyánó nyá 

duló numbu ná kó, áru, náè wuná äïîya nyá.’ 

49Ndana ndana káà, á Yudas ëyaã kwaã káè ká káki Yesus lápó nde: "Yekele, há 

láêpi!" Á nyá kwaã duló numbu ná. 

50Á Yesus lápá nyá nyá nde: "Só mbá, yasi te yi wá njaã keló káà, keló yo nádó!" 

Ndana, á äotu äaka ñgbó kánjá äó äiye ná Yesus. 

51Á mbaña mó te á äaã äená äe Yesus kó sutá kafa kótó ná mó másay má nyañgwá 

kum äotu äe nyána sadaka nyá Njambiyá, pásó tó ná äetá ká mánáti. 

52Á Yesus lápá nyá nyá nde: "Yókiëya kafa yó sómó ká äambi te. Káto äomó háná äe 

sutá kafa, äo ta sómbó sóñ ndi ná nje kafa. 

53'Wá yeti ká duwá nde, ñgá mi kwaëyá, mi yakama diyá Sañmbá ko ndana, a maà 

njesá mi nyañgwá ñgil njóñ äejaki lañsa kamó jó yiäa na? 

54Ma ñgá máyasi nje kwañna ëete, yite yasi te yi ëiyá kátinate ká mákana má 

Njambiyá káà maà nje tondó äa nan? Káto yo kátinate ká mákana má Njambiyá nde, 

máyasi yaêkañgwá kelna ëete.” 

55Ndana, á Yesus diyá ñgil äotu äete äe njaã äiye nyá äaka nde: "'Mi ka mó guäó, náà 

wuná äuã mákafa náè mátegbe yïù nje äiye ná mi? Mi ëikima ëiyó mátiëyá mátu háná 

ká mbanjó Njambiyá teëye äomó málápi má Njambiyá, ma wuná tïì äiye mi na. 

56Yo nde, máyasi mánóri háná kwañnama ëete, náà málápi máte yi äotu äe punja 

málápi má Njambiyá lápima yi ëiyá kátinate ká mákana máná káà si toêndu." Ndana, 

á äejeká háná si posiyá liõ nyá. 

57Äotu äete äe äiyma Yesus äaka äoñma nyá káè nó ká yi Kayif te nyañgwá kum äotu 

äe nyána sadaka nyá Njambiyá. Yite äotu äe teëya mámboñga náè äetomba äe ëya má 

ká máwesiëya mate. 

58Piyár äaã ká äeñgwá Yesus ná nañ kumó ká ndoko nyañgwá kum äotu äe nyána 

sadaka nyá Njambiyá, á nyá nyiñá káè ëiyó mátiëyá äená äotu äe másay, na äáñ nda yi 

máyasi ta siyó nó káà. 

59Äekum äe äotu äe nyána sadaka nyá Njambiyá náè äomó háná äe äaã ká njóñ njena 

nyañgwá jósi Äeyudán äaka sañma to lápi te yi äo ta lápó suñgwá ná Yesus yïù wo ná 

nyá. 

60Ma yasi wátá, äo sañma deñgó. Ko äákó nde, äaña äomó äuëyate ëikima támá nje 

pásó lápi nyá nyá ká numbu. Ëiyó káà, á äaña yiäa pundá ëyaã lápó nde: 

61"Mbam kó lápima nde: 'Mi yakama si leká mbanjó Njambiyá te yókó, nje sumó 

sendi yo ndi ká mátu yitati.' “ 

62Á nyañgwá kum äotu äe nyána sadaka nyá Njambiyá támá diyá Yesus nde: "Wá yeti 

ká yeñsa ka yaña ká yasi te yi äo lápá suñgwá ná wá káà na?” 

63Á Yesus ëiyá ná sám. Á nyañgwá kum äotu äe nyána sadaka nyá Njambiyá lápá nyá 

nyá nde: "Mi ká diyá wá ká mbómbu Njambiyá te á ná joñ kó, ñgá äá nde, wá gbate 

Krist te Mónó Njambiyá, lápó nyá wusá.” 

64Á Yesus yeñsa nyá nyá nde: "IÕ, wá tósuma lápi. Mi ká kombile lápó sendi nyá 

wuná nde: Kandá ndana wuná ta äáñá Mónó mumó mátiëyá ká mbam äó Njambiyá te 

á ná ñguñguëyá háná kó. Wuná ta äáñá sendi nyá ká nje ká to mákulutu ká ëyoäó.” 

65Ndana, á nyañgwá kum äotu äe nyána sadaka nyá Njambiyá nyalá málambó ká yotu 

ná lápó nde: "Ñge yi äo ta lápó sendi nyá wusá káà? Wuná wokuma lápi gbutu te yi 

nyá lápima ndana ndana suñgwá ná Njambiyá káà! 

66Ká yun, ná äáàña nan?" Á äo yeñsa nde: "Yakama nde, äo woêku nyá!” 

67Ndana, á äo kandá sana másári ká misi máná sómó nyá. Á äaña kpaká nyá ká pokó  

68lápó nde: "Krist, tuäó mó te á kpakima wá kó.” 

69Yinóri Piyár äaã mátiëyá ká móy ndoko ká sáã. Á wátá nya te á ëikima keló másay 

womáte kó nje ká káki ná lápó nyá nyá nde: "Wá sendi, wá äaã wuàná Yesus te mó 

Nasarát.” 

70Yasi wátá, á Piyár toná ká mbómbu äomó háná lápó nde: "Mi yeti ká duwá yasi te yi 

wá kwaëyá lápó káà na.” 

71Á nyá támá, na káè puló numáy ndoko. Á wátá nya te á ëikima keló sendi másay 

womáte kó äáñá nyá lápó nyá äotu äete äe äaã womáte äaka nde: "Mbam kó äaã äená 

äe Yesus te mó Nasarát.” 

72Á Piyár toná wolo kinja lápó nde: "Mi yeti ká duwá mbam te na.” 

73Ëiyó ná mbát ká kóñte káà, á äotu äete äe äaã womáte äaka nje ká káki Piyár lápó 

nyá nyá nde: "Gbate, wá sendi ká njoka äotu äete, káto ndapi yó ká teëye ëete.” 

74Ndana, á nyá kandá mákinja má yotu äiye kwey äiye njiõ lápó nde: "Ko mi yeti ká 

duwá mbam te na!" Yaka ná mbam kuäá ká kókó. 

75Ëete, á Piyár taká lápi te yi Yesus ma láàpi nde: 'Wá ta tonó kumó máñga yitati nde, 

wá yeti ká duwá mi na piñó te yi kuäá tïì pa kókó káà.' Á Piyár pundá kwaã káè leló 

äeyate. 

Matiyo 27 

1Äemáñmáná sut á äekum äe äotu äe nyána sadaka nyá Njambiyá náè äetomba äe ëya 

kelá kutu ná ëinó Yesus, náà äo wo nyá. 

2Ká äo ma si wotó nyá káà, á äo äuã nyá kwaã nó kañá nyá nyá Pilat te nyañgwá kum 

ëya. 

3Ndana, ká Yudas mó te á äoñma Yesus kañá nyá äomó kó ma äáñá nde, äo pásima 

nde, äo ta wo Yesus káà, á mátaká kwaã nyá ká temó ká yasi te yi nyá kelma káà. Á 

nyá äuã sule kamótati te yi äekum äe äotu äe nyána sadaka nyá Njambiyá náè äetomba 

äe ëya nya nyá káà, na káè tikiëye nyá äo. 

4Á nyá lápá nyá äo nde: "Mi kelma äeya yasi yi kañá mó te á tïì kelá yiña äeya yasi kó 

nyá wuná." Á äo yeñsa nyá nyá nde: "Yeti kasi su na, yite äáàña wá!” 

5Á Yudas äetá móni ká mánáti ká mbanjó Njambiyá pundó kwaã káè kásá ñgiñ ná. 

6Äekum äe äotu äe nyána sadaka nyá Njambiyá tókuma móni te lápó nde: 

"Mámboñga musu yeti ká nyá wusá ëeti te yi äuã móni nje gbesó ná yiká yi wokuna 

ná Njambiyá káà na, káto móni te yiká wuàla ká nje mákiyó má mumó.” 

7Ká äo ma si jañó yïù äáñá yasi te yi äo yakama keló nó káà, á äo äuã yo äómó ná 

wátá ñgwañ ká äó mó wómna mámbe. Äo äóèm yo yïù pumbuna äejáñgwá. 

8Yori, kumó muka äo jeàäañgwá ñgwañ te nde Ñgwañ mákiyó. 

9Ëete, lápi te yi Jeremi te mó punja málápi má Njambiyá ma láàpi káà sima tondó. A 

lápima nde: 'Äo äoñma sule kamótati äomó ná ñgwañ mó wómna mámbe nda yi Baba 

Mbokó kombila lápó nyá mi káà. Kandó Isarayál pásima nde, äuyó móni te yakama 

ná äómna ná.’ 

11Äo kaã ná Yesus ká jósi ká mbómbu Pilat te nyañgwá kum ëya. Á nyá diyá nyá 

mádiyan lápó nde: "Wá kumande Äeyudán?" Á Yesus yeñsa nyá nyá nde: "Yo nda yi 

wá lápá káà.” 

12Yasi wátá, a tïì yeñsa yaña ká málápi máte yi äekum äe äotu äe nyána sadaka nyá 

Njambiyá náè äetomba äe ëya ëikima lápó suñgwá ná nyá káà na. 

13Á Pilat diyá nyá nde: "Wá yeti ká wokó máyasi háná te yi äo lápá suñgwá ná wá káà 

na?” 

14Ko Yesus tïì yeñsa yaña nyá nyá na, ko ná mbát ká yiña yasi na. Á Pilat ñgbakima 

äuëyate. 

15Ká ñgimó jesó Paska háná nyañgwá kum ëikima soñá äó ná mó jóäó wátá, yókó yi 

ñgil ëikima lápó nde, a soêña äó ná nyá kó. 

16Ma äo äaã ná wátá äeya mó jóäó ká ñgimó te yite nde Barabas. Äomó háná ëikima 

lápó kasi ná äuëyate. 

17Á Pilat diyá ñgil äotu äete äe wesiëyama äaka nde: "Náè Barabas náè Yesus te yi äo 

jeäa nde Krist kó, wuná kwaàëyikwá nde, mi soêña äó ná nda yókiëye nyá nyá 

wuná?” 

18Pilat diyma ëete, káto a duwaã nde, yo káto äeya temó yi äo kañma ná Yesus nyá ká 

máäó máná káà. 

19Ká ñgimó te yi Pilat äaã mátiëyá ká mbanjó jósi ká pásina jósi káà, á nyari wená 

kánjá tomun lápó nyá nyá nde: 'Wá tïî nyáki numbu ká lápi mbam ánóru na, nyá 

ñgbeñ mumó. Mi yama äeya tu muka äuëyate ká kasi ná.’ 

20Á äekum äe äotu äe nyána sadaka nyá Njambiyá náè äetomba äe ëya kitá äomó nde, 

äo dïîya nde, Pilat soêña äó ná Barabas kpaló wo Yesus. 

21Á nyañgwá kum Pilat äasiëye diyá äo nde: "Ká njoka äotu äaka yiäa, wuná 

kwaàëyikwá nde, mi soêña äó ná nda yókiëye nyá wuná?" Á äo yeñsa nde: "Soña äó 

ná Barabas.” 

22Á Pilat nje diyá äo nde: "Ma mi keêl äa nan ná Yesus te yi äo jeäa nde Krist kó?" Á 

äo háná yeñsa nde: "Äo ñgbaêki nyá ká kroa.” 

23Á nyañgwá kum Pilat diyá äo nde: "Ma yo kwaló äeya yasi te nda yi nyá kelma 

káà?" Á äo kembiëya ndana kwaã to te lápó nde: "Äo ñgbaêki nyá ká kroa.” 

24Pilat äáñma nde, sosu ná siyma, lápi yeti ká wáyá na, máyasi ká kpaló äá ná hoya 

hoya kwaã to te. Á nyá äuã móróku weyá ná máäó ká mbómbu ñgil äomó háná lápó 

nde: "Mi yeti mbá ná lápi ká sóñ ñgbeñ mó te yókó na, yo äáàña wuná.” 

25Á ñgil äomó háná yeñsa nde: "Simbo sóñ ná äaêl ká to su náè ká to äónó äusu.” 



68 

 

 
© 1999, Wycliffe Bible Translators. 

 

 
 

 

26Ëete, á Pilat soñá äó ná Barabas yókiëye nyá äo. Ká nyá ma si nyá ëeti nde, äo 

njuêru Yesus ná njambala káà, á nyá kañá nyá nyá äo, náà äo káè ñgba nyá ká kroa. 

27Äesója äe nyañgwá kum Pilat ñgbósuma Yesus káè nó ká mbanjó Pilat ká numáy 

tuã ëyená mate. Á äo wesiëye ndiñgálá njóñ äesója háná litó nyá. 

28Äo sóruma málambó ká yotu ná nje lánje nyá wátá kpasa tena gambo. 

29Á äo äuã yiña mákól ná másóru káte jakó ná ëuñgwá te lánje nyá ká to. Á äo äuã 

yiña kum soñ nyá ká mbam äó ná. Á äo nje kusá máäóñ ká mbómbu wená sárke nyá 

lápó nde: "Kumande Äeyudán, há láêpi!” 

30Á äo äuã kum soñ yinóri kwálá ná nyá ká to, sa másári ká yotu ná. 

31Ká äo ma siëyá sárka ná ëete káà, á äo sórá kpasa tena gambo yinóri ká yotu ná nje 

lánje nyá málambó máná ñgbósó nyá kwaã nó, náà äo káè ñgba nyá ká kroa. 

32Ká ñgimó te yi äo äaã ká pundó ëuwá ká móy ëya káà, á äo sañgwa ná wátá mbam 

nde Simón, mó Sirán. Á äesója jeliyá nyá nde, a soêäa kroa Yesus. 

33Äo kándima kumó ká mbáy te yi äo jeäa nde Golgota, yite nde Mbáy gboñgo to. 

34Kumó mate, á äo äuã yiña mánjam máte yi äo pulma ná yiña pekeke yasi káte nyá 

Yesus nde, a hóêäiya. Ká nyá ma äoäá ndi ëeká káà, á nyá sáñá kiná hóäiye na. 

35Ká äo ma si ñgba nyá ká kroa ëete káà, á äo äuã málambó máná luã ká mbari yi 

kaäiëya ná yo. [Máyasi kwañnama ëete yïù tonjá ná málápi máte yi mó punja málápi 

má Njambiyá ma láàpi káà. A lápima nde: 'Äo kaäiëyama málambó mámbá. Äo 

loñma lambó te yi mi ëikima láñá ká njiõ te yiri káà ká mbari.'] 

36Ká kóñte, á äo kwaã ëiyó mátiëyá pámó nyá. 

37Yïù teëye ná to sóñ ná, äo kátima yiña yasi ñgba ká to kroa ná nde: 'Yókó Yesus, 

kumande Äeyudán.’ 

38Äo ñgbama sendi nyañgwá äotu äe guäó yiäa ká kroa nda Yesus, wátá ká kroa te 

wená puló mbam äó nyá, wátá ká wená puló gare. 

39Äotu äete äe ëikima kwaã kwañgó ná nje äaka ëikima toyá nyá kánjá ndiñgile to 

soñá pokó  

40lápó nde: "Wá mó te á leká mbanjó Njambiyá nje sumó ndi ká mátu yitati kó, 

joñgwá yotu yó ná ñguru wó. Ñgá äá nde, wá Mónó Njambiyá, pikwá ká kroa.” 

41Äekum äe äotu äe nyána sadaka nyá Njambiyá náè äotu äe kátina máyasi náè 

äetomba äe ëya ëikima nyátó nyá sendi lápó nde: 

42"A ëikima joñgwá äaña äomó, ma a yeti ná ëeti te yi joñgwá yotu ná ná ñguru wená 

na. 'A yeti kumande Isarayál na? Ma a pïîkwá ñgánjá ndana ká kroa, ëete wusá ta tikó 

temó ká yená. 

43A äaã ná äiäina temó háná ká yi Njambiyá, a ëikima lápó nde: 'Mi Mónó Njambiyá.' 

Ma ñgá äá nde, Njambiyá ká kwaëyá nyá gbate, a joêñgwá nyá ndana.” 

44Nyañgwá äotu äe guäó äete yi äo ñgbama ká kroa äená äe Yesus äaka äaã ká toyá 

sendi nyá ëete. 

45Yitil kelma ká ndiñgálá mánáti kandá ká äembe yesó kumó ká hawa yitati te yi 

äekoko. 

46Ká póku hawa yitati, á Yesus kembá ëetinate lápó nde: "Eli, Eli, lama sabatani?" 

Yite nde: 'Njambiyá wombá, Njambiyá wombá, wá leàñ mi káto ñge?’ 

47Ká äaña äotu äete äe äaã womáte äaka ma wokó ëete káà, á äo lápá nde: "A ká jeäa 

Eli.” 

48Á wátá mumó ká njoka yan sáëyá nádó káè äuã yiña yasi nda kusa tópá ká yiña 

ëyanjina mánjam sómó ká jeti sambile nyá nyá nde, a hóêäiya. 

49Á äaña lápá nde: "Tikó, há pa äáñ, simande Eli ta nje joñgwá nyá.” 

50Ëiyó káà, á Yesus kembá ëetinate kwaã kañá sisiñ ná nyá ká máäó má Njambiyá. 

51Á nyañgwá lambó te yi äaã kásate ká mbáy te yi ná kiyó ká mbanjó Njambiyá káà 

nyaliyá ká äembe kandá kwey kumó njiõ. Á mánáti ñgwañgwa, á mátari posiyá, 

52máäoñsóñ äutunama, á äotu äe Njambiyá äuëyate äe ma gwe äaka womiyá. 

53Äo punduma ká äoñsóñ. Ká Yesus ma si womiyá káà, á äo nyiñá ká Yerusalám, ëya 

te yi Njambiyá tókuma. Äomó äuëyate äáñma äo. 

54Kum äesója náè äesója äete äe äená äo äaã ká pámó Yesus äaka äáñma nda yi 

mánáti ñgwañgwama nó, äáñá sendi yasi te yi kwañnama káà. Á äo gwe wóã äeyate 

lápó nde: "Mbam kó äaã gbate Mónó Njambiyá!” 

55Äaña äoma äuëyate äaã womáte. Äo ëikima ëiyó ná nañ äáñá yasi kánjá. Äo ëikima 

äeñgwá Yesus keló másay nyá nyá kandá Galile. 

56Mariya te ñgóndu Magdala náè Mariya te nyañgwá ná Jak äená Yosáp náè nyañgwá 

ná äónó äe Seäede äaã ká njoka äoma äenóri. 

57Ká äekoko ma keló, á wátá mó Arimate nde Yosáp ëyaã. A äaã mó kusuku, äá sendi 

wátá jeká Yesus. 

58A kaã ká yi Pilat káè diyá muñ Yesus. Á Pilat jayá nde, äo äoêñ muñ Yesus nyá nyá. 

59Á Yosáp äuã muñ Yesus äóyá ká wátá wumna ndómbó ná mboñ mboñ  

60kwaã káè niñgwá ká jónja äoñsóñ te yi nyá Yosáp ná ñguru wená ma láàpi nde, äo 

tïîm nyá nyá ká wátá nyañgwá tari káà. Äo tïì pa pumbó wátá mumó káte ná mbómbu 

na. Á nyá nje äiñgile wátá nyañgwá tari ëiäó ná numbu te tóká kándi kwaã. 

61Mariya te ñgóndu Magdala äená Mariya te yóru äaã womáte mátiëyá ká káki 

äoñsóñ. 

62Misi pupá, yite nde, ká kóñ mákomsa má yesó Saba, á äekum äe äotu äe nyána 

sadaka nyá Njambiyá náè Äefarisáã káè doló Pilat lápó nyá nyá nde: 

63"Sa Mbokó, wusá ndi ká taká yasi te yi mó jaã kó ëikima lápó piñó te yi nyá äaã ndi 

ná joñ káà. A ëikima lápó nde: 'Ya mátu yitati ká kóñte mi ta womiyá.’ 

64Ëete, pásó nde, äo páêm äoñsóñ kumó ká mátu yitati, kambó äejeká äená má nje 

guäó muñ ná kwaã nó nje kpaló lápó nyá äomó nde: 'A womiya!' Lápina jaã te yite ta 

nje äá yáy ñgboro kwaã bosate.” 

65Á Pilat lápá nyá äo nde: "Ta äesója äe pámna yasi äaka, ná kwaêñ, äo káên káè 

pámó äoñsóñ nda yi wuná kwaëyá.” 

66Á äo nje kwaã äuã yiña yasi nda ëañgi ëakse ká numbu äoñsóñ yi teëye nde, yo 

nyañgwá kum nyá ëeti te yi keló ëete. Äo äoñma sendi äesója tikó womáte yïù pámna 

äoñsóñ. 

Matiyo 28 

1Ká kóñ yesó Saba á Mariya te ñgóndu Magdala äená Mariya te yóru támá 

äemáñmáná ná sut ká bosa yesó te á kandá jónja sóndi yïù káè äáñá äoñsóñ. 

2Semó semó, á mánáti ñgwañgwa äuëyate, káto wátá jaki Baba Mbokó piya wulá 

ëyoäó njeñá tari soñá ká numbu äoñsóñ nje kwaã ëiyó mátiëyá ká to te. 

3A äaã ká panó ká misi nda yási mbiyó, málambó máná äaã wumnate ná mboñ mboñ. 

4Äesója äete äe äaã ká pámó yasi äaka gwaã wóã ñgwañgwa tika nda muñ äomó. 

5Yasi wátá, á jaki lápá nyá äomari nde: "Ká äá wuná, ná tïî gwaki wóã na. Mi duwaã 

nde, wuná saàñ Yesus te yi äo ñgbama ká kroa kó. 

6A yeti se waka na, a ma womiyá nda yi nyá ma láàpi káà. Ná njaêki, ná äáêña mbáy 

te yi äo niñgwa nyá káte káà. 

7Wuná káên nádó káè lápó nyá äejeká nde: 'A ma womiyá ká njoka äemuñ. A ma 

kandá kwaã ná wuná káè pá Galile. Wuná ta äáñá nyá mate.' Ma yoká yi mi ma lápó 

nyá wuná káà.” 

8Äoma gwaã wóã, ma äo äaã ná nyañgwá másosa ká temó. Äo kwañma jesá nádó káè 

káki äoñsóñ sáëyá káè lápó tom te nyá äejeká äená. 

9Semó semó, Yesus á nje ká mbómbu yan ru sañgwa ná äo lápó nde: "Há láêpi 

wuná!" Á äomari káè wuse nyá ká mákol kusá máäóñ kanó nyá. 

10Á Yesus lápá nyá äo nde: "Ná tïî gwaki wóã na. Ná káên lápó nyá äemañ äembá 

nde, äo káên pálá Galile, äo ta äáñá mi mate.” 

11Piñó te yi äomari äaã ndi ká káè káà, á äaña äesója äete äe äaã ká äakiëye äoñsóñ 

äaka pása kumó ká móy ëya, doló äekum äe äotu äe nyána sadaka nyá Njambiyá 

yekiëye máyasi háná te yi kwañnama káà nyá äo. 

12Ká kóñte, á äekum äe äotu äe nyána sadaka nyá Njambiyá náè äetomba äe ëya 

wesiëya kpo ñgiñ kañá äuëya móni nyá äesója äaka  

13lápó nyá äo nde: "Wuná láêpi nde, äejeká äená njaã ná tu nje guäó nyá piñó te yi 

wuná äaã ká jakó káà. 

14Ma ñgá nyañgwá kum ëya woká kasi te, wusá ta wáëye temó ná keló nde, wuná tïî 

sañgwañgwá ná mánjañgwá na.” 

15Äesója äoñma móni te, á äo kelá nda yi äo lápima nyá äo káà. Á lápi jaã te yi äo 

lápima nyá äo nde, äo láêpi ëete káà lapiëya ká njoka Äeyudán kumó ndi muka. 

16Äejeká kamó jó wátá támma káè pálá Galile ká keki te yi Yesus lápima nyá äo kó. 

17Ká äo ma äáñá nyá káà, á äo kusá máäóñ kanó nyá. Ma äaña äaã ná máso ká temó. 

18Á Yesus káè ká káki yan lápó nde: "Njambiyá ma nyá mi ëeti te yi namó máyasi 

háná kandá ká kwey kumó ká mánáti. 

19Ëete, wuná kwaêñ, wuná keêl nde, mákandó háná äáêki äejeká äembá. Wuná keêl 

ëete ná nje tópuna yan ká móróku ná ëinó Da, ná ëinó Mónó, ná yi Kimó Sisiñ. 

20Wuná keêl nde, äo äáêki äejeká äembá ëete ná nje teëya yan sendi nde, äo äaêkiëya 

máyasi háná te yi mi lápima nyá wuná káà. Ma wuná ëuêkwá nde: Mi ndi siná wuná 

mátu háná kumó ká siyna mbokó te yókó." 

Mark 

Mark 1 

1Kimó Tom te yi lápá kasi Yesus Krist te Mónó Njambiyá káà kandima ëeká: 

2Yo kandima nda yi Esayi te mó punja málápi má Njambiyá kátima káà. A kátima 

nde: 'Äáña, mi ká kandá tomó mó tomun ná wá, na káè kandi kombile nje tiká wá. 

3Wátá mumó ká kembiëya ká móy koñgor nde: Wuná koêmbila nje Baba Mbokó. 

Wuná táêmbiëya mánje máná ná ñgbeñ.’ 

4Ëiyó ká kóñte, á Jañ ëyaã nyá äó ká tópuna äomó ká móróku ká koñgor, pelá ká kasi 

tópuna äomó ká móróku nde, äo yeêñsañgwá temó jayá nde, äo tóêpa äo ká móróku, 

náà Njambiyá tiki máäeyó man ná ñgwátá. 

5Äotu äe Yerusalám náè äotu äe mánáti má Yuda háná ëikima káè ká yená. Äo ëikima 

jayá äeya mákele man ká mbómbu äomó, á nyá ëiki tópá äo ká Yurdáã. 

6Jañ ëikima láñá wátá lambó te yi äo kelma ná mámburu má samo. Kanda te yi nyá 

ëikima láñá ká jon káà, äo keàl yo ná kotu nyamó. A ëikima ëye äeëóló náè mutó má 

jo te yi nyá ëikima doló ká likó káà. 

7A ëikima pelá lápó nyá äomó nde: "Wátá mumó ká nje ká kóñ mbá. A ná ëeti kwaã 

mi. Mi ti yaka ëitima yïù wunjá kól mánakala ká kol ná na. 

8Mi tópuma mbá wuná ká móróku. Yasi wátá, ká äá nyá, a ta tópá wuná ká Kimó 

Sisiñ.” 

9Ká ñgimó te yite, Yesus ëyañma wulá Nasarát ká mánáti má Galile. Á Jañ tópá nyá 

ká móróku ká Yurdáã. 

10Ká ñgimó te yi Yesus äaã ká äendó ndi ñgindi ëeká káà, a äáàña ëyoäó ká námbiyá, 

á Kimó Sisiñ piyá nje ká yotu ná nda pepó. 

11Á wátá mán wulá ëyoäó lápó nde: "Wá Mónó mbá, sóñ temó mbá, temó mbá háná 

ká yotu yó.” 

12Ndana ndana, á Kimó Sisiñ kañá Yesus kánjá ká koñgor. 

13A kwañëya mátu kamóni mate. Ká mátu te yinóri Satan äaã ndi ká äoäá nyá. Yesus 

joñnama mate ká njoka äenyamó äe likó, á äejaki äe Njambiyá ëiki keló másay nyá 

nyá. 

14Ká äo ma si äiye Jañ nyá ká jóäó káà, á Yesus kwaã káè ká mánáti má Galile pelá 

Kimó Tom Njambiyá nyá äomó. 

15A ëikima lápó nde: "Ñgimó te yi Njambiyá pásima káà ma ëyaã, Kandó Njambiyá 

ma wuta. Wuná yeêñsañgwá temó jayá sendi Kimó Tom.” 

16Yesus äaã ká kwaã ká goñ nyañgwá mató Galile. A äáñma Simón äená Andere, mañ 

ná Simón ká äetá bulajama ká nyañgwá mató, káto äo äaã äotu äe wona äenjanjó. 

17Á nyá lápá nyá äo nde: "Wuná äeêñgwá mi, mi ta keló nde, wuná kpaêl äá äotu äe 

ëalna äomó, teëye nje Njambiyá.” 

18Ndana ndana, á äo ñgbásá mábulajama man äeñgwá nyá. 

19Yesus toñgiëyama kumó mbómbu ná mbát, á nyá äáñá Jak te mónó Seäede äená 

mañ wená Jañ. Äo äaã ká móy landi ká kombile mábulajama. 

20Ndana ndana, á Yesus jeäa äo, á äo tiká sañgwá wan Seäede ká móy landi äená äotu 

äe másay kwaã äeñgwá nyá. 

21Ká kóñte, á Yesus kwaã äená äejeká äená äenóri káè ká Kapárnawum. Ká yesó Saba 

ma ëyaã, á nyá nyiñá ká móy mbanjó máwesiëya má Äeyudán teëye äomó málápi má 

Njambiyá. 

22Äomó ñgbakimama kwaló teëya yasi te yená äuëyate, káto a ëikima teëye äo máyasi 

ná ëeti Njambiyá. A tïì äá ká teëye nda yi äotu äe kátina máyasi na. 

23Ká ñgimó te yite wátá mbam te á äaã ná wátá äeya sisiñ ká yotu kó äaã ká móy 

mbanjó máwesiëya man. 

24Á nyá kembiëya lápó nde: "Yo ñge, Yesus te mó Nasarát, siná wuná ná lápi te nda? 

'Wá njaàki nje girise wusá? Mi duwaã wá kimóte, wá pupuna mó te yi Njambiyá 

tókuma njesá.” 

25Á Yesus äama ná äeya sisiñ lápó nde: "Ëiäó numbu yó, pundó ká yotu mbam kó.” 

26Á äeya sisiñ jalá mbam kó äeyate kwaã pundó ká yotu ná ná nyañgwá kembi. 

27Á sosu äomó háná siyá ná hirek, á äo ëiki diyna tandá yan nde: "Yiká äa ñge? Yiká 

äa kwaló jónja teëya yasi te nda? A teàëya gba yasi ná ñguñguëyá. A ká äama ko ná 

äeya másisiñ, äeya másisiñ ká wokuna ná nyá.” 

28Ndana ndana, á ëinó Yesus wumá nyanja yaka ná mánáti má Galile háná. 

29Ká äo ma pundó ká mbanjó máwesiëya má Äeyudán káà, á Yesus kwaã äená äe Jak 

náè Jañ káè ká tuã Simón äená Andere. 

30Yinóri ki ná Simón á nyari äaã mátináñgwá ná ëuku. Á äo lápá kasi ná nádó nyá 

Yesus. 

31Á nyá káè ká káki nyari kánjá äó támbiëye ná nyá. Á kón ëuku siyá ká yotu ná, á 

nyá támá káè keló másay nyá äo. 

32Ká äekoko ma ëyaã, tu má ká yinja, á äomó äuã äotu äe kón háná náè äotu äete äe 

äaã ná äeya másisiñ ká yotu äaka nje nó káè yi Yesus. 

33Á äotu äe ëya háná ñgbó wesiëya ká numáy tuã. 

34A siëya mboya mákón má äuëya äomó, soñá sendi äuëya äeya másisiñ ká yotu 

äomó. A tïì äá ká jayá nde, äeya másisiñ láêpinañgwá na, káto äeya másisiñ duwaã 

nyá kimóte. 

35Yi káè nó njenamánó piñó te yi yasi ndi gba ná mbi mbi mbilip káà, á Yesus támá 

pundó kwaã káè ká wátá mbáy te yi äaã kiná äomó káte káà káè ñgwáta ná Njambiyá. 

36Á Simón äená äotu äete äe äená äo äaã äaka äeñgwá nyá nádó. 

37Ká äo ma doló nyá káà, á äo lápá nyá nyá nde: "Äomó háná ká gósó wá.” 

38Á nyá yeñsa nyá äo nde: "Há kwaêñ káè ká yiña mámbáy ká máëya máte yi ká 

mbómbu wusu káà, náà mi káè pel sendi málápi má Njambiyá mate, káto mi ma 

njaàki káto te yite.” 

39Á nyá támá kwaã kándó ná mánáti má Galile háná pelá Kimó Tom ká mámbanjó 

máwesiëya má Äeyudán, soñá sendi äeya másisiñ ká yotu äomó. 

40Wátá mó ndoko njaã ká yi Yesus kusá máäóñ ká mbómbu wená ñgwáta ná nyá lápó 

nde: "Ñgá wá kwaëyá, ó yakama keló nde, yotu mbá äáêki ná kpálá kpálá.” 

41Á Yesus gwe ñgwátá wená sambile äó kpoká ná nyá lápó nde: "Mi kwaëya, yotu yó 

äáêki ná kpálá kpálá.” 

42Á ndoko siyá ká kiya mbáy ká yotu ná. Á yotu ná äá ná kpálá kpálá. 

43Á Yesus yókiëye nyá ká kiya mbáy kiëyá nyá nde: 

44"Kpá, wá tïî yekiëya máyasi máte yi kwañnama káà nyá mumó na. Yasi wátá, kán 

teëye yotu yó nyá mó nyána sadaka nyá Njambiyá, náè wá kán keló sadaka nda yi 

Móyisi pásima káà, káto yotu yó má ná kpálá kpálá, náà äomó duwá nde, kón yó 

siyma.” 

45Ko äákó ëete, mbam kó kwañma kandá pelá máyasi máte yi kwañnama káà ká 

mámbáy háná nyá äomó. Ëete, Yesus tïì äá se ná ëeti te yi nyiñá ká wátá ëya ká misi 

má äomó na. A ëikima ëiyó ná nañ ká mámbáy máte yi äomó yeti káte káà. Äomó 

ëikima wulá mámbáy háná nje ká yená. 

Mark 2 

1Mónó mátu kwañma ká kóñte, á Yesus yókwá wolo ná kókó káè ká Kapárnawum. 

Äomó wokuma nde, a ká móy tuã. 

2Á äuëya äomó ñgbó wesiëya komáte, ko mónó mbáy tïì äá se na ko ká káki numáy. 

Yesus äaã ká pelá málápi má Njambiyá nyá äo. 

3Ndana, á äaña äomó yini soäá wátá mó jámti nje nó ká yená. 

4Äo tïì äá ná ëeti te yi kumó ná nyá ká mbómbu Yesus na, káto nyañgwá ñgil äomó. 

Ëete, á äo äendá tosiyóã, tosó yaka ná mbáy komá nyá äaã káà, piëyá tañ náè mó jámti 

mátináñgwá káte. 

5Ká Yesus ma äáñá gbate nde, äomó äaka tikima temó ná nyá káà, á nyá lápá nyá mó 

jámti nde: "Mónmbá, máäeyó mó, mi ká tikó yo ná ñgwátá.” 

6Äaña äotu äe kátina máyasi äaã mátiëyá womáte. Á äo ëiki takina lápó ká móy 

mátemó man nde: 

7'Nan yi mbam kó lápina ëeká káà? A ká gbutó gba ná Njambiyá. Nda yakama tikó 

máäeyó má mumó ná ñgwátá kó? Kiná mumó na, ndi Njambiyá nyápó!’ 

8Yesus duwaã mátaká man ká móy temó ná ká kiya mbáy. Á nyá lápá nyá äo nde: 

"Káto ñge yi wuná äá ná njál mátaká ëete ká móy mátemó mun káà? 

9Náè lápinate nyá mó jámti nde: 'Máäeyó mó, mi ká tikó yo ná ñgwátá,' náè lápinate 

nde: 'Táma, äoñgó tañ yó kándó,' kelna ñge kwaã jáwó ká njokate? 

10Yasi wátá, mi ká kwaëyá nde, wuná duêkwá nde, Mónó mumó ná ëeti te yi tikó 

máäeyó má äomó ná ñgwátá ká to mánáti." Ëete, á nyá lápá nyá mó jámti nde: 

11"Mi ká lápó nyá wá nde: Táma, äoñgó tañ yó, ëukwá káè tuã yó.” 

12Á nyá támá ná ñgát äuã tañ ná pundó nó ká misi má äomó háná. Á äo háná 

ñgbakima äuëyate lukse Njambiyá lápó nde: "Wusá tïì pa äáñá yiká ná toru na!” 

13Ká kóñte, á Yesus yókwá ná kókó káè puló goñ nyañgwá mató. Äomó háná ëiyma 

nje ká yená. Á nyá ëiki teëye äo málápi má Njambiyá. 

14Ndana ká ñgimó te yi Yesus äaã ká kwaã káà, á nyá äáñá Levi te mónó Alfe mátiëyá 

ká mbáy komá äomó ëiki gbo garama káà. Á Yesus lápá nyá nyá nde: "Äeñgwá mi." 

Á Levi támá äeñgwá nyá. 

15Ká ñgimó te yi Yesus äaã ká ëyena ká tuã Levi äená äejeká äená káà, á äaña äuëya 

äotu äe äoñna móni garama náè äaña äotu äe máäeyó nje ëyena sendi äená äo. Yo nde, 

äuëya äotu äe äoñna móni garama náè äuëya äotu äe máäeyó ëikima äeñgwá nyá. 

16Ká äotu äe kátina máyasi äete äe äaã ká njóñ Äefarisáã äaka ma äáñá nde, Yesus ká 

ëyena äená äotu äe äoñna móni garama náè äotu äe máäeyó káà, á äo lápá nyá äejeká 

äená nde: "Káto ñge yi nyá ëyena ká kiya mbáy äená äotu äe äoñna móni garama náè 

äotu äe máäeyó káà?” 

17Ká Yesus ma wokó ëete káà, á nyá lápá nyá äo nde: "Yeti äotu äete äe ná 

mámbundó wáynate äaka saã nje mó nyáti na, yasi wátá, yo ndi äotu äe kóná äaka. Mi 

ti njaàki nje jeäa ñgbeñ äomó na, mi njaàki nje jeäa äotu äe máäeyó.” 

18Wátá yesó äejeká äe Jañ te mó tópuna äomó ká móróku náè Äefarisáã äaã ká kiyó 

máëye. Á äomó nje diyá Yesus nde: "Äejeká äe Jañ náè äe Äefarisáã ká ëiki kiyó 

máëye. Ma káto ñge yi äejeká te äó ti keàl sendi ëete káà?” 

19Á Yesus yeñsa nyá äo nde: "Ñgá mumó kelá gwaki jeäa äesó äená ká mákeäi máte, 

'äesó ma kiyó máëye piñó te yi nyá ndi káte äená äo káà? Ko na, ñgimó háná te yi nyá 

ndi káte äená äo, äo yeti ná ëeti te yi kiyó máëye na. 

20Yasi wátá, ñgimó ta ëyaã, ñgimó te yi äo ta soñá ná nyá ká máäó man. Yo ká ñgimó 

te yite yi äo ta kiyó máëye yáy. 



76 

 

 
© 1999, Wycliffe Bible Translators. 

 

 
 

 

21"Mumó ti äoàñ pel jónja lambó nje dató ká lambó te yi ma äutó káà na. Káto ñgá yo 

kelna ëete, pál jónja te maà nyukute njombu te. Ó äáàña, nyal te maà nje ëókó kwaã to 

te. 

22Sendi, mumó ti sóèpita jónja mánjam nyá ká äóru mámbe na. Káto ñgá yo kelna 

ëete, mánjam ta wuëyá keló nde, mámbe poêsukwá. Ó äáàña, mánjam náè mámbe ma 

si yambile gwe nyiñá siri. Yo nde, mumó sóèpita mánjam nyá ká jónja mámbe.” 

23Wátá yesó Yesus äaã ká kwaã ká móy máñgwañ máte yi äo äáma nyambi te yi äo 

kelá ná mampa káà. Yo äaã ká yesó Saba. Á äejeká äená nyá äó ká lekina máto máte 

kwey ná kwey kwaã nó. 

24Á Äefarisáã lápá nyá nyá nde: "Äáña ndi, káto ñge yi äo kelá yasi te yi mámboñga 

musu kiëyá nde, mumó tïî kel ká yesó Saba káà?” 

25Á Yesus yeñsa nyá äo nde: "'Yite nde, wuná tïì pa tóló yasi te yi kumande Davit 

kelma ká ñgimó te yi yasi kwañma nyá yi nyá gwaã nja äená äotu äená káà? 

26Yo nde, a nyiñma ká mbanjó Njambiyá ká ñgimó te yi Abiyatar äaã nyañgwá kum 

äotu äe nyána sadaka nyá Njambiyá káà, äuã mámampa máte yi ëiyá ká mbanjó 

Njambiyá káà ëye, äuã sendi yiña nyá äotu äená. A kelma ëete ko äákó nde, yo ndi 

äotu äe nyána sadaka nyá Njambiyá äepó yaêkañgwá ëye yo.” 

27Á Yesus nje lápó nyá äo nde: "Njambiyá támbiëya yesó Saba yi kamá ná mumó. A 

ti kuàsu mumó káto yesó Saba na. 

28Ëete, yo mi Mónó mumó ëiyá ko ná yesó Saba sendi." 

Mark 3 

1Ká kóñte, á Yesus kwaã nyiñá wolo ká mbanjó máwesiëya má Äeyudán. Wátá mbam 

äaã womáte, äó ná ma jámá äá ná fáñgáláñ. 

2Äaña äomó äaã ká pámó Yesus yi äáñá, simande a ta siëyá kón mumó ká yesó Saba, 

náà äo kweëya nje te yi lápó nde, a kelma yiña äeya yasi. 

3Á Yesus lápá nyá mbam te yi äó ná ma jámá äá ná fáñgáláñ kó nde: "Táma womári 

ká äembe äomó.” 

4Á Yesus nje diyá äo nde: "Mámboñga mun láàpi ná ñge? 'Äo kaêma mumó ká yesó 

Saba, ho äo keêl nyaló ná nyá? Náè joñgwa mumó náè wona ná, yasi te nda yi mumó 

yaêkañgwá keló ká yesó Saba káà?" Á äo ëiyá ná kpiñgbili kiná äutá numbu na. 

5Á Yesus woká ñgambi kañá misi äáñá ná äo háná kóla, káto mátemó man äaã ná 

keskere. Á nyá lápá nyá mbam kó nde: "Sambila äó." Á nyá sambile äó. Á äó te yi ma 

jámá káà yókwá nje ká mbáy te. 

6Á Äefarisáã pundá äeká äeká äená äotu äete äe äaã ká njóñ Kumande Herod äaka káè 

keló kutu yïù saã nje te yi äo yakama wo ná Yesus. 

7Yesus jisima kwaã äená äejeká äená káè puló nyañgwá mató. Nyañgwá ñgil äomó 

äeñgwa nyá. Äo wuàla Galile, 

8wulá Yerusalám náè Yuda háná, wulá Idume náè póku te yi Tir náè Sidón. Nyañgwá 

ñgil äomó te njaã ká yi Yesus, káto äo wokuma máyasi háná te yi nyá ëikima keló 

káà. 

9Á nyá lápá nyá äejeká äená nde, äo äoêñ wátá mónó landi äakiëye womáte laëye ná 

nyá, kambó nyiäi nyiäi ñgil äomó te yiká má nje matima nyá. 

10Yo nde, nda yi nyá ëikima siëyá kón äuëya äomó ëete káà, á äomó háná äe äaã ná 

mboya mákón äaka ëiki matima nyá yïù saã nje te yi kpoká nyá. 

11Ká äá äeya másisiñ, ñgimó háná te yi äo ëikima kañá misi äáñá nyá, äo ëikima kusá 

máäóñ ká mbómbu wená kembiëya nde: "Wá Mónó Njambiyá!” 

12Yasi wátá, a ëikima kiëyá äo nde, kpá, äo tïî kel nde, mumó duêkwá nyá na. 

13Yesus njaã kwaã äendó keki jeäa äotu äete äe nyá kwaëya nde, äo njaêki äaka. Á äo 

káè ká káki ná. 

14Á nyá tóká äomó kamó jó yiäa äe ta ëiyó ká káki ná äaka, na tom äo sendi kánjá ká 

pelá Kimó Tom, 

15nyá sendi äo ëeti te yi soñá äeya másisiñ ká yotu äomó. 

16Máëinó má äomó kamó jó yiäa te äe nyá tókuma äaka, yoká: Yo ná Simón te yi nyá 

loma nyá nde Piyár kó. 

17Yo ná Jak te mónó Seäede äená mañ wená Jañ. Yesus loma äo nde Bowanárgás, yite 

nde Äónó äe lum mbiyó. 

18Yo ná Andere náè Filip náè Bartelemi náè Matiyo náè Tomasi náè Jak te mónó Alfe 

náè Tade äuã Simón te yi äo jeäa nde Mónó kandó kó, 

19nje äuã Yudas Iskariyot, mó te á ëyañgwa Yesus kó. 

20Ëiyó káà, á Yesus nje yókwá káè pá tuã äená äejeká äená. Äo tïì äá ná mónó ñgimó 

te yi ëye mónó yaña na, káto nyañgwá ñgil äomó njaã wesiëya wolo komáte. 

21Ká äemañ ná Yesus ma wokó ëete káà, á äo káè, náà äo káè äuã nyá kwaã nó, káto 

äo ëikima lápó tandá yan nde: 'A ká kónó ná to.’ 

22Á äotu äe kátina máyasi äete äe wulma Yerusalám äaka lápá nde: "A ná Kum äeya 

másisiñ te yi äo jeäa nde Belsebul kó ká yotu. A soàña äeya másisiñ ká yotu äomó ná 

ëeti te yi Kum äeya másisiñ.” 

23Ndana, á Yesus jeäa äo lápó nyá äo ná nje kanó nde: "'Satan ná ñguru wená yakama 

ëuëye yotu ná ná nje te yin? 

24Ká kiya äotu äe kandó wátá äaka ká äembe luã ëyambi tandá yan, kandó te tïù káè 

mbómbu na. 

25Sendi, ká kiya äotu äe móy tuã wátá äaka ká äembe luã ëyambi tandá yan, móy tuã 

te tïù káè mbómbu na. 

26Ëete, ñgá Satan luã ëyambi suñgwá ná yotu ná ná ñguru wená äaká yotu ná ká 

äembe, a tïù káè mbómbu joñna na, yasi wátá, a ta yambile. 

27Mumó ti yaka nyiñá ká tuã wátá ñgaäolo mbam yïù wánjile máyasi máná kiná pa 

kandá äiye nyá wotó nyá, na nje wánjile máyasi máná na. Yo nde, ñgá nyá si kandá 

wotó nyá, a maà nje wánjile máyasi má tuã ëyená yáy. 

28"Gbakasi yi mi lápá nyá wuná ká: Njambiyá yakama tikó äomó ná ñgwátá ká äeya 

yasi háná te yi äo kelá náè ká kwaló lápi gbutu háná te yi äo yakama lápó suñgwá ná 

nyá káà. 

29Yasi wátá, mumó háná á ta lápó lápi gbutu suñgwá ná Kimó Sisiñ, ko Njambiyá tïù 

tikó mó te ná ñgwátá wátá yesó na. Yo nde, máäeyó máte ta ëiyó ká to ná kpo ná 

kpo.” 

30Yesus láàpi ëete, káto äo ëikima lápó nde, a ná äeya sisiñ ká yotu. 

31Semó semó, á nyañgwá ná Yesus äená äemañ ëyaã ëiyó ká sáã tomó mumó, na káè 

jeäa nyá. 

32Nyañgwá ñgil äomó äaã mátiëyá linje nyá. Á äo lápá nyá nyá nde: "Äáña, nyóñgwá 

ká sáã äená äemóñ, äo ká ëita wá.” 

33Á nyá yeñsa nde: "Nda nyañmbá? Äe nda äemañ äembá?” 

34Á nyá kañá misi äáñá ná äotu äete äe äaã mátiëyá linje nyá äaka lápó nde: "Ná 

äáêña, nyañmbá náè äemañ äembá, äo äaka! 

35Yo nde, mumó háná á kelá yasi te yi Njambiyá kwaëyá, mó te mañmbá ho ëyómbu 

ëyembá ho nyañmbá." 

Mark 4 

1Ká kóñte, á Yesus äasiëye nyá numbu ká teëya äomó málápi má Njambiyá ká goñ 

nyañgwá mató. Nyañgwá ñgil äomó njaã wesiëya ká káki ná. Á nyá äendá wátá landi 

ëiyó mátiëyá káte ká to ëuku. Ñgil äomó háná äaã ká ñgindi ká goñ. 

2A äaã ká teëye äo äuëya máyasi ná nje mákanó. Ká ñgimó te yi nyá äaã ká teëye äo 

máyasi káà, á nyá lápá nyá äo nde: 

3"Ná láêñgwá mátó ká yasi te yi mi ta lápó káà. Wátá mó äána mbáki kwañma káè 

ñgwañ yïù káè nyanje kwaló. 

4Ká ñgimó te yi nyá äaã ká nyanje kwaló káà, á yiña äalá ká nje. Á äenón si nje ëye 

yo. 

5Yiña äalma ká mbáy te yi äaã tandá mátari kiná äuëya gbála mánáti káte na. Á yo lo 

nádó, káto mánáti tïì äá ëimnate na. 



79 

 

 
© 1999, Wycliffe Bible Translators. 

 

 
 

 

6Yasi wátá, ká yesó ma panó, á yo si nyóló sósó, káto mákañgil máte tïì kumá 

womaña na. 

7Yiña äalma ká mbáy te yi äaã ná máñgombiya káte káà. Á máñgombiya juã si 

ñgañgile yo, kwaló te kiná nyá mámbumó na. 

8Yiña kwaló njaã äaló ká kimó mánáti. Á yo juã ëókó wumó mámbumó. Kwaló te 

wátá nya mámbumó kamótati, á wátá nyá kamótan jó kamó wátá, á wátá nyá ná 

gómay.” 

9Ká kóñte, á Yesus lápá nde: "Mó te á ná mátó te yïù wokó páã, a woêku!” 

10Ká nyá ma nje tika nyápó káà, á äotu äete äe äaã ká káki ná äaka, náè äejeká äená 

kamó jó yiäa diyá nyá to kanó te. 

11Á nyá lápá nyá äo nde: "Yo ndi wuná yi Njambiyá nya ëeti te yi duwá máyasi máte 

yi ma äáàki sóëyate ná mbómbu ká kasi Kandó Njambiyá káà. Yasi wátá, ká yi gbála 

äomó, máyasi háná kwaàñ ná nje mákanó. 

12Yo kwaàñnañgwá ëete ká yan, náà äo äáñ yasi señgile kiná duwá yasi te yi äo äáñá 

káà na, náà äo láñgwá mátó wokó kiná äiye to yasi te yi äo woká káà na. Yo 

keàlnañgwá ëete, ma äo nje yeñsa temó, ma Njambiyá nje tikó äo ná ñgwátá ká äeya 

mákele man.” 

13Yesus njaã káè mbómbu lápó nyá äo nde: "'Yite nde, wuná yeti ká wokó to kanó te 

na? Ñgá äá nde, wuná tïì woká na, ná ta keló nan yïù wokó ná to mákanó háná? 

14Kwaló te yi mó äána mbáki nyanja káà, yo teëya málápi má Njambiyá. 

15Nje te yi yiña kwaló äalma káte káà teàëya äotu äete äe woká málápi má Njambiyá. 

Ká kóñte, Satan njaã nádó nje soñá málápi máte yi nyiñma ká temó yan káà. 

16Mbáy te yi äaã tandá mátari yi yiña kwaló äalma káte káà teàëya äotu äete äe woká 

málápi má Njambiyá, jayá yo nádó ná másosa, 

17ma äo tïì pa lo mágata na. Ëeti sumna kol kikwá yeti na. Ñgá äo sañgwa ná yiña 

mápóku ho teëye äo yiña mábóná káto málápi má Njambiyá káà, ó äáàña, äo jatiëya 

kol ká äeya nje. 

18Mbáy te yi äaã ná máñgombiya yi yiña kwaló äalma káte káà teàëya äotu äete äe 

woká málápi má Njambiyá, 

19yasi wátá, kása temó ká máyasi máte yi ñgimó te yókó náè kasi kusuku te yi ëiki 

seäile temó äomó káà náè yiña máwoäó ma si nyiñá temó yan ñgañgile málápi má 

Njambiyá. Ó äáàña, málápi má Njambiyá te yi äo wokuma káà tïù keló se yaña na. 

20Ma kimó mánáti te yi yiña kwaló äalma káte káà teàëya äotu äete äe woká málápi 

má Njambiyá jayá yo kwaã wumó mámbumó. Wátá ká nyá kamótati, mbaña ká nyá 

kamótan jó kamó wátá, ma wátá ká káè nyá ná gómay.” 

21Yesus kaã sendi mbómbu lápó nyá äo nde: "'Mumó kweànja ka lambo nje äuã mbe 

äusá nó ho äuã tikó ká njiõ tañ? 'A ti äoàñ kasá ká to teäel na? 

22Káto kiná yaña te yi äá sóëyate yakama ëiyó kiná pundó puyá na. Sendi, kiná yaña 

te yi äá sóëyate yakama ëiyó nde, äomó tïù duwá na. 

23Mó te á ná mátó te yïù wokó ná páã, na woku!” 

24Á Yesus nje lápó sendi nyá äo nde: "Wuná ëïîy ná sósó ká yasi te yi wuná woká káà. 

Njambiyá ta nyá wuná yasi äeñgwá ndi kiya ëókó mapi te yi wuná yeká ná yasi káte 

nyá äásó káà. Ma a ta dokiëye yiña yasi ká to te nyá wuná. 

25Yo nde, äo ta dokiëye yiña yasi nyá mó te á má nó kó. Ma pá yi yókó á kiná yaña 

kó, äo ta soñá ko mónó yasi te yi nyá nó káà.” 

26Yesus njaã káè sendi mbómbu lápó nde: "Kandó Njambiyá kwaàñnañgwá nda yi 

mumó káè nyanje ná kwaló ká ñgwañ káà. 

27Ká kóñte, ko a yaêki ko a páêm tu ná yesó, kwaló ká lo ná ëókó kiná nde, nyá ná 

ñguru wená duêkwá nda yi yo kwañna nó káà na. 

28Mánáti ná ñguru wená ká keló nde, nyambi wuêm kandá ká lonate kumó ká 

wumnate nje kumó ká ñgimó te yi yo ta si tandá ëetó káà. 

29Ká yo si ëetó ëete káà, ó äáàña, ndana ndana a nya äó ká másay, káto ñgimó soñna 

nyambi ká ñgwañ sima ëyaã.” 

30Ká kóñte, á Yesus nje lápó sendi nde: "Há yakama lápó nde, Kandó Njambiyá nda 

ñge? Há ta yekiëye äa kwaló kanó te yán yïù yekó nó? 

31Yo nda wátá kwaló mónó mbumó nde mutar yi äo äuã yikile ká mánáti káà. Mbumó 

te kwaã yáló ká njoka mákwaló háná te yi ëiyá ká to mánáti. 

32Ma yasi wátá, ká äo si yikile yo ká mánáti káà, yo kpaàl nje juã ëókó kwaã kwaló 

mányiñó háná, nyá nyañgwá máäó máte. Ó äáàña, äenón maà nje sumó mátu man ká 

máäó máte joñna ká wukumá te.” 

33Yesus ëikima kwaã ná nje äuëya mákanó nda yiká ëeká yïù lápó ná málápi má 

Njambiyá nyá äomó. A ëikima nyá mákanó saman te yi äo yakama äiye to te. 

34Yo nde, ko a tïì lápina nyá äo kiná nyá kanó káte na. Yasi wátá, a ëikima námbá to 

máyasi háná nyá äejeká äená ká ñgimó te yi äená äo äá äepó káà. 

35Ká kiya yesó te äekoko á Yesus lápá nyá äejeká äená nde: "Wusá saêäikwá 

nyañgwá mató káè ñginjá te yóru.” 

36Á äo tiká ñgil äomó äuã Yesus kwaã nó nádó ná landi te yi nyá äaã ká móyte kó. 

Yiña málandi äaã sendi ká njóñ ná. 

37Ndana ndana, á wátá nyañgwá mbuku ëyaã. Á mákumbó mánda ká landi. Á landi 

kandá ëyena móróku. 

38Yinóri Yesus äaã ná ká jakó ká to filo, ká máta má landi. Á äo jemá nyá lápó nde: 

"Yekele, há ta giró ndana, 'yo yeti ká keló ná wá yaña na?” 

39Yesus jemiya äama ná mbuku lápó nyá nyañgwá mató nde: "Yo sïîy ëete. Wá tïî 

wati na." Á mbuku siyá, á yasi háná yókwá äá ná tá ná sámyák. 

40Á Yesus nje lápó nyá äo nde: "Káto ñge yi wuná gwe wóã ëete káà? 'Yite nde, wuná 

yeti ká tikó temó ná mi na?” 

41Äo gwaã wóã äuëyate, sosu ná hirek. Á äo ëiki lápó tandá yan nde: "Yókó äa kwaló 

mó te nda yi gba mbuku náè nyañgwá mató wokuna ná nyá kó?" 

Mark 5 

1Äo njaã saäiyá kumó ká ñginjá nyañgwá mató ká mánáti má äotu äe Gerasa. 

2Yesus piya ká landi yaka ná wátá mbam ká wulá ká máñguku komá äo ëikima 

pumbó äemuñ káà. A njaã sañgwa ná Yesus. Mbam te äaã ná wátá äeya sisiñ ká yotu. 

3A ëikima ëiyó ká máñguku máte. Ko mumó wátá ná wátá tïì äá ná ëeti te yi wotó nyá 

na, ko náè mákól má sumba. 

4Yo nde, äo ëikima nyá mápoka ká mákol máná wotó nyá ná mákól má sumba. Ko 

ëete, a ëikima pamó mákól má sumba leká mápoka ná ásá ásá. Mumó wátá ná wátá tïì 

äá se ná ëeti te yi kusá nyá na. 

5A ëikima ëiyó tu ná yesó ká máñguku mánóri náè ká to mákeki. A ëikima ëiyó ndi 

kembi, ndi tándina yotu ná mátari. 

6Ká nyá ma kañá misi äáñá Yesus ká nje ná nañ káà, á nyá sáëyá káè kusá máäóñ ká 

mbómbu wená 

7kembiëya lápó ná mán ká kwey nde: "Yesus te Mónó Njambiyá te á kwañma máyasi 

háná ká kwey kó, siná wá ná lápi te nda? Mi ká lápó nyá wá ká mbómbu Njambiyá 

nde, wá tïî teëya mi mábóná na.” 

8A láàpi ëete, káto Yesus lápima nyá nyá nde: 'Äeya sisiñ, pundó ëuwá ká yotu mbam 

kó.’ 

9Á Yesus diyá nyá nde: "Ëinó ëyó nde nda?" Á nyá yeñsa nde: "Ëinó ëyembá nde 

Nyañgwá ñgil, káto wusá ná äuyó.” 

10Á nyá ñgwáta äuëyate ná Yesus nde, a tïî lónjukwá äo ná póku mánáti te yite na. 

11Nyañgwá kuru äeaäem äaã ká ëyena womáte puló to keki. 

12Á äeya másisiñ ñgwáta ná nyá lápó nde: "Kánjikwá wusá ká kuru äeaäem äari, náà 

wusá káè nyiñ ká yotu yan.” 

13Á Yesus jayá. Á äeya másisiñ pundá ëuwá ká yotu mbam káè nyiñá äeaäem. Ndana, 

á kuru äeaäem siliyá kombó ná äeya sokó ná bibibi káè gwaëya ká nyañgwá mató 

äeäiye móróku si gwe. Äuyó yan kumma nda tomay yiäa. 

14Á äotu äete äe äaã ká äakiëye äeaäem äaka sáëyá kambó kwaã káè yekiëye kasi te 

ká nyañgwá ëya náè ká mónó máëya. Á äomó sutiyá káè äáñá yasi te yi kwañnama 

káà. 

15Äo kaã kumó komá Yesus äaã káà. Á äo äáñá mbam te á äaã ná äeya másisiñ ná 

mbómbu ká yotu kó ká ëiyó wáynate ná málambó ká yotu, gba nyá mó te á äaã ná ñgil 

äeya másisiñ ká yotu kó. Á äomó gwe wóã äuëyate. 

16Äotu äete äe ëiyma ká mbáy te äaka yekiëya máyasi máte yi äo äáñma káà nyá äo. 

Kandá ká yi mó te á äaã ná äeya másisiñ ká yotu kó kumó ká yi äeaäem. 

17Ëete, á äotu äaka nyá numbu ká máñgwáta ná Yesus nde, a kwaêñ lóndó ká mánáti 

man. 

18Ká ñgimó te yi Yesus äaã ká äendó landi káà, á mbam te á äaã ná äeya másisiñ ná 

mbómbu ká yotu kó diyá nyá nde, a ká kwaëyá kwaã äená nyá. 

19Yasi wátá, Yesus tïì jayá na, a lápima nyá nyá nde: "Ëukwá káè tuã ëyó suñgwá 

äotu äó, nóè yeêkiëya máyasi háná te yi Baba Mbokó kelma ná wá káà nyá äo, 

yekiëye sendi nda yi nyá gwaã ná ñgwátá wó káà.” 

20Ndana, á mbam kwaã. Á nyá kandá pelna yasi háná te yi Yesus kelma ká yotu ná 

káà ká nyañgwá máëya kamó te yi äaã ká mánáti máte káà. Á äomó háná ñgbakima. 

21Yesus kwañma ná landi yókwá ná kókó kumó ká ñginjá te yóru. Á nyañgwá ñgil 

äomó nje wesiëya ká káki ná. A äaã ká ñgindi ká goñ nyañgwá mató. 

22Á wátá kum mbanjó máwesiëya má Äeyudán ëyaã. Ëinó ëyená nde Yayrus. Ká nyá 

ma kañá misi äáñá Yesus káà, á nyá nje äaló ká njiõ mákol máná  

23ñgwáta äuëyate ná nyá lápó nde: "Tiso mónmbá, mónó nyari ta gwe ndana! Inja 

kasá máäó ká yotu ná, náà kón ná siy, na juã.” 

24Á Yesus kwaã äená nyá. Nyañgwá ñgil äomó äaã ká äeñgwá nyá ná suk suk matima 

nyá. 

25Yinóri wátá nyari äaã ká njoka ñgil, mákiyó äaã ká lekwá nyá, yo má ká másew 

kamó jó yiäa. 

26A äáñma mábóná äuëyate ká äeñgwa äuëya äotu äe nyáti káè nó. A kwañëya máyasi 

háná te yi äaã nde, a joêñnañgwá nó káà, ko wokó mónó mákamna ná mbát na. Kón 

kpalma ëókó ëókó káè nó mbómbu. 

27A wokuma äomó ká lápó kasi Yesus. Á nyá kwaã ná puló kóñ äomó nyiñá móy ñgil 

kpoká lambó ná. 

28Káto nya kó ëikima lápó ká móy temó ná nde: 'Ñgá mi kpoká ndi gbála lambó ná, 

kón mbá ta siyó.’ 

29Ndana ndana, á mákiyó máte yi äaã ká lekwá nyá káà pásiyá ká kiya mbáy. Á nyá 

woká ká móy yotu ná duwá nde, kón ná siyma. 

30Ndi ká kiya mbáy sendi Yesus duwaã nde, yiña ëeti ná ëuwaã ká yotu ná. Á nyá 

yeñsa ká njoka ñgil diyá nde: "Nda kpokuma lambó mbá kó?” 

31Á äejeká äená yeñsa nyá nyá nde: "Wá ká äáñá nde, äomó ëeká ná suk suk ká 

matima wá, ká kóñte, wá ká kpaló diyá nde: 'Nda kpoká mi?' “ 

32Yesus kaã mbómbu ñgákila, na äáñ mó te á kelma yasi yinóri kó. 

33Nyari gwaã wóã ñgwañgwa, káto a duwaã yasi te yi ëyañma nyá káà. Á nyá nje 

kusá máäóñ ká mbómbu Yesus lápó yasi háná te yi kwañnama káà nyá nyá. 

34Á Yesus nje lápó nyá nyá nde: "Mónmbá, tikina temó te yi wá nó káà joñgwa wá. 

Kwañgó ná tá, kón yó siyma ná kpaya.” 

35Yesus äaã ndi ká lápina ëete káà, yaka ná äomó ká wulá ká tuã Yayrus te kum 

mbanjó máwesiëya má Äeyudán nje lápó nyá nyá nde: "Wá njaàñgwá sendi yekele ná 

ñge, ñgóndu wó tïì si gwe.” 

36Yasi wátá, Yesus wokuma lápi te pupá mátó, á nyá lápá nyá Yayrus te kum mbanjó 

máwesiëya má Äeyudán nde: "Wá tïî gwaki wóã yaña na, siya te ndi nde, tikó temó ká 

yembá.” 

37Yesus tïì jayá nde, wátá mumó äeñgwá nyá na, soñá ndi Piyár náè Jak äená mañ 

wená Jañ. 

38Á äo kwaã kumó ká tuã kum mbanjó máwesiëya má Äeyudán kó. Á Yesus dolá 

äomó ná ho, äaña äaã ká leló kembiëya ná kpáã. 

39Á Yesus nyiñá tuã, lápó nyá äomó nde: "Ho te yiká yi wuná kelá káà, yo káto ñge? 

Káto ñge yi wuná lelá ká? Mónósiká tïì gwe na, a ká jakó.” 

40Á äo nyátá nyá. Ëete, á nyá punjá äo háná kánjá sáã. Á nyá äuã ndi sañgwá ná mónó 

náè nyañgwá ná mónó náè äotu äete äe nyá njaã äená äo äaka nyiñá nó ká mbáy komá 

muñ mónósiká äaã káà. 

41Á nyá äiye mónósiká ká äó lápó nde: "Talita kumi!" Yite nde: 'Mónó ñgóndu, mi ká 

lápó nyá wá nde: Táma.’ 

42Á mónó ñgóndu támá ndi ná ñgát ká kiya mbáy nyá kol ká kándi. A äaã ná másew 

kamó jó yiäa. Á äo ñgbakima äuëyate. 

43Á Yesus lápá nyá äo nde, kpá, mumó tïî dukwá yasi te yi kwañnama káà na. Á nyá 

nje lápó nde, äo nyáêki mónósiká máëye. 

Mark 6 

1Yesus punduma womáte kwaã káè ká ëya ëyená. Á äejeká äená äeñgwá nyá. 

2Ká yesó Saba ma ëyaã káà, á nyá kandá teëya äomó málápi má Njambiyá ká mbanjó 

máwesiëya má Äeyudán. Äuëya äotu äete äe ëikima láñgwá mátó ká yasi te yi nyá äaã 

ká lápó káà ñgbakimama. Á äo ëiki lápó nde: "Mbam te yókó kweàëyañgwá yiká we? 

Njál ëyanó te yiká wuàla nyá we? Ma ëeti kelna kwaló nyañgwá mákele máte yiká 

wuàla äa nyá we? 

3'A yeti kapinda, mónó Mariya na? 'Yeti mañ ná Jak náè Yosás náè Yude náè Simón 

na? 'Siná äeëyómbu yeti waka na?" Ma pá yan, äo äáñma nde, a äaã yasi te yi jatiëya 

äo kánjá ká äeya nje. 

4Yasi wátá, á Yesus lápá nyá äo nde: "Äo ti luàksa mó punja málápi má Njambiyá ká 

ëya ëyená, ká njoka äejaëyá äená ho ká móy kandó ëyená na. Äo luàksa ndi nyá ká 

yiña mámbáy.” 

5Ëete, yo kelma nde, a tïî kel yiña nyañgwá mákele womáte na. A kasa ndi máäó ká 

yotu äaña äotu äekón ná mbát siëyá mákón man. 

6Yesus ñgbakimama káto äo tïì tiká temó ká yená na. Ká kóñte, á nyá kwaã kándó 

sañgwá máëya máte yi äaã ká poku te yite káà, teëye äomó málápi má Njambiyá. 

7Ndana, á Yesus jeäa äejeká äená kamó jó yiäa kandá tomna yan yiäa yiäa. A nya äo 

ëeti te yi soñá äeya másisiñ ká yotu äomó. 

8Á nyá lápá nyá äo nde, kpá, äo tïî äiya yaña kwaã nó na, soñá ndi toñgolo. Äo tïî äiya 

ko máëye ko koäiyá ko mónó litó móni äakiëye ká jon na. 

9Ndi nde, äo yakama láñá mánakala, ma mumó tïî dokiëya lambó yiäa ká yotu kwaã 

nó na. 

10Ká kóñte, á nyá lápá nyá äo nde: "Tuã háná te yi wuná ta nyiñá ya te, wuná ëïîy ndi 

womáte kumó ká ñgimó te yi wuná ta kwaã káà. 

11Ma ñgá wuná kumá ká yiña mbáy nde, äomó tïì äuã wuná kimóte ho wokó málápi 

mun na, ná wuná kwaêñ womáte. Komá wuná ta támá yïù kwaã káà, náè wuná kuêtu 

ñgbutu te yi ndama ká mákol mun káà yïù teëye äo nde, äo kelma äeyate.” 

12Äo támma kwaã yïù káè pelá málápi má Njambiyá nyá äomó nde, äo yeêñsañgwá 

temó. 

13Äo soñma äeya másisiñ äuëyate ká yotu äomó, lómbá mutó ká yotu äuëya äotu 

äekón yïù siëyá ná mákón man. 

14Kumande Herod wokuma kasi Yesus, káto ëinó ëyená äaã ká wumó äuëyate ká 

mámbáy háná. Äo ëikima lápó nde: "Jañ te mó tópuna äomó ká móróku womiya ká 

njoka äemuñ, yori yi nyá äá ná ëeti te yi keló nyañgwá máyekambiyá te yiká káà.” 

15Äaña äomó ëikima lápó nde: "Yo Eli." Äaña nde: "Yo ndi wátá mó punja málápi má 

Njambiyá nda äotu äe punja málápi má Njambiyá háná.” 

16Yasi wátá, ká Herod ma wokó máyasi máte yi Yesus ëikima keló káà, á nyá lápá 

nde: "Gba Jañ te yi mi lápima nde, äo páêsi to ná kó, yo nyá womiyá.” 

17Yo nde, Herod ná ñguru wená tomma äomó káè äiye ná Jañ nyá ká jóäó kwaã wotó 

nyá. Herod kelma ëete, káto nyá Herod sukuma Herodiyas te nya mañ wená Filip ká 

máäó máná äuã nyá ná mágwaki. 

18Á Jañ ëiki lápó nyá nyá nde: 'Yo ti yaka nde, äoñgó nya móñ ná mágwaki na.’ 

19Ëete, á Herodiyas äakiëye ñgól te ká temó suñgwá ná Jañ, saã nje te yi wo nyá. Ma 

yasi wátá, a gósuma nje te deñgó, 

20káto Herod äaã ká kambó Jañ. A duwaã nde, Jañ äaã ná ñgbeñ kiná májósó ká yiña 

yasi na. Herod äaã ká kambiëya ná nyá äuëyate. Máñgimó háná te yi nyá woká yasi te 

yi pundá ká numbu Jañ, a ëikima ëiyó sosu ná ham, ndi nde, a äaã ná másosa yïù 

wokó máyasi máte yi Jañ ëikima lápó káà. 

21Wátá yesó á yiña kimó ñgimó ëyaã ká yi Herodiyas. Yo äaã ká ñgimó te yi Herod 

äaã ká keló jesó yesó jariki ná káà. A kelma nyañgwá dina jeäa ná nyañgwá äekum 

äená náè äekum äesója náè kpasa äomó äe mánáti má Galile. 

22Ëiyó káà, á ñgóndu Herodiyas nyiñá tuã äóló jesó. Á yo äiye temó Herod náè äotu 

äete äe äaã ká mbáy máëye äená äo äaka. Á kumande Herod lápá nyá ñgóndu nyari 

nde: "Diya mi yasi háná te yi wá kwaëyá, mi ta nyá wá yo.” 

23Herod kinjama yotu lápó nyá nyá nde: "Yasi háná te yi wá ta diyá, ko ñge, mi ta nyá 

wá yo. Ko äákó nde, mi páêsi mánáti máte yi mi namá káà ká äembe äuã pál te wátá 

nyá wá, mi ta keló.” 

24Mónó nyari punduma káè doló nyañgwá lápó nyá nyá nde: "Mi dïîya äa ñge?" Á 

nyá yeñsa nde: "Diya to Jañ te mó tópuna äomó ká móróku.” 

25Á nyá yókwá äeká äeká nyiñá tuã káè nádó ká yi kumande Herod lápó nde: "Mi 

kwaàëyikwá nde: Nyákó mi to Jañ te mó tópuna äomó ká móróku ndana ndana waka 

ká móy pan.” 

26Yo nya kumande Herod ñgambi äuëyate, ma káto a sima kinja náè káto mbári misi 

má äotu äete äe nyá jeäama äaka, a tïì kwaëyá pitiëye numbu se na. 

27Ëete, á nyá tomá wátá sója te á äakiëye nyá kó nádó lápó nde, a kwaêñ äeká äeká 

yókwá ná to Jañ te mó tópuna äomó ká móróku. 

28Á sója kwaã kumó ká tuã jóäó pásó to Jañ nyá ká móy pan ëyaã nó kañá nyá ñgóndu 

nyari. Á nyá nje kañá nyá nyañgwá wená. 

29Ká äejeká äe Jañ ma wokó kasi te káà, á äo káè äuã muñ ná káè pumbó. 

30Äotu äe tomun äe Yesus njaã yókwá, á äo nje wesiëya ká káki ná. Äo yekiëya 

máyasi háná te yi äo kelma náè yi äo teëya káà nyá nyá. 

31Á Yesus lápá nyá äo nde: "Wuná njaêki woñga tandá yun, náà wusá kwaã káè ká 

mbáy te yi kiná äomó káte káà, náà wuná pa wáëya ná mbát." A láàpi ëete, káto äomó 

äaã ká nje ëuwá ná gbiti gbiti, ñgimó te yi äo ta ëye ná mónó yaña tïì äá na. 

32Ëete, á äo kwaã ná landi yïù káè ká yiña mbáy te yi äaã ná sánjánjá kiná äomó káte 

káà. 

33Ko ëete, äuëya äomó semma äo ká kwaã, á äo duwá äo. Á äomó sutiyá ká máëya 

háná pása kol ná kol äeká äeká kandá kumó ná äo ká mbáy te yi äo káè káte káà. 

34Ká Yesus ma piyá ká landi káà, a äáàña nyañgwá ñgil äomó ká. Á nyá gwe ñgwátá 

yan äuëyate, káto äo äaã nda äesam äete äe kiná mó äakiëya yan äaka. Á nyá kandá 

teëya yan äuëya máyasi. 

35Äekoko sima ëyaã, ñgimó ma kwaã äuëyate, á äejeká äe Yesus káè ká káki ná lápó 

nde: "Waka koñgor, ñgimó sima kwaã sendi äuëyate. 

36Tikó, náà äo kwaã káè ká málunde náè ká máëya máte yi ká póku te yi waka káà, 

náà äo káè äóm yasi te yi äo yakama ëye.” 

37Á Yesus yeñsa nyá äo nde: "Ndi gba wuná ná ñguru wun nyáêki äo máëye." Á äo 

nje yeñsa nyá nyá nde: "'Wusá äoêñ ka ndi móni te yi yakama gbo mó másay ká 

máyesó másay gómay yiäa káà káè äómó ná máëye nje nyá äo?” 

38Á Yesus diyá äo nde: "Wuná ná mampa niñgó? Wuná paêñ káè äáñá." Á äo kwaã 

káè ëita yókwá nje lápó nde: "Yo ná mampa yitan náè äenjanjó yiäa.” 

39Á nyá lápá nyá äo nde, äo láêpi nyá äomó háná nde, äo ëïîy ëiyó ná mánjóñ máte ká 

to mámbunjó. 

40Á äomó kwaã ëiyó ná mánjóñ máte, äaña kamótan kamótan, äaña gómay gómay. 

41Á nyá nje äuã mampa yinóri yitan náè äenjanjó äenóri yiäa kañá misi kánjá kwey 

nyá Njambiyá wosoko. Ká kóñte, á nyá nje leká yo kañá nyá äejeká äená, náà äo kaäi 

nyá ñgil äomó. Á nyá kaäá sendi äenjanjó äenóri yiäa yaka ná äo háná. 

42Äomó háná ëyenama ditó. 

43Á äo nje wesiëye äukwá mampa náè äukwá njanjó tonjá mámakó kamó jó yiäa. 

44Ká njoka äotu äete äe ëyenama äaka äembam ná äembam kumma äomó tomay 

yitan. 

45Ndana ndana ká kóñte káà, á Yesus lápá nyá äejeká äená nde, äo äeêndi landi kandá 

saäiyá káè ñginjá te yóru ká puló Betsayda, na pa tika lápó nyá ñgil äomó nde, äo sïîki 

ëuwá. 

46Ká ñgil ma si kwaã káà, á nyá kwaã äendó keki yïù káè ñgwáta ná Njambiyá. 

47Tu yinjama doló äejeká náè landi ká äembe sombu, ndi Yesus tikama nyápó ká 

ñgindi. 

48Yesus äáñma nde, äejeká ká sañgwa ná mábóná äuëyate yïù ëukó ná landi, káto äo 

ká káè, pupó ká nje njakó ká mbómbu yan mata äo. Ká póku njenamánó, á Yesus 

kandá kándi ká to ëuku káè nó puló yan. A diyma kwaã äo kwañgó. 

49Ká äo ma äáñá nyá ká kándó ká to ëuku káà, á äo taká nde, yo ablasa. Á äo kandá 

kembi. 

50Äo háná äáñma nyá, á äo gwe wóã äuëyate. Ndana, ká Yesus ma äáñá ëete káà, á 

nyá äetá mán kánjá äo lápó nde: "Ná tïî kambi na, yo mi, ná tïî gwaki wóã na.” 

51A kaã káè doló äo äendó landi. Á pupó siyá. Á äo ñgbakima äuëyate. 

52Äo ñgbakimama, káto äo tïì äiye to yasi te yi kwañnama ká máyekambiyá máte yi 

nyá kelma yïù nyá ná äomó mampa káà na. Äo tïì äiye to te na, yo nde, mátemó man 

äaã ná keskere. 

53Äo saäiya nyañgwá mató kumó ñginjá te yóru ká mánáti má Genesarát kwaã äendó 

ñgindi. 

54Ndi ná piya te yi äo piya ká landi káà, á äomó duwá nde, yo Yesus. 

55Á äo káè ká póku te yinóri háná, kandá soäuna äotu äekón ká mátañ káè nó ká mbáy 

háná te yi äo wokuma nde, a káte káà. 

56Ká mbáy háná te yi nyá nya kol káte, ko ká mónó máëya ko ká nyañgwá máëya ko 

ká málunde, äo ëikima äuã äotu äe kón nje tikó ká mámbáy máte yi äomó ëiki wesiëya 

káte káà. Á äo ëiki ñgwáta ná nyá nde, a jaêya nde, äotu äekón kpoêka ndi gbála 

numbu lambó ná lalá. Ëete, äaka háná äe kpokuma numbu lambó ná, mákón man 

siyma. 

Mark 7 

1Äefarisáã náè äaña äotu äe kátina máyasi äe wulma Yerusalám äaka njaã wesiëya ká 

káki Yesus. 

2Äo äáñma äaña äejeká äená ká ëyena ná máäó máte yi kpokuma yiña yaña te yi nyá 

sámbó káà. Yite nde, äo tïì weyá máäó na. 

3Yo nde, Äefarisáã ko Äeyudán háná ti ëyeànañgwá kiná pa weyá máäó kimóte, 

äeñgwá mákele máte yi wulma ná äesañmbambó äan káà na. 

4Sendi, ká äo yókwá ká móy sáã, äo yeti ná ëeti te yi ëyena kiná pa weya na. Äo sendi 

ná äuëya yiña mákele máte yi äo äakiëye yi wulma ná äetomba nda weyna mápeló náè 

mámbe náè májólá máte yi sumba náè mátañ. 

5Á Äefarisáã náè äotu äe kátina máyasi diyá Yesus nde: "Káto ñge yi äejeká äó ti 

äeàñgwá mákele máte yi wulma ná äesañmbambó äusu káà? Káto ñge yi äo ëyena ná 

máäó máte yi kpokuma yiña yasi te yi nyá sámbó káà?” 

6Á nyá yeñsa nyá äo nde: "Wuná äotu äe likisi! Lápi te yi Esayi te mó punja málápi 

má Njambiyá lápima ká kasi yun káà äaã gbakasi. Yo nda yi yo kátinate ká mákana 

má Njambiyá nde: 'Äotu äaka kaàn mi ká kondó numbu, yasi wátá, temó yan 

lóndunate ná mbiõ ná mi. 

7Kannate yi äo kaná ná mi káà gba gbálate. Äo teàëya ndi máyasi máte yi wulá ká 

pásina te yi äomó.’ 

8Wuná ká tikó mámboñga má Njambiyá kpaló äakiëye mákele máte yi wulma ná 

äetomba káà.” 

9A kaã mbómbu lápó nyá äomó nde: "Wuná ká kombile payá mámboñga má 

Njambiyá, náà wuná nje äakiëye mákele mun yi wuná ma wuàla nó káà. 

10Ma Móyisi lápima nde: 'Jásó sóñgwá äená nyóñgwá.' Sendi: 'Yókó á ta lápina äeyate 

ná sañgwá ho ná nyañgwá, äo woêku nyá.’ 

11Ma ká yun, wuná láàpi yun nde: 'Ñgá mumó lápá nyá sañgwá ho nyá nyañgwá nde: 

Kórbañ, yite nde: 'Yasi te yi mi diyma kamá ná wá káà, mi sima si nyá Njambiyá yo 

ná sadaka.' Ká yite, wuná láàpi yun nde, a tïî kama se sañgwá ho nyañgwá na. 

13Ëete, wuná ká liõ lápi te yi Njambiyá wulá ká mákele máte yi wuná támbiëya kandá 

ná äetomba káà. Ma wuná ká káè mbómbu yïù keló yiña äuëya kwaló mákele nda 

yite.” 

14Ká kóñte, á Yesus jeäa ñgil wolo lápó nyá äomó nde: "Wuná háná láêñgwá mátó yïù 

wokó lápi káà. 

15Kiná yaña wátá ná wátá yakama wulá sáã káè ká móy mumó keló nde, a äáêki ná 

sámbó na. Yasi wátá, yo yasi te yi wulá ká móy mumó káà yakama keló nde, a äáêki 

ná sámbó. 

16Ñgá mumó äá ná mátó te yïù wokó páã, na woku.” 

17Ká nyá ma kwaã nyiñá tuã bá ndi nyá äená äejeká äená ná nañ ná ñgil äomó káà, á 

äejeká diyá nyá mádiyan ká kasi kanó te. 

18Á nyá lápá nyá äo nde: "'Yite nde, wuná sendi, wuná yeti ná ëyanó na? 'Ná tïì woká 

nde, kiná yaña wátá ná wátá yakama wulá sáã káè ká móy mumó keló nde, a äáêki ná 

sámbó na? 

19Káto yo ti káàn ká temó ná na, yo káàn ká móy, ká kóñte, a maà nje káè nyakó yo ká 

mboñ." Yesus ká kwaëyá teëye komáte nde, máëye háná kimóte. 

20A njaã káè mbómbu lápó nde: "Yasi te yi pundá ká móy mumó, yo yite kelá nde, a 

äáêki ná sámbó, 

21káto äeya mátaká háná wuàla ká móy yotu, ká móy temó mumó, yo kwaló kelna 

máwanja háná te yi mumó yakama keló. Yo kasi máguäó náè kasi wona äomó. Yo 

kasi nyána temó ká máyasi náè kelna äeya máyasi. Yo kasi äoñna yasi ná nje máseäila 

náè kasi kelna mákele má mámi náè kasi äeya temó náè tóyna äásó náè äendiëya yotu 

náè kelna yasi ná yaw yaw. 

23Äeya máyasi mánóri háná wuàla ká móy yotu keló nde, a äáêki ná sámbó.” 

24Yesus támma ká mánáti má Genesarát womáte kwaã káè ká mánáti má Tir. Á nyá 

kwaã nyiñá ká mbaña tuã, yasi wátá, a tïì kwaëyá nde, äomó duêkwá na. Ko ëete, a tïì 

äá ná ëeti te yi sóma kiná nde, äomó duêkwá na. 

25Wátá nyari äaã ná ñgóndu wená ná äeya sisiñ ká yotu. Ká nya kó ma wokó kasi 

Yesus káà, á nyá nje äaló ká njiõ mákol máná. 

26Nya kó tïì äá ñgóndu Yudán na, a äaã ñgóndu Fenisi ká mánáti má Siri. A 

ñgwátama ná Yesus nde, a ëuêëya äeya sisiñ soñá ká yotu mónó wená. 

27Á Yesus lápá nyá nyá nde: "Pa tikó, náà äónósiká pa ëyena ditó, káto yo yeti kimóte 

nde, äo äoêñ máëye má äónósiká nje äetá nyá äónó äembiye na.” 

28Á nyari yeñsa nyá nyá nde: "Nyañgwá Kumande, yo gbate ëete. Ma yasi wátá, äónó 

äembiye ëïùy ndi lalá ká njiõ teäel yïù ëye mámbulma máëye máte yi äalá wulá ká 

máäó má äónósiká káà.” 

29Á Yesus lápá nyá nyá nde: "Káto wá yeñsama kimóte, ëete ëukwá, äeya sisiñ ma 

ëuwá ká yotu mónó wó.” 

30Ká nyá ma ëuwá kumó tuã káà, a doàl mónósiká mátináñgwá ká tañ, äeya sisiñ ma 

pundó ëuwá ká yotu ná. 

31Yesus njaã támá wolo ká mánáti má Tir kwaã ná Sidón lañsa mánáti máte yi 

nyañgwá máëya kamó ëiyá káte káà. Á nyá kwaã kumó ká nyañgwá mató Galile. 

32Äo äoñma wátá mbam ná ëiäina mátó nje nó ká yená. Mbam te tïì äá ká lápina 

kimóte na. Á äo ñgwáta ná Yesus nde, a kaêsikwá máäó ká yotu ná. 

33Á Yesus jisá ná nyá ká ñgil äomó káè ná nañ nyinje mányáy máná ká mátó máná sa 

másári ká äó ná kpoká ná ëyem mbam. 

34Á Yesus kañá misi kánjá kwey piëyá sosu lápó nyá nyá nde: "Efata!" Yite nde: 

'Äutunañgwá!’ 

35Ndana ndana, á mátó má mbam äutuna, á ëyem ná wunjiyá, á nyá kandá ndapi ná 

kpálálá. 

36Á Yesus lápá nyá äo nde, kpá, äo tïî yekiëya nyá mumó na. Ko äákó ëete, yo ká 

ñgimó te yi nyá gayá äo, yo ká ñgimó te yite yi äo pelá kasi te káè nó mbómbu. 

37Äo ñgbakimama äuëyate lápó nde: "Yasi háná te yi nyá kelá káà gba kimóte. A ká 

keló nde, gba äotu äete äe ná ëiäina mátó äaka woêku páã, keló sendi nde, äotu äete äe 

ti äá ká tapita äaka taêpitañgwá." 

Mark 8 

1Ká ñgimó te yite nyañgwá ñgil äomó njaã wesiëya wolo ká káki Yesus. Yasi wátá, äo 

tïì äá ná yaña te yi äo ta ëye na. Á Yesus jeäa äejeká äená lápó nyá äo nde: 

2"Mi ká gwe ñgwátá ñgil äotu äaka äuëyate, káto yo má ká muka mátu yitati yi äo 

waka ká káki mbá káà. Ma yasi te yi äo ta ëye yeti. 

3Ñgá mi lápá ndana nde, äo ëuêkwá ná nja, wum ta äaëyá äo ká nje, káto äaña ká 

njoka yan wulma ná nañ nje nó.” 

4Á äejeká äená pitiëye lápó nyá nyá nde: "Wusá waka ká koñgor, há ta keló nan yïù 

nyá ná äomó máëye nde, äo ëyaêki ditó?” 

5Á Yesus diyá äo nde: "Wuná ná mampa niñgó?" Á äo yeñsa nde: "Yitan jó yiäa.” 

6Á nyá lápá nyá äomó nde, äo ëïîy ëiyó ká mánáti. Á nyá äuã mampa yitan jó yiäa ká, 

nyá Njambiyá wosoko leká yo nyá äejeká äená, náà äo káè kaäi nyá äomó. Á äo äuã 

káè kaäó nyá ñgil äomó. 

7Äo äaã sendi ná äónó äenjanjó ná mbát. Á nyá nyá Njambiyá wosoko nje lápó nyá 

äejeká äená nde, äo káên kaäó yo sendi nyá äomó. 

8Äomó ëyenama ditó. Á äo nje wesiëye máäukwá máte tonjá mámakó yitan jó yiäa. 

9Äo äaã nda äomó tomay yini. Ká kóñte, á Yesus lápá nyá äomó nde, äo sïîki ëuwá. 

10Kiná kikó káà, á nyá äendá landi äená äejeká äená kwaã káè ká mánáti má 

Dalmanuta. 

11Ëiyó káà, á Äefarisáã ëyaã kandá mátandó äená äe Yesus. Yïù äoäá ná nyá, äo 

diyma nyá nde, a teêëya äo wátá máyekambiyá yi wulá ká ëyoäó, náà äo äáñ. 

12Á Yesus njimá ká temó lápó nde: "Káto ñge yi äotu äe ñgimó te yókó diyá wátá 

máyekambiyá káà? Gbakasi yi mi lápá nyá wuná ká: Ko äo tïù äáñá máyekambiyá 

wátá ná wátá na.” 

13Ká kóñte, á nyá ñgbásá äo äendó landi saäiyá káè ñginjá te yóru. 

14Äejeká leñsama kiná äuã mampa äuëyate na. Ma äo äaã ndi nó wátá ká móy landi. 

15Á Yesus kombile lápó nyá äo nde: "Wuná ëïîy gba ná sósó ná ñgaã te yi Äefarisáã 

náè ñgaã te yi Herod.” 

16Á äejeká ëiki saã to lápi te tandá yan taká nde, yo káto äo tïì äuã mampa äuëyate na. 

17Yesus duwaã yasi te yi äaã ká kwañna káà. Á nyá lápá nyá äo nde: "Káto ñge yi 

wuná taká nde, mi láàpi ëete, káto wuná tïì äuã mampa äuëyate káà? 'Yite nde, kumó 

ndana wuná tïì pa äá ná ëyanó na? 'Wuná tïì pa äiye to máyasi kumó ndana na? 

'Mátemó mun ndi ka ná keskere? 

18'Misi te yi wuná nó káà, wuná yeti ká äáñna na? 'Mátó máte yi wuná nó káà, wuná 

yeti ká wokó ka páã na? 'Ma yite nde, wuná kiná ëyóñgó yïù taká ná máyasi na? 

19Komá mi lekima mampa yitan nyá äomó tomay yitan káà, wuná njaã wesiëye 

máäukwá máte tonjá mámakó niñgó?" Á äo yeñsa nyá nyá nde: "Kamó jó yiäa.” 

20"Ma komá mi lekima mampa yitan jó yiäa nyá äomó tomay yini káà, wuná njaã 

wesiëye máäukwá máte tonjá mámakó niñgó?" Á äo yeñsa nyá nyá nde: "Yitan jó 

yiäa.” 

21Á nyá nje lápó nyá äo nde: "'Wuná tïì pa äiye ndi to te na?” 

22Äo njaã kwaã kumó ká Betsayda. Á äomó äuã wátá mó ëiäina misi nje nó ká yi 

Yesus ñgwáta ná nyá nde, a kpoêka nyá. 

23Á nyá äiye mó ëiäina misi ká äó jisá ná nyá ká móy ëya. Ká kóñte, á nyá sa másári 

lómbá ká misi má mó ëiäina misi kasá äó ká yotu ná diyá nyá nde: "Wá ká äáñá yiña 

yasi?” 

24Á mó ëiäina misi ñgákila lápó nde: "Mi ká äáñá äomó. Mi äáàña äo nda májeti, yasi 

wátá, äo ká kándó.” 

25Ká kóñte, á nyá äasiëye kasá äó ká misi má mó ëiäina misi. Ká nyá ma äáñá yasi ná 

ñgoñ káà, á misi máná äutuna, á nyá kandá äáñna yasi háná ná ñgálálá. 

26Á Yesus lápá nyá nyá nde: "Wá tïî yókwá se nyiñá móy ëya na, ëukwá káè tuã ëyó.” 

27Yesus njaã kwaã äená äejeká äená káè ká póku máëya máte yi Sesare te yi Filip. 

Piñó te yi äo äaã ká kándi káà, á nyá diyá äo nde: "Äomó láàpi nde, mi nda?” 

28Á äo yeñsa nde: "Äaña láàpi nde, wá Jañ te mó tópuna äomó ká móróku. Äaña nde, 

Eli. Äaña sendi nde, wátá mó punja málápi má Njambiyá nda äari.” 

29Á nyá nje diyá äo nde: "Ma ká yun, wuná láàpi äa nde, mi nda?" Á Piyár yeñsa lápó 

nyá nyá nde: "Wá Krist!” 

30Á Yesus lápá nyá äo nde, kpá, ko äo tïî lápi ëete nyá wátá mumó na. 

31Ndana, á Yesus kandá teëya yan máyasi lápó nde: "Yo kponate nde, Mónó mumó 

saêñgwañgwá ná mábóná äuëyate. Äetomba äe ëya náè äekum äe äotu äe kátina 

máyasi nyá Njambiyá náè äotu äe teëya mámboñga ta sáñá nyá. Yo kponate sendi 

nde, äo ta wo nyá, a maà nje womiyá ká mátu yitati.” 

32Yesus äaã ká lápó málápi mánóri ná gbas gbas. Á Piyár äuã nyá káè nó ná nañ 

kandá gayna ná. 

33Yasi wátá, á nyá yeñsa äáñá äejeká äená äenó ná Piyár lápó nyá nyá nde: "Satan, 

lóndó ká káki mbá, káto mátaká mó yeti wátá ná yi Njambiyá na, yo mátaká máte yi 

äomó!” 

34Ká kóñte, á nyá jeäa ñgil äomó náè äejeká äená lápó nyá äo nde: "Ñgá mumó 

kwaëyá äeñgwá mi, a tïî äoñ yotu ná nde, yo yaña na. A soêäa kroa ná äeñgwá mi, 

35káto mumó háná á kwaëyá kambiëya ná joñgwá ëyená ná ñgom ñgom kó ta 

ëimbiëye yo. Ma yókó á ta ëimbiëye joñgwá ëyená káto mbá náè káto Kimó Tom kó 

ta äá ná joñgwá. 

36Ma ñgá mumó si namó mánáti maka háná, nje ëimbiëye joñgwá ëyená, yo maà nje 

kamá nyá ñge? 

37Yo kwaló yasi te nda yi mumó yakama nyá ká numbu joñgwá ëyená kó? 

38Yo nde, mumó háná á ta gwe njón jayna mbá náè jayna málápi mámbá ká mbómbu 

äotu äe muka äe tumá kóñ ná Njambiyá joñna ká máäeyó äaka, Mónó mumó ta gwe 

sendi njón wená komá nyá ta nje ká móy máluksa má Sañgwá äená pupuna äejaki äe 

Njambiyá." 

Mark 9 

1Yesus kaã mbómbu lápó sendi nyá äo nde: "Gbakasi yi mi lápá nyá wuná káà: Ká 

njoka äotu äete äe ëiyá ndana waka äaka, äaña tïù gwe kiná pa äáñá nda yi Kandó 

Njambiyá ta nje nó ná nyañgwá ñguñguëyá káà na.” 

2Ya mátu yitan jó wátá ká kóñte, á Yesus äuã Piyár náè Jak náè Jañ kwaã äená äo 

äepó káè ná nañ ká wátá nyañgwá keki. Kumó mate, á yotu ná sánjá ká misi man. 

3Málambó máná kpalma panó ná ñgáãy ñgáãy ñgáãy wumó ná mboñ mboñ. Kiná 

mumó wátá ná wátá ká to mánáti yakama weyá lambó, yo maà wumó nda yite na. 

4Äo seàm semó, Eli äená Móyisi äaka ká nyá másimó äená äe Yesus. 

5Á Piyár lápá nyá nyá nde: "Yekele, yo kimóte nde, wusá ëïîy waka. Há suêm mábala 

yitati, wó wátá, á Móyisi wátá, á Eli wátá.” 

6Piyár láàpi ëete, káto a tïì äá ká duwá yasi te yi nyá yaêkañgwá lápó káà na, káto wóã 

kwañma äo. 

7Wátá kulutu njaã ëiäiëye äo. Á wátá mán wulá ká móy kulutu lápó nde: "Yókó 

mónmbá, sóñ temó mbá, wuná woêkunañgwá ná nyá.” 

8Ká äejeká ma kañá misi ñgákila ká káki yan káà, äo tïì äáñá se wátá mumó na, ndi 

Yesus nyápó äená äo. 

9Ndana, ká ñgimó te yi äo äaã ká piyá wulá ká to keki káà, á Yesus kiëyá äo nde, kpá, 

äo tïî yekiëya yasi te yi äo äáñma káà nyá mumó na, äo ta disó yekiëye, yite Mónó 

mumó womiya ká njoka äemuñ. 

10Äo äakiëya lápi yinóri ná gból ká temó, á äo ëiki diyna tandá yan nde: "Kasi 

womiyate ká njoka äemuñ, yite láàpi äa ná ñge?” 

11Á äo diyá nyá nde: "Káto ñge yi äotu äe kátina máyasi lápá nde, Eli ta pa kandá nje 

ëiñ káà?” 

12Á nyá yeñsa nyá äo nde: "Yo gbate nde, Eli ta kandá nje yïù nje kombile máyasi 

háná tikó ká mbáy te." Á nyá káè mbómbu lápó nde: "Ma nan yi yo kátinate ká kasi 

Mónó mumó nde, a ta sañgwa ná mábóná äuëyate, äomó maà yáliyá nyá káà? 

13Ma mi ká lápó nyá wuná nde: Eli ma nje, á äomó kelá yasi te yi äo kwaëya keló káà 

ná nyá. Äo kelma nda yi yo äaã kátinate ká kasi ná káà.” 

14Ká äo ma wuta ná äejeká te äari káà, äo doàl nde, nyañgwá ñgil äomó náè äotu äe 

kátina máyasi sima litó äo tikó ká äembe. Äená äo äaã ká nyá máso. 

15Ká ñgil äomó ma kañá ndi misi ëeká äáñá ná Yesus káà, á äo ñgbakima sutiyá káè 

nyánó nyá. 

16Á Yesus diyá äo nde: "Wuàná äo nyáàki máso káto yasi te nda?” 

17Á wátá mbam te á äaã ká móy ñgil kó yeñsa nyá nyá nde: "Yekele, mi äoñma 

mónmbá nje nó ká yó, a ná wátá äeya sisiñ ká yotu yi kelá nde, a tïî tapitañgwá na. 

18Mbáy háná te yi nyá kwaëyá dindó nyá káte, a ká äetá nyá ká mánáti ná weñ. Ó 

äáàña, máwuru ká pundó nyá ká numbu ná pukam pukam, a má ká nyambó másuã, 

yotu ma si ëetó ná kañgata. Mi ñgwátama ná äejeká äó nde, äo ëuêëya äeya sisiñ te 

soñá ká yotu ná. Yasi wátá, á äo suëyá.” 

19Á Yesus yeñsa lápó nyá äo nde: "Wuná äotu äete äe ti jaàya yasi äaka, 'mi ta ëiyó 

siná wuná kumó ndenán? 'Mi ta gbisó wuná kumó ndenán? Wuná njaêki ná nyá 

woñga ká yembá.” 

20Á äo äuã nyá káè nó. Ká äeya sisiñ ma kañá ndi misi ëeká äáñá ná Yesus káà, á nyá 

jalá mónósiká äeyate. Á nyá äalá ká mánáti kandá máäiñgila, máwuru ká pundó ká 

numbu. 

21Á Yesus diyá sañgwá ná mónó nde: "Yo kaànda ndenán?" Á nyá yeñsa nde: "Yo ma 

kïùki kandá, a ndi ná mónósiká. 

22Ká yiña máñgimó yo ká ëiki äetá nyá ká ëitá, yiña ká móróku saã ndi nje te yi wo 

nyá wokó. Ndi nde, ñgá äá nde, wá yakama keló yaña, kama wusá, gwakó ñgwátá 

wusu.” 

23Á Yesus lápá nyá nyá nde: "Wá kpaàl lápó nde: 'Ñgá äá nde, wá yakama keló yaña 

nde,' ma pá mó te á tiká temó ká yi Njambiyá, máyasi háná yakama kelna.” 

24Ndana, á sañgwá ná mónó kembiëya nádó nde: "Mi ká tikó temó, ma kama mi, káto 

yo sulnate nde, mi äáêki ná tikina temó.” 

25Ká Yesus ma äáñá nde, ñgil äomó ká sutiyá yïù nje káà, á nyá äama ná äeya sisiñ 

lápó nyá nyá nde: "Wá sisiñ te á kelá nde, mumó tïî tapitañgwá, ëiäó sendi mátó má 

mumó kó, gba mi ká kombile lápó nyá wá nde: Pundó ëuwá ká yotu mónó ká. Kpá, 

wá tïî yókwá nyiñá ëiyó se ká yotu ná na.” 

26Á äeya sisiñ kembiëya jalá mónósiká äeyate pundó ëuwá ká yotu ná. Á mónósiká 

tika ná lóñkpóñ nda muñte. Á suló äomó lápá nde, a gwaã. 

27Yasi wátá, á Yesus äiye nyá ká äó támbiëye. Á mónósiká támá ëiyó ká tári kwey. 

28Ká Yesus ma nje kwaã nyiñá tuã káà, á äejeká äená diyá nyá tandá yan nde: "Káto 

ñge yi wusá suëya su soñna äeya sisiñ te káà?” 

29Á Yesus yeñsa nyá äo nde: "Njál sisiñ nda ánóru yakama ëuwá ká yotu mumó ndi 

ná nje máñgwáta ná Njambiyá.” 

30Ká kóñte, á äo támá womáte kwaã ná Galile. Yasi wátá, Yesus tïì kwaëyá nde, äomó 

duêkwá mbáy ná na, 

31káto a äaã ká teëye äejeká äená máyasi lápó nyá äo nde: "Äo ta äuã Mónó mumó 

kañá nyá ká máäó má äomó, äo maà wo nyá, a maà nje womiyá ká mátu yitati.” 

32Ndi nde, äejeká tïì woká to lápi te na, yasi wátá, äo gwaã wóã diynate. 

33Äo kwañma kumó ká Kapárnawum. Ká Yesus ma kwaã nyiñá tuã káà, á nyá diyá äo 

nde: "Wuná äaã ká nyá máso ká nje káto yasi te nda?” 

34Á äo ëiyá ná kpiñgbili kiná äutá numbu na, káto äo äaã ká pitiëya numbu ká nje yïù 

duwá mó te á kwañma äásó ká njoka yan kó. 

35Ndana, á Yesus kwaã ëiyó mátiëyá jeäa äejeká kamó jó yiäa lápó nyá äo nde: "Ñgá 

mumó kwaëyá äá bosa mumó ká njoka äásó, a äáêki nda njena mumó ká njoka yan 

háná, keló sendi másay nyá äo háná.” 

36Á nyá äuã wátá gbála mónósiká támbiëye ká äembe yan kañá nyá äiye ká äó lápó 

nyá äo nde: 

37"Mumó háná á äuã wátá mónósiká nda yókó kimóte káto mbá, yo mi yi nyá äuã 

kimóte. Ma mó te á äuã mi kimóte, yeti ndi mi ná ñguru wombá yi nyá äuã na, yo nde, 

a äoàñ Mó te á tomma mi kó.” 

38Jañ lápima nyá Yesus nde: "Yekele, wusá äáñma wátá mbam ká soñá äeya másisiñ 

ká yotu äomó ná ëinó ëyó. Á wusá gayá nyá, káto a yeti ká njóñ su na.” 

39Á Yesus lápá nde: "Wuná tïî gay nyá na, káto mumó ti yaka keló máyekambiyá ná 

ëinó ëyembá nje yeñsa ndi numbu ndana ndana lápina äeyate ná mi na. 

40Yo nde, ñgá mumó ti luã ëyambi suñgwá ná wusá, a ká kóñ su. 

41Ma gbakasi yi mi lápá nyá wuná káà: Mumó háná á ta nyá wuná peló móróku wátá 

nde, wuná hóêäiya, káto wuná äotu äe Krist, mó te tïù kópó sol ná na. 

42"Ma ñgá wátá mumó kelá yasi te yi yakama jatiëye wátá mónósiká ká njoka äónó 

äaka äe tiká temó ká yembá äaka ká äeya nje, ñgá äo lápá ndi nde, äo äoêñ tari kókuna 

yasi tiñó ká ñgiñ mó te kwaã äetá nyá ká mañ, yite äo jekima keló kimó yasi ná nyá 

äuëyate. 

43Ñgá äá nde, wátá äó yó ká kwaëyá jatiëye wá ká äeya nje, nóè kïîla äó te mbáte 

soñá. Yo ta jekó äá kimóte ká yó nde, nyiña ndi ná äó wátá ká ëyoäó äá ná joñgwá, 

lañsa nde, äákó ná máäó háná yiäa nje kwaã káè ká ëitá te yi ëiyá kpo ná kpo kiná 

ëimó káà.  

[44Mate äeëuñ äete äe ëye äo ná fit fit äaka yeti ká gwe na, ma ëitá yeti ká ëimó sendi 

na.] 

45Ñgá äá nde, wátá kol yó ká kwaëyá jatiëye wá ká äeya nje, nóè kïîla kol te mbáte 

soñá. Yo ta jekó äá kimóte ká yó nde, nyiña ndi ná kol wátá ká ëyoäó äá ná joñgwá, 

lañsa nde, äo äeêta wá ká ëitá te yi ti ëïùm káà ná mákol mó háná yiäa ná jám.  

[46Mate äeëuñ äete äe ëye äo ná fit fit äaka yeti ká gwe na, ma ëitá yeti ká ëimó sendi 

na.] 

47Ñgá äá nde, wátá misi yó ká kwaëyá jatiëye wá ká äeya nje, nóè ëoêka misi te mbáte 

soñá. Yo ta jekó äá kimóte ká yó nde, nyiña ká Kandó Njambiyá ná misi wátá, lañsa 

nde, äo äeêta wá ká ëitá te yi ti ëïùm káà ná misi mó háná yiäa ná jám. 

48Mate äeëuñ äete äe ëye äo ná fit fit äaka yeti ká gwe na, ma ëitá yeti ká ëimó na. 

49Ëitá ta pupuëye mumó háná ndi nda yi kwa kombile ná máëye káà. 

50Kwa kimó yasi, ma ká som kwa si sambiyá, wuná ta keló nan yïù yókiëye nó? 

Wuná äáêki nda máëye máte yi äá ná kwa káte joñna ná tá tandá yun." 

Mark 10 

1Yesus njaã támá womáte kwaã káè ká mánáti má Yuda ká ñginjá Yurdáã. Á nyañgwá 

ñgil äomó nje wesiëya wolo ká káki ná. Á nyá kandá teëya yan máyasi nda njál wená. 

2Á Äefarisáã nje ká yená yïù nje äoäá nyá. Á äo diyá nyá nde: "Mámboñga ká nyá ka 

mumó ëeti nde, a soêña äó ná nyari wená?” 

3Á nyá yeñsa nyá äo nde: "'Móyisi pásima ná ñge nyá wuná?” 

4Á äo lápá nde: "Móyisi nya nje nde, mbam yakama kátó mákana má diëya gwaki nyá 

nyari yïù soñá äó ná nyá.” 

5Á Yesus lápá nyá äo nde: "Yo káto mátemó mun ná keskere, yori yi Móyisi kátima 

ná mboñga te ëete nyá wuná káà. 

6Ma ká yi Njambiyá kusuma ná máyasi ká kandinate káà, a kusuma mbam, kusó 

nyari. 

7Ëete, mbam ta tikó sañgwá äená nyañgwá joñna äená nyari nda kól äená jon. 

8Äo háná yiäa ta nje äá ndi mbundó wátá. Komáte, äo yeti se äomó yiäa na, äo má ndi 

mbundó wátá. 

9Ma ëete, mumó tïî äaka yasi te yi Njambiyá sima jañgwá káà na.” 

10Ká äo ma kumó ká tuã káà, á äejeká diyá nyá mádiyan wolo ká yasi te yi nyá lápima 

ndana káà. 

11Á nyá lápá nyá äo nde: "Mbam háná á ta soñá äó ná nyari wená kwaã äuã mbaña, 

yite nyá mbam máwanja ká mbómbu bosa nyari. 

12Ma ñgá nyari ëuwá ká äó njom káè keló gwaki äená wátá mbam, yite nyá nya 

máwanja.” 

13Ëiyó káà, á äomó äuã sáká sáká äónósiká káè nó ká yi Yesus, na kpoki äo yïù nyá äo 

mákombila. Yasi wátá, á äejeká äamá äo. 

14Ká nyá ma äáñá ëete káà, á yo kwaëye temó ná äuëyate. Á nyá lápá nyá äo nde: "Ná 

tïîki sáká sáká äónósiká, náà äo nje ká yembá. Ná tïî peti äo na, káto Kandó Njambiyá, 

yo yi njál äotu äete äe nda äo äaka. 

15Gbakasi yi mi lápá nyá wuná káà: Ñgá mumó ti jayá Kandó Njambiyá nda yi 

mónósiká jayá ná yasi káà na, ko a tïù nyiñá káte na.” 

16Ká kóñte, á nyá kañá äónósiká soäá ká äó kasá máäó ká yotu yan nyá äo 

mákombila. 

17Ndana, ká Yesus ma támá nyiñá nje káà, á wátá mbam sáëyá nje kusá máäóñ ká 

mbómbu wená diyá nyá nde: "Kimó yekele, mi keàl nan, náà mi äá ná joñgwá te yi 

kpo ná kpo?” 

18Á Yesus diyá nyá nde: "Wá jeàäañgwá mi nde kimó mumó káto ñge? Káto kiná 

kimó mumó wátá ná wátá na, ndi Njambiyá nyápó. 

19Wá ma duwá mámboñga má Njambiyá, yo nde: 'Kpá, wá tïî woku mumó na. Wá tïî 

kel wanja na. Wá tïî guäu na. Wá tïî pási lápi nyá ká numbu mumó na. Wá tïî seäila 

mumó äuã ná yiña yasi ká máäó máná na. Jásó sóñgwá äená nyóñgwá.' “ 

20Á mbam yeñsa nyá nyá nde: "Yekele, mi ká äakiëye máyasi mánóri háná kandá ná 

mónósiká.” 

21Yesus äáñma nyá kwaëyá nyá lápó nyá nyá nde: "Äukwaã yasi wátá yi wá tïì pa 

keló káà, yo nde, kán ëyañgwá máyasi mó háná, nóè äoêñ móni te kaäó nyá buka 

äomó. Ëete, wá ta äá ná kusuku ká ëyoäó. Ká kóñte, nóè äeêñgwá mi.” 

22Yasi wátá, ñgá mbam kó ma wokó málápi mánóri káà, á nyá tiñá máñgembi ná 

siäiäi kwaã ná ñgambi, káto a äaã ná äuëya kusuku. 

23Ndana, á Yesus kañá misi ñgákila lápó nyá äejeká äená nde: "Yo gba sulnate nde, 

äotu äe kusuku nyïîña ká Kandó Njambiyá.” 

24Äejeká ñgbakimama lápi yinóri äuëyate. Á Yesus äasiëye lápó nyá äo nde: "Wuná 

äónó, yo gba sulnate nde, äotu äete äe nyá temó yan háná ká kusuku äaka nyïîñ ká 

Kandó Njambiyá. 

25Yo sulnate nde, nyañgwá nyamó nde samo yakama kwaã lalá nádó ká njámbi alula 

náè nde, mó kusuku nyïîña ká Kandó Njambiyá.” 

26Á äejeká ñgbakima kwaã to te lápó tandá yan nde: "Ma ñgá äá ëete, nda yakama juã 

kó?” 

27Yesus äáñma äo lápó nde: "Ká yi äomó, mumó yeti ná ëeti te yi keló ëete na. Ma ká 

yi Njambiyá, a ná ëeti te yi keló máyasi háná.” 

28Á Piyár ëiyá lápó nyá nyá nde: "Äáña, wusá ma tikó su máyasi háná kpaló äeñgwá 

wá.” 

29Á Yesus yeñsa nde: "Gbakasi yi mi lápá nyá wuná káà: Mumó háná te á ta tikó tuã 

ëyená, tikó äemañ ho äeëyómbu ho nyañgwá ho sañgwá ho äónó ho máñgwañ máná 

káto mbá náè káto Kimó Tom, mó te ta kpaló äá ná máyasi gómay ká numbu yasi 

wátá te yi nyá tikima káà. 

30Kandá ndana mó te ta äá ná mátuã gómay. A ta äá ná äemañ gómay äuã äeëyómbu 

gómay. A ta äá sendi ná äenyañgwá gómay náè äónó gómay äuã máñgwañ gómay. A 

ta äá ná máyasi mánóri háná ká móy nyañgwá mábóná. Ma a ta äá sendi ná joñgwá te 

yi kpo ná kpo ká mátu máte yi ta nje káà. 

31Yo nde, bosa äomó äuëyate ta nje äá äotu äe njimá. Sendi, äotu äe njimá äuëyate ta 

nje äá bosa äomó.” 

32Äo äaã ká kándi yïù äendó káè pá Yerusalám. Yesus äaã mbómbu, äejeká ká kóñ ná. 

Temó yan tïì äá ná tá na. Äotu äete äe äaã ká äeñgwá nyá äaka äaã ká gwe wóã 

äuëyate. Á Yesus kala jeäa äejeká äená kamó jó yiäa kandá lápina yasi te yi nyá ta 

sañgwa nó káà nyá äo: 

33"Ná äáêña, wusá äe äendá káè pá Yerusalám äaka. Äo ta äuã Mónó Mumó nyá 

äekum äe äotu äe nyána sadaka nyá Njambiyá náè äotu äe kátina máyasi. Äo ta pásó 

nde, äo woêku nyá. Ká kóñte, äo maà nje äuã nyá kañá nyá äotu äete äe yeti ká duwá 

Njambiyá äaka. 

34Äotu äete ta nyátó nyá sa másári ká yotu ná. Äo ta njuró nyá ná njambala nje wo 

nyá, a maà nje womiyá ká mátu yitati.” 

35Jak äená Jañ te äónó äe Seäede njaã ká káki Yesus lápó nyá nyá nde: "Yekele, yasi 

te yi wusá ta diyá wá káà, há góèru nde, keló yo nyá wusá.” 

36Á Yesus diyá äo nde: "Ná kwaàëyikwá nde, mi keêl äa ñge nyá wuná?” 

37Á äo lápá nyá nyá nde: "Komá wá ta äuã ëiyó máluksa mó káà, jaya nde, wusá ëïîy 

mátiëyá ká káki yó, wátá puló mbam äó, wátá puló gare yó.” 

38Yasi wátá, á Yesus lápá nyá äo nde: "Wuná yeti ká duwá yasi te yi wuná diyá káà 

na. 'Wuná yakama hóäiye ka peló mábóná máte yi mi ta hóäiye káà? Njál mátópuna 

máte yi mi ta sañgwa nó káà, 'wuná yakama wáliyá yo nde?” 

39Á äo yeñsa nyá nyá nde: "Wusá yakama wáliyá." Á Yesus lápá nyá äo nde: "Gbate, 

wuná ta hóäiye peló mábóná máte yi mi ta hóäiye káà. Sendi, njál mátópuna máte yi 

mi ta sañgwa nó káà, wuná ta sañgwa nó sendi. 

40Ma yasi wátá, ká kasi ëiyó mátiëyá ká mbam äó ho ká gare mbá, yeti mi kaäá yo 

nyá äomó na. Mámbáy máte woàkunañgwá ná äotu äete äe Njambiyá sima si kombile 

yo tiká äo äaka.” 

41Ká äejeká te äari kamó ma wokó málápi máte yi Jak äená Jañ lápima káà, á temó 

yan kwa suñgwá ná äo. 

42Á Yesus jeäa äejeká háná lápó nyá äo nde: "Wuná duwaã nde, äotu äete yi äomó 

jeäa nde äekum ká to mánáti äaka ká kpaló äendó to yan äendó. Ma äe nyañgwá äotu 

äete äe ká njoka yan äaka ká kpaló natá äo nata. 

43Yasi wátá ká yun, yo yeti ká kwañna ëete na. Mó te á kwaëyá äá nyañgwáte ká 

njoka yun kó yaêkañgwá keló másay nyá wuná. 

44Ma yókó á kwaëyá äá bosa mumó ká njoka yun kó äáêki bala äásó háná. 

45Káto Mónó mumó sendi ná ñguru wená ti ma njaàki, náà äomó kel másay nyá nyá 

na, yasi wátá, a njaã nda mó másay yïù nyá joñgwá ëyená yïù koló ná äuëya äomó.” 



98 

 

 
© 1999, Wycliffe Bible Translators. 

 

 
 

 

46Äo kándima kumó ká Yeriko. Ká ñgimó te yi Yesus äaã ká pundó ëuwá ká móy ëya 

äená äejeká äená náè nyañgwá ñgil äomó káà, wátá mó ëiäina misi nde Bartime, mónó 

Time äaã ká ëiyó ká káki nje. A ëikima jómbó máyasi ká máäó má äomó. 

47Ñgá nyá ma wokó nde, yo Yesus te mó Nasarát kwaã káà, á nyá nyá numbu ká 

kembi lápó nde: "Mónó Davit Yesus, gwakó ñgwátá wombá.” 

48Äaña äomó äuëyate äamma nyá yïù saã nje nde, a ëïîäi numbu. Ma ko äákó ëete, yo 

ká ñgimó te yite yi nyá njaã kembó kwaã to te nde: "Mónó Davit, gwakó ñgwátá 

wombá.” 

49Ndana, á Yesus támá lápó nde: "Wuná jeêäañgwá nyá." Á äo jeäa mó ëiäina misi 

lápó nyá nyá nde: "Wá tïî kambi yaña na. Táma, a ká jeäa wá.” 

50Ká nyá ma wokó ëete káà, á nyá äetá gambo ná ná váñ lombiyá káè pá yi Yesus. 

51Á Yesus diyá nyá nde: "Wá kwaàëyikwá nde, mi keêl ñge nyá wá?" Á nyá yeñsa 

nyá nyá nde: "Yekele, keló nde, mi äáêñnañgwá.” 

52Á Yesus lápá nyá nyá nde: "Kwañgó, tikina temó te yi wá nó káà joñgwa wá." 

Ndana ndana, á nyá kandá äáñna yasi äeñgwá Yesus káè nó. 

Mark 11 

1Äo kándima wuta ná Yerusalám kumó ká káki Betfage náè Betani, ká puló Keki 

máoliviye. Á Yesus tomá äaña äejeká äená yiäa kánjá mbómbu lápó nyá äo nde: 

2"Wuná káên ká ëya te á ká mbómbu wun kó. Ná nyiñna ëya ëeká wuná ta doló wátá 

mónó tofu tiñnate. Mumó wátá ná wátá tïì pa ëiëyá máta máná wátá yesó ká to ná na. 

Náè wuná wuênja nyá nje nó. 

3Ñgá mumó diyá wuná nde: 'Wuná wuànja nyá káto ñge?' Náè wuná yeêñsañgwá nde: 

'Nyañgwá Kumande ká kwaëyá nyá, a ta yókiëye nyá nádó.' “ 

4Äo kaã, á äo dolá wátá mónó tofu tiñnate ká numáy ká sáã yaka ná nje, á äo wunjá 

nyá. 

5Á äaña äotu äete äe äaã womáte äaka diyá äo nde: "Yiri ñge yi wuná kelá káà? Káto 

ñge yi wuná wunjá mónó tofu ánóru káà?” 

6Á äo yeñsa nda yi Yesus lápima nyá äo káà. Á äo tiká äo nde, äo kwaêñ ná nyá. 

7Äo äoñma mónó tofu kumó nó ká yi Yesus, äuã málambó man jonó ká to ná. Á nyá 

kwaã äendó mónó tofu ëiyó ká to ná. 

8Äomó äuëyate äoñma málambó man jonó ká nje, á äaña leká yan mónó máäó májeti 

ká lóã äetá ká nje. 

9Äotu äete äe äaã mbómbu náè äaka äe äaã ká kóñ Yesus äaka ëikima kembó nde: 

"Hosana, mákombila ná yókó á nje ná ëinó Baba Mbokó! 

10Mákombila äáêñnañgwá ká kandó sañmbambó wusu Davit yi nje káà! Njambiyá 

äáêki náè máluksa ká kwey!” 

11Yesus ëyañma ká Yerusalám kwaã nyiñá mbanjó Njambiyá. Ká nyá ma si äáñá 

máyasi háná te yi äaã ká káki ná káà, á nyá kwaã äená äejeká äená kamó jó yiäa káè 

pá Betani, káto ñgimó sima kwaã äuëyate. 

12Misi pupá, ká ñgimó te yi äo äaã ká pundó ëuwá ká Betani káà, Yesus äaã ká wokó 

nja. 

13Ká nyá ma kañá misi äáñá ná wátá njuku figiye ná nañ ná mámbóru ná gbi káà, á 

nyá káè, na káè äáñ, simande yo wumma. Yasi wátá, ká nyá ma wuta ná njuku te káà, 

a seàm ndi mámbóru ná mámbóru ná gbi, káto yo tïì äá ñgimó wumnate na. 

14Ndana, á nyá lápá nyá njuku figiye ánóru nde: "Siyma äóná ná ñgbót nde, ko mumó 

wátá ná wátá tïù ëye se kwaló mbumó yó wátá yesó na!" Äejeká äená wokuma lápi 

yinóri yi nyá lápima káà. 

15Äo yókwaã ná kókó ëyaã ká Yerusalám. Á Yesus nyiñá mbanjó Njambiyá kandá 

ëuëya äotu äete äe äaã ká ëyañgwá náè äaka äe äaã ká äómó máyasi womáte äaka. A 

tindima máteäel má äotu äe sánjina móni náè másolo má äotu äe ëyañgwa äepepó äetá 

ká mánáti. 

16A tïì tiká nde, mumó wátá ná wátá soêäa yiña yaña pása nó ná móy mbanjó 

Njambiyá na. 

17A teëya äo málápi má Njambiyá lápó sendi nde: "'Yo yeti gba kátinate ká mákana 

má Njambiyá nde: 'Äo ta jeäa tuã ëyembá nde tuã te yi mákandó háná ta ñgbó ñgwáta 

ná Njambiyá ká móyte' na? Ma yasi wátá, wuná kpalma yeñsa yun yo ná gbañ äotu äe 

guäó.” 

18Ká äekum äe äotu äe nyána sadaka nyá Njambiyá náè äotu äe kátina máyasi ma 

wokó ëete káà, á äo saã nje te yi äo yakama wo ná nyá. Ndi nde, äo äaã ká kambó nyá, 

káto yasi te yi nyá ëikima teëye káà ëikima kpoká temó äomó háná äuëyate. 

19Ká äekoko ma ëyaã káà, á Yesus pundá ëuwá ká móy ëya äená äejeká äená. 

20Ká äo ma nje tóká sendi nje äemáñmáná káà, äejeká seàm nde, njuku figiye kó ma 

gwe sósó ná kawoyo kandá ká toñ te kumó njiõ. 

21Á Piyár taká yasi te yi kwañnama káà. Á nyá lápá nyá Yesus nde: "Yekele, äáña 

njuku figiye te yi wá ma kïùtañgwá ná nyá kó ma sósó.” 

22Á Yesus nje ëiyó lápó nyá äo nde: "Wuná tïîki temó ká yi Njambiyá. 

23Gbakasi yi mi lápá nyá wuná káà: Ñgá mumó lápá nyá keki te yókó nde: 'Ëuêkwá 

waka káè äaló ká mañ,' yo ta kelna ëete, ñgá nyá tiká temó nde, yasi háná te yi nyá 

lápima káà ta kelna gbate kiná äá ná máso ká temó na. 

24Yori yi mi lápá nyá wuná nde: Yasi háná te yi wuná ta diyá Njambiyá ká máñgwáta 

mun, ñgá wuná tiká temó nde, wuná má ná ya te, Njambiyá ta nyá wuná yo. 

25"Ma ká ñgimó háná te yi wuná támá yïù ñgwáta ná Njambiyá, ñgá äá nde, wuná ná 

yiña lápi suñgwá ná wátá mumó, wuná tïîki nyá ná ñgwátá, náà Sañgwá wun te á ëiyá 

ká ëyoäó kó tiki sendi wuná ná ñgwátá ká äeya máyasi máte yi wuná kelá káà. 

26Ma ñgá wuná ti tiká äásó ná ñgwátá na, sañgwá wun te á ëiyá ká ëyoäó kó tïù tikó 

sendi wuná ná ñgwátá ká äeya mákele mun na.” 

27Äo yókwaã wolo káè ká Yerusalám. Ká ñgimó te yi Yesus äaã ká jombila ká móy 

mbanjó Njambiyá káà, á äekum äe äotu äe nyána sadaka nyá Njambiyá náè äotu äe 

kátina máyasi náè äetomba äe ëya nje ká yená 

28diyá nyá nde: "Ëeti te yi wá kelá ná máyasi máte yiká káà wuàla we? Nda nyá wá 

ëeti nde, keló máyasi máte?” 

29Á Yesus yeñsa nyá äo nde: "Mi sendi, mi ndi ná lápi wátá yi mi ta diyá wuná, náè 

wuná yeêñsañgwá nyá mi, náà mi nje lápi mbáy te yi ëeti te yi mi kelá ná máyasi máte 

wulá káte káà. 

30Nda tomá Jañ nde, a njaêki tópá äomó ká móróku? 'Yo Njambiyá ho yo äomó? Ma 

ná yeêñsañgwá nyá mi.” 

31Ndana, á äo kandá mádiyna tandá yan lápó nde: "Ñgá wusá lápá nde: Yo Njambiyá 

tomá nyá, yite a ta diyá nde: Ma káto ñge yi wuná tïì tiká temó ká yasi te yi nyá 

lápima káà? 

32Ma ñgá wusá nje yeñsa nde: Yo äomó tomá nyá, yite..." Äo láàpi ëete, káto äo äaã 

ká kambó ñgil äomó, káto äomó háná äáñma nde, Jañ gbate mó punja málápi má 

Njambiyá. 

33Ëete, á äo yeñsa nyá Yesus nde: "Wusá yeti ká duwá na." Á Yesus nje lápó nyá äo 

nde: "Mi sendi, mi yeti ká lápó yaña nyá wuná ká kasi ëeti te yi mi kelá ná máyasi 

máte káà na." 

Mark 12 

1Ká kóñte, á Yesus kandá lápina máyasi nyá äo ná nje mákanó. Á nyá lápá nde: "Wátá 

mumó sama ñgwañ vinyá. Á nyá kelá kakwá litó ná yo, timó mbáy sópita mámbumó, 

sumó sendi doñgbe doñgbe tuã yïù pámna ñgwañ. Á nyá nje kañá yo háná nyá äaña 

äotu äe másay nde, äo äaêkiëya, äá sendi ná ñgaäiyá te yan káte. Ká kóñte, á nyá kwaã 

lóndunate káè yiña mánáti. 

2Ká ñgimó te yi mámbumó sima ëetó ká ñgwañ ma ëyaã, á nyá tomá wátá mó másay 

kánjá ká yi äari, náà äo njesá nyá ñgaäiyá mámbumó máte yená. 

3Yasi wátá, äotu äe másay te äari támma äiye nyá mándá yókiëye nyá ná gboñgo äó. 

4Ká kóñte, á nyá tomá sendi wátá mó másay kánjá äo. Á äo mándá mbáte kómbá ká to 

toyá nyá wuñgwá. 

5A njaã tomó sendi mbaña ká kóñ te yóru. Á äo wo mbáte. Á nyá nje tomó sendi äaña 

äuëyate kánjá. Äo natima äaña tumbó wo äaña. 

6Ndana, á nyá tika ndi ná ndañga mónó wená, sóñ temó ná. Yïù siëyá nó, á nyá nje 

tomó nyá kánjá lápó nde: 'Äo ta kambó, káto yo mónmbá.’ 

7Yasi wátá, äotu äe másay äaka njaã lápó tandá yan nde: 'Ná äáêña, mó te á ta tika ná 

málikó, ákó! Ná njaêki, há woêku nyá, náà wusá tika su nó.’ 

8Á äo äiye nyá wo, äuã muñ ná káè liõ ká kóñ ñgwañ. 

9"Ma sa ñgwañ ta nje keló nan? A ta nje girise äotu äe másay äenóri nje kañá ñgwañ 

nyá äaña. 

10'Yite nde, wuná tïì pa tóló lápi ká yi ëiyá kátinate ká mákana má Njambiyá káà na? 

Yo kátinate nde: 'Tari1 te yi äotu äe sumna tuã sáñma kó kpalma nje äá sañgwá 

kondu. 

11Ma yasi ká, yo mákele má Baba Mbokó, yo yasi te yi wusá äáñá ñgbakima.' “ 

12Ká äekum Äeyudán ma si wokó málápi mánóri háná káà, á äo saã nje te yi äiye 

Yesus, káto äo duwaã nde, a nyáàki kanó te suñgwá ná äo. Yasi wátá, äo äaã ká 

kambó ñgil äomó, ëete á äo jisá kwaã tikó nyá. 

13Äo njaã tomó äaña Äefarisáã náè äaña äotu äete äe äaã ká njóñ kumande Herod äaka 

kánjá ká yi Yesus, náà äo dóñgiëye nyá wulá ká lápi te yi ta pundó ká numbu ná káà. 

14Á äo ëyaã lápó nyá nyá nde: "Yekele, wusá duwaã nde, wá mó gbakasi ko ká misi 

má nda, káto wá ti äaàñ yó mbári misi má mumó na. Wá teàëya yó nje Njambiyá 

gbate gbate. 'Mámboñga láàpi nde, mumó gboêku garama nyá Sesar? 'Há gboêku ho 

há tïî gboku?” 

15Yesus duwaã likisi yan, á nyá diyá äo nde: "Wuná äoàäa mi káto ñge? Wuná äoêñ 

ná sule wátá nje nó, náà mi äáñ.” 

16Á äo nje nó äuã kañá nyá nyá. Á nyá diyá äo nde: "Yiká yekambiyá to nda? Kátina 

mákáti máte yiká teàëya nda?" Á äo yeñsa nyá nyá nde: "Yo yi Sesar.” 

17Á nyá nje lápó nyá äo nde: "Wuná nyáêki Sesar máyasi máte yená, nyá Njambiyá 

máyasi máte yená." Äo ñgbakimama äuëyate ká yasi te yi nyá yeñsama káà. 

18Äesadusáã láàpi yan nde, äemuñ tïù womiyá na. Äo njaã sendi ká yi Yesus diyá nyá 

mádiyan lápó nde: 

19"Yekele, ká njoka mámboñga musu yi Móyisi kátima káà, yo kátinate ká móyte nde: 

'Ñgá mumó äá ná mañ, ñgá mañ wená te gwe tikó nyari kiná ja äená nyá na, na äoêñ 

kusó te, na ja kwañëye ná ëinó mañ á gwaã kó.’ 

20Yo äaã ná äaña äónó äembam yitan jó yiäa äe jaëya ká móy yan. Tomba te äoñma 

nyari gwe kiná tikó ko mónósiká äená nya te na. 

21Á á kóñ te äuã kó gwe kiná tikó ko mónósiká äená nya te na. Yo äaã ndi sendi ëete 

ná mó yitatite. 

22Yo kwañnama ndi ëete siëyá ná äo háná yitan jó yiäa ná gbukup. Ko mumó wátá ná 

wátá ká njoka yan tïì ja äená nya te yïù kusó ná kandó na. Ëiyó káà, á nyari nje gwe 

sendi ká kóñ yan háná. 

23Ma ká yesó te yi äemuñ ta womiyá nó káà, ká njoka äembam äaka, nya kó ta nje äá 

nya nda, káto äo háná yitan jó yiäa äoñma nyá ná mágwaki?” 

24Á Yesus lápá nyá äo nde: "'Ná ti äáàña nde, májósó mun wuàla, káto wuná ká 

ndekima yasi te yi yo kátinate ká mákana má Njambiyá, ndekima sendi ñguñguëyá 

Njambiyá na? 

25Yo nde, komá äemuñ ta womiyá káà, mágwaki tïù äáñna se na. Yasi wátá, äomó 

háná ta joñna nda yi äejaki äe Njambiyá joñna nó ká ëyoäó káà. 

26Ma ká kasi womiya äemuñ, yite nde, wuná tïì pa tóló ka mákana máte yi Móyisi 

kátima káà na? Wuná tïì pa tóló ká mbáy te yi lápá kasi mónó jeti te á äaã ká äiye ëitá 

káà na? Womáte Njambiyá lápima nyá Móyisi nde: 'Mi mbá Njambiyá te á 

Abaraham, Njambiyá te á Isak, Njambiyá te á Yakóp.' Wuná tïì pa tóló mbáy te na? 

27Yo nde, Njambiyá yeti Njambiyá äemuñ na, nyá Njambiyá te á äotu äete äe ná joñ 

äaka. Gbate, wuná ká móy májósó ná pitik.” 

28Wátá mó kátina máyasi äaã ká láñgwá mátó ká máso máte yi äo äaã ká nyá káà. A 

äáñma nde, Yesus yeñsama kimóte nyá Äesadusáã. Á nyá nje ká káki ná diyá nyá nde: 

"Ká mámboñga háná, yán kwaã äásó?” 

29Á Yesus yeñsa nyá nyá nde: "Mboñga te á kwañma äásó kó, yo yókó á lápá nde: 

'Kandó Isarayál, wokó. Siya Baba Mbokó, yo ndi Baba Mbokó te Njambiyá wusu. 

30Kwaëyikwá Baba Mbokó te Njambiyá wó ná temó yó háná, ná sisiñ yó háná, ná 

ëyanó ëyó háná, ná ëeti yó háná.’ 

31Mboñga yiäate, yo nde: 'Kwaëyikwá móñ nda yi wá kwaëyá ná yotu yó káà.' Kiná 

mbaña mboñga á kwañma mámboñga maka yiäa na.” 

32Á mó kátina máyasi nje lápó nyá nyá nde: "Kimó yaña, yekele, wá lápima gba 

gbakasi yïù lápó nde, siya Njambiyá yo ndi nyá nyápó, kiná mbaña se na. 

33Sendi, ñgá mumó kwaëyá Njambiyá ná temó ná háná, ná ëyanó ëyená háná, ná ëeti 

ná háná, kwaëyá jakósó mumó nda yi nyá kwaëyá ná yotu ná káà, yo yite lañsa 

másadaka háná te yi mumó yakama nyá Njambiyá káà. Yo yite lañsa másadaka má 

äenyamó te yi äo loëyá loëyukwá, ko másadaka máte yiri háná.” 

34Yesus äáñma nde, a yeñsama kimóte ná ëyanó, á nyá lápá nyá nyá nde: "Wá má 

nádó te yi nyiñá ká Kandó Njambiyá." Ká kóñte, ko mumó wátá ná wátá tïì äoäá diyá 

nyá mádiyan se na. 

35Yesus äaã ká teëye málápi má Njambiyá nyá äomó ká mbanjó Njambiyá. Á nyá 

diyá nde: "Káto ñge yi äotu äe kátina máyasi lápá nde, Krist mónó Davit káà? 



103 

 

 
© 1999, Wycliffe Bible Translators. 

 

 
 

 

36Davit ná ñguru wená lápima náè ëeti te yi Kimó Sisiñ nde: 'Baba Mbokó lápima nyá 

Kumande wombá nde: Ëiyó mátiëyá ká mbam äó mbá nde, mi sïîki kawule äependó 

äó tikó ká njiõ mákol mó.’ 

37Davit ná ñguru wená ká jeäa nyá nde Kumande. Ma Kumande wená ta kpaló nje äá 

mónó wená nan?" Nyañgwá ñgil äomó äaã ká láñgwá mátó ká yasi te yi nyá äaã ká 

lápó káà ná másosa. 

38Piñó te yi Yesus äaã ká teëye yasi káà, á nyá lápá nyá äomó nde: "Wuná ëïîy ná sósó 

ná äotu äe kátina máyasi. Äo kwaàëyikwá jaña ná nyañgwá nduláñ nduláñ mágambo 

ká mbómbu äomó, kwaëyá sendi nde, äomó káê nyánó äo ká mámbáy komá äomó 

ëiki wesiëya káà. 

39Äo kwaàëyikwá ëiyó ká bosa mámbáy ká mámbanjó máwesiëya má Äeyudán, saã 

sendi kpasa mámbáy ká mátuã mádina. 

40Äo wáànjila máyasi háná ná mbul ká máäó má äekusó äoma, ëiki nje keló sáwna 

máñgwáta, náà äomó äáñ nde, äo kimó äomó. Njambiyá ta jóse äo teëye äo nyañgwá 

mábóná kwaã to te.” 

41Yesus ëiyma mátiëyá yaka ná kpoñgi nyána sadaka nyá Njambiyá. A äaã ká äáñá 

nda yi ñgil äomó äaã ká nyá móni káte káà. Äotu äe kusuku äuëyate äaã ká nyá äuëya 

móni káte. 

42Wátá buka kusó nyari njaã äetá limbi sisi yiäa yi yaka pata wátá. 

43Yesus jeäama äejeká äená lápó nyá äo nde: "Gbakasi yi mi lápá nyá wuná káà: Buka 

kusó nya kó nya kwaã äaka háná, 

44káto äari háná nya äuyó máyasi máte yi äo äá nó kwaã to te káà. Yasi wátá, buka 

kusó nya kó nya yasi háná te yi äaã nde, a joêñnañgwá nó ká ëiyó mábukó máná káà." 

Mark 13 

1Ká ñgimó te yi Yesus äaã ká pundó ká mbanjó Njambiyá káà, á wátá jeká wená lápá 

nyá nyá nde: "Yekele, äáña ndi mbári mátari máte yiká wa! Äáña ndi mátuã máte yiká 

wa!” 

2Á Yesus yeñsa nyá nyá nde: "'Nduku, wá ká äáñá nyañgwá mátuã máte yinóri? Kiná 

tari wátá ná wátá ta ëiyó waka ká to jakósó kiná nde, äo gbuêñgula äetá ká mánáti 

na!” 

3Ká kóñte, á nyá kwaã káè ëiyó mátiëyá yaka ná mbanjó Njambiyá ká Keki 

máoliviye. Náè Piyár náè Jak náè Jañ äuã Andere äaã ndi äená äe Yesus äepó. Äo 

diyma nyá nde: 

4"Lápó nyá wusá, máyasi máte ta kwañna ndenán? Yo ñge yi ta teëye nde, máyasi 

máte háná ta äá ká kelna kumó ká njenate?” 

5Ndana, á Yesus kandá lápi lápó nyá äo nde: "Wuná ëïîy ná sósó, ma mumó má nje 

seäile wuná. 

6Káto äomó äuëyate ta nje ná ëinó ëyembá lápó nde: 'Mi Krist, mi kó!' Ëete, äo ta 

seäile äuëya äomó. 

7Komá wuná ta wokó äomó ká lápó kasi máëyambi, wokó ñgum ñgum te káà, wuná 

tïî gwaki kañ yaña na, káto máyasi máte yaêkañgwá kelna. Ndi nde, yite tïì pa äá 

siyna máyasi na. 

8Kandó wátá ta támá luã ëyambi ná wátá kandó. Kumande wátá maà támá luã ëyambi 

ná jakósó. Mánáti ta ñgwañgwa ká yiña mámbáy. Koló ta kelna ká to mánáti. Máyasi 

mánóri ta äá ndi gbála toñ mábóná. 

9Ma wuná ëïîy yun ná sósó, káto äo ta äuã wuná kañá nyá äotu äe pásina jósi. Äo ta 

njuró wuná ná njambala ká mámbanjó máwesiëya má Äeyudán. Wuná ta támá ká 

mbómbu äekum náè ká mbómbu äekumande jóse lápi ká kasi mbá. Yo ta kelna ëete, 

náà wuná lápi máyasi máte yi wuná äáñma náè yi wuná duwaã ká kasi mbá káà nyá 

äo. 

10Bosa yasi, yo nde, äo kaênda pa pelá Kimó Tom nyá mákandó má äomó háná. 

11Komá äo ta äuã wuná káè nó ká mbómbu äotu äe pásina jósi káà, wuná tïî kanda 

gwe kañ wo yotu ká yasi te yi wuná ta lápó káà na. Yasi wátá, wuná láêpi ndi lápi te 

yi Njambiyá ta nyá wuná ká numbu ká kiya mbáy káà, káto yeti wuná ta lápina na, yo 

Kimó Sisiñ. 

12Mañ ta ëyañgwá mañ wená nyá äomó, náà äo wo nyá. Sañgwá ná mónó ta keló 

sendi ëete ná mónó wená. Äómbásiká ta luã ëyambi suñgwá ná äesañgwá äan náè 

äenyañgwá äan ëyañgwá äo nyá äomó, äo maà wo äo. 

13Äomó háná ta äenó wuná káto ëinó ëyembá. Ma yókó á ta gbisó keló tiñ kumó ká 

siynate kó ta juã. 

14"Wuná ta äáñá mó te yi äo jeäa nde Nyañgwá mó äekiëya máyasi á kelá gbutu äiye 

ná mbanjó Njambiyá kó ká nje ëiyó ká mbáy te yi nyá ti yaka ëiyó káte káà. Ma mó te 

á tólá málápi maka kó woêku to te ëiyó ná sósó." Á nyá nje lápó nde: "Komá wuná ta 

äáñá máyasi máte ká kwañna ëete, náè äotu äete äe ëiyá ká mánáti má Yuda äaka 

sáêëyikwá kambó káè ká to mákeki. 

15Mó te á ta äá ká tosiyóã kó pïîkwá kiná pa nyiñá tuã nde, na káè äuã yaña pundó nó 

na. 

16Sendi, mó te á ta äá ká ñgwañ kó tïî yókwá ná kókó nde, na pa káè äuã lambó ná na. 

17Äoma äete äe ta äá ná móy náè äaka äe ta äá ndi ká nyá äónósiká äári ká ñgimó te 

yite äaka ta sañgwa ná mábóná. 

18Wuná ñgwáêtañgwá ná Njambiyá nde, máyasi máte tïî ëyañ ká ñgimó abekata na, 

19káto ká ñgimó te yite, nyañgwá mábóná ta äáñna. Kandá yi Njambiyá ma kuàsu ná 

mbokó kumó ndana yiña nyañgwá mábóná tïì pa äáñna ëete na. Sendi, yiña nyañgwá 

mábóná tïù äáñna se ëete wátá yesó na. 



105 

 

 
© 1999, Wycliffe Bible Translators. 

 

 
 

 

20Ti äáàki nde, Baba Mbokó kaêya äuyó mátu máte tikó ná ñgbet na, ma mumó wátá 

ná wátá tïù juã na. Yasi wátá, a kayma yo, káto äotu äete äe nyá sima si tóká äaka. 

21"Ma ñgá mumó lápá nyá wuná nde: 'Ha Krist waka ho a wari!' wuná tïî jaya na. 

22Káto äotu äete äe lápá jaã nde, äo Krist náè äaka äe lápá sendi nde, äo äotu äe punja 

málápi má Njambiyá äaka ta nje. Äo ta keló máyekambiyá, keló sendi nyañgwá 

máyasi, äo yakama jatiëye ko äotu äete äe Njambiyá sima si tóká äaka ká yiña nje. 

23Ma wuná ëïîy ná sósó, mi ma lápó máyasi háná nyá wuná. 

24"Ma ká kóñ mátu má nyañgwá mábóná mánóri yesó ta ëimó, ñgwándá tïù panó se 

na. 

25Äesisóã ta kátiyá ká kwey äaló ká mánáti. Máyasi máte yi äá ná ñguñguëyá yi ëiyá 

ká kwey káà ta ñgbókisa äuëyate. 

26Ká kóñte, äo ta äáñá Mónó mumó ká nje ná mákulutu ná nyañgwá ñguñguëyá náè 

nyañgwá máluksa. 

27A ta tomó äejaki äená kánjá ká mámbáy háná, ká máäoku má mánáti maka háná yini 

ká to mbokó. A ta wesiëye äotu äete äe nyá sima si tóká äaka. 

28"Wuná äoêñ ëyanó ká yasi te yi figiye teëye káà. Ká ñgimó te yi máäó máte má ká 

äóyá náè ká ñgimó te yi mámbóru máte má ká lo, wuná ká duwá nde, ñgimó mbiyó 

ma wuta. 

29Ëete sendi, komá wuná ta äáñá nde, máyasi máte má ká ëyaã, wuná duêkwá nde, 

Mónó mumó má nádó te yi nje, yasi má ká ñgiñ nyinó. 

30Gbakasi yi mi lápá nyá wuná káà: Ko äotu äete äe ná joñ ká ñgimó te yókó äaka tïù 

gwe háná kiná nde, máyasi mánóri háná ëyaêñ na. 

31Ëyoäó náè mánáti ta si kwaã yambile, ma ndi málápi mámbá tïù yambile ko wátá 

yesó na. 

32"Ma ká kasi yesó náè hawa te yi máyasi máte ta ëyaã káte káà, ko mumó wátá ná 

wátá yeti ká duwá na, ko äejaki äete äe ëiyá ká ëyoäó äaka, ko Mónó, ndi Da nyápó 

duwá. 

33Wuná ëïîy ná sósó, wuná páêm yasi, káto wuná yeti ká duwá ñgimó te yi máyasi 

máte ta ëya káte káà na. 

34Yo ta äá nda yi wátá mbam á támma kwaã káè lóndunate ká wátá mánáti, tikó tuã 

ëyená kañá máyasi háná nyá äotu äe másay äená. A teëya mumó háná yasi te yi nyá 

yaêkañgwá keló, lápó nyá mó te á ëikima äakiëye numáy kó nde, a páêm yasi. 

35Ëete, wuná páêm yasi, káto wuná yeti ká duwá ñgimó te yi sa tuã ta yókwá káte káà 

na. A yakama yókwá ho äekoko ho ná äembe tu ho ká ñgimó kóku kuäá ho 

äemáñmáná. 

36Wuná páêm yasi, kambó a má nje ëyaã ná äálám dóñgiëye wuná ká jakó. 

37Yasi te yi mi lápá nyá wuná káà, mi láàpi nyá äomó háná: Wuná páêm yasi." 

Mark 14 

1Jesó Paska Äeyudán náè ñgimó jesó ëyena mámampa te yi kiná ñgaã káte káà 

äukwaã ndi mátu yiäa, náà yo kelna. Äekum äe äotu äe nyána sadaka nyá Njambiyá 

náè äotu äe kátina máyasi sañma nje te yi äo yakama äiye Yesus ná nje likisi yïù wo 

ná nyá. 

2Äo sañma nje te ëete, káto äo ëikima lápó nde: "Yo tïî kelnañgwá ká äembe jesó na, 

kambó äomó má nje keló máyasi ná hoya hoya.” 

3Yesus äaã ká Betani ká tuã wátá mbam nde Simón, a äaã ká kónó ná ndoko. Piñó te 

yi äo äaã ká ëyena káà, á wátá nyari nyiñá tuã ná wátá ndaki tondunate ná yiña 

lóbinda nde nar yi ëye äuëya móni. Äo sama ndaki te ná wátá tari nde albatárá. 

Lóbinda te äaã ná sáñgáláñ, äo tïì pulá yo ná yiña yasi na. Á nya kó leká numbu ndaki 

kumbá mutó yinóri ká to Yesus. 

4Äaña äotu äete äe äaã womáte äaka wokuma ñgambi lápó tandá yan nde: "To äekiëya 

lóbinda te yiká äa ná ñge? 

5Ma äo ëyañgwa yo äuëya móni lañsa äuyó móni te yi äo gbo ná mó másay ká mátu 

másay gómay yitati yïù kamá ná äotu äe ñgwátá." Á äo lápina äeyate suñgwá ná nya 

kó. 

6Yasi wátá, á Yesus lápá nde: "Wuná tïîki nyá ná sám. Káto ñge yi wuná njañgwá nyá 

káà? A kelma kimó yasi ná mi. 

7Ná äáêña, wuàná äotu äe ñgwátá ká ëiyó ká kiya mbáy mátu háná. Ëete, máñgimó 

háná te yi wuná kwaëyá, wuná yakama keló kimó yasi ná äo. Ma ká äá mi, mi tïù ëiyó 

mbá siná wuná ká kiya mbáy mátu háná na. 

8Yasi te yi nyá äaã ná ëeti te yi keló, a kelma. A kandima si lómbá mi lóbinda ká yotu 

mbá yïù laëye ná pumbuna mbá. 

9Gbakasi yi mi lápá nyá wuná káà: Mbáy háná te yi äo ta pelá Kimó Tom ká to mánáti 

háná, äo ta yekiëye sendi yasi te yi nya kó kelma káà, náà äomó taki ná nyá.” 

10Yudas te Iskariyot, yókó á äaã ká njoka äejeká kamó jó yiäa kó kwañma káè ká yi 

äekum äe äotu äe nyána sadaka nyá Njambiyá, na káè ëyañgwá Yesus nyá äo. 

11Ká äo ma si wokó yasi te yi nyá lápima nyá äo káà, á äo äá ná másosa äuëyate. Á äo 

kpo nde, äo ta nyá nyá móni. Ndana, á Yudas kandá sañna kimó ñgimó te yi nyá 

yakama ëyañgwá ná nyá. 

12Bosa yesó jesó ëyena mámampa máte yi kiná ñgaã káte káà ëyañma. Yo yesó wona 

äónó äesam ná sadaka yi máëye má jesó Paska Äeyudán. Á äejeká äe Yesus diyá nyá 

nde: "Wá kwaàëyikwá nde, wusá káên kombile mbáy ëyena jesó Paska te yó we?” 

13Á nyá tomá äaña äejeká äená yiäa lápó nyá äo nde: "Wuná káên ká nyañgwá ëya, 

wuná ta sañgwa ná wátá mbam ná mapi móróku, náè wuná äeêñgwá nyá. 

14Mbáy te yi nyá ta nyiñá káte, wuná láêpi nyá sa tuã nde: 'Yekele nde: Mbáy te yi 

siná äejeká äembá ta ëye Paska káte káà äa we?’ 

15A ta teëye wátá nyañgwá toñgari nyá wuná ká tuã kwey ká pay to te ná máyasi háná 

gweyaã kombilate ká móyte. Yo womáte yi wuná ta kombile máëye má Paska te 

yusu.” 

16Äejeká kaã ëyaã ká móy ëya doló máyasi háná nda yi Yesus lápima nyá äo káà. Á 

äo kombile máëye má Paska. 

17Ká äekoko ma ëyaã káà, á Yesus ëyaã äená äejeká äená kamó jó yiäa. 

18Piñó te yi äo äaã ká mbáy máëye ká ëyena káà, á nyá lápá nde: "Gbakasi yi mi lápá 

nyá wuná káà: Wátá mumó ká njoka yun ta ëyañgwá mi, a waka ká ëyena siná nyá.” 

19Yo nya äo ñgambi äuëyate ká temó. Á mumó háná diyá nyá wátá wátá nde: "'Yo ka 

mi?” 

20Á nyá yeñsa nyá äo nde: "Yo wátá mumó ká njoka yun äejeká kamó jó yiäa, siná 

nyá ká äetá äó ká kiya kató máëye wátá. 

21Mónó mumó ta kwaã gbate nda yi yo kátinate ká kasi ná ká mákana má Njambiyá 

káà. Ndi nde, mábóná ta äaló ká to mó te á ëyañgwá nyá kó. Äo maà ëiy kiná ja mó te, 

ma yo gba kimóte äuëyate ká yená.” 

22Piñó te yi äo äaã ká ëyena káà, á Yesus äuã mampa. Ká nyá ma si nyá Njambiyá 

wosoko káà, á nyá leká yo kañá nyá äo lápó nde: "Wuná äoêñ, yiká mámbundó 

mámbá.” 

23Ká kóñte, á nyá äuã peló ná tena mánjam ká móyte. Ká nyá ma si nyá Njambiyá 

wosoko káà, á nyá kañá yo nyá äo, á äo háná hóäiye. 

24Á nyá nje lápó nyá äo nde: "Yiká mákiyó mámbá, yo mákiyó máte yi kelá mbon, 

mákiyó máte yi ká nyanja káto äuëya äomó. 

25Gbakasi yi mi lápá nyá wuná káà: Ko mi tïù hóäiye se tena mánjam maka na kumó 

ká ñgimó te yi mi ta nje hóäiye ná wátá jónjate ká Kandó Njambiyá.” 

26Ká äo ma si jembina yïù lukse ná Njambiyá káà, á äo kwaã káè ká Keki máoliviye. 

27Á Yesus lápá nyá äo nde: "Yasi te yi mi ta sañgwa nó káà ta njañgwá wuná háná ká 

tikina temó te yi wuná tiká ká yembá káà, jatiëye wuná ká äeya nje. Káto yo kátinate 

ká mákana má Njambiyá nde: 'Mi ta mukó mó äakiëya äesam, äesam maà si wanja.’ 

28Yasi wátá, komá mi ta womiyá káà, mi ta kandá kumó Galile ná wuná.” 

29Á Piyár lápá nyá nyá nde: "Ñgá äá nde, ká yi äomó háná yasi te yi wá sañgwa nó 

káà ta njañgwá äo ëete ká tikina temó te yi äo tiká ká yó káà, jatiëye äo ká äeya nje, 

ma pálá yembá, ko yo tïù äáñna ëete na.” 

30Á Yesus lápá nyá nyá nde: "Gbakasi yi mi lápá nyá wá káà: Ká gba tu te yókó muka 

wá ta tonó kumó máñga yitati nde, wá yeti ká duwá mi na piñó te yi kuäá tïì pa kókó 

kumó máñga yiäa na.” 

31Yasi wátá, á Piyár pitiëye ká numbu ná lápó nde: "Ko äákó nde, sóñ te äïîya mi siná 

wá, ko mi tïù tonó ná mbát nde, mi yeti ká duwá wá na." Äo háná lápima ndi ëete 

sendi. 

32Ká kóñte, á äo kwaã káè ká wátá mbáy nde Gátsemane. Á Yesus lápá nyá äejeká 

äená nde: "Wuná ëïîy mátiëyá waka kumó ká ñgimó te yi mi ta siëyá máñgwáta ná 

Njambiyá.” 

33Á nyá äuã Piyár náè Jak náè Jañ kwaã nó. Á wóã kandá äiyna ná äuëyate, temó ná 

äaã ná haäuäu. 

34Á nyá lápá nyá äo nde: "Temó mbá ná ñgambi nda mi ta gwe. Wuná ëïîy waka, ná 

ëïîy májemsiëyá.” 

35Á nyá kwaã ná mbát káè mbómbu äaló ká mánáti ñgwáta ná Njambiyá, ho ñgimó 

mábóná máte yite yakama lóndó ká káki ná. 

36A ëikima lápó nde: "Aba Da, wá ná ëeti te yi keló máyasi háná. Keló nde, nyañgwá 

mapi mábóná máte yiká ëuêkwá ká to mbá. Ma yo tïî kelnañgwá nda yi mi kwaëyá 

káà na, yo keêlnañgwá nda yi wá kwaëyá káà.” 

37Á nyá káè yókwá nje komá äejeká äaã káà doló äo ká jakó. Á nyá lápá nyá Piyár 

nde: "Simón, wá ká gba jakó. Ko gbála hawa wátá, wá tïì wáliyá ëiyó májemsiëyá na. 

38Wuná ëïîy májemsiëyá, náè wuná ñgwáêtañgwá ná Njambiyá, ma máäoäilan má nje 

lañsa wuná. Temó ná yásiëyá kelna kimó yasi, ko ëete, mámbundó ná tákó.” 

39Á nyá jisá wolo kwaã káè ná nañ káè ñgwáta ná Njambiyá lápó ndi kiya málápi 

máte yi nyá kandima lápó káà. 

40A kaã gbiñgbó mate nje doló sendi äo ká jakó, káto jakó kwañma äo ká misi. Äo tïì 

äá ná yaña te yi äo yakama yeñsa nyá nyá na. 

41Ká kóñte, á nyá nje ká máñga yitatite, á nyá lápá nyá äo nde: "Wuná koêmbila ya 

ndana, wáëya yun lalá. Yakama yáy, ñgimó ëyañma. Ná äáêña, äo ta äuã Mónó mumó 

ndana kañá nyá ká máäó má äotu äe máäeyó. 

42Ná táêma, há kwaêñ. Ná äáêña, mó ëyañgwá mi kó yima!” 

43Yesus äaã ndi ká lápó ëete káà, yaka ná Yudas te á äaã ká njoka äejeká kamó jó yiäa 

kó ká ëyaã. A njaã ná nyañgwá ñgil äomó. Äo äaã ná mákafa náè mátegbe. Yo äekum 

äe äotu äe nyána sadaka nyá Njambiyá náè äotu äe kátina máyasi náè äetomba äe ëya 

tomá äo. 

44Mó te á ta ëyañgwá nyá kó nya äo kasiya nde: 'Mó te yi mi ta nyánó nyá duló 

numbu ná kó, áru, náè wuná äïîya nyá kwaã nó pámó nyá kimóte.’ 

45Yudas ëyañma kópó kópó káè ká káki Yesus lápó nde: "Yekele!" kwaã duló numbu 

ná. 

46Ëete, á äotu äaka ñgbó äiye Yesus. 

47Á wátá mó te á äaã womáte kó sutá kafa kótó ná mó másay má nyañgwá kum äotu 

äe nyána sadaka nyá Njambiyá pásó tó ná äetá ká mánáti. 

48Á Yesus diyá äotu äenóri nde: "'Mi ka mó guäó, náà wuná äuã mákafa náè mátegbe 

yïù nje äiye ná mi? 

49Mi ëikima ëiyó mátu háná ká njoka yun teëye äomó málápi má Njambiyá ká mbanjó 

Njambiyá, ma wuná tïì äiye mi na. Yo nde, máyasi kwaàñnañgwá ëeká, náà málápi 

máte yi ëiyá kátinate ká mákana má Njambiyá káà si tondu.” 

50Ndana, á äejeká háná si posiyá liõ nyá. 

51Wátá gwanjó äaã ká äeñgwá Yesus ndi ná gbála gwey ká yotu kiná yiña lambó ká 

móyte na. Á äo kwaäá nyá. 

52Yasi wátá, á nyá wákiëye gwey tikó ná äo sáëyá kwaã sókárá. 

53Äo äoñma Yesus káè nó ká yi nyañgwá kum äotu äe nyána sadaka nyá Njambiyá. 

Äekum äe äotu äe nyána sadaka nyá Njambiyá háná náè äetomba äe ëya náè äotu äe 

kátina máyasi wesiëyama womáte. 

54Piyár äaã ká äeñgwá Yesus ná nañ kumó ká móy ndoko nyañgwá kum äotu äe 

nyána sadaka nyá Njambiyá. Á nyá kwaã ëiyó mátiëyá äená äotu äe másay kwaã 

wátina ëitá. 

55Äekum äe äotu äe nyána sadaka nyá Njambiyá náè äomó háná äe äaã ká njóñ 

nyañgwá jósi Äeyudán äaka sañma to lápi te yi äo ta lápó suñgwá ná Yesus yïù wo ná 

nyá. Ma yasi wátá, äo sañma deñgó. 

56Yo nde, äomó äuëyate ëikima nje pásó lápi nyá nyá ká numbu. Ma ñgiñ yan äaã 

dálá dálá. 

57Äaña äomó támma pásó lápi nyá nyá ká numbu lápó nde: 

58"Há wokuma, a ká lápó nde: 'Mi ta si leká mbanjó Njambiyá te yókó yi äomó 

summa ná máäó kó nje sumó wátá ndi ká mátu yitati. Mbáte yeti máäó má äomó ta 

sumó na.' “ 

59Ko ëete, ñgiñ yan äaã sendi dálá dálá ká lápi te yi äo lápima káà. 

60Á nyañgwá kum äotu äe nyána sadaka nyá Njambiyá támá ká mbómbu äomó háná 

diyá Yesus nde: "'Wá yeti ká yeñsa ka yaña ká yasi te yi äotu lápá suñgwá ná wá káà 

na?” 

61Á Yesus ëiyá ndi ná sám kiná yeñsa yaña na. Á nyañgwá kum äotu äe nyána sadaka 

nyá Njambiyá äasiëye diyá nyá lápó nde: "'Wá ka Krist, mónó Njambiyá te á ná 

máluksa kó?” 

62Á Yesus yeñsa nde: "IÕ, yo mi. Wuná ta äáñá Mónó mumó mátiëyá ká mbam äó 

Njambiyá te á ná ñguñguëyá háná kó. Wuná ta äáñá sendi nyá ká nje ká móy kulutu 

ká ëyoäó.” 

63Ndana, á nyañgwá kum äotu äe nyána sadaka nyá Njambiyá nyalá málambó ká yotu 

ná lápó nde: "Ñge yi äo ta lápó sendi nyá wusá káà? 

64Wuná wokuma lápi gbutu te yi nyá lápima suñgwá ná Njambiyá káà. Ká yun, ná 

äáàña nan?" Á äo háná pásá nde, yakama nde, äo woêku nyá. 

65Á äaña kandá sana másári ká yotu ná, wotó misi máná, sómó nyá lápó nyá nyá nde: 

"Tuäó mó te á sómma wá kó." Á äotu äe másay äiye nyá kandá kpakina ná ká pokó. 

66Ká ñgimó te yi Piyár äaã ndi ká móy ndoko ká sáã káà, á wátá nya te á äaã ká njoka 

äomari äete äe ëikima keló másay ká tuã nyañgwá kum äotu äe nyána sadaka nyá 

Njambiyá äaka nje. 

67Ká nyá ma äáñá Piyár ká máwátina má ëitá káà, á nyá señgile nyá lápó nyá nyá nde: 

"Wá sendi, wá äaã wuàná Yesus te mó Nasarát.” 

68Á Piyár toná lápó nde: "Mi yeti ká duwá yaña na. Mi yeti ká wokó mbá to yasi te yi 

wá kwaëyá lápó káà na." Á Piyár jisá ká móy ndoko káè pálá numáy te. Á mbam kuäá 

kóká. 

69Ká nya kó ma äáñá Piyár wolo káà, á nyá kandá lápinate sendi nyá äotu äete äe äaã 

womáte äaka nde: "Mbam kó ká njoka äotu äete.” 

70Á Piyár äasiëye tonó. Ëiyó ná mbát ká kóñ te káà, á äotu äete äe äaã womáte äaka 

lápá nyá nyá nde: "Gbate, wá ká njoka äotu äete, káto wá mó Galile.” 

71Á Piyár kandá mákinja má yotu äiye kwey äiye njiõ lápó nde: "Mi yeti ká duwá 

mbam te yi wuná lápá nó kó na.” 

72Yaka ná mbam kuäá ká kókó ká máñga yiäate. Á Piyár nje taká lápi te yi Yesus ma 

láàpi nyá nyá nde: 'Wá ta tonó kumó muka máñga yitati nde, wá yeti ká duwá mi na 

piñó te yi kuäá tïì pa kókó kumó máñga yiäa.' Ká Piyár ma taká lápi yinóri káà, á nyá 

kandá ëukwe. 

Mark 15 

1Äemáñmáná sut äekum äe äotu äe nyána sadaka nyá Njambiyá kelma kutu äená 

äetomba äe ëya náè äotu äe kátina máyasi náè äomó háná te äe ëiyá ká nyañgwá jósi 

Äeyudán äaka. Ká äo ma si wotó Yesus káà, á äo äuã nyá kwaã nó kañá nyá nyá Pilat. 

2Pilat diyma nyá mádiyan lápó nde: "'Wá kumande Äeyudán nde?" Á Yesus yeñsa 

nyá nyá nde: "Yo nda yi wá lápá káà.” 

3Äekum äe äotu äe nyána sadaka nyá Njambiyá lápima äuëya máyasi suñgwá ná nyá. 

4Pilat kaã mbómbu diyá nyá nde: "Wá yeti ná yaña te yi lápó na? Wá yeti ká wokó 

máyasi háná te yi äo lápá suñgwá ná wá káà na?” 

5Á Yesus ëiyá ná sám kiná yeñsa se yaña na. Á Pilat ñgbakima äuëyate. 

6Ká ñgimó jesó Paska háná Pilat ëikima soñá äó ná mó jóäó wátá, yókó yi äomó 

ëikima lápó nde, a soêña äó ná nyá kó. 

7Wátá mbam nde Barabas äaã ká jóäó äená äekumbó äená, káto äo woma mumó ká 

ñgimó te yi äo ëesa ná to äomó suñgwá ná äekum äe ëya káà. 

8Ñgil äomó sutiya káè pá yi Pilat kandá diyna ná nde, a nyáêki äo yasi te yi nyá ëiki 

nyá äo káà. 

9Á Pilat nje diyá äo nde: "Wuná kwaàëyikwá nde, mi soêña äó ná kumande Äeyudán 

yókiëye nyá nyá wuná?” 

10Pilat dïùya ëete, káto a duwaã nde, äekum äe äotu äe nyána sadaka nyá Njambiyá 

äaã ná äeya temó suñgwá ná Yesus. 

11Ko ëete, äo sesiëya äomó nde, äo láêpi nyá Pilat nde, a soêña äó ná Barabas yókiëye 

nyá äo, tikó Yesus. 

12Á Pilat äasiëye diyá äo nde: "Wuná kwaàëyikwá nde, mi keêl nan ná yókó yi wuná 

jeäa nde kumande Äeyudán kó?” 

13Á äo kembá wolo lápó nde: "Ñgbakó nyá ká kroa!” 

14Á Pilat diyá äo nde: "Ma yo kwaló äeya yasi te nda yi nyá kelma káà?" Á äo 

kembiëya ndana kwaã to te lápó nde: "Ñgbakó nyá ká kroa!” 

15Pilat kwaëya wáëye temó yan keló nda yi äo diyma káà. Ëete, á nyá soñá äó ná 

Barabas yókiëye nyá nyá äo. Ká nyá ma si nyá ëeti nde, äo njuêru Yesus ná njambala 

káà, á nyá kañá nyá nyá äo, náà äo káè ñgba nyá ká kroa. 

16Äesója njaã ñgbósó Yesus káè nó ká móy sáã ndoko ká mbanjó Pilat ká numáy tuã 

ëyená. Á äo wesiëye ndiñgálá njóñ äesója háná. 

17Äo lánja nyá wátá kpasa tena gambo, äuã yiña mákól ná másóru káte káà jakó ná 

ëuñgwá te lánje nyá ká to. 

18Á äo kandá sombila ná lápó nde: "Kumande Äeyudán, há láêpi!” 

19Á äo äuã kum soñ kwálá ná nyá ká to, sa másári ká yotu ná, kusá máäóñ kótó 

mbómbu ká mbómbu wená. 

20Ká äo ma si siëyá sárka ná ëete káà, á äo sórá kpasa tena gambo yinóri ká yotu ná, 

nje lánje nyá málambó máná, ñgbósó nyá kwaã nó, náà äo káè ñgba nyá ká kroa. 

21Mbaña mbam nde Simón, mó Sirán, sañgwá ná Aláksañdárá náè Rufus äaã ká kwaã 

ná nje ná nje wulá ñgwañ. Á äesója jeliyá nyá nde, a soêäa kroa Yesus. 

22Äo äoñma Yesus kumó nó ká mbáy te yi äo jeäa nde Golgota, yite nde Mbáy 

gboñgo to. 

23Kumó mate, á äo äuã yiña mánjam máte yi äo pulma náè yiña yasi nde mir káà nyá 

nde, a hóêäiya. Yasi wátá, a tïì hóäiye na. 

24Ká äo ma si ñgba nyá ká kroa ëete káà, á äo äuã málambó máná luã ká mbari yïù 

kaäiëya ná yo, yïù duwá ná ñgaäiyá te yi mumó háná ká njoka yan yakama äuã káà. 

25Äo ñgbaàki nyá ká hawa yitan jó yini te yi äemáñmáná. 

26Yïù teëye ná to sóñ ná, äo kátima yiña yasi ñgba ká to kroa ná nde: 'Yókó kumande 

Äeyudán.’ 

27Äo ñgbama sendi nyañgwá äotu äe guäó yiäa ká kroa nda Yesus, wátá ká kroa te 

wená puló mbam äó ná, wátá ká wená puló gare. 

28Ëete, lápi te yi yo kátinate ká mákana má Njambiyá nde: 'Äo tólma nyá ká njoka 

äotu äe äeya mákele' káà, sima tondó. 

29Äotu äete äe ëikima kwaã kwañgó ná nje äaka ëikima toyá nyá kánjá ndiñgile to 

soñá pokó lápó nde: "Hey wá! Wá mó te á leká mbanjó Njambiyá nje sumó ndi ká 

mátu yitati kó, 

30joñgwá yotu yó ná ñguru wó piyá ká kroa.” 

31Äekum äe äotu äe nyána sadaka nyá Njambiyá náè äotu äe teëya mámboñga ëikima 

nyátó sendi nyá tandá yan lápó nde: "A ëikima joñgwá äaña äomó, ma a yeti ná ëeti te 

yi joñgwá yotu ná ná ñguru wená na. 

32Ma Krist te kumande Isarayál pïîkwá ñgánjá ndana ká kroa, náà wusá äáñ, náà wusá 

tiki temó ká yená." Äotu äete yi äo ñgbama äo äená äe Yesus äaka ëikima toyá sendi 

nyá. 

33Ká äembe yesó ma ëyaã káà, á yitil kelá ká ndiñgálá mánáti kumó ká hawa yitati te 

yi äekoko. 

34Ká hawa yitati ma ëyaã káà, á Yesus kembá ná mán ká kwey lápó nde: "Elóy, Elóy, 

lama sabatani?" Yite nde: 'Njambiyá wombá, Njambiyá wombá, wá leàñ mi káto 

ñge?’ 

35Ká äaña äotu äete äe äaã womáte äaka ma wokó ëete káà, á äo lápá nde: "Ná woêku 

ndi, a ká jeäa Eli.” 

36Á wátá mbam ká njoka yan sáëyá káè äuã yiña yasi nda kusa tópá ká yiña ëyanjina 

mánjam sómó ká jeti sambile nyá nyá nde, a hóêäiya. Á mbam te lápá nde: "Ná tïîki, 

há pa äáñ, simande Eli ta nje piëyá nyá soñá ká kroa.” 

37Á Yesus kembá ëetinate jáyá gwe. 

38Á nyañgwá lambó te yi äaã kásate ká mbáy te yi ná kiyó ká mbanjó Njambiyá káà 

nyaliyá ká äembe kandá kwey kumó njiõ. 

39Ká kum äesója gómay te á äaã womáte ká tári ká mbómbu Yesus kó ma äáñá nda yi 

Yesus jáyma nó káà, á nyá lápá nde: "Mbam kó äaã gbate Mónó Njambiyá!” 

40Äaña äoma äaã sendi womáte. Äo ëikima ëiyó ná nañ äáñá yasi kánjá. Mariya te 

ñgóndu Magdala náè Mariya te nyañgwá ná Yosás äená Jak te á äaã mónósiká ká 

njoka äásó kó, nje äuã sendi mbaña nyari nde Salome äaã ká njoka äoma äenóri. 

41Äo ëikima äeñgwá Yesus keló másay nyá nyá ká ñgimó te yi nyá äaã nó ká Galile 

káà. Yo äaã sendi ná äaña äuëya äoma äe támma nje Yerusalám äená äe Yesus äaka. 

42Äekoko sima ëyaã, yo äaã ñgimó te yi äo ëiki komsa káte yïù teëye nde, ñgimó 

máwáëya máte yi yesó Saba ta äá ká kandá. 

43Á Yosáp te mó Arimate ëyaã. A äaã ká njóñ nyañgwá jósi Äeyudán. Äomó äaã ká 

jásó nyá. Sendi, nyá ná ñguru wená äaã ká laëye Kandó Njambiyá. Á nyá tiñá temó 

káè ká yi Pilat káè diyá muñ Yesus. 

44Á Pilat ñgbakima yïù wokó nde, Yesus gwaã ëete ná kpeteñ. Á nyá jeäa kum äesója 

kó diyá nyá, simande Yesus ma kïùki gwe. 

45Ká kum äesója ma lápó nyá nyá nde, Yesus gwaã gbate káà, á nyá jayá nde, Yosáp 

äoêñ muñ ná. 

46Á Yosáp äómá ndómbó kwaã piëyá muñ Yesus ká kroa äóyá ná ndómbó káè 

niñgwá ká äoñsóñ te yi äo timma ká wátá nyañgwá tari káà. Á nyá nje äiñgile wátá 

tari ëiäó ná numbu te. 

47Mariya te ñgóndu Magdala náè Mariya te nyañgwá ná Yosás äáñma mbáy te yi äo 

pumbuma nyá káte káà. 

Mark 16 

1Ká yesó Saba ma si kwaã káà, á Mariya te ñgóndu Magdala náè Mariya te nyañgwá 

ná Jak náè Salome äómá yiña mámutó máte yi äaã ná kimó mátul, náà äo káè nyá ká 

yotu Yesus. 

2Äemáñmáná sut ká bosa yesó te á kandá jónja sóndi, á äo támá yïù káè ká äoñsóñ ká 

ñgimó te yi njanjakwá nje nó káà. 

3Äo ëikima diyna nde: "Nda ta njeñá tari soñá ká numbu äoñsóñ nyá wusá?” 

4Ká äo ma kañá misi, äo äáàña nde, äo ma njeñá tari yinóri soñá. Yo nde, yo äaã 

nyañgwáte äuëyate. 

5Ká äo ma nyiñá ká móy äoñsóñ, äo äáàña mbaña gwanjó mátiëyá puló mbam äó ná 

wumna gambo ká yotu. Á äo gwe wóã äuëyate. 

6Á nyá lápá nyá äo nde: "Ná tïî gwaki wóã na. Wuná saàñ Yesus te á Nasarát yi äo 

ñgbama ká kroa kó. A ma womiyá, a yeti se waka na. Ná äáêña mbáy te yi äo niñgwa 

nyá káte káà. 

7Ma wuná káên káè lápó nyá Piyár náè äejeká äete äari nde, a ma kandá kwaã ná 

wuná káè pá Galile. Wuná ta äáñá nyá mate nda yi nyá ma láàpi nyá wuná káà.” 

8Á äo pundá ká äoñsóñ sáëyá kwaã ná máñgwañgwa, yo kwañma to yan. Ëete, äo tïì 

lápá yaña nyá mumó na, káto wóã kwañma äo äuëyate.  

[9Yesus womiya äemáñmáná ká bosa yesó te á kandá jónja sóndi. Á nyá kandá punjá 

yotu nyá Mariya te ñgóndu Magdala yi nyá soñma äeya másisiñ yitan jó yiäa ká yotu 

ná kó. 

10Á nyá kwaã káè yekiëye yo nyá äotu äete äe joñnama äená äe Yesus äaka. Äo äaã ká 

wo yotu leló. 

11A lápima nyá äo nde, Yesus ná joñ, a äáñma nyá. Ká äo ma wokó ëete káà, äo tïì 

jayá na. 

12Ká kóñte, á Yesus punjá yotu nyá äaña yiäa ká njoka yan ná yiña yotu dálá ká 

ñgimó te yi äo äaã ká káè ká yiña málunde káà. 

13Á äo yókwá nje yekiëye sendi nyá äenjóñ äan. Yasi wátá, äo tïì jayá sendi yasi te yi 

äo lápima nyá äo káà na. 

14Ká kóñte yinóri, á Yesus nje punjá sendi yotu nyá äejeká äená kamó jó wátá ká 

ñgimó te yi äo äaã ká ëyena káà. A ndeyma äo, káto äo äaã ná máso ká temó. Sendi, 

äo tïì tiká temó ká yasi te yi äotu äete äe äáñma nde, a womiya lápima káà na. 

15Ká kóñte, á nyá lápá nyá äo nde: "Wuná káên ká to mánáti háná káè pelá Kimó Tom 

nyá äomó háná. 

16Mó te á ta tikó temó ká Kimó Tom te, jayá nde, äo tóêpa nyá ká móróku, mó te ta 

juã. Ma yókó á ta ëiyó kiná tikó temó ká Kimó Tom te na, jósi ta äaló ká to ná. 

17Äotu äete äe ta tikó temó ká Kimó Tom te äaka ta keló kwaló máyekambiyá te yiká, 

yo nde, äo ta soñá äeya másisiñ ká yotu äomó ná ëinó ëyembá. Äo ta lápina ná yiña 

mánumbu. 

18Äo ta äiye sendi äenyóñá lalá ná äó. Ká äo hóäiye yiña yasi te yi ná lóku káte, yo tïù 

keló äo yaña na. Äo ta kasá máäó ká yotu äotu äekón, mákón man maà siyó.” 

19Ká Kumande Yesus ma si lápina nyá äo káà, á Njambiyá yókiëye nyá kánjá ëyoäó. 

Á nyá kwaã káè ëiyó ká mbam äó Njambiyá. 

20Á äejeká nje kwaã káè pelá Kimó Tom ká mámbáy háná. Kumande Yesus äaã ká 

kóñ yan, nyá äo ëeti te yi keló máyekambiyá, náà äomó duwá nde, lápi te yi äo lápá 

káà, gbakasi.] 

Lukas 

Lukas 1 

1Nyañgwá mbam Teyofil, äuëya äomó nya äó ká kátina máyasi máte yi kwañnama ká 

njoka wusu káà. 

2Äo kátima yo äeñgwá yasi te yi äotu äete äe äáñma ná misi man wulá ká kandinate 

yekiëya nyá wusá káà. Äotu äete sendi njaã nje äá äotu äe lápina málápi má 

Njambiyá. 

3Ká mi ma si gósó to te äiye kimóte wulá nda yi yo kandima nó káà, á mi sendi äáñá 

kimóte nde, mi káêti yo kátó ná nje te nyá wá, 

4náà wá duwá nde, máyasi máte yi äo teëya wá káà ká nje gbate. 

5Ká ñgimó te yi Herod äaã kumande ká mánáti má Yuda káà, yo äaã ná wátá mó 

nyána sadaka nyá Njambiyá, ëinó ëyená nde Sakari. A äaã ká njóñ Abiya. Nyari wená 

äaã ká kandó Arón. Ëinó ëyená äaã nde Elisabát. 

6Äo háná yiäa äaã ná ñgbeñ ká misi má Njambiyá. Äo joñnama äakiëye mámboñga 

náè málápi má Baba Mbokó háná kiná mónó májósó na. 

7Äo tïì äá ná mónósiká na, káto Elisabát äaã kundu, sendi, äo háná sima jombá. 

8Wátá yesó Sakari äaã ká tonjá másay máná ká mbómbu Njambiyá, káto yo äaã 

ñgimó másay máte yi njóñ te yená. 

9A kelma ëete nda yi äotu äe nyána sadaka nyá Njambiyá ëikima keló ná másay man 

káà. Ká ñgimó te yite, á äo kelá tay ká mbómbu Njambiyá. Á tay teëye nde, Sakari 

nyïîña mbanjó Baba Mbokó káè loëyá máyasi máte yi ná kimó mátul káà. 

10Nyañgwá ñgil äomó äaã ká ñgwáta ná Njambiyá ká sáã ká ñgimó loëya máyasi máte 

yi äaã ná kimó mátul káà. 

11Ndana káà, á wátá jaki Baba Mbokó pundá ká mbómbu Sakari. A äaã ká tári ká pay 

mbam äó ká mbáy te yi äo ëiki loëyá máyasi máte yi ná kimó mátul káà. 

12Ká Sakari ma äáñá jaki Njambiyá káà, á ëyanó ëyená ëimbiyá, á nyá gwe wóã 

äuëyate. 

13Á jaki Njambiyá lápá nyá nyá nde: "Sakari, wá tïî gwaki wóã na, káto Njambiyá 

jayma máñgwáta mó. Nyari wó Elisabát ta ja mónó mbam. Wá ta lo nyá nde Jañ. 

14Wá ta äá ná nyañgwá másosa káto ná. Sendi, äuëya äomó ta sosa komá nyá ta jaëyá 

káà, 

15káto a ta äá nyañgwáte ká misi má Baba Mbokó. A tïù ëye mánjam ho nyanna 

mánjam na. A ta äá tondunate ná Kimó Sisiñ kandá ká móy nyañgwá. 

16A ta yókiëye äotu äe kandó Isarayál äuëyate njesá ká yasi Baba Mbokó te Njambiyá 

wan. 

17A ta kwaã mbómbu ná Nyañgwá Kumande nda mó tomun Njambiyá ná sisiñ náè 

ëeti nda Eli. A ta yeñsa mátemó má äesañgwá ná äónó nde, äo kwaêëyikwá äónó äan. 

A ta keló nde, äotu äe mbandó äáêki ná ëyanó nda ñgbeñ äomó yïù kombile ná kimó 

kandó tiká Baba Mbokó.” 

18Á Sakari lápá nyá jaki Njambiyá nde: "Mi ta keló nan yïù duwá nó nde, máyasi ta 

kwañna ëete? Káto mi sima jombá. Sendi, másew má nyari mbá sima äuyó.” 

19Á jaki Njambiyá yeñsa nyá nyá nde: "Yo mi, Gabriyál. Mi ëïùy ká mbómbu 

Njambiyá. Njambiyá tomá mi nde, mi njaêki lápina nyá wá, lápó kimó tom te yiká 

nyá wá. 

20Äáña, numbu yó ta äá ëiäinate. Wá tïù tapita se na kumó ká ñgimó te yi máyasi 

maka ta si kelna, káto wá tïì jayá málápi mámbá na, málápi máte yi ta kelna tondó ká 

ñgimó te yi yo yaêkañgwá kelna káà.” 

21Äomó äaã ndi ká laëye Sakari. Äo äaã ká ñgbakima to te yi nyá kiká nó ëete ká móy 

mbanjó Njambiyá káà. 

22Ká nyá ma nje pundó káà, a tïì äá ná ëeti te yi lápina nyá äo na. Á äo duwá nde, a 

äáñma yiña máyekambiyá ká móy mbanjó Njambiyá. A ëikima pápiëye máäó numbu 

kóäó yïù lápina nó nyá äo. 

23Ká mátu másay máte yená ma siyó káà, á nyá támá ëuwá káè ëya ëyená. 

24Mónó mátu kwañma ká kóñte, á nyari wená Elisabát äuã móy. Á nyá sóma nó 

ñgwándá yitan. A ëikima lápó nde: 

25'Baba Mbokó kelma nyañgwá ñgikwa ná mi. A kañma misi äáñá ná mi yïù soñá ná 

wuñgwa ká yotu mbá ká misi má äomó.’ 

26Ká móy Elisabát ma kumó ñgwándá yitan jó wátá káà, á Njambiyá tomá jaki wená 

Gabriyál kánjá ká Galile ká wátá ëya nde Nasarát, 

27ká yi wátá äindi ñgóndu nde Mariya. Yo äaã kponate nde, a ta keló gwaki äená wátá 

mbam nde Yosáp ká kandó Davit. 

28Jaki Njambiyá nyiñma tuã Mariya doló nyá lápó nyá nyá nde: "Mi ká nyánó wá, 

Baba Mbokó ká yó! A teëya wá nyañgwá ñgikwa ná.” 

29Ká Mariya ma wokó ëete káà, á ëyanó ëyená ëimbiyá, á nyá gwe wóã äuëyate. Á 

nyá diyá ká móy temó ná nde: 'To mányán máte yiká láàpi ná ñge?’ 

30Á jaki Njambiyá lápá nyá nyá nde: "Mariya, wá tïî gwaki wóã na, káto Njambiyá 

teëya nyañgwá ñgikwa ná ká yó. 

31Dukwá nde, wá ta äuã móy. Wá ta ja mónó mbam, wá ta lo nyá nde Yesus. 

32A ta äá nyañgwáte ká misi má Njambiyá. Äo ta jeäa nyá nde Mónó Njambiyá te á 

kwañma máyasi háná ká kwey kó. Njambiyá te Baba Mbokó ta nyá nyá ëiyó kumande 

sañmbambó wená Davit. 

33A ta namó kandó tuã Yakóp kpo ná kpo. Namnate yená tïù äá ná njena na.” 

34Á Mariya lápá nyá jaki Njambiyá nde: "Yo yakama kelna nan, káto mi tïì pa duwá 

mbá mbam na?” 

35Á jaki Njambiyá yeñsa nyá nyá nde: "Kimó Sisiñ ta nje pá yó. Ñguñguëyá 

Njambiyá te á kwañma máyasi háná ká kwey kó ta äusá wá nda wukumá. Ëete, mónó 

te yi wá ta ja kó ta äá kiyó. Äo ta jeäa nyá nde Mónó Njambiyá. 

36Dukwá nde, toru wó Elisabát má ná móy. A äoñma móy ná jombiëyá. Yókó yi äo 

ëikima jeäa nde kundu kó má ná móy ñgwándá yitan jó wátá muka. A ta ja mónó 

mbam. 

37Káto kiná yiña sulna yasi ká misi má Njambiyá na.” 

38Á Mariya lápá nde: "Mi kó, mó másay má Baba Mbokó, yo keêlnañgwá ká yotu 

mbá nda yi wá lápima káà!" Á jaki Njambiyá pundá kwaã lóndó ká káki ná. 

39Ndi ká mátu te yite á Mariya támá äeká äeká káè ká wátá ëya ká mánáti má Yuda, 

ká mánáti máte yi ná mákeki káà. 

40Á nyá nyiñá tuã Sakari nyánó Elisabát. 

41Ká Elisabát ma wokó mányán má Mariya káà, á mónó watá äuëyate ká móy ná, á 

Kimó Sisiñ tondá ká yotu Elisabát. 

42Á nyá kembiëya lápó nde: "Wá ná mákombila ká njoka äásó äoma. Sendi, mónó te á 

ká móy yó kó ná mákombila. 

43Wuy, ñge äaã kelá yi nyañgwá ná Nyañgwá Kumande wombá njaã ndana ká yasi 

mbá káà? 

44Káto, ká mi ma wokó mányán mó káà, á mónósiká watá äuëyate ná másosa ká móy 

mbá. 

45Wá ná másosa, káto wá jayma nde, máyasi máte yi Baba Mbokó lápima nyá wá káà 

ta kelna.” 

46Á Mariya lápá nde: "Mi ká kanó Baba Mbokó. 

47Sendi, temó mbá ná másosa káto Njambiyá, Mó te á joñgwá mi kó. 

48A teëya mi ñgikwa ná, mi mó másay wená. Kandá ndana kumó kpo ná kpo 

mákandó háná te yi ta jaëyá ká to mánáti maka káà ta lápó nde, mi ná másosa. 

49Káto Njambiyá te á ná ñguñguëyá kó kelma nyañgwá máyasi ká pay te yembá. Ëinó 

ëyená kiyó. 

50Sendi, äotu äete äe kambá nyá äaka, a gwaàki ñgwátá yan máñgimó háná. 

51A teëya äomó nde, a ná nyañgwá ëeti. A wanjima äotu äete äe äaã ná mátaká má 

äendiëya yotu ká temó yan äaka. 

52A soñma äekumande ká máëiyó man nje äendiëye gbála äomó. 

53A tonja kimó máyasi nyá äotu äete äe gwe nja äaka, nje tikó äotu äete äe ná máyasi 

äaka ná gboñgo äó. 

54A kamma kandó Isarayál, äotu äe másay äená yïù taká gwena ñgwátá ná 

55suñgwá ná Abaraham äená äenday äená kpo ná kpo. A kelma ëete nda yi nyá lápima 

nyá äesañmbambó äusu káà.” 

56Mariya yama äená Elisabát nda ñgwándá yitati. Á nyá nje ëuwá káè ëya ëyená. 

57Ká ñgimó te yi Elisabát ta ja káte káà ma ëyaã, á nyá ja mónó mbam. 

58Ká äenjóñ äená náè äemañ ma wokó nde, Baba Mbokó teëya nyá nyañgwá ñgikwa 

ná ëete káà, á äo äá ná másosa nda Elisabát. 

59Ká mónósiká ma kumó mátu yitan jó yitati káà, á äomó nje ká pásina ná. Á äo diy lo 

nyá nde Sakari ná ëinó sañgwá wená. 

60Yasi wátá, á nyañgwá ná mónó lápá nde: "Äá, ëinó ëyená ta äá nde Jañ!” 

61Á äo lápá nyá nyá nde: "Kiná mumó wátá ná wátá ká kandó ëyó ná ëinó te yite na.” 

62Ndana, á äo pápiëye äó diyá ná sañgwá ná mónó nde: "Wá kwaàëyikwá lo mónósiká 

nde ñge?” 

63Á Sakari jómbá yiña yasi, na kátina káte. Á nyá kátá káte nde: 'Ëinó mónósiká nde 

Jañ.' Á äo háná ñgbakima ëinó te yite. 

64Ndana ndana, á numbu ná äutuna. Á nyá kandá ndapi ná kókó lukse Njambiyá. 

65Á äomó háná äe äaã ká póku mánáti máte yite äaka gwe wóã. Äotu äete äe ëikima 

ëiyó ká Yuda, ká mánáti máte yi ná mákeki káte káà ëikima yekiëye ndi máyasi máte. 

66Äomó háná äe wokuma kasi te äaka ëikima taká yo ká móy temó. Á äo ëiki diyá 

nde: "Mónó te yókó ta duwá äá nan? Ëeti Baba Mbokó äaã gbate ká yotu ná.” 

67Sañgwá wená Sakari äaã tondunate ná Kimó Sisiñ. Á nyá punjá málápi má 

Njambiyá lápó nde: 

68"Máluksa ná Baba Mbokó, Njambiyá te á kandó Isarayál, káto a takima äotu äená 

koló äo. 

69A nya wusá ëetina mó te á ta joñgwá wusá kó wulá ká tuã mó másay wená Davit. 

70A kelma nda yi nyá lápima ká numbu pupuna äotu äe punja málápi máná äe mátu 

má njimá. 

71Mó te á ta joñgwá wusá komá äependó äusu ëiyá káà, soñá wusá ká máäó má äotu 

äete äe äená wusá äaka. 

72Ëete, Njambiyá gwaã ñgwátá äesañmbambó äusu yïù taká sendi ná nyañgwá mbon 

te yi nyá kelma káà. 

73A keàl ëete äeñgwá mákinja máte yi nyá kinjama nyá sañmbambó wusu Abaraham 

káà. 

74A kinjama nde, ñgá nyá si soñá wusá ká máäó má äependó äusu, wusá ta keló 

másay nyá nyá kiná wóã na. 

75Wusá ta äá ná ñgbeñ, äakiëye sendi máyotu musu pupunate ká mbómbu wená ká 

mátu má joñgwá musu háná. 

76Mónósiká, ñgá äá wá, äo ta jeäa wá nde Mó punja málápi má Njambiyá te á 

kwañma máyasi háná ká kwey kó, káto wá ta kandá kwaã mbómbu ná Baba Mbokó 

yïù kombile mánje máná. 

77Wá ta teëye äomó äená, náà äo duwá nje joñgwá ná nje te nde, Njambiyá ta tikó 

máäeyó man ná ñgwátá. 

78Njambiyá wusu ná ñgikwa äuëyate. Yo ëete yi májasi ta wulá ëyoäó nje pá yusu  

79nje paniyá puyá nyá äotu äete äe ëiyá ká móy yitil náè ká ndiliñ mbáy te yi sóñ äaka, 

náà yo kándi ná wusá ká nje te á ná tá.” 

80Mónósiká äaã ká ëókó. Sendi, ëyanó äaã ká nje nyá äuëyate. A joñnama ká móy 

mákoñgor kumó ká ñgimó te yi nyá njaã nje punjá ná yotu nyá kandó Isarayál káè. 

Lukas 2 

1Ká mátu te yite á Sesar Ogust nyá mboñga nde, äo tóêl äomó ká to mánáti máná 

háná. 

2Yo äaã bosa tólna äomó. Yo keàlnañgwá ká ñgimó te yi Kirinus äaã nyañgwá kum 

ká mánáti má Siri káà. 

3Mumó háná kaã káè kátó ëinó ëyená ká ñgbak ñgbak ëya ëyená. 

4Á Yosáp támá sendi ká Nasarát ká Galile kwaã káè ká wátá ëya nde Betáláhám ká 

mánáti má Yuda. Betáláhám äaã ëya kumande Davit. Yosáp kaã mate, káto äená 

kumande Davit jaëyá ká kiya kandó wátá. 

5A kaã káè kátó ëinó ëyená äená Mariya, káto yo äaã kponate nde, äená nyá ta keló 

gwaki. Ká ñgimó te yite Mariya äaã ná móy. 

6Piñó te yi äo äaã ndi mate káà, á ñgimó te yi Mariya ta ja káte káà ëyaã. 

7Á nyá ja bosa mónó wená, mónó mbam. Á nyá äóyá nyá ná málambó niñgwá nyá ká 

móy äokó, káto äo tïì äá ná mbáy ká tuã äejáñgwá na. 

8Äotu äe äakiëya äesam äaã ká póku mánáti máte yite ká äakiëye äesam äan ná tu ká 

móy lóã. 

9Á wátá jaki Baba Mbokó ëyaã ká yan. Á nyañgwá májasi má Baba Mbokó paná ká 

mbáy komá äo ëiyma káà. Á äo gwe wóã äuëyate. 

10Á jaki Njambiyá lápá nyá äo nde: "Ná tïî gwaki wóã na, káto mi ká nje lápó kimó 

tom te yi kandó Isarayál háná ta wokó másosa káte káà nyá wuná. 

11Mó te á ta joñgwá wuná kó jaëya muka ká ëya Davit, nyá Krist, nyá Nyañgwá 

Kumande. 

12Yasi te yi wuná ta duwá nó káà, yo nde: Wuná ta äáñá jónja mbóñgó mónósiká 

äóynate ná málambó. Äo niñgwa nyá ká móy äokó.” 

13Äo seàm semó, nyañgwá ñgil äejaki äe Njambiyá ëyañma doló jaki te yóru. Á äo 

kaná Njambiyá lápó nde: 

14'Máluksa ná Njambiyá pá kwey! Táte ëïîy ná äotu äete äe Njambiyá kwaëyá ká 

mánáti maka äaka!’ 

15Ndana, ká äejaki äe Njambiyá ma tikó äo ëuwá káè ëyoäó káà, á äotu äe äakiëya 

äesam lápá tandá yan nde: "Wusá káên pálá Betáláhám káè äáñá yasi te yi kwañnama 

mate káà, yasi te yi Baba Mbokó lápima nyá wusá káà.” 

16Á äo támá nádó kwaã. Äo dolma Mariya äená Yosáp, doló sendi jónja mbóñgó 

mónósiká niñgwate ká móy äokó. 

17Ká äo ma si äáñá nyá káà, á äo yekiëye máyasi máte yi äo wokuma ká kasi mónó te 

káà nyá äomó. 

18Äomó háná äe wokuma máyasi máte yi äotu äe äakiëya äesam yekiëya káà 

ñgbakimama. 

19Mariya äakiëya ná máyasi máte ká móy temó ná taká gósó to te. 

20Ká kóñte, á äotu äe äakiëya äesam yókwá. Äo luksa Njambiyá äesá sendi nyá, káto 

máyasi máte yi äo wokuma náè yi äo äáñma káà äaã ndi nda yi jaki Njambiyá lápima 

nyá äo káà. 

21Äo yama mátu yitan jó yitati ká kóñ jariki. Á äo pásá mónósiká, á äo lo nyá nde 

Yesus, ëinó te yi jaki Njambiyá nya, yite nyañgwá ná mónósiká tïì pa äuã móy ná na. 

22Ndana, ká mátu má nyána sadaka yi pupuëya yan ká misi má Njambiyá ma yaka 

äeñgwá mámboñga má Móyisi káà, á Yosáp äená Mariya äuã mónósiká káè nó 

Yerusalám káè nyá Baba Mbokó. 

23Yo äaã kátinate ëete ká mámboñga má Baba Mbokó nde: 'Bosa mónó mbam te á 

kandá jaëyá ká móy nyañgwá kó ta äá á Baba Mbokó.’ 

24Äo kaã sendi káè nyá sadaka nda yo kátinate ká mámboñga má Baba Mbokó káà: 

'Äebondo yiäa ho sónjó äepepó yiäa.’ 

25Wátá mbam äaã ká Yerusalám, ëinó ëyená nde Simeyóñ. A äaã ñgbeñ mumó. A äaã 

ká äakiëye mámboñga má Njambiyá, tikó temó ná ká ñgimó te yi Njambiyá ta joñgwá 

ná kandó Isarayál káà. Kimó Sisiñ äaã sendi ká nyá. 

26Kimó Sisiñ teàëya nyá nde, a tïù gwe kiná pa äáñá Krist te á Baba Mbokó ta njesá 

kó na. 

27Ëiyó káà, á Kimó Sisiñ pusá nyá kánjá ká mbanjó Njambiyá. Ká kiya ñgimó te 

sañgwá ná Yesus äená nyañgwá äoñma nyá yïù tonjá máyasi máte yi mámboñga 

ëikima diyá káà. 

28Á Simeyóñ äuã mónósiká äiye ká máäó nyá Njambiyá wosoko lápó nde: 

29"Sa Mbokó, ndana tikó mó másay wó, na kwaã ná tá nda yi wá kpoma káà, 

30káto misi mámbá ma äáñá nda yi wá ta joñgwá ná äomó káà. 

31Wá kombila yo ëete, náà mákandó háná äáñ. 

32Wá paniya májasi, náà mákandó duwá wá yïù nyá sendi kandó ëyó Isarayál 

máluksa.” 

33Sañgwá ná Yesus äená nyañgwá wená ñgbakimama máyasi máte yi Simeyóñ lápima 

ká kasi ná káà. 

34Simeyóñ nya äo mákombila. Á nyá nje lápó nyá Mariya, nyañgwá ná Yesus nde: 

"Dukwá nde, Njambiyá njesa mónó káà, náà äomó äuëyate yambile ká njoka kandó 

Isarayál, sendi náà äomó äuëyate juã ká njoka yan. A ta nje äá yasi te yi ta teëye nde, 

äomó ta äiye máso ná Njambiyá. 

35Ma nyari, ká yó, wá ta sañgwa ná mábóná nda yi äo äuã kafa luã ná mumó ká temó 

káà. Yo ta kelna ëete, náà mátaká máte yi ëiyá ká móy temó äuëya äomó káà pundu 

puyá.” 

36Yo äaã sendi ná wátá nyari mó punja málápi má Njambiyá, ëinó ëyená äaã nde Ana, 

mónó Fanuwál ká kandó Asár. A ma jombá äuëyate. Mbam te á dolma nyá keló gwaki 

äená nyá kó kelma ndi másew yitan jó yiäa äená nyá, 

37á mbam te gwe, á nyá tika kusó. Ndana a má ná másew kamótan jó kamótati jó yini. 

A tïì äá ká äaka ná mbanjó Njambiyá na. A ëikima keló másay nyá Njambiyá tu ná 

yesó, kiyó máëye ñgwáta ná Njambiyá. 

38Ká kiya ñgimó te yite á Ana ëyaã. Á nyá lukse Baba Mbokó, yekiëye sendi kasi 

mónó ká nyá äotu äete äe äaã ká laëye ñgimó te yi Njambiyá ta koló ná Yerusalám 

káà. 

39Ká äo ma si keló máyasi háná te yi mámboñga má Baba Mbokó lápá káà, á äo nje 

ëuwá káè ëya ëyan ká Nasarát ká Galile. 

40Mónósiká äaã ká ëókó. A äaã ká äuã ëeti, äá sendi ná ëyanó äuëyate. Njambiyá nya 

temó ká yotu ná. 

41Másew háná sañgwá ná Yesus äená nyañgwá ëikima káè Yerusalám ká jesó Paska 

Äeyudán. 

42Ká Yesus ma kumó másew kamó jó yiäa káà, á äená äo káè Yerusalám ká jesó 

Paska äeñgwá mámboñga má jesó. 

43Ká jesó ma siyó káà, á sañgwá äená nyañgwá tóká nje yïù ëuwá. Yasi wátá, á 

mónósiká tika ká Yerusalám, äesañgwá kiná duwá na. 

44Äo takima yan nde, a äaã ká njóñ kándi. Á äo kándá ndiñgálá yesó wátá siëyá. 

Ndana, á äo kandá sañna ná ká njoka äejaëyá äan náè äesó äan. 

45Ká äo ma saã nyá kiná doló káà, á äo yókwá ná kókó káè ká Yerusalám káè saã nyá 

mate. 

46Ya mátu yitati ká kóñte, á äo káè doló nyá ká mbanjó Njambiyá. A äaã ká ëiyó ká 

njoka nyañgwá äotu äe duwaã mámboñga láñgwá mátó ká máyasi máte yi äo äaã ká 

lápó káà, diyá sendi äo mádiyan. 

47Äomó háná äe äaã ká wokó máyasi máte yi nyá äaã ká lápó náè yeñsa mádiyan te yi 

nyá ëikima yeñsa káà kambima ëyanó ëyená. 

48Ká sañgwá äená nyañgwá ma äáñá nyá káà, á äo ñgbakima äuëyate. Á nyañgwá 

lápá nyá nyá nde: "Mónmbá, ñge yi wá kelma ná wusá ëeká káà? Siná sóñgwá gwaã 

kañ äuëyate ká sañna yó.” 

49Á nyá nje yeñsa nyá äo nde: "Wuná äaã ká saã mi káto ñge? 'Wuná tïì duwá nde, mi 

yaêkañgwá ëiyó ká tuã Sañmbá na?” 

50Yasi wátá, äo tïì woká to yasi te yi nyá lápima nyá äo káà na. 

51Ká kóñte, á nyá siliyá äená äo yókwá káè Nasarát. A äaã ká jásó äesañgwá. 

Nyañgwá äaã ká taká máyasi máte háná ká móy temó ná. 

52Yesus äaã ká ëókó, ëyanó äaã ká nje nyá sendi. Njambiyá náè äomó nya temó ká 

yotu ná. 

Lukas 3 

1Ká ñgimó te yi Jañ te mónó Sakari äaã ká móy koñgor káà, á Njambiyá lápina nyá 

nyá. Yo äaã ká ñgimó te yi Tibár Sesar kumma másew kamó jó yitan ká ëiyó nyañgwá 

kumande káà. Yite Pónsi Pilat äaã nyañgwá kum ká mánáti má Yuda, Herod äaã kum 

ká mánáti má Galile. Mañ wená Filip äaã kum ká mánáti má Iture náè Trakónit. 

Lisaniyas äaã kum ká mánáti má Abilán. Ká ñgimó te yite Hana äená Kayif äaã 

äekum äe äotu äe nyána sadaka nyá Njambiyá. 

3Ndana, á Jañ goñgila ná mánáti má goñ Yurdáã háná, pelá nyá äomó nde, äo 

yeêñsañgwá temó jayá nde, äo tóêpa äo ká móróku, náà Njambiyá tiki äo ná ñgwátá 

ká máäeyó man. 

4Yo kelnama ëete äeñgwá yasi te yi äaã kátinate ká mákana máte yi Esayi te mó punja 

málápi má Njambiyá kátima káà. A kátima nde: 'Wátá mumó ká kembiëya ká móy 

koñgor nde: Wuná koêmbila nje Baba Mbokó. Wuná táêmbiëya mánje máná ná 

ñgbeñ. 

5Gboñgo háná äáêki mbasinate. Keki náè koru háná äáêki ná táfán. Mánje máte yi ná 

kóndu káà äáêki támbiëyate. Yiká yi ná máäe káà, äo sïîki tonjá yo. 

6Sendi, äomó háná ta äáñá nda yi Njambiyá ta joñgwá ná äomó káà.’ 

7Ëete, äomó äuëyate kwaëya nde, Jañ tóêpa äo ká móróku. Á äo nje ná ñgil ká yasi ná. 

Á nyá lápá nyá äo nde: "Wuná mbo yeri, nda kelá nde, wuná taêka nde, wuná yakama 

diyó lalá ká ñgambi Njambiyá yi nje káà? 

8Yo kimóte nde, wuná keêl kimó mákele nda yi kimó jeti wumá ná kimó mámbumó 

káà yïù teëye äomó nde, wuná ma yeñsa temó. Sendi, wuná tïî lápi nde, wuná äenday 

äe Abaraham na. Mi ká kombile lápó nyá wuná nde: Njambiyá yakama yeñsa mátari 

máte yiká, yo maà äá äónó äe Abaraham. 

9Njeñ má ná lándá ká njuku jeti, ëete jeti háná á ëiyá kiná wumó kimó mámbumó, äo 

ta pásó yo äetá ká ëitá.” 

10Á äotu äete äe wesiëyama womáte äaka diyá nyá nde: "Wusá keêl äa nan?” 

11Á nyá yeñsa nyá äo nde: "Mó te á ná málambó yiäa kó kaêäi wátá nyá mó te á kiná 

yaña kó. Mó te á ná máëye kó keêl sendi ëete.” 

12Äotu äe äoñna móni garama njaã sendi ká yi Jañ nde, a tóêpa äo ká móróku. Á äo 

diyá nyá nde: "Yekele, wusá keêl nan?” 

13Á nyá yeñsa nyá äo nde: "Wuná tïî äoñ móni ká äó mumó kwaã yiká yi äo pásima 

nde, wuná äoêñ káà na.” 

14Äesója diyma sendi nyá nde: "A wusá su, wusá keêl nan?" Á nyá yeñsa nyá äo nde: 

"Wuná tïî äoñ móni ká äó mumó ná ñgañ ho ná nje te yi guäó na, yasi wátá, wuná 

ëyaêki ndi móni ñgwándá yun.” 

15Äomó äaã ká laëye yasi te yi ta ëyaã káà. Á mumó háná taká ká temó ná nde, Jañ 

yaêkañgwá äá Krist mó te á joñgwá äomó kó. 

16Á nyá lápá nyá äo háná nde: "Mi, mi tóèpa mbá wuná ká móróku. Yasi wátá, wátá 

mumó ká nje. A ná ëeti kwaã mi. Mi ti yaka wunjá kól mánakala máná na. A ta tópá 

wuná ká Kimó Sisiñ náè ká ëitá. 

17A ná jeti ká äó yïù kutó ná nyambi, yïù äaká njósó te náè kopu te. A ta soñá njósó te 

káè äakiëye ká móy ndam ná. Yasi wátá, a ta loëyá mákopu máte ká ëitá te yi ti ëïùm 

káà.” 

18Jañ ëikima nyá sendi yiña äuëya máñgitá nyá äomó. Ëete, á nyá lápá ná Kimó Tom 

Njambiyá nyá äo. 

19A ndeyma Herod, káto a äoñma Herodiyas te nya mañ wená ná mágwaki. Á nyá 

ndeyá nyá sendi, káto äeya mákele háná te yi nyá ëikima keló káà. 

20Herod kaã mbómbu keló wátá äeya mákele dokiëye ká to te yiri. A äoñma Jañ ëiäó 

ká tuã jóäó. 

21Ká Jañ ma si tópá äomó háná ká móróku káà, á nyá nje tópá sendi Yesus. Ká ñgimó 

te yi Yesus äaã ká ñgwáta ná Njambiyá káà, á ëyoäó námbiyá. 

22Á Kimó Sisiñ piyá ná yotu nda pepó nje ká yotu ná. Á wátá mán wulá ëyoäó lápó 

nde: "Wá mónmbá, sóñ temó mbá, temó mbá háná ká yotu yó!” 

23Yesus kandima másay máná, yite a má ká másew kamótati. Äomó äaã ká taká nde, 

nyá mónó Yosáp. Yosáp äaã mónó Eli. 

24Eli äaã mónó Matat. Matat äaã mónó Levi. Levi äaã mónó Málki. Málki äaã mónó 

Yanay. Yanay äaã mónó Yosáp. 

25Yosáp äaã mónó Matatiyas. Matatiyas äaã mónó Amós. Amós äaã mónó Nahum. 

Nahum äaã mónó Ásli. Ásli äaã mónó Nagay. 

26Nagay äaã mónó Mahat. Mahat äaã mónó Matatiyas. Matatiyas äaã mónó Semáy. 

Semáy äaã mónó Yosák. Yosák äaã mónó Yuda. 

27Yuda äaã mónó Yohanan. Yohanan äaã mónó Resa. Resa äaã mónó Sorobabál. 

Sorobabál äaã mónó Salatiyál. Salatiyál äaã mónó Neri. 

28Neri äaã mónó Málki. Málki äaã mónó Adi. Adi äaã mónó Kosam. Kosam äaã 

mónó Álmadan. Álmadan äaã mónó Hár. 

29Hár äaã mónó Yesus. Yesus äaã mónó Eliyesár. Eliyesár äaã mónó Yorim. Yorim 

äaã mónó Matat. Matat äaã mónó Levi. 

30Levi äaã mónó Simeyóñ. Simeyóñ äaã mónó Yuda. Yuda äaã mónó Yosáp. Yosáp 

äaã mónó Yonam. Yonam äaã mónó Eliyakim. 

31Eliyakim äaã mónó Meleya. Meleya äaã mónó Mena. Mena äaã mónó Matata. 

Matata äaã mónó Natan. Natan äaã mónó Davit. 

32Davit äaã mónó Isay. Isay äaã mónó Yobád. Yobád äaã mónó Bowas. Bowas äaã 

mónó Sala. Sala äaã mónó Nasón. 

33Nasón äaã mónó Aminadap. Aminadap äaã mónó Admin. Admin äaã mónó Arni. 

Arni äaã mónó Ásrom. Ásrom äaã mónó Farás. Farás äaã mónó Yuda. 

34Yuda äaã mónó Yakóp. Yakóp äaã mónó Isak. Isak äaã mónó Abaraham. Abaraham 

äaã mónó Tara. Tara äaã mónó Nahór. 

35Nahór äaã mónó Seruk. Seruk äaã mónó Rago. Rago äaã mónó Falák. Falák äaã 

mónó Ebár. Ebár äaã mónó Sala. 

36Sala äaã mónó Kaynam. Kaynam äaã mónó Arpakisad. Arpakisad äaã mónó Sám. 

Sám äaã mónó Nóy. Nóy äaã mónó Lamák. 

37Lamák äaã mónó Matusala. Matusala äaã mónó Enók. Enók äaã mónó Yarád. Yarád 

äaã mónó Malelál. Malelál äaã mónó Kaynam. 

38Kaynam äaã mónó Enós. Enós äaã mónó Sát. Sát äaã mónó Adam. Adam äaã mónó 

Njambiyá. 

Lukas 4 

1Kimó Sisiñ tonduma ká yotu Yesus ká ñgimó te yi nyá yókwaã nó ká goñ Yurdáã 

káà. Á Kimó Sisiñ kándá ná nyá ká koñgor. 

2Yesus ëiyma mátu kamóni ká koñgor mate. Á Kum äeya mákele äoäá nyá. Ká mátu 

te yinóri háná Yesus tïì ëyena na. Ká mátu máte ma si kwaã káà, á nyá woká nja. 

3Á Kum äeya mákele lápá nyá nyá nde: "Ñgá äá nde, wá Mónó Njambiyá, lápó nyá 

tari te yókó nde: Yeñsañgwá äá mampa.” 

4Á Yesus yeñsa nyá nyá nde: "Yo kátinate ká mákana má Njambiyá nde: 'Mumó ti 

yaka joñna ndi ná mampa nyápó na.' “ 

5Ká kóñte, á Kum äeya mákele äuã nyá káè nó ká wátá gere gere mbáy teëye nyá 

mákandó háná ká to mánáti ndi tu wátá nda yi mumó kiäiëya nó káà. 

6Á Kum äeya mákele nje lápó nyá nyá nde: "Mi ta nyá wá ëeti te yi namó mákandó 

máte yiká háná, äá ná máluksa máte, káto äo nya mi ëeti te yi namó yo. Ndana mi 

yakama äuã yo nyá mó te yi mi kwaëyá kó. 

7Ëete, ñgá wá kusá máäóñ ká mánáti kanó mi, mi maà nyá wá yo háná.” 

8Á Yesus yeñsa nyá nyá nde: "Yo kátinate ká mákana má Njambiyá nde: 'Kanó Baba 

Mbokó te Njambiyá wó, keló másay nyá ndi nyá nyápó.' “ 

9Ká kóñte, á Kum äeya mákele kó äuã nyá sendi káè nó ká Yerusalám, támbiëye nyá 

ká tosiyóã mbanjó Njambiyá lápó nyá nyá nde: "Ñgá äá nde, wá Mónó Njambiyá, 

ëokó piyá ká mánáti, 

10káto yo kátinate sendi ká mákana má Njambiyá nde: 'Njambiyá ta lápó nyá äejaki 

äená nde, äo äaêkiëya wá. 

11Ëete, äo ta jákiëye äó äiye ná wá, kambó wá nje ëumó kol yó ká tari.' “ 

12Á Yesus yeñsa nyá nyá nde: "Yo kátinate ká mákana má Njambiyá nde: 'Wá tïî äoäa 

Baba Mbokó te Njambiyá wó na.' “ 

13Ká nyá ma si äoäá Yesus ná mánje máte yinóri háná ëete káà, á nyá kwaã lóndó ká 

káki ná yïù laëye yiña máñgimó. 

14Ndana, á Yesus yókwá káè ká Galile ná ëeti Kimó Sisiñ ká yotu. Äo äaã ká lápó 

kasi ná ká póku mánáti máte yinóri háná. 

15A äaã ká teëye äomó málápi má Njambiyá ká móy mámbanjó máwesiëya má 

Äeyudán. Á äomó háná ëiki lukse nyá. 

16Ká kóñte, á nyá kwaã káè ká Nasarát ká mbáy komá nyá ëókuma káà. Ká yesó Saba 

á nyá kwaã káè ká mbanjó máwesiëya má Äeyudán nda njál wená. Á nyá támá, na tól 

mákana má Njambiyá. 

17Á äo äuã mákana máte yi Esayi te mó punja málápi má Njambiyá kátima káà nyá 

nyá. Á nyá äutá mákana tóló ká mbáy te yi äaã kátinate nde: 

18'Sisiñ Baba Mbokó ká yotu mbá. A tókuma mi, náà mi lápi Kimó Tom nyá buka 

äomó, tomó mi, náà mi lápi nyá äebala nde, ëiyó bala yan siyma. Sendi, a tomma mi, 

náà mi lápi nyá äotu äete äe ná ëiäina misi äaka nde, äo äáêñnañgwá, tomó mi, náà mi 

joñgwá äotu äete yi äo teëye äo mábóná äaka, 

19pelá nyá äomó sew te yi Baba Mbokó ta joñgwá äo káte káà.’ 

20Ká nyá ma si tóló káà, á nyá ëiäá mákana yókiëye nyá mó te á äaã ká keló másay ká 

móy mbanjó máwesiëya kó. Ká kóñte, á nyá kwaã ëiyó. Äomó háná äe äaã ká móy 

mbanjó äaka ëikima äáñá nyá ná ñgoñ. 

21Ndana, á Yesus lápá nyá äo nde: 'Ká yesó te yókó muka, máyasi máte yi wuná 

wokuma, mi ká tóló ká mákana má Njambiyá káà ma kelna gbate.’ 

22Á äomó háná jayá nyá. Á äo ñgbakima kimó málápi máte yi ëikima pundó ká 

numbu ná káà. Á äomó diyá nde: "'Yókó yeti mónó Yosáp na?” 

23Á Yesus lápá nyá äo nde: "Yo gbate, wuná ta nyá mi kanó nde: 'Dókita, siëyikwá 

kón yó ná ñguru wó.' Wuná ta lápó sendi nyá mi nde: 'Wusá wokuma máyasi máte yi 

wá kelma ká Kapárnawum káà háná. Pa keló sendi kiya máyasi máte waka ká ëya 

ëyó.' “ 

24Á nyá káè mbómbu lápó nyá äomó nde: "Gbakasi yi mi lápá nyá wuná káà: Äo tïù 

jaya mó punja málápi má Njambiyá ká ëya ëyená na. 

25Mi ká lápó gbate nyá wuná nde: Äekusó äoma äaã ká mánáti má Isarayál äuëyate ká 

ñgimó te yi Eli äaã ná joñ káà. Sew yitati náè ñgwándá yitan jó wátá kwañma kiná 

mbiyó ná nó na, á nyañgwá koló ëyaã ká ndiñgálá mánáti má Isarayál háná. 

26Ko ëete, Njambiyá tïì tomá Eli kánjá ká yasi wátá kusó ká njoka äekusó äoma äe 

kandó Isarayál na. A kpalma tomó Eli kánjá ká yasi wátá kusó nyari ká Sarápta ká 

mánáti má Sidón. 

27Sendi, ká ñgimó te yi Elise te mó punja málápi má Njambiyá äaã ná jóñ káà, äomó 

äe ndoko äaã äuëyate ká Isarayál. Ko ëete, mumó wátá ná wátá ká njoka yan tïì nje 

nde, äo saêki kón ná na, ndi wátá jáñgwá nde Naman te mó mánáti má Siri njaã.” 

28Ká äomó háná äe äaã ká mbanjó äaka ma wokó ëete káà, á äo woká ñgambi äuëyate. 

29Á äo támá ëuëye Yesus ká ëya ëyan ñgbósó nyá káè nó ká to keki, náà äo káè pusu 

nyá äetá kánjá gboñgo. Ëya ëyan te äaã ká to keki. Äo kaã ná nyá mate, náà äo káè 

pusu nyá äetá kánjá gboñgo. 

30Yasi wátá, á nyá kwaã ná ñgbeñ ñgbeñ ká njoka yan kiná mumó ná äiye nyá na. 

31Ndana, á Yesus siliyá káè ká wátá ëya nde Kapárnawum ká Galile. Kumó mate, á 

nyá ëiki teëye äomó málápi má Njambiyá ká yesó Saba. 

32Äomó ñgbakimama kwaló teëya yasi te yená äuëyate, káto a ëikima lápina ná ëeti 

Njambiyá. 

33Wátá mbam äaã ká móy mbanjó ná äeya sisiñ Satan ká yotu. Á nyá kembiëya ná 

mán ká kwey nde: 

34"Ñge äa Yesus te mó Nasarát, siná wuná ná lápi te nda? 'Wá njaàki nje girise wusá? 

Mi duwaã wá kimóte, wá pupuna mó te yi Njambiyá tókuma njesá.” 

35Á Yesus äama ná äeya sisiñ lápó nde: "Ëiäó numbu yó pundó ká yotu mbam kó." Á 

äeya sisiñ jalá mbam kó äetá ká mánáti ká misi má äomó háná äe äaã womáte äaka 

pundó kwaã kiná keló yiña äeya yaña ná nyá na. 

36Á äomó háná ñgbakima äuëyate numbu há hañ, á äo ëiki diyna nde: "Kwaló lápi te 

yiká nan? Mbam te yókó ká äama ná ëeti nyá äeya másisiñ, äeya másisiñ ká pundó 

kwaã.” 

37Á ëinó Yesus wumá njanja yaka ná póku mánáti máte yinóri háná. 

38Ká kóñte, á nyá pundá ká mbanjó máwesiëya má Äeyudán káè ká tuã wátá mbam 

nde Simón. Ki ná Simón á nyari äaã ká kónó äuëyate ná ëuku. Á äo ñgwáta ná Yesus 

nde, a joêñgwá nyá. 

39Á Yesus ëitima ká to nyari äama ná kón, á kón siyá. Ndana ndana, á nyari káè keló 

másay nyá äo. 

40Ká ñgimó te yi tu äaã ká yinja káà, á äomó háná äe äaã ná äenjóñ äan äe ëikima 

kónó ná mboya mákón háná äaka äuã äo nje nó ká yi Yesus. Á nyá kasá máäó ká yotu 

mumó háná siëyá mákón man. 

41Äeya másisiñ punduma sendi ká yotu äuëya äomó. Äeya másisiñ máte ëikima 

kembiëya nde: "Wá Mónó Njambiyá!" Á Yesus ëiki äamá äo ëiäó mánumbu man, 

káto äeya másisiñ duwaã nde, Yesus nyá Krist, yókó yi Njambiyá tomma kó. 

42Ká misi ma pupó káà, á Yesus ëuwá káè ëya káè wátá mbáy te yi äaã kiná äomó 

káte káà. Á ñgil äomó kandá sañna ná. Ká äo ma doló nyá káà, á äo saã nde, a tïî 

kwañ se káè ká wátá mbáy tikó äo na. 

43Yasi wátá, á nyá lápá nyá äo nde: "Mi yaêkañgwá káè sendi ká yiña máëya káè lápó 

Kimó Tom ká kasi Kandó Njambiyá, káto a ma toàm mi njesá káto te yite.” 

44Á nyá káè mbómbu pelá Kimó Tom ká mámbanjó máwesiëya má Äeyudán ká 

Galile. 

Lukas 5 

1Wátá yesó Yesus äaã ká goñ wátá nyañgwá mató nde Genesarát. Á ñgil äomó äá ká 

suñna mbáy ká káki ná, náà äo woku málápi má Njambiyá. 

2Á nyá äáñá málandi yiäa ká goñ. Äotu äe wona äenjanjó äe piya ká málandi máte 

äaka äaã ká weyá mábulajama man. 

3Á nyá kwaã äendó wátá landi te. Yo äaã landi Simón. Á nyá lápá nyá Simón nde, a 

puêsu landi kánjá ná mbát puló sombu. Á nyá kwaã ëiyó mátiëyá ká móy landi káè 

mbómbu teëye äomó málápi má Njambiyá. 

4Ká nyá ma si lápina nyá äomó káà, á nyá lápá nyá Simón nde: "Äoñgó landi káè nó 

puló ëimó, náà wuná äeta bulajama ká ëuku.” 

5Á Simón lápá nyá nyá nde: "Yekele, wusá äáñma bóná ká ndiñgálá tu kó muka kumó 

äemáñmáná kiná wo yaña na. Ko äákó ëete, mi ta äetá bulajama ndana ká ëuku, káto 

yo wá lápá nde, mi äeêta.” 

6Ká äo ma äetá mábulajama ká ëuku káà, á äo wo äenjanjó äuëyate. Á mábulajama 

kandá nyaliyate. 

7Á äo pápiëye äó kánjá äenjóñ äan äe äaã ká móy landi te yóru äaka nde, äo njaêki 

kamá äo. Á äo nje, á äo tonjá äenjanjó ká málandi mánóri yiäa, á yo kandá ëyena 

móróku. 

8Ká Simón Piyár ma äáñá ëete káà, á nyá nje kusá máäóñ ká mbómbu Yesus lápó nde: 

"Nyañgwá Kumande, jisa ká káki mbá, káto mi mó máäeyó.” 

9Simón Piyár lápinama ëete, káto a gwaã wóã. Äenjóñ äená háná gwaã wóã sendi 

ëete, káto äuëya äenjanjó äete yi äo woma káà. 

10Jak äená Jañ te äónó äe Seäede, äekumbó äe äetina bulajama äe Simón gwaã sendi 

wóã ëete. Á Yesus lápá nyá Simón nde: "Wá tïî gwaki wóã na, kandá ndana wá tïù äá 

se mó wona äenjanjó na. Wá ta nje äá mó äoñna äomó teëye äo nje Njambiyá.” 

11Ndana, á äo nje ñgbósó málandi man, tikó máyasi háná äeñgwá Yesus. 

12Yesus äaã ká wátá ëya ká póku mánáti máte. Wátá mbam äaã mate ná yotu háná 

tandá ndoko. Ká nyá ma kañá misi äáñá Yesus káà, á mbam nje kusá máäóñ ká 

mbómbu wená ñgwáta ná nyá lápó nde: "Nyañgwá Kumande, ñgá wá kwaëyá, keló 

nde, yotu mbá äáêki ná kpáláñ.” 

13Á Yesus sambile äó kpoká ná nyá lápó nde: "Mi kwaëya, yotu yó äáêki ná kpáláñ." 

Ndana ndana, á ndoko siyá ká yotu mbam. 

14Ká kóñte, á Yesus lápá nyá nyá nde: "Kpá, wá tïî yekiëya máyasi máte yi kwañnama 

káà nyá mumó na. Yasi wátá, kán káè teëye yotu yó nyá mó nyána sadaka nyá 

Njambiyá, nóè káên keló sadaka, náà wá äá pupunate ká misi má Njambiyá nda yi 

Móyisi pásima káà, náà äomó duwá nde, kón yó siyma.” 

15Ko äákó nde, Yesus lápima nyá mbam nde, a tïî yekiëya na, je ná kpalma káè kándó 

mbómbu. Äuëya äomó ëikima nje wesiëya ká káki ná, náà äo woku málápi máná, na 

siëyá sendi mákón man. 

16Yasi wátá, Yesus ëikima kwaã ná káè ká mámbáy máte yi äomó yeti káte káà káè 

ñgwáta ná Njambiyá. 

17Wátá yesó Yesus äaã ká teëye äomó málápi má Njambiyá. Äefarisáã náè nyañgwá 

äotu äe duwaã mámboñga äaã mátiëyá ká káki ná. Äo wulma ká Yerusalám, wulá 

sendi ká máëya háná ká Galile náè Yuda. Baba Mbokó nya Yesus ëeti te yi siëyá 

mákón má äomó. 

18Ndana, á äaña äomó soäá wátá mbam ná tañ ëyaã nó. Mbam te äaã mó jámti, a ti 

káàndi na. Äo sañma nje te yi nyiñá ná nyá ká móy tuã nje tikó ká mbómbu Yesus. 

19Yasi wátá, äo tïì äá ná nje kwañge na káto ñgil. Á äo äendá ná nyá ká tosiyóã keló 

njámbi káte piëyá nyá ná tañ ná háná ká njoka äomó ká mbómbu Yesus. 

20Ká Yesus ma äáñá kwaló tikina temó te yi äotu äaka äaã nó káà, á nyá lápá nyá mó 

jámti nde: "Mbam, máäeyó mó, mi ká tikó yo ná ñgwátá.” 

21Á Äefarisáã náè äotu äe kátina máyasi lápá ká móy mátemó man nde: "Yókó äaã 

nda á gbutá gba ná Njambiyá kó? Nda yakama tikó máäeyó má mumó ná ñgwátá kó? 

Kiná wátá mumó na, ndi Njambiyá nyápó.” 

22Yesus duwaã mátaká man, á nyá lápá nyá äo nde: "Yiká äa kwaló mátaká te nda yi 

wuná äá nó ëeká ká temó yun káà? 

23Náè lápinate nde: 'Máäeyó mó, mi ká tikó yo ná ñgwátá' náè lápina te nde: 'Táma, 

kándó,' 'kelna ñge kwaã jáwó ká njokate? 

24Ëete, mi ta teëye wuná nde, Mónó mumó ná ëeti te yi tikó máäeyó má äomó ná 

ñgwátá ká to mánáti." Á nyá nje lápó nyá mó jámti nde: "Táma, äoñgó tañ yó, ëukwá 

káè tuã ëyó.” 

25Ndana ndana, á mbam támá ná ñgát ká misi má äomó háná, äuã tañ te yi nyá äaã 

mátináñgwá káte káà, ëuwá nó káè nó tuã ná luksa Njambiyá ká numbu. 

26Á äomó háná ñgbakima lukse Njambiyá. Äo gwaã wóã äuëyate. Á äo ëiki lápó nde: 

"Kwaló máyekambiyá máte yiká nan yi wusá äáñma muka káà!” 

27Ká kóñte, á Yesus pundá kwaã. Á nyá káè doló wátá mó äoñna móni garama nde 

Levi ká ëiyó ká mbáy másay máná. Á Yesus lápá nyá nyá nde: "Äeñgwá mi.” 

28Á nyá támá tikó numbu másay máná háná äeñgwá nyá. 

29Á Levi kelá äuëya máëye jeäa ná äomó ká tuã ëyená káto Yesus. Äo äaã ká ëyena 

äená äaña äuëya äotu äe äoñna móni garama náè äaña äomó sendi. 

30Äefarisáã náè äotu äe kátina máyasi äe äaã ká kiya njóñ wátá äaka wokuma ñgambi 

lápó nyá äejeká äe Yesus nde: "Káto ñge yi wuná ëyena náè yi wuná hóäiye mánjam 

ká mbáy wátá wuàná äotu äe äoñna móni garama náè äotu äe máäeyó káà?” 

31Á Yesus yeñsa nyá äo nde: "Yeti äotu äete äe ná mámbundó ná tá äaka saã nje mó 

nyáti na, yasi wátá, yo ndi äotu äete äe kóná äaka. 

32Mi ti njaàki nje jeäa ñgbeñ äomó nde, äo yeêñsañgwá temó na. Mi njaàki nje jeäa 

äotu äe máäeyó nde, äo yeêñsañgwá temó.” 

33Á Äefarisáã náè äotu äe kátina máyasi lápá nyá Yesus nde: "Äejeká äete äe Jañ náè 

äejeká äete äe Äefarisáã ká ëiki kiyó máëye yaka ná máñgimó. Äo ká ëiki ñgwáta 

sendi ná Njambiyá. Yasi wátá, äejeká äete äó ká ëyena yan lalá, hóäiye sendi lalá.” 

34Á Yesus yeñsa nyá äo nde: "Ñgá mumó jeäa äesó äená ká mákeäi má gwaki, wuná 

maà kiëyá äo máëye piñó te yi nyá ndi káte äená äo káà? 

35Yasi wátá, ñgimó ta ëyaã yi äomó ta soñá ná nyá ká máäó man. Yo ká ñgimó te yite 

yi äo ta kiyó máëye yáy.” 

36Á nyá nyá sendi äo wátá kanó nde: "Mumó ti äoàñ jónja pál lambó nje dató ná 

njombute na. Káto ñgá yo kelna ëete, jónja lambó ta nje äá ná tósu. Sendi, pál jónja 

lambó tïù äáñna kimóte ká njombute na. 

37Mumó ti sóèpita mánjam nyá ká äóru mámbe na. Káto jónja mánjam ta wuëyá keló 

nde, mámbe poêsukwá, mánjam ma dándila ká mánáti, mámbe maà si yambile gwe 

nyiñá siri. 

38Yasi wátá, mumó sóèpita mánjam ká jónja mámbe. 

39Sendi, mumó ti jaàya njombu mánjam, ñgá nyá si hóäiye jónjate na. Äo láàpi kpo ná 

kpo nde: 'Jónja mánjam kwaã nyóñó ná njombute.' " 

Lukas 6 

1Wátá yesó Yesus äaã ká kwaã ká móy máñgwañ máte yi äo äáma nyambi te yi äo 

kelá ná mampa káà. Yo äaã ká yesó Saba. Á äejeká äená leká máto máte patá 

mámbumó máte ëye. 

2Á äaña Äefarisáã lápá nyá äo nde: "Káto ñge yi wuná kelá máyasi máte yi 

mámboñga musu kiëyá nde, mumó tïî kel ká yesó Saba káà?” 

3Á Yesus yeñsa nyá äo nde: "'Wuná tïì pa tóló yasi te yi kumande Davit kelma komá 

nyá gwaã nja äená äomó äená káà? 

4A nyiñma ká mbanjó Njambiyá, äuã mámampa máte yi ëiyá káte káà ëye, äuã sendi 

yiña nyá äotu äená, ko äákó nde, yo äaã ndi äotu äe nyána sadaka nyá Njambiyá äepó 

yaêkañgwá ëye yo.” 

5Á nyá nje lápó nyá äo nde: "Yo mi, Mónó mumó ëiyá sendi ná yesó Saba.” 

6Wátá yesó Saba sendi Yesus nyiñma ká mbanjó máwesiëya má Äeyudán teëye äomó 

málápi má Njambiyá. Wátá mbam äaã womáte, mbam äó ná ma jámá äá ná fáñgáláñ. 

7Äotu äe kátina máyasi náè Äefarisáã äaã ká pámó Yesus yïù äáñá, simande a ta siëyá 

kón mumó ká yesó Saba, náà äo kweëya nje te yi lápó nde, a kelma yiña äeya yasi. 

8Yasi wátá, Yesus duwaã máyasi máte yi äo äaã ká taká ká móy mátemó man káà. Á 

nyá lápá nyá mó te yi äó ná ma jámá kó nde: "Táma, ëiyó womári ká äembe äomó." Á 

nyá támá ëiyó ká tári kwey. 

9Á Yesus nje lápó nyá äo nde: "Mi ká diyá wuná nde: Mámboñga mun láàpi ná ñge? 

Äo kaêma mumó ká yesó Saba, ho äo keêl nyaló ná nyá? Náè joñgwa mumó náè 

wona mumó, yo yasi te nda yi mumó yaêkañgwá keló ká yesó Saba káà?” 

10Á nyá kañá misi ñgákila äáñá ná äo háná ká káki ná. Á nyá nje lápó nyá mbam te yi 

äó ná ma jámá kó nde: "Sambila äó." Á nyá sambile äó. Á äó ná yi ma jámá káà 

yókwá nje ká mbáy te. 

11Ko äákó ëete, äomó äaka wokuma äeya ñgambi. Á äo diyna yïù saã yasi te yi äo 

yakama keló ná Yesus. 

12Ká mátu te yite á Yesus támá káè ká wátá keki káè ñgwáta ná Njambiyá. A kwañëya 

ndiñgálá tu mate yïù ñgwáta ná Njambiyá. 

13Ká misi ma pupó káà, á nyá jeäa äejeká äená, sawá äomó kamó jó yiäa ká njoka 

yan, nyá äo ëinó nde Äotu äe tomun. 

14Yo äaã ná Simón te yi nyá loma nde Piyár kó äená ndámbi wená Andere äuã Jak náè 

Jañ äuã Filip äená Bartelemi. 

15Yo äaã sendi ná Matiyo äená Tomasi äuã Jak te mónó Alfe äuã Simón te yi äo 

ëikima jeäa nde Mónó kandó kó, 

16äuã sendi Yude, mónó Jak nje äuã Yudas Iskariyot, yókó á njaã ëyañgwá nyá kó. 

17Á Yesus piyá äená äo wulá keki káè ká táfán mánáti komá ñgil äejeká äená äaã káà. 

Äuëya äotu äete äe wulma ká mánáti má Äeyudán háná äaka náè äe wulma ká 

Yerusalám, wulá sendi ká Tir náè Sidón ká goñ mañ äaka äaã womáte. 

18Äo njaã nje wokó máyasi máte yi nyá ta lápó káà, nje sendi ná mákón man, na siëyá 

yo. Ko äotu äete äe äeya másisiñ ëikima njañgwá äo äaka, a kelma nde, äeya másisiñ 

puêndu ká yotu yan. 

19Mumó háná sañma nje te yi kpoká nyá, káto yiña nyañgwá ëeti ëikima wulá ká yotu 

ná siëyá mákón man háná. 

20Ká kóñte, á nyá kañá misi äáñá äejeká äená lápó nde: "Wuná äe buka äomó ndana, 

ko äákó ëete, wuná ná másosa, káto Kandó Njambiyá, yo yun. 

21Ndana wuná ká gwe nja, ko äákó ëete, wuná ná másosa, káto wuná ta äá ná ditó. 

Wuná ká leló ndana, ko äákó ëete, wuná ná másosa, káto wuná ta nyukuma. 

22Wuná ná másosa komá äomó ta äenó wuná ëuëye wuná ká káki yan toyá wuná 

lápina äeyate ná wuná káto mbá Mónó mumó. 

23Wuná soêsañgwá ëo ká yesó te yite, káto nyañgwá sol ká laëye wuná ká ëyoäó. 

Wuná duêkwá nde, äesañgwá äan kelma ndi sendi ëete ná äotu äe punja málápi má 

Njambiyá. 

24Ma wuná äotu äe kusuku, wuná ta sañgwa ná mábóná, káto wuná ma si doló bótá te 

yun. 

25Wuná äotu äe ná ditó ndana äaka, wuná ta sañgwa ná mábóná, káto wuná ta gwe 

nja. Wuná äotu äete äe nyukuma ndana äaka, wuná ta sañgwa ná mábóná, káto wuná 

ta jaäa leló. 

26Wuná ta sañgwa ná mábóná, ñgá äomó háná jayá wuná, káto äesañgwá äan ëikima 

jayá sendi äeya äotu äe punja málápi má jaã. 

27"Ma wuná äotu äete äe woká málápi máte yi mi lápá káà, mi ká lápó nyá wuná nde: 

Wuná kwaêëyikwá äependó äun. Wuná keêl kimó yasi ná äotu äete äe äená wuná 

äaka. 

28Wuná dïîya Njambiyá nde, a nyáêki mákombila nyá äotu äete äe kita ná wuná äaka, 

ñgwáta sendi ná nyá, káto äotu äete äe ëyañgwá ëinó ëyun äaka. 

29Ñgá mumó nyá wá äanji ká pokó te á wátá, nóè yeêñsañgwá sendi yóru nyá nyá. 

Ñgá mumó suká nyañgwá lambó ëuku yó, nóè tïîki sendi nde, a äoêñ lambó te yi ká 

yotu yó káà. 

30Ñgá mumó jómbá yiña yasi ká äó yó, nóè nyáêki nyá. Ñgá mumó nda ná yasi yó, 

wá tïî diya se yo ká äó ná na. 

31Yasi te yi wuná kwaëyá nde, äomó keêl ná wuná, wuná keêl sendi ëete ná äo. 

32Ñgá wuná kwaëyá ndi äotu äete äe kwaëyá wuná äaka, äo ta jayá wuná ná nje te 

yin? Káto ko äotu äe máäeyó kwaàëyikwá ndi sendi äotu äete äe kwaëyá äo äaka. 

33Ñgá wuná kelá ndi kimó yasi ná äotu äete äe kelá kimó yasi ná wuná, äo ta jayá 

wuná ná nje te yin? Káto äotu äe máäeyó keàl ndi sendi ëete. 

34Ñgá wuná nyá ndi pilo nyá äotu äete äe wuná taká nde, äo yakama yókiëye yo nyá 

wuná äaka, äo ta jayá wuná ná nje te yin? Káto äotu äe máäeyó nyáàki ndi pilo nyá 

äotu äe máäeyó, náà äo yókiëye nyá äo yaka ná yan. 

35Ká äá wuná, wuná kwaêëyikwá äependó äun. Wuná keêl kimó yasi ná äomó, nyá äo 

pilo soñá temó ká kóñte. Ñgá wuná kelá ëete, äo ta jayá wuná äuëyate. Wuná ta äá 

äónó äe Njambiyá te á kwañma máyasi háná ká kwey kó, káto a keàl kimó yasi ná 

äotu äe nyaló, keló sendi ná äotu äete äe ti duàkwá ñgikwa äaka. 

36Wuná gwaêki ñgwátá äásó nda yi Njambiyá sañgwá wun gwe ná ñgwátá wun káà. 

37"Wuná tïî jósa mumó na, ëete äo tïù jóse sendi wuná na. Wuná tïî pási lápi mumó 

na, ëete äo tïù pásó sendi lápi yun na. Wuná tïîki äomó ná ñgwátá ká äeya yasi te yi äo 

kelá ná wuná káà, ëete Njambiyá ta tikó sendi wuná ná ñgwátá ká äeya yasi te yi 

wuná kelá káà. 

38Wuná kaêäi ná äomó, ëete Njambiyá ta kaäó ná wuná. A ta yekó yasi nyá ká mapi 

yun ná kimó nyañgwá kópu. A ta yekó ñgbókise ëinó, kópu maà tondó ná látátá 

wesiëye. Ëete, Njambiyá ta nyá wuná mákombila äeñgwá ndi kiya ëókó mapi te yi 

wuná yeká ná yasi nyá äásó káà.” 

39Yesus kaã mbómbu nyá äo wátá kanó lápó nde: "'Mó ëiäina misi yakama teëye ka 

wátá mó ëiäina misi nje? Ñgá äá ëete, 'äo háná yiäa kina äal ká móy äeló na? 

40Mó te á jeká másay kó tïì kwaã masa wená na. Yasi wátá, ñgá nyá siëyá jekinate 

háná kimóte, a maà nje äá nda masa wená. 

41"Ñge kelá yi wá äáñá ndi mbulma ëyan te yi ká misi má móñ kiná pa wokó káláñ 

káláñ kókó jeti te yi ká misi mó káà? 

42Wá ta keló nan yïù lápó nó nyá móñ nde: 'Mañmbá inja, náà mi wumbiëye ëyan 

soñá ká misi mó' piñó te yi kókó jeti ndi ká misi mó káà? Wá, mó likisi, kanda soñá 

kókó jeti te yi ká misi mó káà, náà wá nje äáñ yasi ná ñgálálá, náà wá nje soñ mbulma 

ëyan te yi ká misi má móñ káà. 

43"Káto kimó jeti ti wuàm äeya mámbumó na. Ëete sendi, jeti te á má ká äeyó kó ti 

wuàm kimó mámbumó na. 

44Wuná duwaã nde, äo duàkwá jeti háná wulá ká mámbumó máná. Äo ti nóèku fumbi 

ká láló na. Sendi, äo ti nóèku fiya ká ndiõ na. 

45Kimó mumó keàl kimó mákele wulá ká kimó máyasi máte yi ëiyá ká móy temó ná 

káà. Ma äeya mumó keàl äeya mákele wulá ká äeya máyasi máte yi ëiyá ká móy temó 

ná káà. Yo nde, málápi háná te yi mumó lápá káà wuàla ká móy temó ná.” 

46"Ñge kelá yi wuná jeäa mi nde: 'Nyañgwá Kumande, Nyañgwá Kumande,' kiná keló 

yasi te yi mi lápá káà? 

47Mi ta pa lápó nyá wuná kwaló mó te á äeñgwá mi, á woká málápi mámbá keló nda 

yi mi kwaëyá. 

48Mó te á äeñgwá mi, á woká málápi mámbá keló nda yi mi kwaëyá kó ká äoñna ná 

mó te á summa tuã ká to mbató, timó mákondu ëimiyá. Ká mbeñ ma ëyaã, á ëuku ëe 

mámiyá tuã. Á ñguñgul mánda ná dimbi ká tuã, tuã kiná ndeñsa na, káto a summa yo 

jeliyá. 

49Yasi wátá, mó te á woká málápi mámbá kiná keló nda yi yo teëye nyá káà ká äoñna 

ná mó te á summa tuã ká gbála mánáti kiná timó mákondu ëimiyá na. Ká mbeñ ma 

ëyaã, ká ëuku ma ëe, ká ñguñgul ma mánda ná dimbi ká tuã, á tuã te gbuñgula äaló ná 

hugbak." 

Lukas 7 

1Ká Yesus ma si lápó yasi te yi nyá kwaëya lápó háná káà nyá äomó, á nyá yókwá káè 

ká Kapárnawum. 

2Wátá nyañgwá kum äesója, mó Rom äaã ná wátá mó másay wená yi nyá ëikima 

kwaëyá äuëyate kó. Mó másay te äaã ká kónó. A äaã nádó ná sóñ. 

3Ká nyañgwá kum äesója kó ma wokó kasi Yesus káà, á nyá tomá äaña äetomba 

Äeyudán kánjá ká yená nde, a njaêki joñgwá mó másay wená. 

4Äo kaã kumó doló Yesus, á äo ñgwáta ná nyá äuëyate lápó nde: "Yakama nde, kama 

mbam te, 

5káto a ká kwaëyá kandó ëyusu. Sendi, yo nyá sumá mbanjó máwesiëya musu.” 

6Á Yesus kwaã äená äo. Ká nyá ma wuta ná tuã káà, á kum äesója tomá äesó äená káè 

sañgwa ná nyá lápó nyá nyá nde: "Nyañgwá Kumande, wá tïî njañgwá yotu yó na, 

káto mi yeti mó te yi wá yakama nyiñá ká tuã ëyembá na. 

7Yo ëete yi mi äáñma nde, mi ti yaka wuta ká káki yó na. Ko äákó ëete, äeta ndi gbála 

numbu kánjá, náà kón mó másay wombá siy. 

8Káto ko mi, äaña äomó ká ëiyó ná mi, ma mi ká ëiyó sendi ná äesója. Mi yakama 

lápó nyá wátá sója nde: 'Kán kaka,' ó äáàña, a kaã, lápó nyá mbaña nde: 'Inja woñga,' 

a maà nje. Mi yakama lápó nyá mó másay wombá nde: 'Keló yiri,' ó äáàña, a kelma.” 

9Ká Yesus ma wokó málápi máte yi nyañgwá kum äesója kó lápima káà, á nyá jayá 

nyá. Á Yesus yeñsa lápó nyá ñgil äotu äete äe äaã ká äeñgwá nyá äaka nde: "Mi ká 

lápó nyá wuná nde: Ko äákó ká kandó Isarayál, mi tïì pa äáñá kwaló nyañgwá tikina 

temó te yiká na.” 

10Komá äotu äe tomun yókwaã ká tuã káà, äo doàl nde, yotu mó másay má ná tá. 

11Ká kóñte, á Yesus nje kwaã káè ká wátá ëya nde Nayin äená äejeká äená náè 

nyañgwá ñgil äomó. 

12Ká ñgimó te yi nyá äaã ká wuta ná numáy ndoko te yi linja ëya káà, á nyá sañgwa 

ná äomó ká soäá muñ káè pumbó. Yo äaã kikó mónó mbam wátá kusó nyari. Äotu äe 

ëya äuëyate kaã njóñ wátá äená äe kusó nya kó. 

13Ká Kumande Yesus ma äáñá kusó nya kó káà, á nyá gwe ñgwátá wená lápó nyá nyá 

nde: "Wá tïî lel na.” 

14Á nyá jisá káè mate kpoká tañ te yi äo soäá muñ káte káà. Á äotu äe soäuna muñ 

támá. Á nyá lápá nde: "Gwanjó, mi ká lápó nyá wá nde: Táma.” 

15Ndana, á muñ támá ëiyó mátiëyá kandá ndapi. Á Yesus äuã nyá yókiëye nyá 

nyañgwá. 

16Á äomó háná gwe wóã lukse Njambiyá lápó nde: "Nyañgwá mó punja málápi má 

Njambiyá ëyañma ká njoka su." Sendi: "Njambiyá takima äomó äená.” 

17Á je yasi te yi Yesus kelma káà sañgwa mánáti má Yuda ná póku mánáti máte yite 

háná. 

18Äejeká äe Jañ yekiëya sendi máyasi máte yinóri háná nyá nyá. 

19Á nyá jeäa yiäa ká njoka yan tomó äo kánjá ká yi Kumande Yesus nde, äo dïîya nyá 

nde: "Yo ka wá mó te á äaã nde, a njaêki kó, ho wusá laêëya mbaña dálá?” 

20Ká äotu äe tomun ma káè doló Yesus káà, á äo lápá nyá nyá nde: "Jañ te mó tópuna 

äomó ká móróku tomá wusá njesá ká yó nde: ''Yo ka wá mó te á yaêkañgwá nje kó, 

ho wusá laêëya mbaña dálá?' “ 

21Ká kiya ñgimó te Yesus äaã ká siëyá mákón má äuëya äomó, äaka äe äaã ná mákósu 

náè äe äaã ná äeya másisiñ ká yotu. Äotu äete äe äaã ná ëiäina misi äaka, a kelma nde, 

äo äáêñnañgwá. 

22Á nyá yeñsa nyá äotu äete äe Jañ tomma äaka nde: "Wuná káên káè yekiëye máyasi 

máte yi wuná äáñma náè yi wuná wokuma káà nyá nyá. Wuná láêpi nyá nyá nde: 

Äotu äete äe ná ëiäina misi äaka má ká äáñá yasi. Äotu äe ndámbil má ká kándó ná 

ñgbeñ. Äaka äe ná ndoko äaka má ná yotu ná kpáláñ. Wuná láêpi sendi nyá nyá nde: 

Äotu äete äe äaã ná ëiäina mátó äaka má ká wokó yasi. Äemuñ ká womiyá. Äo ká 

lápó Kimó Tom nyá buka äomó.” 

23Á Yesus nje lápó nde: "Mó te á ta ëiyó kiná jósiëye keló yiña äeya yasi káto mbá kó 

ná másosa.” 

24Ká äotu äete äe Jañ tomma äaka ma si kwaã káà, á Yesus kandá lápi ká kasi Jañ nyá 

ñgil äomó. Á nyá lápá nyá äo nde: "Ká yi wuná kaã ká koñgor káà, wuná kwaëya káè 

äáñá yasi te nda? 'Wuná kwaëya káè äáñá njoy te yi pupó wumbiëye káà? 

25'Wuná kaã gbate káè äáñá ñge? 'Wuná kaã káè äáñá mbaña mumó ná kpasa 

málambó ká yotu? Äotu äete äe láñá kpasa málambó náè äe joñna ká nyám nyám 

joñgwá äaka ëïùy ká tuã äekumande. 

26'Wuná kaã káè äáñá ñge? 'Wuná kaã káè äáñá mó punja málápi má Njambiyá? IÕ, 

mi ká lápó nyá wuná nde: Nyá mó punja málápi má Njambiyá gbate gbate, ma yasi 

wátá, a kwañma yite. 

27Yo nyá yi kasi ná kátinate ká mákana má Njambiyá nde: 'Äáña, mi ká kandá tomó 

mó tomun wombá ná wá, na káè kandi kombile nje tiká wá.’ 

28Mi ká lápó nyá wuná nde: Kiná mumó wátá ná wátá á jaëya wulá ká móy nyari 

kwañma Jañ na. Ko ëete, njena mumó ká Kandó Njambiyá kwaã nyá.” 

29Äotu äe äoñna móni garama náè äotu äete äe ëikima wokó yasi te yi Jañ ëikima lápó 

káà teàëya nde, Njambiyá ná ñgbeñ. Á äo jayá nde, a tóêpa äo ká móróku. 

30Yasi wátá, Äefarisáã náè nyañgwá äotu äe duwaã mámboñga sáñma nde, Jañ tïî tópa 

äo ká móróku na. Ëete, äo teàëya yan nde, yasi te yi Njambiyá kombila ká yan káà äaã 

gbálate. 

31"Mi ta yekó äa äotu äe ñgimó te yókó ná äe nda? Äo nda äe nda? 

32Äo nda äónósiká te äe ëiyá ká babal, äaka maà lápó kánjá äásó nde: 'Wusá tóñma 

mbule nyá wuná, wuná kiná äóló na. Wusá jembima májembi má sóñ nyá wuná, wuná 

kiná leló na.’ 

33Ëete sendi, Jañ te mó tópuna äomó ká móróku njaã. Máëye, a ti ëyaàki. Mánjam, a ti 

hóèäiya. Ká kóñte, wuná nde: 'A ná äeya sisiñ ká yotu.’ 

34Ndana Mónó mumó njaã. Máëye, a ká ëye. Mánjam, a ká hóäiye. Ká kóñte, wuná 

nde: 'Ná äáêña ndi nyañgwá mó máëye náè nyañgwá mó ëyena mánjam te yókó, só ná 

äotu äe äoñna móni garama náè äotu äe äeya joñgwá.’ 

35Äomó háná äe äeñgwá yasi te yi Njambiyá kwaëyá äaka ká jayá nde: Ëyanó ëyená 

ná ñgbeñ.” 

36Wátá mó Farisáã jeäama Yesus nde, a káên ëyena ká tuã ëyená. Á nyá káè ká tuã 

mó Farisáã te káè ëiyó, na ëyena. 

37Wátá nya máäeyó äaã ká ëya te. Ñgá nyá ma wokó nde, Yesus kaã ëyena ká tuã mó 

Farisáã káà, á nyá äuã wátá kpasa ndaki ná lóbinda ká móyte  

38káè ëiyó ká kóñ Yesus yaka ná mákol máná. Nya kó äaã ká leló. Á misiëyá ëiki äaló 

ká mákol má Yesus, á nya kó ëiki titó yo ná nyiñó to ná. A ëikima duló sendi mákol 

má Yesus lómbá lóbinda yinóri káte. 

39Ká mó Farisáã te á jeäama Yesus kó ma äáñá ëete káà, á nyá lápá ká móy temó ná 

nde: 'Mbam kó maà äáki gbate mó punja málápi má Njambiyá, ma nyá ká duwá nya te 

á ká kpoká nyá kó, ma nyá ká duwá joñgwá nya te, duwá nde, nyá mó máäeyó.’ 

40Ndana, á Yesus nje lápó nyá nyá nde: "Simón, mi ká kwaëyá lápó yiña yasi nyá 

wá." Á nyá yeñsa nde: "Yekele, lápó.” 

41Á Yesus lápá nde: "Wátá mumó nya äomó yiäa pilo. Wátá äoñma mil gómay yitan. 

Á wátá äuã ná mil kamótan. 

42Nda äo háná yiäa tïì äá ná ëeti te yi gbo móni te nyá sa te na, á nyá tiká äo háná yiäa 

ná ñgwátá nde, äo tïî gboku se na. Ká njoka äotu äaka yiäa, yo yán á yaêkañgwá 

kwaëyá mbam kó kwaã to te kó?” 

43Á Simón yeñsa nde: "Mi taàka nde, yo yókó á äaã ná nyañgwá pilo kó." Á Yesus 

lápá nyá nyá nde: "Wá pásima kimóte.” 

44Á Yesus nje yeñsa äáñá puló nyari lápó nyá Simón nde: "'Wá ká äáñá nya kó? Mi 

nyiñma tuã ëyó, wá tïì nyá mi móróku nde, mi weêya ná mákol mámbá na. Yasi wátá, 

ndi nyá ma äósá mákol mámbá ná misiëyá máná titó yo ná nyiñó to ná. 

45Wá tïì dulá numbu mbá na, ndi nyá, kandá yi mi ma nyïùña ná tuã ëyó muka, a yeti 

ká wáëya dulna mákol mámbá na. 

46Wá tïì lómbá lóbinda ká to mbá na, ndi nyá lómbuma kimó lóbinda ká mákol 

mámbá. 

47Ëete, mi ká lápó nyá wá nde: Äuëya máäeyó máte yi nyá kelma káà ma ëuwá ká to 

ná ná ñgwátá, káto a kwaëya mi äuëyate. Mó te yi äo tiká nyá ná ñgwátá ná mbát, a 

teàëya sendi mákwaëya ná mbát.” 

48Á Yesus nje lápó nyá nya kó nde: "Máäeyó mó ma ëuwá ká to yó ná ñgwátá.” 

49Á äotu äete äe äaã ká ëyena äená äe Yesus äaka lápá ká móy mátemó man nde: 

'Yókó nda á soñá máäeyó ká to mumó ná ñgwátá kó?’ 

50Á Yesus lápá nyá nyari nde: "Tikina temó te yi wá tiká ká yembá káà joñgwa wá, 

kwañgó ná tá." 

Lukas 8 

1Ká kóñte, á Yesus káè máëya máëya, káè nyañgwá máëya náè ká mónó máëya yïù 

pelá Kimó Tom teëye äomó máyasi ká kasi Kandó Njambiyá. A äaã äená äejeká äená 

kamó jó yiäa. 

2Äaña äoma äe nyá soñma äeya másisiñ ká yotu yan siëyá mákón man äaka äaã sendi 

äená äo. Yo äaã Mariya te yi äo ëikima jeäa sendi nde Madalána kó. Yo nyá yi Yesus 

soñma äeya másisiñ yitan jó yiäa ká yotu ná kó. 

3Yo äaã sendi ná Yuwana te nya Kusa, mó te á ëikima äakiëye tuã kumande Herod 

kó, äuã Sosana nje äuã sendi äaña äoma äuëyate. Äo háná ëikima äuã máyasi máte yi 

äo äaã nó káà nje kamá ná Yesus äená äejeká äená. 

4Äomó wulma ká máëya háná nje ká yi Yesus. Ká äo ma si wesiëya ëete ká káki ná 

káà, á nyá yekiëye wátá kanó nyá äo lápó nde: 

5"Wátá mó äána mbáki kwañma káè ñgwañ yïù káè nyanje kwaló. Ká ñgimó te yi nyá 

äaã ká nyanje kwaló káà, á yiña äalá ká nje. Á äomó kwaã natá yo. Á äenón si ëye yo. 

6Yiña kwaló äalma ká to mbató. Ká yo ma diy lo káà, á yo si sósó, káto móróku tïì äá 

ká njiõ na. 

7Yiña äalma ká mbáy te yi äaã ná máñgombiya káte káà. Á kwaló te juã sañgwá ná 

máñgombiya. Á máñgombiya si ñgañgile yo. 

8Yiña kwaló äalma ká kimó mánáti. Á yite juã ëókó wumó mámbumó, kwaló te wátá 

nya mámbumó gómay." Ká Yesus ma si lápó ëete káà, á nyá nje lápó ná mán ká kwey 

nde: "Mó te á ná mátó yïù wokó páã, a woêku.” 

9Á äejeká äená diyá nyá to kanó te. 

10Á nyá yeñsa nde: "Njambiyá nya wuná ëeti te yi duwá máyasi máte yi äaã sóëyate 

yi äáñá Kandó ëyená káà. Ká yi äaña, äo láàpi yo nyá äo ná mákanó, náà äo äáñ yasi 

señgile kiná duwá yasi te yi äo äáñá káà na, náà äo láñgwá mátó ká yasi kiná äiye to te 

na. 

11"Ma to kanó te ëeká: Kwaló te yi äo lápá nó káà, yo málápi má Njambiyá. 

12Kwaló te yi äalma ká nje káà teàëya äotu äete äe woká málápi má Njambiyá. Ká 

kóñte, Kum äeya mákele maà nje soñá málápi máte ká móy mátemó man, ma äo má 

nje tikó temó ká yi Njambiyá, äá ná joñgwá. 

13Kwaló te yi äalma ká mbató káà teàëya äotu äete äe woká málápi má Njambiyá jayá 

yo ná másosa. Yasi wátá, äo tïì pa lo mágata na, ëeti sumna kol kikwá yeti na. Ñgá 

máäoäilan ëyaã äo káà, äo tumma kóñ yókwá ná kókó. 

14Kwaló te yi äalma ká mbáy te yi ná máñgombiya káà teàëya äotu äete äe woká 

málápi má Njambiyá jayá yo. Yïù káè mbómbu, kása temó ká máyasi náè kasi kusuku 

náè kasi nyám nyám joñgwá maà si ñgañgile äo. Ó äáàña, mákele máte yi äo kelá káà 

ti toàndu na. 

15Kwaló te yi äalma ká kimó mánáti káà teàëya äotu äete äe ná pupuna temó náè kimó 

temó äe woká málápi má Njambiyá äakiëye yo, äá ná tiñ yïù keló kimó mákele. 

16"Mumó ti kweànja lambo nje äuã mbe äusá nó, ho äuã tikó ká njiõ tañ na. A äoàñ 

tikó ká to teäel, náà äotu äete äe nyiñá tuã äaka äáñ májasi máte. 

17Ëete, kiná yaña yi ëiyá sóëyate ta ëiyó kiná pundó puyá na. Sendi, kiná yaña yi ëiyá 

sóëyate ta ëiyó kiná pundó puyá, äomó maà duwá yo na. 

18Ëete, wuná ëïîy ná sósó äuëyate ká wokuna yasi te yi wuná woká káà, káto äo ta 

dokiëye yiña yasi nyá mó te á nó kó. Yókó á kiná yaña kó, äo ta soñá mónó yasi te yi 

nyá taká nde, a nó káà.” 

19Nyañgwá ná Yesus náè äemañ njaã, náà äo äáñ nyá. Yasi wátá, äo tïì äá ná nje te yi 

kumó ká káki ná na káto ñgil äomó. 

20Á äomó káè lápó nyá nyá nde: "Nyóñgwá äená äemóñ ká sáã, äo ká kwaëyá äáñá 

wá.” 

21Yasi wátá, á Yesus yeñsa nde: "Nyañmbá náè äemañ äembá, yo äaka äe woká 

málápi má Njambiyá keló nda yi yo teëye äo káà.” 

22Wátá yesó á Yesus äendá landi äená äejeká äená. Á nyá lápá nyá äo nde: "Wusá 

saêäikwá nyañgwá mató káè ñginjá te yóru." Á äo támá kwaã. 

23Ká ñgimó te yi äo äaã ká saäiyá nyañgwá mató káà, á Yesus kwaã ná jakó. Ndana, á 

wátá mbuku yifila ká to nyañgwá mató, á landi kandá ëyena móróku. Äo má ká äeya 

ëiyó. 

24Á äejeká káè ká káki ná jemá nyá lápó nde: "Yekele, yekele, wusá ta giró ndana!" Á 

nyá jemiyá äama ná mbuku náè mákumbó. Á yo háná si wáyá, á yasi nje äá ná tá. 

25Á Yesus nje diyá äo nde: "Tikina temó te yi wuná nó káà äa we?" Á äo gwe wóã 

ñgbakima diyna tandá yan nde: "Yókó äaã kwaló mó te nda yi gba pupó náè móróku 

wokuna ná nyá kó?” 

26Ndana, á äo ñgbósá landi ká mánáti má äotu äe Gerasa yaka ná mánáti má Galile. 

27Ká Yesus ma äendó ñgindi káà, á wátá mbam wulá ëya nje sañgwa ná nyá. Mbam te 

äaã ná äeya másisiñ ká yotu. A ëikima ëiyó sókárá njombu yaña. Sendi, a tïì äá ká ya 

ká tuã na. A ëikima joñna ká máñguku komá äo ëikima pumbó äemuñ káà. 

28Ká nyá ma äáñá Yesus káà, á nyá kembiëya ëetinate äaló ká njiõ mákol máná lápó 

ná mán ká kwey nde: "Yesus, Mónó Njambiyá te á kwañma máyasi háná ká kwey, 

siná wá ná lápi te nda? Mi ká ñgwáta ná wá nde, wá tïî pónsa mi na.” 

29A láàpi ëete, káto Yesus lápima nyá äeya sisiñ nde, a puêndu ëuwá ká yotu ná. Äeya 

sisiñ te äaã ká njañgwá nyá njombu yaña. Äo ëikima äakiëye nyá wotunate ná mákól 

má sumba, nyá mápoka ká mákol máná. Ko ëete, a ëikima pamó máyasi mánóri háná, 

äeya sisiñ maà yembile nyá kánjá ká mákoñgor. 

30Ndana, á Yesus diyá nyá nde: "Ëinó ëyó nde nda?" Á nyá yeñsa nde: "Ëinó ëyembá 

nde Nyañgwá ñgil." A láàpi ëete, káto äeya másisiñ äuëyate nyiñma ká yotu ná. 

31Á äeya másisiñ ñgwáta ná Yesus nde, a tïî kánjikwá äo ká gboñgo mándoñ na. 

32Äeaäem äaã womáte ná nyañgwá kuru te ká ëyena ká keki. Á äeya másisiñ ñgwáta 

ná nyá nde, a tïîki, náà äo káè nyiñ ká yotu äeaäem. Á Yesus jayá. 

33Á äeya másisiñ pundá ká yotu mbam kó káè nyiñá ká yotu äeaäem. Á kuru äeaäem 

siliyá kombó ná äeya sokó ná bibibi káè gwaëya ká nyañgwá mató äeäiye móróku si 

gwe. 

34Ká äotu äete äe ëikima äakiëye äeaäem äaka ma äáñá yasi te yi kwañnama káà, á äo 

sáëyá kambó kwaã káè yekiëye kasi te ká ëya náè ká málunde. 

35Á äomó káè ká äáñá yasi te yi kwañnama káà. Äo kaã kumó ká káki Yesus doló 

mbam te yi äeya másisiñ punduma ká yotu ná kó ká ëiyó ná tá ná málambó ká yotu ká 

káki Yesus. Á äo gwe wóã äuëyate. 

36Á äotu äete äe ëiyma ká mbáy te äaka yekiëye nyá äari nda yi nyá soñma ná äeya 

másisiñ ká yotu mbam te káà. 

37Ká äo ma si yekiëye ëete káà, á äotu äe mánáti má Gerasa náè äotu äe póku mánáti 

máte yite háná lápá nyá Yesus nde, a kwaêñ lóndó ká mánáti man, káto äo gwaã wóã 

äuëyate. Á Yesus nje äendó landi, na ëuwá. 

38Á mbam te yi äeya másisiñ ëuwaã ká yotu ná kó ñgwáta ná Yesus nde, a tïîki, náà 

äená nyá kwaã. Yasi wátá, á nyá lápá nyá nyá nde: 

39"Ëukwá ká tuã ëyó káè yekiëye máyasi háná te yi Njambiyá kelma ná wá káà." Á 

nyá kwaã káè pelá máyasi háná te yi Yesus kelma ná nyá káà nyá äomó háná ká móy 

ëya. 

40Ká Yesus ma yókwá káà, á ñgil äomó nje sosa nyá, káto äomó háná äaã ká laëye 

nyá. 

41Á wátá mbam nde Yayrus ëyaã. A äaã kum mbanjó máwesiëya má Äeyudán. Á nyá 

nje kusá máäóñ ká mbómbu Yesus ñgwáta ná nyá nde, a káên ká tuã ëyená, 

42káto mónó wená á nyari äaã ká sáká. Mónó te äaã kikó, a má ká másew kamó jó 

yiäa. Ká ñgimó te yi Yesus äaã ká káè káà, äomó äaã ná suk suk linje nyá. 

43Ase nde, ká njoka äotu äenóri, wátá nyari äaã ká kónó. Mákiyó äaã ká lekwá nyá má 

ká másew kamó jó yiäa. Máyasi háná te yi äaã nde, a joêñnañgwá nó káà siyma ká 

máäó má äotu äe nyáti. Ko mó nyáti wátá wátá tïì siëyá kón ná na. 

44Á nyari nje kwaã puló kóñ Yesus kpoká numbu lambó ná. Á kón mákiyó pásiyá ndi 

ká kiya mbáy. 

45Á Yesus diyá nde: "Yo nda kpoká mi?" Nda äomó háná äaã ká sáñá káà, á Piyár 

äená äenjóñ äená lápá nde: "Yekele, äomó ná suk suk linje wá, ká kóñte, wá ká nje 

lápó nde: 'Yo nda kpoká mi?' “ 

46Á Yesus yeñsa nde: "Wátá mumó kpokuma mi, káto mi wokuma nda yi yiña ëeti 

mbá ëuwaã nó ká yotu mbá káà.” 

47Ká nyari ma äáñá nde, a ti yaka sóma se káà, á nyá nje ná máñgwañgwa nje kusá 

máäóñ ká mbómbu Yesus lápó to te yi nyá kpokuma ná nyá káà ká misi má äomó 

háná. A yekiëya nda yi kón siyma nó ká yotu ná ndi ká kiya mbáy káà. 

48Á Yesus lápá nyá nyá nde: "Mónmbá, tikina temó te yi wá nó káà joñgwa wá, 

kwañgó ná tá.” 

49A äaã ndi ká lápó ëete, yaka ná mumó ká wulá ká tuã Yayrus te kum mbanjó 

máwesiëya má Äeyudán nje lápó nyá nyá nde: "Wá tïî njañgwá se yekele na, mónó 

wó ma gwe.” 

50Ká Yesus ma wokó ëete káà, á nyá lápá nyá Yayrus nde: "Wá tïî gwaki kañ yaña na, 

tikó ndi yó temó ná mi, ëete mónó wó ta juã.” 

51Ká Yesus ma ëyaã ká tuã káà, a tïì jayá nde, äená wátá mumó nyïîña na, ndi Piyár 

náè Jañ náè Jak äuã sañgwá ná mónó äená nyañgwá ná mónó. 

52Äomó háná äaã ká leló jaäa káto mónósiká. Á Yesus lápá nde: "Wuná tïî lel na, káto 

a tïì gwe na, a ká jakó.” 

53Á äo nyátá nyá, káto äo duwaã gbate nde, mónósiká ma gwe. 

54Yasi wátá, á Yesus äiye mónósiká ká äó lápó ná mán ká kwey nde: "Mónó ñgóndu, 

táma.” 

55Á sisiñ ná yókwá, á nyá támá ná ñgát. Á Yesus lápá nde: "Wuná nyáêki nyá 

máëye.” 

56Sañgwá ná mónó äená nyañgwá ñgbakimama äuëyate. Á Yesus lápá nyá äo nde: 

"Wuná tïî yekiëya máyasi máte yi kwañnama káà nyá wátá mumó na." 

Lukas 9 

1Wátá yesó á Yesus wesiëye äejeká äená kamó jó yiäa, nyá äo ëeti te yi soñá äeya 

másisiñ háná ká yotu äomó náè ëeti te yi siëyá mákón. 

2Ká kóñte, á nyá tomá äo káè pelá kasi Kandó Njambiyá, siëyá sendi mákón má 

äomó. 

3Á nyá lápá nyá äo nde: "Wuná tïî äiya yaña ká äó kándó nó na, ko toñgolo ko koäiyá 

ko mampa ko móni. Sendi, mumó tïî äoñ lambó yiäa na. 

4Tuã te yi wuná ta nyiñá ya te, wuná ëïîy ndi womáte kumó ká ñgimó te yi wuná ta 

kwaã káà. 

5Ñgá äomó ti äuã wuná kimóte na, náè wuná puêndu ëuwá ká ëya te, náè wuná kuêtu 

ñgbutu ká mákol mun yïù teëye äo nde, äo kelma äeyate.” 

6Á äo támá kwaã káè máëya máëya lápó Kimó Tom, siëyá mákón má äomó ká 

mámbáy háná komá äo kaã káà. 

7Kumande Herod wokuma máyasi háná te yi äaã ká kelna káà. Temó ná äaã ká 

ëukuma, káto äaña äomó ëikima lápó nde: "Jañ te á ëikima tópá äomó ká móróku kó 

womiya.” 

8Äaña nde: "Yo Eli yókwá sendi nje ká mánáti." Äaña nde: "Yo wátá njombu mó 

punja málápi má Njambiyá womiyá.” 

9Á kumande Herod lápá nde: "Mi ma pásó ñgiñ Jañ, yókó äa nda yi mi woká kasi ná 

ëeká kó?" Á nyá saã nje te yi äáñá Yesus. 

10Ká äotu äe tomun ma yókwá káà, á äo yekiëye máyasi háná te yi äo kelma káà nyá 

Yesus. Á nyá äuã äo äepó jisá nó káè ká puló wátá ëya nde Betsayda. 

11Ko ëete, äomó äuëyate duwaã yasi te yi kwañnama káà, á äo äeñgwá nyá. Á nyá äuã 

äo ná másosa. Á nyá lápá kasi Kandó Njambiyá nyá äo. A siëya sendi mákón má äotu 

äete äe njaã äaka. 

12Nda yesó äaã ká ëuwá káà, á äejeká kamó jó yiäa káè ká káki nyá lápó nyá nyá nde: 

"Tikó äomó, náà äo kwaã káè ká máëya náè ká málunde máte yi ká póku te yi waka 

nádó káà káè saã mbáy jakó náè máëye, káto wusá waka ká koñgor.” 

13Á nyá lápá nyá äo nde: "Wuná ná ñguru wun, wuná nyáêki äo máëye." Á äo yeñsa 

nde: "Wusá ndi ná mampa yitan náè äenjanjó yiäa. Wusá yakama nyá äo máëye, ñgá 

äá nde, wusá ná ñguru te yi äómó máëye yi yaka ñgil te yiká háná.” 

14Äembam ná äembam kumma nda tomay yitan. Á Yesus lápá nyá äejeká äená nde: 

"Wuná láêpi nyá äo nde, äo ëïîy ná mánjóñ, njóñ wátá äomó kamótan.” 

15Á äejeká kelá ëete si ëiëyá äomó háná. 

16Ndana, á Yesus äuã mampa yinóri yitan náè äenjanjó yiäa kañá misi kánjá kwey nyá 

Njambiyá wosoko. Ká kóñte, á nyá nje leká yo nyá äejeká, náà äo káè kaäi nyá äomó. 

17Äomó háná ëyenama ditó. Á äo nje wesiëye máäukwá máte tonjá mámakó kamó jó 

yiäa. 

18Wátá yesó Yesus äaã ká ñgwáta ná Njambiyá ká wátá mbáy. Äejeká äená äaã 

womáte. Á nyá diyá äo nde: "Äomó láàpi nde, mi nda?” 

19Á äo yeñsa nde: "Äaña láàpi nde, wá Jañ te mó tópuna äomó ká móróku. Äaña nde, 

wá Eli. Äaña sendi nde, wá wátá njombu mó punja málápi má Njambiyá á gwaã nje 

womiyá kó.” 

20Á Yesus diyá äo nde: "Ká yun ná ñguru wun, wuná láàpi nde, mi nda?" Á Piyár 

yeñsa nde: "Wá Krist, mó te á joñgwá äomó á Njambiyá njesa kó.” 

21Á Yesus lápá nyá äo nde, kpá, äo tïî lápi ëete nyá wátá mumó na. 

22Á nyá káè mbómbu lápó nde: "Yo gba nde, Mónó mumó yaêkañgwá sañgwa ná 

mábóná äuëyate. Äetomba äe ëya náè äekum äe äotu äe nyána sadaka nyá Njambiyá 

náè äotu äe kátina máyasi ta sáñá nyá kutuëya. Äo ta wo nyá, a maà nje womiyá ká 

mátu yitati.” 

23Ká kóñte, á nyá lápá nyá äo háná nde: "Ñgá mumó kwaëyá äeñgwá mi, a tïî äoñ 

yotu ná nde, yo yaña na. A soêäa kroa ná mátu háná äeñgwá mi. 

24Káto mumó háná á ta kwaëyá kambiëya ná joñgwá ëyená kó ta ëimbiëye yo. Yasi 

wátá, yókó á ëimbiëye joñgwá ëyená káto mbá kó ta äá ná joñgwá te yi kpo ná kpo. 

25Ma ñgá mumó si namó mánáti maka háná, nje ëimbiëye joñgwá ëyená ho äekiëye 

yo, yo maà nje kamá nyá ñge? 

26Káto ñgá mumó gwe njón jayna mbá náè jayna málápi mámbá, Mónó Mumó ta gwe 

sendi njón wená komá nyá ta nje ná nyañgwá máluksa máná náè yi Sañgwá náè yi 

pupuna äejaki äe Njambiyá. 

27Mi ká lápó gbate nyá wuná nde: Äaña ká njoka äotu äete äe ëiyá ndana waka äaka 

tïù gwe kiná pa äáñá njena Kandó Njambiyá na.” 

28Ká Yesus ma si lápó ëete, ya nda mátu yitan jó yitati káà, á nyá äuã Piyár náè Jañ 

náè Jak äendó äená äo káè ká to keki, na káè ñgwáta ná Njambiyá. 

29Ká ñgimó te yi nyá äaã ká ñgwáta ná Njambiyá káà, á mbómbu ná sánjá. Á lambó 

ná yeñsa äá wumnate ná mboñ mboñ. 

30Äo seàm semó, Yesus má ká nyá másimó äená äembam yiäa, yo äaã Móyisi äená 

Eli. 

31Äo punduma ká nyañgwá májasi. Móyisi äená Eli äaã ká lápó nda yi Yesus ta káè 

nó Yerusalám káè sañgwa ná sóñ mate káà. 

32Piyár äená äenjóñ äená äaã ká nyañgwá jakó. Ká jakó ma pásiyá ká misi man káà, á 

äo äáñá nyañgwá májasi, äáñá Yesus náè äembam yiäa äe äaã ká káki ná äaka. 

33Ká ñgimó te yi äembam äaka kandima kwañge jisá ká káki Yesus káà, á Piyár lápá 

nyá Yesus nde: "Yekele, yo kimóte nde, wusá ëïîy waka. Wusá suêm mábala yitati, 

wó wátá, á Móyisi wátá, á Eli wátá." Piyár tïì äá ká duwá yasi te yi nyá äaã ká lápó 

káà na. 

34Piñó te yi nyá äaã ndi ká lápó ëete káà, á wátá kulutu nje ëiäiëye äo. Äejeká gwaã 

wóã äuëyate ká ñgimó te yi äo äáñma nde, kulutu ká mámiyá äo káà. 

35Á wátá mán wulá ká móy kulutu lápó nde: "Yókó mónmbá yi mi tókuma. Wuná 

woêkunañgwá ná nyá.” 

36Ká ñgimó te yi äo wokuma ná mán káà, yite Yesus tikama ndi nyápó. Äejeká ëiyma 

numbu kóäó ká póku mátu máte yite kiná yekiëye yasi te yi äo äáñma káà nyá mumó 

na. 

37Misi pupá á äo piyá wulá ká to keki, á nyañgwá ñgil nje sañgwa ná Yesus. 

38Ëiyó káà, á wátá mbam lápá ná mán ká kwey ká móy ñgil nde: "Yekele, mi ká 

ñgwáta ná wá: Kaña misi äáñá ná gwanjó wombá, nyá kikó. 

39Yiña sisiñ ká ëiki yembile nyá. Ndana ndana káà, a má ká kembiëya, sisiñ te maà 

nambá nyá, ó äáàña, máwuru má ká pundó ká numbu ná pum pum. Yo ti sïùy nádó na. 

Ká kóñte, yotu ná má háná katinate. 

40Mi ñgwátama ná äejeká äó nde, äo ëuêëya äeya sisiñ te soñá ká yotu ná, yasi wátá, á 

äo suëyá.” 

41Á Yesus yeñsa lápó nde: "Wuná äotu äete äe ti jaàya yasi äaka, wuná sendi äeya 

äomó, mi ta ëiyó siná wuná kumó ndenán? Mi ta gbisó wuná kumó ndenán? Äoñgó 

mónó wó nje nó waka.” 

42Ká ñgimó te yi mónósiká äaã ká wuta ná Yesus káà, á äeya sisiñ jalá nyá äetá ká 

mánáti nambá nyá äeyate. Á Yesus äama ná äeya sisiñ siëyá kón mónó ánóru kañá 

nyá nyá sañgwá. 

43Á äomó háná ñgbakima nyañgwá ëeti Njambiyá. Ká ñgimó te yi äomó háná äaã ndi 

ká káè mbómbu yïù ñgbakima máyasi máte yi Yesus ëikima keló háná káà, á nyá lápá 

nyá äejeká äená nde: 

44"Wuná láêñgwá mátó kimóte ká málápi máte yi mi ta lápó nyá wuná ndana káà. Äo 

ta äuã Mónó mumó nyá äomó.” 

45Ko äákó ëete, äejeká tïì woká to lápi te na. Yo äaã sóëyate ná äo, ma äo nje äiye to 

te. Äo gwaã wóã diyna ná lápi te. 

46Yinóri yiña mátandó ëyañma ká njoka yan yïù duwá mó te á kwañma äásó kó. 

47Yesus duwaã yasi te yi äo äaã ká taká ká móy mátemó man káà, á nyá äuã wátá 

gbála mónósiká támbiëye ká káki ná 

48lápó nyá äo nde: "Mumó háná á äuã mónósiká nda yókó kimóte káto mbá, a äoàñ mi 

kimóte. Mó te á äuã mi kimóte, a äoàñ Mó te á tomma mi kó. Ëete, ká njoka yun háná, 

yókó á äuã yotu ná nda njena mumó, yo nyá kwaã äásó.” 

49Á Jañ lápá nde: "Yekele, wusá äáñma wátá mbam ká soñá äeya másisiñ ká yotu 

äomó ná ëinó ëyó, á wusá gayá nyá, káto a yeti ká njóñ su na.” 

50Á Yesus lápá nyá nyá nde: "Wuná tïî gay nyá na, káto ñgá mumó ti luã ëyambi 

suñgwá ná wuná, a ká kóñ yun.” 

51Ká mátu máte yi Yesus ta yókwá káè nó ëyoäó káà ma si wuta, á nyá pásá ká temó 

ná nde, a ká káè Yerusalám. 

52Á nyá tomá äomó kánjá mbómbu. Á äo kwaã kumó ká wátá ëya äotu äe Samari diy 

kombile mbáy tiká nyá. 

53Yasi wátá, äomó äe ëya te tïì äuã nyá ná másosa na, káto äo äáñma nde, a káàn ká 

Yerusalám. 

54Ká äejeká äená Jak äená Jañ ma äáñá ëete káà, á äo lápá nde: "Nyañgwá Kumande, 

wá kwaàëyikwá nde, wusá láêpi nde, ëitá pïîkwá ká kwey nje girise äo?” 

55Á nyá yeñsa äáñá äo äamá äo lápó nde: "Wuná yeti ká duwá kwaló sisiñ te yi ëyaã 

ká yotu yun káà na. 

56Káto Mónó mumó ti ma njaàki nde, náà äomó yambile na. Yasi wátá, a njaàki nje 

joñgwá äomó." Ká kóñte, á äo kwaã káè ká wátá ëya. 

57Ká ñgimó te yi äo äaã ká nje káà, á wátá mumó lápá nde: "Mi ká kwaëyá äeñgwá wá 

ká mbáy háná komá wá ta káè káà.” 

58Á Yesus yeñsa nyá nyá nde: "Äetoñgó ná mánjámbi man, äenón sendi ná mátuã 

man. Yasi wátá, Mónó mumó kiná mbáy te yi nyá yakama äokwá to ná káte na.” 

59Á nyá nje lápó nyá wátá mumó nde: "Äeñgwá mi." Á nyá yeñsa nde: "Nyañgwá 

Kumande, tikó, náà mi pa káè pumbu sañmbá.” 

60Á Yesus yeñsa nde: "Tikó, náà äemuñ pumbu äemuñ äan. Kwañgó yó káè pelá kasi 

Kandó Njambiyá.” 

61Á wátá nje lápó ná nde: "Nyañgwá Kumande, mi ká kwaëyá äeñgwá wá, yasi wátá, 

tikó, náà mi pa káè jana ná äotu äembá.” 

62Á nyá yeñsa nyá nyá nde: "Ñgá mumó nyá äó ká putika ñgwañ nje äáñá njimá, mó 

te ti yaka keló yaña ká Kandó Njambiyá na." 

Lukas 10 

1Ká kóñte, á Kumande Yesus tóká äaña äejeká kamótan jó kaäa tomó äo mbómbu 

yiäa yiäa kánjá ká máëya háná náè mámbáy háná komá nyá ná ñguru wená kwaëya 

káè káà. 

2Á nyá lápá nyá äo nde: "Äuëya nyambi ma ëetó ká ñgwañ, yasi wátá, äotu äe másay 

ti äuyó na. Ëete, wuná ñgwáêtañgwá ná sa ñgwañ nde, a káênjikwá äotu äe másay, náà 

äo káè wesiëye nyambi ná. 

3Wuná kwaêñ, wuná duêkwá nde, mi ká tomó wuná kánjá nda äónó äesam ká njoka 

äeñgwáy. 

4Wuná tïî äoñ ko koäiyá móni na ko gbála koäiyá na ko mánakala na. Wuná tïî táma 

ká nje yïù pa nyánó mumó na. 

5Tuã háná te yi wuná ta nyiñá káte, wuná kaênda lápó nde: 'Táte äáêki ná äotu äe tuã.’ 

6Ñgá wátá tá mumó äá ká tuã te, táte yi wuná lápima nó káà ta ëiyó pálá nyá. Ñgá yo 

ti äá ëete na, yo maà yókwá nje ndi ká yun. 

7Wuná ëïîy ndi ká tuã te. Wuná ëyaêki, náè wuná hóêäiya yasi te yi äo ta nyá wuná 

káà, káto mó másay yaêkañgwá ëye nduku másay máná. Wuná tïî kán mátuã ná mátuã 

na. 

8Ñgá wuná ëyaã ká yiña ëya, ñgá äomó äuã wuná kimóte, náè wuná ëyaêki yasi te yi 

äo ta nyá wuná káà. 

9Wuná sïîëyikwá mákón má äotu äe ëya te, náè wuná láêpi nyá äo nde: 'Kandó 

Njambiyá ma wuta.’ 

10Ëya háná te yi wuná ta kumó káte, ñgá äomó ti äuã wuná kimóte na, náè wuná 

káêndi ká mámbáy háná ká móy ëya lápó nde: 

11'Wusá ká kutó ñgbutu ëya ëyun yi kaã ká mákol musu káà kánjá ká to yun yïù teëye 

wuná nde, wuná kelma äeyate. Yasi wátá, wuná duêkwá nde, Kandó Njambiyá ma 

wuta.’ 

12Mi ká lápó nyá wuná nde: Komá yesó pásina jósi ta ëyaã káà, pásina jósi ëya te ta 

lañ ëetó kwaã yi Sódóm. 

13"Wuná äotu äe Korasin, mábóná ta äaló ká to yun! Wuná äotu äe Betsayda, mábóná 

ta äaló ká to yun! Káto maà äáki nde, nyañgwá mákele máte yi kelnama ká máëya 

mun káà ma keàlnañgwá ká Tir náè Sidón, ma äotu äete yeñsama temó njombu yaña, 

láñá másanduku kutuëye másu má ëitá ká yotu. 

14Ëete, ká yesó pásina jósi, pásina jósi te yun ta lañ ëetó kwaã yi Tir náè Sidón. 

15Ma wuná äotu äe Kapárnawum, 'wuná taàka ka nde, äo ta äendiëye wuná kumó ká 

kwey? Äo ta kpaló piëyá wuná kumó ká ëya äemuñ!” 

16Á Yesus nje lápó nyá äejeká äená nde: "Mó woká mán yun, a woàku mán mbá. 

Sendi, yókó á sáñá wuná, a sáàña mi. Mó te á sáñá mi, a sáàña Mó te á tomma mi kó.” 

17Äejeká äaka kamótan jó kaäa yókwaã ná másosa nje lápó nde: "Nyañgwá Kumande, 

ko äeya másisiñ ká wokuna ná wusá ká ñgimó te yi wusá ká lápina nyá äo ná ëinó ëyó 

káà.” 

18Á Yesus lápá nyá äo nde: "Mi äáñma Satan ká wulá ëyoäó äaló ká mánáti nda yási 

mbiyó. 

19Wuná duêkwá nde, mi ma nyá wuná ëeti te yi natá äenyóñá náè äelel äuã ëeti te yi 

lañsa ëeti Mó pendó wun. Sendi, kiná yaña yakama keló wuná na. 

20Ko äákó ëete, wuná tïî sosañgwá káto äeya másisiñ ká wokuna ná wuná na. Yasi 

wátá, wuná soêsañgwá, káto máëinó mun má kátinate ká ëyoäó.” 

21Ká kiya ñgimó te á Kimó Sisiñ kelá nde, Yesus soêsañgwá äuëyate. Á nyá lápá nde: 

"Mi ká lukse wá Da, Kumande ëyoäó náè mánáti, káto wá sóëya máyasi máte ná äotu 

äe ëyanó, sóëyá sendi ná äotu äe duwaã yasi, kpaló nje punjá yo nyá gbála äónósiká. 

IÕ Da, mi ká lukse wá, káto wá kwaëya nde, máyasi kwaêñnañgwá ëete. 

22Sañmbá nya mi máyasi háná. Mumó wátá ná wátá yeti ká duwá Mónó na, soñá ndi 

Da. Sendi, mumó wátá ná wátá yeti ká duwá Da na, soñá ndi Mónó náè mó te yi 

Mónó kwaëyá punjá yo nyá nyá kó.” 

23Á Yesus yeñsa äáñá äejeká lápó nyá äo äepó nde: "Wuná ná másosa, káto ndana 

misi mun ká äáñá nyañgwá máyasi máte yi wuná äáñá káà. 

24Mi ká lápó gbate nyá wuná nde, äotu äe punja málápi má Njambiyá náè äekumande 

kwaëya äáñá nyañgwá máyasi máte yi wuná äáñá káà, ma äo tïì äáñá yo na. Äo 

kwaëya wokó nyañgwá máyasi máte yi wuná woká káà, ma äo tïì woká yo na.” 

25Ndana, á wátá nyañgwá mó duwaã mámboñga támá diyá Yesus diyan yïù äoäá ná 

nyá. A diyma nyá nde: "Yekele, mi keêl nan, náà mi äá ná joñgwá te yi kpo ná kpo?” 

26Á Yesus yeñsa nyá nyá nde: "Yo kátinate ná ñge ká mákana má mámboñga te yi 

Móyisi kátima káà? Wá tóèl ná ñge ká móyte?” 

27Á nyá yeñsa nde: " 'Kwaëyikwá Baba Mbokó te Njambiyá wó ná temó yó háná náè 

sisiñ yó háná náè ëeti yó háná náè ëyanó ëyó háná, kwaëyá sendi móñ nda yi wá 

kwaëyá ná yotu yó káà.' “ 

28Á Yesus lápá nyá nyá nde: "Wá yeñsama kimóte, keló ëete, náà wá äá ná joñgwá te 

yi kpo ná kpo.” 

29Yïù teëye nde, diyan ná ná ñgbeñ, á nyá nje diyá Yesus nde: "Mañmbá äa nda?” 

30Á Yesus káè mbómbu lápó nde: "Wátá mumó wulma Yerusalám yïù káè ká Yeriko. 

Kumó ká nje, á nyá sañgwa ná äotu äe guäó. Á äo si sukó máyasi máná mándá nyá 

äeyate tikó nyá ká nje sóñ si kwaã. 

31Ká kiya ñgimó te yite wátá mó nyána sadaka nyá Njambiyá äaã ká nje sendi ká kiya 

nje te. Ká nyá ma semó mbam ánóru káà, á nyá konjá nyá kwaã ná nañ. 

32Wátá mó kandó Levi kelma sendi ëete. Ká nyá ma kándó kumó womáte semó 

mbam ánóru káà, á nyá konjá nyá kwaã ná nañ. 

33Wátá jáñgwá, mó Samari äaã ká káè kándi ná. A kándima ëyaã ká káki mbam 

ánóru. Ká nyá ma semó nyá káà, á ñgwátá ná äiye nyá. 

34Á nyá jisá káè ká káki ná äiye nyá kumbá mutó náè mánjam ká mápeñ máná si wotó 

yo. Ká kóñte, á nyá äuã nyá äendiëye ká to tofu wená kwaã ná nyá káè nó ká tuã 

äejáñgwá äakiëye nyá. 

35Misi pupá á nyá äuã sule yiäa nyá mó te á ëiyá ná tuã äejáñgwá kó lápó nyá nyá 

nde: 'Äakiëya mbam kó kimóte. Móni háná te yi wá ta kwañëye ká to te yiká, mi ta 

yókiëye yo nyá wá komá mi ta yókwá káà.' “ 

36Á Yesus nje diyá nyañgwá mó duwaã mámboñga kó nde: "Ká njoka äotu äaka 

äetati, yo nda kelma nda nyá mañ ná mbam te yi äotu äe guäó mándima kó?” 

37Á nyá yeñsa nde: "Yo yókó á kelma ñgikwa ná nyá kó." Á Yesus nje lápó nyá nyá 

nde: "Kwañgó, náè wá keêl sendi ëete.” 

38Ká ñgimó te yi Yesus äená äejeká äená äaã ká kándi káà, á nyá kumá ká wátá ëya. Á 

wátá nyari nde Marta äuã nyá ná másosa ká tuã ëyená. 

39Marta äaã ná wátá mañ wená nde Mariya. Mariya njaã ëiyó mátiëyá ká káki mákol 

má Kumande Yesus yïù wokó málápi máná. 

40Yasi wátá, Marta äaã ná temó ká kelna äuëya másay. Á nyá nje ká káki Yesus lápó 

nde: "Nyañgwá Kumande, 'wá äáàña kimóte nde, mañmbá tïîki mi nyápó ká kelna 

másay? Lápó nyá nyá nde, a kaêma mi.” 

41Á Kumande Yesus yeñsa nyá nyá nde: "Marta, Marta, wá ká gwe kañ njañgwá yotu 

káto äuëya mákele! 

42Yo ndi ná yasi wátá yi äomó yaêkañgwá keló! Mariya tókuma kimó ñgaäiyá te yi 

mumó ti yaka soñá ká äó ná na!" 

Lukas 11 

1Wátá yesó Yesus äaã ká ñgwáta ná Njambiyá ká wátá mbáy. Ká nyá ma si ñgwáta 

káà, á wátá jeká wená lápá nyá nyá nde: "Nyañgwá Kumande, teëya wusá nda yi wusá 

yakama ñgwáta ná Njambiyá, nda Jañ te mó tópuna äomó ká móróku teëya sendi 

äejeká äená káà.” 

2Á Yesus lápá nyá äo nde: "Ñgá wuná ñgwáta ná Njambiyá, wuná láêpi ëeká: 'Sañsu, 

keló nde, äomó äoêñ ëinó ëyó kiyó. Inja namó mbokó. 

3Nyákó wusá máëye máte yi ta yaka ná wusá ká yesó te á muka. 

4Tikó wusá ná ñgwátá ká äeya yasi te yi wusá kelá káà, káto wusá sendi ká tikó äomó 

háná äe kelá äeya yasi ná wusá. Wá tïî jaya nde, wusá saêñgwañgwá ná máäoäilan na.' 

“ 

5Yesus kaã mbómbu lápó nyá äo nde: "Há paêñ äoäá lápó nde: Wátá mumó ká njoka 

yun káên ná äembe tu ká yi só wená lápó nyá nyá nde: 'Mañmbá, nyákó mi pilo 

mampa yitati, 

6káto wátá só mbá ëyañma ká yembá wulá kándi. Yasi te yi mi ta nyá nyá ëye yeti.’ 

7Só maà nje ëiyó ká móy tuã yeñsa nde: 'Wá tïî njañgwá mi na, mi ma ndaëyá numáy, 

siná äónó äembá má ká mátináñgwá, mi ti yaka támá káè nyá wá mampa na.' “ 

8Á Yesus nje lápó nde: "Mi ká lápó gbate nyá wuná nde: Ko a tïì támá äuã yo nyá 

nyá, káto nyá só wená na, a ta támá káè nyá nyá yasi háná te yi nyá kwaëyá káà, káto 

a jómbuma ná tiñ. 

9Ëete, mi ká lápó nyá wuná nde: Wuná jóêmbu yasi, ëete äo ta nyá wuná. Wuná saêñ, 

ëete wuná ta doló. Wuná ëuêñgwá numáy, ëete äo ta äutá nyá wuná. 

10Káto äo nyáàki yasi nyá mumó háná á jómbá kó. Yókó á saã, a ká doló. Yókó á 

ëuñgwá numáy, äo ká äutá nyá nyá. 

11Wá sañgwá ná mónó, ñgá mónó wó jómbá mampa, 'wá maà nje nyá nyá kil kusu? 

Ñgá nyá jómbá njanjó, 'wá maà nje nyá nyá nyóñá? 

12Ho nde, ñgá nyá jómbá kiõ kuäá, 'wá maà nje nyá nyá lel? 

13Ñgá äá nde, ko äotu äe nyaló nda wuná ká duwá nyána äónó äun kimó máyasi, 

'suñgwa ná Sañgwá wun te á ëiyá ká ëyoäó kó? 'A ta ëiyó ka kiná nyá Kimó Sisiñ nyá 

äotu äete äe diyá nyá äaka?” 

14Wátá yesó Yesus äaã ká soñá wátá äeya sisiñ ká yotu wátá mumó. Äeya sisiñ te 

ëikima keló nde, mumó tïî tapitañgwá na. Ká äeya sisiñ ma si pundó ëuwá ká yotu ná 

káà, á mbam kó kandá ndapi. Á ñgil äotu äete äe äaã womáte äaka ñgbakima. 

15Ko äákó ëete, äaña äomó ká njoka te njaã lápó nde: "A soàña äeya másisiñ ná ëeti te 

yi Kum äeya másisiñ te yi äo jeäa nde Belsebul kó.” 

16Yïù äoäá ná Yesus, á äaña äomó ká njokate diyá nyá nde, a teêëya äo wátá 

máyekambiyá te yi wulá ká ëyoäó káà, náà äo äáñ. 

17Yasi wátá, Yesus duwaã mátaká man. Á nyá lápá nyá äo nde: "Ñgá kiya kandó wátá 

äaka ká äembe luã ëyambi tandá yan, äo ta yañgile kandó te, yo maà giró. Sendi, ñgá 

äomó äe kiya tuã wátá äaka ká äembe luã ëyambi tandá yan, äo maà wanja. 

18Ñgá äá nde, Satan ká luã ëyambi suñgwá ná yotu ná ná ñguru wená, 'kandó ëyená 

maà nje káè mbómbu nan? Káto wuná ká lápó nde, mi soàña äeya másisiñ ná ëeti 

Belsebul. 

19Ñgá äá nde, mi soàña mbá äeya másisiñ ná ëeti Belsebul, äomó äun soàña yan äo ná 

ëeti te yi nda? Ëete, yo äo ná ñguru wan ta jóse wuná námánó. 

20Ma ñgá äá nde, mi soàña äeya másisiñ ná ëeti Njambiyá, yite teàëya nde, Kandó 

Njambiyá má ká njoka yun. 

21Ñgá wátá ñgaäolo mbam äá ná mákóã má ëyambi ká äó äakiëye ná tuã ëyená, 

kusuku ná kiná kañ na. 

22Yasi wátá, ñgá wátá mó te á ná ëeti kwaã nyá kó ëyaã namó nyá, mó te maà si soñá 

májólá má ëyambi máte yi sa tuã äaã tikó temó káte káà háná ká máäó máná. Mó te 

maà nje kaäó kusuku sa tuã yi nyá ma namó káà. 

23Ñgá mumó ti äá ká kóñ mbá na, mó te ká luã ëyambi ná mi. Sendi, ñgá mumó ti 

kwaëyá wesiëye yasi siná nyá na, mó te ká wanjó. 

24"Ñgá äeya sisiñ pundá ëuwá ká yotu mumó, a kwaàñ wowó ná mákoñgor yïù saã 

mbáy máwáëya. Ñgá nyá ti dolá káà, a maà lápó nde: 'Mi ta yókwá ná kókó káè ká tuã 

ëyembá komá mi wulma káà.’ 

25A yóèkwá nje doló nde, äo ma wómbile tuã ná ñgásásá si kombile yo. 

26Ñgá nyá semá ëete káà, a kwaã káè äuã sendi äaña hakambe äeya másisiñ yitan jó 

yiäa äe ná ëeti kwaã nyá äaka. Ó äáàña, äená äo háná ma ëyaã nyiñá tuã äiye ëya 

womáte. Ëete, tári mó te maà nje äá ndana äeyate kwaã yi mbómbu.” 

27Yesus äaã ndi ká lápina ëete káà, á wátá nyari ëiyá ká móy ñgil lápó nyá nyá ná mán 

ká kwey nde: "Nya te á soäuma wá ká móy ná, nyá sendi wá äári kó ná másosa.” 

28Á Yesus yeñsa nde: "Äomó äe woká málápi má Njambiyá, äakiëye sendi yo äaka ná 

másosa äuëyate.” 

29Äomó äaã ká wesiëya ná ñgil ká káki Yesus. Á nyá äutá numbu lápó nde: "Äeya 

äotu äe ñgimó te yókó ká diyá yiña máyekambiyá. Yasi wátá, äo tïù teëye äo yiña 

máyekambiyá na, ndi yiká yi ma ëyaàñ Yonas káà. 

30Nda yasi te yi kelma Yonas äaã máyekambiyá ká yi äotu äe Ninive, ëete sendi, yasi 

te yi ta keló Mónó mumó káà ta äá máyekambiyá ká yi äotu äe ñgimó te yókó. 

31Ëyoäó Njambiyá ta pásó jósi káà, nya te á äaã kumande ká mánáti má njámbó kó ta 

támá ká mbómbu äotu äe ñgimó te yókó pásó lápi yan, teëye äo nde, äo äalma lápi, 

káto a támma lóndunate ká njena mánáti nje wokó málápi má Salomóñ te yi äaã 

tondunate ná ëyanó káà. Ndana waka, mó te á kwañma Salomóñ kó káte. 

32Ëyoäó Njambiyá ta pásó jósi káà, äotu äe Ninive ta támá ká mbómbu äotu äe ñgimó 

te yókó pásó lápi yan teëye äo nde, äo äalma lápi, káto äo, äotu äe Ninive yeñsama 

yan temó komá Yonas pelma yasi te yi Njambiyá lápima nyá äo káà. Ndana waka, mó 

te á kwañma Yonas kó káte.” 

33Á Yesus káè mbómbu lápó nde: "Mumó ti kweànja lambo káè sóëyá ho káè tikó ká 

móy mbe na. Yasi wátá, äo äoàñ kasá ká to teäel, náà äomó háná äe nyiñá tuã äaka 

äáñ májasi máte. 

34Misi mó, yo nda lambo ká yotu yó. Piñó te yi misi mó äáñna kimóte, yotu yó háná 

ká móy májasi. Yasi wátá, ká ñgimó te yi misi mó ti äáàñna kimóte, yotu yó ká móy 

yitil. 

35Námba kimóte, simande máyasi máte yi wá kelá káà, yo yitil. 

36Ëete, ñgá yotu yó háná äá ká móy májasi kiná yiña mbáy ká yitil na, yite májasi 

sañgwa yotu yó háná nda yi lambo paná nó tikó ná wá ká májasi káà.” 

37Ká ñgimó te yi Yesus äaã ndi ká lápina káà, á wátá mó Farisáã jeäa nyá nde, a káên 

káè ëyena ká tuã ëyená. Á Yesus nyiñá tuã káè ëiyó, na ëyena. 

38Mó Farisáã ñgbakimama yïù äáñá nde, Yesus ká kwaëyá ëyena kiná pa weyá äó na. 

39Á Kumande Yesus lápá nyá nyá nde: "Wuná Äefarisáã, wuná weàya ndi kóñ peló 

náè kóñ pan, yasi wátá, temó yun tondunate ná yásiëyá guäó náè äeya mákele. 

40Wuná äelem, kiya mó te á wómma kóñ te kó, 'yeti ndi nyá wómá móy te na? 

41Yasi wátá, wuná yaêkañgwá kaäó máyasi máte yi ëiyá ká móyte káà nyá buka 

äomó. Komáte, máyasi mun háná ta äá pupunate ká mbómbu Njambiyá. 

42"Wuná Äefarisáã, mábóná ta äaló ká to yun! Káto ká gbála mámbunjó má likó nde 

mañt náè ru náè kwaló yiña mányiñó háná, wuná ká äuã yasi háná ká njokate äaká ká 

máñgaäiyá kamó kamó, äuã kwaló ñgaäiyá te wátá wátá nyá Njambiyá. Yasi wátá, ká 

pásina jósi ná ñgbeñ náè ká kwaëya Njambiyá, wuná ká tikó yite. Ma yo yite yi wuná 

yaêkañgwá keló kiná tikó kelna äukwá máyasi máte yiri na. 

43"Wuná Äefarisáã, mábóná ta äaló ká to yun! Káto wuná kwaàëyikwá ëiyó ndi ká 

bosa mátañ ká mámbanjó máwesiëya má Äeyudán. Wuná kwaàëyikwá sendi nde, 

äomó káê nyánó wuná ká mámbáy komá äomó ëiki wesiëya káà. 

44Mábóná ta äaló ká to yun! Káto wuná nda máäoñsóñ máte yi äá sóëyate, äomó ká 

kwaã ká to te kiná duwá na.” 

45Á wátá nyañgwá mó duwaã mámboñga á äaã ká njoka äásó kó lápá nyá Yesus nde: 

"Yekele, yi wá lápá ëete káà, wá ká toyá sendi wusá.” 

46Á Yesus yeñsa nde: "Wuná nyañgwá äotu äe duwaã mámboñga, mábóná ta äaló ká 

to yun! Káto wuná ká soäiëye äomó nyañgwá ëitina mámapi, yasi wátá, wuná ná 

ñguru wun yeti ká sambile nyáy äó yun wátá kpoká ná yo na. 

47Mábóná ta äaló káto yun! Káto wuná ká kombile wómó máäoñsóñ má äotu äe punja 

málápi má Njambiyá, yo äesañgwá äun wo äo. 

48Ëete, wuná ká teëye nde, äesañgwá äun ná kalá. Sendi, wuná ká jayá mákele man. 

Káto äo, äo woma äotu äe punja málápi má Njambiyá, ma yo wuná ká nje kombile 

wómó máäoñsóñ man. 

49Ëete, Njambiyá te yókó á duwá máyasi kó lápima nde: 'Mi ta tomó äotu äe punja 

málápi mámbá náè äotu äe tomun. Äo ta wo äaña ká njokate, teëye äaña mábóná.’ 

50Ëete, mi ta diyá mákiyó má äotu äe punja málápi mámbá háná yi nyanjama káà ká 

máäó má äotu äe ñgimó te yókó. Mi ta diyá mákiyó máte kandá ká yesó te yi mbokó 

kusunama nó, 

51kandá ká mákiyó má Abál kumó ká mákiyó má Sakari te yi äo woma ká njoka mbáy 

nyána sadaka nyá Njambiyá náè mbanjó Njambiyá kó. Gbate, mi ká kombile lápó nyá 

wuná nde: Njambiyá ta diyá mákiyó man ká máäó má äotu äe ñgimó te yókó. 

52"Wuná nyañgwá äotu äe duwaã mámboñga, mábóná ta äaló ká to yun! Káto wuná 

petima nje nde, äomó tïî dukwá máyasi na. Wuná ná ñguru wun tïì kándá ká nje te na, 

wuná kpalma petó äotu äete äe kwaëya kándó ká nje te äaka.” 

53Ká Yesus ma pundó ká tuã mó Farisáã te káà, á Äefarisáã náè äotu äe kátina máyasi 

kandá jeliya ná äeyate diyá nyá äuëya mádiyan  

54yïù láäiye ná nyá, simande yiña äeya lápi ta pundó ká numbu ná. 

Lukas 12 

1Ká ñgimó te yite äomó wesiëyama äetomay äetomay nda äo ta natina. Á Yesus pa 

kandá lápina nyá äejeká äená, a lápima nde: "Wuná ëïîy ná sósó ná ñgaã Äefarisáã. 

Ñgaã te, yo likisi te yi äo nó káà. 

2Yasi háná te yi ëiyá ká só káà ta pundó puyá. Sendi, yasi háná te yi ëiyá sóëyate, 

äomó ta duwá yo. 

3Yasi háná te yi wuná ta lápó ká móy yitil ná tu, äo ta wokó yo ká puyá ná yesó. 

Sendi, yasi te yi wuná ta lakiëya lakiëyañgwá ká mátó ká mátoñgari, yo ta pelna ká 

mátosiyóã ná gbololo. 

4Wuná äesó äembá, mi láàpi nyá wuná nde: Wuná tïî kambi äotu äete äe yakama wo 

mámbundó kiná äá ná ëeti te yi nje keló yiña yaña ká kóñte na. 

5Mi ta lápó mó te yi wuná yaêkañgwá kambó kó. Wuná kaêmbi mó te á ná ëeti te yi 

kánjá mó te yi nyá si wo kó ká ëitá te yi ti ëïùm káà. Mi ká kombile lápó nyá wuná 

nde: Wuná kaêmbi mó te mbáte. 

6Äenón nda äeñgiri, 'äo ti ëyaàñgwá ka äo yitan sisi yiäa na? Ko ëete, Njambiyá ká 

duwá äo háná. 

7Yasi wátá, ká äá wuná, ko nyiñó to yun, Njambiyá ká duwá äuyóte. Wuná tïî kambi 

yaña na, wuná sulnate ká misi má Njambiyá kwaã äuëya äeñgiri. 

8"Mi ká lápó nyá wuná nde: Mumó háná tá á jayá mi ká mbómbu äomó, mi Mónó 

mumó ta jayá sendi nyá ká mbómbu äejaki äe Njambiyá. 

9Yasi wátá, mumó háná á sáñá mi ká mbómbu äomó, mi Mónó mumó ta sáñá sendi 

nyá ká mbómbu äejaki äe Njambiyá. 

10"Mumó háná á lápá yiña äeya yasi suñgwá ná Mónó mumó, Njambiyá ta tikó nyá ná 

ñgwátá. Yasi wátá, mumó háná á lápá lápi gbutu suñgwá ná Kimó Sisiñ, ko Njambiyá 

tïù tikó nyá ná ñgwátá na. 

11"Komá äo ta äuã wuná káè nó ká mámbanjó máwesiëya má Äeyudán, káè nó ká 

mbómbu äotu äe pásina jósi, ho káè nó káè mbómbu äekum, wuná tïî gwaki kañ ká 

yasi te yi wuná ta yeñsa, ho gwe kañ ká yasi te yi wuná ta lápó káà na. 

12Káto Kimó Sisiñ ta teëye wuná yasi te yi wuná ta lápó káà ká kiya mbáy.” 

13Ká kóñte, á wátá mumó ëiyá ká móy ñgil lápó nyá Yesus nde: "Yekele, lápó nyá 

mañmbá nde, siná nyá kaêäiëyañgwá kusuku te yi sañsu tikima ná wusá káà.” 

14Á Yesus yeñsa nyá nyá nde: "Mbam, nda tiká mi mó pásina jósi yun ho mó kaäina 

kusuku yun nyá wuná?” 

15Á Yesus nje lápó nyá äo nde: "Wuná ëïîy ná sósó. Wuná tïî äáki ná njañ sumba na, 

káto äuëya kusuku te yi mumó yakama äá nó káà ti yaka nyá nyá joñgwá na.” 

16Á nyá nje yekiëye wátá kanó nyá äo lápó nde: "Wátá mó kusuku woma äuëya 

nyambi ká máñgwañ máná. 

17Á nyá takina ká móy temó ná lápó nde: 'Mi ta keló nan, káto mi yeti se ná mbáy te 

yi äakiëye nyambi mbá káte na.’ 

18Á nyá lápá nde: 'Ndana mi duwaã nda yi mi ta keló káà. Mi ta si yañgile mándam 

mámbá nje sumó mányañgwá máte kwaã yi mbómbu. Mi ta wesiëye nyambi mbá náè 

kusuku mbá háná nyá ká móyte, 

19maà nje lápó ká kóñte nyá temó mbá nde: Temó mbá, wá ná äuëya kusuku ká kom 

yi yaka äuëya másew! Wáëyañgwá, ëyenañgwá, ëyakó mánjam, náè wá keêäi joñgwá 

ëyó!’ 

20Yasi wátá, á Njambiyá lápá nyá nyá nde: 'Wá lem, ká tu kó muka mi ta äuã sisiñ yó! 

Ma máyasi háná te yi wá wesiëya káà ta wokuna ná nda?’ 

21Yo ëete sendi ká yi mumó háná á wesiëye kusuku ndi yená nyápó, yasi wátá, nyá 

gbálate ká misi má Njambiyá.” 

22Á Yesus nje lápó ká kóñte nyá äejeká äená nde: "Ëete, mi ká lápó nyá wuná nde: 

Wuná tïî gwaki kañ ká joñgwá ëyun ká kasi máëye, ho gwe kañ yotu yun ká kasi 

máláñgwe na, 

23káto joñgwá kwaã máëye, yotu kwaã málambó. 

24Wuná äáêña äenón. Äo ti äáàki mbáki na, äo yeti ká soñá yiña nyambi ká ñgwañ na, 

äo kiná taló ho ndam na. Ko äákó ëete, Njambiyá ká nyá äo máëye. Wuàná äenón yeti 

wátá na, wuná kwaã äo mátu gómay ká misi má Njambiyá. 

25Mó te nda ká njoka yun yakama sáwëye mátu má joñgwá ëyená ná mbát káto gwena 

kañ te yi nyá nó káà? 

26Ñgá äá nde, wuná yeti ná ëeti te yi keló mónó yaña ëete na, 'ma ná njaàki gwe kañ 

ká máyasi máte yiri káto ñge? 

27Wuná äáêña nda yi mámbunjó juã nó káà. Mámbunjó yeti ká keló yiña másay ho sa 

málambó na. Ko äákó ëete, mi ká lápó nyá wuná nde: Ko kumande Salomóñ ná 

nyañgwá ëiyó máluksa máná tïì láñá yiña kpasa kimó lambó nda njam mámbunjó 

maka wátá ná wátá na. 

28Ma wuná äotu äete äe tiká temó ná mbát ká yi Njambiyá äaka, ñgá Njambiyá nyá 

kimó njam nyá mámbunjó máte yi likó yi ëiyá ndi muka, námánó äo äoñma äetá ká 

ëitá káà, 'suñgwa ná wuná? 'A ta ëiyó ka kiná lánje wuná lambó na? 

29Wuná tïî tiki ndi temó ká sañna yasi te yi wuná ta ëye ho yasi te yi wuná ta hóäiye 

na. 

30Káto yo mákandó má äotu äete äe yeti ká duwá Njambiyá äaka saã máyasi máte 

yinóri háná. Yasi wátá, Sañgwá wun duwaã nde, wuná yaêkañgwá äá ná máyasi máte 

ká joñgwá ëyun. 

31Wuná kaênda gósó Kandó te yi Njambiyá, ëete a maà nje dokiëye máyasi máte yiri 

ká to te nyá wuná. 

32Wuná mónó kuru äesam, wuná tïî gwaki wóã na, káto Sañgwá wun äáñma kimóte 

yïù kañá Kandó ëyená nyá wuná. 

33Wuná ëyaêñgwá mákusuku mun äuã móni te nyá buka äomó. Wuná fuêl mákoäiyá 

má äakiëya móni yi ti äutó káà, náè wuná koêm mákusuku mun ká kwey komá 

Njambiyá ëiyá káà. Kusuku te tïù yambile na. Mate mó guäó tïù wuta ká kákite na. 

Äenya tïù ëye yo na, 

34káto ká mbáy te yi kusuku yun ëiyá káte, temó yun ta äá sendi womáte.” 

35Á Yesus káè mbómbu lápó nde: "Wuná koêmsañgwá susule móy jeliyá. Málambo 

mun ëïîy kwenjate. 

36Wuná äáêki nda äotu äe másay äete äe laëye masa wan komá nyá ta yókwá ká jesó 

gwaki káà. Ëete, äo ta äutá numáy nádó nyá nyá komá nyá ta ëyaã ëuñgwá numáy 

káà. 

37Äotu äe másay te äáte ná másosa komá masa wan ta yókwá doló äo ká májemsiëyá 

káà. Gbakasi yi mi lápá nyá wuná káà: A ta komsa susule móy jeliyá, a maà jeäa äo, 

náà äo nje ëiy mátiëyá ëyena. Nyá ná ñguru wená ta äuã máëye náè máyasi háná nje 

tikó ká njiõ mákol man. 

38Ká nyá ëyaã ká äembe tu ho ká numbu ñgimó doló äo ká májemsiëyá, äotu äe 

másay te äáte ná másosa. 

39Wuná duêkwá gba nde: Sa tuã maà dukwá ñgimó te yi mó guäó nje nó káà, ma nyá 

ká pámó yasi, kambó mó guäó má nje leká tuã nyiñá guäó máyasi. 

40Ëete, wuná sendi, wuná koêmsañgwá, káto Mónó mumó ta nje ká ñgimó te yi wuná 

tïì äá ká taká nde, a ta nje káte káà na.” 

41Á Piyár lápá nyá nyá nde: "Nyañgwá Kumande, 'wá nyáàki kanó te yiká nyá wusá, 

ho wá nyáàki káto äomó háná?” 

42Á Nyañgwá Kumande yeñsa nde: "Yo nda kimó mó äakiëya máyasi? Yo yókó á ná 

sósó yi masa wená ta támbiëye nyá nde, a ëïîy ná äotu äe másay äená yïù nyá äo 

máëye yaka ná ñgimó te yi nyá pásima káà. 

43Mó másay kó ná másosa komá masa wená ta ëyaã doló nyá ká keló ëete. 

44Gbakasi yi mi lápá nyá wuná káà: A ta nje támbiëye nyá, na ëiy ná máyasi máná 

háná. 

45Yasi wátá, ñgá mó másay kó lápá ká móy temó ná nde: 'Masa wombá tïù yókwá 

ndana nádó na,' ñgá nyá nje nyá äó ká mándina äotu äe másay, äembam náè äomari, 

ëiyó ndi máëye, ndi hóäiya mánjam náè gwena mánjam, 

46yite wátá yesó masa wená ta duwá ëyaã ká yesó te yi nyá tïì äá ká taká nde, a ta ëyaã 

káte na, ká hawa te yi nyá tïù duwá na. A ta teëye nyá nyañgwá mábóná tikó ká nje 

sóñ, keló ná nyá nda yi äo kelá ná äotu äete äe ti tïùki temó ká yi Njambiyá äaka. 

47"Mó másay te yókó á ma duwá yasi te yi masa wená kwaëyá nje ëiyó kiná kombile 

máyasi, kiná keló sendi nda yi masa wená kwaëyá, äo ta njuró nyá äuëyate. 

48Yasi wátá, yókó á kelma yasi kiná duwá kwaëya te yi masa wená, ñgá äá nde, a 

kelma yasi te yi äo yaêkañgwá njuró nyá káte, äo ta njuró nyá ná mbát. Äo ta diyá 

äuëya máyasi ká máäó má mó te yi äo nya nyá äuëya máyasi kó. Äo ta diyá kwaã to te 

ká máäó má mó te yi äo nya nyá äuëya máyasi nde, a äaêkiëya kó. 

49"Mi njaã äetá ëitá ká mánáti. Mi ká góró ná temó mbá háná nde, ëitá äïîya. 

50Yo ná wátá mátópuna te yi mi yaêkañgwá sañgwa nó, temó mbá ndi ká gwe kañ, 

disó wáëya, yo maà kelna. 

51'Wuná taàka ka nde, mi njaàki nje nyá táte ká mánáti maka? Mi ká lápó nyá wuná 

nde: Ko na. Mi njaàki äaká njoka äomó. 

52Kandá ndana, ká njoka äomó yitan äe joñna ká kiya tuã wátá, äo ta äaka, äomó yitati 

ta luã ëyambi suñgwá ná äari yiäa. Äaka yiäa maà luã sendi ëyambi suñgwá ná äari 

äetati. 

53Sañgwá ná mónó ta luã ëyambi ná mónó á mbam. Mónó á mbam maà luã ëyambi ná 

sañgwá. Nyañgwá ná mónó ta luã ëyambi ná mónó wená á nyari. Mónó nyari maà luã 

sendi ëyambi ná nyañgwá. Mbambó á nyari ta luã ëyambi ná njari ná. Njari maà luã 

sendi ëyambi ná mbambó á nyari.” 

54Yesus kaã mbómbu lápó nyá ñgil äomó nde: "Ká ñgimó te yi wuná äáñá yindi 

mbiyó ká máta má ëyoäó, ndana ndana wuná ká lápó nde: 'Mbiyó ta nó,' ó äáàña káà, 

yo kelnama ndi ëete. 

55Ká ñgimó te yi wuná támá äemáñmáná äáñá ëyoäó ná wañgo, wuná láàpi nde: 'Joñ 

ta keló muka äuëyate,' ó äáàña káà, yo kelnama ndi ëete. 

56Wuná äotu äe likisi, wuná ká duwá námbá tári ëyoäó náè mánáti. Ma nan yi wuná ti 

náàmba máyasi máte yi kwañna ká máñgimó te yiká káà? 

57"Káto ñge yi wuná ná ñguru wun ti náàmba sendi máyasi yi duwá ná ñgbeñ mákele 

káà? 

58Ñgá wuàná mumó äá ná lápi, ñgá äá nde, wuná ká káè ká jósi, sañgó nje te yïù si 

kombile lápi te wuàná nyá ká ñgimó te yi wuàná nyá ndi ká nje káà. Keló ëete, kambó 

a má nje äuã wá káè nó ká mbómbu mó pásina jósi. Ma mó pásina jósi má nje äuã wá 

kañá nyá mó te á ëiyá ná tuã jóäó kó, kambó mó te á ëiyá ná tuã jóäó kó má nje äuã 

wá nyá ká jóäó. 

59Mi ká lápó nyá wá nde: Wá disó pundó womári, yite wá sima gbo lápi háná ná satak 

kiná äukwá ko mónó mbulma sisi wátá na." 

Lukas 13 

1Ndi ká kiya ñgimó te äaña äotu äete äe äaã womáte äaka njaã yekiëye kasi äotu äe 

Galile nyá Yesus. Äo lápima nda yi Pilat woma äotu äete, á mákiyó man sañgwa ná 

mákiyó má äenyamó äete yi äo woma keló ná sadaka nyá Njambiyá káà. 

2Á Yesus lápá nyá äo nde: "'Wuná taàka ka nde, äo saàñgwañgwá ná nyañgwá 

mábóná mánóri, káto äo äaã nyañgwá äotu äe máäeyó kwaã äomó háná ká mánáti má 

Galile? 

3Mi ká lápó nyá wuná nde: Yeti ëete na. Yasi wátá, ñgá wuná ti yeñsa temó na, wuná 

háná ta yambile sendi ëete. 

4Sendi, äomó kamó jó yitan jó yitati yi doñgbe doñgbe tuã Silóy äalma si wo káà, 

'wuná taàka ka nde, äo äaã nyañgwá äotu äe máäeyó kwaã äomó háná ká Yerusalám? 

5Mi ká lápó nyá wuná nde: Yeti ëete na. Yasi wátá, ñgá wuná ti yeñsa temó na, wuná 

háná ta yambile sendi ëete.” 

6Ká kóñte, á Yesus nyá wátá kanó nde: "Wátá mbam äáma wátá jeti nde figiye ká 

ñgwañ ná. Á nyá káè äáñá, simande yo wumma, na nóku. A kaã kiná doló yaña na. 

7Ndana, á nyá lápá nyá mó äakiëya ñgwañ nde: 'Äáña, kandá másew yitati muka, ñgá 

mi nje äáñá, simande figiye kó wumma, náà mi nóku tena mámbumó máte, mi ti doàl 

yaña na. Ëete, pásó nyá, a ká ëye mbáy gbálate.’ 

8Á mó äakiëya ñgwañ yeñsa nyá nyá nde: 'Masa, pa tikó sendi nyá ká sew kó. Kandá 

ndana mi ta timó mánáti linje njuku te äuã kimó mánáti gwaëye káte, 

9simande ká sew te á nje kó, a yakama wumó. Ñgá ti äá ëete na, wá ta pásó nyá.' “ 

10Wátá yesó Yesus äaã ká teëye äomó málápi má Njambiyá ká wátá mbanjó 

máwesiëya má Äeyudán ká yesó Saba. 

11Wátá nyari äaã womáte ná kósu yi wátá äeya sisiñ nya nyá káà. Kósu te má ká 

másew kamó jó yitan jó yitati. Nya te äaã ná ñgundáñ. A tïì äá ná ëeti te yi támbiëye 

yotu na. 

12Ká Yesus ma äáñá nyá káà, á nyá jeäa nyá lápó nyá nyá nde: "Nyari, kón yó siyma.” 

13Á Yesus kasá máäó ká yotu ná, á nyari támbiëye yotu ndana ndana ká kiya mbáy 

kandá luksa Njambiyá. 

14Ká mó te á ëiyá ná mbanjó máwesiëya má Äeyudán kó ma äáñá ëete káà, á nyá 

woká ñgambi äuëyate, káto Yesus siëya kón ká yotu mumó ká yesó Saba. Á nyá lápá 

nyá ñgil äomó nde: 'Äomó yaêkañgwá keló másay ká mátu yitan jó wátá. Ká mátu te 

yite, wuná yaêkañgwá nje, náà äo siëyá mákón mun, yeti ká yesó Saba na.’ 

15Á Nyañgwá Kumande yeñsa nyá nyá nde: "Wuná äotu äe likisi, ká njoka yun háná, 

'nda ti wuànja nday ho tofu wená, punjá káè nyá nyá móróku ká yesó Saba kó? 

16Ma nya kó, nyá nday Abaraham. Satan ma nyá nyá kón ká yotu má muka másew 

kamó jó yitan jó yitati. 'Ti yaka nde, mi sïîëyikwá kón ná ká yesó Saba na?” 

17Ká ñgimó te yi Yesus äaã ká lápó ëete káà, á njón äiye äotu äete äe äaã ká nyá máso 

ná nyá äaka. Yasi wátá, ñgil äomó háná äaã ná másosa ká nyañgwá mákele háná te yi 

Yesus äaã ká keló káà. 

18Yesus kaã mbómbu lápó nde: "Kandó Njambiyá nda ñge? Mi ta yekó yo ná ñge? 

19Yo nda kwaló wátá mónó mbumó nde mutar yi wátá mumó äoñma káè äá ká ñgwañ 

ná káà. Yo loma ëókó äá nyañgwá jeti. Á äenón nje sumó mátuã man ká máäó máte 

joñna káte.” 

20Á nyá káè mbómbu lápó nde: "Mi ta yekó sendi Kandó Njambiyá ná ñge? 

21Yo nda mónó ñgaã kelna mampa yi nyari äuã sañgwá ná su farin yaka loñga yitati. 

Mónó ñgaã te ta keló nde, mbóró farin yinóri háná sïîki wuëyá.” 

22Yesus kaã máëya máëya, ká nyañgwá máëya náè ká mónó máëya. A ëikima teëye 

äomó málápi má Njambiyá kwaã nó káè nó Yerusalám. 

23Á wátá mumó diyá nyá nde: "Nyañgwá Kumande, 'yite nde, äotu äete äe ta äá ná 

joñgwá te yi kpo ná kpo äaka ti äuyó na?" Á nyá yeñsa nyá äo nde: 

24"Wuná nyáêki sosu yun háná yïù saã nje te yi nyiñá ná äolkoko numáy. Mi ká 

kombile lápó nyá wuná nde: Äomó äuëyate ta saã nje te yi nyiñá. Ko äákó ëete, äo tïù 

nyiñá na. 

25Komá sa tuã ta támá ëiäó numáy káà, wuná ta tika ká sáã. Wuná maà kandá ëuñgwa 

numáy lápó nde: 'Nyañgwá Kumande, äuta numáy nyá wusá.' Yasi wátá, a ta yeñsa 

nyá wuná nde: 'Mi yeti ká duwá mbáy komá wuná wulá nje nó káà na.’ 

26Komáte, wuná maà nje kandá lápinate nyá nyá nde: 'Wá ëyenama hóäiye mánjam 

siná wuná. Á wá teëye sendi äomó málápi má Njambiyá ká másáã musu.’ 

27A maà nje yeñsa nyá wuná nde: 'Mi láàpi nyá wuná nde: Mi yeti ká duwá mbáy 

komá wuná wulá nje nó káà na. Wuná äomó háná äe kelá yasi kótute äaka, wuná 

lóêndu ká káki mbá.’ 

28Komá äo ta äuã wuná äetá ká sáã káà, wuná ta ëiyó mate äáñá Abaraham náè Isak 

náè Yakóp náè äotu äe punja málápi má Njambiyá háná ká Kandó Njambiyá. Komáte, 

wuná ta leló pukile másuã. 

29Yasi wátá, äomó ta wulá puló komá yesó pundá náè puló komá yesó äalá. Äo ta 

wulá ñgari, wulá njámbó nje ëiyó ëyena ká Kandó Njambiyá. 

30Ëete, äaña äotu äe njimá ta nje äá bosa äomó. Sendi, äaña bosa äomó maà nje äá 

äotu äe njimá.” 

31Ká kiya ñgimó te á äaña Äefarisáã nje ká káki Yesus lápó nyá nyá nde: "Jisa waka, 

kwañgó lóndó, káto kumande Herod ká kwaëyá wo wá.” 

32Á nyá yeñsa nyá äo nde: "Wuná káên lápó nyá kwáã ánóru nde: 'Mi ká soñá äeya 

másisiñ ká yotu äomó, siëyá mákón kandá muka kumó námánó. Ká mátu yitati maà 

nje siëyá másay mámbá.’ 

33Ko äákó ëete, mi yaêkañgwá káè ná kándi mbá mbómbu kandá muka kumó námánó 

nje äuã ká kóñ námánó, káto äo ti yaka wo mó punja málápi má Njambiyá ká wátá 

mbáy na, ndi ká Yerusalám.” 

34Á nyá káè mbómbu lápó nde: "Yerusalám, Yerusalám, wá á ëiki wo äotu äe punja 

málápi má Njambiyá, luã äotu äete äe Njambiyá tomá njesá ká yó äaka ná mátari wo! 

Mi kwaëya wesiëye äónó äó nda yi gway kuäá gukule ná äónó äená ká njiõ mápapó 

máná káà. Ko äákó ëete, wuná tïì kwaëyá na. 

35Ndana wuná ta tika ná tuã ëyun gboñgote. Yasi wátá, mi ká lápó nyá wuná nde: 

Wuná tïù äáñá se mi na kumó komá wuná ta duwá lápó nde: 'Mákombila ná yókó á 

nje ná ëinó Baba Mbokó kó!' " 

Lukas 14 

1Wátá yesó Saba á Yesus nyiñá ká tuã wátá kum Äefarisáã yïù káè ëyena. Á äotu äete 

äe äaã womáte äaka ëiki pámó nyá. 

2Yaka nó, wátá mbam te á äaã ká kónó ná ñgbelele kó äaã womáte ká mbómbu Yesus. 

3Á Yesus diyá nyañgwá äotu äe duwaã mámboñga náè Äefarisáã nde: "'Yo ka kimóte 

nde, mumó sïîëyikwá kón mumó ká yesó Saba?” 

4Á äo ëiyá ná sám kiná yeñsa yaña na. Ndana, á Yesus sambile äó kpoká ná mbam kó 

siëyá kón ná lápó nyá nyá nde, a kwaêñ. 

5Á Yesus nje lápó nyá äo nde: "Ká njoka yun äe ëiyá waka äaka, nda yakama äáñá ná 

misi nde, mónó wená ho taäó wená äalma ká móy guka ká yesó Saba, a maà ëiyó kiná 

äiye nyá saäá äeká äeká kó?” 

6Äo tïì yeñsa sendi yaña nyá nyá ká diyan te yite na. 

7Ká kóñte, á Yesus äáñá nde, äotu äete yi äo jeäama nde, äo njaêki ëyena äaka ká 

sawá bosa mámbáy. Á nyá nyá äo kanó nde:  

8"Ñgá mumó kelá jesó gwaki jeäa wá nde: Inja ëiyó káte, wá tïî ëiy ká bosa mbáy na, 

simande äo jeäama wátá mó te á kwañma wá kó. 

9Wá tïî ëiy ká bosa mbáy na, kambó ma mó te á jeäama wuná háná yiäa kó má nje 

lápó nyá wá nde: 'Táma, nyá mbam te yókó mbáy,' yite njón ta äiye wá komá wá ta 

támá káè ëiyó ká mbáy te yi njimá káà. 

10Yo nde, ñgá mumó jeäa wá ká jesó, kwañgó yó káè ëiyó ká mbáy te yi njimá, 

simande komá mó te á jeäama wá kó ta nje káà, a ta lápó nyá wá nde: 'Só mbá, kán 

ëiyó mbómbu,' yite ta nyá wá máluksa ká misi má äomó háná äe wuàná äo ta ëyena 

äaka. 

11Yo nde: Mumó háná á äendiëye yotu kánjá kwey, äo ta piëyá nyá kánjá njiõ. Yasi 

wátá, yókó á piëyá yotu ná kánjá njiõ, äo ta äendiëye nyá kánjá kwey.” 

12Ká kóñte, á nyá lápá nyá mó te á jeäama nyá kó nde: "Ñgá wá kelá máëye yïù jeäa 

ná äomó ká äembe yesó ho äekoko, wá tïî jeäañgwá äesó äó ho äemóñ ho äejaëyá äó 

ho äotu äe kusuku äe ëiyá ká káki yó äaka na, kambó äo má nje jeäa sendi wá wátá 

yesó yïù yókiëye kiya yasi te yi wá kelma nyá äo káà nyá wá. 

13Yasi wátá, ñgá wá kelá jesó yïù jeäa ná äomó ná máëye, jeäañgwá buka äomó, jeäa 

äotu äe kósu náè äotu äe ndámbil náè äotu äe ëiäina misi. 

14Ñgá wá kelá ëete, wá ta äá ná másosa, káto äo tïù äá ná yasi te yi äo ta yókiëye nó 

nyá wá na. Yo ndi nde, Njambiyá ta yókiëye yo nyá wá ká yesó te yi ñgbeñ äomó ta 

womiyá nó káà.” 

15Ká wátá mó te yi äená äe Yesus äaã ká ëyena kó ma wokó málápi máte yi Yesus 

lápima káà, á nyá lápá nyá nyá nde: "Mó te á ta ëyena ká Kandó Njambiyá kó ná 

másosa.” 

16Á Yesus yeñsa nyá nyá nde: "Wátá mbam komsama äuëya máëye yïù jeäa ná äuëya 

äomó. 

17Ká ñgimó máëye ma ëyaã káà, á nyá tomá mó másay wená káè jeäa ná äotu äete äe 

nyá jeäama äaka yïù lápó nyá äo nde: 'Wuná njaêki, káto máyasi háná mágweyaã 

kombilate.’ 

18Yasi wátá, mumó háná ká njoka yan lápima ndi nda jakósó nde, äo äáêña nyá ná 

ñgwátá, káto a ti yaka káè na. Bosa mumó lápima nyá mó másay nde: 'Mi äómma yiña 

pál mánáti, yo ká diyá nde, mi káên káè äáñá yo, ëete äáña mi ná ñgwátá.’ 

19Á wátá lápá ná nde: 'Mi äómma äenday kamó yi másay, mi ká káè äoäá ëeti yan, 

ëete äáña mi ná ñgwátá.’ 

20Mbaña njaã lápó ná nde: 'Mi äoàñ nyari ndi kwey kwey, ëete mi ti yaka káè na.’ 

21Á mó másay kó yókwá káè yekiëye máyasi máte yi kwañnama káà nyá masa wená. 

Ndana, á masa woká ñgambi äuëyate. Á nyá nje lápó nyá mó másay wená nde: 'Kán 

nádó ká nyañgwá sáã náè ká äoku mánje ká móy ëya, náè wá äoêñ buka äomó náè 

äotu äe kósu náè äotu äete äe ná ëiäina misi äaka náè äotu äe ndámbil nje nó.’ 

22Mó másay kaã yókwá nje lápó nyá masa wená nde: 'Mi ma keló nda yi wá lápima 

nyá mi káà, yasi wátá, mámbáy ndi káte.’ 

23Ndana, á masa lápá nyá mó másay te nde: 'Kán ká äoku mánje, nóè goêñgilañgwá 

ná mándoko, nóè keêl nde, äomó njaêki, náà tuã ëyembá tondu.’ 

24Yasi wátá, mi ká lápó nyá wuná nde: Ká äá bosa äotu äete äe mi jeäama äaka, wátá 

ná wátá tïù kpoká máëye mámbá na.” 

25Nyañgwá ñgil äomó äaã ká kándó äená äe Yesus. Á nyá yeñsa äáñá äo lápó nde: 

26"Ñgá mumó nje ká yembá, na äá jeká wombá, a soêña temó ká yotu sañgwá äená 

nyañgwá, soñá temó ká yotu nyari äená äónó náè ká yotu äemañ äe äembam náè 

äeëyómbu, soñá sendi temó ká joñgwá ëyená ná ñguru wená. 

27Sendi, ñgá mumó ti soäá kroa ná äeñgwá mi na, mó te ti yaka äá jeká wombá na, 

káto 

28nda ká njoka yun, ñgá nyá kwaëyá sumó doñgbe doñgbe tuã, a maà ëiyó kiná pa 

námbá yïù duwá yasi te yi nyá yakama kwañëye, yïù äáñá, simande a ná äuyó sumba 

yïù siëyá ná másay máte kó? 

29A ta pa keló ëete, ma nje äá nde, a kaênda másay kiná nje äá se ná ëeti te yi siëyá 

na. Ñgá nyá kelá ëete, äomó háná äe ta äáñá äaka ta nyátó nyá lápó nde: 

30'Mbam te yókó kandima njumó nje suëyá.’ 

31Ëete sendi, yo kumande te nda, ñgá nyá káè ká luã ëyambi ná wátá kumande, a maà 

ëiyó kiná pa námbá yïù äáñá, simande a yakama äuã äesója tomay kamó káè luã 

ëyambi ná yókó á ná äesója tomay kaäa kó? 

32Ñgá nyá äáñá nde, yo ti yaka na, a maà tomó äomó ká ñgimó te yi yóru ndi 

lóndunate káà káè lápó nyá nyá nde, äo keêl mbon, náà äo ëiy ná tá. 

33Ëete sendi, ñgá mumó háná ká njoka yun ti soñá temó ká máyasi háná te yi nyá nó 

káà, mó te ti yaka äá jeká wombá na. 

34"Yo gbate nde, kwa kimó yasi. Ko äákó ëete, ñgá kwa si lenjó, äo ta keló nan nje 

yókiëye ná somte? 

35Yo tïù keló se nde, mánáti ho kundu joêñgwá mbáki na. Äo äoàñ yo liõ ká sáã. Mó 

te á ná mátó te yïù wokó ná páã, a woêku!" 

Lukas 15 

1Äotu äe äoñna móni garama háná náè äotu äe máäeyó ëikima nje ká káki Yesus yïù 

nje wokó málápi máná. 

2Äefarisáã náè äotu äe kátina máyasi nyiñgilama lápó nde: "Mbam kó ká äuã äotu äe 

máäeyó ná másosa, kwaã ëyena sendi äená äo.” 

3Yasi wátá, á Yesus nyá äo kanó nde: 

4"Ká njoka yun, ñgá wátá mumó äá ná äesam gómay, ñgá wátá ëimbiyá, a keàl nan? 

'A ti paàñ tikó äesam kamótan jó kamóni jó yitan jó yini te äari ká mbáy máëye kwaã 

káè saã yókó á ëimbiya kó kumó ká ñgimó te yi nyá dolá nyá káà na? 

5Komá nyá si doló nyá káà, 'a ti soàäa nyá nyá ká äákó ná ná másosa na? 

6Ká nyá yókwá kumó tuã, a maà jeäa äesó äená náè äembam äete äe ëiyá ká káki ná 

äaka lápó nyá äo nde: 'Wusá soêsañgwá, káto mi dolma sam wombá á ëimbiya kó.’ 

7Mi ká lápó nyá wuná nde: Ëete sendi, másosa äáàki äuëyate ká ëyoäó, káto mó 

máäeyó wátá á yeñsa temó kó. Másosa máte kwaã yiká yi äáñna káto äomó kamótan 

jó kamóni jó yitan jó yini äe ná ñgbeñ äe yeti ká diyá nde, äo yeêñsañgwá temó äaka.” 

8"Ho nde, ñgá wátá nyari äá ná sule kamó, ñgá wátá ëimbiyá, a keàl nan? A kweànja 

lambo wómbile tuã saã kimóte kumó ká ñgimó te yi nyá dolá yo káà. 

9Komá nyá si doló káà, a maà jeäa äesó äená náè äoma äete äe ëiyá ká káki ná äaka 

lápó nyá äo nde: 'Wusá soêsañgwá, káto mi dolma sule wombá á ëimbiya kó.’ 

10Ëete sendi, mi ká lápó nyá wuná nde: Äejaki äe Njambiyá woàku másosa äuëyate, 

ndi káto mó máäeyó wátá á yeñsa temó kó.” 

11Á Yesus lápá sendi nde: "Wátá mbam äaã ná äónó äembam yiäa. 

12Á ndámbi te lápá nyá sañgwá nde: 'Sañmbá, nyákó mi ñgaäiyá máyasi máte yembá.' 

Á sañgwá wan kaäá máyasi máte yi nyá äaã nó káà nyá äo. 

13Mónó mátu kwañma ká kóñte ná mbát, á ndámbi te doká máyasi máná háná kwaã 

káè lóndunate ká wátá mánáti. Kumó mate, á nyá si kwañëye kusuku ná ká nyám 

nyám joñgwá. 

14Ká nyá ma si kwañëye yo ëete káà, yaka nó, nyañgwá koló ká ëyaã ká mánáti máte, 

á yasi háná kandá äanna ná. 

15Á nyá kwaã káè diyá másay ká äó wátá mbam mate. Á mbam te kánjá nyá ká 

äakiëya äeaäem äená ká móy lóã. 

16Mónó mbam kó góruma ëye mámbumó máte yi äeaäem ëikima ëye káà. Ko ëete, 

mumó wátá ná wátá tïì nyá nyá yaña na. 

17Ndana, á nyá kandá takina yasi lápó ká móy temó ná nde: 'Äotu äe másay äe sañmbá 

háná ná äuëya máëye kwaã to te, mi mbá waka ká gwe nja. 

18Mi ta támá yókwá káè pá yi sañmbá. Mi ta lápó nyá nyá nde: Sañmbá, mi ma keló 

äeyate äuëyate ká mbómbu Njambiyá náè ká mbómbu wó. 

19Wá ti yaka jeäa se mi nde mónó wó na. Keló ná mi nda yi wá kelá ná wátá mó 

másay wó ká.’ 

20Ká kóñte, á nyá támá yïù yókwá káè pá yi sañgwá. "A äaã ndi lóndunate, á sañgwá 

äáñá nyá gwe ñgwátá wená sáëyá káè wuse nyá kwaã duló numbu ná. 

21Á mónó lápá nyá nyá nde: 'Sañmbá, mi ma keló äeyate äuëyate ká mbómbu 

Njambiyá náè ká mbómbu wó. Wá ti yaka jeäa se mi nde mónó wó na.’ 

22Ko äákó ëete, sañgwá lápima nyá äotu äe másay äená nde: 'Wuná njaêki nádó ná 

lambó te á lañma nyóñó kwaã äásó kó nje lánje nyá. Wuná nyáêki bolo ká äó ná, lánje 

sendi nyá mánakala ká mákol. 

23Wuná káên äuã mónó nday te á ná mutó kó nje wo. Wusá ëyeênañgwá, náè wusá 

soêsañgwá, 

24káto mónmbá kó gwaã, ndana a womiya. A ëimbiya, ndana há dolma nyá.' Á äo 

kandá jesó. 

25"Ká ñgimó te yite tomba te äaã ká ñgwañ. Ká nyá ma yókwá wuta ná tuã káà a 

woàku äomó ká mándá mándumó äóló jesó. 

26Á nyá jeäa wátá mó másay diyá nyá nde: 'Ñge yi kwañna woñga káà?’ 

27Á nyá yeñsa nyá nyá nde: 'Móñ yókwaã, ëete sóñgwá woma mónó nday te á ná 

mutó kó, káto mónó ëyañma ná tá.’ 

28Tomba móy wokuma ñgambi kiná kwaëyá nyiñá tuã na. Á sañgwá pundá káè 

ñgwáta ná nyá nde, a nyïîña tuã. 

29Á nyá nje lápó nyá sañgwá nde: 'Pa äáñá, mi ká keló másay nyá wá waka äuëya 

másew. Mi tïì yáliyá yiña lápi ká numbu yó wátá yesó na. Ko gbála mónó taäó wátá 

ná wátá, wá tïì nyá mi nde, mi woêku ëye sosa nó siná äesó äembá na. 

30Äáña nde, mónó wó á ma sambó máyasi mó äená äoma ëyañma káà, wá ká nje wo 

mónó nday te á ná mutó kó nyá nyá ëye.’ 

31Á sañgwá lápá nyá nyá nde: 'Mónmbá, siná wá waka mátu háná. Máyasi háná te yi 

mi nó, yo yó. 

32Yasi wátá, yakama nde, wusá soêsañgwá keló jesó, káto móñ kó gwaã, ndana a 

womiya. A ëimbiya, ndana há dolma nyá.' " 

Lukas 16 

1Yesus kaã mbómbu lápó nyá äejeká äená nde: "Wátá mumó äaã ná kusuku äuëyate. 

A äaã ná mó äakiëya kusuku ná. Á äomó nje lápó nyá nyá nde, mó äakiëya kusuku ná 

ká sambó yo. 

2Á nyá jeäa nyá lápó nde: 'Yo kwaló yasi te nda yi mi woká äomó lápá ná ëinó ëyó 

káà? Lápó kasi másay má äakiëya kusuku mbá yi wá kelma káà, káto wá tïù káè se 

mbómbu yïù keló másay máte na.’ 

3Á mó äakiëya kusuku kó lápá ká móy temó ná nde: 'Mi ta keló nan, káto masa 

wombá ká soñá mi ká másay má äakiëya kusuku ná. Mi yeti ná ëeti te yi putike 

mánáti na. Njón jómbuna yasi ká äó äomó ká keló mi.’ 

4Á nyá lápá nde: 'Mi duwaã nda yi mi ta keló, náà äomó äuã ná mi kimóte ká mátuã 

man komá äo ta soñá mi ká másay káà.’ 

5Ndana, á nyá jeäa mumó háná á äaã ná yaña äená masa wená kó. Á nyá diyá bosa 

mumó nde: 'Wuàná masa wombá ná niñgó?’ 

6Á mbáte yeñsa nyá nyá nde: 'Nyañgwá mámbe mámutó gómay.' Á mó äakiëya 

kusuku lápá nyá nyá nde: 'Äoñgó mákana mó ëiyó mátiëyá nádó kátó nde, yo 

kamótan.’ 

7Ká kóñte, á nyá diyá wátá sendi nde: 'Yó äa niñgó?' Á nyá yeñsa nde: 'Makó yombo 

gómay.' Á mó äakiëya kusuku lápá nyá nyá nde: 'Äoñgó mákana mó kátó nde, yo 

kamótan jó kamótati.’ 

8Á masa äeya mó äakiëya kusuku kó jayá nyá káto jáñ te yi nyá kelma káà." Á Yesus 

káè mbómbu lápó nde: "Äotu äe mánáti äaka ná jáñ kelna mákele suñgwá ná äenjóñ 

äan kwaã äotu äete äe äeñgwá máyasi má Njambiyá äaka. 

9Mi ká lápó nyá wuná nde: Wuná äoêñ gbála máyasi má mánáti maka äiye ná só 

wuàná äomó, yaka nó, komá máyasi máte ta äanó wuná káà, Njambiyá ta äuã wuná 

tikó ká mbáy te yi wuná ta ëiyó káte kpo ná kpo. 

10Káto mó te á duwá äakiëye mónó yasi, a yakama duwá äakiëye sendi nyañgwá yasi. 

Yókó á seäile mumó ká mónó yasi, a ta seäile sendi mumó ká nyañgwá yasi. 

11Ëete, ñgá äá nde, wuná tïì duwá äakiëya gbála máyasi má mánáti maka na, nda maà 

nje kañá sulna máyasi nyá wuná nde, wuná äaêkiëya? 

12Ñgá äá nde, wuná tïì duwá äakiëya yasi mumó na, nda maà nje nyá wuná yasi te yun 

kó? 

13Kiya mó másay wátá ti yaka äá ná äemasa yiäa na. Ho a ta äenó wátá, kwaëyá 

mbaña, ho a ta wokuna ná wátá, yáliyá mbaña. Wuná ti yaka keló másay má 

Njambiyá, äeñgwá sendi kasi kusuku na.” 

14Äefarisáã äaã ká wokó málápi mánóri háná. Á äo yisá Yesus, káto äo äaã ná kwaëya 

móni äuëyate. 

15Á Yesus lápá nyá äo nde: "Wuná ná ñguru wun ká äuã yotu yun ká misi má äomó 

nde, wuná ná ñgbeñ. Yasi wátá, Njambiyá duwaã yasi te yi ká móy mátemó mun káà. 

Wuná duêkwá nde, yasi te yi äomó lukse káà, Njambiyá äáàña yo nda äiõ ká misi 

máná. 

16Mámboñga máte yi Móyisi kátima káà náè málápi máte yi äotu äe punja málápi má 

Njambiyá lápima káà ëiyma kumó ká ñgimó te yi Jañ te mó tópuna äomó ká móróku. 

Ká kóñte, kandá ká ñgimó te yite, äo ká lápó Kimó Tom ká kasi Kandó Njambiyá. 

Ndana mumó háná ká suñna, na nyiñ káte ná ëeti háná. 

17Wuná duêkwá nde, ëyoäó náè mánáti yakama yambile nádó. Yasi wátá, kiná mónó 

yaña ná mbát yakama ëuwá ká mámboñga má Njambiyá na. 

18"Mumó háná á soñá äó ná nyari äuã mbaña, yite nyá mó kelna wanja. Sendi, mumó 

háná á äuã nya te yi njom soñma äó ná nyá, mó te mó kelna wanja.” 

19Ká kóñte, á Yesus yekiëye wátá kanó nde: "Wátá mbam äaã ná äuëya kusuku. A 

ëikima láñá kpasa málambó máte yi ëye äuëya móni. A ëikima joñna mátu háná ká 

nyáñgwá, komsa äuëya máëye jeäa ná äomó. 

20Yo äaã sendi ná wátá buka mumó nde Lasar. A äaã mátináñgwá ká numáy mó 

kusuku kó. Yotu Lasar äaã tandá mápeñ ná fata fata. 

21A kwaëya ëye mámbulma máëye máte yi ëikima äaló wulá ká teäel mó kusuku kó 

káà. Ko äembiye ëikima nje ëató mápeñ máná. 

22Ëiyó káà, buka mó kó njaã gwe, á äejaki äe Njambiyá soäá nyá káè tikó ká káki 

Abaraham. Mó kusuku kó njaã gwe sendi, á äo pumbá nyá. 

23A äaã ká sañgwa ná nyañgwá mábóná mate ká ëya äemuñ. Ká nyá ma kañá misi 

káà, a äáàña kánjá lóndunate Lasar ká káki Abaraham. 

24Á nyá kembiëya lápó nde: 'Sañsu Abaraham, gwakó ñgwátá wombá. Tomó Lasar, a 

tóêpa toñ nyáy ná ká móróku nje wáëye ná ëyem ëyembá, káto mi ká sañgwa ná 

nyañgwá mábóná ká lam ëitá te yiká.’ 

25Á Abaraham yeñsa nde: 'Mónmbá, taka kimóte. Wá äaã ná kusuku äuëyate ká 

joñgwá ëyó, á Lasar sañgwa ná mábóná ká ñgimó te yite. Ndana Lasar má ká kimó 

ëiyó woñga, ma wá má yó ká mábóná. 

26Yiña yasi sendi nde: Nyañgwá gboñgo ndoñ ká njoka su siná wuná. Ëete, ñgá äomó 

kwaëyá támá woñga yïù káè wári, äo ti yaka kwaã na. Sendi, ñgá äomó kwaëyá támá 

wári nje woñga, äo ti yaka saäiyá na.’ 

27Á mó kusuku kó lápá nde: 'Sañsu, nda yo ëete káà, mi ká ñgwáta ná wá nde: Tomó 

Lasar kánjá ká yi sañmbá, 

28káto mi ná äemañ äembá yitan, na káè lápi yasi te yi nyá äáñma ná misi máná káà 

kimóte nyá äo, ma äo nje nje sendi ká mbáy nyañgwá mábóná máte yiká.’ 

29Á Abaraham yeñsa nde: 'Mámboñga máte yi Móyisi kátima káà náè mákana má 

äotu äe punja málápi má Njambiyá mate, äo äeêñgwá yo.’ 

30Á mó kusuku lápá nde: 'Ko na, Abaraham, sañsu! Yo nde, ñgá wátá mumó támá ká 

njoka äotu äete äe ma gwe äaka káè pá yan, äo ta yeñsa temó.’ 

31Á Abaraham nje lápó nyá nyá nde: 'Ñgá äo ti woká mán Móyisi náè mán äotu äe 

punja málápi má Njambiyá na, äo ti yaka jayá yiña yaña na, ko äákó nde, mumó 

woêmkwá káè lápó nyá äo.' 

Lukas 17 

1Ká kóñte, á Yesus lápá nyá äejeká äená nde: "Yo gba ná máyasi máte yi kelá nde, 

mumó jaêti ká äeya nje. Yasi wátá, mábóná ta äaló ká to mó te á kelá nde, máyasi 

máte ëyaêñ kó. 

2Yo kimóte ká yi mó te nde, äo äoêñ tari kókuna yasi tiñó ká ñgiñ ná kwaã äetá nyá ká 

mañ, lañsa nde, a keêl yiña yasi te yi yakama jatiëye ko mumó wátá ká njoka äónó 

äaka ká äeya nje. 

3Wuná páêm mákele mun ná ñguru wun. Ñgá móñ kelá yiña äeya yasi suñgwá ná wá, 

nóè ndeêya nyá. Ñgá nyá yeñsa temó ká äeya yasi te yi nyá kelma káà, nóè tïîki nyá 

ná ñgwátá. 

4Ká ndiñgálá yesó wátá, ñgá nyá kelá äeya yasi suñgwá ná wá máñga yitan jó yiäa, 

ñgá nyá nje sendi máñga yitan jó yiäa lápó nyá wá nde: 'Mi yeñsama temó ká äeya 

yasi te yi mi kelma káà,' nóè tïîki nyá ná ñgwátá.” 

5Á äotu äe tomun äe Nyañgwá Kumande lápá nyá nyá nde: "Keló nde, wusá tïîki temó 

ná wá kwaã yiká.” 

6Á nyá lápá nyá äo nde: "Maà äáki nde, tikina temó te yi wuná tiká ká yembá káà 

nyañgwáte nda ëókó mbumó ñgwal lalá, ma wuná yakama lápó nyá jeti te yókó nde: 

'Suêtukwá káè suma ká mañ,' a maà wokó mán yun. 

7"Wusá paêñ pa lápó nde: Wátá mumó ká njoka yun ná mó másay wená á putike 

ñgwañ ná ho á äakiëye äetitár. Ñgá nyá äáñá mó másay wená ká yókwá ñgwañ, 'a maà 

lápó nyá nyá nde: 'Inja ëiyó nádó ëyena'? 

8A ta lápó nyá nyá nde: 'Jambinañgwá nyá mi, sánjó lambó, äoñgó máëye nje nó, náà 

mi pa ëyena hóäiye mánjam, ká kóñte, wá maà nje ëyena nje hóäiye yó yáy.’ 

9'Wuná taàka ka nde, a ta nyá mó másay kó wosoko, káto a kelma yasi te yi nyá 

lápima nyá nyá káà? 

10Wuná sendi, ñgá wuná si keló yasi te yi äo lápima nde, wuná keêl káà, náè wuná 

njaêki lápó ká kóñte nde: 'Wusá gbála äotu äe másay, há kelma yasi te yi äaã nde, 

wusá keêl káà.' “ 

11Yesus äaã ká káè ká Yerusalám. Á nyá kwaã ká njoka mánáti má Samari náè Galile. 

12Ká ñgimó te yi nyá äaã ká nyiñá ká wátá ëya káà, á äaña äotu äe ndoko kamó nje 

sañgwa ná nyá. Yasi wátá, äo támma ná nañ kembiëya  

13lápó nde: "Yesus yekele, gwakó ñgwátá wusu.” 

14Á nyá äáñá äo lápó nde: "Wuná káên káè teëye yotu yun nyá äotu äe nyána sadaka 

nyá Njambiyá." Ká ñgimó te yi äo äaã ká káè káà, á kón yan siyá. 

15Ká wátá ká njoka yan ma äáñá nde, kón ná siyma káà, á nyá yókwá ná kókó ná 

luksa Njambiyá ká numbu ná mán ká kwey. 

16Á nyá nje kusá máäóñ ká mbómbu Yesus nyá nyá wosoko. Mó te äaã mó Samari. 

17Á Yesus nje lápó nde: "'Äo tïì äá äomó kamó yi kón yan siyma káà na? Äomó yitan 

jó yini te äari äa we? 

18Ñge kelá nde, jáñgwá te yókó nyápó yóêkwá ná kókó nje lukse Njambiyá?” 

19Á nyá nje lápó nyá mó Samari kó nde: "Táma, kwañgó, tikina temó te yi wá nó káà 

joñgwa wá.” 

20Á Äefarisáã diyá Yesus nde: "Kandó Njambiyá ta ëyaã ndenán?" Á nyá yeñsa nyá 

äo nde: "Kandó Njambiyá tïù ëyaã ná nje te nde, äomó äáêña na. 

21Äo tïù lápó nde: 'Kandó Njambiyá waka ho wari' na. Wuná duêkwá nde, Kandó 

Njambiyá má ká njoka yun.” 

22Á nyá lápá nyá äejeká nde: "Yo ta äá ná ñgimó te yi wuná ta kwaëyá ëiyó ko ná 

mbát ká yesó te yi Mónó mumó ta nje káà. Ko äákó ëete, wuná tïù äáñá yesó te na. 

23Äomó ta lápó nyá wuná nde: 'Ná äáêña, nyá waka, nyá wari!' Wuná tïî kán na. 

Wuná tïî sáëyikwá äeñgwá äo na. 

24Yo nde, njena Mónó mumó ta äá nda yi yási mbiyó yesá nó ná várum, panó kandá 

komá yesó pundá kumó komá yesó äalá káà. 

25Yasi wátá, a yaêkañgwá sañgwa ná mábóná äuëyate. Äotu äe ñgimó te yókó ta sáñá 

nyá. 

26Yasi te yi kwañnama ká ñgimó Nóy káà ta kwañna sendi ëete ká ñgimó te yi Mónó 

mumó ta nje káte káà. 

27Ká ñgimó te yite äomó ëikima ëyena, ëye mánjam, keló mágwaki, kánjá äeñgóndu 

äan ká mágwaki kumó ká yesó te yi Nóy nyiñma nó ká móy nyañgwá kuka, á 

nyañgwá mbeñ ëyaã girise äo háná. 

28Yo ta kwañna sendi nda yi yo kwañnama nó ká ñgimó Lót káà. Äomó ëikima ëyena, 

ëye mánjam, äómó máyasi, ëyañgwá máyasi. Äo ëikima äá mányambi, sumó mátuã. 

29Yasi wátá, ká yesó te yi Lót ëuwaã nó káè Sódóm káà, á ëitá náè yiña lolna mátari 

wulá ëyoäó girise äo háná. 

30Yo ta kwañna sendi ëete ká yesó te yi Mónó mumó ta punjá yotu nyá äomó káà. 

31Yesó te mó te á ta äá ká tosiyóã kó tïî pikwá nde, a má káè äuã máyasi máná ká móy 

tuã na. Sendi, mó te á ta äá ká ñgwañ kó tïî yókwá ná kókó káè ëya na. 

32Wuná taêka yasi te yi kelnama ná nya Lót káà. 

33Mumó háná á ta saã nje te yi kambiëya ná joñgwá ëyená kó ta ëimbiëye yo. Yasi 

wátá, yókó á ta ëimbiëye joñgwá ëyená kó ta kpaló juã. 

34Mi ká lápó nyá wuná nde: Ká ñgimó te, ká njoka äomó yiäa äe ta ya ná tu ká kiya 

tañ wátá, a ta äuã wátá, tikó wátá. 

35Ká njoka äoma yiäa äe ta ñgbó kókó yasi ká tari, a ta äuã wátá, tikó wátá. 

36Ká njoka äembam yiäa äe ta äá ká keló másay ká ñgwañ, a ta äuã wátá, tikó wátá.” 

37Á äejeká diyá nyá nde: "Yo ta kwañna we, Nyañgwá Kumande?" Á Yesus yeñsa 

nde: "Ká mbáy komá muñ yasi ëiyá káà, äedaäo weàsiëyañgwá womáte." 

Lukas 18 

1Yesus yekiëya wátá kanó nyá äejeká äená yïù teëye äo nde, äo yaêkañgwá ñgwáta ná 

Njambiyá mátu háná kiná kató na. 

2A yekiëya nde: "Wátá mó pásina jósi äaã ká wátá ëya. A tïì äá ká kambó Njambiyá 

na. Sendi, yeti kasi ná ná mumó na. 

3Wátá kusó nyari äaã ká ëya te. A ëikima nje máñgimó háná ká yi mó pásina jósi kó 

lápó nyá nyá nde: 'Pásó jósi ká njoka mbá siná mó málápi wombá.’ 

4Máñgimó kwañma äuëyate, mó pásina jósi tïì kwaëyá na. Ká kóñte, á nyá nje lápó ká 

móy temó ná nde: 'Mi ká duwá gbate nde, mi yeti ká kambó Njambiyá na. Sendi, mi 

yeti ná kasi ná mumó na. 

5Ko äákó ëete, mi ta pásó lápi kusó nya kó, káto a ká njañgwá mi. Mi ta pásó lápi ná, 

káto a ta potó to mbá ná njenate mátu háná.' “ 

6Á Nyañgwá Kumande káè mbómbu lápó nde: "Wuná woêku ndi yasi te yi äeya mó 

pásina jósi kó lápima káà. 

7'Wuná taàka gbate nde, Njambiyá ta ëiyó ka kiná pásó lápi káto äotu äete äe nyá ma 

tóká äaka yïù kamá ná äo? 'A ta ëiyó ka kiná pásó lápi káto äotu äete äe ñgwáta ná nyá 

tu ná yesó äaka? 'A ta linja kiná pásó ka lápi nádó káto yan yïù kamá ná äo? 

8Mi ká lápó nyá wuná nde: A ta pásó lápi nádó káto yan yïù kamá ná äo." Yesus siëya 

lápó nde: Komá Mónó mumó ta nje káà, 'a ta kweëya ka äomó ká tikó temó ná 

Njambiyá?” 

9A kaã mbómbu yekiëye sendi wátá kanó, káto äotu äete äe lápá gba nde, äo ná ñgbeñ 

nje kpaló yáliyá äásó äaka. 

10A yekiëya nde: "Äembam yiäa támma káè ká mbanjó Njambiyá yïù káè ñgwáta ná 

Njambiyá. Wátá äaã mó Farisáã, wátá äaã mó äoñna móni garama. 

11Mó Farisáã támma táma lápó nyá Njambiyá ká móy temó ná nde: 'Njambiyá 

wombá, mi ká nyá wá wosoko, káto mi yeti nda äaña äomó na. Äaña äotu äe ñgañ, 

äaña kótu äomó, äaña äotu äe kelna wanja. Wosoko, káto mi yeti nda mó äoñna móni 

garama te yókó na. 

12Ká móy sóndi wátá mi kïùy máëye máñga yiäa. Ká máyasi háná te yi mi sómbá, mi 

äaàka yo ká máñgaäiyá kamó kamó, äuã ñgaäiyá kwaló máyasi máte wátá wátá nyá 

wá Njambiyá.’ 

13Yasi wátá, mó äoñna móni garama kwañma ná káè ëiyó ná nañ. A tïì äoäá kañá misi 

ná mbát kánjá kwey na. Yasi wátá, a kpoma äó ká äeti lápó nde: 'Njambiyá wombá, 

soña ñgambi yó ká to mbá, mi mó máäeyó.' “ 

14Á Yesus nje lápó nde: "Mi ká lápó nyá wuná nde: Mbam kó ëuwaã káè tuã ëyená ná 

temó ná tá, káto Njambiyá pásima nde, a má ná ñgbeñ ká mbómbu wená, soñá mó 

Farisáã. Káto mó te á äendiëye yotu kánjá kwey, Njambiyá ta piëyá nyá kánjá njiõ. 

Ma yókó á piëyá yotu kánjá njiõ, Njambiyá ta äendiëye nyá kánjá kwey.” 

15Äomó äoñma sáká sáká äónósiká káè nó ká yi Yesus, na kpoki äo, yïù nyá äo 

mákombila. Yasi wátá, ká äejeká ma äáñá ëete káà, á äo äama ná äotu äete. 

16Á Yesus lápá nde, äo äoêñ äónósiká káè nó. Á nyá nje lápó nde: "Ná tïîki, náà 

äónósiká nje ká yembá. Ná tïî peti äo na, káto Kandó Njambiyá woàkunañgwá ná äotu 

äete äe nda äónósiká äaka. 

17Gbakasi yi mi lápá nyá wuná káà: Ñgá mumó ti jayá Kandó Njambiyá nda 

mónósiká na, a tïù nyiñá káte na.” 

18Wátá yesó wátá kum Äeyudán diyma Yesus nde: "Kimó yekele, mi keêl nan, náà mi 

äá ná joñgwá te yi kpo ná kpo?” 

19Á nyá yeñsa nyá nyá nde: "Káto ñge yi wá jeäa mi nde kimó mumó káà? Káto kiná 

kimó mumó wátá ná wátá na, ndi Njambiyá nyápó. 

20Wá ma duwá mámboñga má Njambiyá, yo nde: 'Kpá, wá tïî kel wanja na. Wá tïî 

woku mumó na. Wá tïî guäu na. Wá tïî pási lápi nyá ká numbu mumó na. Jásó sóñgwá 

äená nyóñgwá.' “ 

21Á mbam yeñsa nde: "Mi ká äakiëye máyasi mánóri háná kandá ná mónósiká.” 

22Ká Yesus ma wokó ëete káà, á nyá lápá nyá nyá nde: "Äukwaã yasi wátá yi wá tïì 

pa keló káà, yo nde: Kán ëyañgwá máyasi mó háná, nóè äoêñ móni te kaäó nyá buka 

äomó. Ëete, wá ta äá ná kusuku ká ëyoäó. Ká kóñte, nóè äeêñgwá mi.” 

23Ká mbam kó ma wokó ëete káà, á nyá woká ñgambi äuëyate, káto a äaã ná äuëya 

kusuku. 

24Ká Yesus ma äáñá ëete káà, á nyá lápá nde: "Yo gba sulnate ká yi äotu äe kusuku 

nde, äo nyïîña ká Kandó Njambiyá. 

25Yo jáwnate nde, nyañgwá nyamó nda samo yakama kwaã lalá nádó ká njámbi alula 

náè nde, mó kusuku nyïîña ká Kandó Njambiyá.” 

26Äotu äete äe äaã ká wokó yasi te yi Yesus äaã ká lápó káà njaã diyá nde: "Ma ñgá äá 

ëete, nda yakama juã kó?” 

27Á Yesus yeñsa nde: "Yasi te yi äomó yeti ná ëeti te yi keló, Njambiyá ná ëeti te yi 

keló yo.” 

28Á Piyár lápá nyá nyá nde: "Äáña, wusá ma tikó su máyasi musu háná äeñgwá wá.” 

29Á nyá lápá nyá äo nde: "Gbakasi yi mi lápá nyá wuná káà: Ñgá mumó tiká tuã 

ëyená, tikó nyari ho äemañ ho sañgwá äená nyañgwá, tikó äónó káto Kandó 

Njambiyá, 

30mó te ta äá ná máyasi máte yinóri ká ñgimó te yókó kwaã yi mbómbu. A ta äá sendi 

ná joñgwá te yi kpo ná kpo ká mátu máte yi ta nje káà.” 

31Ká kóñte, á nyá jeäa äejeká äená kamó jó yiäa lápó nyá äo nde: "Ná äáêña, wusá äe 

äendá káè pá Yerusalám äaka: Máyasi háná te yi äotu äe punja málápi má Njambiyá 

kátima ká kasi Mónó mumó káà ta kelna gbate. 

32Äo ta äuã nyá kañá nyá äotu äete äe yeti ká duwá Njambiyá äaka. Äo ta nyátó nyá, 

tóyá nyá, sa másári ká yotu ná, 

33njuró nyá ná njambala. Ká kóñte, äo maà wo nyá, a maà nje womiyá ká mátu yitati.” 

34Yasi wátá, äejeká tïì woká yaña ká yasi te yi Yesus lápima káà na. To te äaã sóëyate 

ná äo, äo tïì äiye to lápi te na. 

35Yesus äaã ká wuta ná Yeriko. Ká ñgimó te yite wátá mó ëiäina misi äaã ká ëiyó ká 

káki nje. A ëikima jómbó máyasi ká máäó má äomó. 

36Ká nyá ma wokó ñgil äomó ká kwaã káà, á nyá diyá to te. 

37Á äo lápá nyá nyá nde: "Yo Yesus te, mó ëya Nasarát kwaã.” 

38Ká nyá ma wokó ëete káà, á nyá kembá nde: "Yesus, mónó Davit, gwakó ñgwátá 

wombá.” 

39Á äotu äete äe äaã mbómbu äaka äamá nyá lápó nyá nyá nde, a ëïîäi numbu. Ko 

äákó ëete, a njaã kembó kwaã to te nde: "Mónó Davit, gwakó ñgwátá wombá.” 

40Á Yesus támá lápó nde, äo äoêñ nyá káè nó. Ká mó ëiäina misi ma wuta ná nyá káà, 

á nyá diyá nyá nde: 

41"Wá kwaàëyikwá nde, mi keêl ñge nyá wá?" Á nyá yeñsa nde: "Nyañgwá 

Kumande, keló nde, mi äáêñnañgwá.” 

42Á Yesus lápá nyá nyá nde: "Äáñnañgwá, tikina temó te yi wá nó káà joñgwa wá.” 

43Ndana ndana, á nyá kandá äáñna yasi äeñgwá Yesus ná luksa Njambiyá ká numbu. 

Ká äomó háná äe äaã womáte äaka ma äáñá yasi te yi kwañnama káà, á äo lukse 

Njambiyá. 

Lukas 19 

1Yesus kándima ëyaã ká Yeriko. A äaã ká kwaã nje ná nje. 

2Wátá mbam nde Sase äaã ká ëya te. A äaã kum äotu äe äoñna móni garama. A äaã 

sendi mó kusuku. 

3A sañma nje te yi äáñá mó te yi äo jeäa nde Yesus kó. Yasi wátá, a tïì äá ná ëeti te yi 

äáñá nyá na káto ñgil äomó, káto Sase äaã mó äotu. 

4Á nyá nje sáëyá kwaã káè mbómbu káè äendó wátá jeti nde sikómór, na äáñ Yesus, 

káto Yesus yaêkañgwá kwaã womáte. 

5Ká Yesus ma kumó womáte káà, á nyá kañá misi äáñá Sase lápó nyá nyá nde: 

"Pikwá nádó, káto muka mi yaêkañgwá ya ká tuã ëyó.” 

6Á Sase piyá äeká äeká äuã Yesus ná másosa. 

7Äomó háná äe äáñma máyasi máte äaka nyiñgilama lápó nde: "A kaã ya ká yasi mó 

máäeyó.” 

8Yasi wátá, á Sase támá ká mbómbu Kumande Yesus lápó nyá nyá nde: "Nyañgwá 

Kumande, wokó. Mi ta äaká kusuku mbá ká äembe, äuã ñgaäiyá te wátá nyá buka 

äomó. Sendi, ñgá äá nde, mi seäila mumó, äuã ná yaña ká äó ná, mi ta yókiëye yo 

máñga yini nyá nyá.” 

9Á Yesus nje yeñsa nyá nyá nde: "Äotu äe tuã ëyó má ná joñgwá muka, káto wá sendi 

nday Abaraham, 



169 

 

 
© 1999, Wycliffe Bible Translators. 

 

 
 

 

10káto Mónó mumó njaàki nje saã äotu äete äe ma ëimbiyá äaka joñgwá äo.” 

11Ká ñgimó te yi äomó äaã ká wokó yasi te yi Yesus äaã ká lápó káà, á nyá káè 

mbómbu yekiëye wátá kanó nyá äo. Yesus äaã ká wuta ná Yerusalám. Á äomó taká 

nde, Kandó Njambiyá ta ëyaã ndana ndana. 

12A yekiëya kanó te nde: "Wátá mbam jaëya ká yiña kandó äekumande. Á nyá kwaã 

káè lóndunate ká wátá mánáti ká äoñna ëiyó kumande. Ká nyá si äuã ëiyó kumande, a 

maà nje yókwá. 

13Ká ñgimó kwañge á nyá jeäa äaña äotu äe másay äená kamó, nyá äo sule lór kamó 

lápó nyá äo nde: 'Wuná ëóêkwá yo kumó ká ñgimó te yi mi ta yókwá káà.’ 

14Äotu äe ëya ëyená ëikima äenó nyá. Á äo tomá äomó kánjá ká kóñ ná káè lápó nyá 

nyañgwá kumande ëya te nde: 'Wusá yeti ká kwaëyá nde, mbam kó ëïîy ná wusá na.’ 

15"Ndana, ká nyá ma yókwá ká äoñna ëiyó Kumande káà, á nyá lápá nde, äo 

jeêäañgwá äotu äe másay äete äe nyá nya äo móni äaka. A kwaëya duwá nda yi mumó 

háná ëókwa ná yená káà. 

16Á bosa mumó ëyaã lápó nde: 'Kumande, sule lór wó punja sule lór kamó.’ 

17Á nyá lápá nyá nyá nde: 'Kimó yaña, wá mó másay te yi äo yakama äá ná äiäina 

temó ná nyá. Nda yi wá duwaã äakiëye yasi te yi ná mbát, mi ká nyá wá máëya kamó 

nde, ëiyó nó.’ 

18Á mumó yiäate nje lápó nde: 'Kumande, sule lór wó punja sule lór yitan.’ 

19Á Kumande lápá nyá nyá nde: 'Wá sendi, ëiyó ná máëya yitan.’ 

20Á mumó yitatite nje lápó nde: 'Kumande, sule lór wó kó. Mi äóyma yo ná kum 

lambó sóëyá. 

21Mi gwaã wóã yó, káto wá ná nyanó äuëyate. Wá äoàñ yasi kiná yaña te yi wá pañma 

komó na. Wá ndáàm máëye kiná mbáki te yi wá pañma äá na.’ 

22Á Kumande lápá nyá nyá nde: 'Wá äeya mó másay. Mi ta pásó lápi yó äeñgwá 

málápi máte yi punduma ká numbu yó káà. Wá duwaã nde, mi ná nyanó äuëyate. Mi 

äoàñ yasi kiná yaña te yi mi pañma komó na. Mi ndáàm máëye kiná mbáki te yi mi 

pañma äá na. 

23Ñge kelá yi wá tïì äuã móni mbá káè tikó ká mbáy ëókwa te káà? Ñge yi wá ti kelá 

ëete, simande ká yókwe mbá, mi ta sómbó liäa ká to te káà?’ 

24Á Kumande lápá nyá äotu äete äe äaã womáte äaka nde: 'Wuná suêku sule lór te yi 

ká äó ná káà kañá nyá mó te á ná sule lór kamó kó.’ 

25Á äo lápá nyá nyá nde: 'Kumande, mbáte ná sule lór kamó.’ 

26Á nyá lápá nde: 'Mi ká lápó nyá wuná nde: Äo ta dokiëye yasi nyá mó te á má nó 

kó. Yasi wátá, pá yókó á kiná yaña kó, äo ta sukó ko mónó yasi te yi nyá nó káà. 

27Ká äá äotu äete äe äená mi äaka, wuná äoêñ äo nje nó, káto äo tïì kwaëyá nde, mi 

ëïîy ná äo na. Wuná njaêki ná äo waka nje pásó máñgiñ man ká mbómbu wombá.' “ 

28Ká Yesus ma si lápina ëete káà, á nyá äuã to njóñ kándi yïù káè nó Yerusalám. 

29Ká nyá ma wuta ná Betfage náè Betani ká káki Keki máoliviye káà, á nyá tomá äaña 

äejeká äená yiäa  

30lápó nyá äo nde: "Wuná káên ká ëya te á ká mbómbu wun kó. Komá wuná ta nyiñá 

ká móy ëya káà, wuná ta doló mónó tofu tiñnate. Mumó wátá ná wátá tïì pa ëiëyá 

máta máná wátá yesó ká to ná na. Náè wuná wuênja nyá nje nó. 

31Ñgá mumó diyá wuná nde: 'Wuná wuànja nyá káto ñge?' náè wuná yeêñsañgwá 

nde: 'Nyañgwá Kumande ká kwaëyá keló yiña yasi ná nyá.' “ 

32Äejeká äete äe nyá tomma äaka kaã kweëya máyasi nda yi nyá lápima nyá äo káà. 

33Ká ñgimó te yi äo äaã ká wunjá mónó tofu káà, á äesa äete diyá äo nde: "Wuná 

wuànja nyá káto ñge?” 

34Á äo yeñsa nde: "Nyañgwá Kumande ká kwaëyá keló yiña yasi ná nyá.” 

35Á äo äuã mónó tofu káè nó ká yi Yesus, äuã málambó man jonó ká to ná, nje 

äendiëye nyá ká to te. 

36Ká ñgimó te yi Yesus äaã ká kwaã káà, á äomó äá ká jonó málambó man ká nje, na 

kándi ká to te. 

37Ká nyá ma wuta ná Yerusalám ká piya Keki máoliviye káà, á másosa kwaã ñgil 

äejeká háná. Á äo lukse Njambiyá ná mán ká kwey káto nyañgwá mákele háná te yi 

äo ëikima äáñá káà. 

38Á äo lápá nde: 'Mákombila ná Kumande te á nje ná ëinó Baba Mbokó kó! Táte 

äáêñnañgwá ká ëyoäó náè máluksa äáêñnañgwá ká kwey!’ 

39Á äaña Äefarisáã äe äaã ká móy ñgil yinóri äaka lápá nyá Yesus nde: "Yekele, gayó 

äejeká äó.” 

40Á nyá yeñsa nde: "Mi ká lápó nyá wuná nde: Ñgá äo ëiäá numbu, mátari ta kpaló 

lápina ná mán ká kwey.” 

41Ká Yesus ma kumó ká káki Yerusalám kañá misi äáñá ná ëya káà, á nyá kandá 

ëukwe  

42lápó nde: "Yerusalám, wá maà dukwá yó máyasi máte yi nyá wá táte ká yesó te 

yókó muka, ma yo gba kimóte. Yasi wátá, yo sóëyate ndana ká misi mó. 

43Káto ñgimó ta ëyaã, äependó äó ta sumó ndoko litó wá. Äo ta sáñgó wá mámbáy 

háná. 

44Äo ta yañgile wá wuàná äónó äó äetá ká mánáti. Äo tïù tikó tari wátá dokiëyate ká 

to jakósó na. Yo ta kelna ëete, káto wá tïì duwá ñgimó te yi Njambiyá njaã äáñá wá 

káà na.” 

45Á nyá kwaã nyiñá mbanjó Njambiyá kandá ëuëya äotu äete äe äaã ká ëyañgwá 

máyasi womáte äaka  

46lápó nyá äo nde: "Yo kátinate ká mákana má Njambiyá nde: 'Tuã ëyembá ta äá tuã 

máñgwáta.' Yasi wátá, wuná ma yeñsa yo ná gbañ äotu äe guäó.” 

47A ëikima teëye äomó málápi má Njambiyá mátu háná ká mbanjó Njambiyá. Äekum 

äe äotu äe nyána sadaka nyá Njambiyá náè äotu äe kátina máyasi náè nyañgwá äotu äe 

kandó Isarayál sañma nje te yi wo nyá. 

48Yasi wátá, äo tïì duwá nda yi äo yakama keló káà na, káto äomó háná nya temó yan 

ká wokuna málápi máná. 

Lukas 20 

1Wátá yesó Yesus äaã ká teëye málápi má Njambiyá lápó Kimó Tom nyá äomó ká 

mbanjó Njambiyá. Semó semó, á äekum äe äotu äe nyána sadaka nyá Njambiyá náè 

äotu äe kátina máyasi náè äetomba äe ëya ëyaã  

2diyá nyá nde: "Ëeti te yi wá kelá ná máyasi máte yiká káà wuàla we? Lápó nyá wusá. 

Nda nyá wá ëeti nde, keló máyasi máte?” 

3Á nyá yeñsa nyá äo nde: "Mi sendi, mi ndi ná lápi wátá yi mi ta diyá wuná: 

4Nda tomá Jañ nde, a njaêki tópá äomó ká móróku? Yo Njambiyá ho yo äomó? Wuná 

yeêñsañgwá nyá mi.” 

5Á äo kandá mádiyna tandá yan lápó nde: "Ñgá wusá lápá nde: Yo Njambiyá tomá 

nyá, a ta diyá wusá nde: 'Ma káto ñge yi wuná tïì tiká temó ká yasi te yi nyá lápima 

káà?’ 

6Ma ñgá wusá nje yeñsa nde: Yo äomó tomá nyá, yite äomó háná ta luã wusá ná 

mátari wo, káto äo ká kombile duwá nde, Jañ äaã mó punja málápi má Njambiyá.” 

7Á äo yeñsa nde: "Wusá yeti ká duwá Mó te á tomma nyá nde, a njaêki tópa äomó ká 

móróku kó na.” 

8Á nyá yeñsa nyá äo nde: "Mi sendi, mi yeti ká lápó yaña nyá wuná ká kasi ëeti te yi 

mi kelá ná máyasi máte káà na.” 

9Ká kóñte, á nyá nyá wátá kanó nyá äomó nde: "Wátá mbam sama ñgwañ vinyá. Á 

nyá kañá yo nyá äaña äotu äe másay nde, äo äaêkiëya. Ká kóñte, á nyá nje kwaã káè 

lóndunate ká yiña mánáti káè ya äuëya mátu. 

10Ká mámbumó ma si ëetó ká ñgwañ, á nyá tomá wátá mó másay kánjá ká yi äari, náà 

äo njesá nyá ñgaäiyá mámbumó máte yená. Yasi wátá, á äotu äete mándá mó tomun 

yókiëye nyá ná gboñgo äó. 

11Á nyá äasiëye tomó wátá mó másay. Á äotu äe äakiëya ñgwañ mándá nyá toyá nyá 

wuñgwá, yókiëye nyá ná gboñgo äó. 

12Ká máñga yitatite, á nyá tomá sendi wátá mó másay. Á äo ëuëye nyá yókiëye ná 

mápeñ ká yotu. 

13Ndana, á sa ñgwañ lápá nde: 'Mi ta keló nan? Mi ta tomó mónmbá, sóñ temó mbá, 

ta äá, äo ta kambó nyá.’ 

14Ko äákó ëete, ká äotu äe äakiëya ñgwañ ma äáñá nyá káà, á äo sañgwá ñgiñ lápó 

nde: 'Yo nyá ta tika ná málikó má sañgwá. Wusá woêku nyá, náà wusá tika nó.’ 

15Á äo äuã nyá káè äetá ká kóñ ñgwañ wo." Ndana, á Yesus diyá nde: "Sa ñgwañ ta 

keló nan ná äo? 

16A ta nje girise äo háná kañá ñgwañ nyá äaña." Ká äomó ma wokó málápi mánóri 

káà, á äo lápá nde: "Yaña tïî kelnañgwá ëete na.” 

17Yasi wátá, á Yesus kañá misi äáñá ná äo lápó nde: "Yo kátinate ká mákana má 

Njambiyá nde: 'Tari1 te yi äotu äe sumna njumó sáñma kó kpalma nje äá sañgwá 

kondu,' ma to lápi te nde ñge? 

18Ñgá mumó nje ëumó mbómbu ná káte, a ta äaló nyañsañgwá lekwá ná mutu mutu. 

Sendi, ñgá kondu te äalá ká to mumó, yo ta pósó nyá ná mból.” 

19Äekum äe äotu äe nyána sadaka nyá Njambiyá náè äotu äe kátina máyasi sañma nje 

te yi äiye nyá ndi ká kiya ñgimó te yite. Yasi wátá, äo kambima äomó. Äo duwaã nde, 

Yesus nyáàki kanó te suñgwá ná äo. 

20Ndana, á äo kandá sañna mánje tomó äomó yi pámna ná. Äotu äete ëikima keló 

mámbólá nda kimó äomó, simande äo ta wokó yiña kótu lápi ká numbu ná, náà äo äiy 

nyá, nyá äotu äe pásina jósi, náà äo nje kwañëye nyá kánjá nyañgwá kum te á ëiyá ná 

mánáti man kó. 

21Á äotu äete lápá nyá Yesus nde: "Yekele, wusá duwaã nde, wá ká lápina teëye sendi 

yasi ná ñgbeñ kiná námbá njoka äomó na. Yasi wátá, wá teàëya yó nje Njambiyá 

gbate gbate. 

22'Há gboêku ka garama nyá Sesar, ho há tïî gboku na?” 

23Yesus duwaã likisi yan. Á nyá lápá nyá äo nde: 

24"Wuná teêëya mi sule wátá. Yekambiyá náè mákáti máte yi káte káà teàëya nda?" Á 

äo yeñsa nde: "Yo yi Sesar.” 

25Á nyá lápá nyá äo nde: "Ëete, wuná nyáêki Sesar máyasi máte yená, nyá Njambiyá 

máyasi máte yená.” 

26Ma äo ti yaka äiye nyá nde, a lápima yiña kótu lápi ká mbómbu äomó na. Yasi wátá, 

äo ñgbakimama nda yi Yesus yeñsama nó nyá äo káà, á äo ëiäá numbu. 

27Äaña äomó ká njoka Äesadusáã kaã káè yi Yesus. Äesadusáã láàpi nde, mumó tïù 

womiyá na. Á äo lápá nyá Yesus nde: 

28"Yekele, Móyisi kátima ká mámboñga nde: 'Ñgá mumó äá ná mañ, ñgá mañ wená te 

gwe tikó nyari kiná ja äená na, na äoêñ kusó te, na ja kwañëye ná ëinó mañ á gwaã 

kó.’ 

29Ma yo äaã ná äónó äembam yitan jó yiäa ká móy yan. Tomba móy äoñma nyari. Á 

nyá gwe tikó nya te kiná ja äená nyá na. 

30Á á kóñte nje äuã kusó. Á nyá gwe sendi tikó nyá kiná ja äená nyá na. 

31Á mó yitatite nje äuã sendi nya te. Yo kelnama ëete ná äo yitan jó yiäa háná. Äo 

gwaã kiná tikó mónósiká wátá na. 

32Ëiyó káà, á nyari nje gwe sendi. 

33Ma komá äemuñ ta womiyá káà, nya kó ta nje äá nya nda ká njoka yan, káto äo 

háná yitan jó yiäa äoñma nyá ná mágwaki?” 

34Á Yesus yeñsa nyá äo nde: "Äembam náè äoma äete äe ndi ndana ká mánáti äaka ká 

keló mágwaki. 

35Yasi wátá, äotu äete äe Njambiyá äáñma kimóte nde, äo ta womiyá ká njoka äemuñ 

äá ná joñgwá ká mbokó te yi ta nje káà tïù keló mágwaki se na. 

36Äo tïù gwe se na, káto äo ta äá nda äejaki äe Njambiyá. Äo ta äá äónó äe Njambiyá, 

káto äo ma womiyá ká njoka äemuñ. 

37Móyisi teàëya nde, äomó ta womiyá ká mbáy te yi nyá lápima kasi mónó jeti te á 

äaã ká äiye ëitá kó komá nyá jeäa Baba Mbokó nde: 'Njambiyá te á Abaraham, 

Njambiyá te á Isak, Njambiyá te á Yakóp.’ 

38Njambiyá yeti Njambiyá äemuñ na, nyá Njambiyá te á äotu äete äe ná joñ äaka. Ká 

yená, äotu äete äe ma gwe äaka háná ná joñ.” 

39Á äaña ká njoka äotu äe kátina máyasi jayá lápó nde: "Yekele, wá lápima kimóte.” 

40Ká kóñte, äo kiná äoäá diyá se nyá yiña diyan na. 

41Á Yesus nje lápó nyá äo nde: "Äomó láàpi nde, Krist mónó Davit nan? 

42Káto Davit ná ñguru wená ká lápó ká móy mákana má Äesom nde: 'Baba Mbokó 

lápima nyá Nyañgwá Kumande wombá nde: Ëiyó mátiëyá ká mbam äó mbá  

43kumó nde, mi sïîki kawule äependó äó tikó ká njiõ mákol mó.’ 

44Davit jeäama Krist nde Nyañgwá Kumande, ma Krist ta kpaló nje äá mónó wená 

nan?” 

45Ká ñgimó te yi äomó háná äaã ká wokó málápi máte yi Yesus äaã ká lápó káà, á nyá 

lápá nyá äejeká äená nde: 

46"Wuná ëïîy ná sósó ná äotu äe kátina máyasi. Äo kwaàëyikwá jaña ná nyañgwá 

nduláñ nduláñ mágambo ká mbómbu äomó, kwaëyá sendi nde, äomó káê nyánó äo ká 

mámbáy komá äomó ëiki wesiëya káà. Äo kwaàëyikwá ëiyó ká bosa mámbáy ká 

mámbanjó máwesiëya má Äeyudán, saã sendi kpasa mámbáy ká mátuã mádina. 

47Äo wáànjila máyasi háná ná mbul ká máäó má äekusó äoma, ëiki nje keló sáwna 

máñgwáta, náà äomó äáñ nde, äo kimó äomó. Njambiyá ta jóse äo teëye äo nyañgwá 

mábóná kwaã to te." 

Lukas 21 

1Yesus kañma misi äáñá nda yi äotu äe kusuku äaã ká nyá máyasi ná sadaka nyá 

Njambiyá ká móy kpoñgi nyána sadaka káà. 

2Á nyá äáñá wátá buka kusó nyari káè äetá limbi sisi yiäa káte. 

3Á nyá lápá nde: "Gbakasi yi mi lápá nyá wuná káà: Buka kusó nya kó nya kwaã äari 

háná, 

4káto äari háná nya äuyó máyasi máte yi äo äá nó kwaã to te káà. Yasi wátá, buka 

kusó nya kó nya yasi háná te yi äaã nde, a joêñnañgwá nó ká ëiyó mábukó máná káà.” 

5Ëiyó káà, á äaña äomó lápá kasi mbanjó Njambiyá. Äo äaã ká lápó nda yo äaã 

kimóte ná kimó mátari náè máyasi máte yi äomó nya Njambiyá ná sadaka káà. Á 

Yesus lápá nde: 

6"Ká mátu máte yi nje káà máyasi mánóri háná yi wuná äáñá káà kiná tari wátá ná 

wátá ta ëiyó waka ká to jakósó kiná nde, äo gbuêñgula äetá ká mánáti na.” 

7Á äo diyá nyá nde: "Yekele, máyasi máte ta kelna ndenán? Yo ñge ta teëye nde, 

máyasi máte ta äá ká kelna káà?” 

8Á nyá yeñsa nde: "Wuná ëïîy ná sósó, ma äo nje seäile wuná, káto äomó äuëyate ta 

nje ná ëinó ëyembá lápó nde: 'Mi Krist, mi kó! Ñgimó yakama.' Wuná tïî äeñgwá äo 

na. 

9Komá wuná ta wokó kasi máëyambi, wokó sendi nde, äomó ká ëesá to suñgwá ná 

äekum äe ëya, wuná tïî gwaki kañ yaña na, káto máyasi máte kaênda si kelna. Yasi 

wátá, yite tïì teëya nde, siyna mbokó ta ëyaã ndana ndana na.” 

10Á nyá lápá nyá äo nde: "Kandó wátá ta támá luã ëyambi ná wátá kandó. Kumande 

wátá maà támá luã ëyambi ná jakósó. 

11Mánáti ta ñgwañgwa äuëyate. Äeya mákón náè mákoló ta ëyaã sendi ká äuëya 

mámbáy. Nyañgwá mákele máte yi nyá wóã náè nyañgwá máyekambiyá ta kelna 

wulá kwey. 

12Yasi wátá, ká ñgimó te yi máyasi mánóri tïì pa kelna káà, äo ta äiye wuná teëye 

wuná nyañgwá mábóná. Äo ta kañá wuná támbiëye ká jósi ká mámbanjó máwesiëya 

má Äeyudán, nyá wuná ká jóäó. Äo ta káè ná wuná ká mbómbu äekumande náè ká 

mbómbu äekum káto ëinó ëyembá. 

13Máyasi máte yi wuná ta sañgwa nó káà ta keló nde, wuná láêpi máyasi máte yi 

wuná äáñma náè yi wuná duwaã ká kasi mbá káà. 

14Ëete, wuná äaêkiëya kimóte ká ëyanó ëyun nde, wuná tïî kanda kuëyá temó ká yasi 

te yi wuná ta yeñsa káà na. 

15Káto mi ta teëye wuná málápi máte yi wuná ta lápó káà, nyá sendi wuná ëyanó te yi 

ta keló nde, äependó äun tïù sumó kol, ho yeñsa yaña na. 

16Ko äesañgwá äun náè äenyañgwá äun, ko äemañ äun ko äejaëyá äun náè äesó äun ta 

ëyañgwá wuná. Äo ta wo äaña äuëyate ká njoka yun. 

17Äo háná ta äenó wuná káto ëinó ëyembá. 

18Ko äákó ëete, nyiñó to yun wátá ná wátá tïù ëimbiyá na. 

19Wuná ta joñgwá másisiñ mun, ñgá wuná disima. 

20"Ká ñgimó te yi wuná ta äáñá nde, mánjóñ äesója ma litó Yerusalám sañgwá káà, 

wuná duêkwá nde, Yerusalám ta äá ká yañgila. 

21Ká ñgimó te yite äotu äete äe ta äá ká mánáti má Yuda äaka sáêëyikwá kambó káè 

ká to mákeki. Äaka äe ta äá ká Yerusalám äaka puêndu si kwaã. Äotu äete äe ta äá ká 

málunde äaka tïî nyiña móy ëya na. 

22Káto yo ta äá ñgimó te yi Njambiyá ta ndeyá äomó äená teëye äo mábóná. A ta keló 

ëete, náà máyasi háná te yi äaã kátinate ká mákana má Njambiyá káà si toêndu. 

23Äoma äete äe ta äá ná móy náè äaka äe ta nyá äónósiká äári ká ñgimó te yite äaka ta 

sañgwa ná mábóná, káto nyañgwá mábóná ta ëyaã ká ëya. Njambiyá ta punjá ñgambi 

ná suñgwá ná ndiñgálá kandó ká háná. 

24Äo ta wo äo ná kafa, äiye äo ná bala káè nó ká mákandó háná. Äotu äete äe yeti ká 

duwá Njambiyá äaka ta sópite Yerusalám ná mákol kumó komá ñgimó te yan ta siyó 

káà. 

25"Yiña máyasi máte yi teëye nde, yaña ta ëyaã káà ta äáñna ká yesó, äáñna ká 

ñgwándá náè äesisóã. Mákandó háná ká to mánáti ta gwe wóã äuëyate. Äo ta ëiyó 

temó ká ñgiñ ká nyañgwá máëuñ má mañ náè máëuñ má nyañgwá mákumbó. 

26Äomó ta gwe wóã ñgwañgwa äaló ká takina yasi te yi ta ëyaã ká mánáti káà. Káto 

máyasi máte yi ná ñguñguëyá yi ëiyá ká kwey káà ta ñgbókisa äuëyate. 

27Ká kóñte, äo ta äáñá Mónó mumó ká nje ná kulutu ná nyañgwá ñguñguëyá náè 

nyañgwá máluksa. 

28Komá máyasi mánóri ta kandá ëyañnate káà, náè wuná táêmbiëya yotu kañá to, káto 

Njambiyá ta äá ká joñgwá wuná.” 

29Á Yesus yekiëye wátá kanó nyá äo nde: "Wuná äáêña figiye ko májeti háná. 

30Ká ñgimó te yi jónja mámbóru má ká pundó ká máäó máte, wuná ná ñguru wun ká 

duwá nde, ñgimó mbiyó ma wuta. 

31Ëete sendi, komá wuná ta äáñá nde, máyasi máte má ká ëyaã, wuná duêkwá nde, 

Kandó Njambiyá ma wuta. 

32Gbakasi yi mi lápá nyá wuná káà: Ko äotu äete äe ná joñ ká ñgimó te yókó äaka tïù 

gwe háná kiná nde, máyasi mánóri ëyaêñ na. 

33Ëyoäó náè mánáti ta si kwaã yambile, ma ndi málápi mámbá tïù yambile wátá yesó 

na. 

34"Wuná ëïîy ná sósó ná mákele mun, ma temó yun má nje tákó káto ëyena máëye náè 

gwena mánjam kwaã to te. Wuná ëïîy sendi ná sósó, ma temó yun má nje tákó káto 

mátaká ká kasi máyasi máte yi wuná ta joñna nó káà. Wuná ëïîy ná sósó, kambó yesó 

te má nje ñgbaká wuná ñgbaka. 

35Káto yesó te ta ëyaã ñgbaká äomó háná äe ëiyá ká to mánáti, nda yi äo äetá ná 

bulajama ká ëuku, äenjanjó maà nje ñgbakima, yo maà kawule äo. 

36Ëete, wuná tïî yaki na. Wuná ñgwáêtañgwá ná Njambiyá máñgimó háná, náà wuná 

äá ná ëeti te yi diyó ká máyasi máte yi ta ëyaã káà, náà wuná nje tám ká mbómbu 

Mónó mumó.” 

37Yesus ëikima teëye äomó málápi má Njambiyá ná yesó ká móy mbanjó Njambiyá. 

Yasi wátá, ná tu a ëikima kwaã káè ëiyó ká Keki máoliviye. 

38Äomó háná ëikima káè äemáñmáná ná sut káè mbanjó Njambiyá káè wokó málápi 

máná. 

Lukas 22 

1Ñgimó jesó ëyena mámampa máte yi kiná ñgaã káte káà äaã ká wuta. Äo jeàäañgwá 

jesó te nde Paska Äeyudán. 

2Ndana, á äekum äe äotu äe nyána sadaka nyá Njambiyá náè äotu äe kátina máyasi saã 

nje nda yi äo yakama wo ná Yesus káà, káto äo äaã ká kambó äomó. 

3Ndana, á Satan nyiñá temó Yuda te yi äo ëikima jeäa sendi nde Iskariyot kó. A äaã 

ká njoka äejeká äe Yesus kamó jó yiäa. 

4Yudas kwañma káè kombile ñgiñ äená äekum äe äotu äe nyána sadaka nyá Njambiyá 

náè äekum äe äotu äe äakiëya mbanjó Njambiyá yïù äáñá nda yi nyá yakama ëyañgwá 

ná Yesus nyá äo káà. 

5Äomó äaka wokuma másosa äuëyate. Á äo pásá nde, äo ta nyá nyá móni. 

6Á Yudas jayá. Á nyá kandá sañna kimó ñgimó te yi nyá ta ëyañgwá ná Yesus kiná 

nde, äomó duêkwá na. 

7Yesó ëyena mámampa máte yi kiná ñgaã káte káà ëyañma. Yo äaã ñgimó wona äónó 

äesam ná sadaka yi máëye má jesó Paska Äeyudán. 

8Á Yesus tomá Piyár äená Jañ lápó nde: "Wuná káên kombile máëye má Paska te 

yusu, náà wusá ëye.” 

9Á äo diyá nyá nde: "Wá kwaàëyikwá nde, wusá káên kombile äa yo we?” 

10Á nyá yeñsa nyá äo nde: "Komá wuná ta kumó ká móy ëya káà, wuná ta sañgwa ná 

wátá mbam ná mapi móróku. Wuná äeêñgwá nyá kumó ká tuã te yi nyá ta nyiñá káte 

káà. 

11Náè wuná láêpi nyá sa tuã nde: 'Yekele ká diyá wá nde: Mbáy te yi siná äejeká 

äembá ta ëye Paska káte káà äa we?’ 

12A ta teëye wátá nyañgwá toñgari nyá wuná ká tuã kwey ká pay to te ná máyasi háná 

gweyaã kombilate ká móyte. Yo womáte yi wuná ta kombile máëye má Paska.” 

13Äo kaã, á äo dolá máyasi háná nda yi Yesus lápima nyá äo káà. Á äo kombile 

máëye má Paska. 

14Ká ñgimó ëyena máëye má Paska ma ëyaã káà, á nyá káè ëiyó äená äotu äe tomun 

äená yïù ëyena. 

15Á nyá lápá nyá äo nde: "Mi kwaëya ëye Paska te yókó ná temó mbá háná siná wuná 

ká ñgimó te yi mi tïì pa sañgwa ná mábóná káà. 

16Káto mi ká kombile lápó nyá wuná nde: Mi tïù ëye se yo na kumó ká ñgimó te yi 

Njambiyá ta si teëye to ëyena máëye máte ká Kandó ëyená.” 

17Á nyá äuã peló ná tena mánjam ká móyte, nyá Njambiyá wosoko lápó nde: "Wuná 

äoêñ yo kaäiëya, 

18káto mi ká kombile lápó nyá wuná nde: Ko mi tïù hóäiye se tena mánjam maka na 

kumó nde, Kandó Njambiyá ëyaêñ.” 

19Ká kóñte, á nyá äuã mampa. Ká nyá ma si nyá Njambiyá wosoko káà, á nyá leká yo 

nyá äo lápó nde: "Yiká mámbundó mámbá. Yo ká nyána káto yun. Wuná káê keló 

ëeká ëye taká ná mi.” 

20Ká máëye ma siyó káà, á nyá äuã sendi peló tena mánjam nyá äo nda yi nyá kelma 

ná mampa káà. Á nyá lápá nde: "Peló tena mánjam te yiká, yo jónja mbon te yi ká 

kelna ná mákiyó mámbá yi ká nyanja káto yun káà. 

21Yasi wátá, wuná duêkwá nde: Mó te á ta ëyañgwá mi kó waka ká máëye siná nyá. 

22Mónó mumó ta kwaã gbate nda yi Njambiyá pásima káà. Yasi wátá, mábóná ta äaló 

ká to mó te á ta ëyañgwá nyá kó.” 

23Ndana, á äo kandá mádiyna tandá yan ká kasi mó te á yakama keló kwaló mákele 

máte yite ká njoka yan kó. 

24Á mátandó ëyaã sendi ká njoka äejeká, káto äo kwaëya duwá mó te á kwañma äásó 

ká njoka yan kó. 

25Á Yesus lápá nyá äo nde: "Äekumande äe mánáti ká ëiyó ná äomó. Sendi, äotu äete 

äe namá äásó äaka, äo jeàäañgwá äo nde kimó äomó. 

26Yasi wátá ká yun, kiná yaña ëete na. Tomba ká njoka yun yaêkañgwá äá nda 

jókiëya. Mó te á ëiyá ná äásó kó yaêkañgwá äá nda mónó másay. 

27Nda kwaã jakósó? 'Yo mó te á ëiyá ká mbáy máëye laëye kó, ho yókó á äuã máëye 

nje nyá jakósó kó? 'Yeti yókó á ëiyá ká mbáy máëye laëye kó kwaã jakósó na? Yasi 

wátá, mi mbá nda mónó másay ká njoka yun. 

28Wuná ëiyma kpo ná kpo ká kóñ mbá ká ñgimó te yi mi sañgwama ná mábóná káà. 

29Ëete, nda Sañmbá nya mi ëeti nde, mi naêm Kandó ëyená káà, mi sendi ká nyá 

wuná ëeti te yi namó yo. 

30Ëete, náà wuná ëiy ëyena, hóäiye ká mbáy komá mi ëyena ká Kandó ëyembá káà, 

náà wuná ëiy ká nyañgwá mámbáy pásó jósi mákandó kamó jó yiäa äe kandó 

Isarayál.” 

31Á Yesus lápá nyá Simón nde: "Simón, Simón, wokó kimóte. Satan diyma, na pápi 

wuná nda yi äo pápá ná lási yïù äaká ná njósó te náè kopu te káà. 

32Yasi wátá, mi ñgwátama ná Njambiyá káto yó, ma wá má nje ëiyó kiná tikó se temó 

ná mi na. Yasi wátá, komá wá ta nje yeñsa ná kókó jayá mi káà, nóè nyáêki äemóñ 

ëeti.” 

33Á Piyár lápá nyá nyá nde: "Nyañgwá Kumande, ko kána jóäó ko sóñ, mi gba nádó 

te yi káè siná wá.” 

34Á Yesus lápá nde: "Piyár, mi ká kombile lápó nyá wá nde: Wá ta tonó muka kumó 

máñga yitati nde, wá yeti ká duwá mi na, mbam kuäá maà nje kókó.” 

35Á nyá káè mbómbu lápó nyá äo nde: "Ká ñgimó te yi mi tomma ná wuná kiná kom 

móni kiná koäiyá kiná mánakala káà, 'á yaña äaná wuná?" Á äo yeñsa nde: "Ko yaña 

tïì äaná wusá na.” 

36Á nyá lápá nyá äo nde: "Ndana yáy, mó te á ná kom móni, a äoêñ. Mó te á ná 

koäiyá, a äoêñ. Ma yókó á kiná kafa kó ëyaêñgwá lambó ná äómó nó. 

37Káto mi ká kombile lápó nyá wuná nde: Málápi máte yi äaã kátinate ká mákana má 

Njambiyá ká kasi mbá káà ta kelna gbate. Yo äaã kátinate nde: 'Äo äoñma nyá nda mó 

máäeyó.' Yasi te yi yo kátinate ká kasi mbá káà ta äá ká si kelna.” 

38Á äejeká lápá nde: "Nyañgwá Kumande, mákafa yiäa káà." Á nyá lápá nyá äo nde: 

"Yakama ëete.” 

39Ká kóñte, á Yesus pundá káè ká Keki máoliviye nda njál wená. Á äejeká äená 

äeñgwá nyá. 

40Ká nyá ma kumó mate káà, á nyá lápá nyá äejeká äená nde: "Wuná ñgwáêtañgwá ná 

Njambiyá, ma wuná má nje äaló komá Satan ta äoäá wuná káà.” 

41Ká kóñte, á nyá jisá ká káki yan káè ná nañ ná mbát yaka lóndó äetina kusu. Á nyá 

kusá máäóñ ká mánáti ñgwáta ná Njambiyá lápó nde: 

42"Da, ñgá wá kwaëyá, keló nde, nyañgwá mapi mábóná máte yiká ëuêkwá ká to mbá. 

Ma, yo tïî kelnañgwá nda yi mi kwaëyá káà na, yo keêlnañgwá nda yi wá kwaëyá 

káà.” 

43Ndana, á wátá jaki Njambiyá wulá ëyoäó nje nyá nyá ëeti. 

44Dodo sóñ äiyma Yesus. Á nyá ñgwáta ná Njambiyá ná tiñ, äiriki punduma ká yotu 

ná äaló ká mánáti nda yi mákiyó ëóëya nó káà. 

45Ká nyá ma si ñgwáta káà, á nyá támá káè komá äejeká ëiyma káà. A dolma äo ká 

jakó, káto mátaká kwañma äo. 

46Á nyá lápá nyá äo nde: "Wuná yaàki káto ñge? Wuná táêma ñgwáta ná Njambiyá, 

ma máäoäilan nje lañsa wuná.” 

47Yesus äaã ndi ká lápina ëete káà, yaka nó, ñgil ká ëyaã. Yudas te á äaã ká njoka 

äejeká äená kamó jó yiäa kó äá to njóñ te. Á nyá káè ká káki Yesus, na dul numbu ná. 

48Á Yesus lápá nyá nyá nde: "Yudas, 'wá ká ëyañgwá ka Mónó mumó ná nje dulna 

numbu ná?” 

49Ká äotu äete äe äaã ká njóñ Yesus äaka ma äáñá yasi te yi ká kwaëyá kelna káà, á äo 

lápá nde: "Nyañgwá Kumande, 'wusá kóêtu äo ná mákafa?” 

50Á wátá ká njoka yan kótá mó másay má nyañgwá kum äotu äe nyána sadaka nyá 

Njambiyá pásó tó ná á mbam äó äetá ká mánáti. 

51Yasi wátá, á Yesus lápá nyá äo nde: "Wuná tïîki, yo ëïîy ëete." Á nyá kpoká tó 

mbam te joñgwá nyá. 

52Á Yesus nje lápó nyá äekum äe äotu äe nyána sadaka nyá Njambiyá náè äekum äe 

äotu äe äakiëya mbanjó Njambiyá náè äetomba äe ëya äe njaã ká äiyna ná äaka nde: 

"Wuná njaã ná mákafa náè mátegbe yïù nje äiye ná mi nda yi äo äeñgwá ná mó guäó 

káà. 

53Mi ëikima ëiyó mátu háná siná wuná ká mbanjó Njambiyá, wuná tïì äiye mi na. Yo 

ndi nde, ñgimó yun ëyañma, äuã sendi ñgimó te yi Satan.” 

54Ká äo ma si äiye Yesus káà, á äo äuã nyá káè nó ká tuã nyañgwá kum äotu äe nyána 

sadaka nyá Njambiyá. Piyár ëikima äeñgwá äo ná nañ. 

55Äo joñgwa ëitá ká äembe sáã ëiyó ká kákite. Á Piyár nje ëiyó sendi ká njoka yan. 

56Wátá nya te á ëikima keló másay ká tuã kó äáñma nyá ká ëiyó ká káki ëitá. Á nyá 

señgile nyá lápó nde: "Mbam kó äaã sendi äená nyá!” 

57Yasi wátá, á Piyár toná lápó nde: "Nyari, mi yeti ká duwá nyá na!” 

58Ëiyó ná mbát ká kóñte káà, á wátá mbam äáñá nyá lápó nde: "Wá sendi ká njoka 

äotu äete." Á Piyár lápá nde: "Mbam, mi yeti ká móyte na!” 

59Ëiyó nda hawa wátá ká kóñte káà, á wátá mbam nje äasiëye lápó sendi nde: "Gbate, 

mbam kó äaã sendi äená nyá, káto nyá sendi mó Galile!” 

60Á Piyár yeñsa nde: "Mbam, mi yeti ká duwá yasi te yi wá kwaëyá lápó káà na!" 

Piyár äaã ndi ká lápó ëete káà, á mbam kuäá kóká. 



180 

 

 
© 1999, Wycliffe Bible Translators. 

 

 
 

 

61Á Kumande Yesus yeñsa äáñá Piyár ná ñgoñ. Á Piyár nje taká lápi te yi Kumande 

Yesus ma láàpi nyá nyá nde: 'Wá ta tonó muka kumó máñga yitati nde, wá yeti ká 

duwá mi na, mbam kuäá maà nje kókó.’ 

62Á Piyár pundá káè leló äuëyate. 

63Äembam äete äe äaã ká äakiëye Yesus äaka ëikima nyátó nyá, mándá sendi nyá. 

64Äo wotuma misi máná nje lápó nyá nyá nde: "Tuäó mó te á mándima wá kó.” 

65Äo kaã sendi mbómbu yïù lápó sendi yiña äuëya málápi má gbutu suñgwá ná nyá 

äuëyate. 

66Ká misi ma pupó káà, á njóñ äetomba äe ëya wesiëya äená äekum äe äotu äe nyána 

sadaka nyá Njambiyá náè äotu äe teëya mámboñga. Á äo tomá äomó káè äuã ná nyá 

nje nó ká mbáy nyañgwá jósi yan. 

67Á äo lápá nde: "Ñgá äá nde, wá Krist, lápó nyá wusá." Á Yesus yeñsa nyá äo nde: 

"Ñgá mi lápá nyá wuná, wuná tïù jayá na. 

68Sendi, ñgá mi diyá wuná mádiyan, wuná tïù yeñsa nyá mi na. 

69Kandá ndana Mónó mumó ta ëiyó ká mbam äó Njambiyá te á ná ñguñguëyá háná 

kó.” 

70Ndana, á äo háná lápá nde: "'Yite nde, wá Mónó Njambiyá?" Á nyá yeñsa nyá äo 

nde: "Yo nda yi wuná lápá káà, mi Mónó Njambiyá.” 

71Á äo nje lápó nde: "Ñge yi äo ta lápó sendi nyá wusá káà? Wusá ma wokó nda yi 

nyá lápima ná numbu ná káà." 

Lukas 23 

1Ká kóñte, á nyañgwá äomó äaka háná támá ná gam äuã Yesus káè nó ká yi Pilat. 

2Á äo kandá lápó máyasi suñgwá ná nyá nde: "Wusá dolma mbam kó ká teëye ëetina 

to nyá äotu äe kandó ëyusu. A ká kiëyá äomó nde, äo tïî gboku garama nyá Sesar na. 

A ká lápó sendi nde, nyá Krist, nyá kumande.” 

3Á Pilat diyá nyá nde: "Wá kumande Äeyudán?" Á Yesus yeñsa nyá nyá nde: "Yo nda 

yi wá lápá káà.” 

4Á Pilat nje lápó nyá äekum äe äotu äe nyána sadaka nyá Njambiyá náè ñgil äomó 

nde: "Mi yeti ká äáñá mbá yiña májósó ká yotu mbam kó na.” 

5Ko äákó ëete, äo kaã ndi mbómbu lápó ná ëeti kwaã to te nde: "A ká ëesá to äomó ná 

teëya yasi ná kandá ká Galile náè Yuda háná nje kumó nó ndana waka.” 

6Ká Pilat ma wokó kasi Galile káà, á nyá diyá nde: "Mbam kó mó Galile?” 

7Ká nyá ma wokó nde, Yesus woàkunañgwá ná Herod káà, á nyá kwañëye nyá kánjá 

nyá, káto Herod äaã sendi ká Yerusalám ká póku mátu máte yite. 

8Ká kumande Herod ma äáñá Yesus káà, á nyá sosa äuëyate, káto a äaã ná yásiëyá 

äáñna ná njombu yaña, káto máyasi máte yi nyá ëikima wokó ká kasi ná káà. Herod 

äaã ká taká sendi nde, Yesus ta keló yiña máyekambiyá ká misi máná. 

9Á nyá diyá Yesus äuëya mádiyan. Ko ëete, a tïì yeñsa yaña nyá nyá na. 

10Äekum äe äotu äe nyána sadaka nyá Njambiyá náè äotu äe kátina máyasi äaã sendi 

te, ëiki pásó äeya málápi nyá ká numbu ná ná ñgañ. 

11Herod äená äesója äená yáliya nyá wuñgwá nyá. Äo lánja nyá kpasa lambó. Ká 

kóñte, á Herod yókiëye nyá kánjá Pilat. 

12Ká kiya yesó te á Pilat äená Herod äiye másó. Ná mbómbu, äo äaã ná pendó. 

13Ndana, á Pilat wesiëye äekum äe äotu äe nyána sadaka nyá Njambiyá náè äomó äe 

kandó Äeyudán náè äekum äan háná lápó nyá äo nde: 

14"Wuná äoñma mbam kó nje nó ká yembá nde, a ká ëesá to äomó. Ndana ndana mi 

diyma nyá mádiyan ká misi mun. Yasi wátá, mi tïì äáñá májósó wátá ná wátá ká yotu 

ná nda yi wuná lápima káà na. 

15Herod sendi tïì äáñá májósó ká yotu ná na, yori yi nyá yókiëya sendi nyá njesá wusá 

káà. Ëete, mbam kó tïì kelá yiña yaña yi yakama nde, a sóêmbu sóñ káto te na.” 

16Á Pilat lápá nde: "Yi äaã ëete káà, mi ta lápó nde, äo njuêru nyá, maà nje soñá äó ná 

nyá.” 

17Yo äaã tumbu ká yan nde, ká ñgimó jesó Paska yan háná Pilat soêña äó ná mó jóäó 

wátá. 

18Á äo háná ñgbó kembó ndi tu wátá nde: "Mbam kó gwaêki, nóè soêña äó ná 

Barabas yókiëye nyá wusá.” 

19Äo nyáàki Barabas ká jóäó, káto a ëesa to äomó suñgwá ná äekum äe ëya náè káto 

wona mumó. 

20Á Pilat äasiëye lápina nyá äomó, káto a kwaëya soñá äó ná Yesus. 

21Ko äákó ëete, äo kaã mbómbu kembó nde: "Ñgbakó nyá ká kroa. Ñgbakó nyá ká 

kroa.” 

22Á Pilat lápá nyá äo ká máñga yitatite nde: "Ma yo kwaló äeya yasi te nda yi nyá 

kelma káà? Mi tïì äáñá yiña májósó ká yotu ná yi yakama nde, a sóêmbu sóñ káto te 

na. Mi ta lápó nde, äo njuêru nyá, maà nje soñá äó ná nyá.” 

23Ko ëete, äo kaã ndi mbómbu ná äeya mákembi lápó nde, äo ñgbaêki Yesus ká kroa. 

Á mákembi man lañsa. 

24Á Pilat lápá nde, yasi te yi äo diyma káà ta kelna. 

25Á nyá nje soñá äó ná yókó yi äo nya nyá ká jóäó káto ëesa to äomó suñgwá ná 

äekum äe ëya náè káto wona mumó kó. Yo nyá yi äo äaã ká kwaëyá. Á nyá nje kañá 

Yesus nyá äo, náà äo kel ná nyá nda yi äo kwaëya káà. 

26Ká ñgimó te yi äo äaã ká äuã Yesus kwaã nó káà, á äo sañgwa ná wátá mbam nde 

Simón, mó Sirán ká yókwá ñgwañ. Á äo äiye nyá soäiëye nyá kroa nde, a káêndi nó 

ká kóñ Yesus. 

27Nyañgwá ñgil äotu äe ëya náè äaña äomari äaã ká äeñgwá Yesus. Äoma äete äaã ká 

jaäa wo yotu káto ná. 

28Á Yesus yeñsa äáñá äomari lápó nyá äo nde: "Wuná äoma äe Yerusalám, wuná tïî 

lel káto mbá na, yasi wátá, wuná leêl káto yun náè káto äónó äun. 

29Káto wuná duêkwá nde, mátu ta ëyaã yi äomó ta lápó nde: 'Äekundu náè äomari 

äete äe tïì ja yïù nyá ná äónósiká äári wátá yesó äaka ná másosa.’ 

30Ká ñgimó te yite äomó ta lápó nyá mákeki nde: 'Wuná äaêl ká to su.' Äo ta lápó 

sendi nyá mákoru nde: 'Wuná mbaêsi wusá.’ 

31Ma ñgá äo kelá ëete ná äósuna jeti, yo maà nje äá nan ná sósuna jeti?” 

32Ká ñgimó te yi äo äoñma Yesus kwaã nó káà, á äo äuã sendi äotu äe kelna nyañgwá 

äeya mákele yiäa, náà äo káè wo äo nda Yesus. 

33Ká äo ma kumó ká mbáy te yi äo jeäa nde Gboñgo to káà, á äo ñgba Yesus womáte 

ká kroa, ñgba sendi äotu äe nyañgwá äeya mákele äaka yiäa, wátá ká kroa te wená 

puló mbam äó Yesus, wátá ká wená puló gare ná. 

34Á Yesus lápá nde: "Da, tikó äo ná ñgwátá, káto äo yeti ká duwá yasi te yi äo kelá 

káà na." Äo äoñma málambó máná luã ká mbari yïù kaäiëya ná yo. 

35Äomó äaã womáte ëiki äáñá. Äekum ëikima nyátó nyá lápó nde: "A ëikima joñgwá 

äaña äomó. Ma ndana, a joêñgwá yotu ná ná ñguru wená, ñgá äá nde, nyá Krist te yi 

Njambiyá tókuma kó.” 

36Äesója ëikima nyátó nyá sendi. Äo kaã ká káki ná jákiëye ëyanjina mánjam nyá 

nyá  

37lápó nde: "Ñgá äá nde, wá kumande Äeyudán, joñgwá yotu yó ná ñguru wó.” 

38Äo kátima yiña yasi ñgba ká to kroa ná nde: 'Yókó kumande Äeyudán.’ 

39Ká njoka äotu äe kelna nyañgwá äeya mákele yi äo ñgbama ká kroa äaka, wátá 

toyma Yesus lápó nyá nyá nde: "'Wá yeti Krist na? Joñgwá yotu yó ná ñguru wó, náè 

wá joñgwá sendi wusá.” 

40Á yóru ndeyá nyá lápó nde: "Yo ñge, wá ti kaàmbi Njambiyá na? Mbam kó ká 

sañgwa ná kiya mándeya náè mábóná nda wusá. 

41Náè wá náè mi, yusu yakama ná wusá äeñgwá nyañgwá äeya mákele musu. Ká äá 

mbam te yókó, a tïì kelá ná äeya yaña na.” 

42Á nyá nje lápó nde: "Yesus, nóè taêka mi komá wá ta nje namó mbokó káà.” 

43Á Yesus lápá nyá nyá nde: "Gbakasi yi mi lápá nyá wá káà: Muka siná wá ta ëiyó 

ká Paradis!” 

44Yo äaã ká póku äembe yesó, á yitil kelá ká to mánáti háná kumó ká hawa yitati te yi 

äekoko. 

45Á misi má yesó ëiäiëya. Á nyañgwá lambó te yi äaã kásate ká mbáy te yi ná kiyó ká 

mbanjó Njambiyá káà nyaliyá ká äembe. 

46Á Yesus kembá lápó ná mán ká kwey nde: "Da, mi ká yókiëye Sisiñ mbá nyá ká 

máäó mó!" Ká nyá ma si lápó ëete káà, á nyá jáyá gwe. 

47Ká kum äesója te á äaã womáte kó ma äáñá yasi te yi kwañnama káà, á nyá lukse 

Njambiyá lápó nde: "Mbam kó äaã gbate ñgbeñ mumó!” 

48Äomó njaã ná ñgil yïù nje äáñá yasi te yi kwañnama káà. Ká äo ma si äáñá mákele 

mánóri káà, á äo háná kpo äó ká äeti jaäa ëuwá nó. 

49Äenjóñ äe Yesus háná náè äoma äete äe äeñgwa nyá kandá Galile äaka ëiyma ná 

nañ äáñá máyasi máte yi äaã ká kwañna káà. 

50Wátá mbam nde Yosáp äaã ká njóñ nyañgwá jósi Äeyudán. A äaã kimó mumó, äá 

sendi ná ñgbeñ. 

51A äaã mó Arimate ká mánáti má Äeyudán. Sendi, a äaã ká laëye Kandó Njambiyá. 

A tïì nyá numbu ná ká málápi náè ká máyasi máte yi äenjóñ äená pásima ká kasi 

Yesus káà na. 

52Á nyá káè ká yi Pilat káè diyá muñ Yesus. 

53Á Pilat jayá. Á Yosáp piëyá muñ Yesus ká kroa äóyá ná ndómbó äuã káè niñgwá ká 

móy äoñsóñ te yi äo timma ká nyañgwá tari káà. Äo tïì pumbá wátá mumó káte ná 

mbómbu na. 

54Yo äaã yesó te yi äo ëiki komsa káte káà, sendi äukwaã ndi mónó ñgimó ná mbát, 

náà Saba kandi. 

55Äoma äete äe äeñgwa Yesus wulá Galile äaka kaã tikiëye Yosáp ká mbáy äoñsóñ. 

Äo äáñma äoñsóñ äáñá sendi nda yi äo niñgwa ná muñ Yesus káte káà. 

56Äo yókwaã mate káè kombile yiña mámutó máte yi äaã ná kimó mátul náè 

málóbinda. Ká yesó Saba ma ëyaã, á äo wáëya äeñgwá mámboñga man. 

Lukas 24 

1Misi pupá ká bosa yesó te á kandá jónja sóndi, á äoma äaka támá äemáñmáná ná sut, 

äuã mámutó máte yi äo kombila káà káè nó ká äoñsóñ. 

2Äo kaã doló nde, äo ma njeñá tari te yi äo ëiäima ná numbu äoñsóñ káà soñá. 

3Á äo nyiñá ká móyte kiná äáñá muñ Kumande Yesus na. 

4Ká ñgimó te yi äo äaã ndi ká ñgbakima yasi te yi kwañnama káà, äo seàm semó, 

äembam yiäa ká káki yan ná wumna málambó ná mboñ mboñ. 

5Á äoma gwe wóã äuëyate sókwá mámbómbu äáñá mánáti. Á äembam äenóri lápá 

nyá äo nde: "Ñge kelá yi wuná saã mó te á ná joñ ká mbáy äemuñ káà? 

6Yesus yeti se waka na, a womiya. Wuná taêka yasi te yi nyá lápima nyá wuná ká 

ñgimó te yi nyá äaã nó ká Galile káà. 

7A lápima nde: 'Yo kponate nde, äo ta ëyañgwá Mónó mumó nyá äotu äe máäeyó. Äo 

ta ñgba nyá ká kroa, a maà nje womiyá ká mátu yitati.' “ 

8Ndana, á äoma nje taká málápi máte yi Yesus lápima káà. 

9Á äo yókwá ká äoñsóñ káè yekiëye máyasi máte yi kwañnama háná káà nyá äejeká 

kamó jó wátá náè äari háná. 

10Äoma äete äe yekiëya máyasi máte nyá äotu äe tomun äe Yesus äaka äaã Mariya, 

ñgóndu Magdala náè Yuwana náè Mariya te nyañgwá ná Jak nje äuã äoma äete äe 

äená äo kaã äaka. 

11Äotu äe tomun äe Yesus tïì jayá máyasi máte yi äoma yekiëya nyá äo káà na. Äo 

äoñma yo nda kanó. 

12Ko ëete, á Piyár sáëyá kwaã káè ká äoñsóñ. A äutumama, á nyá äáñá ndi mándómbó 

ká mánáti. Ká kóñte, á nyá ñgbakima yasi te yi kwañnama káà äuëyate kwaã nó káè 

tuã ëyená. 

13Ká kiya yesó te äejeká äe Yesus yiäa támma yïù káè ká wátá ëya nde Emayus, lóndó 

te kilomáta kamó jó wátá ná Yerusalám. 

14Äo äaã ká nyá másimó ká kasi máyasi máte yi kwañnama háná káà. 

15Ká ñgimó te yi äo äaã ká nyá másimó äiye ná máso ëete káà, á Yesus nje doló äo 

tóká kándi äená äo. 

16Ko ëete, yiña yaña ëiäima misi man, ma äo má nje duwá nyá. 

17Á nyá diyá äo nde: "Yo másimó má ñge yi wuná nyá kándó nó káà?" Á äo támá ná 

tiñna máñgembi. 

18Ká njoka yan yiäa, á wátá nde Kleyopas yeñsa nyá nyá nde: "'Gba siya mó te á ëiyá 

ká Yerusalám kiná duwá máyasi máte yi kwañnama ká mátu máte yiká káà ndi gba 

wá nyápó?” 

19Á Yesus diyá äo nde: "Yo ñge yi kwañnama káà?" Á äo yeñsa nyá nyá nde: "Yo 

kasi Yesus te mó Nasarát. A äaã ëetina mó punja málápi má Njambiyá ká mákele náè 

ká málápi ká mbómbu Njambiyá náè ká mbómbu äomó háná. 

20Äekum äe nyána sadaka nyá Njambiyá náè äekum äusu äoñma nyá nyá äekum äe 

Rom äe ëiyá ná ëya äaka, náà äo wo nyá. Á äo ñgba nyá ká kroa. 

21Wusá äaã ná äiäina temó nde, yo nyá ta soñá kandó Isarayál ká äeya ëiyó. Yasi 

wátá, ná takinate yinóri háná, yo má káè muka mátu yitati yi máyasi máte kwañnama 

nó káà. 

22Ká kimó lápinate äaña äoma ká njoka su njaã leká temó su. Äo támma muka 

äemáñmáná ná sut káè ká äoñsóñ. 

23Yasi wátá, äo tïì dolá muñ ná na. Äo yókwaã nje yekiëye nyá wusá nde, äejaki äe 

Njambiyá punja yotu nyá äo. Á äejaki lápá nyá äo nde, a ná joñ. 

24Ká kóñte, äaña äenjóñ äusu njaã káè sendi ká äoñsóñ. Á äo äáñá máyasi ndi nda yi 

äomari yekiëya káè. Ndi nyá, äo tïì äáñá nyá na.” 

25Ndana, á Yesus lápá nyá äo nde: "Wuná äotu äete äe kiná ëyanó äaka, wuná yeti ká 

tikó temó ká máyasi máte yi äotu äe punja málápi má Njambiyá lápima káà nádó na. 

26'Yo tïì äá nde, Krist saêñgwañgwá ná mábóná ëete, na nje äá ná máluksa máná na?” 

27Á nyá nje námbá kasi joñgwá ëyená ká móy mákana má Njambiyá háná kandá ká 

mákana máte yi Móyisi kátima káà káè nó ká mákana má äotu äe punja málápi má 

Njambiyá háná. 

28Ká äo ma wuta ná ëya te yi äejeká äaã ká káè káte káà, á nyá kelá nda a ká kwaã liõ 

äo. 

29Yasi wátá, á äejeká jeliyá nyá lápó nde: "Yakó siná wuná, káto äekoko ma ëyaã, 

yesó ma äaló." Á nyá nyiñá tuã, na káè ya äená äo. 

30Ká nyá ma kwaã ëiyó äená äo ká mbáy máëye káà, á nyá äuã mampa nyá Njambiyá 

wosoko leká nje äuã nyá äo. 

31Ndana, á misi man äutuna, á äo nje duwá nyá. Yasi wátá, á nyá ëimbiyá ká misi 

man. 

32Á äo lápá tandá yan nde: "'Lápi te yi nyá ëikima lápó nyá wusá ká nje náè námbina 

málápi máte yi yo kátinate ká mákana má Njambiyá te yi nyá ëikima námbá káà tïì luã 

wusá ká temó na?” 

33Á äo támá ndi ká kiya ñgimó te yókwá káè Yerusalám doló äejeká kamó jó wátá náè 

äenjóñ äan ká mbáy wátá 

34ká lápó nde: "Kumande Yesus womiya gbate. A punja yotu nyá Simón.” 

35Á äejeká äaka yiäa nje yekiëye sendi yasi te yi kwañnama ná äo ká nje káà. Äo 

yekiëya nda yi äo njaã duwá ná nyá ká ñgimó te yi nyá lekima ná mampa káà. 

36Ká ñgimó te yi äo äaã ndi ká yekiëye ëete káà, äo seàm semó, Yesus ëyañma ká 

njoka yan lápó nyá äo nde: "Wuná ëïîy ná tá!” 

37Á äo gwe wóã ñgwañgwa taká nde, äo äáàña ablasa. 

38Yasi wátá, á nyá lápá nyá äo nde: "Káto ñge yi wuná gwe wóã káà? Káto ñge yi 

wuná äá sendi ná njál mátaká te yite ká móy mátemó mun káà? 

39Wuná äáêña máäó mámbá náè mákol mámbá. Yo mi gbate gbate. Wuná äoêäila 

yotu mbá, náà wuná äáña kimóte, káto ablasa yeti ná mámbundó náè máyesó nda yi 

mi támá nó ká mbómbu wun káà na.” 

40Á nyá lápá ëete teëye ná äo máäó náè mákol máná. 

41Äo tïì jayá nádó na, káto másosa kwañma äo. Nda äo kaã ndi mbómbu yi ñgbakima 

káà, á nyá diyá äo nde: "Wuná ná yiña yasi waka yi mumó yakama ëye?” 

42Á äo äuã äumbuna njanjó náè papi jo wátá nyá nyá. 

43Á nyá äuã yo ëye ká misi man. 

44Á nyá nje lápó nyá äo nde: "Ká ñgimó te yi mi äaã nó siná wuná káà, mi ëikima 

lápó nyá wuná nde: Máyasi háná te yi äaã kátinate ká kasi mbá ká móy mákana má 

mámboñga te yi Móyisi kátima náè ká móy mákana má äotu äe punja málápi má 

Njambiyá náè ká móy mákana má Äesom káà ta kelna gbate.” 

45Ndana, á nyá äutá ëyanó ëyan, náà äo woku ná to málápi má Njambiyá. 

46Á nyá lápá nyá äo nde: "Yo kátinate nde, Krist ta sañgwa ná mábóná gwe nje 

womiyá ká njoka äemuñ ká mátu yitati. 

47Äo ta pelá nyá mákandó háná ná ëinó ëyená nde, äo yeêñsañgwá mátemó jayá 

máäeyó man, náà Njambiyá tiki äo ná ñgwátá. Äo ta pelá kandá ká Yerusalám. 

48Wuná ta yekiëye máyasi máte yi wuná äáñma káà. 

49Wuná duêkwá nde, mi ta njesá wuná Kimó Sisiñ te yi Sañmbá kpoma káà ná ñguru 

wombá. Wuná ëïîy ká móy ëya kumó ká ñgimó te yi wuná ta äuã ná nyañgwá ëeti te 

káà. Yo ta wulá ká ëyoäó nje ká yotu yun.” 

50Á nyá äuã äo káè nó puló Betani. Á nyá kañá máäó kánjá kwey nyá äo mákombila. 

51Ká ñgimó te yi nyá äaã ndi ká nyá äo mákombila ëete káà, á nyá äaka ná äo. Á 

Njambiyá yókiëye nyá kánjá ëyoäó. 

52Ká äo ma si kanó nyá káà, á äo yókwá káè Yerusalám ná nyañgwá másosa. 

53Äo ëiyma mátu háná ká mbanjó Njambiyá yïù lukse Njambiyá. 

Jãn 

Jãn 1 

1Piñó te yi Njambiyá tïì pa kusó mbokó na, yókó yi äo jeäa nde Lápif1 kó äaã káte. A 

äaã äená Njambiyá. Lápi te ndi Njambiyá. 

2Yókó yi äo jeäa nde Lápi kó äaã äená Njambiyá piñó te yi Njambiyá tïì pa kusó 

mbokó na. 

3Yókó yi äo jeäa nde Lápi kó kusá máyasi háná. Ká máyasi máte yi ëiyá káà, kiná nyá 

na, ko ma yaña wátá ná wátá tïì kusuna na. 

4A äaã njuku joñgwá, á joñgwá te äá májasi máte yi äomó. 

5Ma májasi máte ká panó ká móy yitil. Yasi wátá, yitil tïì jayá májasi na. 

6Njambiyá tomma wátá mbam njesá. Ëinó ëyená äaã nde Jañ. 

7A njaã, na nje pel yasi te yi nyá äáñma náè yi nyá duwaã ká kasi májasi maka, náà 

äomó háná kwaã ná nje yasi te yi nyá pelá káà yïù tikó ná temó ká májasi máte. 

8Ndi nde, gba nyá ná ñguru wená tïì äá májasi máte na. Yasi wátá, a njaàki, na nje lápi 

yasi te yi nyá äáñma náè yi nyá duwaã ká kasi májasi máte. 

9Májasi máte äaã gbate kpasa májasi máte yi nje ká to mánáti paniyá puyá nyá mumó 

háná. 

10Yókó yi äo jeäa nde Lápi kó äaã ká to mánáti. Sendi, Njambiyá kwañma ná nyá yïù 

kusó ná mánáti. Yasi wátá, äotu äe mánáti maka tïì duwá nyá na. 

11A kaã ká ëya ëyená. Ko ëete, äemañ tïì jayá nyá na. 

12Yasi wátá, äomó háná äe jayma nyá tikó temó ná nyá, a kelma nde, äo njaêki nje äá 

äónó äe Njambiyá. 

13Äotu äete tïî njaki nje äá äónó äe Njambiyá ná nje te yi mámbundó nda yi nyari ja 

ná mónósiká ho nda yi mbam kwaëyá äá ná äónósiká káà na. Yasi wátá, yo nde, yo 

Njambiyá nyá äo jónja joñgwá. 

14Yókó yi äo jeäa nde Lápi kó njaã yeñsa äá gba mumó ná mámbundó. Á nyá ëiyá ká 

njoka su. A äaã tondunate ná ñgikwa náè gbakasi. Á wusá äáñá nyañgwá mákele 

máná, nyañgwá mákele máte yi Da nya Kikó Mónó wená ëeti te yi keló. 

15Jañ lápima yasi te yi nyá duwaã ká kasi ná, á nyá kembiëya lápó nde: "Yo nyá yi mi 

ëikima lápó nde: 'Yókó á ta nje ká kóñ mbá kó kwaã mi, káto nyá káte kpo ná kpo. 

Yasi wátá, mi njaàki nje mbá njimá.' “ 

16Wusá háná äoñma kwaló kimó máyasi háná te yi yo tondunate ká móy temó ná káà. 

17Njambiyá kwañma ná Móyisi yïù nyá ná wusá mámboñga máná. Yasi wátá, yïù 

teëye ñgikwa náè gbakasi nyá äomó, a njaã kwaã ná Yesus Krist. 

18Ko mumó wátá ná wátá tïì äáñá Njambiyá wátá yesó, soñá ndi Kikó Mónó 

Njambiyá, nyá á ëiyá äená Sañgwá nda kól äená jon kó, yo ndi nyá kelma nde, äomó 

duêkwá nyá. 

19Wátá yesó äaña äekum Äeyudán äe Yerusalám tomma äaña äotu äe nyána sadaka 

nyá Njambiyá náè äaña äotu äe kandó Levi káè diyá Jañ nde: "Wá, wá nda?" Á Jañ 

lápá yasi te yi nyá duwaã káà. 

20Á nyá yeñsa ná sañsañ kiná sóëyá yaña na lápó nde: "Mi yeti mbá Krist na.” 

21Á äo nje diyá nyá nde: "Wá äa nda, wá Eli?" Á nyá lápá nde: "Ko na, mi yeti Eli 

na." Á äo káè mbómbu diyá nyá nde: "Wá mó punja málápi má Njambiyá te yi äo 

ëikima lápó nde, a ta nje kó?" Á nyá yeñsa nde: "Äá.” 

22Á äo nje diyá nyá ndana nde: "Wá äa nda? Lápó nyá wusá, káto wusá yaêkañgwá 

káè lápó nyá äotu äete äe tomma wusá äaka. Ndana, wá ná ñguru wó láàpi nde, wá 

nda?” 

23Á Jañ lápá nde: "Mi mbá mó te yókó yi Esayi te mó punja málápi má Njambiyá 

lápima nde: 'Wátá mumó ká kembiëya ká móy koñgor nde: Wuná táêmbiëya nje Baba 

Mbokó ná ñgbeñ.' “ 

24Äotu äete yi äo tomma äaka äaã ká njóñ Äefarisáã. 

25Á äo diyá Jañ nde: "Ñgá äá nde, we yeti Krist ho Eli ho mó punja málápi má 

Njambiyá, ma káto ñge yi wá nje tópá äomó ká móróku káà?” 

26Á Jañ yeñsa nyá äo nde: "Mi tóèpa mbá äomó ká móróku. Yasi wátá, yo ná wátá 

mumó ká njoka yun yi wuná yeti ká duwá na. 

27Mó te ta nje ká kóñ mbá. Yasi wátá, mi ti yaka wunjá kól mánakala ká kol ná na.” 

28Máyasi máte kwaàñnañgwá ká wátá mbáy nde Betani ká ñginjá Yurdáã, ká mbáy te 

yi Jañ ëikima tópá äomó ká móróku káà. 

29Misi pupá Jañ äáàña Yesus ká nje ká yená. Á nyá lápá nde: "Ná äáêña Mónó Sam 

Njambiyá á soñá máäeyó má äotu äe mánáti maka kó! 

30Yo nyá yi mi ëikima lápó mbá kasi ná nde: 'Ká kóñ mbá, wátá mumó ta nje, nyá 

kwaã mi, káto nyá káte kpo ná kpo. Yasi wátá, mi njaàki nje mbá njimá.’ 

31Ká yembá, mi tïì äá ká duwá tári ná na. Yasi wátá, mi njaã ká másay má tópuna 

äomó ká móróku, náà äotu äe kandó Isarayál duwá ná nyá.” 

32Á Jañ káè mbómbu lápó ná sañsañ nde: "Mi äáñma Kimó Sisiñ ná misi mámbá ká 

piyá wulá ëyoäó nda pepó nje ëiyó ká yotu ná. 

33Ká yembá, mi tïì äá mbá ká duwá tári ná na. Yasi wátá, yókó á tomma mi nde, mi 

njaêki tópá äomó ká móróku kó lápima nyá mi nde: 'Mó te yi wá ta äáñá Kimó Sisiñ 

ká piyá nje ëiyó ká yotu ná kó, yo nyá ta tópá äomó ká Kimó Sisiñ.’ 

34Mi äáñma mbá nyá ná gba misi mámbá, á mi lápá nde: Yókó Mónó Njambiyá!” 



189 

 

 
© 1999, Wycliffe Bible Translators. 

 

 
 

 

35Ya tu wátá ká kóñte, á Jañ äá ndi ká kiya mbáy te yi nyá ëikima káè káte káà äená 

äaña äejeká äená yiäa. 

36Ndana, ká nyá ma kañá misi äáñá Yesus ká kwaã káà, á nyá lápá nde: "Ná äáêña, 

Mónó Sam Njambiyá kó!” 

37Äejeká äená äenóri yiäa wokuma yasi te yi nyá lápima káà, á äo támá äeñgwá 

Yesus. 

38Ká Yesus ma yeñsa káà, a äáàña, äo ká äeñgwá nyá. Á nyá diyá äo nde: "Wuná saàñ 

ñge?" Á äo yeñsa nyá nyá nde: "Rabi," yite nde yekele, "wá ëïùy ëiyó we?” 

39Á nyá lápá nyá äo nde: "Wuná njaêki äáñá." Ëete, á äo káè ká äáñá mbáy ná. Á äo 

kwañëye äukwá yesó te äená äe Yesus. Yo äaã ká póku ñgimó yini te yi äekoko. 

40Ká njoka äejeká äaka yiäa äe wokuma yasi te yi Jañ lápima, á äo támá äeñgwá 

Yesus äaka, Andere te mañ ná Simón Piyár äaã ká njokate. 

41Ká kóñte, á Andere kwaã nádó ká doló mañ wená Simón lápó nyá nyá nde: "Wusá 

äáñma Mási," yite nde Krist. 

42Á nyá äuã Simón káè nó ká yi Yesus. Á Yesus kañá misi äáñá Simón lápó nde: 

"Ëinó ëyó nde Simón, ëinó sóñgwá nde Jañ. Äo ta jeäa wá nde Sefas, yo Piyár, yite 

nde tari.” 

43Misi pupá á Yesus pásá nde, a ká kwaã káè Galile. Á nyá sañgwa ná wátá mbam 

nde Filip. Á nyá lápá nyá nyá nde: "Äeñgwá mi.” 

44Filip äaã mó ëya Betsayda, ëya äe Andere äená Piyár. 

45Ká kóñte, á Filip kwaã sañgwa äená Nataniyál. Á nyá lápá nyá nyá nde: "Wusá 

äáñma mó te yi Móyisi kátima yasi ká kasi ná ká mákana má mámboñga má 

Njambiyá te yi nyá kátima káà. Äotu äe punja málápi má Njambiyá lápima sendi kasi 

ná. Mó te, yo Yesus te mónó Yosáp, ëya ëyená ká Nasarát.” 

46Á Nataniyál yeñsa nyá nyá nde: "Kimó yasi te nda yakama wulá ká Nasarát kó?" Á 

Filip nje yeñsa nyá nyá nde: "Inja nje äáñá.” 

47Yesus äáñma Nataniyál ká káè ká yená. Á nyá lápá ká kasi ná nde: "Yókó gba mónó 

kandó Isarayál ná yotu. Ko mónó yekambiyá te yi seäila mumó yeti ká yotu ná na.” 

48Á Nataniyál diyá nyá nde: "Wá duàkwá mi we?" Á Yesus yeñsa nyá nyá nde: "Piñó 

te yi Filip tïì pa jeäa wá na, ká ñgimó te yi wá äaã ká njiõ figiye káà, mi äáñma wá.” 

49Á Nataniyál yeñsa nyá nyá nde: "Yekele, wá Mónó Njambiyá, wá Kumande 

Isarayál.” 

50Á Yesus lápá nyá nyá nde: "'Yo káto mi lápima nyá wá nde, mi äáñma wá ká njiõ 

figiye, yori yi wá tiká ná temó ndana ná mi káà? Ma wá ta äáñá yiña nyañgwá mákele 

kwaã yiká.” 

51Á Yesus káè mbómbu lápó nyá nyá nde: "Gbakasi yi mi lápá nyá wuná káà: Wuná 

ta äáñá ëyoäó nyasá, äáñá äejaki äe Njambiyá ká káè kwey piyá yaka ná to Mónó 

mumó." 

Jãn 2 

1Ya mátu yiäa ká kóñte, á yo äá ná yiña jesó gwaki ká Kana ká Galile. Nyañgwá ná 

Yesus äaã káte. 

2Äo jeäama sendi Yesus äená äejeká äená ká jesó gwaki te. 

3Ëiyó káà, á mánjam siyá ká mbáy jesó. Á nyañgwá ná Yesus nje lápó nyá nyá nde: 

"Mánjam siyma.” 

4Á Yesus yeñsa nyá nyá nde: "Nyari, siná wá ná lápi te nda? Ñgimó te yembá tïì pa 

ëyaã na.” 

5Á nyañgwá lápá nyá äotu äe másay nde: "Yasi háná te yi nyá ta lápó nyá wuná, náè 

wuná keêl yo.” 

6Yinóri nyañgwá mámbe yitan jó wátá yi äo kelma ná tari káà äaã womáte. Mámbe 

máte ëikima äá ná móróku te yi Äeyudán ëikima kitó ná yotu nda yi mámboñga má 

misón yan ëikima teëye ká. Mbe te wátá yakama äuã mándaki nda gómay wátá ná 

numbu te. 

7Ndana, á Yesus lápá nyá äotu äe másay nde: "Wuná taêya móróku tonjá mámbe 

mánóri." Á äo tayá móróku tonjá mámbe ná látátá. 

8Á nyá nje lápó nyá äo nde: "Wuná taêya yo ndana ná mbát káè nyá mó te á ëiyá ná 

kaäina máëye kó." Á äo tayá káè nyá nyá. 

9Á nyá äoäá móróku mánóri yi ma liñgwá mánjam káà, ma a tïì duwá ná mbáy te yi 

mánjam máte wulma nje nó káà na. Yasi wátá, äotu äe másay, äo äotu äete äe tayma 

móróku äaka duwaã to te kimóte. Ndana, á nyá kwaã káè jeäa mbam te á kelma gwaki 

kó lápó nyá nyá nde: 

10"Ká kaäina mánjam háná, äo kaànda kaäó kimó mánjam nyá äomó. Ká kóñte, äo 

maà nje nyá äo yiká yi ti kumó nyóñó káà njimá, ká misi man má ká linja. Ma yasi 

wátá, wá äakiëya yó kimó mánjam yïù laëye ná ñgimó te yókó.” 

11Ká njoka máyekambiyá háná te yi Yesus kelma káà, a kaànda ná yókó yi nyá kelma 

ndana ká Kana ká Galile kó. Ëete, a teëya nyañgwá ëeti ná, á äejeká äená tiká temó ká 

yená. 

12Ká kóñte, á Yesus sáliyá káè ká Kapárnawum äená nyañgwá náè äemañ náè äejeká 

äená. Äo kwañëya ndi mónó mátu ná mbát mate. 

13Ká ñgimó te yite jesó Paska Äeyudán äaã ká wuta. Á Yesus kwaã káè ká 

Yerusalám. 

14Ká nyá ma ëyaã ká mbanjó Njambiyá káà, a doàl äomó ká ëyañgwá máyasi, äe 

ëyañgwá äenday, äe ëyañgwá äesam náè äe ëyañgwá äepepó. A dolma sendi äotu äe 

sánjina móni ká ëiyó. 

15Ndana, á nyá äuã mákól äóyá keló ná njambala ëuëye äo háná punjá womáte äená 

äesam äan náè äenday äan. Á nyá si wanjó móni má äotu äe sánjina móni tindó 

máteäel äetá ká mánáti. 

16Á nyá lápá nyá äotu äe ëyañgwa äepepó nde: "Wuná lóêndu ná máyasi máte yiká 

waka. Wuná tïî yeñsañgwá tuã Sañmbá ná tuã májáñ na.” 

17Ndana, á äejeká äená nje taká lápi te yi yo kátinate ká móy mákana má Njambiyá 

káà. Yo kátinate nde: 'Mi kwaëya tuã ëyó ná temó mbá háná. Yo ta keló nde, mi 

sóêmbu sóñ káto te.’ 

18Ká äaña äekum Äeyudán ma äáñá ëete káà, á äo diyá nyá nde: "Yo kwaló 

máyekambiyá te nda yi wá ta keló yïù teëye ná wusá nde, äo nya wá ëeti te yi keló 

máyasi máte yi wá kelá káà?” 

19Á Yesus yeñsa nyá äo nde: "Wuná yaêñgila mbanjó Njambiyá te yiká, ndi ká mátu 

yitati mi ta si sumó yo ná kókó.” 

20Á äekum Äeyudán nje lápó nde: "Sumna mbanjó Njambiyá te yiká äoñma wusá 

póká másew kamóni jó yitan jó wátá. 'Wá láàpi gba nde, wá ta nje sumó yo ndi ká 

mátu yitati nde?” 

21Yasi wátá, Yesus ti láàpi kasi mbanjó Njambiyá na, a láàpi ná yotu ná ná ñguru 

wená. 

22Ndana, ká ñgimó te yi Yesus ma nje womiyá ká njoka äemuñ káà, á äejeká äená 

taká lápi ká yi nyá ëikima lápó káà. Á äo tiká temó ká máyasi máte yi yo kátinate ká 

mákana má Njambiyá káà, tikó temó sendi ká lápi te yiká yi Yesus lápima káà. 

23Ká ñgimó te yinóri yi Yesus äaã ká Yerusalám ká jesó Paska Äeyudán káà, á äuëya 

äomó tiká temó ná nyá, káto äo äáñma máyekambiyá máte yi nyá ëikima keló káà. 

24Yasi wátá, Yesus tïì tiká temó ká yan na, káto a äaã ká duwá äo háná kandá nyiñó to 

kumó nyáy kol. 

25Ká yená, yo tïì äá nde, wátá mumó paêñ pa lápó yiña yaña te yi mó te duwaã ká kasi 

wátá mumó nyá nyá na. Káto nyá ná ñguru wená duwaã yasi te yi ëiyá ká móy temó 

mumó káà. 

Jãn 3 

1Wátá mbam äaã ká njóñ Äefarisáã nde Nikódám. A äaã sendi wátá kum ká njoka 

Äeyudán. 

2Á nyá káè wátá yesó ná tu ká yi Yesus lápó nyá nyá nde: "Yekele, wusá duwaã nde, 

wá nyañgwá mó teëya mámboñga má Njambiyá. Njambiyá tomma wá njesá, káto 

mumó wátá ná wátá ti yaka keló kwaló máyekambiyá máte yi wá kelá káà, ñgá 

Njambiyá ti äá ká yená na.” 

3Á Yesus yeñsa nyá nyá nde: "Gbakasi yi mi lápá nyá wá káà: Ñgá mumó ti jaëyá ná 

kókó na, a ti yaka äáñá Kandó Njambiyá na.” 

4Á Nikódám nje diyá nyá nde: "Ñgá mumó si jombá, a yakama keló nan yïù jaëyá nó 

ná kókó? 'A yakama yókwá sendi nyiñá móy nyañgwá nje jaëyá ná kókó?” 

5Á Yesus yeñsa nyá nde: "Gbakasi yi mi lápá nyá wá káà: Ñgá mumó ti jaëyá ná kókó 

ná nje te yi móróku, jaëyá sendi ná nje te yi Kimó Sisiñ na, a ti yaka nyiñá ká Kandó 

Njambiyá na. 

6Yasi te yi wulá ká yi mumó ná nje te yi mámbundó äáàñnañgwá äóná ndi nde, yo 

wuàla ká yi mó mámbundó. Yasi wátá, yasi te yi wulá ká yi Kimó Sisiñ äáàñnañgwá 

äóná, ndi nde, yo wuàla ká yi Kimó Sisiñ. 

7Wá tïî ñgbakimañgwá lápi te yi mi lápima nyá wá nde: 'Wuná yaêkañgwá jaëyá ná 

kókó káà' na. 

8Pupó kwaàñ ká mbáy háná te yi nyá kwaëyá kwaã káte káà. Wá ká wokó nda yi yo 

muñgula nó káè. Ma yasi wátá, wá yeti ká duwá mbáy te yi yo wulma káte náè mbáy 

te yi yo káè káte káà na. Yo kwaàñnañgwá ndi sendi ëete ká yi mumó háná á jaëyá ná 

nje te yi Kimó Sisiñ kó.” 

9Á Nikódám nje ëiyó diyá nyá nde: "Yo yakama kwañna nan?” 

10Á Yesus yeñsa nyá nyá nde: "Gba wá nyañgwá mó teëya mámboñga má Njambiyá 

ká kandó Isarayál, 'wá ká ndekima máyasi mánóri? 

11Gbakasi yi mi lápá nyá wá káà: Wusá láàpi yasi te yi wusá duwaã, yekiëye yasi te yi 

wusá äáñma. Ko ëete, ko wuná yeti ká jayá tikó temó ká málápi máte yi wusá nje lápó 

ká máyasi máte káà na. 

12Mi lápinama ká máyasi máte yi kwañna ká to mánáti waka ká nyá wuná, ma wuná 

tïì jayá tikó temó káte na. Ndana, ñgá äá nde, mi láêpinañgwá ká máyasi máte yi äáñá 

kasi ëyoäó káà nyá wuná, ñge ta nje keló nde, wuná jaêya tikó temó ká málápi máte? 

13Kiná mumó wátá ná wátá á äendima ká ëyoäó na, soñá ndi yókó á piya wulá ëyoäó 

kó. [Mó te, yo Mónó mumó á ëiyá ká ëyoäó kó.] 

14Ká ñgimó te yi Móyisi äaã nó ká koñgor káà, á nyá äuã yekambiyá nyóñá nyá ká jeti 

támbiëye ká kwey. Yo ndi ëete sendi yi äo yaêkañgwá keló ná Mónó mumó támbiëye 

ká kwey. 

15Yo yaêkañgwá kelna ëete, náà mumó háná á tiká temó ná nyá kó äá ná joñgwá te yi 

kpo ná kpo. 

16Yo nde, Njambiyá jekima kwaëyá äotu äe mánáti maka, á nyá nyá ná Kikó Mónó 

wená. Ëete, mumó háná á ta tikó temó ná nyá, a tïù gwe yambile na. Yasi wátá, a ta äá 

ná joñgwá te yi kpo ná kpo. 

17Káto, Njambiyá ti ma njeàsikwá Mónó wená ká mánáti maka, na nje jóse äomó na. 

Yasi wátá, a tomma nyá njesá nde, na kwaã ná nje ná joñgwá ná äo. 

18Mó te á tiká temó ná nyá, Njambiyá yeti ká jóse nyá na. Ma yasi wátá, yókó á ëiyá 

kiná tikó temó ná nyá, Njambiyá ma jóse nyá, káto a tïì tiká temó ká yi Kikó Mónó 

Njambiyá na. 

19To jósi te yo nde, májasi njaã ká to mánáti. Á äomó yókwá kwaëyá yitil sáñá májasi, 

káto äo kwaàëyikwá keló ndi äeya mákele. 

20Yo nde, mumó háná á kelá ndi äeya mákele ká äenó májasi. A ti njaàki ká puyá na, 

kambó mákele máná nje pundó puyá. 

21Yasi wátá, mumó háná á wokuna ná Njambiyá keló máyasi ná ñgbeñ, mó te njaàki 

ká puyá, náà äomó äáñ gbate nde, a keàl máyasi nda yi Njambiyá kwaëyá káà.” 

22Ndana, ká kóñ máyasi mánóri, á Yesus támá kwaã äená äejeká äená káè ká mánáti 

má Yuda. Á nyá kwañëye äuëya mátu mate äená äo ëiki tópá äomó ká móróku. 

23Ká ñgimó te yite Jañ äaã sendi ká ëiki tópá äomó ká móróku ká wátá mbáy nde 

Enóñ ká káki Salim. Jañ ëikima káè mate, káto móróku äaã äuëyate mate. Ëete, äomó 

ëikima káè, á nyá ëiki tópá äo ká móróku. 

24Yo kwañnama ëete, káto ká ñgimó te yite äo tïì pa nyá Jañ ká jóäó na. 

25Ndana, á wátá mó Äeyudán äá ná mátandó äená äaña äejeká äe Jañ ká kasi máweya 

másámbó te yi mámboñga man teëye káà. 

26Á äo támá káè doló Jañ lápó nyá nyá nde: "Yekele äáña, mó te yi wuàná nyá äaã ká 

ñginjá Yurdáã yi wá ëikima lápó kasi ná nyá äomó kó má ná ká tópá äomó ndana ká 

móróku. Ma äomó háná ká si lekwá káè pá yená.” 

27Á Jañ yeñsa nde: "Ñgá Njambiyá ti nyá mumó ëeti na, a ti yaka keló yaña na. 

28Wuná ná ñguru wun yakama lápó yasi te yi mi lápima káà. Wuná wokuma nda yi mi 

lápima nde: Mi yeti mbá Krist na. Yasi wátá, Njambiyá kandima tomó mi nde, mi 

kwaêñ mbómbu ná nyá.” 

29Á Jañ káè sendi mbómbu lápó nde: "Nya gwaki woàkunañgwá ná mbam gwaki. Ma 

só ná mbam gwaki ëïùy ná ëiyó ká káki só wená yïù láñgwá mátó ká yasi te yi nyá 

lápá káà. A ná másosa äuëyate komá nyá woká mán mbam gwaki káà. Njena nyañgwá 

másosa yi mi nó ndana káà, yo kwaló másosa te yite.” 

30Á Jañ káè mbómbu lápó nde: "Mákele máná ëóêku ëókó káè nó mbómbu, náè 

yembá yóêkwá siná sina.” 

31"Yókó á wulá kwey nje nó kó kwaã äomó háná. Mó mánáti maka ndi mó mánáti, a 

láàpi ndi sendi yasi te yi äáñá mánáti. Yókó á wulá ëyoäó nje nó kó kwaã äomó háná. 

32Máyasi máte yi nyá äáñma náè yi nyá wokuma, yo yite yi nyá lápá nyá äomó. Ma 

ko mumó wátá ná wátá yeti ká jayá tikó temó ká málápi máte yi nyá lápá káà na. 

33Mumó háná á ma jayá tikó temó ká málápi máte yi nyá lápá káà ma pásó gbate nde, 

Njambiyá nyá yókó á lápá gbakasi. 

34Yo nde, yókó yi Njambiyá tomma kó láàpi ndi málápi má Njambiyá, káto Njambiyá 

tonja Sisiñ ná ká yotu ná ndi tu wátá. 

35Sañgwá ká kwaëyá Mónó, á nyá nyá nyá ëeti te yi namó máyasi háná. 

36Mó te á tiká temó ná Mónó, mó te ná joñgwá te yi kpo ná kpo. Ma yókó á kelá 

mbandó kiná tikó temó ná Mónó, mó te tïù äá ná joñgwá te na. Yasi wátá, ñgambi 

Njambiyá ta ëiyó ndi ká to ná, äóná káte." 

Jãn 4 

1Yesus duwaã nde, Äefarisáã wokuma nde, a ma äuã äomó äuëyate kánjá ká kóñ ná 

kwaã Jañ, wokó sendi nde, a ká tópá äomó äuëyate ká móróku kwaã nyá. 

2Ká yinóri háná, ko Yesus tïì tópá mumó ná äó ná ká móróku na, yo äaã äejeká äená. 

3Ndana, ká Yesus ma duwá ëete káà, á nyá ëuwá ká Yuda yókwá ná kókó káè Galile. 

4Yi yókwá káè nó Galile, á nyá pásá nde, a yaêkañgwá kwaã ná Samari. 

5Ndana, á nyá kwaã kumó ká káki wátá ëya nde Sikar ká Samari. Ëya te äaã ká káki 

pál mánáti máte yi Yakóp ma nyáàki mónó wená Yosáp ná likó ká mátu má mbómbu 

káà. 

6Ñgáã Yakóp äaã womáte. Nda yotu Yesus äaã katinate ná kándi káà, á nyá kwaã ëiyó 

mátiëyá ká káki ñgáã. Yo äaã ká póku äembe yesó. 

7Yaka nó, wátá nya Samari ká nje tayá móróku. Á Yesus lápá nyá nyá nde: "Nyákó 

mi móróku, náà mi hóäiye.” 

8Yinóri äejeká äená ma káè ká móy ëya káè äómó máëye. 

9Á nya Samari kó nje ëiyó lápó nyá nyá nde: "'Gba wá mó Äeyudán njaàki diyá mi 

ñgóndu Samari móróku ná nje te yin?" Nya kó láàpi ëete, káto Äeyudán äená äotu äe 

Samari äaã nda nja mbo äená ëitá. 

10Á Yesus yeñsa nyá nyá nde: "Wá maà dukwá yasi te yi Njambiyá nyá káà, duwá 

sendi mó te á lápá nyá wá nde: 'Nyákó mi móróku, náà mi hóäiye kó,' ma yo gba wá 

jómbá móróku ká äó ná. Ma nyá nya wá móróku máte yi kelá nde, mumó äáêki ná 

joñgwá káà.” 

11Á nyari lápá nyá nyá nde: "Nyañgwá mbam, mapi te yi wá ta tayá ná móróku yeti. 

Sendi, mbáy tayna móróku ná heäeäe. Ma wá ta nje äuã äa móróku máte yi kelá nde, 

äomó äáêki ná joñgwá káà we? 

12Sañmbambó wusu Yakóp tikima wusá ná ñgáã ká. Nyá ná ñguru wená náè äónó 

äená náè äetitár äená hóäiya ndi móróku má ñgáã kó. Ma ndana, 'wá taàka gba nde, 

wá kwaã nyá?” 

13Á Yesus yeñsa nyá nyá nde: "Mumó háná á hóäiye móróku máte yiká ta káè 

mbómbu gwe yásiëyá. 

14Yasi wátá, mó te á ta hóäiye móróku máte yi mi ta nyá nyá káà tïù gwe se yásiëyá 

wátá yesó na. Yo nde, móróku máte yi mi ta nyá nyá káà ta nje äá ká yotu ná nda ñgáã 

te yi sokula káà, keló nde, a äáêki ná joñgwá te yi kpo ná kpo.” 

15Á nyari yeñsa nyá nyá nde: "Nyañgwá mbam, nyákó mi móróku máte yite, ma mi 

nje káè mbómbu gwe yesiëyá yïù kala nje sendi waka nje tayá móróku.” 

16Á Yesus nje lápó nyá nyá nde: "Kán jeäa njoñó, nóè yóêkwá nje sendi waka.” 

17Á nyari yeñsa nde: "Mi yeti ná mbam na.” 

18Á Yesus lápá nyá nyá nde: "Yi wá lápá káà, gbakasi. Wá yeti ná mbam gbate na, 

káto ká joñgwá ëyó, wá ma äá ná äembam kumó yitan. Mbam te yi wuàná nyá joñna 

ndana kó, yeti njoñó na. Yasi te yi wá lápima káà, yo gbakasi.” 

19Ndana, á nyari yeñsa nyá nyá nde: "Nyañgwá mbam, mi ká äáñá nde, wá wátá mó 

punja málápi má Njambiyá. 

20Äesañmbambó äusu ëikima kanó Njambiyá ká gba keki te yókó. Yasi wátá, wuná 

Äeyudán kpaàl lápó yun nde, mumó háná yaêkañgwá kanó Njambiyá ndi ká 

Yerusalám.” 

21Á Yesus yeñsa nyá nyá nde: "Nyari, jaya yasi te yi mi lápá nyá wá káà kimóte. 

Ñgimó ká nje yi wuná tïù kanó se Sañgwá Njambiyá ko ká keki te yókó ko ká 

Yerusalám na. 

22Wuná äotu äe Samari yeti ká duwá yasi te yi wuná kaná káà na. Ma wusá kaàn su 

yasi te yi wusá ká duwá. Káto nje joñgwá wuàla ká yi Äeyudán nje nó. 

23Yasi wátá, ñgimó ká nje, yo ma si ëyaã, ñgimó te yi gba kpasa äotu äete äe kaná 

Sañgwá Njambiyá ta kanó nyá ná nje te yi sisiñ náè gbakasi. Káto sañgwá Njambiyá 

saàñ kwaló äotu äete äe kaná nyá ná nje te yite. 

24Njambiyá, nyá Sisiñ. Ëete, äomó äe kaná nyá, äo yaêkañgwá kanó nyá ná nje te yi 

sisiñ náè gbakasi.” 

25Á nyari yeñsa nyá nyá nde: "Mi duwaã nde, Mási, yite nde Krist ta nje. Komá nyá ta 

nje káà, a ta námbá to máyasi háná nyá wusá.” 

26Á Yesus lápá nyá nyá nde: "Gba mi kó, mó te yi wá lápá kasi ná kó, gba mi á lápina 

nyá wá kó!” 

27Yaka nó, äejeká äená ká yókwá. Á äo ñgbakima yi äáñá nde, Yesus ká lápina äená 

nyari. Ko ëete, mumó wátá ná wátá tïì äutá numbu lápó nde: 'Wá dïùya äa nyá ñge?' 

ho nde: 'Yo lápi te nda yi wuàná nyá lápá káà?’ 

28Ndana, á nyari tiká mapi tayna móróku womáte kwaã káè ká móy ëya lápó nyá 

äomó nde: 

29"Wuná njaêki äáñá ndi wátá mbam. A lápima máyasi háná te yi mi kelma ká joñgwá 

ëyembá káà nyá mi. 'Mbam te yeti Krist na?” 

30Ndana, á äo pundá ëuwá ká móy ëya káè komá Yesus äaã káà. 

31Ká ñgimó te yite äejeká äaã ká ñgwáta ná Yesus lápó nde: "Yekele, pa ëyena wa.” 

32Yasi wátá, á nyá yeñsa nyá äo nde: "Mi ná máëye te yi ëye, ma wuná yeti ká duwá 

máëye máte na.” 

33Á äejeká lápá tandá yan nde: "'Yite nde, wátá mumó ma njesá nyá yiña máëye?” 

34Á Yesus nje lápó nyá äo nde: "Máëye mámbá, yo nde, mi keêl yasi te yi Mó te á 

tomma mi kó kwaëyá, tonjá sendi másay máná. 

35'Wuná ti láàpi lápó nde: 'Äukwaã ndi ñgwándá yini, náà äo kandi soñna nyambi ká 

ñgwañ na?' Ná láêñgwá mátó, mi ká lápó nyá wuná nde: Wuná kaêña misi äáñá ná 

máñgwañ. Nyambi ma ëetó, ñgimó soñnate ma yaka. 

36Mó te á soñá nyambi kó ká doló nduku másay máná ká äó masa másay. A soàña 

nyambi te yi ma ëetó káà, náà yo ëiy kpo ná kpo. Ëete, náà mó te á äá äákó kó äá ná 

kiya másosa äená yókó á soñá soña kó. 

37Lápi te yi äo lápá nda kanó nde: 'Mó te á äá äákó kó dálá, ma yókó á soñá soña kó 

dálá' káà, lápi te gbakasi. 

38Ká äá mi, mi tomma wuná káè soñá nyambi kiná pa äáñá bóná náè másay ná 

mbómbu na. Äaña äáñma bóná ná másay, á wuná nje káè yun mbómbu ná másay 

man.” 

39Ká njoka äotu äe Samari, äuëyate tikima temó ká yi Yesus, káto lápi te yi nyari 

lápima káà. A lápima nyá äo nde: 'Mbam te lápima máyasi háná te yi mi kelma ká 

joñgwá ëyembá káà nyá mi.’ 

40Ká äotu äe Samari ma káè doló Yesus káà, á äo ñgwáta ná nyá nde, a kwaêñëya 

mónó mátu äená äo ká ëya ëyan. Á nyá kwañëye mátu yiäa äená äo. 

41Á äaña äuëya äotu äe Samari nje tikó sendi temó ká yená, káto lápi te yi nyá lápima 

káà. 

42Á äo lápá nyá nyari nde: "Wusá ti tïùki temó ndana ká yená, káto yasi te yi wá 

yekiëya nyá wusá káà na, yo káto wusá wokuma yasi te yi nyá lápima káà ná mátó 

musu, duwá sendi nde, yo gba nyá Mó te á joñgwá äotu äe mánáti maka.” 

43Ká kóñ mátu mánóri yiäa, á Yesus támá kwaã káè ká Galile. 

44A kwaàñ káè mate, káto nyá ná ñguru wená ëikima lápó nde, äo ti jaàya mó punja 

málápi ká ñgbak ñgbak ëya ëyená na. 

45Ndana, ká nyá ma ëyaã ká Galile káà, á äotu äe Galile äuã nyá kimóte, káto äo 

äáñma máyasi háná te yi nyá kelma ká Yerusalám ká ñgimó jesó Paska Äeyudán káà, 

káto äo sendi kaã ká jesó. 

46Á Yesus támá yókwá ná kókó káè Kana ká Galile ká mbáy te yi nyá ma yeàñsañgwá 

móróku ná mánjam káà. Wátá nyañgwá sója kumande ëya äaã ká Kapárnawum. Mónó 

wená, mónó mbam äaã ká kónó. 

47Ká nyañgwá sója kó ma wokó nde, Yesus wulma Yuda ëyaã ká Galile káà, á nyá 

támá káè äáñá nyá ñgwáta ná nyá nde, a káên káè joñgwá mónó wená, káto a äaã nádó 

ná sóñ. 

48Á Yesus nje lápó nyá nyá nde: "Ká yun, ká wuná tïì pa äáñá máyekambiyá náè 

nyañgwá mákele na, wuná tïù tikó temó ná mi na.” 

49Á nyañgwá sója kó yeñsa nde: "Nyañgwá mbam, pa kumó nádó ká tuã mbá ká 

ñgimó te yi mónmbá ndi ká sosó káà.” 

50Á Yesus lápá nyá nyá nde: "Kwañgó, mónó wó ma juã." Mbam kó tikima temó ká 

lápi te yi Yesus lápima nyá nyá káà. Á nyá tóká nje kwaã. 

51Ndana, ká ñgimó te yi nyá äaã ká nje ká ëuwá káà, á äotu äe másay äená nje sañgwa 

ná nyá lápó nyá nyá nde, mónó wená ma juã. 

52Á nyá nje diyá äo hawa te yi mónósiká kandima wokuna jáwna yotu káte káà. Á äo 

lápá nyá nyá nde: "Lolna yotu sïùy kwey ná yesó ká hawa wátá.” 

53Á sañgwá ná mónó duwá nde, yo ká kiya ñgimó te yite yi Yesus lápima nyá nyá 

nde: 'Mónó wó ma juã' káà. Á nyá tiká temó ká yi Yesus, nyá ná ñguru wená náè äotu 

äe tuã ëyená háná. 

54Máyekambiyá yiäate yi Yesus kelma ká Galile káà, yo yókó yi nyá kelma ndana ká 

yókwaã Yuda káà. 

Jãn 5 

1Ká kóñte, á yo äá ná wátá jesó Äeyudán. Á Yesus kwaã káè Yerusalám. 

2Yiña mbáy móróku nda nyañgwá mató äaã ká Yerusalám ká káki numáy te yi äesam 

ëikima kwaã káte nyiñá nó ká móy ëya káà. Äo ëikima jeäa nyañgwá mató te ká 

numbu Hebere nde Betásda. Yo äaã ná mámbáy womáte yitan yi äomó ëikima kándó 

ho wáëya káte káà. 

3Äuëya äotu äekón äaã mátináñgwá ká mámbáy mánóri. Yo äaã ná äotu äe ëiäina misi 

náè äotu äe ndámbil náè äotu äete äe máäó ho äe mákol man ma jámá äá ná fáñgáláñ 

äaka. [Äo ëikima ëiyó womáte yïù laëye ñgimó te yi móróku kandá ná watinate káà. 

4Káto wátá jaki Njambiyá ëikima piyá yaka ná máñgimó ká nyañgwá mató yinóri nje 

wasá móróku. Ëete, bosa mumó te á piyá ëuku ká ñgimó te yi yo nduñgwá watinate 

káà, kón mó te siyma, ko yo äáêki kwaló kón te nda.] 

5Wátá mó jámti äaã ká njokate womáte má ká másew kamótati jó yitan jó yitati yi nyá 

äalma ná kón te káà. 

6Yesus äáñma nyá ká mátináñgwá, duwá sendi nde, mbam kó ma kwañëye äuëya 

másew ká tári te yinóri. Á nyá nje diyá nyá nde: "Wá ká kwaëyá nde, kón yó sïîy?” 

7Á mó jámti yeñsa nyá nyá nde: "Nyañgwá mbam, mi kiná mó te á ta äuã mi piëyá ká 

nyañgwá mató ká ñgimó te yi móróku watá káà na. Ká ñgimó te yi mi ndi ká káè káà, 

wátá mumó ma kandá piyá ná mi.” 

8Á Yesus lápá nyá nyá nde: "Táma, äoñgó tañ yó, kándó.” 

9Ndana ndana, á kón siyá, á nyá äuã tañ ná kandá kándi. Yo äaã yesó Saba. 

10Á Äeyudán lápá nyá mbam te yi Yesus siëya kón ná kó nde: "Muka, yo yesó Saba. 

Mámboñga má Njambiyá yeti ká nyá wá ëeti te yi äuã tañ yó kwaã nó na.” 

11Á nyá yeñsa nyá äo nde: "Mó te á siëya kón mbá kó lápima nyá mi nde: 'Äoñgó tañ 

yó, kándó.' “ 

12Á äo nje diyá nyá nde: "Yo mó te nda lápá nyá wá nde: 'Äoñgó tañ yó, kándó'?” 

13Yasi wátá, mbam kó tïì duwá mó te á siëya kón ná kó na, yo nde, Yesus kwañma 

jisá womáte, káto ñgil äaã womáte. 

14Ëiyó káà, á äená Yesus káè sañgwa ká mbanjó Njambiyá. Á Yesus lápá nyá nyá 

nde: "Äáña, kón yó siyma. Ma wá tïî äasiëya keló se äeya yasi na, wá má nje sañgwa 

ná mábóná kwaã yiká yi wá sañgwama nó káà.” 

15Ndana, á mbam kwaã káè lápó nyá äekum Äeyudán nde, yo Yesus siëyá kón ná. 

16Ëete, á äo kandá sañna Yesus ná málápi, káto a kelma mákele máte ká yesó Saba. 

17Yasi wátá, á Yesus yeñsa nyá äo nde: "Sañmbá ndi ká keló másay kumó ká ñgimó te 

yókó ndana. Mi sendi ká keló másay.” 

18Ká äekum Äeyudán ma wokó ëete káà, á äo ká mbómbu yïù saã mánje háná te yi 

wo nyá wokó. Äo sañma mánje máte ndana kwaã yi mbómbu, yeti ndi káto a tïì jásá 

yesó Saba na, yo káto a lápima sendi nde, Njambiyá gba sañgwá wená, äená nyá ndi 

wátá. 

19Á Yesus káè mbómbu lápó nyá äo nde: "Gbakasi yi mi lápá nyá wuná káà: Ñgá 

Mónó tïì pa äáñá yasi ná Da na, a ti yaka keló yasi nda yi nyá kwaëyá káà na. Káto 

yasi te yi Da kelá, yo ndi yite sendi yi Mónó kelá. 

20Káto Da ká kwaëyá Mónó. A ká teëye Mónó máyasi háná te yi nyá ná ñguru wená 

kelá káà. A ta káè mbómbu teëye nyá nyañgwá mákele kwaã yiká, náà gba wuná 

ñgbakima. 

21Nda Da ká womiyá äemuñ keló nde, äo äáêki ná joñ, ëete Mónó ká keló sendi nde, 

mumó háná te yi nyá kwaëyá nyá nyá joñgwá, a ká nyá nyá yo. 

22Yo sendi nde, Da yeti ná say pásina jósi mumó na. Yasi wátá, a äoñma másay máte 

háná nyá Mónó. 

23Da kelma ëete, náà äomó háná lukse Mónó nda yi äo lukse ná nyá káà. Mó te á ti 

lukse Mónó na, mó te yeti ká lukse sendi Da, mó te á tomma nyá kó na. 

24Gbakasi yi mi lápá nyá wuná káà: Mó te á woká yasi te yi mi lápá tikó temó ká yi 

Mó te á tomma mi kó, mó te ná joñgwá te yi kpo ná kpo, a tïù sañgwa ná jósi na. Yasi 

wátá, a ëuwaã ká sóñ káè ká joñgwá. 

25"Gbakasi yi mi lápá nyá wuná káà: Ñgimó má ká wuta, yo ma si ëyaã, ñgimó te yi 

äemuñ ta wokó ná mán Mónó Njambiyá. Äotu äete äe ta wokó mán ná äaka ta juã. 

26Káto nda Da njuku joñgwá káà, ëete a kelma sendi nde, Mónó äáêki njuku joñgwá. 

27A nya sendi nyá ëeti te yi jóse äomó, káto nyá Mónó mumó. 

28Lápi te yi mi lápá káà tïî kel nde, wuná ñgbaêkimañgwá na, káto ñgimó má ká wuta 

yi äomó háná äe ká móy máäoñsóñ ndana äaka ta wokó mán Mónó mumó. 

29Äaka äe kelma kimó mákele ká joñgwá ëyan äaka ta womiyá yïù äá ná joñgwá te yi 

kpo ná kpo. Ma äaka äe kelma äeya mákele ká joñgwá ëyan äaka ta womiyá sañgwa 

ná jósi. 

30Mi ti yaka keló mbá yaña nda yi mi kwaëyá káà na. Mi jóèsa lápi äeñgwá yasi te yi 

mi woká ká numbu Da káà. Sendi, mi páàsi lápi ná ñgbeñ, káto mi ti saàñ, náà mi kel 

yasi te yi mi kwaëyá káà na. Yasi wátá, mi saàñ, náà mi kel yasi te yi Mó te á tomma 

mi kó kwaëyá káà.” 

31Á Yesus káè mbómbu lápó nde: "Ká gba mi ná ñguru wombá lápá yasi te yi mi 

duwaã ká kasi mbá, yite mumó ti yaka jayá nde, mi láàpi gbakasi na. 

32Yo wátá mumó dálá ká lápó yasi te yi nyá duwaã ká kasi mbá. Mi duwaã nde, yasi 

te yi nyá lápá ká kasi mbá káà, gbakasi. 

33Gba wuná tomma äomó kánjá ká yi Jañ, á nyá lápá gbakasi. 

34Yasi wátá ká yembá, yo yeti ká diyá nde, wátá mumó paêñ lápó yiña yaña te yi nyá 

duwaã ká kasi mbá na. Ndi nde, yasi te yi mi lápima káà, mi láàpi, náà wuná äá ná 

joñgwá. 

35Jañ ëiyma nda lambo te yi juã nyá májasi káà. Á gba wuná äá ná nyañgwá másosa 

yaka mónó ñgimó ká móy májasi máná. 

36"Yasi wátá, mi mbá ná yasi te yi ká teëye mi nyá äomó kwaã yi Jañ teëya káà. Yasi 

te yi teëye yo káà, yo mákele máte yi Da nya mi nde, mi toênjukwá káà. Gba mákele 

máte yi mi kelá káà ká teëye gbate nde, yo Da tomá mi. 

37"Da, Mó te á tomma mi kó lápima gbakasi ká kasi mbá ná ñguru wená. Ko wuná tïì 

woká mán ná wátá yesó ho äáñá mbómbu ná na. 

38Ma wuná yeti ká äakiëye málápi máná ká móy mátemó mun na. Káto wuná yeti ká 

tikó yun temó ná mó te yi nyá tomma kó na. 

39"Wuná náàmba mákana má Njambiyá, káto wuná ká tikó temó nde, wuná ta doló 

nje joñgwá te yi kpo ná kpo ká móyte. Yo gbate nde, mákana máte ká lápó gbakasi ká 

kasi mbá. 

40Ko äákó ëete, wuná yeti ká kwaëyá äeñgwá mi, náà wuná äá ná joñgwá na. 

41Mi yeti ká saã nde, äomó luêksa mi na. 

42Ndi nde, mi duwaã wuná kandá nyiñó to kumó nyáy kol. Wuná yeti ká kwaëyá 

Njambiyá ká móy mátemó mun na. 

43Mi njaã mbá ná ëinó Sañmbá nde, yo nyá tomá mi, ko wuná yeti ká jayá mi na. Ma 

ñgá wátá mumó nje ná gba ëinó te wená ná ñguru wená nje lápó máyasi nyá wuná 

káà, wuná ta jayá nyá. 

44Nda yi wuná kwaëyá ndi nde, yókó luêksa jakósó kiná saã nde, Njambiyá nyápó 

luêksa wuná káà, 'wuná ta tikó temó ná mi nan? 

45Wuná tïî taka nde, mi ta pásó lápi nyá ká numbu yun ká mbómbu Da na. Mó te á ta 

keló ëete kó, yo ndi Móyisi nyápó, nyá yi wuná äá ná äiäina temó ná nyá kó. 

46Káto wuná maà tiki temó gbate ná Móyisi, ma wuná ta tikó sendi temó ná mi, káto a 

kátima máyasi ká kasi mbá. 

47Ma ñgá wuná ti tiká temó ká máyasi máte yi Móyisi kátima káà, wuná ma nje tikó 

temó ká málápi máte yi mi lápá káà ná nje te yin?" 

Jãn 6 

1Ká kóñte, á Yesus kwaã káè ká ñginjá nyañgwá mató te yi äo jeäa nde Mató te yi 

Galile ho nde Mató te yi Tiberiyad kó. 

2Á nyañgwá ñgil äomó äeñgwá nyá, káto äo ëikima äáñá máyekambiyá máte yi nyá 

ëikima keló ká yotu äotu äe kón káà. 

3Á Yesus äendá keki kwaã ëiyó mátiëyá äená äejeká äená. 

4Jesó Paska Äeyudán äaã ká wuta. 

5Ká Yesus ma kañá misi äáñá nde, nyañgwá ñgil ká nje ká yená káà, á nyá lápá nyá 

Filip nde: "Há ta äómó äa máëye we, náà äomó te äaka ëye?” 

6Yesus láàpi yinóri, na pa woku ná yasi te yi Filip ta yeñsa káà. Káto nyá ná ñguru 

wená ma duwá yasi te yi nyá ta keló káà. 

7Á Filip yeñsa nyá nyá nde: "Ko móni te yi yakama gbo mó másay ká máyesó gómay 

yiäa ti yaka äómó máëye yi yaka nde, mumó háná äáêki ná mónó mbulma yasi te yi 

ëye na.” 

8Á wátá jeká Yesus nde Andere te mañ ná Simón Piyár lápá nyá nyá nde:  

9"Wátá mónó mbam waka ná mámampa yitan äuã äenjanjó yiäa. Ma yite yakama keló 

ñge ká nyañgwá ñgil te yiká?” 

10Á Yesus lápá nde: "Wuná láêpi nyá äomó nde, äo ëïîy mátiëyá." Póku te yi womáte 

äaã tandá mámbunjó. Á äomó ëiyá mátiëyá. Äembam ná äembam kumma nda äomó 

tomay yitan. 

11Ndana, á Yesus äuã mámampa. Ká nyá ma si nyá Njambiyá wosoko káà, á nyá äuã 

yo kaäó nyá äotu äete äe äaã womáte äaka, á nyá kelá sendi ëete ná äenjanjó. Mumó 

háná äoñma nda yi nyá kwaëya káà. 

12Ká äomó ma si ëyena ditó káà, á Yesus lápá nyá äejeká äená nde: "Wuná sïîki 

wesiëye máäukwá máte, ma yaña nje sambiyá ná gbálate.” 

13Ká mámampa mánóri yitan yi äomó ëya káà, äo njaã wesiëye máäukwá máte tonjá 

mámakó kamó jó yiäa. 

14Ká äomó ma äáñá máyekambiyá máte yite yi Yesus kelma káà, á äo ëiki lápó nde: 

"Mbam kó gbate mó punja málápi má Njambiyá á äaã nde, a ta nje ká to mánáti kó.” 

15Ká Yesus ma duwá nde, äomó ká kwaëyá nje äuã nyá káè támbiëye kumande ná ëeti 

káà, á nyá yókwá ná kókó káè ká to keki ndi nyá nyápó. 

16Ká äekoko ma ëyaã káà, á äejeká äe Yesus sáliyá káè ká goñ nyañgwá mató. 

17Á äo äendá wátá landi yïù saäiyá nó káè nó puló Kapárnawum. Yinóri tu ma keló. 

Sendi, Yesus tïì pa yókwá nje doló äo na. 

18Nyañgwá pupó äaã ká kwaã, á mákumbó kelá ká ëuku äuëyate. 

19Äo ëukuma landi kándó kumó nda kilomáta yitan ná yitan jó wátá. Äo äáàña Yesus 

ká kándó ká to ëuku káè nó puló landi. Á äo gwe wóã äuëyate. 

20Yasi wátá, á nyá lápá nyá äo nde: "Yo mi, wuná tïî gwaki wóã na.” 

21Ndana, á äo äá ná másosa yïù nyinje nyá ká landi, yaka ná landi ká támá ká mbáy te 

yi äo kwaëya káè káte káà. 

22Misi pupá ñgil äotu äete äe tikama ká ñginjá ëuku äaka njaã taká duwá nde, landi 

äaã ndi wátá kwey mate. Äo duwaã sendi nde, Yesus tïì nyiñá landi äená äejeká äená 

na. Yo nde, äejeká kwañma ndi äo äepó. 

23Yasi wátá, ndana yiña málandi njaã ëyaã wulá ká Tiberiyad ká káki mbáy te yi äo 

ma ëyaàki mampa, yite Kumande Yesus pañma pa nyá Njambiyá wosoko káà. 

24Ká ñgil ma äáñá nde, ko Yesus ko äejeká äená tïì äá womáte káà, á äo äendá 

málandi mánóri kwaã káè ká Kapárnawum káè saã nyá mate. 

25Ká äo ma doló nyá mate ká ñginjá ëuku káà, á äo lápá nyá nyá nde: "Yekele, ó 

njaàki äa woñga ndenán?” 

26Á Yesus yeñsa nyá äo nde: "Yo gba gbakasi yi mi lápá nyá wuná káà: Wuná ti saàñ 

mi, káto máyekambiyá máte yi wuná äáñma káà na. Yasi wátá, wuná saàñ mi, káto 

wuná ëya mampa ditó. 

27Wuná tïî kel másay káto máëye máte yi ta äeyó gwe ná ñgbót káà na. Yasi wátá, 

wuná keêl másay káto máëye máte yi ta ëiyó keló nde, wuná äáêki ná joñgwá te yi 

kpo ná kpo. Máëye máte, yo Mónó mumó ta nyá wuná yo, káto yo ndi gba nyá yi 

Njambiyá tókuma.” 

28Ndana, á äo nje diyá nyá nde: "Yo yasi te nda yi wusá yaêkañgwá keló, náà wusá 

kel mákele máte yi Njambiyá kwaëyá káà?” 

29Á nyá yeñsa nyá äo nde: "Yasi te yi Njambiyá kwaëyá nde, wuná keêl káà, yo nde, 

wuná tïîki temó ká yi mó te yi nyá tomma kó.” 

30Á äo nje lápó nyá nyá nde: "Kwaló máyekambiyá te nda yi wá kelá yi wusá ta äáñá 

tikó ná temó ká yó káà? Yo másay te nda wá kelá káà? 

31Äesañmbambó äusu ëya man ká koñgor nda yi yo kátinate ká mákana má Njambiyá 

nde: 'A nya äo máëye máte yi wulá ká ëyoäó káà nde, äo ëyaêki.' “ 

32Á Yesus lápá nyá äo nde: "Gbakasi yi mi lápá nyá wuná káà: Móyisi tïì nyá wuná 

máëye máte yi wulá ká ëyoäó káà na. Yasi wátá, yo Sañmbá ká nyá wuná gba máëye 

máte yi wulá ká ëyoäó káà. 

33Káto máëye máte yi Njambiyá nyá káà, yo yókó á piyá wulá ëyoäó nje nyá äotu äe 

mánáti maka joñgwá te yi kpo ná kpo kó.” 

34Á äo nje lápó nyá nyá nde: "Nyañgwá mbam, nyákó wusá máëye máte yite mátu 

háná.” 

35"Mi mbá máëye máte yi nyá mumó joñgwá. Mó te á nje ká yembá, mó te tïù gwe 

nja wátá yesó na. Sendi, yókó á tiká temó ná mi, mó te tïù gwe yásiëyá wátá yesó na. 

36Yasi wátá, mi ma lápó nyá wuná, ma ko äákó nde, wuná äáñma mi, wuná yeti ká 

tikó temó ná mi na. 

37Äomó háná äe Da nyá mi, äo ta nje ká yembá. Ko mi tïù sáñá mó te á nje ká yembá 

kó na, 

38káto mi ti pïùkwá wulá ëyoäó, náà mi nje kel yasi te yi mi kwaëyá káà na. Yasi 

wátá, mi njaàki nje keló yasi te yi Mó te á tomma mi kó kwaëyá káà. 

39Yo nde, Mó te á tomma mi njesá kó kwaàëyikwá nde, ká njoka äomó háná te yi nyá 

nya mi äaka, mi tïî ëimbiëya mumó wátá ná wátá na. Yasi wátá, mi woêmkwá äo háná 

ká njena yesó siyna mbokó. 

40Káto yasi te yi Sañmbá kwaëyá káà, yo nde, mumó háná á kañá misi äáñá ná mi 

Mónó tikó temó ná mi, mó te äáêki ná joñgwá te yi kpo ná kpo. Ma mi ta womiyá 

mbá nyá ká njena yesó siyna mbokó.” 

41Ëete, á Äeyudán nyiñgila ná nyá, káto a lápima nde: 'Mi mbá máëye máte yi piya 

wulá ëyoäó.’ 

42Á äo ëiki lápó nde: "'Yókó yeti gba Yesus te mónó Yosáp na? 'Wusá yeti ká duwá 

sañgwá äená nyañgwá na? Ma ñge äa yi nyá nje lápó nde, a pïùkwá wulá ëyoäó nje nó 

káà?” 

43Á Yesus nje yeñsa nyá äo nde: "Wuná tïîki mányiñgila. 

44Mumó ti yaka nje ká yembá kiná nde, Da, Mó te á tomma mi kó ëuêla nyá na. Ma 

mi ta womiyá mbá mó te ká njena yesó siyna mbokó. 

45Yo kátinate ká mákana má äotu äe punja málápi má Njambiyá nde: 'Njambiyá ta 

teëye äo háná máyasi.' Mumó háná á láñgwa mátó ká yasi te yi Da lápima äakiëye yo, 

mó te ká nje ká yembá. 

46Yeti nde, wátá mumó äáñma Da wátá yesó na, soñá ndi yókó á wulma pá yi 

Njambiyá nje nó kó. Yo ndi nyá äáñma Da. 

47Gbakasi yi mi lápá nyá wuná káà: Mó te á tiká temó ná mi, mó te ná joñgwá te yi 

kpo ná kpo. 

48Mi mbá máëye máte yi nyá mumó joñgwá. 

49Äesañmbambó äun ëya man ká koñgor. Ko äákó ëete, äo gwaã. 

50Máëye máte yi piya wulá ëyoäó káà keàl nde, mó te á ëye yo, a tïù gwe na. 

51Mi mbá máëye máte yi kelá nde, mumó äáêki ná joñgwá yi piya wulá ëyoäó káà. 

Ñgá mumó ëye máëye máte, a ta äá ná joñgwá kpo ná kpo. Yo nde, máëye máte yi mi 

ta nyá nyá káà, yo mámbundó mámbá. Mi ta nyá yo, náà äotu äe mánáti maka äá ná 

joñgwá.” 

52Ëete, á Äeyudán kandá nyána máso tandá yan lápó nde: "Mbam kó yakama nyá 

wusá mámbundó máná nde, wusá ëyaêki ná nje te yin?” 

53Á Yesus nje lápó nyá äo nde: "Gbakasi yi mi lápá nyá wuná káà: Ñgá wuná ti ëye 

mámbundó má Mónó mumó, hóäiye sendi mákiyó máná na, wuná yeti ná joñgwá ká 

yotu yun na. 

54Mó te á ëye mámbundó mámbá, hóäiye sendi mákiyó mámbá, mó te ná joñgwá te yi 

kpo ná kpo. Mi ta womiyá nyá ká njena yesó siyna mbokó. 

55Yo nde, mámbundó mámbá gbate kpasa máëye. Mákiyó mámbá sendi gbate kpasa 

yasi te yi siëyá yásiëyá. 

56Mó te á ëye mámbundó mámbá, hóäiye sendi mákiyó mámbá, mó te ká temó mbá, 

mi sendi ká temó ná. 

57Da te á kelá nde, mumó äáêki ná joñgwá kó tomma mi. Mi joàñnañgwá jakimá nyá. 

Ëete sendi, mó te á ëye mi, mó te ta joñna sendi jakimá mi. 

58Máëye máte yi piya wulá ëyoäó káà, yori. Yo yeti nda man te yi äesañmbambó äun 

ëya, ko äákó ëete, á äo ëe ndi gwe káà na. Yasi wátá, mó te á ta ëye máëye te yiká kó 

ta ëiyó kpo ná kpo.” 

59Yesus láàpi málápi maka ká ñgimó te yi nyá äaã ká teëye äomó málápi má 

Njambiyá ká mbanjó máwesiëya má Äeyudán ká Kapárnawum káà. 

60Ká äo ma si wokó málápi máte yi nyá lápima káà, á äaña äejeká äená äuëyate lápá 

ká kóñte nde: "Lápi te yiká ná ëitó äuëyate. Nda yakama äiye to te kó?” 

61Yesus duwaã ká móy temó ná nde, äejeká äená ká nyiñgila káto lápi te yi nyá 

lápima káà. Á nyá lápá nyá äo nde: "'Lápi ká ká njañgwá wuná? 

62Ma yo ta nje äá äa nan, ñgá wuná äáñá Mónó mumó ká äendó yókwá káè ká mbáy 

te yi nyá pañma ëiyó káte káà? 

63Yo Kimó Sisiñ nyá mumó joñgwá. Mámbundó yeti ná ëeti te yi keló yiña kimó yasi 

na. Málápi máte yi mi lápima mbá nyá wuná káà, yo málápi máte yi nyá mumó Sisiñ 

Njambiyá, nyá sendi nyá joñgwá. 

64Yasi wátá, äaña waka ká njoka yun yeti ká tikó temó ná mi na." Yesus láàpi ëete, 

káto a ma duwá äotu äete äe tïì tiká temó ná nyá äaka njombu yaña, duwá sendi mó te 

á ta ëyañgwá nyá kó. 

65Á nyá káè mbómbu lápó nde: "Yori yi mi lápima nyá wuná nde, mumó ti yaka nje 

ká yembá, ñgá Da ti nyá nyá ëeti na.” 

66Kandá ká ñgimó te yite á äaña äejeká äená äuëyate ëuwá ká njóñ ná kiná kándó se 

äená äo na. 

67Á Yesus nje ëiyó lápó nyá äejeká te äari kamó jó yiäa nde: "'Wuná sendi, wuná ká 

kwaëyá kwaã?” 

68Á Simón Piyár yeñsa nyá nyá nde: "Nyañgwá Kumande, há ta nje kwaã káè pá yi 

nda? Yo wá äá ná málápi máte yi nyá mumó joñgwá te yi kpo ná kpo. 

69Ma wusá ká tikó su temó ká yó, duwá sendi nde, wá pupuna mó te yi Njambiyá 

tókuma njesá.” 

70Á Yesus yeñsa nyá äo nde: "'Wuná äaka kamó jó yiäa, yeti gba mi tóká wuná na? 

Ma wátá mumó ká njoka yun ná Satan.” 

71Yasi yinóri, a láàpi ná Yudas te mónó Simón Iskariyot, káto yo gba nyá mó te á ta 

ëyañgwá nyá kó. A äaã ká njoka äejeká kamó jó yiäa. 

Jãn 7 

1Ká kóñ máyasi mánóri á Yesus kwaã káè máëya ná máëya ká Galile. A tïì kwaëyá 

káè ká máëya máte yi Yuda na, káto äekum Äeyudán ëikima saã nje te yi wo nyá. 

2Yinóri jesó Äeyudán yi äo ëikima sumó mábala ya káte káà äaã ká wuta. 

3Á äemañ ná Yesus lápá nyá nyá nde: "Wá tïî ëiy se waka na, kwañgó káè ká Yuda, 

náà äejeká äó äáñ sendi nyañgwá mákele máte yi wá kelá káà. 

4Káto ñgá mumó kwaëyá nde, äomó duêkwá nyá, a ti keàl yasi sóëyate na. Ma nda wá 

ká keló nyañgwá mákele ëete káà, punjukwá yotu yó ná ñguru wó ká misi má äomó.” 

5Ko äemañ ná Yesus sendi tïì äá ká tikó temó ná nyá na. 

6Á nyá nje lápó nyá äo nde: "Ñgimó te yembá tïì pa ëyaã na. Yasi wátá ká yun, ñgimó 

háná kimóte. 

7Äotu äe mánáti maka ti yaka äenó wuná na. Yasi wátá, äo äeàn mi, káto mi ká äáñá 

mákele man lápó nde, yo äeyate. 

8Wuná kwaêñ yun káè jesó te. Ká äá mi, mi yeti ká káè mbá na, káto ñgimó te yembá 

tïì pa yaka na.” 

9Ká nyá ma si lápó ëete nyá äo káà, á nyá kwaã ëiyó ndi ká Galile. 

10Ndana, ká äemañ ma si kwaã káè jesó káà, á nyá támá mbómbila kwaã káè sendi 

mate kiná punjá yotu na. 

11Äekum Äeyudán ëikima saã nyá ká jesó lápó nde: "A we?” 

12Äomó ëikima lápó kasi ná äuëyate ná hiõhiõhiõ ká njoka ñgil. Äaña ëikima lápó 

nde: 'Mbam te kimó mumó!' Äaña nde: 'Jaã, a ká seäile äomó kánjá ká äeya nje.’ 

13Yasi wátá, ko mumó wátá ná wátá tïì äá ká lápó kasi ná ná gbas gbas ká misi má 

äomó na, káto äo ëikima kambó äekum Äeyudán. 

14Ndana, ká mátu má jesó ma kumó ká äembe káà, á Yesus kwaã káè ká mbanjó 

Njambiyá kandá teëya äomó málápi má Njambiyá. 

15Á Äeyudán ñgbakima lápó nde: "Mbam kó tïì kelá yiña nyañgwá sukul na. Ma a 

njaàki nje äá ná duwaã mákana máte yiká wulá nó we?” 

16Á Yesus nje yeñsa nyá äo nde: "Yasi te yi mi teëye káà ti wuàla ká ëyanó ëyembá 

ná ñguru wombá na, yasi wátá, yo wuàla ká yi Njambiyá, nyá Mó te á tomma mi kó. 

17Ñgá mumó jayá nde, a ta keló yasi te yi Njambiyá kwaëyá, mó te ta duwá, ho yasi te 

yi mi teëye káà wuàla ká yi Njambiyá, ho yo wuàla ká ëyanó ëyembá. 

18Mó te á lápá yasi te yi wulá ká ëyanó ëyená kó saàñ nde, äomó luêksa nyá. Yasi 

wátá, yókó á kelá yasi saã nde, äomó luêksa mó te á tomma nyá kó ká lápó gbakasi. 

Sendi, a yeti mó kótu mákele na. 

19'Móyisi tïì nyá wuná mámboñga má Njambiyá na? Ma ko mumó wátá ná wátá ká 

njoka yun yeti ká joñna äeñgwá mámboñga máte na. Káto ñge yi wuná saã nje te, náà 

wuná wo mi káà?” 

20Á äotu äete äe äaã womáte ná ñgil te äaka yeñsa nde: "Wá ná äeya sisiñ ká yotu. Mó 

te nda ká saã nje te yi wo wá kó?” 

21Á Yesus yeñsa nyá äo nde: "Mi kelma ndi nyañgwá mákele wátá, ma wuná háná ká 

ñgbakima. 

22Móyisi nya wuná mboñga nde, wuná páêsi äónó äembam háná. Yasi yinóri ti 

kaànda ká yi Móyisi na, yo wuàla ná äesañmbambó äete. Yo káto mboñga te yite yi 

Móyisi nya káà, ko ká yesó Saba wuná ká pásó äónó äembam. 

23Wuná ká pásó äónó äembam ko ká yesó Saba, kambó wuná má nje jósiëye mboñga 

te yi Móyisi nya káà. Ñgá wuná kelá ëete, káto ñge yi wuná nje wokó ñgambi ná mi, 

káto mi siëya kón ndiñgálá mumó ká yesó Saba káà? 

24Wuná tïî pási jósi äeñgwá mbári misi má mumó na, yasi wátá, wuná páêsi jósi ná 

ñgbeñ.” 

25Á äaña äomó äe Yerusalám ëiki lápó nde: "'Yeti mbam kó yi äomó saã nje te yi wo 

nyá kó na? 

26Ná äáêña ndi, a ká lápina ká misi má äomó ná gbas gbas, ko ëete, äo yeti ká lápó 

yaña nyá nyá na. 'Yite nde, äekum ma duwá gbate nde, nyá Krist? 

27Yasi wátá, ká mbam te yókó, wusá duwaã su mbáy te yi nyá wulma káte nje nó káà. 

Ndi nde, komá Krist ta nje káà, ko mumó tïù duwá mbáy te yi nyá wulma káte nje nó 

káà na.” 

28Yesus äaã ká teëye äomó málápi má Njambiyá ká mbanjó Njambiyá. Á nyá lápá ná 

mán ká kwey nde: "'Wuná láàpi gba nde, wuná duwaã mi, duwá sendi mbáy te yi mi 

wulma káte nje nó káà? Ndi nde, mi ti njaàki ná ëeti te yembá na. Mó te á tomma mi 

kó, nyá mó te yi äomó yaêkañgwá tikó temó ná nyá, ma wuná yeti ká duwá nyá na. 

29Ndi mi ká duwá mbá nyá, káto mi wuàla pá yená nje nó. Yo nyá tomá mi.” 

30Á äo saã nje te yi äiye nyá, ko äákó ëete, mumó wátá ná wátá tïì kánjá äó kpoká ná 

nyá na, káto ñgimó ná tïì pa ëyaã na. 

31Äomó äuëyate ká njoka ñgil tikima temó ká yená. Á äo ëiki lápó nde: "Komá Krist 

ta nje káà, a ta keló ka máyekambiyá kwaã yiká yi mbam kó kelma káà?” 

32Äefarisáã wokuma máyasi mánóri yi äomó ëikima nyiñgila ká njoka ñgil ká kasi 

Yesus káà. Á äekum äe äotu äe nyána sadaka nyá Njambiyá náè Äefarisáã tomá äotu 

äe äakiëya mbanjó Njambiyá, náà äo káè äiy nyá. 

33Á Yesus lápá nde: "Mi ndi ná mónó ñgimó te yi kwañëye siná wuná, ká kóñte, mi 

maà yókwá káè pá yi Mó te á tomma mi kó. 

34Wuná ta saã mi, ko wuná tïù doló mi na. Sendi, wuná tïù kumó yun ká mbáy te yi 

mi ta ëiyó mbá káte na.” 

35Á Äeyudán nje lápó tandá yan nde: "Yite nde, a ta káè äa we yi wusá ta ëiyó kiná 

doló nyá káà? 'Yite nde, a ta káè ká yi Äeyudán äete yi äo wanjima äo äe ëiyá ká 

njoka Äegrák äaka? 'A ta káè mate káè teëye Äegrák málápi má Njambiyá?” 

36Yiña nde: " 'Wuná ta saã mi, ko wuná tïù doló mi na,' sendi, 'wuná tïù kumó ká 

mbáy te yi mi ëiyá mbá káte na,' a kwaàëyikwá lápó komáte nde ñge?” 

37Yesó siyna jesó äaã nyañgwá yesó jesó kwaã bosa máyesó máte yiri háná. Yesó te á 

Yesus támá lápó ná mán ká kwey nde: "Mó te á gwe yásiëyá, a njaêki ká yembá nje 

hóäiye yasi te yi ta siëyá yásiëyá ná káà. 

38Mákana má Njambiyá ká lápó nde: 'Mó te á tiká temó ná mi, nyañgwá máëuku máte 

yi nyá joñgwá ta sokula wulá ká móy ná.' “ 

39Yinóri Yesus láàpi ná kasi Kimó Sisiñ te yi äotu äete äe tiká temó ná nyá ta äá nó 

káà. Yo nde, ká ñgimó te yite Njambiyá tïì pa njesá Kimó Sisiñ na, káto a tïì pa 

yókiëye Yesus kánjá ëyoäó ká mbáy máluksa máná na. 

40Ká äaña äotu äete äe äaã ká njoka ñgil äaka ma wokó málápi máte káà, á äo lápá 

nde: "Mbam kó gbate mó punja málápi má Njambiyá te yi äo ëikima lápó nó kó.” 

41Äaña ëikima lápó nde: "Yókó gba Krist." Äaña nde: "'Yo Krist ta wulá Galile nje 

nó? 

42'Mákana má Njambiyá ti láàpi nde, Krist ta wulá ká kandó kumande Davit ká ëyaã 

Betáláhám komá Davit ëikima ëiyó káà na?” 

43Á ñgil äaka ká äembe káto Yesus. 

44Äaña diyma káè äiye nyá. Yasi wátá, ko mumó wátá ná wátá tïì kpoká nyá na. 

45Ndana, á äotu äe äakiëya mbanjó Njambiyá yókwá káè doló äekum äe äotu äe nyána 

sadaka nyá Njambiyá náè Äefarisáã. Á äo diyá äotu äe äakiëya mbanjó Njambiyá nde: 

"Ñge kelá yi wuná tïì nje ná nyá káà?” 

46Á äo yeñsa nde: "Ko mumó wátá ná wátá yeti ká duwá lápi nda mbam te na.” 

47Á Äefarisáã nje yeñsa nde: "'Yite nde, wuná sendi, wuná jayma nde, a seêäila 

wuná? 

48'Wuná wokuma wátá yesó nde, wátá kum wusu ho Äefarisáã tikima temó ná nyá 

nde?” 

49Á äo káè mbómbu lápó nde: "Ndi nde, gba äotu äaka yeti ká duwá mámboñga má 

Njambiyá na. Njambiyá ma kita ná äo.” 

50Wátá mbam nde Nikódám á kaã káè äáñá Yesus wátá ëyoäó ná tu kó äaã ká njoka 

Äefarisáã. Á nyá lápá nyá äo nde: 

51"'Yite nde, mámboñga musu láàpi nde, äo teêëya mumó mábóná kiná pa wokó mán 

mó te yi duwá ná májósó máte yi nyá kelma káà na?” 

52Á äo lápá nyá nyá nde: "'Ma yite nde, wá sendi, wá mó Galile? Námba kimóte, wá 

ta äáñá nde, ko wátá mó punja málápi má Njambiyá tïì wulá wátá yesó ká Galile na."  

[53Ká kóñte, á mumó háná tóká nje ëuwá káè tuã ëyená. 

Jãn 8 

1Á Yesus kwaã ná káè ká Keki máoliviye. 

2Äemáñmáná sut, á nyá yókwá káè sendi ká mbanjó Njambiyá. Á ñgil äomó háná káè 

ká yená. Á nyá kwaã ëiyó mátiëyá kandá teëya äomó málápi má Njambiyá. 

3Ndana, á äotu äe kátina máyasi náè Äefarisáã äuã wátá nya te yi äo dolma nyá ká 

keló wanja kó káè nó ká yi Yesus. Á äo äuã nyá támbiëye ká mbómbu äomó kwaã 

lápó nyá Yesus nde: 

4"Yekele, wusá dóñgiëya nya kó ká gba kelna wanja. 

5Ká mámboñga máte yi Móyisi kátima káà, a pásima nde, wusá loêñ njál nyari nda 

yókó ná mátari wo. Ma ká yó, wá láàpi yó ná ñge?” 

6Äo láàpi yinóri yïù láäiye ná nyá, náà äo lápi nde, a lápinama äeyate. Yasi wátá, á 

Yesus äutuma kátina ká ñgbutu ná nyáy äó. 

7Nda yi äo kaã ndi mbómbu yïù diyá nyá mádiyan káà, á nyá támá lápó nyá äo nde: 

"Mó te á duwaã ká njoka yun nde, a tïì pa keló yiña äeya yasi wátá yesó kó kaênda 

äetá tari luã ná nya kó.” 

8Ká kóñte, á nyá äutuma sendi ná kókó kátina ká ñgbutu. 

9Ká äo ma wokó ëete káà, á äo pundá wátá wátá kwaã kandá ná äetomba äete káè nó. 

Á Yesus tika nyápó äená nyari ká mbómbu wená. 

10Ndana, á Yesus támá lápó nyá nyari nde: "Nyari, äotu äete äe lápinama ná wá äaka 

má we? 'Ko mumó wátá ná wátá tïì teëye wá mábóná na?” 

11Á nyá yeñsa nde: "Ko na, nyañgwá mbam." Á Yesus lápá nyá nyá nde: "Mi sendi, 

mi yeti ká teëye wá mábóná na. Kwañgó, yasi wátá, wá tïî äasiëya keló se äeya yasi 

na."] 

12Á Yesus nje äasiëye lápina nyá ñgil äomó lápó nde: "Mi mbá májasi máte yi paniyá 

puyá nyá äotu äe mánáti maka. Mó te á äeñgwá mi, mó te tïù kándó ká móy yitil na, 

yasi wátá, a ta äá ná májasi máte yi teëye mumó nda yi nyá yaêkañgwá joñna nó káà.” 

13Á Äefarisáã lápá nyá nyá nde: "Wá ká lápó yasi te yi wá duwaã ká kasi yó káà ná 

ñguru wó. Ñgá äá ëete, yasi te yi wá lápá káà gba jaã.” 

14Á nyá yeñsa nyá äo nde: "Ko gba mi láàpi yasi te yi mi duwaã ká kasi mbá ná ñguru 

wombá, yasi te yi mi lápá káà, gbakasi, káto mi duwaã mbáy te yi mi wulma káte náè 

mbáy te yi mi ká káte káà. Yasi wátá, wuná yeti ká duwá yun mbáy te yi mi wulma 

káte náè mbáy te yi mi káè káte káà na. 

15Wuná páàsi yun jósi ná nje te yi äomó. Yasi wátá, mi yeti ká pásó mbá jósi wátá 

mumó na. 

16Ñgá äá nde, gba mi páêsi jósi, pásina jósi mbá ká nje, káto mi yeti nyápó na, mi siná 

Da, Mó te á tomma mi kó. 

17'Yo yeti kátinate ká gba mákana má mámboñga mun nde, ñgá äomó yiäa nje lápó 

ndi kiya yasi ká yasi te yi äo äáñma náè yi äo wokuma káà, lápi te gbakasi na? 

18Gba mi ná ñguru wombá ká lápó yasi te yi mi duwaã ká kasi mbá. Sendi, Da, Mó te 

á tomma mi kó ká lápó yasi te yi nyá duwaã ká kasi mbá káà.” 

19Á äo nje diyá nyá nde: "Sóñgwá we?" Á nyá yeñsa nde: "Ko mi ko Sañmbá, wuná 

yeti ká duwá mbaña na. Wuná maà dukwá mi gbate, ma wuná duwaã sendi Sañmbá.” 

20A láàpi máyasi mánóri ká mbanjó Njambiyá ká ñgimó te yi nyá äaã ká teëye äomó 

málápi má Njambiyá ká mbáy te yi äomó ëiki nyá máyasi ná sadaka nyá Njambiyá 

káà. Ko mumó wátá ná wátá tïì nyá äó ká yotu ná na, káto ñgimó ná tïì pa ëyaã na. 

21Á nyá nje lápó sendi nyá äo nde: "Mi ká kwaã mbá, wuná ta saã mi, wuná ta gwe 

ndi ká móy máäeyó mun. Ká mbáy te yi mi káè mbá káte káà, wuná ti yaka káè yun 

mate na.” 

22Á Äeyudán ëiki lápó tandá yan nde: "Yiña nde: 'Ká mbáy te yi mi káè mbá káte káà, 

wuná ti yaka káè yun mate na,' 'yite nde, a ta wo yotu ná ná ñguru wená?” 

23Á Yesus yeñsa nyá äo nde: "Wuná wuàla yun ká mánáti waka, ma mi mbá mó 

kwey. Wuná äotu äe mánáti maka, mi yeti mbá mó mánáti maka na. 

24Yori yi mi lápima nyá wuná nde, wuná ta gwe ndi ká móy máäeyó mun káà. Káto 

ñgá wuná ti tiká temó nde, yo gba mi mó te yi mi lápá nó kó na, wuná ta gwe ndi ká 

móy máäeyó mun.” 

25Á äo nje diyá nyá nde: "Wá yó äa nda?" Á Yesus yeñsa nyá äo nde: "Ma mi láêpi 

sendi nde ñge, 'yo yeti yasi te yi mi ëiki lápó nyá wuná mátu háná káà na? 

26Mi ná äuëya máyasi máte yi mi yakama lápó ká kasi yun, pásó sendi málápi máte yi 

äáñá wuná. Yasi wátá, Mó te á tomma mi njesá kó, yo Mó te á lápá ndi gbakasi. 

Máyasi máte yi mi wokuma ká numbu ná káà, yo ndi yite yi mi lápá mbá nyá äotu äe 

mánáti maka.” 

27Äomó tïì äá ká duwá nde, a láàpi kasi Da nyá äo na. 

28Ëete, á Yesus lápá nyá äo nde: "Komá wuná ta si ñgba Mónó mumó ká jeti támbiëye 

ká kwey káà, yo komáte yi wuná ta nje duwá sendi nde, yo gba mi mó te yi mi lápá nó 

kó. Wuná maà nje duwá yáy nde, mi ti keàl yaña ná ëyanó te yembá na, yasi wátá, mi 

láàpi máyasi máte yi Da teëya mi káà. 

29Mi siná mó te á njesa mi kó. A tïì tiká mi nyápó na, káto mi ká keló yasi te yi nyá 

nyá másosa káà mátu háná.” 

30Ká Yesus ma lápó ëete káà, á äomó äuëyate tiká temó ná nyá. 

31Ndana, á nyá lápá nyá Äeyudán äete äe tikima temó ná nyá äaka nde: "Ñgá wuná 

káè mbómbu tikó temó ká málápi mámbá mátu háná, yite wuná gba äejeká äembá. 

32Ëete, wuná ta duwá lápi te yi lápá gbakasi. Lápi te maà keló nde, wuná ëuêkwá ká 

ëiyó bala.” 

33Á äo yeñsa nyá nyá nde: "Wusá äenday äe Abaraham, ko wusá tïì pa ëiyó bala 

mumó wátá yesó na. Káto nan yi wá nje lápó nde, wusá ta ëuwá ká gba ëiyó bala nje 

ëiyó ná yotu su ná ñguru wusu káà?” 

34Á nyá yeñsa nyá äo nde: "Gbakasi yi mi lápá nyá wuná káà: Mumó háná á joñna ká 

máäeyó, nyá bala máäeyó. 

35Yo nde, bala ti ëïùy kpo ná kpo ká móy kandó na, yasi wátá, yo mónó kandó ëiyá 

kpo ná kpo ká móy kandó. 

36Ñgá äá nde, mi Mónó mumó soêña wuná ká ëiyó bala, yite wuná ta ëuwá gbate ká 

ëiyó bala nje ëiyó ná yotu yun ná ñguru wun. 

37Mi duwaã nde, wuná äenday äe Abaraham, ko äákó ëete, wuná ká saã nje te yi wo 

mi, káto málápi mámbá yeti ká nyiñá ká móy mátemó mun na. 

38Mi láàpi mbá yasi te yi mi äáñma ká yi Sañmbá káà. Wuná keàl ndi sendi yun 

máyasi máte yi wuná wokuma ná sañgwá te wun káà.” 

39Á äo yeñsa lápó nyá nyá nde: "Abaraham sañmbambó wusu." Á Yesus lápá nyá äo 

nde: "Wuná maà äáki äenday äe Abaraham, ma wuná ká keló máyasi nda nyá. 

40Ma ndana, gba mi mó te á lápima gbakasi nyá wuná ká máyasi máte yi mi wokuma 

ká numbu Njambiyá káà, wuná ká saã nje te yi wo mi. Yinóri Abaraham tïì kelá ëete 

na. 

41Wuná ká keló mákele má sañgwá wun." Á äo lápá nyá nyá nde: "Wusá yeti äónó äe 

wanja na. Wusá ndi ná sañgwá wátá, yo Njambiyá.” 

42Á nyá yeñsa nyá äo nde: "Njambiyá maà äáki sañgwá wun, ma wuná ká kwaëyá mi, 

káto mi wuàla ká yená nje nó, mi njaã jakimá nyá, mi tïì nje ná ëeti te yembá na, yo 

nde, yo nyá tomá mi. 

43Ñge äa nje keló yi wuná ti woàku yun lápi te yi mi lápá káà? Yo káto wuná yeti ná 

ëeti te yi láñgwá mátó wokó na. 

44Gba sañgwá wun Kum äeya mákele. Ma wuná ká kwaëyá keló máyasi máte yi 

sañgwá wun äá ná másosa káte káà. Nyá mó wona äomó kandá njombu yaña. A yeti 

ná kasi ná gbakasi na, káto gbakasi yeti ká nyá na. Komá nyá kelá jaã káà, a láàpi ndi 

yasi te yi pundá ndi ká móy temó ná, káto nyá mó jaã, yo nyá bosa mó jaã. 

45Yasi wátá, ká äá mi, wuná yeti ká tikó temó ná mi na, káto mi láàpi yasi te yi äá 

gbakasi. 

46Nda ká njoka yun yakama teëye nde, mi kelma yiña äeya yasi kó? Ma ñgá äá nde, 

yasi te yi mi lápá káà gbakasi, káto ñge yi wuná ti tïùki temó ná mi káà? 

47Mó te á äá mó Njambiyá, mó te ká äiye to málápi má Njambiyá, yo nde, yi wuná ti 

äïùya yun to te káà, káto wuná yeti yun äotu äe Njambiyá na.” 

48Á Äeyudán yeñsa nyá nyá nde: "Yi wusá lápima nde, wá gba Mó Samari, wá sendi 

ná äeya sisiñ ká yotu káà, 'wusá kelma jaã?” 

49Á nyá yeñsa nde: "Ko mi yeti mbá ná äeya sisiñ ká yotu na, yo nde, mi luàksa 

Sañmbá, ma wuná ká kpaló nje yáliyá yun mi. 

50Yasi wátá, ká äá mi, mi ti saàñ nde, äomó luêksa mi na. Yo ná wátá mumó te á saã 

nde, äomó luêksa mi, yo nyá ká pásó jósi äomó. 

51Gbakasi yi mi lápá nyá wuná káà: Ñgá mumó äakiëye málápi mámbá, ko a tïù gwe 

na.” 

52Á Äeyudán nje lápó nyá nyá nde: "Há duwaã ndana yáy nde, wá ná äeya sisiñ ká 

yotu. Abaraham gwaã, äotu äe punja málápi má Njambiyá ma gwe sendi, ma ñge nje 

keló yi wá lápá nde: 'Ñgá mumó äakiëye málápi mámbá, ko a tïù gwe' káà? 

53Wá taàka nde, wá kwaã sañmbambó wusu Abaraham á gwaã kó nde? Äotu äe punja 

málápi má Njambiyá ma gwe sendi, wá taàka yó nde, wá äa nda?” 

54Á nyá yeñsa nde: "Ñgá gba mi ná ñguru wombá lukse yotu mbá, luksa yotu te yite 

gbálate. Yo Sañmbá te yi wuná lápá nde, nyá Njambiyá wun kó, yo nyá ká lukse mi. 

55Yasi wátá, wuná yeti ká duwá nyá na. Ká äá mi, mi ká duwá nyá. Ñgá mi lápá nde, 

mi yeti ká duwá nyá na, yite mi má mó jaã nda wuná. Yo nde, mi duwaã nyá, äakiëye 

sendi málápi máná. 

56Sañmbambó wun Abaraham ëikima taká nde, a ta äáñá ñgimó te yi mi ta nje káte 

káà, á nyá woká másosa äuëyate. Kumó káà, á nyá äáñá ñgimó te gbate, á nyá sosa.” 

57Á Äeyudán lápá nyá nyá nde: "Wá tïì pa kumó gbála másew kamótan na, 'wá nde, 

wá äáñma Abaraham nde?” 

58Á Yesus yeñsa nyá äo nde: "Gbakasi yi mi lápá nyá wuná káà: Piñó te yi äo tïì pa ja 

Abaraham na, mi má mbá káte.” 

59Ndana, á äo tóká mátari, náà äo luã ná nyá. Yasi wátá, á nyá sóma kwaã pundó ká 

mbanjó Njambiyá. 

Jãn 9 

1Ndana, ká ñgimó te yi Yesus äaã ká tóká nje kwaã nó káà, á nyá äáñá wátá mbam te 

á jaëya ndi ná ëiäina misi kó. 

2Á äejeká äená diyá nyá nde: "Yekele, káto ñge yi mbam kó jaëya ná ëiäina misi káà? 

'Yo káto yiña äeya mákele máná ná ñguru wená ho káto yiña äeya mákele má sañgwá 

äená nyañgwá?” 

3Á Yesus yeñsa nde: "Yeti nde, nyá ho sañgwá äená nyañgwá kelma yiña äeya mákele 

na. Yo nde, a jaàëyikwá ná ëiäina misi, náà Njambiyá punjá nyañgwá mákele máná ká 

yotu ná. 

4Ká ñgimó te yi yesó ndi káte káà, wusá yaêkañgwá keló másay má mó te á tomma mi 

kó. Tu má ká nje, ñgimó te yi mumó ti yaka keló se másay na. 

5Piñó te yi mi ndi ká mánáti maka, mi mbá májasi te yi paniyá puyá nyá äotu äe 

mánáti.” 

6Ká nyá ma si lápó ëete káà, á nyá sa másári ká mánáti äuló yo ná másári lómbá ká 

misi má mó ëiäina misi  

7lápó nyá nyá nde: "Kándó ká weyá misi mó ká Silóy." To Silóy nde Mó te yi äo 

tomma nyá kó. Á nyá támá kwaã káè weyá misi. A yókwaã mate, a má ká äáñá yasi 

ná ñgálálá. 

8Ndana, á äotu äete äe ëikima ëiyó wátá äená mbam kó náè äotu äete äe ëikima äáñá 

nyá ká jómbó máyasi äaka lápá nde: "'Yeti gba mbam kó á ëikima ëiyó mátiëyá ëiki 

jómbó máyasi kó na?” 

9Á äaña ëiki lápó nde: "Yo nyá." Äaña nde: "Jaã, äená nyá äoàñnañgwá äoñnañgwá." 

Á nyá ná ñguru wená lápá nde: "Yo gba mi kó.” 

10Á äo nje diyá nyá nde: "Yo kwañnama nan yi misi mó äutunama nó káà?” 

11Á nyá yeñsa nde: "Wátá mbam nde Yesus äulma mánáti lómbá ká misi mámbá nje 

lápó nyá mi nde: 'Kán ká Silóy káè weyá misi mó.' Mi kaã. Ká mi ma si weyá misi 

mámbá káà, á mi kandá äáñna yasi.” 

12Á äo diyá nyá nde: "Mbam te we?" Á nyá yeñsa nde: "Mi ti duwá na.” 

13Ndana, á äo äuã mó te á äaã mbómbu ná ëiäina misi kó káè nó ká yi Äefarisáã. 

14Yasi yinóri Yesus äuàl mánáti äutá ná misi má mbam kó ká yesó Saba. 

15Yori yi Äefarisáã diyma sendi mbam kó yasi te yi kwañnama yi keló nde, a 

äáêñnañgwá ndana káà. Á nyá lápá nyá äo nde: "A lómbuma másópó ká misi mámbá, 

á mi kwaã káè weyá misi, ma ndana mi ká äáñá yasi.” 

16Á äaña Äefarisáã ëiki lápó nde: "Yeti Njambiyá njesá nyá na, káto a yeti ká jesó 

mboñga te á lápá kasi Saba káà na." Äaña ëikima lápó yan nde: "'Mó máäeyó yakama 

keló ka kwaló máyekambiyá máte yiká yi nyá kelma káà?" Á äo äaka ká äembe. 

17Á äo nje kwaã sendi wolo diyá mó te á äaã mbómbu ná ëiäina misi kó nde: "Wá 

láàpi yó ná ñge ká kasi mbam te? Wá láàpi ná ñge ká say te yi nyá kelma äutá ná misi 

mó káà?" Á nyá yeñsa nde: "Nyá mó punja málápi má Njambiyá.” 

18Ko äekum Äeyudán tïì kwaëyá jayá nde, mbam kó äaã mbómbu ná ëiäina misi, jayá 

sendi nde, a njaàki nje äáñna ndana na. Ëete, á äo jeäa sañgwá äená nyañgwá. 

19Á Äefarisáã diyá äo nde: "Yókó mónó wun yi wuná lápá nde, a jaëya ná ëiäina misi 

kó? Yo kwañnama nan yi nyá má ká äáñá yasi ndana káà?” 

20Á äo yeñsa nde: "Wusá ká duwá nde, yókó mónó wusu, duwá sendi nde, a jaëya ná 

ëiäina misi. 

21Ndi nde, yïù lápó ná yasi te yi kwañnama nde, a äáêñnañgwá ndana náè mó te á 

äutuma misi máná kó, wusá yeti ká duwá yaña káte na. A má mumó, wuná dïîya ndi 

nyá, nyá ná ñguru wená ta yeñsa nyá wuná.” 

22Sañgwá äená nyañgwá yeàñsañgwá ëete, káto äo äaã ká kambó äekum Äeyudán, 

káto äekum Äeyudán ma nyá ñgiñ nde, ñgá mumó jayá ká mbómbu äomó nde, Yesus 

nyá Krist, ko mó te tïù natá se mbanjó máwesiëya man wátá yesó na. 

23Yo káto te yite yi sañgwá äená nyañgwá lápima nde: 'A má mumó, wuná dïîya ndi 

nyá' káà. 

24Ëete, á Äefarisáã äasiëye jeäa mbam kó lápó nyá nyá nde: "Lápó gbakasi nyá wusá 

ká mbómbu Njambiyá. Há duwaã nde, mbam te mó máäeyó.” 

25Á nyá nje yeñsa nde: "Ñgá äá nde, nyá mó máäeyó, mi yeti ká duwá na, siya yasi te 

yi mi duwaã, yo nde, mi tïì äá ká äáñá yasi ná mbómbu na, ma ndana mi má ká äáñá 

yasi.” 

26Á äo diyá nyá nde: "A kelma yasi te nda ká yotu yó? A kelma nan äutá ná misi 

mó?” 

27Á nyá yeñsa nyá äo nde: "Mi ma si lápó yasi te yi kwañnama káà nyá wuná, ma 

wuná tïì kwaëyá wokó na. 'Wuná kwaàëyikwá nde, mi kaêlañgwá yekiëye sendi nyá 

wuná káto ñge? 'Wuná sendi ká kwaëyá nje äá äejeká äená?” 

28Á äo toyá nyá lápó nde: "Yo gba wá äá jeká wená, ká äá wusá, wusá su äejeká äe 

Móyisi. 

29Wusá duwaã su nde, Njambiyá lápinama nyá Móyisi. Ma ká äá mbam te yókó, ho a 

wuàla we nje nó, wusá yeti ká duwá na.” 

30Á mbam te á äaã mbómbu ná ëiäina misi kó yeñsa nyá äo nde: "Yo gba yasi te yi 

ñgbakima yïù wokó nde, ho a wuàla we nje nó, wuná yeti ká duwá na, ma yo nyá äutá 

misi mámbá. 

31Wusá duwaã nde, Njambiyá ti jaàya máñgwáta má äotu máäeyó na. Yasi wátá, a 

jaàya máñgwáta má mó te á kaná nyá tu ná yesó, keló yasi te yi nyá Njambiyá kwaëyá 

káà. 

32Kandá ná äetomba mumó wátá ná wátá tïì pa wokó wátá yesó nde, wátá mumó 

äutuma misi má mó te á jaëya ná ëiäina misi kó na. 

33Maà äáki nde, yeti Njambiyá tomá mbam te njesá na, ma nyá tïì kelá yaña na.” 

34Á äo yeñsa lápó nyá nyá nde: "Kandá yi äo ma jaàki ná wá kumó ndana wá ká móy 

máäeyó ná pitik, yasi te nda yi wá ta teëye wusá káà?" Á äo ëuëye nyá punjá kánjá 

sáã. 

35Yesus wokuma nde, äo ëuëya mbam te á äaã mbómbu ná ëiäina misi kó. Á Yesus 

sañgwa ná nyá kwaã diyá nyá nde: "'Wá ká tikó temó ká yi Mónó mumó?” 

36Á nyá yeñsa nde: "Nyañgwá mbam, Mónó mumó te mbáte äa nda? Lápó, náà mi tiki 

temó ná nyá.” 

37Á Yesus lápá nyá nyá nde: "Wá ma äáñá nyá, yo gba nyá á ká lápina ndana nyá wá 

kó.” 

38Á mbam lápá nde: "Nyañgwá mbam, mi ká tikó temó ná nyá." Á nyá kwaã kusá 

máäóñ ká mbómbu Yesus kanó nyá. 

39Á Yesus nje lápó nde: "Mi njaã ká mánáti maka, náà jósi äá káte, náà äotu äete äe 

yeti ká äáñá yasi äaka äáñ yasi, náà äotu äete äe ká äáñá yasi äaka nje äá ná ëiäina 

misi.” 

40Ká äaña Äefarisáã äete äe äaã äená äe Yesus äaka ma wokó ëete káà, á äo diyá nyá 

nde: "'Yite nde, wusá sendi, misi musu ëiäinate?” 

41Á Yesus yeñsa nyá äo nde: "Misi mun maà äáki ëiäinate, ma wuná yeti ná máäeyó 

na. Yasi wátá, wuná ká lápó ndana nde: 'Wusá ká äáñá yasi kimóte,' ëete máäeyó mun 

ta ëiyó äóná ká to yun." 

Jãn 10 

1Yesus njaã ká mbómbu lápó nde: "Gbakasi yi mi lápá nyá wuná káà: "Mó te á ëiyá 

kiná kwaã ná numáy kakwá äesam yïù nyiñá nó ká móyte na, ñgá nyá kpaló kwaã ná 

wátá nje dálá, mó te mó guäó, nyá nyañgwá mó kelna äeya mákele. 

2Yo nde, mó te á kwaã ná numáy nyiñá nó ká móy kakwá, mó te mó äakiëya äesam. 

3Sanjele te á ëiyá ká numáy kakwá kó äuàta numáy nyá nyá, wá äáàña káà, äesam ká 

wokó mán ná. A maà jeäa äo wátá wátá ná ëinó ëyan ñgbósó äo pundó nó. 

4Ñgá nyá si punjá äesam äená háná ëete káà, a ma kwaã mbómbu, äo ká kóñ ná, káto 

äo ká duwá mán ná. 

5Yasi wátá, ko äo yeti ná ëeti te yi äeñgwá gbála mumó na, äo ta kambó nyá lóndó 

káè ná nañ, káto äo yeti ká duwá mán gbála äomó na.” 

6Yesus lápinama ná nje kanó ëete nyá äo, yasi wátá, äo tïì äiye to yasi te yi nyá lápima 

nyá äo káà na. 

7Á Yesus nje lápó sendi nyá äo nde: "Gbakasi yi mi lápá nyá wuná káà: Mi mbá 

numáy te yi äesam kwaã káte yïù nyiñá nó ká móy kakwá káà. 

8Äomó háná äe kandima nje ná mi äaka äotu äe guäó, äo äotu äe nyañgwá kelna äeya 

mákele. Yasi wátá, äesam tïì láñgwá mátó ká mán yan na. 

9Mi mbá numáy, ñgá mumó nyiñá ná nje te wombá, a ta juã. A ta nyiñá pundó doló 

máëye te yi ëye. 

10Siya yasi te yi mó guäó nje keló, yo ndi guäuna yasi, ndi wonate náè girisate. Mi 

njaã mbá, náà äesam äá ná joñgwá, náà äo joñna ká móy nyáñgwá. 

11Mi mbá kimó mó äakiëya äesam. Kimó mó äakiëya äesam nyáàki joñgwá ëyená 

káto äesam äená. 

12Yasi wátá, mó te á nje äakiëye äesam káto móni kó yeti gba mó äakiëya äesam na, 

káto äesam yeti äesam äená na. Ñgá nyá äáñá ñgwáy ká nje, wá äáàña, a tikima äesam 

sáëyá kwaã, ñgwáy maà ëyaã äiye äaña, äari ma si wanja kwaã. 

13Mó te á nje äakiëye äesam káto móni kó sáàëyikwá kwaã, káto yo ndi káto móni yi 

nyá äakiëye äesam, yeti kasi ná ná äo na. 

14Mi mbá kimó mó äakiëya äesam. Mi ká duwá äesam äembá, äesam äembá ká duwá 

sendi mi. 

15Yo sendi ëete nda yi Da ká duwá mi, mi sendi ká duwá nyá. Mi ká nyá joñgwá 

ëyembá káto äesam äembá. 

16Mi ná äaña äesam äembá äe yeti ká móy kakwá te yiká na. Mi yaêkañgwá ñgbósó 

sendi äo nje nó. Äo ta wokó mán mbá, äo maà nje äá ndi kuru äesam wátá náè mó 

äakiëya yan wátá. 

17Da kwaàëyikwá mi, yo káto mi ká nyá joñgwá ëyembá yïù laëye äuã sendi yo ná 

kókó. 

18Kiná mumó wátá ná wátá á yakama pásó joñgwá ëyembá na. Yasi wátá, yo mi ná 

ñguru wombá ká nyá joñgwá ëyembá. Mi ná ëeti te yi nyá joñgwá ëyembá, mi sendi 

ná ëeti te yi äuã yo ná kókó. Yo Sañmbá lápá nde, mi keêl ëete.” 

19Á málápi mánóri kelá nde, Äeyudán äaêkañgwá sendi wolo ká äembe. 

20Á äuëya äomó ká njokate lápá nde: "A ná äeya sisiñ ká yotu, a ká kónó ná äoku. 

Káto ñge yi wuná láñgwá mátó ká yasi te yi nyá lápá káà?” 

21Á äaña lápá yan nde: "Mó te á ná äeya sisiñ ká yotu kó ti láàpinañgwá ëeká na. 

'Äeya sisiñ ná ëeti te yi keló nde, mó ëiäina misi äáêñnañgwá nde?” 

22Äo äaã ká keló jesó yïù taká ná yesó te yi äo kañma ná mbanjó Njambiyá te á 

Yerusalám nyá Njambiyá káà. Yo äaã ká ñgimó abekata. 

23Yesus äaã ká yombila ká móy mbanjó Njambiyá ká mbáy te yi äo ëikima jeäa nde 

Nje Salomóñ káà. 

24Ndana, á Äeyudán nje litó nyá lápó nyá nyá nde: "'Wá kwaàëyikwá nde, wusá ëïîy 

ná máso ká temó kumó ká ñgimó te yin? Ñgá äá nde, yo wá Krist, lápó ná sañsañ nyá 

wusá.” 

25Á Yesus yeñsa nyá äo nde: "Mi ma si lápó nyá wuná, ma wuná yeti ká tikó temó ká 

málápi máte na. Mákele máte yi Sañmbá nyá mi ëeti nde, mi keêl káà ká teëye mi nyá 

wuná. 

26Yasi wátá, wuná yeti ká tikó yun temó ká yembá na, káto wuná yeti ká njoka äesam 

äembá na. 

27Äesam äembá ká wokó mán mbá, mi ká duwá mbá äo, äo ká äeñgwá sendi mi. 

28Mi ká nyá mbá äo joñgwá te yi kpo ná kpo, ko äo tïù gwe yambile na. Sendi, ko 

mumó wátá ná wátá tïù sukó äo ká máäó mámbá na. 

29Sañmbá, mó te á nya mi äo kó kwaã äomó háná, ko mumó wátá ná wátá yeti ná ëeti 

te yi sukó äo ká máäó má Da na. 

30Siná Da ndi kiya yasi wátá.” 

31Ndana, á Äeyudán tóká sendi mátari wolo, náà äo luã ná nyá wo. 

32Á Yesus yeñsa nyá äo nde: "Mi kelma äuëya kimó mákele máte yi Da lápima nde, 

mi keêl káà ká misi mun, ma ká njoka mákele máte, wuná kwaàëyikwá luã mi ná 

mátari wo káto mákele te yán?” 

33Á äo yeñsa nyá nyá nde: "Wusá ti kwaàëyikwá luã wá ná mátari wo káto wátá kimó 

mákele na, yasi wátá, wusá kwaàëyikwá luã wá ná mátari wo, káto wá ká gbutó ná 

Njambiyá, káto gbála wá mumó ká kpaló lápó nde, wá Njambiyá!” 

34Á Yesus yeñsa nyá äo nde: "'Yo yeti gba kátinate ká mákana má mámboñga mun 

nde: 'Njambiyá lápima nde: Wuná äenjambiyá na?’ 

35Wusá duwaã nde, mumó ti yaka soñá yasi te yi yo ma äá kátinate ká mákana má 

Njambiyá káà na. Ma ñgá Njambiyá jeäa äotu äete äe málápi máná lápinama nyá äo 

äaka nde äenjambiyá, 

36káto ñge yi wuná nje lápó gba ná mi mó te á Da tókuma tomó njesá ká mánáti maka 

kó nde, mi ká gbutó ná nyá, káto mi lápima nde, mi Mónó wená káà? 

37Ñgá mi ëiyá kiná keló mákele má Sañmbá na, komáte, wuná tïî tiki temó ná mi na. 

38Yasi wátá, ñgá äá nde, mi ká keló mákele má Sañmbá, ko äákó nde, wuná tïì tiká 

temó ná mi na, wuná yeêkiëya tikó temó ká mákele máte yi mi kelá káà, náà wuná 

duwá kimóte káè nó mbómbu nde, Da ká yembá, mi sendi ká yená.” 

39Ndana, á äo kala saã nje te yi äiye nyá, yasi wátá, á nyá bóla kwaã. 

40Á nyá ëuwá ná kókó káè ká ñginjá Yurdáã, ká mbáy te yi Jañ ma kaànda tópuna 

äomó ká móróku káte káà. Á nyá kwaã ëiyó mate. 

41Á äomó äuëyate nje ká yená. Á äo ëiki lápó nde: "Jañ tïì kelá ko máyekambiyá wátá 

ná wátá na, yasi wátá, yasi háná te yi nyá lápima ká kasi mbam kó káà, gbakasi.” 

42Á äomó äuëyate tiká temó ká yi Yesus ká mbáy yinóri. 

Jãn 11 

1Wátá mbam nde Lasar äalma ná kón. A äaã mó Betani, ëya Mariya äená mañ wená 

Marta. 

2Yo äaã Mariya te á lómbuma lóbinda ká mákol má Kumande Yesus titó yo ná nyiñó 

to ná kó. Yo ëyómbu ëyená Lasar kóná. 

3Á äeëyómbu äená äaka yiäa tomá mumó káè lápó nyá Yesus nde: "Nyañgwá 

Kumande äáña, sóñ temó wó ká kónó.” 

4Ká Yesus ma wokó ëete káà, á nyá lápá nde: "Kón te yeti kón sóñ na, yasi wátá, yo 

kón te yi Njambiyá ta teëye nyañgwá ëeti máluksa máná, náà Mónó wená äá ná 

máluksa ká kón te.” 

5Temó Yesus äaã ká yotu Marta äená mañ äuã ëyómbu ëyan Lasar. 

6Ká nyá ma si wokó kasi kón Lasar káà, á nyá nje kwañëye sendi mátu yiäa ndi ká 

mbáy te komá nyá äaã káà. 

7Ká kóñte, á nyá lápá nyá äejeká äená nde: "Wusá yóêkwá ná kókó káè Yuda.” 

8Á äejeká lápá nyá nyá nde: "Yekele, kóñte tïì pa kikó na, Äeyudán kwaëya luã wá ná 

mátari wo, ma ndana 'wá ká kwaëyá yókwá ná kókó káè sendi mate nde?” 

9Á nyá yeñsa nde: "'Yesó wátá yeti ná hawa kamó jó yiäa na? Ñgá mumó kándá ná 

yesó, a yeti ká äomiyá äaki na, káto a ká äáñá májasi má yesó. 

10Ma yasi wátá, ñgá mumó kándá ná tu, a ká äomiyá äaki, káto a kiná májasi ká yotu 

ná na.” 

11Ká nyá ma si lápó ëete káà, á nyá nje lápó nyá äo nde: "Só wusu Lasar ká jakó, yasi 

wátá, mi ta káè jemá nyá.” 

12Á äejeká lápá nyá nyá nde: "Nyañgwá Kumande, ñgá äá nde, a ká jakó, yotu ná ta 

ñgbanjó lalá.” 

13Yasi yinóri Yesus láàpi ná kasi sóñ Lasar. Yasi wátá, ká yan, äo takima yan nde, a 

láàpi ná gbála jakó. 

14Ëete, á Yesus nje lápó ná gbas gbas nyá äo nde: "Lasar ma gwe. 

15Ma ñgá mi äáñá wuná ëeká káà, mi ná másosa, káto mi tïì äá ká mbáy te na. Ëete, 

wuná ta nje tikó temó ná mi. Yasi wátá, há káên mate.” 

16Ndana, á Tomasi te yi äo ëikima jeäa sendi nde Äeadan kó lápá nyá njóñ ná nde: 

"Wusá sendi, há káên mate, náà siná äe Nyañgwá Kumande káè gwe mate.” 

17Ká Yesus ma ëyaã káà, a njaàki doló nde, yo má mátu yini yi äo pumbuma ná Lasar 

káà. 

18Betani äaã ká káki Yerusalám, njokate tïì kumá kilomáta yitati na. 

19Ëete, á Äeyudán äuëyate nje äáñá Marta äená Mariya ká sóñ ëyómbu ëyan yïù nyá 

äo máñgitá. 

20Ndana, ká Marta ma wokó nde, Yesus ká nje káà, á nyá kwaã káè sañgwa ná nyá, á 

Mariya ëiyá ná ká tuã. 

21Á Marta lápá nyá Yesus nde: "Nyañgwá Kumande, wá maà äáki waka, ma ëyómbu 

ëyembá tïì gwe na. 

22Yasi wátá, mi duwaã nde, ko ndana yasi háná te yi wá ta diyá Njambiyá, a ta nyá wá 

yo.” 

23Á Yesus lápá nyá nyá nde: "Ëyómbu ëyó ta womiyá.” 

24Á Marta yeñsa nyá nyá nde: "Mi duwaã nde, a ta womiyá komá äemuñ ta womiyá 

nó ká njena yesó siyna mbokó káà.” 

25Á Yesus lápá nyá nyá nde: "Mi mbá mó womiya äemuñ, mi sendi joñgwá. Mó te á 

tiká temó ná mi, mó te ta juã, ko äákó nde, a gwaêki. 

26Sendi, mumó háná á joñna tikó temó ná mi, ko mó te tïù gwe na. 'Wá ká tikó temó 

ká lápi te nde?” 

27Á Marta yeñsa nyá nyá nde: "IÕ, Nyañgwá Kumande. Mi ma tikó temó nde, wá 

Krist, Mónó Njambiyá, yókó yi äaã nde, a yaêkañgwá nje ká mánáti maka kó.” 

28Ká nyá ma si lápó ëete káà, á nyá kwaã mbómbila káè lápó nyá mañ wená Mariya 

nde: "Yekele ma ëyaã, a ká jeäa wá.” 

29Ká Mariya ma wokó ndi ëete káà, á nyá támá ná ñgát kwaã káè pá yi Yesus. 

30Yinóri Yesus tïì pa nyiñá móy ëya na, a äaã ndi ká mbáy te yi Marta kaã sañgwa ná 

nyá káà. 

31Ndana, ká Äeyudán äete äe äaã äená äe Mariya ká tuã ká nyána nyá máñgitá äaka 

ma äáñá nde, a támma ná ñgát pundó káà, á äo äeñgwá nyá, taká nde, a káàn ká 

äoñsóñ káè leló. 

32Ká Mariya ma kumó ká mbáy te yi Yesus äaã káte, kañá misi äáñá ná nyá káà, á nyá 

äalá ká mákol máná lápó nyá nyá nde: "Nyañgwá Kumande, wá maà äáki waka, ma 

ëyómbu ëyembá tïì gwe na.” 

33Ká Yesus ma äáñá Mariya ká leló, äáñá Äeyudán äete äe njaã äená äe Mariya ká 

leló sendi káà, á ñgambi sóñ kwaã nyá, á mátakina nje nyá ká temó. 

34Á nyá diyá äo nde: "Wuná puàmbu nyá we?" Á äo yeñsa nyá nyá nde: "Nyañgwá 

Kumande, inja äáñá.” 

35Á Yesus lelá. 

36Á Äeyudán ëiyá lápó nde: "Ná äáêña ndi, a äaã ká kwaëyá nyá äuëyate.” 

37Á äaña ká njokate lápá yan nde: "'Gba mbam kó á äutuma misi má mó ëiäina misi 

kó, ma nyá ti yaka keló nde, Lasar ti gwaàki na?” 

38Á ñgambi sóñ äasiëye kwaã Yesus, á nyá kwaã káè ká äoñsóñ. Äoñsóñ te äaã ñguku 

tari, äo äoñma wátá tari ëiäó ná numbu te. 

39Á Yesus lápá nde: "Wuná njeêña tari soñá." Á Marta te ëyómbu ná Lasar te á gwaã 

kó lápá nyá nyá nde: "Nyañgwá Kumande, a má ká numbó ndana, káto yo má mátu 

yini yi äo pumbuma ná nyá káà.” 

40Á Yesus lápá nyá nyá nde: "'Mi tïì lápá nyá wá nde, ñgá wá tiká temó ká lápi te yi 

mi lápá káà, wá ta äáñá nyañgwá ëeti máluksa má Njambiyá na?” 

41Ndana káà, á äo njeñá tari soñá. Á Yesus kañá misi kánjá kwey lápó nde: "Da, mi ká 

nyá wá wosoko, káto wá ma wokó máñgwáta mámbá. 

42Yo nde, mi duwaã mbá nde, wá ká wokó máñgwáta mámbá kpo ná kpo. Yasi wátá, 

mi láàpi yiká káto ñgil te yiká yi ma wesiëya ká káki mbá káà, náà äo tiki temó nde, 

yo wá tomá mi njesá.” 

43Ká nyá ma si lápó ëete káà, á nyá kembiëya lápó ná mán ká kwey nde: "Lasar, 

pundó.” 

44Á mó te á äaã ndana muñte kó pundá, máäó náè mákol äóynate ná málambó, to náè 

mbómbu äaã sendi äóynate ná wátá pál kandó. Á Yesus lápá nyá äomó nde: "Wuná 

soêña máyasi mánóri ká yotu ná, tikó nyá, na kwaã.” 

45Äeyudán äuëyate äe njaã ká yi Mariya äaka äáñma yasi te yi Yesus kelma káà, á äo 

tiká temó ká yená. 

46Yasi wátá, äaña ká njokate kwañma káè doló Äefarisáã yekiëye yasi te yi Yesus 

kelma káà nyá äo. 

47Ndana, á äekum äe äotu äe nyána sadaka nyá Njambiyá náè Äefarisáã wesiëye äotu 

äete äe äaã ká njoñ äotu äe nyañgwá jósi Äeyudán äaka lápó nde: "Há ta keló yiká 

nan, káto mbam kó ká keló äuëya máyekambiyá? 

48Ma ñgá wusá äáñá ná misi nde, a káàn mbómbu yïù keló mákele máte, äomó háná ta 

tikó temó ká yená, wá äáàña, äotu äete äe ëiyá ná mánáti má Rom äaka ta nje yañgile 

mbanjó Njambiyá su ná kandó ëyusu.” 

49Ndana, á wátá ká njoka yan nde Kayif á äaã nyañgwá kum äotu äe nyána sadaka nyá 

Njambiyá ká sew te áte kó lápá nyá äo nde: "Ko gba wuná kiná ëyóñgó na! 

50'Wuná yeti ká duwá nde, yo kimóte pá yun nde, mumó wátá gwaêki ká numbu 

kandó, lañsa nde, äo gïîrisa ndiñgálá kandó na?” 

51Yinóri yi Kayif lápima káà, yo ti wuàla ká ëyanó ëyená ná ñguru wená na. Yo nde, a 

láàpi káto a äaã nyañgwá kum äotu äe nyána sadaka nyá Njambiyá ká sew te áte, á 

nyá punjá lápi te yi wulma ká numbu Njambiyá yi äaã nde, yo ta kelna káà. Á nyá 

kandá si lápó nde, Yesus yaêkañgwá gwe káto kandó ëyan Äeyudán. 

52Ma yo tïù äá ndi káto kandó Äeyudán äepó na, yasi wátá, yo ta äá sendi yïù sañgwá 

äónó äe Njambiyá äe ëiyá mámbáy ná mámbáy, náà äo nje äá ndi njóñ wátá. 

53Kandá yesó te, á äo nyá ñgiñ yïù saã ná nje te yi äo yakama wo ná Yesus. 

54Ëete, Yesus tïì yombila punjá se yotu ká njoka Äeyudán na. Yasi wátá, a njaã ëuwá 

komáte kwaã káè ká póku mánáti máte yi káè káki koñgor káà, ká wátá ëya nde 

Efrayim. Á nyá kwaã ëiyó mate äená äejeká äená. 

55Jesó Paska Äeyudán äaã ká wuta, á äuëya äomó támá ká máëya yïù káè pá 

Yerusalám, yite jesó tïì pa kandá na. Äo kandima kwaã, náà äo pa káè weya sámbó 

äeñgwá mámboñga má misón yan. 

56Á äo ëiki saã Yesus, ëiki lápó diyna tandá yan ká mbanjó Njambiyá nde: "Ná äáàña 

nan? Ná taàka gba nde, a ta nje ká jesó wa?” 

57Yinóri äekum äe äotu äe nyána sadaka nyá Njambiyá náè Äefarisáã ma lápó nyá 

äomó nde, ñgá wátá mumó duwá mbáy te yi Yesus ëiyá káte káà, náè nyá káên lápó, 

náà äo káè äiy nyá. 

Jãn 12 

1Piñó te yi jesó Paska äukwaã mátu yitan jó wátá, á Yesus kwaã káè ká Betani, ká ëya 

te komá Lasar te yi nyá joñgwa ká njoka äemuñ kó ëikima ëiyó káà. 

2Kumó mate, á äo kelá máëye jeäa ná nyá. Marta äaã ná másay má kaäina máëye nyá 

äomó. Lasar äaã sendi ká njoka äotu äete yi äo äaã ká mbáy máëye äená äe Yesus 

äaka. 

3Ëiyó káà, á Mariya äuã wátá ndaki ná yiña lóbinda te yi ëye äuëya móni yaka lita ká 

äembe. Yo äaã ná sáñgáláñ, äo tïì pa pulá yo ná yiña yasi na. Á nyá äuã nje lómbá ká 

mákol má Yesus kwaã titó yo ná nyiñó to ná. Á tul te si ñgañgile ndiñgálá tuã. 

4Á Yudas Iskariyot te wátá jeká Yesus, yókó á ta ëyañgwá nyá kó lápá nde: 

5"Káto ñge yi äo tïì ëyañgwá lóbinda te yiká yi yaka äuyó móni te yi äo gbo ná mó 

másay ká mátu másay gómay yitati yïù kamá ná äotu äe ñgwátá káà?” 

6Yinóri yi Yudas lápima káà, yo yeti káto a ná kasi ná äotu äe ñgwátá na. A láàpi ëete, 

káto nyá mó guäó. Yo nyá ëiki äakiëye kpoñgi móni. A ëikima nyá äó ká yasi te yi äo 

ëikima komó ká móyte káà. 

7Á Yesus nje lápó nde: "Pa tikó nyá ná sám. Tikó, na äakiëye yo laëye ná yesó te yi äo 

ta nyá ná mi ká äoñsóñ káà. 

8Yo nde, wuàná äotu äe ñgwátá ká ëiyó mátu háná ká kiya mbáy. Ká äá mi, mi tïù 

ëiyó mbá siná wuná ká kiya mbáy mátu háná na.” 

9Äeyudán äuëyate wokuma nde, Yesus womáte ká Betani. Á äo káè, yeti ndi káto 

Yesus nyápó na, yasi wátá, äo kaã sendi, náà äo káè äáñ Lasar te yi Yesus joñgwa ká 

njoka äemuñ kó. 

10Ndana, á äekum äe äotu äe nyána sadaka nyá Njambiyá nyá ñgiñ nde, äo ta wo 

sendi Lasar, 

11káto nyañgwá mákele máte yi kelnama ká yotu ná káà ká keló nde, äuëya Äeyudán 

tuêm kóñ ndana ná äo tikó temó ká yi Yesus. 

12Misi pupá nyañgwá ñgil äete äe njaã ká jesó Paska äaka wokuma nde, Yesus ká nje 

ká Yerusalám. 

13Á äo pásá mbóru mábaña yïù káè sosa ná nyá. Á äo ëiki kembiëya nde: "Hosana! 

Baba Mbokó nyáêki mákombila nyá yókó á nje ná ëinó ëyená nje namó kandó 

Isarayál kó!” 

14Yesus dolma wátá mónó tofu, á nyá äendá nyá ëiyó te äeñgwá yasi te yi yo kátinate 

ká mákana má Njambiyá káà. 

15Yo kátinate nde: 'Ñgóndu Siyóñ,f1 wá tïî kambi yaña na. Äáña kumande wó 

äendima mónó tofu yïù nje nó.’ 

16Ká ñgimó te yinóri äejeká äe Yesus tïì woká to máyasi máte yi äaã ká kwañna káà 

na. Yasi wátá, ká Yesus ma nje yókwá ká ëyoäó äuã máluksa máná káà, á äo nje taká 

duwá nde, yasi te yi mákana má Njambiyá ëikima lápó nó káà äaã ká kasi ná. Äo njaã 

duwá sendi nde, gba máyasi máte yi äo kelma káà, äo kelma yo káto ná. 

17Ká ñgimó te yi Yesus jeäama ná Lasar joñgwá ká njoka äemuñ punjá ká äoñsóñ káà, 

äuëya äomó äaã káte. Á äo ëiki yekiëye yasi te yi äo äáñma káà. 

18Yo káto te yite yi ñgil äomó kaã káè sosa nyá káà. Äo wokuma kasi máyekambiyá 

mánóri yi nyá kelma káà. 

19Ndana, á Äefarisáã lápá tandá yan nde: "Ná äáêña, yasi te yi wuná yakama keló 

sendi ndana yeti se na. Äomó háná ma lekwá káè ká kóñ ná.” 

20Äaña Äegrák äaã ká njoka äotu äete äe kaã ká Yerusalám yïù káè kanó Njambiyá ká 

jesó Paska äaka. 

21Á äo káè ká yi Filip te mó Betsayda ká Galile. Á äo ñgwáta ná nyá lápó nde: 

"Nyañgwá mbam, wusá ká kwaëyá äáñá Yesus.” 

22Á Filip káè lápó nyá Andere, á äo háná yiäa nje kwaã káè lápó nyá Yesus. 

23Á Yesus yeñsa nyá äo nde: "Ñgimó ma ëyaã, ñgimó te yi Njambiyá ta punjá ná 

máluksa má Mónó mumó yáy. 

24Gbakasi yi mi lápá nyá wuná káà: Ñgá mbumó mbusa tïì pa káè ká mánáti pa gwe 

na, yo ta äóná ndi wátá. Ma yasi wátá, ñgá yo pa gwe, yo ta nje wumó äuëya 

mámbumó. 

25Mó te á kwaëyá kambiëya ná joñgwá ëyená ná ñgom ñgom kó ta ëimbiëye yo. Ma 

yókó á ëiyá kiná kambiëya ná joñgwá ëyená ná ñguru wená kó ta äá ná joñgwá te yi 

kpo ná kpo. 

26Mumó háná á kwaëyá keló másay nyá mi, mó te yaêkañgwá äeñgwá mi. Ká mbáy te 

yi mi ëiyá káte, mó másay wombá ta ëiyó sendi káte. Ñgá mumó kelá másay nyá mi, 

Da ta lukse nyá. 

27"Ndana temó mbá ëeká ná haäuäu, mi duwaã nde, mi ta lápó ná ñge? 'Mi láàpi ka 

nde: Da joñgwá mi ká yasi te yi kwaëyá ëyaã mi ndana káà? Ko na, káto yo káto te 

yite yi mi njaã nó ká mánáti maka. 

28Da, keló nde, äomó luêksa ëinó ëyó." Ndana, á äo woká yiña mán ká wulá ëyoäó 

lápó nde: "Mi ma keló nde, äomó luêksa ëinó ëyembá. Mi ta äasiëye keló nde, äo 

luêksa sendi yo.” 

29Ñgil äotu äete äe äaã womáte wokó mán yinóri äaka lápima nde: "Mbiyó lumma." 

Äaña nde: "Wátá jaki Njambiyá lápinama nyá nyá.” 

30Á Yesus yeñsa nde: "Mán te yi lápinama wulá ëyoäó káà ti láàpinañgwá káto mbá 

na, yo láàpinañgwá káto yun. 

31Ñgimó te yi Njambiyá ta pásó ná jósi äotu äe mánáti maka káà ma ëyaã. Ndana 

Njambiyá ta ëuëye Kum mánáti maka soñá. 

32Pá yembá, ká äo si ñgba mi ká jeti támbiëye ká kwey, mi ta ëulá äomó háná njesá ká 

yembá.” 

33Yesus láàpi yinóri yïù teëye ná kwaló sóñ te yi nyá ta sañgwa nó káà. 

34Á ñgil äomó yeñsa nyá nyá nde: "Wusá wokuma su ká mákana má mámboñga má 

Njambiyá nde, Krist ta ëiyó kpo ná kpo. Ma nan yi wá nje lápó yó nde, äo yaêkañgwá 

ñgba Mónó mumó ká jeti támbiëye ká kwey káà? Mónó mumó te áte äa nda?” 

35Á Yesus nje lápó nyá äo nde: "Májasi ndi ká njoka yun yi yaka mónó ñgimó. Piñó te 

yi yo ndi ká panó ëete káà, wuná káêndi ká puyá te, kambó yitil má nje ñgbaká wuná. 

Yo nde, mó te á kándá ká móy yitil kó káàndi tukute. 

36Ká ñgimó te yi májasi ndi ká panó ká njoka yun káà, wuná tïîki temó ká májasi 

máte, náà wuná äá äotu äe májasi." Ká Yesus ma si lápó máyasi mánóri káà, á nyá 

kwaã ëuwá womáte káè mbómbu yan káè sóma. 

37Ko äákó nde, a kelma äuëya máyekambiyá ëete ká misi má äomó, äo tïì tiká temó ná 

nyá na. 

38Yo kwañnama ëete, náà málápi máte yi Esayi te mó punja málápi má Njambiyá 

lápima káà si tondu. A lápima nde: 'Baba Mbokó, ma nda tikima temó ká yasi te yi 

wusá lápima káà? Sendi, 'Baba Mbokó teàëya nda ëeti ná?’ 

39Ko, ma äo ti yaka tikó temó na, káto lápi te yi Esayi lápima sendi káà. A lápima 

nde: 

40'Njambiyá ma ëiäó misi man, ëesá mátemó man, kambó äo má nje äáñá máyasi, äo 

má nje äá ná ëyanó, äo má nje yeñsa temó, ma nyá nje siëyá kón yan.’ 

41Esayi njaàki lápó máyasi mánóri ká kasi Yesus, káto a äáñma máluksa máná. 

42Ko äákó ëete, äaña Äeyudán äuëyate tikima temó ká yi Yesus. Yasi wátá, äo tïì jayá 

punjá yo ká misi má äomó na, kambó Äefarisáã má nje lápó nde, äo tïî nata se mbanjó 

máwesiëya na. 

43Äekum Äeyudán äaka kelma ëete, káto äo kwaëya nde, äomó luêksa äo kwaã 

máluksa máte yi Njambiyá yakama lukse ná äo káà. 



223 

 

 
© 1999, Wycliffe Bible Translators. 

 

 
 

 

44Ndana, á Yesus lápá ná mán ká kwey nde: "Mó te á tiká temó ná mi, mó te ti tïùki 

temó ná mi na, yo nde, a tïùki temó ná Mó te á tomma mi njesá kó. 

45Sendi, mó te á äáñá mi, mó te äáñma Mó te á tomma mi kó. 

46Mi njaã mbá ká mánáti maka yïù paniyá puyá nda yi májasi paná nó káà. Ëete, mó 

te á tiká temó ná mi, mó te tïù ëiyó ká móy yitil na. 

47Ñgá mumó woká málápi mámbá pupá mátó, yeti mi jóse nyá na, káto mi ti njaàki 

nje jóse äotu äe mánáti maka na, yo nde, mi njaàki nje joñgwá äo. 

48Mó te á sáñá mi pupá mátó ká málápi mámbá, mó te ná mó te á ta jóse nyá. Gba lápi 

te yi mi lápima káà ta pásó jósi ná ká njena yesó siyna mbokó. 

49Yo nde, mi tïì lápina ná ëeti te yembá na. Yasi wátá, Da, nyá Mó te á tomma mi ná 

ñguru wená kó lápima nyá mi máyasi máte yi mi yaêkañgwá lápó náè máyasi máte yi 

mi yaêkañgwá teëye káà. 

50Ma mi duwaã nde, yasi te yi nyá lápá káà keàl nde, mumó äáêki ná joñgwá te yi kpo 

ná kpo. Ëete, máyasi máte yi mi lápá mbá káà, mi láàpi äeñgwá numbu Da." 

Jãn 13 

1Misi pupá yo äaã nde, äo ta keló jesó Paska. Yesus duwaã nde, ñgimó ná ma ëyaã, 

ñgimó te yi nyá ta ëuwá nó ká mánáti maka káè pá yi Da. A äaã ká kwaëyá äotu äená 

äe äaã ká mánáti maka äaka mátu háná. A kwaëya äo kumó ká njena mátu máná ká 

mánáti. 

2Yesus äaã ká ëyena äená äejeká äená äekoko. Yinóri Kum äeya mákele ma nyá äeya 

mátaká ká temó Yudas te mónó Simón Iskariyot nde, a ëyaêñgwá Yesus. 

3Yesus duwaã nde, Da ma nyá nyá ëeti te yi namó máyasi háná. A duwaã sendi nde, a 

wuàla ká yi Njambiyá nje nó, a ta yókwá káè pá yená. 

4Á nyá támá ká mbáy máëye soñá nyañgwá lambó te yi äaã ká yotu ná káè tikó ná 

nañ. Á nyá äuã yiña kum lambó wotó ká jon. 

5Ndana, á nyá äuã móróku kumbá ká wátá pan nyá äó ká weyna mákol má äejeká 

äená nje titó ná kum lambó te yi äaã ká jon ná káà. 

6Á nyá nje kumó ká yi Simón Piyár. Á Simón Piyár lápá nyá nyá nde: "Nyañgwá 

Kumande, yo gba wá ká kwaëyá weyá mákol mámbá?” 

7Á Yesus yeñsa nyá nyá nde: "Wá yeti ká äiye to yasi te yi mi kelá ndana káà na, yasi 

wátá, wá ta nje äiye yo wátá yesó.” 

8Á Piyár lápá nyá nyá nde: "Ko wá tïù weyá mákol mámbá wátá yesó na." Á Yesus 

yeñsa nyá nyá nde: "Ñgá mi ti weyá mákol mó na, nam siyma siná wá.” 

9Á Simón Piyár lápá nyá nyá nde: "Nyañgwá Kumande, wá tïî weya ndi mákol siyá 

na, weya sendi máäó náè to.” 

10Á Yesus nje lápó nyá nyá nde: "Ñgá mumó si weya ná yotu háná, siya yasi te yi nyá 

yaêkañgwá keló ká kóñte, yo ndi weyna gbála mákol, káto yotu ná má pupunate. Ma 

wuná má yun pupunate. Yasi wátá, yeti wuná háná na.” 

11Yo nde, Yesus duwaã mó te á ta ëyañgwá nyá kó, yori yi nyá lápima nde: 'Wuná 

háná yeti pupunate' káà. 

12Ndana, ká Yesus ma si weyá mákol man káà, á nyá tóká lambó ná láñá nje kwaã 

ëiyó ká mbáy máëye lápó nyá äo nde: "'Wuná äiyma to yasi te yi mi kelma ndana ná 

wuná káà? 

13Yi wuná jeäa mi nde yekele ho nde kumande káà, yo gbakasi, mi gbate yekele náè 

kumande. 

14Ma ñgá äá nde, mi kumande, mi yekele weyma mákol mun, wuná sendi, wuná 

yaêkañgwá weyá mákol mun tandá yun. 

15Yo nde, mi teëya wuná nda yi wuná yaêkañgwá keló káà, náà wuná kel sendi nda yi 

mi kelma ná wuná káà. 

16Gbakasi yi mi lápá nyá wuná káà: Kiná wátá mó másay á kwañma masa wená na. 

Sendi, kiná wátá mó te yi äo tomá nyá tomó kwañma mó te á tomma nyá kó na. 

17Nda wuná ma duwá ëete káà, ñgá wuná kelá ëete, wuná ta äá ná másosa. 

18"Mi ti láàpi ná wuná háná na, mi duwaã gba äotu äete äe mi tókuma äaka. Yasi 

wátá, málápi máte yi yo kátinate ká mákana má Njambiyá káà yaêkañgwá si tondó. 

Yo kátinate nde: 'Mó te yi siná nyá ëyena ndi wátá kó äoñma ëyambi suñgwá ná mi.’ 

19Ma yoká yi mi kandá lápó ndana nyá wuná ká ñgimó te yi äeya yasi tïì pa ëyaã káà. 

Simande ká ñgimó te yi yo ta ëyaã káà, náà wuná tiki temó nde, yo mi mó te yi mi 

ëikima lápó nó kó. 

20Gbakasi yi mi lápá nyá wuná káà: Mó te á äuã mumó háná te yi mi tomá kó kimóte, 

mó te äoàñ mi. Sendi, mó te á äuã mi kimóte, mó te äoàñ Mó te á tomma mi kó.” 

21Ká Yesus ma si lápó ëete káà, temó ná tïì äá ná tá ká kóñte na, á nyá lápá ná sañsañ 

nde: "Gbakasi yi mi lápá nyá wuná káà: Wátá mumó ká njoka yun ta ëyañgwá mi.” 

22Á lápi äaná äejeká, á äo äáñna tandá yan ná hálá hálá hálá kiná duwá mó te yi nyá 

lápá nó kó na. 

23Yinóri wátá jeká te yi Yesus ëikima kwaëyá äuëyate kó äaã mátiëyá ká mbáy máëye 

ká káki Yesus. 

24Á Simón Piyár yásiëyá misi nyá nyá nde, a dïîya Yesus, na lápi mó te yi nyá lápá nó 

kó. 

25Á jeká te láñgwá yotu kánjá puló Yesus diyá nyá nde: "Nyañgwá Kumande, wá 

láàpi yasi ká ná nda?” 

26Á Yesus yeñsa nde: "Mó te yi mi ta äuã mampa tópá ká mbe njay kañá nyá nyá kó, 

mó te ru." Á nyá äuã mampa tópá ká mbe njay kañá nyá Yudas te mónó Simón 

Iskariyot. 

27Ká Yesus ma kañá ndi yo nyá nyá ëeká káà, á Satan nyiñá temó Yudas. Á Yesus nje 

ëiyó lápó nyá nyá nde: "Yasi te yi wá taká keló káà, keló yo nádó.” 

28Ko mumó wátá ná wátá ká njoka äotu äete äe äaã ká mbáy máëye äaka tïì äiye to 

lápi te yi nyá lápima nyá Yudas káà na. 

29Yo nde, äaña takima nde, nda yo Yudas äakiëye kpoñgi móni káà, Yesus láàpi yari 

nyá nyá nde, a äóêm máyasi máte yi yo ta kamá äo ká jesó káà, ho nde, a nyáêki yiña 

yasi nyá äotu äe ñgwátá. 

30Ká Yudas ma kánjá ndi äó äiye ná mampa yinóri káà, á nyá pundá ná put kwaã. Yo 

äaã ná tu. 

31Ká Yudas ma si pundó kwaã káà, á Yesus lápá nde: "Ndana Njambiyá ma punjá 

máluksa má Mónó mumó. Sendi, Njambiyá ma punjá máluksa máná ná ñguru wená 

ná nje Mónó. 

32Ñgá äá nde, Njambiyá ma punjá máluksa máná ná ñguru wená ná nje Mónó, a ta 

punjá máluksa má Mónó ká yotu ná, Njambiyá ná ñguru wená. Ñgimó te yi nyá ta 

punjá ná máluksa má Mónó káà äukwaã ná mbát. 

33Wuná äónó, mi ndi ná mónó ñgimó ná mbát yïù kwañëye siná wuná. Wuná ta saã 

mi. Mi lápima nyá Äeyudán nde, wuná yeti ná ëeti te yi káè ká mbáy te yi mi káè káte 

káà na. Yo ndi kiya málápi máte yi mi lápá sendi ndana nyá gba wuná káà. 

34Mi ká nyá wuná jónja mboñga, yo nde: Wuná kwaêëyañgwá tandá yun nda yi mi 

kwaëya ná wuná káà. Wuná sendi, wuná kwaêëyañgwá ëete. 

35Ñgá wuná kwaëya tandá yun, äomó ta duwá nde, wuná äejeká äembá.” 

36Á Simón Piyár lápá nyá nyá nde: "Nyañgwá Kumande, yite nde, wá káàn we?" Á 

Yesus yeñsa nyá nyá nde: "Wá yeti ná ëeti te yi äeñgwá mi ká mbáy te yi mi káè káte 

ndana káà na, yasi wátá, wá ta disó äeñgwá mi ká yiña máñgimó.” 

37Á Piyár lápá nyá nyá nde: "Nyañgwá Kumande, ñge ta suñó nde, mi tïù äeñgwá wá 

ndana káà? Mi nádó te yi nyá joñgwá ëyembá káto yó.” 

38Á Yesus yeñsa nde: "Wá láàpi gba nde, wá nádó te yi nyá joñgwá ëyó káto mbá 

nde? Gbakasi yi mi lápá nyá wá káà: Wá ta tonó kumó máñga yitati nde, wá yeti ká 

duwá mi na, mbam kuäá maà nje kókó njimá." 

Jãn 14 

1Á Yesus káè mbómbu lápó nyá äejeká nde: "Temó yun tïî kuëyukwá na. Wuná káên 

mbómbu yïù tikó temó ká yi Njambiyá, tikó sendi temó ná mi. 

2Mámbáy äuëyate ká tuã Sañmbá. Yo maà ëiy kiná äá ëete na, 'ma mi tïì lápá nyá 

wuná nde: Mi ká káè kombile mbáy tiká wuná na? 

3Ñgá mi si káè kombile mbáy tiká wuná, mi ta yókwá ná kókó nje äuã wuná, náà 

wuná ëiy sendi ká mbáy te yi mi ëiyá káte káà. 

4Wuná duwaã mbáy te yi mi káè mbá káte káà, wuná duwaã nje te.” 

5Á Tomasi lápá nyá nyá nde: "Nyañgwá Kumande, wusá yeti ká duwá mbáy te yi wá 

káè káte káà na. Ma há ta keló nan yïù duwá ná nje te?” 

6Á Yesus yeñsa nyá nyá nde: "Mi mbá nje, mi gbakasi, mi sendi joñgwá. Kiná mumó 

á yakama kumó ká yi Da kiná kwaã ná mi na. 

7Wuná maà dukwá mi gbate, ma wuná ta duwá sendi Sañmbá. Kandá ndana wuná ma 

duwá nyá, wuná sima äáñá nyá sendi.” 

8Á Filip lápá nyá nyá nde: "Nyañgwá Kumande, teëya wusá Da, yite ma yaka wusá.” 

9Á Yesus yeñsa nyá nyá nde: "Wuy Filip, äuëya nyañgwá mátu máte yi mi sima 

kwañëye siná wuná káà, 'kumó ndana wá tïì pa duwá mi na? Mó te á äáñma mi, mó te 

sima äáñá Da. Ma nan yi wá nje lápó ndana nde: 'Teëya wusá Da' káà? 

10'Wá yeti ká tikó temó nde, mi mbá pá yi Da, ma nyá sendi pá yembá na? Málápi 

máte yi mi lápá mbá nyá wuná káà, mi ti láàpi ná ëeti te yembá na. Yo nde, Da, nyá á 

ëiyá ká yembá kó ká punjá nyañgwá mákele máná. 

11Wuná tïîki temó ká lápi te yi mi lápá nde: Mi pá yi Da, Da sendi pá yembá káà. Ñgá 

wuná ti tiká temó ná mi ká lápi te yite na, wuná yeêkiëya tikó temó káto mákele máte 

yiká yi mi kelá káà. 

12Gbakasi yi mi lápá nyá wuná káà: Mó te á tiká temó ná mi, mó te ta keló sendi 

kwaló mákele máte yi mi kelá káà. A ta keló nyañgwá mákele kwaã yiká, káto mi ká 

kwaã mbá káè pá yi Da. 

13Ma yasi háná te yi wuná ta diyá ná ëinó ëyembá, mi ta keló yo, náà Da äá ná 

máluksa ná nje Mónó wená. 

14Ñgá wuná diyá yaña ná ëinó ëyembá, gba mi ta keló yasi te.” 

15"Ñgá wuná kwaëyá mi, wuná ta äakiëye mámboñga mámbá. 

16Ma mi ta ñgwáta mbá ná Da, a ta nyá wuná wátá Mó mákamna te á ta ëiyó wuàná 

äo kpo ná kpo. 

17Mó mákamna te, yo Sisiñ te á gbakasi. Äotu äe mánáti maka yeti ná ëeti te yi jayá 

nyá na, káto äo yeti ká äáñá nyá na. Sendi, äo yeti ká duwá nyá na. Yasi wátá, wuná 

ká duwá yun nyá, káto a ká ëiyó wuàná äo, äá sendi pá yun. 

18Mi tïù tikó wuná nda äónó äenyuru na. Mi ta yókwá nje ká yun. 

19Äukwaã ndi mónó ñgimó ná mbát, äotu äe mánáti maka tïù äáñá se mi na. Yasi 

wátá, ndi wuná ta äáñá yun mi, káto mi mbá ná joñ, ëete wuná sendi ta äá yun ná joñ. 

20Yesó te wuná ta duwá nde, mi mbá ká yi Sañmbá, wuná yun pá mi, mi pá wuná. 

21Mumó háná á jayá mámboñga mámbá äakiëye yo, yo mó te á ká kwaëyá mi. Mumó 

háná á kwaëyá mi, Sañmbá ta kwaëyá nyá. Mi sendi ta kwaëyá mó te punjá yotu nyá 

nyá.” 

22Á Yudas, yeti Yudas te Iskariyot na lápá nyá nyá nde: "Nyañgwá Kumande, nan yi 

wá ta punjá ndi yotu nyá wusá kiná punjá nyá äotu äe mánáti maka káà?” 

23Á Yesus yeñsa nyá nyá nde: "Ñgá mumó kwaëyá mi, mó te ta äakiëye málápi 

mámbá, Sañmbá ta kwaëyá nyá. Siná Sañmbá ta káè ká yená äiye ëya ká yená. 

24Ñgá mumó ti kwaëyá mi na, mó te ti yaka äakiëye málápi mámbá na. Yo nde, 

málápi máte yi wuná woká yi pundá ká numbu mbá káà ti wuàla ká yembá ná ñguru 

wombá na, yasi wátá, yo wuàla ká yi Da, nyá mó te á tomma mi kó. 

25"Mi láàpi máyasi maka ndana nyá wuná ká ñgimó te yi mi ndi káte siná wuná káà. 

26Yo nde, Mó mákamna te á Da ta tomó ná ëinó ëyembá kó ta teëye wuná máyasi 

háná. A ta keló sendi nde, wuná taêka máyasi háná te yi mi lápima nyá wuná káà. Mó 

mákamna te, yo Kimó Sisiñ. 

27"Gba táte yi mi tiká ná wuná káà! Mi ká nyá wuná táte yembá. Mi yeti ká nyá wuná 

yo nda yi äotu äe mánáti maka nyá káà na. Temó yun tïî kuëyukwá na, wuná tïî gwaki 

wóã yaña na. 

28Wuná ma wokó yasi te yi mi lápima nyá wuná káà. Mi lápima nde: 'Mi ká kwaã, ma 

mi ta yókwá sendi nje ká yun.' Maà äáki nde, wuná ká kwaëyá mi gbate, ma wuná ná 

másosa yïù wokó nde, mi ká kwaã ká pá yi Da, káto Da kwaã mi. 

29Ma yoká yi mi kandá lápó ndana nyá wuná piñó te yi yo tïì pa kelna káà. Simande 

ká ñgimó te yi yo ta kelna káà, náà wuná tiki temó ká yembá. 

30Mi tïù lápina se äuëyate siná wuná na, káto Kum mánáti maka ká nje. A yeti ná ëeti 

te yi keló yiña yaña ná mi na. 

31Yo nde, máyasi ta kwañna ëete, náà äotu äe mánáti maka duwá gbate nde, mi ká 

kwaëyá Da, náà äo duwá sendi nde, mi keàl máyasi äeñgwá lápi te yi Da lápima nyá 

mi káà. Ná táêma, há jïîsa waka kwaã." 

Jãn 15 

1"Mi mbá kpasa njuku vinyá. Ma Sañmbá, mó kombilate. 

2Äó jeti háná á ëiyá ká mi kiná wumó mámbumó, Sañmbá ká pásó yo soñá. Ndi nde, a 

ká kombile soñá äeya mónó máäó má jeti máte yi lo ká äó jeti te á wumá mámbumó 

kó, náà yo wum kwaã yite. 

3Wuná má yun pupunate káto málápi máte yi mi lápima nyá wuná káà. 

4Wuná ëïîy mátu háná pá mi nda yi mi ëiyá mátu háná pá yun káà. Ñgá äó jeti ti ëiyá 

sañgwate ná njuku te na, a ti yaka ëiyó nyápó wumó mbumó na. Yo sendi ëete ná 

wuná. Ñgá wuná ti ëiyá mátu háná pá mi, wuná ti yaka wumó mámbumó na. 

5Mi mbá njuku jeti, wuná yun máäó máte. Mumó te á ëiyá mátu háná pá mi, mi sendi 

pá nyá, mó te ká wumó äuëya mámbumó, káto kiná mi, wuná ti yaka keló yaña na. 

6Ñgá mumó ti ëiyá mátu háná pá mi na, äo ká äuã nyá äetá ná váñ nda yi äo äetá ná äó 

jeti káà, ó äáàña, yo ma si sósó, äo maà nje äuã yo äetá ká ëitá si loëyá. 

7Ñgá wuná ëiyá mátu háná pá mi, sendi, ñgá málápi mámbá ëiyá mátu háná pá yun, 

komáte, wuná dïîya yasi háná te yi wuná kwaëyá, wuná ta äá ná yo. 

8Ñgá wuná wumá äuëya mámbumó, wuná ta teëye nde, wuná äejeká äembá. Ëete, 

máluksa má Sañmbá ká pundó ká puyá. 

9"Mi kwaëya wuná nda yi Da kwaëya ná mi káà. Wuná káên mbómbu yïù ëiyó 

sañgwate ná mi ká móy mákwaëya mámbá. 

10Ñgá wuná äakiëye mámboñga mámbá, wuná ta káè mbómbu yïù ëiyó mátu háná pá 

mi ká móy mákwaëya mámbá nda yi mi äakiëya ná mámboñga má Sañmbá yïù ëiyó 

nó mátu háná pá yená ká móy mákwaëya máná káà. 

11Mi láàpi máyasi mánóri nyá wuná, náà wuná äá ná másosa máte yi mi nó káà, náà 

másosa tondu ká temó yun. 

12"Mboñga te yi mi nyá wuná káà, yo nde: Wuná kwaêëyañgwá tandá yun nda yi mi 

kwaëya ná wuná káà. 

13Njena nyañgwá mákwaëya máte yi mumó yakama teëye, yo komá nyá nyá joñgwá 

ëyená káto äesó äená. 

14Ñgá wuná kelá yasi te yi mi lápá nyá wuná káà, yite wuná äesó äembá. 

15Mi yeti ká jeäa se wuná nde äotu äe másay na, káto mónó másay ti duàkwá yasi te yi 

masa wená kelá káà na. Mi ká jeäa wuná ndana nde äesó äembá, káto mi ma teëye 

wuná máyasi háná te yi Sañmbá lápima nyá mi káà. 

16Yeti wuná tóká mi na, yo mi tóká wuná tomó wuná, náà wuná káè wum mámbumó, 

náà mámbumó mun kiki. Ëete, yasi háná te yi wuná ta diyá Da ná ëinó ëyembá, a ta 

nyá wuná yo. 

17Yasi háná te yi mi kombile lápó nyá wuná, yo nde: Wuná kwaêëyañgwá.” 

18"Ñgá äá nde, äotu äe mánáti maka ká äenó wuná, wuná duêkwá nde, äo kandima 

äenó mi ná wuná. 

19Wuná maà äáki sañgwate wuná äotu äe mánáti maka, ma äotu äe mánáti maka ta 

kwaëyá wuná, káto wuàná äo ndi ná mákele wátá. Yasi wátá, wuná yeti sañgwate 

wuàná äotu äe mánáti maka na. Mi tókuma wuná soñá ká njoka yan. Yo káto te yite yi 

äotu äe mánáti maka äená ná wuná káà. 



229 

 

 
© 1999, Wycliffe Bible Translators. 

 

 
 

 

20Wuná taêka lápi te yi mi lápima mbá nyá wuná káà. Mi lápima nyá wuná nde: 'Kiná 

wátá mó másay á kwañma masa wená na.' Ñgá äá nde, äo teëya mi nyañgwá mábóná, 

äo ta teëye sendi wuná mábóná ëete. Ñgá äá nde, äo äakiëya málápi mámbá, äo ta 

äakiëye sendi málápi mun. 

21Yo nde, äo ta keló máyasi mánóri háná ná wuná káto ëinó ëyembá, káto äo yeti ká 

duwá Mó te á tomma mi njesá kó na. 

22Mi maà ëiy kiná nje, ëiyó sendi kiná lápina nyá äo na, ma máäeyó yeti ká to yan na. 

Ma ndana mi ma si nje lápina nyá äo. Ëete, äo yeti se ná gbála mónó yaña te yi äo 

yakama jóse ká kasi máäeyó man na. 

23Mó te á äená mi, mó te äenma sendi Sañmbá. 

24Mi maà ëiy kiná keló yiña mákele máte yi mumó wátá ná wátá tïì kelá ná toru, ma 

máäeyó yeti ká to yan na. Ma ndana äo äáñma nyañgwá mákele máte yi mi kelma káà, 

ko äákó ëete, äo ká äenó mi siná Sañmbá háná. 

25Yo nde, máyasi máte keàlnañgwá ëete yïù tonjá ná máyasi máte yi yo kátinate ká 

mákana má mámboñga man káà. Yo kátinate nde: 'Äo äenma mi kiná to te na.’ 

26"Mó mákamna wun ta nje. Mi ta njesá nyá wulá pá yi Da. Yo Sisiñ te á gbakasi, 

Sisiñ te á pundá wulá ká yi Da. Ká ñgimó te yi nyá ta nje káà, a ta lápó yasi te yi nyá 

duwaã ká kasi mbá káà nyá wuná. 

27Ma wuná ta lápó sendi yasi te yi wuná duwaã náè yi wuná äáñma ká kasi mbá káà, 

káto siná wuná ká joñna wátá njombu yaña." 

Jãn 16 

1"Máyasi maka yi mi lápima nyá wuná káà, mi láàpi, kambó wuná má nje ëiyó kiná 

tikó se temó ná mi na. 

2Äo ta kiëyá wuná nde, wuná tïî nata se mámbanjó máwesiëya man wátá yesó na. Gba 

ñgimó ta ëyaã yi äo ta wo wuná, taká nde, yite yi äo kelá káà, äo ká kanó Njambiyá. 

3Äo ta keló máyasi mánóri, káto äo tïì duwá ko Da ko mi na. 

4Yo nde, mi láàpi máyasi maka nyá wuná, simande komá ñgimó te ta ëyaã káà, náà 

wuná nje taki duwá nde, mi ma kandá lápó nyá wuná. Yasi wátá, mi tïì lápá máyasi 

máte nyá wuná ká ñgimó te yi mi kandima ná teëya yun máyasi káà na, káto mi äaã 

ndi siná wuná. 

5"Ma ndana mi ká yókwá káè pá yi Mó te á tomma mi njesá kó. Ma ko mumó wátá ná 

wátá ká njoka yun yeti ká diyá mbáy te yi mi káè káte káà na. 

6Yasi wátá, temó yun ma tondó ná ñgambi káto lápi te yi mi lápima nyá wuná káà. 

7Yo nde, yo gba gbakasi yi mi lápá nyá wuná káà: Yo ta äá kimóte pá yun nde, mi 

kwaêñ, káto ñgá mi ëiyá kiná kwaã na, Mó mákamna tïù nje pá yun na. Yasi wátá, ñgá 

mi kwaã, mi ta tomó nyá njesá wuná. 

8Ma komá nyá ta nje káà, a ta teëye äotu äe mánáti maka ná sañsañ nde, ká kasi 

máäeyó, mátaká man kótute. Ká kasi ñgbeñ mákele náè ká kasi pásina jósi te yi 

Njambiyá, mátaká man sendi kótute. 

9A ta teëye äo nde, mátaká man kótute ká kasi máäeyó, káto äo yeti ká tikó temó ná 

mi na. 

10Sendi, mátaká man kótute ká kasi ñgbeñ mákele, káto mi ká yókwá káè pá yi Da. 

Ëete, wuná tïù äáñá se mi na. 

11A ta teëye sendi äo nde, mátaká man kótute ká kasi pásina jósi te yi Njambiyá, káto 

Njambiyá sima pásó jósi Kum mánáti maka. 

12"Mi ndi ná äuëya máyasi máte yi mi yakama lápó nyá wuná, yasi wátá, wuná ti yaka 

wokó máyasi máte ndana na. 

13Komá Sisiñ te á gbakasi ta nje káà, a ta teëye wuná yasi háná te yi äá gbakasi káà. 

Yo nde, a tïù lápina ná ëeti te yená ná ñguru wená na, yasi wátá, a ta lápó yasi háná te 

yi nyá wokuma ká numbu Da káà. A ta nje pelá máyasi máte yi ta kwañna káà nyá 

wuná. 

14Yo nyá ta punjá máluksa mámbá, káto a ta äuã lápi ká numbu mbá nje pelá nyá 

wuná. 

15Yasi háná te yi Da nó, yo yembá. Yo káto te yite yi mi lápima nde: A ta äuã lápi ká 

numbu mbá nje pelá nyá wuná káà. 

16"Äukwaã ndi mónó ñgimó ná mbát, wuná tïù äáñá se mi na. Ëiyó ká kóñte sendi ná 

mbát, wuná maà nje äáñá sendi mi ná kókó.” 

17Ndana, á äaña äejeká äená lápá tandá yan nde: "'A kwaàëyikwá lápó ná ñge nyá 

wusá? Yiña nde: 'Äukwaã ndi mónó ñgimó ná mbát, wuná tïù äáñá se mi na. Ëiyó ká 

kóñte sendi ná mbát, wuná maà nje äáñá sendi mi ná kókó,' yiña sendi nde: 'Káto mi 

ká yókwá káè pá yi Da,' a kwaàëyikwá lápó ná ñge nyá wusá?” 

18Á äo káè mbómbu lápó nde: "Yiña nde: 'Äukwaã ndi mónó ñgimó ná mbát,' to lápi 

te yi nyá lápá ëete káà ná ñge? Wusá yeti ká äiye su to te na.” 

19Yesus duwaã nde, äo kwaëya diyá nyá yiña yasi. Á nyá lápá nyá äo nde: "Wuná ká 

diyna tandá yun ká lápi te yi mi lápima nde: 'Äukwaã ndi mónó ñgimó ná mbát, wuná 

tïù äáñá se mi, ëiyó ká kóñte sendi ná mbát, wuná maà nje äáñá sendi mi ná kókó káà.' 

'Wuná dïùynañgwá káto te yite? 

20Ma gbakasi yi mi lápá nyá wuná káà: Wuná ta leló gbate jaäa, äotu äe mánáti maka 

ta äá ná másosa. Wuná ta kpaló äá ná ñgambi, yasi wátá, ñgambi yun ta nje yeñsa äá 

másosa. 

21Ká ñgimó te yi nyari ká wa ná miõ káà, temó ná ëeká ná haäuäu, káto ñgimó 

mábóná máte yená ëyañma. Yasi wátá, ñgá nyá si punjá mónósiká ká puyá, a yeti ká 

taká se mábóná máte yite na, káto másosa máte yi nyá má nó káà, káto a jama mumó 

njesá ká mánáti. 

22Wuná sendi ndana ëete, mátemó mun ná ñgambi. Ndi nde, mi ta äasiëye äáñá wuná 

ná kókó, komáte, wuná ta äá ná másosa. Kiná mumó wátá ná wátá ta soñá másosa 

máte ká temó yun na. 

23Komá yesó te ta ëyaã káà, wuná tïù diyá mi mádiyan na. Gbakasi yi mi lápá nyá 

wuná káà: Ñgá wuná diyá Da yiña yasi ná ëinó ëyembá, a ta nyá wuná yo. 

24Kumó ndana wuná tïì pa diyá yiña yaña ná ëinó ëyembá na. Wuná dïîya, ná ta äá ná 

ya te. Ëete, másosa máte yi wuná äá nó káà ta tondó temó yun ná ñgbáñ. 

25"Mi lápima máyasi máte nyá wuná ná nje mákanó. Ñgimó ká nje, ñgimó te yi mi tïù 

lápina se nyá wuná ná nje mákanó na. Yasi wátá, mi ta kombile lápó kasi Da ná gbas 

gbas nyá wuná. 

26Komá yesó te ta ëyaã káà, wuná ta diyá Da yasi ná ëinó ëyembá. Mi yeti ká lápó 

nyá wuná nde, mi ta diyá Da yiña yaña ká numbu yun na. 

27Yo nde, Da ná ñguru wená ká kwaëyá wuná, káto wuná kwaëya mi tikó temó nde, 

mi wuàla ká yi Njambiyá nje nó. 

28Mi wuàla ká yi Da nje nó ká mánáti maka. Ma ndana mi ká ëuwá káè mánáti maka 

yókwá káè pá yi Da.” 

29Á äejeká äená nje lápó nyá nyá nde: "Äáña, ndana wá ká lápina ná gbas gbas kiná 

lápina se ná nje mákanó na. 

30Ndana wusá duwaã nde, wá ká duwá máyasi háná. Wá ká kandá si duwá yasi te yi 

mumó ká kwaëyá diyá wá kiná nde, wátá mumó paêñ pa diyá wá yiña mádiyan na. 

Ëete, wusá ká tikó temó nde, wá wuàla ká yi Njambiyá nje nó.” 

31Á nyá yeñsa nyá äo nde: "'Yo ndana yi wuná nje tikó temó ná mi yáy? 

32Ná äáêña, ñgimó ká nje, yo ma ëyaã, ñgimó te yi wuná ta wanja wátá wátá, mumó 

háná ká tóká nje tuã ëyená tikó mi nyápó. Ko äákó ëete, mi yeti nyápó na, káto Da pá 

mi. 

33Mi láàpi máyasi maka háná nyá wuná, náà wuná äá ná tá, káto wuná má sañgwate 

ná mi. Wuná ta sañgwa ná mábóná ká to mánáti maka. Yasi wátá, wuná tïî kambi 

yaña na, káto mi ma lañsa mbá ëeti mánáti maka." 

Jãn 17 

1Ká Yesus ma si lápó málápi mánóri káà, á nyá kañá misi kánjá kwey lápó nde: "Da, 

ñgimó ma ëyaã, punjukwá máluksa má Mónó wó, náà Mónó wó punjá máluksa mó, 

2káto wá nya nyá ëeti te yi namó äomó háná, na kel nde, äomó háná te yi wá nya nyá 

äaka äá ná joñgwá te yi kpo ná kpo. 

3Joñgwá te yi kpo ná kpo, yo nde, äo duêkwá wá, wá siya kpasa Njambiyá te á káte 

gbate, duwá sendi Yesus Krist, yókó yi wá tomma kó. 

4Mi punja máluksa mó ká mánáti maka, siëyá sendi másay máte yi wá nya mi nde, mi 

keêl káà. 

5Ma Da, ndana punjukwá máluksa mámbá ká káki yó. Punjukwá máluksa máte yi mi 

äaã nó ká káki yó yite mbokó tïì pa kusuna káà. 

6"Mi kelma nde, äotu äete äe wá soñma ká njoka äotu äe mánáti nyá mi äaka duêkwá 

ëinó ëyó. Äo äaã äotu äó, á wá kañá äo nyá mi, á äo äakiëye málápi mó. 

7Ma ndana äo ma duwá nde, máyasi háná te yi wá nya mi káà wuàla gbate ká yó, 

8káto málápi máte yi wá teëya mi káà, mi kwañëya yo nyá äo, á äo tiká temó káte. Äo 

duwaã gbate nde, mi wuàla pá yó nje nó, á äo tiká temó nde, yo gba wá tomá mi njesá. 

9Mi ñgwáàtañgwá ná wá káto yan, yeti káto äotu äe mánáti maka na. Mi 

ñgwáàtañgwá ná wá ndi káto äotu äete yi wá nya mi äaka, káto äo woàkunañgwá ná 

wá. 

10Máyasi háná te yi mi nó, yo yó. Sendi, máyasi háná te yi wá nó, yo yembá. Äotu 

äete äe wá nya mi äaka ká punjá máluksa mámbá. 

11Mi yeti se ká mánáti maka na, ndi äo ká tika ká mánáti maka. Ma mi ká yókwá mbá 

káè pá yó. Da, wá kiyó, äakiëya äo ná ëeti te yi wulá ká ëinó ëyó yi wá nya mi káà, 

náà äo äá ndi yasi wátá nda siná wá. 

12Ká ñgimó te yi mi äaã siná äo káà, mi äakiëya äo ná ëeti te yi wulá ká ëinó ëyó yi 

wá nya mi káà. Mi äakiëya äo nda mbumó misi mámbá. Ko wátá ká njoka yan tïì 

yambile na, soñá ndi yókó yi äaã kponate ká yená nde, a ta yambile kó. Yo 

keàlnañgwá ëete, náà máyasi máte yi äaã kátinate ká mákana má Njambiyá káà si 

tondu. 

13Ma ndana mi ká yókwá káè pá yó. Mi láàpi máyasi maka ká ñgimó te yi mi ndi ká 

mánáti maka káà, náà másosa tondu ká temó yan nda yi mi nó káà. 

14Mi kwañëya mbá lápi yó nyá äo, á äotu äe mánáti maka äená äo, káto äená äotu äe 

mánáti maka yeti sañgwate na nda yi mi sendi yeti sañgwate siná äotu äe mánáti maka 

káà. 

15Mi ti ñgwáàtañgwá ná wá nde, soña äo ká mánáti maka na. Yo nde, äakiëya äo, 

kambó ná Mó äeya mákele. 

16Äená äotu äe mánáti maka yeti sañgwate nda yi mi yeti sendi sañgwate siná äotu äe 

mánáti maka káà. 

17Keló nde, äo äáêki äotu äó ná nje málápi mó yi äá gbakasi. Gba málápi mó ndi 

gbakasi. 

18Mi ká tomó äo kánjá ká mánáti maka nda yi wá tomma ná mi njesá ká mánáti káà. 

19Yo ká gba to yan yi mi ná ñguru wombá ká kañá yotu mbá nyá wá, náà äo sendi kañ 

máyotu man gbate nyá wá. 

20"Yo nde, mi ti ñgwáàtañgwá ná wá ndi káto yan äepó na. Yasi wátá, mi 

ñgwáàtañgwá sendi ná wá, káto äotu äete äe ta tikó temó ná mi káto lápi te yi äo ta 

lápó káà. 

21Mi ñgwáàtañgwá ná wá, náà äo háná äá ndi yasi wátá nda yi wá Da ëiyá nó pá 

yembá, mi sendi pá yó káà. Mi ñgwáàtañgwá, náà äo sendi äá sañgwate siná äo, náà 

äotu äe mánáti maka jay nde, yo wá tomá mi njesá. 

22Mi kelma sendi nde, äo äáêki ná kiya máluksa máte yi wá kelma nde, mi äáêki nó 

káà, náà äo äá ndi yasi wátá nda yi siná wá ëiyá nó káà. 

23Mi pá yan, wá pá mi, náà äo äá sañgwate ndi wátá. Ëete, äotu äe mánáti maka ta 

duwá gbate nde, wá tomá mi njesá, náà äo duwá sendi nde, wá ká kwaëyá äotu äete 

nda yi wá kwaëyá ná mi káà. 

24Da, mi kwaàëyikwá gba nde, mi ëïîy gba siná äotu äete äe wá kañma nyá mi äaka ká 

mbáy te yi mi ëiyá káte káà. Mi kwaàëyikwá ëete, náà äo äáñ máluksa máte yi wá nya 

mi káà. Wá nya mi máluksa máte, káto wá kwaëya mi yite mbokó tïì pa kusuna na. 

25Da, wá yókó á kelá yasi ná ñgbeñ, yo nde, ko äotu äe mánáti maka tïì duwá wá na, 

ndi mi duwaã wá, á äaka duwá nde, yo wá tomá mi. 

26Mi teàëya äo ëinó ëyó. Mi ta káè mbómbu yïù teëye äo, náà mákwaëya máte yi wá 

kwaëya ná mi káà äá sendi pá yan, náà mi ná ñguru wombá äá pá yan." 

Jãn 18 

1Ká Yesus ma si lápina ëete káà, á nyá pundá kwaã äená äejeká äená káè ká ñginjá 

mónó soy te yi Sedróñ. Wátá ñgwañ äaã womáte, á Yesus kwaã nyiñá móy ñgwañ 

äená äejeká äená. 

2Yudas, mó te á ta ëyañgwá nyá kó duwaã sendi mbáy yinóri, káto Yesus äená äejeká 

äená ëikima káè wesiëya mate. 

3Á Yudas äuã njóñ äesója náè äotu äe äakiëya mbanjó Njambiyá ëyaã nó. Yo äe 

äekum äe äotu äe nyána sadaka nyá Njambiyá náè Äefarisáã tomá äo. Äo kaã ná 

málambo náè mányan náè májólá má ëyambi. 

4Yesus ma duwá yasi háná te yi yaêkañgwá ëyaã nyá káà. Á nyá káè ká mbómbu yan 

diyá äo nde: "Wuná saàñ nda?” 

5Á äo yeñsa nyá nyá nde: "Wusá saàñ Yesus te mó Nasarát." Á nyá lápá nyá äo nde: 

"Yo mi." Yinóri Yudas mó te á ta ëyañgwá nyá kó äaã äená äotu äenóri. 

6Ká Yesus ma lápó nyá äo nde: 'Yo mi' káà, á äo yókwá ná kóñ äaló ká mánáti ná 

mbelele. 

7Á Yesus äasiëye diyá äo nde: "Wuná saàñ nda?" Á äo lápá nde: "Wusá saàñ Yesus te 

mó Nasarát.” 

8Á nyá yeñsa nde: "'Mi tïì si lápó nyá wuná nde, yo mi na? Ñgá äá nde, wuná saàñ mi, 

wuná tïîki äotu äete äaka, náà äo kwaã.” 

9A láàpi ëete, náà lápi te yi nyá ma láàpi káà si tondu. A ma láàpi nde: 'Ká njoka äotu 

äete yi wá nya mi äaka, mi tïì kelá nde, wátá ná wátá yaêmbila na.’ 

10Simón Piyár äaã ná kafa. Á nyá sutá yo kótó ná mó másay má nyañgwá kum äotu äe 

nyána sadaka nyá Njambiyá pásó tó ná á mbam äó äetá ká mánáti. Ëinó mó másay te 

äaã nde Malkus. 

11Á Yesus lápá nyá Piyár nde: "Yókiëya kafa yó sómó ká äambi te. 'Wá taàka ka nde, 

mi ëïîy kiná hóäiye peló mábóná te yi Da nya mi nde, mi hóêäiya káà?” 

12Ndana, á äesója náè nyañgwá kum äesója náè Äeyudán äete äe ëikima äakiëye 

mbanjó Njambiyá äaka nje äiye Yesus wotó nyá. 

13Á äo äuã nyá pa káè nó ká yi Hana te ki ná Kayif. A äaã nyañgwá kum äotu äe 

nyána sadaka nyá Njambiyá ká sew te áte. 

14Yo Kayif te á nya Äeyudán ñgitá lápó nde: 'Yo kimóte nde, mumó wátá gwaêki ká 

numbu kandó.’ 

15Simón Piyár äená wátá jeká äaã ká äeñgwá Yesus. Nyañgwá kum äotu äe nyána 

sadaka nyá Njambiyá duwaã jeká te kimóte. Á jeká te nyiñá ká tuã nyañgwá kum äotu 

äe nyána sadaka nyá Njambiyá äená Yesus. 

16Yasi wátá, á Piyár tika ká numáy ndoko. Á jeká te á nyañgwá kum äotu äe nyána 

sadaka nyá Njambiyá duwaã kó pundá káè lápina nyá nya te á äaã sana mate á äaã ká 

äakiëye numáy kó. Á jeká te nyinje Piyár ká móy ndoko. 

17Á nya te nje ëiyó lápó nyá Piyár nde: "'Wá yeti sendi gba wátá jeká mbam kó na?" 

Á Piyár lápá nde: "Ko na.” 

18Ëuku äaã ká kwaã, á äotu äe másay äená äotu äe äakiëya mbanjó Njambiyá joñgwá 

ëitá ná máma má ëitá kwaã wátina. Á Piyár kwaã sendi ëiyó ká njoka yan wátina ëitá 

äená äo. 

19Ndana, á nyañgwá kum äotu äe nyána sadaka nyá Njambiyá kandá diyna Yesus 

mádiyan ká kasi äejeká äená náè ká kasi yasi te yi nyá ëikima teëye äomó káà. 

20Á nyá yeñsa nyá nyá nde: "Mi ëikima lápina ná gbas gbas nyá äomó ká puyá. Mi 

ëikima teëye äomó málápi má Njambiyá kpo ná kpo ká mbanjó máwesiëya náè ká 

mbanjó Njambiyá ká mbáy te yi Äeyudán háná ëiki wesiëya káà. Mi tïì lápá yiña yaña 

sóëyate na. 

21Káto ñge yi wá diyá mi mádiyan káà? Diya äotu äete äe wokuma mi ká lápina äaka, 

náà äo lápi yasi te yi mi lápima nyá äo káà. Äotu äete duwaã yasi te yi mi lápima káà 

kimóte.” 

22Ká Yesus ma lápó ëete káà, á wátá mó äakiëya mbanjó Njambiyá te á äaã ká káki ná 

kó nyá nyá äanji ká pokó lápó nde: "'Yo ëete yi wá yeñsa nyá nyañgwá kum äotu äe 

nyána sadaka nyá Njambiyá?” 

23Á Yesus lápá nyá nyá nde: "Ñgá äá nde, mi lápinama äeyate, teëya yasi te yi mi 

lápima äeyate káà. Ma ñgá äá nde, mi lápinama kimóte, wá njaàki nyá mi äanji ká 

pokó káto ñge?” 

24Á Hana nje kwañëye Yesus ndi wotunate kánjá Kayif te nyañgwá kum äotu äe 

nyána sadaka nyá Njambiyá. 

25Ká ñgimó te yinóri Simón Piyár äaã ndi womáte ká wátina ëitá. Á äo lápá nyá nyá 

nde: "'Gba wá sendi yeti wátá jeká wená na?" Á nyá toná lápó nde: "Ko na.” 

26Á wátá mó másay má nyañgwá kum äotu äe nyána sadaka nyá Njambiyá á äaã ná 

jaëyá äená mbam te á Piyár pásima tó ná kó lápá nde: "'Mi tïì äáñá gba wá wuàná nyá 

ká ñgwañ na?” 

27Á Piyár toná sendi, yaka ná mbam kuäá ká kókó. 

28Ká kóñte, á äo äuã Yesus wulá nó káè yi Kayif káè nó ká tuã Pilat te nyañgwá kum. 

Yinóri yo äaã äemáñmáná ná sut. Äo ná ñguru wan tïì nyiñá móy tuã na, kambó yo 

má nje äá yasi sámbó ká yan, äo má nje ëiyó kiná ëye máëye má jesó Paska yan na. 

29Á Pilat pundá káè doló äo mate lápó nde: "Yo kwaló äeya yasi te nda yi wuná lápá 

nde, mbam kó kelma káà?” 

30Á äo yeñsa nyá nyá nde: "A maà ëiy kiná äá nyañgwá mó kelna äeya mákele na, ma 

wusá tïì äuã nyá kañá nyá wá na.” 

31Á Pilat lápá nyá äo nde: "Wuná ná ñguru wun äoêñ nyá káè pásó lápi ná äeñgwá 

mámboñga mun." Á Äeyudán yeñsa nyá nyá nde: "Mámboñga musu yeti ká nyá wusá 

ëeti nde, wusá woêku mumó na.” 

32Äo lápinama ëete, náà lápi te yi Yesus lápima ká kasi kwaló sóñ te yi nyá 

yaêkañgwá sañgwa nó káà si tondu. 

33Ndana, á Pilat yókwá ná kókó nyiñá tuã jeäa Yesus diyá nyá nde: "'Yo wá, kumande 

Äeyudán?” 

34Á nyá yeñsa nyá nyá nde: "'Yo wá ná ñguru wó lápá ëete, ho nde, äaña äomó lápá 

ëete nyá wá ká kasi mbá?” 

35Á Pilat yeñsa nyá nyá nde: "'Wá äáñma nde, mi Äeyudán? Yo äotu äe kandó yó náè 

äekum äe äotu äe nyána sadaka nyá Njambiyá äuã wá kañá nyá mi. Wá kelma yasi te 

nda?” 

36Á Yesus yeñsa nde: "Kandó ëyembá ti wuàla ká mánáti maka na. Kandó ëyembá 

maà wula ká mánáti maka, ma äotu äe másay äembá loñma ëyambi káto mbá, kambó 

äomó má nje äuã mi nyá ká móy máäó má Äeyudán. Yasi wátá, Kandó te yembá ti 

wuàla ká mánáti maka na.” 



236 

 

 
© 1999, Wycliffe Bible Translators. 

 

 
 

 

37Á Pilat diyá nyá nde: "'Wá gbate kumande?" Á Yesus yeñsa nde: "Yo nda yi wá 

lápá káà, mi kumande. Mi jaëya, mi njaã ká mánáti maka yïù nje teëye äomó máyasi 

ká kasi gbakasi. Mumó háná á äeñgwá lápi te yi äá gbakasi ká wokó yasi te yi mi lápá 

káà.” 

38Á Pilat diyá nyá nde: "Gbakasi, yo ñge?" Ká Pilat ma si lápó ëete káà, á nyá äasiëye 

pundó káè doló Äeyudán lápó nyá äo nde: "Mi tïì dolá mbá yiña májósó ká yotu 

mbam kó yi yakama keló nde, a sóêmbu mábóná káto te na. 

39Yasi wátá, yo má ká mákiyó mun nde, ká jesó Paska yun háná, mi káê soña äó ná 

wátá mó jóäó yókiëye nyá nyá wuná. 'Ëete, wuná kwaàëyikwá nde, mi soêña äó ná 

kumande Äeyudán yókiëye nyá nyá wuná?” 

40Á äo kala kembiëya lápó nde: "Äá, yeti nyá na! Há kwaàëyikwá su Barabas." 

Barabas äaã nyañgwá mó äeya mákele. 

Jãn 19 

1Ndana, á Pilat nyá äesója ëeti nde, äo äoêñ Yesus káè njuró nyá ná njambala. 

2Á äo äuã yiña mákól ná másóru káte, jakó ná ëuñgwá te lánje nyá ká to, äuã sendi 

wátá kpasa tena nyañgwá gambo nyá nyá ká yotu. 

3Á äo ëiki nje ká káki ná lápó nde: "Kumande Äeyudán, há láêpi!" Á äo ëiki nyá nyá 

äanji ká pokó. 

4Á Pilat kala pundó lápó nyá Äeyudán nde: "Ndana mi ká äuã nyá punjá njesá sáã, náà 

wuná duwá nde, mi tïì dolá mbá yiña májósó ká yotu ná yi yakama keló nde, a 

sóêmbu mábóná káto te na.” 

5Á Yesus pundá ná ëuñgwá másóru ká to náè tena kpasa nyañgwá gambo ká yotu. Á 

Pilat lápá nyá äo nde: "Ma mbam te kó!” 

6Ká äekum äe äotu äe nyána sadaka nyá Njambiyá náè äotu äe äakiëya mbanjó 

Njambiyá ma kañá misi äáñá ná Yesus káà, á äo kembiëya lápó nde: "Ñgbakó nyá ká 

kroa! Ñgbakó nyá ká kroa!" Á Pilat lápá nyá äo nde: "Wuná ná ñguru wun äoêñ nyá 

káè ñgba ká kroa, káto mi tïì dolá mbá yiña yaña ká yotu ná yi yakama keló nde, a 

sóêmbu mábóná káto te na.” 

7Á Äeyudán yeñsa nyá nyá nde: "Wusá ná wátá mboñga, mboñga te ká teëye nde, a 

yaêkañgwá gwe, káto a äoñma yotu ná nde, nyá Mónó Njambiyá.” 

8Ká Pilat ma wokó ëete káà, á nyá gwe wóã kwaã to te. 

9Á nyá yókwá ná kókó nyiñá tuã diyá Yesus nde: "Wá wuàla we nje nó?" Ko Yesus 

kiná yeñsa yaña nyá nyá na. 

10Á Pilat lápá nyá nyá nde: "'Wá ëïùy kiná yeñsa ká numbu mbá? 'Wá yeti ká duwá 

nde, mi ná ëeti te yi soñá äó ná wá, mi sendi ná ëeti te yi lápó nde, äo ñgbaêki wá ká 

kroa na?” 

11Á Yesus yeñsa nyá nyá nde: "Ñgá Njambiyá ti nyá wá ëeti wulá ká kwey na, wá ti 

yaka keló yaña ná mi na, ëete mó te á ëyañgwa mi nyá wá kó kelma äeya yasi kwaã 

wá.” 

12Kandá ká ñgimó te yite, á Pilat saã nje te yi soñá äó ná nyá. Yasi wátá, á Äeyudán 

ëiki kembiëya nde: "Ñgá wá soñá äó ná mbam kó, yite wá yeti só ná Sesar na! Mumó 

háná á lápá nde, nyá kumande, mó te ká luã ëyambi suñgwá ná Sesar.” 

13Ká Pilat ma wokó málápi mánóri káà, á nyá äuã Yesus punjá kánjá sáã kwaã ëiyó 

mátiëyá ká mbáy pásina jósi. Äo kombila mbáy te ná mátari. Äo jeàäañgwá mbáy te 

ká numbu Hebere nde Gabata. 

14Yinóri yo äaã ñgimó kombila máyasi má jesó Paska Äeyudán. Yo äaã ká póku 

äembe yesó. Á Pilat lápá nyá Äeyudán nde: "Kumande wun ru!” 

15Yasi wátá, á äo kembiëya nde: "Soña ëyan ká misi máná! Soña ëyan ká misi máná! 

Ñgbakó nyá ká kroa!" Á Pilat lápá nyá äo nde: "Mi ñgbaêki kumande wun ká kroa?" 

Á äekum äe äotu äe nyána sadaka nyá Njambiyá yeñsa nde: "Wusá kiná wátá 

kumande na, ndi Sesar!” 

16Ndana, á Pilat kañá Yesus nyá äo, náà äo káè ñgba nyá ká kroa. Á äo äuã nyá kwaã 

nó. 

17Á Yesus ná ñguru wená soäá kroa ná yïù kwaã nó ëuwá ká móy ëya kumó nó ká 

wátá mbáy nde Gboñgo to, äo jeàäañgwá ká numbu Hebere nde Golgota. 

18Kumó mate, á äo ñgba nyá ká kroa, ñgba sendi äaña äomó yiäa ká mákroa máte yan. 

Wátá ká kroa te wená puló kaka, wátá puló kaka, tikó Yesus ká äembe. 

19Pilat lápima nde, äo káêti yiña yasi ñgba ká to kroa Yesus. Á äo kátá nde: 'Yesus te 

mó Nasarát, kumande Äeyudán.’ 

20Äeyudán äuëyate tólma yasi yinóri, káto mbáy te yi äo ñgbama Yesus ká kroa káte 

káà äaã ká káki ëya. Sendi, äo kátima yo ká mánumbu yitati: Ká numbu Hebere, ká 

numbu Latáã náè ká numbu Grák. 

21Á äekum äe äotu äe nyána sadaka äe Äeyudán lápá nyá Pilat nde: "Wá tïî káti nde: 

'Kumande Äeyudán' na, yasi wátá, kpaló kátó nde: 'Nyá ná ñguru wená lápima nde: 

Mi kumande Äeyudán.' “ 

22Á Pilat yeñsa nde: "Yasi te yi mi ma kátó siyma ndi ëete.” 

23Ká äesója ma si ñgba Yesus ká kroa káà, á äo äuã málambó máná kaäó ká 

máñgaäiyá yini yaka ná äo, äuã sendi lambó te yi nyá ëikima láñá ká njiõ málambó 

máte yiri káà. Lambó te mbáte tïì äá ná nje fulnate na kandá kwey kumó njiõ. 

24Á äo lápá tandá yan nde: "Wusá tïî nyal yo nyaló na, yasi wátá, wusá loêñ loñgó ká 

mbari yïù duwá ná mó te á ta namó yo kó." Yo kelnama ëete, náà málápi máte yi äaã 

kátinate ká mákana má Njambiyá káà si tondu. Yo kátinate nde: 'Äo kaäiëyama 

málambó mámbá, luã sendi lambó te yi mi ëikima láñá ká njiõ málambó máte yiri káà 

ká mbari.' Yasi te yi äesója kelma, yori. 

25Yinóri náè nyañgwá ná Yesus náè mañ ná nyañgwá náè Mariya te nya Kolopas äuã 

Mariya te ñgóndu Magdala äaã womáte ká ñgimó te yi Yesus äaã ká kroa káà. 

26Ká Yesus ma äáñá nyañgwá wená, äáñá sendi jeká te yi nyá ëikima kwaëyá äuëyate 

kó womáte káà, á nyá lápá nyá nyañgwá nde: "Nyari, äáña mónó wó kó!” 

27Á nyá nje lápó nyá jeká te nde: "Äáña, nyóñgwá kó!" Kandá ká ñgimó te yite á jeká 

kó äuã nyañgwá ná Yesus káè nó ká tuã ëyená. 

28Ká kóñte, nda yi Yesus duwaã nde, máyasi háná ma si kelna káà, á nyá lápá nde: 

"Yásiëyá móróku ká keló mi." A láàpi ëete, náà máyasi máte yi äaã kátinate ká 

mákana má Njambiyá káà si tondu. 

29Wátá mapi äaã womáte ná yiña ëyanjina mánjam káte ná látátá. Á äesója äuã yiña 

yasi nda kusa sómó ká wátá jeti te yi äo jeäa nde yisóp, tópá ká ëyanjina mánjam 

mánóri kañá kánjá ká numbu ná. 

30Ká nyá ma si ëye ëyanjina mánjam mánóri káà, á nyá lápá nde: "Máyasi háná sima 

si kelna." Á nyá sókwá to yókiëye Sisiñ ná nyá ká máäó má Njambiyá. 

31Yo äaã yesó kombila máyasi má jesó Paska Äeyudán. Ëete, äekum Äeyudán tïì 

kwaëyá nde, äotu äete yi äo ñgbama ká kroa äaka ëïîy ndi ká kroa kumó yesó Saba na, 

káto yesó Saba te mbáte äaã nyañgwá yesó jesó. Á äekum Äeyudán káè ká diyá Pilat 

nde, äo sïîki leká mákol má äotu äete yi äo ñgbama ká kroa äaka piëyá äo soñá. 

32Ndana, á äesója ëyaã leká mákol má bosa mumó, kwaã leká sendi mákol má mó te 

yóru, äo háná yiäa yi äo ñgbama ká kroa nda Yesus äaka. 

33Ká äesója ma kumó ká yi Yesus káà, äo doàl nde, a sima gwe. Ëete, äo kiná leká se 

mákol máná na. 

34Yasi wátá, á wátá sója äuã kóã dumó ná nyá ká mbanjó. Ká nyá ma dumó ndi nyá 

ëete káà, á mákiyó ná móróku pundá. 

35Mó te á äáñma máyasi máte kó yekiëye yo. Yasi te yi nyá yekiëye káà, gbakasi. A 

duwaã nde, yasi te yi nyá lápá káà, yo gbate, náà wuná tiki sendi temó ká lápi te. 

36Yo nde, máyasi kwañnama ëete, náà lápi te yi yo kátinate ká mákana má Njambiyá 

káà si tondu. Yo kátinate nde: 'Ko äo tïì leká yesó ná wátá ná wátá na.’ 

37Yo sendi kátinate ká wátá mbáy ká móy mákana má Njambiyá nde: 'Äo ta kañá misi 

äáñá ná mó te yi äo ma loàñ nyá ná kóã kó ná misi man.’ 

38Ká kóñte, á Yosáp te mó ëya Arimate káè diyá muñ Yesus ká máäó má Pilat. Yosáp 

äaã ká äeñgwá málápi má Yesus, yasi wátá, a äaã ká äeñgwá yo sóëyate kambó äekum 

Äeyudán. Ká nyá ma diyá muñ Yesus ëete káà, á Pilat jayá. Á nyá kwaã káè äuã muñ 

Yesus. 

39Á Nikódám te á ma káàn wátá yesó ná tu káè äáñá Yesus kó nje sendi ná yiña kimó 

mutó te yi äo kelma ná yiña mámbunjó nde mir náè alowás káà. Ëitó yasi yinóri 

kumma nda kilo kamótati. 

40Á äembam äaka yiäa äuã muñ Yesus äóyá ná mándómbó sañgwá ná kimó mutó 

mánóri nda yi Äeyudán ëikima kombile ná äemuñ äan yïù pumbó ná äo káà. 

41Wátá ñgwañ äaã ká mbáy te yi äo ñgbama Yesus ká kroa káà. Wátá jónja äoñsóñ 

äaã ká ñgwañ te, äo tïì pumbá wátá mumó káte wátá yesó na. 

42Á äo pumbá Yesus womáte, káto yo äaã ñgimó te yi ëiki komsa jesó Paska yan káà. 

Sendi, äoñsóñ te äaã womáte nádó. 

Jãn 20 

1Ká bosa yesó te á kandá jónja sóndi ma ëyaã, á Mariya te ñgóndu Magdala támá 

äemáñmáná ná sut káè ká äoñsóñ, yite yasi ndi ná mbimbi mbilip. A dolma nde, äo 

ma soñá tari te yi äaã ká numbu äoñsóñ káà. 

2Á nyá sáëyá káè ká yi Simón Piyár, káè sendi ká yi jeká te á Yesus ëikima kwaëyá 

äuëyate kó lápó nyá äo nde: "Äo ma soñá muñ Nyañgwá Kumande ká äoñsóñ. Wusá 

yeti ká duwá mbáy te yi äo kaã tikó nyá káte káà na.” 

3Á Piyár támá pundó äená jeká te yóru yïù káè ká äoñsóñ. 

4Äo háná yiäa äaã ká sáëyá, yasi wátá, jeká te yóru njaã sáëyá kwaã Piyár, á nyá 

kandá kumó ná ká äoñsóñ. 

5Ká nyá ma äutuma káà, á nyá äáñá málambó ká mánáti ká móy äoñsóñ. Yasi wátá, a 

tïì nyiñá káè mate na. 

6Simón Piyár äaã ká äeñgwá nyá kóñ ná kóñ. Á nyá ëyaã nyiñá ná ká äoñsóñ, á nyá 

äáñá málambó ká mánáti, 

7äáñá sendi kum kandó te yi äo äóyma ná to ná káà. Yasi wátá, kum kandó te yite tïì 

äá ká kiya mbáy wátá ná mándómbó máte yiri na. Yo njaã äá ná äóynate ká mbáy te 

wená dálá. 

8Ndana káà, á jeká te á kandima ëyaã kó nje nyiñá sendi ká äoñsóñ. Á nyá äáñá tikó 

temó ká málápi má Kumande Yesus. 

9Yo nde, kumó ká ñgimó te yite äejeká tïì äá ká äiye to málápi máte yi äaã kátinate ká 

mákana má Njambiyá nde, Yesus yaêkañgwá womiyá ká njoka äemuñ káà na. 

10Ndana, á äejeká äaka yiäa nje yókwá káè ká mbáy te yi äo ëikima ëiyó káte káà. 

11Yinóri Mariya äaã ná ká káki äoñsóñ ká puyá ká leló. Á nyá kwaã äutuma ndi ná 

ëukwe ká numbu yi äáñá ná móy äoñsóñ. 

12Á nyá äáñá äejaki Njambiyá yiäa mátiëyá ná wumna málambó ká yotu ká mbáy 

komá äo niñgwa muñ Yesus káà. Wátá äaã mátiëyá puló to, wátá puló mákol. 

13Á äo diyá nyá nde: "Nyari, wá leàl ñge?" Á nyá yeñsa nyá äo nde: "Äo soñma muñ 

Nyañgwá Kumande wombá, ma mi yeti ká duwá mbáy te yi äo kaã tikó nyá káte káà 

na.” 

14Ká nyá ma lápó ëete káà, á nyá nje yeñsa äáñá puló kóñ ná. A äáàña Yesus támnate, 

yasi wátá, a tïì duwá nde, yo nyá na. 

15Á Yesus diyá nyá nde: "Nyari, wá leàl ñge? Wá saàñ nda?" Mariya takima nde, yo 

mó äakiëya ñgwañ, á nyá lápá nyá nyá nde: "Nyañgwá mbam, ñgá äá nde, yo wá äuã 

nyá kwaã nó, teëya mi mbáy te yi wá tikima nyá káte káà, náà mi káè äuã nyá.” 

16Á Yesus lápá nyá nyá nde: "Mariya!" Á Mariya yeñsa äáñá puló kóñ ná lápó nyá 

nyá ká numbu Hebere nde: "Rabuni!" Yite nde yekele. 

17Á Yesus lápá nyá nyá nde: "Wá tïî kpoka mi na, káto mi tïì pa äendó káè pá yi 

Sañmbá na. Yasi wátá, kán doló äenjóñ äembá lápó nyá äo nde: Mi ká äendó káè pá yi 

Sañmbá te Sañgwá wun sendi, káè pá yi Njambiyá wombá te Njambiyá wun sendi.” 

18Á Mariya te ñgóndu Magdala kwaã káè lápó nyá äejeká nde: "Mi äáñma Nyañgwá 

Kumande." Á nyá lápá máyasi máte yi Kumande Yesus lápima káà nyá äo. 

19Ká kiya yesó te äekoko, ká bosa yesó te á kandá jónja sóndi äejeká äaã ká mbáy 

wátá ká tuã. Äo ndaëya mánumáy, káto äo äaã ká kambó äekum Äeyudán. Äo seàm 

semó nde, Yesus ëyañma támá ká njoka yan lápó nyá äo nde: "Wuná ëïîy ná tá!” 

20Ká nyá ma si lápó ëete káà, á nyá teëye äo máäó máná náè mbanjó ná. Á äejeká sosa 

äuëyate ká ñgimó te yi äo äáñma Kumande Yesus káà. 

21Á nyá äasiëye lápó nyá äo nde: "Wuná ëïîy ná tá! Mi ká tomó sendi wuná nda yi Da 

tomma ná mi káà.” 

22Ká nyá ma si lápó ëete káà, á nyá wumbiëye äo lápó nde: "Kimó Sisiñ káên ká yotu 

yun. 

23Mumó háná te yi wuná ta tikó máäeyó máná ná ñgwátá, yo ká ëuwá ká to ná. Ma 

yókó yi wuná tïù tikó máäeyó máná ná ñgwátá na, yo ta äóná ndi ká to ná.” 

24Yinóri ká ñgimó te yi Yesus njaã punjá ná yotu nyá äejeká äená káà, wátá jeká wená 

á äaã ká njoka äejeká äená kamó jó yiäa kó tïì äá äená äásó na. Yo äaã Tomasi te yi äo 

jeäa sendi nde Äeadan kó. 

25Á äejeká te äari nje lápó nyá nyá nde: "Wusá äáñma Nyañgwá Kumande." Yasi 

wátá, á nyá lápá nyá äo nde: "Ñgá mi tïì pa äáñá mbáy mápóndi ká máäó máná, nyá 

nyáy äó mbá ká mbáy mápóndi, nyá sendi äó mbá ká mbanjó ná na, ko mi tïù jayá 

nde, a womiya na.” 

26Ya mátu yitan jó yitati ká kóñte, á äejeká kala wesiëya ká mbáy wátá ká móy tuã. 

Tomasi äaã äená äo, mánumáy äaã sendi ndaëyate. Äo seàm semó, Yesus ëyañma 

támá ká njoka yan lápó nde: "Wuná ëïîy ná tá!” 

27Ká kóñte, á nyá ëiyá lápó nyá Tomasi nde: "Sambila nyáy äó yó waka, nóè äáêña 

máäó mámbá. Sambila sendi äó yó äoäile ná mbanjó mbá. Ma wá tïî kán mbómbu yïù 

sáñá na, yasi wátá, jaya.” 

28Á Tomasi yeñsa nyá nyá nde: "Wá Kumande wombá, wá Njambiyá wombá!” 

29Á Yesus lápá nyá nyá nde: "Wá tïùki temó ndana, káto wá äáñma mi. Másosa ná 

äotu äete äe tiká temó kiná pa äáñá äaka.” 

30Yesus kelma sendi yiña äuëya máyekambiyá ká misi má äejeká äená, ndi nde, äo tïì 

kátá yo háná ká mákana maka na. 

31Yo nde, äo káàti máyasi máte yiká, náà wuná tiki temó nde, Yesus, nyá Krist, Mónó 

Njambiyá. Yaka nó, ñgá wuná tiká temó ëete, wuná ta äá ná joñgwá káto ëinó ëyená. 

Jãn 21 

1Ká kóñ máyasi mánóri, á Yesus äasiëye punjá yotu nyá äejeká äená ká goñ nyañgwá 

mató te yi äo jeäa nde Mató te yi Tiberiyadf1 kó. Punja yotu te yi nyá punja káà 

kwañnama ëeká: 

2Äejeká äete äaã ká mbáy wátá. Yo äaã náè Simón Piyár náè Tomasi te yi äo jeäa nde 

Äeadan kó äuã Nataniyál te mó Kana ká Galile äuã äónó äe Seäede nje äuã sendi äaña 

äejeká äená yiäa. 

3Simón Piyár lápima nyá äo nde: "Mi ká káè äetá bulajama." Á äo lápá nyá nyá nde: 

"Siná wuná ta káè." Á äo támá pundó kwaã äendó landi. Äo kwañëya ndiñgálá tu kiná 

wo ko gbála mónó yaña na. 

4Ká ñgimó te yi májasi nje nó ná äáy äáy káà, á Yesus ëyaã támá ká ñgindi. Yasi 

wátá, äo tïì duwá nde, yo nyá na. 

5Ndana, á Yesus diyá äo nde: "Wuná äónó, 'wuná ná mónó yaña te yi wuná yakama 

ëye?" Á äo yeñsa nyá nyá nde: "Ko na.” 

6Á nyá lápá nyá äo nde: "Wuná äeêta bulajama yaka ná landi puló mbam äó, wuná ta 

doló yaña." Ëete, á äo äetá bulajama ká ëuku. Ndana, äo tïì äá ná ëeti te yi ëalá yo na, 

káto äuëya äenjanjó äete yi yo kawula káà. 

7Á jeká te yi Yesus ëikima kwaëyá äuëyate kó lápá nyá Piyár nde: "Yo Nyañgwá 

Kumande." Ká Simón Piyár ma wokó ëete káà, á nyá tóká lambó ná láñá, káto a tïì äá 

ná lambó ká yotu na. Á nyá kwaã äeta ká ëuku. 

8Ndana, á äejeká te äari äuã landi nje nó yïù nje ëalá bulajama náè äenjanjó káte ná 

ñgbáñ káè nó ñgindi, káto äo tïì äá lóndunate ná ñgindi na. Lóndó te ná ñgindi yakama 

kumó nda máta gómay. 

9Ká äo ma kumó ká ñgindi, äo äáàña njanjó náè mampa kasate ká to ëitá. Ëitá te äaã 

tandá máma ná nyáñ nyáñ. 

10Á Yesus lápá nyá äo nde: "Wuná äoêñ äaña äenjanjó äete yi wuná woma ndana káà 

nje nó.” 

11Á Simón Piyár äendá landi káè ëalá bulajama káè nó ñgindi. Nyañgwá äenjanjó 

gómay jó kamótan jó yitati äaã káte ná ñgbáñ, ko ëete, bulajama tïì nyaliyá na. 

12Á Yesus lápá nyá äo nde: "Wuná njaêki ëyena." Ko mumó wátá ná wátá ká njoka 

äejeká tïì äoäá diyá nyá nde: 'Wá äa nda?' Ko mumó tïì diyá ëete na, káto äo duwaã 

nde, yo Nyañgwá Kumande. 

13Ndana, á Yesus káè tóká mampa kañá nyá äo, keló sendi ëete ná njanjó. 

14Yo äaã máñga yitatite yi nyá punjá ná yotu nyá äejeká äená ká kóñ womiya ná káà. 

15Ká äo ma si ëyena káà, á Yesus diyá Simón Piyár nde: "Simón te mónó Jañ, wá ká 

kwaëyá mi gbate kwaã yi äaka kwaëyá ná mi káà?" Á nyá yeñsa nyá nyá nde: "IÕ, 

Nyañgwá Kumande. Wá duwaã nde, mi ká kwaëyá wá." Á nyá lápá nyá nyá nde: 

"Daló äónó äesam äembá.” 

16Á Yesus äasiëye diyá nyá ká máñga yiäate nde: "Simón te mónó Jañ, wá ká kwaëyá 

mi gbate?" Á nyá yeñsa nyá nyá nde: "IÕ, Nyañgwá Kumande. Gba wá duwaã nde, 

mi ká kwaëyá wá." Á nyá lápá nyá nyá nde: "Äakiëya äónó äesam äembá.” 

17Ká máñga yitatite, á Yesus diyá nyá nde: "Simón te mónó Jañ, wá ká kwaëyá mi?" 

Á yo kwaëye temó Piyár, káto a diyma nyá kumó máñga yitati nde: 'Wá ká kwaëyá 

mi?' Á Piyár lápá nyá nyá nde: "Nyañgwá Kumande, gba wá ká duwá máyasi háná, 

wá ma duwá nde, mi ká kwaëyá wá." Á Yesus lápá nyá nyá nde: "Äakiëya äónó 

äesam äembá. 

18Gbakasi yi mi lápá nyá wá káà: Ká ñgimó te yi wá äaã ndi gwanjó, wá ná ñguru wó 

ëikima nyá kanda ká jon yó, á wá ëiki káè ká mbáy háná te yi wá kwaëya káà. Ma 

komá wá ta si jombá káà, wá ta kañá máäó kánjá kwey, wátá mumó maà nje lánje wá 

kanda, káè ná wá ká mbáy te yi wá yeti ká góró na.” 

19Yesus láàpi yinóri yïù teëye ná kwaló sóñ te yi Piyár ta sañgwa nó yïù nyá ná 

Njambiyá luksa káà. Ká nyá ma si lápó ëete káà, á nyá lápá nyá Piyár nde: "Äeñgwá 

mi.” 

20Ká Piyár ma yeñsa, a äáàña jeká te á Yesus äaã ká kwaëyá äuëyate kó káè nje ká 

kóñ ná. Yo jeká te á ma láñgwá yotu wátá yesó kánjá puló Yesus ká mbáy máëye diyá 

nyá nde: 'Nyañgwá Kumande, yo nda á ta ëyañgwá wá kó?’ 

21Ká Piyár ma kañá misi äáñá nyá káà, á nyá lápá nyá Yesus nde: "Nyañgwá 

Kumande, ñgá äá yókó, ñge ta ëyaã nyá káà?” 

22Á Yesus yeñsa nyá nyá nde: "Ñgá mi kwaëyá nde, a ëïîy kumó ká ñgimó te yi mi ta 

kala nje káà, yo äáàña wá ká ñge? Ká äá wá, äeñgwá mi.” 

23Á lápi yinóri nyanja ká mátó má äenjóñ äan nde: 'Jeká te tïù gwe na.' Yasi wátá, 

Yesus tïì lápá nyá Piyár nde: 'Jeká te tïù gwe na,' a lápima nde: 'Ñgá mi kwaëyá nde, a 

ëïîy kumó ká ñgimó te yi mi ta kala nje káà, yo äáàña wá ká ñge?’ 

24Yo jeká te ká yekiëye máyasi máte yi nyá äáñma káà. Yo nyá kátá sendi yo. Wusá 

ká duwá nde, máyasi máte yi nyá yekiëye káà, gbakasi. 

25Yesus kelma yiña äuëya máyasi sendi. Äo maà káti máyasi mánóri háná wátá wátá, 

mi taàka nde, ma mbáy ta sañna ká to mbokó yïù tikó mákana máte yi äo yakama kátó 

káà. 

Äotu Äe Tomun 

Äotu Äe Tomun 1 

1Mbam Teyofil, ká bosa mákana máte yi mi kátima káà, mi yekiëya máyasi háná te yi 

Yesus kelma náè yi nyá teëya äomó káà. Mi yekiëya yo kandá ká kandinate  

2kumó ká yesó te yi Njambiyá yókiëya ná nyá kánjá ëyoäó káà. Piñó te yi nyá tïì pa 

äendó káè ëyoäó, á nyá kelá nde, Kimó Sisiñ nyáêki mámboñga nyá äotu äete äe nyá 

tókuma nde, äotu äe tomun äená äaka. 

3A sañgwama ná mábóná gwe. Ká kóñte, á nyá nje punjá yotu nyá äo, gba nyá ná 

ñguru wená ná joñ. A teëya nyá äo nde, yo gbakasi ná mánje äuëyate. Ëete, a punja 

yotu nyá äo ká mátu kamóni. Á nyá ëiki lápó máyasi nyá äo ká kasi Kandó Njambiyá. 

4Wátá yesó ká äená äo ma ëiyó ká kiya mbáy káà, á nyá lápá nyá äo nde: "Kpá, wuná 

tïî ëukwá ká Yerusalám káè womaña na. Yasi wátá, wuná ëïîy laëye yasi te yi Sañmbá 

kpoma káà, yasi te yi mi lápima nyá wuná káà. 

5Káto Jañ tópuma äomó ká móróku, yasi wátá, ká yun, äukwaã ndi mónó mátu ná 

mbát Njambiyá ta tópá wuná ká Kimó Sisiñ.” 

6Ndana, á äotu äe tomun äe wesiëyama äaka diyá nyá nde: "Nyañgwá Kumande, yo 

ká ñgimó te yókó yi wá ká nje támbiëye kandó Isarayál, na nam mánáti máná ná 

kókó?” 

7Á Yesus yeñsa nyá äo nde: "Yeti wuná yaêkañgwá duwá máñgimó náè mátu máte 

na, káto yo Sañmbá pásá yo ná ñguru wená. 

8Yasi wátá, wuná ta äuã ëeti komá Kimó Sisiñ ta nje ká yotu yun káà. Wuná ta äá äotu 

äete äe ta lápó gbakasi ká máyasi máte yi mi kelma káà. Wuná ta lápó kasi mbá ká 

Yerusalám, ká Yuda háná, ká Samari, káè kumó ká njena mánáti.” 

9Ká Yesus ma si lápina ëete káà, á Njambiyá yókiëye nyá kánjá ëyoäó ká misi man. Á 

kulutu kwaã petó nyá, äo kiná äáñá nyá se na. 

10Piñó te yi äo äaã ndi ká señgile ëyoäó yite Yesus ndi ká kwaã ná káà, äo seàm semó, 

äembam yiäa ëyañma ná wumna málambó ká yotu támá ká káki yan  

11lápó nyá äo nde: "Wuná äotu äe Galile, káto ñge yi wuná ëiyá ndi womári yïù 

señgile ëyoäó káà? Yesus te yókó yi Njambiyá soñma ká njoka yun kánjá ëyoäó kó ta 

äasiëye nje ndi nda yi wuná äáñma ná nyá ká kwaã káà.” 

12Ndana, á äotu äe tomun äe Yesus nje yókwá mate ká Keki máoliviye káè 

Yerusalám. Keki te äaã ká káki Yerusalám, lóndó te yakama kumó kilomáta wátá. 

13Ká äo ma ëyaã ká Yerusalám káà, á äo äendá káè ká wátá toñgari ká tuã kwey ká 

njenate komá äo ëikima wesiëya káà. Yo äaã Piyár náè Jañ náè Jak äená Andere náè 

Filip náè Tomasi náè Bartelemi äená Matiyo äuã Jak te mónó Alfe náè Simón te yi äo 

jeäa nde Mónó kandó kó, nje äuã Yude, mónó Jak. 

14Äo háná äaã ndi ñgiñ wátá, ëiki wesiëya yïù ñgwáta äená äaña äoma. Mariya te 

nyañgwá ná Yesus náè äemañ ná Yesus äaã sendi ká njokate. 

15Ká wátá yesó máwesiëya man äotu äete äe ma tikó temó ká yi Kumande Yesus Krist 

äaka wesiëyama kumó nda äomó gómay jó kaäa. Á Piyár támá ká njoka yan lápó nyá 

äo nde: 

16"Wuná njóñ, yo äaã nde, yasi te yi Kimó Sisiñ kandima lápó ná mbómbu ká kasi 

Yudas káà keêlnañgwá. Kimó Sisiñ kandima lápó yo ká mákana má Njambiyá ká 

numbu Kumande Davit. Yo Yudas te kándá ná njóñ äotu äete äe äiyma Yesus äaka. 

17Yudas äaã wátá mó njóñ su, a äaã ná ñgaäiyá ká másay musu. 

18Mbam kó äoñma móni te yi äo nya nyá káto äeya kótu mákele máná káà äómó ná 

ñgwañ. Á nyá nje äaló ná ñgiñ. Á móy ná äundá nyaliyá ká äembe, á mánja máná 

háná si nyáñgwá ká puyá. 

19Äotu äe Yerusalám háná wokuma kasi te, á äo lo ñgwañ te ká numbu yan nde 

Hakáldama, yite nde Ñgwañ mákiyó. 

20Yo kátinate ká mákana má Njambiyá ká mákana má Äesom nde: 'Tuã ná äáêki welá. 

Mumó tïî ëiy sendi káte na.' Yo kátinate sendi nde: 'Náè wátá mumó äoêñ numbu 

másay máná.’ 

21Ëete, yo kimóte nde, wátá mumó njaêki nje nyiñá ká njóñ su. Mó te yaêkañgwá äá 

ká njoka äotu äete äe siná äo ëikima kándó äaka. A yaêkañgwá äá mó te yi siná äo 

ëikima kándó ká mátu háná te yi Kumande Yesus joñnama nó siná äo káà. 

22Mó te yaêkañgwá äá yókó á joñnama siná äo kandá ká ñgimó te yi Jañ tópuma ná 

Yesus ká móróku kumó ká yesó te yi nyá ëuwaã nó ká njoka su ká ëyoäó káà. Wátá 

mumó ká njoka äotu äete njaêki nyiñá ká njóñ su, na äá sendi mó te á ta lápó gbakasi 

ká kasi womiya Kumande Yesus.” 

23Á äo támbiëye äembam yiäa: Yosáp te yi äo jeäa nde Barsabas yi äo loma sendi nyá 

yiña ëinó nde Yustus kó, nje äuã Matiyas. 

24Ndana, á äo ñgwáta ná Njambiyá lápó nde: "Nyañgwá Kumande, wá yókó á duwá 

mátemó má äomó háná, teëya wusá mó te yi wá tókuma ká njoka äomó äaka yiäa, 

25na äuã mbáy Yudas ká másay náè ká lápina Kimó Tom te yi nyá tikima káè ká mbáy 

te yi yakama ná nyá káà.” 

26Ká kóñte, á äo kelá tay. Á tay teëye Matiyas. Á äo nyinje nyá ká njóñ äotu äe tomun 

äete äari kamó jó wátá. 

Äotu Äe Tomun 2 

1Ká yesó Pañtekot äotu äete äe ma tikó temó ká yi Kumande Yesus Krist äaka äaã 

háná ká mbáy wátá. 

2Semó semó, á yiña máëuñ wulá ëyoäó, yo äaã nda máëuñ má nyañgwá pupó, á yo 

tondá ká móy tuã háná komá äo äaã mátiëyá káà. 

3Á äo äáñá yiña máyasi nda málam má ëitá. Á yo äakina wátá wátá káè ëiyó ká yotu 

yan yaka ná äo háná. 

4Á äo háná tondá ná Kimó Sisiñ, kandá lápina yiña mánumbu äeñgwá yasi te yi Kimó 

Sisiñ nya äo ëeti te yi lápó káà. 

5Ká póku mátu te yite Äeyudán äete äe ëikima kanó Njambiyá äaka ëikima ëiyó ká 

Yerusalám. Äo wulma ká mákandó háná ká to mánáti nje äiye ëya womáte. 

6Ká máëuñ mánóri ma kelna káà, á äomó nje wesiëya ná ñgil. Äo äaã ná yekere, káto 

mumó háná wokuma yasi te yi äejeká äaã ká lápó káà ká numbu ëya ëyená. 

7Yo kwañma äomó háná, á äo ñgbakima ëiki diyna nde: "Äembam äete äe lápina háná 

äaka, yeti äotu äe Galile na? 

8Ñge nje keló nde, mumó háná ká njoka su woêku yasi te yi äo lápá káà ká numbu ëya 

ëyená, ká ñgbak ñgbak mánumbu musu? 

9Ká njoka su, äotu äe Partás káte, äotu äe Medi náè Elam káte. Äotu äe Másopotami, 

äotu äe Yuda náè Kapadós káte. Äotu äe Póñ náè äotu äe Asi káte. 

10Äotu äe Friji náè Pamfili náè Ejipt náè äotu äe Sirán ká mánáti má Libi káte. Äotu 

äe wulma Rom nje äiye ëya waka äaka káte sendi. Ká njoka yan, yo ná ñgbak ñgbak 

Äeyudán náè äotu äete äe njaã nyiñá misón Äeyudán nyiña äaka. 

11Äotu äe Krát náè äotu äe Arabi káte sendi. Ñge nje keló nde, mumó háná woku nda 

yi äo ká lápó nyañgwá mákele máte yi Njambiyá kelma káà ká numbu ëya ëyená?” 

12Äomó háná äaã numbu ná hañ kiná duwá yasi te yi äo yakama lápó káà na. Á äo 

ëiki lápó tandá yan nde: "Yiká äa ñge?” 

13Ko ëete, äaña ëikima nyátó äo lápó nde: "Äo ma gwe kimó móm móm mánjam 

kimó gwenate.” 

14Ndana, á Piyár támá äená äejeká te äari kamó jó wátá lápó ná mán ká kwey nyá ñgil 

äomó nde: "Wuná Äeyudán náè wuná äomó háná äe ëiyá ká Yerusalám äaka, wuná 

láêñgwá mátó kimóte ká yasi te yi mi ta lápó káà, 

15káto äotu äaka yeti ká gwe mánjam nda yi wuná taká káà na, káto yo ndi ñgimó 

yitan jó yini te yi äemáñmáná. 

16Yasi wátá, yasi te yi Juwál te mó punja málápi má Njambiyá lápima káà ká äáñna 

ndana. A lápima nde: 

17'Njambiyá ká lápó nde: Ká mátu máte yi mbokó ta äá ká siyó káà, mi Njambiyá ta 

nyá Sisiñ mbá ká yotu mumó háná. Äónó äun äe äembam náè äe äomari ta punjá 

málápi mámbá. Äegwanjó äun ta äáñá nyañgwá máyasi, äenjombu äun sendi ta äáñá 

nyañgwá mányánó. 

18Gbate, ká mátu máte yite mi ta nyá Sisiñ mbá ká yotu äembam náè ká yotu äoma 

äete äe kelá másay mámbá äaka. Ëete, äo ta punjá málápi mámbá. 

19Mi ta punjá nyañgwá máyasi ká ëyoäó ká kwey, teëye sendi máyekambiyá ká to 

mánáti. Yo nde, wuná ta äáñá mákiyó, äáñá ëitá, äáñá yiëyá náè tiäaãy nda kulutu. 

20Tu ta yinja ná yesó, ñgwándá ta yeñsa äá tenate nda mákiyó. Máyasi máte ta kelna 

yite nyañgwá Yesó Baba Mbokó tïì pa ëyaã na. Yesó te ta äá nyañgwá kpekum. 

21Yo ta äá nde, mumó háná á ta jeäa ëinó Baba Mbokó, mó te ta juã.' “ 

22"Wuná äotu äe kandó Isarayál, wuná woêku yasi te yi mi ta lápó ndana nyá wuná 

káà. Yesus te á Nasarát, yo mó te yi Njambiyá teëya wuná nde, yo nyá namá máyasi 

háná. A teëya yo ká misi mun ná nje kelna nyañgwá mákele, ná nje kelna yiña 

nyañgwá máyasi náè kelna máyekambiyá máte yi Njambiyá nya nyá ëeti te yi keló ká 

njoka yun nda yi wuná ná ñguru wun duwaã káà. 

23Äo ëyañgwa mbam kó nyá wuná äeñgwá yasi te yi Njambiyá pásima káà, äeñgwá 

sendi nda yi Njambiyá ma si kombile njombu yaña káà. Wuná äoñma nyá nyá äotu äe 

máäeyó, á äo ñgba nyá ká kroa, ëete wuná wo nyá. 

24Njambiyá njaã womiyá nyá joñgwá nyá soñá ká nyañgwá mábóná máte yi sóñ, káto 

sóñ tïì äá ná ëeti te yi äiye nyá nda nó na. 

25Yo ëete yi Davit lápima kasi ná nde: 'Mi ëikima äáñá Baba Mbokó mátu háná ká 

mbómbu wombá, káto a ká mbam äó mbá, kambó mi nje ñgwañgwa. 

26Ëete, temó mbá ná másosa, málápi máte yi pundá ká numbu mbá káà ká teëye nde, 

mi ná nyañgwá másosa. Sendi, mi ta wáëya äá ná äiäina temó ká yó Njambiyá, 

27káto wá tïù tikó sisiñ mbá ká ëya äemuñ na. Wá tïù jayá nde, mumó wó äóêku na. 

28Wá ma teëye mi mánje máte yi äá ná joñgwá. Komá mi ta äáñá wá káà, mi ta äá ná 

nyañgwá másosa.' “ 

29"Wuná njóñ, wuná tïîki, náà mi pa lápi kasi sañmbambó wusu Davit ná ñgbak ñgbak 

nyá wuná. Davit gwaã, á äo pumbá nyá. Ma kumó muka äoñsóñ ná ndi ká njoka su. 

30Yasi wátá, Davit äaã mó punja málápi má Njambiyá. A duwaã sendi nde, Njambiyá 

kpoma kinja nyá nyá nde, ká njoka äenday äená, nyá Njambiyá ta támbiëye wátá ká 

njokate á ta äuã ëiyó kumande ká mbáy ná. 

31Davit kikima äáñá kasi womiya Krist. Á nyá kandá lápó nde: 'Njambiyá tïù liõ Krist 

ká ëya äemuñ na, a tïù äó na.’ 

32Wusá háná äáñma duwá nde, yo Yesus te yi Njambiyá womiya kó. 

33Njambiyá äendiëya nyá tikó ká mbam äó ná. Á sañgwá nyá nyá Kimó Sisiñ te yi 

nyá kpoma káà. Yo Kimó Sisiñ te yi nyá nya ká yotu su káà, yo yo kelá nde, wuná 

äáêña náè wuná woêku máyasi máte yiká. 

34Yeti Davit kelá mákele máte na, káto Davit tïì äendá káè ëyoäó na, yasi wátá, nyá ná 

ñguru wená ká lápó nde: 'Baba Mbokó lápima nyá Kumande wombá nde: Ëiyó 

mátiëyá ká mbam äó mbá, 

35kumó nde, mi sïîki kawule äependó äó tikó ká njiõ mákol mó.’ 

36Ëete, kandó Isarayál háná duêkwá nde, yo gbate nde, Yesus te yi wuná ñgbama ká 

kroa kó, yo nyá yi Njambiyá njaã támbiëye nde, nyá Nyañgwá Kumande, nyá Krist.” 

37Ká äomó ma si wokó málápi mánóri káà, á yo luã äo ká temó äuëyate, á äo diyá 

Piyár äená äotu äe tomun te äari nde: "Wuná njóñ, wusá keêl äa nan?” 

38Á Piyár yeñsa nyá äo nde: "Wuná yeêñsañgwá temó, náè mumó háná jaêya nde, äo 

tóêpa nyá ká móróku ná ëinó Yesus Krist, náà Njambiyá tiki máäeyó mun ná ñgwátá. 

Ëete, Njambiyá ta nyá wuná Kimó Sisiñ ná gbálate. 

39Káto yasi te yi Njambiyá kpoma káà, yo káto yun náè äónó äun náè káto äomó háná 

äe ná nañ, äuëya äomó háná äe Baba Mbokó te Njambiyá wusu ta jeäa kánjá ká yená 

äaka.” 

40Piyár kaã mbómbu lápó yiña äuëya málápi nyá äo yïù kitá ná äo. A ëikima lápó nyá 

äo nde: "Wuná joêñgwá yotu yun. Ëete, wuná äaêkañgwá ná äotu äe ñgimó te yókó äe 

kelá äeya mákele äaka.” 

41Äo tópuma äotu äete äe jayma málápi má Piyár äaka ká móróku. Yesó te á 

Njambiyá kelá nde, äomó nda tomay yitati nyïîña ká njóñ äotu äete äe ma tikó temó 

ká yi Kumande Yesus Krist äaka. 

42Äo äeñgwa yasi te yi äotu äe tomun äe Yesus ëikima teëye äo káà mátu háná. Äo 

ëikima joñna nda äemañ, ëyena wátá, äá sendi sañgwate ká máñgwáta. 

43Á äomó háná gwe wóã yan. Äotu äe tomun äe Yesus ëikima keló äuëya nyañgwá 

máyasi náè äuëya máyekambiyá. 

44Äomó háná äe ma tikó temó ká yi Kumande Yesus Krist äaka äaã ká ëiyó mbáy 

wátá. Äo ëikima ñgbó máyasi man háná äakiëye wátá. 

45Äo ëikima ëyañgwá mákusuku man náè máyasi man nje kaäiëya móni te äo háná. 

Äo ëikima nyá mumó háná máyasi äeñgwá máyasi máte yi äaná nyá káà. 

46Äo ëikima wesiëya mátu háná náè máñgimó háná ká mbanjó Njambiyá, ñgbó ëyena 

ká móy mátuã man ná másosa náè kimó temó. 

47Äo ëikima lukse Njambiyá, á äomó háná tóndá äo. Kumande Yesus ëikima dokiëye 

äotu äete äe ma yeñsa temó jayá nyá äaka ká njóñ yan mátu háná. 

Äotu Äe Tomun 3 

1Wátá äekoko Piyár äená Jañ äaã ká káè ká mbanjó Njambiyá ká ñgimó máñgwáta te 

yi hawa yitati. 

2Wátá mó jámti äaã ká káki numáy mbanjó Njambiyá. Äo ëikima jeäa numáy te nde 

Nyóñó. Kandá yi äo ma jaàki ná mbam te, a tïì kándá wátá yesó na. Äo ëikima soäá 

nyá mátu háná káè tikó ká káki numáy, na ëiki jómbu yasi ká máäó má äotu äete äe 

ëikima nyiñá ká mbanjó Njambiyá äaka. 

3Ká nyá ma äáñá nde, Piyár äená Jañ ká kwaëyá nyiñá mbanjó Njambiyá káà, á nyá 

jómbá yasi ká máäó man. 

4Á äo äáñá nyá ná ñgoñ. Á Piyár lápá nyá nyá nde: "Äáña wusá.” 

5Á nyá tiká misi ká yotu yan taká nde, äo ta nyá nyá yaña. 

6Yasi wátá, á Piyár lápá nyá nyá nde: "Náè móni náè lór, mi yeti nó na, yasi te yi mi 

nó káà, mi ká nyá wá yo: Ká ëinó Yesus Krist te á Nasarát táma, kándó.” 

7Á Piyár kánjá äó äiye ná nyá ká mbam äó támbiëye. Ndana ndana, á mákol máná náè 

mámbóñgóló máná si ñgbi. 

8Á nyá ëo ndi ñga wátá támá kandá kándi nyiñá nó äená äo ká mbanjó Njambiyá ndi 

ná máëó náè luksa Njambiyá. 

9Äomó háná äáñma nyá ká kándó, äáñá sendi nyá ká lukse Njambiyá. 

10Äo äáñma duwá nde, yo nyá á ëikima ëiyó jómbó máyasi ká numáy mbanjó 

Njambiyá te yi äo ëikima jeäa nde Nyóñó kó. Yo kwañma äomó, á äo ñgbakima 

äuëyate ká yasi te yi kelnama ká yotu mbam kó káà. 

11A tïì kwaëyá jisá ká káki Piyár äená Jañ na. Äomó ñgbakimama äuëyate, á äo sáëyá 

káè komá äe Piyár äaã ká mbáy komá äomó ëikima kándó káte ká mbanjó Njambiyá 

káà. Äo ëikima jeäa mbáy te nde Nje Salomóñ. 

12Ká Piyár ma äáñá ëete káà, á nyá lápá nyá äomó nde: "Wuná äotu äe kandó Isarayál, 

káto ñge yi wuná ñgbakima yasi te yi kelnama ká yotu mbam kó káà? Káto ñge yi 

wuná äáñá wusá ná ñgoñ ëete káà? 'Wuná taàka ka nde, yo wusá kelá nde, mbam kó 

káêndi ná ëeti te yusu, ho nde, a káàndi, káto wusá ká kanó Njambiyá äuëyate? 

13Yo Njambiyá te á äesañmbambó äusu Abaraham, Isak náè Yakóp, Njambiyá te yi 

äo äaã kanó kó nyá mó másay wená Yesus luksa, Yesus te yi wuná äoñma nyá nyá 

äekum, sáñá nyá ká mbómbu yan kutuëya kó, ko äákó nde, Pilat kwaëya soñá äó ná 

nyá. 

14Wuná sáñma Mó te yi Njambiyá tókuma, ñgbeñ mó kó, kpaló diyá nde, äo soêña äó 

ná mó wona äomó. 

15Wuná woma Kumande te á nyá joñgwá kó. Ko ëete, Njambiyá womiya nyá ká 

njoka äemuñ. Wusá háná äáñma duwá ëete. 

16Yo ëeti te yi ëiyá ká ëinó ëyená káà támbiëye mbam kó yi wuná äáñá náè yi wuná 

duwaã kó káto tikina temó ká ëinó te. Yo tikina temó ká yi Yesus te kelá nde, kósu 

mbam kó sïîy nda yi wuná äáñma káà. 

17"Wuná njóñ, ndana mi duwaã nde, wuàná äekum äun kelma ëete ná tum. 

18Yo nde, Njambiyá kelma ëete yïù tonjá ná málápi máte yi nyá kikima lápó ká 

numbu äotu äe punja málápi máná háná nde, Krist wená ta sañgwa ná mábóná. 

19Ëete, wuná jaêya máäeyó mun, náè wuná yeêñsañgwá temó, náà Njambiyá soñ 

máäeyó mun, 

20náà Baba Mbokó njesá kimó tá ñgimó. Ëete, a ta njesá sendi Krist, yite nde Yesus, 

mó te yi nyá kpoma nde, a ta tomó kó. 

21Ká ñgimó te yókó ndana Yesus Krist ta ëiyó ká ëyoäó kumó ká ñgimó te yi máyasi 

háná ta si kombila nda yi Njambiyá kikima lápó káà. Njambiyá lápima yo ká numbu 

pupuna äotu äe punja málápi máná äe ëiyma ká mátu má njimá äaka. 

22Móyisi lápima nde: 'Baba Mbokó te Njambiyá wun ta támbiëye wátá mumó ká 

njoka äemañ äun. A ta äá mó punja málápi máná nda mi. Wuná ta wokuna ná nyá ká 

máyasi háná te yi nyá ta lápó nyá wuná káà. 

23Yasi wátá, mumó háná á ta ëiyó kiná wokuna ná mó punja málápi má Njambiyá te 

kó, äo ta wo mó te soñá ká Kandó Njambiyá.’ 

24Äotu äe punja málápi má Njambiyá háná, kandá ká Samiyál kumó ká äaka äe njaã 

nje ká kóñ ná äaka, äo háná tapitama lápó kasi mátu máte. 

25Wuná äónó äe äotu äe punja málápi má Njambiyá, wuná jaëya ká móy mbon te yi 

Njambiyá kelma äená äesañmbambó äusu káà. Njambiyá lápima nyá Abaraham nde: 

'Mákandó má äomó háná ká to mánáti ta äá ná mákombila káto äenday äó.’ 

26Yo ëiñ káto yun yi Njambiyá tókuma mó másay wená. A tomma nyá njesá, na nje 

nyá wuná mákombila yïù keló nde, mumó háná tïîki äeya mákele máná." 

Äotu Äe Tomun 4 

1Piñó te yi Piyár äená Jañ äaã ndi ká lápina nyá äomó káà, á äotu äe nyána sadaka nyá 

Njambiyá náè kum äesója te á ëiyá ná äotu äete äe äakiëye mbanjó Njambiyá äaka náè 

Äesadusáã nje doló äo. 

2Äo äaã ná ñgambi suñgwá ná Piyár äená Jañ, káto äo ëikima lápó nyá äomó nde, 

äemuñ ta womiyá, káto Yesus womiya sendi ká njoka äemuñ. 

3Á äo äiye äo yaëyá ká tuã jóäó kumó misi pupá, káto äo äiya äo äekoko. 

4Ko äákó ëete, ká njoka äotu äete äe wokuma málápi máte yi Piyár äená Jañ lápima 

káà, äuëyate tikima temó ká yi Kumande Yesus. Äotu äete äe tikima temó ëete äaka 

kumma nda äembam tomay yitan. 

5Ká kiya misi pupá te, á äekum náè äetomba äe ëya náè äotu äe kátina máyasi wesiëya 

ká Yerusalám. 

6Hana te nyañgwá kum äotu äe nyána sadaka nyá Njambiyá äaã ká njokate. Kayif náè 

Jañ náè Aláksañdárá náè äomó háná äe äaã ná jaëyá äená äekum äe äotu äe nyána 

sadaka nyá Njambiyá äaka äaã sendi káte. 

7Á äo äuã Piyár äená Jañ támbiëye ká mbómbu yan diyá äo nde: "Yo nda nyá wuná 

ëeti, ho yo ká ëinó nda yi wuná siëya ná kósu mbam kó káà?” 

8Kimó Sisiñ äaã tondunate ká yotu Piyár, á nyá lápá nyá äo nde: "Wuná äekum náè 

wuná äetomba äe kandó Isarayál, 

9wuná ká diyá wusá mádiyan ndana káto kimó mákele máte yi kelnama ká yotu mó te 

á ma kósó kó. Wuná ká diyá nde, wusá láêpi nda yi kósu ná siyma nó káà. 

10Wuná háná náè kandó Isarayál háná, wuná duêkwá nde, wuná äáàña mbam kó 

ndana ná kimó yotu ná háná ká mbómbu yun káto ëinó Yesus Krist te á Nasarát. Yo 

Yesus te yi wuná ñgbama ká kroa, á Njambiyá nje womiyá nyá soñá ká njoka äemuñ 

kó, yo nyá kelá nde, wuná äáêña mbam kó ndana ëeká. 

11Yesus nyá Tarif1 te yi wuná äotu äe sumna njumó sáñma. Yo tari te nje äá sañgwá 

kondu ndana. 

12Kiná wátá mumó yakama nyá äomó joñgwá na, káto kiná wátá ëinó yi Njambiyá 

nya ká njoka äomó yi yakama nyá wusá joñgwá na.” 

13Äo ñgbakimama äuëyate, káto äo äáñma nde, Piyár äená Jañ ká nyá temó yan háná 

ká yasi te yi äo lápá káà, duwá sendi nde, äo tïì äá äotu äe duwaã mákana na. Äo 

duwaã äo, káto Piyár äená Jañ joñnama äená äe Yesus. 

14Äomó äaka äáñma mó kósu te yi Piyár äená Jañ joñgwa kó ká káki yan. Ëete, äo tïì 

äá se ná yaña te yi lápó na. 

15Äo njaã lápó nyá äo nde, äo puêndu ká mbanjó jósi. Á äo nje tika námbá lápó tandá 

yan nde: 

16"Há ta keló nan ná äotu äaka? Káto yo yeti ká só na, äomó háná ká Yerusalám 

duwaã nde, äo kelma wátá máyekambiyá yi äaã kpekum. Sendi, wusá yeti ná ëeti te yi 

äiye máso na. 

17Ko äákó ëete, yïù keló nde, kasi te tïî nyanjañgwá ká mátó má äomó, wusá 

kïîëyikwá äo ná mánje háná nde, äo tïî lápi kasi Yesus te nyá wátá mumó na.” 

18Á äo jeäa Piyár äená Jañ lápó kimóte nyá äo nde, kpá, äo tïî äuta se numbu lápó ho 

teëye yiña yasi nyá äomó ká kasi Yesus na. 

19Ko äákó ëete, á Piyár äená Jañ lápá nyá äo nde: "Wuná ná ñguru wun páêsi, ñgá äá 

nde, yo ná ñgbeñ ká misi má Njambiyá nde, äomó woêkunañgwá ná wuná ho äo 

woêkunañgwá ná Njambiyá. 

20Yasi wátá, wusá tïù yaka ëiyó kiná lápó yasi te yi wusá äáñma náè yi wusá wokuma 

káà na.” 

21Á äo äasiëye ñgaliyá misi nyá Piyár äená Jañ. Ká kóñte, á äo nje soñá äó ná äo. Äo 

tïì äá ná nje te yi pónse äo na, káto äo äaã ká kambó äomó, káto äomó äaã ká lukse 

Njambiyá ká yasi te yi kwañnama káà. 

22Másew má mbam te yi Njambiyá kelma máyekambiyá te yinóri ká yotu ná siëyá 

kósu ná kó kwañma másew kamóni. 

23Ká äo ma soñá äó ná äo káà, á äo kwaã káè ká yasi äenjóñ äan. Á äo yekiëye yasi te 

yi äekum äe äotu äe nyána sadaka nyá Njambiyá náè äetomba äe ëya lápima nyá äo 

káà. 

24Ká äenjóñ äan ma wokó yasi te yi äe Piyár yekiëya nyá äo káà, á äo háná kañá mán 

ñgwáta ná Njambiyá lápó nde: "Sa Mbokó, yo wá kusá ëyoäó náè mánáti náè mañ náè 

máyasi háná te yi ëiyá káte káà. 

25Yo wá lápá ná nje Kimó Sisiñ ká numbu sañmbambó wusu, mó másay wó Davit 

nde: 'Ñge kelá yi äotu äete äe yeti ká duwá Njambiyá kelá yasi ndana nda ñgoñgo 

njomó káà? Ñge kelá nde, mákandó má äotu äete äe yeti ká duwá Njambiyá äaka 

äáêki ná äeya mátaká ëeká? 

26Äekumande äete äe namá mánáti äaka ma komsa ëyambi. Äekum sendi ma sañgwá 

ñgiñ suñgwá ná Baba Mbokó äená Krist wená.’ 

27Káto náè Herod náè Pónsi Pilat náè yiña mákandó äuã sendi mákandó má äotu äe 

Isarayál ma sañgwá ñgiñ ká ëyari ká suñgwá ná kimó mó másay wó Yesus te yi wá 

tókuma kó. 

28Äo kelma ëete yïù tonjá ná máyasi háná te yi wá kikima si kpo ná ëeti yó nda yi wá 

kwaëya nde, yo keêlnañgwá ëete káà. 

29Yori Baba Mbokó, äáña nda yi äo äeliyá misi suñgwá ná wusá káà. Keló nde, wusá 

äotu äe másay äó láêpi málápi mó kiná wóã na. 

30Ëete, äuta äó yó, náà mákón má äomó siy, náà máyekambiyá ná nyañgwá máyasi 

kelna ná ëinó kimó mó másay wó Yesus.” 

31Ká äo ma siëyá máñgwáta ná Njambiyá káà, á mbáy te yi äo wesiëyama káte káà 

ñgwañgwa. Á Kimó Sisiñ tondá ká yotu yan. Á äo kandá lápina málápi má Njambiyá 

kiná wóã na. 

32Äomó háná äe ma tikó temó ká yi Kumande Yesus Krist äaka äaã ndi temó wátá ná 

mátaká wátá. Mumó wátá ná wátá ká njoka yan tïì lápá nde, máyasi máná 

woàkunañgwá ndi ná nyá na. Yasi wátá, yasi háná äaã yi äomó háná ká njoka yan. 

33Äotu äe tomun äe Yesus ëikima lápó kasi womiya Kumande Yesus ná nyañgwá 

ëeti. Njambiyá nya äo háná nyañgwá mákombila. 

34Mumó wátá ná wátá tïì äá ná ñgwátá ká njoka yan na. Äotu äete äe äaã ná máñgwañ 

ho ná mátuã äaka ëikima ëyañgwá yo, äuã móni te  

35nje jokwá ká njiõ mákol má äotu äe tomun äe Yesus. Á äo ëiki nje kaäó nyá äomó 

háná. Äo nya mumó háná äeñgwá yasi te yi äaná nyá káà. 

36Yo äaã ná wátá mbam nde Yosáp, mó kandó Levi, äo jaàki nyá ká Siprá. Äotu äe 

tomun äe Yesus loma nyá nde Barnabas, yite nde Mó nyána máñgitá. 

37A äaã ná ñgwañ, á nyá ëyañgwá yo äuã móni te nje jokwá ká mákol má äotu äe 

tomun äe Yesus. 

Äotu Äe Tomun 5 

1Yasi wátá, wátá mbam nde Ananiyas äená nyari wená Safira ëyañgwa pál mánáti 

man. 

2Á nyá wokuna äená nyari äaká sumba äakiëye ñgaäiyá te wátá. Á nyá nje äuã äukwá 

te káè jokwá ká mákol má äotu äe tomun äe Yesus. 

3Á Piyár diyá nyá nde: "Ananiyas, ñge kelá nde, Satan si ñgañgile temó yó yïù keló 

nde, keló jaã nyá Kimó Sisiñ, yïù keló sendi nde, äakiëya yiña ñgaäiyá móni ñgwañ te 

yi wá ëyañgwa káà? 

4Wá maà ëiy kiná ëyañgwá ñgwañ te, 'ma yo yeti ndi ñgwañ yó na? 'Ká kóñ 

ëyañgwate, móni te yeti ndi yó na? Ñge kelá yi wá äaã ná kwaló mátaká máte yiká ká 

temó yó káà? Wá ti keàl jaã nyá äomó na, yasi wátá, wá keàl jaã nyá Njambiyá.” 

5Ká Ananiyas ma wokó málápi mánóri káà, á nyá äalá ná pet sanjañ kwaã gwe. Á 

äomó háná äe äaã womáte äaka gwe wóã äuëyate. 

6Á äegwanjó nje äóyá nyá ná lambó gbañgá nyá káè pumbu. 

7Ëiyó nda hawa yitati ká kóñte káà, á nyari nyiñá tuã kiná duwá yasi te yi kwañnama 

káà na. 

8Á Piyár diyá nyá nde: "Lápó nyá mi, ñgwañ te yi wuná ëyañgwa káà, äuyó móni te 

háná ká?" Á nyá yeñsa nde: "IÕ, siya te ri.” 

9Á Piyár lápá nyá nyá nde: "'Wuàná njoñó sïùki kpo ñgiñ yïù äoäá ná Sisiñ Baba 

Mbokó káto ñge? Dukwá nde: Äotu äete äe äoñma njoñó káè pumbu äaka ká numáy, 

äo ta gbañgá sendi wá kwaã nó.” 

10Á Safira äalá ná pet sanjañ ndi ñga wátá ká mákol má Piyár kwaã gwe. Äegwanjó 

nyiñma tuã doló nde, a gwaã, á äo gbañgá nyá kwaã nó káè pumbó ká káki njom. 

11Njóñ äomó háná äe tikima temó ká yi Kumande Yesus náè äomó háná äe wokuma 

máyasi mánóri äaka gwaã wóã äuëyate. 

12Äotu äe tomun äe Yesus ëikima keló äuëya máyekambiyá náè äuëya nyañgwá 

máyasi ká njoka äomó. Äo ëikima wesiëya äo háná ká wátá mbáy nde Nje Salomóñ 

ká móy mbanjó Njambiyá. 

13Gbála mumó wátá ná wátá tïì äoäá nyiñá ká njóñ yan na, ko äákó ëete, äomó äaã ká 

tóndó äo äuëyate. 

14Äomó äuëyate äaã ká tikó temó ká yi Kumande Yesus. Yo äaã äembam náè äomari. 

Njambiyá äaã ká dokiëye äomó ká njóñ yan. 

15Ëete, äomó ëikima äuã äotu äe kón káè nó ká káki mánje niñgwá äo ká mátañ náè ká 

mádele, simande wukumá yotu Piyár ta káè ká yotu äaña ká ñgimó te yi nyá ta kwaã 

káè. 

16Äaña äomó äuëyate njaã sendi wulá ká máëya máte yi äaã ká káki Yerusalám káà. 

Äo njaã ná äotu äe kón náè äotu äete äe äeya másisiñ ëikima njañgwá äo äaka. Á 

mákón man háná siyá. 

17Ndana, á äeya temó kwaã nyañgwá kum äotu äe nyána sadaka nyá Njambiyá náè 

äomó háná äe äaã äená äo äaka. Äo äaã ká njóñ Äesadusáã. 

18Äo äiyma äotu äe tomun äe Yesus kánjá ká nyañgwá tuã jóäó. 

19Ko äákó ëete, wátá jaki Baba Mbokó njaã ná tu äutá mánumáy má tuã jóäó punjá äo 

lápó nyá äo nde: 

20"Ná kwaêñ káè ká mbanjó Njambiyá káè lápó málápi háná ká kasi joñgwá te yi kpo 

ná kpo te yiká nyá äomó.” 

21Ká äo ma wokó ëete káà, á äo kwaã äemáñmáná ná sut nyiñá ká mbanjó Njambiyá. 

Ká kóñte, á nyañgwá kum äotu äe nyána sadaka nyá Njambiyá ëyaã äená äotu äená, 

jeäa äotu äe nyañgwá jósi Äeyudán náè äetomba äe mámbanjó máwesiëya Äeyudán 

háná ká kandó Isarayál. Á äo tomá äomó káè jeäa ná äotu äe tomun äe Yesus ká tuã 

jóäó nje nó. 

22Äesója äete yi äo tomma äaka kaã kumó ká tuã jóäó kiná doló äo na. Á äo yókwá 

nje lápó nde: 

23"Wusá dolma numáy tuã jóäó kimó ndaëyate. Äotu äe äakiëya tuã jóäó äaã sendi ká 

numáy. Yasi wátá, ká wusá ma äutá numáy, wusá tïì dolá mumó wátá ná wátá ká 

móyte na.” 

24Ká kum äesója äe äotu äe äakiëya mbanjó Njambiyá náè äekum äe äotu äe nyána 

sadaka nyá Njambiyá ma wokó ëete káà, á sosu yan siyá. Äo tïì duwá nda yi äo 

yakama káè ná lápi te mbómbu na. 

25Ëiyó káà, á wátá mumó nje lápó nyá äo nde: "Wuná duêkwá nde, äembam äete äe 

wuná nya ká jóäó äaka má ká mbanjó Njambiyá ká lápina nyá äomó.” 

26Ndana, á kum äesója äe äotu äe äakiëya mbanjó Njambiyá äuã äesója káè äuã ná 

äotu äe tomun äe Yesus nje nó. Äesója äaã ká gwe kañ yotu yan nde, äomó má nje luã 

äo ná mátari wo. Ëete, á äo äuã äotu äe tomun äe Yesus ná tá nje nó. Äo äoñma äo ná 

tá nje nó, káto äesója äaã ká kambó nde, äomó má nje luã äo ná mátari wo. 

27Äo äoñma äo ëyaã nó ká mbómbu äotu äe nyañgwá jósi Äeyudán. Á nyañgwá kum 

äotu äe nyána sadaka nyá Njambiyá lápá nyá äo nde: 

28"'Wusá tïì kiëyá wuná nde, wuná tïî äoäa lápó kasi mbam ánóru nyá äomó na? 

Ndana wuná ma si lapiëye málápi máte yi wuná teëye káà ká Yerusalám. Sendi, wuná 

ká kwaëyá keló nde, simbo sóñ ná äaêl ká to su.” 

29Á Piyár äená äotu äe tomun äe Yesus yeñsa nde: "Náè Njambiyá náè äomó, wusá 

yaêkañgwá wokuna ná Njambiyá. 

30Njambiyá te á äesañmbambó äusu ëikima kanó kó womiya Yesus te yi wuná 

ñgbama ká kroa wo kó. 

31Njambiyá äendiëya nyá tikó ká mbam äó ná, támbiëye nyá Nyañgwá Kumande, 

támbiëye sendi nyá mó te á ta joñgwá äomó kó. A ta keló nde, äotu äe kandó Isarayál 

yeêñsañgwá temó, náà Njambiyá tiki máäeyó man ná ñgwátá. 

32Wusá ká lápó su siná äe Kimó Sisiñ te yi Njambiyá nya äotu äete äe wokuna ná nyá 

äaka nde, máyasi máte gbakasi.” 

33Ká äotu äete äe äaã ká nyañgwá jósi te ma wokó málápi mánóri káà, á äoku nyiñá to 

yan. Äo kwaëya wo äotu äe tomun äe Yesus. 

34Yasi wátá, á wátá mbam nde Gamaliyál á äaã ká njoka äotu äe nyañgwá jósi te kó 

támá. A äaã ká njóñ Äefarisáã. A äaã sendi nyañgwá mó duwaã mámboñga. Äomó 

háná ëikima jásó nyá. Á nyá lápá nde, äo paêñ pa punjá äotu äe tomun äe Yesus ná 

mbát kánjá sáã. 

35Ká kóñte, á nyá nje lápó nyá äotu äe nyañgwá jósi nde: "Wuná äotu äe kandó 

Isarayál, wuná ëïîy ná sósó ká yasi te yi wuná ta keló ná äomó äaka káà. 

36Káto mátu máte tïì pa kikó na yi wátá mbam nde Tedas ëyañma nó káà. A ëikima 

lápó nde, nyá mbendó, á äomó nda gómay yini jañgwá kol ná nyá. Äaña äomó njaã 

wo Tedas, á äomó háná äe jañgwa kol ná nyá äaka si posiyá, á kasi yan yambile. 

37Ká kóñ Tedas, á Yude ëyaã ká ñgimó tólna äomó. A äaã mó Galile, a ëalma äomó 

äuëyate nyinje ká njóñ ná. Á äo wo nyá sendi, á äomó háná te äe jañgwa kol ná nyá 

äaka si posiyá. 

38Yori yi mi lápá ndana nyá wuná nde, wuná tïî kel se yaña ná äotu äaka na, wuná 

tïîki äo, náà äo kwaã. Káto ñgá äá nde, yasi te yi äo kwaëyá keló náè mákele máte yi 

äo kelá káà wuàla ká ëyanó äomó, yo ta yambile. 

39Yasi wátá, ñgá äá nde, yo mákele má Njambiyá, wuná yeti ná ëeti te yi yañgile yo 

na. Wuná ëïîy ná sósó, ma wuná má nje luã ëyambi suñgwá ná Njambiyá.” 

40Á äo jayá lápi Gamaliyál. Á äo jeäa äotu äe tomun äe Yesus nje nó. Á äo kwaã 

njuró äo kiëyá äo nde, äo tïî lápi se ëinó Yesus na. Ká kóñte, á äo nje soñá äó ná äo. 

41Äotu äe tomun äe Yesus yókwaã ká nyañgwá jósi Äeyudán ná másosa, káto 

Njambiyá äáñma nde, äo yakama sañgwa ná mábóná káto ëinó Yesus Krist. 

42Äo kaã mbómbu teëye äomó málápi má Njambiyá mátu háná ká móy mbanjó 

Njambiyá náè ká móy mátuã, lápó sendi Kimó Tom Krist, yite nde Yesus. 

Äotu Äe Tomun 6 

1Ká ñgimó te yite äotu äete äe äeñgwá málápi má Yesus äaka äaã ká äuyó káè nó 

mbómbu. Á Äeyudán äete äe äaã ká njokate äe äaã ká lápó numbu Grák äaka lápina 

äeyate ná Äehebere te äónó äe ëya, káto äekusó äoma äete äe äaã ká njóñ te yan äaka. 

Äo lápinama ëete ká kasi másay má kaäina máyasi máte yi äo ëikima keló mátu háná 

káà. Káto Äeyudán te äónó äe ëya tïì äá ká taká äekusó äomari te äan na. 

2Á äotu äe tomun äe Yesus kamó jó yiäa wesiëye äotu äete äe äeñgwá málápi má 

Yesus háná äaka lápó nyá äo nde: "Yo ti yaka nde, wusá tïîki lápina Kimó Tom 

Njambiyá kpaló nje keló másay má kaäina máëye na. 

3Wuná njóñ, ëete wuná tóêka äembam yitan jó yiäa ká njoka yun. Äo äáêki äotu äete 

äe äomó ká jayá äo, äá tondunate ná Kimó Sisiñ, äá sendi äotu äe ëyanó, náà wusá kañ 

másay máte yite nyá äo. 

4Ëete, wusá ta káè su mbómbu yïù ñgwáta ná Njambiyá, yïù lápó málápi má 

Njambiyá nyá äomó máñgimó háná.” 

5Á äomó háná jayá lápi te. Á äo tóká Itán. A äaã ká tikó temó ná háná ká yi Njambiyá, 

äá sendi tondunate ná Kimó Sisiñ. Á äo tóká sendi Filip náè Prokór náè Nikanór náè 

Timón, tóká sendi Parmenas náè Nikola te mó ëya Añtiyos. Nikola tikima mákele má 

ëya ëyená, nyiñá misón Äeyudán. 

6Ká kóñte, á äo nje äuã äo teëye äotu äe tomun äe Yesus. Á äo ñgwáta ná Njambiyá 

kasá máäó ká yotu yan. 

7Málápi má Njambiyá kaã kándó mbómbu. Äotu äete äe äeñgwá málápi má Yesus 

Krist äaka äaã ká äuyó äuëyate ká Yerusalám. Á äaña äuëya äotu äe nyána sadaka nyá 

Njambiyá jayá tikó temó yan ká yi Yesus. 

8Njambiyá nya Itán temó ñgikwa, nyá sendi nyá ëeti äuëyate. A ëikima keló nyañgwá 

máyasi náè nyañgwá mákele ká misi má äomó. 

9Ndana, á äaña äomó kandá nyána máso ná nyá. Yo äaã äaña äotu äe mbanjó 

máwesiëya te yi äo jeäa nde äotu äe ma ëuwá ká ëiyó bala äaka. Yo äaã Äeyudán äete 

äe Sirán náè äe Aláksañdiri. Äaña äotu äete äe nya sendi máso ná Itán äaka äaã 

Äeyudán äe Silisi náè äe Asi. 

10Ko äákó ëete, äo tïì äá ná ëeti te yi sumó kol ká mbómbu wená na, káto a äaã ká 

lápina ná ëyanó te yi Kimó Sisiñ nya nyá káà. 

11Ndana, á äo nyá äomó móni ná só. Á äotu äete lápá nde: "Wusá wokuma mbam kó 

ká lápó lápi gbutu suñgwá ná Móyisi náè Njambiyá.” 

12Á äo nyá ëitá ká lápi te ká mátó má äomó náè ká mátó má äetomba äe ëya náè äotu 

äe kátina máyasi. Á äo támá káè komá Itán äaã káà äiye nyá káè nó ká nyañgwá jósi 

Äeyudán. 

13Á äo káè ná äomó, náà äo káè pási lápi nyá ká numbu ná. Á äotu äete lápá nde: 

"Mátu háná mbam kó ká lápina äeyate suñgwá ná mbanjó Njambiyá te yiká, mbáy te 

yi ná kiyó káà. A ká lápina sendi äeyate suñgwá ná mámboñga má Njambiyá te yi 

Móyisi teëya káà. 

14Wusá wokuma nyá ká lápó nde, Yesus te mó ëya Nasarát kó ta yañgile mbanjó 

Njambiyá te yiká, sánjó sendi máyasi máte yi Móyisi teëya wusá káà.” 

15Äomó háná äe äaã ká nyañgwá jósi Äeyudán äaka äaã ká äáñá Itán ná ñgoñ. Á äo 

äáñá nde, mbómbu ná ká äoñna ná mbómbu wátá jaki Njambiyá. 

Äotu Äe Tomun 7 

1Ndana, á nyañgwá kum äotu äe nyána sadaka nyá Njambiyá diyá Itán nde: "Máyasi 

kwañnama gbate ëete?” 

2Á nyá yeñsa nde: "Wuná njóñ náè wuná äesañgwá äembá, wuná woêku yasi te yi mi 

ta lápó káà. Njambiyá te yi äomó yaêkañgwá lukse nyá kó punja yotu nyá sañmbambó 

wusu Abaraham ká ñgimó te yi nyá äaã ndi ká Másopotami káà, yite a tïì pa káè ëiyó 

ká Karañ na. Á Njambiyá lápá nyá nyá nde: 

3'Tikó kandó ëyó náè mánáti mó kwaã káè ká mánáti máte yi mi ta teëye wá káà.’ 

4Ndana, á Abaraham tiká mánáti má Äekalde káè ëiyó ká Karañ. Ká kóñ sóñ sañgwá 

wená, á Njambiyá soñá nyá womáte, njesá ká mánáti máte yiká yi wuná ëiyá káte 

ndana káà. 

5Njambiyá tïì nyá Abaraham yiña yaña ká mánáti máte na, ko mónó pál mánáti ná 

mbát yi yakama yaka ko gbála äara kol ná na. Ko äákó ëete, Njambiyá kpoma nyá nyá 

nde, a ta nyá nyá mánáti, sendi, äenday äená ta namó yo ëiyó káte ká kóñ ná. Yasi 

wátá, Abaraham tïì äá ná mónósiká ká ñgimó te yite na. 

6Njambiyá lápima sendi nyá nyá nde: 'Äenday äó ta káè ëiyó ká ëya tombó. Äetombó 

ta äuã äo nda äebala, teëye äo nyañgwá mábóná ká másew gómay yini, 

7yasi wátá, mi ta jóse kandó te á ta äiye äo ná bala kó. Ká kóñte, äo maà yókwá mate 

nje keló másay nyá mi ká mbáy te yiká.’ 

8Ndana, á Njambiyá kelá mbon äená Abaraham. Mbon te ta äáñna ká pásina äónó 

äembam. Ëete, ká Abaraham ma ja mónó wená Isak ya mátu yitan jó yitati káà, á nyá 

pásá nyá. Ká Isak ma ja mónó wená Yakóp káà, á nyá pásá nyá. Yakóp njaã ja äónó 

äembam kamó jó yiäa, á nyá pásá äo. Yo äo kamó jó yiäa nje ja äuëya mákandó máte 

yiká háná. 

9"Á äesañmbambó äusu äenóri äuã äeya temó suñgwá ná Yosáp kwaã ëyañgwá nyá. 

Á äotu äete äe äómma nyá äaka kwaã ná nyá ká ëyañgwá ká Ejipt nda bala. 

10Ko äákó ëete, Njambiyá ëiyma pá yená joñgwá nyá soñá ká äeya máyasi háná te yi 

äo kelma ná nyá káà. Njambiyá nya nyá ëyanó yïù keló ná másay ká káki Farawóñ, 

kumande Ejipt. A kelma sendi nde, Farawóñ kwaêëyikwá Yosáp. Á Farawóñ 

támbiëye nyá nde, a ëïîy ná mánáti má Ejipt, ëiyó sendi ná tuã ëyená háná. 

11Ëiyó káà, á koló ëyaã ká Ejipt náè ká Kanan háná. Yo äaã nyañgwá kemiyá, ëete 

äesañmbambó äusu tïì äá se ná máëye na. 

12Ká Yakóp ma wokó nde, máëye ká Ejipt káà, á nyá tomá äesañmbambó äusu kánjá 

mate. Yo äaã bosa kándi. 

13Ká máñga yiäate, á Yosáp punjá yotu nyá äemañ äená. Ndana, á Farawóñ duwá 

kandó ëyená. 

14Ká kóñte, á Yosáp kánjá tom nde, sañgwá wená Yakóp njaêki ná äejaëyá äená háná. 

Äomó háná äaã kamótan jó kaäa jó yitan. 

15Á Yakóp kwaã káè ká Ejipt. Ëiyó káà, á sañmbambó wusu Yakóp nje gwe. Á äo äuã 

muñ ná káè pumbó ká Sisám ká äoñsóñ te yi Abaraham äómma ná móni ká máäó má 

äónó äe Emór ká Sisám káà. Ëiyó sendi káà, á äukwá äesañmbambó äusu si gwe. Äo 

ëikima äuã äo káè pumbó ndi ká kiya mbáy te. 

17"Ká ñgimó te yi máyasi máte yi Njambiyá kpoma nyá Abaraham nde, yo ta kelna 

káà ma äá ká wuta, á äotu äe kandó ëyusu nyáäá kwaã to te ká Ejipt 

18kumó ká mátu máte yi wátá kumande te á ti duwá Yosáp ná mbómbu kó äoñma 

mbáy. 

19Kumande te seäila äotu äusu teëye äesañmbambó äusu mábóná keló sendi nde, äo 

leêñ mbóñgó äónósiká, náà äo si gwe. 

20Ká ñgimó te yite á äo ja Móyisi. A äaã ná nyóñó äuëyate ká misi má Njambiyá. Äo 

äakiëya nyá nyá nyá äári kumó ñgwándá yitati ká tuã sañgwá. 

21Ká kóñte, á äo soñá nyá ká móy tuã káè tikó ká wátá mbáy. Á ñgóndu Farawóñ káè 

sómbó nyá äuã nyá káè ëókwá nda mónó wená. 

22Ëete, äo teëya Móyisi máyasi háná te yi äotu äe Ejipt duwaã káà. Á nyá äá ëetina 

mumó ká málápi náè ká mákele máná. 

23"A ëiyma kumó másew kamóni. Wátá yesó á nyá pásá ká temó ná nde, a ta pa káè 

äáñá äemañ äená, äotu äe kandó Isarayál. 

24Á nyá káè kumó doló nde, wátá mó Ejipt ká teëye wátá mañ wená, mó kandó 

Isarayál mábóná. Á Móyisi kama káto ná wo mó Ejipt kundó nó. 

25Móyisi takima nde, äemañ äená ta duwá nde, Njambiyá ta kwaã ná nyá yïù joñgwá 

ná äo. Ko äákó ëete, äo tïì duwá na. 

26Misi pupá á nyá káè doló äemañ ká ëuñó tandá yan. Yïù jañgwá ná njoka yan, á nyá 

suñá äo lápó nde: 'Wuná njóñ, wuná äemañ ná äemañ, ñge nje keló nde, wuná ëuêñ 

tandá yun?’ 

27Ko äákó ëete, yókó á äaã ká teëye jakósó mábóná kó pusuma Móyisi lápó nyá nyá 

nde: 'Nda támbiëye wá kum nde, ëiyó pásó málápi musu? 

28Wá ká kwaëyá wo mi nda yi wá woma ná mó Ejipt kwey káà?’ 

29Ká Móyisi ma wokó ëete káà, á nyá äómbá káè ëiyó ká tombó ká wátá mánáti nde 

Madiyañ. A ëiyma mate ja äónó äembam yiäa. 

30"Ya másew kamóni ká kóñte, wátá yesó á wátá jaki Njambiyá punjá yotu nyá nyá ká 

koñgor ká káki keki te yi äo jeäa nde Sinayi kó. Jaki Njambiyá te äaã ká móy lam ëitá 

yi äaã ká äiye ká mbaña mónó jeti káà. 

31Ká Móyisi ma äáñá ëete káà, á nyá ñgbakima yasi te. Á nyá tutuëya káè mbómbu 

señgile kimóte. Yasi wátá, á Baba Mbokó lápá nde: 

32'Mi Njambiyá te á äesañmbambó äó, Njambiyá te á Abaraham, á Isak náè á Yakóp.' 

Ndana, á Móyisi gwe wóã kwaã ná máñgwañgwa. A tïì äá se ná ëeti te yi kañá misi 

señgile nó na. 

33Á Baba Mbokó lápá nyá nyá nde: 'Sóra mánakala ká mákol mó, káto mbáy te yi wá 

támá káte káà, yo kiyó. 

34Mi kañma misi äáñá ná mábóná má äotu äembá ká Ejipt. Mi wokuma njim yan, yori 

yi mi piya nje joñgwá äo soñá ká máäó man káà. Ëete, inja, ndana mi ta tomó wá 

kánjá ká Ejipt.’ 

35"Yo Móyisi te yi Äónó äe Isarayál sáñma lápó nyá nyá nde: 'Nda támbiëye wá kum 

nde, ëiyó pásó málápi musu kó?' Yo ndi kiya Móyisi te yi Njambiyá njaã tomó ná ëeti 

jaki wená te yi Móyisi äáñma ká mónó jeti kó. Njambiyá tomma nyá nde, a káêndi ná 

äo nda kum wan joñgwá äo. 

36Yo Móyisi te kelá nyañgwá máyasi náè nyañgwá máyekambiyá, soñá ná äo ká Ejipt. 

Yo nyá kelá sendi nyañgwá mákele náè nyañgwá máyekambiyá ká Tena mañ, keló 

sendi ká móy koñgor ká másew kamóni. 

37Yo ndi nyá lápá nyá kandó Isarayál nde: 'Njambiyá ta támbiëye wátá mumó ká 

njoka äemañ äun. A ta äá mó punja málápi máná nda mi.’ 

38Yo nyá Móyisi te á äaã ká njoka ñgil Äónó äe Isarayál komá äo äaã ká koñgor káà. 

A äaã äená äesañmbambó äusu náè jaki Njambiyá te á lápinama nyá nyá ká keki 

Sinayi kó. Móyisi äoñma málápi máte yi ëiyá kpo ná kpo káà, na nje kwañëye nyá 

wusá. 

39Ko äákó ëete, äesañmbambó äusu tïì kwaëyá wokó mán ná na. Äo kinma nyá, á äo 

yókiëye mátemó man taká Ejipt. 

40Á äo nje lápó nyá Arón nde: 'Keló äaña äenjambiyá äe ta ëiyó ná wusá, káto ndana 

Móyisi te á soñma wusá ká Ejipt kó, wusá yeti ká duwá yasi te yi ëyañma nyá káà na.’ 

41Ëete, á äo tuyá yekambiyá mónó nday, á äo kelá sadaka nyá yasi yinóri yi äo tiká 

temó káte káà. Á äo sosa ká yasi te yi äo kelma ná máäó man káà. 

42Ndana, á Njambiyá soñá misi ká yotu yan tikó äo keló nde, äo paêñ keló másay nyá 

äuëya máyasi háná te yi ëiyá ká kwey káà. Yo kelnama ëete äeñgwá yasi te yi yo 

kátinate ká mákana má äotu äe punja málápi má Njambiyá káà. Yo kátinate nde: 

'Wuná äotu äe kandó Isarayál, ká másew kamóni te yi wuná kwañëya ká móy koñgor 

káà, 'wuná kilma ka yiña ñgiñ äenyamó nyá mi ná sadaka? 

43Ma wuná kpalma soäá tuã te yi äo kelma ná lambó yïù äakiëye ná njambiyá te yi äo 

jeäa nde Mólók kó kándó nó, soäá sendi yekambiyá sisóã nde njambiyá wun yi wuná 

jeäa nde Refan kó. Wuná kelma yekambiyá máyasi mánóri kanó yo. Ëete, mi ta 

kwañëye wuná kánjá lóndunate ká mbáy mábóná ká kóñ Babilón.’ 

44"Ká ñgimó te yi äesañmbambó äusu äaã nó ká móy koñgor káà, äo äaã ná tuã te yi 

äo kelma ná lambó káà. Mákana má mbon te yi Njambiyá kelma káà äaã ká móyte. 

Äo kelma tuã te äeñgwá yekambiyá te yi Njambiyá teëya Móyisi nde, a keêl ëete káà. 

45Ká kóñte, á äesañgwá äusu äuã tuã te. Á Yosuwa kándá ná äo kumó ká mánáti máte 

yi Njambiyá ëuëya äesa äete ká mbómbu yan káà. Tuã te ëiyma kumó ká ñgimó 

Davit. 

46Njambiyá jayma nyá. Á Davit ñgwáta ná Njambiyá nde, a ta sumó tuã nyá 

Njambiyá te á Yakóp. 

47Yasi wátá, yo Salomóñ nje sumó tuã te nyá Njambiyá. 

48Ko äákó ëete, Njambiyá te á kwañma máyasi háná ká kwey ti joàñnañgwá ká mátuã 

máte yi mumó sumá ná äó káà na. Mó punja málápi má Njambiyá ká lápó nde: 'Baba 

Mbokó nde: 

49Mi ëïùy ká ëyoäó, mákol mámbá ká natá mánáti. Yo kwaló tuã te yán yi wuná 

yakama sumó nyá mi kó? Yo kwaló mbáy te yán yi mi yakama ëiyó káte káà? 

50'Yeti mi kusá máyasi mánóri háná na?' “ 

51Á Itán nje káè mbómbu lápó nde: "Wuná ná mbandó, wuná yeti ká jayá málápi má 

Njambiyá na! Wuná ti woàku páã na! Mátu háná wuná yeti ká kwaëyá wokó yasi te yi 

Kimó Sisiñ lápá káà na, wuná ndi nda äesañmbambó äun! 

52Yo mó punja málápi má Njambiyá te nda yi äesañmbambó äun tïì teëye nyá mábóná 

kó? Äesañmbambó äun woma äotu äe punja málápi má Njambiyá äe kandima lápó 

njombu yaña nde, wátá mó te á ná ñgbeñ kó ta nje. Ndana, yo wuná nje ëyañgwá 

ñgbeñ mó kó wo nyá. 

53Njambiyá kwañëya mámboñga máná nyá wuná ká numbu äejaki äená. Ko äákó 

ëete, wuná tïì äakiëye yo na!” 

54Ká äotu äete äe äaã ká nyañgwá jósi Äeyudán äaka ma wokó ëete káà, á äoku nyiñá 

to yan. Á äo nyambá másuã ná ñgambi suñgwá ná Itán. 

55Yasi wátá, Kimó Sisiñ äaã tondunate ká yotu ná. Á nyá kañá misi äáñá ëyoäó, äáñá 

nyañgwá máluksa má Njambiyá, äáñá sendi Yesus támnate ká mbam äó Njambiyá. 

56Ndana, á nyá lápá nde: "Wuná paêñ laëye, mi ká äáñá ëyoäó nyasá ká misi mámbá, 

äáñá sendi Mónó mumó támnate ká mbam äó Njambiyá.” 



261 

 

 
© 1999, Wycliffe Bible Translators. 

 

 
 

 

57Ká äo ma wokó ëete káà, á äo kembiëya äeyate ëiäó mátó. Á äo háná ñgbó sáëyá 

káè ká yotu Itán. 

58Á äo nambá nyá jisá ná nyá ká móy ëya káè luã nyá ná mátari wo. Äotu äete äe äaã 

ká mákele mánóri äaka sóruma málambó man káè jokwá nyá wátá gwanjó nde Sol. 

59Ká ñgimó te yi äo äaã ká luã Itán ná mátari káà, á nyá ñgwáta ná Njambiyá lápó 

nde: "Kumande Yesus, äoñgó sisiñ mbá!” 

60Ká kóñte, á nyá kusá máäóñ ká mánáti lápó ná mán ká kwey nde: "Nyañgwá 

Kumande, äáña äotu äaka ná ñgwátá ká äeya yasi te yiká yi äo kelá káà!" Ká nyá ma 

si lápó ëete káà, á sóñ äuã nyá. 

Äotu Äe Tomun 8 

1Sol sendi jayma nde, äo woêku Itán. Ká kiya yesó te á äo kandá teëya äeya nyañgwá 

mábóná nyá njóñ äotu äete äe ma tikó temó ká yi Kumande Yesus ká Yerusalám äaka. 

Á äo háná si wanja, káè ká poku mánáti má Yuda náè Samari. Ndi äotu äe tomun äe 

Yesus äepó tikama ká Yerusalám. 

2Äotu äete äe ëikima kanó Njambiyá äaka äoñma muñ Itán káè pumbó. Á äo lelá nyá 

äuëyate. 

3Sol kaã ndi ná mbómbu yïù wanjó njóñ äotu äete äe ma tikó temó ká yi Kumande 

Yesus äaka. A ëikima nyiñá ká móy mátuã ëalá äembam náè äomari káè nyá ká jóäó. 

4Äotu äete yi äo wanjima äaka kaã mámbáy ná mámbáy yïù lápó Kimó Tom 

Njambiyá nyá äomó. 

5Á Filip káè ká wátá ëya ká mánáti má Samari pelá kasi Krist mate nyá äomó. 

6Ñgil äomó háná ëikima láñgwá mátó wokó yasi te yi nyá ëikima lápó káà. Äo ëikima 

äáñá nyañgwá mákele máte yi nyá ëikima keló káà, 

7káto äeya másisiñ ëikima pundó ëuwá ná äeya kembi ká yotu äuëya äomó. Filip siëya 

sendi mákósu náè mándámbil má äuëya äomó. 

8Á äomó äe Samari sosa äuëyate. 

9Wátá mó kelna máyasi má kifi nde Simón äaã njombu yaña ká Samari. Äomó ëikima 

kambó nyá ká móy ëya, á nyá ëiki äuã yotu ná nde, nyá kwaã äásó. 

10Kandá äónósiká kumó äetomba, äomó háná ëikima láñgwá mátó ká yasi te yi nyá 

ëikima lápó káà. Äo ëikima lápó nde: "Mbam kó ñguñguëyá Njambiyá. Äo jeàäañgwá 

yo nde Nyañgwá ëeti.” 

11Äomó ëikima láñgwá mátó ká yasi te yi nyá ëikima lápó káà, káto äo kikima ëiki 

ñgbakima mákele má kifi máná. 

12Yasi wátá, ká äomó ma jayá Kimó Tom te yi Filip ëikima lápó ká kasi Kandó 

Njambiyá náè ká kasi ëinó Yesus Krist káà, á äo tópá äo ká móróku. Yo äaã äembam 

náè äomari. 

13Simón te ná ñguru wená jayma sendi Kimó Tom, á äo tópá nyá ká móróku. A tïì 

ëuwá se ká káki Filip na. A ëikima äáñá nyañgwá máyasi náè nyañgwá mákele máte 

yi Filip ëikima keló káà, á nyá ëiki ñgbakima äuëyate. 

14Ká äotu äe tomun äe Yesus äe äaã ká Yerusalám äaka ma wokó nde, äotu äe Samari 

jayma málápi má Njambiyá káà, á äo tomá Piyár äená Jañ kánjá mate. 

15Ká äo ma ëyaã ká Samari káà, á äo ñgwáta ná Njambiyá káto äotu äete äe jayma 

ëinó Yesus Krist mate äaka, náà Kimó Sisiñ nyiñ ká yotu yan, 

16káto ká ñgimó te yite, Kimó Sisiñ tïì pa piyá nje ká yotu mumó wátá ná wátá ká 

njoka yan na. Ká yi äo tópuma ná äo ká móróku káà, äo tópuma äo ndi ná ëinó 

Kumande Yesus. 

17Ndana, á Piyár äená Jañ nje kasá máäó ká yotu yan, á Kimó Sisiñ nyiñá yáy ká yotu 

yan. 

18Ká Simón ma äáñá nde, Kimó Sisiñ nyiñma ká yotu äotu äete ká ñgimó te yi äotu äe 

tomun äe Yesus kasa máäó ká yotu yan káà, á nyá äuã móni nyá Piyár äená Jañ lápó 

nyá äo nde: 

19"Wuná nyáêki sendi mi kiya ëeti te, ëete ñgá mi kasá máäó ká yotu mumó, náà 

Kimó Sisiñ nyiñ ká yotu mó te sendi.” 

20Á Piyár lápá nyá nyá nde: "Móni yó yaêmbila ná wá háná, káto wá ká taká nde, yasi 

te yi Njambiyá nyá ná gbálate káà, wá ta äómó yo äómó ná móni! 

21Wá kiná mónó ñgaäiyá ho mónó yaña ká yasi te yiká na, káto temó yó yeti ná ñgbeñ 

ká misi má Njambiyá na! 

22Ëete, yeêñsañgwá temó, tikó äeya ëyanó te yi wá nó káà, nóè ñgwáêtañgwá ná Baba 

Mbokó, simande a ta tikó wá ná ñgwátá ká äeya mátaká máte yi ëyañma ká temó yó 

káà. 

23Káto mi ká äáñá nde, wá ká äeya nje ná pitik. Sendi, wá ma tóta ká kótu mákele 

kumó ká ñgiñ.” 

24Á Simón nje ëiyó lápó nyá äo nde: "Wuná ñgwáêtañgwá ná Baba Mbokó káto mbá, 

mi má nje sañgwa ná yasi te yi wuná lápima káà.” 

25Ká Piyár äená Jañ ma si lápó yasi te yi äo duwaã gbate ká kasi Kumande Yesus, 

lápó sendi málápi máná káà, á äo nje yókwá káè Yerusalám. Äo lápima Kimó Tom ká 

máëya máte yi wokuna ná Samari káà yókwá nó. 

26Ëiyó káà, á wátá jaki Baba Mbokó nje lápó nyá Filip nde: "Táma kwaã káè puló 

njámbó ká nje te yi piyá wulá Yerusalám káè nó Gasa káà. Nje te ká móy gbala.” 

27Á nyá támá kwaã. Á nyá káè sañgwa ná wátá mbam, mó Etiyopi. A äaã nyakóte. A 

äaã sendi nyañgwá mó másay má wátá nyari nde Kandas á äaã kumande ká Etiyopi 

kó. Mbam kó á ëikima ëiyó ná kpasa máyasi má nya kó wuàla Yerusalám káè kanó 

Njambiyá. 

28A äaã mátiëyá ká móy matuwa ná ká tóló mákana máte yi Esayi te mó punja málápi 

má Njambiyá kátima káà. 

29Á Kimó Sisiñ lápá nyá Filip nde: "Kán ká káki matuwa yinóri.” 

30Á Filip sáëyá kumó ká káki matuwa. A woàku mbam kó ká tóló mákana máte yi 

Esayi te mó punja málápi má Njambiyá kátima káà. Á nyá diyá nyá nde: "Wá ká 

wokó to yasi te yi wá tólá káà?” 

31Á nyá yeñsa nde: "Ñgá mumó ti lápá to te nyá mi na, mi ta keló nan yïù wokó nó?" 

Á nyá lápá nyá Filip nde, a äeêndi matuwa káè ëiyó ká káki ná. 

32Mbáy te yi mbam kó äaã ká tóló ká mákana má Njambiyá káà láàpi nde: 'Äo äoñma 

nyá kwaã nó nda sam te yi äo äuã nyá káè kilá ñgiñ ná. A äaã sendi nda mónó sam te 

á ëiyá kiná kembó ká máäó má mó te á pásá mámburu máná kó. A tïì äutá numbu na. 

33Äo wuñgwa nyá pásó lápi ná kótute. Yo mó te nda ta lápó kasi ná wátá yesó, jeäa 

wátá mumó nde nday wená kó? Káto äo pásima joñgwá ëyená ná ëeti ká to mánáti.’ 

34Á nyañgwá mó másay kó diyá Filip nde: "Mó punja málápi má Njambiyá láàpi kasi 

nda? Mi ká ñgwáta ná wá nde, lápó nyá mi. A láàpi ná yotu ná ho a láàpi ná wátá 

mumó?” 

35Ndana, á Filip äuã lápi lápó Kimó Tom ká kasi Yesus nyá nyá. A lápima yo kandá 

ká mákana máte yi mbam tólma ká mákana má Njambiyá káà. 

36Äo kándima ndi ëete káè nó mbómbu, á äo kumá ká wátá mbáy te yi äaã ná móróku 

káte káà. Á nyañgwá mó másay kó lápá nyá Filip nde: "Ma móróku ká, ñge yi 

njañgwá ndana nde, wá tïî tópa mi ká móróku káà?"  

[37Á Filip lápá nyá nyá nde: "Ñgá wá tiká temó yó háná ká yi Kumande Yesus Krist, 

äo yakama tópá wá ká móróku." Á mbam yeñsa nde: "Mi ká jayá nde, Yesus Krist 

Mónó Njambiyá."] 

38Ndana, á nyá lápá nde, äo táêmbiëya matuwa. Á Filip äená nyañgwá mó másay kó 

piyá äo háná yiäa káè ká móróku. Á Filip tópá nyá ká móróku. 

39Ká äo ma ëuwá ká ëuku äendó ñgindi káà, á Sisiñ Baba Mbokó soñá Filip, á nyá 

ëimbiyá ká misi má nyañgwá mó másay kó. Ko äákó ëete, nyañgwá mó másay kó kaã 

ná kándi ná mbómbu ná másosa. 

40Ká äá Filip, äo njaã semó nyá ká Asot. A njaã támá mate lápó Kimó Tom kwaã nó 

ká máëya háná te yi nyá kwañma káte káà kumó Sesare. 

Äotu Äe Tomun 9 

1Sol kaã ndi ná mbómbu yïù luã ëyambi ná äotu äete äe äeñgwá málápi má Yesus 

Krist äaka. A kwaëya si wo äo. Ëete, á nyá támá káè ká yi nyañgwá kum äotu äe 

nyána sadaka nyá Njambiyá  

2káè diyá mákana ká äó ná, na nyá äotu äete äe ëiyá ná mámbanjó máwesiëya má 

Äeyudán ká Damas äaka. A kelma ëete, ta äá, a ta doló äaña äomó, ko mbam ko nyari 

äe ká äeñgwá nje Kumande Yesus mate, na äiy äo wotó yókwá nó káè nó Yerusalám. 

3Ká nyá ma támá kwaã kándó wuta ná Damas káà, semó semó, yiña nyañgwá májasi 

wulma kwey panó ká mbáy te yi nyá äaã káte káà. 

4Á nyá äalá ká mánáti. Á nyá woká wátá mán ká lápó nyá nyá nde: "Sol, Sol, wá 

teàëya mi mábóná káto ñge?” 

5Á nyá diyá nde: "Nyañgwá Kumande, yo wá nda?" Á mán lápá nde: "Yo mi Yesus yi 

wá teëye nyá mábóná kó. 

6Yasi wátá táma, nyiña ká móy ëya. Äo ta lápó yasi te yi wá yaêkañgwá keló káà 

mate.” 

7Äotu äete äe äaã ká njóñ kándi äená äe Sol äaka támma numbu kóäó. Äo äaã ká 

wokó mán kiná äáñá mumó na. 

8Ëiyó káà, á nyá támá ká mánáti. Ma ko äákó nde, misi máná äaã äutunate, a tïì äá se 

ká äáñá yaña na. Äo äiyma nyá äiya ká äó káè nó Damas. 

9A kelma mátu yitati kiná äáñna, kiná ëyena, kiná hóäiye yaña na. 

10Wátá mó te á äeñgwá málápi má Yesus Krist nde Ananiyas kó äaã ká Damas. Á 

Kumande Yesus lápina nyá nyá ná nje te yi nyánó jeäa nyá nde: "Ananiyas!" Á nyá 

yeñsa nde: "Mi kó, Nyañgwá Kumande!” 

11Á nyá lápá nyá nyá nde: "Táma, kwañgó káè ká nje te yi äo jeäa nde Nje te yi ná 

ñgbeñ kó. Kán ká tuã Yude káè diyá wátá mbam nde Sol, mó Tars, a ndana ká 

ñgwáta. 

12A äáñma nda nyánó nde, wátá mbam nde Ananiyas ká nyiñá tuã nje kasá máäó ká 

yotu ná, na äáñna ná kókó.” 

13Á Ananiyas yeñsa nde: "Nyañgwá Kumande, äomó äuëyate kelma másimó má 

mbam ánóru nyá mi. Äo yekiëya äeya mákele háná te yi nyá kelma ná äomó äó ká 

Yerusalám káà. 

14Yiká yi nyá njaã woñga káà, äekum äe äotu äe nyána sadaka nyá Njambiyá nya nyá 

ëeti nde, a äïîya äomó háná äe sombile ëinó ëyó äaka wotó äo.” 

15Yasi wátá, á Kumande Yesus lápá nyá nyá nde: "Kándó, káto mi tókuma gba mbam 

te. Mi ta äuã nyá nda jólá másay mámbá. A ta lápó kasi mbá nyá mákandó má äotu 

äete äe yeti Äeyudán äaka, lápó nyá äekumande, lápó sendi nyá kandó Isarayál. 

16Mi ta teëye sendi nyá máyasi háná te yi nyá yaêkañgwá sañgwa ná mábóná káte 

káto ëinó ëyembá káà.” 

17Ndana, á Ananiyas kwaã kumó nyiñá tuã doló Sol kasá máäó ká yotu ná lápó nde: 

"Sol mañmbá, Kumande Yesus te á punja yotu nyá wá ká nje ká ñgimó te yi wá äaã ká 

nje woñga káà tomá mi njesá. A tomma mi njesá ká yó, nóè äáñna ná kókó, nóè äá 

sendi tondunate ná Kimó Sisiñ.” 

18Ndana ndana, á yiña yasi ëuwá ká misi má Sol äaló ká mánáti nda mápay njanjó, á 

nyá kandá äáñna yasi ná kókó. Sol támma, á äo tópá nyá ká móróku. 

19Ká kóñte, á nyá ëyena, á ëeti nje nyá ká yotu. Á nyá ya mónó mátu äená äotu äete äe 

äeñgwá málápi má Yesus Krist ká Damas äaka. 

20Kiná kikó káà, á nyá kandá kánate ká mámbanjó máwesiëya má Äeyudán ká 

Damas, pelá kasi Yesus nde, nyá Mónó Njambiyá. 

21Äomó háná äe ëikima wokó yasi te yi Sol äaã ká lápó káà äaã numbu ná hañ. Á äo 

ëiki lápó nde: "'Yeti gba mbam kó á ëikima teëye mábóná nyá äotu äete äe sombile 

ëinó Yesus te ká Yerusalám kó na? A ti njaàki woñga, na nje äiy äo wotó káè nó ká yi 

äekum äe äotu äe nyána sadaka nyá Njambiyá na?” 

22Yasi wátá, Sol äaã ká lápó Kimó Tom ndana ná ëeti kwaã yi mbómbu, teëye gbate 

nyá äomó nde, Yesus nyá Krist, yókó á Njambiyá tókuma. Äeyudán äete äe ëikima 

ëiyó ká Damas äaka tïì duwá se yasi te yi äo yakama lápó káà na. 

23Yo kwañnama ëete yaka äuëya mátu, á Äeyudán saã nje te yi äo ta wo ná nyá. 

24Á nyá woká kasi te. Äo ëikima pámó mánumáy má ëya tu ná yesó yïù saã nje te yi 

wo nyá. 

25Ëete, á äejeká äená äuã nyá wátá yesó ná tu nyá ká móy nyañgwá ndókó kwañëye 

ká to nyañgwá ndoko te yi ëikima litó ëya káà piëyá ká kóñte. 

26Ká nyá ma kwaã ëyaã ká Yerusalám káà, á nyá kwaëyá nyiñá ká njóñ äotu äete äe 

äeñgwá málápi má Yesus Krist äaka. Á äo háná gwe wóã, káto äo tïì äá ká tikó temó 

nde, a má mó te á ká äeñgwá málápi má Yesus Krist gbate na. 

27Á Barnabas nje äuã nyá káè nó ká yi äotu äe tomun äe Yesus. Á nyá yekiëye nda yi 

Sol äáñma ná Kumande Yesus ká kána Damas, yekiëye sendi nda yi Kumande Yesus 

lápinama nó nyá Sol káà. Á nyá lápá sendi nda yi Sol lápima Kimó Tom ká ëinó 

Yesus ká misi má äomó ká Damas káà. 

28Ndana, á Sol kandá kándi äená äo ká mámbáy háná te yi äo ëikima káè káte ká 

Yerusalám káà. Á nyá ëiki lápó Kimó Tom ká misi má äomó ká ëinó Nyañgwá 

Kumande kiná wóã na. 

29A ëikima lápina sendi nyá Äeyudán äete äe ëikima lápó yan numbu Grák äaka. 

Äená äo ëikima nyá máso, á äo saã nje te yi wo nyá. 

30Ká äenjóñ äená ma wokó kasi te káà, á äo äuã nyá káè tikiëye ká Sesare. Á äo 

kwañëye nyá kánjá Tars. 

31Njóñ äotu äete äe ma tikó temó ká yi Kumande Yesus ká Yuda, ká Galile náè ká 

Samari äaka äaã háná ná tá. Äo äaã ká äuã ëyanó ká málápi má Njambiyá káè nó 

mbómbu, äakiëye sendi málápi má Kumande Yesus. Kimó Sisiñ ëikima keló nde, äo 

äuêy äuyó káè nó mbómbu. 

32Piyár ëikima káè äáñá äotu äe Njambiyá ká mámbáy háná. Á nyá káè sendi káè äáñá 

äaka äe äaã ká Lida äaka. 

33Á nyá dolá wátá mbam nde Ene mate. Mbam te ma keló másew yitan jó yitati 

mátináñgwá ká tañ, káto a ma kósó. 

34Á Piyár lápá nyá nyá nde: "Ene, Yesus Krist ká siëyá kósu yó. Táma, kombila tañ 

yó." Ndana ndana, á nyá támá. 

35Äomó háná äe ëikima ëiyó ká Lida náè ká Sarón äaka äáñma mbam kó, á äo yeñsa 

temó tikó ká yi Kumande Yesus. 

36Yo äaã ná wátá nyari á ëikima äeñgwá málápi má Yesus Krist ká Yope. Ëinó ëyená 

nde Tabita, ká numbu Grák nde Dórkas, yite nde mburu. Nya te äaã ná ñgikwa 

äuëyate. A ëikima nyá buka äomó máyasi. 

37Ká ñgimó te yinóri, á nyá äalá ná kón kwaã gwe. Ká äo ma si weyá nyá káà, á äo 

ñgáäá nyá ká tikó ká wátá toñgari ká tuã kwey ká njenate. 

38Lida äaã ká káki Yope. Äotu äete äe äeñgwá málápi má Yesus Krist ká Yope äaka 

wokuma nde, Piyár ká Lida, á äo tomá äomó yiäa kánjá ká yená ñgwáta ná nyá nde: 

'Tiso, pa nje nádó ká yusu.’ 

39Á nyá támá kwaã äená äo. Ká nyá ma ëyaã káà, á äo äuã nyá káè nó ká toñgari te ká 

kwey. Á äekusó äomari háná nje litó nyá ná ëukwe ká numbu, teëye sendi nyá äuëya 

sáká sáká málambó náè nyañgwá málambó máte yi Dórkas ëikima keló ká ñgimó te yi 

nyá äaã ná joñ káà. 

40Ká kóñte, á Piyár punjá äomó háná. Á nyá kusá máäóñ ká mánáti ñgwáta ná 

Njambiyá yeñsa äáñá muñ lápó nde: "Tabita, táma." Á muñ äutá misi. Ká nyá ma äáñá 

Piyár káà, á nyá kwaã ëiyó. 

41Á Piyár kánjá äó äiye ná nyá támbiëye. Á Piyár jeäa äotu äe Njambiyá náè äekusó 

äomari äete äe äaã ká njoka yan äaka, kañá nyá ndana ná joñ nyá äo. 

42Äomó äe Yope háná wokuma kasi te, á äuëya äomó tiká temó ká yi Kumande 

Yesus. 

43Piyár njaã ya äuëya mátu ká Yope ká yi wátá mbam nde Simón, mó kombila 

mákotu. 

Äotu Äe Tomun 10 

1Wátá mbam nde Kórnáy äaã ká Sesare. A äaã kum äesója gómay ká wátá njóñ äesója 

äe äotu äe Rom yi äo ëikima jeäa nde Njóñ te yi Itali káà. 

2Kórnáy äaã ká kanó Njambiyá ká joñgwá ëyená, äakiëye mámboñga máná äená äotu 

äe tuã ëyená háná. A ëikima kamá buka äomó äe kandó Äeyudán nyá äo máyasi 

äuëyate. A ëikima ñgwáta sendi ná Njambiyá mátu háná. 

3Wátá äekoko ká hawa yitati, á yaña ëyaã nyá nda nyánó. A äáñma wátá jaki 

Njambiyá ná loñgo loñgo ká nyiñá tuã ëyená jeäa nde: "Kórnáy!” 

4Á nyá äáñá jaki Njambiyá ná ñgoñ, á wóã ná äiye nyá äuëyate. Á nyá nje lápó nyá 

jaki Njambiyá nde: "Nan äa Baba?" Á jaki yeñsa nyá nyá nde: "Njambiyá jayma 

máñgwáta mó, jayá sendi wá ká mákamna máte yi wá kelá ná buka äomó káà. A yeti 

ká leñsa yo na. 

5Ndana, tomó äomó kánjá káè Yope káè jeäa ná wátá mbam nde Simón, yiña ëinó 

ëyená sendi nde Piyár. 

6A yaàki ká yasi wátá mbam nde Simón, mó kombila mákotu, tuã ëyená ká káki 

mañ.” 

7Ká jaki Njambiyá te á lápima yasi nyá nyá kó ma kwaã káà, á Kórnáy jeäa äaña äotu 

äe másay äená yiäa náè wátá sója te á ëikima kanó Njambiyá kó. Sója te äaã ká njoka 

äesója äete äe ëikima keló másay nyá nyá tu náè yesó äaka. 

8Ká Kórnáy ma si yekiëye máyasi máte yi kwañnama háná nyá äo káà, á nyá nje tomó 

äo kánjá Yope. 

9Misi pupá te äo kándima wuta ná Yope. Ká ñgimó te yite Piyár äendima tosiyóã tuã 

ká póku äembe yesó yïù káè ñgwáta ná Njambiyá. 

10Nja äaã ká keló nyá, á nyá kwaëyá ëyena. Ká ñgimó te yi äo äaã ká keló máëye nyá 

nyá káà, á yaña ëyaã nyá nda nyánó. 

11A äáñma ëyoäó má nyasá, yiña yasi ká piyá nje mánáti nda nyañgwá gwey. Yo äaã 

ká piyá nda äo äiyma máäoku máte yini. 

12Kwaló äenyamó háná äe ëiyá ká to mánáti náè äenyamó äete äe ná mákol yini náè 

äaka äe kándá ëulma ná móy náè äenón äe já ká kwey, äo háná äaã ká móyte. 

13Á Piyár woká wátá mán ká lápó nyá nyá nde: "Piyár, táma, wokó äenyamó äenóri 

ëye.” 

14Yasi wátá, á nyá yeñsa nde: "Ko na, Nyañgwá Kumande, káto ko mi tïì ëye yiña 

yasi te yi ná sámbó káte wátá yesó ho ëye yiña yasi te yi mumó ti yaka ëye na.” 

15Ká máñga yiäate, á mán lápá nyá nyá nde: "Yasi te yi Njambiyá ma pupuëye káà, 

wá tïî njaki sáñá nde, yo yasi te yi ná sámbó na.” 

16Yo kelnama ëete kumó máñga yitati. Ká kóñte, á yasi yinóri yókwá nádó káè ëyoäó. 

17Ká ñgimó te yi Piyár äaã ndi ná yekere ká saã to yasi te yi nyá äáñma nda nyánó 

káà, yaka nó, äotu äete äe Kórnáy tomma äaka ká ëyaã ká numáy tuã. Äo sañma tuã 

Simón ëe doló. 

18Á äo diyá ná mán ká kwey nde: "Piyár te yi äo jeäa sendi nde Simón kó yaàki 

waka?” 

19Ká ñgimó te yi Piyár äaã ndi ká saã to yasi te yi nyá äáñma nda nyánó káà, á Kimó 

Sisiñ lápá nyá nyá nde: "Äáña, äembam yitati ká diyá wá. 

20Táma, pikwá, nóè kwaêñ wuàná äo kiná pa simta yaña na, káto mi tomá äo.” 

21Ndana, á Piyár piyá káè doló äembam äaka lápó nyá äo nde: "Mó te yi wuná diyá 

kó, yo mi. To kándi yun ná ñge?” 

22Á äo yeñsa nde: "Yo Kórnáy te kum äesója tomá wusá. Mbam te ká kándó ná ñgbeñ 

ká joñgwá ëyená, äakiëye mámboñga má Njambiyá. Sendi, Äeyudán háná ká jásó 

nyá. Wátá jaki Njambiyá njaã lápó nyá nyá nde, a jeêäañgwá wá ká tuã ëyená, na 

woku yasi te yi wá ta lápó nyá nyá káà.” 

23Á Piyár nyinje äo ká tuã, nyá sendi äo mbáy jakó. Misi pupá á nyá nyiñá nje kwaã 

äená äo. Äaña äomó ká njoka äenjóñ äan äe Yope kaã tikiëye nyá. 

24Misi pupá te á wátá á äo kándá ëyaã ká Sesare. Kórnáy äená äemañ äená náè kimó 

äesó äená te yi nyá jeäama äaka äaã ká laëye äo. 

25Ká Piyár ma wuta ná tuã, na nyiñ káà, á Kórnáy káè sañgwa ná nyá äutuma kusá 

máäóñ ká mánáti ká mbómbu wená nyánó ná nyá. 

26Yasi wátá, á Piyár äiye nyá támbiëye lápó nyá nyá nde: "Táma, káto mi ndi sendi 

mumó nda wá.” 

27Á Piyár lápina äená Kórnáy nyiñá ná tuã doló nde, äuëya äomó ma si wesiëya. 

28Á Piyár lápá nyá äo nde: "Wuná duwaã nde, yo mboñga ká yi Äeyudán nde, mónó 

Äeyudán tïî nyiña tuã mó te á ti Yudán kó na. Äená nyá tïî kándi na. Ko äákó ëete, 

Njambiyá teëya mi nde, mi tïî äáña wátá mumó nda mó te á ná sámbó na, ho sáñá 

mumó nde, siná nyá ti yaka joñna na. 

29Ëete, wuná jeäama mi, mi njaã kiná pa simta yaña na. Ndana mi ká kwaëyá duwá to 

te yi wuná jeäama ná mi káà.” 

30Á Kórnáy lápá nde: "Yo má muka mátu yitati ndi ká kiya ñgimó te yiká, mi äaã ká 

tuã ëyembá ká keló máñgwáta ká hawa yitati te yi äekoko. Mi seàm semó, wátá mbam 

támnate ká mbómbu wombá ná málambó wumnate ná mboñ mboñ. Á nyá lápá nyá mi 

nde: 

31'Kórnáy, Njambiyá jayma máñgwáta mó. Sendi, a yeti ká leñsa máyasi máte yi wá 

nyá buka äomó káà na, 

32ëete, tomó äomó kánjá Yope káè jeäa ná Simón te yi äo jeäa sendi nde Piyár kó nje 

nó. A yaàki ká tuã Simón te mó kombila mákotu, tuã ëyená ká káki mañ.’ 

33Á mi tomá äomó nádó káè jeäa ná wá, wá kelma kimóte yïù nje. Ndana wusá háná 

waka ká mbómbu Njambiyá yïù wokó máyasi háná te yi nyá lápima nyá wá nde, lápó 

nyá wusá káà.” 

34Á Piyár nje äuã lápi lápó nde: "Mi ká kombile duwá gbate ndana nde, äomó háná 

ndi wátá ká misi má Njambiyá. 

35Yo nde, ká móy mákandó háná, mó te á kaná Njambiyá, kándó sendi ná ñgbeñ ká 

joñgwá ëyená, Njambiyá ká kwaëyá nyá. 

36Njambiyá lápima yiña yasi kánjá kandó Isarayál. A lápima Kimó Tom kánjá äo nde: 

Wusá yakama äá ná tá káto Yesus Krist, káto nyá Kumande äomó háná. 

37Wuná duwaã yasi te yi kwañnama ká Galile náè yi njaã nje kwañna ká Yuda háná 

káà. Yo njaàki nje kelna, yite Jañ ma pelá kasi tópuna äomó ká móróku. 

38Wuná duwaã nda yi Njambiyá nya ná Yesus te á Nasarát Kimó Sisiñ, nyá sendi nyá 

ëeti káà. A ëikima káè mámbáy mámbáy kamá äomó, joñgwá sendi äomó háná äe 

Kum äeya mákele namá äaka, káto Njambiyá äaã ká nyá. 

39Wusá gba äotu äete äe äaã ká mbáy te, äáñá máyasi háná te yi nyá kelma ká 

Yerusalám náè ká máëya máte yiri ká mánáti má Äeyudán káà ná misi musu. Äo 

ñgbama nyá ká kroa wo nyá. 

40Yo nyá yi Njambiyá womiya ká mátu yitati keló nde, äomó äáêña nyá. 

41Yasi wátá, Njambiyá tïì nyá äomó háná ëeti nde, äo äáêña nyá na. A nya ndi äotu 

äete äe nyá Njambiyá ná ñguru wená kikima tóká äaka. Yo wusá äotu äete äe siná äe 

Yesus ëyenama hóäiye wátá ká kóñ te yi nyá womiya nó ká njoka äemuñ káà. 

42Á Yesus kombile lápó nyá wusá nde, wusá peêla nyá äomó, lápó gbate gbate nyá äo 

nde, yo nyá yi Njambiyá támbiëya nde, a ta pásó jósi äomó háná, ko äe ma gwe ko äe 

ndi ná joñ. 

43Äotu äe punja málápi má Njambiyá háná ká lápó kasi ná nde, mumó háná á ta tikó 

temó ná nyá, Njambiyá ta tikó máäeyó má mó te ná ñgwátá káto ëinó ëyená.” 

44Ká ñgimó te yi Piyár äaã ndi ká lápina ëete káà, á Kimó Sisiñ piyá nje ká yotu äomó 

háná äe äaã ká wokó Kimó Tom te yi nyá äaã ká lápó káà. 

45Äeyudán äete äe njaã äená äe Piyár háná äe ma tikó temó ká yi Kumande Yesus 

Krist äaka ñgbakimama yïù äáñá nde, Njambiyá ká nyá Kimó Sisiñ nyá yiña mákandó 

sendi. 

46Yo nde, äo wokuma äo ká lápina ná yiña mánumbu lukse Njambiyá. 

47Á Piyár lápá nde: "Äotu äaka ma äuã sendi Kimó Sisiñ nda wusá, 'äomó yakama 

sáñá nde, äo tïî tópa äo ká móróku?” 

48Á Piyár nyá ëeti nde, äo tóêpa äo ká móróku ná ëinó Yesus Krist. Ká kóñte, á äo 

ñgwáta ná Piyár nde, äená äo paêñ pa ya mónó mátu. 

Äotu Äe Tomun 11 

1Äotu äe tomun äe Yesus náè äotu äete äe ma tikó temó ká yená ká Yuda äaka 

wokuma nde, yiña mákandó jayma sendi málápi má Njambiyá. 

2Ká Piyár ma yókwá ëyaã ká Yerusalám káà, á Äeyudán äete äe ma tikó temó ká yi 

Kumande Yesus Krist äaka ndeyá nyá  

3lápó nde: "Wá kaã ká yi äotu äete äe tïì pásina äaka kwaã ëyena wuàná äo.” 

4Á Piyár nyá numbu yekiëye máyasi máte yi kwañnama káà ná kwát kwát nyá äo. 

5A yekiëya lápó nyá äo nde: "Mi äaã ká Yope. Ká ñgimó te yi mi äaã ká ñgwáta ná 

Njambiyá káà, á ëyanó ëyembá ëimbiyá, á yaña ëyaã mi nda nyánó. Á mi äáñá yiña 

yasi nda nyañgwá gwey ká piyá wulá ëyoäó nda äo äiyma máäoku máte yini. Á yo nje 

támá ká mbómbu wombá. 

6Á mi äáñá nyañgwá gwey yinóri ná ñgoñ señgile yo. Á mi äáñá äenyamó äete äe ná 

mákol yini äe ëiyá ká to mánáti náè äaka äe ëiyá ká móy likó náè äaka äe kándá ëulma 

ná móy náè äenón äete äe já ká kwey, äo háná äaã ká móyte. 

7Ká kóñte, á mi woká wátá mán ká lápó nyá mi nde: 'Piyár, táma, wokó äenyamó 

äenóri ëye.’ 

8Yasi wátá, á mi yeñsa nde: 'Ko na, Nyañgwá Kumande! Káto ko yiña yasi te yi ná 

sámbó ho yi ná mámi tïì pa káè wátá yesó ká numbu mbá na.’ 

9Ká máñga yiäate, á mán wulá ëyoäó lápó nde: 'Yasi te yi Njambiyá ma pásó nde, yo 

má pupunate, wá tïî njaki äuã yo nda yasi te yi ná sámbó na!’ 

10Yo kelnama ëete kumó máñga yitati. Ká kóñte, á yasi yinóri háná yókwá káè ëyoäó. 

11Yaka nó, äomó yitati ká ëyaã ká numáy tuã komá mi äaã ya káà. Äo tomma äo wulá 

Sesare njesá ká yembá. 

12Á Kimó Sisiñ lápá nyá mi nde, mi kwaêñ siná äo kiná pa simta na. Äemañ äusu 

yitan jó wátá äaka kaã tikiëye mi, á wusá ëyaã nyiñá tuã Kórnáy. 

13Á Kórnáy yekiëye nda yi nyá äáñma ná wátá jaki Njambiyá támnate ká móy tuã 

ëyená káà nyá wusá, yekiëye sendi nda yi jaki Njambiyá te lápima nyá nyá nde: 

'Tomó äomó kánjá ká Yope káè jeäa ná wátá mbam nde Simón, yiña ëinó ëyená nde 

Piyár. 

14A ta lápó máyasi máte yi ta joñgwá wá wuàná äotu äe tuã ëyó háná káà nyá wá.' “ 

15Á Piyár káè mbómbu lápó nde: "Ká mi ma nyá numbu ká lápi káà, á Kimó Sisiñ 

piyá nje ká yotu äotu äete äe äaã ká tuã äaka, ndi nda yi Kimó Sisiñ piya nó mbómbu 

nje ká yotu su äejeká äe Yesus káà. 

16Á mi taká lápi te yi Kumande Yesus lápima nde: 'Jañ tópuma äomó ká móróku, ká 

äá wuná, Njambiyá ta tópá wuná ká Kimó Sisiñ.' “ 

17Piyár kaã sendi mbómbu lápó nde: "Njambiyá nya äotu äete ndi kiya Kimó Sisiñ te 

yi nyá nya wusá ká ñgimó te yi wusá tikima ná temó ká yi Kumande Yesus Krist káà. 

Ëete, mi mó te nda, náà mi luã ëyambi ná Njambiyá?” 

18Ká äotu äe tomun äe Yesus náè äotu äete äe ma tikó temó ká yená ká Yuda äaka ma 

si wokó ëete káà, á mátemó man si wáyá. Á äo lukse Njambiyá lápó nde: "Njambiyá 

jayma gbate nde, yiña mákandó yeêñsañgwá sendi temó, náà äo äá ná joñgwá.” 

19Äotu äete äe wanjama káto nyañgwá mábóná máte yi äo teëya äo káto Itán káà kaã 

kumó Fenisi, kumó Siprá náè Añtiyos. Äo ëikima lápó Kimó Tom nyá ndi Äeyudán 

äepó. 

20Ko ëete, äaña äomó ká njoka yan äe äaã äotu äe Siprá náè äotu äe Sirán äaka kaã 

kumó ká Añtiyos. Á äo lápá Kimó Tom ká kasi Kumande Yesus nyá Äegrák. 

21Ëeti te yi Baba Mbokó ëiyma ká yotu yan, á äomó äuëyate yeñsa temó tikó ká yi 

Kumande Yesus. 

22Njóñ äotu äete äe ma tikó temó ká yi Kumande Yesus ká Yerusalám äaka wokuma 

kasi te. Á äo tomá Barnabas kánjá ká Añtiyos. 

23Ká Barnabas ma ëyaã mate äáñá nda yi Njambiyá teëya ná ñgikwa ná káà, á nyá 

sosa kitá äo háná nde, äo káên mbómbu wokuna ná Nyañgwá Kumande ná temó yan 

háná. 

24Barnabas äaã mó ñgikwa. Kimó Sisiñ äaã tondunate ká yotu ná. A äaã sendi ká tikó 

temó ká yi Njambiyá. Ëete, á äomó äuëyate nyiñá ká njóñ äotu äete äe ma tikó temó 

ká yi Kumande Yesus äaka. 

25Ká kóñte, á nyá nje kwaã káè ká Tars káè gósó Sol. 

26Ká nyá ma si doló nyá káà, á nyá äuã nyá káè nó Añtiyos. Äo kwañëya sew wátá ná 

yim mate. Ká sew wátá te, äo ëikima wesiëya äená njóñ äotu äete äe tikima temó ká yi 

Kumande Yesus ká Añtiyos äaka. Á äo ëiki teëye málápi má Njambiyá nyá äuëya 

äomó. Yo ká Añtiyos yi äo kandima jeäan äotu äete äe äeñgwá málápi má Yesus Krist 

äaka nde Kritán. 

27Ká ñgimó te yite äotu äe punja málápi má Njambiyá támma Yerusalám káè ká 

Añtiyos. 

28Á wátá ká njoka yan, ëinó ëyená nde Agabus támá. Kimó Sisiñ lápinama nyá nyá, á 

nyá pelá nde, nyañgwá koló ta ëyaã ká to mánáti háná. Á yo ëyaã gbate ká ñgimó te yi 

Kolod äaã nyañgwá kumande ká to mánáti káà. 

29Á äotu äete äe äeñgwá málápi má Yesus Krist äaka pásá nde, äo ta tomse máyasi yïù 

kamá ná äenjóñ äan äe ká Yuda äaka. Mumó háná nya äeñgwá ëeti te yená. 

30Á äo tomse yo ná Barnabas äená Sol káè nyá äetomba mbanjó Njambiyá ká 

Yerusalám äaka. 

Äotu Äe Tomun 12 

1Ká póku mátu te yite á kumande Herod nyá äó ká teëya mábóná nyá äaña äomó ká 

njoka njóñ äotu äete äe ma tikó temó ká yi Kumande Yesus äaka. 

2A nya ëeti nde, äo woêku Jak te mañ ná Jañ ná kafa. 

3Ká nyá ma äáñá nde, mákele máte kimóte ká misi má Äeyudán káà, á nyá nyá sendi 

ëeti nde, äo äïîya Piyár. Yo äaã ká ñgimó jesó ëyena mámampa máte yi kiná ñgaã káte 

káà. 

4Ká äo ma si äiye nyá ëete káà, á Herod kwañëye nyá kánjá ká tuã jóäó lápó nde, njóñ 

äesója yini ëïîki pámó Piyár. Njóñ äesója wátá äaã ná äesója yini. Herod kwaëya jóse 

Piyár ká misi má äomó háná ká kóñ jesó Paska Äeyudán. 

5Ëete, äo äaã ká pámó Piyár ká tuã jóäó. Yasi wátá, njóñ äotu äete äe ma tikó temó ká 

yi Kumande Yesus äaka ëikima ñgwáta ná Njambiyá äuëyate káto ná. 

6Ká tu te yi äaã nde, misi pupá te Herod ta jóse Piyár káte káà, Piyár äaã wotunate ná 

mákól sumba yiäa. A yama ká njoka äesója yiäa. Äesanjele äaã sendi ká pám ká 

numáy tuã jóäó. 

7Semó semó, á wátá jaki Baba Mbokó ëyaã, á májasi paná ká móy tuã jóäó. Á nyá 

kpoká Piyár ká mbanjó jemá nyá lápó nde: "Táma nádó." Á mákól má sumba te yi äo 

wotuma ná máäó máná káà si sóriyá äaló ká mánáti. 

8Ká kóñte, á jaki te lápá nyá nyá nde: "Susula kanda yó, láña mánakala mó." Á Piyár 

si keló ëete. Á jaki nje lápó sendi nyá nyá nde: "Petó yotu yó ná lambó ëuku yó, nóè 

äeêñgwá mi.” 

9Ndana, á Piyár pundá, äeñgwá nyá. A tïì äá ká duwá nde, yasi te yi jaki äaã ká keló 

káà äaã gbakasi na, a takima nde, yo nyánó. 

10Äo kándima kwaã bosa njóñ äotu äe pámna yasi, kándó kwaã sendi äe kóñte. Á äo 

nje kándó kumó ká numáy te yi äo kelma ná sumba kó. Wá kwaàñ numáy te mbáte 

nje pundó sáã. Ká äo ma kumó womáte káà, á numáy äutuna ná ñguru wená ká 

mbómbu yan, á äo pundá äuã wátá nyañgwá nje. Ndana ndana, á jaki ëimbiyá ká misi 

máná. 

11Ëiyó káà, á ëyanó ëyená yókwá, á nyá lápá nde: "Mi ká äáñá ndana nde, yo gbakasi 

nde, Baba Mbokó tomma jaki wená nde, a njaêki joñgwá mi soñá ká máäó má Herod 

náè ká äeya máyasi háná te yi Äeyudán kwaëya keló ná mi káà.” 

12Ká ëyanó ëyená ma si yókwá káà, á nyá kwaã tóká nje tuã Mariya te nyañgwá ná 

Jañ te yi äo jeäa sendi nde Mark kó. Äaña äenjóñ äusu äuëyate äaã womáte ká 

máwesiëya ká ñgwáta ná Njambiyá. 

13Á Piyár ëyaã ëuñgwá nyañgwá numáy, á wátá nyari nde Roda á ëikima keló másay 

womáte kó káè láñgwá tó. 

14Á nyá woká mán wátá mumó duwá nde, yo mán Piyár, á másosa kwaã nyá. Á nyá 

yókwá ná sokó kiná äutá numáy na. Á nyá kwaã káè lápó nde, Piyár ká numáy tuã. 

15Á äo lápá nyá nyá nde: "'Wá ká kónó ka ná to?" Ko äákó ëete, á nyá kombile lápó 

nyá äo nde, yo gbakasi. Á äo lápá nde: "Yo yaêkañgwá äá sisiñ ná.” 

16Ko ëete, Piyár kaã ndi mbómbu yïù ëuñgwá numáy. Äo njaã äutá numáy, á äo 

ñgbakima yïù äáñá nyá. 

17Á nyá pápiëye äó nyá äo nde, äo ëïîy ná sám. Á nyá yekiëye nda yi Baba Mbokó 

punja ná nyá ká tuã jóäó káà. Á nyá nje lápó nde: "Wuná káên káè yekiëye ëete nyá 

Jak, yekiëye sendi ëete nyá äemañ äusu äari." Ká kóñte, á nyá pundá kwaã káè ká 

wátá mbáy. 

18Ká misi ma pupó, á lápi äaná äesója yïù duwá ná mbáy te yi Piyár kaã te káà. 

19Á Herod lápá nde, äo saêñ nyá. Yasi wátá, äo saàñ nyá kiná doló na. Á Herod 

äeñgwá äotu äe pámna äotu äe jóäó ná lápi te. Ká kóñte, á nyá pásá nde, äo äoêñ äo 

káè wo. Á nyá nje támá kwaã káè ká Yuda káè kwañëye äuëya mátu ká Sesare. 

20Herod äaã ná nyañgwá ñgambi suñgwá ná äotu äe Tir náè Sidón. Á äotu äaka 

sañgwá mán támá káè äáñá nyá, yite äo sima kombile ñgiñ äená äe wátá mbam nde 

Blat te ajiya kumande Herod. Äo kaã káè äáñá Herod, náà äená äo kel mbon, náà äo 

ëiy ná tá, káto máyasi man háná ëikima wulá ká mánáti má kumande Herod. 

21Ká yesó te yi äo kpoma nde, äo ta sañgwa káte káà ma ëyaã, á Herod láñá nyañgwá 

lambó äekumande ëiyó nó ká mbanjó lápina nyá äomó. 

22Á äo lápá ná mán ká kwey nde: "Yiká yeti mán mumó na, yiká mán wátá 

njambiyá!” 

23Á wátá jaki Baba Mbokó ëiäá numbu ná ká kiya mbáy, káto a tikima Njambiyá 

lukse yotu ná. Á äekon nyiñá nyá ká yotu háná wo nyá. 

24Ndana málápi má Njambiyá kaã ndi kándó mbómbu. 

25Ká Barnabas äená Sol ma si siëyá másay man ká Yerusalám káà, á äo äuã Jañ te yi 

äo jeäa nde Mark kó yókwá nó káè Añtiyos. 

Äotu Äe Tomun 13 

1Äotu äe punja málápi má Njambiyá náè nyañgwá äotu äe teëya málápi má Njambiyá 

äaã ká njóñ äotu äete äe tikima temó ká yi Kumande Yesus ká Añtiyos äaka. Yo äaã 

náè Barnabas náè Simeyóñ te yi äo ëikima jeäa nde Nijár kó. Yo äaã sendi náè 

Likiyus, mó Sirán náè Manahán te yi äo ëókwa nyá äená Herod kó nje äuã Sol. 

2Wátá yesó te yi äo äaã ká kanó Baba Mbokó kiyó máëye káà, á Kimó Sisiñ lápá nde: 

"Ndana wuná tóêka Barnabas äená Sol soñá ká njoka yun, náà äo kel másay máte yi 

mi kpoma nde, äo ta keló káà.” 

3Ká kiyna máëye náè máñgwáta ma siyó káà, á äo kasá máäó ká yotu Barnabas äená 

Sol. Ká kóñte, á äo tiká äo nde, äo kwaêñ. 

4Kimó Sisiñ tomma Barnabas äená Sol, á äo kwaã kumó ká Selesi. Äo njaã támá 

womáte nyiñá kuka kumó ká wátá kiriñgira nde Siprá. 

5Ká äo ma kumó ká Salami káà, á äo lápá málápi má Njambiyá nyá äomó ká 

mámbanjó máwesiëya má Äeyudán. Jañ te yi äo jeäa nde Mark kó ëikima kamá äo. 

6Äo njaã saäiyá kiriñgira háná kumó ká Pafos. Kumó mate, á äo dolá wátá mó kelna 

máyasi má kifi, a äaã mó Äeyudán, ëinó ëyená nde Baryesus. A äaã mó punja málápi 

má jaã. 

7A äaã ká joñna äená Sárgus Polos te kum kiriñgira. Sárgus Polos äaã ná ëyanó. A 

tomma äomó káè jeäa ná Barnabas äená Sol, káto a kwaëya wokó málápi má 

Njambiyá. 

8Yasi wátá, Elimas te mó kelna máyasi má kifi kó ëikima petó Barnabas äená Sol, ma 

kum kiriñgira má nje tikó temó ká yasi te yi äo ta lápó nyá nyá káà. Elimas, yo ëinó 

Baryesus ká numbu Grák. 

9Ndana, á Kimó Sisiñ tondá ná ñgbáñ ká yotu Sol te yi äo jeäa sendi nde Pol kó. Á 

nyá äáñá Elimas te mó kelna máyasi má kifi kó ná ñgoñ  

10lápó nde: "Wá mó máseäila náè äeya mákele háná! Wá mónó Kum äeya mákele, wá 

ká luã ëyambi ná máyasi háná te yi äá ná ñgbeñ! 'Wá ta nduló yañgila yasi te yi Baba 

Mbokó si kpo káà ndenán? 

11Äáña ndana, Baba Mbokó ta teëye wá mábóná, misi mó ta ëiäina. Wá tïù äáñá se 

májasi má yesó na kumó ká yiña ñgimó." Ndana ndana, á misi máná ëiäina ná kpikip, 

á nyá kandá äoäila yasi, saã mó te á ta äiye nyá ká äó teëye nyá nje. 

12Ká kum kiriñgira ma äáñá máyasi máte yi kwañnama káà, á nyá tiká temó ká yi 

Kumande Yesus, káto yasi te yi äo lápima nyá nyá ká kasi Kumande Yesus káà loñma 

nyá ká temó. 

13Pol äená äenjóñ äená nyiñma kuka ká Pafos kwaã kumó ká Párgá ká Pamfili. Kumó 

mate, á Jañ liõ äo yókwá ná kókó káè Yerusalám. 

14Pol äená Barnabas njaã támá ká Párgá kumó ká Añtiyos ká Pisidi. Ká yesó Saba ma 

ëyaã káà, á äo nyiñá ká mbanjó máwesiëya má Äeyudán kwaã ëiyó mátiëyá. 

15Ká tólna mákana má mámboñga má Njambiyá náè tólna mákana má äotu äe punja 

málápi má Njambiyá ma siyó káà, á äotu äete äe ëiyá ná mbanjó máwesiëya äaka 

tomá äomó kánjá ká yi Pol äená Barnabas káè lápó nyá äo nde: "Wuná njóñ, ñgá äá 

nde, wuná ná yiña yasi te yi wuná ká kwaëyá lápó nyá äomó yïù nyá ná äo máñgitá, 

wuná láêpi.” 

16Ndana, á Pol támá kañá äó nyá äomó lápó nde: "Wuná äotu äe kandó Isarayál náè 

wuná äotu äete äe kambá sendi Njambiyá äaka, wuná láêñgwá mátó! 

17Njambiyá te á kandó Isarayál tókuma äesañmbambó äusu. Á nyá kelá nde, äo nyáêäi 

äuëyate ká ñgimó te yi äo äaã nó ká mánáti má Ejipt káà. Á nyá soñá äo ká Ejipt ná 

nyañgwá ëeti ná. 

18A disimama äo ká másew nda kamóni ká móy koñgor. 

19Á nyá girise mákandó yitan jó yiäa ká mánáti má Kanan nje äuã mánáti man nyá 

kandó ëyená Isarayál nde, äo naêm. Máyasi mánóri háná kwañnama ká másew gómay 

yini jó kamótan. 

20Ká kóñte, á nyá támbiëye äotu äe pásina jósi ká njoka yan nyá äo kumó ká ñgimó 

Samiyál te mó punja málápi má Njambiyá. 

21Ëiyó ká kóñte káà, á äesañmbambó äusu kwaëyá äá ná kumande te á ta ëiyó ná äo. 

Á Njambiyá támbiëye Sayul te mónó Kis, mó kandó Báñjamáã nyá äo. Á nyá ëiyá ná 

äo yaka másew kamóni. 

22Ká Njambiyá ma soñá Sayul káà, á nyá nje támbiëye Davit nde, a äáêki kumande 

wan. Njambiyá lápima ká kasi Davit nde: 'Mi Njambiyá tókuma Davit te mónó Isay, 

temó mbá äiyma nyá. A ta keló máyasi háná te yi mi kwaëyá káà.’ 

23Yo ká kandó Davit yi Njambiyá nya Isarayál Mó te á ta joñgwá äo nda yi nyá 

kpoma káà. Mó te, yo Yesus. 

24Piñó te yi Yesus tïì pa nje na, Jañ ëikima pelá kasi tópuna äomó ká móróku nyá 

kandó Isarayál háná nde, äo yeêñsañgwá temó, náà äo tópi äo ká móróku. 

25Ká ñgimó te yi másay má Jañ äaã ká káè ká siynate káà, a ëikima lápó nyá äomó 

nde: 'Wuná taàka nde, mi nda? Mi yeti mó te yi wuná laëye kó na. Wuná duêkwá nde, 

a ta nje ká kóñ mbá. Mi tïù yaka wunjá kól mánakala ká kol ná na.’ 

26Wuná njóñ, wuná äenday äe Abaraham náè wuná äotu äete äe yeti Äeyudán äaka, 

Kimó Tom te yi Njambiyá njesa nde, a ta joñgwá äomó káà, a njeàsikwá tom te káto 

su. 

27Káto, äotu äe Yerusalám náè äekum äan tïì duwá nde, Yesus äaã mó te á ta joñgwá 

äo na. Äo tïì äá sendi ká wokó to málápi máte yi äomó ëikima tóló ká mákana má äotu 

äe punja málápi má Njambiyá mátu háná ká yesó Saba káà na. Äo pásima nde, Yesus 

saêñgwañgwá ná mábóná. Ëete, äo kelma yasi te yi málápi máte lápima káà. 

28Ko äákó nde, äo tïì äá ná to lápi te yi wo ná nyá, äo lápima nyá Pilat nde, a woêku 

nyá. 

29Ká äo ma si keló yasi háná te yi äaã kátinate ká mákana má Njambiyá ká kasi ná 

káà, á äo piëyá muñ ná ká kroa äuã káè pumbó. 

30Ko ëete, Njambiyá womiya nyá soñá ká njoka äemuñ. 

31Äotu äete äe wulma Galile äená äe Yesus nje ká Yerusalám äaka äáñma nyá mátu 

äuëyate ká kóñ womiya ná. Äotu äete äe äaã káte äáñá máyasi máte yi kwañnama káà 

ká lápó yo ndana ná ñgbak ñgbak nyá äotu äe kandó Isarayál. 

32Wusá ná ñguru wusu ká nje lápó Kimó Tom te nyá wuná nde, yasi te yi Njambiyá 

kpoma nyá äesañmbambó äusu káà, 

33a ma si tonjá yo nyá wusá äenday äan ká ñgimó te yi nyá womiya ná Yesus nda yi 

yo kátinate ká mákana má Njambiyá ká Äesom yiäa nde: 'Wá mónmbá, kandá ndana 

mi má sóñgwá.’ 

34Njambiyá kandima si lápó nde, a ta womiyá Yesus soñá ká njoka äemuñ, ëete ko a 

tïù äó na. Njambiyá lápima kasi te nde: 'Mi ta nyá wuná kpasa mákombila máte yi mi 

kpoma nyá Davit káà. Äomó äáêki ná äiäina temó nde, mákombila máte ta äáñna 

gbate.’ 

35Njambiyá ká lápó sendi ká wátá mbáy ká móy mákana máná nde: 'Wá tïù jayá nde, 

muñ kimó mó másay wó äóêku ká móy mánáti na.’ 

36Yasi wátá, ká Davit ma si keló másay ká ñgimó te yená äeñgwá yasi te yi Njambiyá 

kombila káà, á nyá nje gwe. Á äo pumbá nyá nda yi äo pumbuma sendi ná 

äesañmbambó káà. Á muñ ná äó ká móy mánáti. 

37Ndi nde, yókó yi Njambiyá womiya nyá kó tïì äó ná na. 

38Ëete, wuná njóñ, wuná duêkwá nde, yo ká ëinó ëyená yi äo lápá nyá wuná nde, 

Njambiyá ta tikó máäeyó mun ná ñgwátá. 

39Yo sendi ká ëinó ëyená, mumó te á tiká temó ná nyá, Njambiyá ká pásó nde, mó te 

má ná ñgbeñ ká mbómbu wená. Yo yasi te yi mámboñga máte yi Móyisi kátima tïì äá 

ná ëeti te yi keló na. 

40Ëete, wuná ëïîy ná sósó, ma wuná má nje sañgwa ná máyasi máte yi äotu äe punja 

málápi má Njambiyá lápima káà. Äo lápima nde: 

41'Wuná äotu äe yáliya, wuná äáêña, wuná ñgbaêkimañgwá äuëyate kwaã yambile, 

káto mi ta keló yiña mákele ká ñgimó te yun, ko äo láêpi yo nyá wuná, wuná tïù jayá 

na.' “ 

42Ká Pol äená Barnabas ma pundó ká móy mbanjó máwesiëya káà, á äomó ñgwáta ná 

äo nde, äo kaêlañgwá nje ká yesó Saba te á kóñte, nje lápina sendi ká kiya to lápi te. 

43Ká máwesiëya ma siyó káà, á äuëya Äeyudán náè äaña gbála äomó äuëyate äe njaã 

nyiñá misón Äeyudán äaka äeñgwá Pol äená Barnabas. Á Pol äená Barnabas nyá 

másimó äená äo kitá äo nde, äo káên mbómbu tikó temó nde, Njambiyá ná ñgikwa. 

44Ká yesó Saba te á kóñte ma ëyaã káà, á suló äotu äe Añtiyos wesiëya nje wokó 

málápi má Njambiyá. 

45Ká Äeyudán ma äáñá nyañgwá ñgil ëete káà, á äo kelá äeya temó, äiye máso ná Pol 

ká yasi te yi nyá ëikima lápó káà toyá sendi nyá. 

46Á Pol äená Barnabas lápá misi ná misi nyá äo nde: "Yo äaã nde, wusá kaênda lápó 

málápi má Njambiyá nyá wuná. Yasi wátá, nda yi wuná sáñma yo, pásó sendi jósi yun 

ná ñguru wun nde, wuná ti yaka äá ná joñgwá te yi kpo ná kpo na, ndana wusá ká 

tumó kóñ ná wuná káè ká yi äotu äete äe yeti Äeyudán äaka, 

47káto Baba Mbokó lápima nyá wusá nde: 'Mi támbiëya wá nda májasi ká mákandó 

má äotu äete äe yeti ká duwá Njambiyá äaka, náà wá joñgwá äomó kumó ká njena 

mánáti.' “ 

48Ká äotu äete äe yeti Äeyudán äaka ma wokó málápi mánóri káà, á äo äá ná másosa 

lápó nde, málápi má Baba Mbokó kimóte äuëyate. Äomó háná te yi Njambiyá kpoma 

nde, äo ta äá ná joñgwá te yi kpo ná kpo äaka yeñsama temó tikó ká yi Kumande 

Yesus. 

49Kimó Tom Kumande Yesus kaã kándó mbómbu ká mánáti máte háná. 

50Yasi wátá, á Äeyudán ëesá to äoma äete äe äaã ná kusuku äe ëikima äeñgwá málápi 

má Njambiyá äaka náè nyañgwá äotu äe ëya suñgwá ná Pol äená Barnabas. Á äo teëye 

äo mábóná ëuëye äo ká ëya ëyan. 

51Á Pol äená Barnabas kutá mákol man soñá ñgbutu ëya te yi teëye äo nde, äo yeti ná 

másosa ná äo na. Á äo nje kwaã káè ká Ikón. 

52Yasi wátá, jónja äotu äete äe njaã äeñgwá málápi má Yesus Krist ká Añtiyos äaka 

äaã yan ná nyañgwá másosa. Sendi, Kimó Sisiñ äaã tondunate ká yotu yan. 

Äotu Äe Tomun 14 

1Pol äená Barnabas ëyañma ká Ikón, á máyasi kwañna nda yi yo kwañnama ká máëya 

máte yiri káà. Á äo háná yiäa nyiñá ká mbanjó máwesiëya má Äeyudán lápina nyá 

äomó. Á lápi yan kelá nde, äuëya Äeyudán náè äuëya Äegrák tïîki temó ká yi 

Kumande Yesus. 

2Yasi wátá, á Äeyudán äete äe sáñma kiná tikó temó ká yi Kumande Yesus äaka ëesá 

to äotu äete äe yeti Äeyudán äaka keló nde, äo äáêki ná äeya mátaká suñgwá ná njóñ 

äotu äete äe tikima temó ká yi Kumande Yesus äaka. 

3Ëete, á Pol äená Barnabas kwañëye äuëya mátu ká Ikón. Äo ëikima lápina kiná gwe 

wóã äomó na, tikó temó ká yi Kumande Yesus. Kumande Yesus ëikima nyá äo ëeti te 

yi keló máyekambiyá náè nyañgwá máyasi yïù teëye nde, Kimó Tom te yi äo lápá ká 

kasi ñgikwa ná káà, gbakasi. 

4Á äotu äe ëya äaka ká máñgaäiyá yiäa, äaña ká kóñ Äeyudán, äaña ká kóñ äotu äe 

tomun äe Yesus. 

5Äotu äete äe yeti Äeyudán äaka náè Äeyudán ná ñguru wan äená äekum äan 

komsama, náà äo káè teëye Pol äená Barnabas mábóná, luã äo sendi ná mátari wo. 

6Ká Pol äená Barnabas ma wokó kasi te káà, á äo mbómbila kwaã káè ëiyó ká Listár 

náè Dárbá náè ká póku te yite ká Likawoni. 

7Kumó mate, á äo lápá Kimó Tom nyá äomó. 

8Wátá mó kósu äaã ká Listár, mákol máná ma jámá. Äo jama ndi nyá ëete, a tïì kándá 

ko wátá yesó na. 

9Mbam kó äaã ká wokó yasi te yi Pol äaã ká lápó káà. Á Pol äáñá nyá ná ñgoñ duwá 

nde, mbam te äaã ká tikó temó nde, kósu ná yakama siyó. 

10Á Pol lápá ná mán ká kwey nyá nyá nde: "Táma, ëiyó ká kwey ná ñgbeñ ná mákol 

mó." Á mbam ëo támá kándó. 

11Ká ñgil äotu äete äe äaã womáte äaka ma äáñá yasi te yi Pol kelma káà, á äo lápá ná 

mán ká kwey ná numbu Likawoni nde: "Äaña äenjambiyá ma yeñsa yotu nda äomó 

nje nó ká yusu.” 

12Äo loma Barnabas nde Seyus,f1 nje lo Pol nde Hármás,f1 káto yo ndi nyá ëikima 

lápina ká njoka yan yiäa. 

13Mbanjó mbaña njambiyá te yi äo jeäa nde Seyus kó äaã ká numbu ëya. Á mó te á 

äaã ná másay má nyána sadaka nyá njambiyá te kó kwaã ká äuã äembam nday nje nó. 

Äo jakima njam májeti lánje äembam äenday äete. Á nyá äuã äo káè nó ká mánumáy 

má ndoko te yi litá ëya káà. A kwaëya wo äo keló ná sadaka nyá Pol äená Barnabas. 

Ñgil äomó äaã sendi ná yásiëyá kelnate ëete. 

14Ká Barnabas äená Pol te äotu äe tomun äe Yesus ma wokó kasi te káà, á äo nyalá 

málambó ká yotu sáëyá nádó káè ká móy ñgil äomó kembiëya lápó nde: 

15"Wuná njóñ, káto ñge yi wuná kelá máyasi máte yinóri káà? Wusá ndi gbála äomó 

sendi nda wuná. Wusá njaàki nje lápó Kimó Tom Yesus nyá wuná yïù kitá wuná nde, 

wuná yeêñsañgwá temó tikó lem äenjambiyá äete kanó Njambiyá te á ná joñ kó. Yo 

nyá kusá ëyoäó náè mánáti náè mañ náè máyasi háná te yi ëiyá ká móyte káà. 

16Njombu yaña ká mátu má njimá Njambiyá te tikima mákandó má äomó háná nde, 

äo keêl máyasi nda yi äo kwaëyá. 

17Ko äákó ëete, máñgimó háná, a tïì sóëyá yotu na. A kaã mbómbu teëye gbate nde, a 

ná ñgikwa, káto a ká nóëyá mbiyó njesá wuná wulá ëyoäó, nyá wuná nyambi yaka ná 

máñgimó. A ká nyá wuná nyáñgwá, tonjá másosa ká temó yun.” 

18Ko äákó nde, Pol äená Barnabas lápinama ëete, äo wónduma äiriki yïù petó ná 

äomó nde, äo tïî kel sadaka nyá äo na. 

19Ndana, á Äeyudán támá wulá Añtiyos ná Ikón lápina nyá ñgil äomó. Á äomó yeñsa 

ëiyó ká kóñ yan luã Pol ná mátari, náà äo wo nyá. Ká kóñte, á äo ëalá nyá soñá ká 

móy ëya taká nde, a ma gwe. 

20Yasi wátá, ká äotu äete äe äeñgwá málápi má Kumande Yesus Krist äaka ma 

wesiëya litó nyá káà, á nyá támá yókwá nyiñá sendi ká móy ëya. Misi pupá á äená 

Barnabas támá kwaã káè ká Dárbá. 

21Äo lápima Kimó Tom mate keló nde, äuëya äomó äáêki äotu äete äe äeñgwá málápi 

má Yesus Krist. Ká kóñte, á äo nje yókwá ná kókó káè ká Listár náè Ikón náè 

Añtiyos. 

22Äo kaã mbómbu nyá ëeti nyá äotu äete äe äeñgwá málápi má Yesus Krist äaka, kitá 

äo nde, äo keêl tiñ te yi tikó temó ká yená. Äo lápima sendi nyá äo nde: "Yïù nyiñá nó 

ká Kandó Njambiyá, wusá ta pa sañgwa ná äuëya mábóná.” 

23Äo ëikima nyá äaña äomó ëiyó äetomba mbanjó Njambiyá ká njoka mánjóñ má 

äomó háná äe tikima temó ká yi Kumande Yesus äaka. Ká kóñ támbiëya yan, äo 

ëikima kiyó máëye ñgwáta ná Njambiyá nje diyá Kumande mó te á äotu äete tikima 

temó ká yená kó nde, a äaêkiëya äo. 

24Pol äená Barnabas njaã kwaã ná Pisidi kumó ká Pamfili. 

25Äo kaã mbómbu lápó Kimó Tom ká Párgá nje kwaã kumó Atali. 

26Äo njaã támá womáte nyiñá kuka kándó kumó Añtiyos, ká mbáy komá äomó 

kandima si diyá Njambiyá káto yan nde, a nyáêki äo mákombila ká másay máte yi äo 

siyma si tonjá ndana káà. 

27Ká äo ma ëyaã ká Añtiyos káà, á äo jeäa njóñ äotu äete äe ma tikó temó ká yi 

Kumande Yesus äaka, yekiëye máyasi háná te yi Njambiyá nya äo ëeti nde, äo keêl 

káà. Äo yekiëya sendi nda yi Njambiyá äutuma nje nyá yiña mákandó, náà äo sendi 

tiki temó ká yi Kumande Yesus. 

28Äo yama mónó mátu womáte ká Añtiyos äená äotu äete äe äeñgwá málápi má 

Yesus Krist äaka. 

Äotu Äe Tomun 15 

1Äaña äomó wulma Yuda káè ká Añtiyos káè teëye yiña yasi dálá nyá äotu äete äe ma 

tikó temó ká yi Kumande Yesus äaka. Äo lápima nyá äo nde: "Ñgá wuná ti pásina 

äeñgwá mboñga te yi Móyisi nya káà, wuná ti yaka äá ná joñgwá na.” 

2Á Pol äená Barnabas nyá máso äeyate äená äo lombiëya káto te. Á äotu äete äe ma 

tikó temó ká yi Kumande Yesus äaka pásá nde, náè Pol náè Barnabas náè äaña äenjóñ 

äan ta káè ká Yerusalám káè äáñá äotu äe tomun äe Yesus náè äetomba mbanjó 

Njambiyá, náà äo námbi lápi te. 

3Ká kóñte, á äotu äete äe ma tikó temó ká yi Kumande Yesus äaka káè tikiëye äo ká 

nje, á äo káè ná kándi yan mbómbu kwaã ná Fenisi náè Samari yekiëye nda yi äotu 

äete äe yeti Äeyudán yeñsama temó káà. Á äotu äete äe ma tikó temó ká yi Kumande 

Yesus ká máëya máte äaka woká nyañgwá másosa. 

4Ká äo ma ëyaã ká Yerusalám káà, á njóñ äotu äete äe ma tikó temó ká yi Kumande 

Yesus äaka náè äotu äe tomun äe Yesus náè äetomba mbanjó Njambiyá äuã äo ná 

másosa. Á äo yekiëye máyasi háná te yi Njambiyá nya äo ëeti nde, äo keêl káà. 

5Ko äákó ëete, á äaña äomó ká njoka äotu äete äe ma tikó temó ká yi Kumande Yesus 

äe äaã ká njóñ Äefarisáã äaka támá lápó nde: "Äo páêsi äotu äete äe yeti Äeyudán äe 

ma tikó temó ká yi Kumande Yesus äaka, lápó sendi nyá äo nde, äo äeêñgwá 

mámboñga máte yi Móyisi kátima káà.” 

6Á äotu äe tomun äe Yesus náè äetomba mbanjó Njambiyá námbá lápi te. 

7Á äo lápina äiye máso äuëyate. Ká kóñte, á Piyár támá lápó nyá äo nde: "Wuná njóñ, 

wuná duwaã nde, Njambiyá kikima tóká mi ká njoka yun, náà mi lápi Kimó Tom nyá 

äotu äete äe yeti Äeyudán äaka, náà äo tiki temó ká yi Kumande Yesus. 

8Njambiyá te á duwá mátemó má äomó kimóte kó teëya nde, a jayma äo, nyá äo 

Kimó Sisiñ nda yi nyá nya wusá sendi káà. 

9Njambiyá tïì námbá njoka su siná äo na. A pupuëya mátemó man, káto äo tikima 

temó ká yi Kumande Yesus. 

10Káto ñge yi wuná kwaëyá äoäile Njambiyá ndana yïù soäiëye nyañgwá mapi nyá 

äotu äete äe äeñgwá málápi má Yesus Krist äaka? Mapi te, siná äesañmbambó äusu 

suëya yo. 

11Yasi wátá, wusá ká tikó temó nde, wusá ta äá ná joñgwá, káto Kumande Yesus ná 

ñgikwa. Äo sendi ta äá ná joñgwá káto te.” 

12Ndana, á äomó háná äe wesiëyama äaka ëiyá ná sám yïù wokó nda yi Barnabas äená 

Pol äaã ká yekiëye kasi máyekambiyá náè nyañgwá máyasi háná te yi Njambiyá nya 

äo ëeti nde, äo keêl ká njoka äotu äete äe yeti Äeyudán äaka. 

13Ká äo ma si lápina káà, á Jak äuã lápi lápó nde: "Wuná njóñ, wuná láêñgwá mátó ká 

yasi te yi mi ta lápó káà. 

14Simón yekiëya nda yi Njambiyá kikima teëye ñgikwa nyá yiña mákandó yïù tóká 

äaña äomó ká njoka yan äe ta äá äotu äená. 

15Mákele máte ká yaka ná málápi máte yi äotu äe punja málápi má Njambiyá lápima 

káà. Káto yo kátinate ká mákana má Njambiyá nde: 

16'Baba Mbokó ká lápó nde: Ká kóñte, mi ta yókwá ná kókó nje. Mi ta támbiëye móy 

tuã Davit yi ma äaló káà. Mi ta támbiëye äóru yasi te. 

17Ëete, äukwá äomó te äaka háná náè mákandó háná te yi mi kwaëyá nde, äo äáêki 

äotu äembá äaka ta saã nje Baba Mbokó. 

18Baba Mbokó te á kikima teëye máyasi máte kó lápá ëete.’ 

19"Ká yembá, mi ká kombile äáñá nde, wusá tïî njañgwá äotu äete äe yeti Äeyudán äe 

yeñsa temó tikó ká yi Njambiyá äaka na. 

20Yasi wátá, wusá káêti mákana kánjá äo nde, äo tïî äoäa ëye mánjay máte yi äo 

kelma ná sadaka nyá äaña äenjambiyá na, káto yo ká keló nde, mumó äáêki ná sámbó. 

Ëiyó mbam äená nyari tïî äáñnañgwá kiná nde, äo äáêki ká gwaki na. Äo tïî ëyaki 

nyamó te á gwe gbóñgi ho ëye mákiyó má nyamó na. 

21Káto kandá ná äetomba ká máëya háná äomó ká pelá yo wulá ká mákana má 

mámboñga máte yi Móyisi kátima káà. Äo ká tóló sendi yo yesó Saba háná ká 

mámbanjó máwesiëya má Äeyudán.” 

22Ndana, á äotu äe tomun äe Yesus náè äetomba mbanjó Njambiyá náè njóñ äotu te äe 

tikima temó ká yi Kumande Yesus äaka äáñá kimóte yïù tóká äaña äomó ká njoka 

yan, tomó äo äená äe Pol ná Barnabas kánjá Añtiyos. Äo tókuma Yude te yi äo jeäa 

nde Barsabas kó, tóká sendi Silas. Äo háná yiäa äaã nda äetokondo ká njoka te äari. 

23Á äo äuã mákana nyá äo. Äo kátima ká móy mákana máte nde: 'Wuná äemañ äusu 

äe yiña mákandó äe ëiyá ká Añtiyos, ká Siri náè ká Silisi äaka, wusá äotu äe tomun äe 

Yesus náè äetomba mbanjó Njambiyá náè äemañ äusu, wusá ká nyánó wuná. 

24Wusá wokuma nde, äaña äomó ká njoka su támma woñga káè njañgwá wuná ná 

málápi man, keló nde, temó yun kuêëyukwá. Wusá tïì lápá yiña yaña ëete nyá äo na. 

25Wusá háná äaã ñgiñ wátá, á wusá äáñá kimóte yïù tóká äaña äomó ká njoka su, 

tomó äo kánjá wuná äená äenjóñ äusu Pol náè Barnabas, sóñ temó su. 

26Äomó äaka yiäa äaã nádó te yi ëyañgwá joñgwá ëyan káto ëinó Kumande wusu 

Yesus Krist. 

27Yo ëete yi wusá ká tomó Yude äená Silas, náà äo káè lápi kiya málápi máte ná 

numbu yan nyá wuná. 

28Káto Kimó Sisiñ náè wusá sendi äáñma nde, yo yeti kimóte nde, wusá soêäiëya 

wuná yiña ëitina mámapi te yi tïù kamá wuná káà na. Yasi wátá, wuná äaêkiëya ndi 

nde, 

29wuná tïî äoäa ëye mánjay máte yi äo kelma ná sadaka nyá äaña äenjambiyá káà na. 

Wuná tïî ëyaki mákiyó má nyamó ho ëye nyamó te á gwe gbóñgi kó na. Ëiyó mbam 

äená nyari tïî äáñnañgwá kiná nde, äo äáêki ká gwaki na. Yo kimóte nde, wuná tïî kel 

máyasi máte na. Há sañgwa!’ 

30Ndana, á äotu äete yi äo tókuma äaka jana ná njóñ äotu äete äe ma tikó temó ká yi 

Kumande Yesus äaka tóká kándi káè Añtiyos. Kumó mate, á äo wesiëye äomó nyá äo 

mákana. 

31Ká äo ma si tóló mákana máte káà, á äomó äá ná másosa káto kimó málápi máte yi 

äo lápima nyá äo ká móyte káà. 

32Yude äená Silas äaã sendi äotu äe punja málápi má Njambiyá. Á äo lápina äuëyate 

kitá äo nyá äo ëeti. 

33Äo yama mónó mátu mate, á äenjóñ äan äe mate jana ná äo lápó nde, äo káên ná tá. 

Á äo yókwá suñgwá äotu äete äe tomma äo äaka.  

[34Yasi wátá, á Silas pásá nde, a ta tika ná mate.] 

35Á Pol äená Barnabas tika ká Añtiyos. Äo ëikima teëye äomó málápi má Njambiyá, 

lápó sendi Kimó Tom Kumande Yesus äená äaña äuëya äomó. 

36Mónó mátu kwañma ká kóñte, á Pol lápá nyá Barnabas nde: "Wusá yóêkwá ná kókó 

káè äáñá joñgwá äenjóñ äusu ká máëya háná te yi wusá lápima Kimó Tom Kumande 

Yesus káte káà.” 

37Barnabas kwaëya nde, äo äoêñ Jañ te yi äo jeäa sendi nde Mark kó káè nó. 

38Yasi wátá, Pol tïì jayá nde, äená äo káên na, káto Jañ ma leàñ äo ká mánáti má 

Pamfili kiná káè kamá äo ká másay man na. 

39Yo njaã kwaã ná nyañgwá málombó, á äo äaka. Á Barnabas äuã Mark nyiñá ná 

kuka kwaã káè Siprá. 

40Á Pol tóká ná Silas. Ká äenjóñ äan ma si diyá Kumande Yesus nde, a nyáêki Pol 

mákombila káà, á nyá kwaã äená Silas. 

41Äo kwañma ná Siri, kwaã sendi ná Silisi yïù nyá ëeti nyá njóñ äotu äete äe tikima 

temó ká yi Yesus Krist äaka. 

Äotu Äe Tomun 16 

1Pol njaã kwaã sendi káè ká Dárbá toñgiëya kumó Listár. Wátá mó te á äeñgwá 

málápi má Yesus Krist kó äaã mate, ëinó ëyená nde Timóte. Nyañgwá wená äaã 

ñgóndu Äeyudán, a äaã ká äeñgwá Kimó Tom Yesus. Sañgwá wená äaã mó Äegrák. 

2Njóñ äotu äete äe tikima temó ká yi Yesus Krist ká Listár náè ká Ikón äaka äaã ká 

jayá joñgwá Timóte. 

3Pol kwaëya kwaã äená nyá, ëete á nyá äuã nyá pásó, káto Äeyudán äete äe äaã ká 

póku te yite äaka duwaã háná nde, sañgwá ná Timóte äaã mó Äegrák. 

4Ká máëya máte yi äo kwañma káte káà, äo ëikima pelá nyá äotu äete äe tikima temó 

ká yi Yesus Krist äaka nde, äo äaêkiëya mámboñga máte yi äotu äe tomun äe Yesus 

náè äetomba mbanjó Njambiyá äe ëiyá ká Yerusalám nya káà. 

5Ndana mánjóñ má äotu äete äe tikima temó ká yi Yesus Krist äaka äaã ká tikó temó 

ná ñgbik ká yená. Äomó äaã ká äuyó mátu háná ká njóñ yan. 

6Äo njaã kwaã ná Friji, kwaã sendi ná Galasi, káto Kimó Sisiñ teëya äo nde, äo tïî lápi 

Kimó Tom ká Asi na. 

7Ká äo ma kumó ká káki Misi káà, á äo diy káè ká Bitini. Yasi wátá, á Sisiñ Yesus 

sáñá nde, äo tïî kán na. 

8Ëete, á äo nje kwaã ná Misi kumó ká Turuwas. 

9Ná tu á Pol äáñá nda nyánó nde, wátá mó Maseduwan punduma ká to ná ñgwáta ná 

nyá lápó nde: "Inja ká Maseduwan nje kamá wusá.” 

10Ká kóñ nyánó Pol yinóri, á wusáf1 saã nje te yi káè nádó ká Maseduwan, káto wusá 

duwaã nde, yo Njambiyá jeäa wusá nde, wusá káên lápó Kimó Tom mate. 

11Ëete, á wusá nyiñá kuka ká Turuwas äuã nje ná ñgbeñ yïù káè ká Samótras. Misi 

pupá á wusá kumá ká Neyapolis. 

12Ká kóñte, á wusá nje kwaã mate kumó ká wátá ëya nde Filipi. Máëya háná ká 

mánáti má Maseduwan woàkunañgwá ná Filipi. Äotu äe ëya te wuàla Rom nje nó. 

Wusá yama mónó mátu womáte. 

13Ká yesó Saba ma ëyaã, á wusá ëuwá ká móy ëya káè ká goñ wátá ëuku, káto wusá 

äaã ká taká nde, yiña mbáy komá äomó ëiki ñgwáta ná Njambiyá káà yaêkañgwá äá 

mate. Kumó mate, á wusá kwaã ëiyó mátiëyá. Á wusá lápina nyá äoma äete äe 

wesiëyama womáte äaka. 

14Wátá nyari nde Lidiya, ñgóndu Tiyatir äaã ká njokate. A äaã mó ëyañgwa kpasa to 

tena málambó. A ëikima kanó sendi Njambiyá. A ëikima láñgwá tó ká lápi te yi wusá 

äaã ká lápó káà. Baba Mbokó kelma másay ká temó ná, na woku yasi te yi Pol ëikima 

lápó káà kimóte. 

15Wusá tópuma nyá ká móróku äená äotu äe tuã ëyená. Ká kóñte, á nyá ñgwáta ná 

wusá lápó nde: "Ñgá äá nde, wuná äáñma gbate nde, mi ká tikó temó ká yi Kumande 

Yesus, wuná nyïîña tuã ëyembá ëiyó te." Á nyá jeliyá wusá nde, wusá jaêya. 

16Wátá yesó wusá äaã ká káè ká mbáy komá äomó ëikima wesiëya ñgwáta ná 

Njambiyá káà. Á wusá sañgwa ná wátá nyari ká nje. Nya te äaã bala. A äaã ná wátá 

äeya sisiñ ká yotu yi ëikima teëye nyá máyasi máte yi ta kwañna káà. Ëete, äotu äete 

äe ëikima ëiyó ná nyá äaka ëikima sómbó äuëya móni. 

17Nya kó kandima äeñgwa su siná äe Pol ëiki lápó ná mán ká kwey nde: "Äotu äaka, 

yo äotu äe másay äe Njambiyá te á kwañma máyasi háná ká kwey kó. Äo ká teëye 

wuná nje te yi Njambiyá yakama joñgwá ná wuná káà.” 

18A kelma ëete äuëya mátu. Á Pol woká ñgambi äuëyate. Á nyá yeñsa äáñá njimá 

lápó nyá äeya sisiñ te nde: "Ná ëinó Yesus Krist, mi ká lápó nyá wá nde: Pundó ëuwá 

ká yotu nya kó." Á äeya sisiñ pundá ká yotu ná ndi ká kiya ñgimó te. 

19Ká äotu äete äe äaã ná nya kó ma äáñá nde, äiäina temó te yi äo äaã nó ká nje 

sómbuna móni yan ma ëiäina káà, á äo äiye Pol äená Silas kpatile äo kumó nó ká 

äembe sáã ká misi má äekum. 

20Á äo äuã äo káè nó ká yi äotu äe pásina málápi lápó nde: "Äotu äaka Äeyudán, äo 

ká potó ëya ëyusu. 

21Äo ká teëye sendi mákele máte yi mámboñga musu kiëyá káà. Wusá yeti ná ëeti te 

yi jayá yo ho äeñgwá yo na, káto wusá su äotu äe Rom.” 

22Á ñgil äotu äete äe wesiëyama womáte äaka nje yeñsa luã ëyambi ná Pol äená Silas. 

Á äotu äe pásina málápi lápá nde, äo sïîki sórá mákandó ká yotu yan, nyá sendi äomó 

ëeti nde, äo njuêru äo ná njambala. 

23Ká äo ma si njuró äo äuëyate ëete káà, á äo nje äuã äo kánjá ká tuã jóäó. Á äo lápá 

nyá mó äakiëya äejóäó nde, a páêm äo kimóte. 

24Ká mó äakiëya äejóäó ma wokó ëete káà, á nyá äuã äo káè ëiäó ká wátá mónó 

toñgari ká njena tuã jóäó nyá mápoka ká mákol man. 

25Yi káè nó äembe tu Pol äená Silas ëikima ñgwáta ná Njambiyá jembina yïù lukse ná 

nyá. Äotu äe jóäó te äari ëikima láñgwá mátó wokó. 

26Semó semó, á mánáti ñgwañgwa äuëyate. Á tuã jóäó ñgbókisa ná dimbi kumó njiõ. 

Á mánumáy má tuã jóäó háná si äutuna ndi ñga wátá. Á máyasi máte yi äo wotuma ná 

äejóäó háná káà si pamiyá. 

27Ká mó äakiëya äejóäó ma jemiyá äáñá mánumáy nyasá káà, á nyá sutá kafa ná, na 

wo ná yotu ná, káto a takima nde, äejóäó ma äómbó. 

28Yasi wátá, á Pol lápá ná mán ká kwey nde: "Wá tïî woku yotu na, wusá háná waka.” 

29Á mó äakiëya äejóäó diyá ëitá, á nyá nyiñá äeká äeká ká móy tuã äaló ná 

máñgwañgwa ká mákol má Pol äená Silas. 

30Á nyá äuã äo káè nó sáã diyá äo nde: "Wuná äebaba, mi keêl nan, náà mi äá ná 

joñgwá te yi kpo ná kpo?” 

31Á äo yeñsa nde: "Tikó temó ká yi Kumande Yesus, ëete wá ta äá ná joñgwá kandá 

wá ná ñguru wó kumó äotu äe tuã ëyó.” 

32Á äo lápá kasi Kumande Yesus nyá nyá äená äomó háná äe äaã ká móy tuã ëyená 

äaka. 

33Á nyá äuã äo weyá mápeñ man ndi ká kiya ñgimó te ná tu. Ndana ndana, á äo tópá 

mó äakiëya äejóäó kó äená äotu äe tuã ëyená háná ká móróku. 

34Ká kóñte, á nyá äuã Pol äená Silas káè nó ká tuã ëyená káè nyá äo máëye. A äaã ná 

másosa äuëyate äená äotu äe tuã ëyená háná, káto a tikima temó ká yi Njambiyá. 

35Ká misi ma pupó káà, á äotu äe pásina málápi tomá äotu äe másay äan lápó kánjá 

mó äakiëya äejóäó nde, a soêña äó ná Pol äená Silas. 

36Á nyá nje lápó tom te nyá Pol nde: "Äotu äe pásina málápi njesa mán nde, mi soêña 

äó ná wuná. Ëete, ndana wuná puêndu kwaã ná tá.” 

37Yasi wátá, á Pol lápá nyá äotu äe tomun äete nde: "Wusá má ná ëiyó äotu äe Rom, 

ko äákó ëete, äo nya ëeti nde, äo njuêru wusá ná njambala ká misi má äomó kiná pa 

duwá to lápi na, kwañëye wusá kánjá ká jóäó. Ndana äo ká kwaëyá punjá wusá ká só. 

Ko yaña tïù kelna ëete na. Äo ná ñguru wan njaêki soñá äó ná wusá.” 

38Äotu äete yi äo tomma äaka yókwaã káè lápó ëete nyá äotu äe pásina málápi. Ká äo 

ma wokó nde, Pol äená Silas má ná ëiyó äotu äe Rom káà, á äo gwe wóã äuëyate, 

39á äo támá káè ñgwáta ná äo. Á äo punjá äo soñá äó ná äo, ñgwáta sendi ná äo nde, 

äo kwaêñ jisá ká móy ëya. 

40Ká Pol äená Silas ma pundó ká tuã jóäó káà, á äo kwaã káè ká yi Lidiya. Äo äáñma 

äenjóñ äan mate. Á Pol äená Silas kitá äo. Ká kóñte, á äo nje kwaã. 

Äotu Äe Tomun 17 

1Pol äená Silas kwañma ná Añfipolis, kwaã sendi ná Apoloni nje kumó ká Tesalonik. 

Äeyudán äaã ná mbanjó máwesiëya mate. 

2Á Pol nyiñá ká mbanjó máwesiëya ká máyesó má Saba yitati nda yi nyá ëikima keló 

káà. Äená äomó lápinama ká máyasi máte yi yo kátinate ká mákana má Njambiyá 

káà, 

3námbá teëye nyá äo nde, yo äaã ndi nde, Krist yaêkañgwá sañgwa ná mábóná gwe 

nje womiyá ká njoka äemuñ. Á nyá káè mbómbu lápó nyá äo nde: "Yesus te yi mi 

lápá kasi ná nyá wuná kó nyá Krist.” 

4Äaña äomó ká njoka te yeñsama temó jayá yasi te yi Pol lápima káà, á äo nyiñá ká 

njóñ ná äená Silas. Äegrák äuëyate äe ëikima kanó Njambiyá äaka náè äuëya kpasa 

äoma kelma sendi ëete. 

5Yasi wátá, á Äeyudán kelá äeya temó, á äo jeäa äaña äotu äe äeya to äe äaã ká wowó 

kiná misi másay äaka, wesiëye äo kandá njañgwa yasi ká móy ëya. Á äo ëyaã ná 

tululu ká tuã Jasón, saã Pol äená Silas, náà äo äuã äo káè nó ká mbómbu äomó. 

6Nda äo tïì dolá äo káà, á äo nje kpatile Jasón äená äaña äotu äete äe tikima temó ká yi 

Yesus Krist äaka káè nó ká mbómbu nyañgwá äomó äe ëya lápó ná mán ká kwey nde: 

"Äotu äaka ma si potó mbokó ká háná. 

7Äo ëyañma sendi waka, á Jasón jayá nde, äo ëïîy ká tuã ëyená. Äomó äaka háná yeti 

ká äeñgwá mámboñga má Sesar na, äo kpaàl lápó yan nde, wátá kumande káte nde 

Yesus.” 

8Ká nyañgwá äomó äe ëya náè ñgil háná ma wokó ëete káà, á äoku nyiñá to yan. 

9Jasón äená äotu te äari äe tikima temó ká yi Yesus Krist äaka pañma pa nyá móni yïù 

gbo ná lápi, á äo nje soñá äó ná äo yáy. 

10Ká tu ma ëyaã káà, á äotu äete äe tikima temó ká yi Yesus Krist äaka kwañëye Pol 

äená Silas äeká äeká kánjá Bere. Ká äo ma kumó mate káà, á äo kwaã nyiñá ká 

mbanjó máwesiëya má Äeyudán. 

11Äeyudán te äe Bere äaã ná kimó temó kwaã äe Tesalonik. Äo wokuma jayá Kimó 

Tom nádó ná temó yan háná. Äo ëikima námbá yasi te yi äaã kátinate ká mákana má 

Njambiyá káà mátu háná yïù äáñá, simande málápi máte yi äo ëikima lápó nyá äo káà 

äaã ná ñgbeñ. 

12Äomó äuëyate ká njoka yan tikima temó ká yi Kumande Yesus. Ká njoka Äegrák 

sendi, äaña äuëya kpasa äoma náè äuëya äembam kelma sendi ëete. 

13Yasi wátá, ká Äeyudán te äe Tesalonik ma wokó nde, Pol ká lápó sendi málápi má 

Njambiyá ká Bere káà, á äo nje njañgwá yasi ëesá to äomó. 

14Ëete, á äotu äete äe tikima temó ká yi Yesus Krist äaka kwañëye Pol nádó kánjá 

puló mañ. Silas äená Timóte njaã tika yan ká Bere mate. 

15Äotu äete äe kaã tikiëye Pol äaka äoñma nyá kumó nó ká Atán. Á äo nje yókwá ná 

kókó káè Bere ná tomun te yi Pol kánja Silas äená Timóte nde, äo káên doló nyá nádó. 

16Ká ñgimó te yi Pol äaã ká Atán ká laëya Silas äená Timóte káà, temó ná tïì äá ná tá 

na, káto ëya te äaã tondunate ná ñgbáñ ná äaña äenjambiyá äete yi äo tuyma káà. 

17Ëete, á Pol ëiki lápina ká mbanjó máwesiëya äená Äeyudán náè äotu äete äe äaã 

kanó Njambiyá äaka. A ëikima lápina sendi mátu háná äená äotu äete äe nyá ëikima 

sañgwa äená äo ká babal äaka. 

18Äaña nyañgwá äotu äe duwaã máyasi äe äaã ká njóñ äaña äomó nde Äepikuri náè ká 

njóñ äaña nde Äestoyisiyáã äaka njaã lápina sendi äená äe Pol. Á äaña ká njoka yan 

lápá nde: "Äuëya ndambu ndambu lápi te yi mbam kó lápá káà, to te ná ñge?" Ká äaña 

ma wokó nda Pol äaã ká lápó kasi Yesus, lápó sendi nde, äemuñ ta womiyá káà, á äo 

lápá nde: "Ëeká nda a ká lápó kasi äaña äenjambiyá dálá.” 

19Ndana, á äo äuã nyá káè nó ká wátá mbáy nde Aropagi ká mbómbu äetomba äe ëya. 

Á äo lápá nyá nyá nde: "Wusá ká kwaëyá duwá jónja teëya yasi te yi wá teëye äomó 

ndana káà. 

20Káto máyasi máte yi wá lápá káà, wusá káte nda tu. Wusá ká kwaëyá äiye to te.” 

21Ñgbak ñgbak äomó äe Atán náè äejáñgwá äete äe ëikima ëiyó ká Atán äaka ëikima 

kwañëye ndi ñgimó yan ká lápina jónja máyasi náè ká wokuna jónja mátom. 

22Ndana, á Pol támá ká mbómbu äetomba äe ëya lápó nde: "Wuná äotu äe Atán, ká 

máyasi háná mi ká äáñá nde, wuná nya temó yun háná ká kanna máyasi. 

23Káto ká mi ma kándó ká ëya ëyun señgile mámbáy náè máyasi máte yi wuná kaná 

káà, á mi äáñá wátá mbáy nyána sadaka, äo kátima káte nde: 'Mbáy te yiká, yo yi 

njambiyá te yi äomó tïì pa duwá kó.' Njambiyá te yi wuná kaná kiná duwá nyá kó, yo 

Njambiyá te áte yi mi lápá kasi ná ndana nyá wuná kó. 

24Yo Njambiyá te kusá mbokó náè máyasi háná te yi ëiyá káte káà. Nyá Kumande te á 

namá ëyoäó náè mánáti. A ti joàñnañgwá ká mámbanjó máte yi äomó sumá ná äó káà 

na. 

25Sendi, kiná yiña yaña te yi äomó yakama keló nyá nyá na, káto kiná yiña yaña mbát 

ná mbát ká äanó nyá na. Yo nyá kelá nde, äomó háná äáêki ná joñ. Yo nyá nyá äo 

sosu, nyá äo máyasi háná. 

26A kusuma mákandó má äomó háná wulá ndi ká mumó wátá, nyá äo mbáy ká to 

mánáti maka háná. A nya máñgimó nyá äo, nyá sendi äo njena má mánáti máte yi äo 

ta ëiyó káte. 

27Njambiyá kelma ëete, náà äomó saã nyá, náà äo äoäile ëete, ta äá yari, äo ta duwá 

nyá. Ko ëete, a ká káki mumó háná, 

28káto yo nyá kelá nde, wusá äáêki ná joñ, wusá káêndi, äá äomó. Äaña äomó äe kátá 

mákana ká njoka yun äaka ëikima lápó nde: 'Wusá sendi äónó äená.’ 

29Ëete, ñgá wusá duwá nde, wusá äónó äe Njambiyá, wusá tïî taka nde, a ká äoñna ná 

lór ho ná sumba ho ná tari te yi äomó kwaká äeñgwá mátaká máte yan káà na. 

30Ndana Njambiyá yeti ká äeñgwá se ñgimó te yi äomó ëiyma kiná duwá máyasi káà 

na. A ká pelá ndana nyá äomó háná ká mámbáy háná nde, äo yeêñsañgwá temó tikó 

äeya mákele man, 

31káto a pásima yesó te yi mó te yi nyá támbiëya kó ta pásó málápi má äotu äe mánáti 

maka háná ná ñgbeñ. A teëya gbate nyá äo háná nde, yo mó te, káto a womiya nyá 

soñá ká njoka äemuñ.” 

32Ká äomó ma wokó kasi womiya äemuñ káà, á äaña nyátá. Á äaña lápá yan nde: "Wá 

ta nje kala lápó sendi lápi te nyá wusá ká yiña ñgimó.” 

33Ëete, á Pol kwaã tikó äo. 

34Ko äákó ëete, äaña äomó ká njoka yan nyiñma njóñ ná, tikó temó ká yi Kumande 

Yesus. Yo äaã Denis te wátá mó pásina málápi ká Aropagi äuã wátá nyari nde 

Damaris náè äaña sendi. 

Äotu Äe Tomun 18 

1Ká Pol ma si lápina ká mbómbu äetomba ká Aropagi káà, á nyá nje támá womáte ká 

Atán kwaã káè ká Kóráñt. 

2Kumó mate, á nyá dolá wátá mbam nde Akilas, mó Äeyudán. Äo jaàki nyá ká Póñ. 

Akilas äená nyari wená Pirisil ëyañma wulá Itali kókó te tïì pa kikó na, káto nyañgwá 

kumande te yi äo jeäa nde Kolod kó nya mboñga nde, Äeyudán háná ëuêkwá ká Rom. 

Á Pol äuã yotu nyá Akilas äená nyari. 

3Nda Pol äaã ná kiya misi másay äená äo káà, á nyá káè ëiyó ká yan keló ná másay 

máte. Äo ëikima keló mátuã ná to málambó. 

4Ká yesó Saba háná Pol ëikima lápina ná sañsañ nyá äomó ká mbanjó máwesiëya, saã 

nje nde, Äeyudán náè Äegrák jaêya lápi te yi nyá ëikima lápó káà. 

5Ká Silas äená Timóte ma ëyaã wulá Maseduwan káà, á Pol nyá sosu ná háná ká 

lápina Kimó Tom, teëye Äeyudán nde, Yesus gbate Krist, yókó yi Njambiyá tókuma. 

6Nda Äeyudán äaã ká luã ëyambi ná nyá toyá nyá káà, á Pol kutá málambó máná lápó 

nde: "Simbo sóñ yun äaêl ká to yun, yo äáàña wuná, yite ti äáàña se mi na. Mi ká 

tumó kóñ ndana ná wuná káè ká yiña mákandó.” 

7Á nyá pundá womáte káè ká tuã wátá mbam nde Titus Yustus. Titus äaã ká kanó 

Njambiyá, tuã ëyená äaã ká káki mbanjó máwesiëya má Äeyudán. 

8Wátá mbam nde Kiripus á äaã ëiyó ná mbanjó máwesiëya kó tikima temó ká yi 

Kumande Yesus äená äotu äe tuã ëyená háná. Sendi, äaña äomó äe Kóráñt äuëyate äe 

wokuma yasi te yi Pol lápima káà, tikima sendi temó ká yi Kumande Yesus. Á äo tópá 

äo ká móróku. 

9Ná tu á Kumande Yesus lápá nyá Pol ná nje te yi nyánó nde: "Wá tïî kambi yaña na, 

kán mbómbu yïù lápó. Wá tïî ëiäi numbu na, 

10káto mi ká kóñ yó. Kiná mumó wátá ná wátá ta kpoká wá na, káto mi ná äomó 

äuëyate ká móy ëya ká.” 

11Pol kwañëya sew wátá náè ñgwándá yitan jó wátá ká Kóráñt teëye äomó málápi má 

Njambiyá. 

12Ndana, á Äeyudán sañgwá ñgiñ suñgwá ná nyá. Á äo äuã nyá káè nó ká mbómbu 

äotu äe pásina jósi. Yo äaã ká ñgimó te yi äotu äe Rom támbiëya Galiyóñ kum ká 

Akay káà. 

13Á äo lápá nde: "Mbam kó ká keló nde, äomó kaên Njambiyá kiná äeñgwá 

mámboñga na.” 

14Ká Pol ma diy äutá numbu káà, á Galiyóñ lápá nyá Äeyudán nde: "Wuná Äeyudán, 

yo maà äáki yiña májósó dálá ho yiña nyañgwá äeya mákele, ma mi ná ëeti te yi 

láñgwá mátó ká málápi máte. 

15Ma nda yo málombó ká gbála málápi káto máëinó náè kasi mámboñga mun káà, 

yite äáàña wuná. Mi yeti ká kwaëyá pásó mbá málápi máte yite na.” 

16Á nyá ëuëye äo ká mbáy pásina jósi. 

17Ndana, á äo háná ñgbó äiye Sósitán te kum mbanjó máwesiëya má Äeyudán, mándá 

nyá womáte ká mbómbu äotu äe pásina jósi, Galiyóñ kiná äutá numbu na. 

18Ká kóñte, á Pol nje kwañëye sendi äuëya mátu ká Kóráñt. Á nyá nje jana ná äenjóñ 

äan äe tikima temó ká yi Yesus Krist äaka nyiñá kuka äená Akilas náè Pirisil yïù káè 

ká Siri, yite a ma si káã to ná ná kpoñ ká Káñkere yïù teëye nde, a kinjama yaña. 

19Ká äo ma ëyaã ká Efás káà, á Pol tiká äenjóñ äe kándi ná womáte. Á nyá kwaã 

nyiñá mbanjó máwesiëya má Äeyudán lápina äená äo. 

20Äo ñgwátama ná nyá nde, a paêñ pa ya mónó mátu äená äo. Yasi wátá, a tïì jayá na. 

21Ká kóñte, á nyá jana ná äo lápó nde: "Ñgá Njambiyá jayá, mi ta äasiëye nje." Á nyá 

támá nyiñá kuka ká Efás womáte kwaã. 

22Ká nyá ma kumó ká Sesare káà, á nyá piyá ká kuka káè nyánó njóñ äotu äete äe 

tikima temó ká yi Yesus Krist äaka. Ká kóñte, á nyá sáliyá káè Añtiyos. 

23Ká nyá ma si kwañëye mónó mátu mate káà, á nyá tóká nje kwaã ná mánáti má 

Galasi náè Friji nyá äotu äete äe äeñgwá málápi má Yesus Krist äaka ëeti ká temó. 

24Yo äaã ná wátá mó Äeyudán nde Apolos. Äo jaàki nyá ká Aláksañdiri. Apolos äaã 

ná jáñ ndapi. A äaã sendi ká duwá mákana má Njambiyá äuëyate. Á nyá támá wátá 

yesó káè ká Efás. 

25Äo teëya nyá nje Baba Mbokó ká joñgwá ëyená. A ëikima nyá temó ná háná ká yasi 

te yi nyá kelá káà. A ëikima lápó teëye kasi Yesus nyá äomó ná nje te. Yasi wátá, a 

äaã ká duwá ndi kwaló tópuna äomó ká móróku te yi Jañ ëikima keló káà. 

26Á nyá lápina ká mbanjó máwesiëya má Äeyudán kiná wóã na. Ká Akilas äená 

Pirisil ma wokó nyá ká lápina káà, á äo äuã nyá káè teëye nje Njambiyá kpasa teëyate. 

27Ká kóñte, á Apolos kwaëyá káè ká Akay. Á äenjóñ äená jayá kátó mákana kánjá 

äotu äete äe äeñgwá málápi má Yesus Krist ká Akay äaka nde, äo äoêñ nyá kimóte. 

Ká nyá ma kumó mate káà, á nyá kamá äotu äete äe Njambiyá teëya äo ñgikwa nde, 

äo jaêya Yesus Krist äaka äuëyate. 

28A kamma äo, káto a ëikima lápó ná sañsañ nyá Äeyudán ká misi má äomó nde, äo 

ká móy májósó. A teëya äo nde, Yesus nyá Krist äeñgwá yasi te yi äaã kátinate ká 

mákana má Njambiyá káà. 

Äotu Äe Tomun 19 

1Ká ñgimó te yi Apolos äaã ká Kóráñt káà, á Pol tóká nje kwaã ná mámbáy máte yi 

äaã ná nyañgwá mákeki káà kumó Efás, doló äaña äomó äe äeñgwá málápi má Yesus 

Krist äaka mate. 

2Á nyá diyá äo nde: "Ká ñgimó te yi wuná tikima ná temó ká yi Yesus Krist káà, 

Kimó Sisiñ njaã ká yotu yun?" Á äo yeñsa nyá nyá nde: "Ko na, wusá tïì woká su kasi 

Kimó Sisiñ te na.” 

3Á nyá nje diyá äo nde: "Yo kwaló tópuna äomó ká móróku te yán yi äo tópuma ná 

wuná káà?" Á äo yeñsa nde: "Yo äaã kwaló te yi Jañ ëikima keló káà.” 

4Á nyá lápá nde: "Yo tópuna äotu äete äe ëikima yeñsa temó yi Jañ ëikima keló káà. 

Jañ ëikima lápó nyá äomó nde: 'Wuná tïîki temó ká mó te á ta nje ká kóñ mbá kó, mó 

te yo Yesus.' “ 

5Ká äo ma si wokó málápi mánóri káà, á äo tópá äo ká móróku ná ëinó Kumande 

Yesus. 

6Ká Pol ma kasá máäó ká yotu yan káà, á Kimó Sisiñ nje ká yotu yan. Á äo lápina ná 

yiña mánumbu punjá málápi má Njambiyá. 

7Äo äaã háná nda äomó kamó jó yiäa. 

8Ká máñgwándá yitati Pol ëikima nyiñá ká mbanjó máwesiëya má Äeyudán lápina 

nyá äomó kiná wóã na. A ëikima lápina nyá äo ká kasi kandó Njambiyá nde, äo 

äeêñgwá yasi te yi nyá ëikima lápó káà. 

9Ko äákó ëete, äaña kelma ëañna mátó kiná kwaëyá jayá na. Äo ëikima lápina äeyate 

nyá ñgil äomó ká kasi nje joñgwá te yi Kumande Yesus teëya káà. Á Pol tiká äo soñá 

äotu äete äe äeñgwá málápi má Yesus Krist äaka ká njoka yan. A ëikima lápina nyá äo 

mátu háná ká mbáy komá Tiranus ëikima teëye äomó yasi káà. 

10Yo kwañnama ëete yaka másew yiäa. Á äomó háná äe ëikima ëiyó ká Asi äaka 

woká Kimó Tom Kumande Yesus. Yo äaã Äeyudán náè Äegrák. 

11Njambiyá ëikima kwaã ná Pol yïù keló ná nyañgwá mákele máte yi äomó tïì pa äáñá 

ná toru na. 

12Á yo kelá nde, äomó äoêñ málambó ná mónó pál mákandó máte yi kpokuma yotu 

Pol káà móló ná äotu äekón, á mákón ëiki siyó, á äeya másisiñ ëiki ëuwá ká yotu 

äomó. 

13Äaña Äeyudán äete äe ëikima kándó máëya ná máëya ëiki keló ñgaã soñá ná äeya 

másisiñ ká yotu äomó äaka äoäuma keló másay ká yotu äotu äete ná ëinó Kumande 

Yesus. Á äo lápá nyá äeya másisiñ nde: "Mi ká lápó nyá wuná ná ëinó Yesus te yi Pol 

pelá kasi ná kó nde: Wuná puêndu ëuwá ká yotu mó te yókó.” 

14Äónó äe Seva, äónó äembam yitan jó yiäa kelma ëete. Seva äaã wátá nyañgwá kum 

äotu äe nyána sadaka nyá Njambiyá, a äaã Äeyudán. 

15Ká äo ma keló ëete káà, á äeya sisiñ yeñsa nde: "Mi duwaã Yesus, duwá sendi Pol, 

ma wuná yun äe nda?” 

16Á mbam te á äaã ná äeya sisiñ kó nje äiye äo natá äo tumbó háná. Á äo sáëyá pundó 

ká tuã sókárá ná mápeñ ká yotu. 

17Äomó háná äe ëikima ëiyó ká Efás, ko Äeyudán ko Äegrák wokuma yasi te yi 

kwañnama káà. Á äo háná gwe wóã lukse ëinó Kumande Yesus äuëyate. 

18Äomó äuëyate äe tikima temó ká yi Yesus Krist äaka njaã jayá máäeyó man, lápó 

sendi äeya máyasi máte yi äo kelma káà ká misi má äomó. 

19Äaña äomó äe ëikima keló mákele má kifi äaka njaã ná mákana máte nje loëyá ká 

misi má äomó háná. Äomó äáñma nde, móni mákana máte kumma nda miliyóñ 

kamótan. 

20Ëete, Kimó Tom Kumande Yesus äaã ká káè mbómbu ná nyañgwá ëeti. 

21Ká kóñ máyasi mánóri, á Pol pásá ká temó nde, a ta kwaã ná Maseduwan kwaã ná 

Akay kumó ká Yerusalám. Á nyá lápá nde: "Ñgá mi si káè mate, mi yaêkañgwá kumó 

sendi ká Rom.” 

22Á nyá tomá äomó yiäa äe ëikima kamá nyá ká másay äaka kánjá ká Maseduwan, yo 

äaã Timóte äená Erast. Á nyá ná ñguru wená tika kwañëye sendi yiña mónó mátu ká 

Asi. 

23Ká mátu máte yite á yiña nyañgwá mánjañgwá kelna káto kasi nje joñgwá te yi 

Kumande Yesus teëya káà. 

24Wátá mbam nde Demiturus, mó tuyna máyasi ná sumba ëikima tuyó yekambiyá 

mbanjó wátá njambiyá nde Artemis. Ëete, äotu äe másay äená ëikima äá ná äuëya 

móni. 

25Á nyá jeäa äotu äe másay äená wesiëye äo äená äaña äotu äete äe ëikima keló kiya 

másay máte äaka lápó nyá äo nde: "Wuná njóñ, wuná duwaã nde, wusá joàñnañgwá 

kimóte káto mbeló te yiká. 

26Ndana wuná ká äáñá wokó sendi nde, Pol te yókó ma si keló nde, äuëya äomó 

äeñgwá yasi te yi nyá lápá káà. Yeti ndi waka ká Efás na, ko ká póku mánáti má Asi 

háná, a ma si nyá äo yiña máñgitá lápó nde, äenjambiyá äete äe äomó kwaká ná máäó 

man äaka yeti gba äenjambiyá na. 

27Lápi te yakama keló nde, másay musu gwaêki másáñgá, keló sendi nde, äomó 

äáêsila mbanjó Artemis te nyañgwá njambiyá wusu á nyari kó. Yo yakama keló sendi 

nde, máluksa má nyañgwá njambiyá wusu kó yi äomó äe Asi náè äotu äe mánáti háná 

kaná kó sïîy.” 

28Ñgá äomó ma wokó málápi mánóri káà, á äo woká ñgambi äuëyate. Á äo kembiëya 

lápó nde: "Artemis te á äotu äe Efás nyañgwáte!” 

29Ndana, á äomó háná äá ná kamtana ká ëya, á äo ñgbó sáëyá nambá Gayus äená 

Aristark káè nó ká mbáy komá äotu äe ëya ëikima wesiëya káà. Gayus äená Aristark 

äaã äotu äe Maseduwan, äo äaã ká njóñ kándi Pol. 

30Pol kwaëya punjá yotu ká ñgil äomó, á äotu äete äe äeñgwá málápi má Yesus Krist 

äaka suñá nyá. 

31Äaña nyañgwá äotu äete äe ëiyá ná mánáti má Asi äe äaã äesó äe Pol äaka tomma 

mumó káè lápó nyá nyá nde, a tïî äoäa káè ká mbáy komá äomó ëiki wesiëya káà na. 

32Äomó ëikima lápó máyasi dálá dálá, káto mánjañgwá kwañma to te. Ëete, suló 

äomó tïì äá ká duwá to máwesiëya man na. 

33Ndana, á äo ëalá wátá mbam nde Aláksañdárá soñá ká móy ñgil. Äeyudán ëikima 

pusó nyá kánjá mbómbu. Á nyá pápiëye äó nyá ñgil äomó nde, äo ëïîy ná sám. A 

kwaëya lápina yïù námbá ná to yasi te yi kwañnama káà. 

34Yasi wátá, ká äomó ma duwá nde, nyá Äeyudán káà, á äomó háná ñgbó kembiëya 

nde: "Artemis te á äotu äe Efás nyañgwáte!" Äo ëikima kembiëya ëete kumó nda 

hawa yiäa. 

35Ká kóñte, á mó te á ëikima kátó máyasi kó nje wáëye mátemó man lápó nde: "Wuná 

äotu äe Efás, yo nda ká ndekima nde, yo Efás äakiëye mbanjó nyañgwá njambiyá te 

Artemis kó? Yo nda ká ndekima sendi nde, yo Efás äakiëye yasi te yi wulma ëyoäó 

äaló káà? 

36Äomó háná ma duwá yo, ëete wuná wáêëya mátemó wo nyamó ná pi. 

37Káto wuná äoñma äotu äaka nje nó, yasi wátá, äo tïì kpoká yiña yaña ká móy 

mámbanjó má äenjambiyá äusu na, ho lápó yiña lápi gbutu suñgwá ná njambiyá wusu 

á nyari kó na. 

38Ñgá äá nde, Demiturus náè äotu äe másay äená ná málápi suñgwá ná wátá mumó, 

mbáy pásina málápi náè äotu äe pásina málápi káte, äo káên putuna mate. 

39Ñgá äá nde, wuná ná yiña málápi sendi, äo ta kombile yo ká mbómbu äotu äete äe 

ëiyá ná másay máte äaka. 

40Wusá ëïîy ná sósó ká yasi te yi kelnama muka káà, ma äo má nje ndeyá wusá lápó 

nde, wusá ëesa to äomó suñgwá ná äekum äe ëya. Káto kiná to lápi wátá ná wátá yi 

wusá yakama pilá káto máwesiëya máte yiká na.” 

41Ká nyá ma si lápó ëete káà, á nyá lápá nyá äomó nde, äo sïîki ëuwá. 

Äotu Äe Tomun 20 

1Ká nyañgwá mánjañgwá mánóri ma si siyó káà, á Pol wesiëye äotu äete äe äeñgwá 

málápi má Yesus Krist äaka kitá äo nyá äo ëeti ká temó. Ká kóñte, á nyá jana ná äo 

kwaã káè Maseduwan. 

2A kándima ká Maseduwan nyá äuëya máñgitá nyá äotu äete äe äeñgwá málápi má 

Yesus Krist äaka. Ká kóñte, á äo nje kwaã kumó ká mánáti má Äegrák. 

3Pol yama ñgwándá yitati mate. Ká ñgimó te yi nyá kwaëya äuã kuka yïù káè nó Siri 

káà, á nyá woká nde, Äeyudán ma láäiye nyá. Ndana, á nyá pásá nde, a ta yókwá ná 

kókó nje kwaã ná Maseduwan. 

4Sopatár te mónó Pirus te mó Bere kaã káè tikiëye nyá, nje äuã Aristark äená 

Sekundus te äotu äe Tesalonik náè Gayus mó Dárbá náè Timóte nje äuã sendi Tisik 

náè Torofim te äotu äe Asi. 

5Äotu äaka kwañma mbómbu káè laëye wusá ká Turuwas. 

6Wusá njaã támá su äuã kuka ká Filipi ká kóñ jesó ëyena mámampa te yi kiná ñgaã 

káte káà. Há yama mátu yitan ká nje, á wusá nje kumó ká Turuwas doló äo, á wusá 

nje ya mátu yitan jó yiäa womáte. 

7Ká yesó sóndi ma ëyaã káà, á wusá wesiëya yïù ëye máëye má Njambiyá. Misi pupá 

Pol äaã ná kándi. Ëete, á nyá lápina nyá äotu äete äe wesiëyama äaka. A lápinama ná 

ndáñgáláñ kumó äembe tu. 

8Málambo äaã äuëyate ká mbáy komá wusá wesiëyama ká wátá toñgari ká tuã kwey 

ká njenate. 

9Wátá mónó gwanjó nde Etis äaã mátiëyá ká wunda. Á nyá kwaã ná nyañgwá jakó ká 

ñgimó te yi Pol äaã ndi ká lápina káè nó mbómbu káà. Á nyá kátiyá mate ká toñgari 

yitatite ká kwey äaló ká mánáti, káto jakó kwañma nyá ká misi. Ká äo ma káè kañá 

nyá káà, äo doàl, a ma gwe. 

10Á Pol piyá äutuma ká to ná wuse nyá lápó nde: "Wuná tïî gwaki kañ yaña na, káto 

sosu ná ndi káte.” 

11Ká kóñte, á Pol nje äendó yókwá káè mate. Á nyá leká mampa kwaã ëye, lápina 

sendi kikwá kumó njenamánó. Ká kóñte, á nyá nje tóká kándi kwaã. 

12Äo äoñma mónó gwanjó kó ná joñ nje nó. Á temó äomó háná wáyá ná fám. 

13Á wusá kwaã su mbómbu ná kuka kumó Asos. Yo mate yi wusá yaêkañgwá äuã 

Pol, káto nyá ná ñguru wená pásima nde, a ta kwaã ná ná ñgindi ná kol. 

14Ká nyá ma nje doló wusá ká Asos káà, á wusá nje nyinje nyá ká kuka kumó nó 

Mitilán. 

15Á wusá nje támá womáte kwaã. Misi pupá, á wusá kumá ká káki wátá kiriñgira nde 

Kiyós. Ya tu wátá ká kóñte, á wusá kumá ká wátá kiriñgira nde Samós. Misi pupá te, 

á wusá kumá ká Milá. 

16Káto Pol pásima nde, a ta kwaã ká Efás kiná támá na. A pásima ëete, kambó a má 

nje ëimbiëye ñgimó ká Asi, káto a äaã ká kwaëyá kwaã äeká äeká, simande yesó 

Pañtekot yakama doló nyá ká Yerusalám. 

17Ká ñgimó te yi Pol äaã nó ká Milá káà, á nyá tomá äomó kánjá ká Efás káè jeäa ná 

äetomba mbanjó Njambiyá. 

18Ká äo ma ëyaã doló nyá káà, á Pol lápá nyá äo nde: "Wuná ná ñguru wun ká duwá 

nda yi mi joñnama nó siná wuná kandá ká yesó te yi mi ëyañma nó ká Asi káà. 

19Mi kelma másay má Nyañgwá Kumande kiná äendiëye yotu yïù lápó nde, mi yaña 

na. Mi kelma másay ná misiëyá ká misi ká móy mábóná máte yi Äeyudán ëikima keló 

ná mi ká ñgimó te yi äo ëikima ñgómbile ná mi káà. 

20Wuná ká duwá sendi nde, mi lápima máyasi háná te yi yakama kamá wuná ká 

joñgwá kiná sóëyá yaña na. Mi lápima máyasi háná, teëye sendi wuná máyasi ká misi 

má äomó náè ká móy mátuã mun. 

21Mi pelma nyá Äeyudán, pelá sendi nyá Äegrák nde, äo yeêñsañgwá temó jayá 

Njambiyá, tikó sendi temó ká yi Kumande wusu Yesus. 

22Ná äáêña, ndana Kimó Sisiñ ká jeliyá mi nde, mi káên ká Yerusalám. Mi yeti ká 

duwá yasi te yi ta ëyaã mi mate káà na. 

23Yasi wátá, ká máëya háná te yi mi kwaã te, Kimó Sisiñ ká kandá teëye mi nde, 

mápoka náè nyañgwá mábóná ká laëye mi. 

24Ko äákó ëete, mi yeti ká kambiëya ná joñgwá ëyembá nda yo yiña sulna yasi na. 

Siya yasi te yembá ndi nde, mi kuêm ká njena yasi te yi mi yaêkañgwá keló káà, siëyá 

másay te yi Kumande Yesus nya mi káà. Másay máte, yo lápina Kimó Tom nde, 

Njambiyá ná ñgikwa. 

25Mi kwañma äáñá wuná háná pelá máyasi nyá wuná ká kasi Kandó Njambiyá. Ma 

ndana, mi duwaã nde, wuná tïù äáñá se mbómbu mbá na. 

26Yori yi mi kombile lápó nyá wuná ndana nde, ká njoka yun háná, ñgá wátá mumó 

nje yambile, yite ti äáàña se mi na. 

27Káto mi ma si lápó máyasi háná te yi Njambiyá sima si kombile káà nyá wuná, mi 

tïì sóëyá yiña yaña káte na. 

28Wuná koêmbila äakiëye máyotu mun, äakiëye sendi ñgil äomó háná äe Kimó Sisiñ 

nya wuná másay má äakiëya yan äaka. Wuná äaêkiëya njóñ äotu äete äe tikima temó 

ká yi Njambiyá äaka kimóte. Njambiyá kolma njóñ äotu äete ná mákiyó má mónó 

wená. 

29Mi duwaã nde, äeñgwáy ta nyiñá ká njoka yun ká kóñ mbá. Äo tïù tikó ñgil ná tá na. 

30Sendi, ká njoka yun ná ñguru wun äaña äomó ta támá lápó málápi má jaã yïù ëulá 

ná äotu äete äe äeñgwá málápi má Yesus Krist äaka nyinje ká njóñ yan. 

31Ëete, wuná páêm yasi. Wuná taêka nda yi mi ëikima nyá wuná háná máñgitá tu náè 

yesó ná misiëyá ká misi ká másew yitati káà. 

32Ndana, mi ká diyá Njambiyá nde, a äaêkiëya wuná nda yi Kimó Tom ná lápá nde, a 

ná ñgikwa káà. Yo nyá yakama nyá wuná ëeti, nyá sendi wuná máyasi máte yi nyá 

kpoma nyá äomó äená háná äe nyá tókuma äaka. 

33Mi tïì äosa móni ho lór ho málambó má wátá mumó na. 

34Wuná ná ñguru wun ká duwá nde, mi kelma másay ná máäó mámbá yïù joñna nó, 

joñgwá sendi äotu äete äe mi äaã siná äo äaka. 

35Mi teëya wuná ká máyasi háná nde, wuná keêl másay ëete yïù kamá ná äotu äe kósó 

taká málápi máte yi Kumande Yesus ná ñguru wená lápima nde: 'Náè mó te á nyá 

mumó yasi, náè yókó á äuã äoñgó kó, yókó á nyá kó ta äuã mákombila.' “ 

36Ká Pol ma si lápina ëete káà, á nyá kusá máäóñ ká mánáti ñgwáta ná Njambiyá äená 

äo háná. 

37Á äomó háná lelá äuëyate wuse nyá duló numbu ná. 

38Äo äaã ná äuëya mátaká ká lápi te yi nyá lápima nde, äo tïù äáñá se mbómbu ná káà. 

Ká kóñte, á äo káè tikiëye nyá ká mbáy äendina kuka. 

Äotu Äe Tomun 21 

1Ká kóñte, á wusá nje tikó äo nyiñá kuka tóká nje ná ñgbeñ kumó ká Kos. Misi pupá, 

á wusá kumá ká Rod. Á wusá nje kwaã womáte kumó ká Patara. 

2Wusá dolma wátá kuka mate ká káè Fenisi, á wusá nyiñá yo kwaã. 

3Ká wusá ma kumó ká káki Siprá káà, á wusá tiká yo puló gare tóká nje Siri kándó 

ñgbósó kuka ká Tir, káto yo äaã nde, äo soêña mámapi womáte. 

4Wusá dolma äotu äete äe äeñgwá málápi má Yesus Krist äaka mate, á siná äo ya 

mátu yitan jó yiäa. Á Kimó Sisiñ kelá nde, äo láêpi nyá Pol nde, a tïî äoäa äendó káè 

pá Yerusalám na. 

5Ká mátu máte ma si kwaã káà, á wusá támá tóká nje kwaã. Á äo háná káè tikiëye 

wusá ká njena ëya äená äoma äan náè äónó äan. Kumó ká goñ mañ, á wusá kusá 

máäóñ ká mánáti ñgwáta ná Njambiyá. 

6Ká kóñte, á wusá jana ná äo nyiñá kuka, á äo yókwá káè ëya. 

7Wusá támma Tir kwaã ëuku ná ëuku kumó ká Tolemayis. Wusá piya womáte nyánó 

äenjóñ äusu ya tu wátá siná äo. 

8Misi pupá á wusá kwaã kumó Sesare nyiñá tuã Filip doló mbáy womáte. Filip äaã 

mó lápina Kimó Tom. A äaã sendi ká njoka äembam yitan jó yiäa äete yi äo tókuma 

ká Yerusalám äaka. 

9A äaã ná äónó äoma yini, äo äaã äindite. Äo ëikima punjá málápi má Njambiyá. 

10Wusá kwañëya mónó mátu womáte. Á wátá mó punja málápi má Njambiyá nde 

Agabus ëyaã wulá Yuda. 

11Á nyá nyiñá tuã doló wusá äuã kanda Pol wotó ná mákol náè máäó máná ná ñguru 

wená lápó nde: "Kimó Sisiñ ká lápó nde: Äeyudán ta wotó sa kanda ká ëeká ká 

Yerusalám kañá nyá nyá äotu äete äe yeti Äeyudán äaka.” 

12Ká wusá ma wokó ëete káà, á siná äotu äete äe äaã womáte äaka ñgwáta ná Pol nde, 

a tïî kán Yerusalám na. 

13Yasi wátá, á nyá lápá nde: "Wuná leàl ñge? Wuná táàkwá yotu mbá, káto yasi te 

nda? Ká yembá, äo ta äá ká wotó mi, yeti ndi yite siyá na, mi ta äá ká sañgwa ná sóñ 

ká Yerusalám káto ëinó Kumande Yesus.” 

14Nda yi nyá ti kwaëyá wokó káà, á wusá wáëya kwaã lápó nde: "Nyañgwá Kumande 

keêl nda yi nyá kwaëyá.” 

15Ká kóñte, ká wusá ma si kwañëye mónó mátu womáte káà, á wusá kombile máyasi 

musu tóká kándi yïù káè Yerusalám. 

16Äaña äotu äete äe äeñgwá málápi má Yesus Krist ká Sesare äaka kaã tikiëye wusá. 

Äo äoñma wusá káè teëye mbáy jakó ká yasi wátá mbam nde Nasón, mó Siprá. Yo 

má njombu yaña yi nyá äeñgwá ná málápi má Yesus Krist káà. 

17Ká wusá ma ëyaã ká Yerusalám káà, á äenjóñ äusu äuã wusá ná másosa. 

18Misi pupá á siná äe Pol káè ká yi Jak. Á äetomba mbanjó Njambiyá nje sendi 

womáte. 

19Ká Pol ma si nyánó äo káà, á nyá yekiëye tandá máyasi háná te yi Njambiyá kelma 

ká yiña mákandó ká másay máte yi nyá nya nyá káà. 

20Ká äo ma si wokó máyasi máte yi Pol yekiëya káà, á äo lukse Njambiyá. Á äo nje 

lápó nyá nyá nde: "Mañ wusu, äáña nde, Äeyudán äetomay äetomay ma tikó temó ká 

yi Yesus Krist. Äo háná ká nyá sosu ká äeñgwa mámboñga má Móyisi. 

21Äo wokuma nde, wá ká teëye Äeyudán háná äe ëiyá ká tombó ká njoka yiña 

mákandó äaka nde, äo leêñ mámboñga má Móyisi, äo tïî pási äónó äan äe äembam na, 

äo tïî äeñgwá sendi mátumbu musu na. 

22Há ta keló nan? Äo ta wokó nde, wá ëyañma, yite kiná máso na. 

23Ëete, keló yasi te yi wusá ta lápó nyá wá káà. Wusá waka ná äembam yini äe 

kinjama yotu yan äaka. 

24Äoñgó äo, weya sámbó wuàná äo, náè wá nyáêki äo yasi te yi äo diyá äo káà, náà äo 

káã máto man. Ëete, äomó háná ta duwá nde, yasi te yi äo wokuma ká kasi yó káà, yo 

jaã. Keló ëete, náà äo duwá nde, wá sendi ká kándó ná ñgbeñ äeñgwá mámboñga má 

Móyisi. 

25Yasi wátá, ká kasi äotu äete äe yeti Äeyudán äe tikima temó ká yi Yesus Krist äaka, 

wusá pásima, á wusá kátá mákana kánjá äo nde, äo tïî kpoka ëye njay te yi äo kelá ná 

sadaka nyá äaña äenjambiyá káà na. Äo tïî ëyaki mákiyó má nyamó na, ho ëye nyamó 

te á gwe gbóñgi kó na. Sendi, ëiyó mbam äená nyari tïî äáñnañgwá kiná gwaki ká 

njoka te na.” 

26Ndana, á Pol äuã äembam äaka yini kwaã nó. Misi pupá á nyá weya sámbó nda äo 

sendi. Á äená äo nyiñá ká mbanjó Njambiyá. Á nyá lápá yesó te yi máweya másámbó 

ta siyó káte káà, yo sendi yesó te yi mumó háná ká njoka yan ta nyá sadaka te yená 

káà. 

27Ndana, mátu yitan jó yiäa te äukwaã ná mbát, náà yo siy, á Äeyudán äete äe wulma 

Asi äaka semá Pol ká móy mbanjó Njambiyá. Á äo sesiëye ñgil äomó háná, á äo 

kembiëya káè äiye ná Pol lápó nde: 

28"Wuná äotu äe Isarayál, ná njaêki dó. Mó te á lápina äeyate ná kandó su nyá äomó 

háná káè nó kó, ákó. A ká lápina äeyate suñgwá ná mámboñga má Móyisi, lápina 

sendi äeyate yïù wuñgwá ná mbáy te yiká. A kaã mbómbu nyinje Äegrák ká mbanjó 

Njambiyá yïù wuñgwá ná mbáy te yiká yi ná kiyó káà.” 

29Äo láàpi ëete, káto ná mbómbu äo äáñma Torofim te mó Efás äená Pol ká móy sáã, 

á äo taká nde, Pol äoñma nyá káè nó ká mbanjó Njambiyá. 

30Á ndiñgálá ëya háná äá ná kamtana. Á äomó sáëyá káè wesiëya ká mbáy wátá. Á äo 

äiye Pol kpatile nyá punjá ká móy mbanjó Njambiyá kwaã ëiäó mánumáy nádó ká 

kóñte. 

31Nda äo äaã ká saã nje te yi wo nyá káà, á nyañgwá kum äesója á ëikima ëiyó ná 

äesója tomay kó woká nde, mánjañgwá ká móy Yerusalám háná. 

32Ndana ndana, á nyá äuã äesója náè äekum äesója äete äe äaã ëiyó ná äesója gómay 

gómay äaka káè nó ná sokó. Ká äomó ma äáñá nyañgwá kum äesója náè äesója káà, á 

äo ndulá mándina Pol. 

33Ndana, á nyañgwá kum äesója káè ká káki Pol äiye nyá lápó nde, äo woêtu nyá ná 

kól sumba yiäa. Ká kóñte, á nyá diyá nde, Pol mó ëya te yán, a keàl say te nda, a 

kelma ñge? 

34Äotu äete äe wesiëyama äaka ëikima kembiëya lápó máyasi dálá dálá. Nyañgwá 

kum äesója tïì äá ná ëeti te yi äiye to lápi na káto äuëya máëuñ. Ëete, á nyá lápá nde, 

äo äoêñ Pol káè nó ká nyañgwá tuã äesója. 

35Ká Pol ma kumó ká mbáy komá äomó äendá nyiñá ná nyañgwá tuã äesója káà, á 

äesója soäá nyá káto temó äomó äaã ná joñjoñ, 

36sendi, káto ñgil ëikima äeñgwá äo. Äomó ëikima kembiëya lápó nde: "Soña wusá 

ëyan ká misi.” 

37Ká ñgimó te yi äo äaã ká nyinje Pol ká móy nyañgwá tuã äesója káà, á Pol lápá nyá 

nyañgwá kum äesója nde: "'Mi yakama lápó yiña yasi nyá wá?" Á nyañgwá kum 

äesója lápá nyá nyá nde: "Ase, 'wá ná duwá lápina numbu Grák? 

38'Wá yeti mó Ejipt kó á ëesa to äomó ká mátu te yiká, äuã äotu äe wona äomó tomay 

yini nyiñá ná likó kó na?” 

39Á Pol yeñsa nde: "Mi Äeyudán, gwanjó Tars ká Silisi. Ëya ëyembá nyañgwá ëya. 

Mi ká ñgwáta ná wá nde: Tikó, náà mi lápina nyá äomó.” 

40Á nyañgwá kum äesója jayá. Á Pol támá ká gere gere mbáy nyiñna tuã pápiëye äó 

nyá äomó nde, äo ëïîy ná sám. Á äomó ëiyá ná gbilik. Á Pol äuã lápi ná numbu 

Hebere lápó nde: 

Äotu Äe Tomun 22 

1"Wuná njóñ, wuná äesañgwá äembá, wuná láêñgwá mátó ká yasi te yi mi ta lápó 

ndana nyá wuná káà, náà wuná duwá nde, mi tïì kelá yiña äeya yaña na.” 

2Ká äo ma wokó nde, a ká lápina nyá äo ná numbu Hebere káà, á äo káè mbómbu 

ëiyó ná gbilik ko wati na. 

3Á nyá lápá nde: "Mi Äeyudán, äo jaàki mi ká Tars ká Silisi, yasi wátá, mi ëóèku 

waka ká Yerusalám. Á mi jeká yasi ká njiõ mákol má Gamaliyál. Á nyá teëye mi 

máyasi äeñgwá ndi mámboñga má äesañmbambó äusu. Mi kwaëya keló másay nyá 

Njambiyá ná temó mbá háná ndi nda wuná háná muka. 

4Mi teëya äotu äete äe äeñgwá nje Kumande Yesus äaka nyañgwá mábóná wo äo 

wotó äembam náè äomari nyinje äo ká jóäó. 

5Nyañgwá kum äotu äe nyána sadaka nyá Njambiyá náè njóñ äetomba háná yakama 

jayá ká numbu mbá. Äo sendi, äo nya mi mákana, náà mi kánjá äemañ äusu äe Damas 

yïù káè äiye äomó, náà mi wotu äo yókwá nje nó Yerusalám nje teëye äo mábóná.” 

6"Ëete, wátá yesó á mi tóká nje kwaã. Ká ñgimó te yi mi äaã ká wuta ná Damas káà, 

semó semó, ká póku äembe yesó á yiña nyañgwá májasi wulá kwey panó ká mbáy te 

yi mi äaã káte káà. 

7Á mi äalá ká mánáti, á mi woká yiña mán ká lápó nyá mi nde: 'Sol, Sol, wá teàëya mi 

mábóná káto ñge?’ 

8Á mi diyá nde: 'Nyañgwá Kumande, yo wá nda?' Á mán lápá nde: 'Yo mi Yesus te á 

Nasarát. Yo mi mó te yi wá teëye nyá mábóná kó.’ 

9Äotu äete äe siná äo äaã äaka äáñma májasi kimóte, ko ëete, äo tïì woká mán mó te á 

äaã ká lápina kó na. Ndana, á mi lápá nde: 'Mi keêl äa nan, Nyañgwá Kumande?’ 

10Á Kumande Yesus lápá nyá mi nde: 'Táma, kán ká Damas, äo ta lápó yasi háná te yi 

Njambiyá ma pásó nde, keló káà mate nyá wá.’ 

11Nda yi mi ti äá ká äáñna se káto ñguñguëyá májasi máte káà, á äotu äete äe siná äo 

äaã äaka nje äiye mi ká äó kumó nó Damas. 

12"Yo äaã ná wátá mbam mate nde Ananiyas, a ëikima kanó Njambiyá nda yi 

mámboñga musu teëye káà. Äeyudán háná äe ëikima ëiyó ká Damas äaka ëikima jayá 

nyá. 

13Á nyá nje támá doló mi lápó nyá mi nde: 'Sol mañmbá, äáñnañgwá ná kókó.' Ndana 

ndana, á misi mámbá äutuna, á mi äáñá nyá. 

14Á nyá lápá nde: 'Njambiyá te á äesañmbambó äusu tókuma wá, náà wá duwá yasi te 

yi nyá kwaëyá káà, náà wá äáñ mó másay wená á ná ñgbeñ kó, wokó sendi yasi te yi 

nyá ta lápó káà. 

15Káto wá ta lápó gbakasi ká kasi ná ká mbómbu äomó háná yïù lápó yasi te yi wá 

äáñma náè yi wá wokuma káà. 

16Wá laàëya sendi ñge ndana? Táma, jaya nde, äo tóêpa wá ká móróku, náà Njambiyá 

soñ máäeyó mó ná ëinó Nyañgwá Kumande.' “ 

17Á Pol káè mbómbu lápó nde: "Á mi nje yókwá nje Yerusalám. Mi äaã ká ñgwáta ká 

mbanjó Njambiyá, á yaña ëyaã mi nda nyánó. 

18Yo nde, mi äáñma Kumande Yesus, á nyá lápá nyá mi nde: 'Jáwó, jisa ká Yerusalám 

ndana ndana, káto äo tïù jayá yasi te yi wá ta lápó ká kasi mbá káà na.’ 

19Á mi yeñsa nde: 'Nyañgwá Kumande, äo ná ñguru wan ká duwá nde, mi ëikima káè 

ká mámbanjó máwesiëya má Äeyudán, keló nde, äo nyïînja äotu äete äe tikima temó 

ká yó äaka ká jóäó, njuró sendi äo ná ñgbasi. 

20Mi äaã sendi káte komá äo woma ná Itán káà. A ëikima lápó máyasi máte yi nyá 

duwaã ná ñgbak ñgbak ká kasi yó. Mi jayma yasi te yi äo kelma ná nyá káà. Yo mi 

äakiëye málambó má äotu äete äe woma nyá äaka.’ 

21Á Kumande Yesus lápá nyá mi nde: 'Táma kwaã, káto mi ta tomó wá kánjá 

lóndunate ká yi yiña mákandó.' “ 

22Äomó láñgwa mátó ká yasi te yi Pol lápima káà kumó komáte, á äo kembiëya lápó 

nde: "Kwaló mumó te yókó tïî ëiy ká to mánáti na! Yo yeti kimóte nde, a ëïîy ná joñ 

na!” 

23Äo kembiëyama sórá málambó man äetá, wuká ñgbutu nyanje kánjá kwey. 

24Á nyañgwá kum äesója lápá nde, äo nyïînja Pol ká móy nyañgwá tuã äesója, njuró 

nyá ná njambala, na pil ná to lápi, náà nyá nje duwá to te yi äomó kembiëya suñgwá 

ná Pol káà. 

25Ká äo ma wotó nyá, náà äo njuru káà, á Pol lápá nyá kum äesója te á ëikima ëiyó ná 

äesója gómay á äaã womáte kó nde: "'Äo nya wuná ëeti te yi njuró mó te á má mó 

Rom kó kiná pa jóse nyá na?” 

26Ká kum äesója te ma wokó ëete káà, á nyá kwaã káè lápó nyá nyañgwá kum äesója 

nde: "Wá ta keló nan? Mbam kó má mó Rom.” 

27Á nyañgwá kum äesója nje doló Pol diyá nyá nde: "Lápó nyá mi, wá má mó Rom?" 

Á Pol jayá nde: "IÕ.” 

28Á nyañgwá kum äesója lápá nde: "Mi kwañëya äuëya móni yïù äómó ná ëiyó mó 

Rom." Á Pol lápá nde: "Mi jaëya mbá ná ëiyó te.” 

29Ndana ndana, á äotu äete äe diyma njuró nyá nde, na pil to lápi äaka si jisá. Ká 

nyañgwá kum äesója ma duwá nde, Pol mó Rom káà, á nyá gwe wóã, káto a lápima 

nde, äo woêtu nyá. 

30Nyañgwá kum äesója kwaëya duwá to lápi te yi Äeyudán äuã suñgwá ná Pol káà. 

Ëete, misi pupá á nyá lápá nde, äo wuênja mákól máte yi äo wotuma ná nyá káà soñá. 

Á nyá lápá nyá äekum äe äotu äe nyána sadaka nyá Njambiyá náè äomó háná äe äaã 

ká nyañgwá jósi Äeyudán äaka nde, äo weêsiëyañgwá. Á nyá lápá nde, äo äoêñ Pol 

nje támbiëye ká mbómbu yan. 

Äotu Äe Tomun 23 

1Á Pol kañá misi äáñá ná äotu äe nyañgwá jósi Äeyudán ná ñgoñ lápó nde: "Wuná 

njóñ, kumó ndana, ká joñgwá ëyembá temó mbá ná tá kiná yaña ká njañgwá mi ká 

njoka mbá siná Njambiyá na.” 

2Á Ananiyas te nyañgwá kum äotu äe nyána sadaka nyá Njambiyá lápá nde, äo 

máênda Pol ká numbu. 

3Á Pol lápá nyá nyá nde: "Njambiyá ta mándá sendi wá. Wá nda guñgu te yi äo nya 

konó káte káà. Wá womári ká ëiyó nde, náà wá jóse mi äeñgwá mámboñga. Yasi 

wátá, wá ká yañgile mámboñga. Wá ká lápó nde, äo máênda mi.” 

4Á äotu äete äe äaã womáte äaka lápá nyá Pol nde: "Wá ká toyá nyañgwá kum äotu äe 

nyána sadaka nyá Njambiyá, mó te á Njambiyá támbiëya kó.” 

5Á nyá yeñsa nde: "Wuná njóñ, mi tïì duwá nde, yo nyañgwá kum äotu äe nyána 

sadaka nyá Njambiyá na. Káto yo kátinate ká mákana má Njambiyá nde: 'Wá tïî 

lápinañgwá äeyate ná kum ëya ëyó na.' “ 

6Nda Pol duwaã nde, ká njoka äotu äete äe äaã womáte äaka yo äaã ná mánjóñ yiäa, 

Äesadusáã náè Äefarisáã, á nyá lápá ná mán ká kwey ká nyañgwá jósi Äeyudán nde: 

"Wuná njóñ, mi ká njóñ Äefarisáã. Äotu äete äe jama mi äaka ká njóñ Äefarisáã. Mi 

ndana ká jósi káto lápi te yi äomó äe ná äiäina temó káte nde, äomó ta womiyá káà.” 

7Ká nyá ma lápó ëete káà, á mátandó ëyaã ká njoka Äefarisáã äená Äesadusáã, á äo 

äaka. 

8Äesadusáã láàpi yan nde, äemuñ tïù womiyá na, sendi, kiná äejaki na kiná yiña nde 

sisiñ na. Äefarisáã ká jayá yan nde, äemuñ ta womiyá, äejaki káte, sendi sisiñ káte. 

9Á nyañgwá mátandó äá káte. Á äaña äotu äe kátina máyasi äe äaã ká njóñ Äefarisáã 

äaka támá sáñá kutuëya nde: "Wusá yeti ká äáñá yiña májósó ká yotu mbam kó na, 

simande yiña sisiñ ho wátá jaki Njambiyá lápinama nyá nyá äa.” 

10Mátandó njaã ëókó kwaã to te. Á nyañgwá kum äesója gwe wóã nde, äo ta nyaló 

Pol ndana. Á nyá lápá nyá äesója nde, äo káên káè äuã Pol soñá ká njoka äomó káè ná 

nyá ká nyañgwá tuã äesója. 

11Ná tu á Kumande Yesus pundá ká to Pol lápó nyá nyá nde: "Wá tïî kambi yaña na, 

nda wá lápima yasi te yi wá duwaã gbate ká kasi mbá ká Yerusalám káà, wá 

yaêkañgwá lápó sendi ëete ká Rom.” 

12Misi pupá äemáñmáná á äaña Äeyudán sañgwá ñgiñ pásó kinja lápó nde, äo dïîsó 

ëyena hóäiye yaña komá äo wo Pol. 

13Äuyó äotu äete äe nya kutu te äaka kwañma äomó kamóni. 

14Äo kwañma káè doló äekum äe äotu äe nyána sadaka nyá Njambiyá náè äetomba 

lápó nyá äo nde: "Wusá pásima kinja ëumna gbate gbate nde, wusá disó ëyena komá 

wusá wo Pol. 

15Ndana, náè wuná náè äotu äe nyañgwá jósi Äeyudán, wuná káên káè lápó nyá 

nyañgwá kum äesója nde, a kwaêñëya Pol njesá wuná. Wuná keêl nda wuná ká 

kwaëyá námbá lápi ná kimóte. Ëete, wusá ta komsa yïù wo nyá, yite a tïì pa wuta ná 

wuná na.” 

16Ta ná Pol á mbam wokuma kasi kutu te. Á nyá kwaã káè ká nyañgwá tuã äesója káè 

lápó nyá Pol. 

17Á Pol jeäa wátá kum äesója á ëikima ëiyó ná äesója gómay kó lápó nyá nyá nde: 

"Äoñgó mónó gwanjó kó káè nó ká yi nyañgwá kum wun, káto a ná yiña yasi te yi 

nyá ká kwaëyá lápó nyá nyá.” 

18Á kum äesója kó äuã mónó gwanjó kó káè nó ká yi nyañgwá kum wan lápó nyá nyá 

nde: "Pol te á ëiyá ká jóäó kó jeäama mi, ñgwáta ná mi nde, mi äoêñ mónó gwanjó kó 

nje nó ká yó nde, a ná yiña yasi te yi nyá ta lápó nyá wá.” 

19Á nyañgwá kum äesója äiye mónó gwanjó ká äó káè nó ná nañ diyá nyá nde: "Yo 

yasi te nda yi wá kwaëyá lápó nyá mi káà?” 

20Á nyá yeñsa nde: "Äeyudán ma sañgwá ñgiñ nde, äo ta nje ñgwáta ná wá nde: 

'Äoñgó Pol námánó káè nó ká nyañgwá jósi.' Ëete, äo kelma likisi nde, äo ta lápó nyá 

wá nde: 'Äoñgó nyá káè nó', náà äo káè námbi lápi ná kimóte. 

21Wá tïî woku yasi te yi äo ta lápó káà na, káto äotu äete äe ma láäiye nyá äaka 

kwañma äomó kamóni. Äo ma pásó kinja ëumna nde, äo disó ëyena ho hóäiye yaña 

komá äo wo Pol. Ndana äo ma komsa, äo laàëya ndi nde, jaya.” 

22Á nyañgwá kum äesója nje lápó nyá mónó gwanjó kó nde, a ëuêkwá. Á nyá lápá 

nyá nyá nde, kpá, a tïî yekiëya nyá wátá mumó nde, a njaã lápó yiña yaña ëete nyá 

nyá na. 

23Ká kóñte, á nyañgwá kum äesója jeäa äekum äesója yiäa lápó nyá äo nde: "Wuná 

jeêäañgwá äesója gómay yiäa lápó nyá äo nde, äo koêmsañgwá. Wuná jeêäañgwá 

sendi äomó kamótan jó kaäa äe kándá ká to äeyañga, äuã sendi äomó gómay yiäa äe 

äiye mákóã äaka. Ká ñgimó yitan jó yini te yi tu, wuná háná ká kwaã káè Sesare.” 

24Á nyá lápá sendi nde, äo äoêñ äenyamó äete äe ta soäá Pol äaka, náà äo äoñ nyá ná 

tá kumó nó ká yi Felis te nyañgwá kum. 

25Á nyañgwá kum äesója kátá mákana kánjá nyañgwá kum Felis nde: 

26'Mi ká lukse nyañgwá kum Felis. Yo mi Kolod Lisiyas nyáná wá. 

27Äeyudán äiyma mbam kó, náà äo wo nyá, á mi káè ná äesója káè joñgwá nyá soñá 

ká máäó man. Mi wokuma nde, a ná ëiyó mó Rom. 

28Mi kwaëya duwá to lápi te yi äo lápina äeyate ná nyá káte káà. Ëete, á mi äuã nyá 

káè nó ká nyañgwá jósi yan. 

29Mi äáñma nde, äo láàpinañgwá ná nyá ká kasi máyasi máte yi äáñá mámboñga man. 

Ko äákó ëete, a tïì kelá yiña nyañgwá äeya yasi te yi yakama nde, a sóêmbu sóñ ho a 

nyïîña jóäó káte na. 

30Mi wokuma nde, Äeyudán ká kwaëyá keló äeya yasi ná nyá. Ëete, mi ká kwañëye 

nyá nádó kánjá wá. Mi lápima nyá äotu äete äe lápina ná nyá äaka nde, äo äoêñ lápi te 

káè nó ká yó. Há sañgwa!’ 

31Ndana, á äesója äuã Pol ná tu kwaã nó kumó nó káè Antipatris nda yi äo lápima nyá 

äo káà. 

32Misi pupá á äesója äete äe äaã kándó ná mákol äaka yókwá suñgwá nyañgwá tuã 

äesója. Á äari äe äaã ká to äeyañga äaka toñgiëya ná Pol. 

33Ká äo ma ëyaã ká Sesare káà, á äo äuã mákana nyá nyañgwá kum, kañá sendi Pol 

nyá nyá. 

34Ká nyá ma si tóló mákana káà, á nyá diyá nde, Pol mó ëya te yán? Ká nyá ma si 

duwá nde, nyá mó Silisi káà, 

35á nyá lápá nyá nyá nde: "Mi ta wokó mán yó kumó njena komá äotu äete äe lápina 

ná wá äaka ta ëyaã káà." Á nyá lápá nde, äo äoêñ Pol káè äakiëye ká tuã kumande 

Herod. 

Äotu Äe Tomun 24 

1Ya mátu yitan ká kóñte káà, á Ananiyas te nyañgwá kum äotu äe nyána sadaka nyá 

Njambiyá ëyaã äená äetomba náè wátá mó duwaã lápi nde Tártul. Á äo sómse Pol ká 

yi nyañgwá kum. 

2Á äo káè jeäa nyá nje nó. Á Tártul nyá numbu ká lápi lápó nde: "Nyañgwá mumó 

Felis, wusá ká joñna ndana ná piyám jakimá wá. Máyasi ma sánjó kimóte ndana ká 

ëya jakimá kimó ëyanó ëyó. 

3Wusá ká jayá mákele máte ká máyasi háná náè ká mámbáy háná. Wusá ká nyá wá 

wosoko äuëyate. 

4Mi yeti ká kwaëyá káè mbómbu ná ndáñ ndáñ yïù ëimbiëye ná ñgimó yó na. Mi ká 

ñgwáta ná wá nde, ñgá wá jayá, láñgwá mátó ká mónó lápi te yi wusá ta lápó káà. 

5Wusá äáñma nde, mbam kó gba ñgboro. A ká ëesá to äomó ká njoka Äeyudán háná 

ká to mánáti. Nyá kum njóñ äotu äete äo jeäa nde Äenasaráã äaka. 

6A diyma äoäá wuñgwá mbanjó Njambiyá, á wusá äiye nyá. Wusá kwaëya jóse lápi 

ná äeñgwá mámboñga musu. 

7Yasi wátá, nyañgwá kum äesója Lisiyas njaã ëyaã sukó nyá ká máäó musu ná ñgañ 

8lápó nde, äotu äete äe lápina ná mbam kó äaka njaêki ká yasi yó. Wá ná ñguru wó ta 

wokó máyasi háná te yi wusá lápá ká kasi ná káà kimóte, komá wá ta diyá nyá 

mádiyan káà.” 

9Á Äeyudán ëiyá ká kóñ ná lápó nde, yo gbate ëete. 

10Ká kóñte, á nyañgwá kum pápiëye äó nyá Pol nde, a láêpinañgwá. Á nyá äuã lápi 

lápó nde: "Mi duwaã nde, yo má ká äuëya másew ndana, yo wá ëiyá mó pásina jósi 

má äotu äe kandó káà. Ëete, mi ná äiäina temó yïù äuã lápi pilá yembá. 

11Ñgá wá diyá äomó, wá ta wokó nde, yo tïì pa kwaã mátu kamó jó yiäa yi mi támma 

nó káè ká Yerusalám ká kanna Njambiyá káà na. 

12Äo tïì dolá mi ká mbanjó Njambiyá ká nyá máso siná wátá mumó ho sesiëye ñgil 

äomó ká mámbanjó máwesiëya má Äeyudán ho ká móy ëya nde, äo njaêñgwá yasi na. 

13Äo yeti ná ëeti te yi teëye yiña yaña te yi äo lápina ná mi ndana káto te na. 

14Yasi wátá, yasi te yi mi ká jayá ká mbómbu yó, yo nde, mi ká keló másay nyá 

Njambiyá te á äesañmbambó äembá kaná nyá kó. Mi ká keló másay máte äeñgwá 

teëya yasi te yi äo lápá nde, yite yeti ká nje káà. Mi ká tikó temó ká máyasi háná te yi 

yo kátinate ká mákana má mámboñga máte yi Móyisi kátima káà náè ká mákana má 

äotu äe punja málápi má Njambiyá. 

15Mi ná äiäina temó ká yi Njambiyá nda äo ná ñguru wan äá sendi ná äiäina temó ká 

yená káà. Yo nde, äotu äete äe ma gwe äaka ta womiyá, ko ñgbeñ äomó ko äeya 

äomó. 

16Yori yi mi sendi saã mátu háná nde, yaña tïî njañgwá mi ká temó ká njoka mbá siná 

Njambiyá náè ká njoka mbá siná äomó na. 

17Mi kwañëya äuëya másew ná nañ. Á mi nje, náà mi nje nyá máyasi nyá kandó 

ëyembá yïù kamá ná äomó, keló sendi sadaka nyá Njambiyá. 

18Yo ká ñgimó kelna máyasi mánóri yi äo dolma mi ká móy mbanjó Njambiyá, yite 

mi ma weya sámbó. Yiña ñgil äomó ho yiña njañgwa yasi tïì äá na. 

19Yo nde, äaña Äeyudán äete äe wulma Asi äaka maà äáki káte waka, ma yo äo 

yakama támá ká mbómbu yó, lápina suñgwá ná mi, maà äáki nde, äo ná yiña yaña 

suñgwá ná mi. 

20Nda kiná yaña ëete káà, äotu äaka láêpi májósó máte yi äo dolma ká yotu mbá komá 

mi jósuma lápi mbá ká mbómbu äotu äe nyañgwá jósi Äeyudán káà. 

21Simande yo ndi káto lápi te yi mi lápima ná mán ká kwey nyá äo nde: 'Yo ká kasi 

womiya äemuñ yi wuná lápina ná mi muka káà.' Simande ndi yite.” 

22Felis äaã ká duwá yasi te yi äo ëikima teëye ká kasi Kumande Yesus káà kimóte. 

Ëete, á nyá yókiëye äo lápó nde: "Mi ta nje námbá lápi yun komá nyañgwá kum 

äesója Lisiyas ta ëyaã káà.” 

23Á nyañgwá kum Felis lápá nyá kum äesója te á ëikima ëiyó ná äesója gómay kó 

nde, a äoêñ Pol káè äakiëye. A tïî njañgwá nyá na, a tïîki sendi nde, äesó äe Pol kaêma 

nyá ná máyasi. 

24Mónó mátu kwañma ká kóñte, á Felis nje äená nyari wená Durusil, ñgóndu 

Äeyudán. Á Felis tomá mumó káè jeäa ná Pol. Á nyá láñgwá mátó ká yasi te yi Pol 

äaã ká lápó ká kasi tikina temó ká yi Krist Yesus káà. 

25Yasi wátá, Pol njaã káè mbómbu teëye nda yi äomó yakama joñna nó ná ñgbeñ káà, 

teëye nde, äomó tïî nyáki sosu ká yiña máyasi na, teëye sendi nda yi Njambiyá ta pásó 

ná jósi äomó wátá yesó káà. Ká Felis ma wokó ëete káà, á nyá gwe wóã lápó nyá Pol 

nde: "Wá yakama pa kwaã ndana. Wátá yesó komá mi ta äá ná ñgimó káà, mi ta 

äasiëye jeäa wá.” 

26A äaã taká nde, Pol ta nyá nyá móni. Ëete, a ëikima tomó äomó ná kpik kpik káè 

jeäa ná nyá lápina äená nyá. 

27Ya másew yiäa ká kóñte káà, á Pórsiyus Festus äuã mbáy Felis. Felis kwaëya nde, 

Äeyudán jaêya nyá. Ëete, á nyá tiká Pol ká jóäó. 

Äotu Äe Tomun 25 

1Nyañgwá kum Festus ëyañma ká Sesare ya mátu yitati ká kóñte, á nyá kwaã äendó 

káè Yerusalám. 

2Kumó mate, á äekum äe äotu äe nyána sadaka nyá Njambiyá náè nyañgwá äomó ká 

njoka Äeyudán sómse Pol nyá nyá lápó to sómsi yan. 

3Á äo ñgwáta ná nyá lápó nde, tiso, a kwaêñëya Pol kánjá Yerusalám. Äo kombila 

nde, äo ta sóma ká nje laëye wo nyá. 

4Á Festus yeñsa nde: "Pol ká jóäó ká Sesare, mi ná ñguru wombá má nádó te yi 

yókwá káè mate. 

5Äotu äete äe yakama lápina ká njoka yun äaka yaêkañgwá kwaã siná äo káè Sesare. 

Ñgá äá nde, yiña májósó ká yotu mbam te, äo maà lápó.” 

6Festus kwañëya ndi mátu yitan jó yitati ho kamó äená äo, á nyá yókwá káè Sesare. 

Misi pupá á nyá kwaã ëiyó ká mbáy pásina jósi, á nyá lápá nde, äo äoêñ Pol káè nó. 

7Ká Pol ma ëyaã káà, á Äeyudán äete äe wulma Yerusalám äaka nje linje nyá pásó 

äuëya nyañgwá äeya málápi nyá ká numbu ná. Äo ná ñguru wan tïì äá ná ëeti te yi 

teëye nde, yasi te yi äo lápá káà, gbakasi na. 

8Ndana, á Pol äuã lápi yïù jóse yená. Á nyá lápá nde: "Mi tïì kelá yiña äeya yasi 

suñgwá ná mámboñga má Äeyudán ho suñgwá ná mbanjó Njambiyá ho suñgwá ná 

Sesar na.” 

9Festus kwaëya nde, Äeyudán jaêya nyá, ëete á nyá diyá Pol nde: "'Wá jayma nde, wá 

ta káè ká Yerusalám káè jóse lápi yó mate ká mbómbu wombá?” 

10Á Pol yeñsa nde: "Mi waka ká mbáy pásina jósi te yi Sesar. Äo yaêkañgwá pásó jósi 

mbá womáte. Mi tïì kelá yiña yasi kótute suñgwá ná Äeyudán na, wá ná ñguru wó ká 

kombile duwá ëete. 

11Ñgá äá nde, mi ná májósó, ho nde, mi kelma yiña nyañgwá äeya yasi te yi mi 

yaêkañgwá sómbó sóñ káte, mi yeti ká sáñá sóñ na. Yasi wátá, ñgá äá nde, máyasi 

máte yi äo lápá suñgwá ná mi káà, yo jaã, yite mumó tïù yaka äuã mi nyá äo na. Mi ká 

äuã lápi ká káè nó ká mbómbu Sesar.” 

12Ndana, ká Festus ma si keló kutu äená äotu äe pásina jósi káà, á nyá yeñsa nde: "Wá 

lápima nde, wá ta káè ná lápi yó ká mbómbu Sesar, ëete wá ta káè ká mbómbu wená.” 

13Mónó mátu kwañma ká kóñte, á kumande Agiripa támá äená Berenis ëyaã ká Sesare 

nje äáñá Festus. 

14Äo yama äuëya mátu womáte. Á Festus lápá kasi Pol nyá kumande Agiripa nde: 

"Felis tikima wátá mbam waka ká jóäó. 

15Ká ñgimó te yi mi kaã nó ká Yerusalám káà, á äekum äe äotu äe nyána sadaka nyá 

Njambiyá náè äetomba Äeyudán sómse nyá lápó nyá mi nde, mi teêëya nyá nyañgwá 

mábóná. 

16Á mi yeñsa nyá äo nde: Ká yi äotu äe Rom, ñgá mumó sómse jakósó, äo yeti ná ëeti 

te yi kandá teëye mó te yi äo sómsa kó mábóná kiná nyá ná pa jóse äená mó te á 

sómsa nyá kó na. 

17Äo támma nje waka, mi tïì ëimbiëye ñgimó na. Misi pupá á mi káè ká mbanjó jósi, á 

mi lápá nde, äo äoêñ mbam te nje nó. 

18Á äotu äete äe sómsa nyá äaka támá lápina. Mi takima mbá nde, äo ta lápó yiña äeya 

nyañgwá lápi suñgwá ná nyá. Yasi wátá, mi tïì woká mbá yiña äeya lápi na. 

19Äo ëikima nyá máso ká kasi misón yan Äeyudán, ká kasi wátá mbam nde Yesus á 

ma gwe kó. Ko ëete, Pol ká kombile lápó nde, a ná joñ. 

20Á yasi kwaã mi. Mi tïì duwá nda yi mi yakama keló yïù äiye ná to lápi te na. Á mi 

diyá Pol, simande a jayma kánate ká Yerusalám káè jóse lápi ná mate. 

21Yasi wátá, á nyá lápá nde, äo pa äakiëye nyá ká tuã jóäó yïù laëye ná yasi te yi 

nyañgwá kumande ta pásó káà. Ëete, á mi lápá nde, äo äaêkiëya nyá ká jóäó kumó ká 

ñgimó te yi mi ta kwañëye ná nyá kánjá Sesar káà.” 

22Á Agiripa lápá nyá Festus nde: "Mi ná ñguru wombá ká kwaëyá wokó sendi yasi te 

yi mbam te ta lápó káà." Á nyá lápá nde: "Námánó wá ta wokó mán ná.” 

23Misi pupá á Agiripa äená Berenis nje ná yi nyañgwá äomó nyiñá nó ká mbanjó jósi. 

Äo njaã äená äe nyañgwá äekum äesója náè nyañgwá äomó äe ëya. Á Festus lápá nde, 

äo äoêñ Pol káè nó. 

24Ká kóñte, á nyá lápá nde: "Kumande Agiripa náè wuná háná äe ëiyá ndana waka 

siná wuná äaka, mbam kó yi wuná äáñá kó, nyañgwá ñgil Äeyudán háná sómsa nyá 

ká yasi mbá. Ko ká Yerusalám ko waka, äomó lápima ná mán ká kwey nde, a tïî 

joñnañgwá se káè nó mbómbu na. 

25Yasi wátá, ká yembá, mi äáñma nde, a tïì kelá yiña yaña yi yakama nde, a sóêmbu 

sóñ káte na. Nyá ná ñguru wená lápima sendi nde, a ta äuã lápi ná káè nó ká mbómbu 

nyañgwá kumande. Ëete, á mi pásá nde, mi ta kwañëye nyá. 

26Yasi wátá, mi yeti ká duwá yasi te yi mi yakama kátó kánjá nyañgwá kumande ká 

kasi ná káà na. Yori yi mi äoñma nyá nje nó ká mbómbu wun, jeká kwaã kwañgó ká 

mbómbu yó, kumande Agiripa, simande mi ta duwá yasi te yi mi yaêkañgwá kátó, ká 

wuná si námbá lápi ná. 

27Káto mi ká äáñá nde, yo yasi mándeya yi kwañëye mó jóäó kánjá womaña kiná 

punjá to lápi te yi äo lápina ná nyá káte káà na." 

Äotu Äe Tomun 26 

1Á Agiripa lápá nyá Pol nde: "Wá yakama lápina jóse yó." Ndana, á Pol kañá äó jóse 

yená lápó nde: 

2"Kumande Agiripa, mi ká äáñá nde, mi ná kimó mbómbu yïù nje ká mbómbu yó ká 

yesó te yókó muka nje jóse lápi mbá ká máyasi háná te yi Äeyudán lápina ná mi káte 

káà. 

3Mi ká äáñá nde, mi ná kimó mbómbu, káto wá ká duwá mákele náè máyasi háná te yi 

Äeyudán ëiki nyá máso káte káà. 

4Äeyudán háná duwaã joñgwá ëyembá kandá ná mónósiká, káto mi ëóèku ká 

Yerusalám ká móy kandó ëyembá. 

5Äo duwaã mi njombu yaña. Ká äo kwaëyá, äo yakama lápó gbakasi nde, mi joñnama 

ká njóñ Äefarisáã, njóñ te yi jeká tikó misi ká málápi má misón su Äeyudán. 

6Ndana äo ká äuã mi támbiëye ká jósi, káto mi ná äiäina temó ká yasi te yi Njambiyá 

kpoma nyá äesañmbambó äusu káà. 

7Ko mákandó musu kamó jó yiäa yi kelá másay nyá Njambiyá tu náè yesó ná tiñ káà 

ná äiäina temó ká yasi te yi Njambiyá kpoma nyá äesañmbambó äusu káà. Kumande, 

yo äiäina temó te yi mi nó káà kelá nde, Äeyudán láêpinañgwá ná mi. 

8Ñge äa, káto ñge yi wuná taká nde, mumó ti yaka äá ná äiäina temó nde, Njambiyá 

yakama womiyá äemuñ káà? 

9Ko mi sendi, mi takima nde, mi yaêkañgwá saã mánje háná te yi luã ëyambi suñgwá 

ná ëinó Yesus te á Nasarát. 

10Mi kelma ëete ká Yerusalám. Á mi äiye äomó äuëyate äe tikima temó ká yená äaka, 

ëiäó äo ká tuã jóäó. Äekum äe äotu äe nyána sadaka nyá Njambiyá nya mi ëeti te yi 

keló ëete. Ká ñgimó te yi äo ëikima wo ná äotu äete káà, mi ëikima jayá sendi nda 

äásó. 

11Máñgimó äuëyate mi ëikima teëye äo mábóná ká mámbanjó máwesiëya má 

Äeyudán háná jeliyá äo nde, äo láêpi lápi gbutu suñgwá ná Kumande Yesus. Joñjoñ 

temó te yi mi äaã nó suñgwá ná äo káà ëikima keló nde, mi káên ká yiña máëya ká 

tombó káè teëye äo mábóná mate.” 

12"Yo ëete, wátá yesó á mi támá, náà mi káè ká Damas yïù káè keló másay máte. 

Äekum äe äotu äe nyána sadaka nyá Njambiyá nya mi ëeti tomó mi kánjá mate. 

13Kumande, wusá äaã ká kándi ká póku äembe yesó, á mi äáñá yiña májasi ká wulá 

kwey panó ká mbáy te yi siná äenjóñ äe kándi äembá äaã káte káà. Májasi máte 

kwañma yi pan yesó. 

14Á wusá háná äalá ká mánáti. Á mi woká wátá mán ká lápó nyá mi ná numbu Hebere 

nde: 'Sol, Sol, wá teàëya mi mábóná káto ñge? Yo ta äá äeyate ká yó, ñgá wá kelá ëaã 

mátó sumó kol nda yañga te á yeti ká kwaëyá sáëyá kó!’ 

15Á mi yeñsa nde: 'Nyañgwá Kumande, yo wá nda?' Á Kumande Yesus yeñsa nde: 

'Yo mi Yesus, mó te yi wá teëye nyá mábóná kó! 

16Ndana táma, ëiyó ká tári kwey, káto mi punja yotu nyá wá, náà wá äá mó másay 

wombá, náà wá lápi nda yi wá äáñma ná mi káà, lápó sendi máyasi máte yi mi ta 

punjá nyá wá káà. 

17Mi ta joñgwá wá soñá ká máäó má äotu äe kandó Äeyudán náè ká máäó má 

mákandó má äotu äete äe yeti Äeyudán äaka. Mi ká tomó wá kánjá ká mákandó máte, 

18náà wá äuti misi man, náà äo ëuwá ká yitil káè ká májasi, náà äo ëuwá ká namna te 

yi Satan káè ká yi Njambiyá. Ëete, ñgá äo tiká temó ná mi, Njambiyá ta tikó äo ná 

ñgwátá ká máäeyó man, náà äo äá ná mbáy ká njoka äotu äete äe Njambiyá ma tóká 

äaka.' “ 

19Á Pol káè sendi mbómbu lápó nde: "Kumande Agiripa, ëete mi tïì kelá ëaã mátó ká 

yasi te yi mi äáñma wulá ëyoäó káà na. 

20Ndana, á mi kandá pelnate nyá äotu äe Damas, ká kóñte, nyá äotu äe Yerusalám náè 

äotu äe Yuda háná nje kumó ká yi äotu äete äe yeti Äeyudán äaka. Mi pelma nde, äo 

yeêñsañgwá temó yókwá nje ká yi Njambiyá keló mákele máte yi teëye nde, äo ma 

yeñsa temó. 

21To te yi Äeyudán äiyma ná mi ká móy mbanjó Njambiyá saã nje te yi wo mi káà, 

yori. 

22Yasi wátá, yo Njambiyá kamá mi nde, mi äáêki ná joñ kumó ká yesó te yókó muka 

yïù lápó máyasi nyá nyañgwá äomó, lápó sendi nyá gbála äomó. Mi yeti ká lápó yiña 

yasi dálá na. Mi äeàñgwá ndi máyasi máte yi äotu äe punja málápi má Njambiyá náè 

Móyisi lápima nde, yo ta kelna káà. 

23Yo nde, Krist ta sañgwa ná mábóná. A ta äá bosa mó te á ta womiyá ká njoka 

äemuñ. A ta lápó Kimó Tom ká kasi májasi nyá Äeyudán, nyá sendi äotu äete äe yeti 

Äeyudán äaka.” 

24Ká ñgimó te yi Pol äaã ká jóse lápi ná ëete káà, á Festus lápá ná mán ká kwey nde: 

"Pol, 'wá ká kónó ná to? Nyañgwá duwaã yasi yó ká ká nyá wá äoku!” 

25Á Pol yeñsa nde: "Nyañgwá mumó, mi yeti ká kónó ná äoku na. Yasi te yi mi lápá 

káà, yo gbakasi, yo sendi ká nje. 

26Káto kumande ká duwá máyasi máte háná, mi ká lápó nyá nyá kiná sóëyá yaña na, 

káto mi duwaã nde, a yeti ká ndekima yaña ká móyte na. Máyasi máte tïì kwañna 

sendi sóëyate na. 

27Kumande Agiripa, 'wá ká tikó temó ká yasi te yi äotu äe punja málápi má Njambiyá 

lápima káà? Mi duwaã nde, wá ká tikó temó káte.” 

28Á Agiripa lápá nyá Pol nde: "Gba yiká tïù kikó na, wá ta äá ká keló nde, mi äáêki 

Kritán!” 

29Á Pol yeñsa nde: "Ko yo keêlnañgwá ko yo tïù kelna ndana, Njambiyá jaêya nde, tïî 

äáki ndi wá nyápó na, yasi wátá, wuàná äomó háná te äe woká yasi te yi mi lápá ká 

yesó te yókó muka káà! Njambiyá jaêya nde, wuná äáêki nda mi kiná sañgwa ná 

mábóná nda yi mi ëiyá nó ndana ká jóäó káà na!” 

30Ndana, á kumande támá. Á nyañgwá kum äená Berenis äuã äomó te äari háná äe 

äená äo äaã äaka támá sendi. 

31Á äo ëiki lápó tandá yan kwaã nó nde: "Mbam kó tïì kelá yiña yaña yi yakama nde, 

a sóêmbu sóñ ho a káêndi jóäó káto te na.” 

32Á Agiripa lápá nyá Festus nde: "A maà ëiy kiná äuã lápi ná káè nó ká yi Sesar na, 

ma wusá ta soñá äó ná nyá." 

Äotu Äe Tomun 27 

1Ká äo ma pásó nde, wusá nyïîña kuka káè nó Itali káà, á äo äuã Pol äená äaña äejóäó 

nyá wátá kum äesója nde Yuliyus. Yuliyus äená äesója äená äaã ká wátá nyañgwá 

njóñ äesója te yi äo loma ná ëinó kumande Ogust káà. 

2Wusá äendima wátá kuka te yi wátá ëya nde Adramit. Yo äaã nde, kuka te 

yaêkañgwá kwaã ëuku ná ëuku goñgila mánáti má Asi. Siná äe wátá mbam nde 

Aristark kwaã, a äaã mó Tesalonik ká Maseduwan. 

3Misi pupá á wusá kumá ká Sidón. Yuliyus äaã ná kimó temó suñgwá ná Pol. Á nyá 

tiká Pol nde, a káên äáñá äesó äená, simande a ta doló mákamna. 

4Á wusá nje nyiñá sendi kuka womáte kwaã ná káki Siprá, káto pupó ëikima nje ká 

mbómbu wusu njañgwá wusá. 

5Ká wusá ma si saäiyá nyañgwá ëuku te á kwaã ká káki Silisi ná Pamfili káà, á wusá 

ëyaã ká Mira ká Lisi. 

6Kumó womáte, á kum äesója dolá wátá kuka te yi Aláksañdiri, yo äaã ká káè ká Itali. 

Á nyá nyinje wusá káte. 

7Wusá kándima äuëya mátu tátáki. Wusá wónduma äiriki yïù kumó nó ká káki Nid. 

Wusá tïì káè se mbómbu puló mate na káto pupó. Á wusá goñgila ná wátá kiriñgira 

nde Krát yïù káè nó Salmóná. 

8Wusá äáñma bóná yïù goñgila ná kiriñgira, há kwañma kumó ká wátá mbáy nde 

Kimó máäoñ ká káki wátá ëya nde Lase. 

9Mátu kwañma äuëyate. Ëukuna kuka njaã äá ná wóã, káto yo äaã ká äeya ñgimó, yite 

ñgimó kiyna máëye Äeyudán ma siyó. 

10Ëete, á Pol kandá lápó nyá äomó nde: "Wuná njóñ, mi ká äáñá nde, kándi ká ta äá 

äeyate. Máyasi ta äeyó sañna äuëyate. Yo tïù äá ndi kuka náè máyasi nyápó na. Ko 

wusá sendi, há yakama sañgwa ná sóñ.” 

11Ko ëete, kum äesója äaã ná äiäina temó ká yi mó ëukuna kuka äená sa kuka kiná 

láñgwá mátó ká málápi má Pol na. 

12Äoñ te tïì äá kimó mbáy tikina kuka káte ká ñgimó abekata na. Yori yi suló äomó 

lápima nde, ñgá yo yaka, äo kwaêñ womáte yïù saã nje te yi kumó ká wátá äoñ nde 

Fenis ndi ká Krát, náà äo kwañëye ñgimó abekata womáte. Äoñ te ná nje kwañge 

yiäa: Puló njámbó pay gare, äuã puló ñgari pay gare sendi. 

13Wátá mónó pupó njaã kwaã wulá puló nje njámbó, á äo taká nde, yasi te yi äo 

lápima káà yakama ndana yáy. Á äo soñá yasi te yi kelá nde, kuka táêma ká äembe 

sombu káà. Á äo kwaã ná ëuku goñ ná goñ ká káki Krát. 

14Yasi wátá, kiná kikó káà, á wátá äeya nyañgwá pupó ëyaã wulá puló kiriñgira. Äo 

jeàäa pupó te nde Erakilóñ. 

15Á pupó mánda ká kuka, ëeti te yi kándó káè nó mbómbu tïì äá se na. Á wusá tiká 

ëukuna kuka kandá máwowó káè nó. 

16Ká wusá ma kumó ká káki wátá mónó kiriñgira nde Koloda káà, á wusá wóndá 

äiriki yïù sutá ná mónó landi. 

17Ká äotu äete äe kelá másay ká kuka äaka ma si äendiëye mónó landi ká to kuka káà, 

á äo nje äuã mákól máte yi yakama sukó kuka káà kanje nó. Äo gwaã wóã nde, kuka 

má nje káè nda ká wátá mbáy nde Sirit yi äaã ná másáy káte káà. Ëete, á äo piëyá 

máyasi máte yi kelá nde, kuka káêndi tátáki káà. Yasi wátá ndana, á pupó äuã wusá ná 

kuka wowó nó. 

18Nyañgwá pupó yinóri kaã mbómbu njañgwá wusá äuëyate. Misi pupá, á äo nyá äó 

ká soñna mámapi máte yi äaã ká móy kuka káà äetá ká ëuku. 

19Ya tu wátá ká kóñte, á äo ná ñguru wan äetá másumba másay má kuka ká ëuku. 

20Äuëya mátu kwañma, wusá tïì äáñá misi má yesó ho äesisóã na. Nyañgwá pupó äaã 

ká kwaã äuëyate. Ëete, wusá tïì taká se nde, wusá ta juã na. 

21Njombu yaña, äomó tïì ëyena se na. Á Pol kwaã támá ká äembe äomó lápó nde: 

"Wuná njóñ, maà wuná wokuma mán mbá, ëiyó ká Krát kiná kwaã na. Wuná maà 

woku mán mbá ëete, ma wusá tïì sañgwa ná äeya yasi te yiká na, ma máyasi tïì äeyá 

na. 

22Ndana, ko äákó ëete, mi ká kombile lápó nyá wuná nde, wuná wáêëya mátemó mun, 

káto mumó wátá ná wátá ká njoka yun tïù gwe na, ndi kuka ta yambile. 

23Mi láàpi ëete, káto muka ná tu wátá jaki Njambiyá punja yotu nyá mi nje lápina nyá 

mi. Njambiyá te á ëiyá ná mi kó, yókó yi mi kelá másay nyá nyá kó, jaki wená njaã 

lápó nyá mi nde: 

24'Pol, wá tïî gwaki wóã yaña na. Yo gbate nde, wá ta támá ká mbómbu Sesar jóse 

lápi yó. Ëukwá nde, Njambiyá ta joñgwá äomó háná te yi wá kándá wuàná äo ká kuka 

äaka káto yó.’ 

25Wuná njóñ, ëete wuná wáêëya mátemó mun, káto mi ká tikó temó ká yi Njambiyá 

nde, máyasi ta kwañna nda yi nyá lápima nyá mi káà. 

26Yasi wátá, yo gbate nde, pupó ta äuã wusá káè äetá ká goñ wátá kiriñgira.” 

27Mátu kamó jó yitati kwañma, ká tu kamó jó yinite, wusá äaã ndi ká wowó káè wari 

káè wari ká wátá nyañgwá ëuku nde Adiriya. Ná äembe tu äotu äete äe ëikima keló 

másay ká kuka äaka takima nde, wusá má ká wuta ná yiña mánáti. 

28Á äo äetá yiña yasi ká ëuku yïù äáñá ná ëimó te. Á äo äáñá nde, ëimó te kumma nda 

máta kamótati jó yitan jó yiäa. Kumó ná mbát mbómbu, á äo äetá sendi doló nda máta 

kaäa jó yitan jó yitati. 

29Äo gwaã kañ nde, kuka nje ëumó yiña mátari. Á äo piëyá máyasi yini te yi äaã ká 

ñganja kuka yi kelá nde, kuka táêma ká kiya mbáy káà. Äo piëya yo ká ëuku, á äo 

górá nde, misi puêpu nádó. 

30Äotu äete äe ëikima keló másay ká kuka äaka sañma nje te yi kwaã liõ yo. Á äo äuã 

mónó landi äetá ká ëuku, keló mámbólá nde, äo ká káè piëyá máyasi máte yi kelá nde, 

kuka táêma ká kiya mbáy káà. Máyasi máte äaã ká ëyoy kuka. 

31Á Pol lápá nyá kum äesója, lápó sendi nyá äesója nde: "Ñgá äomó äaka tïù ëiyá ká 

móy kuka na, wuná tïù juã na.” 

32Ndana, á äesója pásá mákól máte yi ëikima äiye mónó landi káà tikó yo nde, yo 

kwaêñ. 

33Yite misi tïì pa pupó na, á Pol kombile lápó nyá äomó háná nde, äo ëyeênañgwá. Á 

nyá lápá nde: "Yo má muka mátu kamó jó yini yi wuná ëiyá nja kiná ëyena, laëye ndi 

nde, pupó paêñ wáyá káà. 

34Ndana mi ká ñgwáta ná wuná nde, wuná ëyeênañgwá káto joñgwá ëyun. Káto ko 

gbála nyiñó to mumó wátá ná wátá ká njoka yun tïù sañna na.” 

35Ká nyá ma si lápó ëete káà, á nyá äuã mampa nyá Njambiyá wosoko ká misi má 

äomó háná nje leká yo kandá ëyenate. 

36Á äo háná äuã ëeti kwaã ëyena sendi. 

37Wusá äaã háná äomó gómay yiäa jó kamótan jó kaäa jó yitan jó wátá ká móy kuka. 

38Ká äomó ma si ëyena yaka káà, á äo soñá mapi máëye te yi äaã ká móy kuka káà 

äetá ká mañ kayá ná ëitó te. 

39Ká misi ma pupó káà, äotu äete äe ëikima keló másay ká kuka äaka tïì duwá mánáti 

máte na. Yasi wátá, äo äáñma wátá äakwá ná másáy káte. Á äo pásá nde, äo ta äáñá, 

simande äo yakama keló nde, kuka káên káè nda mate. 

40Á äo pásá mákól má máyasi máte yi kelá nde, kuka táêma ká kiya mbáy káà tikó 

máyasi máte ká móy ëuku, wunjá nyañgwá máyasi máte yi yeñsa ëyoy kuka teëye nje 

káà. Á äo kañá lambó te yi kelá nde, pupó äoêñ kuka kwaã nó káà kánjá kwey. Ndana, 

á äo äuã nje ñgindi. 

41Yasi wátá, á äo káè sañgwa ná yiña kundu másáy ká sombu. Á yo kelá nde, kuka 

ndaêki womáte. Ëyoy kuka kókila mánáti kwaã nda, á mákumbó mánda ká ñganji te, á 

yo kandá posiyate, káto mákumbó äaã ëetinate. 

42Äesója kombila nde, äo ta si wo äejóäó, ma mumó nje mókó kwaã äómbó. 

43Yasi wátá, kum äesója kwaëya joñgwá Pol. Ëete, á nyá petá äesója nde, äo tïî kel 

yasi te yi äo kpoma káà na. Á nyá lápá nde, äotu äete äe duwá móku äaka kaênda äaló 

ká ëuku mókó äendó ñgindi, 

44náè äukwá te äari äeêndi máäam ho mápál má kuka. Ëete, á äomó háná äendá ñgindi 

ná tá. 

Äotu Äe Tomun 28 

1Ká wusá ma si äendó ñgindi ná tá káà, á äo lápá nyá wusá nde, ëinó kiriñgira te nde 

Malta. 

2Äotu äete äe ëikima ëiyó ká kiriñgira te äaka teëya nde, äo ká kwaëyá wusá, á äo äuã 

wusá kimóte äuëyate. Äo joñgwa ëitá kwaã jeäa wusá háná nde, wusá káên wátina, 

káto mbiyó äaã ká nó. Sendi, ëuku äaã ká kwaã äuëyate. 

3Pol kánja äó wuká ná mákaki nyá ká ëitá, á yeri pundá káte káto joñ ëitá, kwetá nyá 

ká äó nda te. 

4Ká äotu äe kiriñgira äaka ma äáñá nyóñá ná kápáláñ ká äó ná káà, á äo lápá tandá yan 

nde: "Mbam kó gbakasi mó wona äomó, káto ko äákó nde, a joñma ká ëuku, 

Njambiyá te yi äo jeäa nde Njambiyá má kundókó kó tïì jayá nde, a káên ná joñgwá 

ëyená mbómbu na.” 

5Á Pol ñgbanjá nyóñá äetá ká ëitá kiná wokó mónó kwana yaña na. 

6Äotu äaka takima nde, äo ta äáñá nyá ká ñgaló ho äaló gwe ná kutukulu. Ko ëete, äo 

laëya ká kóñte deñgó kiná äáñá yiña äeya yasi ká ëyaã ká yotu ná na. Á äo sánjá mán 

lápó nde, Pol wátá njambiyá. 

7Ëinó nyañgwá mumó te á äaã ëiyó ná kiriñgira te kó äaã nde Publiyus, mánáti máná 

äaã ká kákite womáte. A teëya nde, a ká kwaëyá wusá, kwaã äuã wusá kimóte nyá 

wusá mbáy jakó ká mátu yitati äakiëye wusá kimóte äuëyate. 

8Sañgwá wená äaã mátináñgwá ká kónó. Yotu ná äaã ká loló äuëyate. Sendi, a äaã ká 

wándá ná málóku. Á Pol káè ká äáñá nyá ñgwáta ná Njambiyá kasá máäó ká yotu ná, 

á kón ná siyá. 

9Ká kóñte yinóri, á äotu äe kón háná äe äaã ká kiriñgira äaka nje sendi ká yi Pol. Á 

nyá siëyá mákón man. 

10Äo äaã ná jásá äuëyate suñgwá ná wusá. Á äo nyá wusá máyasi máte yi yakama 

kamá wusá káà ká ñgimó kwañge su. 

11Wusá kwañëya ñgwándá yitati womáte, á wusá nje kwaã ná wátá kuka te yi wokuna 

ná Aláksañdiri káà. Äo kwakima ëyóy kuka te ná yekambiyá wátá njambiyá nde 

Diyoskur. Kuka te kwañëya ñgimó abekata womáte. 

12Wusá kwañma kumó ká Sirakus, á wusá ya mátu yitati womáte. 

13Wusá támma womáte kwaã ná ëuku goñ ná goñ kumó ká Regiyóñ. Misi pupá á 

pupó wulá puló nje njámbó kwaã. Á wusá kelá ndi mátu yiäa ká nje kumó ká Pusolás. 

14Ká wusá ma kumó womáte káà, á wusá dolá äaña äenjóñ äusu. Á äo ñgwáta ná 

wusá nde, wusá yaêki mátu yitan jó yiäa siná äo. Yo ëete yi wusá kaã nó Rom. 

15Äenjóñ äusu äe ëiyá ká Rom äaka wokuma nde, wusá ká nje. Á äo támá nje sañgwa 

ná wusá ká mbáy lumó te yi äo jeäa nde Apiyus káà náè ká mbáy te yi äo jeäa nde 

Mátuã yitati yi äejáñgwá káà. Ká Pol ma äáñá äo káà, á nyá nyá Njambiyá wosoko, á 

nyá äuã ëeti. 

16Ká wusá ma ëyaã ká Rom káà, á äo tiká Pol nde, a yaêki ká mbáy te yená nyápó, 

tikó wátá sója nde, a káê pámó nyá. 

17Ya mátu yitati, á Pol jeäa äetomba Äeyudán. Ká äo ma si wesiëya káà, á nyá äuã 

lápi lápó nde: "Wuná njóñ, gba mi tïì kelá yiña yaña suñgwá ná kandó ëyusu ho lápina 

äeyate ná mákele má äesañmbambó äusu na. Ko äákó ëete, äo äoñma mi nyá ká jóäó 

ká Yerusalám nje kañá mi nyá äotu äe Rom. 

18Ká äotu äe Rom ma si diyá mi mádiyan káà, á äo diy soñá äo ná mi, káto äo tïì dolá 

yiña májósó ká puló mbá yi yakama keló nde, mi sóêmbu sóñ káto te na. 

19Ko äákó ëete, Äeyudán sáñma, á mi äáñá nde, mi yaêkañgwá äuã lápi te káè nó ká 

mbómbu Sesar. Mi yeti ná mátaká te yi lápina äeyate ná kandó ëyembá na. 

20Yo káto lápi ká yi mi kwaëya äáñá wuná, náà mi lápi nyá wuná. Mi wotunate ndana 

ná kól sumba te yiká jakimá ndi kiya yasi te yi kandó Isarayál äá ná äiäina temó káte 

káà.” 

21Á äo lápá nyá nyá nde: "Wusá tïì äiye yiña mákana wulá Yuda ká kasi yó na. Sendi, 

ká njoka äemañ äusu, wátá mumó tïì pa nje yekiëye ho lápó yiña äeya yasi ná ëinó 

ëyó na. 

22Yasi wátá, wusá ká kwaëyá wokó yasi te yi wá taká káà ká numbu yó ná ñguru wó, 

káto wusá ká duwá nde, äomó ká luã ëyambi suñgwá ná njóñ äotu äete ká mámbáy 

háná.” 

23Ndana, á äo pásá yesó te yi äo ta sañgwa káte káà nyá Pol. Ká yesó te ma ëyaã káà, 

á äomó äuëyate nje doló nyá ká tuã te yi nyá ëikima ya káte káà. Á nyá lápina ká yasi 

te yi nyá duwaã ká kasi Kandó Njambiyá káà nyá äo, námbá sendi to te. Á nyá káè 

mbómbu lápina nyá äo, saã nje nde, äo jaêya máyasi máte yi äo woká ká kasi Yesus 

káà. A lápinama äeñgwá máyasi máte yi yo kátinate ká mákana má mámboñga máte 

yi Móyisi kátima káà náè ká mákana má äotu äe punja málápi má Njambiyá kandá 

äemáñmáná kumó äekoko. 

24Äaña jayma málápi máte yi nyá äaã ká lápó káà, ma äaña tïì jayá na. 

25Äo tïì nje äá ñgiñ wátá na, ëete á äo si wanja, yite Pol ma lápó ndi lápi wátá nyá äo 

nde: "Kimó Sisiñ äaã ná kalá yïù lápina kwañëye ká numbu Esayi te mó punja málápi 

má Njambiyá nyá äesañmbambó äun nde: 

26'Kán ká yi äotu äaka lápó nde: Wuná ta wokó wokó ná mátó mun, ma ko wuná tïù 

äiye to te na. Ná ta äáñá äáña ná misi mun, ma ko wuná tïù duwá yasi te yi wuná äáñá 

káà na, 

27káto mátemó má äotu äaka má ná äiñäili. Äo ná ñguru wan ma ëiäó mátó man náè 

misi man. Äo kelma ëete, ma misi man nje äáñá yasi, ma mátó man nje wokó páã, ma 

temó yan nje námbá máyasi, ma äo nje yeñsa temó, ma mi nje siëyá kón yan.’ 

28Ëete, wuná duêkwá nde, kasi joñgwá te yiká yi Njambiyá nyá ndana káà, a 

njeêsikwá yo káto äotu äete äe yeti Äeyudán äaka, yo äo ta äiye to te."  

[29Ká Pol ma lápó ëete káà, á Äeyudán nyá äeya máso tandá yan kwaã nó.] 

30Pol kwañëya sew yiäa ná yim ká wátá tuã te yi nyá ëikima gbo gbokó ëiyó te káà. A 

ëikima äuã äomó háná äe ëikima nje äáñá nyá äaka ná másosa, 

31pelá máyasi nyá äo ká kasi Kandó Njambiyá, teëye sendi äo máyasi ká kasi 

Kumande Yesus Krist kiná mónó wóã, kiná mónó mánjañgwá na. 

Rom 

Rom 1 

1Yo mi Pol, bala Yesus Krist, Njambiyá jeäama mi, náà mi äá mó tomun, tóká mi nde, 

mi äáêki wená, náà mi lápi Kimó Tom ná. 

2A kpoma Kimó Tom te ká mátu te yi mbómbu ná nje äotu äe punja málápi máná nda 

yi äo kátima ká pupuna mákana máná káà. 

3Kimó Tom te láàpi kasi Mónó wená, Nyañgwá Kumande wusu Yesus Krist. Ká tári 

te yi mumó, nyá nday Davit, 

4ma ká yi Sisiñ, Njambiyá teëya nde, nyá Mónó wená ká misi má äomó háná komá 

nyá womiya nyá ká njoka äemuñ, tonjá sendi nyá ná ñguñguëyá káà. 

5A kwañma ná nyá yïù keló ñgikwa ná wusá, kánjá wusá nda äotu tomun ká mákandó 

háná, náà äo jay Kimó Tom, tikó temó ká yi Yesus Krist, náà ëinó ëyená äuã luksa. 

6Wuná sendi ká njoka äotu äete. Njambiyá jeäama wuná, náà wuná wokuna ná Yesus 

Krist. 

7Mi káàti mákana maka kánjá wuná äotu äe Njambiyá háná äe ëiyá ká Rom äaka. 

Njambiyá ká kwaëyá wuná ná temó ná háná. A jeäama wuná, náà wuná äá äotu äená. 

Njambiyá Sañgwá wusu náè Kumande Yesus Krist keêl ñgikwa ná wuná, nyá sendi 

wuná táte. 

8Mi ká kandá pa nyá Njambiyá wombá wosoko káto yun háná ná ëinó Yesus Krist, 

káto äo ká yekiëye nda yi wuná tiká ná temó ká yi Njambiyá ká to mánáti háná. 

9Mi ká keló Njambiyá másay ná temó mbá háná, pelá Kimó Tom te yi äáñá Mónó 

wená káà káè nó. Njambiyá wombá ká duwá nde, yasi te yi mi lápá káà, gbakasi, yo 

nde, mi ká taká wuná máñgimó háná komá mi ñgwáta ná nyá káà. 

10Máñgimó háná komá mi ñgwáta ná Njambiyá káà, mi dïùya nyá nde, ñgá nyá 

kwaëyá, a maà äutá nje yáy nyá mi, náà mi káè äáñ wuná. 

11Temó mbá ëeká ná pápápá nde, mi káên äáñá wuná, náà mi kwañëye yiña yasi te yi 

Kimó Sisiñ nya mi káà nyá wuná, náà wuná äá ná ëeti ná ñgbiñgim. 

12Ma yo nde, mi jeàki káè pá yun, náà wusá sañgwa, äaka ká nyá äásó ëeti, äaka ká 

nyá sendi äásó ëeti. Yo ta wulá ndi ká kiya tikina temó te yi wusá háná tiká ká yi 

Njambiyá káà. 

13Wuná njóñ, mi ëikima pásó nde, mi ta káè äáñá wuná wátá yesó. Mi yeti ká kwaëyá 

nde, wuná ndeêkimañgwá yo na. Ma yasi wátá, kumó ndana yiña máyasi ká ëiki petó 

mi. Mi kwaëya káè pá yun, náà másay mámbá wum mámbumó ká njoka yun nda yi 

yo wumá nó sendi ká njoka yiña mákandó káà. 

14Yo nde, mi yaêkañgwá káè lápó Kimó Tom nyá äotu äete äe yeti Äeyudán äaka, káè 

lápó sendi nyá äotu äete äe yeti ká duwá joñgwá äaka. Mi yaêkañgwá káè lápó nyá 

äotu äe duwaã yasi, káè lápó sendi nyá äotu äete äe yeti ká duwá yaña äaka. 

15Yo ëete, temó mbá ëeká ná pápápá nde, mi káên káè lápó Kimó Tom te nyá wuná 

äotu äete äe ëiyá sendi ká Rom äaka. 

16Mi yeti ná njón lápina Kimó Tom na, káto yo ñguñguëyá te yi Njambiyá joñgwá ná 

äotu äete äe tiká temó káte äaka, Äeyudán ëiñ nje äuã äotu äete äe yeti Äeyudán äaka. 

17Kimó Tom te ká teëye nda yi Njambiyá kelá nde, mumó äáêki ná ñgbeñ ká mbómbu 

wená káà. Mumó äáàki ná ñgbeñ ká mbómbu Njambiyá ndi ná nje tikina temó ká 

yená. Yo nda yi yo kátinate ká mákana má Njambiyá nde: 'Mó te yi Njambiyá si pásó 

nde, a má ná ñgbeñ ká mbómbu wená kó ta juã ndi ná nje tikina temó te yi nyá tiká ká 

yená káà.’ 

18Njambiyá ká teëye ñgambi ná wulá ká ëyoäó suñgwá ná äomó háná te äe payá nyá, 

keló kwaló kótu mákele háná yïù mbasó ná gbakasi äaka. 

19Njambiyá kelma ëete, káto äomó yakama duwá nde, a káte, káto máyasi máte yi 

teëye ëete káà ká äáñna ná loñgo loñgo ká misi man, káto a sima teëye äo yo. 

20Gbate, mumó ti yaka äáñá Njambiyá ná misi na. Ma ko ëete, äomó ká kañá misi 

äáñá ná máyasi máte yi nyá kusuma ká ñgimó te yi nyá kusuma ná mbokó káà. Äo ká 

äáñá ná nje te yite nde, a ná ñguñguëyá te yi ëiyá kpo ná kpo, äáñá sendi nde, nyá káte 

gbate. Ëete, kiná mumó wátá ná wátá yakama lápó nde, a kiná májósó na, 

21káto äo ma duwá dukwá nde, Njambiyá káte, á äo yókwá ëiyó kiná sombile nyá nda 

yi äo yaêkañgwá keló ná Njambiyá káà na. Äo tïì nyá nyá wosoko na. Mátaká man 

kpalma nje káè ndi ká lem máyasi. Ëyanó kpalma nje ëuwá ká mátemó man, á yitil nje 

namó yo ná pitik. 

22Äo ëikima ëuñgwá äeti taká nde, äo äotu äe ëyanó, ase nde, äo kpalma nje äá äelem. 

23Ná nde, äo soêmbila máluksa má Njambiyá te á ti gwaàki kó, äo kpalma tikó yite ná 

nyák kpaló keló yekambiyá mumó te á gwe kó kanó yo. Äo kelma yekambiyá äenón 

náè yi gbála äenyamó náè yi äenyamó äete äe ëulma ëulmañgwá äaka kanó sendi yo. 

24Yo káto te yite yi Njambiyá kinma ná äo keló nde, äo nyáêki äó ká kelna mákele má 

mámi äeñgwá äeya máwoäó má temó yan, náà äo ná ñguru wan wuñgwá yotu yan. 

25Äo kpalma tikó gbakasi te yi Njambiyá punja nyá mumó káà, nyá äó ká jaã. Äo 

kpalma kanó keló másay nyá máyasi máte yi nyá kusuma káà, tikó nyá, mó te á 

kusuma yo kó. Ma yo nyá yi äomó yaêkañgwá lukse kpo ná kpo, amán. 

26Yo káto te yite yi Njambiyá kinma äo keló nde, äo äáêki ná äeya máwoäó máte yi 

wuñgwá ná yotu yan. Yori ná nde, äoma ëïîy äená äembam nda yi Njambiyá kombila 

káà, äoma ná äoma má kpaló ëiyó tandá yan. 

27Ëete sendi, äembam tikima ëiyó mbam äená nyari nda yi Njambiyá kombila káà, á 

koñgwá nyiñá äo yotu, äembam ná äembam má kpaló ëiyó tandá yan keló yasi te yi 

nyá njón tandá yan äembam. Äo sañgwama ná pónsi ká yotu yan yi yakama ná äo 

äeñgwá yasi te yi äo kelma yïù jatiëye kol ká äeya nje. 

28Ma nda yi äo tïì kwaëyá duwá Njambiyá káà, á Njambiyá kiná äo keló nde, ëyanó 

ëyan äáêki kótute yïù keló ná yasi te yi mumó ti yaka keló na. 

29Temó yan tondunate ná kwaló kótu mákele háná náè kwaló äeya yasi háná. Yo 

sendi tondunate ná kwaló nyána temó háná ká máyasi má mánáti nje äuã kwaló likisi 

háná. Äo ná nyañgwá temó äuëyate. Mátaká máte yi wona äomó sima tondó sendi ká 

temó yan. Ëyanó te yi mátandó náè yi máseäila náè yi sósó sima tondó sendi ëete ká 

temó yan. Äo äotu äe sókwa numbu, 

30äotu äe kutu náè äotu äe payá Njambiyá. Äo äotu äe janji náè äotu äe mbenó. Äo 

äotu äe äendiëye yotu ná gbálate. Äo sendi äe mbendó äe kusuna jónja äeya máëyanó 

yïù keló ná äeya yasi. Äo äónó äe mbandó suñgwá ná äesañgwá äan náè äenyañgwá 

äan. 

31Äo kiná ëyanó na. Äo ti toànjukwá máyasi máte yi äo si kpo káà na. Äo kiná 

mákwaëya ká temó na, äo ti gwaàki ñgwátá äásó na. 

32Äo ká duwá dukwá nde, äotu äete äe kelá njál mákele nda yite äaka yaêkañgwá 

sañgwa ná sóñ. Ko ëete, äo ká káè mbómbu yïù keló njál mákele nda yite. Ma yeti ndi 

nde, äo ká keló mákele máte na, yasi wátá, äo ká toñgiëye jayá sendi äotu äete äe kelá 

äeya mákele máte äaka. 

Rom 2 

1Ma ëete, wá mó te á jóse äásó kó, ko wá äáêki nda, wá ti yaka lápó nde, wá kiná 

májósó na, káto wá ká jóse äásó, kpaló nje keló ndi kiya máyasi máte yi äo kelá káà. 

Ëete, wá ná ñguru wó ká keló nde, lápi äaêl ká to yó. 

2Ma wusá ká duwá nde, Njambiyá jóèsa äotu äete äe kelá ëete äaka ná to te ná ñgbeñ. 

3Wá mó te á jóse äotu äete äe kelá ëete, kpaló keló ndi nda äo kó, 'wá taàka ka nde, 

wá ta diyó ká jósi Njambiyá? 

4Yite nde, 'wá yáàlkwá Njambiyá káto nyañgwá ñgikwa te yi nyá kelá ná wá káà? 'Wá 

yáàlkwá sendi nyá, káto a ká gbisó wá? 'Wá yáàlkwá ka nyá, káto a ti póènsa wá nádó 

na? 'Wá yeti ká duwá nde, Njambiyá keàl ñgikwa ná wá ëete, náà wá yeñsa temó na? 

5Ma temó yó ná keskere, yo ti yaka sánjó na, ëete wá ká keló nde, Njambiyá woêku 

ñgambi ná wá kwaã to te kumó ká yesó te yi njoñ ná ta tusiyá káà. Yo ta äá yesó te yi 

nyá ta teëye nde, a jóèsa yasi ná ñgbeñ. 

6Njambiyá ta nyá mumó háná sol äeñgwá mákele máná. 

7Äaña äomó ká keló tiñ te yi keló kimó yasi, saã nje te yi äá ná máluksa má 

Njambiyá. Äo saàñ sendi nde, Njambiyá tóêndu äo, nyá äo joñgwá te yi kiná njena na. 

A ta nyá äo joñgwá te yi kpo ná kpo. 

8Ma yasi wátá, ká yi äotu äete äe luã ëyambi ná nyá äenó gbakasi kutuëya kpaló 

äeñgwá kótu mákele äaka, Njambiyá ta teëye kwana temó náè nyañgwá ñgambi ná 

suñgwá ná äo. 

9A ta teëye nyañgwá mábóná nyá mumó háná á kelá äeya yasi kó, mó te ta gwe wóã 

ñgwañgwa. Yo ta äá ëiñ Äeyudán nje äuã äotu äete äe yeti Äeyudán äaka. 

10Ma yasi wátá, a ta lukse tóndó nyá táte nyá mumó háná á kelá kimó yasi kó. Yo ta 

äá ëiñ Äeyudán nje äuã äotu äete äe yeti Äeyudán äaka, 

11káto Njambiyá yeti ká gwe mbári misi mumó na. 

12Äomó háná äe kelá äeya yasi kiná pa duwá mámboñga má Njambiyá te yi Móyisi 

kátima káà ta gwe yambile, káto äeya yasi te yi äo kelma káà, yeti káto äo tïì duwá 

mámboñga máte na. Yasi wátá, äomó háná te äe si duwá mámboñga máte nje keló 

äeya yasi äaka, Njambiyá ta jóse äo äeñgwá mámboñga máte. 

13Yo nde, Njambiyá ti páàsi nde, mumó má ná ñgbeñ ká mbómbu wená, ñgá nyá si 

wokó ndi mámboñga wokó na. Yasi wátá, yo mó te á woká keló yasi te yi mámboñga 

lápá káà, yo mbáte yi Njambiyá ta pásó nde, a má ná ñgbeñ ká mbómbu wená. 

14Äotu äete äe yeti Äeyudán äaka yeti ká duwá mámboñga máte yi Móyisi kátima káà 

na. Ma ñgá äo ná ñguru wan ëiki keló máyasi máte yi mámboñga lápá káà, yo teàëya 

komáte nde, temó yan ká ëiki teëye äo nde, äo keêl ëete, ko äákó nde, äo yeti ká duwá 

mámboñga máte na. 

15Ñgá äo kelá ëete, äo ká teëye nde, Njambiyá nya ëyanó máyasi máte yi mámboñga 

diyá nde, mumó keêl káà ká móy mátemó man. Temó yan ká teëye ëete, sendi mátaká 

man ká ëiki ndeyá äo ho tóndó äo äeñgwá yasi te yi äo kelá káà. 

16Máyasi máte yi ëiyá muka sóëyate ká joñgwá äomó káà ta pundó puyá ká yesó te yi 

Njambiyá ta kwaã ná Krist Yesus yïù jóse ná äo káà. Kimó Tom te yi mi pelá káà ká 

lápó ëete. 

17Ma wá ká lápó nde, wá Äeyudán, wá ná äiäina temó nde, yaña tïù keló wá na, káto 

wá ká duwá mámboñga má Njambiyá. Wá ká ëuñgwá äeti nde, Njambiyá, nyá kpasa 

Njambiyá wó. 

18Ma nduku, 'wá ká duwá yasi te yi Njambiyá kwaëyá káà? Wá ká kombile duwá 

sendi námbina fañ kimó yasi te yi wá yaêkañgwá keló káà, káto mámboñga teàëya wá 

yo. 

19Ká yó, wá láàpi nde, wá mó te á ñgbósá äotu äete äe ná ëiäina misi äaka, wá mó te á 

paniyá puyá nyá äaka äe ká móy yitil äaka. 

20Wá láàpi sendi nde, wá mó teëya yasi nyá äotu äete äe kiná ëyanó äaka, lápó nde, 

wá mó teëya yasi nyá äotu äete äe nda äeñgbanda äaka. Wá láàpi ëete, káto wá ká 

duwá mámboñga, duwá máyasi háná náè gbakasi te yi ëiyá ká móy mámboñga máte 

káà. 

21Wá mó te á teëye äásó yasi kó, ma ñge äa yi wá ti teàëya sendi yotu yó yasi te káà? 

Wá mó te á pelá nde, mumó tïî guäu kó, ma ñge äa yi wá nje guäó sendi káà? 

22Wá mó te á pelá nde, mumó tïî kel wanja kó, ma ñge äa yi wá nje keló sendi wanja 

káà? Wá mó te á äená äaña äenjambiyá kó, ma ñge äa yi wá nje nyiñá mámbanjó man 

äuã máyasi máte yi wokuna ná äo káà? 

23Wá mó te á ëuñgwá äeti káto duwaã mámboñga má Njambiyá kó, ma wá ká kpaló 

wuñgwá ëinó Njambiyá, káto wá ká yañgile mámboñga máná. 

24Yo nda yi yo kátinate ká mákana má Njambiyá nde: 'Äotu äete äe yeti Äeyudán 

äaka ká lápó lápi gbutu suñgwá ná Njambiyá káto yun.’ 

25Ma ñgá wá kelá máyasi máte yi mámboñga lápá káà, yite pásina yotu yó yi äembam 

yi äo pásima káà ta kamá wá. Yasi wátá, ñgá wá nje yañgile mámboñga, komáte, yo 

má nda äo tïì pásá wá na. 

26Ma ñgá mó te yi äo tïì pásá nyá kó kelá máyasi máte yi mámboñga lápá káà, 'wuná 

taàka ka nde, Njambiyá ti yaka jayá nyá nda mó te yi äo sima pásó kó na? 

27Wá, mónó Äeyudán ká duwá mámboñga máte yi Móyisi kátima káà kumó njena. 

Äo pásima sendi wá, ma wá ká kpaló yañgile mámboñga máte. Ma ñgá mó kandó te 

yi äo ti páàsi äo äaka kpaló keló yasi te yi mámboñga máte lápá káà, 'wá taàka nde, a 

tïù pásó jósi yó na? 

28Yeti yasi te yi mumó äáñá äáña ká misi káà teëye nde, mó te fañ mónó Äeyudán na. 

Sendi, yeti yasi te yi mumó äáñá äáña ká yotu mumó káà teëye nde, yite fañ pásina 

mbam na. 

29Ma äo duàkwá fañ mónó Äeyudán ká yasi te yi wulá ká móy temó ná káà. Fañ 

pásina mbam, yo másay máte yi Kimó Sisiñ kelá ká temó mumó káà, yeti mámboñga 

máte yi mumó kátá kátó káà kelá másay máte na. Yo njál fañ mónó Äeyudán te mbáte 

äá ná máluksa. Máluksa máte yite wuàla ká yi Njambiyá, yeti ká yi äomó na. 

Rom 3 

1'Ma ëete, mó Äeyudán kwaàñ mó te á yeti Äeyudán kó ká ñge? 'Sendi, mápásina 

máte yi Äeyudán kelá káà kaàma äo ká ñge? 

2Ma máyasi mánóri háná yiäa kpasa máyasi ká mánje háná ká yan. Bosa yasi, yo nde, 

Njambiyá äoñma málápi máná kañá nyá äo. 

3Há ta lápó äa ndana ná ñge? Ñgá äá nde, äaña ká njoka yan tïì tiká temó ká málápi 

máte yi Njambiyá lápima káà, 'Njambiyá maà ëiyó kiná tonjá máyasi máte yi nyá sima 

kpo káà? 

4Ko mbát na. Äomó háná duêkwá nde, Njambiyá láàpi ndi gbakasi, ma mumó háná 

láàpi ndi jaã. Yo nda yi yo kátinate ká mákana má Njambiyá nde: 'Äomó duêkwá nde, 

wá Njambiyá, wá láàpi ndi gbakasi ká máyasi máte yi wá lápá káà. Sendi, ñgá wuàná 

äomó támá ká jósi, wá ta kaäó lápi.’ 

5Ma kótu mákele máte yi wusá kelá káà ká teëye nde, Njambiyá ná ñgbeñ. Ma ëete, 

há yakama lápó ná ñge? 'Há kina láàpi nde, Njambiyá keàl máyasi kótute komá nyá 

punjá ñgambi ná teëye wusá mábóná káà na? Ma mi ká lápina ëete nda yi äomó 

yakama lápina káà. 

6Yasi wátá, ko yo yeti ëete na. 'Ma ñgá Njambiyá kelá kótu mákele, a maà nje keló 

nan yïù pásó ná jósi äotu äe mánáti maka? 

7Sendi, jaã te yi mi kelá káà ká kpaló keló nde, Njambiyá teêëya ná sañsañ kwaã to te 

nde, nyá ná ñgbeñ. Yo ká keló nde, máluksa máná puêndu puyá. 'Ma ëete, a ta jóse mi 

nde, mi mó máäeyó káto ñge? 

8Ñgá äá nde, máyasi keêlnañgwá ëete, 'yite há kina lápi nde: 'Há keêl äeya máyasi, 

náà kimó máyasi nje pundu káte na'? Äaña äomó ká ëiki pásó lápi nyá ká numbu su 

nde, wusá ká ëiki lápó njál málápi máte yite. Lápi ta äaló ká to yan, äo maà sañgwa ná 

mábóná máte yi yakama ná äo káà. 

9'Há ta nje lápó äa ndana nde ñge? 'Wusá Äeyudán kwaã ka äásó äomó? Ko na, káto 

há sima si teëye nde, ko Äeyudán ko äotu äete äe yeti Äeyudán äaka, máäeyó ká namó 

äo háná. 

10Yo nda yi yo kátinate ká mákana má Njambiyá nde: 'Kiná mumó wátá ná wátá á 

kelá yasi ná ñgbeñ na, ko wátá. 

11Kiná mó te á ná ëyanó na. Kiná mó te á saã nje te yi duwá Njambiyá na. 

12Äo háná sima jató ká äeya nje. Ko äo yeti ná ëeti te yi keló yiña yaña na. Kiná wátá 

ná wátá ká njoka yan ká keló kimó yasi na, ko wátá. 

13Ñgóñgálá yan ká äoñna ná äoñsóñ te yi ëiyá nyasá káà. Máëyem man, yo yïù seäila 

äomó. Mada äenyóñá ká njiõ máëyem man. 

14Numbu yan tonduma ná mákita náè málápi máte yi luã mumó ká temó nda sóru 

kuäu. 

15Äo nádó te yi káè punjá mákiyó. 

16Äo ká äekiëye äomó tikó äo ká mábóná ká mbáy háná te yi äo kwaã káte. 

17Äo yeti ká duwá nje te yi nyá mumó táte káà na. 

18Kambina Njambiyá yeti ná mbát ká ëyanó ëyan na.’ 

19Há duwaã nde, yasi háná te yi mámboñga lápá káà, yo láàpi ndi nyá äotu äete yi 

mámboñga máte njaã káto yan äaka, náà äomó háná ëiäi numbu, náà äotu äe mánáti 

maka háná duwá nde, äo ná májósó ká mbómbu Njambiyá, 

20káto Njambiyá ti páàsi nde, mumó má ná ñgbeñ ká mbómbu wená, káto kelna 

máyasi máte yi mámboñga lápá káà na. Káto siya yasi te yi mámboñga kelá, yo ndi 

teëya mumó máäeyó máná. 

21Ma ndana Njambiyá ká teëye wusá nda yi nyá pásá nde, mumó yakama äá ná ñgbeñ 

ká mbómbu wená kiná kwaã ná nje mámboñga na. Mámboñga máte yi Móyisi kátima 

káà náè äotu äe punja málápi má Njambiyá njaã lápó sendi ëete. 

22Á nde, Njambiyá páàsi nde, mumó má ná ñgbeñ ká mbómbu wená ná nje tikina 

temó ká yi Yesus Krist. Njambiyá keàl ëete ná äomó háná te äe tiká temó ká yi Yesus 

äaka, káto a yeti ká námbá njoka äomó na. 

23Yo nde, äomó háná kelma máäeyó, á Njambiyá soñá máluksa máná ká yotu yan. 

24Ma Njambiyá ná ñgikwa, ëete a pásima nde, äo má ndana ná ñgbeñ ká mbómbu 

wená ná gbálate. A kelma ëete ná nje mákolna máte yi Krist Yesus njaã nje koló ná äo 

káà. 

25Njambiyá tókuma Yesus yi nyá ná sadaka, na gwe punjá mákiyó máná yïù soñá ná 

ñgambi Njambiyá ká máäeyó máte yi äomó kelma káà. Njambiyá soàña ñgambi ná 

ëete ká yi äotu äete äe tiká temó ká yi Yesus Krist äaka, náà äo äá ná tá. A kwaëya 

teëye ná nje te yite nde, nyá ná ñgbeñ, káto a gbisimama kiná teëye äomó mábóná ká 

äeya máyasi máte yi äo kelma mbómbu káà na. Ma ká ñgimó te yókó ndana, a ká 

teëye äomó nde, nyá ná ñgbeñ. A ká kwaëyá ëiyó ndi ná ñgbeñ, pásó sendi nde, äaka 

háná äe tiká temó ká yi Yesus äaka má ná ñgbeñ ká mbómbu wená. 

27Ma to yasi te yi mumó ta äendiëye ná yotu káte káà äa we? Kiná yaña wátá ná wátá 

na. Káto ñge? 'Káto kelna yiña kimó mákele? Ko na. Yasi wátá, yo ndi káto tikina 

temó ká yi Yesus, yeti káto kelna máyasi máte yi mámboñga lápá káà na. 

28Káto wusá ká taká gbate nde, Njambiyá páàsi nde, mumó má ná ñgbeñ ká mbómbu 

wená káto tikina temó ká yi Yesus, yeti káto kelna yasi te yi mámboñga lápá káà na. 

29'Yite nde, Njambiyá ndi Njambiyá Äeyudán siyá? 'Nyá yeti sendi Njambiyá te yi 

yiña mákandó na? IÕ gbate, nyá Njambiyá te yi yiña mákandó sendi, 

30káto Njambiyá ndi wátá ná wátá. Yo ndi nyá nyápó sendi ta pásó nde náè äotu äete 

äe pásina náè äaka äe ti páàsinañgwá äaka ta äá ná ñgbeñ ká mbómbu wená ná nje 

tikina temó ká yi Yesus Krist. 

31Yiká yi wusá lápá káà, 'wusá láàpi ka nde, wusá leêñ mámboñga má Njambiyá káto 

tikina temó ká yi Yesus? Jaã, yeti ëete na! Wusá ká kpaló lápó nde, mámboñga ná 

kpasa misi másay máte yi nyá kelá káà. 

Rom 4 

1Ma há ta lápó nde ñge ká kasi sañmbambó wusu Abaraham? A kweëyama äa yasi te 

nda ká tári te yi mumó? 

2Njambiyá maà pási nde, Abaraham má ná ñgbeñ ká mbómbu wená wulá ká yiña 

mákele máte yi nyá kelma káà, ma nyá yakama äendiëye yotu. Ma ká mbómbu 

Njambiyá, yiña yasi te yi nyá yakama äendiëye yotu káto te yeti na. 

3Mákana má Njambiyá láàpi nde ñge? Yo láàpi nde: 'Abaraham tikima temó ká yi 

Njambiyá, á Njambiyá lápá ká yite nde, a má ná ñgbeñ ká mbómbu wená.’ 

4Yo nde, ñgá mumó kelá másay, a yaêkañgwá äá ná sol ká másay máte. Ká yite, äo ti 

nyáàki nyá yo nyákó ná gbálate na. Yo yasi te yi äo yaêkañgwá nyá nyá. 

5Ma ñgá mumó ti kelá yiña másay ëete na, ñgá nyá kpaló tikó temó ká yi Njambiyá, 

nyá á pásá nde, mó máäeyó yakama äá ná ñgbeñ ká mbómbu wená kó, komáte, 

Njambiyá maà lápó nde, mó te má ná ñgbeñ ká mbómbu wená káto tikina temó te 

yite. 

6Yo ëete sendi yi Davit ká lápó nde, mó te á Njambiyá lápá nde, a má ná ñgbeñ ká 

mbómbu wená kiná pa diyá nde, a paêñ pa keló yiña kimó mákele kó ná másosa. 

7Davit ká lápó nde: 'Äotu äete äe Njambiyá tikima májósó man ná ñgwátá soñá 

máäeyó man äaka ná másosa. 

8Mó te á Baba Mbokó yeti ká lápó se kasi máäeyó máná kó ná másosa.’ 

9'Másosa máte äáàña ka ndi äotu äete äe pásina äaka? 'Ho yo äáàña sendi äotu äete äe 

ti páàsinañgwá äaka? Káto ká yi Abaraham, há kasima nde, Njambiyá lápima nde, a 

má ná ñgbeñ ká mbómbu wená káto tikina temó te yi nyá tikima ká yená káà. 

10Ká yi Njambiyá lápima nde, Abaraham má ná ñgbeñ ká mbómbu wená káà, 'yite a 

ma pásina ho a tïì pa pásina na? Ká ñgimó te yite a äaã ndi ëete, ko a tïì pa pásina na. 

11Ká kóñte yáy, á Njambiyá lápá nyá nyá nde, a páêsinañgwá yïù teëye nde, nyá 

Njambiyá pásima nde, a má ná ñgbeñ ká mbómbu wená. A pásima nde, Abaraham má 

ná ñgbeñ ká mbómbu wená káto tikina temó te yi nyá tikima ká yená káà, yite a tïì pa 

pásina na. Ëete, Abaraham njaã nje äá sañgwá ná äomó háná äe tiká temó ká yi 

Njambiyá, ko äotu äete äe ti páàsinañgwá äaka. Ëete, Njambiyá ta lápó nde, äo má ná 

ñgbeñ ká mbómbu wená. 

12Abaraham sendi sañgwá ná äotu äete äe pásina äaka, yeti káto gbála mápásina máte 

yi äáñna ndi ká yotu káà na, nyá sañgwá ná äaka äe tiká sendi temó ká yi Njambiyá 

káè nó mbómbu nda yi nyá kelma ká ñgimó te yi nyá tïì pa pásina káà. 

13Ma Njambiyá kpoma nyá Abaraham nde, a ta kañá mánáti maka nyá nyá äená 

äenday äená. Yi Njambiyá kpoma ëete káà, yeti káto Abaraham kelma yiña yasi te yi 

mámboñga máná lápá káà na. Yo nde, a lápima nde, Abaraham má ná ñgbeñ ká 

mbómbu wená káto tikina temó te yi nyá tikima ká yená káà. 

14Maà äáki ndi nde, máyasi máte yi Njambiyá äakiëye tiká äotu äená káà äáàña ndi 

äotu äete äe kelá yasi te yi mámboñga lápá káà, ma tikina temó te yi äomó tiká ká yi 

Njambiyá káà gbálate. Sendi, ma yasi te yi Njambiyá kpoma káà tïù kelna se na. 

15Ma mámboñga keàl nde, Njambiyá woêku ñgambi suñgwá ná äomó, káto äo yeti ká 

äeñgwá yo na. Ñgá äá nde, mámboñga yeti na, yite kasi yañgila te yeti sendi na. 

16Ëete, yasi te yi Njambiyá äakiëye tiká äotu äená káà, a kpoàku yo nyá äotu äete äe 

tiká temó ká yená äaka, na nyá äo yo ná gbálate, náà äenday äe Abaraham háná äá nó, 

yeti ndi káto äaka yi mámboñga njaã ndi káto yan äepó na, yo sendi káto äaka äe tiká 

ndi temó ká yená nda yi Abaraham te sañgwá wusu háná kelma káà. 

17Yo nda yi yo kátinate ká mákana má Njambiyá nde: 'Mi támbiëya wá, náà wá äá 

sañgwá ná äuëya mákandó.' Abaraham, nyá sañgwá wusu ká mbómbu Njambiyá te yi 

nyá tikima temó ká yená kó. Njambiyá te, nyá Njambiyá te á kelá nde, äemuñ yókwá 

äá ná joñ kó. Yo nyá kusá sendi máyasi máte yi ti äá kwey káte káà. 

18Abaraham tikima temó ká yi Njambiyá, äá ná äiäina temó ká yasi te yi mumó ti 

yaka äá se ná äiäina temó nde, yo yakama kelna káà. Ëete, á nyá nje äá sañgwá ná 

äuëya mákandó nda yi Njambiyá ma láàpi nyá nyá káà. Njambiyá lápima nyá nyá nde: 

'Äenday äó ta äá äuëyate nda äesisóã äe ëyoäó.’ 

19Ká ñgimó te yite másew má Abaraham má káè nda gómay. A äáñma nde, yotu ná 

ma dugbó, äáñá sendi ëete ká yi Sara nde, ñgimó jariki sima kwaã. Ma ko ëete, 

Abaraham tïì táká ká tikina temó te yi nyá tikima ká yi Njambiyá káà na. 

20Yasi wátá, a kaã mbómbu yïù tikó temó ká yi Njambiyá kiná nyá máso ká yasi te yi 

Njambiyá kpoma nyá nyá káà na. Njambiyá nya nyá ëeti ká tikina temó te yi nyá 

tikima ká yená káà, á nyá lukse Njambiyá. 

21A duwaã gbate nde, Njambiyá ná ëeti te yi tonjá yasi te yi nyá si kpo káà. 

22Yo káto Abaraham tikima temó ëete, á Njambiyá lápá nde, a má ná ñgbeñ ká 

mbómbu wená. 

23Yo kátinate ká mákana má Njambiyá nde: 'Njambiyá lápima nde, a má ná ñgbeñ ká 

mbómbu wená.' Yi äo kátima ëete káà, yo yeti ndi káto Abaraham nyápó na, 

24yo sendi káto su, wusá äotu äete äe tiká temó ká yi Njambiyá te á womiya Nyañgwá 

Kumande wusu Yesus soñá ká njoka äemuñ kó. Njambiyá ta lápó sendi nde, wusá má 

ná ñgbeñ ká mbómbu wená. 

25A kañma nyá nyá äomó nde, äo woêku nyá káto äeya mákele musu. Á nyá nje 

womiyá nyá, náà wusá nje äá ná ñgbeñ ká mbómbu wená. 

Rom 5 

1Ëete, Njambiyá pásima nde, wusá má ná ñgbeñ ká mbómbu wená káto tikina temó te 

yi wusá tiká ká yená káà. Ma ëete, wusá má ndana ná tá siná äe Njambiyá ná nje 

Nyañgwá Kumande wusu Yesus Krist. 

2Yo nyá äutá nje nyá wusá äuã wusá káè nó ká yi Njambiyá, na kel kimó yasi ná 

wusá, káto wusá ká tikó temó ká yi Yesus. Wusá má ëiyó ndana ná ñgbiñgim ká móy 

ñgikwa te yi Njambiyá kelá ná wusá káà. Wusá ká sosa, káto wusá ná äiäina temó 

nde, wusá ta äá sendi ná máluksa má Njambiyá. 

3Wusá ti soàsañgwá ndi káto te yite nyápó na. Yasi wátá, ko ká móy mábóná wusá ká 

sosa sendi, káto há duwaã nde, mábóná ká kamá wusá, náà wusá äá ná tiñ te yi gbisó 

máyasi. 

4Kelna tiñ ká kamá wusá, náà wusá sum kol ká máäoäilan. Ma sumna kol ká 

máäoäilan ká kamá wusá, náà wusá äá ná äiäina temó ká yi Njambiyá. 

5Yo nde, ñgá wusá äá ná äiäina temó ëete ká yi Njambiyá, wusá tïù äiye sósó máwuru 

na, káto a sima si tonjá mákwaëya máná ká móy mátemó musu ná nje Kimó Sisiñ te 

yi nyá nya wusá káà. 

6Yo nde, mbómbu ká ñgimó te yi wusá tïì äá ná ëeti te yi keló yiña kimó yasi, Krist 

njaã nje gwe káto su äotu äe máäeyó ká ñgimó te yi Njambiyá pásima káà. 

7Ko nde, mumó joêñnañgwá ná ñgbeñ ká mánáti, yo sulnate nde, wátá mumó jaêya 

sóñ káto ná. Ma ñgá mumó äá ná kpáskárá, wátá mumó yakama jayá sóñ yari káto ná. 

8Ma Njambiyá ká teëye ná nyá wusá nde, a kwaëya wusá, káto Krist njaã gwe káto su 

piñó te yi wusá äaã ndi äotu äe máäeyó káà. 

9Ma ñgá äá nde, ná nje mákiyó máná Njambiyá pásima nde, wusá má ná ñgbeñ ká 

mbómbu wená, 'suñgwa ná joñgwa su? 'A ta ëiyó kiná joñgwá ka wusá kambó ná 

ñgambi Njambiyá na? 

10Yo nde, mbómbu wusá äaã äependó äe Njambiyá. Ma ndana Njambiyá njaã jañgwá 

njoka ná siná äo ná nje sóñ Mónó wená. Ma ñgá äá nde, Njambiyá njaã jañgwá njoka 

su ëete, 'suñgwa ná joñgwa su? 'A kina joñgwá gba wusá sendi káto Mónó wená ná 

joñ na? 

11Ma yeti ndi máyasi máte yite siyá na. Yasi wátá, wusá ndana ná másosa ná 

Njambiyá, káto a kwañma ná nje Kumande wusu Yesus Krist yïù jañgwá ná njoka ná 

siná äo. 

12Ëete, nda yi máäeyó nyiñma ká to mánáti ná nje mumó wátá, nda máäeyó kelma 

nde, mumó sóêmbu sóñ, ëete sóñ njaã nje nyanja ná äomó háná, káto äo háná kelma 

máäeyó... 

13Yo nde, máäeyó äaã ká to mánáti piñó te yi Njambiyá tïì pa nyá Móyisi mámboñga 

na. Ma ká ñgimó te yi mámboñga máte tïì äá káte káà, Njambiyá tïì äa máäeyó má 

äomó na. 

14Ko ëete, kandá ká ñgimó Adam kumó ká Móyisi sóñ namma äomó, ko nde, äomó 

háná tïì kelá äeya yasi yañgile mboñga nda yi Adam kelma káà na. Joñgwá Adam ká 

kandá teëye wusá kwaló mbaña mó te á ta duwá nje kó. 

15Yasi wátá, yañgila mboñga te yi Adam kelma káà náè ñgikwa te yi Njambiyá kelma 

ná wusá káà yeti wátá na. Yo gbate nde, ndi káto yañgila mboñga wátá yi mumó wátá 

kelma káà, äomó äuëyate njaã sómbó sóñ káte. Ma yasi wátá, ñgikwa te yi Njambiyá 

njaã nje keló ná äomó káà njaã kwaã to te háná. A nya sendi äomó mákombila ná 

gbálate kwaã to te ná nje mumó wátá, Yesus Krist. 

16Ma äeya yasi te yi mumó kelma káà náè kimó yasi te yi Njambiyá njaã nyá wusá ná 

gbálate káà ká keló másay dálá dálá, káto Njambiyá jósuma yañgila mboñga wátá te 

yi mumó wátá kelma káà, á nyá pásá nde, lápi äalma káto äomó háná. Ma kimó yasi te 

yi Njambiyá njaã nyá wusá ná gbálate ká kóñ äuëya yañgila mámboñga máná káà 

kpalma keló nde, a páêsi nde, wusá má ná ñgbeñ ká mbómbu wená. 

17Ñgá äá nde, yañgila mámboñga máte yi mumó wátá ná wátá yañgila káà kelma nde, 

sóñ naêm äomó háná, 'suñgwa ná joñgwá te yi äotu äete äe Njambiyá kelá nyañgwá 

ñgikwa ná äo, pásó nde, äo má ná ñgbeñ ká mbómbu wená ta äá nó káà? 'Äo kina juã, 

namó sendi yasi ndi káto mumó wátá ná wátá, Yesus Krist na? 

18Ëete, nda ndi mumó wátá yañgila mámboñga, á Njambiyá pásá nde, yo äomó háná 

äalá lápi káà, ëete sendi, káto ndi mumó wátá kelma yasi te yi ná ñgbeñ, Njambiyá ká 

pásó nde, äomó háná má ná ñgbeñ ká mbómbu wená. Pásinate ëete ká nyá äo joñgwá. 

19Ma ndi káto mumó wátá tïì wokuna ná Njambiyá, á äomó äuëyate nje äá äotu äe 

máäeyó ká mbómbu wená, ëete sendi, káto mumó wátá wokunama ná nyá, a ta pásó 

nde, äomó äuëyate má ná ñgbeñ ká mbómbu wená. 

20Ma mámboñga njaã ëyaã, náà máäeyó nyáäi. Ma komá máäeyó nyáäá káà, ñgikwa 

te yi Njambiyá kpalma nje kwaã to te. 

21Ëete, nda yi máäeyó namma äomó ná nje te yi sóñ káà, ëete sendi, ñgikwa te yi 

Njambiyá ká namó wusá ná nje te yi nyá pásá nde, wusá má ná ñgbeñ ká mbómbu 

wená káà, náà wusá äá ná joñgwá te yi kpo ná kpo ná nje Nyañgwá Kumande wusu 

Yesus Krist. 

Rom 6 

1Ma há ta nje lápó äa ndana nde ñge? 'Há ta káè ka mbómbu joñna ká móy máäeyó, 

náà Njambiyá kel ñgikwa ná wusá kwaã to te? 

2Ko mbát na. Wusá sima gwe ëuwá ká ëeti te yi máäeyó äaã nó kwey káà. 'Ma há ta 

nje yókwá joñna ná kókó ká móy máäeyó káto ñge? 

3'Wuná ká ndekima ka nde, wusá háná te yi äo tópuma ká móróku yïù sañgwá wusá 

siná äe Krist Yesus äaka, äo ti tóèpa ka wusá yïù sañgwá wusá siná äe Yesus ká sóñ 

ná na? 

4Ëete, wusá gwaã, á äo pumbá wusá siná äe Krist ná nje tópuna su ká móróku, náà 

wusá nje joñna ndana ná jónja joñgwá nda yi Da womiya sendi ná Krist ká njoka 

äemuñ ná ñguñguëyá máluksa máná káà. 

5Ma siná äe Krist má sendi sañgwate wátá ká sóñ te yi nyá gwaã káà. Ëete sendi, siná 

äe Krist ta äá sañgwate wátá ká womiya te yi nyá womiya káà. 

6Wusá duwaã nde, ká yi Krist gwaã nó ká kroa káà, Njambiyá ñgbama sendi njombu 

joñgwá ëyusu ká kroa äená äe Krist, na soñ ëeti kelna máäeyó te yi ëiyá ká yotu su 

káà, ma wusá má nje káè mbómbu yïù ëiyó bala máäeyó. 

7Káto ñgá mumó si gwe, äená máäeyó yeti se ná yaña na. 

8Ma nda yi siná äe Krist sima gwe káà, wusá ká tikó temó nde, siná äe Krist ta juã 

sendi. 

9Há ká duwá sendi nde, Njambiyá womiya nyá soñá ká njoka äemuñ, a tïù kala gwe 

se na. Sóñ yeti ná yiña ëeti se ká yotu ná na, 

10káto a gwaã ndi tu wátá ná sat. A gwaã yïù soñá máäeyó má äomó. Ma ká joñgwá te 

yi nyá joñna ndana káà, a joàñnañgwá yïù lukse Njambiyá. 

11Ëete, wuná sendi, wuná äoêñ máyotu mun nda wuná sima gwe ëuwá ká ëeti te yi 

máäeyó äaã nó kwey káà. Ma ndana, wuná äoêñ máyotu mun nde, wuná ná joñ yïù 

lukse Njambiyá, káto wuàná äe Krist Yesus má sañgwate. 

12Nda yo ëete káà, wuná tïî jaya nde, máäeyó káên mbómbu yïù namó máyotu mun yi 

ta si gwe káà, náà wuná kel äeya máwoäó máte yi yotu diyá káà na. 

13Wuná tïî äoñ se mádoku máyotu mun nda májólá nyá máäeyó yïù keló ná kótu 

mákele na. Yasi wátá, wuná kpaêl kañá máyotu mun nyá Njambiyá nda äotu äete äe 

gwaã nje juã äaka. Wuná äoêñ mádoku máyotu mun nda májólá nyá Njambiyá yïù 

keló ná ñgbeñ mákele. 

14Ma máäeyó yeti se ná yiña ëeti ká yotu yun na, káto yeti mámboñga máte yi Móyisi 

kátima káà namá wuná na. Yasi wátá, yo ñgikwa te yi Njambiyá kelá ná wuná káà 

namá wuná. 

15Ma ñge äa? 'Há ta keló ka äeya mákele, káto yeti mámboñga namá wusá na? 'Há ta 

keló ka ëete, káto yo ñgikwa te yi Njambiyá kelá ná wusá káà namá wusá? Ko mbát 

na. 

16'Wuná yeti ká duwá ka nde, ñgá wá äuã yotu nyá mumó nde, wá ta wokuna ná nyá, 

wá má bala mó te yi wá wokuna ná nyá kó na? Yo nde, wá yakama äá bala máäeyó 

yïù káè ná mumó ká sóñ ho äá bala Njambiyá yïù keló máyasi ná ñgbeñ ká mbómbu 

wená. 

17Yasi wátá, wosoko ná Njambiyá, káto kwey wuná äaã äebala äe máäeyó, ma ndana 

wuná kpalma äeñgwá njál teëya málápi má Njambiyá te yi äo teëya wuná káà ná temó 

yun háná. 

18Njambiyá sima soñá wuná ká ëiyó bala máäeyó kpaló nje keló nde, wuná njaêki nje 

äá äebala äe kelna ñgbeñ mákele. 

19Mi ká lápina ëete nda yi äomó yakama lápina káà, káto wuná ná mátákó yïù wokó 

yasi nádó. Wuná äoñma mádoku máyotu mun kwey nda äebala yïù keló ná mákele má 

mámi, yïù keló sendi ná yasi te yi mámboñga äená káà. Wuná kelma ëete yïù keló ná 

kwaló máyasi háná te yi mámboñga äená gbate káà. Ma ëete ndana, wuná kpaêl äuã 

mádoku máyotu mun nda äebala yïù kelna ñgbeñ mákele, náà wuná joñna pupunate 

ká mbómbu Njambiyá. 

20Ma komá wuná äaã kwey äebala äe máäeyó káà, wuná tïì äá äebala äe kelna ñgbeñ 

mákele na. 

21Kimó yasi te nda yi wuná njaã äá nó ká kelna äeya mákele máte yite káà? Ndi njón 

njaã nje tika ná wuná muka ká kelna mákele máte, káto yïù siëyá nó, mákele máte 

keàl nde, mumó sóêmbu sóñ. 

22Ma ndana, Njambiyá sima soñá wuná ká ëiyó bala máäeyó. Wuná má ndana äebala 

äená. Kimó yasi te yi wuná nje äá nó ká yite káà, yo nde, Njambiyá kelma nde, wuná 

joêñnañgwá pupunate ká mbómbu wená. Ëete, yïù siëyá nó, yo ta keló nde, wuná 

äáêki ná joñgwá te yi kpo ná kpo. 

23Ma sol te yi máäeyó nyá mumó káà, yo sóñ. Ma yasi wátá, yasi te yi Njambiyá nyá 

mumó ná gbálate káà, yo joñgwá te yi kpo ná kpo, káto siná äe Nyañgwá Kumande 

wusu Krist Yesus má sañgwate. 

Rom 7 

1Wuná njóñ, mi láàpinañgwá nyá äotu äete äe ká duwá yasi te yi äo jeäa nde 

mámboñga äaka. 'Wuná ká ndekima ka nde, mámboñga äáàki ná ëeti ká yotu mumó 

ndi ká ñgimó te yi nyá ndi ná joñ káà? 

2Yo ëete yi mámboñga kiëyá nde, ñgá nyari äá ná mbam piñó te yi njom ndi ná joñ, 

nya te tïî tiki nyá káè womaña na. Ma yasi wátá, ñgá njom gwe, mámboñga máte yeti 

se ná ëeti te yi kiëyá nyá nde, a tïî kán ká äó wátá mbam na. 

3Ëete, ñgá nyá tiká njom káè gwa mbaña mbam piñó te yi njom ndi ná joñ, yite äo ta 

lápó nde, nyá nya máwanja. Ma yasi wátá, ñgá njom gwe, yite nyari ëuwaã ká móy 

mámboñga máte. Ëete, ñgá nyá káè gwa mbaña mbam, äo tïù lápó nde, nyá nya 

máwanja na. 

4Wuná njóñ, ëete wuná sendi, wuná äoêñ máyotu mun nda wuná sima gwe ëuwá ká 

ëeti te yi mámboñga äaã nó káà ná nje sóñ Krist, náà wuná nje wokuna ná mbaña 

mumó. Wuná woàkunañgwá ndana ná mó te yi Njambiyá womiya soñá ká njoka 

äemuñ kó, náà wusá nje kel kimó mákele yïù lukse ná Njambiyá. 

5Ma ká ñgimó te yi wusá ëikima äeñgwá äeya máyasi máte yi mumó górá káà, äeya 

máwoäó ëikima keló másay ká máyotu musu yïù keló máyasi máte yi ta keló nde, 

wusá sóêmbu sóñ. Äeya máyasi mánóri, yo mámboñga ëiki sesiëye wusá nde, wusá 

keêl yo. 

6Ma ndana, wusá yeti se bala mámboñga na, káto wusá sima gwe ëuwá ká ëeti te yi 

mámboñga máte ëikima ndaëyá wusá nda äebala káà. Wusá má keló másay ndana nyá 

Njambiyá ná jónja äó másay te yi Kimó Sisiñ nyá wusá ëeti te yi keló káà, yeti se 

äeñgwá njombu äó másay te yi mámboñga máte yi äo kátima teëye káà na. 

7Ma há ta nje lápó äa ndana nde ñge? 'Mámboñga má Njambiyá ka äeya yasi? Ko 

mbát na. Yasi wátá, mámboñga kpalma teëye mi yasi te yi äo jeäa nde máäeyó káà. 

Yo nde, mámboñga maà ëiy kiná lápó nde: 'Kpá, wá tïî góru yasi na,' ma mi tïì duwá 

yasi te yi äo jeäa nde äeya góruna yasi káà na. 

8Ma máäeyó kwañma ná nje mámboñga yïù sómbó ná kimó nje te yi nyá ná kwaló 

äeya góruna máyasi háná ká temó mbá. Yo nde, kiná mámboñga na, ma máäeyó muñ 

yasi. 

9Ká yembá, ká ñgimó te yi mi ëiyma kiná pa duwá mámboñga káà, mi joñnama lalá 

kiná taká yaña na. Yasi wátá, komá mi ma nje duwá yasi te yi mámboñga lápá káà, á 

máäeyó nje juã, 

10á mi gwe mbá. Ëete, yasi te yi mámboñga lápá yi äaã nde, mumó äáêki ná joñgwá 

káà kpalma keló nde, mi sóêmbu sóñ, 

11káto máäeyó kwañma ná nje mámboñga yïù seäile ná mi, á máäeyó kwaã ná nje te 

yite yïù wo ná mi. 

12Ma ëete, mámboñga wuàla ká yi Njambiyá. Yasi háná te yi mámboñga lápá wátá 

wátá káà wuàla sendi ká yená. Yo ná ñgbeñ, yo sendi kimóte. 

13'Ma yite ka nde, kimó yasi ká njaã keló nde, mi kpaêl sañgwa ná sóñ? Ko mbát na. 

Yasi wátá, yo máäeyó kwaã ná nje kimó yasi ká yïù keló nde, mi gwaêki, náà máäeyó 

gbasi yotu ná nde, nyá gbate máäeyó. Kimó yasi ká yi mámboñga lápá káà punja nde, 

máäeyó kpakole. 

14Wusá ká kombile duwá nde, mámboñga wuàla ká Sisiñ Njambiyá. Ma ká äá mi, mi 

mbá mó te á äeñgwá äeya máwoäó máte yi mumó äá nó káà. Mi mbá bala máäeyó, 

15káto yasi te yi mi kelá káà, mi yeti ká äiye to te na. Ko mi ti keàl yasi te yi mi 

kwaëyá káà na, mi kpaàl keló yasi te yi mi äená káà. 

16Ma nda mi ká kpaló keló äeya yasi te yi mi yeti ká kwaëyá káà, temó mbá ká ndeyá 

mi. Mi ká jayá komáte nde, mámboñga kimó yasi. 

17Ma ëete, äeya yasi te yi mi kelá káà, yeti mi ná ñguru wombá kelá na, yo máäeyó 

máte yi ëiyá ká yotu mbá káà. 

18Mi duwaã nde, kiná kimó yasi wátá ná wátá ká yotu mbá na, yite nde, kumó ká móy 

mámbundó mámbá. Mi ná hál te yi keló kimó yasi, ko ëete, ëeti te yi keló nó yeti na. 

19Kimó yasi te yi mi kwaëyá, náà mi kel káà, mi yeti ká keló yo na. Ma, äeya yasi te 

yi mi äená káà, yo yite yi mi kpalá keló. 

20Ma ñgá mi kelá yasi te yi mi yeti ká kwaëyá káà, komáte, yeti se mi ná ñguru 

wombá kelá na, yo máäeyó máte yi ëiyá ká yotu mbá káà. 

21Mi ká äáñá ndana nde, yo ná wátá mboñga yi ká kpaló namó mi, yo nde, piñó te yi 

mi kwaëyá keló kimó yasi, yo ndi äeya yasi kpalá kwaã mbómbu. 

22Yo nde, ká temó mbá, mi ká jayá mámboñga má Njambiyá ná nyañgwá másosa, 

23yasi wátá, ká mádoku má yotu mbá, mi ká kpaló äáñá wátá mboñga dálá yi kelá 

másay káte. Mboñga te mbáte ká luã ëyambi ná mboñga te yóru yi ëyanó ëyembá jayá 

kó. Yo keàl sendi nde, mi ëïîy ndi bala kelna máäeyó te yi ëiyá ká mádoku má yotu 

mbá káà. 

24O ñgwátá ná mi wa! Nda ta joñgwá mi ká yotu te yiká yi äuã mi káè nó ká sóñ káà? 

25Wosoko ná Njambiyá, káto Yesus Krist te Nyañgwá Kumande wusu!... Ma ká kimó 

mátaká máte yi wulá ká ëyanó ëyembá ndana káà, mi bala mámboñga má Njambiyá. 

Yasi wátá, ká pay te yi mámbundó, mi bala kelna máäeyó. 

Rom 8 

1Ëete ndana, ko lápi tïù äaló ká to äotu äete äe ëiyá sañgwate äená äe Krist Yesus na, 

2káto ëeti te yi Sisiñ yi nyá kpasa joñgwá nyá äotu äete äe äá sañgwate äená äe Krist 

Yesus äaka ma soñá mi ká ëeti te yi kelna máäeyó náè yi sóñ. 

3Yo nde, mámboñga má Njambiyá tïì äá ná ëeti te yi keló ëete na, káto mátákó máte 

yi mumó nó káà kelma nde, mámboñga tïî äáki ná ëeti te yi kamá nyá na. Ëete, yasi te 

yi mámboñga tïì äá ná ëeti te yi keló, Njambiyá kpalma nje keló yo yïù njesá ñgbak 

ñgbak Mónó wená káto máäeyó má äomó. A njesa nyá ná tári te yi mámbundó nda 

wusá äotu äe máäeyó yïù pásó ná jósi máäeyó máte yi ëiyá ká yotu mumó káà, 

4náà wusá kel gba ñgbeñ mákele máte yi mámboñga máná lápá nde, há keêl káà. 

Wusá äotu äete äe joñna ndana äeñgwá yasi te yi Kimó Sisiñ kwaëyá káà yakama keló 

ëete, káto wusá ti joàñnañgwá se äeñgwá yasi te yi wusá ná ñguru wusu kwaëyá káà 

na. 

5Yo nde, mó te á joñna äeñgwá yasi te yi nyá ná ñguru wená kwaëyá káà nyáàki temó 

ká yasi te yi äomó kwaëyá káà. Yasi wátá, mó te á joñna äeñgwá yasi te yi Kimó Sisiñ 

kwaëyá káà nyáàki temó ká yasi te yi Kimó Sisiñ kwaëyá káà. 

6Nyána temó ká yasi te yi mumó ná ñguru wená kwaëyá káà keàl nde, a saêñgwañgwá 

ná sóñ. Ma yasi wátá, nyána temó ká yasi te yi Kimó Sisiñ kwaëyá káà nyáàki mumó 

kpasa joñgwá, keló nde, a joêñnañgwá ná tá. 

7Yo nde, mó te á nyá temó ká máyasi máte yi mumó ná ñguru wená kwaëyá káà, mó 

te pendó Njambiyá, káto a ká sáñá kiná keló yasi te yi mámboñga má Njambiyá lápá 

káà na. Ko a ti yaka keló yo na. 

8Njambiyá ti yaka äá ná másosa ná mó te á joñna mátu háná äeñgwá yasi te yi nyá ná 

ñguru wená kwaëyá káà na. 

9Ma ká yun, wuná ti joàñnañgwá se äeñgwá yasi te yi wuná ná ñguru wun kwaëyá káà 

na. Yasi wátá, wuná má joñna ndana äeñgwá yasi te yi Kimó Sisiñ kwaëyá káà, káto 

Sisiñ Njambiyá ká ëiyó pá wuná. Ma ñgá Sisiñ Krist ti ëiyá ká yotu mumó na, ko mó 

te yeti mó te wená na. 

10Ma ñgá Krist ëiyá pá yun, Sisiñ ná ká keló nde, wuná äáêki ná joñgwá, káto 

Njambiyá pásima nde, wuná má ná ñgbeñ ká mbómbu wená. Wuná ná joñgwá te, ko 

äákó nde, yotu te yi wuná nó káà yaêkañgwá sañgwa ná sóñ káto máäeyó. 

11Sendi, ñgá äá nde, Sisiñ te á womiya Yesus soñá ká njoka äemuñ kó ká ëiyó ká yotu 

yun gbate, yite nyá Njambiyá te á womiya Krist soñá ká njoka äemuñ kó ta keló sendi 

nde, máyotu mun yi sañgwa ná sóñ káà, äáêki ná joñ. A ta keló yo ná ëeti Sisiñ ná yi 

ëiyá pá wuná káà. 

12Wuná njóñ, nda yo ëete káà, wusá má ná pilo ká to, yo nde, wusá tïî joñnañgwá se 

äeñgwá yasi te yi wusá ná ñguru wusu kwaëyá káà na. 

13Ñgá wuná joñna äeñgwá yasi te yi wuná ná ñguru wun kwaëyá káà, yite wuná ta 

sañgwa ná sóñ. Yasi wátá, ñgá wuná si gwesá äeya máyasi máte yi wuná ëiki keló káà 

ná ëeti te yi Kimó Sisiñ, yite wuná ta juã. 

14Káto äomó háná äe Sisiñ Njambiyá kándá ná äo äaka äónó äe Njambiyá. 

15Yo nde, Sisiñ te yi Njambiyá nya wuná káà yeti ká keló nde, wuná ëïîy äebala, náà 

wuná nje ëiy ná wóã ká yotu na. Yasi wátá, Sisiñ te yi nyá nya wuná káà ká kpaló 

keló nde, wuná äáêki äónó äená. Sisiñ te ká nyá wusá ëeti te yi lápó kembiëya ká móy 

máñgwáta musu nde: 'Aba Da!’ 

16Kimó Sisiñ te ná ñguru wená ká kombile jayá lápó ná sañsañ nyá sisiñ su nde, wusá 

má gbate äónó äe Njambiyá. 

17Ma nda wusá má äónó äe Njambiyá káà, wusá ta äá sendi ná kimó máyasi máte yi 

nyá sima kombile tiká wusá káà. Siná äe Krist ta äá ná ñgaäiyá ká máyasi máte, káto 

siná äo háná ká sañgwa ná mábóná, náà wusá äá sendi ná máluksa siná äo. 

18Mi ká taká gba nde, mábóná máte yi wusá sañgwa nó muka káà ëeká ná mbát ká 

misi, ko há ti yaka yekó yo ná nyañgwá máluksa máte yi Njambiyá ta nyá wusá káà 

na. 

19Máyasi háná te yi Njambiyá kusuma káà ká laëye ná temó ná äak äak ñgimó te yi 

nyá ta teëye ná máluksa má äónó äená ká puyá káà. 

20Yo nde, Njambiyá kelma nde, máyasi háná te yi nyá kusuma káà kpaêl nje äá nda 

tumbul máyasi. Máyasi máte ná ñguru wan tïì kwaëyá nje äá ëete na. Yo Njambiyá 

pásá nde, yo njaêki nje äá ëete. 

21Ma ko ëete, Njambiyá äaã ná äiäina temó nde, wátá yesó a ta soñá máyasi máte yi 

nyá kusuma káà ká ëiyó bala te yi yo ëiki äó káà nje nyá yo máluksa äená äónó äená. 

22Ma wusá ká duwá nde, kandá yesó te yi Njambiyá ma kuàsu ná máyasi kumó muka 

máyasi háná te yi nyá kusuma káà ká njimó ñgwenjila nda yi nyari wa ná miõ káà. 

23Yo sendi nde, yeti ndi máyasi máte nyápó njimá ëete na. Yasi wátá, wusá äotu äete 

äe nyá kandima pa nyá wusá Sisiñ ná nda tómna äaka ká njimó sendi ëete ká móy 

mátemó musu yïù laëye ná ñgimó te yi nyá ta punjá teëye gbate nde, wusá má äónó 

äená, koló máyotu musu soñá ká móy mábóná. 

24Yo nde, Njambiyá sima joñgwá wusá. Yasi wátá, kumó ndana wusá ndi ká laëye ná 

äiäina temó nde, há ta äáñá yo gbate wátá yesó. Ñgá mumó si äáñá yasi te yi nyá äaã 

ná äiäina temó káte káà, ñge sendi yi nyá ta laëye káà? A tïì si äáñá yo. 'Ma, mumó ta 

káè ka sendi mbómbu yïù laëye äáñá yasi te yi nyá sima äáñá káà? 

25Ma ñgá äá nde, wusá ná äiäina temó ká yasi te yi wusá tïì pa äáñá káà, yite wusá ká 

keló tiñ te yi laëye äáñá yo. 

26Ëete sendi, Kimó Sisiñ ká kamá wusá ká mátákó musu, káto wusá yeti ká duwá nda 

yi wusá yaêkañgwá ñgwáta kimóte ná Njambiyá káà na. Yasi wátá, Kimó Sisiñ ká 

ñgwáta ná Njambiyá ká numbu su ná njim yasi te yi wusá tïù yaka pilá na. 

27Njambiyá, mó te á námbá yasi te yi ëiyá ká móy temó mumó kó ká duwá yasi te yi 

Kimó Sisiñ kwaëyá lápó káà, káto Kimó Sisiñ ká ñgwáta káto äotu äe Njambiyá 

äeñgwá yasi te yi Njambiyá kwaëyá káà. 

28Wusá duwaã nde, ká yi äotu äete äe kwaëyá Njambiyá äaka, máyasi háná te yi ëyaã 

äo, Njambiyá jaàya nde, yo ëyaêñ äo, náà äo sómbu mányóñó káte. Äotu äenóri, yo 

äaka äe nyá jeäama äeñgwá yasi te yi nyá sima pásó káà. 

29Yo nde, Njambiyá sima pásó nde, äotu äete äe nyá kikima si tóká äaka ta äá nda 

Mónó wená, na äá tomba móy ká njoka äuëya njóñ ná. 

30Ma äotu äaka äe nyá pásima nde, a ta keló ná äo ëete äaka, a jeäama sendi äo. Äo 

äotu äete äe nyá jeäama äaka, a pásima nde, äo má ná ñgbeñ ká mbómbu wená. Äo 

äotu äete äe nyá pásima nde, äo má ná ñgbeñ ká mbómbu wená äaka. A nya sendi äo 

máluksa. 

31Ma nda yo ëete káà, há ta nje lápó äa ná ñge? Nda Njambiyá ká kóñ su káà, nda 

yakama luã ëyambi ná wusá kó? 

32Gba nyá ná ñguru wená tïì kama ná ñgbak ñgbak Mónó wená na. Yasi wátá, a 

kañma nyá njesá nde, äo woêku nyá káto su háná. Ma nda yo äaã ëete káà, 'ná taàka 

ka nde, a ta ëiyó kiná nyá ka sendi wusá máyasi háná ná gbálate nda yi nyá nya ná 

wusá Mónó wená káà? 

33Nda yakama sómse äotu äete äe Njambiyá sima tóká äaka? Ko na, káto yo nyá, 

Njambiyá pásá nde, äo má ná ñgbeñ ká mbómbu wená. 

34Nda ta pásó lápi äaëyá ká to yan kó? Krist [Yesus], nyá ná ñguru wená gwaã, jekó 

kwaã kwañgó a womiya. A ká mbam äó Njambiyá, yo nyá ñgwáta sendi ná nyá káto 

su. 

35Ma ëete, nda yakama äaká njoka su siná äe Krist nde, a tïî kwaëyikwá se wusá kó? 

'Yo mábóná yakama äaká njoka su? 'Yo mápóku ho nyañgwá mábóná máte yi äomó 

yakama teëye wusá káà? 'Yo ëiyó nja ho mábukó? 'Yo yiña äeya yasi te yi yakama 

móndó wusá káà ho pásina ñgiñ su ná kafa? Ko na. 

36Yo nda yi yo kátinate ká mákana má Njambiyá nde: 'Kandá äemáñmáná kumó 

äekoko siná äe sóñ kol wátá káto yó. Äo äáàña wusá nda äesam äete yi äo äuã káè 

pásó ñgiñ yan äaka.’ 

37Ma yasi wátá, ká yinóri háná wusá ká lañsa kwaã to te jakimá mó te á kwaëya wusá 

kó. 

38Káto mi ká duwá gbate nde, kiná yaña wátá ná wátá yakama äaká njoka su siná äe 

Njambiyá nde, a tïî kwaëyikwá se wusá na. Ko sóñ ko joñgwá, ko äejaki äe Njambiyá 

ko äeya máyasi máte yi äá ná nyañgwá ëeti, ko máyasi máte yi yakama ëyaã ndana ho 

yi yakama ëyaã námánó, ko máyasi máte yi ná ñguñguëyá, ko máyasi máte yi ëiyá ká 

kwey ho yi ëiyá ká njiõ, kiná yaña wátá ná wátá te yi Njambiyá kusuma yakama äaká 

njoka su siná äe Njambiyá nde, a tïî kwaëyikwá se wusá na. A teëya wusá mákwaëya 

máte ná nje Nyañgwá Kumande wusu Krist Yesus. 

Rom 9 

1Yasi te yi mi ta lápó ndana káà, gbakasi, káto mi sañgwate siná Krist, ko mi ti keàl 

jaã na. Temó mbá ká lápó nyá mi nde, yasi te yi mi lápá káà, gbakasi, Kimó Sisiñ ká 

teëye ëete nyá temó mbá. 

2Yo nde: Mi ná nyañgwá ñgambi ká temó, sendi, mi ká kóla ká móy temó mbá kiná 

njena na. 

3Maà äáki nde, Njambiyá kïîtañgwá ná mi, äaká mi ná Krist kpaló joñgwá äemañ 

äembá, äotu äete äe siná äo kandó wátá äaka, ma mi yakama jayá. 

4Äo äotu äe kandó Isarayál. Njambiyá tókuma äo nde, äo njaêki nje äá äónó äená. A 

teëya äo máluksa máná, keló äuëya mbon äená äo. A nya äo mámboñga máná, teëye 

äo nda yi äo yaêkañgwá keló másay nyá nyá káà, kpo sendi kimó máyasi máte yi nyá 

ta keló nyá äo káà. 

5Njambiyá kwaëya nde, Abaraham äená äónó äená äáêki äesañmbambó äan. Krist 

sendi nday wan, a njaã jaëyá ká kandó ëyan. Krist lañsa máyasi háná, nyá Njambiyá. 

Há luêksa nyá kpo ná kpo, amán. 

6Mi ti láàpi nde, Njambiyá tïì tonjá yasi te yi nyá kpoma káà na, yo nde, ká kandó 

Isarayál yeti äo háná äá ñgbak ñgbak kandó Isarayál te yi Njambiyá tókuma káà na. 

7Ma ko äenday äe Abaraham, yeti äo háná nje äá ñgbak ñgbak äónó äená na, káto 

Njambiyá kpalma nje lápó nyá nyá nde: 'Ñgbak ñgbak äenday äó, yo äaka äe ta wulá 

ká mákiyó má Isak.’ 

8Njambiyá ká kwaëyá lápó komáte nde, yeti äenday äe Abaraham háná te äe jaëyá ká 

mánáti maka äá äónó äe Njambiyá na. Yasi wátá, yo ndi äaka äe jaëyá äeñgwá yasi te 

yi nyá kpo káà, yo äáte äe nyá lápá nde, äo äónó äená. 

9Ma Njambiyá lápima kpo nyá Abaraham nde: 'Mi ta äasiëye nje ndi ká kiya ñgimó te 

yókó, ká ñgimó te, Sara ta ja mónó mbam.’ 

10Yo nde, yo tïì äáñna ndi ká yi Sara nyápó na, yo äáñnama sendi ëete ká yi Rebeka. 

A tókuma móy ja äeadan. Äo háná yiäa wuàla ndi ká yi sañmbambó wusu Isak nyápó. 

11Yo nde, Njambiyá jeàäañgwá mó te yi nyá kwaëyá jeäa kó. A ti keàl yasi äeñgwá 

yiña kimó mákele má mumó na. Yasi wátá, a keàl máyasi äeñgwá yasi te yi nyá si kpo 

káà, tóká mó te yi nyá kwaëyá tóká kó. Yo ëete yi nyá lápima nyá Rebeka nde: 

'Tomba te ta wokuna ná ndámbi te.' Njambiyá láàpi yasi yinóri, yite äónó äete tïì pa 

jaëyá na. Yite teàëya nde, äo tïì pa keló yiña kimó yasi ho äeya yasi na. 

13Yo sendi nda yi yo kátinate ká mákana má Njambiyá nde, Njambiyá lápima nde: 

'Temó mbá äiyma Yakóp, tikó Eso.’ 

14Ma há yakama nje lápó äa ndana nde ñge? 'Há yakama lápó ka nde, Njambiyá keàl 

máyasi kótute? Ko mbát na, 

15káto a lápima nyá Móyisi nde: 'Mi gwaàki ñgwátá mó te yi mi kwaëyá gwe ñgwátá 

wená kó, keló ñgikwa ná mó te yi mi kwaëyá keló ñgikwa ná nyá kó.’ 

16Ëete, Njambiyá ti tóèka mumó, káto mó te ká kwaëyá yiña yaña, ho káto a ká 

wóndó äiriki ká yiña yasi na. Yasi wátá, a tóèka mumó ndi káto a ká kwaëyá gwe 

ñgwátá wená. 

17Ma, yo kátinate ká mákana má Njambiyá nde, Njambiyá lápima nyá Farawóñ nde: 

'Mi támbiëya wá kum ná gba to te. To te nde, mi ta kwaã ná nje keskere temó yó yïù 

teëye ná ñguñguëyá mbá, keló sendi nde, ëinó ëyembá wuêm sañgwá mánáti maka 

háná.’ 

18Ëete, Njambiyá gwaàki ñgwátá mó te yi nyá kwaëyá gwe ñgwátá wená kó, ëañgwá 

mátó má mó te yi nyá kwaëyá ëañgwá mátó máná kó. 

19Ndana, wá yakama lápó yari nde: 'Ñgá äá ëete, Njambiyá ta nje ndeyá sendi mumó 

káto ñge? Káto nda yakama ëiyó kiná keló yasi te yi nyá si pásó káà?’ 

20Ma mumó, wá yó äa nda, náà wá äoäi pitiëye yasi ká numbu Njambiyá? 'Mbe 

yakama lápó ka nyá mó te á wómma nyá kó nde: 'Káto ñge yi wá wómma mi ëeká 

káà?’ 

21'Mó wómna mbe yeti ná ëeti te yi keló yasi háná te yi temó ná kwaëyá ná yekó na? 

'A ti yaka äuã kiya mbóró yekó keló ná kpasa ñgárá ñgárá ëoñgo ho keló ná gbála mbe 

na? 

22Ma yo äáàña wá ká ñge, ñgá äá nde, Njambiyá kwaëya teëye ñgambi ná náè 

ñguñguëyá ná, kpaló gbisó äotu äete äe äaã nde, äo ta sañgwa ná ñgambi ná kwaã 

yambile äaka? 

23Ma ñgá äá nde, Njambiyá kelma ëete, a kwaëya teëye sendi nde, a ná máluksa kwaã 

to te. A ká kwaëyá kaäiëya máluksa máte äená äotu äete äe nyá gwaã ñgwátá wan 

äaka. A kikima si kombile äo, náà äo äá ná máluksa máná. 

24Yo wusá háná, äotu äete äe nyá jeäama äaka, yeti ndi ká njoka Äeyudán äepó na, 

yasi wátá, a jeäama sendi kumó ká njoka äotu äete äe yeti Äeyudán äaka. 

25Yo nda yi nyá lápima ká mákana má Ose nde: 'Kandó te yi mi tïì jeäa kwey nde 

kandó ëyembá káà, mi ta nje jeäa yo nde kandó ëyembá. Sendi, kandó te yi temó mbá 

tïì äiye kwey, mi ta nje jeäa yo nde sóñ temó mbá. 

26Ko ká mbáy te yi äomó ëikima lápó nyá äo nde: Äo yeti kandó ëyembá káà, äo ta 

nje jeäa äo nde: Äónó äe Njambiyá te á ná joñ kó.’ 

27Ká äá Esayi, a ká kembiëya lápó ká kasi kandó Isarayál nde: 'Ko nde, Äónó äe 

Isarayál maà äáki äuëyate nda másáy má mañ, ma Njambiyá ta joñgwá ndi äaña ká 

njokate, 

28káto Baba Mbokó ta tonjá máyasi háná te yi nyá lápima káà ká to mánáti kiná 

äukwá yaña na. A ta keló yo kiná kikó na.’ 

29Esayi lápima sendi ná mbómbu nde: 'Baba Mbokó te Sabawot kó maà ëiy kiná 

joñgwá äaña äenday äusu na, ma wusá má nda Sódóm, ma wusá ma giró muka nda 

Gómór.’ 

30Ma há yakama nje lápó äa ndana nde ñge? Yo nde, äotu äete äe tïì äá ká duwá 

Njambiyá äaka tïì nyá sosu yan yïù saã nde, Njambiyá páêsi nde, äo má ná ñgbeñ ká 

mbómbu wená na. Ko ëete, a pásima nde, äo má ná ñgbeñ ká mbómbu wená, káto äo 

tikima temó ká yená. 

31Yasi wátá, ká äá äotu äe kandó Isarayál, äo nya yan sosu yïù saã nje äeñgwa 

mámboñga má Njambiyá, na pási nde, äo má ná ñgbeñ ká mbómbu wená. Ko ëete, äo 

tïì kumá ká yasi te yi mámboñga diyá káà na. 

32Ma káto ñge yi äo tïì kumá ká yasi te yi mámboñga diyá káà? Yo káto äo ëikima 

taká yan nde, Njambiyá ta pásó nde, äo má ná ñgbeñ ká mbómbu wená ná nje kelna 

kimó mákele. Äo tïì taká nde, äo yaêkañgwá kwaã ná nje tikina temó ká yená na. 

Ëete, äo äomiya äaki ká Tarif1 te yi äaëyá mumó káà. 

33Yo nda yi yo kátinate ká mákana má Njambiyá nde: 'Äáña, mi ká kasá Tari te yi 

äomó äomiyá äaki káte káà ká Siyóñ, Mbató te yi ta äaëyá äomó. Mó te á tiká temó ká 

yi Mbató te, a tïù sañgwa ná njón na.' 

Rom 10 

1Wuná njóñ, yasi te yi mi górá ná temó mbá háná káà, yo nde, Äónó äe Isarayál njaêki 

ká yi Njambiyá, na joñgwá äo. Mi ká ñgwáta äuëyate ná Njambiyá ká to te, 

2káto mi duwaã tári yan. Mi ká lápó ká kasi yan nde, äo ká nyá sosu yan háná ká kelna 

Njambiyá másay. Yasi wátá, äo yeti ká duwá njómbó kelna másay máte na. 

3Yo káto äo yeti ká duwá nje te yi Njambiyá kwaã nó yïù pásó nó nde, mumó má ná 

ñgbeñ ká mbómbu wená káà na. Äo kpalma nyá sosu yïù saã nje te yi kusó nje te wan 

dálá. Ëete, äo tïì kwaëyá kwaã ná nje te yi Njambiyá kwaã nó kó na. 

4Yo nde, nda yi Krist sima nje káà, mámboñga máte yi Móyisi kátima káà yeti se ná 

ëeti te yi keló nde, mumó njaêki äá ná ñgbeñ ká mbómbu Njambiyá na. Ëete ndana, 

mumó háná á tiká temó ká yi Krist, Njambiyá ká pásó nde, a má ná ñgbeñ ká mbómbu 

wená. 

5Ma mó te á kwaëyá äá ná ñgbeñ ká mbómbu Njambiyá káto äeñgwa mámboñga kó, 

Móyisi kátima nde: 'Mó te á kelá máyasi máte yi mámboñga lápá káà ta juã ná nje te 

yite.’ 

6Mó te á kwaëyá äá ná ñgbeñ ká mbómbu Njambiyá káto tikina temó ká yená káà, yo 

kátinate ká mákana má Njambiyá nde: 'Wá tïî lápi ká móy temó yó nde: Nda ta äendó 

káè pálá ëyoäó kó?' Yite teàëya nde, yïù káè äuã Krist piyá nó. 

7Wá tïî lápi sendi nde: 'Nda ta piyá kumó ká ëya äemuñ kó?' Yite teàëya nde, yïù káè 

äuã Krist pundó nó ká njoka äemuñ. 

8Ma yasi wátá, mákana má Njambiyá láàpi äa nde ñge ká kasi te? Yo láàpi nde: 

'Málápi má Njambiyá má ká mbómbu wó, yo ká toñ ëyem ëyó, yo sendi ká móy temó 

yó.' Lápi te, yo kasi tikina temó ká yi Njambiyá te yi wusá pelá káà. 

9Yo nde, ñgá wá punjá lápó ná gbas gbas ná numbu yó nde, Krist nyá Nyañgwá 

Kumande, ñgá wá jayá ká temó yó nde, Njambiyá womiya nyá soñá ká njoka äemuñ, 

yite Njambiyá ta joñgwá wá. 

10Káto, yo ná nje tikina temó te yi wulá ndi ká móy temó mumó káà kelá nde, 

Njambiyá páêsi nde, a má ná ñgbeñ ká mbómbu wená. Sendi, yo ná nje jayna 

Njambiyá ná gbas gbas yi pundá ká numbu mumó káà kelá nde, Njambiyá joêñgwá 

nyá. 

11Yo nda yi yo kátinate ká mákana má Njambiyá nde: 'Mó te á tiká temó ká yená, a tïù 

sañgwa ná njón na.’ 

12Yo nde, Njambiyá yeti ká námbá nde, yókó Äeyudán ho yókó yeti Äeyudán na. Äo 

háná ndi ná kiya Kumande wátá á nyá äuëya kimó máyasi nyá äomó háná äe jeäa nyá 

äaka. 

13Káto, yo nda yi yo kátinate sendi ká mákana má Njambiyá nde: 'Mumó háná á ta 

jeäa ëinó Baba Mbokó, mó te ta juã.’ 

14Ma äo ta keló äa nan yïù jeäa ná nyá kiná pa tikó temó ká yená? Äo ta keló nan yïù 

tikó temó ká yená kiná pa wokó kasi ná? Äo ta keló sendi nan yïù wokó ná kasi ná 

kiná mumó ná pa pelá nyá äo? 

15Ma äotu äe pelnate ta wulá äa we kiná Njambiyá ná pa tomó äo kánjá? Yo nda yi yo 

kátinate ká mákana má Njambiyá nde: 'O mbári yaña yïù äáñá äomó ká káè lápó kimó 

mátomun!’ 

16Yasi wátá, äo háná tïì tiká temó ká Kimó Tom te na. Ma Esayi ná ñguru wená 

kombila lápó nde: 'Baba Mbokó, nda tikima temó ká yasi te yi wusá lápima káà?’ 

17Ëete, mumó tïùki temó ká tom, káto a pañma wokó. Ñgá mumó woká kasi Krist, yo 

káto äo pañma lápó nyá nyá. 

18Yasi wátá, mi ká kpaló diyá nde: Äo tïì woká ka Kimó Tom te? Jaã, äo kombila 

wokó, káto yo kátinate ká mákana má Njambiyá nde: 'Mán äotu äe pelma tom te 

sañgwa mánáti maka háná. Lápi te yi punduma ká numbu yan káà kaã kumó ká njena 

mánáti.’ 

19Yasi wátá, mi ká káè sendi mbómbu yïù diyá nde: Äotu äe kandó Isarayál tïì äiye ka 

to te kimóte? Ma Móyisi äaã bosa mumó yïù lápó nde, Njambiyá lápima nde: 'Mi ta 

keló nde, wuná äáêki ná nyañgwá temó suñgwá ná äotu äete äe yeti yiña kpasa kandó 

äaka. Mi ta keló nde, temó yun kwaêki suñgwá ná äotu äete äe kiná ëyanó äaka.’ 

20Esayi tiñma gba temó yïù lápó nde, Njambiyá lápima nde: 'Äotu äete äe tïì äá ká saã 

mi äaka dolma mi. Mi punja yotu nyá äotu äete äe tïì äá kwey ká diyá mi yaña äaka.’ 

21Ma ká kasi äotu äe kandó Isarayál, á nde: 'Mi jákiëya äó máñgimó háná kánjá äotu 

äe ëañna mátó, yasi wátá, äo sáñma yasi te yi mi ëikima lápó káà.' 

Rom 11 

1Ma mi ká diyá nde: Yite ka nde, Njambiyá payma äotu äe kandó te yi nyá tókuma 

káà? Ko mbát na. Káto mi ná ñguru wombá mónó kandó Isarayál. Mi nday Abaraham, 

mi mbo Báñjamáã. 

2Ko Njambiyá tïì payá äotu äená äe nyá kikima si tóká äaka na. 'Nduku, wuná ká 

duwá mbáy te yi lápá kasi Eli ká mákana má Njambiyá komá nyá sómsa äotu äe 

kandó Isarayál nyá Njambiyá káà? 

3A lápima nyá nyá nde: 'Baba Mbokó, äo sima wo äotu äe punja málápi mó, yañgile 

mámbáy máte yi äo ëiki nyá wá sadaka káte káà. Mi tikama ndana ndi mi nyápó, ma 

äo ká kwaëyá wo sendi mi.’ 

4Ma yasi wátá, Njambiyá yeñsama nde ñge nyá nyá? A yeñsama nde: 'Mi äakiëya 

äomó tomay yitan jó yiäa nde, äete äembá. Äo tïì kusá máäóñ ká mbómbu Bal kanó 

nyá na.’ 

5Yo sendi ndana ëete ká ñgimó te yókó. Njambiyá tókuma sendi äaña äomó ká njoka 

Äónó äe Isarayál, káto a ná ñgikwa. 

6A tókuma äo, káto a ná ñgikwa, yeti káto kimó mákele man na. A maà tóka äo káto 

kimó mákele man, yite, ma ñgikwa te yi nyá kelá káà yeti se ñgikwa na. 

7Ma há ta nje lápó äa ndana nde ñge? Yo nde, äotu äe kandó Isarayál tïì dolá yasi te yi 

äo nya sosu ká sañnate káà na. Yasi wátá, ndi äotu äete äe Njambiyá tókuma ká njoka 

yan äaka dolma ya te. Ká äá äari, äo njaã nje äá ná ëañna mátó. 

8Yo nda yi yo kátinate ká mákana má Njambiyá nde: 'Njambiyá kelma nde, ëyanó 

ëyan äáêki ná yeñgeleñ, keló sendi nde, äo tïî äáñnañgwá se na, äo tïî woku se páã na 

kumó muka.’ 

9Davit lápima sendi nde: 'Máëye máte yi äo ëye káà kpaêl nje äá nda póndó, yo äáêki 

nda liki pálá yan, náà äo äaêl, náà Njambiyá pónse äo äeñgwá yasi te yi äo yaêkañgwá 

sañgwa nó káà. 

10Misi man ëïîäinañgwá, ma äo má nje äáñna. Äo saêñgwañgwá ná mábóná máñgimó 

háná, mbanjó ná hak kiná máwáëya na.’ 

11Ma mi ká diyá nde: Ká yi äotu äe kandó Isarayál äomiya ná äaki káà, äo äomiya, 

náà äo äal ndi póká ná tómbómbó? Ko mbát na. Yasi wátá, äeya yasi te yi äo kelma 

káà kpalma keló nde, Njambiyá joêñgwá yiña mákandó, náà äotu äe kandó Isarayál 

nje góru äá ká jónja kimó tári te yi äotu äete äe yeti äotu äe kandó Isarayál njaã äá 

káte káà. 

12Ma ñgá äá nde, äeya yasi te yi äo kelma káà kpalma keló nde, Njambiyá nyáêki 

äuëya mákombila nyá äomó háná ká to mbokó, ñgá äá sendi nde, mbákó te yi äo 

äalma káà kelma nde, a nyáêki äuëya mákombila nyá yiña mákandó, 'yite, mákombila 

máte kina nje äá kpekum komá Njambiyá ta támbiëye äotu äe kandó Isarayál háná, 

kwaã joñgwá äo káà na? 

13Ndana, mi ká kwaëyá tapita nyá wuná, wuná äotu äete äe yeti äotu äe kandó Isarayál 

äaka. Gba mi mó tomun Njambiyá. A tomma mi kánjá ká gba yun, äotu äete äe yeti 

äotu äe kandó Isarayál äaka. Ëete, mi ná másosa ká másay máte yi mi kelá káà. 

14Mi ná másosa yïù keló másay máte, simande yo ta keló nde, äaña äomó ká njoka 

äotu äe kandó ëyembá ta góró äá ká jónja kimó tári te yi äari, náà Njambiyá joñgwá 

äo. 

15Ma ñgá äá nde, Njambiyá pañma payá äotu äe kandó Isarayál tikó ná nañ yïù 

jañgwá njoka ná äená äotu äe mánáti maka, 'yite yókiëya te yi Njambiyá ta yókiëye äo 

ná kókó njesá ká mbáy yan káà kina nje äá kpekum na? 'Yo kina äá nda yi mumó si 

gwe nje juã káà na? 

16Ma ñgá äo pásá mampa äuã bosa kum te kañá nyá Njambiyá, yite nde, äukwá te yiri 

háná má wokuna ná nyá sendi. Ñgá äo kañá njuku jeti nyá Njambiyá, yite nde, máäó 

máte má wokuna ná nyá sendi. 

17Äo pásima yiña máäó má oliviye te yi äo äá äákó kó soñá. Á äo nje káè äuã wá, wá 

äó oliviye te á lo tuku tuku kó nje ëakse ká mbáy yan, náà wá nje äá ná kimó njónju te 

yi wulá ká njuku oliviye te yi äo äá äákó kó. 

18Nda yi yo ëete káà, wá tïî äendiëya yotu ëuñgwá äeti ká mbómbu máäó má oliviye 

te yiri yi äo pásima káà na. Ma ñgá äá nde, wá ká äendiëye yotu, kanda duwá nde, yeti 

wá soäá njuku jeti na. Yasi wátá, yo njuku jeti soäá wá. 

19Wá yakama diyá nde: 'Njambiyá ti ma páàsi máäó máte yiri soñá, na nje äuã mi 

ëakse ká mbáy te na'? 

20IÕ, yo gbate ëete. Ma a pásima äo soñá, káto äo tïì tiká temó ká yená na. Ká äá wá, 

Njambiyá nya wá mbáy te, káto wá ká tikó temó ká yená. Ëete, wá tïî äáki ná mátaká 

máte yi äendiëya yotu na. Yasi wátá, kpaló kambó Njambiyá. 

21Káto nda yi Njambiyá tïì tiká ñgbak ñgbak máäó má jeti te káà, 'yo wá yi nyá ta nje 

tikó? 

22Ma dukwá nde, Njambiyá ná ñgikwa, a sendi ná nyanó ká yasi te yi nyá si pásó káà. 

A teëya nde, a ná nyanó ká yasi te yi nyá si pásó káà suñgwá ná äotu äete äe kelma 

äeya yasi äaka. Yasi wátá, a ná ñgikwa suñgwá ná wá, ñgá wá káè ndi mbómbu joñna 

yaka nó nde, a keêl ñgikwa ná wá. Ma ñgá ti äá ëete na, a ta pásó sendi wá soñá. 

23Ká yi äotu äe kandó Isarayál sendi, ñgá äo yókwá ná kókó tikó temó ká yi 

Njambiyá, yite a ta yókiëye äo, káto a ná ëeti te yi yókiëye äo ná kókó njesá ká mbáy 

yan. 

24Ká äá wá, äo pásima wá soñá ká ñgbak ñgbak mbáy yó ká njuku oliviye te á lo tuku 

tuku kó. Äo njaã äuã wá káè ëakse ká njuku oliviye te yi äo äá äákó kó, yite yeti 

ñgbak ñgbak mbáy yó na. Ñgá äá nde, tári yó ëete, 'suñgwa ná Äeyudán äo äe wulma 

ká njuku oliviye te yi äo äá äákó kó? 'Yan kina äá jáwnate äuëyate nde, Njambiyá 

yóêkiëya äo ëakse ká ñgbak ñgbak mbáy yan ká njuku oliviye yan na? 

25Ma wuná njóñ, mi yeti ká kwaëyá nde, wuná ndeêkimañgwá nyañgwá yasi ká yi 

Njambiyá sóëya mbómbu káà na. Wuná duêkwá yo, ma wuná má nje taká nde, wuná 

ná ëyanó. Yo nde, äaña äomó ká njoka äotu äe kandó Isarayál njaã keló ëaã mátó 

suñgwá ná Njambiyá. Äo ta keló ëaã mátó ëete káè nó mbómbu kumó ndi ká ñgimó te 

yi äomó háná äe Njambiyá tókuma äe yeti ká kandó Isarayál ta tikó temó ká yená. 

26Ëete, Njambiyá ta nje joñgwá ndiñgálá kandó Isarayál nda yi yo kátinate ká mákana 

má Njambiyá nde: 'Mó te á ta joñgwá äomó kó ta wulá Siyóñ nje nó. A ta soñá 

máäeyó má äenday äe Yakóp.’ 

27Yo kátinate sendi ká mákana má Njambiyá nde: 'Äáña, mbon te yi mi ta keló siná äo 

káà, yo nde, mi ta si soñá máäeyó man.’ 

28Ñgá wusá sambile misi äáñá nda yi äotu äe kandó Isarayál sáñma ná Kimó Tom 

káà, wusá maà lápó nde, äo äependó äe Njambiyá. Ma yo keàlnañgwá ëete yïù joñgwá 

ná wuná. Yasi wátá, ñgá wusá nje kpaló sambile misi yïù äáñá nda yi Njambiyá 

tókuma ná äo káà, wusá maà lápó komáte nde, Njambiyá ndi ká kwaëyá äo ná temó 

ná háná, káto a kpoma ëete nyá äesañmbambó äan Abaraham náè äónó äená. 

29Káto ñgá Njambiyá si nyá mumó mákombila ná gbálate ho ñgá nyá si jeäa mumó, 

na äá mumó wená, ko a tïù yókiëye se numbu ká kóñte na. 

30Wuná äotu äete äe yeti äotu äe kandó Isarayál äaka, wuná ná ñguru wun tïì wokuna 

kwey ná Njambiyá na. Ma ndana, Njambiyá kpalma nje gwe ñgwátá wun, káto äotu 

äe kandó Isarayál tïì wokuna ná nyá na. 

31Yo ndi sendi ëete ndana, äotu äe kandó Isarayál yeti ká wokuna ná Njambiyá na. Ma 

Njambiyá ká kpaló gwe ñgwátá wun, na nje gwe ñgwátá wan yáy nda yi nyá gwaã ná 

ñgwátá wun sendi káà. 

32Ëete, Njambiyá kelma nde, äomó háná äáêki bala ëañna mátó, na nje gwe äo háná 

ñgwátá. 

33O nyañgwá ñgikwa ná Njambiyá wa! O nyañgwá ëyanó ná nyá wa! O nyañgwá 

duwaã yasi sendi ná nyá wa! 'Mumó yakama duwá ka máyasi máte yi nyá pásá ká 

temó ná káà? 'Mumó yakama äiye ka to máyasi máte yi nyá kelá káà? 

34Gbate, yo nda yi yo kátinate ká mákana má Njambiyá nde: 'Nda ká duwá ëyanó 

Baba Mbokó kó? Nda äaã mó máñgitá wená wátá yesó kó? 

35Nda á kandima nyá nyá yiña yasi, na nje yókiëye sendi nyá mó te kó?’ 

36Yo nde, máyasi háná wuàla pálá yená. Yo nyá kelá nde, yasi háná ëïîy ndi ká mbáy 

te wená. Yo nyá namá máyasi háná. Äomó luêksa nyá kpo ná kpo, amán. 

Rom 12 

1Wuná njóñ, nda yi Njambiyá gwaã ñgwátá wusu ëete káà, mi ká kombile ñgwáta ná 

wuná nde: Ndana, wuná kaêña yotu yun náè joñgwá ëyun háná nyá Njambiyá nda 

sadaka, náà yo wokuna ndi ná nyá, na äá ná másosa káte. Kpasa kelna másay nyá 

Njambiyá te yi wuná yaêkañgwá keló, yo yite. 

2Wuná tïî äekiëyañgwá ná joñgwá äotu äe ñgimó te yókó na. Yasi wátá, wuná tïîki 

nde, Njambiyá sáênji ëyanó ëyun yïù nyá wuná jónja temó, náà wuná duwá námbá 

yasi te yi Njambiyá kwaëyá, yite nde, kimó yasi, yasi te yi nyá nyá másosa, yasi te yi 

ndi póká ná njololo ká mbómbu wená. 

3Ma káto ñgikwa te yi Njambiyá kelma ná mi káà, mi ká lápó nyá mumó háná ká 

njoka yun nde: Mumó tïî äáki ná mátaká máte yïù äendiëye yotu kwaã yiká yi nyá 

yaêkañgwá äá nó káà na. Yasi wátá, mumó háná äáêki ná mátaká máte yïù piëyá yotu 

ná, äeñgwá ndi tári ná, äeñgwá tikina temó te yi Njambiyá nya nyá káà. 

4Yo sendi ëete nde, yotu mumó ndi wátá. Yasi wátá, yo ná äuëya mádoku, ma misi 

másay man dálá dálá. 

5Ëete sendi, wusá ná äuyó, yasi wátá, wusá háná ñgbóèku äá ndi mumó wátá, káto 

wusá háná sañgwate siná äe Krist. Yo nde, äaka sañgwate äená äásó nda yi mádoku 

má yotu äá sendi sañgwate káà. 

6Ma Njambiyá nyáàki wusá máyasi dálá dálá nda yi nyá kwaëyá äeñgwá ñgikwa te yi 

nyá kelá ná mumó háná ká njoka su káà. Ëete, ñgá äá nde, Njambiyá nya mumó ëeti te 

yi punja málápi máná, yo kimóte nde, a keêl yo äeñgwá tikina temó te yi Njambiyá 

nya nyá káà. 

7Ñgá äá nde, Njambiyá nya mumó ëeti te yi kamna äásó, yo kimóte nde, a keêl yo nda 

yi nyá yaêkañgwá keló káà. Ñgá äá nde, a nya mumó ëeti te yi teëye äásó yasi, yo 

kimóte nde, a nyáêki sosu ná káte. 

8Ñgá äá nde, Njambiyá nya mumó ëyanó te yi nyána äásó ëeti ká temó, yo kimóte 

nde, a keêl yo. Ñgá äá nde, a nya mumó temó te yi kelna ñgay, yo kimóte nde, a keêl 

yo ná kimó temó. Ma ñgá äá nde, a nya mumó ëeti te yi ëiyó ná äásó, yo kimóte nde, a 

nyáêki sosu ná káte. Ñgá äá nde, a nya mumó temó te yi gwena äásó ñgwátá, yo 

kimóte nde, a kaêma äo ná másosa. 

9Mákwaëya mun tïî äáki ná likisi ká móyte na. Wuná äeên máäeyó nyá äó ká ëitá. 

Wuná nyáêki sosu yun háná ká kelna kimó yasi. 

10Wuná kwaêëyañgwá tandá yun nda äemañ. Wuná nyáêki sosu te yi jásina tandá yun. 

11Wuná nyáêki sosu ká másay tikó ëyám. Wuná keêl másay nyá Nyañgwá Kumande 

ná temó yun háná. 

12Wuná äáêki ná másosa, káto wuná ná äiäina temó ká yasi te yi Njambiyá sima kpo 

nyá wuná káà. Wuná gbïîsi sendi mábóná. Wuná keêl tiñ, nyá sosu ká máñgwáta káè 

nó mbómbu. 

13Wuná kaêma äotu äe Njambiyá ká máyasi máte yi äaná äo káà. Wuná saêñ nje te yi 

äuã äejáñgwá ná másosa ká mámbáy mun. 

14Wuná dïîya Njambiyá nde, a nyáêki mákombila nyá äotu äete äe teëye wuná 

nyañgwá mábóná äaka. A nyáêki äo mákombila. A tïî kitañgwá ná äo na. 

15Wuná soêsañgwá wuàná äotu äete äe ká móy másosa äaka. Sendi, wuná leêl wuàná 

äotu äete äe ká leló äaka. 

16Mátaká mun äáêki ndi wátá tandá yun. Wuná tïî nyáki temó ká nyañgwá máyasi na. 

Yasi wátá, wuná kpaêl nyá temó ká mónó máyasi. Mumó tïî taka ná ñguru wená nde, 

a ná ëyanó na. 

17Ñgá mumó kelá äeya yasi ná wá, wá tïî yókiëya sendi nyá nyá na. Wuná saêñ nje te 

yi keló kimó yasi te yi äomó háná ta jayá. 

18Ñgá yo yaka, maà äáki tandá te yun, ma wuná saàñ nje te yi joñna ná tá wuàná 

äomó háná. 

19Wuná njóñ, wuná sóñ temó mbá, yo kimóte nde, wuná ná ñguru wun tïî kundu äeya 

yasi te yi äomó kelá ná wuná káà na. Yasi wátá, wuná tïîki, náà Njambiyá woku 

ñgambi suñgwá ná äo. Káto nyá Baba Mbokó ká lápó ká móy mákana máná nde: 

'Mákundókó, yo yembá. Yo mi yókiëye ndi äeya yasi te yi äomó kelá káà nyá ndi äo. 

20Yasi wátá, ñgá mó pendó wó gwe nja, nyákó gba nyá máëye. Ñgá nyá gwe yásiëyá, 

nóè nyáêki nyá móróku. Káto ñgá wá kelá ëete, yo ta sana nyá äuëyate ká temó.’ 

21Wá tïî jaya nde, máäeyó naêm wá na, yasi wátá, kpaló keló kimó yasi yi namó ná 

máäeyó. 

Rom 13 

1Mumó háná yaêkañgwá tákwá to suñgwá ná äekum. Káto mumó wátá ná wátá ti 

yaka äá kum kiná nde, yo wuàla ká yi Njambiyá na. Káto äekum háná, yo Njambiyá 

támbiëye äo. 

2Ëete, ñgá mumó luã ëyambi suñgwá ná äekum, mó te ká sumó kol suñgwá ná yasi te 

yi Njambiyá sima támbiëye káà. Äotu äete äe kelá ëete äaka ta keló nde, jósi äaêl ká 

to yan ná ñguru wan. 

3Ñgá mumó joñna ná ñgbeñ, a tïù gwe wóã äotu äete äe kándá ná ëya äaka na. Ma ñgá 

mumó joñna kótute, a maà gwe wóã yan. Ñgá wá kwaëyá nde, wóã äekum tïî äiya wá 

na, keló kimó yasi, náà äo jay wá. 

4Káto äo gba äotu äe másay äe Njambiyá yïù kamá wá, náà wá joñna ná ñgbeñ. Ma, 

ñgá wá joñna kótute, nóè gwaêki wóã yan, káto yeti gbálate yi Njambiyá kañma ná 

kafa nyá äo káà na. Äo äotu äe másay äe Njambiyá, äo ká teëye nda yi Njambiyá 

kundá ná äeya yasi káà, teëye sendi ñgambi ná suñgwá ná äotu äete äe kelá kótu 

mákele äaka. 

5Ëete, mumó háná yaêkañgwá tákwá to suñgwá ná äekum, yeti ndi káto kambina 

ñgambi Njambiyá nyápó na, yo káto wuná duwaã ká móy temó yun nde, tákwa to 

ëete, yo kimóte. 

6Yo sendi káto te yite yi wuná gbo ná garama, káto äotu äete äe kelá say äoñnate äaka, 

yo Njambiyá támbiëye äo, náà äo tonjá say te kimóte. 

7Wuná gboêku máyasi máte nyá mumó háná te yi wuná yaêkañgwá gbo nyá nyá kó, 

gbo garama nyá mó te yi wuná yaêkañgwá gbo nyá nyá kó, gbo móni gbona lumó nyá 

mó te yi wuná yaêkañgwá gbo nyá nyá kó. Wuná kaêmbi mó te yi wuná yaêkañgwá 

kambó kó, sombile mó te yi wuná yaêkañgwá sombile kó. 

8Wuná tïî ëiy ná pilo mumó na. Siya pilo te yi wuná yaêkañgwá äá nó, yo ndi nde, 

wuná kwaêëyañgwá tandá yun káè nó mbómbu. Káto mó te á kwaëyá jakósó, mó te 

sima tonjá mámboñga má Njambiyá háná yi Móyisi kátima káà. 

9Ma mámboñga má Njambiyá láàpi nde: 'Kpá, wá tïî kel wanja na. Wá tïî woku mumó 

na. Wá tïî guäu na. Wá tïî góru yasi mumó na.' Ká mámboñga mánóri náè yiña 

mámboñga háná, njuku te yo ndi ká mboñga wátá nde: 'Kwaëyikwá móñ nda yi wá 

kwaëyá ná yotu yó káà.’ 

10Ko mákwaëya ti keàl äeya yasi ná jakósó na. Mákwaëya keàl nde, mumó toênjukwá 

mámboñga máte yiri háná. 

11Wuná saêñ nje te yi keló ëete, lañsa lañsañgwá, káto wuná ká duwá ñgimó te yi 

wusá ëiyá káte ndana káà. Yo ndana ñgimó te yi wuná yaêkañgwá jemiyá ká jakó yáy, 

káto ñgimó te yi Njambiyá ta joñgwá ná wusá siëyá nó káà sima wuta. Yo ti lóndó se 

nda kandá ká ñgimó te yi wusá kandima ná tikina temó ká yi Kumande Yesus káà na. 

12Tu ma kikó, misi ta äá ká pupó, ëete wusá tïîki mákele máte yi wusá ëikima keló ká 

yitil káà kpaló nje äuã májólá má ëyambi yi wusá ta luã ná ëyambi ká puyá. 

13Wusá joêñnañgwá ná ñgbeñ nda yi mumó yaêkañgwá joñna nó keló yasi ká puyá ná 

yesó káà. Wusá tïî ëyenañgwá kwaã to te ho gwe mánjam äeya gwenate na. Wusá tïî 

joñnañgwá ná sap sap keló mákele má mámi na. Wusá tïî kusu mátandó ká njoka 

äomó ho äá ná nyañgwá temó na. 

14Wuná tïî kel máyasi mánóri na. Yasi wátá, wuná jaêya nde, Kumande Yesus äáêki 

nda májólá má ëyambi máte yi wuná láñá káà. Wuná tïî nyáki sosu ká mátaká máte yi 

mumó äá nó yïù tonjá ná äeya máwoäó máná káà na. 

Rom 14 

1Ká yi mó te á tïì pa tikó temó ná ñgbik ká yi Njambiyá kó, wuná äoêñ nyá kimóte ká 

njoka yun kiná nyá máso wuàná äo ká máyasi máte yi nyá ná ñguru wená taká nde, yo 

ná ñgbeñ káà na. 

2Yókó ná äiäina temó nde, a yakama ëye ná máyasi háná lalá. Ma yóru á tïì pa tikó ná 

temó ná ñgbik ká yi Njambiyá kó nde, a ta ëye ndi ná gbála mányiñó. 

3Kpá, mó te á ëye máyasi háná kó tïî yálkwá mó te á ti ëyaàki kó na. Ma yóru á ti 

ëyaàki máyasi máte yite kó tïî lápinañgwá äeyate ná yóru na, káto Njambiyá sima äuã 

sendi nyá kimóte ká mbómbu wená. 

4Wá yó äa nda, náà wá lápina äeyate ná mó másay má äesa äete? Ñgá nyá kelá másay 

kimóte ho äeyate, yo äáàña ndi masa wená. Ma a ta keló másay kimóte, káto 

Nyañgwá Kumande yakama nyá nyá ëeti te yi keló ëete. 

5Yókó taàka ná nde, yiña máyesó kwaã äaña. Ma yóru nde, máyesó háná ndi wátá. Ma 

mumó háná ëïîy ná ñgbik ká mátaká máná ná ñguru wená. 

6Mó te á taká nde, yiña máyesó kwaã äásó kó taàka ëete yïù lukse ná Nyañgwá 

Kumande. Mó te á ëye máyasi háná kó ëyaàki lalá yïù lukse sendi ná Nyañgwá 

Kumande, káto a ká nyá Njambiyá wosoko ká yasi te yi nyá ëye káà. Ma yókó á ti 

ëyaàki yiña máyasi kó kïùy yïù lukse ná Nyañgwá Kumande sendi, káto a ká nyá 

Njambiyá wosoko ká yasi te yi nyá kiyá káà. 

7Yo nde, kiná mumó wátá ná wátá ká njoka su ká joñna, káto nyá ná ñguru wená ëiyá 

ná yotu ná na. Sendi, kiná mumó wátá ná wátá ká njoka su ká gwe, káto nyá ná ñguru 

wená ëiyá ná yotu ná na. 

8Káto ko nde, wusá äáêki ná joñ, wusá äáàki ná joñ yïù lukse ná Nyañgwá Kumande. 

Sendi, ko nde, wusá gwaêki, wusá gwaàki yïù lukse ná nyá. Ma ëete, ko nde, wusá 

äáêki ná joñ ko nde, wusá gwaêki, wusá woàkunañgwá ndi ná Nyañgwá Kumande. 

9Yo káto te yite yi Krist gwaã nje womiyá, na nje äá kumande äotu äete äe ma gwe 

náè äaka äe ndi ná joñ äaka. 

10'Ma wá njaàki nje lápina yó äeyate ná móñ káto ñge? Ho nde, 'yóru njaàki nje yáliyá 

äa mañ káto ñge? Yo nde, wusá háná ta támá yïù yeñsa lápi ká mbómbu Njambiyá 

komá nyá ta jóse wusá káà. 

11Yo nda yi yo kátinate ká mákana má Njambiyá nde: 'Mi Baba Mbokó, mi gbate ná 

joñ. Mi ká kombile lápó nde: Äomó háná ta kusá máäóñ ká mbómbu wombá. Mumó 

háná ta lápó ná numbu ná nde, mi Njambiyá.’ 

12Ëete, mumó háná ká njoka su ta pilá yasi te yi nyá kelma ká joñgwá ëyená káà ná 

ñguru wená nyá Njambiyá. 

13Ma nda yo ëete káà, äaka tïî lápinañgwá se äeyate ná äásó na. Yasi wátá, wusá kpaêl 

pásó nde, wusá tïî kel se yiña yasi te yi yakama äaëyá äenjóñ äusu ho jatiëye äo ká 

äeya nje na. 

14Siná Kumande Yesus sañgwate, ëete mi ká kombile duwá gbate gbate nde, yo kiná 

yaña wátá ná wátá yi ná sámbó káte na. Yo nde, yiña yasi njaàki nje äá ná sámbó, ñgá 

mumó ná ñguru wená taká nde, ya te ná sámbó. 

15Ma ñgá yiña máëye te yi wá ëye káà njañgwá temó móñ, komáte, wá yeti se ká 

joñna äeñgwá yasi te yi mákwaëya teëye káà na. Ëiyó ná sósó ká yasi te yi wá ëye yó 

lalá káà. Wá tïî kpal keló nde, mó te yókó yi Krist gwaã káto ná kó yaêmbila káto te 

na. 

16Ma yasi te yi wá äáñá yó nde kimóte káà tïî kpal keló nde, äomó taêpitañgwá äeyate 

káto te na. 

17Káto Kandó Njambiyá ti äáàña kasi máëye náè kasi hóäiya yiña yasi na. Yasi wátá, 

yo äáàña másay maka yi Kimó Sisiñ kelá ká joñgwá mumó káà. Yite nde, kelna ñgbeñ 

mákele, joñna ná tá wuná äásó náè ëiyó ná másosa. 

18Mó te á kelá másay nyá Krist ëete ná temó ná háná kó ká keló nde, Njambiyá äáêki 

ná másosa ná nyá, keló sendi nde, äomó jaêya nyá. 

19Ëete, há nyáêki sosu yïù saã nje te yi joñna ná tá tandá su, saã sendi nje te nde, äaka 

kaêma äásó, náà wusá ëóku ëókó ká nje Njambiyá káè nó mbómbu. 

20Ká kasi máëye, wá tïî äekiëya másay máte yi Njambiyá kelá ká temó mumó káà, 

káto yasi te yi wá ëye káà na. Yo gbate nde, máyasi háná pupunate kiná sámbó káte 

na. Yasi wátá, yo äeyate nde, mumó ëyaêki yiña yasi te yi yakama jatiëye jakósó ká 

äeya nje. 

21Gba kimó yasi, yo nde, wá tïî kel ko yiña yasi wátá ná wátá yi yakama jatiëye móñ 

ká äeya nje na, ko ëyena yiña mánjay ko hóäiya mánjam ko kelna yiña yasi dálá. 

22Ká yó, wá ká duwá yó nde, ká yite, wá ká keló yasi ná ñgbeñ ká mbómbu Njambiyá, 

ma äakiëya ndi yo yite ëete káè nó mbómbu ká njoka yó wuàná nyá. Yókó yi temó ná 

yeti ká ndeyá nyá ká ñgimó te yi nyá kelá yasi te yi nyá sima pásó káà ná gba másosa. 

23Yasi wátá, mó te á ëye yiña yasi nje äá ná máso ká temó ká yasi te yi nyá ëye káà 

äalma lápi ká mbómbu Njambiyá, káto a kiná äiäina temó ká yasi te yi nyá kelá káà 

na. Ma ko mumó keêl yasi te nda, ñgá nyá ti äá ná äiäina temó ká yasi te yi nyá kelá 

káà, yite a kelma máäeyó. 

Rom 15 

1Ma wusá äe má su ná ñgbiñgim ká nje Njambiyá äaka, wusá yaêkañgwá gbisó äotu 

äete äe tïì pa äá ëete äaka, kamá äo ká mátákó man. Wusá tïî sañ ndi yasi te yi nyá 

wusá äepó másosa na. 

2Mumó háná ká njoka su keêl yasi te yi nyá jakósó másosa yïù kamá ná nyá, na ëóku 

ëókó ká nje Njambiyá káè nó mbómbu, 

3káto Krist tïì saã nje te yi keló yasi te yi nyá nyá ná ñguru wená másosa na. Yasi 

wátá, a kelma nda yi yo kátinate ká mákana má Njambiyá ká kasi ná nde: 'Mándoy 

máte yi äomó toyma ná wá Njambiyá káà kpalma äaló ká to mbá.’ 

4Yo nde, máyasi háná te yi äo kandima kátó ká mákana má Njambiyá káà, äo káàti yo 

yïù teëye ná wusá máyasi, náà wusá äá ná äiäina temó ká yi Njambiyá. Äiäina temó te 

ta wulá ká kelna tiñ náè ká nyána ëeti ká temó te yi mákana má Njambiyá nyá wusá 

káà. 

5Njambiyá nyáàki äomó ëeti te yi äá ná tiñ ká máyasi. A ká nyá sendi äo ëeti ká temó. 

Njambiyá te á kelá ëete kó keêl nde, mátaká mun äáêki ndi wátá yïù joñna nó sendi 

wátá tandá yun nda yi Krist Yesus teëya wusá káà. 

6Yo keêlnañgwá ëete, náà wuná háná äá ndi temó wátá, äá ndi ñgiñ wátá yïù lukse ná 

Njambiyá te sañgwá ná Nyañgwá Kumande wusu Yesus Krist. 

7Ëete, äaka äoêñ äásó kimóte nda yi Krist äoñma sendi ná wuná kimóte káà. Wuná 

keêl ëete, náà äomó äáñ äesá Njambiyá. 

8Mi ká kombile lápó nde: Krist njaã äá mó másay má Äeyudán, kandó äotu äete äe 

pásina äaka. A kelma ëete yïù teëye nde, Njambiyá láàpi ndi gbakasi ká yasi te yi nyá 

si kpo káà. A njaã nje äá mó másay wan ëete, na tonjá náè máyasi máte yi Njambiyá 

kpoma nyá äesañmbambó äan káà. 

9Ma a njaã sendi, náà äotu äete äe yeti Äeyudán äaka lukse Njambiyá, káto a gwaã 

ñgwátá yan. Yo nda yi yo kátinate ká mákana má Njambiyá nde: 'Ëete, mi ta lukse wá 

siná mákandó má äotu äe mánáti maka. Mi ta jembina yïù sombile ná ëinó ëyó.’ 

10Yo sendi kátinate ká yiña mbáy nde: 'Wuná soêsañgwá, wuná mákandó má äotu äe 

mánáti maka háná. Wuná soêsañgwá wuàná äotu äe kandó ëyená.’ 

11Yo kátinate sendi womaña ká mákana má Njambiyá nde: 'Wuná mákandó má äotu 

äe mánáti maka háná, wuná luêksa Baba Mbokó. Äomó ká njoka mákandó háná 

luêksa nyá.’ 

12Esayi te mó punja málápi má Njambiyá ká lápó sendi nde: 'Wátá nday Isay ta ëyaã. 

Yo nyá ta támá ëiyó ná mákandó má mánáti maka. Äo ta äá ná äiäina temó ná nyá.’ 

13Njambiyá te á kelá nde, äomó äáêki ná äiäina temó ná nyá kó keêl nde, temó yun 

toêndu ná másosa ná sot. A keêl sendi nde, temó yun ëïîy ná tá ká máyasi háná, káto 

wuná ká tikó temó ká yená. A keêl ëete ná ëeti te yi Kimó Sisiñ, náà wuná äá ná 

äiäina temó ká yená kwaã to te. 

14Wuná njóñ, ká pay te yun, mi ná ñguru wombá ká kombile duwá nde, temó yun 

tondunate ná mátaká máte yïù keló kimó yasi. Sendi, wuná ká duwá máyasi má 

Njambiyá kumó njena, ëete äaka yakama nyá äásó máñgitá. 

15Ma ká yiña mámbáy, mi kátima lápina ná gbas gbas nyá wuná kiná sóëyá yaña na. 

Mi kelma ëete yïù gba ná ëyanó ëyun, náà wuná taki máyasi máte yi wuná sima si 

duwá káà. Mi kátima ëete káto ñgikwa te yi Njambiyá kelma ná mi káà. 

16A kelma nde, mi äáêki mó másay má Krist Yesus ká njoka äotu äete äe yeti 

Äeyudán äaka. Mi ká keló másay nda mó nyána sadaka nyá Njambiyá ká lápina Kimó 

Tom ná yi mi lápá káà, náà äotu äete äe yeti Äeyudán äaka nje äá nda sadaka te yi nyá 

Njambiyá másosa yi yakama ná nyá ná ëeti Kimó Sisiñ. 

17Ma ëete, mi yakama äá ná másosa ká másay máte yi mi kelá nyá Njambiyá káà, káto 

siná Krist Yesus sañgwate. 

18Yo nde, ñgá mi äoäá lápó yiña yasi, yo ndi yiká yi Krist kwañma ná mi yïù keló 

nde, äotu äete äe yeti Äeyudán äaka keêl ndi yasi te yi Njambiyá lápá káà. A kelma yo 

ná nje málápi máte yi mi ëikima lápó, ná nje máyasi máte yi mi ëikima keló káà. 

19A kelma sendi yo ná nje ñguñguëyá ná yi nyá punja ná nje kelna máyekambiyá, äuã 

kelna nyañgwá máyasi ná nje te yi Sisiñ [Njambiyá]. Ëete, mi pelma Kimó Tom 

äuëyate ká kasi Krist nyá äomó háná, ká mámbáy háná kandá Yerusalám káè nó pay 

Iliri. 

20Ma siya yasi te yi mi jeká góró, yo nde, mi láêpi Kimó Tom ká mbáy komá mumó 

tïì pa lápó ëinó Krist wátá yesó káà, ma mi nje äendiëye tuã ká gwaã mákol má tuã te 

yi wátá mumó sima támbiëye káà. 

21Yasi wátá, mi kpalma góró nde, yo äáêki nda yi yo kátinate ká mákana má 

Njambiyá nde: 'Äotu äete yi äo tïì lápá kasi ná wátá yesó nyá äo äaka ta duwá nyá. 

Äotu äete äe tïì woká kasi ná wátá yesó äaka ta wokó äiye to máyasi.’ 

22Yo yite petá mi nde, máñga äuëyate mi tïî kum káè äáñá wuná na. 

23Ma ndana, mi ma siëyá másay ká mánáti máte yi woñga. Másew sima äuyó, temó 

mbá ndi ná pápápá nde, mi káên äáñá wuná. 

24Mi ná äiäina temó nde, mi ta äáñá wuná komá mi ta káè ká Áspanyá káà. Mi ta 

kwañëye mónó ñgimó másosa siná wuná, náà temó mbá pa wáy birañ. Wuná ta kamá 

mi yïù káè tikiëye mi ká kándi te. 

25Ma ndana, mi ta pa káè kamá äotu äe Njambiyá äe ëiyá ká Yerusalám äaka. 

26Káto äekritán äete äe ëiyá ká mánáti má Maseduwan náè Akay äaka äáñma kimóte 

nde, äo ndáêm móni yïù kamá ná buka äomó ká njoka äotu äe Njambiyá äe ëiyá ká 

Yerusalám äaka. 

27Äekritán äete ná ñguru wan kwaëyá keló ëete suñgwá ná äari. Yo nde, äo 

yaêkañgwá kamá gba äo ëete, káto Äeyudán äete äe má äekritán äaka kamma äotu 

äete äe yeti Äeyudán äaka ná nje máyasi máte yi Kimó Sisiñ nyá mumó káà. Ëete, 

yakama sendi nde, äotu äete äe yeti Äeyudán äaka nyáêki äo máyasi máte yi yakama 

kamá äo ká joñgwá ëyan. 

28Ñgá mi siëyá mákele mánóri si káè tikiëye máyasi háná te yi äo ndámma káà, ma 

nje pása ná wári káè nó Áspanyá. 

29Mi duwaã nde, Krist ta tonjá mákombila ká kándi te yi mi ta káè wári káà. 

30Wuná njóñ, wusá ká tikó temó ká yi Nyañgwá Kumande wusu Yesus Krist. Sendi, 

Kimó Sisiñ ká keló nde, wusá kwaêëyañgwá tandá su. Ëete, mi ká kombile ñgwáta ná 

wuná nde, siná wuná äáêki sañgwate yïù ñgwáta ná Njambiyá ná temó su háná káto 

mbá, 

31ma mi nje sañgwa ná mábóná ká máäó má äotu äete äe tïì pa tikó temó ká yi 

Kumande Yesus ká Yuda äaka. Wuná ñgwáêtañgwá ëete, náà äotu äe Njambiyá äe 

ëiyá ká Yerusalám äaka jay máyasi máte yi mi ta káè tikiëye, yïù kamá ná äo káà. 

32Ëete, ñgá Njambiyá jayá, mi ta ëyaã wári ná másosa, komáte, mi maà pa wáëya ná 

tá siná wuná. 

33Njambiyá te á nyá táte kó ëïîy pálá wuná háná, amán. 

Rom 16 

1Mi ká kañá ëyómbu ëyusu Febe nyá wuná. A ká keló másay má diyakárá ká njóñ 

äotu äete äe tiká temó ká yi Kumande Yesus ká Káñkere äaka. 

2Mi láàpi ëete, náà wuná äuã nyá kimóte, káto wusá háná sañgwate siná äe Nyañgwá 

Kumande wusu. Wuná äoêñ nyá ëete nda yi äotu äe Njambiyá yaêkañgwá keló tandá 

yan káà. Wuná kaêma nyá máñgimó háná ká máyasi háná te yi ta kwaã nyá káà. Wuná 

keêl sendi ëete, káto a kamma äomó äuëyate, äuã mi ná ñguru wombá sendi. 

3Wuná nyáên mi Pirisil äená njoñó wená Akilas. Siná äo ñgbó keló másay nyá Krist 

Yesus. 

4Äo diyma sóñ yïù joñgwá ná mi. Yeti ndi mi nyápó ká nyá äo wosoko na, yasi wátá, 

mánjóñ má äotu háná äe tiká temó ká yi Kumande Yesus äe yeti Äeyudán äaka ká nyá 

sendi äo wosoko ëete. 

5Wuná nyáên sendi njóñ äotu äete äe tiká temó ká yi Kumande Yesus äe ëiki wesiëya 

kanó Njambiyá ká tuã ëyan äaka. Mi ká nyánó Epenát, sóñ temó mbá. Yo nyá äá bosa 

mó te á kandima tikó temó ká yi Krist ká Asi. 

6Wuná nyáên Mariya, a wónduma äiriki káto yun. 

7Wuná nyáên mi Anderonikus äená Yuniyas, siná äo kandó wátá. Siná äo ëiyma sendi 

ká jóäó. Äo ká jayá äo äuëyate ká njoka äotu äe tomun äe Nyañgwá Kumande wusu. 

Yo äo kandá tikó temó ká yi Krist ná mi. 

8Mi ká nyánó Ampiliyatus, sóñ temó mbá, wusá sañgwate siná äe Nyañgwá 

Kumande. 

9Wuná nyáên mi Urubáã, siná äo ñgbó keló másay nyá Krist. Wuná nyáên sendi mi 

Stakis, sóñ temó mbá. 

10Mi ká nyánó Apelás, a teëya gbate nde, a tikima temó ná ñgbik ká yi Krist. Mi ká 

nyánó sendi äotu äe tuã äe Aristobul. 

11Wuná nyáên mi Herodiyóñ, siná nyá kandó wátá. Wuná nyáên sendi äotu äe tuã 

Narisis. Äo sañgwate äená äe Nyañgwá Kumande. 

12Mi ká nyánó äeëyómbu äusu Tirifán äená Tirifos. Äo ká wóndó äiriki yïù keló ná 

másay má Nyañgwá Kumande. Mi ká nyánó sendi ëyómbu ëyusu Pársis, sóñ temó su, 

a jekima wóndó äiriki yïù keló sendi ná másay má Nyañgwá Kumande. 

13Mi ká nyánó Rufus, nyá kpasa mó te á äeñgwá Nyañgwá Kumande. Mi ká nyánó 

nyañgwá wená, a má nda nyañmbá sendi. 

14Wuná nyáên mi Asinkirit náè Filegón, nyánó sendi Hármás náè Patrobas äuã 

Hármas. Wuná nyáên sendi äenjóñ äusu äe joñna äená äo äaka. 

15Mi ká nyánó Filólógós náè Yuliya, nyánó sendi Nere äená ëyómbu ëyená. Mi ká 

nyánó Olimpas äuã äotu äe Njambiyá háná äe joñna äená äo äaka. 

16Wuná nyáênnañgwá tandá yun wusa nda äotu äe Njambiyá. Mánjóñ má äotu háná 

äe tiká temó ká yi Krist äaka ká nyánó wuná. 

17Wuná njóñ, mi ká kombile ñgwáta ná wuná nde: Wuná ëïîy ná sósó ná äotu äete äe 

luã ëyambi ná yasi te yi äenjóñ äusu teëya wuná ká kasi Krist káà. Äo ká keló nde, 

äomó äaêkañgwá, jatiëye sendi äo ká äeya nje. Wuná lóêndu ká káki yan. 

18Wuná ëïîy ná sósó ná äo, káto njál äomó nda äáte ti keàl másay nyá Krist te 

Nyañgwá Kumande wusu na. Yasi wátá, äo kpaàl saã ndi nje móy yan. Äo ká punjá 

kimó lápi ká kondó numbu, mbómbile äomó yïù seäile ná äotu äete äe yeti ká duwá 

njoka äeya yasi äaka. 

19Ká äá wuná, äomó háná sima duwá nde, wuná ká wokuna ká mán Nyañgwá 

Kumande wusu, ëete mi ná másosa ná wuná. Ká nje te yi kelna kimó yasi, mi góèru 

nde, wuná äáêki ná ëyanó te yi keló yo. Ma ká nje te yi kelna äeya yasi, wuná tïî nyáki 

äó káte na, wuná koênju yo. 

20Njambiyá te á nyá táte kó ta äá ká pósó Satan ká njiõ mákol mun. Nyañgwá 

Kumande wusu Yesus Krist keêl ñgikwa ná wuná. 

21Timóte, mó te yi siná nyá kelá say kó ká nyánó wuná. Likiyus náè Yasón äuã 

Sosipatár ká nyánó sendi wuná. Siná äáte ká kiya kandó wátá. 

22Mi, Tártiyus ká nyánó wuná, wusá sañgwate siná äe Nyañgwá Kumande. Mi mó 

mákáti má Pol, yo mi kátá mákana maka. A ëikima lápó, mi ká kátó. 

23Gayus, mó te yi mi Pol ya ká tuã ëyená kó ká nyánó wuná. Äotu äete äe ma tikó 

temó ká yi Kumande Yesus äaka káê ëiki wesiëya sendi ká tuã ëyená kanó Njambiyá. 

Erast te nyañgwá bañmasa te á äakiëye móni ká ëya waka kó ká nyánó wuná. Wusu 

mañ Kwartus ká nyánó sendi wuná.  

[24Nyañgwá Kumande wusu Yesus Krist keêl ñgikwa náè wuná.] 

25Wusá soêmbila Njambiyá. A yakama nyá wuná ëeti. A keàl yo ná nje Kimó Tom te 

yi mi pelá ká kasi Yesus Krist káà. Kimó Tom te ká punjá yasi te yi Njambiyá ma 

sóèëyukwá mbómbu kandá ká kandina mbokó másew másew káà. 

26Ma ndana, yasi te yi äotu äe punja málápi má Njambiyá kátima káà njaã punjá yasi 

ká yi äaã sóëyate mbómbu káà. Ëete, äo njaã äuã Kimó Tom te káè lápó nyá mákandó 

má äomó háná, náà äo duwá yo. Äo kelma ëete äeñgwá yasi te yi Njambiyá te á ëiyá 

kpo ná kpo kó pásima káà. Máyasi kwañnama ëete, náà äomó tiki temó ká yi 

Njambiyá, wokuna sendi ná nyá. 

27Siya Mó te á ná kpasa ëyanó, yo ndi Njambiyá nyápó. Luksa äáêki ná nyá kpo ná 

kpo ná nje Yesus Krist, amán. 

1 Kóráñt 

1 Kóráñt 1 

1Yo mi Pol, mi yi Njambiyá jeäama nda yi nyá kwaëya nde, mi äáêki mó tomun Krist 

Yesus, yo mi siná mañ wusu Sósitán  

2kátá mákana maka kánjá wuná njóñ äotu äete äe tiká temó ká yi Njambiyá ká Kóráñt 

äaka. Wusá káàti kánjá wuná äotu äete äe Njambiyá tókuma, äe ëiyá sañgwate ná 

Yesus Krist, wuná äe Njambiyá jeäama, náà wuná äá ndi äená äaka. Wusá káàti sendi 

kánjá äomó háná äe ëiyá ká mámbáy háná, äomó äete äe tuäá ëinó Nyañgwá 

Kumande wusu Krist Yesus te Nyañgwá Kumande wan náè wusu sendi. 

3Njambiyá Sañgwá wusu náè Kumande Yesus Krist keêl ñgikwa ná wuná, nyá sendi 

wuná táte. 

4Mi ká nyá Njambiyá wombá wosoko máñgimó háná ká kasi yun, káto ñgikwa te yi 

nyá kelma ná wuná ká ëiyó te yi wuná ëiyá sañgwate wuàná äe Krist Yesus káà. 

5Yo nde, Njambiyá tonja wuná ná mákombila ká máyasi háná ká málápi te yi wuná 

lápá náè ká nje duwaã yasi háná, káto wuàná äe Yesus Krist sañgwate. 

6Yo nde, Njambiyá tonja wuná ná máyasi máte, káto wuná jayma ná temó yun háná 

nde, lápi te yi äo wokuma nje lápó nyá wuná ká kasi Krist káà, gbakasi. 

7Ëete, ká ëiyó te yi wuná ëiyá káte ndana yïù laëye ná ñgimó te yi Nyañgwá Kumande 

wusu Yesus Krist ta punjá ná yotu káà, Njambiyá nya wuná máyasi háná te yi Kimó 

Sisiñ nyá mumó káà. 

8Yo ndi nyá ta keló sendi nde, wuná ëïîy ná ñgbiñgim kumó ká yesó siyna mbokó, náà 

wuná äá kiná mónó äeya yaña te yi äo yakama lápina ná wuná káte ká Yesó Nyañgwá 

Kumande wusu Yesus Krist na. 

9Njambiyá te á jeäama wuná, náà wuná ëiy sañgwate wuàná äe Mónó wená, Nyañgwá 

Kumande wusu Yesus Krist kó toànjukwá máyasi máte yi nyá si lápó káà. 

10Wuná njóñ, mi ká ñgwáta ná wuná ká ëinó Nyañgwá Kumande wusu Yesus Krist 

nde, lápi yun háná äáêki ndi wátá. Máäaka tïî äáñnañgwá ká njoka yun na, yasi wátá, 

wuná äáêki gba sañgwate, ëiyó temó wátá, äá sendi ná mátaká wátá. 

11Wuná njóñ, mi láàpi ëete, káto mi wokuma kasi yun ká numbu äotu äe tuã Kolowe 

nde, yo ná mátandó ká njoka yun. 

12Ma yasi te yi mi kwaëyá lápó káà, yo nde, ká njoka yun äaña nde: 'Mi 

woàkunañgwá mbá ná Pol.' Äaña nde: 'Mi woàkunañgwá mbá ná Apolos.' Äaña yan 

nde: 'Mi woàkunañgwá mbá ná Sefas.' Äaña sendi nde: 'Mi woàkunañgwá mbá ná 

Krist.’ 

13'Yite nde, Krist äakima ka yotu ná äaka? 'Yo ka Pol yi äo ñgbama ká kroa káto yun? 

Ho nde, ká yi äo tópuma ná wuná ká móróku káà, 'äo tópuma ka wuná ná ëinó Pol? 

14Mi ká nyá Njambiyá wosoko, káto ká njoka yun mi tïì tópá wátá mumó ká móróku 

na, soñá ndi Kiripus náè Gayus. 

15Ëete, mumó wátá ná wátá ti yaka lápó nde, äo tópuma wuná ká móróku ná ëinó 

ëyembá na. 

16Mi tópuma sendi äotu äe móy tuã Stefanas ká móróku. Ká kóñte, mi yeti ká duwá, 

ho mi tópuma sendi wátá mumó ká móróku na. 

17Yo nde, Krist tïì tomá mi yïù tópuna äomó ká móróku na. Yasi wátá, a tomma mi, 

náà mi nje lápi Kimó Tom. A tïì tomá mi, náà mi nje lápi ná nje jáñ ndapi te yi äomó 

na, kambó lápina kasi sóñ te yi Krist gwaã nó ká kroa káà má nje gwe ná gbálate. 

18Yo nde, äotu äete äe ta yambile äaka woàku yan lápina kasi sóñ Krist ká kroa nda 

aäalmba. Ma ká yusu, wusá äe ma juã äaka, kasi sóñ Krist ká kroa ná ñguñguëyá 

Njambiyá. 

19Yo nde, yo kátinate ká mákana má Njambiyá nde: 'Mi ta yañgile ëyanó te yi äotu äe 

ëyanó äá nó káà, soñá duwaã yasi te yi äotu äe duwaã yasi äá nó káà.’ 

20Ma ndana, nda äa ná ëyanó kó? Ma nda äa mó kátina máyasi kó? Ma mó jáñ duwaã 

lápi te yi ñgimó te yókó äa nda? 'Njambiyá tïì kelá ka nde, ëyanó te yi äotu äe mánáti 

maka kpaêl äá yasi aäalmba na? 

21Yo nde, ká máyasi máte yi Njambiyá kusuma yïù teëye nde, a ná ëyanó káà, äotu äe 

mánáti maka ná ëyanó te yan tïì äá ná ëeti te yi duwá Njambiyá ná nje máyasi máte 

na. Yo ëete yi Njambiyá äáñma kimóte yïù joñgwá äotu äete äe tiká temó ká yená 

äaka ná nje pelna Kimó Tom te yi wusá lápá káà. Kimó Tom te, äomó äáàña yan nde 

aäalmba. 

22Äeyudán ká diyá máyekambiyá, náà äo äáñ, ma Äegrák ká saã yan duwaã yasi. 

23Yasi wátá, ká äá wusá, wusá peàla su kasi Krist te yi äo ñgbama ká kroa kó. Ká yi 

Äeyudán, yo yasi te yi yakama jatiëye äo ká äeya nje, ma ká yi äotu äete äe yeti 

Äeyudán äaka, yo yasi aäalmba ká yan. 

24Yasi wátá, ká yi äaka äe Njambiyá jeäama äaka, ko Äeyudán ko Äegrák, ká yan, 

Krist ká punjá ñguñguëyá Njambiyá ná ëyanó ëyená, 

25káto yasi te yi Njambiyá kelá yi äomó äáñá nde aäalmba káà, yo yasi te yi lañsa 

ëyanó äomó. Sendi, yasi te yi Njambiyá kelá yi äomó äáñá nde, yo kiná ëeti káà, yo 

yasi te yi äá ná ëeti lañsa ëeti äomó. 

26Ma wuná njóñ, wuná saêmbila misi äáñá ná tári yun, wuná äotu äete äe Njambiyá 

jeäama äaka. Ká njoka yun kiná äuëya äomó káte ná ëyanó te yi wulá ká yi äotu äe 

mánáti maka na. Kiná äuëya ñgaäolo äomó ho äuëya äomó äe wulma ká móy tuã 

nyañgwá äomó na. 

27Yo nde, Njambiyá sawma máyasi má mánáti maka yi äomó äáñá nde aäalmba káà 

yïù wuñgwá ná äotu äe ëyanó. A sawma máyasi máte yi äomó äáñá nde, yo kiná ëeti 

káà yïù wuñgwá ná ëetina máyasi. 



350 

 

 
© 1999, Wycliffe Bible Translators. 

 

 
 

 

28A sawma máyasi má mánáti maka yi äomó äáñá nde, yo yeti yaña náè yiká yi äomó 

yáliyá káà. Yo máyasi máte yi äomó payá káà. A kpalma äuã yite yïù keló nde, 

máyasi máte yi äomó äáñá nde, yo ná ëeti káà tïî äáki se ná ëeti na. 

29A kelma ëete, ma mumó má nje äendiëye yotu ná ká mbómbu wená. 

30Ma yo Njambiyá kelá nde, wuàná äe Krist Yesus äáêki sañgwate. A kelma nde, 

Yesus Krist äáêki ëyanó ëyusu. A kwañma ná nyá yïù keló nde, wusá äáêki ná ñgbeñ, 

äá pupunate ká mbómbu wená, kwaã sendi ná nyá yïù koló ná wusá ká máäeyó musu. 

31Ëete, mákana má Njambiyá ká lápó nde: 'Mó te á kwaëyá lukse yotu, a luêksa yotu 

ndi ká yasi te yi Nyañgwá Kumande kelma káà.' 

1 Kóráñt 2 

1Ma wuná njóñ, ká yembá, ká yi mi kaã nó pá yun káà, mi tïì lápina ná yiña nyañgwá 

jáñ duwaã ndapi ho ná yiña nyañgwá ëyanó yïù kwañëye ná yasi te yi Njambiyá ma 

sóèëyukwá ná mbómbu káà nyá wuná na, 

2káto mi pásima nde, mi yeti ká kwaëyá duwá yiña yaña dálá ká njoka yun na, siya 

yasi te yi mi kwaëyá duwá, yo ndi Yesus Krist, lañsa lañsañgwá kasi ñgbana ná ká 

kroa. 

3Ma ëete, ká yi mi joñnama nó ná ñguru wombá ká njoka yun káà, mi äaã nda tákina 

mumó. Mi gwaã wóã ñgwañgwa. 

4Ká yi mi teëya náè ká yi mi pelma ná málápi má Njambiyá káà, mi tïì saã nje te yi 

ëalá äomó ná jáñ ndapi te yi wulá ká ëyanó äomó káà na. Yasi wátá, mi lápinama 

teëye nde, Kimó Sisiñ ná ñguñguëyá, 

5kambó tikina temó te yi wuná tiká ká yi Krist káà má nje wulá ná nje ëyanó äomó, 

náà yo wul ndi káto ëeti Njambiyá. 

6Yo nde, wusá ká teëye kasi ëyanó nyá äotu äete äe má äetomba ká nje te yi Sisiñ 

äaka. Yasi wátá, yeti ëyanó te yi wulá ká yi äotu äe mánáti maka ho ká yi äekum äe 

mánáti maka äe ta si kwaã námánó äaka na. 

7Wusá teàëya ëyanó Njambiyá yi mumó yeti ná ëeti te yi äiye to te káà. Yo ëyanó te 

yi nyá ma sóèëyukwá ná mbómbu yi nyá ma kïùki támbiëye, yite mbokó tïì pa kusuna 

na. A kelma ëete, náà wusá äá ná ñgaäiyá ká máluksa máná. 

8Kiná kum wátá ná wátá ká njoka äekum äe mánáti maka duwaã ëyanó te na. Yo nde, 

äo maà dukwá ëyanó te, ma äo tïì ñgba Nyañgwá Kumande te á ná máluksa háná kó 

ká kroa na. 

9Yasi wátá, yo kelnama nda yi yo kátinate ká mákana máná nde: 'Yasi te yi misi tïì 

äáñá ná toru náè yi mátó tïì woká ná toru, yasi te yi temó mumó tïì taká wátá yesó, yo 

yasi te yi Njambiyá kombila pá yi äotu äete äe kwaëyá nyá äaka.’ 

10Yo ndi wusá yi Njambiyá punja yo nyá wusá ná nje Sisiñ ná. Yo nde, Kimó Sisiñ 

Njambiyá ká námbá duwá máyasi háná, ko máyasi máte yi ëiyá sóëyate ná gból ká 

móy temó Njambiyá káà. 

11Ma mó te nda ká duwá yasi te yi ëiyá ká temó jakósó mumó kó? 'Yeti ndi sisiñ 

mumó ná ñguru wená ká duwá yasi te yi ëiyá ká móy temó ná káà na? Ëete sendi, kiná 

mumó wátá ná wátá ká duwá máyasi máte yi ëiyá ká móy temó Njambiyá na, soñá ndi 

Sisiñ Njambiyá nyápó. 

12Ká äá wusá, wusá tïì äuã su sisiñ te yi wulá ká yi äotu äe mánáti maka na. Yasi 

wátá, wusá äoñma su Sisiñ te yi wulá ká yi Njambiyá, náà wusá duwá máyasi máte yi 

Njambiyá nyá wusá ná gbálate káà. 

13Ma wusá ti láàpi yo ná ëyanó te yi äotu äe mánáti maka teëye káà na. Yasi wátá, 

wusá láàpi su yo ná ëyanó te yi Kimó Sisiñ teëye káà. Ëete, wusá ká teëye máyasi 

máte yi Sisiñ Njambiyá nyá äotu äete äe ná Sisiñ te äaka. 

14Yo nde, mó mánáti maka ti yaka jayá máyasi máte yi wulá ká Sisiñ Njambiyá na, 

káto ká yená, yo aäalmba. Sendi, a yeti ná ëeti te yi námbá duwá máyasi máte na, káto 

mumó duàkwá yo ná nje ëeti te yi Sisiñ. 

15Ma mó te á má ná Sisiñ Njambiyá kó yakama duwá máyasi háná. Yasi wátá, kiná 

mumó wátá ná wátá yakama duwá tári joñgwá mó te na. 

16Ma yo kátinate nde: 'Nda ká duwá ëyanó Baba Mbokó kó? Nda yakama kitá nyá 

kó?' Ma wusá su ná takina yasi te yi Krist. 

1 Kóráñt 3 

1Wuná njóñ, ká äá mi, ká yi mi lápinama nó nyá wuná káà, mi ti yaka lápina nda mi 

láàpinañgwá nyá äotu äete äe má ná Sisiñ Njambiyá ká yotu na. Mi lápinama nda mi 

láàpinañgwá nyá äotu äete äe äeñgwá máwoäó má mámbundó äaka. Ká joñgwá te yi 

wuná joñna nó wuàná äe Krist káà, mi lápinama nyá wuná nda mi láàpinañgwá nyá 

gbála äónósiká. 

2Mi nya wuná móróku máäári, náà wuná ëye. Mi tïì nyá wuná ëetina máëye na, káto 

ká ñgimó te yite, ma wuná ti yaka ëye yo na. Ma ko kumó ndana wuná ti yaka ëye yo 

na, káto wuná ndi äotu äete äe ká äeñgwá máwoäó má mámbundó. 

3Ñgá äá nde, nyañgwá temó náè mátandó ká äáñna ká njoka yun nda yi yo äáñna káà, 

'yite ti teàëya nde, wuná ndi äotu äete äe äeñgwá máwoäó má mámbundó na? 'Yo ti 

teàëya nde, wuná ká joñna äeñgwá yasi te yi äomó teëye káà na? 

4Ma ká ñgimó te yi yókó lápá nde: 'Mi woàkunañgwá mbá ná Pol,' yóru nde: 'Mi 

woàkunañgwá mbá ná Apolos,' 'yite ti teàëya nde, wuná ká joñna nda gbála äomó na? 

5Ma Apolos äa nda? Pol äa ná nda? Wusá háná yiäa ndi gbála äotu äe másay äe 

Njambiyá. Njambiyá kwañma ná wusá yïù keló nde, wuná tïîki temó ká yená. Mumó 

háná ká njoka su ká tonjá say te yi Nyañgwá Kumande nya nyá nde, a keêl káà. 

6Mi äaã mbá mó äánate, Apolos mó nyanja móróku káte. Ma yo Njambiyá kelá nde, 

yo joêñ. 

7Ëete, mó te á äá náè mó te á nyanje móróku káte kó, äo háná yiäa gbálate. Ma mó te 

á äá ná njuku másay máte háná kó, yo Njambiyá, nyá mó te á kelá nde, yo joêñ kó. 

8Mó te á äá äákó náè mó te á nyanje móróku nyanja káte kó ndi wátá. Mumó háná ta 

äá ná nduku másay máná äeñgwá misi másay máná. 

9Wusá ká keló másay siná äe Njambiyá. Wuná ñgwañ Njambiyá, wuná sendi tuã te yi 

Njambiyá sumá káà. 

10Mi ma támbiëye mákol má tuã nda kpasa mó sumna njumó äeñgwá say te yi 

Njambiyá tomma mi ná ñgikwa ná nde, mi njaêki keló káà. Ma ndana, mbaña ká káè 

mbómbu ná say äendiëyate. Yasi wátá, mumó háná ëïîy ná sósó ká kwaló äó másay 

máte yi nyá äendiëye ná tuã káte káà. 

11Mákol má tuã te yi sima támbiëya káà, yo Yesus Krist. Ëete, kiná wátá mumó á 

yakama nje támbiëye sendi wátá mákol má tuã dálá na. 

12Ma äaña ta äendiëye tuã káte ná lór, äaña ná äiõ sumba, äaña ná kpasa mátari, yi 

äaña ná májeti, yi äaña ná mánjoy ho ná mbóru ñgoñ. 

13Yasi wátá, äó másay má mumó háná ta pundó puyá ká nyañgwá yesó. Yesó te ëitá 

ta gbasó äó másay má mumó háná yïù teëye ná ëeti te. 

14Ká tuã te yi mumó njaã äendiëye ká gwáyaã mákol má tuã te yi sima támbiëya káà 

sumá kol ká ëitá, mó te ta äá ná nduku másay máná. 

15Yasi wátá, ká tuã te yi mumó njaã äendiëye káte káà si loló, mó te ta kópó nduku 

másay máná. Ndi nde, nyá ná ñguru wená ta juã, ma yo ta äá nda yi mumó diyá nó ká 

ëitá káà. 

16'Yite nde, wuná yeti ká duwá nde, wuná mbanjó Njambiyá na? 'Wuná yeti ká duwá 

ka nde, Sisiñ Njambiyá ká joñna ká yotu yun na? 

17Ñgá mumó äekiëye mbanjó Njambiyá, Njambiyá ta äekiëye sendi mó te, káto 

mbanjó Njambiyá tumbu, yo woàkunañgwá ndi ná nyá, ma mbanjó te, yo wuná. 

18Mumó tïî seäila yotu ná ná ñguru wená na. Ñgá wátá mumó ká njoka yun taká nde, 

a ná ëyanó nda yi äotu äe mánáti maka taká káà, a kpaêl äá nda lem ká misi má äotu 

äe mánáti maka, na nje äá ná kpasa ëyanó. 

19Káto, yasi te yi äotu äe mánáti maka taká nde, yo yasi ëyanó káà, yo ná yasi 

aäalmba ká misi má Njambiyá. Yo kátinate ká mákana má Njambiyá nde: 'Njambiyá 

ká kpaló keló nde, äotu äe ëyanó äeêäikwá ká mákele má likisi man.’ 

20Yo sendi kátinate ká yiña mbáy ká mákana má Njambiyá nde: 'Baba Mbokó ká 

duwá máyasi máte yi äotu äe ëyanó taká káà. A duwaã nde, yo háná gbálate.’ 

21Ëete, mumó tïî susula yotu ká mákele máte yi äomó yakama keló káà na. Mumó tïî 

kel ëete na, káto máyasi háná woàkunañgwá ná wuná. 

22Yo nde, ko Pol ko Apolos ko Sefas, ko máyasi háná te yi ëiyá ká mbokó, ko joñgwá 

ko sóñ ko máyasi máte yi káte ndana ko máyasi máte yi ta nje ká mátu máte yi 

mbómbu, 

23máyasi máte háná woàkunañgwá ná wuná, ma wuná woàkunañgwá yun ná Krist, 

Krist woàkunañgwá ná Njambiyá. 

1 Kóráñt 4 

1Ëete, mumó háná yaêkañgwá äuã wusá nda äotu äe másay äe Krist, nda äaka äe 

Njambiyá nya äo say äakiëya máyasi máná yi nyá ma sóèëyukwá ná mbómbu káà. 

2Ma yasi te yi äo diyá mumó háná á äá ná say äakiëya máyasi, yo nde, a nyáêki temó 

ná ká másay máná. 

3Ma ká yembá, ko wuná ko äotu äe mánáti maka jóêsa mi, yo yeti ká keló mi mónó 

yaña ná mbát na. Ko mi ná ñguru wombá yeti ká jóse yotu mbá na. 

4Yo nde, mi yeti ká duwá yiña äeya yasi te yi mi kelma káà na. Ko äákó ëete, yite yeti 

ká teëye nde, mi kiná májósó na. Ma mó te á jóse mi kó, yo ndi Nyañgwá Kumande 

nyápó. 

5Ëete, wuná tïî yañ jóse yiña yasi piñó te yi ñgimó tïì pa ëyaã na. Wuná laêëya kumó 

ká ñgimó te yi Nyañgwá Kumande ta nje káà. Yo nyá ta punjá máyasi máte yi ëiyá 

sóëyate ká yitil káà ká puyá. A ta gbasó mátaká máte yi mumó äá nó ká móy temó ná 

káà. Yo ká ñgimó te yite yáy yi Njambiyá ta äesá mumó háná äeñgwá äó másay máná. 

6Wuná njóñ, yiká háná yi mi lápima ká kasi mbá náè ká kasi Apolos káà, mi láàpi yïù 

kamá ná wuná, náà wuná äeñgwá joñgwá ëyusu yïù jeká ná kelna máyasi máte yi 

wusá lápá nó káà. Ma mumó tïî kel yiña yasi lañsa yiká yi yo kátinate ká mákana má 

Njambiyá káà na. Wuná tïî susula yotu káto wátá mumó yïù kpaló yáliyá ná mbaña 

na. 

7Káto nda lápá nyá wá nde, wá kwaã mbaña mumó? Yasi háná te yi wá äá nó káà, 

'yeti Njambiyá nyá wá na? Ma ñgá äá nde, Njambiyá nyá wá máyasi máte, káto ñge yi 

wá nje susule yotu nda äo tïì nyá wá nyákó káà? 

8Móy yun má ná ditó. Wuná má ná kusuku. Wuná má äekum tikó wusá. Mi 

kwaàëyikwá nde, wuná äáêki birañ äekum, náà wusá nam siná wuná. 

9Káto mi ká äáñá nde, Njambiyá kelma nde, wusá äotu äe tomun äená kpaêl äá njena 

äomó ká njoka äásó. A kelma nde, wusá kpaêl äá nda äotu äete yi äo luã ká gbágbá 

wo ká mbómbu äomó háná. Yo nde, ká to mbokó háná, ká mbómbu äejaki náè ká 

mbómbu äotu äe mánáti maka, wusá kpalma nje äá su nda yasi te yi äomó ñgbó kindó. 

10Wusá su äelem káto Krist, ma wuná yun ná ëyanó, káto wuàná äe Krist sañgwate. 

Wusá su ná tákó, ma wuná yun ná ëetó. Äo ká lukse yan wuná, ma wusá ká kpaló 

sañgwa su ná yáliya. 

11Ko kumó ndana wusá ká gwe nja, gwe yásiëyá, gwe ëiyó sókárá. Äo ká mándá 

wusá, wusá ká joñna kwey ná kwey. 

12Wusá ká wóndó äiriki keló másay ná máäó musu. Äo ká kita ná wusá, ma wusá ká 

kpaló nje ñgwáta su ná Njambiyá nde, a nyáêki äo mákombila. Äo ká teëye wusá 

nyañgwá mábóná, ma wusá ká kpaló disima. 

13Ko kumó ndana äo ká lápina äeyate ná wusá, ma wusá ká kpaló lápina su ná kimó 

temó nyá äo. Wusá má su nda ëyan te yi äo wómbile ká to mánáti káè liõ ká kundu 

káà. Wusá má su sendi nda sara mbaya ká misi má äomó háná. 

14Mi ti káàti máyasi maka kánjá wuná yïù nyá ná wuná njón na. Yo yïù kitá ná wuná 

nda äónó äembá, sóñ temó mbá. 

15Káto ko äeyekele nda äetomay äetomay maà njaki nje teëye kasi Krist nyá wuná, 

wuná kiná äuëya äesañgwá ká njokate na. Káto yo mi äá sañgwá wun ká joñgwá te yi 

wuàná äe Krist Yesus ëiyá sañgwate káà. Mi äáàki sañgwá wun ká ñgimó te yi mi 

äoñma ná Kimó Tom nje lápó nyá wuná káà. 

16Ëete, mi ká ñgwáta ná wuná nde, wuná keêl máyasi nda mi. 

17Yo yite kelá nde, mi toêm mónmbá Timóte kánjá wuná. Nyá sóñ temó mbá. Sendi, a 

nya sosu ná háná ká yi Nyañgwá Kumande. A ta keló nde, wuná taêka máyasi máte yi 

mi lápima nyá wuná ká joñgwá te yi mi joñna nó siná Krist káà. Yo yite yi mi teëye 

ká mámbáy háná nyá mánjóñ má äotu äete äe ma tikó temó ká yi Kumande Yesus 

äaka. 

18Äaña äomó ká njoka yun sosama, susule yotu taká nde, mi tïù nje äáñá se wuná na. 

19Yasi wátá, ñgá Nyañgwá Kumande jayá, mi ta nje äáñá wuná nádó. Yo komáte yáy 

yi mi ta äáñá, simande äo gbate ná ëeti, yeti ndi lápinate ná numbu na. 

20Káto Kandó Njambiyá, yo yeti ká gbála lápi te yi numbu na, yasi wátá, yo ká ëeti 

kelna mákele. 

21Náè nde, mi njaêki ná ñgbasi náè nde, mi njaêki ná mákwaëya náè tá lápi, wuná 

kwaàëyikwá nde, mi njaêki ná ñge? 

1 Kóráñt 5 

1Äomó ká ëiki lápó ká mámbáy háná nde, kelna máwanja ká kwañna äuëyate ká njoka 

yun. Ko ká njoka äotu äete äe yeti ká duwá Njambiyá äaka, yo yeti ká äáñna ëete na. 

Yo má nde, mumó ká joñna äená nya sañgwá wená. 

2Ma wuná ká kpaló susule yotu ká yite. Ma yo äáêki nde, wuná kpaêl kóla kpandó mó 

te á kelma mákele máte kó soñá ká njoka yun. 

3Ká äá mi, ko äákó nde, siná wuná yeti ká kiya mbáy na, wusá sañgwate ká pay te yi 

Sisiñ. Ká yembá, sima si pásó jósi mó te á kelma äeya mákele máte kó, ëeká nda mi 

wári siná wuná. 

4Komá wuná ta wesiëya ká kiya mbáy ná ëinó Nyañgwá Kumande wusu Yesus, siná 

wuná ta äá sañgwate ká pay te yi sisiñ, ñguñguëyá te yi Nyañgwá Kumande wusu 

Yesus ta äá ká mbáy te. 

5Komáte, ná wuná kïîn mó te nyá ká máäó má Satan, na äekiëye mámbundó máná, 

ëete Njambiyá ta joñgwá sisiñ ná ká Yesó Nyañgwá Kumande. 

6Ma susula yotu te yi wuná susule káà, kiná to te na. 'Wuná yeti ká duwá nde, ko 

mónó ñgaã ná mbát ká keló nde, mbóró mampa háná wuêëyukwá na? 

7Wuná má gbate jónja mbóró yasi, káto Krist te Mónó Sam Paska te yusu sima nyána 

ná sadaka. Ëete, wuná soêña njombu ñgaã, liõ ná nañ, náà wuná nje äá jónja mbóró 

yasi. 

8Ëete, wusá tïî kel jesó Paska te ná njombu ñgaã ho ná ñgaã te yi teëye äeya ëyanó ho 

kótu ëyanó na. Yasi wátá, wusá keêl yo ná mámampa máte yi kiná ñgaã káte káà, yite 

nde, ná pupuna temó náè gbakasi. 

9Ká móy mákana máte yi mi kátima kánjá wuná káà, mi lápima nde, wuná tïî kel 

kumbó wuàná äotu äe kelna máwanja na. 

10Ká kasi äotu äe kelna máwanja äete yi mi lápá nó äaka náè ká kasi äotu äete äe nyá 

temó ká máyasi, äuã kasi äotu äe ñgañgila yasi náè äaka äe kaná yiña máyasi tikó 

Njambiyá äaka, mi ti láàpi ná gbála äotu äe mánáti maka na. Káto maà äáki nde, mi 

láàpi ná äo, ma yite dïùya nde, wuná tïî ëiy se ká mánáti maka na. 

11Ma yasi te yi mi kwaëyá lápó nyá wuná káà, yo nde, ñgá mumó lápá nde, nyá mañ 

wun nje kpaló nyá äó ká kelna máwanja ho kpaló äá ná njañ sumba ho jekó nyá temó 

ká kanna yiña máyasi tikó Njambiyá, ñgá nyá ëiki lápina äeyate ná äásó ho äá mó 

gwena mánjam ho mó ñgañgila yasi, wuná tïî kel kumbó ko ëyena ná mbát wuàná njál 

äomó nda äáte na. 

12Ma yo äáàña mi ká ñge yi mi ta jóse ná gbála äomó? 'Yeti äenjóñ äun yi wuná 

yaêkañgwá jóse na? 

13Yo nde, ká yi gbála äomó, yo Njambiyá jóse äo. Wuná kpaêndi mó äeya mákele 

soñá ká njoka yun. 

1 Kóráñt 6 

1Ñgá wátá mumó ká njoka yun äá ná lápi suñgwá ná mañ, ñge kelá yi nyá miná misi 

äuã lápi te káè nó ká yi äotu äete äe yeti ká duwá Njambiyá kiná äuã yo káè nó ká yi 

äotu äe Njambiyá káà? 

2'Wuná yeti ká duwá nde, yo äotu äe Njambiyá ta jóse äotu äe mánáti maka na? Ñgá 

äá nde, yo wuná ta jóse äotu äe mánáti maka, 'suñgwa ná gbála mónó málápi? 'Wuná 

ti yaka jóse yite na? 

3'Wuná yeti ká duwá nde, wusá ta jóse äejaki na? Ñgá äá ëete, 'suñgwa ná málápi 

máte yi äáñá gbála máyasi má mánáti maka? 

4Ma ñge kelá nde, ká njál málápi ëete ëyaã ká njoka yun, wuná ká liõ njóñ äotu äete 

äe ma tikó temó ká yi Kumande Yesus kpaló kañá yo nyá gbála äomó nde, äo jóêsa 

káà. 

5Mi láàpi ëete, náà njón äiy wuná. 'Yite nde, ká njoka yun kiná mumó wátá ná wátá á 

ná ëyanó á yakama kombile lápi ká njoka njóñ ná na? 

6'Yo má nde, mañ äoàñ mañ káè nó ká yi äotu äete äe yeti ká tikó temó ká yi 

Njambiyá äaka? 

7Gbate, yiká yi wuná má ká äuã málápi mun káè nó ká mbómbu äomó káà ká teëye 

nde, wuná ma kópó nje. Ñgá mumó kelá yiña kótu mákele suñgwá ná wuná, káto ñge 

yi wuná ti kwaàñ lalá ëiyó ná sám káà? Káto ñge yi wuná ti tïùki lalá nde, äo 

wóêmbila máyasi háná ná mbul ká máäó mun káà? 

8Yasi wátá, yo wuná ká keló kótu mákele suñgwá ná äaña äomó, wómbile máyasi 

háná ká máäó má äomó. Ma mákele mánóri, wuná keàl háná suñgwá ná äenjóñ äun. 

9'Yite nde, wuná yeti ká duwá nde, äotu äete äe kelá yasi kótute suñgwá ná äásó äaka 

tïù äá ná mbáy ká Kandó Njambiyá na? Mumó tïî seäila yotu ná na. Ko äembam äete 

äe kiná äomari äe kelá máwanja äaka, ko äomari äete äe yeti ká mágwaki äe kelá 

máwanja äaka, ko äotu äete äe kaná yiña máyasi tikó Njambiyá äaka, ko äotu äete äe 

ká mágwaki äe kelá máwanja äaka, ko äembam äete äe ná tári äomari äaka, ko 

äembam äete äe ëiyá äená äásó äembam nda yi mbam ëiyá nó äená nyari káà, 

10ko äotu äe guäó, ko äotu äete äe nyá temó ká máyasi, ko äotu äe gwena mánjam, ko 

äotu äete äe lápina äeyate ná äásó äaka, ko äotu äe ñgañgila yasi, äotu äete háná tïù äá 

ná mbáy ká Kandó Njambiyá na. 

11Ma äaña ká njoka yun äaã kwey ëete. Yasi wátá, Njambiyá njaã weyá máäeyó mun 

tóká wuná pupuëye wuná pásó nde, wuná má ná ñgbeñ ká mbómbu wená. Yo 

kelnama ëete ná ëinó Kumande Yesus Krist náè ëeti te yi Sisiñ Njambiyá wusu. 

12Mi yakama keló yasi háná te yi mi kwaëyá, yasi wátá, yasi háná ti yaka kamá mi na. 

Mi yakama keló yasi háná te yi mi kwaëyá, yasi wátá, ká yembá, mi tïù jayá nde, yaña 

äïîya mi ná bala na. 

13Máëye njaàki, náà yo káè ká móy. Ma móy ëïùy yïù máëye, yasi wátá, Njambiyá ta 

keló nde, äo háná yiäa tïî äáki se na. Ndi nde, yotu ti ëïùy yïù kelna máwanja na. Yotu 

ëïùy yïù Nyañgwá Kumande, ma Nyañgwá Kumande ëiyá ná yotu mumó. 

14Njambiyá te á womiya Nyañgwá Kumande kó ta womiyá sendi wusá ná ñguñguëyá 

ná. 

15'Wuná yeti ká duwá ka nde, máyotu mun, yo mádoku má yotu Krist na? 'Mi ta nje 

äuã mádoku má yotu Krist, náà yo nje äá mádoku má nya máwanja? Ko na. 

16'Wuná yeti ká duwá ka sendi nde, ñgá mumó niñgwá nya máwanja, äená nyá má ndi 

gba ná kiya yotu wátá na? Yo ëete yi mákana má Njambiyá ká lápó nde: 'Äo háná yiäa 

ta kpaló nje äá ndi mbundó wátá.’ 

17Ma mó te á ëiyá sañgwate ná Nyañgwá Kumande, mó te ná kiya takina yasi wátá 

äená nyá. 

18Wuná kaêmbi kelna wanja. Kwaló äeya yasi háná te yi mumó yakama keló, yo yeti 

ká kpoká mámbundó máná na, yasi wátá, mó te á kelá wanja, a keàl äekiëye ná gba 

mámbundó máná. 

19'Wuná yeti ká duwá ka nde, máyotu mun, yo mbanjó Kimó Sisiñ te yi Njambiyá nyá 

wuná yïù joñna ká yotu yun káà na? Yeti wuná ëiyá ná máyotu mun na. 

20Káto Njambiyá kolma wuná ná sulna yasi, ëete wuná äaêkiëya máyotu mun yïù 

lukse ná Njambiyá. 

1 Kóráñt 7 

1Ndana, ká máyasi máte yi wuná kátima diyá ná mi káà, kimóte nde, mumó tïî kpoka 

nyari na. 

2Ma yïù kambó ná kelna wanja ná pam pam, yo dïùya nde, mumó háná äáêki ná nya 

te wená náè nyari háná äáêki ná njoñó te wená. 

3Mbam yaêkañgwá tonjá máyasi háná te yi mbam yaêkañgwá keló nyá nyari wená 

káà. Náè nyari keêl sendi ëete suñgwá ná njom. 

4Yeti nyari namá yotu ná ná ñguru wená na, yasi wátá, yo njom. Sendi, yeti mbam 

namá yotu ná ná ñguru wená na, yasi wátá, yo nyari. 

5Ká njoka mbam äená nyari, mbaña tïî kin jakósó ká tañ na. Ndi nde, wuná yakama 

ëiyó kiná sañgwa ká tañ, ñgá äá nde, wuná sima nyá ñgiñ te yi keló ëete kumó ká 

ñgimó te yi wuná pásima, náà wuná pa nyá sosu ká máñgwáta ná Njambiyá. Ká kóñte, 

náè wuná njaêki nje sañgwa ná kókó, kambó Satan má nje seäile wuná, káto wuná ti 

yaka disima ëiyó ëete káè nó mbómbu na. 

6Yiká yi mi lápá káà, mi láàpi lápó yïù kitá ná wuná, yeti ná nje te yi ëeti na. 

7Mi góèru nde, äomó háná ëïîy nda mi, yo nde, Njambiyá nya yasi dálá dálá yaka ná 

mumó háná, yókó ná yiká, ma yóru ná yiri. 

8Ká yi äotu äete äe kiná äomari ho äe kiná äembam äaka náè äekusó, mi ká lápó nyá 

äo nde, yo kimóte nde, äo ëïîy nda mi. 

9Yasi wátá, ñgá äo äáñá nde, äo ti yaka gbisima ëiyó ëete na náè äo keêl mágwaki, 

káto gwaki kimóte lañsa nde, mumó ëïîy nda mbiye máëuyó. 

10Ma ká yi äembam äete äe má ná äomari náè äomari äete äe má ká mágwaki äaka, mi 

ká kombile lápó nyá äo nde: Nyari tïî ëukwá ká äó njom na. Ñgá nyá ëuwá ká äó 

njom, a tïî kán se ká äó wátá mbam na, yasi wátá, a yókwá ná kókó nje doló njom 

kombile gwaki yan. Sendi, mbam tïî soña äó ná nyari na. Ma yeti mi lápá na, yo gba 

Nyañgwá Kumande lápá ëete. 

12Ndana, yo mi ká lápó ná ñguru wombá, yeti Nyañgwá Kumande na. Mi ká lápó nde, 

ká yi äenjóñ äusu äari, ñgá mbaña äá ná nyari kumó ndana nde, nya te tïì pa tikó temó 

ká yi Kumande Yesus na, ma ñgá nya te pásá nde, a ta káè mbómbu joñna äená nyá, a 

tïî soña äó ná nyá na. 

13Ñgá äá sendi nde, yo nyari äá ná mbam, kumó ndana nde, mbam te tïì pa tikó temó 

ká yi Kumande Yesus na, ma ñgá mbam te pásá nde, a ta káè mbómbu joñna äená 

nyá, nya te tïî kin njom na. 

14Yo nde, ñgá mbam tïì pa tikó temó ká yi Kumande Yesus na, Njambiyá ká pupuëye 

nyá káto nyari. Sendi, ñgá äá nde, nyari tïì pa tikó temó ká yi Kumande Yesus na, 

Njambiyá ká pupuëye nyá káto njom, káto ñgá yo ti kelna ëete na, yite äónó äete yi 

wuná ta ja äaka ta äá nda yasi mámi, ndi nde, ndana äo má pupunate. 

15Yasi wátá, ká yókó á tïì pa tikó temó ká yi Kumande Yesus kó pásá nde, a ká kwaã, 

na kwaêñ. Komáte, mó njóñ wun te á tikama kó, ko mbam ko nyari tïù ëiyó mákomó 

ká yite na. Njambiyá jeäama wusá, náà wusá joñna ná tá. 

16Nyari, 'yo ka wá ta joñgwá njoñó? Ma mbam, 'yo ka wá ta joñgwá nyari wó? Wá 

duwaã ná ñge? 

17Siya te ndi nde, mumó háná joêñnañgwá ká tári te yi Nyañgwá Kumande pásima 

káà, ká tári te yi Njambiyá dolma nyá káte ká ñgimó te yi nyá jeäama ná nyá káà. Yo 

yasi te yi mi kombile lápó nyá mánjóñ má äomó háná äe sima tikó temó ká yi 

Kumande Yesus. 

18Ñgá äá nde, Njambiyá jeäama mbam, yite äo sima pásó nyá, a ëïîy ndi ká tári te yite. 

Ma ñgá äá nde, a jeäama nyá, yite äo tïì pa pásó nyá na, a tïî njañgwá yotu yïù káè saã 

äomó nde, äo njaêki nje pásó nyá na. 

19Ko äo páêsi mumó ko äo ti pásá nyá, yinóri háná gbálate. Ma yasi te yi äá njukute 

ká máyasi mánóri háná, yo äeñgwa mámboñga má Njambiyá. 

20Mumó háná ëïîy ndi ká tári te yi Njambiyá dolma nyá káte ká ñgimó te yi nyá 

jeäama ná nyá káà. 

21Ñgá äá nde, wá äaã ká ëiyó bala ká ñgimó te yi Njambiyá jeäama ná wá káà, wá tïî 

njañgwá yotu yó na. Yasi wátá, ñgá wá kweëya nje te yi ëuwá ká ëiyó bala te, wá tïî 

ndekiëya na. 

22Káto bala háná te yi Nyañgwá Kumande jeäa, a soñma mbáte ká tári ëiyó bala. Yo 

sendi nde, mumó háná te yi Nyañgwá Kumande jeäa piñó te yi nyá yeti bala, mó te ká 

kpaló nje äá bala Krist. 

23Njambiyá kolma wuná ná sulna yasi. Wuná tïî kpal nje ëiyó bala äomó na. 

24Ma wuná njóñ, mumó háná ëïîy ndana ká káki Njambiyá äeñgwá ndi tári te yi 

Njambiyá dolma nyá káte ká ñgimó te yi nyá jeäama ná nyá káà. 

25Ma ndana, ká yi äembam äete äe tïì pa duwá äoma náè ká yi äindi äomari, Nyañgwá 

Kumande tïì nyá mi yiña mboñga te yi lápó ká kasi yan na. Yasi wátá, mi ta lápó 

yembá nda yi Nyañgwá Kumande teëya ñgikwa ná pá yembá nde, äomó nyáêki temó 

ká yasi te yi mi lápá káà. 

26Pá yan, mi äáàña kimóte nde, mbam tïî äoñ nyari na, a ëïîy kó káto mánjañgwá máte 

yi ëyaã ndana káà. 

27Ñgá äá nde, wá má ná nyari, wá tïî sañ nde, wuná waênjañgwá se na. Ñgá äá nde, 

wá tïì pa äá ná nyari na, wá tïî sañ nje te yi äá nó na. 

28Yo nde, ñgá wá äuã nyari, wá tïì kelá yiña äeya yaña na. Sendi, ñgá nya te á ndi 

äindi te kó káè mágwaki, a tïì kelá yiña äeya yaña na. Yasi wátá, mi láàpi yiká káto 

mábóná máte yi äotu äete äe kelá mágwaki ta sañgwa nó ká joñgwá ëyan káà. Ma mi 

yeti ká kwaëyá nde, wuná saêñgwañgwá ná mábóná máte na. 

29Ma wuná njóñ, yasi te yi mi kwaëyá lápó káà, yo nde, ñgimó má kumte. Kandá 

ndana äaka äe ná äoma äaka ëïîy nda äo kiná äoma na. 

30Äotu äete äe ká leló äaka ëïîy nda äo yeti ká leló na. Äotu äete äe ká sosa äaka ëïîy 

nda äo yeti ká sosa na. Äaka äe ëiki äómó máyasi äaka soêña temó ná sap ká máyasi 

máte. 

31Ma äotu äete äe joñna ná máyasi má mánáti maka äaka ëïîy nda äo ti joàñnañgwá ná 

yo na, káto yasi háná te yi äáñna ká mánáti maka káà ká kwaã kwañgó. 

32Mi láàpi ëete, káto mi góèru nde, wuná tïî gwaki kañ yaña na. Mó te á kiná nyari kó 

ká nyá ëyanó ëyená háná ká másay má Nyañgwá Kumande, taká yasi te yi nyá 

yaêkañgwá keló, náà Nyañgwá Kumande äá ná másosa ná nyá. 

33Ma mó te á má ná nyari kó ká nyá ëyanó ëyená háná ká máyasi má mánáti maka, 

taká yasi te yi nyá yaêkañgwá keló, náà nyari äá ná másosa ná nyá, 

34yite, mátaká má mbam má yiäa. Nya te á yeti ká gwaki kó ho nya te á ndi äindi te kó 

ká nyá ëyanó ëyená háná ká másay má Nyañgwá Kumande, náà yotu ná náè mátaká 

máná háná äá pupunate. Ma yókó á má ká gwaki kó ká nyá ëyanó ëyená háná ká 

máyasi má mánáti maka, taká yasi te yi nyá yaêkañgwá keló, náà njom äá ná másosa 

ná nyá. 

35Mi láàpi lápi ká yïù kamá ná wuná, yeti äoñna kól nyá ká ñgiñ yun na. Yo nde, mi 

láàpi yasi te yi ta äá kimóte pá yun yi ta keló nde, wuná ëïîy gba sañgwate wuàná äe 

Nyañgwá Kumande kiná yaña te yi yakama nje koäá sendi wuná soñá na. 

36Ñgá mumó äáñá nde, yo äeyate, káto ñgóndu wená ma jekó ëiyó äindi te, ñgá nyá 

kwaëyá kánjá nyá ká gwaki, na keêl nda yi nyá kwaëyá, a tïì kelá äeya yaña ká yite 

na. 

37Ma ndi nde, mó te á pásá nde, a ta äakiëye ñgóndu wená äindi te kó ká keló kimóte, 

ñgá äá nde, a pásima ëete ndi ñga wátá ná sat kiná äá yi maló na. Ñgá äá nde, yo 

wuàla ká kwaëya te yená, ká móy temó ná, yite kimóte. 

38Ëete, mó te á kánjá mónó ká gwaki kó ká keló kimóte, ma yókó á äakiëye nyá äindi 

te kiná kánjá nyá ká gwaki kó ká keló kimóte kwaã yóru. 



360 

 

 
© 1999, Wycliffe Bible Translators. 

 

 
 

 

39Nyari ta ëiyó sañgwate äená njom piñó te yi mbam ndi ná joñ káà. Yasi wátá, ñgá 

sóñ äuã mbam, nyari yakama káè ká äó mbam te yi nyá góruma. Ndi nde, mbam te 

äáêki mó te á sima tikó temó ká yi Kumande Yesus. 

40Ma ká yembá, mi äáàña nde, ñgá nyá äóná ëete kiná káè se ká äó wátá mbam na, a 

ta joñna ná tá. Mi taàka nde, mi sendi, mi gba ná Sisiñ Njambiyá. 

1 Kóráñt 8 

1Ndana, ká kasi mánjay máte yi äo si äuã keló ná sadaka nyá äaña äenjambiyá káà, 

wusá duwaã nde, wusá háná äotu äe duwaã yasi. Duwaã yasi ká keló nde, mumó 

äeêndiëya yotu, ma mákwaëya keàl nde, wusá ëóêku ëókó ká tikina temó te yi wusá 

tiká ká yi Njambiyá káà. 

2Ñgá wátá mumó taká nde, a ká duwá yaña, a duêkwá nde, a tïì pa duwá kpasa 

duwaãte na. 

3Yasi wátá, ñgá mumó kwaëyá Njambiyá, komáte, Njambiyá duwaã nyá. 

4Ëete, ká kasi ëyena mánjay máte yi äo äuã keló ná sadaka nyá äaña äenjambiyá káà, 

wusá ká duwá nde, yasi háná te yi mumó kaná ká to mbokó tikó Njambiyá káà, 

gbálate. Yo nde, kpasa Njambiyá ndi wátá ná wátá kiná mbaña se na. 

5Ñgá äá nde, yo ná yiña máyasi máte yi ëiyá ká kwey náè ká mánáti yi äo jeäa nde 

äenjambiyá nda yi yo gbate ná äuëya äenjambiyá náè äuëya äekumande káà, 

6pá yusu, há duwaã nde, Njambiyá ndi wátá ná wátá. Yo Da te á kusuma máyasi háná 

kó. Wusá joàñnañgwá wokuna ná nyá. Sendi, wusá ndi ná Nyañgwá Kumande wátá 

ná wátá, yo Yesus Krist te yi Njambiyá kwañma ná nyá yïù kusó ná máyasi háná kó. 

Njambiyá kwañma sendi ná nyá yïù kusó ná wusá. 

7Yasi wátá, yeti äomó háná duwá máyasi mánóri na. Äaña äomó sima yila ná kasi 

kanna yiña máyasi tikó Njambiyá. Yo má nde, ñgá äo ëye mánjay máte yi äo kelá ná 

sadaka nyá yiña máyasi káà, ká temó yan ëeká nda äo kelma yiña yasi te yi nyá 

sámbó, káto temó yan tákinate. 

8Ma yo kiná wátá kwaló máëye yi kelá nde, Njambiyá jaêya wusá na. Ko há ëyaêki, 

yo yeti ká kamá wusá yaña ká mbómbu wená na. Ko há tïì ëye, yo yeti ká soñá sendi 

wusá yaña na. 

9Yasi wátá, wuná ëïîy ná sósó, kambó tári te yi wuná sima tóká káà má nje jatiëye 

tákina äomó ká äeya nje. 

10Yo nde, ñgá mó te á ná tákina temó kó äáñá gba wá, wá mó te á ma duwá máyasi 

máte kó ká ëiyó ëyena ká mbanjó komá äomó kaná äaña äenjambiyá káà, 'yo tïù nyá 

mó te ëeti te yi ëye mánjay máte yi äo kelá ná sadaka nyá äaña äenjambiyá káà na? 

11Ñgá äá ëete, mó te á ná tákina temó kó, móñ yi Krist gwaã káto ná kó ta yambile, 

káto duwaã yasi te yi wá nó ká máyasi máte káà. 

12Ma äeya yasi te yi wuná kelma ëete yïù kómbá ná temó äenjóñ äun yi ndi tákinate 

káà, wuná keàl yo ná Krist. 

13Ëete, ñgá äá nde, yiña máëye máte yi mi ëye káà yakama jatiëye mañ mbá ká äeya 

nje, ko mi tïù ëye se yo wátá yesó na, kambó yo má nje jatiëye nyá ká äeya nje. 

1 Kóráñt 9 

1'Yeti ka mi ëiyá ná yotu mbá na? 'Mi yeti ka mó tomun Yesus na? 'Mi tïì äáñá ka 

Nyañgwá Kumande wusu Yesus ná misi mámbá na? Yasi te yi teëye másay máte yi 

mi kelma nyá Nyañgwá Kumande káà, 'yeti wuná na? 

2Ñgá äá nde, äaña äomó ká lápó nde, mi yeti mó tomun wená na, ká yun birañ, mi mó 

tomun wená. Káto yasi te yi teëye nde, mi ká keló másay má mó tomun káà, yo wuná, 

káto wuàná äe Nyañgwá Kumande sañgwate. 

3To te yi mi sumá kol yeñsa lápi nyá äotu äete äe lápina äeyate ná mi äaka, yo nde: 

4'Wusá ti yaka ëye ho hóäiye yaña ká másay máte yi wusá kelá káà na? 

5'Wusá ti yaka äuã sendi wátá nya te á ma yeñsa temó jayá Njambiyá ná mágwaki káè 

nó ká mámbáy háná nda yi äaña äotu äe tomun äe Nyañgwá Kumande náè äemañ 

äená náè Sefas kelá káà na? 

6'Yite nde, ndi siná Barnabas äepó yaêkañgwá keló másay ndi ná máäó musu? 

7Yo sója te nda á káè ëyambi, a maà nje gbo yotu ná ná ñguru wená kó? Mó te nda á 

äá nyambi, a maà ëiyó kiná ëye nduku másay máná kó? Nda dalá äenday, a maà ëiyó 

kiná ëye móróku máäári má äenday äete kó? 

8'Yasi te yi mi lápá káà yeti ká kelna ka ëete ká joñgwá äomó na? 'Ko mámboñga má 

Njambiyá ti láàpi sendi ëete na? 

9Yo kátinate ká mámboñga máte yi Móyisi kátima káà nde: 'Wá tïî kanja numbu nday 

piñó te yi nyá ká keló másay má natina nyambi yïù äaká ná kopu te náè njósó te ká 

na.' Lápi ká yi Njambiyá lápá káà, 'a láàpi ka káto äenday? 

10'Yeti káto su yi nyá lápá ëete káà na? Gbakasi, äo káàti yasi ká káto su nde, yókó á 

putike ñgwañ kó äáêki ná äiäina temó nde, a ta äá ná yaña káte. Sendi, yókó á kutá 

yiña nyambi kó äáêki ná äiäina temó nde, a ta äá ná ñgaäiyá káte sendi. 

11Ñgá äá nde, wusá nyanja máyasi máte yi Kimó Sisiñ nyá mumó káà ká mátemó 

mun, 'yo maà nje äá gba sulnate pá yun nde, wusá äoêñ gbála máyasi máte yi kamá 

mumó ká joñgwá te yi mámbundó káà ká máäó mun? 

12Ñgá äá muka nde, äaña äomó yakama äuã máyasi máte ká máäó mun, 'suñgwa ná 

wusá? Ko yinóri, wusá tïì nyá misi káte na, wusá kpalma sañgwa ná mábóná ká 

máyasi háná, kambó há má nje keló yiña yaña te yi yakama petó Kimó Tom Krist. 

13Wuná duwaã nde, äotu äete äe kelá másay ká mbanjó Njambiyá äaka kweàëyañgwá 

máëye ká máyasi máte yi wulá ká mbanjó Njambiyá káà. Sendi, äotu äete äe äá ná 

másay má wona äenyamó yïù keló ná sadaka nyá Njambiyá äaka ná ñgaäiyá te yan ká 

móyte. 

14Ëete sendi, Nyañgwá Kumande pásima nde, äotu äete äe äá ná másay má lápina 

Kimó Tom äaka joêñnañgwá ná nje lápina Kimó Tom. 

15Ko ëete, ká yembá, mi tïì nyá misi ká máyasi mánóri na. Yiká yi mi kátá káà, mi ti 

káàti yïù diyá ná yiña yaña na. Kimóte nde, mi gwaêki, lañsa nde, wátá mumó soêña 

másosa máte yi lápina Kimó Tom te yi mi lápá ná gbálate káà nyá mi ká temó káà. 

16Yo nde, lápina Kimó Tom te yi mi lápá káà yeti yasi te yi luksa yotu mbá na, yo say 

te yi Njambiyá pásima nde, mi keêl. Káto ñgá mi ëiyá kiná lápó Kimó Tom te na, 

mábóná ta äaló ká to mbá. 

17Maà äáki nde, yo mi tóká másay máte ná ñguru wombá, ma mi yakama ëye nduku 

másay máte. Ma nda yo Njambiyá pásá nde, mi keêl say te káà, yo mapi te yi nyá 

soäiëya mi káà. 

18'Ma ëete, nduku másay mámbá ta wulá äa we? Yo ndi nde, lápina Kimó Tom te yi 

mi lápá káà, mi láàpi yo ná gbálate nyá äomó kiná diyá yaña na kiná äeñgwá yasi te yi 

äo yaêkañgwá nyá mi ká lápina Kimó Tom te na. 

19Mi yeti bala mumó na, ko ëete, mi kpalma nje nyá ëiyó bala ká yotu mbá káto äomó 

háná yïù ëalá ná äuëya äomó. 

20Mi joñnama siná Äeyudán nda mónó Äeyudán yïù ëalá ná äo. Ká yi äomó háná äe 

joñna ká móy mámboñga máte yi Móyisi kátima káà, siná äo joñnama sendi ëete yïù 

ëalá ná äo, ko äákó nde, mi yeti bala mámboñga máte na. 

21Mi joñnama siná äotu äete äe yeti ká äeñgwá mámboñga máte äaka nda mámboñga 

máte yeti na yïù ëalá ná äo. Yeti nde, mi yeti ká äeñgwá mámboñga má Njambiyá na, 

yo nde, mi ká äeñgwá mboñga te yi Krist ná joñgwá ëyembá háná. 

22Mi joñnama nda tákina mumó siná äotu äete äe ná tákó äaka yïù ëalá ná äo. Mi 

leñma yotu mbá nyá äomó háná yïù saã nje te yi joñgwá ná äaña ká njokate. 

23Mi keàl máyasi mánóri háná káto lápina Kimó Tom, náà mi äá ná ñgaäiyá ká móyte. 

24'Ma wuná yeti ká duwá ka gbate nde, ñgá äomó kandá adiñgbakere, yo äo háná 

sáëyá, ko ëete, ndi mumó wátá ká lañsa äá ná dasi na? Ma ëete, wuná sáêëyikwá 

saman te yi lañsa. 

25Äomó háná äe komsa yiña adiñgbakere äaka kïùy äuëya máyasi yïù suñgwa ná dasi 

yasi te yi ta äeyó námánó, ma pá yusu, yo yïù suñgwa ná dasi yasi te yi tïù äeyó wátá 

yesó na. 

26Yori mi ti sáàëyikwá mbá tukute na. Mi loàñ ëyambi ná dimbi, yeti ná kpaf kpaf na. 

27Mi ká sikite teëye yotu mbá mábóná tikó nda bala, kambó Njambiyá má nje liõ mi 

námánó, mi mó te á sima pelá Kimó Tom te yi joñgwá ná äaña äomó kó. 

1 Kóráñt 10 

1Wuná njóñ, mi yeti ká kwaëyá nde, wuná ndeêkimañgwá máyasi maka na. Yo nde: 

Äesañgwá äusu háná äeñgwa kulutu kándó nó. Äo háná saäiya sendi Tena mañ. 

2Njambiyá tópuma äo háná ká kulutu náè ká Tena mañ yïù sañgwá äo äená äe Móyisi. 

3Äo háná ëya sendi kiya máëye máte yi wulma ká yi Sisiñ Njambiyá, 

4hóäiye sendi kiya móróku máte yi wulma ká yená káà. Äo hóäiya móróku máte yi 

punduma ká tari te yi Njambiyá yi ëikima äeñgwá äo káà. Tari te äaã Krist. 

5Yasi wátá, ká njoka yan, Njambiyá tïì jayá suló äomó na, yori yi äo girma nó ká móy 

koñgor káà. 

6Máyasi máte kwaàñnañgwá ëete yïù kitá ná wusá, ma wusá nje äá ná äeya máwoäó 

nda äo. 

7Kpá, ná tïî tiki Njambiyá, kpaló kanó yiña máyasi nda yi äaña ká njoka yan kelma 

káà na. Máyasi kwañnama nda yi yo kátinate ká mákana má Njambiyá káà. Yo 

kátinate nde: 'Á ndiñgálá kandó kwaã ëiyó mátiëyá, ëyena, hóäiye mánjam, kandá 

jesó.’ 

8Kpá, há tïî nyáki äó ká kelna máwanja nda yi äaña ká njoka yan kelma, á äomó 

tomay kaäa jó yitati sómbá sóñ ká kiya yesó káà na. 

9Kpá, há tïî äoäa Baba Mbokó nda yi äaña ká njoka yan kelma, á äenyóñá girise ná äo 

káà na. 

10Kpá, ná tïî nyiñgilañgwá ná Njambiyá nda yi äaña ká njoka yan kelma, á jaki 

Njambiyá te á girise äomó kó wo äo káà na. 

11Máyasi máte ëyañma pá äo yïù kitá ná äásó. Äo kátima yo yïù nambá ná mátó 

musu, wusá äe kumma ká ñgimó te yi mbokó ká siyó káà. 

12Ëete, mó te á taká nde, a ká tári kó ëïîy ná sósó, a má nje äaló. 

13Wuná tïì pa sañgwa wátá yesó ná yiña máäoäilan máte yi kwaã to mumó na. 

Njambiyá te á tonjá máyasi máte yi nyá si kpo kó tïù jayá nde, wuná saêñgwañgwá ná 

máäoäilan lañsa to yun na. Yo nde, ñgá máäoäilan ëyaã pá wuná, a ta kombile mánje 

máte yi wuná yakama lañsa ná yo yïù äá ná ëeti te yi disima. 

14Ëete, wuná njóñ, sóñ temó mbá, wuná kaêmbi kanna yiña máyasi tikó Njambiyá. 

15Mi láàpinañgwá nyá wuná nda yi mumó lápina nó nyá äotu äete äe ná ëyanó äaka. 

Yasi te yi mi lápá káà, wuná ná ñguru wun jóêsa yo. 

16'Peló tena mánjam máte yi wusá nyá Njambiyá wosoko káte káà yeti ká sañgwá ka 

wusá ná mákiyó má Krist na? 'Mampa te yi wusá leká káà yeti ká sañgwá ka wusá ná 

yotu Krist na? 

17Nda mampa ndi wátá káà, ëete ko nde, wusá mányañgi, wusá háná ndi yotu mumó 

wátá, káto wusá ñgbóèku ëye ndi mampa wátá. 

18Wuná paêñ äáñá äotu äe kandó Isarayál ká mákele man. 'Yeti ndi äotu äete äe ëye 

mánjay máte yi äo nyá Njambiyá ná sadaka äaka äá sañgwate äená äe Njambiyá te á 

ëiyá ná mbáy nyána sadaka te kó na? 

19Yite yi mi lápá káà, 'mi kwaàëyikwá lápó nde ñge? 'Mi kwaàëyikwá lápó ka nde, 

mánjay máte yi äo kelá ná sadaka nyá äaña äenjambiyá káà ka kpasa yasi? 'Ho nde, 

äenjambiyá äete yi äo kelá sadaka nyá äo äaka ka kpasa äenjambiyá? 

20Ko na. Yasi te yi mi lápá káà, mi láàpi nde: Mánjay máte yi äotu äete äe yeti ká 

duwá Njambiyá äuã keló ná sadaka káà, äo ti nyáàki sadaka te nyá Njambiyá na, äo 

nyáàki nyá äeya másisiñ. Ma mi yeti ká jayá nde, wuná äáêki sañgwate ná äeya 

másisiñ na. 

21Wuná ti yaka hóäiye peló tena mánjam te yi Nyañgwá Kumande, nje kwaã hóäiye 

sendi peló tena mánjam te yi äeya másisiñ na. Wuná ti yaka ëiyó ëyena ká bám máëye 

máte yi Nyañgwá Kumande, nje kwaã sendi ëiyó ëyena ká bám máëye máte yi äeya 

másisiñ na. 

22'Há keàl ka ëete yïù ëaká ná ñgambi Baba Mbokó? 'Há taàka ka nde, wusá kwaã 

ëetó ná nyá? 

23Mumó yakama keló yasi háná te yi nyá kwaëyá, yasi wátá, yeti yasi háná kamá 

mumó na. Mumó yakama keló yasi háná te yi nyá kwaëyá, yasi wátá, yeti yasi háná 

nyá mumó ëeti na. 

24Mumó tïî sañ ndi mányóñó máte yená na, yasi wátá, a saêñ mányóñó máte yi 

jakósó. 

25Wuná ëyaêki njay háná te yi äo ëyañgwá ká lumó kiná äá ná yiña äeya mátaká ká 

temó yun na, 

26káto mánáti maka, yo yi Baba Mbokó náè máyasi háná te yi ëiyá káte. 

27Ñgá mó te á ti mó Njambiyá kó jeäa wuná ná máëye, ñgá wuná káè, wuná ëyaêki 

yasi háná te yi nyá ta punjá nyá wuná kiná äá ná yiña äeya mátaká ká temó yun na. 

28Ndi nde, ñgá mumó lápá nyá wuná nde: 'Äáña, äo äoñma njay te yiká keló ná 

sadaka nyá yiña máyasi,' komáte kpá, ná tïî ëyaki yo na, kambó mákele máte má nje 

njañgwá temó mó te á sima si lápó ëete nyá wuná kó. 

29Yiká yi mi lápá káà, mi ti láàpi ká nje mátaká máte yun na, mi láàpi ná mátaká má 

mó te yóru. 'Ma mi ta ëiyó kiná keló mbá yiña yasi káto mátaká má wátá mumó káto 

ñge? 

30Ñgá mi nyá Njambiyá wosoko ká máëye máte yi mi ëye káà, 'äo ta nje tapita äeyate 

ná mi ká yasi te yi mi nyá Njambiyá wosoko káte káà káto ñge? 

31Ëete, ko wuná ëyaàki ñge ko wuná hóèäiya ñge ko wuná keàl yasi te nda, wuná 

yaêkañgwá keló máyasi háná yïù lukse ná Njambiyá. 

32Wuná tïî kel yasi te yi yakama jatiëye wátá mumó ká äeya nje na, ko Äeyudán ko 

äotu äete äe yeti Äeyudán ko njóñ äotu äete äe tiká temó ká yi Njambiyá äaka. 

33Yo ëete nda yi mi sendi saã nje te yi keló yasi te yi mumó háná kwaëyá ká máyasi 

háná te yi mi kelá káà. Mi ti saàñ mányóñó máte yembá na, yasi wátá, mi saàñ yi äuyó 

äomó, náà äo juã. 

1 Kóráñt 11 

1Wuná keêl máyasi nda mi, nda yi mi ná ñguru wombá äeñgwá sendi yi Krist káà. 

2Mi ká äesá wuná, káto wuná ká taká mi ká máyasi háná, äakiëye sendi máyasi máte 

yi mi teëya wuná äeñgwá ndi yasi te yi mi lápima nyá wuná káà. 

3Yasi wátá, mi kwaàëyikwá nde, wuná duêkwá nde, ká yi mbam háná, yo Krist ëiyá 

ná nyá. Ká yi nyari, yo mbam ëiyá ná nyá. Ma ká yi Krist, yo Njambiyá ëiyá ná nyá. 

4Mbam háná á ñgwáta ná Njambiyá ho punjá málápi má Njambiyá ná guka ká to ká 

yáliyá yókó á ëiyá ná nyá kó. 

5Ma ká yi äomari, nyari háná á ñgwáta ná Njambiyá ho punjá málápi má Njambiyá 

kiná petó to ná añgesa na ká yáliyá yókó á ëiyá ná nyá kó. Káto yo ndi kiya yasi wátá 

nda yi nyari äá ná kpoñ káà. 

6Ñgá nyari ti petá to ná añgesa na, na sïîki pásó sendi nyiñó to. Ma nda pásina nyiñó 

to náè ëiynate ná kpoñ yasi njón ká yi nyari káà, a peêti to ná añgesa. 

7Ma ndi mbam tïî peti to ná na, káto Njambiyá kusuma mbam äoñna ná nyá. Máluksa 

máte yi Njambiyá äá nó káà ká äáñna ká yotu mbam. Ma máluksa máte yi mbam ká 

äáñna ká yotu nyari. 

8Yo nde, Njambiyá tïì äuã nyari yïù kusó ná mbam na, yasi wátá, a äoàñ mbam nje 

kusó ná nyari. 

9Sendi, Njambiyá tïì kusá mbam káto nyari na, yo nde, a kuàsu nyari káto mbam. 

10Ëete, yïù kambó ná äejaki äe Njambiyá, nyari yaêkañgwá äá ná yiña yasi yïù petó ná 

to ná, yïù teëye nde, mbaña mumó ëiyá ná nyá. 

11Ko äákó ëete, ká yi äotu äete äe ëiyá sañgwate äená äe Nyañgwá Kumande äaka, yo 

nde, mbam ti yaka keló yaña nyápó kiná nyari wená, ho nyari ti yaka keló yaña nyápó 

kiná njom na. 

12Káto nda yi Njambiyá äoñma mbam kwey kusó ná nyari, yo muka sendi ëete nde, 

yo nyari ja mbam, ma yasi háná wuàla pá yi Njambiyá. 

13Wuná ná ñguru wun páêsi lápi ká: 'Yo ka kimóte nde, nyari ñgwáêtañgwá ná 

Njambiyá kiná añgesa ká to? 

14Ñgá wusá sambile misi äáñá nda yi Njambiyá kusuma ná máyasi káà, 'wuná ná 

ñguru wun yeti ká äáñá nde, yo yasi njón nde, mbam äáêki ná sáwna nyiñó to ná 

gbusak na? 

15Ma yo yasi máluksa pá yi nyari nde, a äáêki ná sáwna nyiñó to ëete, káto Njambiyá 

nya nyá yo yïù petó ná to nda añgesa. 

16Pá yusu, ñgá mumó kwaëyá äiye máso, ko wusá ko yiña mánjóñ má äotu äete äe 

sima tikó sendi temó ká yi Njambiyá äaka, wusá yeti su ká njál mákele te wená máte 

yite na. 

17Ma ká máyasi máte yi mi ta lápó ndana káà, ko kiná yaña te yi mi ká äesá wuná káte 

na. Yo nde, máwesiëya máte yi wuná wesiëya káà yeti ká nyá wuná yaña na, yasi 

wátá, yo ká kpaló äekiëye wuná äekiëya. 

18Bosa yasi te yi mi woká káà, yo nde, komá wuná ñgbó wesiëya káà, máäaka ká ëyaã 

ká njoka yun. Mi ká jayá nde, yiña máäaka äáêñnañgwá ëete ká njoka yun, 

19yïù duwá ná kpasa äotu äete äe káè mbómbu ëiyó ná ñgbiñgim äaka. 

20Yo ká äáñna gbate nde, komá wuná wesiëya káà, wuná ti weàsiëyañgwá yïù ëyena 

máëye má Njambiyá na. 

21Káto komá wuná kandá máëye káà, mumó háná kaànda suñna ndi nje máëye te yi 

nyá njaã nó káà. Wá äáàña, äaña ká tika ná nja, äaña ká gwe yan mánjam. 

22'Yite nde, wuná yeti ná mátuã komá wuná yakama ëyena ho hóäiye yiña yaña na? 

'Yo ka nde, wuná ká kwaëyá yáliyá njóñ äotu äete äe tiká temó ká yi Njambiyá, 

wuñgwá sendi äotu äete äe kiná yaña äaka? 'Wuná kwaàëyikwá nde, mi láêpi ná ñge 

nyá wuná? 'Mi äeêsikwá ka wuná ká yite? Ko na. 

23Ká yembá, yasi te yi Nyañgwá Kumande teëya mi káà, yo yite yi mi kwañëya nyá 

wuná. Yo nde: Ná tu ká ñgimó te yi äo ëyañgwa ná nyá káà, á nyá äuã mampa. 

24Ká nyá ma si nyá Njambiyá wosoko káà, á nyá leká yo lápó nde: 'Yiká mámbundó 

mámbá yi mi nyá káto yun káà. Wuná káê keló ëeká yi taká ná mi.’ 

25Ká äo ma si ëyena káà, á nyá äuã sendi peló tena mánjam nyá äo nda yi nyá kelma 

ná mampa káà lápó nde: 'Peló tena mánjam te yiká, yo jónja mbon te yi ká kelna ná 

mákiyó mámbá. Wuná káê keló ëeká máñgimó háná hóäiye yo yïù taká ná mi.’ 

26Yo nde, máñgimó háná te yi wuná ëye mampa káà, hóäiye peló tena mánjam maka, 

yo lápina kasi sóñ Nyañgwá Kumande yi wuná lápá ri kumó ká ñgimó te yi nyá ta nje. 

27Ëete, mumó háná á ta ëye mampa ká ho hóäiye peló tena mánjam maka kiná jásá na, 

jósi ta äaló ká to ná, káto a yáliya yotu náè mákiyó má Nyañgwá Kumande. 

28Ëete, mumó háná paêñ pa námbá temó ná, a maà nje ëye mampa ká, hóäiye sendi 

peló tena mánjam maka. 

29Káto ñgá mumó ëye mampa ká, hóäiye peló tena mánjam maka kiná duwá njómbóte 

ná yotu Nyañgwá Kumande na, mó te ëyaàki hóäiye yïù ëalá ná jósi äetá ká to ná. 

30Yo káto te yite yi äotu äe kósu náè äotu äekón tóndá nó ká njoka yun. Yo ndi káto te 

sendi yi äaña äuëyate sima gwe ká njoka yun. 

31Maà äáki nde, wusá ná ñguru wusu ká pa kandá námbá tári su, ma wusá yeti ká 

sañgwa ná jósi na. 

32Yo nde, Nyañgwá Kumande jóèsa wusá teëye wusá mábóná, kambó há má nje äaló 

jósi sañgwa ná pónsi siná äotu äe mánáti maka. 

33Wuná njóñ, ëete ñgá wuná wesiëya yïù ëyena, äaka laêëya äásó. 

34Ñgá mumó gwe nja, a ëyeênañgwá ká tuã ëyená, kambó wuná má nje ëiki wesiëya 

yïù ëalá ná jósi äetá ká to yun. Mi ta kombile äukwá málápi máte yiri komá mi ta nje 

káà. 

1 Kóráñt 12 

1Wuná njóñ, mi yeti ká kwaëyá nde, wuná ndeêkimañgwá yaña ká kasi kimó máyasi 

máte yi Kimó Sisiñ nyá mumó káà na. 

2Wuná ká duwá nde, ká ñgimó te yi wuná äaã kiná duwá Njambiyá káà, wuná ëikima 

jayá nde, äo äoêñ wuná tumbila nó ká nje máyasi máte yi äomó tiká temó káte kiná 

nde, wuná náêmba yaña na. 

3Yori yi mi lápá nyá wuná nde: Ko mumó wátá ná wátá ti yaka lápina ná ëeti te yi 

Sisiñ Njambiyá kpaló nje kita ná Yesus na. Sendi, mumó ti yaka lápó nde: 'Yesus, nyá 

Nyañgwá Kumande,' ñgá Kimó Sisiñ ti nyá nyá ëeti te yi lápó ëete na. 

4Kimó Sisiñ nyáàki äomó máyasi dálá dálá, ko ëete, yo háná wuàla ndi ká kiya Sisiñ 

wátá. 

5Yo ná misi másay dálá dálá, ko ëete, yo háná woàkunañgwá ndi ná Nyañgwá 

Kumande wátá. 

6Äó másay dálá dálá, ko ëete, yo ndi kiya Njambiyá wátá nyá jáñ kelna yasi háná 

yaka ná mumó háná. 

7Kimó Sisiñ keàl másay ká yotu mumó háná yïù kamá ná äomó háná. 

8Kimó Sisiñ nyáàki äaña ëyanó te yi tapita nó, ma kiya Sisiñ te maà nyá äaña ëeti te yi 

duwá málápi má Njambiyá. 

9Ká yi äaña, kiya Kimó Sisiñ te keàl nde, äo tïîki temó ná ñgbik ká yi Njambiyá. Ma 

kiya Sisiñ te keàl sendi nde, äaña äáêki ná ëeti te yi siëyá mákón má äomó. 

10Kimó Sisiñ te nyáàki äaña ëeti te yi keló nyañgwá mákele, a maà nyá sendi äaña ëeti 

te yi punja málápi má Njambiyá, nyá äaña ëeti te yi námbá másisiñ. Ká yi äaña, a 

nyáàki äo ëeti te yi duwá yiña mánumbu dálá, nyá äaña ëeti te yi kwañëye málápi 

máte ká mánumbu máte yi äomó woká káà. 

11Yo ndi kiya Kimó Sisiñ wátá kelá másay mánóri háná yi nyá mumó háná ñgaäiyá te 

yená äeñgwá yasi te yi nyá Kimó Sisiñ kwaëyá káà. 

12Mumó ndi ná yotu wátá ná äuëya mádoku, nda mádoku má yotu háná sañgwá keló 

ndi yotu mumó wátá. Krist nyá sendi ëete. 

13Yo nde, wusá háná, ko Äeyudán ko äaka äe yeti Äeyudán äaka, ko bala ko äaka äe 

yeti äebala äaka, äo tópuma wusá ná ëeti te yi kiya Kimó Sisiñ, náà wusá nje äá ndi 

kiya yotu mumó wátá. Wusá äoñma sendi kiya Kimó Sisiñ te. 

14Yotu mumó yeti ndi ná doku wátá na, yo ná mádoku äuëyate. 

15Ñgá kol lápá nde: 'Nda mi yeti äó káà, mi yeti ñgaäiyá yotu na,' ñgá kol lápá ëete, 

'yo ta keló ka nde, a ti äáàki gba ñgaäiyá yotu? 

16Ma ñgá tó lápá nde: 'Nda mi yeti misi káà, mi yeti ñgaäiyá yotu na,' ñgá tó lápá ëete, 

yo ta keló ka nde, a ti äáàki gba ñgaäiyá yotu? 

17Yotu maà äáki háná tandá misi ná misi, 'ma mumó woàku páã ná ñge? Yo maà äáki 

tandá tó ná tó, 'ma mumó nuàmsa yasi ná ñge? 

18Yo nde, Njambiyá támbiëya doku yotu háná ká yotu mumó nda yi nyá Njambiyá 

kwaëyá. 

19Doku yotu háná maà äáki ndi yasi wátá, 'ma yotu mumó äa we? 

20Yo nde, yotu ndi wátá ná mádoku máte äuëyate. 

21Misi ti yaka lápó nyá äó nde: 'Yeti kasi mbá ná wá na.' Ko to ti yaka lápó sendi nyá 

kol nde: 'Yeti kasi mbá ná wá na.’ 

22Ko na, yo nde, yiña doku má yotu te yi wusá äáñá nde, yo ti yaka keló nyañgwá yasi 

káà, ná gba másay máte yená yïù keló. 

23Ma yiká yi wusá äásile, yo yite yi wusá jeká kombile. Wusá jeàki nyá misi ká 

mádoku má yotu te yi wusá gwe njón te káà. 

24Ma yiká yi ná nyóñó káà ti dïùya se nde, wusá nyáêki misi káte na. Njambiyá 

kombila ndiñgálá yotu mumó, náà mumó jeki nyá misi ká mádoku má yotu te yi ti 

kumó nyóñó káà. 

25A kelma ëete, náà ndiñgálá yotu äá ndi yasi wátá kiná máäaka na, náà mádoku má 

yotu háná ñgbó keló yasi yïù kamna nó. 

26Ñgá doku yotu wátá kóná, yo mádoku má yotu háná kóná. Ñgá äo lukse doku yotu 

wátá, yo mádoku má yotu háná äá ká móy másosa. 

27Ëete sendi, wuná háná ñgbó keló ndiñgálá yotu Krist, ma mumó háná ká njoka yun 

doku te. 

28Njambiyá támbiëya äomó dálá dálá ká móy njóñ äotu äete äe tiká temó ká yi 

Kumande Yesus äaka. Bosa äomó, yo äotu äe tomun äe Yesus. Ká kóñte, äotu äe 

punja málápi má Njambiyá. Yitatite, äotu äe teëya äomó málápi má Njambiyá. Ká 

kóñte äenóri háná, yo sendi ná äotu äete äe ná ëeti te yi keló nyañgwá mákele náè äotu 

äete äe ná ëeti te yi siëyá mákón. Yo sendi ná äotu äe kamna äomó náè äotu äete äe 

ëiyá ná äásó, nje äuã äotu äete äe ná jáñ te yi lápina ná yiña mánumbu dálá. 

29Ná äáàña nan? 'Äo ka háná äotu äe tomun äe Yesus? 'Äo háná ka äotu äe punja 

málápi má Njambiyá? 'Äo ka háná äotu äe teëya äomó málápi má Njambiyá? 'Äo háná 

äá ka ná ëeti te yi keló nyañgwá mákele? 

30'Yo äo háná äá ná ëeti te yi siëyá mákón? 'Äo háná äá ná jáñ te yi lápina ná yiña 

mánumbu dálá? 'Yo ka äo háná äá ná jáñ te yi kwañëya málápi máte ká mánumbu 

máte yi äomó woká káà? 

31Ëete, wuná nyáêki sosu yun ká gósuna máyasi máte yi kwañma máyasi háná ká 

njoka máyasi máte yi Kimó Sisiñ nyá mumó káà. Ma ndana, mi ta teëye wuná kpasa 

kimó nje te á kwañma mánje háná. 

1 Kóráñt 13 

1Ko nde, mi láêpi mánumbu má äomó wátá wátá, lápó numbu äejaki, ñgá mi yeti ná 

mákwaëya ká temó na, yite mi nda mbonja ho äoñgwá te yi ëuñgwa ná ñgweñ ñgweñ 

káà. 

2Ko mi äáàki ná ëeti te yi punja málápi má Njambiyá, äá ná ëeti te yi duwá máyasi 

háná te yi ëiyá sóëyate, äá sendi ná duwaã ndiñgálá máyasi háná, ko mi tïîki gba temó 

ká yi Njambiyá saman te yi muná mákeki káè äetá womaña, ñgá mi yeti ná mákwaëya 

ká temó na, mi gbálate. 

3Ko mi kwaêñëya kusuku mbá háná yïù daló ná buka äomó, ko mi kaêña yotu mbá 

nyá äomó nde, äo loêëyukwá, ñgá mi yeti ná temó mákwaëya na, yite tïù kamá mi 

yaña na. 

4Mákwaëya keàl nde, mumó gbïîsi äásó kamá äásó. Yo keàl nde, mumó tïî góru yasi 

jakósó na. Yo keàl sendi nde, mumó tïî susula yotu ho äesó yotu na. 

5Mákwaëya ti keàl yasi te yi wuñgwá mumó na. Yo ti keàl nde, mumó góêsu ndi 

mányóñó máte yená na. Mákwaëya keàl nde, mumó tïî woku ñgambi na, yo ti nyáàki 

ñgól ká temó mumó na. 

6Mákwaëya ti keàl nde, mumó soêsañgwá komá mumó kelá kótu mákele na, yasi 

wátá, yo keàl nde, mumó soêsañgwá komá nyá kelá ñgbeñ mákele. 

7Mákwaëya keàl nde, mumó tïîki yasi háná te yi äo kelá ná nyá káà ná ñgwátá. Yo 

keàl nde, mumó tïîki temó ká yasi háná, äá ná äiäina temó ká yasi háná, disima sendi 

yasi háná. 

8Mákwaëya ti sïùy na, ma punja málápi má Njambiyá ta äá ná njena. Lápina yiña 

mánumbu ta siyó wátá yesó. Duwaã yasi ta siyó sendi. 

9Duwaã yasi te yi wusá nó káà, yo ëeká ná mbát. Sendi, punja málápi má Njambiyá te 

yi wusá punjá káà, há ti puànjukwá yo háná na. 

10Ndi nde, komá kpasa yasi ta ëyaã káà, yiká yi ti yaka káà ta siyó. 

11Ká ñgimó te yi mi äaã mónósiká káà, mi ëikima lápina takina námbá máyasi nda 

mónósiká. Ma ká mi ma si ëókó äá mumó káà, á mi liõ mákele má mónósiká háná. 

12Wusá si äáàña yasi muka ná nduyá nda yi mumó äáñá ná misi ká mójóli te yi ná 

fandafuyá káà. Wátá yesó há ta äáñá yasi misi ná misi. Muka mi yeti ká duwá yasi 

háná kimóte na, wátá yesó mi ta duwá yasi háná nda yi Njambiyá duwá ná mi kumó 

njena káà. 

13Ndana, máyasi maka yitati ta äóná: Tikina temó ká yi Njambiyá, äiäina temó ká 

máyasi máte yi ta ëyaã káà náè mákwaëya. Ma ká máyasi maka yitati, yo mákwaëya 

kwaã mbómbu. 

1 Kóráñt 14 

1Wuná kaênda gósó nje te yi äá ná temó mákwaëya, náè wuná nyáêki sendi temó ká 

máyasi máte yi Kimó Sisiñ nyá mumó káà, jekó kwaã kwañgó punja málápi má 

Njambiyá. 

2Yo nde, mó te á lápina ná yiña mánumbu dálá kó ti láàpinañgwá nyá äásó äomó na, 

yasi wátá, a láàpinañgwá nyá Njambiyá, káto mumó yeti ká wokó yasi te yi nyá lápá 

káà na. Máyasi má Njambiyá yi äá sóëyate yi nyá lápá káà wuàla ká ëeti te yi Kimó 

Sisiñ. 

3Ma ká äá mó te á punjá málápi má Njambiyá kó, a láàpinañgwá ná nyá äomó yïù 

keló nde, äo äáêki ná ëeti ká nje Njambiyá káè nó mbómbu yïù kitá ná äo yïù wáëye 

sendi ná mátemó man. 

4Mó te á lápina ná yiña mánumbu kó keàl nde, nyá sa te äáêki ná ëeti ká nje Njambiyá 

káè nó mbómbu. Ma yókó á punjá málápi má Njambiyá kó keàl nde, njóñ äotu äete äe 

tiká temó ká yi Kumande Yesus äaka äáêki ná ëeti ká nje Njambiyá káè nó mbómbu. 

5Mi kwaàëyikwá nde, wuná háná láêpinañgwá ná yiña mánumbu. Ma mi jeàki 

kwaëyá nde, wuná puênjukwá málápi má Njambiyá. Yo nde, ñgá mó te á lápina ná 

yiña mánumbu kó ëiyá kiná kwañëye yasi te yi nyá lápá káà, náà äotu äete äe tiká 

temó ká yi Kumande Yesus woku äuã ëeti na, yite mó te á punjá málápi má Njambiyá 

kó kwaã nyá. 

6Wuná njóñ, kandá yi mi ma ëyaàñ nó ká yun, mi maà lápinañgwá nyá wuná ná yiña 

mánumbu kiná punjá máyasi máte yi ma äáàki sóëyate ná mbómbu nyá wuná na, ma 

yite ta kamá wuná ñge? Mi maà ëiy kiná teëye wuná yasi te yi mi duwaã, ho ëiyó kiná 

punjá málápi má Njambiyá, ho kiná teëye wuná yiña yaña te yi wulá ká málápi má 

Njambiyá na, ma yite ta kamá wuná ñge? 

7Há paêñ äáñá gbála máyasi nda mbule náè kunde te yi mumó tóã ho mándá káà. Ñgá 

mámán máte yi pundá káte káà äá ná kpatak kpatak, 'mumó maà nje äiye äa mán 

jembi nan? 

8Sendi, ñgá ëuñ äoñgwá ti pundá kimóte na, 'äomó yakama komsa ëyambi nan? 

9Ëete sendi, ñgá wuná lápina ná yiña mánumbu te yi äomó yeti ká wokó, 'mumó maà 

nje äiye äa to te nan? Komáte, yasi te yi wuná lápá káà ká kwaã nda pupó. 

10Ko äákó nde, mánumbu ná äuyó ká to mbokó, numbu háná láàpi yasi te yi mumó 

woká. 

11Ñgá mi ëiyá kiná wokó to yasi te yi mumó lápá ká yiña numbu na, mi nda jáñgwá 

ká misi má mó te. Sendi, mó te nda jáñgwá ká misi mámbá. 

12Ëete, nda wuná ká gósó máyasi máte yi Kimó Sisiñ nyá mumó káà, wuná nyáêki 

sosu yun yïù äá tondunate ná máyasi máte yi ta keló nde, njóñ äotu äete äe sima tikó 

temó ká yi Kumande Yesus äaka äáêki ná ëeti ká nje Njambiyá káè nó mbómbu. 

13Ëete, mó te á lápina ná yiña mánumbu kó ñgwáêtañgwá ná Njambiyá nde, a nyáêki 

nyá ëeti te yi kwañëye yo ká mánumbu máte yi äomó yakama wokó. 

14Káto ñgá mi ñgwáta ná Njambiyá ká yiña mánumbu, sisiñ mbá ká móy máñgwáta, 

yasi wátá, ëyanó ëyembá yeti ká äiye to te na. 

15Mi ta keló äa nan? Mi ta ñgwáta ná Njambiyá ká yiña mánumbu äeñgwá ëeti te yi 

sisiñ ná nyá mumó káà. Ndi nde, mi ta ñgwáta sendi ná ëyanó, náà äomó háná woku 

to te. Mi ta jembó jembi ká yiña mánumbu äeñgwá ëeti te yi Sisiñ Njambiyá nyá 

mumó káà. Ndi nde, mi ta jembó sendi ná ëyanó, náà äomó háná woku to te. 

16Ma ñgá wá nyá Njambiyá wosoko ndi ká yiña mánumbu máte yi Sisiñ ná nyá wá 

ëeti te yi lápó, 'yite gbála äotu äete äe ëiyá womáte äe yeti ká duwá máyasi máte äaka 

maà nje lápó nde amán ká nyána wosoko yó piñó te yi äo yeti ká wokó yasi te yi wá 

lápá káà káto ñge? 

17Yo gbate nde, nyána wosoko te yi wá nyá káà gba kimó yasi äuëyate, ma yasi wátá, 

yo yeti ká keló nde, mó te á ëiyá womáte kó äáêki ná ëeti ká nje Njambiyá káè nó 

mbómbu na. 

18Mi ká nyá Njambiyá wosoko, káto mi ká lápina ná yiña mánumbu kwaã wuná háná. 

19Ndi nde, komá mi wesiëya siná njóñ äotu äete äe ma tikó temó ká yi Kumande 

Yesus, mi äáàña kimóte yïù lápó yasi yitan te yi äomó ta wokó yïù teëye ná äo yasi, 

lañsa nde, mi láêpi yasi tomay kamó ká yiña mánumbu. 

20Wuná njóñ, wuná äáêki ná mátaká máte yi goto äomó, yo tïî äáki nda yi äónósiká 

na. Ndi nde, ká nje kelna äeya mákele, wuná äáêki nda gbála sáká sáká äónósiká. 

21Yo kátinate ká mákana má Njambiyá nde: 'Mi Baba Mbokó ta kwaã ná äetombó náè 

yiña mánumbu dálá yi tapita nó nyá kandó ká, ma ko ëete, äo tïù wokó mán mbá na.’ 

22Yite nde, lápina yiña mánumbu yeti yasi te yi teëye yaña ká yi äotu äete äe tiká 

temó ká yi Njambiyá na, yasi wátá, yo yasi te yi teëye yaña ká yi äotu äete äe yeti ká 

tikó temó ká yi Njambiyá äaka. Ma punja málápi má Njambiyá, yo gba yasi te yi 

teëye yaña ká yi äotu äete äe tiká temó ká yi Njambiyá äaka, yasi wátá, yo yeti yasi te 

yi teëye yaña ká yi äotu äete äe yeti ká tikó temó ká yi Njambiyá na. 

23Há paêñ lápó nde, ñgá ndiñgálá äotu äete äe tiká temó ká yi Njambiyá äaka ñgbó 

wesiëya kandá lápina yiña mánumbu, ñgá gbála äomó ho äotu äete äe yeti ká tikó 

temó ká yi Njambiyá äaka nyiñá doló wuná, 'äo tïù lápó gba nde, wuná ká kónó ná to 

na? 

24Ma ñgá wuná háná ñgbó punjá málápi má Njambiyá ká numbu te yi mumó yakama 

wokó, ñgá mó te á yeti ká tikó temó ká yi Njambiyá kó, ho gbála mumó nyiñá doló 

wuná, yasi te yi wuná háná ta lápó káà ta keló nde, a duêkwá máäeyó máná, yo maà 

luã sendi nyá ká temó. 

25Komáte, máyasi máte yi ëiyá sóëyate ká móy temó ná káà ta gbasina, a maà kusá 

máäóñ kótó mbómbu ká mánáti kanó Njambiyá, a maà lápó ká mbáy háná nde, 

Njambiyá ká njoka yun gbate. 

26Wuná njóñ, há yaêkañgwá keló äa nan? Komá wuná ñgbó sañgwa káà, ñgá äaña ká 

njoka yun äá ná májembi te yi jembó yïù äesá ná Njambiyá, ñgá äaña äá ná yiña yasi 

te yi teëye äásó, ho ná yiña sóëya yasi te yi punjá nyá äásó ho ná yiña yasi te yi lápó 

ká yiña mánumbu, ñgá äotu äe kwañëyate äá káte yïù kwañëye yo nyá äásó, yasi háná 

yaêkañgwá kelna yi nyá äomó háná ëeti. 

27Ñgá äá nde, äaña ká ëiki lápina ná yiña mánumbu, ndi äomó yiäa ho yitati 

láêpinañgwá. Äo láêpinañgwá wátá wátá, yókó ká kóñ jakósó, náè mbaña mumó 

kwaêñëya yasi te yi äo lápá káà nyá äásó. 

28Ñgá ti äá ná mó kwañëyate, na ëïîäi numbu ká njoka äásó tapita ndi ká móy temó ná 

nyá Njambiyá. 

29Ká äá äotu äe punja málápi má Njambiyá, ndi äomó yiäa ho yitati láêpinañgwá, náè 

äukwáte äaka láêñgwá mátó yïù námbá yasi te yi äo lápá káà. 

30Ma ñgá Njambiyá nyá mbaña mó te á ká mátiëyá womáte kó ëeti te yi punjá yiña 

lápi te yi äá sóëyate, náè mó te yóru paêñ pa ëiäó numbu. 

31Yo nde, wuná háná yakama lápina yïù punjá málápi má Njambiyá, wuná ta lápina 

wátá wátá, náà äomó háná duwá yasi, äá ná ëeti yïù káè nó mbómbu. 

32Sisiñ te yi nyá mó punja málápi má Njambiyá ëeti káà ká wokuna ná nyá, 

33káto Njambiyá yeti mó te á kelá yasi ná ndul ndul na, nyá Njambiyá te á táte. Ëete, 

máyasi keêlnañgwá nda yi yo ëiki kelna ká máwesiëya má äotu äe Njambiyá háná 

káà. 

34Äomari yaêkañgwá ëiäó mánumbu ká mbáy háná te yi äotu äe Njambiyá wesiëya 

káte káà, káto äo tïì nyá äo ëeti te yi tapita ká mámbáy máte yite na. Äo yaêkañgwá 

piëyá máyotu nda yi mámboñga má Njambiyá lápá káà. 

35Ñgá äo kwaëyá duwá yiña yaña, äo dïîya äenjoñó äan ká móy tuã. Yo yeti kimóte 

nde, nyari taêpitañgwá ká mbáy komá äotu äe Njambiyá wesiëya káà na. 

36'Yite nde, málápi má Njambiyá wuàla ka pálá yun nje nó? 'Yo kumma ka ndi pálá 

yun äepó? 

37Ñgá mbaña lápá nde, nyá mó punja málápi má Njambiyá, ho nde, a ná ëeti te yi 

Kimó Sisiñ, a duêkwá nde, yasi te yi mi kátá kánjá wuná káà, yo mboñga te yi wulá 

ká yi Nyañgwá Kumande. 

38Ma ñgá mumó ti jayá ëete na, ko Njambiyá ti jaàya sendi nyá na. 

39Ëete, wuná njóñ, wuná nyáêki temó yun háná ká punja málápi má Njambiyá, ma 

wuná tïî peti wátá mumó nde, a tïî lápinañgwá ná yiña mánumbu na. 

40Ndi nde, máyasi háná kwaêñnañgwá kimóte ná nje te. 

1 Kóráñt 15 

1Wuná njóñ, mi ká kwaëyá nde, wuná taêka Kimó Tom te yi mi kwañëya nyá wuná 

káà. Wuná jayma yo sumó kol ná ñgbiñgim. 

2Yo Kimó Tom te joñgwá wuná, ñgá wuná kombile äakiëye yo káè nó mbómbu nda 

yi mi teëya wuná káà. Ma ñgá wuná ti kelá ëete na, yite tikina temó te yi wuná tikima 

ká yi Njambiyá káà gba gbálate. 

3Máyasi máte yi äo teëya mi káà, mi kwañëya ndi yo sendi nyá wuná. Ma ká njoka 

máyasi máte, nyañgwá yasi te yi mi kwañëya nyá wuná äeñgwá yasi te yi yo kátinate 

ká mákana má Njambiyá káà, yo nde, Krist gwaã káto máäeyó musu. 

5A njaã punjá yotu nyá Sefas, punjá sendi nyá äejeká äená kamó jó yiäa. 

6Ká kóñte, á nyá punjá yotu nyá äenjóñ äusu, äuyó yan kwañma gómay yitan ká kiya 

mbáy. Ká njoka yan suló te ndi ndana káte ná joñ, ma äaña ma gwe. 

7Ká kóñte yinóri, á nyá punjá yotu nyá Jak, punjá sendi nyá äotu äe tomun äená háná. 

8Yïù siëyá nó, a njaã punjá yotu nyá mi, gba mumó nda mi poäó. 

9Yo nde, ká njoka äotu äe tomun äe Yesus háná, mi nda gba ëiäó mákóku. Yo ti yaka 

nde, äo jeêäañgwá mi nde mó tomun wená na, káto mi teëya nyañgwá mábóná nyá 

njóñ äotu äete äe tiká temó ká yená äaka. 

10Ma ndana, mi má ká tári te yiká, káto Njambiyá ná ñgikwa. Ñgikwa te yi nyá kelma 

ná mi káà tïì gwe másáñgá na. Mi kelma másay kwaã äotu äe tomun äete äari háná. 

Ma yeti gba mi kelá másay máte na, yo ndi Njambiyá kelá másay máte ná mi káto 

ñgikwa ná. 

11Ma ko nde, yo mi teëye, ko nde, yo äari, siya Kimó Tom te yi wusá háná pelá káà, 

yori. Yo yite yi wuná tikima temó káte. 

12Ma ñgá äo pelá nde, Krist womiya ká njoka äemuñ, káto ñge yi äaña ká njoka yun 

äiye máso nde, äomó tïù womiyá káà? 

13Maà äáki gbate nde, äomó tïù womiyá na, ma ta äá sendi nde, Krist tïì womiyá na. 

14Maà äáki gbate nde, Krist tïì womiyá na, ma pelna Kimó Tom te yi wusá pelá káà 

náè tikina temó te yi wuná tiká ká yi Njambiyá káà gba gbálate. 

15Maà äáki nde, äemuñ tïù womiyá na, ma ta äá nde, Njambiyá tïì womiyá Krist na. 

Yite ma wusá äotu äete äe lápá yasi te yi Njambiyá kelá ná ñgbak ñgbak äaka ká keló 

jaã káè nó, káto wusá sima lápó nde, a womiya Krist. 

16Ñgá äá gbate nde, äotu äete äe gwe äaka tïù womiyá na, yite nde, Krist tïì womiyá 

sendi na. 

17Ñgá äá nde, Krist tïì womiyá na, yite nde, tikina temó te yi wuná tiká ká yi 

Njambiyá káà gba gbálate, yite wuná ndi ká móy máäeyó mun. 

18Ma yite teàëya nde, äotu äete äe gwaã tikó temó ká yi Krist äaka ta yambile. 

19Ñgá äá nde, äiäina temó te yi wusá nó pálá yi Krist káà, yo ndi káto joñgwá te yi 

mánáti maka, yite wusá jekó äá ná ñgwátá kwaã äomó háná. 

20Ma yo gbate nde, Krist womiya ká njoka äemuñ, nyá bosa mó te á womiya ká njoka 

äotu äete äe ma gwe äaka. 

21Yo nde, nda yi mumó wátá kelma nde, äomó háná saêñgwañgwá ná sóñ, ëete sendi, 

mumó wátá ta keló nde, äomó háná woêmkwá. 

22Ma nda yi äomó háná ká gwe, káto äo mbo Adam, ëete sendi, äomó háná äe äá 

sañgwate ná Krist äaka ta juã ná nje ná. 

23Ndi nde, äomó ta womiyá ná nje te ëeká: Krist äaã bosa mumó, ká kóñte, yo ta äá 

äotu äená komá nyá ta äasiëye nje káà. 

24Yïù káè nó ndana ká siyna máyasi háná, Krist ta soñá ëeti máyasi máte yi äá ná 

nyañgwá ëeti, soñá ëeti másisiñ máte yi jáñgila ká to mbokó, soñá sendi ëeti máyasi 

máte yi äá ná ñguñguëyá. Ká kóñte, a maà nje kañá yáy ëiyó Kumande nyá Njambiyá 

te Da siëyá nó. 

25Yo nde, Krist naêm gbate kumó ká ñgimó te yi sañgwá ta si kawule äependó äená 

háná tikó ká njiõ mákol máná. 

26Njena mó pendó te yi nyá ta soñá ëeti ná kó, yo sóñ. 

27Yo kátinate ká mákana má Njambiyá nde: 'Njambiyá kañma máyasi háná tikó ká 

njiõ mákol má Krist.' Ma ñgá Njambiyá lápá ëete, yite nde, soñá ndi nyá, nyá mó te á 

kelma nde, Krist naêm máyasi máte kó. 

28Ñgá Njambiyá si keló nde, Krist naêm máyasi háná, komáte, Mónó maà nje wokuna 

ná nyá, mó te á kelma nde, a naêm máyasi háná kó. Yo ta kwañna ëete, náà Njambiyá 

nyápó nje tika Kumande ká to máyasi háná. 

29Há paêñ pa lápó kasi äotu äete yi äo tópá äo ká móróku ká numbu äotu äete äe ma 

gwe äaka. Ñgá äá gbate nde, äemuñ tïù womiyá na, ma äotu äete láàpi nde, äo tóêpa 

äo ká móróku ká numbu äotu äete äe ma gwe äaka káto ñge? 

30Ma ñgá äá gbate nde, äemuñ tïù womiyá na, káto ñge yi wusá jákiëye máyotu musu 

máñgimó háná nyá sóñ káà? 

31Wuná njóñ, siná sóñ kol wátá mátu háná. Yo ndi gbakasi sendi ëete nda yi mi lukse 

ná yotu mbá káto yun, káto wusá sañgwate siná äe Nyañgwá Kumande wusu Krist 

Yesus. 

32Yo maà äáki nde, mi loêñ ëyambi siná äenyamó nyan ká Efás yïù gósó ná yiña yasi 

nda yi äomó kelá káà, ma yite ta kamá mi ñge? Ma ñgá äá nde, äemuñ tïù womiyá na, 

yite wusá ëyeênañgwá, hóäiye mánjam ñgánjá, káto há ta gwe námánó. 

33Wuná tïî seäila yotu yun na, äeya kumbó äeàkiëya táte mumó. 

34Wuná jeêmkwá keló yasi ná ñgbeñ. Kpá, ná tïî kel äeya yasi na, káto äaña ká njoka 

yun yeti ká duwá Njambiyá na. Mi láàpi lápi ká, náà njón äiy wuná. 

35Mumó yakama diyá nde: 'Ma äemuñ ta womiyá nan? 'Äo ta womiyá ná njál yotu te 

yán?’ 

36Lem mumó, ñgá wá yikile kwaló ká mánáti, ñgá yo tïì pa gwe na, yo maà juã? 

37Kwaló te yi wá yikile ká mánáti káà tïù pundó ndi ná kiya njál yotu te yite na, yo 

äaã ho mbumó mbusa ho yiña kwaló dálá yi wá yikila ká mánáti. 

38Yo nde, Njambiyá ta nje nyá yo kwaló yotu te yi nyá kwaëyá äeñgwá kwaló mbumó 

te áte. 

39Máyasi háná te yi ná joñ yi ëiyá ká to mánáti káà ná mámbundó dálá dálá. 

Mámbundó máte yi äomó dálá, yi äenyamó dálá, yi äenón dálá, yi äenjanjó sendi dálá. 

40Yo ná máyasi máte yi ëiyá ká kwey náè máyasi máte yi ëiyá ká mánáti maka. Yasi 

wátá, nyóñó máyasi máte yi ëiyá ká kwey náè yi ëiyá ká mánáti maka káà yeti wátá 

na. 

41Yol te yi yesó náè yi ñgwándá náè yi äesisóã yeti wátá na. Ko ká njoka äesisóã, yol 

yan dálá dálá. 

42Womiya te yi äomó ta womiyá nó káà ta äá sendi ëete. Yotu te yi äo pumbá káà 

äóèku äókó, ma yiká yi womiyá káà tïù äó se na. 

43Yotu te yi äo pumbá káà, yo yasi nyáã, ma komá yo womiyá káà, yo má kpasa 

nyóñna yasi. Yotu te yi äo pumbá káà ná kósó, ma komá yo womiyá káà, yo má 

tondunate ná nyañgwá ëeti. 

44Yotu te yi äo pumbá káà, yo gbála mámbundó, ma komá yo womiyá káà, yo má 

yotu te yi Sisiñ nyá káà. Nda yotu te yi mámbundó káte káà, yotu te yi Sisiñ nyá káà 

sendi káte. 

45Yo nda yi yo kátinate ká mákana má Njambiyá nde: 'Njambiyá kelma nde, bosa 

mumó Adam soêsu.' Ma njena Adam njaã äá ná sisiñ te yi nyá äomó joñgwá. 

46Yotu te yi Sisiñ nyá káà yeti bosa yotu te yi mumó äá nó káà na. Bosa yotu te yi 

mumó äá nó káà, yo á mámbundó. Yotu te yi Sisiñ nyá kó njaàki nje njimá. 

47Bosa mumó, nyá mó mánáti maka, káto a wuàla ká ñgbutu mánáti. Ma yiäa mumó 

te yókó wuàla ká kwey nje nó. 

48Äotu äe mánáti ká äoñna ná mó te yi Njambiyá kusuma nyá ná ñgbutu mánáti kó. 

Äotu äete äe kwey ká äoñna ná mó te á wulma ká kwey nje nó kó. 

49Nda wusá ká äoñna ná mó te á wulma ká ñgbutu mánáti, wusá ta äoñna sendi ná mó 

te á wulma ká kwey nje nó kó. 

50Wuná njóñ, mi ká lápó nyá wuná nde, mumó ti yaka nyiñá ká Kandó Njambiyá ná 

yotu te yiká yi ná mámbundó náè mákiyó káà na. Sendi, yasi te yi äó káà ti yaka ëiyó 

äená yasi te yi ti äóèku káà na. 

51Ná láêñgwá mátó. Mi ká punjá yiña yasi te yi ma äáàki sóëyate ná mbómbu káà nyá 

wuná, yo nde: Yeti wusá háná ta gwe na, ndi nde, máyotu musu háná ta si sánjó. 

52Yo ta kwañna ndi tu wátá ná várum nda yi misi ëyaäiëya nó káà. Yo ta kwañna ká 

njena tóñna dómbiya. Yo nde, äo ta tóã dómbiya, äemuñ maà womiyá. Äo ta womiyá 

ná máyotu máte yi tïù äó se na. Ma ká yusu, máyotu musu ta sánjó, 

53káto yotu te yiká yi ta äó káà ta yeñsa äá yotu te yi tïù äó na. Sendi, yotu te yiká yi 

sañgwa ná sóñ káà ta yeñsa äá yotu te yi tïù gwe se na. 

54Komá yotu te yiká yi äá nde, yo äóêku káà ta yeñsa äá yiká yi tïù äó káà, sendi, 

komá yotu te yiká yi sañgwa ná sóñ káà ta yeñsa äá yiká yi tïù gwe se na, komáte, 

málápi máte yi ëiyá kátinate ká mákana má Njambiyá nde: 'Ñgañ ëyambi sima si 

mánó sóñ káà' ta si tondó. 

55'Ma sóñ, ëeti yó äa we? Ma sóñ, batal yó äa we?’ 

56Batal te yi sóñ, yo máäeyó, ma ëeti máäeyó wuàla ká mámboñga. 

57Ndi nde, wosoko ná Njambiyá, káto a nya wusá ëeti te yi lañsa ná nje Nyañgwá 

Kumande wusu Yesus Krist! 

58Ëete, wuná njóñ, sóñ temó mbá, wuná suêm kol ëiyó ná ñgbiñgim keló másay má 

Nyañgwá Kumande kimóte káè nó mbómbu. Wuná duêkwá nde, másay máte yi wuná 

kelá ná ëeti Nyañgwá Kumande káà tïù gwe másáñgá na. 

1 Kóráñt 16 

1Ká kasi wesiëya móni te yi kamá ná äotu äe Njambiyá, wuná sendi, wuná keêl nda yi 

mi pásima nyá mánjóñ má äotu äete äe tiká temó ká yi Kumande Yesus ká mánáti má 

Galasi káà. 

2Mumó háná ká njoka yun soêña yaña tikó ná nañ ká bosa yesó te á kandá jónja sóndi 

äeñgwá äuyó yasi te yi nyá ta sómbó káà, kambó wuná má nje wesiëye sendi yiña yasi 

komá mi ta ëyaã káà. 

3Wuná tóêka äotu äete äe wuná kwaëyá. Ëete, komá mi ta ëyaã káà, mi ta tomó äo ná 

mákana yïù káè tikiëye ná móni te yi wuná ndámma káà ká Yerusalám. 

4Ñgá äá nde, mi káên, siná äo maà káè. 

5Mi ta kwaã ná Maseduwan yïù káè nó pá yun, káto mi ta kwaã ná mate. 

6Mi taàka nde, siná wuná ta pa ya ko siëyá ñgimó abekata, yaka nó, náà wuná kam mi, 

náà mi kum ká mbáy te yi mi ta káè káte káà. 

7Ká kándi te yiká, mi yeti ká kwaëyá kwaã kwey ná kwey na. Ñgá Nyañgwá 

Kumande jayá, siná wuná ta pa kwañëye mónó mátu. 

8Ndi nde, mi ta pa ëiyó ká Efás kumó ká jesó Pañtekot, 

9káto Njambiyá ma äutá nyañgwá nje kelna kimó másay nyá mi. Ma äependó ná äuyó 

sendi. 

10Ñgá Timóte ëyaã wári, wuná keêl nde, a ëïîy ká njoka yun kiná wóã na, káto a ká 

keló sendi másay má Nyañgwá Kumande nda mi. 

11Mumó wátá ná wátá tïî yálkwá nyá na. Wuná kaêma nyá, na tóki nje ná tá, na 

yókwá nje doló mi, káto mi ká laëye nyá siná äenjóñ äusu. 

12Ma ká kasi mañ wusu Apolos, mi ñgwátama äuëyate ná nyá nde, a káên káè äáñá 

wuná äená äaña äenjóñ äusu, yasi wátá, a tïì äá ná yásiëyá kánate ndana na, a ta disó 

káè komá nyá ta äá ná ñgimó káà. 

13Wuná ëïîy májemsiëyá tikó temó ná ñgbik ká yi Njambiyá. Wuná äáêki ná nyan nda 

äembam, äá ná ëeti. 

14Yasi háná te yi wuná kelá, wuná keêl yo ná temó te yi mákwaëya. 

15Wuná njóñ, mi ká kwaëyá lápó sendi yiña yasi nyá wuná, yo nde: Wuná duwaã móy 

tuã Stefanas. Ná duwaã nde, yo bosa äotu äete äe yeñsama temó jayá Njambiyá ká 

mánáti má Akay, äo nya sosu yan háná ká kamna äotu äe Njambiyá. 

16Wuná woêkunañgwá ná njál äomó nda äáte, wokuna sendi ná äomó háná äe kelá 

kwaló másay máte yite äaka. 

17Mi ná másosa yïù äáñá Stefanas náè Fórtunatus náè Akayikus, káto äo njaã äáñá mi 

ká numbu yun. 

18Äo njaã wáëye temó mbá nda yi äo wáëya ná yun sendi káà. Ëete, wuná jaêya njál 

äomó nda äáte. 

19Mánjóñ má äotu äete äe tiká temó ká yi Kumande Yesus ká mánáti má Asi äaka ká 

nyánó wuná. Akilas äená Pirisil äuã njóñ äotu äete äe tiká temó ká yi Kumande Yesus 

äe ëiki wesiëya kanó Njambiyá ká tuã ëyan äaka ká nyánó wuná äuëyate ká ëinó 

Nyañgwá Kumande. 

20Äemañ äusu äe woñga háná ká nyánó wuná. Wuná nyáênnañgwá tandá yun wusa 

nda äotu äe Njambiyá. 

21Yïù nyánó ná wuná, yo gba mi Pol kátá yite ná gba äó mbá. 

22Ñgá mumó ti kwaëyá Nyañgwá Kumande na, na äáêki ná mákita. Maranata! Yite 

nde: Nyañgwá Kumande, inja! 

23Kumande Yesus keêl ñgikwa ná wuná. 

24Temó mbá ká yotu yun háná, káto siná äe Krist Yesus má sañgwate. 

  



379 

 

 
© 1999, Wycliffe Bible Translators. 

 

 
 

 

2 Kóráñt 

2 Kóráñt 1 

1Mi Pol, Njambiyá tókuma mi nde, mi äáêki mó tomun Krist Yesus nda yi nyá 

Njambiyá kwaëya káà. Yo mi siná mañ wusu Timóte kátá mákana maka kánjá wuná 

njóñ äotu äete äe tiká temó ká yi Njambiyá ká Kóráñt äaka. Wusá káàti kánjá sendi 

äomó háná äe Njambiyá jeäama ká ndiñgálá mánáti má Akay nde, náà äo wokuna ndi 

ná nyá äaka. 

2Njambiyá Sañgwá wusu náè Kumande Yesus Krist keêl ñgikwa ná wuná, nyá sendi 

wuná táte. 

3Wusá luêksa Njambiyá te Sañgwá ná Nyañgwá Kumande wusu Yesus Krist. Nyá Da 

te á gwe ñgwátá wusu ká máyasi háná. Nyá Njambiyá te á wáëye mátemó musu yïù 

nyá sendi wusá ëeti ká máyasi háná. 

4A ká wáëye mátemó musu máñgimó háná yïù nyá wusá ëeti ká kwaló mábóná háná 

te yi ëyaã wusá káà, náà wusá nje äuã wáëya temó te yi Njambiyá kelá ná wusá káà 

káè wáëye sendi ná mátemó má äotu äete äe sañgwa ná kwaló mábóná háná äaka. 

5Yo nde, nda wusá ká sañgwa ná mábóná äuëyate, káto wusá ká äeñgwá Krist káà, 

ëete sendi, Njambiyá ká wáëye mátemó musu äuëyate yïù nyá wusá ëeti, káto siná äe 

Krist má sañgwate. 

6Ñgá äá nde, wusá ká sañgwa ná mábóná ndana, yo náà Njambiyá wáëye mátemó 

mun yïù nyá wuná ëeti, na joñgwá ná wuná. Ñgá nyá wáëye mátemó musu yïù nyá 

wusá ëeti, yo na wáëye sendi mátemó mun yïù nyá wuná ëeti. Yite ta keló nde, wuná 

äáêki ná ëeti te yi gbisó kwaló kiya mábóná máte yi wusá sañgwa nó muka káà. 

7Ma wusá ná äiäina temó ná ñgbik ná wuná nde, wuná ta gbisó mábóná máte. Káto há 

ká duwá gba nde, nda wuná ká ñgbó sañgwa ná mábóná siná wuná káà, ëete sendi, 

Njambiyá ta wáëye mátemó mun siná wuná yïù nyá wuná ëeti nda yi nyá kelá ná 

wusá káà. 

8Ma wuná njóñ, wusá yeti ká kwaëyá nde, wuná ndeêkimañgwá kasi mábóná máte yi 

wusá sañgwama nó ká Asi káà na. Wusá sañgwama ná mábóná kwaã to te, sosu siyó, 

á wusá taká nde, há ta keló nan, yusu siyma. 

9Gbate, wusá ná ñguru wusu jayma nde, yaña yeti se na, há äaã nda mó jóäó te yi äo 

pásima nde, äo ta wo nyá kó. Njambiyá jayma nde, máyasi kwaêñnañgwá ëete, ma 

wusá má nje äá ná äiäina temó ká ëeti su ná ñguru wusu, náà wusá nje kpal äá ndi ná 

äiäina temó ká yená, nyá Njambiyá te á womiyá äemuñ kó. 

10Äo teëya wusá mábóná kwey ká Asi diy wo wokó. Á Njambiyá joñgwá wusá soñá 

ká mábóná máte. A ta káè sendi mbómbu yïù joñgwá wusá muka ëete. Gbate, wusá ná 

äiäina temó nde, a ta káè mbómbu joñgwá wusá sendi ëete ká mátu máte yi nje káà. 

11Ká yinóri wuná ta kamá sendi wusá ná nje máñgwáta mun, ëete äuëya äomó ta 

ñgwáta ná nyá, na joñgwá wusá. Njambiyá ná ñgikwa. Komá nyá ta yeñsa ká 

máñgwáta máte, joñgwá wusá ká äeya máyasi máte yi móndá wusá káà, äuëya äomó 

äenóri ta nje kañá misi kánjá kwey nyá nyá wosoko, káto a joñgwa wusá. 

12Ma yasi te yi kelá nde, wusá luêksa yotu su káà, yo nde, temó su ká lápó nyá wusá 

nde, wusá joñnama pupunate, joñna sendi ná ñgbeñ ká njoka äotu äe mánáti maka, 

jekó kwaã kwañgó siná wuná. Joñgwá te yite wuàla ká yi Njambiyá. Wusá tïì joñna 

ëete ná ëyanó te yi wulá ká yi äotu äe mánáti maka na. Yasi wátá, wusá kpalma joñna 

ná nje ñgikwa te yi Njambiyá. 

13Ma yasi te yi wusá kátá káà, yo ndi yasi te yi wuná tólá náè yi wuná woká ká móy 

mákana musu káà. Yeti yiña yaña dálá na. Mi ná äiäina temó nde, wuná ta wokó äiye 

to máyasi maka ndana kumó njena, 

14káto wuná sima wokó äiye yiña ká njokate. Máyasi máte, yo nde: Ká Yesó 

Nyañgwá Kumande, yo wusá ta keló nde, wuná luêksa yotu yun káto su, wuná maà 

keló sendi nde, wusá luêksa yotu su káto yun. 

15Mi ká kombile duwá nde, wuná sima duwá ëete, á mi taká nde, mi ta pa kandá káè 

äáñá wuná, maà nje kwaã káè pálá Maseduwan. Mi takima nde, ñgá mi yókwá 

Maseduwan, maà nje yókwá sendi ná kókó kumó pálá yun. Ká kóñte yáy, wuná maà 

kamá mi, náà mi káè ná kándi mbá kumó Yuda. Yite ta keló nde, mi kuêm ká yun 

máñga yiäa, náà mi kel sendi kimó yasi ná wuná máñga yiäa. 

17Wuná äáàña nan, mátaká mámbá tïì äá ka ná ñgbeñ ká kándi te yi mi kwaëya keló 

káà? 'Mi takinama ka ká yite nda äotu äe mánáti maka? 'Mi ma nje tapita ka ná ëyem 

yiäa lápó nde: 'IÕ,' ká numbu, kpaló sáñá nde: 'Äá,' ká móy temó? 

18Gbakasi, Njambiyá toànjukwá máyasi máte yi nyá si kpo káà. Ëete sendi, máyasi 

máte yi wusá lápima nyá wuná káà yeti ëyem yiäa, 'iõ,' ká numbu, 'äá,' ká móy temó 

na. 

19Wusá láàpi ëete, káto Yesus Krist, Mónó Njambiyá tïì ëiki lápó nde: 'IÕ,' ká numbu, 

kpaló sáñá nde: 'Äá,' ká móy temó ká kiya yasi wátá na. A ëikima lápó ndi gbakasi ká 

máyasi háná. Ma yo Krist Yesus te mbáte yi siná Silváã náè Timóte ëikima pelá kasi 

ná nyá wuná. 

20Sendi, yo ná nje Krist yi Njambiyá ëikima tonjá máyasi háná te yi nyá ëikima kpo 

káà. Ëete sendi, wusá kwaàñ ndi ná nje wená yi lápó nyá Njambiyá nde: 'IÕ, amán,' 

yïù nyá ná Njambiyá luksa. 

21Sendi, yo Njambiyá ná ñguru wená kelá nde, siná wuná káên mbómbu ëiyó ná 

ñgbiñgim ká joñgwá te yi wusá ëiyá sañgwate siná äe Krist káà. Yo ndi sendi nyá tóká 

wusá ká njoka äotu äe mánáti maka, kwaã nyá wusá Kimó Sisiñ ká yotu. 

22Njambiyá kwátima sendi wusá yiña yó ná. Yó te, yo Kimó Sisiñ. Ma yïù teëye wusá 

nde, a ta nyá wusá kimó máyasi háná, á nyá kandá pa nyá wusá Kimó Sisiñ te ká 

mátemó nda yi mumó kandá nyá ndótukwá yïù laëye ná ñgólókó káà. 

23Ma mi ká lápó ká mbómbu Njambiyá, a ká duwá joñgwá ëyembá kimó duwaãte. 

Ñgá äá nde, kumó muka mi tïì pa káè se wári ká Kóráñt na, yo káto mi yeti ká kwaëyá 

nde, wuná äáêki ná mánjañgwá ká temó na. 

24Yeti nde, wusá ká kwaëyá teëye wuná yiña yasi ná ñgañ ká nje tikina temó te yi 

wuná tiká ká yi Yesus Krist káà na. Yasi wátá, wusá ká kpaló keló say siná wuná, náà 

wuná nje äá ná másosa, káto ká tikina temó te yi wuná tiká ká yená káà, wusá ká 

duwá nde, wuná ká sumó kol ëiyó ná ñgbiñgim káè nó mbómbu. 

2 Kóráñt 2 

1Ëete, mi ná ñguru wombá pásima nde, yo yeti kimóte nde, mi yóêkwá ná kókó káè 

wári ná ñgambi ká temó na, 

2káto ñgá mi nyá wuná ñgambi ká temó, nda maà nje nyá sendi mi másosa kó? Mó te 

yi mi nya nyá ñgambi ká temó ëete kó yakama nje nyá sendi mi másosa? 

3Ñgá äá nde, mi kátima mákana ëete kánjá wuná, yo nde, mi nje äá ná ñgambi wulá 

ndi ká kiya äotu äete äe diyma nyá mi másosa ká temó ká ñgimó te yi mi ta ëyaã wári 

káà. Mi kátima ëete ná äiäina temó ná wuná háná nde, komá mi äá ná másosa káà, 

wuná sendi ná másosa. 

4Mi kátima mákana máte kánjá wuná ká móy nyañgwá mábóná, temó mbá ká jaäa, mi 

kátima ná misiëyá ká misi. Mi tïì kátá ëete yïù nyá ná wuná ñgambi ká temó na. Yo 

náà wuná duwá nde, mi ká kwaëyá wuná kwaã to te. 

5Ñgá äá nde, mbaña ká njoka yun kelma yasi te yi nya jakósó ñgambi ëete ká temó, a 

ti keàl ná mi na, yasi wátá, a keàl ná wuná háná. Ma há paêñ lápó nde, yeti wuná háná 

na, má nje äá nde, mi ëákiëya lápi. 

6Suló äomó ká njoka yun äamama ná nyá, ma yakama ëete. 

7Ma ndana, wuná kpaêl tikó nyá ná ñgwátá ká äeya yasi te yi nyá kelma káà, nyá nyá 

ëeti ká temó, kambó yiña nyañgwá mánjañgwá má nje ñgañgile temó ná. 

8Ëete, mi ká kitá wuná nde, wuná páêsi nde, wuná ta teëye nyá mákwaëya máte yi 

wuná ndi nó gbate suñgwá ná nyá káà. 

9Mi kátima sendi mákana máte kánjá wuná yïù äoäá ná wuná, náà mi äáñ, ho wuná ká 

wokuna ná mi ká máyasi háná. 

10Ma ñgá wuná tiká mumó ná ñgwátá ká äeya yasi te yi nyá kelma káà, mi sendi 

tikima nyá ná ñgwátá. Ká äá mi, ñgá äá nde, mó te kelma yiña äeya yasi suñgwá ná 

mi, mi maà tikó nyá ná ñgwátá káto yun ká mbómbu Krist, 

11káto ñgá wusá ti tiká nyá ná ñgwátá na, Satan ta kwaã ná nje te yite yïù seäile ná 

wusá. Ma wusá yeti ká ndekima äeya mátaká máná ná mbát na. 

12Mi támma kumó Turuwas yïù káè lápó Kimó Tom ká kasi Krist mate. Mi kumma 

doló nde, Nyañgwá Kumande sima äutá nje nyá mi yïù keló nyá másay. 

13Ko ëete, temó mbá tïì äá ná tá na, káto mi tïì dolá mañ mbá Tit na. Yori yi mi 

janama ná äotu äe Njambiyá kwaã káè Maseduwan káà. 

14Wosoko ná Njambiyá! A ká kándó ná wusá máñgimó háná, káto siná äe Krist 

sañgwate. Krist sima namó wusá, wusá má wokuna ná nyá. Njambiyá ká kándó ná 

wusá ká mámbáy háná yïù teëye nde, Krist sima lañsa máyasi háná. A ká tomó wusá 

kánjá ká mbáy háná, náà wusá káè pel Kimó Tom ká kasi Krist, náà äomó duwá nyá. 

Pelna Kimó Tom te nda lóbinda te yi lapiëya káè nó ká mámbáy háná káà. 

15Wusá gbate nda lóbinda te yi nyá Njambiyá másosa, káto wusá ká lápó málápi máná 

ká kasi Krist nyá äomó. Wusá ká lápó nyá äotu äete äe ma juã, ko nyá äaka äe ká 

yambile äaka. 

16Ká yi äotu äete, málápi má Njambiyá te yi wusá lápá káà nda äeya mátul yi ká keló 

nde, äo gwaêki äóná. Ma ká yi äari, yo nda kimó mátul yi ká keló nde, äo äáêki ná 

joñgwá te yi kpo ná kpo. Ma ká yinóri, nda yakama keló njál másay te yite kó? 

17Ma wusá yeti nda äaña äuëya äomó äe lápá málápi má Njambiyá yïù sómbó ná móni 

ná mánje háná nda yi äaña äotu äe ëyañgwa máyasi ëiki keló káà na. Wusá láàpi su 

málápi má Njambiyá ná kimó temó, lápó ná ëeti te yená, duwá sendi nde, a ta diyá 

wusá námánó, káto siná äe Krist sañgwate. 

2 Kóráñt 3 

1Ma yite yi mi lápima káà, 'wuná ká taká ka nde, wusá ná ñguru wusu ká kwaëyá lápó 

nde, wusá yaña? 'Wuná ká taká ka nde, wusá ká diyá yiña mákana yi lápá nde, wusá 

kpasa äotu äe tomun äe Yesus, náà wusá káè teëye wuná? Ho nde, wusá ká diyá yiña 

mákana ëete ká máäó mun, náà wusá káè teëye äaña äomó nda yi äaña ëiki keló káà? 

2Yo gba wuná äá mákana musu yi Krist kátima gba ká móy mátemó musu káà. Äomó 

háná yakama äáñá duwá yo, tóló sendi yo. 

3Yo ká äáñna ná sañsañ nde, wuná mákana máte yi Krist kátima ná nje másay máte yi 

wusá kelma káà. A tïì kátá yo ná máyasi má kátina mákana na, yasi wátá, a kátima yo 

ná nje Sisiñ Njambiyá te á ná joñ kó. A tïì kátá yo ká mápál mátari máte yi Njambiyá 

kátinama káte ná mbómbu káà na, yasi wátá, a kátima yo ká móy mátemó mun. 

4Wusá láàpi ëete, káto wusá ká tikó temó su háná ká yi Njambiyá, mó te á tomma 

wusá kó. Wusá tïùki temó ëete ná nyá ná nje Krist. 

5Yeti nde, wusá ná yiña ëyanó te yi wusá yakama taká yïù keló ná yiña yasi ná ñguru 

wusu na. Yo nde, ñgá äá nde, há yakama keló yiña yasi, yo Njambiyá nyá wusá ëeti 

te. 

6Yo nyá nyá wusá ëeti nde, wusá äáêki äotu äe másay äená, náà wusá lápi kasi jónja 

mbon ká nyá äomó. Mbon te ti wuàla ká mámboñga náè ká máyasi máte yi ëiyá 

kátinate ká móy mámboñga te káà na. Yasi wátá, yo wuàla ká yi Kimó Sisiñ, káto 

mámboñga máte yi äo kátima ná mbómbu káà woàku ndi mumó wokó. Ma Kimó 

Sisiñ kpaàl keló nde, a äáêki ná joñ. 

7Ma mámboñga má Njambiyá äaã kátinate ná mbómbu ká mápál mátari. Yo kpalma 

nje nyá mumó ndi sóñ. Ko ëete, kwañëya mámboñga máte teëya máluksa má 

Njambiyá. 'Máluksa máte tïì äáñna ka ká mbómbu Móyisi ná pay pay na? 'Yo tïì kelá 

ka nde, Äónó äe Isarayál tïî señgila mbómbu wená na? Ma pay pay máluksa mánóri tïì 

kiká na. 

8Ñgá äá nde, másay má kwañëya mámboñga maka teëya máluksa má Njambiyá, 

'suñgwa ná másay máte yi Kimó Sisiñ kelá káà? 'Máluksa má Njambiyá yi Kimó Sisiñ 

ta teëye káà kina äá nyañgwáte kwaã yiri na? 

9Ma mámboñga kelma nde, Njambiyá jóêsa äomó. Yo ká teëye wusá nde, Njambiyá 

ná máluksa. Ñgá äá nde, mámboñga teëya ëete, 'suñgwa ná másay máte yi jónja mbon 

kelá, náà wusá äá ná ñgbeñ ká mbómbu Njambiyá káà? 'Yo kina teëye wusá nde, 

máluksa máte yite kwaã yi másay má mámboñga na? 

10Ma ñgá äá nde, yasi te yi äaã kwey ná máluksa káà yeti se muka ná máluksa máte 

na, yo káto yiña yasi te yi ná máluksa kwaã yite káà má káte. 

11Ñgá äá nde, yasi te yi tïì kiká káà äaã ná máluksa, 'suñgwa ná yasi te yi ta äóná káà? 

'Yeti máluksa máte yite kwaã yiri na? 

12Ëete, wusá ká lápina ná gbas gbas nyá wuná kiná sóëyá yaña na, káto wusá ná 

äiäina temó ká máyasi mánóri duwá nde, yo gbakasi. 

13Ná mbómbu, Móyisi petima mbómbu ná ná yiña lambó kambó Äónó äe Isarayál má 

nje señgile äáñá nda yi pay pay máluksa máte siyá nó káà. Ma wusá yeti ká keló nda 

nyá na. 

14Yasi wátá, kwey Äónó äe Isarayál sima ëimbiëye ëyanó ëyan. Kumó muka äo ndi 

ëete. Yo nde, komá äo tólá mákana má njombu mbon káà, äo yeti ká äiye to te na, 

ëeká nda kiya lambó te ndi ká petó misi man, yo tïì pa ëuwá na. Yo dïùsi ëuwá ndi 

komá mumó tiká temó ká yi Krist. 

15Gbate, kumó muka máñgimó háná te yi äo tólá mákana máte yi Móyisi kátima káà 

ká mbómbu äomó ëeká nda yiña yasi ká petó ëyanó ëyan nda yi mumó petá mbómbu 

ná ná yiña lambó káà. 

16Yasi wátá, yo ndi komá mumó yeñsa temó tikó ká yi Nyañgwá Kumande, yo 

komáte yi lambó te yi petá misi máná káà ëuwá. 

17Yo nde, Nyañgwá Kumande, nyá Sisiñ. Ma ká mbáy komá Sisiñ Nyañgwá 

Kumande ëiyá káà, ëiyó bala yeti na, mumó má ná tá. 

18Wusá háná äe tiká temó ká yi Nyañgwá Kumande äaka, lambó te yeti ká petó se 

mbómbu su na. Wusá má ká äáñá su pay pay máluksa má Nyañgwá Kumande ná 

ñgálálá. Wusá ká punjá sendi kiya máluksa máte yi wusá señgile káà nda yi mójóli 

punjá ná mbómbu mó te á äáñá yo kó. Komá wusá kelá ëete káà, Njambiyá ká káè 

mbómbu yïù sánjó wusá, náà wusá nje äoñna ná yasi te yi wusá señgile káà kwaã to 

te. Njambiyá ká sánjó wusá ëete, keló nde, wusá äáêki ná máluksa máte kwaã to te 

káè nó mbómbu. Másay máte yi Nyañgwá Kumande kelá ká mátemó musu ná nje 

Kimó Sisiñ káà, yori. 

2 Kóráñt 4 

1Ëete, Njambiyá kañma másay máte nyá wusá, káto a ká gwe ñgwátá wusu. Yori 

wusá yeti ká tákó na. 

2Wusá yeti ká nyá äó ká kelna mákele sóëyate yi yakama nyá mumó njón na. Wusá 

yeti ká keló yasi ná likisi, ho lápó málápi má Njambiyá ná jaã ká móyte na. Yasi wátá, 

wusá ká kpaló teëye su málápi máte yi lápá gbakasi káà ná gbas gbas. Ká yite wusá ká 

lápó ká mbómbu Njambiyá nde, wusá ká nje. Ëete, mumó háná yakama námbá ká 

temó ná, simande wusá láàpi gbakasi. 

3Kumó ndana äaña äomó yeti ká äiye to Kimó Tom te yi wusá pelá nyá äomó káà na, 

ëeká nda yiña lambó sima petó misi man. Ma yo äáàña ndi äotu äete äe ká yambile 

äaka, 

4äotu äete äe yeti ká tikó temó ká Njambiyá äaka, káto Njambiyá te á namá mánáti 

maka ká ñgimó te yókó kó sima ëimbiëye ëyanó ëyan, ma äo nje äáñá májasi máte yi 

Kimó Tom paniyá káà. Májasi máte, yo pay pay máluksa má Krist. Tári Njambiyá ká 

äáñna ká yotu Krist. 

5Yo nde, wusá yeti ká pelá yiña yasi ká kasi su ná ñguru wusu na. Yasi wátá, yo kasi 

Yesus Krist te Nyañgwá Kumande yi wusá pelá. Wusá ká lápó nde, wusá su äotu äe 

másay äun káto Yesus. 

6Yo sendi nde, Njambiyá lápima ná mbómbu nde: "Májasi paên ká móy yitil." Yo ndi 

Njambiyá te paniyá májasi ká móy mátemó musu, náà wusá señgile duwá máluksa 

máná yi paná ná pay pay ká mbómbu Krist káà. 

7Ma kpasa yasi ká, wusá ká äakiëye yo ká mámbe máte yi äo kelá ná yekó káà. 

Mámbe máte, yo máyotu musu, náà äomó duwá nde, nyañgwá ëeti wuàla ká yi 

Njambiyá, yeti ká yi äomó na. 

8Äomó ká gbaäite natá wusá mánje mánje. Ma ko ëete, äo tïù kókó wusá kókó ná 

mból na. Yasi kwañma wusá, ma ko ëete, wusá yeti ká lápó nde, yusu siyma na. 

9Äo ká bandó wusá, ma ko ëete, Njambiyá yeti ká liõ wusá na. Äo ká äuäile wusá ná 

mánáti káè nó, ma ko ëete, äo yeti ká girise wusá na. 

10Ká mábóná máte yi wusá sañgwa nó káà, wusá ká äáñá sóñ Yesus máñgimó háná ká 

yotu su, náà äomó äáñ sendi nde, Yesus ná joñ ká joñgwá te yi wusá joñna nó káà. 

11Yo nde, ká ndiñgálá joñgwá ëyusu háná siná äe sóñ kol wátá káto Yesus, náà äomó 

äáñ sendi joñgwá Yesus ká máyotu musu ko nde, yo ta gwe námánó. 

12Ma ká äá sóñ, say te yi nyá kelá káà, a keàl ká gba yotu su. Ma ká äá joñgwá, say te 

yi nyá kelá káà, a keàl ká gba yotu yun. 

13Yo kátinate ká mákana má Njambiyá nde: 'Mi tikima temó ká yená, ëete, á mi pelá 

Kimó Tom.' Ma wusá sendi ná kiya temó te yi keló ëete, yori yi wusá tiká temó ká 

yená, pelá sendi Kimó Tom ká. 

14Wusá ká duwá nde, yókó á womiya Nyañgwá Kumande Yesus kó ta womiyá sendi 

wusá, káto siná äe Yesus sañgwate. A ta keló nde, siná wuná háná táêma ká mbómbu 

wená. 

15Ëete, wusá saàñgwañgwá ná máyasi mánóri háná káto yun, náà ñgikwa te yi 

Njambiyá kelá ná äomó káà äuy äuyó. Ëete, äotu äete äe nyá kelá ñgikwa ná äo äaka 

ta äuyó äuyó sendi, ó äáàña, nyána wosoko náè luksa ná ta nje äuyó sendi äuyó. 

16Yo káto te yite yi wusá yeti ká tákó káà. Ko nde, máyotu musu má ká dugbó táták 

tátáki, mátu háná Njambiyá ká kpaló nyá wusá jónja ëeti ká temó káè nó mbómbu. 

17Yo nde, mábóná máte yi wusá sañgwa nó ndana káà tïù kikó na, yo ëeká ná mbát. 

Ma mábóná máte ká kpaló keló nde, wusá ta nje äá ná nyañgwá máluksa kwaã to te. 

Máluksa máte ta ëiyó kpo ná kpo. 

18Yo nde, yasi te yi wusá saã káà yeti yasi te yi mumó äáñá káà na. Yasi wátá, wusá 

saàñ yiká yi mumó yeti ká äáñá ndana káà, káto máyasi máte yi mumó äáñá ndana káà 

ti ëïùy kikwá na, ma ndi yiká yi nyá ti äáàña káà ëiyá kpo ná kpo. 

2 Kóráñt 5 

1Yo nde, wusá ká duwá nde, ñgá bala te yi wusá ëiyá káte ká mánáti maka káà si 

lekwá, wusá ná wátá tuã ká ëyoäó á ta ëiyó kpo ná kpo. Yo Njambiyá sumá yo, yeti 

äomó na. 

2Ma ndana wusá ká njimó ká móy bala te yiká, káto temó su ná pápápá nde, Njambiyá 

äuêsukwá bala te ná jónja tuã ëyusu yi ká ëyoäó káà nda yi mumó äuã ná wátá lambó 

láñá ká to te mbaña káà. 

3Wusá kwaàëyikwá nde, yo keêlnañgwá ëete piñó te yi wusá ndi ná joñ ná yotu su nda 

yi mumó äá ná lambó ká yotu káà. Yeti nde, pa gwe tikó yotu te yiká nda yi mumó 

ëiyá nó sókárá káà na. 

4Káto piñó te yi wusá ndi ká bala te yiká káà, wusá ndi ká njimó, yasi ká kwaã wusá. 

Wusá ti láàpi nde, Njambiyá soêña yotu te yiká tikó wusá sókárá na. Yasi wátá, a 

doêkiëya mbaña jónja yotu ká to te yókó, náà yotu te mbáte á ëiyá kpo ná kpo kó si 

mán njombu te á gwe kó. 

5Ma yo Njambiyá ná ñguru wená kombile nde, wusá ta äá ná jónja tári te yite. Yo nyá 

kandá nyá sendi wusá Kimó Sisiñ nda yi mumó kandá nyá ná ndótukwá yïù laëye ná 

nyána ñgólókó káà. 

6Ëete, wusá ká tikó su temó ná ñgbik káte mátu háná, ko ëete, wusá ká duwá nde, piñó 

te yi wusá ndi ná yotu te yiká káà, wusá si lóndunate ná Nyañgwá Kumande. 

7Yite nde, yo tikina temó te yi wusá nó ká yi Njambiyá káà kándá ná wusá ndana, yeti 

máyasi máte yi wusá äáñá káà na. 

8Wusá ká tikó su temó gbate ëete. Wusá laàñ äáñá kimóte nde, wusá tïîki yotu te yiká 

kwaã káè ëiyó siná äe Nyañgwá Kumande. 

9Ma ko nde, wusá káên mbómbu ndana joñna ná yotu te yiká, ko nde, wusá kwaêñ 

tikó yo, siya yasi te yi wusá jeká góró, yo nde, wusá keêl ndi yasi te yi ta nyá nyá 

másosa. 

10Yo nde, wusá háná ta nje támá wátá yesó, yeñsa lápi ká mbómbu jósi Krist, na nyá 

mumó háná sol äeñgwá äó másay máte yi nyá kelma ká joñgwá ëyená káà, ho a kelma 

másay kimóte ho äeyate. 

11Ma wusá ká duwá kambina Nyañgwá Kumande, ëete wusá ká saã nde, äomó jaêya 

nde, yasi te yi wusá lápá káà, gbakasi. Njambiyá ká kombile duwá wusá ná loñgo 

loñgo. Mi taàka gba nde, ká móy mátemó mun, wuná ká námbá kombile duwá sendi 

wusá. 

12Wusá yeti ká kwaëyá äasiëye teëye nyá wuná nde, wusá ná ñguru wusu kpasa äotu 

äe tomun äe Yesus na. Ma yasi wátá, wusá kwaàëyikwá teëye wuná kimó nje te yi 

wuná yakama lukse ná yotu yun káto su, náà wuná duwá nda yi wuná yakama yeñsa 

ná lápi nyá äotu äete äe lukse yotu yan ká máyasi máte yi äáñna ndi ká misi kiná äáñá 

yasi te yi ëiyá ká móy temó káà. 

13Ma ñgá äá nde, wusá ká keló yasi kwaã to te, yo äáàña wusá siná äe Njambiyá. Yasi 

wátá, ñgá äá nde, wusá ká keló yasi tátáki, yo yi kamá ná wuná. 

14Yo nde, wusá ká duwá gba nde, Krist ká kwaëyá wusá äuëyate. Mákwaëya máte ká 

pusó wusá nde, wusá keêl másay musu ëete, káto wusá äáñma duwá su nde, yo ndi 

nyá nyápó gwaã ká numbu äomó háná, yite nde, yo äomó háná gwe. 

15A gwaã ká numbu äomó háná, náà äotu äete äe nyá nya äo jónja joñgwá äaka má nje 

káè mbómbu keló máyasi nda yi äo ná ñguru wan górá káà, náà äo nje joñna keló 

máyasi máte yi ta nyá nyá másosa, káto a sóèmbu sóñ káto yan. Njambiyá njaã 

womiyá nyá yïù joñgwá ná äo. 

16Ma ëete, wusá yeti ká äuã su se wátá mumó ndana ná ëyanó te yi äotu äe mánáti 

maka na. Ñgá äá nde, wusá äoñma Krist kwey ná nje te yite, ma yo yeti se ndana ëete 

na. 

17Yo nde, ñgá mumó ëiyá sañgwate äená Krist, a má jónja yasi te yi Njambiyá 

kusuma. Njombu máyasi sima kwaã, wuná äáêña, máyasi háná má jónjate. 

18Yinóri háná mákele má Njambiyá. A jañgwa njoka su siná äo ná nje Krist. A njaã 

nyá sendi wusá say äoñna äomó kánjá ká yená, na jañgwá njoka yan äená äo. 

19Yasi te yi wusá kwaëyá lápó káà, yo nde: Njambiyá äená Krist äaã sañgwate yïù 

jañgwá ná njoka äotu äe mánáti maka äená nyá Njambiyá ná ñguru wená. A tïì äa se 

äeya máyasi máte yi äomó ëikima keló káà na. A kpalma nje kañá tom ná nyá wusá, 

náà wusá káè lápi nyá äomó nda yi nyá jañgwá ná njoka ná äená äo káà. 

20Ëete, wusá su äotu äe tomun äe Krist. Wusá keàl másay máte yi lápina ká numbu ná 

ná ëeti te yi nyá nyá wusá káà. Ëeká nda Njambiyá ká kwaã ná wusá yïù kánjá ná 

tomun te nyá äomó yïù nambá ná mátó man. Ëete, wusá ká ñgwáta ná wuná ná ëeti te 

yi Krist nde: Tiso, wuná tïîki, náà Njambiyá jañgwá njoka ná wuàná äo. 

21Ma Krist, mó te á tïì äá ná mónó mbulma máäeyó ká yotu ná kó, Njambiyá kpalma 

nje keló nde, a äáêki máäeyó káto su, na nje kwaã ná nje te yite yïù pásó nde, wusá 

má ná ñgbeñ ká mbómbu wená, káto siná äe Krist sañgwate. 

2 Kóráñt 6 

1Ma wusá äe kelá másay ndana siná äe Njambiyá äaka, wusá ká ñgwáta ná wuná nde: 

Tiso, nda yi Njambiyá ma keló ñgikwa ná wuná káà, wuná tïî kel nde, ñgikwa te 

gwaêki másáñgá kiná keló yaña ká joñgwá ëyun na. 

2Ká yite Njambiyá lápima nde: 'Komá ñgimó te yi yakama nde, mi keêl kimó yasi ná 

äomó káà ma ëyaã, á mi kelá nda yi wá diyma káà. Ká yesó te yi yakama nde, mi 

joêñgwá äomó káà ma ëyaã, á mi kamá wá.' Ma gba kimó ñgimó te yi Njambiyá 

kwaëyá keló ñgikwa ná äomó káà, yoká ndana. Ëyoäó te yi Njambiyá kwaëyá joñgwá 

äomó káà, yoká. 

3Wusá yeti ká kwaëyá keló yiña yaña wátá ná wátá yi yakama njañgwá wátá mumó 

jatiëye nyá ká äeya nje na, kambó äomó má nje lápina äeyate suñgwá ná másay musu. 

4Ma yasi wátá, wusá ká teëye nyá äomó ká máyasi háná nde, wusá äotu äe másay äe 

Njambiyá ná nje nyañgwá tiñ te yi wusá äá nó, ko ká móy mábóná, ko nde, máyasi 

háná ká äanó wusá, ko nde, temó su lekwá ná gás gás ká yiña äeya yasi te yi móndá 

wusá káà. 

5Ko nde, äo ká njuró wusá, äo ká nyá wusá ká jóäó káè nó, ko nde, äomó ká ñgbó luã 

ëyambi suñgwá ná wusá, ko äákó nde, wusá ká gwe másay, ko nde, ká yiña máñgimó 

wusá yeti ká ya na, wusá yeti ká ëyena na, ká yinóri háná wusá ndi ká teëye nde, wusá 

äotu äe másay äe Njambiyá. 

6Ká joñgwá ëyusu, mátaká musu ná ñgbeñ. Wusá ká duwá máyasi. Wusá ná temó te 

yi gbisina äásó. Wusá ná temó te yi ñgikwa. Wusá keàl yasi ná ëeti te yi Kimó Sisiñ. 

Sendi, mákwaëya máte yi wusá nó káà kiná likisi ká móyte na. Há keàl ndi sendi ëete 

yïù teëye äomó nde, wusá äotu äe másay äe Njambiyá. 

7Wusá ká pelá Kimó Tom te yi lápá gbakasi káà nyá äomó. Njambiyá ká nyá wusá 

ëeti ná. Yo sendi ëete yi wusá teëye nde, wusá gbate äotu äe másay äená. Wusá ká 

joñna keló yasi ná ñgbeñ ká mbómbu wená. Yo nda májólá má ëyambi máte yi mumó 

äiye ká mbam äó, äiye yiña ká äó gare yïù luã ná ëyambi ná äependó äená, ko äo 

puêndu we nje nó. 

8Ko nde, äomó luêksa wusá, ko äo yáêlkwá wusá, ko äo láêpinañgwá äeyate ná wusá 

ko kimóte, ko äo äoêñ wusá nda äotu äe jaã, ase nde, wusá láàpi ndi gbakasi, wusá 

keàl ndi su máyasi háná yïù teëye nde, wusá äotu äe másay äe Njambiyá. 

9Ko nde, äaña äomó yeti ká wokó yasi te yi wusá kelá káà na, ase nde, äaña ká 

kombile duwá wusá kumó njena, ko nde, wusá nda äotu äete äe ká gwe gwakó, ma 

wusá ndi äaka ná joñ. Ko nde, äo ká teëye wusá mábóná, ma äo yeti ká wo wusá na. 

Ká yite háná wusá ndi ká teëye nde, wusá äotu äe másay äe Njambiyá. 

10Ko nde, äo ká nyá wusá ñgambi ká temó, wusá su ná másosa ñgimó háná. Ko nde, 

wusá bukate, wusá ká keló nde, äomó äuëyate toêndu ná kimó máyasi máte yi 

Njambiyá nyá mumó káà. Ko nde, wusá kiná yaña, wusá su ná máyasi háná. Yinóri 

háná, yo yïù teëye äomó nde, wusá äotu äe másay äe Njambiyá. 

11Wuná äotu äe Kóráñt, wusá lápima máyasi ná gbas gbas nyá wuná, äutá sendi 

mátemó musu nyá wuná. 

12Wusá tïì kwaëyá wuná mbát te na, ma yo wuná ká kpaló ëiyó kiná kwaëyá wusá 

ëete na. 

13Mi ká lápina ndana nyá wuná nda mi láàpinañgwá nyá äónó äembá. Yo nde, wuná 

keêl ná mi nda yi mi kelma sendi ná wuná káà, yite nde, wuná äuêta mátemó mun nyá 

wusá. 

14Wuná tïî gbam kol keló yiña yasi wátá wuàná äotu äete äe yeti ká tikó temó ká yi 

Njambiyá na. 'Ma yasi te yi ná ñgbeñ káà yakama ëiyó ka äená kótu yasi? 'Ho nde, 

májasi äená yitil yakama ëiyó ka ká mbáy wátá? 

15'Krist äená Satan yakama äá ka ñgiñ wátá? Yasi te nda ká njoka mó te á tiká temó ká 

yi Njambiyá náè yókó á yeti ká tikó temó ká yená kó? 

16Sendi, mbon te nda ká njoka mbanjó Njambiyá náè máyasi máte yi äomó kaná tikó 

Njambiyá káà? Yo nde, máyotu musu, yo mbanjó Njambiyá te á ná joñ kó. Yo ëete 

nda yi Njambiyá lápima nde: 'Mi ta ëiyó joñna ká njoka yan. Mi ta äá Njambiyá wan, 

äo maà äá kandó ëyembá.’ 

17Yori Baba Mbokó te á ná ñguñguëyá háná kó lápá nyá äotu äená nde: 'Wuná jïîsa 

ëuwá ká njoka yan. Wuná äaêkañgwá ná äo. Wuná tïî kpoka yasi te yi mi kiëyá nde, 

wuná tïî kpoka káà na. Ëete, mi ta äuã wuná ná másosa. 

18Ñgá wuná kelá ëete, mi maà äá Sañgwá wun, wuná maà nje äá äónó äembá, äónó 

äembam náè äónó äoma. Yo Baba Mbokó te á ná ëeti háná kó lápá ëete.' 

2 Kóráñt 7 

1Wuná njóñ, sóñ temó mbá, nda yi Njambiyá kpoma nde, a ta keló ná wusá ëete káà, 

wusá puêpuëya máyotu musu tikó mákele má mámi háná, pupuëye sendi mátemó 

musu tikó äeya mátaká. Há káên kándó mbómbu ná nje te yite yïù támbiëye máyotu 

musu kiyó ká mánje háná náè kambina Njambiyá. 

2Wuná äuêta mátemó mun nyá wusá. Wusá tïì kelá yiña äeya yasi suñgwá ko ná 

mumó wátá ná wátá na. Wusá tïì äekiëye ko mumó wátá ná wátá ká yiña mánje na. 

Wusá tïì kelá yiña yasi, náà wusá ëóku nó ká yotu mbaña mumó na. 

3Mi ti láàpi ëete yïù pásó nde, wuná äalma lápi na. Yo ndi nda yi mi lápima ndana nyá 

wuná nde: "Wusá ká kwaëyá wuná äuëyate. Ko sóñ ko joñgwá, kiná yaña yakama 

äaká wusá na. 

4Mi ká lápina nyá wuná ná nyañgwá äiäina temó. Mi ká lukse yotu mbá ndana 

äuëyate káto yun. Temó mbá má ná piyám. Ká mábóná háná te yi wusá sañgwa nó 

káà, mi ná másosa kwaã to te. 

5Ma kandá yi wusá ma ëyaàñ nó ká Maseduwan, ko yotu su tïì äá ná tá na. Wusá 

kpalma sañgwa ná kwaló mábóná wátá wátá. Ká mámbundó, há sañgwama ná 

ëyambi, ma ká móyte, temó ná haäuäu. 

6Yasi wátá, Njambiyá te á nyá mumó jónja ëeti ká temó komá yotu ná si tákó káà njaã 

nyá wusá ëeti ná nje ëyañgwe Tit. 

7Ma yeti ndi káto ëyañgwe ná siyá na. Yo sendi komá nyá yekiëya nda yi wuná nya 

nyá ëeti ká temó káà. A lápima nde, temó yun ëeká ná pápápá, náà wuná äáñ mi. 

Sendi, wuná ná misiëyá ká misi ká äeya yasi te yi kelnama ká njoka yun káà. A 

lápima sendi nde, wuná nádó te yi kama káto mbá. Máyasi mánóri háná kelma nde, mi 

äáêki ná nyañgwá másosa kwaã yi mbómbu. 

8Mi duwaã nde, mákana máte yi mi kánja wuná káà nya wuná ñgambi ká temó. Mi 

yeti ká wo yotu káte na, ko nde, ká yiña ñgimó wari mi ëikima wo yotu gbate komá 

mi äáñma nde, mi nya wuná ñgambi ká temó káà. Ñgambi te äáñnama ndi ká mónó 

ñgimó te yite. 

9Ma ndana mi ná másosa, yeti káto mi nya wuná ñgambi ká temó na, yo káto wuná 

woàku ñgambi te, káto wuná njaã nje duwá äeya mákele mun, á wuná nje yeñsa temó 

tikó yo. Yo njál ñgambi te yite yi Njambiyá kwaëyá káà. Ëete, wusá tïì kelá yiña äeya 

yasi ná wuná ká mákana máte yi wusá kánja wuná káà na. 

10Yo nde, ñgambi te yi Njambiyá kwaëyá káà keàl nde, mumó yeêñsañgwá temó, ó 

äáàña, Njambiyá joñgwa nyá. Mumó ti yaka wo yotu ká ñgambi te yite na. Ma 

ñgambi te yi mumó woká nda yi äotu äe mánáti maka ëiki wokó káà wo mumó. 

11Ma wuná äáêña nyañgwá másay máte yi ñgambi te yi Njambiyá kwaëyá kelma ná 

wuná káà. Wuná äáêña ndi kwaló kimó temó te yi wuná njaã keló ná máyasi ndana 

káà. Ëete, wuná ká teëye ndana nde, wuná kiná yaña ká móy lápi te na. Wuná ká teëye 

sendi nde, wuná ná ñguru wun ká ndeyá yotu yun ká äeya yasi te yi kelnama ká njoka 

yun káà. Wuná ká kambó Njambiyá. Sendi, temó yun ëeká ná pápápá, náà wuná äáñ 

mi. Wuná äáêña sendi nda yi wuná ká nyá sosu ndana äuëyate yïù keló yasi te yi 

Njambiyá kwaëyá káà. Sendi, wuná jósuma, äama ná mó te á kelma äeya yasi te kó. 

Wuná teëya ká mánje háná nde, mátemó mun má pupunate ká lápi te. 

12Ma ñgá äá nde, mi kátima mákana ëete kánjá wuná, yeti káto mó te á kelma äeya 

yasi te, ho káto mó te yi nyá kelma äeya yasi te suñgwá ná nyá kó na. Mi kátima yo 

kánjá wuná, náà wuná ná ñguru wun äáñ ká mbómbu Njambiyá nde, wuná ná kimó 

temó gbate suñgwá ná wusá. 

13Ëete, yo njaã nje nyá wusá jónja ëeti. Ma yeti ndi yite siyá na. Wusá njaã sosa sendi 

kwaã to te komá wusá äáñma nde, Tit ná másosa, káto wuná háná nya nyá ëeti ká 

temó. 

14Ñgá äá nde, mi luksa yotu mbá ká mbómbu wená káto yun ká kimó yasi te yi mi 

lápima nyá nyá ká kasi yun káà, yo tïì nyá mi njón na, káto a äáñma nde, yasi te yi mi 

lápima nyá nyá ká kasi yun káà äaã ndi sendi gbakasi nda máyasi máte yi wusá ëikima 

lápó nyá wuná máñgimó háná káà. 

15Yo sendi nde, komá nyá taká nda yi wuná háná wokuna ná nyá, nda yi wuná äoñma 

ná nyá kimóte, kambó nyá ná nyañgwá jásá, a ká nje kwaëyá wuná kwaã yi mbómbu 

komá nyá taká máyasi mánóri káà. 

16Mi ká sosa äuëyate, káto ká máyasi háná mi ná äiäina temó ná wuná. 

2 Kóráñt 8 

1Wuná njóñ, wusá ká kwaëyá nde, wuná duêkwá nyañgwá ñgikwa te yi Njambiyá 

kelma ná mánjóñ má äotu äete äe tiká temó ká yi Yesus Krist ká Maseduwan káà. 

2Njambiyá jayma nde, äo saêñgwañgwá ná äuëya mábóná yïù äoäá ná äo. Ma ko ëete, 

äo äaã ná másosa kwaã to te ká móy nyañgwá mábukó máte yi äo joñnama káte káà. 

Yasi wátá, yo kpalma keló nde, äo äáêki ná kaäi äuëyate. 

3Äo nya äeñgwá ëeti yan. Mi äáñma duwá nde, äo nya póká kwaã yite. Äo ná ñguru 

wan nyá ná kimó temó kiná maló äo maló na. 

4Äo ñgwátama äuëyate ná wusá nde, tiso, wusá jaêya nde, äo nyáêki sendi äó äená 

äásó ndámó máyasi yïù kamá ná äotu äe Njambiyá äe ëiyá ká Yerusalám äaka. 

5Äo kelma kwaã yasi te yi wusá ëikima taká káà. Yo nde, äo ná ñguru wan kandima 

pa äuã yotu nyá Nyañgwá Kumande, äuã sendi yotu nyá wusá nda Njambiyá kwaëya 

káà. 

6Ëete, á wusá lápá nyá Tit nde, tiso, a yóêkwá káè wári káè siëyá másay má ndámna 

móni te yi nyá kandima ká njoka yun káà. 

7Wuná má tondunate ná mákombila ká mánje háná, ká nje tikina temó ká yi Krist, ká 

nje lápina málápi má Njambiyá, ká nje duwaã máyasi, ká nje kelna máyasi ná kimó 

temó, nje äuã ká nje mákwaëya máte yi wuná kwaëyá ná wusá káà. Ma nda wuná má 

tondunate ná mákombila ëete káà, wuná nyáêki sendi máyasi ëete äuëyá ká másay má 

ndámna móni te yiká. 

8Yiká yi mi lápá káà, mi yeti ká nyá wuná kól ká ñgiñ na. Yo nde, mi äáñma nda yi 

äásó nya ná kimó temó káà, yori yi mi lápá nde, wuná keêl sendi ëete, náà mi äáñ nda 

yi wuná kwaëyá sendi ná äásó gbate káà. 

9Káto wuná ká duwá nyañgwá ñgikwa te yi Nyañgwá Kumande wusu Yesus Krist 

kelma ná wusá káà. Yo nyá ëiyá ná máyasi háná. Ma ko ëete, a kpalma jayá äá buka 

mumó káto yun. A jayma tári te yite, náà Njambiyá nje tonjá wuná ná mákombila ká 

mánje háná ná nje te yite. 

10Yiká yi mi lápá káà, mi láàpi yasi te yi mi taká ká kasi te, káto ñgá wuná kelá ëete, 

yo ta kamá wuná ná ñguru wun. Mi nde, bosa äotu äete äe kwaëya keló yo ká sew te 

yóru äaka 'tïì äá wuná na? 'Wuná tïì si kandá yo ká sew te áte na? 

11Ma nda yi wuná kandima yo kwey ná kimó temó káà, wuná sïîëyikwá sendi yo 

ndana ná kimó temó ëete äeñgwá ëeti yun. 

12Káto ñgá wusá nyá Njambiyá yasi ná kimó temó, a ká jayá yo ná másosa äeñgwá 

ndi äuyó yasi te yi wusá nó káà. Ma ñgá äá nde, wusá kiná yaña na, Njambiyá tïù diyá 

sendi yaña ká máäó musu na. 

13Mi ti saàñ nde, wuná kpaêl bukó káto nyána äásó máyasi yïù wáëye ná mátemó man 

na. Yasi wátá, mi góèru nde, äaka äáêki ná máyasi nda äásó. 

14Ndana wuná ká nyáñgwá, yo ta kamá äotu äete äe kiná yaña äaka. Ma ñgá ëyaã nde, 

äo ká nyáñgwá, wuná kiná yaña na, ëiyó nyáñgwá te yan ta nje kamá wuná, náà äaka 

äá ná máyasi nda äásó. 

15Yo nda yi yo kátinate ká mákana má Njambiyá nde: 'Mó te á tókuma äuëyate kó tïì 

äá ná yaña kwaã to te na. Ma yókó á tókuma ná mbát kó, yaña tïì äaná nyá na.’ 

16Wusá ká nyá Njambiyá wosoko, káto a nya Tit ndi kwaló nyána temó ká másay te yi 

mi nó suñgwá ná wuná káà. 

17Tit jayma yasi te yi wusá diyma nyá káà, ma yo tïì äá ndi yite siyá na. Yasi wátá, a 

teëya nde, a ká nyá temó ndana ká másay kwaã to te, ëete á nyá pásá ná ñguru wená 

nde, a ta káè mate ká yun. 

18Wusá ká kánjá wátá mañ wusu äená Tit. Äomó háná ká njoka mánjóñ má äotu äete 

äe tiká temó ká yi Yesus Krist äaka ká lápó kasi ná kimóte káè nó, káto másay máte yi 

nyá kelma ká kasi Kimó Tom káà. 

19Ma yeti ndi yite na. Jekó kwaã kwañgó mánjóñ má äotu äete äe tiká temó ká yi 

Yesus Krist äaka tókuma sendi nyá nde, siná äo káên, na káè kam wusá ká másay má 

ndámna móni te. Wusá keàl másay máte yïù lukse ná Nyañgwá Kumande ná ñguru 

wená, teëye sendi nde, wusá ká kwaëyá kamá njóñ su. 

20Móni te ná äuyó äuëyate, yori yi wusá kánjá äo, ma äomó nje lápina äeyate ná wusá 

ká kasi äakiëya móni te. 

21Wusá jeàki kwaëyá keló kimó yasi ká mbómbu äomó, yeti ndi ká mbómbu 

Nyañgwá Kumande siyá na. 

22Wusá ká dokiëye sendi mbaña mañ wusu ká to te äaka yiäa kánjá wuná. Wusá 

ëikima äoäá nyá ká äuëya mánje, á wusá äáñá nde, a ká nyá temó ká másay. A ká 

teëye ndana ëete kwaã yi mbómbu, káto a ná äiäina temó äuëyate ná wuná. 

23Ma ká äá Tit, nyá kumbó wombá, siná nyá ñgbó keló másay yïù kamá ná wuná. Ma, 

ká yi äemañ äusu yiäa äaka, yo mánjóñ má äotu äete äe tiká temó ká yi Yesus Krist 

äaka tomá äo. Joñgwá ëyan ká nyá Krist luksa. 

24Ëete, wuná teêëya äo nde, wuná ká kwaëyá äo, náà mánjóñ má äotu äete äe tiká 

temó ká yi Yesus Krist äaka duwá gbate nde, wusá äaã ná kalá te yi lukse yotu su káto 

yun ká mbómbu yan. 

2 Kóráñt 9 

1Ma mi tïù gwe ná kátó mákana kánjá wuná ká kasi kamna äotu äe Njambiyá na. 

2Yo nde, mi ká duwá kimó temó te yi wuná nó yïù kamá ná njóñ yun káà. Mi ká lukse 

yotu mbá káto te ká mbómbu äotu äe Njambiyá te äe ëiyá ká Maseduwan äaka. Mi 

lápima nyá äo nde: Äemañ äun äe Akay ma kandá kombila máyasi máte yi äo ta nyá 

káà kandá ká sew te yóru. Nyána temó te yi wuná nó ká másay káà kelma nde, suló 

äomó ká njoka yan ñgbaêäikwá nyá sendi äó ká másay. 

3Mi ká tomó äemañ äusu äaka kánjá wuná, káto mi ká kwaëyá nde, wuná sïîki komsa 

keló ëete, káto mi ëikima lápó nyá äaña äomó nde, wuná ta keló gba ëete. Wuná sïîki 

komsa biñgiri, kambó kimó lápi te yi wusá ëikima lápó ná ëinó ëyun nyá äo káà má 

nje äá gbálate. 

4Káto ñgá siná äotu äe Maseduwan äaka ëyaã wári doló nde, wuná tïì pa komsa na, 

yite há ta äá ná njón ká mbómbu yan, káto wusá sima lápó nyá äo nde, wusá ná äiäina 

temó ná wuná. 'Ma ñgá wuná ti komsa na, wuná taàka nde, yeti wuná ta kpaló tika ná 

mapi njón te na? 

5Ëete, á mi äáñá kimóte yïù lápó nyá äemañ äusu äaka nde, tiso, äo kaênda kwaã 

mbómbu ná mi káè wári yïù kombile kasi ndámna móni te yi wuná kpoma nde, wuná 

ta nyá káà tikó gwaãte, yaka nó, komá mi ta ëyaã káà, mi ta doló nde, wuná sima 

kombile máyasi háná. Wuná keêl sendi ëete, náà yo äáñna gbate nde, wuná nyáàki yo 

ná kimó temó, yeti ná iõ-aã na. 

6Wuná duêkwá nde, mó te á äá nyambi ná mbát ta wesiëye ndi sendi ná mbát. Ma 

yókó á äá äuëyate kó ta wesiëye sendi äuëyate. 

7Mumó háná nyáêki yasi nda yi nyá sima pásó biñgiri ká temó ná, kiná máñgbóñgila 

kiná maló nyá maló na, káto Njambiyá jaàya mó te á nyá ná másosa ká temó kó. 

8Njambiyá ná ëeti te yi tonjá wuná ná kwaló mákombila háná, náà wuná äá ná kwaló 

máyasi háná te yi ta kamá wuná máñgimó háná, náà máyasi äukwá sendi ká máäó 

mun, wuná maà äuã yite yïù keló ná kwaló kimó mákele háná. 

9Yo nda yi yo kátinate ká mákana má Njambiyá nde: 'Mó Njambiyá äutuma äó kaäó 

sendi kimó máyasi nyá äotu äe ñgwátá. A ta káè ndi mbómbu yïù keló ñgay ëete kpo 

ná kpo.’ 

10Yo Njambiyá nyá kwaló nyá mó äána mbáki. Yo sendi Njambiyá nyá nyá máëye 

máte yi nyá ëye káà. Yo ndi sendi nyá ta nyá wuná máyasi, nyá mákombila káte, ó 

äáàña, yo maà äuyó káè nó mbómbu. A ta keló sendi nde, másay má kamna äásó te yi 

wuná kelá káà ëóêku ëókó sendi. 

11Ëete, a ta tonjá wuná ná mákombila ká mánje háná, náà wuná nyá sendi máyasi 

äuëyate ná kimó temó yïù kamá ná äásó. Komáte, äuëya äomó ta nyá Njambiyá 

wosoko ká máyasi máte yi wusá äoñma ká máäó mun nyá äo káà. 

12Yo nde, másay má ndámna móni te yi wuná kelá ndana káà tïù kamá ndi äotu äe 

Njambiyá äe ëiyá ká Yerusalám siyá na. Yo ta jekó keló nde, äomó äuëyate nyáêki 

Njambiyá wosoko. 

13Másay máte ta teëye äo nde, wuná ká äeñgwá Krist gbate. Äo ta lukse Njambiyá 

káto tikina temó te yi wuná tiká gbate ká Kimó Tom Krist, wokuna ná yo káà, ó 

äáàña, äo maà lukse sendi Njambiyá komá äo äáñá nda yi wuná kaäiëya ná móni yun 

ná kimó temó wuàná äo, keló sendi ëete suñgwá ná mánjóñ má äotu äe Njambiyá 

háná káà. 

14Äo ká ñgwáta ná Njambiyá káto yun, teëye ná nje te yite nyá wuná nde, äo ká 

kwaëyá wuná. Äo ta keló ëete, káto äo ká äáñá nyañgwá ñgikwa te yi Njambiyá kelma 

ná wuná káà. Ñgikwa te kwañma to te. 

15Wusá nyáêki Njambiyá wosoko ká yasi te yi nyá nya wusá káà. Há yakama yekó yo 

ná ñge? 

2 Kóráñt 10 

1Yo mi Pol ná ñguru wombá, mi ká kitá wuná ná tá temó náè kimó temó nda yi Krist 

ëiyma nó káà. Komá mi ëiyá siná wuná káà, á nde, mi ëïùy mbá ná ñgulum. Ma ñgá 

mi tumá kóñ lóndó ná wuná káà, á nde, mi láàpi ndi mbá yasi ná gbas gbas nyá wuná. 

2Ma mi ká ñgwáta ná wuná nde: Tiso, komá mi ta ëyaã wári káà, wuná tïî kel nde, mi 

láêpinañgwá ëete ná gbas gbas nyá wuná na. Káto mi pásima nde, mi ta teëye ëeti te 

yi mi nó káà yïù keló ná yasi ná nyan suñgwá ná äotu äete äe lápá nde, ëyanó te yi 

wusá joñna nó káà, yo ëyanó te yi äotu äe mánáti maka. 

3Yo gbate nde, wusá ndi äotu äe mánáti. Ma yasi wátá, ëyambi te yi wusá luã káà yeti 

yi äotu äe mánáti maka na. 

4Káto májólá máëyambi máte yi wusá nó káà yeti yiká yi äotu äe mánáti maka ëiki luã 

ná ëyambi káà na. Yasi wátá, májólá máte wuàla ká yi Njambiyá. Yo ná ëeti te yi 

yañgile nyañgwá mákótó máte yi äomó sumá ëiyó te, kambó ná ëyambi káà. Wusá ká 

yañgile äeya ëyanó te yi äomó ëiki taká ná máyasi káà soñá. 

5Wusá ká yañgile sendi yasi háná te yi yeká to ná Njambiyá, saã nde, äomó tïî dukwá 

nyá kimó duwaãte káà. Wusá ká keló nde, mátaká wátá wátá te yi äomó yakama äá nó 

káà njaêki nje äá nda äebala äusu, náà wusá äuã yo káè nó ká yi Krist, náà yo háná 

wokuna ná nyá. 

6Komá wuàná njóñ äotu äe Njambiyá ta teëye nde, wuná má sañgwate yïù wokuna ná 

Krist ká mánje háná káà ta äáñna, komáte, wusá ta äá nádó te yi teëye mábóná nyá 

äotu äete äe yeti ká wokuna ná nyá ká njoka yun äaka. 

7Wuná äáêña yasi ká misi ná gbas. Ñgá mbaña mumó taká ká yená nde, a má gbate 

mó Krist, a duêkwá ndi tu wátá sendi nde, wusá sendi, wusá äotu äe Krist nda nyá. 

8Ñgá ëyaã nde, mi luêksa sendi yotu mbá káto ëeti te yi Nyañgwá Kumande nya wusá 

yïù kándó ná wuná káà, mi tïù gwe njón ká yite na, káto a nyáàki wusá ëeti te yi kamá 

ná wuná, yeti yïù äekiëya yun na. 

9Mi yeti ná mátaká máte yi nyá wuná ëuku ká yotu ká mákana máte yi mi ëiki kánjá 

wuná káà na, 

10káto äo ká ëiki lápó nde: 'Mákana máte yi Pol ëiki njesá wusá káà ná ëetó, yo ká 

sana wusá ká temó. Ma yasi wátá, komá nyá ná ñguru wená ëiyá siná äo káà, nyá 

tákina mumó, a ti duàkwá ndapi na.’ 

11Ma mó te á lápá ëete kó duêkwá ná sañsañ nde, yasi te yi wusá lápá ká móy mákana 

kánjá wuná piñó te yi wusá ná nañ káà, wusá ta keló máyasi ndi nda yi wusá lápima 

káà. Wusá ta keló ndi ëete, komá wusá ta ëyaã ká njoka yun káà. 

12Ma äaña äomó wári ká ëiki lápó ná ñguru wan nde, äo yaña. Wusá tïù yaka lápó 

nde, siná äo ndi wátá ho yekó to siná äo na. Yasi wátá, äo yeti yan ná ëyanó na, káto 

äo äáêña ndi joñgwá ëyan ná ñguru wan yïù lápó nde, joñgwá ëyan kimóte. Äo yeàki 

joñgwá ëyan äeñgwá ndi joñgwá te yan ná ñguru wan. 

13Ma ká äá wusá, wusá yeti ká kwaëyá lukse yotu su kwaã to te ká másay máte yi 

kelna ká yiña mámbáy káà na. Yasi wátá, wusá luàksa yotu su ndi ká másay máte yi 

wusá kelá ká móy pál mánáti máte yi Njambiyá pásima nyá wusá nde, wusá keêl 

másay káte káà. A pásima nde, wusá káên keló másay, lápó Kimó Tom ko kumó pá 

yun. 

14Ëete, komá wusá äoñma Kimó Tom Krist kumó nó pá yun káà, wusá tïì lañsa pál 

mánáti máte yi Njambiyá pásima nyá wusá káà káè keló másay womaña na. Wusá 

maà ëiy kiná kumó pá yun, ma ta äá nde, wusá kópuma kiná kumó ká mbáy te yi 

Njambiyá pásima nyá wusá káà na. 

15Wusá yeti ká lukse yotu su kwaã to te ká másay máte yi äaña kelá ká yiña mámbáy 

káà na. Yasi wátá, ñgá tikina temó te yi wuná tiká ká yi Njambiyá káà ëóká ëókó káè 

nó mbómbu, yite wusá yakama äá ná äiäina temó nde, másay máte yi wusá kelá ká 

njoka yun káà ta ëókó ëókó sendi kwaã yi mbómbu. Ma yo ta kelna ndi ká móy pál 

mánáti máte yusu yi Njambiyá pásima nde, wusá keêl másay káte káà. 



395 

 

 
© 1999, Wycliffe Bible Translators. 

 

 
 

 

16Ëete, wusá yakama nje kwaã toñgiëya káè mbómbu ná lápina Kimó Tom káè nó ká 

yiña máëya lóndunate ná wuná kiná lukse yotu su ká másay máte yi äaña kelá ká pál 

mánáti máte yan káà na. 

17Yo nde: 'Mó te á kwaëyá lukse yotu, a luêksa yotu ndi ká yasi te yi Nyañgwá 

Kumande kelma káà.’ 

18Káto yeti mó te á lápá ná ñguru wená nde: 'Mi yaña,' yi Nyañgwá Kumande jayá na. 

Yasi wátá, yo yókó yi Nyañgwá Kumande ná ñguru wená lápá nde, nyá yaña kó. 

2 Kóráñt 11 

1Ma wuná gbïîsi mi ndana ká máyeró mámbá. Ma wuná gbïîsi mi lalá. 

2Temó mbá ná pápápá ká yotu yun. Yo wuàla ká yi Njambiyá ná ñguru wená. Yo nde, 

wuná nda pupuna äindi ñgóndu te yi mi wandá kañá nyá ndi mbam wátá. Mbam te, yo 

Krist. 

3Yasi wátá, mi ká gwe kañ nde, mumó nje seäile wuná yïù äekiëye mátaká mun. 

Wuná taêka nda yi nyóñá njaã ná mámbólá nje seäile ná Eva káà. Mi ká gwe kañ nde, 

wuná má nje jató tikó kiná äeñgwá ndi nje te yi Krist nyápó, kañá máyotu mun nyá 

nyá, joñna pupunate ká mbómbu wená na. 

4Mi ná kañ ëete, káto ñgá mbaña mumó nje pelá yiña yasi dálá nyá wuná ká kasi 

Yesus, tikó yiká yi wusá pelma káà, wuná ká kóñ mó te. Sendi nde, wuná ká kombile 

jayá äuã yiña sisiñ dálá, tikó Kimó Sisiñ te yi Njambiyá nya wuná ná mbómbu káà. 

Ñgá mumó nje lápó yiña kimó tom dálá, tikó yiká yi wuná kandima wokó jayá káà, 

wuná lalá ká kóñ ná. 

5'Wuná taàka ka nde, äotu äete gbate nyañgwá äotu äe tomun? Mi äáàña nde, äo äe 

lápá lápó ëete ná numbu äaka tïì kwaã mi ná mbát ká yiña yaña na. 

6Ko äákó nde, mi yeti ná jáñ duwaã ndapi na, yasi wátá, mi ká kombile duwá yasi te 

yi mi lápá káà. Wusá teëya ëete nyá wuná ká mánje háná. 

7Komá mi lápima Kimó Tom Njambiyá nyá wuná káà, mi tïì diyá wuná yaña na. Mi 

kpalma piëyá yotu mbá yïù kamá ná wuná, náà wuná ëóku ëókó ká nje tikina temó ká 

yi Njambiyá. 'Ma yi mi kelma ëete káà, yiña äeya yasi yi mi kelma ri? 

8Ká ñgimó te yi mi äaã nó wári káà, mi jayma nde, yiña mánjóñ má äotu äete äe tiká 

temó ká yi Kumande Yesus ká yiña mámbáy äaka ëiki nyá mi móni yïù kamá ná 

wuná. 

9Ká ñgimó te yite yiña máyasi ëikima äanó mi. Ko ëete, mi tïì kwaëyá soäiëye wuná 

mapi te na, káto äemañ äusu äe njaã wulá Maseduwan äaka njaã tonjá máyasi máte yi 

ëikima äanó mi káà. Ká máyasi háná mi tïì kwaëyá soäiëye wuná mapi te na. Mi ta 

keló ndi ëete káè nó mbómbu. 

10Ká yasi te yi mi lápá káà, mi ká lukse yotu mbá káto te. Mi ká kombile lápó gbakasi 

ká mbómbu Krist te á ëiyá pálá mi kó nde, ká mámbáy háná te yi mi ta kumó káte ká 

mánáti má Akay mi tïù tikó nde, yasi ká yi kelá nde, mi luàksa yotu mbá káto te káà 

peêtinañgwá na. 

11Mi láàpi ëete káto ñge? 'Mi yeti ká kwaëyá ka wuná? Njambiyá ká kombile duwá 

nda yi mi kwaëyá ná wuná káà. 

12Ma yasi te yi mi kelá ndana káà, mi ta keló ndi ëete káè nó mbómbu, ma äotu äete 

nje kweëya nje te yi lukse yotu yan yïù lápó nde, siná äo ndi wátá ká kwaló kelna 

másay máte yan. 

13Äotu äete äotu äe jaã. Äo yeti kpasa äotu äe tomun na. Äo ká seäile äomó ká móy 

másay man. Äo ká äuã tári te yi kpasa äotu äe tomun äe Krist keló ná másay. 

14'Mumó yakama ñgbakima ka njál mákele máte yite? Ko na. Káto ko ká yiña 

máñgimó ko Satan ná ñguru wená ká ëiki yeñsa yotu äuã tári wátá jaki te á ëiyá ká 

nyañgwá májasi má Njambiyá kó. 

15Ëete, wuná tïî ñgbakimañgwá yïù äáñá nde, äónó äe másay äená ká äuã sendi tári 

kpasa äotu äe kelá másay má Njambiyá ná ñgbeñ äaka na. Yasi wátá, ká siyna joñgwá 

ëyan Njambiyá ta keló ná äo äeñgwá mákele man. 

16Mi ká kala lápó nde: Mumó tïî äoñ mi nda lem na. Ma ndi wuná, ñgá wuná kwaëyá, 

wuná káên mbómbu yïù äuã mi nda lem, náà mi sendi lukse yotu mbá ná mbát. 

17Njál ndapi te yi mi ta tapita ndana yïù lukse ná yotu mbá kiná wóã káà ti wuàla ká yi 

Nyañgwá Kumande na. Ká yite mi ta tapita nda lem kiná ëyanó na. 

18Ma nda yi äuëya äomó ká lukse yotu ká máyasi má mánáti maka káà, mi ta lukse 

sendi yotu te yembá. 

19Wuná ná ëyanó, nduku? Ma wuná ká nje kombile ëiyó lalá ká kóñ äotu äete äe kiná 

ëyanó äaka. 

20Wuná ká ëiyó lalá ká kóñ yan, jayá nde, äo keêl ná wuná nda äebala, wánjile máyasi 

ká máäó mun. Wuná ká jayá nde, äo ëóêku ká yotu yun, yáliyá wuná, ko nyá wuná 

äanji ká pokó. 

21Ma mi ta lápó yiká ná gba njón ká misi nde, wusá su ná tákó gbate, káto wusá yeti 

ná ëeti te yi keló ná wuná nda äo na. Mi ta tapita ndana nda lem gbate. Ñgá mbaña 

mumó äoäá keló ko kwaló yasi te nda ndana yïù lukse ná yotu ná, mi maà keló ndi 

sendi ëete yïù lukse ná yembá. 

22'Äo Äehebere? Mi sendi mónó Äehebere nda äo. 'Äo äotu äe kandó Isarayál? Mi 

sendi ñgbak ñgbak mónó kandó Isarayál. 'Äo äenday äe Abaraham? Mi sendi nday 

wená ná pitik. 

23Äo äotu äe másay äe Krist? Mi kwañma äo mátu gómay. Yiká yi mi lápima ëete 

káà, mi lápinama nda mó äoku. Ká nje te yi másay, mi ká keló másay wóndó äiriki 

kwaã äo. Ká nje te yi nyiñna jóäó, äo nyinja mi ká jóäó kwaã äo. Ká nje te yi 

mánjuruna, äo njuruma mi äuëyate kwaã äo. Máñgimó äuëyate mi ëikima wokó tul 

sóñ. 

24Ká joñgwá ëyembá Äeyudán ñgiäila mi ná njambala máñga yitan, njambala 

kamótati jó yitan jó yini. 

25Äo njuruma mi ná ñgbasi máñga yitati. Äo loñma mi ná mátari tu wátá nde, náà äo 

wo mi. Kuka bimbinama, mi ká móyte kumó máñga yitati. Mi kwañëya ndiñgálá yesó 

wátá náè ndiñgálá tu wátá ká báñgila siná mákumbó ká mañ. 

26Mi ëikima káè mákándi äuëyate ná kol, á mi ëiki sañgwa ná mábóná ká saäiya 

máëuku, sañgwa ná äeya yasi ká máäó má äotu äe guäó. Äenjóñ äembá Äeyudán náè 

äaka äe yeti Äeyudán äaka ëikima teëye mi mábóná. Mi ëikima sañgwa ná mábóná ká 

máëya, ká móy mákoñgor káè nó, äuã sendi ká mañ. Mi ëikima sañgwa sendi ná 

mábóná ëete ká máäó má äotu äete äe ëikima keló jaã nde, äo äemañ äusu äaka. 

27Mi ëikima keló másay äuëyate wóndó äiriki. Mátu äuëyate jakó yeti. Ká yiña 

máñgimó mi ëikima sañgwa sendi ná nja náè yásiëyá móróku. Mi ëikima kiyó máëye 

máñgimó äuëyate. Sendi, ëuku náè ëiyó sókárá ëikima kwaã mi. 

28Mi sañgwama ná mábóná ëete äuëyate, mi tïù gwe ná lápó háná na. Mi ná yasi ndi 

wátá yi jeká äiye mi ká temó, yo nde, mátu háná mi ká gwe kañ mánjóñ má äotu äete 

äe tiká temó ká yi Njambiyá äaka háná. 

29Ma mó te nda tákinate, á mi ëiyá kiná nje äá tákinate siná nyá kó? Nda jatima ká 

äeya nje, á yo ëiyá kiná kwaëye temó mbá kó? 

30Ma ñgá äá ndana nde, mi luêksa yotu mbá, mi ta lukse gba yotu mbá ká mátákó 

mámbá. 

31Njambiyá te Sañgwá ná Nyañgwá Kumande Yesus ká duwá nde, mi yeti ká keló jaã 

na. A ná luksa kpo ná kpo. 

32Ká ñgimó te yi mi äaã nó ká Damas káà, Aretas äaã kumande mate. Kum te á äaã 

nda ajiya wená kó támbiëya äomó ká mánumáy má ndoko te yi litima ëya káà nde, äo 

páêm yasi, simande äo ta äiye mi. 

33Yasi wátá, äotu äe Njambiyá nya mi ká wátá nyañgwá ndókó kwañëye ká wátá 

wunda te yi äaã ká ndoko te káà piëyá ká kóñ te. Á mi diyá nó ká máäó máná. 

2 Kóráñt 12 

1'Ma mi luêksa yotu mbá káè nó mbómbu, nduku? Ndi nde, yite yeti ká kamá yaña na. 

Ko ëete, mi ta lápina ndana ká kasi máyasi máte yi Nyañgwá Kumande kelma nde, mi 

äáêña nda nyánó náè yiká yi nyá punja nyá mi káà. 

2Mi duwaã mbaña Kritán, yo má káè muka másew kamó jó yini, Njambiyá kañma nyá 

kumó ká ëyoäó yitatite. Ho Njambiyá kañma nyá ná yotu ná háná ná jám, ho mbam 

kó kuàm mate ná mbaña nje nda nyánó, mi ti duwá na, ndi Njambiyá nyápó duwá. 

3Mi ká duwá gbate nde, Njambiyá kañma nyá kánjá ká Paradis. Ho a kaã mate ná yotu 

ná háná ná jám, ho a káàn mate ná mbaña nje nda nyánó, mi ti duwá, ndi Njambiyá 

nyápó duwá. Ma numbu te yi nyá wokuma mate káà, mumó tïì pa lápó yo wátá yesó 

na. Sendi, mumó tïî lápi yo na. 

5Ká kasi njál mumó nda mbáte, mi yakama lukse yotu mbá káto ná. Ma ndi nde, mi 

yeti ká kwaëyá lukse yotu mbá ná ñguru wombá, soñá ndi ká mátákó mámbá. 

6Yo nde, maà kwaëyikwá lukse yotu mbá ká yiña yasi, ma mi tïù äá lem na, káto yasi 

te yi mi ta lápó káà, gbakasi. Ma ndana mi pásima nde, kway keló ëete na, kambó 

wátá mumó má nje lukse mi lañsa máyasi máte yi mi kelá náè yi mi lápá káà. 

7Yo nde, Njambiyá teëya mi nyañgwá máyasi mánóri yi kwañma máyasi háná te yi 

äomó duwá káà. Ëete, á nyá nyá yiña yasi ká yotu mbá yi káè tóná mi ná hak, kambó 

má nje äendiëye yotu mbá. Yo nde, Njambiyá jayma nde, wátá jaki Satan geêäita mi 

yïù teëye mi mábóná ëete, kambó má nje äendiëye yotu mbá. 

8Mi ñgwátama ná Nyañgwá Kumande kumó máñga yitati káto yasi yinóri nde, tiso, a 

soêña mábóná máte ká yotu mbá. 

9Ma ko ëete, a kpalma yeñsa nyá mi nde: 'Ñgikwa te yi mi kelá ná wá káà ma yaka, 

káto komá mumó äá tákinate káà, yo komáte yi nyañgwá ëeti mbá kelá másay ká 

joñgwá ëyená ká mánje háná.' Ëete, mi ná másosa yïù lukse yotu mbá ndana ká 

mátákó mámbá, náà nyañgwá ëeti Krist ëiy ká yotu mbá. 

10Yo káto te yite yi mi ná másosa ká móy mátákó mámbá, ko ká móy wuñgwa te yi 

äomó kelá ná mi káà, ko nde, máyasi ká äanó mi, ko ká nyañgwá mábóná máte yi 

äomó teëye mi káà, ko nde, temó mbá ká lekwá ná gás gás káto äeya máyasi máte yi 

móndá mi káà káto Krist káà. Yo nde, komá mi äá tákinate, yo komáte yi mi nje äá ná 

ëeti. 

11Mi má lem, yo wuná kelá nde, mi taêpitañgwá ëete. Yo nde, ma wuná ná ñguru wun 

lápá nyá äomó nde, mi yaña, yeti mi na. Ma ko nde, mi yeti yaña na, mi ká duwá nde, 

äotu äete äe lápá lápó ná numbu nde, äo nyañgwá äotu äe tomun äaka tïì kwaã mi ko 

ná mbát ká yiña mónó yaña na. 

12Mi teëya wuná nde, mi kpasa mó tomun Krist ká mákele máte yi mi kelma ká njoka 

yun káà. Yo äáñnama ëete ká kelna másay ná nyañgwá tiñ ká mánje háná, äáñna sendi 

ká máyekambiyá náè ká nyañgwá máyasi náè ká nyañgwá mákele máte yi mi ëikima 

keló káà. 

13Ma kimó yasi te nda yi mi kelma ná äaña mánjóñ má äotu äete äe tiká temó ká yi 

Kumande Yesus, á mi ëiyá kiná keló ná wuná káà? Mi duwaã nde, siya yasi te yi mi 

tïì kelá ná wuná, yo nde, mi tïì kwaëyá soäiëye wuná mapi máyasi máte yi ëikima 

äanó mi káà na. Ma ká yite, wuná äáêña mi ná ñgwátá ká äeya yasi te yi mi kelma ëete 

ná wuná káà. 

14Wuná äáêña, mi ta äá ká káè ndana wári ká máñga yitatite. Mi tïù soäiëye wuná 

mapi máyasi máte yi äaná mi káà na, káto yeti máyasi yi mi saã ká máäó mun káà na, 

yasi wátá, yo wuná ná ñguru wun yi mi saã. Káto yeti äónósiká yaêkañgwá ndámó 



399 

 

 
© 1999, Wycliffe Bible Translators. 

 

 
 

 

máyasi komó yïù daló ná äotu äete äe jama äo äaka na, yo äotu äete äe jama äónósiká 

äaka kpaêl keló ëete suñgwá ná äónó äan. 

15Ká yembá, mi mbá ná másosa te yi nyá máyasi háná te yi mi nó káà yïù kamá ná 

wuná ko ndiñgálá joñgwá ëyembá äa! Ma ñgá mi jeká kwaëyá wuná ëete, 'yo maà 

kpaló keló ka nde, wuná kwaêëyikwá ndi mi ná mbát? 

16Ma wuná ká duwá nde, mi tïì äá nda mapi pálá yun na. Yasi wátá, äaña äomó ká 

njoka yun ká lápó nde, mi mó máseäila, mi ëya yiña yasi ká máäó mun ná nje likisi. 

17Ma mi ëóèku äa ká yotu yun ná nje te yán? 'Yo maà nje äá ka ná nje mbaña mumó 

ká njoka äotu äete äe mi ëikima tomó kánjá wári äaka? 

18Mi tomma Tit ná mbómbu lápó nyá nyá nde, tiso, a káên káè äáñá wuná. Mi kánja 

nyá äená mañ wusu kó. 'Tit maà nje keló ka yiña yasi mate yïù ëókó nó ká yotu yun? 

'Siná äo tïì äá ndi ná kiya mátaká wátá na? 'Siná äo tïì kándá ka ndi ká kiya nje wátá 

na? 

19Wuná ká taká njombu yaña nde, yiká háná yi wusá lápá káà, wusá keàl ëete, ma 

wusá nje äaló lápi ká mbómbu yun. Yeti ëete na. Yasi te yi wusá lápá nyá wuná káà, 

wusá láàpi ká mbómbu Njambiyá, káto siná äe Krist sañgwate. Wuná njóñ, sóñ temó 

su, wusá keàl máyasi maka háná ëete yïù kamá ná wuná, náà wuná ëóku ëókó ká nje 

Njambiyá. 

20Mi ká gwe kañ nde, mi kuêm wári doló wuná ká tári te yi mi yeti ká kwaëyá na, ho 

nde, wuná ta doló mi ká tári te yi wuná yeti ká kwaëyá na. Mi ká gwe kañ nde, mi 

ëyaêñ doló nde, mátandó ká njoka yun, ho nde, äaña ná nyañgwá temó suñgwá ná 

äásó, ho doló äaña ná temó ná joñ joñ suñgwá ná njóñ yan, ho nde, äaña ná temó te yi 

suñgwa máyasi tandá yan. Mi ká gwe kañ nde, 'mi ta doló ka äaña ká njoka yun äe 

ëiki kutó ka äásó? Ho äaña äe numbu yan ti yaàki kóñ tañ? Ho äotu äe susula yotu? 

Mi ká gwe kañ ëete nde, mi ta ëyaã yari doló máyasi ná kpalak kpalak. 

21Mi ká gwe kañ nde, komá mi ta ëyaã wári káà, Njambiyá ta keló ka nde, njón äïîya 

mi wolo káto yun. Mi ká gwe kañ nde, mi njaêki kweëya nde, äaña äuëya äotu äete äe 

kelma äeya yasi ná mbómbu äaka tïì pa yeñsa temó tikó äeya mákele máte na. Mi ká 

gwe kañ nde, mi njaêki doló nde, äo ndi ká káè mbómbu yïù joñna ká móy kelna 

mákele má mámi, ká kelna máwanja náè ká móy sap sap joñgwá. Mi ká gwe kañ nde, 

ñgá mi nje kweëya ëete, misiëyá ta pundó ká misi mámbá. 

2 Kóráñt 13 

1Ma máñga yitatite yi mi ta káè wári káà. Ká lápi te yi wusá ta äáñá káà, yo ta kwañna 

ndi nda yi yo kátinate ká mákana má Njambiyá nde: 'Ká málápi háná, lápi äïùya 

mumó komá äomó yiäa ho yitati äe ëiyma ká mbáy te lápá ndi kiya yasi wátá.’ 

2Ká máñga yiäate yi mi kaã nó wári káà, á mi si kombile lápina nyá wuná ká kasi lápi 

káà. Ma ndana, piñó te yi mi tïì pa kumó wári káà, mi ká kandá äasiëye nambá mátó 

má äotu äete äe kelma äeya yasi ná mbómbu äaka náè äukwá äomó te äari háná. Mi ká 

lápó nde: Komá mi ta kala kumó wári káà, ko mumó wátá ná wátá tïù diyó na. 

3'Nduku, wuná ká kwaëyá duwá ná sañsañ nde, Krist ká kwaã ná mi yïù lápina nó? A 

ti keàl másay ná yálá yálá ká njoka yun na. Yasi wátá, a keàl yo ná nyañgwá ëeti. 

4Yo nde, komá äo ñgbama nyá ká kroa káà, a äaã ná tákó. Ma a ndana ná joñ káto 

nyañgwá ëeti Njambiyá. Ma wusá sendi ná tákó siná äe Krist. Ndi nde, yasi te yi wusá 

ta keló suñgwá ná wuná káà ta teëye wuná nde, siná äe Krist ná joñ ná nje nyañgwá 

ëeti Njambiyá. 

5Wuná ná ñguru wun paêñ pa äoäá yotu yun yïù äáñá, ho wuná ká tikó temó gbate ká 

yi Yesus Krist. Wuná ná ñguru wun paêñ pa námbá sendi tári yun. 'Wuná yeti ká 

duwá ka nde, Yesus Krist ká joñna ká yotu yun na? Ma ñgá äá nde, wuná tïì pa 

kombile duwá ëete na, yite wuná äalma ká äoäuna tikina temó te yi wuná kelma káà. 

6Yasi wátá, mi ká taká nde, wuná sima námbá duwá ndana yáy ná sañsañ nde, wusá tïì 

jósiëye su womaña na, yite teàëya nde, wusá kpasa äotu äe tomun. 

7Ma wusá ká ñgwáta ná Njambiyá káto yun nde, wuná tïî kel se yiña äeya yasi wátá 

ná wátá na. Wusá ti keàl ëete yïù teëye äomó nde, wusá sima lañsa ká másay musu 

nde, wusá kpasa äotu äe tomun na. Wusá kpaàl ñgwáta ná nyá nde, wuná keêl ndi 

kimó yasi. Wusá ká ñgwáta gbate ëete, ko nde, äaña äomó ká äáñá yan nde, wusá 

jósiëya ká másay musu. 

8Wusá láàpi ëete, káto wusá ti yaka luã ëyambi suñgwá ná gbakasi na. Yasi wátá, 

wusá yakama keló máyasi ndi káto gbakasi. 

9Yo nde, wusá ná másosa komá wusá äá ná mátákó, wuná ká kpaló äá yun ná ëeti. 

Yasi te yi wusá diyá Njambiyá ká móy máñgwáta musu káà, yo nde, wuná ëóêku ëókó 

ká nje wená ká máyasi háná. 

10Yori yi mi kátá máyasi maka kandá kánjá wuná piñó te yi mi yeti ká njoka wun káà, 

kambó mi nje njañgwá yotu yïù ndeyá wuná kimó ndeynate komá mi ta ëyaã wári 

káà. Nyañgwá Kumande nya mi ëeti te yi keló ëete yïù kamá ná wuná, náà wuná ëóku 

ëókó ká nje Njambiyá, yeti yïù äekiëya yun na. 

11Wuná njóñ, yïù siëyá nó, mi ká lápó nyá wuná nde: Wuná soêsañgwá, saã sendi nje 

te yi ëókó ëókó ká nje Njambiyá ká máyasi háná. Äaka nyáêki äásó ëeti ká temó. 

Mátaká mun äáêki ndi wátá. Wuná joêñnañgwá ná tá tandá yun. Ëete, Njambiyá te 

njuku mákwaëya náè njuku tá joñgwá ta ëiyó wuàná äo. 

12Wuná nyáênnañgwá tandá yun, wusa nda äotu äe Njambiyá. Äotu äe Njambiyá äe 

ëiyá woñga háná äaka ká nyánó wuná. 

13Ñgikwa te yi wulá ká yi Nyañgwá Kumande Yesus Krist, mákwaëya máte yi wulá 

ká yi Njambiyá náè sañgwa mátemó te yi Kimó Sisiñ ëiki keló káà keêlnañgwá ëete 

ná wuná háná. 

Galasi 

Galasi 1 

1Yo mi Pol kátá mákana maka kánjá wuná. Mi mó tomun. Yeti äomó äe tomá mi na, 

mi tïì kwaã ná nje mbaña mumó na. Yasi wátá, yo Yesus Krist tomá mi äená Da 

Njambiyá, yókó á womiya nyá ká njoka äemuñ kó. 

2Mi ká nyánó wuná siná äenjóñ äusu äe woñga háná. Wusá ká nyánó wuná, wuná 

mánjóñ má äotu äete äe tiká temó ká yi Kumande Yesus ká Galasi äaka. 

3Njambiyá Sañgwá wusu náè Kumande Yesus Krist keêl ñgikwa ná wuná, nyá sendi 

wuná táte. 

4Nyañgwá Kumande Yesus Krist nya yotu ná ná ñguru wená gwe káto máäeyó musu, 

na joñgwá wusá soñá ká äeya ñgimó te yókó nda yi Da Njambiyá wusu kwaëya káà. 

5Äomó háná luêksa Njambiyá te sañgwá wusu kpo ná kpo, amán. 

6Mi ká ñgbakima nde, dó dó te yiká wuná tumma kóñ ná Njambiyá, mó te á jeäama 

wuná ná nje ñgikwa te yi Krist kelma ná wuná káà kpaló nje jayá wátá Kimó Tom 

dálá, 

7ëeká nda wátá Kimó Tom sendi káte. Yo nde, äaña äomó ká kwaëyá njañgwá wuná. 

Sendi, äo ká kwaëyá kóñgite Kimó Tom te yi lápá kasi Krist káà. 

8Ma ko mbaña mumó ko wusá ko wátá jaki wuàla kwey nje lápó wátá Kimó Tom 

dálá, tikó yiká yi wusá pelma nyá wuná káà, na saêñgwañgwá ná mákita! 

9Há sima lápó, ma yo yi mi äasiëye lápó ndana nde: Ñgá mbaña mumó nje lápó wátá 

Kimó Tom dálá nyá wuná, tikó yiká yi wuná kandima jayá káà, na saêñgwañgwá ná 

mákita! 

10Ma yiká yi mi lápá ndana káà, 'mi saàñ ka nde, äomó jaêya mi? 'Yeti nde, Njambiyá 

jaêya mi na? 'Mi saàñ ka nde, äomó woêku másosa ná mi? Mi maà góru ndi nde, 

äomó káên mbómbu yïù wokó másosa ná mi, ma mi tïì nje äá bala Krist na. 

11Wuná njóñ, mi ká kombile lápó nyá wuná nde: Kimó Tom te yi mi lápima káà ti 

wuàla ká ëyanó äomó na. 

12Yo nde, mi ti ma woàku mbá yo ká numbu wátá mumó na. Sendi, mi tïì pa pa jeká 

jeka ká máäó má wátá mumó na. Yasi wátá, yo Yesus Krist ná ñguru wená punjá yo 

nyá mi. 

13Ma wuná wokuma nda yi mi joñnama nó ná mbómbu ká móy misón Äeyudán káà. 

Wuná wokuma nda yi mi ëikima teëye ná njóñ äotu äe Njambiyá ganja, saã nje te yi 

girise sendi äo káà. 

14Ká njoka äejakó äembá, äotu äe kandó ëyembá Äeyudán, mi nya joñgwá ëyembá ná 

pitik ká móy misón kwaã äuëya äomó. Mi nya sosu mbá kwaã to te ká äeñgwa mákele 

máte yi wulma ná äesañmbambó äusu káà kwaã äo. 

15Ma yasi wátá, Njambiyá kikima si tóká ná mi nde, mi ta wokuna ná nyá, yite mi tïì 

pa jaëyá ká móy nyañmbá na. A jeäama mi, káto a ná ñgikwa, náà mi kel másay nyá 

nyá. 

16Njambiyá äáñma kimóte yïù teëye mi Mónó wená, náà mi duwá nyá, náà mi pel kasi 

ná nyá äotu äete äe yeti Äeyudán äaka. Ma ko mi tïì nje kwaã ndana ndana ká kóñte 

káè diyá yiña máñgitá ká numbu wátá mumó na. 

17Sendi, mi tïì äendá káè Yerusalám káè lápina siná äotu äe tomun äe Yesus äe 

kandima äuã másay máte ná mi äaka na. Mi kpalma nje kwaã káè ká Arabi. Ëiyó káà, 

á mi nje yókwá nje ëiyó ná kókó ká Damas. 

18Sew yitati kwañma, á mi nje tóká nje äendó káè Yerusalám äáñá Piyár keló másimó 

siná nyá. Mi yama mátu kamó jó yitan mate siná nyá. 

19Ma mi tïì nje äáñá mbaña mumó ká njoka äotu äe tomun äe Yesus na, soñá ndi Jak 

te mañ ná Nyañgwá Kumande. 

20Yasi te yi mi kátá kánjá wuná káà, mi láàpi gbakasi ká mbómbu Njambiyá, yeti jaã 

na. 

21Ká kóñte, mi njaã támá ká Yerusalám, kwaã káè ká mánáti má Siri náè Silisi. 

22Mánjóñ má äotu äete äe tiká temó ká yi Krist äe ká Yuda äaka tïì pa äáñá mbómbu 

wombá ná toru na. 

23Äo ëikima wokó ndi kasi mbá wokó nde: 'Mó te á ëikima teëye wusá mábóná ná 

mbómbu kó má ká lápó kasi tikina temó ndana ká yi Krist nyá äomó, ma kwey a 

kwaëya girise yo.’ 

24Ká äo ma wokó ëete káà, á äo lukse Njambiyá káto mbá. 

Galasi 2 

1Yo kwañma másew kamó jó yini ká kóñte, á mi nje äasiëye tóká nje äendó káè 

Yerusalám siná Barnabas. Á mi äuã sendi Tit káè nó. 

2Mi kaã káto Njambiyá teëya mi nde, mi káên. Kumó Yerusalám, á mi lápá kasi Kimó 

Tom te yi mi pelá nyá äotu äete äe yeti Äeyudán äaka nyá äenjóñ äusu äe mate. Á siná 

nyañgwá äotu äete äe kándá ná njóñ äotu äe Njambiyá mate äaka wesiëya bá ndi mi, 

bá ndi äo, á mi lápá kasi te sendi ëete nyá äo. Mi kelma ëete, kambó say te yi mi 

kelma kwey náè yi mi kelá ndana káè nó mbómbu káà má nje gwe másáñgá. 

3Ma mó njóñ wombá Tit äaã Äegrák. Ko ëete, äo tïì bandá nyá nde, äo páêsi yotu ná 

yi äembam nda Äeyudán na. 

4Äaña äotu äe jaã ká lápó nde, äo äemañ äusu. Äo mbómbilama nyiñá ká njoka su, 

náà äo pám yïù äáñá nda yi wusá sima ëuwá ká ëiyó bala kelna máyasi máte yi 

mámboñga má Äeyudán lápá káà. Wusá sima ëuwá ká ëiyó te yite, káto siná äe Krist 

Yesus má sañgwate. Äotu äete keàl ëete, náà äo yókiëye wusá tikó ná kókó ká ëiyó 

bala te yite. 

5Wusá summa gba kol, ko kiná jayá gbála mónó lápi yan ná mbát na, náà Kimó Tom 

te yi lápá gbakasi káà tika ná jám ká njoka yun. 

6Ma ká kasi nyañgwá äotu äete, ko äo äáêki äe nyañgwá äete ko äo äáêki nan, yeti 

kasi mbá na, káto äomó háná ndi wátá ká misi má Njambiyá. Ma ndi nde, ká yembá, 

äotu äaka tïì nje dokiëye sendi yiña yasi ká Kimó Tom te yi mi pelá káà na. 

7Äo kpalma äáñá nde, Njambiyá kañma say pelna Kimó Tom nyá mi, náà mi káè pel 

nyá äotu äete äe yeti Äeyudán äaka nda yi nyá kañma nó sendi nyá Piyár, na káè pel 

nyá Äeyudán káà. 

8Yo nde, kiya mó te á kelma másay ká temó Piyár, na nje äá mó tomun wená ká njoka 

Äeyudán kó kelma sendi ëete ná mi, náà mi nje äá mó tomun wená ká njoka äotu äete 

äe yeti Äeyudán äaka. 

9Äotu äete äe tikima temó ká Yesus Krist äaka ëikima äuã Jak náè Piyár náè Jañ nda 

kpasa mákondu máte yi suká tuã. Äotu äaka yitati äáñma gbate nde, Njambiyá nyá mi 

kpasa másay máte ná ñgikwa. Á äo nje sambile mbam äó nyánó ná mi siná Barnabas 

yïù teëye nde, siná äo má sañgwate. Ëete, wusá háná pásima nde, siná Barnabas ta káè 

pelá su Kimó Tom nyá äotu äete äe yeti Äeyudán äaka. Äo ta káè pelá yan nyá 

Äeyudán. 

10Siya yasi te yi äo lápima nyá wusá, yo nde, wusá taêka buka äomó. Yo gbate yasi te 

yi mi äaã ká kwaëyá keló ná temó mbá háná. 

11Ma komá Piyár njaã káè Añtiyos káà, á mi lápina ndeyá nyá misi ná misi, káto a 

jósiëya ká yasi te yi nyá kelma káà. 

12Yo nde, a ëikima ëyena äená äenjóñ äusu äe yeti Äeyudán äaka. Ma ndana, ká äotu 

äete äe ëikima ëiyó äená äe Jak äaka ma ëyaã káà, á nyá äaka ná äenjóñ äusu äáte kiná 

wuta se ká káki yan na, káto a äaã ká kambó äotu äete äe lápá nde, äo páêsi äembam 

äaka. 

13Äaña Äeyudán äete äe ma tikó temó ká yi Yesus Krist äaka kelma sendi nda Piyár, 

kol wátá ká ñgindi, kol wátá ká sombu. Ko mumó nda Barnabas, äo kelma nde, a 

nyáêki sendi kol ká mákele má likisi te. 

14Ndana, ká mi ma äáñá nde, äo yeti ká kándó se äeñgwá Kimó Tom te yi lápá 

gbakasi káà, á mi lápá nyá Piyár ká misi má äomó háná nde: 'Wá Äeyudán, ma wá ká 

kpaló joñna nda äotu äete äe yeti Äeyudán äaka. Wá yeti ká joñna nda mónó Äeyudán 

na. 'Ma, wá ta nje jeliyá äotu äete äe yeti Äeyudán äaka nde, äo äeêñgwá misón 

Äeyudán nan?’ 

15Wusá su äónó äe kandó, ñgbak ñgbak äónó Äeyudán. Äesañmbambó äusu tïì äá ná 

pitik ká móy máäeyó nda äotu äe mákandó äete äe ti duàkwá Njambiyá na. 

16Ma ko ëete, wusá ká duwá ndana nde, Njambiyá ti páàsi nde, mumó má ná ñgbeñ ká 

mbómbu wená káto kelna mákele máte yi mámboñga lápá káà na. Yo ndi ná nje tikina 

temó te yi mumó tiká ká yi Yesus Krist káà. Yori, wusá sendi, wusá tikima temó ká yi 

Krist Yesus, náà Njambiyá pási nde, wusá má ná ñgbeñ ká mbómbu wená káto tikina 

temó te yi wusá tiká ká yi Krist káà, yeti káto kelna mákele máte yi mámboñga lápá 

káà na. Yo nde, Njambiyá tïù pásó nde, ko mumó wátá ná wátá má ná ñgbeñ ká 

mbómbu wená, káto mó te ká keló mákele máte yi mámboñga lápá káà na. 

17Ma ñgá äá nde, wusá Äeyudán ká saã nde, wusá äáêki ná ñgbeñ ká mbómbu 

Njambiyá ndi ná nje tikina temó ká yi Krist, yite teàëya nde, wusá sendi, wusá äotu äe 

máäeyó ndi nda äari äe yeti Äeyudán äaka. 'Ma, yite láàpi ka nde, Krist saàñ nde, 

máäeyó ëóêku ëókó káè nó mbómbu? Ko na. 

18Yo nde, ñgá mi nje yókwá ná kókó äeñgwá sendi mámboñga máte yi mi sima liõ 

kwey káà, yite mi ná ñguru wombá má mó yañgila yasi te yi Njambiyá lápá káà. 

19Ká pay te yi mámboñga, mi ma gwe wulá ká ëeti te yi mámboñga ná ñguru wená, 

náà mi nje joñna ndana keló yasi te yi Njambiyá kwaëyá. Äo ñgbama mi siná Krist ká 

kroa. 

20Mi ná joñ, ma yeti se mi ná ñguru wombá äá ná joñ na, yo Krist äá ná joñ ká yotu 

mbá. Mi ká joñna ndana ká mánáti, yasi wátá, mi joàñnañgwá ëete ná nje tikina temó 

ká yi Mónó Njambiyá. A kwaëya mi, nyá yotu ná ná ñguru wená gwe káto mbá. 

21Ko mi ti yaka payá ñgikwa te yi Njambiyá kelma ná mi káà na. Yo nde, maà äáki 

nde, Njambiyá páàsi nde, mumó má ná ñgbeñ ká mbómbu wená, káto kelna mákele 

máte yi mámboñga lápá káà, ma Krist gwaã ná gbálate. 

Galasi 3 

1Wuy wuná äotu äe Galasi, wuná ka äelem! Yo nda äa seäile wuná ëeká? 'Mi tïì 

kombile lápó nyá wuná ná kwát kwát nda yi äo äiyma ná Yesus Krist ñgba ká kroa 

káà? 

2Mi ndi ná yasi wátá yi mi kwaëyá diyá wuná. Wuná yeêñsañgwá nyá mi. 'Yo ka káto 

wuná ká keló mákele máte yi mámboñga lápá káà, yori yi Njambiyá nya ná wuná 

Kimó Sisiñ káà? 'Yo yeti káto wuná láñgwa mátó tikó temó ká Kimó Tom te yi wuná 

wokuma káà na? 

3'Wuná jekima äá äelem ëete nan? Wuná kandima joñgwá ëyun kwey keló máyasi ná 

ëeti Kimó Sisiñ. 'Ma wuná ká kwaëyá nje siëyá kelna máyasi ndana ká joñgwá ëyun 

ná ëeti te yun ná ñguru wun? 

4'Máyasi háná te yi wuná sañgwama nó káà äaã gbálate kiná teëye wuná yiña yasi na? 

5Njambiyá ká nyá wuná Kimó Sisiñ, keló sendi nde, nyañgwá mákele keêlnañgwá ká 

njoka yun. 'A keàl ka ëete, káto wuná ká keló mákele máte yi mámboñga lápá káà? 'A 

ti keàl ëete, káto wuná láñgwa mátó tikó temó ká Kimó Tom te yi wuná wokuma káà 

na? 

6Yo äaã sendi ëete ná Abaraham. A tikima temó ká yi Njambiyá, á Njambiyá lápá 

nde, a má ná ñgbeñ ká mbómbu wená ná nje te yite. 

7Ma ëete, wuná duêkwá nde, yo ndi äotu äete äe tiká temó ká yi Njambiyá äaka äá 

ñgbak ñgbak äónó äe Abaraham. 

8Sendi, mákana má Njambiyá kandima si lápó ná mbómbu nde, wátá yesó Njambiyá 

ta pásó nde, äotu äete äe yeti Äeyudán äaka ta äá ná ñgbeñ ká mbómbu wená, káto äo 

ta yeñsa temó tikó ká yená. Yori yi mákana má Njambiyá kandima si lápó kimó tom 

nyá Abaraham nde: 'Mákandó má äomó háná ká to mánáti ta äá ná mákombila káto 

yó.’ 

9Abaraham tikima temó ká yi Njambiyá, á Njambiyá nyá nyá mákombila. Ëete, äotu 

äete äe tiká temó ká yi Njambiyá, Njambiyá ká nyá sendi äo mákombila äená äe 

Abaraham. 

10Ma äotu äete äe nyá sosu ká kelna mákele máte yi mámboñga lápá, taká nde, 

Njambiyá ta pásó nde, äo má ná ñgbeñ ká mbómbu wená káto te yite äaka, ta sañgwa 

ná mákita má Njambiyá, káto yo kátinate ká mákana má Njambiyá nde: 'Mumó háná á 

ëiyá kiná äakiëye máyasi háná te yi yo kátinate ká mákana má mámboñga má 

Njambiyá, keló yasi te yi yo lápá káà, saêñgwañgwá ná mákita.’ 

11Yo ká kombile äáñna ná sañsañ nde, Njambiyá ti páàsi nde, mumó ná ñgbeñ ká 

mbómbu wená, káto a ká keló máyasi máte yi mámboñga lápá káà na. Yo gbate ëete, 

káto mákana má Njambiyá ká lápó nde: 'Mó te yi Njambiyá si pásó nde, a má ná 

ñgbeñ ká mbómbu wená kó ta juã ndi ná nje tikina temó te yi nyá tiká ká yená káà.’ 

12Yo nde, kelna mákele máte yi mámboñga lápá káà ti wuàla ká tikina temó ká yi 

Njambiyá na. Yasi wátá, yo nda yi yo kátinate ká mákana má Njambiyá nde: 'Mó te á 

kelá máyasi máte yi mámboñga lápá káà ta juã ná nje te yite.’ 

13Yo äaã nde, wusá saêñgwañgwá ná mákita má Njambiyá, káto wusá tïì kelá máyasi 

máte yi mámboñga lápá káà na. Ma Krist njaã koló wusá sañgwa ná mákita ká numbu 

su. Yo ëete nda yi yo kátinate ká mákana má Njambiyá nde: 'Mó te yi äo kásá nyá ká 

jeti kó ná mákita.’ 

14Krist Yesus sañgwama ná mákita musu, náà yiña mákandó äá sendi ná mákombila 

máte yi Njambiyá kpoma nyá Abaraham káà, náà Njambiyá nyá sendi wusá Kimó 

Sisiñ te yi nyá kpoma káà ná nje tikina temó te yi wusá tiká ká yená káà. 

15Wuná njóñ, ná paêñ pa äáñá nda yi äomó ëiki keló ná máyasi káà. Ñgá mumó si nyá 

numbu, kátó nda yi äo yaêkañgwá kaäó ná málikó máná káà, ñgá äá nde, yasi te yi 

nyá kátima káà yakama ná ñgbeñ, kiná mumó wátá ná wátá yakama nje yañgile sendi 

yo, ho dokiëye sendi yaña káte na. 

16Ma Njambiyá kpoma máyasi nyá Abaraham äená nday wená. A tïì lápá nde: 'Äená 

äenday äená,' nda a láàpi ná äuëya äomó na. A lápima ndi kasi mumó wátá ná wátá, á 

nde: 'Wuàná nday wó,' yite láàpi ná Krist. 

17Yasi te yi mi kwaëyá lápó káà, yo nde: Njambiyá kelma mbon kpo máyasi máte yi 

nyá ta keló káà. Yo yakama ná ñgbeñ nda yi mumó kátá ná mákana má kaäina málikó 

máná káà. Ya másew gómay yini jó kamótati ká kóñte, á Njambiyá nje nyá yáy kandó 

Isarayál mámboñga máná. Ëete, mámboñga máte yeti ná ëeti te yi yañgile mbon te 

keló nde, yasi te yi Njambiyá kpoma káà tïî kelnañgwá se na. 

18Maà äáki nde, Njambiyá nyáàki äomó yasi te yi nyá äakiëye tiká äotu äená káà ná 

nje kelna mákele máte yi mámboñga lápá káà, ma äo ta lápó komáte nde, a ti nyáàki 

äomó yasi ná nje kpona yasi na. Ma ká äá Abaraham, 'Njambiyá tïì nyá nyá 

mákombila ná nje kpona yasi na? 

19Ma ñgá äá ëete, Njambiyá njaàki nje nyá äa mámboñga káto ñge? Yo nde, 

Njambiyá njaã nje nyá sendi mámboñga ká kóñte, náà yo teëye ná sañsañ nyá äomó 

nde, äo ëïùy ndi yañgila mámboñga máte yi nyá támbiëye káà. Mámboñga teëya ëete 

kumó ká ñgimó te yi nday Abaraham yi Njambiyá kpoma yasi ká kasi ná kó njaã nje 

káà. Njambiyá kwañma ná nje äejaki yïù pelá ná mámboñga máte, á äo nje kwañëye 

yo nyá äomó ná nje mumó wátá. 

20Ma mó te á kelá másay má njuñó ká njoka äomó yiäa kó ti keàl másay ndi káto mó 

wátá na. Ma ká yi Njambiyá kpoma ná yasi nyá Abaraham káà, a kelma yo ná ñguru 

wená kiná kwaã ná mumó na. 

21'Yite teàëya ka nde, mámboñga ká luã ëyambi ná máyasi máte yi Njambiyá si kpo 

káà? Ma Njambiyá maà támbiëya wátá mboñga yi yakama nyá mumó joñgwá, ma 

mboñga te yakama keló sendi nde, Njambiyá páêsi nde, mumó má ná ñgbeñ ká 

mbómbu wená káto mboñga te áte. 

22Ma mákana má Njambiyá ká kpaló lápó nde, máäeyó sima äiye äotu äe mánáti maka 

háná nda äebala äená, náà Njambiyá nje nyá yasi te yi nyá kpoma káà nyá äotu äete äe 

tiká temó ká yi Yesus Krist äaka. Njambiyá ta keló ëete ndi káto tikina temó te yi äo 

tiká ká yi Yesus Krist káà. 

23Ná mbómbu, piñó te yi Njambiyá tïì pa teëye äomó nje tikina temó ká yi Yesus 

Krist na, mámboñga äiyma wusá nda äebala ëiki pámó wusá nda äejóäó. Máyasi 

kwañnama ëete kumó ká ñgimó te yi Njambiyá njaã teëye ná wusá nje tikina temó ká 

yi Krist káà. 

24Ëete, mámboñga ëiyma nda mó pámna su kumó ká ñgimó te yi Krist njaã nje káà, 

náà Njambiyá nje pási nde, wusá má ná ñgbeñ ká mbómbu wená káto tikina temó te yi 

wusá tiká ká yi Krist káà. 

25Ma ñgimó te yi Njambiyá sima si teëye wusá nje tikina temó ká yi Krist káà sima 

ëyaã. Ëete ndana, mámboñga yeti se mó pámna su na, 

26káto wuná háná má ndana äónó äe Njambiyá káto Krist Yesus, káto wuná ká tikó 

temó ká yená. 

27Yo nde, wuná äomó háná te yi äo tópuma ká móróku äaka wuàná äe Krist má 

sañgwate. Ndana wuná äoñma nyá, nyá ká yotu yun nda yi mumó äuã ná lambó petó 

ná yotu ná ná piyálá káà. 

28Ëete, kiná se nde, äaka Äeyudán ho äaka yeti Äeyudán na. Kiná se nde, äaka äebala 

ho äaka yeti äebala na. Kiná nde, äaka äembam, ho äaka äomari na. Wuná háná má 

ndi wátá, káto wuàná äe Krist Yesus sañgwate. 

29Ñgá äá nde, wuná má woàkuna ná Krist, yite wuná ñgbak ñgbak äenday äe 

Abaraham, komáte, wuná ta äá ná máyasi háná te yi Njambiyá kpoma nyá Abaraham 

äená äenday äená káà. 

Galasi 4 

1Ma mi kwaàëyikwá lápó nde: Piñó te yi mó te á ta tika ná málikó má sañgwá kó ndi 

mónósiká, äená bala ndi wátá, a tïì kwaã nyá ká yaña na, ko nde, máyasi háná ta 

wokuna ná nyá wátá yesó. 

2Yo nde, piñó te yi nyá ndi mónósiká, äotu äete äe äakiëye nyá náè äotu äete äe pámá 

äakiëye máyasi máná äaka ëiyá ná nyá kumó ká ñgimó te yi sañgwá pásima káà. 

3Ko wusá, wusá äaã sendi ëete ká ñgimó te yi wusá joñnama nó kwey nda äónósiká 

káà. Wusá ëikima äeñgwá máyasi má mánáti maka yi äo ëikima teëye wusá ká móy 

mámboñga káà nda äebala. 

4Ma ká ñgimó te yi Njambiyá pásima káà ma ëyaã, á nyá tomá Mónó wená njesá. Yo 

wátá nyari ja nyá. A jaëya ká njoka Äeyudán äeñgwá mámboñga man kumó njena, 

5na nje kol ná wusá äotu äete äe joñna äeñgwá mámboñga máte nda äebala äete äaka 

sendi, náà Njambiyá nje äuã wusá nda äónó äená. 

6Ma ëete, Njambiyá tomma Sisiñ Mónó wená njesá ká móy mátemó musu, káto wuná 

má gbate äónó äená. Sisiñ te ká kembiëya nde: 'Aba Da!’ 

7Yite teàëya komáte nde, wá yeti se bala na, wá má mónó. Ma nda wá má mónó káà, 

wá ta äá sendi ná máyasi máte yi Njambiyá äakiëye tiká äotu äená káà. Yo háná 

mákele má Njambiyá. 

8Ká ñgimó te yi wuná ëiyma kwey kiná kombile duwá Njambiyá káà, wuná ëikima 

nyá sosu yun ká kanna yiña gbála máyasi nda äebala äete, taká nde, yo Njambiyá, ase 

nde, máyasi máte yeti Njambiyá na. 

9Ma ndana wuná sima duwá Njambiyá kimóte. Mi kwaëya lápó nde: Yo Njambiyá 

kpalá duwá wuná kimóte. Ëete, ñge nje keló äa ndana nde, wuná yóêkwá ná kókó 

äeñgwá sendi sáká sáká gbála mónó máyasi háná te yi äo ëikima teëye wuná káà? Ñge 

kelá yi wuná kwaëyá yókwá ná kókó nje äeñgwá sendi yo nda äebala äete káà? 

10Wuná ká nyá misi ká mámboñga máte yi lápá kasi jásina yiña mátu náè yiña 

máñgwándá náè yiña máñgimó náè yiña másew. 

11Mi ná kañ káte äuëyate nde, másay máte yi mi kelma wóndó äiriki, náà mi kam ná 

wuná káà má nje gwe másáñgá. 

12Wuná njóñ, mi ká ñgwáta ná wuná nde: Tiso, wuná äáêki nda mi, káto mi sendi nda 

wuná. Wuná tïì kelá yiña yasi kótute suñgwá ná mi na. 

13Wuná ká duwá nde, mi kaànda lápó Kimó Tom nyá wuná ká ñgimó te yi kón 

dindima ná mi ká ëya ëyun káà. 

14Kón te yi mi äaã nó káà njañgwa wuná, yo äaã ná ëeti te yi nyá wuná wóã keló nde, 

wuná yáêlkwá mi ho sa másári mámbá. Ma wuná tïì kelá ëete na, wuná kpalma nje 

äuã mi nda wuná äoàñ wátá jaki Njambiyá ho Krist Yesus ná ñguru wená. 

15'Ma másosa máte yi wuná äaã nó kwey káà má äa we? Mi ká kombile lápó ká 

mbómbu yun nde, yo maà äáki nde, wuná ëoêka gba mámisi mun nyá mi, ma wuná 

jayma. 

16'Mi má ka muka mó pendó wun, káto mi ká lápó gbakasi nyá wuná? 

17Äotu äete äe kwaëyá kóñgite Kimó Tom äaka ká nyá sosu te yi gbamó kol wuàná 

äo. Yasi te yi äo saã ká móyte káà yeti kimóte na. Ma äo keàl ëete yïù saã ná nje te yi 

äaká njoka mbá siná wuná, náà wuná nje nyá sosu gbamó kol wuàná äo. 

18Yo kimó yaña nde, wuná nyáêki sosu ká kelna kimó yasi máñgimó háná, yeti ndi ká 

ñgimó te yi mi äá ká njoka yun káà na. 

19Wuná äónó, mi ndana ná kókó nda nya te á ká wa ná miõ. Mi ká sañgwa ná mábóná 

ká móy temó mbá káto yun kumó ká ñgimó te yi äomó ta äáñá nde, joñgwá ëyun ma 

äoñna gbate ná yi Krist. 

20Mi ná nyañgwá hál te yi ëiyó ndana ká njoka yun yïù duwá nda yi mi yakama lápina 

nó nyá wuná káà, káto yasi kwañma mi, mi yeti ká duwá yasi te yi mi yakama keló ká 

kasi yun káà na. 

21Ma wuná äotu äete äe kwaëyá äeñgwá mámboñga nda äebala äaka, wuná láêpi yasi 

ká nyá mi. 'Yite nde, wuná yeti ká wokó yasi te yi mámboñga lápá káà na? 

22Yo nde, yo kátinate ká mákana má Njambiyá nde, Abaraham jama äónó äembam 

yiäa. Nyañgwá te á mbaña äaã bala, ma nyañgwá te á wátá tïì äá bala na. 

23Yasi wátá, mónó te yi nyañgwá wená äaã bala kó jaëya nda yi nyari háná tóká ná 

móy yïù ja ná mónósiká káà. Ma yóru yi nyañgwá tïì äá bala kó jaëya äeñgwá yasi te 

yi Njambiyá kandima si kpo káà. 

24Yasi te yi kwañnama ëete káà ká teëye wusá yiña ëimna máyasi. Äoma äaka yiäa ká 

teëye wusá kwaló mámbon yiäa yi Njambiyá kelma káà. Wátá mbon te, yo yókó yi 

Njambiyá kelma äená Móyisi ká keki Sinayi kó. Mbon te mbáte keàl nde, mumó äáêki 

bala. Agar, nya te á äaã bala kó teàëya mbon te mbáte. 

25Agar kó teàëya sendi keki Sinayi te yi ká mánáti má Arabi káà. Nyá nda Yerusalám 

te yi äomó ëiyá káte ndana káà, káto Yerusalám sendi ká ëiyó bala äená äónó äená. 

26Ma Yerusalám te á pá ëyoäó kó yeti ká ëiyó bala na. Yo Yerusalám te mbáte äá 

nyañgwá wusu. 

27Yo ëete nda yi yo kátinate ká mákana má Njambiyá nde: 'Wá kundu, wá nya te á 

yeti ká ja kó, soêsañgwá! Wá nya te á tïì gwenjila ná miõ wátá yesó kó, soêsañgwá 

kpása, káto äónó äe nya te yi njom pañma pa kinó nyá kó ta lañ äuyó kwaã äónó äe 

nya te á pañma pa tika ná mbam kó!’ 

28Ma wuná njóñ, ká äá wuná, wuná gba äónó äe Njambiyá, káto a kpoma ëete nda yi 

nyá kpoma sendi nó kwey ká kasi Isak káà. 

29Ma mónó te yi äo jama nyá kwey nda yi nyari háná tóká ná móy yïù ja ná mónósiká 

kó ëikima teëye mábóná nyá mónó te yi äo jama ná ëeti te yi Sisiñ Njambiyá kó. Yo 

ndi ká kwañna sendi muka ëete. 

30'Njambiyá lápima nde ñge ká móy mákana máná? A lápima nde: 'Ëuëya bala nya kó 

äená mónó wená kwañëye, káto mónó te tïù kpoká kaäiëya málikó má sañgwá wátá 

yesó äená mónó nya te á yeti bala kó na.’ 

31Wuná njóñ, yo ëete sendi nde, wusá yeti äónó äe nya te á äaã bala kó na. Yasi wátá, 

wusá äónó äe nya te á yeti bala kó. 

Galasi 5 

1Krist ma soñá wusá ká ëiyó bala äeñgwa mámboñga, náà wusá ëuwá ká ëiyó bala te 

nje joñna ná tá. Ma ëete, wuná ëïîy ná ñgbiñgim. Wuná tïî jaya nde, yiña mámboñga 

yóêkiëya wuná ná kókó kánjá ká ëiyó bala na. 

2Wuná woêku, yo mi Pol, yo mi ká lápó nyá wuná nde: Ñgá wuná nyá sosu nde, äo 

páêsi yotu yun yi äembam, yite másay máte yi Krist kelma káà tïù kamá wuná yaña 

na. 

3Mi ká káè mbómbu yïù kombile lápó nyá mumó háná á nyá sosu nde, äo páêsi yotu 

ná ëete kó nde, a yaêkañgwá nje keló sendi yasi háná te yi mámboñga háná lápá káà. 

4Wuná sima äaka ná Krist, wuná äotu äete äe saã nde, Njambiyá páêsi nde, wuná má 

ná ñgbeñ ká mbómbu wená, káto wuná ká keló máyasi máte yi mámboñga lápá káà. 

Ñgá wuná kelá ëete, wuná kópuma ñgikwa te yi Njambiyá diyma keló ná wuná káà. 

5Ma ká äá wusá, wusá ná äiäina temó nde, Njambiyá ta pásó nde, wusá má ná ñgbeñ 

ká mbómbu wená, káto tikina temó te yi wusá tiká ká yi Krist káà. Yo yite yi wusá 

laëye ná nje ëeti te yi Kimó Sisiñ nyá wusá káà. 

6Yo nde, ñgá mumó äá sañgwate äená Krist Yesus, ko äo páêsi nyá ko äo ti pásá nyá, 

yite yeti ká kamá yiña yaña na. Ma yasi te yi kamá mumó, yo tikina temó te yi nyá 

tiká ká yi Krist Yesus káà. Tikina temó te äáàñnañgwá ká mákele máte yi wusá kelá 

wulá ká mákwaëya máte yi wusá nó káà. 

7Wuná kandima joñna kwey kimóte káè nó mbómbu. Ma yo äe nda nje petó wuná yïù 

keló nde, wuná tïî äeñgwá se málápi máte yi lápá gbakasi káà? 

8Äeya máëyanó máte yite ti wuàla pálá yi Njambiyá, nyá mó te á jeäama wuná kó na. 

9Wuná ká duwá nde, ko mónó ñgaã ná mbát ká keló nde, mbóró mampa háná 

wuêëyukwá. 

10Ká yembá, mi ná äiäina temó ná wuná nde, mátaká mun tïù äá dálá ná yembá na, 

káto siná äe Nyañgwá Kumande sañgwate. Yasi wátá, ko mó te nda njañgwá wuná 

ëete, Njambiyá ta jóse nyá teëye nyá mábóná. 

11Wuná njóñ, ká äá mi, 'wuná taàka nde, maà kán ndi mbómbu yïù pelá muka nde, äo 

páêsi äembam, ma äo ndi ká teëye mi mábóná káto ñge? Maà äáki nde, mi ká pelá 

ëete, ma mumó yeti ká luã se ëyambi suñgwá ná lápina kasi sóñ Yesus ká kroa kwaã 

jató ká äeya nje na. 

12Ma äotu äaka äe káè mbómbu njañgwá wuná äaka äáêki nyakóte tu wátá. 

13Wuná njóñ, Njambiyá jeäama wuná yïù soñá ká ëiyó bala kwaã joñna ná tá. Ndi 

nde, nda yi wuná sima ëuwá ká ëiyó bala ëete káà, wuná tïî njaki nje lápó nde, wuná 

yakama keló äeya máyasi ndana lalá nda yi temó yun górá káà na. Yasi wátá, wuná 

ëïîy äebala äe äásó kamna tandá yun ná temó te yi mákwaëya. 

14Káto ká mámboñga háná njuku te äáàñnañgwá ndi ká lápi te yi lápá nde: 

'Kwaëyikwá móñ nda yi wá kwaëyá ná yotu yó káà.’ 

15Ma wuná ëïîy ná sósó, káto ñgá wuná kpalá joñna ná hay hay hay tandá yun ëiki 

loñna ëyambi, yite wuná ta si wona. 

16Ma ëete, mi ká lápó nyá wuná nde: Wuná tïîki, náà Kimó Sisiñ kándi ná wuná káè 

nó mbómbu, yite ko wuná tïù äeñgwá se äeya máwoäó máte yi ëiyá ká yotu yun káà 

na. 

17Káto äeya máwoäó máte yi ëiyá ká yotu mumó káà yeti wátá ná máyasi máte yi 

Kimó Sisiñ kwaëyá káà na. Sendi, máyasi máte yi Kimó Sisiñ kwaëyá káà yeti wátá 

ná äeya máwoäó máte yi ëiyá ká yotu mumó káà na. Äo yiäa ká loñna ëyambi, ma 

wuná má nje keló máyasi nda yi wuná kwaëyá káà. 

18Ma ñgá wuná tiká Kimó Sisiñ nde, a káêndi ná wuná, yite wuná yeti ká keló se 

máyasi äeñgwá mámboñga ná kwát kwát nda äebala na. 

19Yo nde, wusá sima duwá mákele máte yi wulá ká máwoäó máte yi ëiyá ká yotu 

mumó káà. Yo kelna máwanja náè kelna mákele má mámi náè sap sap joñgwá, 

20náè kanna yiña máyasi tikó Njambiyá náè kelna mákele má kifi, náè kelna äeya to 

suñgwá ná äásó. Yo ná kusuna mátandó ká njoka äomó, náè kelna nyañgwá temó 

suñgwá ná äásó náè wokuna ñgambi kwaã to te. Yo sendi ná másuñónó náè äakina 

njoka äomó nje äuã kusuna yiña mánjóñ dálá dálá. 

21Yo sendi ná góruna máyasi náè äeya gwena mánjam náè ëyena máëye kwaã to te, 

nje äuã yiña máyasi háná te yi ká äoñna ná máyasi maka. Mi ká káè mbómbu yïù 

nambá mátó mun nda yi mi sima lápó ná mbómbu nyá wuná nde: Äomó háná äe kelá 

kwaló mákele nda yite äaka tïù nyiñá ká Kandó Njambiyá na. 

22Ma Kimó Sisiñ keàl ná nde, mumó äáêki ná temó mákwaëya, a äáêki ná másosa, a 

joêñnañgwá ná tá disima sendi máyasi, a keàl sendi nde, mumó äáêki ná ñgikwa, gwe 

ñgwátá äásó, keló yasi te yi äásó ta äá ná äiäina temó ká yená. 

23Kimó Sisiñ keàl nde, mumó äáêki ná wáyna temó suñgwá ná äásó, keló nde, mumó 

äïîya temó ná. Kiná mboñga wátá ná wátá á ká lápó yiña äeya yasi suñgwá ná njál 

máyasi nda yite na. 

24Äotu äete äe wokuna ná Krist Yesus äaka sima ñgba máyotu man ká kroa ká nje 

nyána temó ká máyasi náè ká nje äeya máwoäó. 

25Yo Kimó Sisiñ kelá nde, wusá äáêki ná joñ. Ma ëete, wusá tïîki nde, ndi Kimó Sisiñ 

te káêndi ná wusá. 

26Wusá tïî susula yotu su ná gbálate yïù keló nde, njóñ su keêl sendi ëete, keló sendi 

nde, äaka äáêki ná nyañgwá temó suñgwá ná äásó na. 

Galasi 6 

1Wuná njóñ, ñgá ëyaã nde, mbaña mumó jósiëya ká yiña yasi, wuná äotu äete äe 

Kimó Sisiñ kándá ná wuná äaka, wuná kïîta nyá yókiëye kánjá ká kimó nje ná wáyna 

temó. Ma wá, mó te á kitá nyá ëete kó, ëiyó ná sósó ná ñguru wó, ma máäoäilan má 

nje ëyaã sendi wá jatiëye wá ká äeya nje. 

2Äaka soêäa mapi mábóná máte yi äásó, keló ëete tandá yun. Ñgá wuná kelá ëete, yite 

wuná äeñgwa mboñga te yi Krist. 

3Ma ñgá wátá mumó taká nde, nyá yaña, ase nde, nyá gbálate, yite a seàäila yotu ná 

ná ñguru wená. 

4Mumó háná paêñ pa námbá mákele máte yená ná ñguru wená. Ñgá nyá äáñá nde, 

yakama, na njaêki äá ná másosa ndi ká mákele máte yená ná ñguru wená kiná pa yekó 

to ná yi mbaña mumó na. 

5Káto yo ndi mumó háná ta soäá mapi mákele máte yená ná ñguru wená. 

6Mó te á jeká málápi má Njambiyá ká äó wátá mumó kó yaêkañgwá kaäó kwaló kimó 

máyasi háná te yi nyá nó káà nyá mó te á teëye nyá málápi máte kó. 

7Wuná tïî seäila yotu yun na. Njambiyá yeti ká jayá nde, mbenó äïîya nyá na. Kwaló 

mbáki te yi mumó äá, yo ndi yo yi nyá ta wesiëye námánó. 

8Mó te á äá ndi yasi te yi yotu ná ná ñguru wená górá, a ta wesiëye ndi yasi te yi wulá 

ká yi mumó, yo nde, a ta sañgwa ná sóñ. Ma yókó á äá ndi yasi te yi Kimó Sisiñ ná 

ñguru wená górá, a ta wesiëye ndi sendi yasi te yi wulá ká yi Kimó Sisiñ, yo nde, a ta 

äá ná joñgwá te yi kpo ná kpo. 

9Wusá tïî kati kelna kimó yasi na. Káto ñgá wusá kelá ëete kiná kató ká nje na, wusá 

ta wesiëye kimó mámbumó má kwaló te yi wusá yikila káà komá ñgimó te yi 

Njambiyá sima pásó káà ta ëyaã. 

10Ëete, máñgimó háná te yi yakama ëyaã wusá, wusá keêl kimó yasi ná äomó háná, 

jekó kwaã kwañgó ná njóñ äotu äete äe siná äo äá sañgwate ká tikina temó ká yi 

Yesus Krist. 

11Wuná äáêña ndi ñgbónjónjó mákáti máte yiká. Yo gba mi kátá ná gba äó mbá. 

12Äotu äete äe bandá wuná nde, äo páêsi yotu yun yi äembam äaka, äo äotu äete äe ká 

kwaëyá teëye yotu ká misi má äomó ká gbála máyasi máte yi äomó äáñá ndi ká misi 



412 

 

 
© 1999, Wycliffe Bible Translators. 

 

 
 

 

káà. Äo baàndi wuná ëete, ma äomó nje teëye äo mábóná, ñgá äo lápá kasi sóñ Krist 

ká kroa. 

13Ma ko äo äotu äete äe äeñgwá kasi pásina yotu äembam äaka, äo yeti ká äeñgwá yan 

mámboñga kumó njena na. Äo kwaàëyikwá nde, äo páêsi yotu yun ëete, náà äo nje 

susule yotu ká kóñte, káto wuná pásinama nda yi äo kwaëya káà. 

14Ma ká äá mi, ko na. Siya susula yotu te yembá, yo ndi káto kroa te yi Nyañgwá 

Kumande wusu Yesus Krist. Ná nje te yite ndana ká yembá, máyasi má mánáti maka 

má nda muñte nda äo sima ñgba yo ká kroa. Sendi, ká máyasi má mánáti maka, mi má 

nda muñte nda äo sima ñgba sendi mi ká kroa. 

15Ma yo nde, ko äo páêsi äembam ko äo ti pásá, yite kiná yaña na. Yasi wátá, kpasa 

yasi, yo komá Njambiyá kelá nde, mumó njaêki äá jónja mumó ká misi máná káà. 

16Äomó háná äe äeñgwá nje te mbáte äaka, Njambiyá nyáêki äo táte, gwe sendi äo 

ñgwátá, keló sendi ëete ná äotu äete äe tiká temó ká yená ká kandó Isarayál äaka. 

17Yïù siëyá nó, mumó tïî potu to mbá na, káto mi muka ná másal ká yotu káto Yesus. 

18Wuná njóñ, Nyañgwá Kumande wusu Yesus Krist keêl ñgikwa ná wuná, amán. 

Efás 

Efás 1 

1Yo mi Pol, mi mó tomun Krist Yesus nda yi Njambiyá kwaëya káà. Yo mi kátá 

mákana maka kánjá wuná äotu äete äe Njambiyá tókuma [ká Efás] nde, wuná äáêki 

ndi äená, wuná äotu äete äe tiká temó ká yi Krist Yesus ná temó yun háná äaka. 

2Njambiyá Sañgwá wusu náè Kumande Yesus Krist keêl ñgikwa ná wuná, nyá sendi 

wuná táte. 

3Wusá luêksa Njambiyá te Sañgwá ná Nyañgwá Kumande wusu Yesus Krist, káto a 

kelma kimó yasi äuëyate ná wusá. A nya wusá kwaló kimó máyasi háná te yi ëiyá ká 

kwey yi wulá ká yi Kimó Sisiñ káà. A nya wusá yo, wusá äe ëiyá sañgwate siná äe 

Krist äaka. 

4Njambiyá kikima si tóká wusá káto Krist, yite a tïì pa kusó mbokó na, náà wusá äá 

ndi äená kiná äá ná yiña mónó májósó ká mbómbu wená na. 

5Njambiyá kwaëya wusá, ëete á nyá kiká si pásó nde, a ta jayá äuã wusá nda ñgbak 

ñgbak äónó äená káto Yesus Krist. Yo nde, a äáñma kimóte yïù keló ëete nda yi nyá 

ná ñguru wená kwaëya keló káà, 

6náà wusá sombile nyá káto nyañgwá kpasa ñgikwa ná. A keàl ñgikwa te ná wusá 

ëete, káto wusá sañgwate siná äe Mónó wená, sóñ temó ná. 

7Siná äe Mónó wená te sima äá sañgwate. Njambiyá kolma wusá ná nje mákiyó má 

Mónó wená, tikó sendi wusá ná ñgwátá ká májósó musu káto nyañgwá ñgikwa ná. 

8Njambiyá kuäula keló ñgikwa ná wusá yïù tonjá wusá ná ëyanó náè duwaã yasi háná 

yïù námbá ná máyasi. 

9Yo nde, a äaã njombu yaña ná yiña yasi te yi nyá kwaëya keló káà. A pásima nde, a 

ta keló yo ná nje Yesus Krist. Yo äaã sóëyate ná mbómbu ná äomó, ma ndana, a sima 

punjá yo nyá wusá, káto a äáñma kimóte yïù keló ëete. 

10A kpoma nde, a ta keló yasi te komá ñgimó te yi nyá pásima káà ta ëyaã. Yo nde, 

kandá ëyoäó kumó mánáti, a ta ñgbó máyasi háná te yi ëiyá káte káà, Krist nyápó ta 

äá kum namó yo háná. 

11Njambiyá tókuma wusá nde, náà wusá äá ndi äená káto Krist. A kikima si tóká wusá 

ëete äeñgwá yasi te yi nyá kombila nde, a ta keló káà. A ká tonjá máyasi háná nda yi 

nyá ná ñguru wená kwaëyá káà yaka ná yasi te yi nyá pásima káà. 

12A kikima si tóká wusá ëete, náà wusá sombile nyañgwá máluksa máná, wusá äotu 

äete äe kandima äá ná äiäina temó njombu yaña ká yi Krist äaka. 

13Wuná sendi, wuàná äe Krist má sañgwate. Wuná wokuma lápi te yi lápá gbakasi. 

Lápi te, yo Kimó Tom te yi lápá nda yi Njambiyá joñgwá ná wuná káà. Wuná sendi, 

wuná tikima temó ká yi Krist, ëete á Njambiyá nje kwátá wuná yiña yó ná. Yó te, yo 

Kimó Sisiñ te yi nyá kpoma káà. 

14A nya wusá Kimó Sisiñ te, nda yi mumó kandá nyá ndótukwá yïù laëye ná nyána 

ñgólókó káà. Ëete, a ká teëye nde, a ta káè mbómbu yïù nyá wusá kimó äukwá máyasi 

háná te yi nyá äakiëye tiká äotu äená káà. A ta nyá wusá yo komá nyá ta siëyá joñgwa 

äotu äená káà. Äotu äete, yo äaka äe nyá kolma, náà äo äá äená. Njambiyá kelma ëete, 

náà wusá sombile nyañgwá máluksa máná. 

15Yori mi sendi, mi ká nyá Njambiyá wosoko komá mi wokuma kasi tikina temó te yi 

wuná tiká ká yi Nyañgwá Kumande Yesus náè mákwaëya máte yi wuná nó suñgwá ná 

äotu äe Njambiyá háná káà. 

16Mi yeti ká gbeló nyána Njambiyá wosoko ëete káto yun komá mi taká wuná ká móy 

máñgwáta mámbá káà na. 

17Mi ká ñgwáta ná Njambiyá te á Nyañgwá Kumande wusu Yesus Krist káto yun. 

Nyá Da te á ná máluksa háná. Mi ñgwáàtañgwá ná nyá nde, a nyáêki wuná ëyanó ná 

nje Sisiñ ná. A keêl sendi nde, Sisiñ te puênjukwá nyá nyá wuná, náà wuná duwá nyá 

kimó duwaãte. 

18Ëete, a äuêta mátemó mun paniyá puyá káte, náà wuná duwá ná yasi te yi nyá 

jeäama wuná nde, wuná äáêki ná äiäina temó káte káà, duwá sendi nde, kimó máyasi 

máte yi nyá äakiëye tiká äotu äená káà gba kpasate äuëyate. A äaàkiëya yo, na nje nyá 

wuná wuàná äotu äená háná. 

19A keêl sendi nde, wuná duêkwá nde, a ná nyañgwá ñguñguëyá kwaã to te, duwá 

sendi nda yi ñguñguëyá te kelá másay ká temó su, wusá äotu äete äe tiká temó ká yená 

äaka. 

20Yo ndi sendi nyañgwá ñguñguëyá te yi nyá teëya ká yi Krist komá nyá womiya ná 

nyá ká njoka äemuñ nje lápó nyá nyá nde, a ëïîy mátiëyá ká mbam äó ná ká ëyoäó ká 

kwey káà. 

21Komá nyá ëiyá mate káà, yo nyá lañsa äejaki háná náè äekum äan háná náè máyasi 

háná te yi ná ñguñguëyá náè nyañgwá äekum äejaki háná. Yo nyá lañsa sendi mumó 

háná, yeti ndi ká ñgimó te yókó na, ko ká ñgimó te yi ta duwá nje káà, ko mó te äáki 

ná kwaló ëinó te nda. 

22Njambiyá kawula máyasi háná tikó ká njiõ mákol má Krist, támbiëye sendi nyá siya 

kum ká ndiñgálá njóñ äotu äete äe tiká temó ká yená äaka. 

23Njóñ äotu äete, yo yotu Krist. Äo ká keló nde, Krist äáêki tondunate ká mánje háná 

nda yi nyá kelá sendi nde, máyasi háná äáêki tondunate káà. 

Efás 2 

1Ma wuná äaã yun ná mbómbu muñte ká misi má Njambiyá, káto májósó mun náè 

äeya máyasi máte yi wuná ëikima keló sendi káà. 

2Ká ñgimó te yite wuná ëikima joñna ëete äeñgwá äeya nje te yi äotu äe mánáti maka, 

keló máyasi nda yi äeya Kum äeya másisiñ máte yi joñgila ká kwey ëikima teëye 

wuná káà. Yo sisiñ te ká keló másay ndana ká temó äotu äete äe luã ëyambi suñgwá 

ná Njambiyá äaka. 

3Wusá sendi, wusá háná ëikima joñna kwey nda äotu äe mánáti maka gbate. Wusá 

ëikima keló máyasi äeñgwá äeya máwoäó musu ná ñguru wusu. Há ëikima keló 

máyasi máte yi wusá ná ñguru wusu náè yi mátaká musu ëikima górá káà. Ma nda 

wusá äaã ndi sendi äomó nda äásó káà, yo äaã nde, ñgambi Njambiyá äaêl sendi ká to 

su nda äo. 

4Ma ko ëete, Njambiyá ná gwena ñgwátá äuëyate. A kwaëya wusá äuëyate. 

5Yo nde, ká ñgimó te yi wusá äaã muñte ká misi máná káto májósó musu káà, a 

kpalma keló nde, wusá äáêki ná joñ ná kókó siná äe Krist. Yo káto Njambiyá ná 

ñgikwa, yori yi nyá joñgwa ná wuná káà. 

6A womiya wusá siná äe Krist Yesus lápó nde, siná äe Krist ëïîy mátiëyá ká ëyoäó ká 

kwey, káto siná äe Krist Yesus sañgwate. 

7Njambiyá kelma kimó yasi ná wusá ëete ná nje Krist Yesus, na teëye nyá äomó háná 

ká mátu máte yi ta nje káà nde, a ná nyañgwá ñgikwa kwaã to te. 

8Ma yo káto Njambiyá ná ñgikwa, yori yi nyá joñgwa ná wuná káà. A keàl ëete ná nje 

tikina temó te yi wuná tiká ká yená káà. Yo ti wuàla ká yun ná ñguru wun na. Yo ndi 

káto Njambiyá nyáàki mumó yasi ná gbálate. 

9Njambiyá tïì joñgwá wuná káto yiña kimó mákele máte yi wuná kelma káà na, 

kambó mumó má nje äendiëye yotu ná. 

10Yo ëete, káto wusá yasi te yi nyá ná ñguru wená kelma. A kelma nde, wusá äáêki 

jónja yasi sañgwate siná äe Krist Yesus, náà wusá kel kimó mákele máte yi nyá ná 

ñguru wená kikima si kombile nde, náà wusá kel káà. 

11Ma ëete, wuná paêñ pa taká tári yun kwey. Äo tïì ja wuná Äeyudán na. Äo äotu äete 

äe nyá sosu ká kasi pásina yotu yan yi äembam äaka kpaàl jeäa ndi wuná nde Mbo 

äotu äete äe ti páàsinañgwá äaka. Ma mápásina má äembam te yi äo lápá nó káà, yo 

ndi yiká yi äáñna ká gbála yotu ká puyá káà. Yo äomó ëiki keló yite ná gba äó yan. 

12Wuná taêka kimóte. Ká ñgimó te yite, wuná äaã lóndunate ná Krist, wuná tïì äá 

äónó äe kandó ká móy kandó Isarayál na. Wuná äaã nda äejáñgwá ká móy mámbon 

máte yi Njambiyá kelma äená kandó ëyená, kpo máyasi nyá nyá káà. Wuná tïì äá ná 

mónó yaña ná mbát ká móyte na. Wuná tïì äá ná yiña máyasi máte yi wuná yakama äá 

ná äiäina temó nde, wuná ta äá nó námánó na. Wuná ëikima joñna ká mánáti maka 

kiná duwá Njambiyá na. 

13Ma ko nde, wuná ëikima joñna kwey lóndunate ná Njambiyá ëete, ndana wuàná äe 

Krist Yesus má sañgwate. Ëete, wuná ma si tutuëya ná Njambiyá ná nje mákiyó má 

Krist, 

14káto yo nyá kelá nde, wusá joêñnañgwá ná tá. Kwey Äeyudán náè äotu äete äe yeti 

Äeyudán äaka ëikima joñna dálá dálá. Ma a njaã keló nde, äo äáêki yasi wátá. Yo nde, 

a njaã leká nyákwá te yi ëikima äaká wusá káà soñá. Nyákwá te, yo máäenna máte yi 

wusá ëikima äenna kwey káà. A kelma ëete ná nje sóñ ná ká kroa  

15náè nje soñna jaki jaki máyasi máte yi ëiyá ká mámboñga má Äeyudán káà, na nje 

sañgwá mákandó maka yiäa, náà yo nje äá ndi jónja kandó äomó wátá, káto äená äo 

háná má sañgwate. Ëete, a kelma nde, äo joêñnañgwá ná tá tandá yan. 

16Ná nje sóñ ná ká kroa Krist soñma pendó te yi äaã ká njoka mákandó maka káà, 

keló nde, äo äáêki ndi yasi wátá. Ëete, a njaã jañgwá njoka yan äená äe Njambiyá. 

17A njaã lápó Kimó Tom nyá wuná äotu äete äe yeti Äeyudán äe äaã lóndunate kwey 

ná Njambiyá äaka nde, wuná má ná tá. A njaã pelá sendi Kimó Tom te nyá äotu äete 

äe ma si tutuëya ná Njambiyá äaka nde, äo sendi má ná tá. 

18Yo ëete, káto Krist Yesus wusá háná, ko äo ko äari, mumó háná yakama tutuëya ná 

Da ná ëeti te yi kiya Kimó Sisiñ. 

19Ëete, wuná yeti se äejáñgwá äe wulá wula nje äiye ëya ho äeakwañkwañgó na. Yasi 

wátá, wuná má sendi äónó äe kandó wuàná äotu äete äe wokuna ná Njambiyá äaka. 

Wuná má sañgwate wuàná äotu äe móy tuã ëyená. 

20Wuná káte nda mákondu má tuã. Äotu äe tomun äe Yesus náè äotu äe punja málápi 

má Njambiyá äá mákol má tuã te. Krist Yesus ná ñguru wená sañgwá kóndu. 

21Nyá ná ñguru wená ká keló nde, äendiëya tuã te háná äáêki ná njololo, másay máte 

káên kándó mbómbu, náà yo nje äá kpasa njumó te yi Njambiyá ná ñguru wená ta káè 

mbómbu joñna káte. 

22Wuàná äe Krist Yesus sañgwate, ëete wuná sendi, wuná ká njoka máyasi máte yi äo 

sumá ná njumó te káà, náà wuàná äásó háná nje ñgbó äá mbanjó te yi Njambiyá ëiyá 

káte ná nje te yi Kimó Sisiñ káà. 

Efás 3 

1Káto máyasi mánóri háná, mi Pol, mó jóäó Krist Yesus káto yun, äotu äete äe yeti 

Äeyudán äaka... 

2Mi ká taká nde, wuná wokuma kasi másay máte yi Njambiyá nya mi ná ñgikwa káà. 

A nya mi másay máte, náà mi kam ná wuná. 

3Yo ná nje punja máyasi yi Njambiyá teëya ná mi yasi te yi äaã sóëyate ná mbómbu 

káà. Yo yasi te yi mi kátima ndana ná mbát kánjá wuná káà. 

4Komá wuná ta tóló yo káà, wuná ta äáñá duwá nde, mi sima äiye to yasi te yi äaã 

sóëyate ná mbómbu ká kasi Krist káà. 

5Mbómbu ná mbómbu, Njambiyá tïì teëye yo nyá äomó nde, äo duêkwá na. Ma 

ndana, a kwañma ná nje Kimó Sisiñ yïù punjá ná yo ná gbas gbas nyá äotu äe tomun 

äe Yesus náè äotu äe punja málápi máná. A tókuma äo háná, náà äo kel másay nyá ndi 

nyá nyápó. 

6Ma yasi te yi äaã sóëyate káà, yo nde, yasi te yi Njambiyá äakiëye tiká Äeyudán káà, 

yo ndi kiya yasi te yi nyá äakiëye tiká äotu äete äe yeti Äeyudán äaka. Sendi, náè 

Äeyudán náè äotu äete äe yeti Äeyudán äaka, äo háná má ndi kiya yasi wátá, nda 

mádoku má kiya yotu mumó. Yo sendi nde, yasi te yi Njambiyá kpoma nde, a ta nyá 

Äeyudán, a ta nyá ndi kiya yasi te nyá äotu äete äe yeti Äeyudán äaka, káto a ma 

sañgwá äo äená äe Krist Yesus. Yo háná wuàla ká jayna Kimó Tom. 

7Njambiyá kelma ñgikwa ná mi yïù keló nde, mi njaêki nje äá mó pelna Kimó Tom te. 

A kañma yo nyá mi ná nje ñguñguëyá ná yi kelá másay ká yotu mbá káà. 

8Yo mi njena mumó ká njoka äotu äe Njambiyá háná. Njambiyá kelma ñgikwa te ëete 

ná mi nde, yo mi äáêki mó lápina Kimó Tom te nyá äotu äete äe yeti Äeyudán äaka, 

náà mi káè pel kpasa äuëya máyasi háná te yi ëiyá ká yi Krist káà nyá äo. Äomó ti 

yaka äiye to máyasi máte kumó njena na. 

9Njambiyá kelma sendi ñgikwa ná mi ëete, náà mi paniyá puyá nyá äomó háná lápó 

nda yi nyá ta keló yïù tonjá ná yasi te yi nyá ma sóèëyukwá mbómbu ná äo káà. 

Njombu yaña másew másew Njambiyá te á kusuma máyasi háná kó sóëya kimó yasi 

te ká móy temó ná. 

10A kelma ëete, náà äejaki náè äekum äan äe ëiyá ká kwey äaka nje kwaã ná nje njóñ 

äotu äete äe tiká temó ká yi Kumande Yesus äaka yïù duwá nó nde, ëyanó Njambiyá 

ná mánje äuëyate. 

11Njambiyá kelma ëete äeñgwá yasi te yi nyá kikima kombile njombu yaña másew 

másew. A kelma yo ná nje Krist Yesus te Nyañgwá Kumande wusu. 

12Siná äe Krist Yesus sañgwate. Wusá ká tikó sendi temó ká yená. Yo ëete yi wusá 

yakama káè lalá ndana ká káki Njambiyá ná äiäina temó kiná gwe wóã yaña na. 

13Ëete tiso, yotu yun tïî táki káto mábóná máte yi mi sañgwa nó káto yun káà na. Ma 

mábóná máte ta kpaló kamá wuná keló nde, wuná äáêki ná máluksa. 

14Yo káto te yite yi mi ká kusá máäóñ ká mbómbu Da. 

15Äotu äe kandó ëyená, yite nde, äaka äe ká kwey náè äaka äe ká mánáti joàñnañgwá 

káto ná sañgwá wan. 

16Mi ñgwáàtañgwá ëete ná Da nde, a keêl nde, Sisiñ ná kombila nyá wuná nyañgwá 

ëeti ká temó äeñgwá nyañgwá máluksa máná. 

17Mi ñgwáàtañgwá sendi nde, Krist ëïîy ká móy mátemó mun káè nó mbómbu, káto 

wuná ká tikó temó ká yená. Mi ñgwáàtañgwá sendi ëete, náà mákwaëya máte yi wuná 

kwaëya tandá yun káà lo mágata, náà yo äá ná ñgbik nda tuã te yi mákol máte äá 

jelnate. 

18Ëete, wuàná äomó háná äe wokuna ndi ná Njambiyá äaka ta äá ná ëeti te yi duwá 

nde, mákwaëya máte yi Krist nó káà gba nyañgwáte äuëyate, njaènjó móy te náè sáwó 

te náè ëimó te äuã ëóã te kiná njena na. 

19Mi ñgwáàtañgwá ëete, náà wuná duwá ná mákwaëya má Krist yi kwañma ëyanó 

háná, náà mátemó mun tondu ná äuëya máyasi má Njambiyá háná káè nó mbómbu 

nda yi nyá äá tondunate ná äuëya máyasi háná kumó njena káà. 

20Ma Njambiyá yakama keló máyasi háná lañsa yiká yi wusá diyá nyá náè yi wusá 

taká taka káà ná nje ñguñguëyá ná yi kelá másay ká temó su káà. 

21Siná njóñ äotu háná äe tiká temó ká yi Krist Yesus äaka soêmbila nyá, káto siná äe 

Krist Yesus sañgwate. Wusá keêl ëete yaka ná máñgimó háná kumó kpo ná kpo, 

amán. 

Efás 4 

1Ëete, mi mó jóäó káto Nyañgwá Kumande ká kombile lápó ndana nyá wuná nde: 

Wuná joêñnañgwá keló máyasi yaka ná yi Njambiyá jeäama ná wuná káà. 

2Wuná joêñnañgwá ëete ná piëya yotu ká mánje háná, joñna ná tá, gbisó sendi äásó. 

Äaka dïîsimañgwá äásó ná temó te yi mákwaëya. 

3Wuná saêñ nje te yi ëiyó sañgwate káè nó mbómbu nda yi Kimó Sisiñ sima sañgwá 

wuná káà. Kimó Sisiñ te ká keló nde, wuná joêñnañgwá ná tá tandá yun, náà wuná ëiy 

sañgwate káè nó mbómbu. 

4Yotu Krist ndi wátá ná wátá. Kimó Sisiñ ndi sendi wátá ná wátá. Yo ndi sendi ëete 

komá Njambiyá jeäama wuná njesá ká yená káà. A jeäama wuná, náà wuná äá ndi ná 

äiäina temó ká yasi wátá ná wátá. 

5Wusá ndi ná Nyañgwá Kumande wátá ná wátá. Tikina temó te yi wusá tiká ká yi 

Njambiyá káà ndi wátá ná wátá. Sendi, tópuna äomó te yi äo tópá ká móróku káà ndi 

wátá ná wátá. 

6Njambiyá ndi wátá ná wátá. Nyá sañgwá ná äomó háná. A ká namó äomó háná. A 

keàl másay máná ká yotu äomó háná. A sendi ká yi äomó háná. 

7Ma yasi wátá, ká njoka su, Njambiyá nya mumó háná misi másay te yená äeñgwá 

yasi te yi Krist kwaëya nyá mumó háná káà. 

8Yo ëete nda yi mákana má Njambiyá lápá nde: 'A äendima káè ná mbiõ ká kwey. A 

äiyma äebala kwaã nó. A kaäima sendi máyasi nyá äomó.’ 

9Ma ñgá äá nde, a äendima káè ná mbiõ ká kwey, 'yite ti teàëya ka nde, a pañma piyá 

kumó ká mánáti ká gba njiõ na? 

10Mó te á piya kó, yo ndi sendi nyá á äendima ná mbiõ lañsa ëyoäó, na tonjá máyasi 

má mbokó háná ná mákombila. 

11Yo nyá nyá äaña say nde, äo äáêki äotu äe tomun äená, nyá äaña say äotu äe punja 

málápi má Njambiyá, nyá äaña say pelna Kimó Tom. A nya sendi äaña say äakiëya 

äotu äe Njambiyá náè say teëya yan málápi máná. 

12A keàl ëete, náà äotu äete äe wokuna ndi ná Njambiyá äaka äá ná ëeti te yi keló 

másay, náà njóñ äotu äete äe tiká temó ká yi Krist äaka ëóku ëókó káè nó mbómbu. 

13Njóñ äotu äete ta ëókó ëókó ëete kumó nde, wusá háná njaêki nje äá sañgwate ká 

tikina temó te yi wusá tiká ká yi Yesus te Mónó Njambiyá káà náè ká duwaã ná 

kimóte. Ëete, wusá ta ñgbi, äá nda goto äomó, äá sendi tondunate ká mánje háná nda 

Krist. 

14Ëete, wusá tïù äá se nda gbála äónósiká yïù jayá teëya yasi háná te yi äomó yakama 

teëye wusá yïù káè kaka, káè kaka nda njoy te yi pupó wumbiëye káà na. Äotu äete äe 

ëiki pásó móy yïù seäile ná äásó ëete äaka tïù äá ná ëeti te yi jatiëye wusá ká äeya nje 

keló ná wusá ëete na. 

15Ndi nde, ñgá wusá lápá ndi gbakasi ná mákwaëya ká móyte, yite wusá ta ëókó ëókó 

ká ëiyó te yi wusá ëiyá sañgwate siná äe Krist káà ká mánje háná. Yo nyá, Krist äá to 

ká njoka njóñ äotu äete äe tiká temó ká yená äaka. 

16Yo nyá to kándá ná ndiñgálá yotu háná. Ká yotu te, másisó ká jañgwá mádoku má 

yotu háná jeliyá yo ná ñgbañtiñ. Doku yotu háná ká keló say te yená yïù kamá ná äásó 

äeñgwá ëeti te yi nyá nó káà. Ëete, ndiñgálá yotu háná ta káè mbómbu ëókó ëókó ná 

nje mákwaëya. 

17Ma ëete, wuná woêku yasi te yi mi kombile lápó ná sañsañ nyá wuná ká ëinó 

Nyañgwá Kumande wusu káà. Yo nde: Wuná tïî joñnañgwá se nda yi äotu äete äe yeti 

ká duwá Njambiyá joñna nó káà na. Máyasi máte yi äo ëiki taká káà kiná kpasa yaña 

ká móyte na. 

18Yo nde, ëyanó ëyan sima ëimbiyá, yitil kpalma ñgañgile yo. Äo kiná mónó yaña ná 

mbát ká móy kpasa joñgwá te yi Njambiyá nyá äotu äená káà na, káto äo yeti ká duwá 

nje Njambiyá na. Äo yeti ká duwá nje Njambiyá ëete na, káto mátemó man ëeká ná 

keskere. 

19Yo má ëeká ná kpiñtiñ. Ëete, á äo nyá äó ká sap sap joñgwá yïù nyá ná to ná pitik ká 

kelna kwaló mákele má mámi wátá wátá káè nó. 

20Ma duwaã Krist te yi wuná jekima yun yïù duwá ná nyá káà tïì äá ëete na. 

21Wuná kombila wokó kasi Krist gbate, wuná äotu äete äe ëiyá sañgwate ná nyá äaka. 

Äo teàëya wuná máyasi äeñgwá gbakasi te yi ëiyá ká yi Yesus káà. 

22Yo nde, wuná tïîki äeya njombu joñgwá te yi wuná äaã nó ná mbómbu káà nda yi 

mumó sórá ná jágbá jágbá lambó ká yotu liõ káà. Äeya máwoäó má njombu joñgwá te 

yite yi wuná äaã nó káà seàäila mumó káè nó ká nje te yi nyá ta yambile káte. 

23Ma ëete, wuná tïîki nde, Njambiyá sáênji mátaká náè mátemó mun háná. 

24Wuná kpaêl nje joñna ndana nda jónja mó te yi Njambiyá ná ñguru wená kusuma, 

na äoñna ná nyá. Jónja mó te ká joñna ná ñgbeñ ká mbómbu wená, äakiëye sendi yotu 

pupunate ká mbómbu wená. Yo gbakasi te yi ëiyá ká yi Njambiyá káà kelá nde, a 

joêñnañgwá ëete. 

25Nda yo ëete káà, wuná tïîki jaã. Mumó háná láêpi ndi gbakasi nyá jakósó, káto wusá 

háná sañgwate nda mádoku má kiya yotu wátá. 

26Ñgá wuná woká ñgambi ná mumó, kpá, wuná tïî kel yiña äeya yasi na. Kwana temó 

te tïî kum äekoko ná tá na. 

27Wuná tïî nyáki Kum äeya mákele nje te yi äaëyá wuná na. 

28Mó te á ëikima guäó kwey kó tïî kán se mbómbu guäó na. Yasi wátá, a kpaêl keló 

másay kimóte ná máäó máná wóndó äiriki, na nje äá ná yiña yasi te yi nyá yakama 

kaäó nyá äotu äe ñgwátá. 

29Yiña äeya lápi wátá ná wátá tïî pundu ká numbu yun na. Yasi wátá, ná láêpi ndi yiña 

kimó málápi máte yi yakama kamá äásó ká tári te yi äo ëiyá káte káà keló nde, äo 

ëóêku ëókó ká nje Njambiyá káè nó mbómbu. Wuná láêpi ndi njál málápi máte yite, 

ëete yo ta nyá mákombila nyá äotu äete äe woká yo äaka. 

30Wuná tïî kel yasi te yi ta nyá Kimó Sisiñ Njambiyá ëuku na. Kimó Sisiñ te, yo yó te 

yi Njambiyá kwátima ká yotu yun yïù laëye ná yesó te yi nyá ta siëyá ná joñgwa äotu 

äená káà. 

31Äeya pekeke mátaká náè joñ joñ temó náè ñgambi náè hoya hoya málombó náè 

mándoy, wuná tïîki yo, tikó sendi kwaló äeya mákele háná ká njoka yun. 

32Wuná äáêki kimó äomó yïù keló kimó yasi ná äásó, gwe sendi ñgwátá äásó. Äaka 

tïîki äásó ná ñgwátá nda yi Njambiyá tikima sendi wuná ná ñgwátá, káto yasi te yi 

Krist kelma káto yun káà. 

Efás 5 

1'Ma ndana, wuná yeti má ka äónó äe Njambiyá na? 'Wuná yeti sóñ temó ná na? Ma 

ëete, wuná keêl máyasi nda yi Njambiyá kelá káà. 

2Wuná joêñnañgwá ná mákwaëya ká temó nda yi Krist kwaëya sendi ná wusá káà. A 

nya yotu ná ná ñguru wená yïù joñgwá ná wusá. A kelma ëete nda yi mumó kañá ná 

yiña yasi nyá Njambiyá káà, nda nyamó te yi äo kilá ñgiñ ná keló ná sadaka nyá nyá. 

Kañna yotu te yi Krist kañma ëete nyá Njambiyá káà, yo nda kimó lóbinda te yi äo 

loëyá nyá nyá. 

3Ma ëete, nda yi wuná má wokuna ndi ná Njambiyá káà, kasi kelna máwanja náè 

kwaló mákele má mámi háná, ho kasi nyána temó ká máyasi tïî wokunañgwá ko ná 

mbát ká másimó mun na. 

4Yeti kimóte nde, yiña lápi janji náè lápi aäalmba náè yiña äeya lápi mákóka puêndu 

ká numbu yun na, káto yite ti yaka ná äotu äe Njambiyá na. Yasi wátá, lápi te yi kpaêl 

pundu ká numbu yun äáêki ndi yiká yi nyá Njambiyá wosoko. 

5Wuná duêkwá gba nde, äotu äe kelna máwanja náè äotu äe kelna mákele má mámi, 

ko mumó wátá ná wátá ká njoka äotu äenóri tïù äá ná máyasi máte yi Njambiyá 

äakiëye tiká äotu äená ká Kandó ëyená äená Krist na. Ëete sendi, äotu äe nyána temó 

ká máyasi, yite nde, äotu äete äe kaná yiña yasi tikó Njambiyá äaka, ko mumó wátá ná 

wátá ká njoka yan tïù äá ná máyasi máte yi Njambiyá äakiëye tiká äotu äená mate na. 

6Mumó tïî seäila wuná ná yiña lem málápi na. Yo kelna máyasi ëete kelá nde, ñgambi 

Njambiyá äaêl ká to äotu äete äe kelá ëa mátó suñgwá ná nyá äaka. 

7Ëete, wuná tïî gbam kol wuàná äotu äete na. 

8Káto ná mbómbu wuná äaã yitil. Ma ndana wuná má májasi, káto wuàná äe 

Nyañgwá Kumande wusu má sañgwate. Ëete, wuná joêñnañgwá nda äotu äete äe má 

májasi. 

9Wuná keêl ëete, káto májasi keàl nde, mumó keêl kwaló kimó yasi háná, keló yasi 

háná ná ñgbeñ, keló sendi nde, mumó láêpi gbakasi ká máyasi háná. 

10Ma wuná joêñnañgwá ndana ëete yïù námbá máyasi, duwá yiká yi nyá Nyañgwá 

Kumande másosa. 

11Wuná tïî nyáki äó ká kelna mákele má yitil wuàná äotu äete äe kelá yo äaka na. 

Mákele máte ti nyáàki yiña kimó yasi na. Yasi wátá, wuná kpaêl gbasó yo ká puyá ná 

ñgwaãy. 

12Káto máyasi máte yi äo kelá ká só káà gba yasi njón. Ko yeti yasi te yi mumó 

yakama äoäá lápó na. 

13Ma ñgá yo si pundó háná ká puyá ëete káà, ó äáàña, mumó ká nje duwá 

máñgbonjolo máte yáy, 

14káto yasi háná te yi májasi punjá ká puyá, yite má májasi. Yo nda yi mákana má 

Njambiyá lápá nde: 'Wá mó te á ká jakó kó jemkwá, táma ká njoka äemuñ, náà májasi 

má Krist pan ká joñgwá ëyó.’ 

15Ëete, wuná koêmbila ëiyó ná sósó äáñá nda yi wuná joñna nó káà. Wuná tïî 

joñnañgwá nda äelem na. Yasi wátá, wuná joêñnañgwá nda äotu äete äe ná ëyanó. 

16Ëete, ñgimó háná te yi ëyaã wuná nde, wuná keêl yiña yasi, wuná nyáêki äó káte 

kiná ëimbiëye ñgimó na, káto mátu máte yi wusá ëiyá káte ndana káà äeyate. 

17Ëete, wuná tïî ndembi na, yasi wátá, wuná kpaêl saã nje te yi duwá yasi te yi 

Nyañgwá Kumande kwaëyá káà. 

18Wuná tïî gwaki mánjam na, káto yo ká äekiëye wuná. Yasi wátá, wuná saêñ nde, 

Kimó Sisiñ toêndu ká temó yun. 

19Yite äaka ta nyá äásó ëeti ná nje jembina äesom te yi luksa Njambiyá náè nje yiña 

májembi máte yi sombile ná nyá ho ná nje májembi máte yi Kimó Sisiñ ta nyá wuná 

ëeti te yi jembó káà. Yite wuná ta jembina yïù äesá ná Nyañgwá Kumande wusu ná 

temó yun háná. 

20Ñgá Kimó Sisiñ tondá mátemó mun ëete, yite wuná ta nyá Da Njambiyá wosoko 

máñgimó háná, ká máyasi háná, ká ëinó Nyañgwá Kumande wusu Krist. 

21Yite äaka ta tákwá to suñgwá ná äásó, káto wuná ká jásó Krist. 

22Wuná äomari, nyari háná táêkwá to suñgwá ná njom yïù teëye nde, wuná ká 

wokuna ná Nyañgwá Kumande. 

23Wuná keêl ëete, káto yo mbam ëiyá ná nyari nda yi Krist ëiyá ná njóñ äotu äete äe 

tiká temó ká yená káà. Njóñ äotu äete gba yotu ná, yo nyá joñgwá äo. 

24Ma nyari háná táêkwá to suñgwá ná njom ká máyasi háná nda yi njóñ äotu äete äe 

tiká temó ká yi Krist wokuna ná nyá káà. 

25Wuná äembam, mbam háná kwaêëyikwá nyari wená nda yi Krist kwaëya ná njóñ 

äotu äete äe tiká temó ká yená yïù nyá joñgwá ëyená ná ñguru wená káto yan káà. 

26A kelma ëete, náà äo wokuna ndi ná nyá nyápó. Yite a pañma pa pupuëye äo ná 

móróku náè málápi máná sendi. 

27A kelma ëete, náà njóñ äotu äete nje tám ká mbómbu wená kimó yaña ná äáñgánjáñ 

kiná mónó mámi ho mbulma sal ho yiña mónó äeya yaña ëete na. Yasi wátá, a kelma 

ëete, náà äo wokunañgwá ndi ná nyá nyápó kiná yiña mónó májósó ká mbómbu wená 

na. 

28Ëete sendi, mbam háná kwaêëyikwá nyari wená nda ñgbak ñgbak yotu ná. Yo nde, 

mó te á kwaëyá nyari wená, mó te ká kwaëyá yotu ná ná ñguru wená. 

29Káto ko mumó wátá ná wátá tïì pa äenó yotu ná mbaña yesó na. Yasi wátá, a daàl 

yo äakiëye yo kimóte nda yi Krist kelá sendi ëete suñgwá ná njóñ äotu äete äe tiká 

temó ká yená káà. 

30A keàl ëete, káto wusá mádoku má yotu ná. 

31Yo nda yi Njambiyá lápima nde: 'Ëete, mbam ta tikó sañgwá äená nyañgwá joñna 

äená nyari nda kól äená jon. Äo háná yiäa ta kpaló nje äá ndi mbundó wátá.’ 

32Yasi ká yi Njambiyá lápima káà, yo äaã sóëyate ná mbómbu. Yo gba nyañgwá yasi. 

Mi láàpi yo waka yïù teëye ná njoka Krist äená njóñ äotu äete äe tiká temó ká yená 

äaka. 

33Ma ëete sendi, wuná äembam, mbam háná kwaêëyikwá nyari wená nda yotu ná. 

Sendi, nyari jáêsi njoñó wená. 

Efás 6 

1Wuná äónósiká, wuná woêkunañgwá ná äotu äete äe jama wuná äaka, káto yo kimóte 

nde, äotu äete äe má sañgwate äená äe Nyañgwá Kumande äaka keêl ëete. 

2Wátá mboñga Njambiyá láàpi nde: 'Jásó sóñgwá äená nyóñgwá.' Ká njoka 

mámboñga máte yi Njambiyá támbiëya, kpo sendi yiña yasi dokiëye káte, yókó 

bosate. 

3A kpoma nde: 'Ñgá wá kelá ëete, wá ta äá ná másosa, wá maà joñna sendi kikwá ká 

mánáti maka.’ 

4Ma wuná äesañgwá ná äónó, wuná tïî kel yasi te yi ta kwaëye temó äónó äun na. 

Yasi wátá, wuná ëóêkwá äo ná nje teëya yan mábóná yïù kitá ná äo ná nje nambina 

mátó man. Wuná keêl ëete nda yi Nyañgwá Kumande kwaëyá káà. 

5Wuná äebala, wuná woêkunañgwá ná äotu äete äe ëiyá ná wuná ká mánáti maka 

äaka. Wuná kaêmbi äo ñgwañgwa. Wuná keêl ëete ná temó yun háná yïù teëye nde, 

wuná ká wokuna ná Krist. 

6Wuná tïî kel ndi ëete káto äo ká kóñ yun ká pámó wuná na. Wuná tïî kel ndi ëete, náà 

äomó äá ná másosa ná wuná na. Yasi wátá, wuná keêl ëete yïù teëye nde, wuná äebala 

äe Krist äe kelá yasi te yi Njambiyá kwaëyá káà ná temó yan háná. 

7Ëete, wuná keêl másay nyá äo ná kimó temó nda wuná keàl nyá Nyañgwá Kumande, 

yeti nyá äomó na. 

8Ma wuná duêkwá nde, mumó háná, ko bala ko mó te á ti bala kó, Nyañgwá 

Kumande ta nyá mumó yasi äeñgwá kimó mákele máná. 

9Ma wuná äotu äete äe ëiyá ná äebala äaka, wuná keêl sendi ëete ná äebala äun. Wuná 

tïîki ñgaliya misi suñgwá ná äo, káto wuná ká duwá nde, mó te á ëiyá ná äo, ëiyó 

sendi ná wuná kó, pálá ëyoäó. A yeti ká gwe mbári misi má mumó na. 

10Yïù siëyá nó, wuná äoêñ ëeti ká máäó má Nyañgwá Kumande náè ká nyañgwá 

ñguñguëyá ná. 

11Wuná äïîya májólá má ëyambi háná te yi Njambiyá nyá wuná káà jeliyá, náà wuná 

äá ná ëeti te yi ëiyó ná ñgbiñgim komá Kum äeya mákele ta nje ná mámbólá máná 

káà. 

12Káto ëyambi te yi wusá luã káà, wusá ti loàñ ná gbála äotu äe mámbundó na, yasi 

wátá, wusá loàñ ëyambi te suñgwá ná äeya másisiñ äená äekum äan náè nyañgwá 

äekum äan äe namá mbokó te yi yitil yi ká mánáti maka káà. Wusá loàñ ëyambi te 

suñgwá ná äeya máyasi háná te yi ná nyañgwá ëeti yi ëiyá ká kwey káà. 

13Ma nda yo ëete káà, wuná äïîya májólá má ëyambi háná te yi Njambiyá nyá wuná 

káà jeliyá, náà wuná äá ná ëeti te yi sumó kol komá äeya yesó ta ëyaã káà. Ëete, wuná 

ta káè mbómbu ëiyó ná ñgbiñgim komá wuná ta lañsa kumó njena káà. 

14Wuná ëïîy ná ñgbiñgim. Wuná láêpi ndi gbakasi. Yo äáêki nda kanda te yi mumó 

susule ká jon ná káà. Wuná keêl máyasi háná ná ñgbeñ ká joñgwá ëyun. Yo äáêki nda 

lambó sumba te yi mumó láñá káè nó ëyambi káà. 

15Wuná nyáêki sosu ká pelna Kimó Tom te yi nyá mumó táte káà. Yo nda mánakala 

máte yi mumó láñá kándó nó káà. 

16Ká máyasi háná, wuná tïîki temó ká yi Krist. Yo nda ñguäó te yi wuná äiye yïù ëimó 

ná bulam bulam mákóã má ndolo háná te yi Mó äeya mákele luã ná ëyambi káà. 

17Wuná äïîya joñgwá te yi Njambiyá nya wuná káà. Yo nda guka sumba te yi mumó 

petá ná to káè nó ëyambi káà, äuã sendi málápi máná nda kafa te yi Kimó Sisiñ nyá 

wuná káà. 

18Wuná ñgwáêtañgwá ná Njambiyá máñgimó háná, keló kwaló máñgwáta náè kwaló 

májaäa háná ná ëeti te yi Kimó Sisiñ. Wuná tïî yaki na, wuná káên ndi mbómbu yïù 

ñgwáta ná Njambiyá ëete máñgimó háná kiná kató na. Wuná ñgwáêtañgwá sendi káto 

äotu äe Njambiyá háná, 

19jekó kwaã kwañgó káto mbá, náà Njambiyá nyá mi lápi te yi mi yaêkañgwá lápó 

komá mi kwaëyá tapita káà, náà mi lápina ná sañsañ kiná wóã na yïù teëye ná yasi te 

yi ma äáàki sóëyate ná mbómbu ká kasi Kimó Tom káà. 

20Mi mó äoñna Kimó Tom te káè pelá, ko äákó nde, mi ndana wotunate ná kól sumba 

ká tuã jóäó. Wuná ñgwáêtañgwá ná Njambiyá, náà mi lápi yo ná sañsañ kiná wóã na 

nda yi mi yaêkañgwá keló káà. 

21Mi ká kwaëyá nde, wuná sendi, wuná duêkwá yasi te yi kwañna ká kasi mbá náè 

yasi te yi mi kelá ndana káà. Wuná ta wokó yo háná ká numbu mañ wusu Tisik, sóñ 

temó su. Nyá mó másay má Nyañgwá Kumande. A nya sosu ná háná ká másay máte. 

22Mi jeàki tomó nyá kánjá, na káè lápi tári su nyá wuná, nyá sendi wuná ëeti ká temó. 

23Da Njambiyá náè Kumande Yesus Krist nyáêki äemañ äusu táte náè mákwaëya ká 

temó, keló sendi nde, äo tïîki temó ká yi Da káè nó mbómbu. 

24Njambiyá keêl ñgikwa ná äomó háná äe kwaëyá Nyañgwá Kumande wusu Yesus 

Krist kiná njena äaka. 

Filipi 

Filipi 1 

1Yo mi Pol siná Timóte, wusá äebala äe Krist Yesus. Wusá ká kátó mákana maka 

kánjá äotu äe Njambiyá háná äe ëiyá sañgwate äená äe Krist Yesus ká Filipi äaka. 

Wusá káàti kánjá sendi äetomba äete äe kándá ná äotu äete äaka, kátó kánjá sendi 

äediyakárá. 

2Njambiyá Sañgwá wusu náè Kumande Yesus Krist keêl ñgikwa ná wuná, nyá sendi 

wuná táte. 

3Mi ká nyá Njambiyá wombá wosoko káto yun ká máñgimó háná te yi mi taká wuná 

káà. 

4Máñgimó háná te yi mi ñgwáta ná Njambiyá káto yun háná káà, mi keàl yo ná 

nyañgwá másosa ká temó, 

5káto wuná kamma mi ká say pelna Kimó Tom te yi mi kelá káà kandá ká yesó te yi 

mi kandima ná pelnate nyá wuná kumó ndi ndana. 

6Mi ká kombile duwá nde, Njambiyá mó te á kandima kelna kimó másay ká mátemó 

mun kó ta káè mbómbu siëyá yo kumó ká Yesó Krist Yesus. 

7Yo gba kimóte nde, mi äáêki ná njál kimó mátaká nda yite suñgwá ná wuná háná, 

káto mi ká taká wuná tu ná yesó ká temó mbá, káto wuná háná ná ñgaäiyá ká kimó 

yasi te yi Njambiyá kelma ná mi káà, ko ká ëiyó jóäó nda yi mi ëiyá ndana káte káà, 

ko ká ñgimó te yi mi támá ká mbómbu äotu äe pásina jósi yïù jóse lápi káto Kimó 

Tom yïù teëye nde, yo gbakasi káà. 

8Njambiyá ká duwá nde, mi láàpi gbakasi komá mi lápá nde, mi ká kwaëyá wuná 

háná kumó ká móy temó mbá nda yi Krist Yesus kwaëya ná wusá káà. 

9Yasi te yi mi diyá Njambiyá ká máñgwáta mámbá káà, yo nde, mákwaëya máte yi 

wuná äá nó káà ëóêku ëókó kwaã to te ká duwaã yasi náè ká námbina máyasi kumó 

njena. 

10A keêl ëete, náà wuná äá ná ëeti te yi námbá máyasi yïù tóká kpasa máyasi. Ëete, 

wuná tïù äá ná májósó ho ná mándeya ká mbómbu wená ká Yesó te yi Krist Yesus ta 

äasiëye nje káà na. 

11Yesus Krist ta nyá wuná ëeti te yi keló kwaló mákele háná te yi ná ñgbeñ káè nó 

mbómbu, náà äomó lukse Njambiyá sombile nyá káto te yite. 

12Wuná njóñ, ndana mi ká kwaëyá nde, wuná duêkwá gbate nde, yasi te yi mi 

sañgwama nó káà kpalma keló nde, Kimó Tom nyaênjañgwá káè nó mbómbu. 

13Ëete, ká mbáy jósi ká tuã kumande náè ká mámbáy háná, äomó njaã kombile duwá 

nde, äo nyáàki mi ká jóäó káto Krist. 

14Äiäina temó te yi suló äemañ äusu äaã nó ká yi Nyañgwá Kumande wusu káà njaã 

ëókó ëókó kwaã yi mbómbu, káto äo äáñma nde, mi má ká jóäó. Yo kelma ndana nde, 

äo äáêki ná ëeti te yi pelá málápi má Njambiyá kwaã yi mbómbu kiná wóã na. 

15Yo gbate nde, äaña ká njoka yan peàla kasi Krist, káto äo ná äeya temó suñgwá ná 

mi yïù kusó sendi mátandó ká njoka su. Yasi wátá, äaña keàl yan yo ná kimó temó. 

16Ma äaka äe kelá ná kimó temó äaka keàl ëete, káto äo ná temó te yi mákwaëya, káto 

äo duwaã nde, yo Njambiyá nyá mi másay máte, náà mi kambiëya ná Kimó Tom ká 

mbómbu äomó. 

17Ma äari peàla sendi yan Kimó Tom Krist yïù luã ëyambi ná mi, náà äo kel ndi yasi 

te yi äáñá äo káà. Ká yite, mátaká man yeti ná ñgbeñ na. Äo saàñ nje te yi dokiëye 

yiña mábóná ká to te yiká yi mi sañgwa nó ndana ká jóäó káà. 

18Ma yo ká keló mi ñge? Siya te ndi nde, äo láêpi kasi Krist. Ko äo keêl ná yiña äeya 

mátaká ká móyte, ko äo keêl ná gbakasi, yo ndi pelna kasi Krist te yite yi nyá mi 

másosa. Yo ta nyá ndi gba mi másosa káè nó mbómbu. 

19Mi láàpi ëete, káto mi duwaã nde, máyasi mánóri háná ta kpaló keló nde, mi joêñ, 

káto wuná ká ñgwáta ná Njambiyá káto mbá. Sendi, Sisiñ Yesus Krist ká kamá mi. 

20Ma mi ká kwaëyá ná temó mbá háná, äá sendi ná äiäina temó nde, kiná yaña wátá 

ná wátá ká njoka te yakama keló nde, mi äáêki ná njón na. Yasi wátá, mi góèru nde, 

ko ndana ko kpo ná kpo, mi teêëya gbate ká ndiñgálá joñgwá ëyembá nde, Krist gba 

nyañgwáte. Mi teêëya ëete ko ná nje joñgwá ko ná nje sóñ. 

21Káto ká yembá, joñgwá ëyembá, yo Krist. Sendi, ñgá mi gwe, yite gba kimóte ká 

yembá. 

22Ma ñgá mi káè ndi mbómbu yïù joñna ká mánáti maka, mi yakama káè sendi 

mbómbu yïù keló yiña yasi te yi yakama kamá äásó. Ëete, mi yeti ká duwá se nje te yi 

mi yaêkañgwá tóká káà na. 

23Mi ndana ká njoka máyasi maka yiäa yi ká ëanda mi. Mi ká góró lekwá tikó joñgwá 

te yiká káè ëiyó siná Krist. Mi äáàña nde, yo yite jeká äá kimóte kwaã yiri. 

24Ko ëete, káto yun, mi taàka nde, yasi te yi yakama lañ äá kimóte ká njokate, yo nde, 

mi káên mbómbu yïù pa joñna ká mánáti maka. 

25Ma mi ká kombile duwá gbate gbate nde, mi ta ëiyó kwaã joñna sendi siná wuná 

háná, náà mi kam wuná, náà wuná ëóku ëókó káè nó mbómbu ká tikina temó te yi 

wuná tiká ká yi Kumande Yesus káà, äá sendi ná másosa káte. 

26Ëete, komá mi ta kala nje ká yun káà, yo ta keló nde, wuná äáêki ná kalá te yi äá ná 

másosa káto mbá lañsa yi mbómbu, káto wuàná äe Krist Yesus sañgwate. 

27Ndi nde, wuná joêñnañgwá kimóte ká misi má äomó nda yi Kimó Tom Krist lápá 

nde, äotu äe Njambiyá joêñnañgwá ëete káà. Ëete, ko nde, mi njaêki nje äáñá wuná, 

ko nde, mi tïì nje na, mi woêku ndi nde, wuná ká ëiyó sañgwate ná ñgbik, äá ndi ná 

kiya to yasi te yi keló. Mi woêku sendi nde, wuná ká ëiyó temó wátá, keló másay 

wóndó äiriki, káto tikina temó te yi Kimó Tom lápá káà, náà kasi te nyanja ká 

mámbáy háná. 

28Ko wuná tïî gwaki wóã yaña ká yasi te yi äotu äete äe luã ëyambi suñgwá ná wuná 

kelá ná wuná káà na. Ká wuná sumá kol ëete, yite ká teëye nde, äo ta yambile. Ma ká 

yun, yo teàëya nde, Njambiyá ta joñgwá wuná. 

29A keàl ëete ná wuná káto Krist. Njambiyá kelma ñgikwa ná wuná ëete, yeti ndi nde, 

wuná ká tikó temó ká yi Krist siyá na, yo sendi nde, wuná ká sañgwa ná mábóná káto 

ná. 

30Siná wuná ká ñgbó luã ëyambi te ndana. Yo ndi kiya ëyambi te yi wuná äáñma mi 

ká luã kwey káà. Mi ndi ká káè mbómbu yïù luã ëyambi te ndana nda yi wuná duwaã 

káà. 

Filipi 2 

1Komá wuná ëiyá sañgwate wuàná äe Krist káà, 'ëiyó te yeti ká nyá ka wuná ëeti ká 

temó na? 'Mákwaëya máte te yi nyá kwaëyá ná wuná káà yeti ká wáëye ka mátemó 

mun? 'Wuná ka sañgwate wuàná äe Kimó Sisiñ? 'Wuná ká kwaëya ka tandá yun, gwe 

sendi ñgwátá äásó? 

2Nda yo ëete káà, wuná keêl nde, mi äáêki ná másosa kumó njena. Ëete, wuná äáêki 

ndi ñgiñ wátá, kwaëya sendi tandá yun. Wuná äáêki ndi ná kiya temó wátá, äá ndi 

sendi ná mátaká wátá. 

3Wuná tïî kel yasi ná temó te yi másuñónó na. Wuná tïî sañ nde, äomó luêksa wuná 

na, yite gbálate. Yasi wátá, wuná kpaêl piëyá máyotu mun yïù äuã äásó nde, äo kwaã 

wuná. 

4Mumó tïî sañ ndi mányóñó máte yená ná ñguru wená na. A kpaêl saã nde, äásó äáêki 

sendi ná mányóñó máte yan. 

5Wuná joêñnañgwá tandá yun äeñgwá mátaká máte yi Krist Yesus äaã nó káà. Yo 

nde: 

6Tári ná äaã ndi wátá äená Njambiyá, ma ko ëete, a tïì kwaëyá äuã tári te yite yïù yekó 

ná to ná Njambiyá na. 

7Ma ndi nde, nyá ná ñguru wená kpalma nje wánjile tikó tári te yi nyá äaã nó káà 

kpaló nje äuã tári bala. A njaã äá nda äomó háná, á äomó háná äáñá nde, nyá gba 

mumó. 

8A piëya yotu ná ná ñguru wená wokuna ná Njambiyá kwaã jayá sóñ, ko gba sóñ te yi 

kroa. 

9Yo káto te yite sendi yi Njambiyá äendiëya ná nyá kwaã to te, nyá sendi nyá kpasa 

ëinó te yi kwañma máëinó háná, 

10náà máyasi háná te yi ëiyá ná joñ ká ëyoäó náè ká mánáti náè ká njiõ mánáti kusá 

máäóñ yïù jásó ëinó Yesus, 

11náà mumó háná duwá jayá ká mbómbu äomó nde, Yesus Krist Nyañgwá Kumande. 

Ëete, äo ta lukse Da Njambiyá. 

12Wuná njóñ, wuná sóñ temó mbá, nda yo ëete káà, wuná woêkunañgwá ndana ná 

Njambiyá kwaã to te, jekó kwaã kwañgó ká ñgimó te yi mi yeti se siná wuná káà. 

Wuná ëikima wokuna ná nyá kpo ná kpo. Wuná kelma ëete ká ñgimó te yi mi ëikima 

ëiyó siná wuná káà. Wuná káên mbómbu nyá sosu yun yïù keló máyasi, náà wuná 

joñgwá ná yotu yun ná ñguru wun. Wuná keêl ëete ná kambina Njambiyá náè 

máñgwañgwa ká mbómbu wená. 

13Káto yo Njambiyá ná ñguru wená kelá nde, wuná äáêki ná hál te yi keló yasi te yi 

nyá ná ñguru wená kwaëyá káà. Yo nyá sendi nyá wuná ëeti te yi keló yo. 

14Wuná keêl máyasi háná kiná máñgbóñgila kiná mátandó na. 

15Wuná keêl ëete, ma wuná nje äá ná mándeya, náà wuná äá pupunate kiná mámi nda 

äónó äe Njambiyá äe kiná mónó yaña te yi äo yakama ndeyá na. Wuná ká joñna ká 

njoka äeya äotu äete äe ñgimó te yókó äe kelá yasi kótute äaka. Wuná ká paniyá 

májasi ká njoka äotu äete nda yi äesisóã paná nó ká ëyoäó káà. 

16Wuná keêl ëete yïù äuã Kimó Tom te yi nyá äomó joñgwá káà káè lápó nyá äo, 

simande mi ta äá ná másosa káto yun ká Yesó Krist. Mi ta äá ná másosa yesó te ëete 

yïù duwá nde, sokó te yi mi sáëya náè mábóná máte yi mi sañgwama nó káà tïì gwe 

másáñgá na. 

17Sadaka te yi wuná nyá Njambiyá káà, yo tikina temó te yi wuná tiká ká yená káà. 

Ñgá äá nde, mákiyó mámbá nyaênjañgwá sañgwá ná sadaka te, mi ná másosa. Siná 

wuná háná ká ñgbó sosa káto te. 

18Ëete, wuná sendi, wuná soêsañgwá nda mi. Siná wuná ñgbóêku sosa. 

19Ma mi ná äiäina temó ká yi Kumande Yesus nde, mi ta tomó Timóte ndana kánjá 

wuná. Simande yasi te yi nyá ta yókwá nje yekiëye nyá mi ká kasi yun káà ta nyá 

sendi mi ëeti ká temó. 

20Káto kiná mbaña wátá mumó waka nda nyá á ná kiya mátaká wátá siná nyá, á nyá 

temó ká kasi yun na. 

21Yo nde, mumó háná saàñ ndi nje mákele máte yi äáñá nyá kiná saã yi Yesus Krist 

na. 

22Wuná ná ñguru wun ká duwá nde, Timóte teëya nde, nyá kimó mónó másay. A 

kelma másay má lápina Kimó Tom siná nyá nda yi mónósiká kelá ná másay äená 

sañgwá káà. 

23Yo nyá yi mi taká nde, mi ta tomó nyá nádó kánjá wuná. Mi ta nje tomó nyá, ñgá mi 

si kombile duwá yasi te yi äo ta pásó woñga ká kasi lápi mbá káà. 

24Mi ká kombile duwá sendi nde, Nyañgwá Kumande wusu ta nyá mi ëeti, náà mi ná 

ñguru wombá káè äáñ wuná nádó. 

25Ma mi äáñma nde, yo gba kimóte nde, mi toêm mañ mbá Epafrodit yókiëye kánjá 

wuná. Siná nyá ká ñgbó keló másay. Siná nyá ká ñgbó sendi luã ëyambi te yi mi luã 

ká pelna Kimó Tom káà. Wuná tomma nyá njesá mi yïù nje kamá mi ná máyasi máte 

yi äaná mi káà. 

26Ma temó ná äaã ná äak äak nde, na äáñ wuná háná ná kókó, káto wuná wokuma kasi 

kón ná, á yo njañgwá nyá äuëyate. 

27A äaã gbate ká kónó, äukwá ndi sóñ. Yasi wátá, Njambiyá gwaã ñgwátá wená. Yeti 

ndi nyá nyápó na, a gwaã sendi ñgwátá wombá, kambó yiña ñgambi má nje dokiëya 

sendi ká to te yi mi nó ndana káà. 

28Ëete, mi ká tomó nyá äeká äeká kánjá wuná, náà wuná äá ná másosa te yi äáñá nyá 

ná kókó, náà ñgambi te yi ká temó mbá káà wáy sendi. 

29Ma ëete, wuná äoêñ nyá ná nyañgwá másosa nda mañ wun káto Nyañgwá Kumande 

wusu. Wuná jáêsi njál äomó nda äáte. 

30Wuná äoêñ nyá ná másosa ëete, káto a diyma sañgwa ná sóñ káto másay má Krist. 

A ëyañgwa yotu ná yïù nje kamá mi ká numbu yun, káto wuná tïì äá ná nje te yi kamá 

mi ëete na. 

Filipi 3 

1Wuná njóñ, mi ká lápó siëyá nó nde, ká máyasi háná, wuná soêsañgwá, káto wuná äe 

Nyañgwá Kumande sañgwate. Mi yeti ká kató yïù kala kátó kiya máyasi máte yi mi 

ma káàti ná mbómbu kánjá wuná káà na, káto mi äáñma nde, máyasi máte ta kamá 

wuná, ma wuná má nje sañgwá ná äeya yasi. 

2Wuná ëïîy ná sósó ná äotu äete äe kelá yasi nda äembiye äaka. Wuná ëïîy ná sósó ná 

äo, äo äeya äotu äe másay. Äo páàsinañgwá ndi ká gbála yotu. Wuná ëïîy ná sósó ná 

äo. 

3Yo nde, yo gba wusá äá fañ äotu äete äe pásinama äaka, yeti äo na, káto wusá keàl su 

másay nyá Njambiyá ná nje Kimó Sisiñ ná. Wusá luàksa su yotu, sosa káto Krist 

Yesus. Sendi, wusá yeti ná äiäina temó ká máyasi máte yi wusá ná ñguru wusu 

yakama keló káà na. 

4Yasi wátá, mi maà kwaëyikwá, ma mi nya sendi temó mbá ká máyasi máte. Ñgá 

äaña äomó taká nde, äo yakama nyá temó yan ká máyasi máte, 'suñgwa ná mi? 

5Mi láàpi ëete, káto äo jama mi ya mátu yitan jó yitati, á äo pásá mi. Mi mónó kandó 

Isarayál. Mi mbo Báñjamáã, mónó Äehebere ná ñgbak ñgbak. Mi äeñgwa mámboñga 

má Äeyudán wátá wátá, káto mi äaã ká njóñ Äefarisáã. 

6Mi nya temó mbá háná ká másay. Yo äáñnama ëete komá mi teëya nyañgwá mábóná 

nyá njóñ äotu äete äe tikima temó ká yi Kumande Yesus äaka. Mi ëikima keló máyasi 

háná te yi mámboñga lápá káà. Ëete, mi äaã ná ñgbeñ ká yite. Ká nje te yi äeñgwa 

mámboñga máte, mumó wátá ná wátá tïù äá ná yaña te yi ndeyá mi káte na. 

7Ma ndana, máyasi mánóri háná yi mi ëikima taká nde, yo kpasa máyasi máte yi ta 

kamá mi káà, mi má kpaló äáñá nde, yo háná gbálate, káto siná Krist má sañgwate. 

8Sendi, yeti ndi yite siyá na, mi má äáñá máyasi háná ndana ëete gbálate káto yasi ká 

yi kwañma máyasi háná káà. Yo nde, ndana mi má ká duwá Krist Yesus te Nyañgwá 

Kumande wombá kumó njena. Mi sima liõ máyasi mánóri háná ná mbul káto ná. Mi 

má äáñá máyasi máte háná nda yasi nyáã, náà Krist äá wombá. 

9Mi má äáñá máyasi ëete, náà mi äá sañgwate ná nyá. Mi yeti ná ñgbeñ ká mbómbu 

Njambiyá, káto mi ká keló yasi te yi mámboñga lápá káà na. Yasi wátá, mi ná ñgbeñ 

ká mbómbu wená, káto mi ká tikó temó ká yi Krist. Yo Njambiyá kelá nde, mi njaêki 

nje äá ná ñgbeñ ká mbómbu wená. A keàl ëete ná mumó háná á tiká temó ká yi Krist 

kó. 

10Siya yasi te yi mi górá káà, yo nde, mi duêkwá Krist ká móy nyañgwá ëeti te yi 

kelma nde, a woêmkwá káà. Mi góèru sendi nde, mi äáêki sañgwate siná nyá ká 

mábóná máná, äá sendi nda nyá ká sóñ te yi nyá gwaã káà. 

11Mi góèru sendi ëete, simande ko ñge ko ñge, mi ta womiyá komá äotu äete äe ma 

gwe ta womiyá káà. 

12Mi yeti ká kwaëyá lápó nde, mi sima äuã máyasi máte yi mi laëye káà na, ho nde, 

mi sima keló máyasi háná kumó njena na. Mi ndi ká sáëyá káè nó mbómbu, náà mi 

äiy máyasi máte ná sóp yáy, káto mi sendi, Krist Yesus äiyma mi ná sóp jeliyá. 

13Wuná njóñ, mi ná ñguru wombá yeti ká taká nde, mi sima äiye máyasi máte na. Siya 

mátaká mámbá, yo nde, mi ká leñsa máyasi máte yi sima si kwaã káà yïù sambile ndi 

misi äáñá ná yasi te yi nje mbómbu káà. 

14Mi ká sáëyá, náà mi kum ká njena sokó mbá, náà mi äá ná sol te yi Njambiyá ta nyá 

wusá komá nyá ta jeäa wusá kánjá ká ëyoäó káà. A ta nyá wusá sol te, káto siná äe 

Krist Yesus sañgwate. 

15Ëete, wusá háná äe ma ñgbi ká nje Njambiyá äaka, wusá äáêki ná mátaká máte yite. 

Ma ñgá äá nde, ká yiña mónó yasi wuná ná yiña mátaká dálá, Njambiyá ta äutá ëyanó 

ëyun, náà wuná duwá yo kimóte. 

16Siya te ndi nde, wusá káên mbómbu yïù kándó ká nje te yi wusá sima si tóká kumó 

ndana káà. 

17Wuná njóñ, wuná joêñnañgwá keló máyasi ndi nda mi. Wuná kaêña misi äáñá ndi 

ná äotu äete äe joñna sendi nda yi wuná äáñá ká yotu su káà, 

18káto äuëya äomó ká joñna äenó wokuna kasi kroa Krist nyá äó ká ëitá. Mi ëikima 

lápó yo ná kpik kpik nyá wuná. Mi ká lápó yo sendi ndana nyá wuná ná misiëyá ká 

misi. 

19Siyna te yan, yo nde, äo ta yambile, káto Njambiyá te wan, yo nje móy yan. Äo ká 

lukse yotu yan ká yasi te yi nyá mumó njón káà. Äo nyáàki sosu yan ndi ká máyasi 

má mánáti maka. 

20Ma ká äá wusá, ëya te yusu, yo pálá ëyoäó. Wusá ká laëye nde, Nyañgwá Kumande 

wusu Yesus Krist, mó te á joñgwá wusá kó ta kala wulá mate nje. 

21A ta yeñsa äóru máyotu musu nde, yo äoêñnañgwá ná yotu ná yi ná máluksa káà. A 

ta keló ëete ná nyañgwá ëeti te yi kelá nde, a naêm máyasi háná káà. 

Filipi 4 

1Wuná njóñ, wuná sóñ temó mbá, temó mbá ëeká ná pápápá nde, mi kaêlañgwá äáñá 

wuná. Yo wuná ká nyá mi másosa ká temó, keló sendi nde, äo luêksa másay mámbá. 

Ëete, wuná njóñ, wuná sóñ temó mbá, wuná ëïîy sañgwate ná ñgbiñgim wuàná äe 

Nyañgwá Kumande wusu. 

2Mi ká kombile ñgwáta ná äeëyómbu äusu Evodi äená Siñtis nde, mátaká man äáêki 

ndi wátá káè nó mbómbu nda äemañ, káto äo sañgwate äená äe Nyañgwá Kumande. 

3Ma wá kimó mañmbá, wá yi siná wá ñgbó keló másay kó, mi ká kombile lápó sendi 

nyá wá nde, kama äo, káto yo siná äo luã ëyambi ká pelna Kimó Tom. Kelemañ náè 

äaña äotu äete äe siná äo kelá sendi másay äaka loñma sendi ëyambi te siná äo. 

Njambiyá sima kátó máëinó man ká mákana má joñgwá. 

4Mi ká kombile lápó nyá wuná nde: Wuná soêsañgwá máñgimó háná, káto wuàná äe 

Nyañgwá Kumande sañgwate. Mi ká äasiëye lápó ëete nde: Wuná soêsañgwá. 

5Wuná keêl nde, äomó háná ëuêkwá nde, wuná wáyna äomó. Nyañgwá Kumande ta 

äá ká nje. 

6Wuná tïî gwaki kañ yaña na, yasi wátá, ko ñge ëyaàñ wuná, wuná láêpi máyasi háná 

te yi äaná wuná káà nyá Njambiyá. Wuná dïîya nyá máyasi ná nje máñgwáta náè 

májaäa. Wuná keêl ëete ná nyána wosoko. 

7Ñgá wuná kelá ëete, yite Njambiyá ta keló nde, mátaká mun äáêki ná tá ká máyasi 

háná. Táte yite kwañma yasi háná te yi mumó yakama taká. Táte yi wuná ta äá nó káà 

ta keló nde, mátaká mun náè mátemó mun äáêki ká máäó má Krist Yesus. 

8Wuná njóñ, mi ká lápó siëyá nó nde: Ká máyasi háná, mátaká mun káên ká yasi te yi 

äá gbakasi náè ká yasi te yi äomó yakama jásó. Yo káên ká yasi te yi ná ñgbeñ náè ká 

yasi háná te yi pupunate. Yo káên ká yasi háná te yi äomó yakama tóndó náè ká yasi 

háná te yi äomó yakama jayá. Yo káên sendi ká yasi háná te yi äá kimóte náè ká yasi 

háná te yi äomó yakama lukse. 

9Yasi háná te yi mi teëya wuná náè yiká yi wuná jayma káà, wuná káên mbómbu yïù 

keló ndi ëete. Wuná káên ndi sendi mbómbu yïù keló yasi háná te yi wuná wokuma ká 

numbu mbá náè yiká yi wuná äáñma mi ká keló káà. Káto ñgá wuná kelá ndi ëete, 

Njambiyá te á nyá mumó táte kó ta ëiyó wuàná äo. 

10Ëete, mi äaã ná nyañgwá másosa káto Nyañgwá Kumande, káto wuná ká teëye 

ndana ná kókó nde, wuná ndi ká taká mi káè nó mbómbu. Mi ti láàpi nde, wuná yeti 

ká taká mi na, wuná ká taká gba mi äuëyate. Yasi wátá, wuná tïì nje äá se ná nje te yi 

teëye yo na. 

11Mi ti láàpi ëete, káto máyasi ká äanó mi ndana na, káto mi jekima ká joñgwá 

ëyembá nde, ko mi äáêki ná yasi ho mi kiná yaña, ká yembá, yo yakama. 

12Mi duwaã joñgwá ká móy mábukó, duwá sendi joñgwá ká móy nyáñgwá. Ká 

mámbáy háná náè ká máyasi háná mi jekima ëiyó ná ditó, jeká sendi ëiyó ná nja. Mi 

jekima ëiyó ká móy nyáñgwá náè ká móy jarapa. 

13Mi yakama keló máyasi mánóri háná káto mó te á nyá mi ëeti kó. 

14Ko ëete, wuná kelma kimóte yïù kamá mi ká mábóná máte yi mi sañgwa nó káà. 

15Ma wuná äotu äe Filipi, wuná ná ñguru wun ká kombile duwá sendi nda mi nde, ká 

njoka mánjóñ má äotu äete äe tiká temó ká yi Kumande Yesus äaka kiná wátá ná wátá 

ká njokate kamma mi ná yaña na. Yo ndi wuná äepó yi siná wuná ëikima nyána 

máyasi, äaka ká nyá äásó, äaka ká äuã. Yo kelnama ëete ká ñgimó te yi mi ëuwaã nó 

ká Maseduwan kandá ná pelna Kimó Tom káà. 

16Mi láàpi ëete, káto piñó te yi mi äaã nó ká Tesalonik káà, wuná kánja mi máyasi 

máñga yiäa yïù kamá ná mi ká máyasi máte yi ëikima äanó mi káà. 

17Yeti nde, mi saàñ nde, wuná njeêsikwá mi máyasi na. Yasi te yi mi saã káà, yo nde, 

Njambiyá keêl nde, másay máte yi wuná kelá káà kpaêl wumó äuëya mámbumó nyá 

wuná. 

18Yasi háná te yi wuná njesa mi káà, mi äáñma ká máäó má Epafrodit. A njaã nyá mi 

máyasi máte yi wuná tomsa ná nyá káà. Mi má ká nyáñgwá, mi má ndana ná máyasi 

háná te yi ta kamá mi. Máyasi máte ëeká nda lóbinda te yi ná kimó mátul, yo nda 

sadaka te yi Njambiyá jayá yi nyá sendi nyá másosa. 

19Njambiyá wombá ta nyá wuná máyasi háná te yi äaná wuná káà äeñgwá kpasa 

äuëya máyasi máte yi nyá nó káà. A ta nyá wuná máyasi máte ná nje Krist Yesus. 

20Wusá luêksa Njambiyá te Sañgwá wusu kpo ná kpo, amán. 

21Wuná nyáên mi äomó háná äe wokuna ná Njambiyá, káto äená äe Krist Yesus 

sañgwate. Äenjóñ äusu äe siná äo woñga äaka ká nyánó wuná. 

22Äotu äe Njambiyá äe ëiyá woñga háná äaka ká nyánó sendi wuná, jekó kwaã 

kwañgó äotu äe tuã Sesar. 

23Kumande Yesus Krist keêl ñgikwa ná wuná háná. 

Kolos 

Kolos 1 

1Yo mi Pol, mi yi Njambiyá tókuma nda yi nyá kwaëya nde, mi äáêki mó tomun Krist 

Yesus kó, yo mi siná mañ wusu Timóte  

2kátá mákana maka kánjá wuná äotu äete äe Njambiyá tókuma nde, wuná äáêki äená, 

wuná äe ëiyá ká Kolos äaka. Wusá káàti kánjá wuná äenjóñ äusu äe tiká temó ká yi 

Krist ná temó yun háná mate äaka. Njambiyá Sañgwá wusu keêl ñgikwa ná wuná, nyá 

sendi wuná táte. 

3Wusá ká nyá Njambiyá te Sañgwá náè Nyañgwá Kumande wusu Yesus Krist 

wosoko, ñgwáta máñgimó háná káto yun, 

4káto wusá wokuma kasi tikina temó te yi wuná tiká ká yi Krist Yesus náè mákwaëya 

máte yi wuná nó suñgwá ná äotu äe Njambiyá háná káà. 

5Wuná keàl ëete, káto wuná ná äiäina temó ká máyasi máte yi Njambiyá siyma 

kombile tiká wuná ká ëyoäó káà. Wuná duàkwá máyasi máte kandá ká ñgimó te yi 

wuná wokuma ná Kimó Tom te yi lápá gbakasi káà. 

6Kimó Tom te kumma pá yun. Yo kaã kándó mbómbu nyanja yaka ná mánáti maka 

háná, punjá kimó mákele ká joñgwá äomó. Yo ká kelna sendi ëete ká yun kandá ká 

yesó te yi wuná wokuma duwá gbate nde, Njambiyá ná ñgikwa káà. 

7Wuná woàku Kimó Tom te ká numbu mó njóñ wusu Epafras, sóñ temó su. Yo siná 

äo kelá másay. Temó su ká yotu ná. A kelma másay ká njoka yun ká numbu su, nyá 

temó ná háná ká másay má Krist. 

8Á nyá nje yekiëye nyá wusá nda yi Kimó Sisiñ nya wuná temó mákwaëya káà. 

9Ëete, kandá yesó te yi wusá ma woàku ná máyasi máte yi äo lápá ká kasi yun, wusá 

ká ñgwáta ná Njambiyá máñgimó háná káto yun, diyá nyá nde, wuná äáêki tondunate 

ná duwaã yasi te yi nyá kwaëyá káà ná nje nyána yun ëyanó háná, äuã duwaã yasi te 

yi Kimó Sisiñ nyá mumó káà. 

10A nyáêki wuná yo, náà wuná joñna nda yi äotu äete äe äeñgwá Nyañgwá Kumande 

yaêkañgwá joñna keló máyasi háná nda yi nyá górá. Ëete, wuná ta keló kimó mákele 

ká máyasi háná te yi wuná kelá. Sendi, duwaã Njambiyá te yi wuná duwá káà ta ëókó 

ëókó káè nó mbómbu. 

11Wusá ká ñgwáta sendi ná Njambiyá nde, wuná äáêki jelnate ná ñgbiñgim ná nje 

ñguñguëyá te yi teëye máluksa máná káà, náà wuná disima máyasi háná káè nó 

mbómbu. 

12Wuná nyáêki sañgwá Njambiyá wosoko ná másosa, káto a nya wuná ëeti te yi äá ná 

ñgaäiyá ká kimó máyasi máte yi nyá sima kombile tiká äotu äená ká mbáy te yi májasi 

paná káà. 

13A joñgwa wusá soñá ká máäó má ëetina máyasi máte yi kelá másay ná nje te yi yitil 

kpaló kánjá wusá ká Kandó te yi Mónó wená, sóñ temó ná. 

14Yo Mónó wená te kolá wusá tikó wusá ná ñgwátá ká máäeyó musu. 

15Njambiyá te yi mumó yeti ná ëeti te yi äáñá kó, tári ná ká äáñna ká yotu Mónó 

wená. Nyá tomba móy ká máyasi háná te yi Njambiyá kusuma, 

16káto Njambiyá kwañma ná nyá yïù kusó ná máyasi háná, kandá ká máyasi máte yi 

ëiyá ká kwey kumó ká yiká yi ëiyá ká mánáti, yiká yi mumó äáñá náè yiká yi nyá ti 

äáàña káà. Njambiyá kwañma ná nyá yïù kusó ná máyasi máte yi ná nyañgwá ëeti yi 

ëiyá ká kwey, ko äejaki ko äekum äejaki ko nyañgwá äekum äan. Ká máyasi mánóri 

háná Njambiyá kwañma ná Mónó yïù kusó ná yo, na ëiy ná máyasi máte. 

17A äaã gba káte piñó te yi máyasi háná te yi ëiyá ká to mbokó tïì pa kusuna na. Yo 

gba nyá kelá nde, yasi háná ëïîy ndi ká mbáy te wená. 

18Ká njóñ äotu äete äe tiká temó ká yená, yo nyá äá to te nda yi to ëiyá ná yotu káà. 

Yo nyá äutá nje jónja joñgwá te yi Njambiyá nyá mumó káà. Yo nyá bosa mó te á 

womiya ká njoka äemuñ, na nam máyasi háná nda tomba móy. 

19Yo nde, Njambiyá äáñma kimóte yïù ëiyó ká nyá ná ëeti náè máluksa máná háná. 

20A äáñma sendi kimóte yïù kwaã ná nyá yïù keló nde, máyasi háná yóêkwá nje ká 

yená, Njambiyá. Yo nde, a nya táte ká mbokó ná nje mákiyó má Mónó wená yi 

punduma ká kroa káà. Ëete, a kelma nde, máyasi háná yóêkwá ná tá nje ká yená, ko 

yiká yi ëiyá ká mánáti ko yiká yi ëiyá ká kwey. 

21Ká äá wuná, wuná tïì äá yun sañgwate ná mbómbu wuàná äe Njambiyá na. Wuná 

äaã äependó äená, káto äeya mátaká máte yi wuná äaã nó náè äeya mákele máte yi 

wuná ëikima keló káà. 

22Ma ndana, Njambiyá ma jañgwá njoka ná wuàná äo ná nje sóñ te yi Mónó wená 

gwaã ká pay te yi mámbundó káà. A kelma ëete, náà wuná tám lalá ká mbómbu wená 

ná mátemó pupunate kiná mándeya na kiná mónó yaña te yi äo yakama lápó äeyate ná 

wuná káte na. 

23A ta keló nde, wuná táêma ëete ká mbómbu wená, ñgá wuná káè ndi mbómbu tikó 

temó ká yi Kumande Yesus, ëiyó jelnate ná ñgbiñgim, äá ná äiäina temó káè nó 

mbómbu ká máyasi máte yi Kimó Tom lápá nyá wuná káà. Kimó Tom te, äo pelma 

yo nyá mumó háná ká to mánáti. Ká äá mi Pol, Njambiyá tókuma mbá mi nde, mi 

äáêki sendi mó lápina Kimó Tom te. 

24Mi ndana ná másosa ká mábóná máte yi mi sañgwa nó káto yun káà. Káto ná nje te 

yite ká yotu mbá mi ká tonjá äukwá mábóná má Krist káto yotu ná. Yotu Krist te, yo 

njóñ äotu äete äe tiká temó ká yená. Mi saàñgwañgwá sendi ná mábóná ëete yïù tonjá 

ná másay máná. 

25Njambiyá tókuma mi nde, mi äáêki mó másay wená ká njoka njóñ äotu äete. A nya 

mi másay máte káto yun yïù lápó ná málápi máná háná nyá äomó. 

26Yo nde, njombu yaña kandá ná äetomba äe mbómbu málápi máná äaã sóëyate ná 

gból ná äomó. Ma ndana a punja yo nyá äomó äená. 

27Njambiyá kwaëya teëye nyá äomó äená nde, yasi te yi nyá si kombile káà gba 

kimóte äuëyate ká yi mákandó má äotu äete äe yeti ká duwá nyá äaka. Yasi te yi ma 

äáàki sóëyate ná mbómbu káà, yo nde, Krist ká yotu yun. Yo teàëya nde, wuná ná 

äiäina temó nde, wuàná äe Krist ta ëiyó ká mbáy máluksa máná. 

28Yo Krist te yi wusá lápá kasi ná kitá mumó háná teëye äo máyasi ná ëyanó. Wusá 

keàl ëete, náà mumó háná äá nda goto mumó ká ëiyó te yi nyá ëiyá sañgwate äená 

Krist káà, náà wusá nje kañá nyá nyá Njambiyá. 

29Yo káto te yite yi mi kelá másay luã ëyambi ná sosu mbá háná, náà mi káè kándó 

mbómbu ná ëeti te yi Krist yi kelá másay ná ñguñguëyá ká yotu mbá káà. 

Kolos 2 

1Yasi te yi mi kwaëyá káà, yo nde, wuná ëuêkwá gbate nde, mi ká luã nyañgwá 

ëyambi káto yun, káto äotu äete äe tiká temó ká yi Kumande Yesus ká Lawodise náè 

äaka háná äe tïì pa äáñá mbómbu mbá wátá yesó äaka. 

2Mi loàñ ëyambi ëete yïù saã nde, mátemó mun äoêñ ëeti, náà wuná kwaëya, äá 

sañgwate, äá sendi tondunate ná duwaã yasi yïù duwá ná yasi te yi Njambiyá ma 

sóèëyukwá ná mbómbu káà. Yasi te, yo Krist. 

3Kpasa ëyanó náè kpasa duwaã yasi háná te yi wulá ká yi Njambiyá káà, yo ká máäó 

má Krist. 

4Yiká yi mi lápá nyá wuná káà, mi láàpi, ma wátá mumó má nje seäile wuná ná yiña 

sónna málápi má jaã. 

5Wuná duêkwá nde: Ko nde, mi lóndunate ná wuná, ma ká ëyanó ëyembá siná wuná 

sañgwate. Mi ná másosa, káto mi duwaã nde, wuná ká joñna ná ñgbeñ tikó temó ná 

ñgbik ká yi Krist. 

6Ëete, nda yi wuná ma jayá nde, Krist Yesus nyá Nyañgwá Kumande wun, wuná káên 

mbómbu äeñgwá nyá. 

7Wuná loêku mágata sumó joñgwá ëyun ká yená, tikó sendi temó ná ñgbik ká yená 

nda yi äo teëya wuná káà. Wuná nyáêki Njambiyá wosoko ná temó yun háná. 

8Wuná ëïîy ná sósó, ma mumó má nje lápó lápi jaã te yi wulá ká ëyanó ëyená káà 

seäile ná wuná. Lápi náè ëyanó te yite ti wuàla ká yi Krist na. Yo wuàla ká mákele má 

äomó ná ñguru wan, wulá sendi ká máyasi máte yi äotu äe mánáti maka teëye káà. 

9Wusá láàpi nde, wuná keêl ëete, káto yo ndi ká yotu Krist yi máyasi háná te yi äáñna 

ká yi Njambiyá äáñna sendi ká yená ká máyasi háná. 

10Ëete, Njambiyá ma tonjá wuná ná máyasi háná, káto wuàná äe Krist má sañgwate. 

Yo nyá Krist namá äekum äejaki háná náè nyañgwá äekum äan. 

11Wuàná äe Yesus má sañgwate. Ëete, Njambiyá kwátima yiña yó ká yotu yun nda yi 

Äeyudán pásá ná yotu äembam káà. Ma ká yun, yeti äomó kwátá wuná yó te na, yasi 

wátá, yo Krist. To yó te nde: Krist ma soñá äeya joñgwá máwoäó te yi wusá äaã nó 

mbómbu káà. 

12Yo nde, tópuna te yi äo tópuma ná wuná ká móróku káà ká teëye nde, äo pumbuma 

wuná wuàná äe Krist, á wuàná äe Krist nje womiyá sendi. Wuàná äe Krist woàmkwá 

yite ná nje tikina temó te yi wuná tiká ká yi Njambiyá nde, a womiya nyá soñá ká 

njoka äemuñ ná ñguñguëyá ná káà. 

13Wuná äaã mbómbu muñte ká misi má Njambiyá káto májósó mun. Sendi, wuná tïì 

pásina nda yi äaã nde, äembam yaêkañgwá keló káà na. Ma ndana, Njambiyá ma nyá 

wuná jónja joñgwá wuàná äe Krist tikó wusá ná ñgwátá ká májósó musu háná. 

14Njambiyá äoñma mákana máte yi teëye äeya mákele musu yi ëiyma ká to su nda 

pilo káà si nyukute. A soñma yo ká to su äuã ñgba ká kroa. 

15Komáte, a soñma ëeti te yi másisiñ náè yi äekum äan äaã nó káà, wuñgwá äo ká 

misi má äomó, kpatile äo, ñganá kwaã nó ká njoka äotu äete äe ñganá ëyambi äaka, 

káto Mónó wená lañsama äo ká kroa. 

16Ëete, ko mumó wátá ná wátá tïî lápinañgwá ná wuná ká kasi yasi te yi wuná ëye náè 

yi wuná hóäiye káà na. Sendi, mumó tïî njañgwá wuná, káto wuná yeti ká äeñgwá 

yiña mátu má jesó nda jesó te yi äo kelá ká jónja ñgwándá, ho wáëya ká máyesó nda 

yesó Saba na. 

17Máyasi mánóri háná äaã ká teëye gbála yekambiyá yiña yasi te yi ta nje káà. Ma 

ñgbak ñgbak yasi te, yo Krist ná ñguru wená. 

18Wuná tïî jaya nde, wátá mumó kwaêñ ná nje yiña yasi te yi nyá ná ñguru wená äáñá 

kimóte nda piëya yotu náè kanna äejaki yïù kópiëye ná wuná yasi te yi äaã nde, wuná 

äáêki nó ká siyna másay mun káà na. Njál äomó nda äáte ëïùy ndi lápina máyasi máte 

yi äo äáñá yi pundá ká to yan nda nyánó káà. Äo káà äendiëye yotu ná gbálate ká 

máyasi máte yi wulá ká ëyanó ëyan káà. 

19Äotu äete yeti sañgwate äená äe Krist te á ëiyá to kó na. Krist ëiyá ná njóñ äotu äete 

äe tiká temó ká yená äaka nda yi to ëiyá ná ndiñgálá yotu káà. Yo nyá Krist kelá nde, 

ndiñgálá njóñ äotu äete äe tiká temó ká yená äaka äáêki sañgwate nda yi másisó äá 

sañgwate ná mádoku má yotu háná káà. Yo nyá Krist kelá nde, ndiñgálá njóñ äotu 

äete äoêñ ëeti ëókó ëókó káè nó mbómbu äeñgwá kwaëya te yi Njambiyá. 

20Ma wuàná äe Krist gwaã gbate yïù ëuwá ká sáká sáká máyasi máte yi äotu äe 

mánáti maka teëye káà. Ëete, káto ñge yi wuná nje joñna sendi nda wuná 

woàkunañgwá ná äotu äe mánáti maka káà? Káto ñge yi wuná nje jayá nde, äo äeêndi 

to yun lápó nyá wuná nde: 

21'Wá tïî äoñ yiká!' 'Wá tïî äoäa yiri!' 'Wá tïî kpoka yiká!' káà? Wuná jaàya yite káto 

ñge? 

22Mátumbu náè teëya máyasi máte yite wuàla ndi ká yi äomó. Máyasi máte yi äo lápá 

nó káà, yo máyasi máte yi ta äeyó yambile, ñgá mumó si ëye ho äiyna nó. 

23Gbate, mámboñga máte ká äáñna ká misi nda kpasa yasi, káto yo láàpi nde, mumó 

kaên Njambiyá nda yi nyá kwaëyá, a pïîëyikwá yotu, a teêëya yotu ná mábóná. Ko 

äákó ëete, kelna máyasi máte yinóri tïù kamá mónó yaña ná mbát na, yo toànjukwá 

ndi gbála máwoäó máte yi mámbundó. 

Kolos 3 

1Nda wuàná äe Krist womiya káà, wuná saêñ máyasi máte yi kwey ká mbáy komá 

Krist ëiyá mátiëyá ká mbam äó Njambiyá káà. 

2Wuná nyáêki temó yun ká máyasi má kwey, yeti ká máyasi má mánáti maka na. 

3Káto wuná sima gwe, ma Njambiyá sóëya joñgwá ëyun wuàná äe Krist ká máäó 

máná. 

4Komá Krist te joñgwá wun ta punjá yotu káà, wuná ta punjá sendi yotu wuàná äe 

Krist ká móy máluksa. 

5Ëete, wuná soêña yotu ká äeya mákele má mánáti maka äáñá yo nda muñ máyasi. 

Máyasi máte, yo kelna máwanja, yo kelna mákele má mámi náè ñgóró náè äeya 

máwoäó náè nyána temó ká máyasi. Wuná duêkwá nde, nyána temó ká máyasi, yo 

nda kanna yiña máyasi tikó Njambiyá. 

6Yo káto kelna kwaló mákele máte yinóri yi Njambiyá punjá ñgambi ná suñgwá ná 

äotu äete äe kelá ëa mátó ná nyá äaka. 

7Wuná ëikima keló mbómbu sendi ëete ká ñgimó te yi wuná ëikima joñna ná pitik ká 

móy äeya mákele máte káà. 

8Ma ndana, wuná tïîki máyasi máte háná: Ñgambi, joñjoñ temó, äeya yasi, tikó sendi 

mándoy. Lápi janji tïî pundu ká numbu yun na. 

9Mumó tïî kel jaã nyá jakósó na, káto wuná ma tikó njombu joñgwá náè äeya mákele 

máte yi wuná äaã nó mbómbu káà. 

10Ma ndana, wuná má ná jónja joñgwá yi ká sánjó káè nó mbómbu, náà yo äoñna ná 

yi mó te á kusuma yo kó, náà wuná duwá nyá kimó duwaãte kumó njena. 

11Ëete, kiná se nde, äaka yeti Äeyudán ho äaka Äeyudán na. Kiná yiña se nde, 

äembam te äaka sima pásina, ho nde, äaka tïì pa pásina na. Kiná se nde, äaka yeti ká 

duwá joñgwá, ho nde, äaka ká joñna nda äenyamó na. Kiná se nde, äaka äebala, ho 

nde, äaka yeti äebala na. Siya mumó te yi äomó yaêkañgwá duwá, yo ndi Krist. Krist 

ká yi äomó háná. 

12Njambiyá tókuma wuná, náà wuná äá äomó äená, sóñ temó ná. Ëete, wuná äáêki 

äotu äe gwe ñgwátá äásó, äá äotu äe ñgikwa, äá sendi äotu äe piëyá yotu. Wuná äáêki 

äotu äete äe joñna ná tá, äá ná gbisa. 

13Äaka gbïîsi äásó. Ñgá wátá mumó ká njoka yun äáñá nde, mañ kelma yiña äeya yasi 

suñgwá ná nyá, na tïîki nyá ná ñgwátá. Yókó tïîki jakósó ná ñgwátá nda yi Krist 

tikima wuná ná ñgwátá káà. Wuná sendi, wuná keêl ëete. 

14Ká máyasi mánóri háná, yasi te yi kwaã mbómbu, yo nde, wuná kwaêëyañgwá ná 

temó yun háná, káto yo mákwaëya kelá nde, äomó äáêki sañgwate, äá temó wátá ká 

máyasi háná. 

15Táte yi wulá ká yi Krist káà naêm mátemó mun, káto Njambiyá jeäama wuná háná 

nda mumó wátá, náà wuná äá ná táte. Ma, wuná nyáêki Njambiyá wosoko. 

16Málápi má Krist äáêki tondunate ká mátemó mun. Äaka teêëya äásó yasi náè wuná 

kïîtinañgwá ná kpasa ëyanó. Wuná jeêmbinañgwá, nyá Njambiyá wosoko ná temó 

yun háná. Wuná jeêmbi májembi yïù ñgwáta ná Njambiyá, jembó sendi májembi máte 

yi Kimó Sisiñ ta nyá wuná ëeti te yi jembó káà. 

17Ká máyasi háná te yi wuná kelá, ko ká ndapi ko ká mákele, wuná keêl máyasi háná 

ná ëinó Nyañgwá Kumande Yesus, kwaã ná nyá yïù nyá ná Njambiyá wosoko. 

18Wuná äomari, nyari háná táêkwá to wokuna ná njoñó te wená. Wuná keêl ëete nda 

äoma äete äe wokuna ná Nyañgwá Kumande yaêkañgwá keló káà. 

19Ma wuná äembam, mumó háná kwaêëyikwá nyari wená. Mbam tïî ëiy ná nyapipi 

suñgwá ná nyari wená na. 

20Wuná äónósiká, wuná woêkunañgwá ná äotu äete äe jama wuná äaka ká máyasi 

háná, káto yo kimóte ëete ká mbómbu Nyañgwá Kumande. 

21Ma wuná äesañgwá ná äónó, wuná tïî kel yasi te yi ta kwaëye temó äónó äun na, 

kambó yotu yan má nje tákó. 

22Wuná äebala, wuná woêkunañgwá ná äotu äete äe ëiyá ná wuná ká mánáti maka ká 

máyasi háná. Wuná tïî kel yasi, káto äo ká kóñ yun ká pámó wuná, náà äo äá ná 

másosa na. Yo nde, wuná keêl másay ná temó yun háná, káto wuná ká kambó 

Nyañgwá Kumande. 

23Ká máyasi háná te yi wuná kelá, wuná keêl yo ná kimó temó. Yo nde, wuná keêl 

nda wuná keêl nyá Nyañgwá Kumande, yeti nyá äomó na. 

24Wuná duêkwá nde, yo gba Nyañgwá Kumande ta gbo nduku másay mun. Wuná ta 

äá ná máyasi máte yi nyá ma kombile, na nyá äotu äená káà. Yo Krist te Nyañgwá 

Kumande yi wuná kelá másay nyá nyá. 

25Pá äaka äe kelá kótu mákele, mumó háná ta äá ná sol äeñgwá kótu mákele máte yi 

nyá kelma káà, káto Njambiyá yeti ká gwe mbári misi má mumó na. 

Kolos 4 

1Ma wuná äotu äete äe ëiyá ná äebala äaka, wuná keêl yasi ná ñgbeñ, joñna kimóte 

wuàná äebala äun. Wuná duêkwá nde, wuná sendi ná mó te á ëiyá ná wuná kó ká 

kwey. 

2Wuná káên ndi mbómbu yïù ñgwáta ná Njambiyá máñgimó háná. Ná tïî yaki na. 

Wuná ñgwáêtañgwá ëete yïù nyá ná Njambiyá wosoko. 

3Wuná ñgwáêtañgwá sendi ná Njambiyá káto su, na äuti nje lápina Kimó Tom ná nyá 

wusá, náà mi lápi yasi te yi ma äáàki sóëyate ná mbómbu ká kasi Krist káà nyá äomó. 

Yo yite kelá nde, mi äáêki ndana wotunate ná mákol má sumba ká jóäó. 

4Wuná ñgwáêtañgwá ná Njambiyá, náà mi námbi yasi te yi ma äáàki mbómbu sóëyate 

ká kasi Krist káà ná sañsañ nyá äomó äeñgwá yasi te yi mi yaêkañgwá lápó káà. 

5Wuná joêñnañgwá ná ëyanó wuàná äotu äete äe tïì pa tikó temó ká yi Krist äaka. 

Ñgimó háná te yi ëyaã nde, wuná keêl másay, wuná keêl. 

6Málápi máte yi wuná lápá nyá äomó káà äáêki wáynate máñgimó háná. Yo äáêki 

sendi kimóte nda som kwa, náà wuná duwá nda yi wuná yakama yeñsa ná yasi kimóte 

nyá mumó háná. 

7Ndana ká yembá, wuná ta wokó kasi mbá ká máyasi háná ká numbu kimó mañ wusu 

Tisik. Nyá mó njóñ wombá ká másay má Nyañgwá Kumande. A nya sosu ná háná ká 

másay máte. 

8Mi jeàki tomó nyá kánjá, na káè lápi tári su nyá wuná, nyá sendi wuná ëeti ká temó. 

9Mi ká tomó nyá äená mañ wusu Onesim, sóñ temó su, mó ëya ëyun. A ká äeñgwá 

Kumande Yesus ná temó ná háná. Äo ta lápó máyasi háná te yi kwañna woñga káà 

nyá wuná. 

10Aristark te yi siná nyá ká jóäó kó ká nyánó wuná. Mark te mónó mañ ná sañgwá ná 

Barnabas ká nyánó sendi wuná. Wuná ma wokó yasi te yi wuná yaêkañgwá keló ká 

kasi ná káà. Ñgá nyá ëyaã wári ká yun, wuná äoêñ nyá kimóte. 

11Yesus te yi äo jeäa nde Yustus kó ká nyánó wuná sendi. Ká njoka Äeyudán háná äe 

yeñsama temó jayá Nyañgwá Kumande äaka ndi äembam äaka äetati nya äó ká kelna 

másay siná äo yïù ëalá ná äomó nyinje ká Kandó Njambiyá. Äo nya sendi mi ëeti ká 

yotu äuëyate. 

12Mó ëya ëyun Epafras te mó másay má Yesus Krist ká nyánó sendi wuná. A ká luã 

ëyambi máñgimó háná káto yun ná nje máñgwáta ná Njambiyá, náà wuná tiki temó ná 

ñgbik, äá jelnate nda goto äomó yïù keló másay háná te yi Njambiyá kwaëyá nde, 

wuná keêl káà. 

13Ká yasi te yi mi äáñma duwá ká kasi Epafras, mi ká lápó gbate nde, a ká keló másay 

sañgwa ná mábóná káto yun, káto äotu äe Lawodise náè äotu äe Yerapolis. 

14Mañ wusu Lukas te dókita, sóñ temó su ká nyánó wuná äená Demas. 

15Wuná nyáên äenjóñ äusu äe ëiyá ká Lawodise äaka, nyánó sendi Nimfa náè njóñ 

äotu äete äe tiká temó ká yi Yesus Krist äe wesiëya ká tuã ëyená äaka. 

16Komá wuná ta si tóló mákana maka ká mbómbu äomó háná káà, náè wuná 

kwaêñëya yo kánjá sendi njóñ äotu äete äe tiká temó ká yi Kumande Yesus Krist ká 

Lawodise äaka. Ká kóñte, náè wuná tóêl sendi mákana máte yi ta wulá Lawodise nje 

káà. 

17Náè wuná láêpi nyá Arisip nde, a keêl tiñ te yi tonjá másay máte yi Nyañgwá 

Kumande nya nyá káà. 

18Yïù nyánó ná wuná, yo gba mi Pol kátá yite ná gba äó mbá. Wuná tïî leñsañgwá 

nde, mi wotunate ká jóäó na. Njambiyá keêl ñgikwa ná wuná. 

1 Tesalonik 

1 Tesalonik 1 

1Yo mi Pol náè Silváã náè Timóte, yo wusá kátá mákana maka kánjá wuná njóñ äotu 

äete äe ma tikó temó ká yi Yesus Krist ká Tesalonik äaka. Wusá káàti kánjá wuná 

njóñ äotu äete äe wokuna ná Sañgwá Njambiyá, wokuna ná Kumande Yesus Krist 

äaka. Äo keêl ñgikwa ná wuná, nyá sendi wuná táte. 

2Wusá ká nyá Njambiyá wosoko máñgimó háná káto yun, taká sendi wuná háná ká 

móy máñgwáta musu. 

3Wusá ká ëiki lápó máñgimó háná ká mbómbu Sañgwá Njambiyá wusu nda yi wuná 

kelá ná másay, káto wuná ma tikó temó ká yi Yesus, lápó sendi nda yi wuná gwe ná 

másay, káto wuná ná temó te yi mákwaëya. Wusá ká ëiki lápó sendi nda yi wuná káè 

mbómbu äá ná äiäina temó háná ká yi Nyañgwá Kumande wusu Yesus Krist káà. 

4Wuná njóñ, wusá duwaã nde, Njambiyá ká kwaëyá wuná. A tókuma wuná nde, náà 

wuná äá äomó äená. 

5Wusá duwaã ëete, káto lápina Kimó Tom te yi wusá lápima nyá wuná káà, wusá tïì 

lápá ndi yo lápó ná numbu na, wusá lápima yo ná ëeti te yi Njambiyá náè yi Kimó 

Sisiñ, teëye sendi gbate nde, málápi máte gbakasi. Wuná äáñma nda yi wusá joñnama 

nó ká njoka yun káà. Wusá joñnama ëete yïù kamá ná wuná. 

6Wuná äeñgwa joñgwá ëyusu, äeñgwá sendi joñgwá Nyañgwá Kumande. Yo nde, 

wuná sañgwama ná mábóná äuëyate, ma ko äákó ëete, wuná jayma Kimó Tom ká kasi 

Yesus ná másosa te yi Kimó Sisiñ nyá ká temó káà. 

7Ëete, wuná teëya nyá äomó háná äe ma tikó temó ká yi Yesus ká Maseduwan náè ká 

Akay nde, äo keêl nda wuná. 

8Yo nde, málápi má Nyañgwá Kumande yi wulma pá yun nyanja káè nó káà tïì támá 

ndi ká Maseduwan náè ká Akay na. Yasi wátá, ká mámbáy háná äomó ká lápó nda yi 

wuná tiká ná temó ká yi Njambiyá káà. Ëete, yiña yaña te yi wusá yakama lápó sendi 

káte yeti na. 

9Káto äotu äete ná ñguru wan ká yekiëye nda yi wuná äoñma ná wusá kimóte káà. Äo 

ká yekiëye nda yi wuná tumma kóñ ná äenjambiyá äete äe wuná ëikima kanó äaka yïù 

äeñgwá ndi kpasa Njambiyá, yókó á ná joñ, yókó á káte gbate, náà wuná kel másay 

nyá nyá. 

10Wuná tumma sendi kóñ ná äenjambiyá te äete yïù laëye nde, Mónó wená Yesus yi 

nyá womiya soñá ká njoka äemuñ kó njaêki wulá kwey. Yo Yesus te ká joñgwá wusá 

ndana, joñgwá sendi wusá ká ñgimó te yi Njambiyá ta teëye ñgambi ná káà. 

1 Tesalonik 2 

1Wuná njóñ, wuná ná ñguru wun ká kombile duwá nde, yo tïì äá gbálate yi wusá kaã 

äáñá wuná káà na. 

2Wuná duwaã sendi nde, wusá kandima sañgwa ná mábóná, sañgwa sendi ná wuñgwa 

ká Filipi. Yasi wátá, Njambiyá nya wusá ëeti ká temó yïù lápó ná Kimó Tom ná nyá 

wuná, ko äákó nde, wusá sañgwama ná ëyambi ká ëya ëyun. 

3Ká máñgitá máte yi wusá nyá äomó káà, máseäila náè kótu mátaká náè likisi yeti ká 

móyte na. 

4Yasi wátá, Njambiyá kandima äoäá wusá, duwá mátaká musu, á nyá jayá wusá nje 

kañá Kimó Tom ná nyá wusá, náà wusá káè lápi. Ëete, wusá ti láàpinañgwá 

lápinañgwá, náà äomó jay wusá na, yasi wátá, wusá láàpi yasi te yi Njambiyá ta jayá 

wusá, káto yo nyá äoäá temó mumó, duwá mátaká máná. 

5Wuná ká kombile duwá nde, ko wusá tïì lápina ná mbát ná mámbómbila ká móyte 

na. Njambiyá ká duwá sendi nde, ko wusá tïì lápina ná mbát ná mátaká máte yi äuã ná 

yiña yasi ká máäó mun na. 

6Wusá tïì saã nde, mumó luksa wusá na, ko wuná ko äaña äomó na. 

7Wusá äaã ná ëeti te yi diyá máyasi háná ká máäó mun, káto wusá äotu äe tomun äe 

Krist. Yasi wátá, wusá joñnama ná tá ká njoka yun, nda yi nyañgwá ná mónó gukule 

ná äónó äená káà. 

8Mákwaëya máte yi wusá äaã nó ká temó suñgwá ná wuná káà kelma nde, wusá 

kwaêëyikwá wuná kwaã to te. Ëete, yeti ndi lápina Kimó Tom Njambiyá nyápó yi äaã 

nde, wusá láêpi nyá wuná na, wusá äaã sendi nádó te yi nyá joñgwá ëyusu káto yun. 

9Wuná njóñ, wuná ká duwá gbate nda yi wusá kelma ná másay wóndó äiriki sañgwa 

ná katina yotu káà. Wusá kelma másay ëete tu ná yesó, kambó wátá mumó ká njoka 

yun má nje gwe másay káto su. Wusá kelma ëete pelá ná Kimó Tom Njambiyá nyá 

wuná. 

10Wuná ná ñguru wun ká duwá ëete. Njambiyá sendi ká duwá nde, wusá joñnama 

pupunate ká misi máná, joñna ná ñgbeñ ká njoka yun kiná keló yiña yasi te yi wusá 

yakama äá ná mándeya káte na. 

11Wuná duwaã sendi nde, wusá joñnama siná äomó háná ká njoka yun nda yi sañgwá 

ná mónó joñna nó äená äónó káà. 

12Wusá kitima wuná nyá wuná ëeti ká temó. Á wusá kombile lápó sendi nyá wuná 

nde, wuná joêñnañgwá nda yi Njambiyá kwaëyá káà. Yo Njambiyá te ná ñguru wená 

ká jeäa wuná, náà wuná nyiñ ká Kandó ëyená, äá sendi ná máluksa máná. 

13Ëete, wusá ká káè mbómbu yïù nyá sendi Njambiyá wosoko mátu háná, káto ká 

wusá ma lápó málápi máná nyá wuná káà, á wuná woká yo, jayá sendi nde, yo gbate 

málápi má Njambiyá, yeti málápi má mumó na. Wuná wokuma jayá nde, yo gba ëete, 

yo málápi má Njambiyá yi ká keló másay ká mátemó mun, wuná äe tiká temó ká yi 

Yesus äaka. 

14Wuná njóñ, wuná sañgwama ná kiya máyasi máte yi mánjóñ má äotu äe Njambiyá, 

äotu äete äe ma tikó temó ká yi Krist Yesus sañgwama nó ká Yuda káà. Äemañ äun 

teëya wuná mábóná nda yi Äeyudán teëya sendi ná äan káà. 

15Yo äo, Äeyudán wo Nyañgwá Kumande Yesus. Yo äo sendi wo äotu äe punja 

málápi má Njambiyá teëye sendi wusá nyañgwá mábóná ëuëye wusá. Njambiyá yeti 

ká jayá äo na. Äo yeti ná ñgiñ äená äomó na. 

16Äo ká petó wusá nde, wusá tïî lápi Kimó Tom te yi joñgwá nyá äotu äete äe yeti 

Äeyudán na. Äo keàl ëete, kambó äotu äete má nje äá ná joñgwá te yi kpo ná kpo. 

Ëete, mátu háná äo ká káè mbómbu yïù tonjá mapi äeya mákele man. Yasi wátá, yïù 

siyó nó, ñgambi Njambiyá njaã äaló ká to yan. 

17Wuná njóñ, ká äá wusá, kandá ká mónó mátu máte yi siná wuná ma äaàkañgwá nó 

kiná máäáñna káà, temó su ndi ká yotu yun. Temó su ëeká ná pápápá yïù äáñá wuná. 

Wusá ká keló máyasi háná, náà wusá káè äáñ wuná. 

18Yori yi wusá kwaëya äasiëye káè pá yun káà. Gba mi Pol, mi äoäuma kumó máñga 

yiäa, á Satan kelá nde, wusá tïî kán na. 

19Komá Nyañgwá Kumande wusu Yesus ta nje káà, yo äe nda ta keló nde, wusá 

táêma ká mbómbu wená kiná njón ká misi? Yeti gba wuná ta keló nde, wusá táêma 

ëete na? Káto yo wuná kelá nde, wusá äáêki ná äiäina temó ká máyasi máte yi nje 

mbómbu káà. Yo wuná kelá sendi nde, wusá äáêki ná másosa, äá ná ëuñgwá te yi 

teëye nde, wusá lañsama káà. 

20Káto yo wuná kelá gbate nde, wusá äáêki ná máluksa, äá sendi ná másosa. 

1 Tesalonik 3 

1Yi káè nó mbómbu, wusá tïì äá se ná ëeti te yi ëiyó kiná wokó kasi yun na. Yori yi 

wusá pásima nde, há ta ëiyó su äepó ká Atán, 

2á wusá tomá mañ wusu Timóte, yókó á kelá másay má Njambiyá siná äo ká lápina 

Kimó Tom Krist kó nde, a káên äáñá wuná. Wusá kánja nyá, na káè nyá wuná ëeti 

kitá wuná nde, wuná káên mbómbu tikó temó ká yi Njambiyá. 

3Wusá kelma ëete, kambó ma nyañgwá mábóná máte yi wusá sañgwa nó ndana káà 

má nje keló nde, äaña ká njoka yun ndeêñsañgwá. Wuná ma duwá ná ñguru wun nde, 

Njambiyá sima si kpo nde, wusá ta sañgwa ná máyasi máte mánóri. 

4Sendi, ká ñgimó te yi wusá äaã nó siná wuná káà, á wusá kandá lápó nyá wuná nde, 

wusá ta sañgwa ná nyañgwá mábóná. Ma yoká yi ëyañma káà, wuná ma kombile 

duwá ëete. 

5Yori yi mi kánja Timóte nde, a káên äáñá, simande wuná ndi ká káè mbómbu yïù 

tikó temó ká yi Njambiyá, káto mi tïì äá ná ëeti te yi disima káè nó mbómbu kiná 

wokó mónó kasi yun na. Mi äaã ká gwe kañ nde, Mó äoäuna äomó má nje seäile 

wuná, kambó másay máte yi wusá kelma káà má nje gwe ná gbálate. 

6Ndana yo má káè mónó mátu yi Timóte yókwaã nó wári káà. A njaã lápó kimó 

máyasi nyá wusá ká kasi yun. A njaã lápó nde, wuná ká káè mbómbu yïù tikó temó ká 

yi Njambiyá, wuná ká kwaëya taká wusá mátu háná. Sendi, wuná ná yásiëyá äáñna su 

nda yi wusá gwe ná yásiëyá äáñna yun káà. 

7Wuná njóñ, ëete temó su ma wáyá ká kasi yun, káto wuná ká káè mbómbu yïù tikó 

temó ká yi Yesus, ko äákó nde, wusá ká móy nyañgwá mábóná. 

8Ndana yotu su ma ëetó, káto wuná ká káè mbómbu yïù ëiyó ná ñgbiñgim ká yi 

Nyañgwá Kumande. 

9Ko nyañgwá wosoko te yi wusá nyá Njambiyá káto másosa máte yi wuná nyá wusá 

ká temó ká mbómbu wená káà ëeká ná mbát ká misi musu. 

10Wusá ká ñgwáta ná Njambiyá ná temó su háná, diyá nyá tu ná yesó nde, a nyáêki 

wusá ëeti, náà wusá äasiëye äáñá wuná, náà wusá káè mbómbu yïù teëye wuná yasi te 

yi wuná tïì pa duwá ká kasi tikina temó te yi wuná tiká ká yi Yesus káà. 

11Wusá ká ñgwáta ná Njambiyá Sañgwá wusu nde, nyá ná ñguru wená náè Nyañgwá 

Kumande wusu Yesus koêmbila nje nyá wusá, náà wusá káè pá yun. 

12Nyañgwá Kumande keêl nde, mákwaëya mun káên ndi kándó mbómbu. A keêl nde, 

wuná kwaêëyañgwá kwaã to te, kwaëyá sendi äomó háná nda yi wusá kwaëyá ná 

wuná káà. 

13A nyáêki wuná ëeti ká temó, náà mátemó mun äá ná tá kiná mándeya na, náà yo äá 

pupunate ká mbómbu Njambiyá Sañgwá wusu komá Nyañgwá Kumande wusu Yesus 

ta nje äená äotu äená háná káà. 

1 Tesalonik 4 

1Wuná njóñ, yïù siëyá nó, wusá ká káè mbómbu lápó nyá wuná nde, wusá ma teëye 

wuná nda yi wuná yaêkañgwá joñna nó, náà Njambiyá woku másosa ná wuná káà. Yo 

gbate nde, wuná má ká joñna nda yite. Ma ko äákó ëete, wusá ká lápó ñgwáta ná 

wuná ndana ká ëinó Nyañgwá Kumande Yesus nde, wuná keêl kwaã yite. 

2Wuná ká kombile duwá máyasi máte yi wusá teëya wuná ná ëinó Nyañgwá 

Kumande Yesus káà. 

3Káto Njambiyá kwaàëyikwá nde, wusá tïîki kelna äeya máyasi má mánáti maka, 

äakiëye máyotu musu pupunate ká mbómbu wená, tikó kelna máwanja. 

4A kwaàëyikwá sendi nde, mumó háná ká njoka yun duêkwá äakiëye gba yotu te 

wená. A duêkwá äakiëye yo pupunate ká misi má Njambiyá ëisá yotu ná. 

5Mumó tïî jaya nde, máwoäó máte yi mámbundó nam nyá nda yi mákandó má äotu 

äete äe ti duàkwá Njambiyá kelá káà na. 

6Ká máyasi mánóri, mumó tïî seäila mañ, ho keló yiña äeya yasi suñgwá ná nyá na. 

Káto Nyañgwá Kumande ta teëye mábóná nyá äotu äete äe kelá kwaló mákele máte 

yite äaka. Wusá ma si lápó nyá wuná, á wusá lápá nde: Kpá! 

7Káto Njambiyá ti jeàäañgwá wusá, náà wusá joñna ká móy kelna mákele má mámi 

na. Yasi wátá, a jeàäañgwá wusá, náà wusá tiki kelna äeya máyasi má mánáti maka 

äakiëye máyotu musu pupunate ká mbómbu wená. 

8Ëete, mó te á yáliyá málápi maka, a ti yáàlkwá mumó na, yasi wátá, a yáàlkwá 

Njambiyá, nyá á nya sendi wuná Kimó Sisiñ ná kó. 

9Wuná njóñ, wusá tïù gwe ná kátó mákana kánjá wuná nde, wuná kwaêëyañgwá nda 

äemañ na. Káto wuná ná ñguru wun ma wokó nda yi Njambiyá ma teëye wuná nde, 

wuná kwaêëyañgwá káà. 

10Yo gbate nde, wuná ká joñna ëete wuàná äenjóñ äun háná ká ndiñgálá mánáti má 

Maseduwan. Wuná njóñ, ko äekó ëete, wusá ká kitá wuná nde, wuná keêl kwaã yite. 

11Wuná nyáêki sosu yïù saã nje te yi joñna ná tá, nyá temó ndi ká mákele máte yun ná 

ñguru wun, keló sendi másay ná máäó mun nda yi wusá lápima nyá wuná káà. 

12Ñgá wuná kelá ëete, äotu äete äe tïì pa yeñsa temó tikó ká yi Yesus äaka ta jásó 

wuná. Sendi, wuná tïù jómbó yaña ká äó mumó na. 

13Wuná njóñ, wusá yeti ká kwaëyá nde, wuná ëïîy ná yekere ká kasi äotu äete äe ma 

gwe äaka na, ma wuná má nje äá ná mátaká nda äotu äete äe yeti ná äiäina temó ká yi 

Yesus äaka. 

14Káto nda wusá ká tikó temó gbate nde, Yesus gwaã nje womiyá káà, ëete wusá ká 

tikó sendi temó nde, Njambiyá ta womiyá äotu äete äe ma gwe äe tikima temó ká yi 

Yesus nda yi nyá womiya ná Yesus káà. 

15Yasi te yi wusá ta lápó ndana nyá wuná káà, yo yasi te yi Nyañgwá Kumande ná 

ñguru wená lápima káà. Yo nde, ká Yesó Nyañgwá Kumande wusá äotu äete äe ta äá 

ndi ná joñ äaka, ko wusá tïù kandá kwaã tikó äotu äete äe ma gwe äaka na. 

16Káto Njambiyá ta äetá mán nde, máyasi kaênda. Há ta wokó mán wátá ëetina jaki 

wená, wokó sendi tóñna dómbiya Njambiyá. Ká ñgimó te yite Nyañgwá Kumande ná 

ñguru wená ta siliyá wulá ëyoäó. Komáte, äotu äete äe gwaã piñó te yi äo ma yeñsa 

temó tikó ká yi Krist äaka ta kandá womiyá. 

17Ká kóñte, wusá äotu äete äe ta äá ná joñ ká ñgimó te yite äaka, Njambiyá ta kañá 

wusá siná äotu äete äe womiya äaka ká kulutu káè sañgwa ná Nyañgwá Kumande ká 

kwey. Ëete, siná äe Nyañgwá Kumande ta ëiyó kpo ná kpo. 

18Ndana, mumó háná ká njoka yun wáêëya temó jakósó ná málápi maka. 

1 Tesalonik 5 

1Wuná njóñ, wusá tïù gwe ná kátó mákana kánjá wuná ká kasi ñgimó náè ká kasi 

mátu máte yi máyasi máte ta ëyaã káte káà na. 

2Káto wuná ná ñguru wun ká kombile duwá nde, Yesó Nyañgwá Kumande ta ñgbaká 

wusá ñgbaka nda yi mó guäó nje nó ná tu káà. 

3Ká ñgimó te yi äomó ta lápó nde: 'Yasi háná ná tá, yaña yeti káà!' Yo ká ñgimó te 

yite yi nyañgwá kemiyá ta äaló ká to yan ñgbaká äo nda yi kwana móy miõ ñgbaká ná 

nyari káà. Ko mumó wátá ná wátá ká njoka yan tïù diyó na. 

4Wuná njóñ, ká äá wuná, wuná yeti nda äotu äete äe ëiyá ká yitil, náà yesó te nje 

ñgbaki wuná nda mó guäó na. 

5Káto wuná háná äotu äe májasi. Wuná äotu äe yesó. Wusá yeti äotu äe tu ho äotu äe 

yitil na. 

6Ëete, wusá tïî joñnañgwá nda äotu äete äe kwaã ná jakó äaka na. Yasi wátá, wusá 

páêm yasi. Sendi, wusá tïî jeki nyá temó ká máyasi na. 

7Káto äotu äete äe ya äaka, äo yaàki ná tu. Sendi, äaka äe gwe mánjam äaka, äo 

gwaàki ná tu. 

8Ma wusá su äotu äe yesó, wusá äïîya mátemó musu ká máyasi. Wusá káên mbómbu 

tikó temó ká yi Yesus, äá sendi ná temó mákwaëya nda yi mumó láñá ná lambó 

sumba ëyambi yïù petó ná äeti ëyená káà. Wusá äáêki ná äiäina temó ká yi Yesus nde, 

a ta nyá wusá joñgwá. Wusá äáêki ná äiäina temó ëete nda yi mumó äuã ná guka 

sumba láñá ká to káè nó ëyambi káà. 

9Káto Njambiyá tïì tóká wusá nde, náà wusá sañgwa ná ñgambi ná na, yasi wátá, a 

kpoma nde, wusá ta äá ná joñgwá te yi kpo ná kpo, káto Nyañgwá Kumande wusu 

Yesus Krist. 

10Yesus Krist gwaã gbate yïù joñgwá ná wusá. Ëete, ko äákó nde, wusá äáàki ndi ná 

joñ, ho nde, wusá ta si gwe, siná äe Yesus ta joñna komá nyá ta nje káà. 

11Ma yókó kïîta jakósó, yókó kama mañ, na ëóku ká málápi má Njambiyá nda yi 

wuná kelá káà. 

12Wuná njóñ, wusá ká ñgwáta ná wuná nde: Wuná jáêsi äotu äete äe kelá másay ká 

njoka yun äaka. Yo Nyañgwá Kumande támbiëye äo nde, äo káê kita wuná. 

13Wuná koêmbila jásó äo, kwaëyá sendi äo, káto másay máte yi äo kelá káà. Wuná 

joêñnañgwá ná tá tandá yun. 

14Wuná njóñ, wusá ká káè mbómbu ñgwáta ná wuná nde: Wuná äaêmañgwá ná äotu 

äete äe joñna ná ndul ndul äaka. Wusá ká ñgwáta sendi ná wuná nde: Wuná wáêëya 

mátemó má äotu äete äe gwe kañ äaka, kamá äaka äe ná tákó äaka. Wuná 

dïîsimañgwá äomó háná. 

15Wuná ëïîy ná sósó, ñgá mumó kelá äeya yasi suñgwá ná jakósó, a tïî yókiëya keló 

sendi äeya yasi ná nyá na. Yasi wátá, wuná saêñ nje te yi keló kimó yasi mátu háná 

tandá yun, keló sendi ëete suñgwá ná äomó háná. 

16Wuná soêsañgwá máñgimó háná. 

17Ná ñgwáêtañgwá ná Njambiyá mátu háná. 

18Wuná nyáêki Njambiyá wosoko ká máyasi háná te yi yakama ëyaã káà. Káto 

Njambiyá kwaàëyikwá nde, wusá keêl ëete ká joñgwá ëyusu siná äe Krist Yesus. 

19Wuná tïî peti másay má Kimó Sisiñ na. 

20Wuná tïî yálkwá málápi máte yi äotu äe punja málápi má Njambiyá lápá káà na. 

21Yasi wátá, wuná náêmba máyasi háná, äakiëye máyasi máte yi äá kimóte káà. 

22Wuná tïîki kelna äeya mákele háná. 

23Njambiyá te á nyá táte kó keêl nde, joñgwá ëyun háná äáêki pupunate ká mbómbu 

wená. A äaêkiëya mátemó mun náè joñgwá ëyun náè máyotu mun háná ná njololo 

kumó ká ñgimó te yi Nyañgwá Kumande wusu Yesus Krist ta nje káà. 

24Yókó á jeäa wuná kó ta keló yasi te yi nyá ma kpo káà gbate, káto nyá yókó á tonjá 

máyasi háná te yi nyá kpo káà. 

25Wuná njóñ, wuná ñgwáêtañgwá ná Njambiyá káto su. 

26Wuná nyáên äenjóñ äusu háná wuse äo ná kimó temó te yi Njambiyá. 

27Mi ká kombile lápó nyá wuná ná ëinó Nyañgwá Kumande nde: Wuná tóêl mákana 

maka nyá äenjóñ äusu háná. 

28Ñgikwa te yi wulá ká yi Nyañgwá Kumande wusu Yesus Krist äáêñnañgwá pá 

wuná. 

2 Tesalonik 

2 Tesalonik 1 

1Yo mi Pol náè Silváã náè Timóte, yo wusá ká kátó mákana maka kánjá wuná njóñ 

äotu äete äe ma tikó temó ká yi Kumande Yesus Krist ká Tesalonik äaka. Wusá káàti 

kánjá wuná njóñ äotu äete äe wokuna ná Njambiyá Sañgwá wusu, wokuna sendi ná 

Nyañgwá Kumande Yesus Krist. 

2Da Njambiyá náè Nyañgwá Kumande Yesus Krist keêl ñgikwa ná wuná, nyá sendi 

wuná táte. 

3Wuná njóñ, wusá yaêkañgwá nyá Njambiyá wosoko máñgimó háná káto yun. Yo 

yakama nde, wusá keêl ëete, káto tikina temó te yi wuná tiká ká yi Yesus káà ká ëókó 

ëókó äuëyate káè nó mbómbu. Sendi, mákwaëya máte yi mumó háná ká njoka yun 

äuã suñgwá ná äásó káà ká ëókó ëókó káè nó mbómbu. 

4Ëete, wusá ná ñguru wusu ká lápina kiná njón ká misi káto yun ká njoka mánjóñ má 

äotu äete äari äe ma tikó temó ká yi Njambiyá äaka. Wusá láàpinañgwá ëete, káto tiñ 

te yi wuná nó náè tikina temó te yi wuná äá nó ká yi Yesus ká móy nyañgwá mábóná 

háná te yi äo teëye wuná náè ká ëiyó mábóná máte yi wuná disima ëiyó káte káà. 

5Yo ná nje máyasi mánóri yi Njambiyá teëye nde, a páàsi málápi ná ñgbeñ. Ndana, 

wuná ká sañgwa ná mábóná, káto wuná ká jayá nde, Njambiyá naêm äomó äená. Yo 

ná nje te yite yi Njambiyá ta pásó nde, wuná kpasa äotu äete äe yakama ná kandó 

ëyená yi wuná sañgwa ná mábóná káto te káà. 

6Yo gbate nde, Njambiyá keàl máyasi ná ñgbeñ. Ëete, a ta yókiëye teëye mábóná nyá 

äotu äete äe teëye wuná mábóná äaka, 

7nyá wuná äe ëiyá ká ëiyó mábóná ndana äaka máwáëya siná wuná komá Nyañgwá 

Kumande Yesus ta punjá yotu wulá ëyoäó äená ëetina äejaki äená káà. 

8A ta nje ká móy wátá bulam bulam lam ëitá nje teëye mábóná nyá äotu äete äe yeti 

ká tikó temó ká yi Njambiyá äaka náè äotu äete äe yeti ká äeñgwá málápi máte yi 

Kimó Tom Nyañgwá Kumande wusu Yesus lápá káà. 

9Yo nde, äo ta sañgwa ná nyañgwá mábóná yambile kpo ná kpo lóndunate ná mbiõ ná 

mbómbu Nyañgwá Kumande kiná ëiyó ká máluksa máte yi nyañgwá ëeti ná nyá káà 

na. 

10Äo ta ëiyó lóndunate ná mbiõ komá nyá ta nje, náà äomó lukse nyá káto äomó äená, 

náà äomó háná tóndu nyá káto äotu äete äe ta tikó temó ná nyá äaka. [Wuná ta äá yun 

ká njokate], káto wuná tikima temó ká máyasi máte yi wusá ná ñguru wusu duwaã nje 

lápó nyá wuná káà. Máyasi háná ta kwañna ëete ká nyañgwá yesó te. 

11Yo káto te yite yi wusá ñgwáta sendi ná Njambiyá máñgimó háná káto yun, diyá 

Njambiyá wusu nde, a keêl nde, wuná joêñnañgwá yaka ná ëiyó te yi nyá jeäama ná 

wuná káà. Wusá ká diyá nde, a toênjukwá kwaëya kelna kimó mákele háná te yi wuná 

kwaëyá keló káà, tonjá sendi máyasi máte yi wuná kelá káà, káto wuná ká tikó temó 

ká yi Yesus. Wusá dïùya nde, a toênjukwá máyasi máte háná ná nyañgwá ëeti ná. 

12Ëete, äomó ta lukse ëinó Nyañgwá Kumande wusu Yesus káto yun. Sendi, äomó ta 

lukse wuná káto ná. Yo ta kelna ëete äeñgwá ñgikwa te yi Njambiyá wusu náè yi 

Kumande Yesus Krist. 

2 Tesalonik 2 

1Wuná njóñ, ká kasi njena Kumande Yesus Krist náè ká kasi másañgwa máná siná äo, 

wusá ká ñgwáta ná wuná nde: 

2Mátemó mun tïî äáki ná haäuäu ká lápi te yi äo lápá nde, Yesó Nyañgwá Kumande 

ma ëyaã káà na. Ko mumó láàpi nde, yo Sisiñ Njambiyá lápá nyá nyá, ko äo láàpi 

lápó ná numbu, ko äo káàti kátó yïù lápó nde, yo wusá, wuná tïî gwaki wóã yaña na. 

3Ko mumó tïî seäila wuná ná yiña mánje na. Káto wuná duêkwá nde, ñgimó te yi 

äomó ta tumó kóñ luã ëyambi ná Njambiyá káà ta pa kandá ëyaã. Sendi, Mó äeya 

mákele kó ta pa kandá punjá yotu. Yo kponate nde, a ta yambile. Máyasi mánóri ta pa 

si kelna, ká kóñte, yesó te yi Kumande ta nje káte káà maà nje ëyaã. 

4Mó äeya mákele kó, nyá mó pendó, nyá yókó á támá luã ëyambi suñgwá ná máyasi 

háná te yi äomó jeäa nde Njambiyá, ho suñgwá ná máyasi háná te yi äomó kaná. Nyá 

ná ñguru wená ta kwaã, nyiñá gba mbanjó Njambiyá ëiyó káte lápó ná ñguru wená 

nde, nyá Njambiyá. 

5'Wuná ma leñsa máyasi máte? 'Mi tïì äá ká lápó yo nyá wuná ká ñgimó te yi mi äaã 

ndi siná wuná káà na? 

6Ma ndana, wuná duwaã yasi te yi äiye nde, máyasi máte ti yañ kelna káà. Yo nde, 

Mó äeya mákele kó ta disó punjá yotu ndi ká ñgimó te yi Njambiyá kpoma káà. 

7Yasi wátá ndana, ëeti kelna máäeyó yi äaã sóëyate káà ma kandá másay máná ká 

puyá. Yo ndi nde, máyasi máte ta disó kelna komá mó te á äiye yo kó ta jisá kwaã 

lóndó. 

8Ma yo ká ñgimó te yite yi mó äeya mákele kó ta punjá yotu yáy. Komáte, Nyañgwá 

Kumande Yesus ta wo nyá ná sosu te yi pundá ká numbu ná káà girise nyá ná 

nyañgwá ëeti máluksa te yi nyá ta punjá nje nó káà. 

9Mó äeya mákele kó ta punjá yotu ná ëeti te yi Satan. A ta keló nyañgwá mákele wátá 

wátá teëye máyekambiyá, keló sendi yiña nyañgwá máyasi má jaã. 

10Ëete, a ta kwaã ná nje kelna kótu mákele háná yïù seäile ná äotu äete äe ta yambile 

äaka. Yo ta äá ëete ká yi äotu äete, káto äo tïì nyá temó ká málápi máte yi lápá gbakasi 

ká kasi Nyañgwá Kumande, náà äo juã na. 

11Ëete, Njambiyá ká tomó nyañgwá ëeti kelna kótu mákele njesá ká yotu yan, náà äo 

tiki temó ká málápi má jaã. 

12Yo ta kwañna ëete, náà äomó háná äe ti tiká temó ká málápi máte yi lápá gbakasi 

äaka saêñgwa ná mábóná, káto äo kpalma äá ná másosa ká kelna kótu mákele. 

13Wuná njóñ, ká äá wusá, wusá yaêkañgwá nyá Njambiyá wosoko máñgimó háná 

káto yun, äotu äete äe Nyañgwá Kumande kwaëyá äaka. Wusá yaêkañgwá nyá 

Njambiyá wosoko, káto a tókuma wuná njombu yaña piñó te yi nyá tïì pa kusó mbokó 

na, náà wuná äá ná joñgwá te yi kpo ná kpo. Wuná ta äá ná joñgwá te ná nje te yi 

Kimó Sisiñ, náà wuná äakiëye máyotu mun pupunate ká mbómbu Njambiyá. Wuná ta 

äá sendi ná joñgwá te ná nje tikina temó te yi wuná tiká ká málápi máte yi lápá 

gbakasi ká kasi Nyañgwá Kumande káà. 

14Njambiyá jeäama wuná nde, náà wuná äá ná joñgwá te yi kpo ná kpo ná nje Kimó 

Tom te yi wusá lápima nyá wuná káà. A jeàäañgwá wuná, náà wuná äá sendi ná 

máluksa máte yi Nyañgwá Kumande wusu Yesus Krist nó káà. 

15Ëete, wuná njóñ, wuná ëïîy ná ñgbiñgim kombile äakiëye máyasi máte yi wusá 

teëya wuná káà káè nó mbómbu. Ko yiká yi wusá lápima lápó ná numbu, ko yiká yi 

wusá kátima kátó kánjá wuná káà. 

16Nyañgwá Kumande wusu Yesus Krist ná ñguru wená náè Sañgwá Njambiyá wusu 

kwaëya wusá. Káto ñgikwa ná, Sañgwá Njambiyá wusu kelma nde, mátemó musu 

äáêki ná tá kpo ná kpo, keló sendi nde, wusá äáêki ná äiäina temó ná ñgbik ká máyasi 

máte yi ta ëyaã káà. 

17Ndana, Nyañgwá Kumande wusu Yesus Krist ná ñguru wená náè Sañgwá Njambiyá 

wusu wáêëya mátemó mun, nyá sendi wuná ëeti te yi keló kimó yasi, ko ká mákele ko 

ká lápi te yi pundá ká numbu yun. 

2 Tesalonik 3 

1Wuná njóñ, mi ká lápó siëyá nó nde: Wuná ñgwáêtañgwá ná Njambiyá káto su nde, 

málápi má Nyañgwá Kumande nyaênjañgwá nádó, náè äomó äoêñ yo kimóte lukse 

Njambiyá nda yi yo kelna ká yun káà. 

2Wuná ñgwáêtañgwá sendi ná Njambiyá, na joñgwá wusá ká máäó má äeya äotu äe 

nyaló, káto yeti äomó háná tiká temó ká Kimó Tom te yi wusá lápima káà na. 

3Ko äákó ëete, yasi te yi Nyañgwá Kumande si kpo nde, a ta keló káà, a ti ëïùy kiná 

tonjá yo na. Ëete, a ta nyá wuná ëeti äakiëye sendi wuná, kambó ná Mó äeya mákele 

kó. 

4Nyañgwá Kumande ká nyá sendi wusá ëeti nde, wusá äáêki ná äiäina temó ká yun 

nde, wuná ká keló máyasi máte yi wusá lápima nyá wuná káà, äá sendi ná äiäina temó 

nde, wuná ta keló ëete káè nó mbómbu. 

5Nyañgwá Kumande keêl nde, wuná nyáêki mátemó mun ká duwaã mákwaëya máte 

yi Njambiyá kwaëya ná wuná káà, disima máyasi nda nyá Krist. 

6Wuná njóñ, wusá ká kombile lápó nyá wuná ná ëinó Nyañgwá Kumande wusu Yesus 

Krist nde: Wuná äaêkañgwá ná mó njóñ wun háná á joñna ná ndul ndul kiná äeñgwá 

máyasi máte yi wusá teëya nyá káà na. 

7Ndana, wuná ná ñguru wun ká duwá yasi te yi wuná yaêkañgwá keló yïù joñna nó 

nda wusá, káto yi wusá joñnama nó ká njoka wun káà, wusá tïì joñna ná ndul ndul na. 

8Sendi, ko wusá tïì diyá wátá mumó nde, a nyáêki wusá máëye ná gbálate na. Yasi 

wátá, wusá ëikima keló másay wóndó äiriki sana tu náè yesó, kambó wátá mumó ká 

njoka yun má nje gwe másay káto su. 

9Yi wusá kelma ëete káà, yeti nde, wusá tïì äá ná ëeti te yi diyá yiña yaña ká máäó 

mun na. Yasi wátá, wusá kwaëya keló ëete, náà wuná äáñ nda yi wusá joñna nó káà 

keló nda wusá. 

10Yo ëete, ká yi wusá äaã nó ká yun káà, á wusá kombile lápó nyá wuná nde, ñgá 

mumó ti kwaëyá keló másay na, a tïî ëyenañgwá sendi na. 

11Yo nde, wusá ká wokó nde, äaña äomó ká njoka yun ká joñna ná ndul ndul kiná 

keló másay na, yasi wátá, äo ëïùy ndi nyána numbu ká málápi má äásó. 

12Ëete, wusá ká kombile lápó nyá äotu äete äe joñna ëete äaka, kitá sendi äo ná ëinó 

Nyañgwá Kumande Yesus Krist nde, äo keêl másay ná tá ná máäó man yïù ëyena nó. 

13Wuná njóñ, ká äá wuná, wuná tïî kati kelna kimó yasi na. 

14Ndana, ká wátá mumó ká njoka yun ëiyá kiná äeñgwá yasi te yi wusá lápá kánjá 

wuná ká móy mákana maka na, náè wuná äáêña nyá kimóte. Náè wuná paêñ tumó kóñ 

ná nyá, náà njón te äiye nyá. 

15Yasi wátá, wuná tïî äáña nyá nda mó pendó wun na, yo nde, wuná kïîta nyá nda yi 

wuná yakama kitá ná mañ wun káà. 

16Ndana, Nyañgwá Kumande te á nyá táte kó nyáêki wuná táte ná ñguru wená mátu 

háná náè ká máyasi háná. Nyañgwá Kumande ëïîy pá wuná háná. 

17Mi ká nyánó wuná, gba mi Pol ná gba äó mbá. Yo ná njál äó mákáti te yiká ká siyna 

mákana mámbá háná yïù teëye nde, yo mi lápina. Yo nda yiká yi mi ëiki kátó. 

18Nyañgwá Kumande wusu Yesus Krist keêl ñgikwa ná wuná háná. 

1 Timóte 

1 Timóte 1 

1Yo mi Pol kátá mákana maka. Mi mó tomun Krist Yesus nda yi Njambiyá äená Krist 

Yesus lápima nde, mi äáêki káà. Yo Njambiyá te joñgwá wusá. Yo sendi Krist Yesus 

yi wusá äá ná äiäina temó ká yená. 

2Timóte, mi káàti mákana maka kánjá wá, wá gba mónmbá, káto wá sendi ká tikó 

temó ká yi Yesus Krist. Da Njambiyá náè Nyañgwá Kumande wusu Krist Yesus keêl 

ñgikwa ná wá. Äo gwaêki ñgwátá yó, nyá sendi wá táte. 

3Mi ká lápó nyá wá nde: Ëiyó ká Efás nda yi mi ma láàpi nyá wá ká ñgimó te yi mi 

kwañma nó káè pálá Maseduwan káà. Ëiyó ndi mate, nóè láêpi kimóte nyá äaña äomó 

nde, äo tïî kán mbómbu yïù teëye yiña máyasi dálá na. 

4Lápó nyá äo nde, äo tïî kán mbómbu yïù nyá sosu yan ká yaw yaw mákanó náè ká 

kasi mákana máte yi ná ñgbánjá ñgbánjá máëinó má äebaba káte káà na. Máyasi 

mánóri kpaàl keló ndi nde, mátandó ëyaêñ. Yo yeti ká kamá yaña ká másay máte yi 

Njambiyá sima kpo yïù joñgwá ná äomó káà na. Wusá duàkwá másay máte ná nje 

tikina temó te yi wusá tiká ká yená káà. 

5Yasi te yi wá yaêkañgwá lápó káà, yo kasi mákwaëya máte yi wulá ká pupuna temó, 

wulá sendi ká temó te yi ná tá náè ká tikina temó ká yi Njambiyá kiná likisi na. 

6Äaña äomó sima tumó kóñ ná máyasi mánóri kpaló jató ká mátandó máte yi 

aäalmba. 

7Äo ká kwaëyá teëye yotu nde, äo nyañgwá äotu äe teëya mámboñga má Njambiyá. 

Yasi wátá, äo yeti ká duwá yasi te yi äo lápá náè yasi te yi äo jayá ná sañsañ nde, yo 

ká nje káà na. 

8Ma wusá duwaã nde, mámboñga má Njambiyá kimóte, ñgá mumó kelá nda yi äo 

lápá káà. 

9Wusá duêkwá nde, Njambiyá tïì támbiëye mámboñga káto ñgbeñ äomó na, yasi 

wátá, a táàmbiëya mámboñga káto äeya äotu äete äe joñna kiná äeñgwá mámboñga 

äaka. A táàmbiëya sendi yo káto äotu äe mbandó, káto äotu äete äe kelá ëetina to 

suñgwá ná nyá äaka náè káto äotu äe máäeyó. A táàmbiëya yo káto äotu äete äe gbutá 

ná nyá äaka náè äotu äete äe yáliyá máyasi má Njambiyá äaka. A táàmbiëya sendi yo 

káto äotu äete äe wo äesañgwá äan náè äenyañgwá äan náè káto äotu äete äe wo äásó 

äomó äaka. 

10Njambiyá táàmbiëya sendi mámboñga káto äotu äe kelna máwanja, káto äembam 

äete äe kelá wanja tandá yan äembam, ho äoma äete äe kelá wanja tandá yan äoma 

nda yi mbam ëiyá nó äená nyari káà. A táàmbiëya yo káto äotu äete äe ëyañgwá äásó 

äomó nda äebala äaka náè káto äotu äe jaã. A táàmbiëya sendi yo káto äotu äete äe 

kinja yotu yïù seäile ná äásó. Njambiyá táàmbiëya mámboñga káto äomó háná äe 

teëye yiña yasi dálá tikó yená äaka. 

11Teëya yasi te yi mi lápá nó waka káà, yo ká móy Kimó Tom te yi nyá kañma nyá mi 

káà. Kimó Tom te ná máluksa máte yi wulá pálá yi Njambiyá. Mányóñó háná wuàla 

pálá yená. 

12Mi ká nyá Nyañgwá Kumande wusu Krist Yesus wosoko, káto a nya mi ëeti ká 

másay máte yi mi kelá káà. Sendi, a äáñma nde, a yakama äá ná äiäina temó ná mi yïù 

támbiëye mi nde, mi keêl másay máná. 

13A tókuma mi, ko äákó nde, ná mbómbu mi ëikima lápó lápi gbutu suñgwá ná nyá, 

äeñgwá äotu äená yïù teëye äo nyañgwá mábóná. A tókuma mi, ko äákó nde, mi äaã 

mó äeya to suñgwá ná äásó. Yasi wátá, a gwaã ñgwátá wombá, káto mi ëikima keló 

yasi tukute kiná duwá na, mi tïì tiká temó ká yená na. 

14Ma ñgikwa te yi Nyañgwá Kumande wusu kpalma nje kwaã to te, a kelma nde, mi 

tïîki temó ká yená, nyá sendi mi temó te yi mákwaëya, káto siná äe Krist Yesus 

sañgwate. 

15Lápi te yi mi ta lápó ndana káà yakama nde, äomó tïîki temó káte jayá sendi yo ná 

temó yan háná. Yo nde: Krist Yesus njaã ká mánáti maka yïù nje joñgwá äotu äe 

máäeyó. Ká njoka äotu äenóri, yo mi äá tokondo te. 

16Yasi wátá, Krist Yesus gwaã ñgwátá wombá, mi mó te á äaã tokondo máäeyó kó. A 

kelma ëete yïù teëye äomó nde, a ná gbisa äuëyate. A kelma sendi ëete ná mi yïù 

kamá ná äotu äete äe ta tikó temó ká yená yïù äá ná joñgwá te yi kpo ná kpo. 

17Äomó luêksa sombile Kumande te á ti gwaàki kó. A ná joñ kpo ná kpo. Nyá mó te 

yi äomó yeti ná ëeti te yi äáñá na. Siya Njambiyá ndi nyá nyápó, amán. 

18Timóte mónmbá, mi ká kañá málápi maka ndana nyá ká móy máäó mó nda yi äotu 

äe punja málápi má Njambiyá kikima lápó ná mbómbu ká kasi yó káà. Äiya yo ná koñ 

koñ, náà wá luã ëyambi kimóte. 

19Kán mbómbu yïù tikó temó ká yi Njambiyá, äá ná temó ná tá. Äaña äomó tikima nje 

te yite, á tikina temó te yi äo äaã nó káà si yambile. 

20Ká njoka äotu äenóri Himene äená Aláksañdárá äaã sendi káte, á mi kañá äo nyá ká 

máäó má Satan, simande yo ta nyá äo ëyanó, ma äo nje káè mbómbu yïù gbutó ná 

Njambiyá. 

1 Timóte 2 

1Ma wuná njóñ, ká yasi háná, bosa yasi te yi mi lápá nde, wuná kaênda keló káà, yo 

nde: Wuná dïîya Njambiyá máyasi, ñgwáta ná nyá, jaäa káto äomó háná, nyá sendi 

nyá wosoko káto yan háná. 

2Wuná ñgwáêtañgwá ná nyá káto äekumande náè káto äomó háná te äe ëiyá ná äásó 

äaka, simande wusá ta joñna ná tá kiná mánjañgwá na, jásó Njambiyá ká mánje háná, 

joñna kimóte ëisá yotu. 

3Ñgá wuná ñgwáta ëete, yo kimóte, yo ká nyá Njambiyá te á joñgwá wusá kó másosa. 

4A kwaàëyikwá joñgwá äomó háná, kwaëyá sendi nde, äomó háná duêkwá gbakasi. 

5A kwaàëyikwá ëete, káto Njambiyá ndi wátá ná wátá. Sendi, ká njoka Njambiyá äená 

äomó, yo ndi ná mumó wátá ná wátá á kelá másay má njuñó ká njoka yan. Yo Krist 

Yesus á njaã nje äá mumó kó. 

6A nya yotu ná ná ñguru wená yïù koló ná äomó háná. Yo yite teëye äomó nde, 

Njambiyá kwaëya joñgwá äo ká ñgimó te yi nyá pásima káà. 

7Ëete, Njambiyá támbiëya mi nde, mi äáêki mó pelna Kimó Tom, mi äáêki mó tomun 

wená. Mi láàpi gbakasi, mi yeti ká keló jaã na. A nya mi say teëya kasi tikina temó 

náè kasi gbakasi nyá äotu äete äe yeti Äeyudán äaka. 

8Ëete, mi kwaàëyikwá nde, ká mámbáy háná äembam ñgwáêtañgwá ná Njambiyá 

kañá máäó kánjá kwey ná pupuna temó kiná ñgambi kiná ëyanó te yi mátandó na. 

9Mi kwaàëyikwá sendi nde, äomari láêña málambó máte yi ta ëisá äo. Äo láêña 

málambó máte yi ta yaka ná äo, yeti yïù teëya yotu na. Äo tïî äóya máto yïù ëalá ná 

temó äomó na. Äo tïî láña máyasi máte yi äo kelá ná lór ho ná diyamañ ho láñá 

máyasi máte yi ëye äuëya móni káà na. 

10Yasi wátá, máláñgwe má kóndukwá te yan kpaêl nje äá kelna kimó mákele nda yi 

äoma äete äe teëye nde, äo ká kambó Njambiyá yaêkañgwá keló káà. 

11Äomari yaêkañgwá láñgwá mátó ëiyó ná sám ká ñgimó te yi äo teëye äomó málápi 

má Njambiyá káà. 

12Mi yeti ká jayá nde, nyari teêëya yasi ho keló yasi kwaã to mbam na. Yasi wátá, a 

ëïîy ná sám. 

13Káto Njambiyá kandima kusó Adam mbómbu, ká kóñte Eva. 

14Satan ti ma seàäila Adam na, a seàäila Eva, á nyá yañgile mboñga Njambiyá. 

15Ma yo nde, Njambiyá ta joñgwá nyari, káto a ta ja äónósiká. Njambiyá ta joñgwá 

nyá ëete, ñgá nyá káè mbómbu tikó temó ká yená, kwaëyá äásó äomó, äakiëye yotu 

pupunate ká mbómbu wená kiná teëya yotu na. 

1 Timóte 3 

1Lápi te yi mi ta lápó ndana káà, gbakasi. Yo nde, ñgá mumó kwaëyá äá mó te á 

kándá ná njóñ äotu äe Njambiyá, yite mó te góruma kpasa másay. 

2Mó te á kándá ná njóñ äotu äe Njambiyá kó tïî äáki ná yiña májósó te yi äo yakama 

ndeyá nyá káte na. A äáêki ndi ná nyari wátá. A tïî jeki nyá temó ká máyasi na. A 

äáêki mó te á äiye temó ná, ëisá sendi yotu ná. A äáêki sendi mó te á äuã äomó kimóte 

ká mbáy ná, äá sendi kpasa mó teëya yasi. 

3A tïî äáki bala mánjam ho mó mátumbó na. A äáêki tá mumó. A tïî äáki mó sañna 

wów ho mó kwaëya móni na. 

4A äáêki mó te á duwá äakiëye ñgbak ñgbak äotu äe tuã ëyená keló nde, äónó äená 

woêkunañgwá ná nyá ná jásá háná. 

5Káto ñgá mumó ti duwá äakiëye ñgbak ñgbak äotu äe tuã ëyená, a maà nje keló äa 

nan yïù äakiëye ná njóñ äotu äete äe tiká temó ká yi Njambiyá äaka? 

6A tïî äáki mó te á yeñsama temó ndi kwey kwey na, yite a ta susule yotu, ó äáàña, 

lápi maà äiye nyá nda yi äiyma ná Kum äeya mákele káà. 

7Yo dïùya sendi nde, äotu äete äe yeti ká tikó temó ká yi Kumande Yesus äaka jaêya 

mó te, kambó äo má nje yáliyá nyá, ó äáàña, a äalma ká mápóndó má Kum äeya 

mákele. 

8Äediyakárá ëïîsikwá sendi yotu yan. Äo tïî äáki ná ëyem yiäa nda ñgómbu na. Äo tïî 

jeki ëye mánjam na. Äo tïî kwañ ná äeya mánje yïù sómbó ná móni na. 

9Äo jaêya, nyá sosu ká lápi te yi Njambiyá punja káà ná pupuna temó. 

10Äo paêñ pa kandá äoäá sendi äo, ká kóñte, äo maà nje kandá yáy másay man nda 

äediyakárá, ñgá äá nde, äo kiná mónó äeya yaña te yi äo yakama lápina ná äo káte na. 

11Äoma äete äe kelá say äediyakárá äaka yaêkañgwá ëisá sendi yotu yan. Äo tïî äáki 

äotu äe kutu na. Äo tïî jeki nyá temó ká máyasi na. Äo toênjukwá máyasi háná kumó 

njena. 

12Ká yi äembam, mumó háná äáêki ndi ná nyari wátá. Äo yaêkañgwá mbo äónó äan 

náè ñgbak ñgbak äotu äe tuã ëyan kimóte. 

13Äediyakárá äete äe kelá másay man kimóte äaka, äomó ta jásó äo. Äediyakárá äete 

maà lápó sendi kasi tikina temó te yi wusá tiká ká yi Krist Yesus káà kiná wóã na. 

14Mi ká kátó máyasi maka kánjá wá. Mi ná äiäina temó nde, mi ta káè äáñá wá nádó. 

15Ma ñgá wá ti äáñá mi nádó na, mákana maka ta teëye nda yi wá yaêkañgwá joñna 

nó ká móy Kandó Njambiyá káà. Kandó te, yo njóñ äotu äete äe tiká temó ká yi 

Kumande Yesus äaka. Äotu äete woàkunañgwá ná Njambiyá te á ná joñ kó. Äo ká 

lápó kasi gbakasi sukó yo nda yi sañgwá kondu suká ná tuã káà. 

16Wusá ká jayá gbate nde, kpasa lápi te yi Njambiyá sóëya ná mbómbu káà gba 

nyañgwá yasi äuëyate. Yo ká teëye wusá nda yi wusá yaêkañgwá joñna nó siná äe 

Njambiyá. Kpasa lápi te, yo nde: A njaã yeñsa äá gba mumó ná mámbundó. Kimó 

Sisiñ teëya nde, a ná ñgbeñ. Äejaki äe Njambiyá äáñma gba nyá. Äomó pelma kasi ná 

nyá äotu äete äe yeti ká duwá Njambiyá äaka. Äotu äe mánáti maka tikima temó ká 

yená. Njambiyá njaã yókiëye nyá kánjá ëyoäó ká mbáy máluksa. 

1 Timóte 4 

1Kimó Sisiñ ká kombile lápó nde: Yïù káè nó ká siyna mbokó, äaña äomó tïù tikó se 

temó ká yi Njambiyá káè nó mbómbu na. Äo ta nyá mátó ká málápi máte yi másisiñ 

má jaã lápá káà náè ká máyasi máte yi äeya másisiñ teëye káà. 

2Äotu äe lápina ná likisi náè jaã äaka ta jatiëye äo ká äeya nje. Mátemó man má ëeká 

ná äiñäili nda äo ëumma yo ná yaki. 

3Äotu äete ká kiëyá äo nde, äo tïî äoñ äoma na, äo tïî ëyaki yiña máyasi na. Ma 

Njambiyá kusuma máyasi máte, náà äotu äete äe tiká temó ká yená duwá sendi kasi 

gbakasi äaka ëye yo ná nyána ná wosoko. 

4Ma yasi háná te yi Njambiyá kusuma káà kimóte. Yaña te yi mumó yakama payá ká 

njoka te yeti na, siya te ndi nde, mumó äoêñ yo ná nyána Njambiyá wosoko. 

5Máyasi máte háná má kimóte ká mbómbu wená, káto málápi máná náè máñgwáta ká 

pupuëye yo. 

6Ñgá wá teëye ëete nyá äemañ äusu, wá ta äá kpasa mó másay má Krist Yesus, wá 

maà ëókó ká nje Njambiyá káè nó mbómbu káto málápi má Njambiyá yi kelá nde, 

mumó tïîki temó ká yená káà. Sendi, káto wá ká äeñgwá ñgbeñ yasi te yi äo teëya wá 

káà kimóte. 

7Pupa mátó ká yaw yaw mákanó máte yi äáñá ndi kasi joñgwá te yi mánáti yi njombu 

äomari ëiki yekiëye káà. Yasi wátá, kpaló nyá sosu yó háná yïù joñna nda yi 

Njambiyá kwaëyá káà. 

8Keló ëete, káto ñgbókisa yotu háná te yi mumó yakama keló yïù äuã ná ëeti káà yeti 

ká kamá nyá póká na. Yasi wátá, ñgá mumó joñna nda yi Njambiyá kwaëyá, yite ká 

kamá nyá ká mánje háná. Yo ká keló nde, Njambiyá nyáêki wusá joñgwá ndana náè 

ká mátu máte yi nje mbómbu káà. 

9Lápi te yi mi ta lápó ndana káà yakama nde, äomó tïîki temó káte, jayá sendi yo ná 

temó yan háná. 

10Yo káto te yite yi wusá kelá másay wóndó äiriki luã ëyambi, káto wusá ná äiäina 

temó ká yi Njambiyá te á ná joñ kó. Yo nyá ká joñgwá äomó háná, jekó kwaã kwañgó 

äotu äete äe tiká temó ká yená äaka. 

11Kombila pelá máyasi maka káè nó mbómbu teëye sendi yo háná. 

12Wá tïî jaya nde, mumó yáêlkwá wá, káto wá ndi mónósiká na. Keló nde, äotu äe 

Njambiyá joêñnañgwá nda wá. Yo ta wulá ká ndapi yó, ká joñgwá ëyó náè ká 

mákwaëya máte yi wá kwaëyá ná äo káà. Yo ta wulá sendi ká tikina temó te yi wá tiká 

ká yi Njambiyá náè ká pupuna temó te yi wá nó káà. 

13Nyákó temó yó ká tólna mákana má Njambiyá ká ñgil, ká kitina äomó náè ká teëya 

yan máyasi kumó ká ñgimó te yi mi ta ëyaã káà. 

14Wá tïî yálkwá jáñ te yi Njambiyá kelma ñgikwa nyá ná wá káà na. A nya wá yo ná 

nje yasi te yi äotu äe punja málápi máná lápima káà, ná nje kasa máäó te yi njóñ 

äetomba kasa ká yotu yó káà. 

15Ndana yáy, nyákó temó yó náè ndiñgálá joñgwá ëyó háná ká kelna máyasi maka, 

náà äomó háná äáñ nda yi másay mó ëóká ëókó káè nó mbómbu káà. 

16Wá ná ñguru wó, pámó joñgwá ëyó kimóte náè yasi te yi wá teëye sendi káà. Keló 

ëete ná tiñ, káto ñgá wá kelá ëete, wá ta joñgwá yotu yó ná ñguru wó, joñgwá sendi 

äotu äete äe woká yasi te yi wá lápá káà. 

1 Timóte 5 

1Wá tïî äamañgwá ká to tomba na. Yasi wátá, lápinañgwá nyá nyá tátáki nda nyá 

sóñgwá. Äáña äegwanjó nda äemóñ. 

2Äáña goto äoma nda äenyóñgwá, äáñá äeñgóndu ná pupuna temó nda äeëyómbu äó. 

3Jásó äekusó äoma äete äe joñna nda fañ äekusó äaka. 

4Ñgá kusó nyari äá ná äónósiká ho äá ná äenday, náè äónó äete paêñ pa jeká kelna 

ñgay suñgwá ná ñgbak ñgbak äotu äe tuã ëyan, yókiëye sendi máëókwa máte yi äotu 

äete äe jama äo kelma ná äo káà, káto Njambiyá äáàña yite kimóte. 

5Kusó nya te á joñna nda fañ kusó joñna ndi nyápó kó ká nyá äiäina temó ná ká yi 

Njambiyá. A ká keló tiñ te yi diyá Njambiyá máyasi ñgwáta ná nyá tu náè yesó. 

6Ma yókó á joñna ká nyám nyám joñgwá kó má muñte, ko äákó nde, a ná joñ. 

7Kombila pelá ëete nyá äo, ma äo má nje keló yiña yasi te yi mumó yakama ndeyá äo 

káte. 

8Ñgá mumó ti kombile äakiëye äejaëyá äená, jekó kwaã kwañgó ñgbak ñgbak äotu äe 

tuã ëyená kimóte na, yite teàëya nde, a payma tikina temó te yi nyá äaã nó ká yi 

Njambiyá káà. Mumó nda mbáte ñgboro kwaã mó te á yeti ká tikó temó ká yi 

Njambiyá kó. 

9Ká njoka äekusó äoma äete yi äo yaêkañgwá kamá äaka, wá ta kátó ëinó kusó te á 

má ná másew kamótan jó kamó wátá kó. Wá ta kátó ëinó ëyená, ñgá äá nde, a äaã ndi 

ná mbam wátá ká joñgwá ëyená. 

10Sendi, ñgá äá nde, äomó ëikima jayá mákele máná, ñgá äá nde, a duwaã äakiëye 

äónó äená kimóte, äuã äomó kimóte ká mbáy ná, weyá mákol má äotu äe Njambiyá, 

kamá äotu äe ñgwátá ho keló yiña kwaló kimó mákele háná, wá maà kátó ëinó ëyená. 

11Ma wá tïî káti ëinó äekusó äoma äete äe ndi äeñgóndu äaka na, káto komá máwoäó 

ta ëyaã äo káà, äo ta tumó kóñ ná Krist gósó nje mágwaki. 

12Ó äáàña, lápi äalma ká to yan, káto äo tikima yasi te yi äo sima kpo kwey ká 

mbómbu Njambiyá nde, äo ta keló másay nyá nyá káà. 

13Sendi, ëyám ta si kanje äo, äo maà nje äá nda njákó yombila káè mátuã náè mátuã. 

Yeti ndi ëyám nyápó na, ndapi tïù ëuwá ká numbu yan na, äo ta nyá numbu ká málápi 

máte yi ti äáàña äo káà, lápó málápi májanji káè nó. 

14Ëete, mi góèru nde, äekusó äoma äete äe ndi äeñgóndu äaka káên mágwaki, äá ná 

äónósiká, kombile kándó ná tuã ëyan, ma äotu äete äe äená wusá äaka má nje kweëya 

nje te yi lápina äeyate ná wusá. 

15Mi láàpi ëete, káto äaña ká njokate ma ëuwá ká ñgbeñ nje kpaló äeñgwá Satan. 

16Ñgá mbaña nya te á tiká temó ká yi Krist kó äá ná äaña äekusó äoma nde, äo 

äejaëyá äená, na kama äo yïù soñá ná mapi te yite ká to njóñ äotu äete äe tiká temó ká 

yi Kumande Yesus äaka, náà njóñ äotu äete äá ná ëeti te yi kamá äekusó äoma äete äe 

joñna nda fañ äekusó äaka. 

17Äetomba mbanjó Njambiyá äe kándá kimóte ná njóñ äotu äe Njambiyá äaka 

yakama nde, äo luêksa äo máñga yiäa, jekó kwaã kwañgó äaka äe nyá sosu ká lápina 

málápi má Njambiyá náè ká teëyate káè nó äaka. 

18Yo ëete yi mákana má Njambiyá lápá nde: 'Wá tïî kanja numbu nday piñó te yi nyá 

ká keló másay má natina nyambi yïù äaká ná kópu te náè njósó te káà na.' Ká yiña 

mbáy, yo láàpi sendi nde: 'Mó másay yaêkañgwá ëye nduku másay máná.’ 

19Ñgá wátá mumó nje sómse wátá tomba mbanjó Njambiyá nde, a kelma yiña äeya 

yasi, wá tïî yaki jayá kiná nde, äomó yiäa ho yitati äe ëiyma ká mbáy te láêpi sendi 

ëete na. 

20Ndeya äotu äete äe kelá äeya yasi äaka ká misi má äomó háná, náà äukwá äotu te 

äari nje kambi kelna äeya yasi sendi. 

21Mi ká kombile lápó nyá wá ká mbómbu Njambiyá, ká mbómbu Krist Yesus náè ká 

mbómbu äejaki äete äe Njambiyá tókuma äaka nde: Keló nda yi mi lápá nyá wá káà. 

Wá tïî ëiy ká kóñ mumó ho gwe mbári misi má mumó na. 

22Wá tïî pepiëyañgwá yïù kasá äó ká yotu mumó yïù nyá ná nyá yiña say ká njoka 

njóñ äotu äe Njambiyá na. Wá tïî nyáki äó ká äeya mákele má mumó na. Wá ná ñguru 

wó äakiëya temó yó pupunate. 

23Wá tïî kán se mbómbu yïù hóäiye ndi gbála móróku na. Káê hóäiya mónó tena 

mánjam lalá ná mbát, káto kón te yi ká äundó yó káà náè äuëya jaki jaki mónó mákón 

máte yi tákwá yotu yó káà. 

24Äeya mákele máte yi äaña äomó kelá káà ká äáñna ká misi, ko piñó te yi äo tïì pa 

pásó jósi yan na. Ma ká yi äaña, yo njaàki nje pundó puyá ndi njimá, ñgá äo si pásó 

jósi yan. 

25Sendi, kimó mákele äáàñnañgwá ká misi. Ko nde, yiña ká njokate tïì äáñna ndana 

ndana na, yo tïù tika sóëyate kiná pundó ká puyá na. 

1 Timóte 6 

1Äotu äe Njambiyá háná äe ká ëiyó bala äaka yaêkañgwá jásó äemasa äan ká mánje 

háná, ma äomó nje lápó lápi gbutu suñgwá ná ëinó Njambiyá, suñgwá sendi ná málápi 

máná yi wusá teëye káà. 

2Ma ñgá äá nde, äemasa äan ká tikó temó ká yi Njambiyá, äebala äete tïî yálkwá äo 

lápó nde, äo äemañ äan káto te yite na. Äo kpaêl keló másay nyá äo kwaã to te yïù 

kamá ná äo, káto äotu äete yi äo kelá kimó másay nyá äo ëete äaka ká tikó sendi temó 

ká yi Njambiyá. Sendi, káto äebala äete ká kwaëyá äo äuëyate. Máyasi máte yi wá 

yaêkañgwá teëye kitá äomó nde, äo keêl káà, yori. 

3Ñgá mumó nje teëye yiña yasi dálá tikó kpasa málápi máte yi Nyañgwá Kumande 

wusu Yesus Krist, ñgá nyá ti kwaëyá jayá yasi te yi wusá teëye nda yi nyá yaêkañgwá 

joñna nó äená Njambiyá káà, 

4yite äendiëya yotu ma namó nyá, a yeti ká duwá ko mónó yaña ná mbát na. A ká 

kwaëyá málombó, nyá mó mátandó ká gbála lem málápi. Yo ká keló nde, góruna yasi 

ëyaêñ ká temó mumó. Yo keàl sendi nde, äomó loêmbiëyañgwá, äo toêynañgwá, äo 

äáêki ná äeya mátaká nde, äaña kelma yiña äeya yasi sóëyate. 

5Äendiëya yotu te ëaàka sendi ñgbánjá ñgbánjá mátandó ká njoka äotu äete äe ná äeya 

ëyanó, äe ti duàkwá se gbakasi äaka. Äo taàka nde, ñgá mumó joñna äená Njambiyá, 

yo nje dolna máyasi má mánáti. 

6Gbate, ñgá mumó joñna äená Njambiyá, yo nje dolna nyañgwá kpasa máyasi máte yi 

Njambiyá nyá mumó káà, ñgá mumó káè mbómbu äáñá nde, máyasi máte yi nyá nó 

káà yakama nyá. 

7Káto ko wusá tïì nje ná yiña yaña ká mánáti maka na. Sendi, yaña te yi wusá ta äuã 

ëuwá nó ká mánáti yeti na. 

8Ëete, ñgá wusá äá ná yasi te yi wusá yakama ëye náè yi wusá yakama láñá, yite 

yakama. 

9Ma äotu äete äe kwaëyá äá ná äuëya máyasi äaka ká sañgwa ná máäoäilan äaló ká 

mápóndó má Satan náè ká äuëya jaki jaki lem äeya máwoäó máte yi äekiëye äomó 

keló nde, äo yaêmbila káà. 

10Yo nde, njuku kwaló mábóná háná wuàla ká kwaëya móni. Äaña äomó nyinja to 

káte, á äo jatá ká äeya nje lóndó tikó tikina temó te yi äo äaã nó ká yi Njambiyá káà 

nje äuã ná mapi mábóná nyá ká temó yan ná ñguru wan. 

11Ká äá wá, wá mó Njambiyá, kán mbómbu tumó kóñ lóndó ná äeya máyasi mánóri. 

Nyákó sosu yïù saã nje te yi joñna ná ñgbeñ ká mbómbu Njambiyá. Sañgó nje te yi 

joñna nda yi Njambiyá kwaëyá tikó temó ká yená káè nó mbómbu, kwaëyá äásó 

äomó, äá ná temó gbisa, joñna sendi ná tá wuàná äásó. 

12Loñgó ëyambi nyá sosu ká tikina temó ká yi Njambiyá kimóte káè nó mbómbu. 

Äiya joñgwá te yi kpo ná kpo yi Njambiyá jeäama wá nde, nó äá nó káà ná gbem. Wá 

kombila lápó jayá tikina temó yó ká kasi joñgwá te ná sañsañ ká mbómbu äuëya 

äomó. 

13Mi ká kombile lápó nyá wá ká mbómbu Njambiyá te á kelá nde, máyasi háná äáêki 

ná joñ kó náè ká mbómbu Krist Yesus. Komá nyá támma ká mbómbu Pónsi Pilat káà, 

a lápima ndi gbakasi ná sañsañ. 

14Yo nde, mi ká kombile lápó nyá wá ká mbómbu yan nde: Äakiëya yasi te yi mi 

lápima nyá wá káà ná pupuna temó, joñna kiná yaña te yi mumó yakama ndeyá wá 

káte na. Keló ëete kumó ká ñgimó te yi Nyañgwá Kumande wusu Yesus Krist ta nje 

káà. 

15Njambiyá ta keló nde, a puênjukwá yotu ká ñgimó te yi nyá Njambiyá sima pásó 

káà. Nyá Njambiyá te yi mányóñó háná wulá pálá yená. Siya mó te á namá máyasi 

háná ndi nyá nyápó. Nyá Kumande äekumande. Nyá sendi Baba Mbokó á lañsama 

äebaba mbokó. 

16Ko a ti yaka gwe wátá yesó na. A ëïùy ká yol májasi máte yi mumó ti yaka wuta ná 

yo na. Ko mumó wátá ná wátá tïì äáñá nyá wátá yesó na. Ko mumó wátá ná wátá yeti 

ná ëeti te yi äáñá nyá na. Äomó soêmbila nyá, a ná ñguñguëyá kpo ná kpo, amán. 

17Ká yi äotu äete äe ná mákusuku muka äaka, kombila lápó nyá äo nde, äo tïî 

äendiëya yotu na. Äo tïî äáki ná äiäina temó ká mákusuku máte yi yakama yambile 

námánó káà na. Yasi wátá, äo kpaêl äá ná äiäina temó ká yi Njambiyá te á nyá wusá 

äuëya kimó máyasi kó, náà wusá äuã máyasi máte ná másosa. 

18Äo keêl kimó yasi. Yasi háná te yi äo kelá äáêki kimó mákele. Äo äáêki äotu äe 

ñgay kaäiëya máyasi äená äásó äomó. 

19Ñgá äo kelá ëete, äo ká ndámó kpasa máyasi máte yi tïù yambile na yïù laëye ná 

mátu máte yi nje káà, náà äo äá ná kpasa joñgwá te yi kpo ná kpo. 

20Ma Timóte, äakiëya yasi ká yi Njambiyá sima kañá nyá wá káà kimóte. Wá tïî nyáki 

numbu yó ká yaw yaw málápi na. Wá tïî nyáki sendi numbu ká málombó máte yi 

wulá ká teëya yasi te yi äo lápá lápó nde fañ duwaã yasi káà na. 

21Äaña äomó ká lápó nde, äo ná fañ duwaã yasi te. Ëete, á äo si lóndó ná tikina temó 

te yi äo äaã nó ná mbómbu ká yi Njambiyá káà. Njambiyá keêl ñgikwa ná wuná. 

2 Timóte 

2 Timóte 1 

1Yo mi Pol kátá mákana maka. Njambiyá tókuma mi nda yi nyá kwaëya káà nde, mi 

äáêki mó tomun Krist Yesus, náà mi lápi kasi joñgwá te yi nyá kpoma nde, a ta nyá 

äotu äete äe ëiyá sañgwate äená äe Krist Yesus äaka. 

2Mi káàti kánjá wá mónmbá Timóte, sóñ temó mbá. Da Njambiyá náè Krist Yesus, 

Nyañgwá Kumande wusu keêl ñgikwa ná wá. Äo gwaêki ñgwátá yó, nyá sendi wá 

táte. 

3Mi ká nyá Njambiyá te yi mi kelá nyá másay kó wosoko ná pupuna temó nda yi 

äesañmbambó äembá ëikima keló káà. Tu náè yesó mi ká taká wá máñgimó háná 

komá mi ñgwáta ná nyá káà. 

4Mi ká taká nda yi wá punja ná misiëyá ká misi káà. Mi ná nyañgwá hál te yi äáñá wá 

ná kókó, náà temó mbá tondu ná másosa. 

5Mi ká taká tikina temó te yi wá nó ká yi Njambiyá kiná likisi káà. Nyóñmbambó 

Lowis náè nyóñgwá Enis kandima äá ná njál tikina temó te yite. Mi ká duwá gbate 

nde, wá ká tikó sendi temó ëete. 

6Ëete, mi ká äasiëye lápó nyá wá nde: Keló nde, jáñ te yi Njambiyá nya wá ká ñgimó 

te yi mi kasa ná máäó ká yotu yó káà ñgbaêäikwá. 

7Káto Sisiñ te yi Njambiyá nya ká yotu su káà yeti sisiñ te yi kelá nde, wusá äáêki ná 

wóã na. Yo Sisiñ te yi nyá wusá ñguñguëyá yi kelá nde, wusá kwaêëyikwá äásó, äá 

sendi ná ëyanó te yi äiye temó su ká máyasi. 

8Ëete, wá tïî gwaki njón te yi lápó kasi Nyañgwá Kumande wusu nyá äomó na. Wá tïî 

gwaki sendi njón te yi lápó kasi mbá, ko äákó nde, mi ndana ká jóäó káto ná na. Ma 

ndi nde, siná wá saêñgwañgwá ná mábóná káto Kimó Tom. Keló ëete ná ëeti te yi 

Njambiyá nyá wá káà. 

9Yo Njambiyá te joñgwá wusá kwey jeäa wusá, náà wusá äá äotu äená. A tïì kelá ëete, 

káto yiña kimó mákele musu na, yasi wátá, yo káto nyá ná ñguru wená sima si 

kombile ëete. Sendi, káto a ná ñgikwa. A kpoma nde, a ta kwaã ná nje Krist Yesus yïù 

teëye ná wusá ñgikwa ná. A kpoma ëete njombu yaña másew másew. 

10Ma a punja ñgikwa te ndana, káto Krist Yesus, mó te á joñgwá wusá kó njaã nje. A 

soñma ëeti te yi sóñ äaã nó káà. A kwañma ná nje lápina Kimó Tom yïù punjá ná kasi 

kpasa joñgwá náè kasi joñgwá te yi tïù äeyó wátá yesó káà. 

11Njambiyá támbiëya mi nde, mi äáêki mó pelna Kimó Tom, mi äáêki mó tomun 

wená náè mó teëya äomó Kimó Tom te káè nó. 

12Yo káto te yite yi mi sañgwa ná mábóná máte yiká ndana káà. Ko ëete, mi yeti ká 

gwe njón yaña na, káto mi ká duwá mó te yi mi tikima temó ká yená kó. Mi ká duwá 

gbate nde, a ná ëeti te yi äakiëye yasi te yi nyá kañma nyá mi káà kumó ká nyañgwá 

yesó te. 

13Wá wokuma kpasa málápi máte yi punduma ká numbu mbá káà. Keló ndi nda yi yo 

lápá káà. Äeñgwá yo ná kwát kwát yïù teëye nde, wá ká tikó temó ká yi Njambiyá, 

sendi, wá ná mákwaëya, káto wuàná Krist Yesus sañgwate. 

14Äakiëya kimó yasi ká yi Njambiyá nya wá káà ná ëeti Kimó Sisiñ te yi ëiyá ká yotu 

su káà. 

15Wá ká duwá nde, äotu äe Njambiyá háná äe ëiyá ká Asi äaka tumma kóñ ná mi. 

Figál äená Hármogán ká njoka äotu äete. 

16Nyañgwá Kumande keêl ñgikwa ná Onesifór äená äotu äe tuã ëyená, káto máñgimó 

äuëyate a ëikima nyá mi ëeti ká temó. Sendi, ko äákó nde, mi äaã ká jóäó, a tïì gwe 

njón te ká mbómbu äomó na. 

17Yasi wátá, ká yi nyá njaã nó ká Rom káà, a kpalma saã mi äeká äeká ëe doló. 

18Nyañgwá Kumande keêl ñgikwa ná nyá ká káki ná, Nyañgwá Kumande ká nyañgwá 

yesó te. Ká njoka äomó háná, yo ndi wá nyápó ká kombile duwá äuëya mákamna 

máte yi nyá kelma ná mi ká Efás káà. 

2 Timóte 2 

1Mónmbá, ká äá wá, äoñgó ëeti ná nje ñgikwa te yi Njambiyá kelá ná wusá káà, káto 

siná äe Krist Yesus sañgwate. 

2Komá mi ëikima teëye wá máyasi káà, äuëya äomó äaã ká mbáy te äáñá. Wá 

wokuma máyasi máte, ma teëya sendi yo nyá äotu äete äe wá ná äiäina temó ká yan 

nde, äo yakama kwañëye sendi yo ná jám nyá äásó äaka. 

3Jaya sañgwa ná ñgaäiyá mábóná máte yó káto Krist Yesus nda kpasa sója wená. 

4Ñgá sója káè ká luã ëyambi, ñgá nyá górá nde, kum äesója te á kánja nyá kó äáêki ná 

másosa ná nyá, yite a tïù keló se máyasi máte yi gbála äomó ëiki keló yïù joñna nó 

mátu háná káà na. 

5Sendi, ñgá mumó kelá yiña adiñgbakere nda sokó, a tïù äá ná sol, ñgá nyá ti sáëyá 

äeñgwá mámboñga má sokó te na. 

6Yo mó äána mbáki te á kelá másay wóndó äiriki kó yaêkañgwá äá bosa mó te á ëye 

kwaló nyambi te. 

7Taka yasi te yi mi lápá káà kimóte. Yo nde, yo Nyañgwá Kumande ta nyá wá ëyanó 

te yi wokó ná njómbó máyasi háná te yi mi lápá nyá wá káà. 

8Paêñ pa taká Yesus Krist, nday kumande Davit, a womiya ká njoka äemuñ nda yi 

Kimó Tom te yi mi pelá káà lápá káà. 

9Yo káto Kimó Tom te yite yi mi sañgwa ná mábóná yi mi ëiyá wotunate ká jóäó nda 

wátá mó nyañgwá kelna äeya mákele. Ma ká äá málápi má Njambiyá, äo ti yaka wotó 

yo na. 

10Ëete, mi ká disima máyasi háná káto äotu äete äe Njambiyá ma si tóká äaka, náà 

Krist Yesus joñgwá sendi äo, náà äo nyiñ ëiyó ká mbáy máluksa máte yi kpo ná kpo. 

11Lápi te yi mi ta lápó ndana káà yakama nde, äomó tïîki temó káte. Yo nde, ñgá äá 

nde, wusá gwaã siná äe Krist Yesus, siná äe Krist Yesus ta juã sendi. 

12Ñgá wusá disima mábóná siná äe Krist Yesus, yite siná äe Krist Yesus ta namó 

sendi. Ñgá wusá toná lápó nde, wusá yeti ká duwá nyá na, yite a maà lápó sendi nde, a 

yeti ká duwá wusá na. 

13Ñgá wusá ëiyá kiná tonjá máyasi máte yi wusá si kpo káà, ma a ká tonjá ná máyasi 

máte yi nyá si kpo káà, káto a ti yaka ëiyó kiná keló yasi te yi nyá ná ñguru wená si 

lápó káà na. 

14Lápó máyasi maka nyá äásó. Ma kombila lápó nyá äo ká mbómbu Njambiyá nde, äo 

tïî lombiëyañgwá káto yiña gbála lem málápi na, káto yo yeti ká kamá mumó yaña na, 

yo kpaàl äekiëye äotu äete äe láñgwá mátó káte äaka. 

15Wá ná ñguru wó, nyákó sosu saã nje te yi keló yasi ká mbómbu Njambiyá nda mó te 

yi Njambiyá sima si äoäá kó. Keló ëete nda kpasa mó másay te á yeti ká gwe njón ká 

másay máte yi nyá kelá káà. Keló yasi ná nje te yïù teëye äomó kpasa lápi Njambiyá 

yi teëye kasi gbakasi káà. 

16Wá tïî nyáki numbu ká yaw yaw málápi na, káto äotu äete äe lápina ëete äaka ká 

tókula lóndó lóndó ná Njambiyá. 

17Lápi te yi äo lápá káà ta kokile äo nda gba dalá. Himene náè Filetas ká njoka äotu 

äete. 

18Äo ma tumó kóñ ná lápina gbakasi yïù lápó nde, äemuñ ma si womiyá. Ëete, äo ká 

yañgile tikina temó te yi äaña äomó tiká ká yi Krist Yesus káà. 

19Ko ëete, kpasa mákol má tuã te yi Njambiyá sima támbiëye káà jelnate ná ñgbiñ. Yo 

kátinate ká mákol má tuã te nde: 'Baba Mbokó ká duwá äotu äená.' Yo sendi kátinate 

nde: 'Mó te á lápá nde, a woàkunañgwá ná Baba Mbokó kó tuêm kóñ lóndó ná 

máäeyó.’ 

20Ká májólá máte yi nyari äiyna nó káà yeti ndi májólá máte yi äo kelá ná lór ho ná 

sumba yi mumó dolá ká nyañgwá tuã káà na. Yo sendi ná májólá máte yi äo kwaká 

kwakó ná jeti náè yi äo wómá wómó ná yekó. Äo äïùynañgwá ná kpasa májólá máte 

yiri ká ñgimó májesó, äiyna ná äukwá te yiká ká gbála máyesó. 

21Ëete, ñgá mumó ëalá yotu soñá ká äeya máyasi háná te yi mi lápá nó káà, yite a ta 

nje äá nda kpasa májólá máte yi sa te äakiëye ná ñgom ñgom, yo ta kamá nyá, 

máñgimó háná a yakama äuã yo yïù keló ná kwaló kimó mákele háná. 

22Tumó kóñ lóndó ná äeya máwoäó máte yi äegwanjó náè äeñgóndu äá nó káà. Sañgó 

nje te yi joñna ná ñgbeñ, saã nje te yi tikó temó ká yi Krist Yesus. Sañgó sendi nje te 

yi kwaëyá äásó äomó, saã nje te yi joñna ná tá wuàná äotu äete äe ñgwáta ná Baba 

Mbokó ná pupuna temó äaka. 

23Pupa mátó ká lem mátandó máte yi aäalmba. Wá duwaã nde, yo káàn siyó ndi ná 

málombó. 

24Ma mó te á kelá másay nyá Nyañgwá Kumande nda bala wená kó tïî äáki mó 

málombó na. A joêñnañgwá kimóte äená äomó háná. A äáêki kpasa mó teëya yasi, äá 

sendi mó gbisa, ñgá mumó kelá äeya yasi suñgwá ná nyá. 

25A kïîta äotu äete äe luã ëyambi ná nyá äaka ná wáyna temó. A äáêki ná äiäina temó 

nde, Njambiyá yakama keló nde, äo yeêñsañgwá temó yïù duwá lápi te yi äá gbakasi. 

26A keêl ëete, simande ëyanó ëyan ta yókwá, äo maà diyó ká mápóndó má Kum äeya 

mákele yïù ndaëyá äo nde, äo keêl ndi yasi te yi nyá kwaëyá káà. 

2 Timóte 3 

1Duêkwá nde, ká mátu máte yi káè nó ká siyna mbokó, máyasi ta nje äá sulnate 

äuëyate. 

2Káto äomó ta äá ná kaã. Äo ta äá äotu äe kwaëya móni. Äo ta susule yotu ná gbálate. 

Äo ta äá äotu äe mbenó. Äo ta gbutó ná Njambiyá. Äo ta äá ná mbandó suñgwá ná 

äotu äete äe jama äo äaka. Äo ta äá äotu äe kpa náè äotu äe ëyaèñma suñgwá ná 

máyasi máte yi wokuna ná Njambiyá káà. 

3Äo tïù äá ná temó mákwaëya na, kiná gwena ñgwátá äásó na. Äo ta äá äotu äe kutu. 

Äo tïù äiye temó ká máyasi na. Äo ta äá sendi nda goñgo njomó. Äo ta äenó kimó 

yasi, nyá äó ká ëitá. 

4Äo ta äá äotu äe ëyañgwa ëinó äásó. Mátemó man ta äá ëeká ná haw haw. Äo ta 

äendiëye yotu kwaã to te. Äo ta lañ kwaëyá yasi te yi äo ná ñguru wan górá káà kwaã 

Njambiyá. 

5Äo ta teëye ká mbómbu äomó nde, äo äotu äe Njambiyá, ma jayna ñguñguëyá 

Njambiyá yeti na. Wá tïî gbam kol wuàná njál äomó nda äáte na. 

6Äaña ká njoka yan ká ëiki mbómbila, nyiñá ká yiña mátuã yïù seäile äaña äoma äete 

äe ná mátemó ná láp láp äaka nde, äo jaêya málápi man. Máäeyó ma si ñgañgile äoma 

äete. Äo ká äeñgwá kwaló äeya máyasi háná te yi temó yan górá káà káè nó. 

7Äoma äete ká kwaëyá jekina máyasi kpo ná kpo káè nó, ma ko ëete, ëeti te yi duwá 

ná yasi te yi äá gbakasi wátá yesó yeti na. 

8Äotu äaka ká luã ëyambi suñgwá ná lápi te yi äá gbakasi, ndi nda yi Yanás äená 

Yambárás äiyma ná máso mbómbu ná Móyisi káà. Ëyanó ëyan njaã ëimbiyá. Sendi, 

tikina temó te yi äotu äaka tiká ká yi Njambiyá káà ti yaka nde, äo jaêya äo na. 

9Ma ndi nde, äo tïù kumó womaña na, káto äomó háná ta si duwá äeya yaw yaw 

mákele man nda yi äembam äaka yiäa Yanás äená Yambárás. 

10Ma ká äá wá, wá äeñgwa yasi te yi mi ëikima teëye káà ná kwát kwát. Wá kombila 

äáñá sendi nda yi mi ëikima joñna nó káà. Wá duwaã sendi máyasi máte yi mi kwaëya 

keló káà, duwá nda yi mi tiká ná temó ká yi Njambiyá káà. Wá duwaã sendi temó 

gbisa náè temó mákwaëya máte yi mi nó káà. Wá duwaã sendi nde, mi ná tiñ. 

11Wá ká kombile duwá nda yi äomó sógbita ná mi, teëye mi mábóná ká Añtiyos, ká 

Ikón náè ká Listár káà. Yo kwaló teëya nyañgwá mábóná te yin yi mi tïì gbisá káà? 

Ko ëete, Nyañgwá Kumande joñgwa mi ká yinóri háná. 

12Äotu äete äe ká kwaëyá joñna nda yi Njambiyá kwaëyá, káto äená äe Krist Yesus 

sañgwate äaka, äo ta teëye äo nyañgwá mábóná. 

13Ma yasi wátá, äeya äomó, yite nde, äotu äete äe seäile äásó äaka ta tókula lóndó 

lóndó ká kelna äeya yasi kpo ná kpo. Äo ta seäile äomó káè nó, seäile sendi yotu yan 

ná ñguru wan. 

14Ma ká äá wá, kán ndi yó mbómbu yïù nyá temó ká yasi te yi wá jekima káà. Yo yasi 

te yi wá tiká temó ná ñgbik káte káà, káto wá duwaã mó te á teëya wá yo kó. 

15Kandá ná mónósiká wá duwaã pupuna mákana má Njambiyá háná te yi äo kátima 

káà. Yo yakama nyá wá ëyanó, nóè duwá nda yi Njambiyá joñgwá ná mumó komá 

nyá tiká temó ká yi Krist Yesus káà. 

16Yasi háná te yi ëiyá kátinate ká mákana má Njambiyá káà wuàla ká numbu 

Njambiyá ná ñguru wená. Yo ká kamá yïù teëye äomó máyasi, yïù ndeyá äo komá äo 

kelá äeya yasi, yïù kitá äo, yïù teëye sendi äo nda yi äo yakama joñna ná ñgbeñ. 

17Yo ëete, náà mó Njambiyá si komsa ká mánje háná, na äá ná máyasi máte yi ta 

kamá nyá yïù káè keló kwaló kimó mákele háná. 

2 Timóte 4 

1Mi ká kombile lápó nyá wá ká mbómbu Njambiyá náè ká mbómbu Krist Yesus. Yo 

nyá ta pásó jósi äotu äete äe ná joñ náè äotu äete äe ma gwe äaka. Mi ká kombile lápó 

nyá wá, káto a ta kala nje, sendi, a ta namó. 

2Yasi te yi mi lápá nyá wá káà, yo nde, pela málápi má Njambiyá, lápó yo jeliyá nyá 

äomó. Pela máñgimó háná, ko äo jaya, ko äo ti jayá. Ndeya äomó, gayó äo kitá sendi 

äo. Keló ëete, disima máyasi háná yïù teëye ná äo yasi, 

3káto ñgimó ta ëyaã yi äomó tïù kuló wokó se kimó teëya yasi te yi wulá pálá yi 

Njambiyá káà na. Äo ta nje keló máyasi nda yi temó yan górá. Ëete, äo ta tóká 

äeñgwá äuëya jaki jaki äeyekele káè nó. Yasi te yi äeyekele äete ta lápó nyá äo káà ta 

äá ná min ká mátó te man. 

4Äo ta pupá mátó ká lápi te yi gbakasi, kpaló nje nyá mátó ká yaw yaw mákanó. 

5Ká äá wá, ká máyasi háná wá tïî jeki nyá temó káte na. Gbisimañgwá mábóná, keló 

másay má pelna Kimó Tom. Tonjukwá másay máte yi Njambiyá nya wá káà kimóte. 

6Ká äá mi, mi má mbá nda mánjam máte yi äo kumbá keló ná sadaka nyá Njambiyá 

káà. Ñgimó kwañge mbá sima wuta. 

7Mi loñma ëyambi kimóte. Mi siëya sokó mbá. Mi kombila äeñgwá máyasi máte yi 

wusá tiká temó káte káà kumó ká siynate. 

8Ma ndana, Njambiyá sima äakiëye sol másay máte tiká mi. Sol te äáàña kelna ñgbeñ 

mákele. Nyañgwá Kumande wusu, nyá mó te á pásá jósi ná ñgbeñ kó ta kañá yo nyá 

mi ká nyañgwá yesó te. Yeti ndi mi nyápó ta äá ná sol te na. A ta nyá sendi äomó 

háná äe sosa yókwe ná äaka. 

9Sañgó nje háná te yi nje äáñá mi nádó, 

10káto Demas leñma mi, a nya temó peñgó ná máyasi máte yi ñgimó te yókó. A 

kwañma káè pálá Tesalonik. Keresans kaã pálá Galasi. Ma Tit kwañma káè pálá 

Dalmasi. 

11Ndi Lukas waka siná nyá. Äoñgó Mark nje nó, káto a ká kamá mi äuëyate ká say te 

yi mi kelá nyá Njambiyá káà. 

12Mi tomma Tisik kánjá ká Efás. 

13Komá wá ta nje káà, nóè äoêñ gambo mbá yi ëuku yi mi tikima ká Turuwas ká yi 

Karpus káà nje nó, nje äuã sendi mákana, jekó kwa kwañgó mákana máte yi äo kelá 

ná kotu káà. 

14Aláksañdárá te mó mbeló kelma äeya yasi ná mi äuëyate. Nyañgwá Kumande ta 

yókiëye yo nyá nyá, yaka ná yasi te yi nyá kelma káà. 

15Ma wá, ëiyó ná sósó ná nyá sendi, káto a loñma ëyambi ná yasi háná te yi wusá 

teëya káà nyá äó ká ëitá. 

16Ká bosate yi mi támma nó pilá ná lápi mbá ká jósi káà, ko mumó wátá ná wátá tïì 

nje ëiyó ká kóñ mbá na, äo háná leñma mi. Yasi wátá, Njambiyá äáêña äo ná ñgwátá 

ká yasi te yi äo kelma ëete káà. 

17Ma ndi Nyañgwá Kumande wusu nyápó ëiyma pálá yembá kwaã nyá mi ëeti, náà 

mi pel málápi máná kumó njena, náà äomó háná äe yeti Äeyudán äaka woku. A 

joñgwa sendi mi ká numbu äedila. 

18Nyañgwá Kumande ta joñgwá mi ká äeya máyasi háná. A ta äakiëye mi yïù nyinje 

mi ká kandó ëyená ká ëyoäó. Há luêksa nyá kpo ná kpo, amán. 

19Nyánó mi Pirisil náè Akilas, nyánó sendi äotu äe tuã Onesifór. 

20Erast tikama ká Kóráñt. Mi tikima Torofim ká kónó ká Milá. 

21Sañgó nje háná te yi kumó woñga piñó te yi ñgimó abekata tïì pa kandá káà. Ubul 

náè Pudáns náè Lin náè Kolodiya náè äenjóñ äusu äe woñga háná ká nyánó wá. 



467 

 

 
© 1999, Wycliffe Bible Translators. 

 

 
 

 

22Nyañgwá Kumande wusu ëïîy pá wá. A keêl ñgikwa ná wuná. 

Tit 

Tit 1 

1Yo mi Pol kátá mákana maka. Mi ká keló másay nyá Njambiyá nda bala wená. Mi 

sendi mó tomun Yesus Krist. Njambiyá nya mi másay máte yïù ñgbósó äotu äete äe 

nyá sima tóká äaka, náà äo tiki temó ká yená, duwá sendi gbakasi. Gbakasi te ká keló 

nde, mumó joêñnañgwá nda yi Njambiyá kwaëyá káà. 

2Máyasi mánóri háná wuàla ká äiäina temó te yi wusá nó káà. Wusá ná äiäina temó 

nde, há ta äá ná joñgwá te yi kpo ná kpo. Njambiyá ti keàl jaã na, a kpoma ëete 

njombu yaña másew másew. 

3Ká ñgimó te yi nyá pásima káà ma yaka, á nyá punjá yo ná nje lápi ná yi nyá kañma 

nyá mi nde, mi peêla káà. Nyá Njambiyá, joñgwá wusu nyá mi ëeti te yi pelá yo. 

4Mi káàti mákana maka kánjá wá Tit. Wá gba mónmbá, káto siná wá háná tïùki temó 

ndi ká yi Yesus Krist. Da Njambiyá náè Krist Yesus, mó te á joñgwá wusá kó keêl 

ñgikwa ná wuná, nyá sendi wuná táte. 

5Mi tikima wá ká Krát, náà wá siëyá kombila máyasi háná te yi äukwaã káà. Sendi, 

náà wá támbiëye äaña äetomba mbanjó Njambiyá ká máëya háná. Wá ta keló nda yi 

mi teëya wá káà. 

6Mó te á äuã ëiyó tomba ëete kó tïî äáki ná yiña mónó äeya yasi te yi äo yakama 

lápina ná nyá káte na. A äáêki ndi ná nyari wátá. Äónó äená tïîki temó ká yi Kumande 

Yesus. Äo tïî kel yasi te yi äomó ta lápó nde, äo ká joñna ná sap sap, ho äo äónó äe 

mbandó na. 

7Ma yo nde, mó te á kándá ná njóñ äotu äe Njambiyá kó äáêki mó äakiëya máyasi má 

Njambiyá. Ëete, a tïî äáki ná yiña májósó te yi äomó yakama ndeyá nyá káte na. A tïî 

äáki mó yáliya ho mó ñgambi na. A tïî äáki bala mánjam ho mó sañna wów na. Temó 

ná tïî äáki ná äak äak yïù kwaã ná yiña äeya mánje yïù sómbó ná móni na. 

8Yasi wátá, a äoêñ äomó kimóte ká mbáy ná, kwaëyá sendi kelna kimó yasi. A äáêki 

mó te á äiye temó ná, äá ná ñgbeñ, wokuna ndi ná Njambiyá, ñgbisó yotu ká máyasi. 

9Yo kimóte nde, a nyáêki yotu ná háná ká lápi te yi mumó yakama tikó temó káte. 

Lápi te ndi wátá ná yasi te yi wusá teëya káà. Ëete, a yakama kitá sendi äásó ná nje 

kpasa teëya yasi. Komáte, a maà teëye nyá äotu äete äe luã ëyambi ná lápi te äaka nde, 

äo ná májósó. 

10Yo nde, äotu äe äeya to ná äuyó. Äo láàpi lem máyasi máte yi tïù kamá mumó káà 

yïù seäile ná äo. Äotu äete laàñ äáñna ká njoka äekritán äete äe wulma ká misón 

Äeyudán äaka. Äo láàpi nde, äembam páêsinañgwá. 

11Wusá keêl nde, äotu äaka ëïîäi mánumbu man, káto äo ká yañgile ndiñgálá móy 

mátuã má äomó. Äo ká teëye yasi te yi mumó tïî teëya káà kwaã ná äeya nje te yite 

yïù sómbó ná móni. 

12Mbaña mumó wan, gba mó Krát nda äo, a äaã wátá mó punja málápi ká njoka yan. 

A lápima nde: 'Äotu äe Krát gba äotu äe jaã kpo ná kpo. Äo nda äenyamó nyan. Äo 

äotu äe ëyám. Äo taàka ndi nje móy yan.’ 

13Yasi te yi mumó wan te lápima káà, gbakasi. Ndeya äo kimó ndeynate káto te yite, 

náà äo nje tiki temó ná ñgbeñ ká yi Njambiyá. 

14Keló ëete, ma äo nje nyá sosu yan ká yaw yaw mákanó má Äeyudán náè ká 

mámboñga máte yi wulá ká ëyanó äotu äete äe sáñá gbakasi äaka. 

15Ñgá mumó má pupunate ká mbómbu Njambiyá, yite máyasi háná pupunate ká yená. 

Ma ñgá mumó äá ná sámbó ká mbómbu Njambiyá, ñgá äá sendi nde, a yeti ká tikó 

temó ká yi Yesus Krist na, yite máyasi háná yeti sendi pupunate ká yená na. Yo nde, 

ëyanó ëyená náè temó ná ná sámbó sendi. 

16Äo ká kombile lápó ká numbu nde, äo ká duwá Njambiyá, yasi wátá, mákele man 

ká kpaló teëye nde, äo ká sáñá nyá. Äo ká keló mákele má nyáã ká mbómbu 

Njambiyá. Äo ná äeya to suñgwá ná nyá. Äo ti yaka keló yiña kimó mákele wátá ná 

wátá na. 

Tit 2 

1Ma ká äá wá, lápó máyasi nyá äomó ndi nda yi málápi má Njambiyá teëye káà. 

2Lápó nyá äembam äete äe ma jombá äaka nde, äo tïî jeki nyá temó ká máyasi na. Äo 

keêl yasi ná nje te, náà äomó jási äo. Äo keêl yasi ná ëyanó, tikó temó kimóte ká yi 

Njambiyá. Äo kwaêëyikwá äásó äomó kimóte ná temó yan háná, gbisó sendi máyasi 

kimóte. 

3Lápó sendi nyá äoma äete äe ma jombá äaka nde, äo joêñnañgwá sendi kimóte nda 

kpasa äotu äe Njambiyá. Äo tïî äáki äotu äe kutu na. Äo tïî jeki äá äebala mánjam na. 

Äo yaêkañgwá nyá äásó kimó máñgitá. 

4Äo joêñnañgwá ëete, náà äo teëye äeñgóndu nda yi äo yaêkañgwá kwaëyá ná 

äenjoñó äan náè äónó äan káà. 

5Äo teêëya äo nde, äo äáêki ná ëyanó, joñna pupunate ká mbómbu Njambiyá. Äo 

äaêndimañgwá keló másay ká tuã gwaki yan. Äo keêl kimó yasi, tákwá to suñgwá ná 

äenjoñó äan, kambó äomó má nje gbutó suñgwá ná málápi má Njambiyá. 

6Lápó kitá sendi äegwanjó nde, äo keêl yasi ná ëyanó. 

7Ká máyasi háná, wá ná ñguru wó, keló kimó mákele káè nó mbómbu, náà äomó äáñ, 

keló sendi nda wá. Ëete, komá wá teëye äomó yasi káà, teëya nde, wá keàl máyasi ná 

ñgbeñ, teëye sendi nde, wá ká ëisá yotu yó. 

8Lápó yasi te yi äá gbakasi yi äomó tïù ndeyá wá káte na, náà njón äiy äotu äete äe luã 

ëyambi ná wusá äaka, ma äo má nje kweëya yiña yasi te yi äo ta lápina äeyate ná 

wusá káto te. 

9Lápó kitá äebala nde, äo táêkwá to suñgwá ná äemasa äan ká máyasi háná, keló yasi 

te yi ta nyá äo másosa. Äo tïî pitiëya lápi ká numbu yan na. 

10Äo tïî guäu yiña yasi yan na. Yasi wátá, äo kpaêl nje keló máyasi kimóte äuëyate 

tonjá máyasi háná, náà äomó tóndu jayá máyasi háná te yi wusá teëye ká kasi 

Njambiyá te á joñgwá wusá kó. 

11Yo nde, Njambiyá kombila teëye nde, a ná ñgikwa suñgwá ná äomó háná yïù 

joñgwá ná äo. 

12Ñgikwa te yi Njambiyá kelma ná wusá ëete káà ká teëye nde, wusá tïî kán mbómbu 

yïù keló máyasi máte yi äotu äete äe yeti ká duwá Njambiyá kelá káà na. Sendi, wusá 

tïî kán se mbómbu yïù woäó äeya máyasi má mánáti maka na. Ñgikwa te ká teëye 

sendi wusá nde, wusá joêñnañgwá ná ëyanó ká ñgimó te yókó, keló yasi ná ñgbeñ, 

joñna nda yi Njambiyá kwaëyá káà. 

13Yo ëete yi wusá yaêkañgwá joñna yïù laëye ná yesó másosa te yi wusá äá ná äiäina 

temó káte káà. Yo Yesó te yi Nyañgwá Njambiyá, Yesus Krist te á joñgwá wusá kó ta 

punjá máluksa máná. 

14A nya yotu ná ná ñguru wená káto su yïù koló ná wusá ká äeya mákele háná. A 

kelma sendi ëete yïù pupuëye ná wusá, náà wusá äá ndiñgálá kandó te yi wokuna ndi 

ná nyá nyápó, náà wusá nyá sosu yïù keló kimó mákele. 

15Ma máyasi maka, teëya yo nyá äomó, lápó kitá äo, gayó sendi äo. Keló ëete ná ëeti 

yó háná. Kpá, mumó tïî yálkwá wá na! 

Tit 3 

1Kalañgwá lápó nyá äo háná nde, äo táêkwá to suñgwá ná äekum, keló sendi ëete 

suñgwá ná äaka äe kándá ná ëya äaka wokuna ná äo. Äo äáêki nádó te yi keló kwaló 

kimó mákele háná. 

2Lápó nyá äo nde, äo tïî toya mumó ho saã wów na. Äo äáêki ná kimó temó suñgwá 

ná äásó, joñna ná tá äená äomó háná. 

3Yo nde, kwey wusá joñnama sendi ëete kiná ëyanó na. Wusá äaã äotu äe mbandó. Há 

kópuma tóká äeya nje. Kwaló äeya máwoäó háná ëikima namó wusá nda äebala, pusó 

wusá nde, wusá keêl kwaló äeya máyasi háná te yi ëikima nyá wusá másosa káà. 

Sendi, wusá ëikima joñna, nyá sosu ká kelna äeya máyasi, äá ná nyañgwá temó 

suñgwá ná äásó. Yo äaã nde, äomó äeên wusá wulá ká äeya mákele musu. Há ëikima 

äenna sendi tandá su. 

4Ma ko ëete, Njambiyá te á joñgwá wusá kó teëya äomó nde, a ná ñgikwa, a ká 

kwaëyá sendi äo. 

5Ká ñgimó te yite, á nyá joñgwá wusá, yeti káto yiña kimó ñgbeñ mákele máte yi 

wusá ná ñguru wusu kelma káà na, yo ndi káto a gwaã ñgwátá wusu, joñgwá wusá ká 

máäeyó musu ná nje weyna su, pupuëye wusá keló nde, wusá jaêëyikwá ná kókó, äá 

ná jónja joñgwá ná nje te yi Kimó Sisiñ. 

6Njambiyá tuñgbusa nyá Kimó Sisiñ te ká yotu su ná nje Yesus Krist, mó te á joñgwá 

wusá kó. 

7Njambiyá kelma ëete, na pási nde, wusá má ná ñgbeñ ká mbómbu wená, káto a 

kelma ñgikwa ná wusá, náà wusá nje äá ná joñgwá te yi kpo ná kpo. Äiäina temó te yi 

wusá nó káà, yo nde, a ta nyá wusá joñgwá te. 

8Lápi te yi mi lápima ndana káà yakama nde, äomó tïîki temó káte. Mi kwaàëyikwá 

nde, kombila lápó yo kimóte, simande äotu äete äe ma tikó temó ká yi Njambiyá äaka 

ta nyá sosu ká kelna kimó mákele káè nó mbómbu. Kimó yasi te yi yakama kamá 

äomó káà, yori. 

9Wá tïî nyáki numbu ká mátandó máte yi aäalmba náè ñgbánjá ñgbánjá kasi máëinó 

má äebaba na. Wá tïî nyáki sendi numbu yó ká málombó náè nyána máso ká kasi 

mámboñga máte yi Móyisi kátima káà na. Máyasi mánóri yeti ká kamá yaña na, yo 

gbálate. 

10Ñgá mumó kelá yasi ëete yïù äaká ná äomó, nóè kaênda lápó nyá nyá. Ñgá nyá 

äasiëye, nóè kaêlañgwá lápó nyá nyá. Ma ká kóñte, ñgá nyá ti woká na, nóè ëuêëya 

nyá ká káki yó, 

11káto wá duwaã nde, njál mumó nda mbáte sima jató ká äeya nje, nyá mó máäeyó, 

nyá ná ñguru wená ká teëye nde, a ma äaló lápi. 

12Komá mi ta tomó Artemas ho Tisik kánjá pálá yó káà, nóè jáêw nje doló mi ká 

Nikopolis, káto mi pásima nde, mi ta kwañëye ñgimó abekata womáte. 

13Sañgó nje te yi kamá Senas te nyañgwá mó duwaã mámboñga náè Apolos ká kándi 

yan, ma yaña nje äanó äo. 

14Äenjóñ äusu jeêka sendi kelna kimó mákele káè nó mbómbu, náà äo kam äotu äete 

äe kiná máyasi máte yi mumó yakama joñna nó káà. Äo keêl ëete, ma máyasi máte yi 

äo kelá ká joñgwá ëyan káà má nje gwe másáñgá. 

15Äomó háná äe ëiyá siná äo woñga äaka ká nyánó wá. Nyánó wusá äotu äete äe 

kwaëyá wusá äaka, äotu äete äe tiká temó ká yi Yesus Krist äaka. Njambiyá keêl 

ñgikwa ná wuná háná. 

Filemóñ 

Filemóñ 1 

1Yo mi Pol, mó jóäó káto Krist Yesus. Yo mi siná mañ wusu Timóte kátá mákana 

maka kánjá wá Filemóñ te sóñ temó su. Siná wuná ká ñgbó keló kiya másay. 

2Wusá káàti kánjá sendi ëyómbu ëyusu Apiya náè mañ wusu Arisip, mó te yi siná äo 

luã ëyambi káto Kumande Yesus Krist kó, kátó yo sendi kánjá njóñ äotu äete äe tiká 

temó ká yi Kumande Yesus äe ëiki wesiëya ká móy tuã ëyó äaka. 

3Da Njambiyá náè Krist Yesus Nyañgwá Kumande wusu keêl ñgikwa ná wuná, nyá 

sendi wuná táte. 

4Mi ká nyá Njambiyá wombá wosoko máñgimó háná, taká wá komá mi ñgwáta ná 

nyá káà, 

5káto mi ká wokó nde, wá ká kwaëyá äotu äe Njambiyá háná äuëyate. Sendi, wá ká 

tikó temó ná ñgbik ká yi Kumande Yesus. 

6Mi dïùya Njambiyá nde, kán mbómbu ëiyó sañgwate wuàná äotu äete äe tiká sendi 

temó ká yi Krist äaka kwaã to te, náà wá duwá kimó máyasi háná te yi wusá yakama 

keló káto Krist káà. 

7Mañmbá, mákwaëya máte yi wá kwaëyá ná äemóñ káà nya mi másosa äuëyate, nyá 

sendi mi ëeti ká temó, káto wá kelma nde, temó äotu äe Njambiyá äáêki ná tá. 

8Ma yo káto te yite yi mi ná ëeti te yi lápó yasi te yi wá yaêkañgwá keló káà nyá wá, 

káto mi mó tomun Krist. 

9Ko ëete, mi ká kpaló ñgwáta ñgwátañgwá ná wá káto mákwaëya máte yi wusá nó 

káà. Yo mi Pol, tomba mumó, mó jóäó nda yi mi ëiyá nó ndana káto Krist Yesus káà 

lápá ëete. 

10Mi ká ñgwáta gba ná wá káto Onesim. Mi njaã nje äá sañgwá wená, káto mi teëye 

nyá nje Krist, yite mi ká jóäó. 

11A tïì kelá yaña mbómbu yïù kamá ná wá na. Ma ndana, a má ká keló másay yïù 

kamá ná wusá háná, náè wá náè mi. 

12Mi ká yókiëye nyá ndana kánjá wá, gba nyá Onesim, siná nyá má muka nda kól 

äená jon. 

13Mi kwaëya tika mbá ná nyá, náà siná nyá ëiy, na pa kam mi ká numbu yó piñó te yi 

mi ndi ká jóäó káto Kimó Tom káà. 

14Yasi wátá, mi tïì kwaëyá keló ëete kiná pa diyá wá na, má nje äá nda mi ká maló wá 

maló. Ma mi kwaàëyikwá nde, yo wuêla ká kwaëya te yó ná ñguru wó. 

15Ta äá Onesim pañma jisá ká káki yó yi yaka mónó ñgimó, na nje yókwá nje ëiyó 

wuàná nyá kpo ná kpo. 

16Ma ndana, yeti ndi ná tári te yi bala siyá na, yasi wátá, a má sendi ká kimó tári kwaã 

yite, a má mañ wusu, sóñ temó su. Ká yembá, mi ká kwaëyá nyá ná temó mbá háná, 

ma wá kwaàëyikwá nyá kwaã yite, káto nyá mó te yi wuàná nyá joñna, nyá sendi mañ 

wó, káto a ká tikó sendi temó ká yi Nyañgwá Kumande. 

17Ñgá äá nde, wá ká äuã mi nda mó njóñ wó, äoñgó nyá kimóte nda wá äoàñ gba mi. 

18Ñgá äá nde, a kelma yiña kótu mákele suñgwá ná wá, ho nde, a ná yiña pilo yó, nóè 

nyáêki yo ká to mbá. 

19Yo gba mi Pol kátá ëete ná gba äó mbá. Mi ta gbo yasi te nyá wá. Mi tïù gwe ná 

lápó nyá wá nde, wá ná pilo mbá na. Pilo te, yo jónja joñgwá te yi wá nó káto Kimó 

Tom te yi mi pelma nyá wá káà. 

20Gbate mañmbá, kama mi keló yasi ká yi mi diyá wá káà káto Nyañgwá Kumande 

wusu. Keló nde, temó mbá äáêki ná tá, káto wusá sañgwate siná äe Krist. 

21Mi káàti mákana maka kánjá wá ëete, káto mi ná äiäina temó nde, wá ta wokó mán 

mbá nda yi wá ëiki keló máñgimó háná káà. Mi duwaã nde, wá ta keló lañsa yiká yi 

mi diyá wá káà. 

22Sendi, nóè koêmbila mbaña toñgari tiká mi. Mi ná äiäina temó nde, Njambiyá ta 

wokó máñgwáta mun, äo maà soñá äó ná mi yókiëye nyá wuná. 

23Epafras ká nyánó wá. Siná nyá ká jóäó káto Krist Yesus. 

24Mark náè Aristark náè Demas äuã Lukas ká nyánó sendi wuná. Siná äo háná ká 

ñgbó keló kiya másay wátá. 

25Nyañgwá Kumande wusu Yesus Krist keêl ñgikwa ná wuná, nyá sendi wuná táte. 

Äehebere 

Äehebere 1 

1Ká mátu te yi mbómbu Njambiyá kwañma ná äotu äe punja málápi máná yïù lápina 

nó máñga äuëyate nyá äesañmbambóf1 äusu. A kwañma sendi ná äo yïù lápina nó nyá 

äesañmbambó äusu ná äuëya mánje. 

2Ma ndana, ká ñgimó te yókó yi mbokó ká káè ká siynate káà, Njambiyá lápinama 

nyá wusá ná nje Mónó wená. A kwañma ná nyá yïù kusó ná mbokó, támbiëye sendi 

nyá nde, a naêm máyasi háná. 

3Máluksa má Njambiyá ká äáñna ká yi Mónó. A ndi nda gba Njambiyá. Lápi te yi 

pundá ká numbu ná káà ná ñguñguëyá. Yo ká keló nde, máyasi má mbokó háná káên 

mbómbu ëiyó káte. Ká nyá ma si kombile nje te yi Njambiyá ta weyá ná másámbó má 

äomó káà, á nyá nje kwaã káè ëiyó mátiëyá ká kwey ká mbam äó Njambiyá te á ná 

ñguñguëyá háná kó. 

4Yo nde, Yesus njaã äá nyañgwáte kwaã äejaki, á Njambiyá nyá nyá kpasa ëinó lañsa 

yan háná. 

5Ma yo jaki te nda yi Njambiyá lápima nyá nyá wátá yesó nde: 'Wá mónmbá, kandá 

ndana mi má sóñgwá' kó? Ho nde, yo jaki te nda yi Njambiyá lápima ká kasi ná nde: 

'Mi ta äá sañgwá wená, a maà äá mónmbá kó'? 

6Sendi, ká ñgimó te yi Njambiyá tomma ná Mónó wená njesá ká mbokó káà, á nyá 

äasiëye lápó ká kasi ná nde: 'Äejaki äená háná kuêsukwá máäóñ kótó mbómbu ká 

mánáti kanó nyá.' Mónó wená te ëiyá tomba móy ká njoka máyasi háná. 

7Ká pay te yi äejaki äená, Njambiyá ká lápó nde: 'A ká keló nde, äo äáêki nda pupó, 

äo äotu äe másay äená äáêki nda lam ëitá.’ 

8Ma ká pay te yi mónó wená, a ká lápó nde: 'Wá gba Njambiyá, wá kumande kpo ná 

kpo. Wá naàm äotu äó ná nje te yi ná ñgbeñ. 

9Wá kwaàëyikwá ñgbeñ mákele, äenó kótu mákele nyá äó ká ëitá. O Njambiyá, yori 

yi Njambiyá wó kumbuma mutó ká to yó yïù nyá ná wá nyañgwá másosa! A kelma 

ëete yïù tóká ná wá tikó äenjóñ äó.’ 

10Njambiyá lápima sendi ká kasi Mónó nde: 'Baba Mbokó, piñó te yi máyasi tïì pa 

kusuna, wá kandima kusó mánáti. Yo wá kusá sendi ëyoäó ná gba äó yó. 

11Máyasi mánóri háná ta si yambile, ma ndi wá ta äóná kpo ná kpo. Yo háná ta si 

äeyó nda yi málambó si äutó nó káà. 

12Wá ta äuã yo háná káè tikó womaña nda yi äo niká ná málambó káà. Wá ta si sánjó 

yo. Ma ndi wá ta äóná kpo ná kpo kiná sánjó na.’ 

13Ma yo jaki te nda yi Njambiyá lápima nyá nyá wátá yesó nde: 'Ëiyó mátiëyá ká 

mbam äó mbá kumó nde, mi sïîki kawule äependó äó tikó ká njiõ mákol mó' kó? 

14Ma ëete, äejaki äe nda? 'Äo háná yeti äotu äe másay äe Njambiyá na? 'Äo yeti 

másisiñ máte yi Njambiyá tomá yïù káè kamá äotu äete äe ta äá ná joñgwá te yi kpo 

ná kpo káà na? 

Äehebere 2 

1Ma ëete, wusá äaêkiëya málápi máte yi wusá wokuma káà ná gbem, kambó há má 

nje yambile ëuwá ká kimó nje. 

2Lápi te yi äejaki äe Njambiyá njaã lápó káà äaã kpasa lápi. Äomó háná äe payma lápi 

te ëiyó kiná äeñgwá yo äaka ëikima sañgwa ná pónsi te yi yakama ná äo. 

3Ma ñgá wusá yáliyá kpasa joñgwá te yi Njambiyá nyá wusá káà, há maà nje keló nan 

yïù diyó nó ká pónsi te? Nyañgwá Kumande ná ñguru wená kandá nje pelá kasi 

joñgwá te. Äotu äete äe wokuma yo äaka njaã jayá gbate nyá wusá nde, yasi te yi äo 

lápá ká kasi joñgwá te káà, yo kpasa lápi. 

4Njambiyá sendi ëikima keló máyekambiyá náè nyañgwá máyasi náè kwaló nyañgwá 

mákele wátá wátá, nyá sendi äo máyasi máte yi Kimó Sisiñ nyá mumó káà nda yi nyá 

kwaëyá. A kelma ëete yïù teëye nde, yasi te yi äo ëikima lápó káà äaã gbakasi. 

5Yo nde, Njambiyá tïì támbiëye äejaki nde, yo äo ta namó jónja mbokó te yi ta nje yi 

wusá lápá nó káà na. 

6Yasi wátá, ká yiká yi wusá lápá káà, wátá mumó lápima womaña ká móy mákana má 

Njambiyá nde: 'Njambiyá, mumó äa nda, náà wá taki nyá? Mónó mumó äa nda, náà 

wá nyá misi ká yotu ná? 

7Wá pañma keló nde, a ëïîy njimá, äejaki mbómbu yi yaka mónó kum ñgimó. Wá njaã 

tonjá nyá ná máluksa háná, ñganá sendi nyá. [Wá támbiëya nyá nde, a naêm máyasi 

máte yi wá kusuma káà.] 

8Wá kañma máyasi háná tikó ká njiõ mákol máná.' Yi wusá lápá nde: 'Njambiyá 

kañma máyasi háná tikó ká njiõ mákol máná' káà, yite nde, a tïì äukwá ko yaña wátá 

ná wátá na. Yasi wátá, kumó ndana wusá yeti ká äáñá nde, a kañma máyasi háná tikó 

ká njiõ mákol máná na. 

9Ma kwey Njambiyá pañma keló nde, Yesus ëïîy njimá, äejaki mbómbu yi yaka mónó 

kum ñgimó. Yasi wátá ndana, wusá ká äáñá nda yi Njambiyá tonja nyá ná máluksa, 

ñganá sendi nyá káto mábóná máte yi nyá sañgwama nó ká sóñ káà. Ëete, káto 

Njambiyá ná ñgikwa, Yesus sómbuma sóñ káto äomó háná. 

10Yo Njambiyá kusá máyasi háná, yo nyá ëiyá sendi ná yo háná. A äáñma kimóte nde, 

Yesus kwaêñ ná nje mábóná yi äá nó ná njololo ká máyasi háná, náà äónó äená 

äuëyate äá ná ñgaäiyá ká máluksa má Yesus. Yo Yesus äutá nje yïù joñgwá ná äo. 

11Yo nyá ká pupuëye äomó kañá nyá Njambiyá. Náè nyá náè äotu äete, äo háná ndi ná 

kiya sañgwá wátá. Yori yi nyá yeti ká gwe njón te yi jeäa äo nde Äemañ äená káà. 

12A ká lápó nyá Njambiyá nde: 'Mi ta lápó kasi yó nyá äemañ äembá. Mi ta támá ká 

mbómbu njóñ äotu äó háná, jembina yïù lukse ná wá.’ 

13Á nyá lápá sendi nde: 'Mi ta äá ná äiäina temó háná pálá yi Njambiyá', lápó sendi 

nde: 'Mi waka siná äónó äe Njambiyá äe nyá kañma nyá mi äaka.’ 

14Ma äónó äete äe nyá lápá nó äaka, yo wusá äotu äe mánáti maka äe ná mámbundó 

náè mákiyó äaka. Yori yi Yesus ná ñguru wená äoñma sendi tári su, na gwe yïù 

yañgile ná ëeti Kum äeya mákele. Káto yo nyá, Kum äeya mákele kó kelá nde, äomó 

gwaêki. 

15Yesus kelma ëete yïù joñgwá ná äotu äete äe gwaã wóã sóñ kwey, ëiyó nda äebala 

ká ndiñgálá joñgwá ëyan háná äaka. 

16Yo gbate nde, a njaàki nje kamá äenday äe Abaraham, a ti njaàki kamá äejaki na. 

17Ëete, yo äaã kimóte nde, a äoêñ tári äemañ ká mánje háná, na äá nyañgwá kum äotu 

äe nyána sadaka te á gwe äomó ñgwátá, nyá temó ká másay má Njambiyá yïù soñá ná 

ñgambi ná ká to äomó, sañgwá äo äená äe Njambiyá. 

18A äáñma mábóná ká ñgimó te yi nyá sañgwama ná máäoäilan káà. Ëete ndana, a 

yakama kamá äotu äete äe sañgwa sendi ná máäoäilan äaka. 

Äehebere 3 

1Wuná njóñ, Njambiyá jeäama sendi wuná nde, wuná äáêki äotu äená. Ëete, wuná 

kaêña misi yïù äáñá ndi ná Yesus. Nyá mó te yi Njambiyá tomma kó. Nyá sendi 

nyañgwá kum äotu äe nyána sadaka te yi wusá tiká temó ká yená ká mbómbu äomó 

kó. 

2A tonja másay háná kimóte ndi nda yi mó te á támbiëya nyá nya nyá nde, a keêl káà. 

A tonja yo ndi nda yi Móyisi kelma kwey ká njoka kandó äónó äe Njambiyá káà. 

3Yo nde, ká njoka tuã náè mó te á sumá yo kó, äo luàksa mó te á sumá kó, yeti tuã na. 

Ká njoka Yesus náè Móyisi, yo ëete sendi, yo yakama nde, äo luêksa Yesus kwaã 

Móyisi. 

4Tuã háná, yo mumó sumá yo, ma ko äákó ëete, yo Njambiyá kelá máyasi háná. 

5Ñgá äá Móyisi, a tonja másay máná háná kimóte ká njoka kandó äónó äe Njambiyá 

nda mó másay. Másay máná äaã nde, a kaênda lápó yasi te yi Njambiyá ta nje lápó ká 

mátu te yi nje káà. 

6Ma ká äá Krist, a toànjukwá ná másay máná háná kimóte nda Mónó te á ëiyá ná tuã 

sañgwá kó. Ma ñgá wusá káè mbómbu ëiyó ná ñgbiñgim, äá ná äiäina temó te yi nyá 

wusá másosa káà kumó ká siynate, yite wusá tuã te. 

7Yori yi Kimó Sisiñ lápá nde: 'Muka ñgá wuná woká mán ná, 

8wuná tïî ëeskwá mátemó mun nda yi äesañmbambó äun kelma ëetina to suñgwá ná 

Njambiyá ká koñgor äoäá ná nyá káà na. 

9Njambiyá nde: Ko äákó nde, äo äáñma mákele máte yi mi ëikima keló ká másew 

kamóni káà, äo äoäuma mi yïù äáñá ná yasi te yi mi ta keló káà. 

10Yo kelma nde, mi woêku ñgambi suñgwá ná äo, á mi lápá nde: Máñgimó háná, 

mátaká man lóndunate ná mi. Ko, äo tïì kwaëyá duwá mánje mámbá na. 

11Ëete, mi wokuma ñgambi, á mi kinja nde, ko äo tïù nyiñá gba ká mbáy máwáëya 

mámbá na.’ 

12Wuná njóñ, wuná ëïîy ná sósó, ma äaña ká njoka yun má nje ëiyó kiná tikó temó se 

ká yi Njambiyá na. Yo yakama keló nde, äo tuêm kóñ ná Njambiyá te á ná joñ kó. 

13Ma äaka kïîta äásó mátu háná piñó te yi muka te yi wusá lápá nó káà ndi káte, 

kambó máäeyó má nje seäile wuná yïù ëesá ná mátemó mun. 

14Yo nde, ñgá wusá káè mbómbu ëiyó ná ñgbiñgim, äá sendi ná äiäina temó te yi 

wusá äaã nó ná mbómbu káà kumó ká siynate, komáte, siná äe Krist ta äá ná ñgaäiyá 

ká máyasi háná. 

15Yo ëete yi mákana má Njambiyá ká lápó nde: 'Muka ñgá wuná woká mán ná, wuná 

tïî ëeskwá mátemó mun nda yi äesañmbambó äun kelma ëetina to suñgwá ná 

Njambiyá káà na.’ 

16Ma äe nda si wokó mán Njambiyá nje kpaló keló yasi te yi kwaëya temó ná káà? 

Yeti ndi kiya äotu äaka äe Móyisi punja soñá äo háná ká Ejipt äaka kelá ëete na? 

17'Ma Njambiyá ma woàku ñgambi suñgwá ná äe nda ká másew kamóni? 'A ti ma 

woàku ñgambi suñgwá ndi ná kiya äotu äaka äe kelma äeya yasi, á äo sañgwa ná sóñ 

ká móy koñgor äaka na? 

18'Ma Njambiyá ma kïùnjañgwá nde, äe nda tïù nyiñá ká mbáy máwáëya máná? 'Yo ti 

ma äáàña ndi kiya äotu äaka äe kelma ëa mátó suñgwá ná nyá äaka na? 

19Ëete, há ká äáñá nde, Njambiyá tïì jayá nde, äo nyïîña ká mbáy te na, káto äo tïì tiká 

temó ká yená na. 

Äehebere 4 

1Njambiyá kpoma nde, wusá yakama nyiñá ká mbáy máwáëya máná. Ma ëete, piñó te 

yi ñgimó nyiñnate ndi káte, há ëïîy ná sósó, ma mbaña mumó ká njoka yun má nje 

kópó nyiñnate taká nde, a tikama ná njimá. 

2Ma há wokuma sendi Kimó Tom te ndi nda yi äesañmbambó äusu wokuma nó sendi 

kwey ká koñgor káà. Äo wokuma Kimó Tom te, yasi wátá, yo tïì kamá äo yaña na, 

káto äo wokuma ndi wokó kiná tikó temó káte na. 

3Ká äá wusá äe tiká temó káte äaka, wusá ká nyiñá su ká mbáy máwáëya máte yi 

Njambiyá lápima nde: 'Mi wokuma ñgambi, á mi kinja nde: Ko äo tïù nyiñá gba ká 

mbáy máwáëya mámbá na.' Njambiyá lápima málápi maka, ko äákó nde, a ma kïùki 

siëyá másay máná komá nyá kusuma ná mbokó káà. 

4Womaña ká mákana má Njambiyá, ká kasi mátu yitan jó yiäate yi yo lápá káà, á nde: 

'Njambiyá kelma másay máná háná ká mátu yitan jó wátá, ma ká yitan jó yiäate, á nyá 

wáëya.’ 

5Nda yi wusá kandima si lápó ndana káà, mákana má Njambiyá ká äasiëye lápó sendi 

waka nde: 'Ko äo tïù nyiñá gba ká mbáy máwáëya mámbá na.’ 

6Ma äotu äete äe kandima wokó Kimó Tom te äaka tïì nyiñá ká mbáy máwáëya máte 

na, káto mátemó man äaã ná keskere. Yasi wátá, muka äaña yakama nyiñá ká mbáy 

máwáëya máte. 

7Yori yi Njambiyá ká támbiëye sendi wátá jónja ñgimó te yi nyá jeäa nde muka káà. 

Másew kwañma ká kóñte äuëyate, á nyá lápá lápi te yi wusá lápima ndana káà ná 

numbu Davit nde: 'Muka ñgá wuná woká mán ná, ná tïî ëeskwá mátemó mun na!’ 

8Ma Yosuwa maà kándi ná äesañmbambó äusu kumó nó ká mbáy máwáëya máte, ma 

Njambiyá tïì lápá se kasi wátá ñgimó máwáëya ká kóñte na. 

9Ëete, Njambiyá kombila wátá ñgimó máwáëya yi ká äoñna ná yi yesó Saba nyá äotu 

äená. 

10Mó te á nyiñma ká mbáy máwáëya má Njambiyá kó ká wáëya ká másay máná háná 

nda yi Njambiyá wáëyama nó ká kóñ másay máte yená káà. 

11Ëete, há nyáêki sosu su háná yïù saã nje te yi nyiñá ká mbáy máwáëya máte, kambó 

äaña má nje keló ëaã mátó nda äesañmbambó äusu kópó ná nyiñnate ká mbáy 

máwáëya máte. 

12Wuná keêl ëete, káto málápi má Njambiyá nyáàki mumó kpasa joñgwá, yo sendi ná 

ñguñguëyá. Yo loàñ mumó ká temó kwaã yi kafa te á ná mánumbu máte yiäa yakama 

keló káà. Yo nyïùña ndi póká kumó ká móy mbumó temó, nyiñá kumó ká móy 

ëyóñgó ká to. Yo káàn kumó ká májañgwe má yotu, kumó sendi ká ëyóñgó te yi móy 

máyesó. Yo ká námbá punjá máëyanó náè mátaká máte yi ëiyá ká temó mumó káà. 

13Ká máyasi máte yi Njambiyá kusuma káà, kiná yaña wátá ná wátá sóëyate ká 

mbómbu wená na. A ká äáñá máyasi háná te yi nyá kusuma káà ná loñgo loñgo. 

Máyasi háná te yi wusá kelma káà, há ta támá ká mbómbu wená pilá yo nyá nyá. 

14Wusá má ndana ná nyañgwá kum äotu äe nyána sadaka te á kwañma äari háná kó. 

Yo Yesus te Mónó Njambiyá á äendima káè kwey ká ëyoäó kó. Ëete, há tïîki temó ná 

ñgbik ká yená ká mbómbu äomó. 

15Káto Yesus te nyañgwá kum äotu äe nyána sadaka wusu te yi wusá lápá nó kó tïù 

ëiyó kiná gwe ñgwátá wusu ká mátákó máte yi wusá nó káà na. A sañgwama ná 

máäoäilan ndi nda wusá ká mánje háná. Yasi wátá, ko a tïì kelá ná yiña máäeyó na. 

16Ëete, há káên ndana ná äiäina temó ká káki siya äekum te yi Njambiyá te á ná 

ñgikwa kó, na tiki wusá ná ñgwátá ká äeya mákele musu, keló ñgikwa ná wusá yïù 

kamá wusá komá yiña yasi ëyaã wusá káà. 

Äehebere 5 

1Yo nde, ká yi nyañgwá kum äotu äe nyána sadaka háná, äo tóèka nyá ndi ká njoka 

äomó támbiëye nyá, na kel másay má Njambiyá yïù kamá ná äotu äete. Másay máná, 

yo nde, a äoàñ máyasi nyá Njambiyá, keló sendi sadaka nyá nyá káto máäeyó má 

äomó. 

2A yakama wokó yasi te yi ëyaã ká yi äotu äete äe ndekima máyasi, náè äaka äe jatá 

ká yiña mánje äaka, káto yo ëyaàñ sendi nyá nda äo. 

3Yo káto te yite yi nyá yaêkañgwá nyá sadaka, káto máäeyó máte yená ná ñguru wená 

náè yi äotu äe kandó sendi. 

4Mumó ti äoàñ nyañgwá ëiyó te ná ñguru wená na. Yasi wátá, yo Njambiyá ná ñguru 

wená jeäa mumó támbiëye nyá nda yi nyá kelma kwey ná Arón káà. 

5Ká yi Krist, yo äaã sendi ëete. Nyá ná ñguru wená tïì äuã nyañgwá ëiyó kum äotu äe 

nyána sadaka nyá ká yotu ná na. Yasi wátá, yo Njambiyá lápá nyá nyá nde: 'Wá 

mónmbá, kandá ndana mi má sóñgwá.’ 

6Yo nda yi yo kátinate sendi womaña ká mákana má Njambiyá nde: 'Wá mó nyána 

sadaka kpo ná kpo nda Málkisedák.’ 

7Ká joñgwá ëyená ká mánáti maka, Yesus ëikima ñgwáta jaäa kembiëya ëetinate 

punjá misiëyá ká misi ká mbómbu Njambiyá te á äaã ná ëeti te yi soñá sóñ ká yotu ná 

kó. Á Njambiyá woká máñgwáta máná, káto Yesus piëya yotu ká mbómbu wená. 

8Ko äákó nde, a äaã gbate Mónó wená, a kwañma ná nje mábóná yïù jeká ná kelna 

yasi te yi Njambiyá kwaëyá káà. 

9Ká Njambiyá ma si nyá nyá ëeti te yi tonjá máyasi háná káà, á nyá nje äá mó te á 

äutá nje yïù joñgwá ná äomó háná äe kelá yasi te yi nyá lápá yïù nyá äo joñgwá te yi 

kpo ná kpo. 

10Ëete, á Njambiyá támbiëye nyá nde, a äáêki nyañgwá kum äotu äe nyána sadaka nda 

Málkisedák. 

11Wusá ná äuëya máyasi máte yi wusá yakama lápó nyá wuná ká kasi nyañgwá kum 

äotu äe nyána sadaka kó. Yasi wátá, yïù námbá nó, yo ná ëetó, káto wuná yeti se ká 

äiye to máyasi nádó nda yi mbómbu na. 

12Ma, ká äuëya ñgimó te yi sima kwaã káà, ma wuná má ndana äotu äete äe yakama 

teëye máyasi nyá äásó, yasi wátá, yo ká diyá ndana nde, äo äaêsiëya teëye sendi wuná 

bosa mónó máyasi máte yi äo kandima teëye wuná mbómbu ká málápi má Njambiyá 

káà. Wuná má ndana nda äónó äete äe ndi ká ëye äári äaka. Náè nde, wuná ëyaêki 

máëye máte yi ná ëetó, wuná ká kpaló keló nde, äo nyáêki wuná móróku máäári ná 

kókó. 

13Yo nde, mó te á ndi ká ëye äári kó ndi ná gbála mónósiká. Njál mó te mbáte tïì pa 

duwá námbina yasi te yi ná ñgbeñ náè yasi te yi äá kótute káà na. 

14Ma ëetina máëye äáàña goto äomó. Njál äotu te äáte yakama námbá kimó yasi náè 

äeya yasi, káto äo nya sosu yan ká jekina máyasi máte, á äo si yila nó. 

Äehebere 6 

1Ma ëete, há káên kándó mbómbu jeká máyasi máte yi äáñá goto äomó. Há tïî ëiy ndi 

ká kiya mbáy ká bosa máyasi máte yi äo teëya wusá ká kasi Krist káà na. Há ma si 

támbiëye mákol má tuã, há tïî äasiëya támbiëye se na. Há sima lápó yo nyá wuná, yo 

nde, äomó tuêm kóñ ná mákele máte yi káè ná mumó ká nje sóñ káà, yeñsa temó tikó 

ká yi Njambiyá. 

2Há sima námbá njoka tópuna äomó ká móróku te yi kwañna káà nyá wuná, lápó kasi 

kasa máäó ká yotu äomó te yi kelna káà náè kasi womiya äemuñ náè kasi pásina jósi 

te yi Njambiyá ta pásó ká siyna mbokó káà. 

3Ma ndana, ñgá Njambiyá jayá, há tïù äóná ndi wari na, há ta káè mbómbu. 

4Njambiyá paniya puyá nyá äaña äomó. Äo ná ñguru wan äáñma nde, yasi te yi 

Njambiyá nya äo káà gba kimóte. Äo äáñma sendi mákamna má Kimó Sisiñ. 

5Äo äáñma gbate nde, málápi má Njambiyá kimó yasi, kandá äáñna nyañgwá 

ñguñguëyá ñgimó te yi ta duwá nje káà. 

6Äotu äete äáñma duwá máyasi mánóri háná. Yasi wátá, äo kpalma tumó kóñ ná 

Njambiyá. Ma ëete, nje te yi äo yakama keló nde, äotu äete yeêñsañgwá sendi temó ná 

kókó káà yeti se na. Yo nda äo ná ñguru wan ká kala ñgba Mónó Njambiyá ká kroa, 

keló nde, äomó wuêñgwá nyá. 

7Há paêñ äuã yekambiyá ná mánáti. Ñgá mbiyó ëiki nó ná kpik kpik ká yiña mbáy, 

ñgá móróku ëiki nyiñá mánáti äósá yo, ñgá mánáti máte joñgwá nyambi yïù kamá ná 

äotu äete äe kelma ñgwañ womáte äaka, yite Njambiyá ká nyá mánáti máte 

mákombila. 

8Ma ñgá mánáti máte kpalá keló nde, mámbunjó máte yi ná másóru nda máñgombiya 

káà joêñ káte, yite äomó äáàña mánáti máte soñá misi, Njambiyá maà kita ná yo si 

loëyá yo ná ñgito. 

9Wuná njóñ, sóñ temó su, ko äákó nde, wusá láêpinañgwá ëete, wusá ná äiäina temó 

nde, wuná ká gba kimó nje te yi ta keló nde, Njambiyá joêñgwá wuná. 

10Há láàpi ëete, káto Njambiyá yeti mó te á kelá yasi kótute na. A tïù leñsa másay 

máte yi wuná kelá náè mákwaëya máte yi wuná teëya suñgwá ná nyá káà na. 

Mákwaëya máte ká äáñna ká kimó máyasi máte yi wuná kelma suñgwá ná äotu äená 

náè yi wuná káè mbómbu keló káà. 

11Ma yasi te yi wusá górá káà, yo nde, mumó háná ká njoka yun nyáêki sosu ná háná 

ká kelna másay ëete kumó ká siynate. Ëete, wuná ta äá ná máyasi háná te yi wuná äá 

ná äiäina temó nde, wuná ta äá nó káà. 

12Ma wusá yeti ká kwaëyá nde, ëyám äïîya wuná na. Yasi wátá, há kwaàëyikwá nde, 

wuná keêl nda yi äotu äe Njambiyá äete äe tiká temó ká yená, äá sendi ná tiñ kelá káà. 

Äo ká nje äá ná kimó máyasi máte yi nyá kpoma tiká äo káà. 

13Ká ñgimó te yi Njambiyá kpoma yiña yasi nyá Abaraham káà, a lápima kinja yotu 

ná ná ñguru wená, káto mbaña mó te á kwañma nyá, na kinja yotu mó te yeti na. 

14A lápima kinja yotu ná nde: 'Gbakasi, mi ta tonjá wá ná mákombila, keló nde, 

äenday äó nyáêäi nyáäó káè nó mbómbu.’ 

15Abaraham wokuma ëete, á nyá kelá tiñ laëye. Ëete, á nyá nje äá ná yasi te yi 

Njambiyá kpoma nde, a ta nyá nyá káà. 

16Ká yi äomó ëiki kinja nó káà, äo kïùnjañgwá ná ëinó mó te á äá nyañgwáte kwaã äo 

kó. Ñgá mumó kinja ëete, yo ká teëye nde, lápi te yi nyá lápá káà, gbakasi. Ó äáàña, 

máso te yi äaã ká njoka yan káà tïù káè se mbómbu na. 

17Ëete, Njambiyá kwaëya teëye ná nje te yite nyá äotu äete äe nyá si kpo yiña yasi nyá 

äo äaka nde, ko a tïù ëiyó kiná tonjá yasi te yi nyá si kpo káà na. Yïù teëye ná yo, a 

lápinama nje kinja sendi yotu. 

18Ká máyasi maka yiäa, yite nde, ñgá Njambiyá si kpo yiña yasi, kinja sendi yotu ná, 

yaña tïù sánjó se káte na. Ko a ti keàl jaã na. Ëete, pá wusá äotu äete äe sóma ká yasi 

ná äaka, yo ká nyá wusá nyañgwá ëeti te yi äá ná äiäina temó ná ñgbik ká máyasi 

máte yi nyá sima kpo nyá wusá káà. 

19Äiäina temó te yi wusá nó ëete ká yi Njambiyá káà ká keló nde, wusá ëïîy ná 

ñgbiñgim kiná ndeñsa na nda yi dindá támbiëye ná landi ná njik ká sombu káà. Äiäina 

temó te ká keló sendi nde, wusá laêñsañgwá lambó te yi äo kása petó ná mbáy te yi ná 

kiyó káà nyiñá kumó ká móyte mate. 

20Yesus ma kaká nje nyá wusá, kandá kumó mate, á nyá nje äá nyañgwá kum äotu äe 

nyána sadaka kpo ná kpo nda Málkisedák. 

Äehebere 7 

1Málkisedák kó äaã kumande Salám.f1 A äaã sendi mó nyána sadaka nyá Njambiyá te 

á kwañma máyasi háná ká kwey kó. Ká ñgimó te yi Abaraham äaã ká yókwá ká loñna 

ëyambi komá nyá lañsama äuëya äekumande káà, á Málkisedák támá káè sañgwa ná 

nyá kwaã nyá nyá mákombila. 

2Ká máyasi háná te yi Abaraham yókwaã nó ká ëyambi káà, a äakima kwaló yasi háná 

ká máñgaäiyá kamó kamó. Á nyá äuã ñgaäiyá kwaló máyasi máte wátá wátá nyá 

Málkisedák. Fañ to ëinó Málkisedák, yo nde: Kumande te á ná ñgbeñ. Sendi, nyá 

kumande te á Salám, yite nde: Kumande te á kelá nde, äomó ëïîy ná tá. 

3A kiná sañgwá na, a kiná nyañgwá na, a kiná äesañmbambó na. Ko äo yeti ká lápó 

kasi jariki ná, ho lápó nde, a gwaã na. Ëete, nyá nda Mónó Njambiyá, nyá mó nyána 

sadaka nyá Njambiyá kpo ná kpo. 

4Ná äáêña ndi, a äaã gba nyañgwáte äuëyate. Ko nyañgwá sañmbambó wusu 

Abaraham ná ñguru wená, ká máyasi háná te yi nyá yókwaã nó ká ëyambi káà, a 

äakima kwaló yasi háná ká máñgaäiyá kamó kamó, äuã ñgaäiyá kwaló máyasi máte 

wátá wátá nyá nyá. 

5Ká njoka äenday äe Levi äaña káte äotu äe nyána sadaka nyá Njambiyá. Mámboñga 

má Njambiyá te yi Móyisi kátima káà ká nyá äo ëeti te yi diyá ñgaäiyá kamó ká máäó 

má mumó háná ká kandó Isarayál. Yite nde, äo dïùya ndi ká máäó má äemañ äan, ko 

äákó nde, äená äo háná wuàla ndi ká mákiyó má Abaraham. 

6Ma ká äá Málkisedák, a yeti ná nday Levi nda äo na. Ko ëete, a äoñma ñgaäiyá kamó 

ká máäó má Abaraham. A kaã sendi mbómbu yïù nyá Abaraham mákombila, nyá mó 

te yi Njambiyá kpoma máyasi nyá nyá kó. 

7Há duwaã gbate nde, mó te á nyá jakósó mákombila kó kwaã mó te á äuã mákombila 

äoñgó ká máäó máná kó. Yite kiná máso na. 

8Ká yi äenday äe Levi te yi wusá lápá nó äe äuã ñgaäiyá kwaló máyasi wátá wátá ká 

njoka máñgaäiyá kamó ká máyasi háná te yi mumó äá nó káà, äo gbála äotu äete äe ta 

si gwe gwakó. Ma yasi wátá, ká yi Málkisedák, mákana má Njambiyá láàpi nde, nyá 

mó te á äoñma ñgaäiyá te ká máäó má Abaraham kó, nyá mó te á ná joñ. 

9Há yakama lápó nde ñge? Ko Levi, nyá mó te á ëiki äuã ñgaäiyá kamó ká máäó má 

njóñ ná kó nya sendi ñgaäiyá kamó te yená nyá Málkisedák komá Abaraham nya nyá 

ñgaäiyá te yená káà, 

10ko äákó nde, ká ñgimó te yi Málkisedák támma káè sañgwa ná Abaraham káà, Levi 

tïì pa jaëyá na. Wusá láàpi nde, a nya Málkisedák yasi ná nje Abaraham, káto Levi 

nday Abaraham, nyá mákiyó máná. 

11Másay má nyána sadaka nyá Njambiyá te yi äenday äe Levi ëikima keló káà äaã 

njuku mámboñga máte yi Njambiyá nya kandó Isarayál káà. Ma másay máte yi äo 

kelma káà maà tonjukwá máyasi háná te yi Njambiyá kwaëya káà, ma wátá mó nyána 

sadaka dálá á äoñnama ná Málkisedák tïì nje se tikó móy tuã Arón na. 

12Yo nde, ká wátá jónja äó másay má nyána sadaka ëyaã, yo dïùya nde, mámboñga 

sáênjinañgwá sendi. 

13Ma Nyañgwá Kumande wusu te yi wusá lápá nó waka kó wuàla ká yiña kandó dálá. 

Wátá mó kandó te tïì pa äá mó nyána sadaka nyá Njambiyá wátá yesó na. 

14Äomó háná ká kombile duwá nde, Nyañgwá Kumande wusu kó wuàla ká kandó 

Yuda. Komá Móyisi lápima kasi äotu äe nyána sadaka nyá Njambiyá káà, a tïì lápá 

kasi wátá mó kandó te na. 

15Másay má nyána sadaka te yi äotu äe kandó Levi ëikima keló káà tïì äá ná ëeti te yi 

tonjá yasi te yi Njambiyá kwaëya káà na. Yasi te yi teëye ná sañsañ nde, yo ëete káà, 

yo káto Njambiyá njaã támbiëye mbaña mó nyána sadaka dálá, mbáte nda 

Málkisedák. 

16A ti äoàñ ëiyó mó nyána sadaka, káto a wuàla ká wátá kandó äotu äe nyána sadaka 

nda yi mámboñga má äomó pásá káà na. Yasi wátá, a äoàñ ëiyó te, káto nyá ná 

ñguñguëyá te yi ëiyó ná joñ kpo ná kpo. 

17Yo kwañnama ëete nda yi mákana má Njambiyá lápá ká kasi ná nde: 'Wá mó nyána 

sadaka kpo ná kpo nda Málkisedák.’ 

18Ëete, Njambiyá sima liõ mámboñga máte yi mbómbu, káto yo tïì äá ná ëeti te yi 

keló yaña na. Sendi, yo tïì äá ná ëeti te yi joñgwá mumó na, 

19káto mámboñga máte tïì kelá nde, mumó äáêki ná ñgbeñ ká mbómbu Njambiyá na. 

Ma ndana, yo má ná yiña yasi te yi kwañma mámboñga. Yo yasi te yi wusá äá ná 

äiäina temó káte, yo ká äutá wusá nje yïù káè nó ká káki Njambiyá. 

20Ká máyasi mánóri, Njambiyá kinjama yotu ná ná ñguru wená. Ma ká támbiëya äotu 

äe nyána sadaka te äari, a tïì kinja yotu ná na. 

21Yasi wátá, ká yi Yesus, ká yi Njambiyá támbiëya ná nyá káà, Njambiyá ná ñguru 

wená kinjama yotu lápó nyá nyá nde: 'Mi Baba Mbokó kinjama nde, wá Mó nyána 

sadaka kpo ná kpo. Ko mi tïù yókiëye se numbu na.’ 

22Ëete, Yesus njaã äá mó te á äakiëye kpasa mbon te á kwañma á mbómbu ká njoka 

su siná äe Njambiyá. 

23Ma yiña yaña káte sendi, yo nde, ká yi äotu äe nyána sadaka te äari, äo äaã äuëyate, 

káto äo ëikima gwe, sóñ tïì tiká nde, äo káên ná másay man mbómbu na. 

24Ma ká äá yi Yesus, yo yeti ëete na, káto nyá mó te á ëiyá kpo ná kpo. Ëete, ko yesó 

wátá ná wátá mumó tïù äuã say mó nyána sadaka ká máäó máná na. 

25Yo káto te yite sendi yi nyá yakama joñgwá äomó háná äe kwaã ná nyá káè nó káè 

yi Njambiyá ndi tu wátá ná sat, káto a ná joñ kpo ná kpo. A ká ñgwáta ná Njambiyá 

mátu háná káto yan. 

26Yo gba njál nyañgwá kum äotu äe nyána sadaka nda yókó á yakama ná wusá. A 

pupunate ká mbómbu Njambiyá. A kiná májósó na. A kiná mónó máäeyó ná mbát ká 

yotu ná na. A yeti ná kumbó äená äotu äe máäeyó na. Njambiyá äendiëya nyá kánjá 

ká ëyoäó ká kwey. 

27A yeti ná nda äe nyañgwá äekum äe äotu äe nyána sadaka te äari na. Ká yan, mátu 

háná äo ëikima pa nyá sadaka nyá Njambiyá káto máäeyó máte yan ná ñguru wan, nje 

nyá sendi káto yi äotu äe kandó. Ma ká yi Yesus, a nya sadaka nyá Njambiyá ndi tu 

wátá ná sat. Yo nde, a nya yotu ná ná ñguru wená ná sadaka. 

28Nyañgwá äekum äe äotu äe nyána sadaka te yi äo ëikima támbiëye äeñgwá 

mámboñga má Móyisi äaka äaã ndi gbála äomó ná májósó sendi. Ma ká äá Mónó, lápi 

te yi Njambiyá njaã lápó kinja yotu ná káà njaã äuã mbáy mámboñga. Lápi te njaã 

támbiëye Mónó wená nyañgwá kum äotu äe nyána sadaka, keló nde, a äáêki kpo ná 

kpo ná njololo ká máyasi háná. 

Äehebere 8 

1Ma nyañgwá yasi te yi wusá jeká kwaëyá lápó káà, yo nde: Wusá má ndana gbate ná 

nyañgwá kum äotu äe nyána sadaka nyá Njambiyá. A kaã ëiyó mátiëyá ká kwey ká 

mbam äó Njambiyá te á ëiyá ná máyasi háná kó. 

2A keàl másay má nyañgwá kum äotu äe nyána sadaka ká mbáy te yi ná kiyó, kpasa 

mbáy te yi Baba Mbokó ná ñguru wená kombila, yeti mumó na. 

3Äo táàmbiëya nyañgwá kum äotu äe nyána sadaka háná, na äuã máyasi kañá nyá 

Njambiyá, wo sendi äenyamó keló ná sadaka nyá nyá. Ëete, yo kimóte nde, nyañgwá 

kum äotu äe nyána sadaka te wusu äáêki sendi ná yasi te yená yi nyá ta nyá Njambiyá 

káà. 

4Ndi nde, a maà äáki ká mánáti maka, ko ma nyá tïì äá mó nyána sadaka na, káto yo 

ná gwáyaã äotu äe nyána sadaka káte äe kañá máyasi nyá Njambiyá äeñgwá 

mámboñga má Móyisi. 

5Máyasi háná te yi äo kelá káà, yo gbála yekambiyá, yo ká äoñna äoñnañgwá ná 

máyasi máte yi kelna ká ëyoäó káà. Yo ëete komá Móyisi kwaëya sumó njál tuã te yi 

äo kelá ná to málambó yi wusá lápá nó káà, á Njambiyá lápá nyá nyá nde: 'Äáña, keló 

tuã te äeñgwá yekambiyá te yi mi teëya wá ká keki káà.’ 

6Ma ndana, há äáàña nde, másay máte yi Krist kwañma gbate yi äotu äe nyána sadaka 

te äari äuëyate. Há láàpi ëete, káto másay má njuñó te yi nyá kelma káà, a kelma yo ná 

nje kpasa mbon te á kwañma á mbómbu, káto kimó kpasa máyasi máte yi Njambiyá 

kpoma nyá wusá ká móy mbon te káà kwaã máyasi máte yi nyá kpoma ká yi mbómbu 

káà. 

7Ma bosa mbon te yi Njambiyá kelma káà maà ëiy kiná májósó na, ma nyá tïì tiká se 

mbáte, nje keló sendi mbaña na. 

8Yo gbate ëete, káto Njambiyá lápinama nyá kandó ëyená yïù ndeyá äo nde: 'Ná 

äáêña, mi Baba Mbokó ká lápó nde: Ká mátu máte yi nje káà, mi ta keló jónja mbon 

siná äotu äe kandó Isarayál náè äotu äe kandó Yuda. 

9Yo tïù äá nda mbon te yi mi kelma siná äesañmbambó äan ká ñgimó te yi mi äiyma 

äo ná gba äó mbá punjá soñá ká mánáti má Ejipt káà na. Nda äo tïì káè mbómbu 

äeñgwá mbon te káà, á mi soñá temó ká yotu yan. Yo mi Baba Mbokó lápá ëete. 

10Ma mbon te yi mi ta nje keló siná äotu äe kandó Isarayál káà, yo nde, ká máñgimó 

máte yite si kwaã, mi ta ñgba mámboñga mámbá ká ëyanó ëyan kátó yo ká mátemó 

man. Mi ta äá Njambiyá wan, äo maà äá kandó ëyembá. 

11Ko mbaña mumó tïù lápó se nyá jakósó ho nyá mañ teëye nyá nde, a duêkwá Baba 

Mbokó na. Káto mumó háná ta duwá mi kandá äónósiká kumó äetomba háná. 

12Yo ta kelna ëete, káto mi ta tikó äo ná ñgwátá ká kótu mákele man. Mi tïù taká se 

máäeyó máte yi äo kelma káà na.’ 

13Ma ñgá Njambiyá lápá kasi jónja mbon, yite teàëya nde, a pásima nde, bosate sima 

jombá. Ma ñgá yiña njombu yasi si jombá, yite yo ta äá ká yambile. 

Äehebere 9 

1Bosa mbon äaã ná mámboñga máte yená yïù teëye nda yi äomó yaêkañgwá keló ná 

másay nyá Njambiyá káà. Yo äaã sendi ná mbáy kiyó te wená yi äomó summa ná 

máäó man káà. 

2Yo nde, äo kelma tuã ná to málambó. Bosa toñgari te yi ëiyá káte káà, äo jeàäañgwá 

nde Mbáy te yi ná kiyó. Äo ëikima tikó yasi te yi äo kasá lambo káte káà womáte, äuã 

teäel náè mámampa máte yi äo kañá nyá Njambiyá káà káte. 

3Ká kóñ lambó yiäate yi äo kása ká kóñ toñgari te áte káà, wá kuàm ká wátá toñgari 

sendi. Äo jeàäañgwá mbáte nde Mbáy te yi ná kiyó lañsa yóru. 

4Ká móy toñgari te, yo äaã ná wátá mbáy te yi äo ëiki loëyá máyasi máte yi ná kimó 

mátul káà. Mbáy te äaã háná tandá lór ná lór. Äo ëikima loëyá yiña kwaló mutó te yi 

ná kimó mátul káà káte. Kpoñgi te yi teëye mbon ká njoka Njambiyá äená äotu äená 

káà äaã sendi ká toñgari te. Kóñ kpoñgi te äaã háná tandá lór ná lór. Wátá pan äaã ká 

móyte tandá lór ná lór, yiña máëye nde man äaã ká móyte. Wakatiki te yi Arón äaã nó 

yi mánjam májeti loma káte káà äaã sendi ká móy kpoñgi yinóri. Mápál mátari yiäa te 

yi Njambiyá kátima mámboñga máte yi teëye mbon ná äená kandó Isarayál káà äaã 

sendi ká móyte. 

5Äo sama yekambiyá nyañgwá äaña äejaki äe Njambiyá yi äo jeäa nde Äeseruäáã 

äaka kasá ká to kpoñgi yinóri. Äejaki äenóri teàëya nyañgwá máluksa má Njambiyá. 

Wukumá mápapó man petima to kpoñgi komá äo ëiki keló sadaka te yi soñna máäeyó 

má äomó káà. Ma ñgimó te yi námbá ná yo ndana ná kwát kwát yeti na. 

6Yo nde, ká äo ma si kombile máyasi háná ëete káà, á äotu äe nyána sadaka nyá 

Njambiyá nje ëiki nyiñá ká bosa toñgari máñgimó háná yïù keló másay man. 

7Ma ká äá toñgari yiäate, ndi nyañgwá kum äotu äe nyána sadaka nyápó nyiñá mate. 

Ká sew wátá, a nyïùña ndi tu wátá. A ti yaka nyiñá kiná káè ná mákiyó má nyamó yïù 

keló ná sadaka káto máäeyó máte yená ná ñguru wená náè káto máäeyó máte yi äotu 

äe kandó kelá ná jekwá káà na. 

8Kimó Sisiñ kwaëya teëye komáte nde, piñó te yi bosa toñgari äaã ndi káte, nje te yi 

kumó nó ká toñgari te á ná kiyó lañsa yóru kó tïì pa äutuna pundó puyá na. 

9Máyasi mánóri teàëya yekambiyá máyasi máte yi kwañna ndana káà. Yo teàëya nde, 

máyasi máte yi äo nyá Njambiyá náè másadaka má äenyamó te yi äo kelá nyá nyá káà 

tïù keló nde, temó mó te á nyá yo kó äáêki ná tá ká mánje háná na. 

10Mámboñga máte äáàña ndi kasi máyasi máte yi mámbundó, kasi máëye náè máyasi 

máte yi mumó hóäiye náè äuëya jaki jaki kasi weyna yotu náè weyna máyasi. 

Mámboñga mánóri ëiyma kumó ká ñgimó te yi Njambiyá njaã sánjó ná máyasi háná 

káà. 

11Ma Krist sima nje, nyá nyañgwá kum äotu äe nyána sadaka nyá Njambiyá, náà wusá 

äá ná kimó máyasi máte yi nyá sima kombile, na nyá wusá káà. A keàl másay máná 

ká mbáy te yi ná ëókó kwaã tuã lambó te á mbómbu. Yo sendi kpasate äuëyate, yo ná 

nyóñó kwaã áte. Yeti äomó sumá yo na. Yo yeti sendi waka ká to mánáti na. 

12Ká yi Krist nyiñma nó ndi tu wátá ná sat ká mbáy te yi ná kiyó káà, a tïì äuã mákiyó 

má äembam taäó ho mákiyó má äembam äenday káè nó na. Yasi wátá, yo ñgbak 

ñgbak mákiyó máná yi nyá kaã nó. Yo mákiyó máná soñá máäeyó musu, joñgwá 

wusá kpo ná kpo. 

13Äo ëikima äuã mákiyó má äembam taäó náè yi äembam äenday, nyanje ká yotu äotu 

äete äe ná sámbó ká yotu yïù weyá ná äo soñá ná sámbó ká yotu yan. Äo ëikima äiye 

sendi nyari nday wo äa nyá loëyá, äuã su te keló sendi nó ëete. 

14Ma ñgá äá nde, mákiyó má äenyamó náè su te yite äaã ná ëeti te yi keló ëete 

'suñgwa ná mákiyó má Krist? 'Yená kina keàl kwaã yite na? Ná ëeti te yi Kimó Sisiñ 

te á ëiyá kpo ná kpo kó, Krist mó te á kiná mbulma máäeyó kó nya yotu ná ná sadaka 

nyá Njambiyá. Mákiyó máná ta pupuëye mátemó musu gbate soñá ká mákele máte yi 

káè ná mumó ká nje sóñ, náà wusá kel másay nyá Njambiyá te á ná joñ kó. 

15Yo ëete nde, Krist kelma say njuñó te yïù keló jónja mbon, náà äotu äete äe 

Njambiyá jeäama äaka äá ná kimó máyasi máte yi nyá sima kpo káà. Káto Krist gwaã 

yïù soñá ná máäeyó máte yi äomó kelma ká ñgimó njombu mbon káà. Máyasi máte yi 

nyá kpoma ëete káà ta ëiyó kpo ná kpo. 

16Yo nde, ñgá mumó si nyá numbu kátó nda yi äo yaêkañgwá kaäó ná málikó máná 

káà, äo dïùsi kaäó máyasi máte, ñgá äo lápá nde, mó te gwaã. 

17Ma piñó te yi mó te ndi káte ná joñ, mákana máte yi nyá kátima káà yeti ká nyá 

äomó ëeti te yi keló yaña na, káto yo nyáàki äomó ëeti, ñgá mó te gwe. 

18Ëete sendi, másay má bosa mbon tïì kandá kiná nde, mákiyó paêñ pa nyanja na. 

19Ná mbómbu, ká Móyisi ma si námbá to mámboñga wátá wátá nyá ndiñgálá kandó 

háná nda yi yo ëiyá kátinate ká mákana má mámboñga má Njambiyá káà, á nyá äuã 

mákiyó má äónó äenday náè yi äembam taäó sañgwá ná móróku. Á nyá nje äuã yiña 

tena lambó ná hañgbe hañgbe náè toña wátá mónó jeti nde yisóp tópá káte kwaã 

nyanje ká gba mákana má mámboñga náè ká yotu äomó háná lápó nde: 

20'Yiká mákiyó máte yi Njambiyá kelá ná mbon yïù pásó nde, wuná woàkunañgwá ná 

nyá.’ 

21A nyanja sendi mákiyó máte ndi ëete ká tuã te yi äo kelma ná to málambó náè ká 

ndiñgálá májólá máte yi äo ëikima keló ná másay yïù kanó ná Njambiyá káà. 

22Äeñgwá yasi te yi mámboñga lápá káà, yo mákiyó pupuëye suló máyasi háná. Yite 

nde, ñgá mákiyó ti nyanja na, Njambiyá yeti ká tikó máäeyó má mumó ná ñgwátá na. 

23Ëete, nda äo ká pupuëye máyasi máte yi teëye ñgbak ñgbak máyasi máte yi ëiyá ká 

ëyoäó káà ná nje te yite, yo dïùya nde, äo puêpuëya sendi ñgbak ñgbak máyasi máte 

yi ëiyá ká ëyoäó káà ná nje kpasa sadaka te yi kwañma másadaka máte yiri háná. 

24Káto mbáy te yi ná kiyó yi Krist nyiñma káte káà, yeti yiká yi äomó sumá ná máäó 

man káà na. Yiká yi äo sumá káà teàëya gbála yekambiyá ñgbak ñgbak mbáy te yi 

Krist nyiñma káte káà. Yasi wátá, Krist nyïùña ná ká gba ëyoäó yïù káè ñgwáta ná 

Njambiyá káto su. 

25A ti nyïùña mate, na káè mbómbu yïù nyá yotu ná ná sadaka na. A tïì kelá nda yi 

nyañgwá äekum äe äotu äe nyána sadaka nyá Njambiyá ëiki keló káà na. Káto ká yi 

nyañgwá kum äotu äe nyána sadaka nyá Njambiyá, yo sew háná yi nyá ëiki äuã 

mákiyó má äenyamó nyiñá nó ká toñgari te á ná kiyó lañsa yóru kó. 

26Maà äáki nde, Krist nyïîña sew háná mate ëete, ma yo äaã nde, a saêñgwañgwá ná 

mábóná máñga äuëyate kandá ká yi Njambiyá ma kuàsu ná mbokó káà. Ma ndana, ká 

ñgimó te yi mbokó te yókó ká siyó káà, a njaã punjá yotu ndi tu wátá ná sat yïù nyá 

yotu ná ná sadaka yïù soñá ná máäeyó má äomó. 

27Ma nda yo kponate nde, mumó gwaêki ndi tu wátá, ká kóñte, Njambiyá ká pásó jósi 

ná káà, 

28ëete sendi, Krist nya yotu ná ndi tu wátá yïù soäá ná máäeyó má äuëya äomó. A ta 

äasiëye nje ká máñga yiäate, yeti se yïù soäuna máäeyó na, yasi wátá, yo yïù joñgwá 

äotu äete äe laëye nyá äaka. 

Äehebere 10 

1Yo nde, mámboñga má Njambiyá yi Móyisi kátima káà teàëya yekambiyá kimó 

máyasi máte yi ká nje káà. Yo yeti ká teëye ñgbak ñgbak máyasi máte ná yotu na. 

Ëete, ko mámboñga máte yeti ná ëeti te yi keló nde, äotu äete äe nje ká yi Njambiyá 

ná nje kelna kiya másadaka másew háná äaka äáêki ná njololo ká máyasi háná na. 

2Yo maà äáki nde, äotu äete äe nyá másadaka ëete äaka njaàki nje äá pupunate ndi tu 

wátá ná sat, ma äo yeti ká káè se mbómbu yïù kala nyá másadaka na, káto yiña 

máäeyó máte yi äo ta taká sendi ká temó yan yeti se na. 

3Ma yasi wátá, nyána másadaka máte yinóri keàl nde, mumó káê taka máäeyó máte yi 

nyá kelá káà yaka ná másew wátá wátá. 

4Yite nde, mákiyó má äembam äenday náè yi äembam taäó yeti ná ëeti te yi soñá 

máäeyó má mumó na. 

5Yori, ká ñgimó te yi Krist äaã nádó te yi nje ká mbokó káà, á nyá lápá nyá Njambiyá 

nde: 'Ko wona äenyamó yïù nyá ná wá sadaka ko nyána yó yiña máyasi, wá tïì górá 

na, yasi wátá, wá nya mi yotu te yi mumó. 

6Ko mánjay máte yi äo loëyá loëyukwá yïù keló ná sadaka nyá wá káà ko másadaka 

máte yi äo kelá yïù soñna máäeyó, wá tïì nyá temó ká yite háná na. 

7Ëete, á mi lápá nde: Njambiyá äáña, mi yima, náà mi káè kel yasi te yi wá kwaëyá 

äeñgwá yasi te yi yo kátinate ká kasi mbá ká móy mákana mó káà.’ 

8Bosa yasi te yi Krist lápima káà, á nde: 'Ko nyána yó másadaka ko nyána yó yiña 

máyasi ko loëya mánjay ko nyána sadaka te yi soñna máäeyó, máyasi mánóri háná, 

wá tïì górá, ko nyá temó yó káte na.' Ko äákó ëete, mámboñga ká lápó nde, yo 

keêlnañgwá ëete. 

9Ká kóñte, Krist ká lápó sendi nde: 'Njambiyá äáña, mi yima, náà mi káè kel yasi te yi 

wá kwaëyá!' Ëete, Krist ká tikó bosa másadaka máte yiri yïù nje támbiëye yiäate. 

10Ná nje te yite Yesus Krist kelma yasi te yi Njambiyá kwaëya káà. Ëete, á Njambiyá 

pupuëye wusá káto sadaka te yi Krist nya ná yotu ná ndi tu wátá ná sat káà. 

11Mó nyána sadaka nyá Njambiyá háná ká ëiyó ká tári mátu háná yi keló másay máná. 

A ëïùki keló sadaka ndi ná kiya máyasi máte yi kiná ëeti te yi soñá máäeyó wátá yesó 

na. 

12Ma ká äá Krist, a nya yotu ná ná sadaka nyá Njambiyá ndi tu wátá yïù soñá ná 

máäeyó. Ká kóñte, á nyá kwaã káè ëiyó mátiëyá ká mbam äó Njambiyá kpo ná kpo. 

13A ëïùy ndana yïù laëye ñgimó te yi Njambiyá ta kawule äependó äená tikó ká njiõ 

mákol máná. 

14Ëete, ná nje nyána sadaka wátá ná wátá nyá Njambiyá, a kelma nde, äotu äete äe 

Njambiyá sima pupuëye äaka äáêki ná njololo ká máyasi háná kpo ná kpo. 

15Ma Kimó Sisiñ sendi ká jayá lápó nyá wusá nde, yo gbate ëete. A kandima si lápó 

lápi ká ná mbómbu nde: 

16'Mbon te yi siná äo ta keló káà, yo ta äá ëeká: Mi, Baba Mbokó ká lápó nde: Ká kóñ 

mátu máte, mi ta nyá mámboñga mámbá ká mátemó man, mi maà kátó yo sendi ká 

máëyanó man. 

17Mi tïù taká se máäeyó man ko kótu mákele man wátá yesó na.’ 

18Yite nde, komá Njambiyá si tikó máäeyó má mumó ná ñgwátá káà, yo yeti ká diyá 

se nde, äo nyáêki sendi yiña sadaka yïù soñá ná máäeyó na. 

19Wuná njóñ, ëete wusá má ná gba äiäina temó te yi nyiñá lalá ká mbáy te yi ná kiyó 

káto mákiyó má Yesus. 

20Yïù nyiñá nó mate, Yesus äutuma wusá nje te, kandá kwaã káte. Yo jónja nje, yo 

sendi nje te yi nyá wusá joñgwá. A äuàta nje te nyá wusá komá lambó te yi äaã kásate 

ká mbanjó Njambiyá nyaliya nó káà. Lambó te yi nyaliya káà teàëya yotu ná yi äo 

ñgbama ká kroa káà. 

21Ndana wusá ná nyañgwá kum äotu äe nyána sadaka nyá Njambiyá á kándá ná 

ndiñgálá Kandó Njambiyá kó. 

22Ma ëete, há káên ndana ká káki Njambiyá ná temó te yi ná ñgbeñ kiná máseäila na, 

tikó temó háná ká yená yïù káè nó kiná máso na. Há keêl ëete, káto mákiyó má Yesus 

sima pupuëye mátemó musu soñá äeya mátaká. A weyma sendi wusá ná pupuna 

móróku. 

23Ma ndana, há káên mbómbu yïù lápó yasi te yi wusá tiká temó káte ká misi äomó 

kiná yókwá ná kóñ na, káto mó te á kpoma máyasi máte kó toànjukwá ndi máyasi 

máte yi nyá si kpo káà. 

24Yo kimóte nde, äaka taêka äásó, nyána máñgitá yïù keló nde, wusá kwaêëyañgwá 

keló kimó mákele. 

25Ma há tïî tiki kiná ëiki wesiëya se na nda yi äaña ëiki keló káà na. Yasi wátá, äaka 

nyáêki äásó ëeti ká temó, jekó kwaã kwañgó nda yi wuná duwá nde, Yesó te yi 

Nyañgwá Kumande ta nje káte káà ká wuta. 

26Yo nde, wusá sima wokó duwá fañ nje Njambiyá. Ma ká wusá nje káè mbómbu ká 

kóñte keló äeya yasi ná nyaló, komáte, kiná se sadaka wátá ná wátá ta nyána sendi yïù 

soñá ná máäeyó na. 

27Yite wusá ta ëiyó ná nyañgwá wóã yïù laëye ná pásina jósi náè ñgwáãy ñgwáãy joñ 

ëitá te yi ta girise äependó äe Njambiyá káà. 

28Wuná duwaã nde, ñgá mumó äekiëye mámboñga máte yi Móyisi kátima káà, ma 

ñgá äomó yiäa ho yitati ká njoka äotu äete äe ëiyma ká mbáy te äaka nje jayá nde, mó 

te kelma gbate ëete, ó äáàña, äo ká wo nyá kiná mónó gwena ñgwátá na. 

29Ñgá äá ëete, 'ma wuná taàka nde, yo ta nje äá nan pá yi mó te á äáñá Mónó 

Njambiyá nda sara mbaya ká misi máná, äásile mákiyó máná yi Njambiyá kelma ná 

mbon yïù pupuëye ná mó te káà? Yo ta nje äá äa nan pá yi yókó á wuñgwá Sisiñ te á 

kelá ñgikwa ná wusá kó? 'Wuná taàka nde, njál pónsi te yi mó te ta sañgwa nó káà ta 

äá nan? 

30Há láàpi ëete, káto há duwaã mó te á lápima nde: 'Mákundó, yo yembá, yo mi 

yókiëye ndi äeya yasi te yi äomó kelá káà nyá ndi äo.' A lápima sendi nde: 'Yo mi, 

Baba Mbokó ta pásó jósi äotu äembá.’ 

31Ma yo gba äeyate äuëyate nde, mumó äaêl ká máäó má Njambiyá te á ná joñ kó. 

32Wuná taêka nda yi wuná joñnama nó mbómbu ká kóñte yi Njambiyá paniya ná 

májasi nyá wuná káà. Wuná sañgwama ná äeya nyañgwá mábóná ká ñgimó te yite, á 

wuná sumá kol jeliyá. 

33Ká yiña máñgimó äo ëikima támbiëye wuná ká misi má äomó yïù wuñgwá wuná 

teëye sendi wuná mábóná. Ká yiña máñgimó sendi, wuná nya sendi yotu yïù sañgwa 

ná mábóná wuàná äotu äete äe sañgwama ná máyasi mánóri äaka. 

34Yo nde, wuná jayma yïù sañgwa ná mábóná wuàná äenjóñ äun äe äaã ká jóäó äaka. 

Á wuná jayá sendi lalá ná másosa nde, äomó ñgaêñgila máyasi mun, káto wuná 

duwaã nde, wuná ná máyasi máte yi ná nyóñó lañsa yite. Yo máyasi máte yi ëiyá 

njombu ëiyó. 

35Ëete, wuná tïî tiki äiäina temó te yi wuná äá nó ká yi Njambiyá káà na. Ñgá wuná 

káè mbómbu yïù äá ná äiäina temó ëete, wuná ta äá ná nyañgwá sol. 

36Yasi te yi wuná yaêkañgwá keló, yo nde, wuná äáêki ná tiñ yïù keló yasi te yi 

Njambiyá kwaëyá káà, náà wuná nje äá ná yasi te yi nyá kpoma nyá wuná káà. 

37Yori yi Njambiyá lápá nde: 'Ma ñgimó äukwaã ndi ná mbát, yo äukwaã ndi gba ná 

mbát, náà mó te á yaêkañgwá nje kó ëyaã. A tïù kikó ná ëyañnate na.’ 

38Njambiyá lápima sendi nde: 'Mó te yi mi si pásó nde, a má ná ñgbeñ ká mbómbu 

wombá kó ta juã ndi ná nje tikina temó te yi nyá tiká ká yembá káà. Ma ñgá nyá 

yókwá káè njimá, temó mbá tïù äiye nyá na.’ 

39Ma ká äá wusá, wusá yeti su ká njoka äotu äete äe yókwá káè njimá yïù yambile nó 

na. Wusá su ká njoka äotu äete äe tiká temó ká yi Njambiyá yïù joñgwá ná sisiñ yan 

äaka. 

Äehebere 11 

1Tikina temó ká yi Njambiyá, yo komá mumó äá ná äiäina temó nde, máyasi máte yi 

nyá tiká temó káte káà ta kelna gbate. Yo sendi komá mumó jayá gbate nde, máyasi 

máte yi nyá yeti ká äáñá ná misi káà káte gbate. 

2Yo tikina temó te yi äaña äotu äete äe joñnama mbómbu äaã nó káà kelá nde, 

Njambiyá jaêya äo. 

3Yo ná nje tikina temó yi wusá kombile duwá nde, Njambiyá kusuma mbokó ná lápi 

te yi punduma ká numbu ná káà. Yite nde, máyasi máte yi wusá äáñá muka káà ti 

wuàla ká máyasi máte yi wusá äáñá káà na. 

4Yo tikina temó te yi Abál äaã nó káà kelá nde, a nyáêki Njambiyá kpasa sadaka lañsa 

yi Kayin. Yo yite kelá nde, Njambiyá ná ñguru wená páêsi nde, Abál má ná ñgbeñ ká 

mbómbu wená, jayá ná sadaka ná. Abál ma kïùki gwe, ko ëete, tikina temó te yi nyá 

tikima ká yi Njambiyá káà ká keló nde, a láêpinañgwá nyá wusá kumó ndi muka. 

5Yo tikina temó te yi Enók äaã nó káà kelá nde, Njambiyá äoêñ nyá ná joñ kánjá 

ëyoäó, ma nyá nje sañgwa ná sóñ. Äomó sañma nyá kiná doló na, káto Njambiyá 

äoñma nyá. Mákana má Njambiyá ká lápó nde, piñó te yi Njambiyá tïì pa äuã nyá ná 

joñ kánjá ëyoäó, Njambiyá äaã ná másosa ná nyá. 

6Ma ñgá mumó ti tiká temó ká yi Njambiyá na, ko Njambiyá tïù äá ná másosa ná nyá 

na. Yo nde, mó te á káè ká yi Njambiyá kó jaêya nde, Njambiyá káte gbate, a jaêya 

sendi nde, Njambiyá nyáêki kimó máyasi nyá äotu äete äe gósá nyá äaka. 

7Yo tikina temó te yi Nóy äaã nó ká yi Njambiyá káà kelá nde, a saêki nyañgwá kuka 

yïù joñgwá ná äotu äe tuã ëyená. Njambiyá kombila lápó máyasi máte yi ta kwañna 

káà nyá nyá piñó te yi nyá tïì pa äáñá yo äáña ná misi máná na. A jásima Njambiyá 

wokó mán ná, sa nyañgwá kuka. Yasi te yi nyá kelma káà teàëya nde, mákele má äotu 

äete äari äaã äeyate. Tikina temó te yi Nóy tikima ëete ká yi Njambiyá káà kelma nde, 

Njambiyá äáêña nyá nde ñgbeñ mumó. 

8Yo káto Abaraham tikima temó ká yi Njambiyá, yori yi nyá wokuma jeäan ná, támá 

kwaã káè ká mánáti máte yi Njambiyá kpoma nde, a ta nyá nyá káà. A támma kwaã 

kiná duwá mbáy te yi nyá káè káte káà na. 

9Yo tikina temó te yi nyá äaã nó káà kelá nde, a káên káè ëiyó ká mánáti máte yi 

Njambiyá kpoma nyá nyá káà, ko nde, a äaã jáñgwá. A ëikima joñna ká mátuã máte yi 

äo kelá ná to málambó káà. Isak äená Yakóp joñnama ká kiya kwaló mátuã máte 

sendi. Njambiyá kpoma mánáti máte nyá äo sendi. 

10Abaraham joñnama ká mátuã málambó máte yite yïù laëye nde, a nyïîña ká ëya te yi 

mákol mátuã äá jelnate káà. Yo Njambiyá gba ëyanó te yi sumó yo. Yo sendi nyá ná 

ñguru wená sumá sendi yo. 

11Yo káto Sara tikima temó ká yi Njambiyá, á Njambiyá nyá nyá ëeti te yi ja yïù kusó 

ná kandó, ko äákó nde, a sima jombá. Yo kelnama ëete, káto a äaã ná äiäina temó nde, 

Njambiyá te á kpoma máyasi máte kó ta tonjá yo. 

12Ëete, nyañgwá kandó njaã jaëyá wulá ndi ká njombu mbam wátá á má ëiyó laëye 

ndi ná sóñ kó. Äuyó äotu äe kandó te nda äesisóã äete äe ëiyá ká ëyoäó äaka, äuyó 

yan nda másáy má mañ, äo ti yaka tóló äuyó yan na. 

13Äotu äaka háná tikima temó ká yi Njambiyá gwe nó. Ká máyasi háná te yi 

Njambiyá kpoma nyá äo káà, äo sambila misi äáñá ndi yo äáña ná nañ, pápiëye äó 

kánjá, yasi wátá, äo tïì nje äá ná máyasi máte na. Äo jayma lápó nde, äo äejáñgwá, äo 

äeakwañkwañgó ká mánáti maka. 

14Äotu äete äe lápá ëete äaka ká kombile teëye nde, äo ká nyá sosu yïù kumó ká ëya te 

yan. 

15Ma äo maà gwaki wombolo ëya te yi äo wulma káte káà, ma äo yókwaã ná kókó 

káè mate. 

16Yo nde, ëya te yi äo nya sosu yïù kumó ndana káte kó laàñ äá kimóte ná bosa te 

yóru. Yókó yi äo lápá nó kó pálá ëyoäó. Ëete, Njambiyá yeti ká gwe njón nde, äo 

jeàäañgwá nyá nde Njambiyá wan na, káto a sima kombile ëya tiká äo. 

17Yo tikina temó te yi Abaraham äaã nó káà kelá nde, a äoêñ mónó wená Isak nyá ná 

sadaka nyá Njambiyá ká ñgimó te yi Njambiyá lápima nde, a keêl ëete káà. Njambiyá 

láàpi ëete yïù äoäá ná nyá. Yo kikó mónó wená yi nyá nya Njambiyá ná sadaka ru. A 

kelma ëete, ko äákó nde, Njambiyá kpoma yiña yasi nyá nyá 

18lápó nde: 'Ñgbak ñgbak äenday äó, yo äaka äe ta wulá ká mákiyó má Isak.’ 

19Abaraham ëikima lápó ká móy temó ná nde, Njambiyá ná ëeti ko yïù womiyá mumó 

soñá ká njoka äemuñ. Yori yi Njambiyá yókiëya ná mónó wená nyá nyá káà. Yo ká 

teëye wusá yiña yasi te yi ta kwañna káà. 

20Yo tikina temó te yi Isak äaã nó káà kelá nde, a nyáêki Yakóp äená Eso mákombila 

ká máyasi máte yi ta kwañna ká joñgwá ëyan ká mátu máte yi nje mbómbu káà. 

21Yo tikina temó te yi Yakóp äaã nó káà kelá nde, ká ñgimó te yi nyá ta äá ká gwe 

káà, a nyáêki äónó äe Yosáp háná mákombila, kwaã jákima toñgolo ná kanó 

Njambiyá. 

22Yo tikina temó te yi Yosáp äaã nó káà kelá nde, ká joñgwá ëyená ma si wuta ná 

siynate, a láêpi nyá Äónó äe kandó Isarayál nde, äo ta ëuwá ká Ejipt, lápó sendi yasi 

te yi äo yaêkañgwá keló ná máyesó máná komá äo ta kwaã káà. 

23Yo tikina temó te yi sañgwá ná Móyisi äená nyañgwá äaã nó káà kelá nde, ká äo ma 

ja nyá, äo sóêëyukwá nyá ká tuã ká máñgwándá yitati kiná kambó mboñga te yi 

kumande nya káà na. Äo kelma ëete, káto mónósiká äaã ná nyóñó. 

24Yo tikina temó te yi Móyisi äaã nó káà kelá nde, komá nyá ma si ëókó äá mumó 

káà, a sáêña nde, äomó tïî jeäañgwá nyá nde mónó te á ñgóndu Farawóñ na. 

25A lañma äáñá kimóte nde, a saêñgwañgwá ná mábóná äená äotu äe Njambiyá, lañsa 

nde, a káên mbómbu joñna ká nyám nyám joñgwá, keló äeya yasi ká mónó mátu máte 

yi mumó kwañëye ká mánáti maka káà. 

26A äáñma nde, ñgá nyá sañgwa ná wuñgwa káto Krist, yite gba mbári yasi äuëyate 

lañsa kpasa mákusuku máte yi ëiyá ká Ejipt káà, káto a sambila misi kánjá lóndunate 

yïù äáñá ná sol te yi Njambiyá ta nyá nyá káà. 

27Yo tikina temó te yi nyá äaã nó káà kelá nde, a táêma ëuwá ká Ejipt, yeti káto a 

gwaã wóã nyañgwá ñgambi kumande na. A pásima ëete, äiye ná äó ëeká nda a äaã ká 

äáñá Njambiyá te yi äomó ti äáàña kó. 

28Yo sendi tikina temó te yi nyá äaã nó ëete káà kelá nde, a láêpi nyá äotu äe Isarayál 

nde, äo woêku äónó äesam yïù keló ná wátá jesó nde Paska. Yo tikina temó te yi nyá 

äaã nó káà kelá nde, a láêpi nyá äo nde, äo äoêñ mákiyó má äónó äesam äete nyanje 

ká mánumáy man, kambó jaki Njambiyá te á ta nje wo äetomba móy ká mánáti má 

Ejipt äaka má nje wo sendi äotu äe Isarayál. 

29Yo tikina temó te yi äotu äe Isarayál äaã nó ká yi Njambiyá káà kelá nde, äo 

saêäikwá Tena mañ ná mákol nda yi mumó kándá nó ká kutu kutu mánáti káà. Ma ká 

äotu äe Ejipt ma äoäá kwaã sendi ëete káà, á ëuku si mámiyá äo. 

30Yo tikina temó te yi äotu äe Isarayál äaã nó káà kelá nde, nyañgwá ndoko te yi linja 

Yeriko káà gbuêñgulañgwá. Äo ëikima kándó linje yo ká máyesó yitan jó yiäa. 

31Yo tikina temó te yi Rahab te nya máwanja äaã nó káà kelá nde, äo tïî woku nyá ká 

yi äo woma ná äotu äete äe tïì tiká temó ká yi Njambiyá äaka na. A tïì sómbá sóñ na, 

káto a äoñma äotu äete äe pótama nje äáñá tári ëya äaka ná tá. 

32Mi ta káè mbómbu lápó ná ñge? Ñgá mi lápá ndana nde, mi ta pa sambile misi kánjá 

njimá yïù lápó kasi Jedeyóñ náè Barak náè Samsón náè Jáfte náè Davit náè Samiyál 

nje äuã äotu äe punja málápi má Njambiyá, yite ñgimó ta siyó. 

33Tikina temó te yi äotu äete äaã nó ká yi Njambiyá káà kelma nde, äo loêñ ëyambi ná 

yiña mákandó lañsa äo. Yo kelma nde, äo naêm äomó, keló máyasi ná ñgbeñ, keló 

sendi nde, äo äáêki ná máyasi máte yi Njambiyá kpoma nyá äo káà. Tikina temó te yi 

äo äaã nó káà kelma sendi nde, äo ëïîäi numbu äedila. 

34Yo kelma nde, äo gweêsikwá joñjoñ nyan ëitá, diyó ká numbu mákafa. Yo yo kelá 

nde, ká mbáy te yi äo äaã tákinate äo kpaêl nje äá ná ëeti, äo äáêki äeñgañ ëyambi ká 

misi má ëyambi potó njóñ máëyambi máte yi äetombó äe ëikima nje luã ëyambi ná äo 

äaka. 

35Tikina temó te yi äaña äomari äaã nó káà kelma nde, Njambiyá woêmkwá äomó äan 

äe si gwe äaka nyá äo. Ma ñgá äá äaña äotu äete äe ëikima tikó temó ká yi Njambiyá 

äaka, äo teàëya äo äeya ëetina mábóná. Ma ná nde, äo sáêña tikina temó te yi äo 

tikima ká yi Njambiyá káà, náà äo soñ äó ná äo, äo kpalma jayá sóñ, náà Njambiyá 

womiyá äo wátá yesó, náà äo äá ná kpasa joñgwá lañsa yiká. 

36Ká yi äaña, äo sañgwama ná nyáèti, njuró äo ná njambala. Äo kaã mbómbu wotó äo 

ná mákól má sumba nyá äo ká jóäó. 

37Äo loñma äaña ná mátari wo, kilá äaña ná njiki. Äo woma äaña ná kafa. Äo äaã nda 

äe yambala ñgoto kiná mbáy ëiyó na. Äo ëikima láñá kotu äesam náè kotu äegbataäó, 

ko äo tïì äá ná gbála mónó mbulma yaña na. Äo teëya äo mábóná äuëyate keló äeya 

yasi ná äo. 

38Äo ëikima joñna yan ká mákoñgor, ká to mákeki, ká máñguku mátari náè ká 

mánjámbi ká móy mánáti. Joñgwá ëyan äaã ná ñgbeñ, ëete äotu äe mánáti maka tïì 

yaka joñna äená äo na. 

39Ma äotu äaka háná äe Njambiyá jayma äo káto tikina temó te yi äo tikima ká yená 

káà tïì äiye ho äáñá yasi te yi Njambiyá kpoma nyá äo káà ká ñgimó te yite na. 

40Yo nde, Njambiyá sima kombile yiña kimó yasi te yi nyá ta nyá wusá káà, lañsa yiri 

yi äo ëikima taká káà. Ma Njambiyá tïì kwaëyá nde, äo kaênda äá ná kimó yasi te liõ 

wusá na. 

Äehebere 12 

1Ká äá wusá, nyañgwá ñgil äotu äaka sima mámiyá wusá linje nda kulutu. Äo ká kañá 

misi yïù äáñá ná wusá. Ëete, há leêñ jaki jaki máyasi máte yi ndaëyá wusá káà náè 

máäeyó máte yi ti kïùki ná äusá wusá ná piyálá káà. Há leêñ máyasi mánóri háná nyá 

kol ká sokó te yi Njambiyá lápá nde, há keêl káà. 

2Há leêñ máyasi máte kañá misi äáñá ndi ná Yesus. Yo nyá kelá nde, wusá kaênda 

tikina temó ká yená. Ká tikina temó te yi wusá tiká ká yená káè nó mbómbu káà, yo 

sendi nyá ta tonjá máyasi háná kumó njena. A sambila misi äáñá ná másosa máte yi 

Njambiyá ta tonjá ká temó ná káà. Ëete, á nyá jayá gbisó nde, äo ñgbaêki nyá ká kroa, 

yáliyá wuñgwa te yi äo kelma ná nyá káà. Ma ndana, a mátiëyá ká siya äekum te yi 

Njambiyá puló mbam äó. 

3Wuná taêka nyá. Wuná taêka nda yi äotu äe máäeyó äenma ná nyá, nyá äó ká ëitá 

káà. Wuná taêka yo, kambó wuná má nje tákó, kambó temó yun má nje yókwá káè 

njimá. 

4Ká tumbó te yi wuná ëuñá suñgwá ná máäeyó káà, wuná tïì pa ëuñó kumó nde, sóñ 

äïîya wuná na. 

5'Wuná ma leñsa ka málápi máte yi Njambiyá lápima nyá wuná yïù nyá ná wuná ëeti 

nda yi sañgwá ná äónó kelá ná äónó äená káà? A lápima nde: 'Mónmbá, ñgá Baba 

Mbokó teëye wá mábóná yïù kitá ná wá, wá tïî yálkwá na. Ma, ñgá nyá gayá wá, yo 

tïî kpal nje tákwá yotu yó tákwá na. 

6Yo nde, Baba Mbokó teàëya mábóná nyá mó te yi nyá kwaëyá kó yïù kitá ná nyá. A 

ñgiäila mumó háná te yi nyá jayá nde, a má mónó wená kó.’ 

7Wuná gbïîsi mábóná máte yi Njambiyá teëye wuná yïù kitá ná wuná, nda yi sañgwá 

ná äónó kelá ná äónó äená káà. Ma yo äa mónó te nda yi sañgwá ëiyá kiná teëye nyá 

mábóná yïù kitá ná nyá kó? 

8Njambiyá teàëya mábóná ëete nyá äónó äená háná yïù kitá ná äo. Ma ñgá wuná ëiyá 

kiná sañgwa ná mábóná ëete sendi na, yite wuná äónó äe wanja, wuná yeti ñgbak 

ñgbak äónó äená na. 

9Wusá taêka sendi yasi te yi äesañgwá äusu äe jama wusá ká mánáti maka ëikima keló 

ná wusá káà. Äo ëikima teëye wusá mábóná yïù kitá ná wusá, á wusá ëiki jásó äo, 

wokuna ká mán yan. Ñgá äá nde, wusá ëikima keló ëete ná äesañgwá äusu äáte, 'ma 

suñgwa ná Da te á ëiyá ká ëyoäó kó? 'Há kïîna jási nyá, wokuna ná nyá kwaã to te, 

náà wusá juã na? 

10Äesañgwá äusu äe mánáti maka ëikima teëye yan wusá mábóná yïù kitá ná wusá yi 

yaka mónó kum ñgimó. Äo ëikima keló ëete nda yi äo kwaëyá. Ma ká äá Njambiyá, a 

teàëya wusá mábóná yïù kitá ná wusá yïù kpaló kamá ná wusá äesa äete, náà wusá äá 

pupunate nda nyá. 

11Máñgimó háná te yi äo teëye mumó mábóná yïù kitá ná nyá, ká ñgimó te yite a 

äáàña nde, yo yasi ñgambi, yeti yasi másosa na. Ma ká kóñ mábóná mánóri mó te á 

jekima yiña yasi ká móyte kó ká nje joñna ná ñgbeñ ká mbómbu Njambiyá, äá ná 

temó ná tá. 

12Ëete, wuná naêmba máäó mun yi sima kató káà náè máäóñ mun yi má ná tukulák 

káà. 

13Wuná äoêñ mákol mun kándó nó ká mánje máte yi ná ñgbeñ, kambó äotu äete äe 

ndi ká ndumbá äaka má nje jató ká äeya nje. Wuná keêl ëete, náà äo kpal äá ná ëeti te 

yi kándó ká kimó nje. 

14Wuná saêñ nje te yi joñna ná tá wuàná äomó háná, äakiëye sendi mátemó mun 

pupunate ká mbómbu Njambiyá. Káto ñgá mumó ti kañá joñgwá ëyená ëete nyá Baba 

Mbokó na, a tïù äáñá nyá na. 

15Wuná ëïîy ná sósó, ma mumó má nje tumó kóñ ná Njambiyá, ma nyá má nje ëiyó 

kiná keló ñgikwa ná nyá na. Wuná ëïîy sendi ná sósó, ma mumó má nje äá nda yiña 

pekeke kañgil yïù lapiëye jona yasi nyá äásó, yïù äekiëye ná äuëya äomó. 

16Wuná ëïîy ná sósó, ma mbaña ká njoka yun má nje äá mó kelna máwanja ho mó 

yáliya máyasi máte yi Njambiyá si támbiëye káà nda Eso. A ëyañgwa ëiyó tomba móy 

te yi nyá äaã nó káà kpaló yo ná mónó kató máëye. 

17Wuná ká duwá yasi te yi njaã kwañna ká ñgimó te yi nyá kwaëya nde, sañgwá wená 

nyáêki nyá mákombila nda yi äo ëiki nyá ná äetomba móy káà. Yasi wátá, sañgwá 

sáñma, ko äákó nde, a sañma yo ná misiëyá ká misi, a tïì äá se ná nje te yi sánjó yaña 

ká máyasi máte yi sima kwañna káà na. 

18Ká yi wuná njaã nó ká yi Njambiyá káà, wuná tïì wuta yun ná wátá keki te yi mumó 

yakama kánjá äó kpoká nó káà na. Keki te äaã háná tandá ëitá ná nyáñ nyáñ, yitil äaã 

káte ná gir, nyañgwá mbuku äaã ká yifila. 

19Äotu äete äe äaã káte äaka wokuma mádómbiya ká lumsa, wokó wátá ëetina mán ká 

lápina. Yo kelma nde, äotu äete äe wokuma mán te äaka, láêpi nde, mán tïî kán se 

mbómbu yïù lápó ko gbála lápi wátá ná wátá nyá äo na. 

20Äo láàpi ëete, káto mboñga te yi mán te nya káà kwañma äo. Mán te nya mboñga 

nde: 'Ko nde, yo nyamó kpoka keki, äo loêñ nyá ná mátari wo.’ 

21Yasi te yi kwañnama káà äaã yasi wóã äuëyate, á Móyisi ná ñguru wená lápá nde: 

'Yiká kwañma mi, yotu mbá ná tututu ná wóã.’ 

22Ma yasi wátá, ká yun, ká yi wuná njaã nó ká yi Njambiyá káà, wuná wutama ná 

keki te yi äo jeäa nde Siyóñ kó, wuta ná ëya Njambiyá te á ná joñ kó. Ëya te, yo 

Yerusalám te á ëiyá ká ëyoäó kó. Wuná wutama ná äejaki äe Njambiyá äe ëiyá ká ëya 

te äaka. Äuyó yan äaã äesañmay äesañmay. Äo wesiëyama yïù keló nyañgwá jesó. 

23Wuná wutama ná máwesiëya má njóñ äetomba móy ká njoka äónó äe Njambiyá äe 

nyá sima si kátó máëinó man ká ëyoäó äaka. Wuná wutama ná Njambiyá te mó pásina 

jósi äomó háná, wuta ná másisiñ má äotu äete äe äaã ná ñgbeñ, äe tonja máyasi kumó 

njena äaka. 

24Wuná wutama ná Yesus te á kelma say njuñó yïù keló jónja mbon kó, wuta sendi ná 

mákiyó máná yi nyanjama yïù pupuëye ná äomó káà. Mákiyó máte yite ká lápó yiña 

kpasa yasi nyá wusá, ko mákiyó má Abál yeti ká lápó yiña kpasa yasi kwaã yite na. 

25Yi äaã ëete káà, wuná ëïîy ná sósó, ma wuná má nje sáñá kiná láñgwá mátó ká 

numbu mó te á lápina nyá wuná kó na. Ná mbómbu, äotu äete äe sáñma kiná láñgwá 

mátó ká mbel mó te á lápinama nyá äo ká mánáti maka kó sañgwama ná mábóná. Ma 

ñgá äá ëete, yo ta nje äá nan pá yusu, ñgá wusá payá mó te á ëiyá ká ëyoäó lápina 

njesá wusá kó? 

26Ká ñgimó te yite, mán ná kelma nde, mánáti waêti. Ma ndana, a kpoma yiña yasi te 

yi nyá ta keló káà. Á nde: 'Mi ta kala keló nde, mánáti waêti. Ma yo tïù äá ndi mánáti 

nyápó na, ko ëyoäó sendi ta wató.’ 

27Lápi te yi nyá lápima nde: 'Mi ta kala keló' káà teàëya nde, yïù siëyá nó, máyasi 

háná te yi nyá kusuma káà ta wató yambile, náà máyasi máte yi tïù wató káà tika. 

28Nda yo ëete káà, há nyáêki Njambiyá wosoko, káto ëya te yi nyá nyá wusá káà tïù 

wató na. Há keêl ëete yïù keló ná másay nyá nyá, njál kelna másay te yite ta nyá nyá 

másosa. Wusá keêl ëete ná piëya yotu, náè kambina ná sendi, 

29káto Njambiyá wusu nda ëitá te yi girise yasi. 

Äehebere 13 

1Wuná njóñ, ná káên mbómbu yïù kwaëya tandá yun nda äemañ. 

2Ná tïî leñsañgwá äoñna äejáñgwá kimóte ká mbáy yun na. Äaña äomó kelma ëete, 

äuã ná äejaki äe Njambiyá, yaëyá ká mátuã man kiná duwá na. 

3Wuná taêka äotu äete äe ká jóäó äaka, äáñá äo nda wuàná äo ëiyá ká jóäó te. Wuná 

taêka sendi äotu äete yi äo teëye äo mábóná äaka, ná keêl nda wuàná äo sañgwa ná 

kiya mábóná máte. 

4Äomó háná jáêsi mágwaki. Mákele má mámi tïî äáñnañgwá ká móy gwaki na. Yo 

nde, Njambiyá ta pásó jósi äotu äete äe kelá máwanja äaka, yite nde, äotu äete äe ká 

mágwaki ko äaka äe yeti ká mágwaki äaka. 

5Ná tïî joñnañgwá yïù nyá sosu yun háná ká kasi móni na. Ná äáêki ná másosa ká 

máyasi háná te yi wuná nó káà, yite yakama wuná. Yo nde, Njambiyá ná ñguru wená 

ká lápó nde: 'Ko mi tïù tikó ho liõ wá na.’ 

6Yori yi wusá yakama lápó ná äiäina temó nde: 'Baba Mbokó, nyá mó te á kamá mi, 

mi tïù gwe wóã yaña na. Mumó yakama keló mi ñge?’ 

7Wuná taêka bosa äotu äete äe kándima ná wuná yïù lápó málápi má Njambiyá nyá 

wuná äaka. Wuná äáêña nda yi äo joñnama nó kumó ká sóñ káà. Wuná keêl ëete, náà 

wuná tiki temó ká yi Njambiyá nda yan. 

8Yesus Krist yeti ká sánjó na. A muka ndi nda yi nyá äaã nó kwey káà, a ta äá ndi ëete 

kpo ná kpo. 

9Ná tïî jaya nde, äomó jaêtiëya wuná ká äeya nje wulá ká äuëya jaki jaki máyasi máte 

yi äo teëye ndana káà na. Ma yo kimóte nde, ñgikwa te yi Njambiyá kelá ná mumó 

káà nyáêki mumó ëeti ká temó, yeti kasi ëyena yiña máëye ho kinate na. Äotu äete äe 

äeñgwa yite äaka tïì kweëya yiña mákamna ká kelnate ëete na. 

10Wusá ná mbáy nyána sadaka te yusu nyá Njambiyá. Äotu äe nyána sadaka äete äe 

kelá másay má Njambiyá ká tuã te yi äo kelá ná lambó káà ti yaka ëye mánjay máte yi 

wulá ká mbáy nyána sadaka te mbáte na. 

11Yo nde, nyañgwá kum äotu äe nyána sadaka nyá Njambiyá woàku äenyamó, äuã 

mákiyó máte káè keló ná sadaka nyá Njambiyá ká mbáy te yi ná kiyó yïù soñá ná 

máäeyó ká to äomó. Ká kóñte, äo ma nje äuã mámbundó máte jisá nó ká móy ëya káè 

loëyá ná nañ. 

12Ëete sendi, äo äoñma Yesus jisá nó ká móy ëya. A sañgwama ná mábóná mate, 

punjá gba mákiyó máná yïù pupuëye ná äomó ká misi má Njambiyá. 

13Nda yo äaã ëete káà, há puêndu jisá ká móy ëya yïù káè pá yená, jayá nde, äo 

wuêñgwá wusá nda yi äo wuñgwa ná nyá káà. 

14Há keàl ëete, káto wusá yeti ná ëya te yi ta äóná waka na. Ma há saàñ, náà wusá äá 

ná ëya te á ká nje kó. 

15Há soêmbila Njambiyá máñgimó háná ná nje Yesus. Sadaka te yi wusá nyá nyá káà, 

yori. Yite nde, há äuêta mánumbu musu yïù sombile ná ëinó ëyená ká misi má äomó. 

16Ma ná tïî leñsañgwá kelna ñgikwa náè kelna ñgay na, káto yo njál másadaka máte 

yite yi Njambiyá äá ná másosa káte. 

17Wuná woêkunañgwá ná äotu äete äe kándá ná wuná äaka, tákwá to suñgwá ná äo, 

káto yo äo ëiyá ná say mbona yun, náà wuná joñna ná ñgbeñ, káto äo ta duwá támá 

wátá yesó ká mbómbu Njambiyá yïù pilá nda yi äo kelma ná másay man káà. Wuná 

saêñ nje te nde, äo keêl másay man ná másosa ká temó kiná máñgbóñgila na, káto ñgá 

äo kelá ná máñgbóñgila, wuná tïù kweëya kimó yaña káte na. 

18Ná káên mbómbu yïù ñgwáta ná Njambiyá káto su. Há ká kombile duwá nde, 

mátemó musu ná tá kiná yaña ká njañgwá wusá na, káto há góèru keló kimó yasi ká 

mánje háná. 

19Mi jeàki diyá wuná nde: Ná ñgwáêtañgwá ná Njambiyá, na yókiëye mi nádó kánjá 

wuná. 

20Njambiyá te á ná táte kó womiya Nyañgwá Kumande wusu Yesus te á njaã äá 

nyañgwá kum äotu äe äakiëya äesam äená kó. Njambiyá kwañma ná nje mákiyó má 

Yesus yïù keló ná mbon te yi ta ëiyó kpo ná kpo. 

21Ma Njambiyá te mbáte nyáêki wuná ëeti te yi keló kimó yasi ká mánje háná, náà 

wuná kel yasi te yi nyá kwaëyá. A kwaêñ ná Yesus Krist yïù keló nde, wusá keêl yasi 

te yi nyá nyá másosa. Há luêksa nyá kpo ná kpo, amán. 

22Wuná njóñ, ndana mi ká ñgwáta ná wuná nde: Ná jaêya máñgitá máte yi mi nyá 

wuná ká mákana maka káà. Ma mi kátima mónó mákana maka yïù lápina nó ná mbát 

kánjá wuná. 

23Ná duêkwá nde, mañ wusu Timóte yeti se ká jóäó na, äo ma punjá nyá. Ñgá nyá 

ëyaã nádó, siná nyá maà káè äáñá wuná. 

24Wuná nyáên äotu äete äe kándá ná wuná äaka háná, nyánó sendi äotu äe Njambiyá 

háná. Äenjóñ äusu äe Itali ká nyánó wuná. 

25Njambiyá keêl ñgikwa ná wuná háná. 

Jak 

Jak 1 

1Yo mi Jak, mi bala Njambiyá äená Nyañgwá Kumande Yesus Krist. Mi ká nyánó 

wuná, wuná mákandó má äotu äe Njambiyá kamó jó yiäa äe sima wanja ná to mánáti 

maka äaka. 

2Wuná njóñ, wuná äáêki ná nyañgwá másosa komá kwaló mábóná háná ëyaã pálá 

wuná yïù äoäá ná wuná. 

3Káto wuná duwaã nde, mábóná máte yi ëyaã wuná yïù äoäá ná tikina temó te yi 

wuná tiká ká yi Njambiyá káà ta keló nde, wuná suêm kol ná ñgbiñgim káè nó 

mbómbu. 

4Yo nde, wuná suêm kol ëete kumó ká njena mákele mun háná, náà wuná nje äá nda 

goto äomó ká máyasi háná kiná tikó mónó yaña wátá ná wátá na. 

5Ma ñgá ëyanó äaná mbaña mumó ká njoka yun, na dïîya Njambiyá, a ta nyá nyá yo. 

Káto Njambiyá nyáàki äomó háná máyasi ná kimó temó kiná máäam na. 

6Ndi nde, mó te á diyá yo kó tïîki temó ká yi Njambiyá kiná simta na. Káto mó te á 

simta kó nda mákumbó má ëuku te yi pupó wumbiëye, yo maà äendó piyá ná kuäulu 

kuäulu káà. 

7Kwaló mó te mbáte tïî taka nde, Nyañgwá Kumande ta nyá nyá yiña yasi na, 

8káto mó te ná mátaká yiäa, a ti páàsi máyasi ndi ñga wátá ká mákele máná na. 

9Mañ wusu á kiná yaña yi äomó yeti ká nyá misi ká yotu ná kó luêksa yotu ná, káto 

Njambiyá ká äendiëye nyá. 

10Ma yókó á ná äuëya máyasi kó luêksa yotu ná, káto Njambiyá ká piëyá nyá. Sendi, 

siyna joñgwá te á ná äuëya máyasi kó ëeká nádó nda njam jeti. 

11Yo nde, yesó ká äendó panó ná äañ äañ. Mbunjó ká nyóló, njam te ká sósó kusiyá, ó 

äáàña, nyóñó te yeti se na. Mó te á ná äuëya máyasi kó ta yambile sendi ëete ká móy 

kelna äuëya másay máná. 

12Mó te á sumá kol ná ñgbiñgim ká mábóná máte yi ëyaã nyá yïù äoäá ná nyá káà, 

Njambiyá ká nyá nyá másosa, káto ñgá nyá si lañsa mábóná máte, Njambiyá ta nyá 

nyá joñgwá te yi kpo ná kpo, yite ëuñgwá te yi nyá kpoma yïù lukse ná äotu äete äe 

kwaëyá nyá äaka. 

13Ñgá máäoäilan ëyaã mumó, a tïî lápi nde: 'Yo Njambiyá' na, káto yiña äeya yasi yeti 

ná ëeti te yi keló nde, máäoäilan ëyaêñ Njambiyá na. Sendi, Njambiyá ná ñguru wená 

ti keàl nde, máäoäilan ëyaêñ mumó na. 

14Yasi wátá, máäoäilan ëyaàñ ká yi mumó komá äeya máwoäó máná ná ñguru wená 

ëalá nyá nje seäile nyá. 

15Ma ñgá äeya máwoäó si ñgañgile mumó, ó äáàña, äeya yasi ëyañma. Ñgá äeya yasi 

si kelna, sóñ ëyañma. 

16Wuná njóñ, wuná sóñ temó mbá, mumó tïî seäila yotu ná ká máyasi mánóri na. 

17Kimó máyasi háná náè kpasa máyasi háná te yi mumó yakama äá nó káà wuàla ká 

kwey, ká yi Da. Nyá kusá máyasi háná te yi paná ká ëyoäó káà. A yeti ká sánjó ná nda 

yi yesó äená ñgwándá ëiki keló nde, ná su májasi ná su yitil káà na. 

18Njambiyá ná ñguru wená kwaëya nyá wusá joñgwá ná nje lápi ná yi lápá ndi 

gbakasi káà. A kelma ëete, náà wusá äá nda nyambi tómna ká njoka máyasi máte yi 

nyá kusuma káà. 

19Wuná njóñ, wuná sóñ temó mbá, wuná duêkwá nde, mumó háná äáêki nádó te yi 

láñgwá mátó ká yasi te yi äásó lápá káà. Mumó tïî jaki lápi nda mbaká na. Mumó tïî 

woku ñgambi nádó na. 

20Káto, ñgá mumó woká ñgambi ëete, a ti yaka keló se máyasi máte yi ná ñgbeñ ká 

mbómbu Njambiyá na. 

21Ëete, wuná tuêm kóñ ná kwaló mákele má mámi háná náè kwaló äeya máyasi háná. 

Wuná jaêya lápi te yi Njambiyá ñgbalma ká temó yun káà ná piëya yotu, káto lápi te 

yakama joñgwá wuná. 

22Ma wuná keêl yasi te yi málápi má Njambiyá lápá nyá wuná káà, yeti ndi gbála 

wokunate na. Mó te á woká ndi wokó kó ká seäile yotu ná ná ñguru wená. 

23Káto mó te á woká málápi má Njambiyá kiná nje keló yasi te yi yo lápá káà, nyá 

nda mó te á señgile mbómbu ná ká mójóli. 

24Ma ñgá nyá nje tóká kándi ká kóñte kwaã káà, ndana ndana a ma leñsa mbómbu ná. 

25Ma mó te á nyá temó ná háná, námbá kpasa mboñga te á soñá mumó ká ëiyó bala, 

Njambiyá ta nyá nyá másosa ká yasi te yi nyá kelá káà. Yo dïùya ndi nde, a keêl tiñ 

keló ëete, a tïî woku ndi wokó kwaã leñsa na, yasi wátá, a keêl nda yi mboñga te lápá 

káà. 

26Ñgá mumó taká nde, a ká kanó Njambiyá kimóte kiná äiye numbu ná ká ndapi na, 

yite mó te ná ñguru wená ká seäile temó ná, yite kanna Njambiyá te yi nyá kaná káà 

gba gbálate. 

27Kpasa kanna Da Njambiyá, kanna te yi kiná mónó äeya yasi ná mbát káte, yo nde: 

Mumó kaêma äenyuru náè äekusó äoma ká mábóná man, äakiëye yotu ná pupunate 

kiná keló äeya máyasi má mánáti maka na. 

Jak 2 

1Wuná njóñ, wuná tïî kel yasi äeñgwá tári mumó na, káto kelnate ëete yeti ká kándó 

wátá ná tikina temó te yi wuná tiká ká yi Nyañgwá Kumande wusu Yesus Krist káà 

na. A ná nyañgwá máluksa. 

2Há paêñ pa lápó nde: Äomó yiäa nyiñma komá wuná wesiëya káà. Yókó ná bolo ká 

äó tandá lór náè kpasa málambó ká yotu. Ma yóru buka mumó ná málambó ná jágbá 

jágbá ká yotu. 

3Ma wuná maà yeñsa ndi misi äáñá ndi ná mó te á ná kpasa málambó ká yotu kó lápó 

nyá nyá nde: 'Nyañgwá mbam, inja ëiyó woñga ká mbáy te yi nyañgwá äomó.' Ká 

kóñte, wuná maà nje lápó nyá buka mumó nde: 'Ma wá, táma yó táma kaka,' ho nde: 

'Inja ëiyó waka ká njiõ mákol mámbá.’ 

4Ñgá wuná kelá ëete, 'yite wuná yeti ká keló yasi ká njoka yun äeñgwá tári mumó na? 

'Yite wuná yeti ká jóse äomó wulá ká äeya mátaká na? 

5Wuná njóñ, wuná sóñ temó mbá, wuná láêñgwá mátó. 'Njambiyá tïì tóká ka äotu äete 

yi äotu äe mánáti maka äáñá nde bukate äaka, náà äo äá ná äuëya kpasa máyasi máte 

yi nyá nyá káà, káto äo ká tikó temó ká yená na? 'A ti keàl ka sendi ëete, náà äo nyiñ 

ká Kandó ëyená namó máyasi máte yi nyá kpoma nyá äotu äete äe kwaëyá nyá äaka 

na? 

6Yasi wátá, wuná ká yáliyá yun buka mumó. 'Ma, yeti äotu äe kusuku ká natá wuná 

na? 'Yeti äo ká ëalá wuná káè nó ká mámbáy má pásina jósi na? 

7'Yeti äo ká toyá kimó ëinó te yi Njambiyá nya wuná káà na? 

8Ma nyañgwá mboñga te yi Kumande Njambiyá pásima káà láàpi nde: 'Kwaëyikwá 

móñ nda yi wá kwaëyá ná yotu yó káà.' Ñgá wuná kelá ëete nda yi yo kátinate ká 

mákana má Njambiyá káà, yite wuná kelma kimó yasi. 

9Yasi wátá, ñgá wuná kelá yasi äeñgwá tári mumó, yite wuná kelma äeya yasi. Yite 

mboñga Njambiyá ká lápó nde, wuná äalma lápi, wuná äotu äe yañgila mboñga. 

10Káto, ñgá mumó äakiëye mámboñga háná, kpaló nje jósiëye ko ndi mónó yaña ná 

mbát ká móy mboñga wátá, yite a ma äaló ká mámboñga háná. 

11Ma mó te á lápima nde: 'Kpá, wá tïî kel wanja' kó, yo nyá lápá sendi nde: 'Wá tïî 

woku mumó na.' Ëete, ñgá wá ëiyá kiná keló wanja, kpaló nje wo mumó, yite wá ma 

yañgile mámboñga háná. 

12Ëete, wuná láêpinañgwá, keló sendi yasi nda äotu äete äe Njambiyá ta jóse äeñgwá 

yasi te yi mámboñga máná lápá káà. Yo ndi mámboñga máte soñá wusá ká ëiyó bala. 

13Káto Njambiyá tïù gwe ñgwátá komá nyá ta jóse mó te á tïì gwe ñgwátá äásó kó na. 

Yasi wátá, ñgá mumó gwe ñgwátá äásó, yite gwena ñgwátá äásó te yite lañsama jósi. 

14Wuná njóñ, ñgá mumó lápá ndi lápó ná numbu nde, a ká tikó temó ká yi Njambiyá 

kiná mákele na, yite kaàma ñge? 'Njál tikina temó te yite ma joñgwá ka nyá? 

15Há paêñ pa lápó nde: Wátá mañ wusu ho wátá ëyómbu ëyusu kiná málambó na, ho 

nde, máëye máte yi äo ta ëye ká ndiñgálá yesó yeti. 

16Ma ñgá mbaña ká njoka yun lápá nyá äo nde: 'Há sañgwa, wuná kwaêñ ná tá. Ná 

káên wátina ëitá, náè wuná ëyeênañgwá ditó.' Ma ñgá mó te ëiyá kiná nyá äo yasi te yi 

äo yakama joñna nó, 'yite lápinate ndi ná numbu ëete maà kamá ñge? 

17Tikina temó te yi mumó tiká ká yi Njambiyá káà sendi ëete. Ñgá mumó lápá nde, a 

ká tikó temó ká yi Njambiyá kiná teëye yo ká mákele na, yite tikina temó te muñte, 

káto yo kiná mákele na. 

18Ma mumó yakama lápó nde: 'Wá ká tikó yó temó ká yi Njambiyá, ma mi mbá ká 

keló mákele. Ma teëya mi tikina temó te yi wá tiká ká yi Njambiyá kiná mákele káà. 

Mi ta teëye mbá wá tikina temó te yembá ná nje mákele.’ 

19Wá ká tikó yó temó jayá nde, yo ndi ná Njambiyá wátá ná wátá, yite wá ká keló 

kimóte. Ma äeya másisiñ ká tikó sendi temó jayá ëete, yasi wátá, yo ká kpaló keló 

nde, äo ñgwaêñgwañgwá. 

20Lem mumó! Wá ká kwaëyá duwá ndana nde, 'ñgá mumó tiká temó ká yi Njambiyá 

kiná mákele na, yite gbálate? 

21'Njambiyá tïì pásá ka nde, sañmbambó wusu Abaraham má ná ñgbeñ ká mbómbu 

wená káto mákele na? 'Njambiyá ti njaàki pásó ëete, káto Abaraham äoñma mónó 

wená Isak káè nó ká mbáy nyána sadaka, na äuã nyá keló ná sadaka nyá nyá na? 

22Wá äáñma ká yite nde, tikina temó te yi Abaraham tikima ká yi Njambiyá náè 

mákele máná kándima ndi wátá. Mákele máte yi nyá kelma ká mbómbu Njambiyá káà 

njaã tonjá tikina temó te yi nyá tikima ká yená káà. 

23Máyasi kwañnama ëete, náà lápi te yi yo kátinate ká mákana má Njambiyá káà si 

tondu. Yo kátinate nde: 'Abaraham tikima temó ká yi Njambiyá, á Njambiyá pásá nde, 

a má ná ñgbeñ ká mbómbu wená.' Á Njambiyá nje jeäa nyá nde Só wená. 

24Wuná ká äáñá komáte nde, Njambiyá páàsi nde, mumó má ná ñgbeñ ká mbómbu 

wená, káto mákele, yeti ndi káto tikina temó na. 

25Sendi, Rahab te nya máwanja, 'Njambiyá tïì pásá ka nde, a má ná ñgbeñ ká mbómbu 

wená, káto kimó mákele máte yi nyá kelma káà na? 'Yeti káto a äoñma äotu äete yi äo 

tomma äaka kimóte nje kwañëye äo yókiëye ná mbaña nje dálá na? 

26Ma ñgá sosu ëuwá ká yotu mumó, mó te gwaã, a má muñte. Ëete sendi, ñgá mumó 

tiká temó ká yi Njambiyá kiná mákele na, tikina temó te yite muñte. 

Jak 3 

1Wuná njóñ, yo yeti kimóte nde, äuëya äomó ká njoka yun äáêki ná hál teëya äásó 

yasi na, káto wuná duwaã nde, wusá äotu äete äe teëye äásó yasi äaka, jósi te yusu ta 

äá ëetinate ká mbómbu Njambiyá kwaã yan. 

2Yo nde, wusá äomó háná ká jósiëye ká mánje äuëyate. Ñgá mumó ti jósiëye ká yasi 

te yi nyá ëiki lápó káà, yite nyá mó te á ná njololo. A yakama äiye temó ká máyasi 

háná te yi nyá kelá káà. 

3Ñgá wusá nyá suñ ká numbu äeyañga nde, náà äo wokuna ná wusá, yite wusá ká 

kándó ná ndiñgálá yotu yan háná. 

4Wuná paêñ äáñá sendi nyañgwá mákuka. Ko äákó nde, yo nyañgwáte, ko äákó sendi 

nde, yo nyañgwá ëetina mápupó kelá nde, yo káê kándó, yasi wátá, yo mónó wuló ná 

mbát teëye yo nje yïù káè nó komá mó ëukunate kwaëyá káà. 

5Ëete sendi, ëyem, yo mónó doku yotu, ma ko äákó ëete, a yakama ëuñgwá äeti ká 

nyañgwá máyasi máte yi nyá kelá káà. Wuná paêñ äáñá nde, yo ndi mónó mbulma 

ëitá ná mbát loëyá ndiñgálá nyañgwá lóã ná sákáp. 

6Ëyem ndi sendi nda ëitá. Kótu mákele máte yi äotu äe mánáti maka kelá káà ëïùy 

háná ká ëyem. Ká njoka mádoku má yotu su ëyem káte. Ëyem ká äekiëye ndiñgálá 

yotu mumó, a ká ndambiëye ëitá ká ndiñgálá joñgwá mumó. Ëitá te yi nyá ndambiëye 

káà wuàla ká nyañgwá ëitá te yi ti ëïùm káà. 

7Mumó ná ëeti te yi äiye kwaló äenyamó äe likó háná kusá, ko äenón ko äenyamó 

háná äe ëulma ëulmañgwá ná móy, ko äenyamó äete äe joñna ká ëuku, mumó sima si 

äiye äo kusá háná. 

8Yasi wátá, ko mumó ti yaka äiye ëyem kusá wátá yesó na. Ëyem yiña äeya yasi te yi 

mumó ti yaka ndaëyá na. A ná mada te yi yakama wo mumó. 

9Ná kiya ëyem ká, wusá ká lukse Baba Mbokó te Da, ma ndi ná kiya ëyem te, wusá ká 

kita ná äotu äete äe Njambiyá kusuma äoñna ná nyá äaka. 

10Nyána mákombila náè lápina yawo puàndu ndi ká kiya numbu. Wuná njóñ, yo tïî 

kelnañgwá ëete na. 

11'Kiya njámbi ñgáã wátá yakama punjá ka kimó móróku, punjá sendi jona móróku? 

12Wuná njóñ, 'njuku mañgolo yakama wumó ka mbumó fiya? Ho nde, njuku baña 

yakama wumó ka mbumó mañgolo? Ëete sendi, ñgáã te yi punjá sañga soñgo móróku 

káà ti yaka punjá sendi kimó móróku na. 

13Nda ká njoka yun ná ëyanó, duwá sendi máyasi kimó duwaãte kó? Ñgá äá nde, 

mbaña ná ëyanó, duwá sendi máyasi ëete, a paêñ pa teëye yo ká kimó wáyna joñgwá, 

yite nde, ká kelna kimó mákele. A paêñ pa teëye sendi yo ëete ná nje piëya yotu, náà 

äomó äáñ gbate nde, a ná ëyanó. 

14Yasi wátá, ñgá wuná kelá äeya temó ná hakaka suñgwá ná äásó, suñna máyasi 

wuàná äo, yite wuná tïî gwaki lukse yotu yun nde, wuná ná ëyanó na. Ma ëete, wuná 

tïî kel jaã suñgwá ná gbakasi na. 

15Ëyanó te yite ti wuàla pálá kwey, pálá yi Njambiyá na. Yo wuàla ká mánáti maka, 

ká äeya mátaká má äomó náè ká yi äeya másisiñ. 

16Káto ká mbáy komá äomó kelá äeya temó suñgwá ná äásó suñna máyasi äená äo, 

komáte, äomó keàl máyasi ná kpalak kpalak, keló sendi kwaló äeya mákele háná. 

17Yasi wátá, ëyanó te yi wulá pálá kwey ká yi Njambiyá káà dálá. Yo ëáñ pupunate. 

Sendi, yo saàñ nde, äomó joêñnañgwá ná tá tandá yan, keló nde, mumó joêñañgwá 

kiná saã wów na. Yo keàl nde, mumó táêkwá to suñgwá ná äásó, keló nde, mumó 

gwaêki ñgwátá jakósó. Ëyanó te keàl nde, mumó keêl kimó mákele, keló sendi nde, 

mumó tïî kel yasi äeñgwá tári mumó na. Yo keàl nde, mumó keêl yasi kiná likisi na. 

18Äotu äete äe kelá nde, äomó joêñnañgwá ná tá äaka keàl ëete, káto mátemó man ná 

tá. Ma yasi te yi äo ta nje kweëya ká másay máte yi äo kelá káà ta äá ná ñgbeñ ká 

mbómbu Njambiyá. 

Jak 4 

1To máwona náè mátandó wuàla we ká njoka yun? 'Yo ti wuàla ká äeya máwoäó máte 

yi luã ëyambi tandá yan ká mádoku má yotu yun káà na? 

2Wuná ká góró yasi, ma wuná yeti ká kweëya ya te na. Wuná äotu äe wona äomó, 

wuná sendi ná äeya temó suñgwá ná äásó, ko wuná ti yaka äá ná yaña na. Yo ná 

mátandó ká njoka yun, wuná sendi ká wona. Ma wuná yeti ká kweëya yaña na, káto 

wuná yeti ká diyá Njambiyá na. 

3Ko äákó nde, wuná ká diyá yasi, Njambiyá yeti ká nyá wuná yaña na, káto wuná ká 

diyá äeyate, náà wuná sambi yo yïù tonjá ná äeya máwoäó mun. 

4Wuná nda äoma äete äe tiká äenjoñó äan keló máwanja äaka. 'Wuná yeti ká duwá ka 

nde, kwaëya máyasi má mánáti maka, yo äenna Njambiyá na? Yo nde, mó te á 

kwaëyá nyá temó ná háná ká máyasi má mánáti maka kó ká kpaló nje äá pendó 

Njambiyá. 

5'Wuná taàka ka nde, yasi te yi mákana má Njambiyá lápá káà kiná to te na? Á nde: 

'Njambiyá ká kwaëyá sisiñ te yi nyá nya wusá ká ñgimó te yi nyá kusuma ná wusá káà 

äuëyate. A góèru nde, yo woêkunañgwá ndi gba ná nyá nyápó.’ 

6Yasi wátá, a ká keló ñgikwa ná wusá kwaã to te, káto mákana má Njambiyá ká lápó 

nde: 'Njambiyá ká tumó kóñ ná äotu äe äendiëye yotu äaka, yasi wátá, a keàl kimó 

yasi ná äotu äete äe piëyá yotu äaka.’ 

7Ëete, wuná pïîëyikwá yotu wokuna ná Njambiyá. Wuná paêya Kum äeya mákele, 

yite a ta kambó lóndó ká káki yun. 

8Wuná káên ká káki Njambiyá, yite a maà káè sendi ká káki yun. Wuná äotu äe 

máäeyó, wuná soêña kol ká kelna äeya yasi. Wuná äotu äete äe ná mátaká yiäa äaka, 

wuná puêpuëya mátemó mun. 

9Wuná woêku yotu, káto wuná ná ñgwátá. Wuná jaêäañgwá leló. Ná nde, wuná 

nyáêti, wuná kpaêl jaäa. Ná nde, wuná soêsañgwá, wuná kpaêl äá ná ñgambi. 

10Wuná pïîëyikwá yotu ká mbómbu Baba Mbokó, yite a ta äendiëye wuná. 

11Wuná njóñ, wuná tïî kutunañgwá tandá yun na. Mó te á lápina äeyate ná mañ ho 

jóse nyá kó láàpinañgwá äeyate ná mámboñga má Njambiyá, jóse sendi yo. Ma ñgá 

wá jóse mámboñga, yite wá má mó te á yeti ká keló se yasi te yi mámboñga lápá káà 

na. Komáte, wá má ndi mó te á jóse yo. 

12Mó nyána mámboñga máte, yo ndi nyá äá sendi mó pásina jósi, a ná ëeti te yi 

joñgwá mumó ho girise nyá. Wá mó te á jóse jakósó kó, wá yó äa nda? 

13Ma ndana, wuná láêñgwá mátó, wuná äotu äete äe lápá nde: 'Muka ho námánó há ta 

káè ká ëya te yókó ho ká yóru. Há ta kwañëye sew wátá mate ëyañgwá máyasi sómbó 

ná móni.’ 

14Wuná yeti ká duwá yasi te yi ta ëyaã wuná námánó káà na, káto joñgwá ëyun äa 

yasi te nda? Yo nda wuëyá mbe te yi timbila ná vum kiná kikó káà. Sákáp, yo maà 

yambile. 

15Yasi wátá, maà wuná láàpi nde: 'Ñgá Baba Mbokó jayá, wusá maà joñna káè nó 

mbómbu, wusá maà keló yiká ho yiri.’ 

16Ma ndana, wuná ká lukse yotu yun ná gbálate ká nyañgwá mátaká máte yite. Kwaló 

luksa yotu te yite háná äeyate. 

17Mó te á duwá kimó yasi te yi nyá yaêkañgwá keló nje ëiyó kiná keló yo kó kelma 

äeya yasi. 

Jak 5 

1Ma ndana, wuná láêñgwá mátó, wuná äotu äe kusuku. Wuná leêl jaäa, káto mábóná 

máte yi ta äaló káto yun káà. 

2Mákusuku mun sima äó, äenya sima ëye málambó mun. 

3Ñgalma ma äiye málór mun náè móni yun. Ñgalma te ta teëye wuná ná sañsañ nde, 

mákele mun äeyate. Yo ta kokile wuná nda yi ëitá loëyá ná yasi káà. Wuná ndámma 

kusuku ndana ká mátu máte yi káè ká siyna mbokó káà. 

4Ná äáêña, wuná ma ëye móni äotu äete äe wesiëya nyambi ká máñgwañ mun äaka. 

Äotu äete ká leló ëukwe ná wuná. Mákembi má äotu äe másay äete kumma ká mátó 

má Baba Mbokó te Sabawot. 

5Wuná joñnama ká mánáti maka ká nyám nyám joñgwá, keló yasi nda yi temó yun 

kwaëyá. Wuná ëyenama ëókó ná ñgbóskóró, ko äákó nde, yesó te yi Njambiyá ta pásó 

ná jósi yun káà ma wuta. 

6Wuná pásima jósi äetá ká to ñgbeñ mumó kwaã wo nyá. Ma a tïì wa ká máäó mun 

na. 

7Ëete, wuná njóñ, wuná gbïîsi kumó ká ñgimó te yi Nyañgwá Kumande ta nje káà. 

Wuná äáêña nda mó äána mbáki gbisá laëye kimó mámbumó máte yi ta wulá ká 

mánáti káà. A ká gbisó laëye kumó nde, bosa mámbiyó náè njena mámbiyó máte yi 

äána mámbáki sïîki nó. 

8Wuná sendi, wuná äáêki ná gbisa ëete, äá ná nyan ká temó, káto Nyañgwá Kumande 

ta äá ká nje. 

9Wuná njóñ, mumó tïî äoñ lápi nyá ká to jakósó na, ma Njambiyá má nje jóse wuná. 

Ná äáêña, mó pásina jósi ká nje, a má ká numáy. 

10Wuná njóñ, ká kasi mábóná náè gbisina yasi, wuná taêka äotu äe punja málápi má 

Njambiyá äe ëikima lápina ká ëinó Baba Mbokó äaka. Äo sañgwama ná mábóná, á äo 

gbisima. Wuná äáêki sendi nda äo ká yite. 

11Wusá ká kombile lápó nde, äotu äete äe summa kol ná ñgbik äaka, Njambiyá nya äo 

másosa. Wuná wokuma kasi gbisa te yi Jop äaã nó káà. Wuná duwaã sendi yasi te yi 

Baba Mbokó kelma ná nyá ká siynate káà, káto a ná ñgikwa äuëyate, a ká gwe sendi 

ñgwátá mumó. 

12Wuná njóñ, ká máyasi háná, bosate yo nde: Wuná tïî kinjañgwá yaña kañá äó kánjá 

kwey tándá mánáti, ho kinja yiña kwaló mákinja na. Ñgá wuná lápá nde: 'IÕ,' yo 

äóêna ndi nde: 'IÕ.' Ñgá wuná lápá nde: 'Äá,' yo äóêna ndi nde: 'Äá.' Yo äáêki ëete, 

ma jósi Njambiyá má nje äiye wuná. 

13Ñgá mbaña mumó ká njoka yun sañgwa ná mábóná, na ñgwáêtañgwá ná Njambiyá. 

Ñgá mbaña äá ná másosa, a jeêmbi májembi yïù sombile ná Njambiyá. 

14Ñgá mbaña mumó ká njoka yun kóná, a jeêäañgwá äetomba mbanjó Njambiyá, náà 

äo ñgwátañgwá ná Njambiyá káto ná, lómbá nyá mutó ká ëinó Nyañgwá Kumande. 

15Máñgwáta máte yi äo ta keló ná tikina temó ká yi Njambiyá káà ta joñgwá mó kón. 

Ó äáàña, Nyañgwá Kumande maà támbiëye nyá. Ma ñgá äá nde, a kelma yiña äeya 

máyasi, Njambiyá maà soñá yo ká to ná ná ñgwátá. 

16Ëete, äaka jaêya äeya máyasi máte yi äo kelá káà ká mbómbu äásó. Äaka 

ñgwáêtañgwá ná Njambiyá káto äásó, náà mákón man siy. Máñgwáta máte yi mó te á 

má ná ñgbeñ ká mbómbu Njambiyá kelá ná temó ná háná káà ká keló nyañgwá 

másay. 

17Wuná taêka Eli. A äaã ndi sendi mumó nda wusá. A ñgwátama ná Njambiyá ná sosu 

ná háná nde, mbiyó tïî nóku na. Á mbiyó pásiyá ká másew yitati náè ñgwándá yitan jó 

wátá kiná nó se ká to mánáti na. 

18Ká kóñte, á nyá ñgwáta ná kókó ná Njambiyá, á ëyoäó äutá äó ná mbiyó, á mánáti 

kandá sendi punja nyambi ná kókó. 

19Wuná njóñ, ñgá mbaña ká njoka yun ëuwá ká ñgbeñ nje lóndó tikó gbakasi, wátá 

mumó yakama yókiëye nyá ná kókó. 

20Ma wuná duêkwá nde, mó te á soñá mó máäeyó ëete ká äeya nje te yi nyá tókuma 

yókiëye nyá njesá ká kimó nje, mó te joñgwa sisiñ mó máäeyó te soñá ká nje sóñ, keló 

sendi nde, Njambiyá sïîki soñá äuëya äeya máyasi máte yi nyá kelma káà ná ñgwátá. 

 

  



506 

 

 
© 1999, Wycliffe Bible Translators. 

 

 
 

 

1 Piyár 

1 Piyár 1 

1Yo mi Piyár kátá mákana maka. Mi mó tomun Yesus Krist. Mi káàti kánjá wuná äotu 

äete äe Njambiyá tókuma, wuná äe joñna wátá wátá káè nó ká mánáti má Póñ, ká 

Galasi, ká Kapadós, ká Asi náè ká Bitini nda äejáñgwá äaka. 

2Da Njambiyá kikima si tóká wuná ëete njombu yaña äeñgwá yasi te yi nyá sima 

kombile káà. A tókuma wuná ëete ná nje te yi Kimó Sisiñ, náà wuná joñna pupunate 

ká mbómbu wená, káè mbómbu wokuna ná Yesus Krist, náà mákiyó máná yi 

nyanjama káà pupuëye wuná. Ñgikwa náè táte nyáênañgwá pálá wuná äuëyá. 

3Wusá luêksa Da Njambiyá te Sañgwá ná Nyañgwá Kumande wusu Yesus Krist. Yo 

nde, äeñgwá nyañgwá gwena ñgwátá ná, a kelma nde, wusá jaêëyikwá ná kókó, äá ná 

jónja joñgwá, káto a womiya Yesus Krist soñá ká njoka äemuñ, náà wusá äá ná kpasa 

äiäina temó te yi tïù siyó na. 

4A kelma ëete, náà wusá äá ná kimó máyasi máte yi Njambiyá komá tiká äotu äená 

káà. Kimó máyasi máte tïù äutó ho äiye mámi ho äeyó wátá yesó na. A ká komó yo 

tiká wuná ká ëyoäó. 

5Njambiyá äaàkiëya kimó máyasi mánóri tiká wuná, wuná äotu äete äe nyá káè 

mbómbu äakiëye wuná ná ñguñguëyá ná äaka, káto wuná ká tikó temó ká yená. A ká 

káè mbómbu yïù äakiëye wuná kumó komá nyá ta teëye ká puyá nde, a sima joñgwá 

äotu äená. Yo ta kwañna ëete ká mátu máte yi káè nó ká siyna mbokó káà. 

6Máyasi mánóri ká keló nde, wuná soêsañgwá kpása káè nó mbómbu, ko nde, ndana 

wuná yakama wo yotu ká mábóná wátá wátá te yi wuná yakama sañgwa nó yïù äoäá 

ná wuná, ñgá äá kimóte nde, yo keêlnañgwá ëete. Ma, yite yo ndi yi gbála mónó 

ñgimó ná mbát. 

7Wuná yakama sañgwa ná mábóná mánóri ëete yïù äáñá, simande tikina temó te yi 

wuná tiká ká yi Njambiyá káà jelnate. Yïù duwá nde, yiká kpasa lór, 'äo ti paàñ pa 

äoäá äoäa ká ëitá na? Ko ëete, yo ta äeyó wátá yesó. Yasi wátá, tikina temó te yi sumá 

kol ká mábóná káà gba sulna yasi äuëyate lañsa lór te yite. Ma ñgá tikina temó te yi 

mumó tiká ká yi Njambiyá káà sumá kol ëete ná ñgbik, komáte, Njambiyá ta ñganá 

mó te lukse nyá sombile sendi nyá komá Yesus Krist ta nje káà. 

8Yesus Krist te, wuná tïì äáñá nyá wátá yesó na, ko ëete, wuná ndi ká kwaëyá nyá káè 

nó mbómbu. Ko nde, wuná yeti ká äáñá nyá ndana na, wuná ká tikó temó ká yená. Ma 

yo ká keló nde, wuná äáêki ná nyañgwá másosa kpása, yeti yasi te yi mumó yakama 

pilá na. 

9Yo ëete, káto yo tikina temó te yi wuná tiká ká yi Yesus Krist káà ta keló nde, a 

joêñgwá wuná. 

10Kasi joñgwa mumó te yi Njambiyá joñgwá ëete káà, äotu äe punja málápi máná 

sañma nje te yi námbá, duwá njómbó te. Äo kandima si lápó kasi kimó yasi ká yi 

Njambiyá kombila nde, a ta keló ná wuná káà. 

11Sisiñ Krist yi ëiyma ká yotu yan káà kandima si lápó nyá äo nde, Krist ta sañgwa ná 

mábóná, ká kóñte, a maà nje äá ná máluksa. Äotu äe punja málápi má Njambiyá äaka 

sañma nje te yi duwá ñgimó te yi máyasi máte ta ëyaã káte náè nda yi yo ta kwañna 

káà. 

12Njambiyá njaã teëye nyá äo nde, máyasi máte yi äaã nde, äo láêpi káà ti äáàña äo ná 

ñguru wan na. Yasi wátá, yo káto yun yi äo lápima máyasi máte. Ndana, äotu äete äe 

pelá Kimó Tom äaka pelma yo nyá wuná ná ëeti te yi Kimó Sisiñ te yi Njambiyá njesa 

wulá ëyoäó káà. Ko äejaki äe Njambiyá ná ñguru wan ndi ká ndanje misi káte yïù saã 

nje te yi duwá njómbó te. 

13Ma nda yo ëete káà, wuná koêmbila máëyanó mun yïù keló ná másay. Wuná tïî jeki 

nyá sendi temó ká máyasi na. Ëete, wuná äáêki ndana ná äiäina temó háná ká kimó 

yasi te yi Njambiyá ta keló ná wuná komá Yesus Krist ta nje káà. 

14Wuná má ká wokuna ndana ná Njambiyá nda äónó äete äe woká páã. Piñó te yi 

wuná tïì pa duwá Yesus Krist kwey káà, wuná ëikima joñna nda yi äeya máwoäó máte 

yi wuná äaã nó ëikima teëye wuná káà. Ma ndana, wuná tïî joñnañgwá se äeñgwá 

äeya máwoäó máte na. 

15Yasi wátá, joñgwá ëyun náè mákele mun háná äáêki ndana pupunate ndi nda mó te 

á jeäama wuná äá pupunate káà, 

16káto yo kátinate ká mákana má Njambiyá nde: 'Wuná äáêki pupunate, káto mi ná 

ñguru wombá pupunate.’ 

17Sendi, komá wuná jeäa nyá nde, a njaêki nje kamá wuná káà, wuná jeàäañgwá nyá 

nde Da. Yasi wátá, a jóèsa mumó háná äeñgwá mákele máná. Äomó háná ndi wátá ká 

misi máná. Ma ëete, wuná joêñnañgwá ná kambina ná ká äukwá mátu máte yi wuná 

ndi ká káè mbómbu joñna ká mánáti maka káà, 

18káto wuná ká duwá nde, Yesus Krist kolma wuná soñá ká äeya lem joñgwá te yi 

äesañmbambó äun ëikima teëye wuná káà. A tïì kolá wuná ná yiña máyasi máte yi ta 

si äeyó námánó nda yiña kpasa másumba ho lór na. 

19Yasi wátá, a kolma wuná ná kimó kpasa mákiyó máná nda mákiyó má mónó sam te 

á kiná mónó kósu ho yiña mónó kón ká kondó ná kó. 

20Njambiyá kikima si tóká nyá, yite mbokó tïì pa kusuna na. Ma ndana, ká ñgimó te yi 

mbokó má ká káè ká siynate káà, Njambiyá njaã punjá nyá ká puyá, na joñgwá wuná. 

21Yo nyá kelá nde, wuná tïîki temó ká yi Njambiyá te á womiya nyá ká njoka äemuñ 

kó. Njambiyá nya nyá máluksa, náà wuná nje tiki temó ká yi Njambiyá ná ñguru 

wená, äá sendi ná äiäina temó ná nyá. 

22Wuná sima pupuëye mátemó mun káto wuná wokunama ná gbakasi te yi lápi 

Njambiyá lápá káà, náà wuná kwaëyá äemañ äun kiná likisi na. Ëete, wuná káên 

mbómbu yïù kwaëya äuëyate nda äemañ ná temó yun háná. 

23Yo nde, Njambiyá kelma nde, wusá jaêëyikwá ná kókó, äá ná jónja joñgwá. Yeti 

äesañgwá äusu äe ta si gwe námánó äaka ja wuná yite na. Yasi wátá, yo ná nje yiña 

kwaló te yi tïù gwe wátá yesó na. Kwaló te, yo málápi má Njambiyá yi nyá äomó 

joñgwá káà. Málápi máte ta ëiyó kpo ná kpo, 

24káto yo kátinate ká mákana má Njambiyá nde: 'Äomó háná nda gbála mbunjó. 

Máluksa háná te yi äomó äá nó káà ëeká nda njam jeti, mbunjó ká nyóló si sósó, ó 

äáàña, njam te ma si kusiyá. 

25Yasi wátá, ndi málápi má Baba Mbokó ëïùy kpo ná kpo. Málápi máte, yo Kimó 

Tom te yi äo lápima nyá wuná káà.' 

1 Piyár 2 

1Ma ëete, wuná tïîki kwaló äeya yasi háná, kwaló seäila äomó náè kwaló mákele má 

likisi háná. Wuná tïîki sendi nyañgwá temó náè kwaló kutuna äásó háná. 

2Wuná woêku yásiëyá kimó pupuna móróku má äári nda mbóñgó äónósiká. Móróku 

má äári máte, yo málápi má Njambiyá. Wuná woêku yásiëyá te ëete, náà wuná ëóku 

ëókó ká nje Njambiyá kumó ká ñgimó te yi nyá ta siëyá ná joñgwa yun káà, 

3káto wuná sima duwá nde, Nyañgwá Kumande ná ñgikwa. 

4Wuná njaêki ká káki ná, nyá tari te yi nyá äomó joñgwá. Ma äomó sáñma tari te. 

Yasi wátá, Njambiyá kpalma nje tóká nyá nde, nyá kpasa tari ká misi máná. 

5Wuná sendi, wuná ká nje ká yi Njambiyá nda kpasa joñjoñgwá mátari. Wuná tïîki 

nde, Njambiyá äoêñ wuná yïù sumó ná tuã ëyená komá Sisiñ ná ta ëiyó káà. Ëete, a ta 

támbiëye wuná, njóñ äotu äe nyána sadaka te äená, náà wuná nyá nyá másadaka máte 

yi Kimó Sisiñ ta teëye wuná káà. Njambiyá ká jayá másadaka máte yite ná másosa ná 

nje Yesus Krist. 

6Yo nde, yo kátinate ká mákana má Njambiyá nde: 'Ná äáêña, mi sawma kpasa Tarif1 

yi sañgwá kondu támbiëye ká Siyóñ. Mó te á tiká temó ká yi tari te, a tïù sañgwa ná 

njón na.’ 

7Ma ká äá wuná, wuná äotu äete äe tiká temó ká yi tari te äaka, yo kpasa yasi ká yun. 

Yasi wátá, ká yi äotu äete äe yeti ká tikó temó ká yi tari te äaka, yo yeti ëete na. Yo 

nde, yo sendi kátinate womaña ká mákana má Njambiyá nde: 'Tari te yi äotu äe sumna 

njumó sáñma kó kpalma nje äá sañgwá kondu.’ 

8Sendi nde: 'Yo tari te yi äomó äomiyá äaki káte, mbató te yi äaëyá äomó.' Äo ká 

äomiyá äaki káte, káto äo yeti ká kwaëyá keló yasi te yi málápi má Njambiyá lápá káà 

na. Yo ma äá ndi ká yan nde, äo ta äomiyá äaki ëete. 

9Ma ká äá wuná, wuná mbo äotu äete äe Njambiyá tókuma, njóñ äotu äe nyána sadaka 

te äe kelá másay nyá Kumande. Wuná njóñ äotu äete äe Njambiyá tókuma nde, äo ndi 

äená yïù keló másay nyá nyá. Wuná sendi kandó äotu äete äe wokuna ndi ná nyá 

nyápó. A tókuma wuná ëete, náà wuná lápi nyañgwá kimó mákele máná nyá äomó. 

Yo nyá jeäa wuná soñá ká móy yitil njesá ká kpasa májasi máná. 

10Wuná tïì äá yun yiña kandó kwey na, ma ndana, wuná má kandó Njambiyá. 

Njambiyá tïì gwe ñgwátá wun kwey na, ma muka, a ma gwe wuná ñgwátá. 

11Wuná njóñ, wuná sóñ temó mbá, wuná äejáñgwá, äeakwañkwañgó ká mánáti maka. 

Ëete, mi ká kombile lápó nyá wuná nde, wuná tïîki äeya máwoäó máte yi ëiyá ká yotu 

yun yïù luã ëyambi ná mátaká má temó yun káà. 

12Komá wuná joñna ndana ká njoka mákandó má äotu äete äe yeti ká duwá Njambiyá 

äaka, wuná joêñnañgwá kimóte. Ëete, komá äo lápina äeyate ná wuná ká yiña yasi 

nde, wuná ká keló äeyate káà, äo ta kpaló äáñá kimó mákele mun, lukse Njambiyá ká 

yesó te yi nyá ta nje sañgwa ná äomó káà. 

13Wuná táêkwá to wokuna ná äomó háná äe ëiyá ná äásó ká to mánáti maka äaka, 

káto wuàná äe Nyañgwá Kumande sañgwate. Wuná keêl ëete ko suñgwá ná kumande 

ëya, nyá mó te á namá äomó háná kó, 

14ko suñgwá ná nyañgwá äekum äete äe nyá támbiëya äaka. A táàmbiëya äo, náà äo 

teëye mábóná nyá äotu äete äe kelá äeya yasi, lukse äe kelá kimó yasi äaka. Wuná 

táêkwá to ëete, 

15káto Njambiyá kwaàëyikwá nde, wuná keêl kimó yasi ëete yïù ëiäó ná numbu äotu 

äete äe kiná ëyanó, äe yeti ká duwá yaña äaka. 

16Wuná joêñnañgwá nda yite nda äotu äete äe yeti se äebala äaka. Ma wuná tïî taka 

nde, wuná yakama joñna keló äeya yasi ndana lalá, káto wuná sima ëuwá ká ëiyó bala 

te na. Yasi wátá, wuná kpaêl nje joñna keló kimó máyasi nda äebala äe Njambiyá. 

17Wuná jáêsi äomó háná. Wuná kwaêëyikwá äemañ äun, ndiñgálá njóñ äotu äete äe 

tiká temó ká yi Yesus äaka. Wuná kaêmbi Njambiyá. Wuná jáêsi sendi kumande te á 

ëiyá ná äásó äomó kó. 

18Wuná äotu äe másay, wuná táêkwá to wokuna ná äemasa äun náè kambina yan ká 

mánje háná. Wuná tïî kel ndi ëete, ñgá äá nde, äo kimó wáyna äomó suñgwá ná wuná 

na. Wuná keêl ëete, ko äo äáêki äotu äe nyaló. 

19Káto, ñgá mumó gbisá mábóná ëete, káto a ká kwaëyá keló yasi te yi Njambiyá 

kwaëyá, komáte, Njambiyá ká jayá yite keló kimó yasi ná mó te, káto a saàñgwañgwá 

ná mábóná máte, ko äákó nde, a tïì kelá yasi kótute na. 

20Ma ñgá äo ñgiäile wuná teëye wuná mábóná káto yiña äeya yasi te yi wuná kelma 

káà, ko nde, wuná gbïîsi, 'äo maà nje tóndó wuná ká yite káto ñge? Yasi wátá, ñgá 

wuná gbisá mábóná káto kimó yasi te yi wuná kelá káà, komáte, Njambiyá ká jayá 

yite keló kimó yasi ná wuná, 

21káto Njambiyá jeäama wuná, náà wuná kel gba ëete, káto Krist ná ñguru wená 

sañgwama sendi ná mábóná ëete káto yun. A kelma ëete, yïù teëye wuná, náà wuná 

kel sendi nda nyá yïù äeñgwá nje te yi nyá kwañma káte káà. 

22Yo nde, a tïì kelá ná yiña äeya yasi wátá yesó na. Äo tïì woká yiña lápi jaã wátá 

yesó ká numbu ná na. 

23Äo toyma nyá, yasi wátá, a tïì yeñsa toyá mumó na. Äo teëya nyá mábóná, yasi 

wátá, a tïì ñgaliyá misi nde, a ká yókiëye yená na. A kpalma kañá yotu ná nyá ká 

máäó má mó te á pásá jósi ná ñgbeñ kó. 

24A soäuma máäeyó musu ká yotu ná komá äo ñgbama nyá ká jeti káà, ëete wusá 

gwaã ëuwá ká ëeti te yi máäeyó äaã nó suñgwá ná wusá káà. Krist soäuma máäeyó 

musu, náà wusá nje joñna keló nde, máyasi keêlnañgwá ná ñgbeñ. A sañgwama ná 

mábóná náè mápeñ ká yotu, náà joñgwá ëyun njaki äá ná tá ká mbómbu Njambiyá. 

25Wuná ëikima wowó mbómbu káè nó nda äesam. Ma ndana, wuná ma yókwá nje káè 

yi mó te á kándá ná wuná, äakiëye sendi wuná kó. 

1 Piyár 3 

1Wuná äomari, wuná keêl sendi nda wusá lápima suñgwá ná äotu äe másay káà. Nyari 

háná táêkwá to wokuna ná njoñó te wená. Simande ko nde, äaña äembam ká njoka te 

yeti ká äeñgwá málápi má Njambiyá na, äo ta tikó temó káte, ko nde, äo tïì lápá nyá 

äo na komá äo äáñá äoma äan ká joñna wáynate. 

2Äo ta keló ëete, ñgá äo sambile misi äáñá nde, wuná ká joñna ná kambina Njambiyá 

yïù keló máyasi ná pupuna temó. 

3Wuná tïî nyáki temó ká kombila yotu, náà äomó äáñ wuná na. Máyasi nda kasi äóyna 

máto yïù kelna kóndukwá, kasi láñna jólá jólá máyasi máte yi äo kelá ná lór, nje äuã 

kasi láñna yiña kpasa málambó. 

4Yasi wátá, wuná kpaêl keló nde, kombila yotu yun äáêki yiká yi ëiyá sóëyate ká móy 

temó. Yo nde, wuná joêñnañgwá wáynate, äá ná kimó temó, káto njál kombila yotu te 

yite tïù äeyó wátá yesó na. Yo yite äá kpasa nyañgwá yasi ká mbómbu Njambiyá. 

5Äaña äoma ëikima äeñgwá ndi nje Njambiyá ká mátu má njimá, äá ná äiäina temó ká 

yená. Äo ëikima tákwá to wokuna ná äenjoñó äan. Kombila yotu te yan äaã gba yite. 

6Wusá äáêña Sara. A ëikima wokuna ná njoñó wená Abaraham, jeäa nyá nde Masa 

wená. Ma ñgá wuná kelá kimó yasi kiná gwe wóã yaña na, yite wuná ta káè mbómbu 

äá äenday äe Sara. 

7Wuná äembam, wuná keêl sendi ëete. Mbam háná joêñnañgwá ná ëyanó äená nyari 

wená, duwá nde, äoma ná tákó kwaã wuná äembam. Wuná luêksa äo, káto kimó 

joñgwá te yi Njambiyá sima äakiëye tiká wuná ná gbálate káà, wuàná äo háná ká 

móyte. Wuná keêl ëete suñgwá ná äo, ma yiña yasi má nje njañgwá máñgwáta mun. 

8Yïù siëyá nó, wuná háná äáêki ná mátaká wátá ká máyasi, äá sendi temó wátá. Wuná 

kwaêëyañgwá nda äemañ. Äaka gwaêki ñgwátá äásó. Wuná äáêki sendi äotu äe piëya 

yotu. 

9Ñgá mumó kelá äeya yasi suñgwá ná wuná, wuná tïî yókiëya keló äeya yasi ná nyá 

na. Ñgá mumó toyá wuná, wuná tïî yókiëya toyá sendi nyá na. Yasi wátá, wuná kpaêl 

ñgwáta ná Njambiyá nde, a nyáêki mbáte mákombila. Káto Njambiyá jeäama wuná, 

náà wuná kel ëete, náà wuná äá ná mákombila máte yi nyá sima äakiëye tiká wuná 

káà. 

10Yo kátinate ká mákana má Njambiyá nde: 'Ñgá mumó kwaëyá joñna ná tá, äá ná 

másosa ká joñgwá ëyená, mó te äaêkiëya ëyem ná ká lápina äeya lápi, äakiëye sendi 

kondó numbu ná ká seäila äásó. 

11A tuêm kóñ lóndó ná äeya yasi, a kpaêl keló kimó yasi. A saêñ nje háná te yi joñna 

ná tá äená äásó, nyá sosu káte káè nó mbómbu. 

12Káto Baba Mbokó nyáàki misi ká yotu äotu äete äe kelá yasi ná ñgbeñ äaka äakiëye 

äo. A ká láñgwá mátó ká máñgwáta man. Yasi wátá, a ká tiñó máñgembi ná siäiäi 

suñgwá ná äotu äete äe kelá äeya yasi äaka.’ 

13Ma ñgá wuná nyá sosu háná ká kelna kimó yasi, mó te nda yakama keló äeya yasi 

suñgwá ná wuná kó? 

14Ko nde, äomó teêëya wuná mábóná, káto wuná ká keló yasi te yi ná ñgbeñ ká 

mbómbu Njambiyá, wuná ná másosa. Wuná tïî gwaki wóã yan na. Sendi, temó yun tïî 

kuëyukwá na. 

15Yasi wátá, wuná äeêsikwá ndi Krist nyápó ká móy mátemó mun nde, nyá Baba 

Mbokó. Wuná koêmsañgwá máñgimó háná yïù lápó ná to te yi wuná äá ná äiäina 

temó ká yi Krist káà nyá äotu äete äe ta diyá wuná äaka. 

16Ndi nde, wuná yeêñsañgwá nyá äo ná kimó temó náè kambina Njambiyá sendi. 

Mátemó mun äáêki ná tá kiná yaña te yi yakama njañgwá wuná na. Wuná keêl ëete, 

náà njón äiy äotu äete äe ëiki ëyañgwá ëinó ëyun ká yasi te yi äo lápina äeyate suñgwá 

ná wuná, káto wuná ká joñna ná tá äeñgwá nje Krist. 

17Yo kimóte äuëyate nde, wuná saêñgwañgwá ná mábóná káto kelna kimó yasi, ñgá 

Njambiyá kwaëyá ëete, lañsa nde, wuná saêñgwañgwá ná mábóná káto kelna äeya 

yasi. 

18Yo nde, Krist ná ñguru wená gwaã ndi ñga wátá, káto máäeyó má äomó. Nyá ñgbeñ 

mumó gwaã káto äotu äete äe kelá yasi kótute äaka, na ñgbósu wusá káè nó ká yi 

Njambiyá. Äo woma nyá ndi ká pay te yi mámbundó. Yasi wátá, Njambiyá kelma 

nde, a äáêki ná joñ ká pay te yi Sisiñ. 

19Ëete, a kaã káè pelá Kimó Tom te ná mbómbu nyá äotu äete äe má ndana äejóäó ká 

ëya äemuñ äaka ná nje Sisiñ te. 

20Äotu äete summa kol ná mbómbu suñgwá ná Njambiyá kiná kwaëyá tikó temó ká 

yená na, ko nde, Njambiyá kaã mbómbu gbisó äo piñó te yi Nóy äaã ká keló nyañgwá 

landi káà. Ndi äomó ná mbát joñma ká ëuku, äomó yitan jó yitati. 

21Njambiyá joñgwa äotu äenóri ná nje móróku. Yo teàëya tópuna äomó ká móróku te 

yi äo tópá wuná káà. Yo yite ká joñgwá wuná ndana. Ma yo yeti yi gbála weyna mámi 

soñá ká yotu na. Yasi wátá, yo yi diyna Njambiyá nde, a puêpuëya mátemó musu, náà 

yo äá ná tá kiná yaña te yi yakama njañgwá wusá na. A joàñgwá wusá ëete, káto 

Yesus Krist womiya ká njoka äemuñ. 

22A äendima káè ëyoäó, a má ká mbam äó Njambiyá. Njambiyá nya nyá ëeti te yi 

namó äejaki náè nyañgwá äekum äan náè máyasi máte yi äá ná nyañgwá ëeti káà. 

1 Piyár 4 

1Ma ëete, nda yi Krist sañgwama ná mábóná ká yotu ná káà, wuná sendi, wuná äáêki 

ná kiya mátaká máte yite. Káto ñgá mumó si sañgwa ná mábóná ëete, yená siyma 

äená kelna máäeyó. 

2Ëete, kandá ká ñgimó te yite kumó ká ndiñgálá mátu máte yi nyá ta joñna nó ká 

mánáti maka káà, a tïù joñna keló se máyasi äeñgwá äeya máwoäó máte yi temó ná 

kwaëyá káà na. Yasi wátá, a ta kpaló joñna keló máyasi äeñgwá yasi te yi Njambiyá 

kwaëyá káà. 

3Yo nde, ná mbómbu, wuná ëikima keló máyasi máte yi mákandó má äotu äete äe yeti 

ká duwá Njambiyá kwaëyá káà. Ma siyma ëete. Wuná ëikima joñna ná sap sap, keló 

äeya máyasi máte yi wuná ëikima woäó káà. Wuná äaã äotu äe gwena mánjam. Wuná 

ëikima keló májesó hókuma máëye ñgbó hókuma mánjam. Wuná ëikima nyá temó ká 

yiña nyakäala kanna äeya máyasi tikó Njambiyá. 

4Ma ndana, äedañgal äun ká ñgbakima yïù äáñá nde, wuná yeti se ká ñgbó nyá äó ká 

sap sap joñgwá te wuàná äo na. Ëete, äo ká kpaló lápina äeyate ná wuná. 

5Yasi wátá, äo ta pilá to te yi äo kelá ëete káà wátá yesó nyá mó te á ta äá ká pásó jósi 

äotu äete äe ná joñ, ko äe ma gwe äaka. 

6Yo káto te yite yi äo lápima Kimó Tom nyá äotu äete äe ma gwe äaka, náà äo nje äá 

ná joñ nda Njambiyá ká pay te yi sisiñ, ko äákó nde, Njambiyá jósuma äo kwey. Yite 

nde, äo sañgwama ná sóñ ká pay te yi mámbundó nda äomó háná. 

7Ñgimó te yi máyasi háná ta siyó nó káà ma wuta. Ëete, wuná joêñnañgwá ndana ná 

ëyanó. Wuná tïî jeki nyá temó ká máyasi na, náà wuná äá ná ëeti te yi ñgwáta ná 

Njambiyá kiná mánjañgwá na. 

8Yasi te yi kwañma máyasi mánóri háná, yo nde, wuná kwaêëyañgwá tandá yun ná 

temó yun háná. Káto mákwaëya keàl nde, mumó tïîki äuëya äeya máyasi máte yi 

mbaña mumó yakama keló ná nyá káà ná ñgwátá. 

9Äaka äoêñ äásó kimóte ká mbáy yan kiná máñgbóñgila na. 

10Njambiyá ná ñgikwa, a nyáàki äomó máyasi dálá dálá. A nya mumó háná jáñ te 

yená yïù keló ná máyasi. Ëete, mumó háná äoêñ jáñ te yite yïù keló ná másay, yïù 

kamá ná njóñ ná nda kimó mó äakiëya máyasi. 

11Ñgá äá nde, Njambiyá nya mumó jáñ te yi lápina yïù kamá ná äásó, a kwaêñëya ndi 

málápi máte yi wulá ká yi Njambiyá. Ñgá äá nde, Njambiyá nya mumó jáñ te yi kelna 

yiña yasi yïù kamá ná äásó, a keêl yo ná ëeti te yi Njambiyá nyá nyá káà, náà 

Njambiyá äuã luksa ká máyasi háná ná nje Yesus Krist. A äáêki ná luksa náè 

ñguñguëyá kpo ná kpo, amán. 

12Wuná njóñ, wuná sóñ temó mbá, wuná tïî ñgbakimañgwá nyáñ nyáñ ëitá te yi 

bumbula ndana ká njoka yun yïù äoäá ná wuná káà na. Yinóri yeti yiña jónja yasi na. 

13Yasi wátá, wuná ká nyá äó sañgwa ná mábóná wuàná äe Krist. Ëete, wuná kpaêl 

sosa, náà wuná nje sosa sendi kpása komá nyá ta punjá nyañgwá máluksa máná wátá 

yesó káà. 

14Ñgá äomó lápina wuñgwá wuná, káto wuàná äe Krist sañgwate, yite wuná ná 

másosa, káto Sisiñ Njambiyá yi ná nyañgwá máluksa kwaã máyasi háná káà pálá 

wuná. 

15Ma mumó wátá ná wátá ká njoka yun tïî sañgwañgwá ná mábóná káto wona mumó, 

káto guäó, káto yiña äeya mákele, ho káto a nya numbu ná ká málápi má äaña äomó 

na. 

16Yasi wátá, ñgá mumó sañgwa ná mábóná, káto nyá kritán, yite a tïî gwaki njón yaña 

na, ma a kpaêl lukse Njambiyá káto ëinó te. 

17Ma ñgimó te yi Njambiyá ta jóse ná äomó káà sima ëyaã. A ta kandá ná wusá ñgbak 

ñgbak äotu äená. Ma ñgá Njambiyá kandá ëete ná wusá, yo maà nje äá äa nan ká yi 

äotu äete äe sáñá kiná tikó temó ká Kimó Tom ná äaka? 

18Yo kátinate ká mákana má Njambiyá nde: 'Yo ná ëetó, ko ká yi mó te yi Njambiyá 

sima pásó nde, a má ná ñgbeñ ká mbómbu wená kó nde, a äáêki ná joñgwá. Ma ñgá äá 

ëete, yo ta nje äá nan ká yi mó te á kelá äeya yasi kó, ká yi mó máäeyó?’ 

19Ma ëete, äotu äete äe sañgwa ná mábóná, káto yo Njambiyá kwaëyá nde, äo 

saêñgwañgwá nó äaka, äo kaêña máyotu man háná nyá ká máäó má Njambiyá te á 

kusuma äo kó. Káto a toànjukwá máyasi máte yi nyá si lápó káà kpo ná kpo yïù keló 

kimó yasi káè nó mbómbu. 

1 Piyár 5 

1Ëete, mi ká kwaëyá tapita ndana nyá äotu äete yi äo nya äo ëiyó äetomba ká njoka 

yun äaka, mi sendi ná ëiyó te nda äo. Mi äáñma duwá sendi nda yi Krist sañgwama ná 

mábóná káà. Sendi, mi ta äá ná ñgaäiyá ká máluksa máná komá máluksa máte ta 

pundó puyá káà. 

2Mi ká kombile lápó nyá wuná nde: Wuná daêl kuru äesam äe Njambiyá äe ká máäó 

mun äaka. Wuná tïî kel ëete nda äo ká maló wuná maló na. Yasi wátá, wuná keêl yo, 

káto yo wuná ná ñguru wun kwaëyá keló másay máte nda yi Njambiyá kwaëya káà. 

Wuná tïî kel sendi másay máte káto yásiëyá móni na. Yasi wátá, wuná keêl yo ná 

kimó temó. 

3Wuná tïî kel másay máte ná nje te yi ñgañ yi suñgwá ná äotu äete äe Njambiyá 

kañma nyá wuná äaka na. Yasi wátá, wuná keêl yo wáynate, náà äo äáñ keló sendi 

nda wuná. 

4Wuná keêl ëete, yaka nó, komá kum äotu äe äakiëya äesam ta nje káà, wuná äotu 

äete äe lañsama äaka ta äá ná kpasa ëuñgwá te yi máluksa. Ëuñgwá te tïù äeyó wátá 

yesó na. 

5Wuná äegwanjó náè äeñgóndu, wuná sendi, wuná táêkwá to wokuna ná äotu äete yi 

äo nya äo ëiyó äetomba äaka. Ma wuná háná, ká ëiyó yun, wuná pïîëyikwá gba 

máyotu kamna tandá yun, káto yo kátinate ká mákana má Njambiyá nde: 'Njambiyá 

suàm kol suñgwá ná äotu äete äe äendiëye yotu äaka. Yasi wátá, a keàl kimó yasi ná 

äotu äete äe piëyá yotu äaka.’ 

6Ëete, wuná pïîëyikwá máyotu kañá nyá ká máäó má Njambiyá te á ná ñguñguëyá 

háná kó, yaka nó, na nje äendiëye wuná ká ñgimó te yi nyá sima pásó káà. 

7Wuná keêl ëete yïù äuã ná mapi máyasi háná te yi njañgwá wuná káà nyá ká máäó 

máná, káto a ká keló máyasi háná nyá wuná. 

8Wuná tïî nyáki temó ká máyasi na. Wuná ëïîy májemsiëyá, káto Mó pendó wun, 

Kum äeya mákele ká bumbula nda dila te á äetá mán yïù saã mó te yi nyá ta nyambó 

kó. 

9Wuná suêm kol suñgwá ná nyá. Wuná tïîki temó ná ñgbik ká yi Njambiyá káè nó 

mbómbu, káto wuná ká duwá nde, äemañ äun ká sañgwa sendi ná kiya mábóná máte 

ká to mbokó háná. 

10Ma yo Njambiyá nyá kimó máyasi háná. A jeäama wuná, náà wuná joñna ká móy 

máluksa máná kpo ná kpo, káto wuàná äe Krist má sañgwate. Wuná ta kwañëye ndi 

mónó ñgimó ná mbát ká móy mábóná. Ká kóñte, Njambiyá ná ñguru wená ta nje tonjá 

máyasi háná ná kókó ká joñgwá ëyun, jeliyá wuná, nyá wuná ëeti, keló nde, wuná 

äáêki ná ñgbiñgim. 

11Yo ndi nyá äáêki ná ñguñguëyá kpo ná kpo, amán. 

12Mañ wusu Silváã kamma mi yïù kátó mónó mákana maka yïù lápina nó ná mbát 

kánjá wuná. Ká yembá, mi äáàña nde, a ká äeñgwá nje Krist kimóte. Mi káàti yo yïù 

nyá ná wuná ëeti ká temó yïù kombile lápó ná sañsañ nyá wuná nde, kpasa ñgikwa te 

yi Njambiyá kelá ná mumó káà, yoká yi mi lápima nyá wuná káà. Wuná ká ëiyó ná 

ñgbiñgim ká móy ñgikwa te. 

13Njóñ äotu äete äe tiká temó ká yi Krist äe ëiyá ká Babilón äaka ká nyánó wuná. 

Njambiyá tókuma sendi äo nda wuná. Mónmbá Mark ká nyánó sendi wuná. 

14Wuná nyáênnañgwá tandá yun, wusa ná temó te yi mákwaëya. Táte ëïîy pálá wuná 

háná, wuná äe ëiyá sañgwate wuàná äe Krist äaka! 

2 Piyár 

2 Piyár 1 

1Yo mi Simeyóñ Piyár kátá mákana maka. Mi bala Yesus Krist, mi sendi mó tomun 

wená. Mi káàti mákana máte kánjá wuná äotu äete äe tiká temó ká yi Yesus Krist 

äaka. A kelma nde, wuná äáêki ná kiya kpasa tikina temó ká yená nda yusu äotu äe 

tomun äená, káto a keàl yasi ná ñgbeñ suñgwá ná äomó háná. Yesus Krist te, nyá 

Njambiyá, nyá sendi Mó te á joñgwá wusá. 

2Ñgikwa náè táte äuêy äuyó pálá wuná wulá ká nje duwaã Njambiyá náè Yesus te 

Nyañgwá Kumande wusu. 

3Yo nde, nyañgwá ñguñguëyá Njambiyá nya wusá máyasi háná te yi yakama kamá 

wusá ká joñgwá ëyusu yïù keló másay nyá Njambiyá. Yo kelnama ëete ná nje duwaã 

mó te á jeäama wusá, ná nje máluksa máná, ná nje kelna kimó yasi ná kó. 

4Ná nje te yite Njambiyá nya wusá kpasa nyañgwá máyasi máte yi kwañma máyasi 

háná. Yo máyasi máte yi nyá kpoma ná mbómbu nde, a ta nyá wusá káà. A kelma 

ëete, náà wuná nje äá fañ äónó äená yi äoñna ná nyá yi äá ná joñgwá te yi kpo ná kpo. 

A kwaëya keló ëete káto yun, äotu äete äe ma soñá temó ná kpandañ ká äeya äóru 

máyasi má mánáti maka yi wulá ká äeya máwoäó káà. 

5Ma káto te yite, nda wuná ká tikó temó ndana ká yi Yesus káà, wuná saêñ sendi nje 

háná te yi joñna ná tá, keló kimó yasi. Ma ñgá äá nde, wuná má ká joñna ná tá, keló 

kimó yasi, náè wuná saêñ sendi nje te yi äá ná kpasa ëyanó te yi duwá máyasi. 

6Ñgá wuná si äá ná ëyanó te yi duwá máyasi ëete, náè wuná saêñ sendi nje te yi äiye 

temó yun ká máyasi háná. Ká kóñte, náè wuná saêñ sendi nje te yi keló yasi ná tiñ. 

Ndana, náè wuná saêñ sendi nje te yi keló máyasi ná ñgbeñ nda yi Njambiyá kwaëyá. 

7Ká kóñte yite, náè wuná saêñ nje te yi kwaëyá äemañ äun, saã sendi nje te yi äá ná 

temó mákwaëya suñgwá ná äomó háná. 

8Ma ñgá máyasi mánóri háná äáñna ká joñgwá ëyun, ñgá yo äuyá káè nó mbómbu, ko 

yo tïù keló nde, wuná kpoêku máäó, ho keló nde, másay mun gwaêki másáñgá na. 

Yasi wátá, yo ta keló nde, wuná kpaêl nje duwá Nyañgwá Kumande wusu Yesus Krist 

kimó duwaãte káè nó mbómbu. 

9Ma yasi wátá, ñgá máyasi mánóri ti äáñna ká joñgwá mumó na, mó te nda mó ëiäina 

misi, a yeti ká äáñna ná ñgálálá na. A ká leñsa nde, Njambiyá ma pupuëye nyá ká 

máäeyó máte yi nyá ëikima joñna káte ná mbómbu káà. 

10Wuná njóñ, ëete nda yi Njambiyá jeäama wuná tóká wuná káà, wuná nyáêki sosu 

saã nje te yi teëye gbate nde, Njambiyá kelma ná wuná ëete. Wuná saêñ nje te yi teëye 

ëete kwaã yi mbómbu. Ñgá wuná kelá ëete káè nó mbómbu, ko wuná tïù äaló wátá 

yesó na. 

11Ñgá wuná kelá gba ëete, Njambiyá ta äutá numáy tikó ná loñ nyá wuná, náà wuná 

nyiñ ká Kandó Nyañgwá Kumande wusu Yesus Krist, nyá mó te á joñgwá wusá kó. 

Kandó te ta ëiyó kpo ná kpo. 

12Nda yo ëete káà, mi ta káè mbómbu yïù gba ëyanó ëyun kpo ná kpo, náà wuná taki 

máyasi máte, ko äákó nde, wuná sima duwá yo. Mi ta keló sendi ëete, ko nde, wuná 

má jelnate ná ñgbiñgim ká máyasi má Njambiyá te yi äo teëya wuná káà. 

13Ko ëete, ñgimó háná te yi mi ndi ká káè mbómbu yïù joñna ká mánáti maka, mi 

äáàña kimóte nde, mi káên mbómbu yïù gba ëyanó ëyun ká máyasi máte, náà wuná 

ëiy májemsiëyá. 

14Káto mi duwaã nde, ñgimó ëuwá mbá ká mánáti maka sima wuta. Yo yasi te yi 

Nyañgwá Kumande wusu Yesus Krist teëya mi. 

15Ma mi ta saã mánje háná nde, ko nde, mi gwaêki, wuná äáêki ná ëeti te yi taká 

máyasi máte máñgimó háná ká kóñ mbá. 

16Ma ná mbómbu, wusá lápima kasi ñguñguëyá Nyañgwá Kumande wusu Yesus 

Krist nyá wuná, lápó sendi nde, a ta kala nje. Ká yite wusá ti äeàñgwá gbála mákanó 

máte yi äomó ëiki kusó ndi ná ëyanó ëyan káà na. Wusá lápima ëete nyá wuná, káto 

wusá äáñma nyañgwá máluksa máná ná gba misi musu. 

17Yo nde, Da Njambiyá te á ná máluksa kwaã máyasi háná kó sombila nyá, äesá nyá 

komá nyá äetima mán wulá ëyoäó lápó nyá nyá nde: 'Yókó mónmbá, sóñ temó mbá. 

Temó mbá háná ká yotu ná.’ 

18Mán yinóri, wusá ná ñguru wusu wokuma yo wulá ëyoäó ká ñgimó te yi siná äe 

Kumande Yesus äaã ká to keki te yi Njambiyá tókuma tapita káte kó. 

19Ëete, yo ká keló nde, wusá jeêki tikó temó ndana ná ñgbik ká málápi máte yi äotu äe 

punja málápi má Njambiyá lápima káà kwaã yi mbómbu. Wuná ká keló kimóte yi 

láñgwá mátó wokó ná málápi máte. Yo nda lambo te yi paniyá májasi ká mbáy komá 

yitil ëiyá káà. Wuná keêl ëete kumó komá misi nje ná äáy äáy káà, kumó komá sisóã 

te á paná ná kpalele ká njenamánó kó ta kandá pannate ká móy mátemó mun. 

20Wuná ká keló kimóte ëete yïù duwá nde: Ká máyasi háná te yi äotu äe punja málápi 

má Njambiyá lápima kátó ká mákana máná káà, kiná mumó wátá ná wátá yakama 

námbá äiye to te wulá ká ëyanó ëyená ná ñguru wená na. 

21Káto komá äotu äe punja málápi má Njambiyá ëikima lápina káà, ko yo tïì wulá 

mbaña yesó ká yasi te yi äo ná ñguru wan kwaëyá káà na. Yasi wátá, yo Kimó Sisiñ 

kpalá keló nde, äo láêpi ndi yasi te yi wulá ká numbu Njambiyá káà. 

2 Piyár 2 

1Ma äaña äotu äe punja málápi má jaã äaã sendi mbómbu ká móy kandó Isarayál. Ëete 

sendi, yo ta äá ná äaña äotu äe teëya kótu máyasi ká njoka yun. Äo ta kwaã ná 

mámbólá yïù teëye wuná yiña äeya máyasi máte yi ta keló nde, äomó yaêmbila. Äo ta 

keló ëete, ko sáñá Yesus Krist te Sa Mbokó wusu, mó te á kolma äo kwey kó. Ëete, äo 

ná ñguru wan ta keló nde, semó semó, Njambiyá gïîrisa äo. 

2Äuëya äomó ta nyá to ká sap sap joñgwá nda äo, ó äáàña, äomó maà nje lápó lápi 

gbutu suñgwá ná nje te yi gbakasi káto yan. 

3Äotu äe teëya kótu máyasi äaka ëïùy ndi góruna máyasi má äásó. Ëete, äo ta seäile 

wuná ná yiña málápi máte yi wulá ká ëyanó ëyan ná ñguru wan yïù äuã ná máyasi ká 

máäó mun. Ma yasi wátá, Njambiyá ma kikó pásó nde, a ta jóse äo, a má ná lándá yïù 

girise äo. 

4Ko äejaki äete äe kelma máäeyó kwey äaka, Njambiyá tïì gwe ñgwátá wan na. A 

kwaäima äo jombile äetá kánjá ká heäeäe gboñgo ndoñ. A ndaëya äo ká móy yitil 

mate yïù laëye ná ñgimó te yi nyá ta pásó jósi yan káà. 

5Ko äotu äe mánáti maka äe joñnama ká mátu má njimá, keló ëaã mátó suñgwá ná nyá 

äaka, a tïì tiká sendi äo ná ñgwátá na. A kelma nde, mbeñ máêmikwá äeya äotu äete. 

Yasi wátá, a joñgwa ndi äomó yitan jó yiäa, yitan jó yitatite ná Nóy. Yo nyá ëikima 

pelá nyá äomó nde, äo joêñnañgwá ná ñgbeñ nda yi Njambiyá kwaëyá káà. 

6Ko Sódóm náè Gómór, Njambiyá jósuma máëya máte girise yo loëyá yo ná ëitá ná 

ñgito, äukwá ndi másu ná másu. A kelma ëete yïù kitá ná äotu äete äe ta nje jaëyá ká 

kóñte keló äeya yasi äaka. 

7Yo äaã ná mbaña mbam nde Lót. A äaã ñgbeñ mumó. A ëikima wo yotu jaäa káto 

äeya sap sap joñgwá te yi äeya kótu äotu äe máëya máte ëikima joñna káte káà. Á 

Njambiyá joñgwá ndi nyá nyápó ká kemiyá yinóri. 

8Yo nde, nyá á ëikima keló máyasi ná ñgbeñ kó ëikima joñna ká njoka yan. Ëete, 

mátu háná a ëikima äáñá wokó äeya máyasi máte yi äo ëikima keló kiná äeñgwá 

mámboñga káà. Á nyá ëiki wo yotu káto te, káto a äaã ñgbeñ mumó. 

9Ma ñgá äá nde, máyasi kwañnama ëete, yo ká teëye nde, Baba Mbokó ká duwá gbate 

nje te yi nyá yakama joñgwá ná äotu äete äe kambá nyá äaka soñá ká móy mábóná. A 

ká duwá sendi nda yi nyá ndaëyá ná äotu äete äe kelá yasi kótute yïù laëye teëye äo 

mábóná komá nyá ta pásó jósi yan káà. 

10A ta jekó teëye mábóná kwaã to te nyá äotu äete äe nyá joñgwá ëyan ká kelna 

mákele má mámi te yi yotu mumó górá káà. Äo ká sáñá sendi nde, Baba Mbokó naêm 

äo. Äotu äaka äe teëye kótu máyasi äaka yeti ká gwe wóã yaña na, äo sendi ná äeya 

to. Äo ká lápó lápi gbutu suñgwá ná joñjoñgwá máyasi máte yi ëiyá ná máluksa ká 

ëyoäó káà. 

11Yinóri ko äejaki äe Njambiyá äe ná ëeti náè ñguñguëyá kwaã äo äaka yeti ká lápó 

lápi gbutu suñgwá ná joñjoñgwá máyasi máte ká mbómbu Baba Mbokó na. 

12Ma äotu äe teëye máyasi maka äaka kiná ëyanó na, äo nda äenyamó. Äenyamó 

jaàëyikwá laëye ndi nde, äo äïîya äo káè wo. Äotu äaka ká lápó lápi gbutu suñgwá ná 

máyasi máte yi äo yeti ká duwá na. Ma äo ta sañgwa ná sóñ nda yi äenyamó äete gwe 

nó káà. 

13Äeya yasi te yi äo kelá ëete káà, Njambiyá ta yókiëye keló sendi äeya yasi ná äo. 

Yasi te yi nyá äo másosa, yo komá äo joñna ká äeya nyám nyám joñgwá, ko ná yesó 

ká puyá. Komá äo ñgbó ëyena wuàná äo káà, yo yasi njón, yasi wuñgwa. Komá äo 

ëiyá ëete wuàná äo káà, äo ká seäile wuná, ó äáàña, yo ká nyá äo másosa äuëyate. 

14Äándi yan äáàña ndi äomari yïù gósó ná nje kelna wanja. Äo yeti ká deñgó kelna 

äeya yasi na. Äo ká seäile äotu äete äe tïì pa tikó temó ná ñgbik ká yi Njambiyá äaka, 

keló nde, äo äeêäikwá ká mápóndó man. Äo ma si ñgbi ká nyána temó äuëyate ká 

máyasi. Mákita má Njambiyá má ká yotu yan. 

15Äo sima jató, káto äo ëuwaã ká ñgbeñ nje. Äo sima ëimbiyá ká äeñgwa nje te yi 

Balam te mónó Beyór. Balam te ëikima kwaëyá sómbó móni ná nje kelna kótu yasi. 

16Yasi wátá, á Njambiyá äama ná nyá, káto a tïì kwaëyá wokuna ná nyá na. Yo nde, 

nyamó nde tofu á ti láàpi numbu äomó kó lápinama nyá nyá ná numbu te yi äomó yïù 

petó ná mó punja málápi má Njambiyá kó ká äeya lem yasi te yi nyá äaã ká kwaëyá 

keló káà. 

17Äotu äaka äe teëye kótu máyasi äaka nda máñgáã máte yi ná kutu kutu kiná móróku 

káà. Äo nda mákulutu máte yi pupó wumbiëye kánjá womaña kiná nde, mbiyó nóêku 

káà. Njambiyá kombila mbáy te yi äo ta ëiyó káte káà ká móy yitil ná gir. 

18Yo nde, äo láàpinañgwá yïù ëókwá ná yotu yan. Yasi te yi äo lápá káà yeti ká kamá 

mumó yaña na. Ëete, äo ká láäiye äotu äete äe ëuwaã ndana ndana ká njoka äotu äete 

äe joñna kótute kiná duwá Njambiyá äaka ná nje kelna äeya sap sap joñgwá te yi yotu 

mumó górá káà. 

19Äo láàpi nyá äari nde: 'Wuná tïù äá se äebala na.' Ase nde, äo ná ñguru wan äebala 

máyasi máte yi äekiëye mumó káà. Káto ñgá yiña yasi namá joñgwá mumó, mó te má 

bala yasi te. 

20Äaña äomó sima tumó kóñ tikó äeya máyasi má mánáti maka, káto äo njaã duwá 

Nyañgwá Kumande wusu Yesus Krist, Mó te á joñgwá wusá kó. Yasi wátá, ñgá äo 

nje yókwá sendi ná kókó nyá äó káte tikó nde, máyasi máte naêm äo wolo, yite yo ta 

siyó ná äo äeyate. Komáte, tári yan ta nje äá äeyate kwaã yiri yi äo ëiyma káte ká 

ñgimó te yi äo tïì pa duwá Yesus Krist ná mbómbu káà. 

21Káto äo maà ëiy kiná duwá nje kelna yasi ná ñgbeñ na, ma yite lañma äá kimóte ká 

yan, lañsa nde, äo sïîki duwá yo nje tikó kelna yasi te yi Njambiyá kombila lápó nyá 

äo káà. 

22Ma yasi te yi äo sañgwama nó káà yakama ná jóãy ná mákanó maka yiäa yi lápá 

nde: 'Mbiye ká yókwá ná kókó káè ëye yasi te yi nyá sima jo káà.' Sendi: 'Äo weêya 

ñgo, a ká kpaló yókwá ná kókó káè äiñgila ká másópó.' 

2 Piyár 3 

1Wuná njóñ, wuná sóñ temó mbá, mákana yiäate yi mi kátá kánjá wuná káà. Ká 

mákana máte háná yiäa, mi ká gba ëyanó ëyun, náà wuná káè mbómbu taká máyasi 

máte yi wuná sima duwá káà. Mi keàl ëete yïù jemá ná wuná, náà wuná taki máyasi 

máte kimóte ná ñgbeñ ëyanó. 

2Mi ká kwaëyá nde, wuná taêka máyasi máte yi pupuna äotu äe punja málápi má 

Njambiyá kandima lápó ná mbómbu káà. Sendi, mi ká kwaëyá nde, wuná taêka yasi te 

yi Nyañgwá Kumande, nyá Mó te á joñgwá wusá kó ëikima lápó káà. A kwañëya 

máyasi máte háná nyá wuná ná nje äotu äe tomun äená äe nyá tomma kánjá wuná 

äaka. 

3Nyañgwá yasi te yi wuná kaênda duwá káà, yo nde, ká mátu máte yi káè nó ká siyna 

mbokó, äaña äotu äe sárka ta nje, náà äo nje sárke wuná. Äo ta joñna keló máyasi nda 

yi temó yan kwaëyá. 

4Äo ta lápó nde: ''A ti ma láàpi nde, a ta kala nje, ma yo äa we? Ma kandá ná yi 

äesañmbambó äusu ma gwaàki nó kumó muka máyasi háná ndi ëete nda yi Njambiyá 

ma kuàsu ná yo káà.’ 

5Ma äotu äaka äe lápá ëete äaka ká keló nda äo ká leñsa yiña yasi. Yo nde, ná 

mbómbu ná mbómbu, yo lápi te yi punduma ká numbu Njambiyá káà kusá ëyoäó náè 

mánáti. A lápinama ëete yïù kusó ná mánáti wulá ká móróku yïù äaká ná mánáti äená 

móróku. 

6Yo ndi sendi ná nje te yite yi Njambiyá girisa ná mbokó te á mbómbu komá nyañgwá 

mbeñ ëyañma mámiyá ndiñgálá mbokó háná káà. 

7Kwey, yo ndi lápi te yi punduma ká numbu ná káà kusá ëyoäó náè mánáti. Ma yo ndi 

kiya lápi te lápá nde, a ká komó ëyoäó náè mánáti te yi wusá äáñá ndana káà yïù laëye 

girise yo ná ñgito ká ëitá. A ta girise yo komá nyá ta pásó jósi, girise sendi äotu äete 

äe kelá ëaã mátó suñgwá ná nyá äaka. 

8Ma wuná njóñ, wuná sóñ temó mbá, yo ná yasi wátá, wuná tïî leñsañgwá yo na. Yo 

nde, ká yi Baba Mbokó, yesó wátá ndi nda másew tomay wátá. Ko másew tomay wátá 

ndi sendi nda yesó wátá ká misi máná. 

9Äaña äomó taàka nde, Baba Mbokó keàl yasi ná kitá kitá kiná keló yasi te yi nyá si 

kpo káà nádó na. Yeti ëete na, yasi wátá, yo nde, a ná gbisa, a ká káè mbómbu yïù 

gbisó wuná, káto a yeti ká kwaëyá nde, mumó wátá ná wátá yaêmbila na. A kpaàl 

kwaëyá nde, äomó háná doêl nje te yi yeñsa temó tikó máäeyó man. 

10Ndi nde, Yesó te yi Baba Mbokó ta nje káte káà ta ñgbaká wusá ñgbaka nda mó 

guäó. Yesó te, ëyoäó ta kwaã yambile ná äeya nyañgwá máëuñ. Máyasi máte yi ëiyá 

ká kwey káà ta loló kusiyá yambile. Mánáti náè máyasi máte yi ëiyá káte káà ta loló 

ná ñgito kwaã yambile. 

11Ma nda máyasi máte háná ta si yambile ëete káà, wuná yaêkañgwá joñna äa nan? 

'Yo yeti ka nde, wuná joêñnañgwá pupunate nda äotu äe Njambiyá, keló sendi máyasi 

nda yi Njambiyá kwaëyá káà na? 

12Wuná joêñnañgwá ëete yïù laëye ná ëyoäó te yi Njambiyá ta jóse ná äotu äe mánáti 

maka káà, keló sendi ëete yïù nyá ná sosu, yïù saã nje te yi keló nde, ëyoäó te ëyaêñ 

nádó. Yesó te ëyoäó ta loló kusiyá yambile. Máyasi máte yi ëiyá ká kwey káà ta loló 

ná ñgito kusiyá. 

13Ko ëete, Njambiyá kpoma nyá wusá nde, a ta kusó jónja ëyoäó náè jónja mánáti. Ká 

jónja mbokó te áte, máyasi ta kelna ndi ná ñgbeñ nda yi Njambiyá kwaëyá káà. Wusá 

ëïùy su ndana laëye máyasi mánóri. 

14Wuná njóñ, wuná sóñ temó mbá, nda yo ëete káà, komá wuná ëiyá ndana yïù laëye 

máyasi máte káà, wuná nyáêki sosu saã nje nde, Yesus Krist njaêki kweëya wuná kiná 

mónó äeya yaña na. A kweêëyañgwá wuná kiná mónó äeya yasi te yi Njambiyá 

yakama ndeyá wuná káte na, kweëya sendi wuná ná temó ná tá. 

15Wuná duêkwá kimóte nde, yo gbisa te yi Nyañgwá Kumande wusu äá nó suñgwá ná 

äomó káà joñgwá äo. Mañ wusu Pol, sóñ temó su kátima sendi ëete kánjá wuná. A 

kátima yo ná ëyanó te yi Njambiyá nya nyá káà. 

16A tapitama káte nda yi nyá ëiki kátó ká mákana máná háná komá nyá lápina ká kasi 

máyasi mánóri káà. Yo ná yiña mámbáy ëetinate gbate ká móy te yi mumó ti yaka 

äiye to te nádó na. Äaña äomó yeti ká kumó duwá yasi na, äo tïì pa tikó temó ná ñgbik 

ká yi Njambiyá na. Äo ká wokó námbá mámbáy máte kótute. Äo ká keló sendi ëete ná 

äukwá mákana má Njambiyá te yiri háná. Yasi te yi äo kelá ëete káà ta keló nde, äo 

yaêmbila. 

17Wuná njóñ, wuná sóñ temó mbá, nda há kandima si lápó máyasi máte nyá wuná 

káà, wuná ëïîy ná sósó káè nó mbómbu, kambó äotu äaka äe jatá ká äeya nje, káto äo 

yeti ká äeñgwá yasi te yi Njambiyá kwaëyá káà, má nje jatiëye wuná ká äeya nje yan 

keló nde, wuná äaêl kiná tikó se temó ná ñgbik ká yi Njambiyá na. 

18Ma ndi nde, wuná ëóêku ëókó káè nó mbómbu ká móy ñgikwa te yi Nyañgwá 

Kumande wusu Yesus Krist kelá ná wusá káà náè ká móy duwaã ná. Nyá mó te á 

joñgwá wusá kó. A äáêki ná luksa kumó ká yesó te á ta ëiyó kpo ná kpo, amán. 

1 Jañ 

1 Jañ 1 

1Wusá láàpi máyasi maka kánjá wuná ká kasi mó te yi äo jeäa nde Lápif1 kó. Yo Lápi 

te nyá äomó kpasa joñgwá. Wusá láàpi kasi mó te á kandima äá, yite Njambiyá tïì pa 

kusó mbokó na. Wusá wokuma nyá ká lápina, äáñá nyá ná gba misi musu. Wusá 

señgila nyá, á wusá kpoká sendi gba nyá ná máäó musu. 

2Mó te á nyá kpasa joñgwá te kó njaã punjá yotu. Wusá äáñma nyá, ëete wusá ká lápó 

yasi te yi wusá äáñma náè yi wusá duwaã ká kasi ná. Wusá ká pelá kasi joñgwá te yi 

kpo ná kpo nyá wuná. Joñgwá te äaã mbómbu ká káki Da. Ma ndana, Da punja yo 

teëye nyá wusá. 

3Yasi te yi wusá äáñma ná misi musu náè yi wusá wokuma, wusá ká pelá sendi yo nyá 

wuná, náà wuná äá sendi sañgwate ná wusá. Ma ëiyó te yi wusá ëiyá su sañgwate káà, 

yo siná äe Da náè Mónó wená Yesus Krist. 

4Wusá káàti máyasi maka kánjá wuná, náà mátemó musu tondu ná másosa. 

5Ma tom te yi Mónó wená njaã lápó nyá wusá káà, yo nde, Njambiyá ná ñguru wená 

májasi kiná mónó yitil ná mbát ká yená na. Yo yite yi wusá pelá nyá wuná. 

6Ñgá wusá lápá nde, siná äe Njambiyá sañgwate, kpaló nje joñna ká móy yitil, yite 

wusá ká keló jaã. Sendi, wusá ká teëye nde, wusá ti keàl máyasi ná ñgbeñ ká joñgwá 

ëyusu nda yi Njambiyá teëye wusá káà na. 

7Ma yasi wátá, ñgá wusá nje joñna ká móy májasi nda yi Njambiyá ná ñguru wená ká 

móy májasi káà, yite wusá sañgwate tandá su, ó äáàña, mákiyó má Mónó wená Yesus 

ma pupuëye wusá soñá máäeyó háná te yi wusá kelma káà. 

8Ñgá wusá lápá nde, wusá kiná máäeyó na, yite wusá ká seäile yotu su ná ñguru wusu, 

komáte, gbakasi yeti ká temó su na. 

9Ma ñgá wusá jayá kótu mákele máte yi wusá kelá káà ká mbómbu Njambiyá, yite a 

ta tikó wusá ná ñgwátá, soñá yo ká to su, pupuëye wusá ká äeya mákele musu háná, 

káto a toànjukwá máyasi máte yi nyá si kpo káà, sendi nyá ná ñgbeñ. 

10Ma ñgá wusá nje lápó nde, wusá tïì kelá yiña äeya yasi wátá yesó na, yite wusá ká 

pásó nde, Njambiyá mó jaã. Komáte, málápi máná tïì pa sákila ká temó su na. 

1 Jañ 2 

1Wuná äónó, mi káàti máyasi maka kánjá wuná, ma wuná má nje keló yiña äeya yasi. 

Ma ñgá ëyaã nde, mbaña kelma yiña äeya yasi, wuná duêkwá nde, wusá ná Mó te á 

kama káto su ká káki Da kó. Yo Yesus Krist, mó te á ná ñgbeñ kó. 

2Nyá ná ñguru wená nya yotu ná ná sadaka, gwe punjá mákiyó máná yïù soñá ná 

ñgambi Njambiyá káto máäeyó musu. Ma yeti ndi káto máäeyó musu äepó na, yo 

sendi káto te yi äotu äe mánáti maka háná. 

3Yasi te yi teëye wusá gbate nde, wusá ma duwá Njambiyá kimó duwaãte káà, yo 

komá wusá äakiëye mámboñga máná, keló máyasi máte yi yo lápá káà. 

4Ñgá mumó lápá nde, a ma duwá Njambiyá kimó duwaãte, kiná äakiëye keló máyasi 

máte yi mámboñga máná lápá káà, yite nyá mó jaã. Sendi, gbakasi yeti ká joñgwá 

ëyená na. 

5Ma mó te á äakiëye keló yasi te yi Njambiyá lápá káà ká teëye nde, a ká kwaëyá 

Njambiyá gbate ná temó ná háná. Yasi te yi teëye wusá nde, siná äe Njambiyá má 

sañgwate káà, 

6yo nde, mó te á lápá nde, a ká ëiyó wátá äená Njambiyá kó yaêkañgwá joñna nda yi 

Yesus Krist joñnama nó káà. 

7Wuná njóñ, wuná sóñ temó mbá, yasi te yi mi kátá kánjá wuná káà yeti yiña jónja 

yasi te yi mámboñga má Njambiyá lápá káà na. Yasi wátá, yo ndi kiya njombu yasi te 

yi wuná wokuma ká ñgimó te yi wuná kandima ná jayna málápi má Njambiyá káà. 

Njombu yasi te, yo lápi te yi wuná sima wokó káà. 

8Ma ko ëete, yasi te yi mi kátá kánjá wuná káà ëeká nda yiña jónja yasi te yi 

mámboñga lápá káà, káto yo ká äáñna gbate ëete ká Joñgwá Krist náè ká joñgwá 

ëyun. Yo nde: Yitil ká si kwaã, ma kpasa májasi má ká panó. 

9Ñgá mumó lápá nde, a ká májasi, nje kpaló káè mbómbu äenó mañ, yite mó te ndi ká 

móy yitil kumó ndana. 

10Mó te á kwaëyá mañ kó ká joñna ká májasi, yaña te yi yakama jatiëye nyá ká äeya 

nje yeti na. 

11Ma mó te á äená mañ kó ndi ká móy yitil. A ká kándó ká móy yitil kiná duwá komá 

nyá káè káà na, káto yitil ma ëiäó misi máná. 

12Wuná äónó, mi káàti máyasi maka kánjá wuná, káto Njambiyá sima tikó äeya 

máyasi máte yi wuná kelá káà ná ñgwátá, káto yasi te yi Yesus Krist kelma káà. 

13Wuná äesañgwá ná äónó, mi káàti máyasi maka kánjá wuná, káto wuná ká kombile 

duwá mó te á kandima äá káte, yite Njambiyá tïì pa kusó mbokó na. Wuná äegwanjó 

náè äeñgóndu, mi káàti máyasi maka kánjá wuná, káto wuná sima lañsa Mó äeya 

mákele. 

14Wuná äónó, mi kátima máyasi maka kánjá wuná, káto wuná ká kombile duwá Da. 

Wuná äesañgwá ná äónó, mi kátima máyasi maka kánjá wuná, káto wuná ká kombile 

duwá mó te á kandima äá káte, yite Njambiyá tïì pa kusó mbokó na. Wuná äegwanjó 

náè äeñgóndu, mi kátima kánjá wuná, káto wuná ná ëeti ká nje Njambiyá. Sendi, 

málápi má Njambiyá ká ëiyó ká móy mátemó mun. Wuná sima lañsa sendi Mó äeya 

mákele. 

15Wuná tïî nyáki temó ká mánáti maka náè ká máyasi máte yi ëiyá káte káà na. Ñgá 

mumó nyá temó ká mánáti maka, yite a yeti ná mákwaëya suñgwá ná Da na. 

16Káto mákele máte yi äotu äe mánáti maka ëiki keló káà, yo ëeká: Góruna kelna äeya 

mákele máte yi äo ëiki kwaëyá káà, äáñna máyasi nje góró namó yo, nje äuã susula 

yotu ká yasi te yi mumó ná ñguru wená joñna nó káà. Mákele máte yinóri háná ti 

wuàla ká yi Da na, yasi wátá, yo wuàla ká yi äotu äe mánáti maka. 

17Ma mánáti maka ká kwaã, máyasi háná te yi äomó górá káte káà ká kwaã sendi. 

Yasi wátá, mó te á kelá yasi te yi Njambiyá kwaëyá káà ta juã kpo ná kpo. 

18Wuná äónó, mátu máte yi siyna ñgimó sima ëyaã. Wuná wokuma nde, Mó te á ta 

yekó to ná Krist kó ta nje. Ma ndana, äuëya äotu äete äe yeká to ná nyá äaka sima 

ëyaã. Ëete, wusá ká duwá nde, mátu máte yi siyna ñgimó sima ëyaã gbate. 

19Äotu äete ëuwaã ká njoka su, yasi wátá, siná äo tïì äá ná yiña nam na. Káto äo maà 

äáki ná yiña nam siná äo, ma äo äónma ká njoka su. Äo ëuwaã ëete ká njoka su, náà 

yo teëye ná sañsañ nde, äo háná yeti ná nam siná äo na. 

20Ma ká äá wuná, pupuna mó te á Njambiyá tókuma njesá kó nya Kimó Sisiñ ká yotu 

yun. Ëete, wuná háná ma duwá lápi te yi gbakasi. 

21Mi kátima máyasi maka kánjá wuná, yeti nde, wuná ká ndekima gbakasi te na. Yasi 

wátá, mi káàti kánjá wuná, káto wuná sima duwá yo. Wuná ká duwá nde, ko kelna jaã 

wátá ná wátá ti yaka wulá ká lápina gbakasi na. 

22Ma mó jaã, yo nda? 'Mó jaã yeti mó te á sáñá nde, Yesus yeti Krist kó na? Mó te á 

ta yekó to ná Krist kó, áru. A ká sáñá Da äená Mónó. 

23Mumó háná á sáñá Mónó, mó te yeti sañgwate äená Da na. Mó te á lápá jayá ká 

mbómbu äomó nde, Mónó, nyá Krist, mó te sendi sañgwate äená Da. 

24Ká äá wuná, wuná káên mbómbu yïù äakiëye yasi te yi wuná wokuma ká ñgimó te 

yi wuná kandima ná jayna málápi má Njambiyá káà. Ká wuná káè mbómbu äakiëye 

yo ká móy mátemó mun, yite wuàná äe Mónó náè Da ta äá sendi sañgwate káè nó 

mbómbu. 

25Yasi te yi nyá ná ñguru wená kpoma nde, a ta nyá wusá káà, yo joñgwá te yi kpo ná 

kpo. 

26Máyasi maka, mi káàti kánjá wuná ká kasi äotu äete äe kwaëyá seäile wuná äaka. 

27Ma ká yun, Kimó Sisiñ te yi Yesus Krist nya ká yotu yun káà ká ëiyó ká temó yun. 

Ëete, yeti se nde, mbaña mumó teêëya wuná yiña yaña na, káto yo Kimó Sisiñ te ká 

kpaló teëye wuná máyasi háná. Sendi, yasi te yi nyá teëye káà, gbakasi, yeti jaã na. 

Ndana, wuná ëïîy sañgwate wuàná äe Yesus Krist nda yi Kimó Sisiñ te teëya wuná 

káà. 

28Ma ndana, wuná äónó, wuná ëïîy wuàná äe Yesus Krist, náà wusá tám ná äiäina 

temó kiná wóã na komá nyá ta nje punjá yotu káà, ma njón má nje äiye wusá ká 

mbómbu wená ká yesó te. 

29Wuná duwaã nde, nyá ná ñgbeñ. Ëete, mumó háná á kelá yasi ná ñgbeñ, mbáte má 

mónó Njambiyá. 

1 Jañ 3 

1Wuná äáêña ndi, o nyañgwá mákwaëya máte yi Da kwaëya ná wusá ká wa! Ëete, a 

kelma nde, wusá äáêki ná ëinó nde Äónó äe Njambiyá. Wusá gbate äónó äená. To te 

yi äotu äe mánáti maka yeti ká duwá wusá gbate káà, yo káto äo tïì duwá Njambiyá 

na. 

2Wuná njóñ, sóñ temó mbá, wusá má ndana äónó äe Njambiyá. Yasi wátá, tári te yi 

wusá ta äá nó námánó káà tïì pa äáñna ná gbas na. Ma wusá duwaã nde, komá Krist ta 

nje punjá yotu káà, wusá ta äoñna ná nyá, káto wusá ta äáñá nyá ná jóãy. 

3Mumó háná á äá ná äiäina temó ká yená ëete kó ká äakiëye yotu ná pupunate kiná 

sámbó na nda yi nyá Krist pupunate káà. 

4Mumó háná á joñna ká máäeyó ká joñna yañgile mámboñga má Njambiyá. Káto ñgá 

mumó joñna ká máäeyó, yo yañgila mámboñga má Njambiyá. 

5Ma wuná duwaã nde, Yesus Krist njaã nje punjá yotu yïù soñá äeya máyasi máte yi 

wusá kelá káà. A kiná máäeyó. 

6Mumó háná á ëiyá ká yi Yesus Krist, mó te ká tikó kelna äeya yasi káè nó mbómbu. 

Ma ñgá mumó káè mbómbu keló äeya yasi, yite teàëya nde, a tïì pa äáñá nyá na. 

Sendi, a tïì pa duwá nyá na. 

7Wuná äónó, mumó tïî seäila wuná na. Mó te á kelá yasi ná ñgbeñ kó sendi ná ñgbeñ 

nda yi Yesus Krist ná ñguru wená ëiyá ná ñgbeñ káà. 

8Mó te á joñna ká máäeyó kó mónó Kum äeya mákele, káto kandá yi Njambiyá ma 

kuàsu ná mbokó, Kum äeya mákele kó ndi Mó kelna äeya yasi kumó muka. Mónó 

Njambiyá njaã punjá yotu, na nje yañgile másay má Satan soñá. 

9Mumó háná á má mónó Njambiyá kó yeti ká joñna ká máäeyó na, káto joñgwá te yi 

Njambiyá nya nyá káà ká ëiyó ká móy yotu ná. Ëete, ko a ti yaka keló se äeya yasi 

kpo ná kpo na, káto Njambiyá má Sañgwá wená. 

10Yasi te yi teëye nde, äaka äónó äe Njambiyá, äaka äónó äe Kum äeya mákele káà, 

yo nde, mumó háná á ëiyá kiná keló yasi ná ñgbeñ kpo ná kpo kó yeti mónó Njambiyá 

na. Sendi, mumó háná á ëiyá kiná kwaëyá mañ kó yeti mónó wená na. 

11Ma tom te yi äo lápima nyá wuná ká ñgimó te yi wuná kandima ná wokuna málápi 

má Njambiyá káà, yo nde, wusá kwaêëyañgwá tandá su. 

12Wusá tïî kel yasi nda Kayin na. A äaã mónó Mó äeya mákele, á nyá wo mañ wená. 

Káto ñge yi nyá woma nyá káà? Yo káto mákele máte yená äaã äeyate, yi mañ nje äá 

ná ñgbeñ. 

13Ëete, wuná njóñ, ñgá äotu äe mánáti maka äená wuná, wuná tïî ñgbakimañgwá na. 

14Wusá duwaã su nde, wusá sima ëuwá ká sóñ káè ká joñgwá. Wusá ká duwá ëete, 

káto wusá ká kwaëyá äemañ äusu. Mó te á ëiyá kiná kwaëyá njóñ ná kó ndi muñte. 

15Mumó háná á äená mañ wená, nyá nda mó te á wo mumó. Ma, wuná duwaã nde, mó 

te á wo mumó kó, kpasa joñgwá te yi kpo ná kpo yeti ká ëiyó ká yená na. 

16Yesus Krist ná ñguru wená nya joñgwá ëyená káto su. Yo gba yite ká teëye nda yi 

wusá yaêkañgwá kwaëyá sendi ná äemañ äusu káà. Ëete, wusá sendi, wusá 

yaêkañgwá nyá joñgwá ëyusu káto äemañ äusu. 

17Ñgá mumó äá ná máyasi ká to mánáti, äáñá mañ ká bukó, soñá misi ná sap, 'äo maà 

lápó ka nde, mákwaëya má Njambiyá ká móy temó ná? 

18Wuná äónó, wusá tïî kwaëyikwá äemañ äusu ndi ká numbu náè ká bóna ndapi na. 

Yasi wátá, wusá teêëya mákwaëya máte ká mákele, nje äuã sendi ká gbakasi. 

19Ñgá wusá kelá ëete, yite wusá ta duwá nde, gbakasi ká ëiyó ká joñgwá ëyusu. Ëete, 

há ta keló nde, mátemó musu äáêki ná tá ká mbómbu Njambiyá. 

20Yo nde, ñgá temó su ndeyá wusá ká yiña yasi, wusá ká duwá nde, Njambiyá lañsa 

temó su, a ká duwá sendi máyasi háná. 

21Wuná njóñ, wuná sóñ temó mbá, ñgá temó su ti ndeyá wusá na, yite wusá ná äiäina 

temó nde, wusá yakama tutuëya ná Njambiyá kiná wóã na. 

22Yite ko wusá dïîya nyá yasi te nda, a ká nyá wusá yo, káto wusá ká äakiëye máyasi 

máte yi mámboñga máná lápá káà, keló sendi yasi te yi nyá nyá másosa. 

23Mboñga te mbáte yi nyá nyá wusá káà, yo nde, wusá tïîki temó ká ëinó Mónó wená 

Yesus Krist, kwaëya sendi tandá su nda mboñga te yi nyá nya wusá lápá káà. 

24Mó te á äakiëye keló máyasi máte yi mámboñga máná lápá káà ká ëiyó ká yená, 

nyá, Njambiyá sendi ká ëiyó ká yi mó te. Yasi te yi teëye wusá nde, siná äe Njambiyá 

ká ëiyó wátá káà, yo Sisiñ te yi nyá nya wusá káà. 

1 Jañ 4 

1Wuná njóñ, wuná sóñ temó mbá, wuná tïî tiki temó ká yi äomó háná te äe lápá nde, 

äo ná Sisiñ Njambiyá ká yotu yan káà na. Yasi wátá, wuná paêñ pa äoäá äo yïù duwá, 

ho sisiñ te yi äo nó káà wuàla gbate ká yi Njambiyá, káto äuëya äotu äe punja málápi 

má jaã ma si nyanja ká to mánáti. 

2Yasi te yi ta teëye wuná nde, mumó má ná Sisiñ Njambiyá ká yotu ná káà, yo komá 

nyá lápá jayá ká mbómbu äomó nde, Yesus Krist njaã jaëyá gba mumó ná jám. Yite 

sisiñ te yi mó te nó káà wuàla ká yi Njambiyá. 

3Ma ñgá mumó ëiyá kiná lápó jayá ëete ká mbómbu äomó na, yite sisiñ te yi nyá nó 

káà ti wuàla ká yi Njambiyá na. Sisiñ te kpaàl wulá ká yi Mó te á ta yekó to ná Yesus 

kó. Wuná sima wokó nde, Mó te á ta yekó to ná Yesus kó yima. Ma ndana, a sima 

ëyaã ká mánáti. 

4Wuná äónó, ká äá wuná, wuná yun äónó äe Njambiyá. Sendi, wuná sima lañsa äotu 

äe punja málápi má jaã äaka, káto Mó te á ëiyá ká yun kó ná ëeti kwaã mó te á ëiyá ká 

yi äotu äe mánáti maka kó. 

5Ma ká äá äotu äe punja málápi má jaã äaka, äo woàkunañgwá yan ná mánáti maka, 

yori yi äo tapita nda yi äotu äe mánáti maka ëiki tapita nó káà. Ëete, äotu äe mánáti 

maka ká láñgwá mátó ká máyasi máte yi äo lápá káà. 

6Ma ká äá wusá, wusá woàkunañgwá su ná Njambiyá. Mó te á duwá Njambiyá kó ká 

láñgwá mátó ká máyasi máte yi wusá lápá káà. Ma ñgá mumó ti wokuna ná Njambiyá 

na, a tïù láñgwá mátó ká máyasi máte yi wusá lápá káà na. Yo ná mánje máte yite yi 

wusá duwá, ho mumó ná Sisiñ te yi gbakasi, ho a ná sisiñ te yi jaã. 

7Wuná njóñ, wuná sóñ temó mbá, wusá káên mbómbu kwaëya tandá su, káto 

mákwaëya wuàla pálá yi Njambiyá. Mumó háná á äá ná mákwaëya ká temó ká teëye 

nde, a má mónó Njambiyá. Sendi, a ká duwá Njambiyá. 

8Mó te á kiná mákwaëya ká temó kó yeti ká duwá Njambiyá na, káto Njambiyá ná 

ñguru wená mákwaëya. 

9Yasi te yi teëye nde, Njambiyá ná mákwaëya káà, yo nde, a tomma Kikó Mónó wená 

njesá ká mánáti maka, na nje nyá wusá kpasa joñgwá. 

10Ma yasi te yi teëye njómbó mákwaëya máte káà, yo nde, wusá tïì kwaëyá su 

Njambiyá na, yo nyá kpalá kwaëyá wusá, á nyá tomá ná Mónó wená njesá yïù nyá 

yotu ná ná sadaka, gwe punjá mákiyó máná yïù soñá ná ñgambi Njambiyá káto äeya 

máyasi máte yi wusá kelá káà. 

11Wuná njóñ, wuná sóñ temó mbá, ñgá äá nde, Njambiyá jekima kwaëyá wusá ëete, 

wusá sendi, wusá kwaêëyañgwá tandá su. 

12Kiná mbaña mumó á äáñma Njambiyá ná toru na. Ñgá wusá kwaëya tandá su, yite 

Njambiyá ká ëiyó ká yusu. Sendi, mákwaëya máná tondunate ká temó su. 

13Yasi te yi teëye wusá nde, wusá ká ëiyó ká yi Njambiyá, nyá sendi ká ëiyó ká yusu 

káà, yo nde, a nya wusá yiña ñgaäiyá Sisiñ ná. 

14Ma ká äá wusá, wusá ma señgile nyá, wusá ká lápó yasi te yi wusá duwaã káà ná 

gbololo nde: Da njesa Mónó wená, na nje äá mó te á joñgwá äotu äe mánáti maka. 

15Mó te á lápá jayá nde, Yesus Mónó Njambiyá, Njambiyá ká ëiyó ká yená, nyá sendi 

ká ëiyó ká yi Njambiyá. 

16Wusá njaã nje duwá mákwaëya máte yi Njambiyá äoñma suñgwá ná wusá káà, á 

wusá tiká sendi temó káte. Njambiyá ná ñguru wená mákwaëya. Mó te á káè mbómbu 

äá ná mákwaëya ká temó, mó te ká ëiyó ká yi Njambiyá. Njambiyá sendi ká ëiyó ká 

yená. 

17Yasi te yi teëye nde, mákwaëya tondunate ká mátemó musu káà, yo nde, wusá 

yakama äá ná äiäina temó nde, ká yesó pásina jósi wusá tïù gwe wóã yaña na, káto tári 

su ndana ká mánáti maka ká äoñna ná yi Yesus Krist. 

18Ká mbáy komá mákwaëya ëiyá káte káà, wóã ti yaka ëiyó womáte na. Yasi wátá, 

ñgá mákwaëya tondá ká temó mumó, yo ká soñá wóã lónjá. Káto ñgá mumó gwe 

wóã, a ká taká nde, äo ta pónse nyá káto yiña äeya yasi te yi nyá kelma káà. Ñgá 

mumó gwe wóã káè nó mbómbu, yo teàëya nde, mákwaëya tïì pa tondó ká temó ná 

na. 

19Ma ká äá wusá, wusá su ná mákwaëya ká temó, káto Njambiyá kandá kwaëyá wusá. 

20Ñgá mumó lápá nde: 'Mi ká kwaëyá Njambiyá,' nje äenó mañ wená, yite nyá mó 

jaã, káto ñgá mumó ti kwaëyá mañ wená yi nyá äáñá kó, a ta nje keló nan yïù kwaëyá 

ná Njambiyá te yi nyá ti äáàña kó? 

21Mboñga te yi nyá nya wusá káà, yo nde, mó te á kwaëyá Njambiyá kó yaêkañgwá 

kwaëyá sendi mañ wená. 

1 Jañ 5 

1Mumó háná á tiká temó nde, Yesus nyá Krist, yite nde, yókó yi Njambiyá tókuma, 

mó te má mónó Njambiyá. Mó te á kwaëyá sañgwá ná mónó, a ká kwaëyá sendi mónó 

wená. 

2Yasi te yi teëye wusá nde, wusá ká kwaëyá äónó äe Njambiyá káà, yo komá wusá 

kwaëyá Njambiyá, keló sendi máyasi máte yi mámboñga máná lápá káà. 

3Káto kwaëya Njambiyá, yo komá mumó äakiëye keló máyasi máte yi mámboñga 

máná lápá káà. Ma máyasi máte yi mámboñga má Njambiyá lápá káà yeti sulnate ká 

yusu na. 

4Káto mumó háná á má mónó Njambiyá kó ká lañsa ëeti mánáti maka. Ma yasi te yi 

lañsa ëeti mánáti maka káà, yo tikina temó te yi wusá nó ká yi Njambiyá káà. 

5Yo nda yakama lañsa ëeti te yi mánáti maka ëete kó? 'Yeti ndi mó te á tiká temó nde, 

Yesus Mónó Njambiyá kó na? 

6Yo nyá Yesus Krist njaã. A njaã, á äo tópá nyá ká móróku. Sendi, a njaã, á mákiyó 

máná pundá. Äo tïì tópá ndi nyá ká móróku siyá na. Yasi wátá, äo tópuma nyá ká 

móróku. Sendi, a njaã, á mákiyó máná pundá. Yo Kimó Sisiñ ká teëye ëete ná sañsañ, 

káto Sisiñ te ná ñguru wená gbakasi. 

7Yo ná máyasi yitati yi teëye yo ëete káà:  

8Yo ná Kimó Sisiñ, yo ná móróku, nje äuã mákiyó. Äo háná yitati láàpi ndi kiya yasi 

wátá. 

9Yasi te yi äomó äáñá nje lápó nyá wusá káà, wusá ká jayá yo. Ma yasi te yi 

Njambiyá ná ñguru wená lápá nyá wusá káà, kwaã yi äomó, yo yiká yi nyá lápá ká 

kasi Mónó wená káà. 

10Mó te á tiká temó ká yi Mónó Njambiyá, mó te ká duwá gbate ká temó ná nde, yasi 

te yi Njambiyá lápá ká kasi Mónó káà, gbakasi. Ma mó te á ëiyá kiná tikó temó ká 

yasi te yi Njambiyá lápima káà na, mó te ká lápó nde, Njambiyá mó jaã, káto a tïì tiká 

temó ká yasi te yi Njambiyá lápá ká kasi Mónó wená káà na. 

11Yasi te yi Njambiyá lápima nyá wusá káà, yo nde, a nya wusá joñgwá te yi kpo ná 

kpo. A kwañma ná Mónó wená yïù nyá ná wusá yo. 

12Mó te á ëiyá sañgwate ná Mónó, mó te ná kpasa joñgwá. Ma mó te á yeti sañgwate 

ná Mónó Njambiyá na, a kiná kpasa joñgwá na. 

13Wuná äotu äete äe tiká temó ká ëinó Mónó Njambiyá äaka, mi kátima máyasi maka 

kánjá wuná, náà wuná duwá nde, wuná má ná joñgwá te yi kpo ná kpo. 

14Yasi te yi teëye nde, wusá ná äiäina temó ká yi Njambiyá kiná gwe wóã yaña káà, 

yo káto wusá ká duwá gba nde, ñgá wusá diyá nyá yiña yasi nda yi nyá kwaëyá, a ká 

láñgwá mátó ká mán su. 

15Ëete, nda yi wusá sima duwá nde, a ká láñgwá mátó ká yasi háná te yi wusá diyá 

nyá káà, wusá ká duwá sendi nde, wusá má ná máyasi máte yi wusá diyma nyá káà. 

16Mbaña mumó yakama äáñá mañ ká keló yiña äeya yasi. Ñgá äá nde, äeya yasi te 

yeti kwaló äeya yasi te yi yakama keló nde, a saêñgwañgwá ná sóñ na, na 

ñgwáêtañgwá ná Njambiyá káto ná. Njambiyá ta joñgwá mañ wená te. Ma yo äáàña 

ndi äotu äete äe kelá yiña äeya yasi te yi ti yaka keló nde, mumó saêñgwañgwá ná sóñ 

káto te káà. Yo ná yiña kwaló äeya yasi yi yakama keló nde, mumó saêñgwañgwá ná 

sóñ káto te, yeti kwaló äeya yasi te yite yi mi lápá nde, äo ñgwáêtañgwá ná Njambiyá 

káto te káà na. 

17Kelna kótu mákele háná, yo äeya yasi, ma yasi wátá, yeti äeya yasi háná yakama 

keló nde, mumó saêñgwañgwá ná sóñ káto te na. 

18Wusá duwaã nde, mumó háná á má mónó Njambiyá kó yeti ká káè se mbómbu yïù 

keló äeya máyasi na, káto Mónó Njambiyá ká äakiëye nyá. Ëete, Mó äeya mákele kó 

yeti ná ëeti te yi kpoká nyá na. 

19Wusá duwaã nde, wusá äotu äe Njambiyá. Ma äukwá äotu te äaka háná ká to 

mánáti, yo Mó äeya mákele kó namá äo. 

20Ma wusá duwaã sendi nde, Mónó Njambiyá njaã. A nya wusá ëyanó, náà wusá 

duwá ná Kpasa Njambiyá. Siná äe Kpasa Njambiyá te sañgwate ná nje Mónó wená 

Yesus Krist. Yo nyá äá Kpasa Njambiyá, äá sendi joñgwá te yi kpo ná kpo. 

21Wuná äónó, wuná ëïîy ná sósó, lóndó ná máyasi máte yi äomó kaná tikó Njambiyá 

káà. 

2 Jañ 

2 Jañ 1 

1Yo mi tomba mumó, mi ká kátó mákana maka kánjá wá Nyañgwá nyarif1 wuàná 

äónó äó. Njambiyá tókuma wá. Gbakasi, mi ká kwaëyá wuná äuëyate. Yeti ndi mi 

nyápó kwaëyá wuná ëete na. Äómó háná äe njaã duwá gbakasi äaka ká kwaëyá sendi 

wuná ëete, 

2káto gbakasi ká ëiyó ká joñgwá ëyusu. Yo ta ëiyó ëete ká njoka su kpo ná kpo. 

3Ñgikwa, gwena ñgwátá náè táte ta äáñna pálá wusá wulá pálá Da Njambiyá náè 

Yesus Krist, Mónó wená ká móy gbakasi náè mákwaëya tandá su. 

4Mi äaã ná nyañgwá másosa yïù äáñá nde, ká njoka äónó äó äaña ká joñna äeñgwá 

gbakasi káè nó mbómbu nda yasi te yi mámboñga máte yi Da nya wusá lápá káà. 

5Ma Nyañgwá nyari, ndana mi ká ñgwáta ná wá nde: Wusá kwaêëyañgwá tandá su. 

Ma yo yeti yiña jónja yasi te yi mámboñga lápá káà yi mi kátá kánjá wá káà na. Yasi 

wátá, yo ndi yiká yi wusá wokuma ká ñgimó te yi wusá kandima ná jayna málápi má 

Njambiyá káà. 

6Ma mákwaëya, yo komá mumó joñna äeñgwá máyasi máte yi mámboñga má 

Njambiyá lápá káà. Wuná joêñnañgwá äeñgwá mámboñga má Njambiyá. Wuná 

joêñnañgwá äeñgwá yasi te yi mboñga te lápá nda yi wuná wokuma ká ñgimó te yi 

wuná kandima ná jayna málápi má Njambiyá káà. 

7Mi láàpi ëete, káto äuëya äotu äe máseäila ma si nyanja ká to mánáti. Äo yeti ká lápó 

jayá nde, Yesus Krist njaã jaëyá gba mumó ná jám na. Ñgá mumó ti jayá ëete na, nyá 

mó seäila äomó. Nyá sendi mó te á yeká to ná Krist. 

8Wuná ëïîy ná sósó, ma wuná má nje ëimbiëye yasi te yi másay musu punja káà. 

Wuná ëïîy ná sósó ëete, náà wuná kpal äá ná ndiñgálá sol te yi Njambiyá ta nyá wuná 

káà. 

9Mumó háná á lañsa tikó teëya yasi te yi Krist kiná äeñgwá yo ná kwát kwát na, mó te 

yeti sañgwate äená Njambiyá na. Ma, yókó á káè ndi mbómbu äeñgwá yo ná kwát 

kwát kó sañgwate äená Da náè Mónó. 

10Ñgá mumó nje pá yun kiná teëye yasi ëete na, wuná tïî jaya nde, a nyïîña tuã ëyun 

na. Wuná láêpiëya ndi nyá lápiëya kiná äuã nyá nda mañ wun na. 

11Káto mó te á lápiëye nyá nda mañ wená, mó te ká gbamó sendi kol äená nyá ká móy 

äeya mákele máná. 

12Ko nde, mi ná äuëya máyasi máte yi mi yaêkañgwá kátó kánjá wuná, mi tïì kwaëyá 

kátó yo kátó ká mákana náè yasi kátina mákana na. Yasi wátá, mi taàka nde, mi ta káè 

kándó wári, náà wusá tapita wusá háná ká ëiyó, náà mátemó musu tondu ná másosa. 

13Nyañgwá yari, äónó äe móñ á nyari ká nyánó wá. Njambiyá tókuma sendi nyá nda 

wá. 



531 

 

 
© 1999, Wycliffe Bible Translators. 

 

 
 

 

3 Jañ 

3 Jañ 1 

1Yo mi tomba mumó, mi ká kátó mákana maka kánjá wá Gayus, sóñ temó mbá. 

Gbakasi, mi ká kwaëyá wá äuëyate. 

2Mañmbá, sóñ temó mbá, mi góèru nde, máyasi háná káêndi kimóte ná wá. Sendi, 

mámbundó mó äáêki ná tá nda yi temó yó káè mbómbu ëiyó sendi ná tá káà. 

3Mi äaã ná nyañgwá másosa, káto komá äaña äemañ äusu nje káà, äo ká lápó kasi yó 

nyá mi nde, wá ká äeñgwá gbakasi ná temó yó háná, wá ká joñna sendi nda yi gbakasi 

te lápá káà. 

4Mi ná másosa kwaã to te, ñgá mi woká nde, äónó äembá ká joñna nda yi gbakasi te 

lápá káà. Yaña te yi yakama nyá mi másosa ëete yeti na. 

5Mañmbá, sóñ temó mbá, wá ká tonjá máyasi háná suñgwá ná äenjóñ äusu, ko äaka äe 

ëyaã ná jáñgwá te äaka. 

6Äo ná ñguru wan njaã lápó woñga nde, wá ká kwaëyá njóñ yó äuëyate. Äo láàpi ëete 

ká mbómbu njóñ äotu äete äe ma tikó temó ká yi Kumande Yesus äaka. Mi ká ñgwáta 

ná wá nde: Kán mbómbu yïù kamá äo, keló kimó yasi suñgwá ná äo, náà äo káè ná 

kándi yan mbómbu. Keló kimó yasi ëete yi ta yaka ná Njambiyá. 

7Kama äo, káto kándi te yi äo káè káà, äo káàn keló másay má Nyañgwá Kumande. 

Äo kwañma kiná äuã yaña ká máäó má äotu äete äe yeti ká duwá Njambiyá äaka na. 

8Ëete, wusá kaêma njál äomó nda äete yïù teëye nde, wusá ká nyá äó siná äo ká másay 

má teëya kasi gbakasi te yi äo kelá káà. 

9Mi kátima yiña mónó mákana kánjá njóñ äotu äete äe tiká temó ká yi Kumande 

Yesus wuàná äo äaka. Yasi wátá, Diyoteráf ká káè mbómbu yïù payá wusá. A ká 

kwaëyá äá nda kum ká njoka yan. 

10Ëete, komá mi ta nje káà, mi ta gbasó äeya máyasi máte yi nyá kelá káà. A ká 

joñgile ëinó ëyusu ká mámbáy háná. Ko ëete, yite tïì pa yaka nyá na. Nyá ná ñguru 

wená yeti ká äuã äenjóñ äusu äe ëyaã ná jáñgwá te äaka kimóte ká mbáy ná na. A ká 

kpaló petó äotu äete äe kwaëyá äuã äo kimóte äaka ëuëye äo soñá ká njóñ äotu äete äe 

tiká temó ká yi Kumande Yesus äaka. 

11Mañmbá, sóñ temó mbá, ñgá wá äáñá mumó ká keló yiña äeya yasi, wá tïî kel nda 

nyá na. Yasi wátá, ñgá wá äáñá mumó ká keló kimó yasi, nó keêl nda mbáte. Mó te á 

kelá kimó yasi, mó te má mónó Njambiyá. Ma yókó á káè mbómbu keló äeya yasi kó 

tïì pa duwá Njambiyá na. 

12Ká äá Demiturus, äomó háná ká lápó kasi ná kimóte ká mbómbu äomó. Sendi, 

gbakasi te yi äáñna ká joñgwá ëyená ná ñguru wená káà ká teëye ëete ká mbómbu 

äomó háná. Ma wusá sendi, wusá ká lápó kasi ná ëete. Ma wá duwaã nde, yasi te yi 

wusá lápá ká kasi ná káà, yo gbakasi. 

13Mi ná äuëya máyasi máte yi mi yakama kátó kánjá wá. Yasi wátá, mi yeti ká 

kwaëyá kátó yo kátó ná máyasi má kátina mákana na. 

14Mi taàka nde, ndana kókó te tïù kikó na, mi ta äáñá wá. Wusá ta tapita, wusá háná 

ká ëiyó. 

15Ëiyó ná tá. Äesó äó ká nyánó wá. Nyánó sendi äesó äusu wátá wátá. 

Yude 

Yude 1 

1Yo mi Yude kátá mákana maka. Mi bala Yesus Krist. Mi mañ ná Jak. Mi káàti 

mákana maka kánjá wuná äotu äete äe Da Njambiyá kwaëyá äaka. A jeäama wuná 

äakiëye yïù laëye ná Yesus Krist. 

2Gwena ñgwátá náè wáyna joñgwá náè mákwaëya äuêy äuyó pálá yun. 

3Wuná njóñ, wuná sóñ temó mbá, temó mbá äaã ëeká ná äak äak nde, mi káêti 

mákana kánjá wuná yïù lápó nda yi Njambiyá joñgwá ná wusá háná káà. Mi njaã äáñá 

kimóte nde, mi káêti gba mákana kánjá wuná yïù ñgwáta ná wuná nde, wuná káên 

mbómbu luã ëyambi, náà äotu äe Njambiyá háná tiki temó ná ñgbik ká yená. Äo äotu 

äete äe wokuna ndi ná nyá äaka. A nya äo ëeti te yi tikó temó ká yená ëete ndi ñga 

wátá ná sat. 

4Yo nde, äaña äeya äomó mbómbilama nyiñá ká njoka yun. Äo yeti ká duwá 

Njambiyá na. Yo kátinate njombu yaña ká mákana má Njambiyá nde, jósi Njambiyá 

ta äaló ká to yan, káto äo ká kóñgite lápi te yi lápá kasi ñgikwa Njambiyá wusu káà 

yïù joñna nó ká sap sap joñgwá. Äo ká payá sendi Nyañgwá Masa wusu á ndi wátá ná 

wátá kó, Nyañgwá Kumande wusu Yesus Krist. 

5Ko äákó nde, wuná sima duwá máyasi máte yi kwañnama háná káà kumó njena, mi 

ká kwaëyá gba ndi ëyanó ëyun nde, Baba Mbokó joñgwa kandó Isarayál soñá ká 

Ejipt. Ma yasi wátá, ká kóñte, a njaã girise äotu äete äe tïì tiká temó ká yená äaka. 

6Wuná taêka sendi äejaki äete äe tïì äakiëye ëiyó yan yi Njambiyá nya äo káà. Äo 

kpalma tikó ñgbak ñgbak mbáy te yan yi Njambiyá nya äo káà, á nyá kanje äo ná kól 

sumba te yi ëiyá kpo ná kpo, tikó äo ká móy yitil te yi ná gir yïù laëye ná nyañgwá 

yesó pásina jósi. 

7Wuná taêka sendi Sódóm náè Gómór náè nyañgwá máëya máte yi póku te yite. Äo 

nya sendi äó ká kelna mákele má mámi nda äejaki äete, ëiyó sendi ëiyó mbam äená 

nyari äená äotu äete äe yeti nda äotu äe mánáti maka äaka. Ëete, äo ndana ká móy 

mábóná ká ëitá te yi juã kpo ná kpo. Yo ká kitá äomó háná nde, äo ëïîy ná sósó. 

8Ma äotu äaka äe mbómbilama nyiñá ká njoka yun äaka ká keló sendi ëete. Yaw yaw 

mátaká man ká keló nde, äo keêl mákele máte yi nyá sámbó ká yotu yan, sáñá nde, 

Nyañgwá Kumande tïî nam äo na. Äo ká lápó sendi lápi gbutu suñgwá ná joñjoñgwá 

máyasi máte yi ëiyá ná máluksa ká ëyoäó káà. 

9Ma ko Mikayál te nyañgwá jaki Njambiyá, komá nyá báñgilama äená Kum äeya 

mákele yi suñna ná muñ Móyisi äená nyá káà, Mikayál tïì äoäá lápó yiña lápi gbutu 

suñgwá ná Kum äeya mákele kó yïù jóse ná nyá na. Yasi wátá, a lápima ndi nde: 

'Baba Mbokó äaêmañgwá ná wá.’ 

10Ma ká äá äotu äaka, äo ká lápó yan lápi gbutu ká máyasi háná te yi äo ndekima káà. 

Ma ká máyasi máte yi äo duwá nda äenyamó äete äe kiná ëyanó duwá ná máyasi káà, 

yo yite ká kpaló nje äekiëye äo äekiëya. 

11Äo saêñgwañgwá ná mábóná, káto äo tókuma äeya nje te yi Kayin. Äo tumbulama 

jató ká äeya nje nda yi Balam kelma káà yïù sómbó ná móni yambile, káto äo 

äendiëya to suñgwá ná Njambiyá nda Kore. 

12Yo nde, äotu äenóri, komá wuná ëiki wesiëya yïù ëyena nda äemañ káà, äo ká nje 

ëiyó ká njoka yun nda mátari máte yi ëiyá sóëyate ká njiõ ëuku. Äo ká hókuma 

máëye, móy ná ñgala ñgolo kiná gwena njón na, taká ndi nje móy yan. Äo nda mbiyó 

te yi si yindó ká ëyoäó, ká kóñte, ëyoäó má ná wañgo, mbiyó kwañma. Äo nda májeti 

máte yi ti wuàm mámbumó ká ñgimó te yi yo yaêkañgwá wumó káà. Äo ká gwe 

máñga yiäa, káto äo ma si muná äo. 

13Äeya mákele man ká pundó puyá nda yi gbála máwuru mámiyá ná to ëuku komá 

nyañgwá mákumbó äendá piyá ná kuäulu kuäulu káà. Äo nda äesisóã äete äe ëuwá 

mágwaki. Njambiyá sima kombile mbáy te yi äo ta ëiyó káte kpo ná kpo káà ká móy 

yitil ná gir. 

14Enók kandima punjá máyasi máte yi äaã sóëyate ná mbómbu káà ká kasi äotu äaka. 

Äomó jaëya ná ndándi te kumó yitan jó yiäa kandá ká Adam kumó Enók. Enók 

lápima nde: 'Ná äáêña, Baba Mbokó yima ná njóñ pupuna äejaki äená, äuyó yan 

äesañmay äesañmay. 

15A njaàki nje pásó jósi äotu äe mánáti maka háná. A ta teëye mábóná nyá äeya äomó, 

káto äeya mákele háná te yi äo kelma káà náè káto nyaló málápi máte yi äo punja 

suñgwá ná nyá káà.’ 

16Äotu äaka äotu äe mbuènó kpo ná kpo. Äo ká wo yotu ká tári te yi Njambiyá tikima 

äo káte káà. Äo keàl yasi äeñgwá äeya máwoäó man. Äo láàpi nyañgwá málápi yïù 

ëókwá ná yotu, lápina sendi ná mámbómbila yïù äuã ná yasi ká äó äomó. 

17Ma wuná njóñ, wuná sóñ temó mbá, ká äá wuná, wuná taêka málápi máte yi äotu äe 

tomun äe Nyañgwá Kumande wusu Yesus Krist ëikima pelá káà. 

18Äo ëikima lápó nyá wuná nde: 'Ká mátu máte yi káè nó ká siyna mbokó, äotu äete 

äe nyátá äásó äaka ta ëyaã. Äo yeti ká duwá Njambiyá na, äo joàñnañgwá äeñgwá 

äeya máwoäó man yïù keló äeya máyasi.’ 

19Yo äo ëiki keló nde, äomó äaêkañgwá. Mátaká man háná káàn ndi ká mákele máte 

yi mánáti maka. Äo kiná Kimó Sisiñ ká yotu na. 

20Ma wuná njóñ, wuná sóñ temó mbá, ká äá wuná, wuná saêñ nde, äaka nyáêki äásó 

ëeti, náà wuná äá jelnate káè nó mbómbu ká tikina temó te yi wuná tiká ká yi 

Njambiyá káà. Tikina temó te yite wuàla pálá yi Njambiyá ná ñguru wená. Wuná 

ñgwáêtañgwá ná ëeti te yi Kimó Sisiñ. 

21Wuná káên mbómbu yïù ëiyó ná ñgbiñgim ká máäó má Njambiyá te á kwaëyá wuná 

kó yïù laëye ná ñgimó te yi Nyañgwá Kumande wusu Yesus Krist ta gwe ñgwátá 

wusu yïù nyá wusá joñgwá te yi kpo ná kpo káà. 

22Ká yi äotu äete äe ndi ká simta ká kasi tikina temó ká yi Njambiyá äaka, wuná 

gwaêki ñgwátá yan. 

23Wuná joêñgwá äaña soñá ká ëitá. Wuná gwaêki sendi ñgwátá äaña, ma yasi wátá, 

wuná ëïîy ná sósó, kambó äeya mákele man má nje lapiëya ná wuná. Kpá, wuná tïî 

kpoka ko gbála numbu málambó man yi má ná sámbó äeya mákele man káà na. 

24Yo Njambiyá nyápó yakama äakiëye wuná nde, wuná tïî äal na, keló nde, wuná 

táêma ká mbómbu wená señgile máluksa máná kiná mándeya na sosa kpása. 

25Wusá luêksa, náè wusá soêmbila ndi Njambiyá nyápó. Yo nyá Mó te á joñgwá wusá 

ná nje Yesus Krist te Nyañgwá Kumande wusu. Yo nyá äá ná nyañgwá ëeti. Yo nyá 

namá kandá ká ñgimó te yi nyá tïì pa kusó máyasi na. Yo nyá namá ndana. Yo nyá ta 

namó sendi máñgimó háná, amán. 

  



536 

 

 
© 1999, Wycliffe Bible Translators. 

 

 
 

 

Punja Máyasi 

Punja Máyasi 1 

1Mákana máte yókó ká teëye máyasi máte yi äaã sóëyate mbómbu yi Yesus Krist 

punja káà. Njambiyá nya nyá say te yi punjá máyasi mánóri yi yaêkañgwá ëyaã nádó 

káà, na teëye äotu äe másay äená. Ëete, Yesus Krist tomma jaki wená yïù punjá ná yo 

nyá mó másay wená Jañ. 

2Jañ yekiëya máyasi háná te yi nyá äáñma káà. A lápima nde, yo gbate málápi má 

Njambiyá yi Yesus Krist te mó te á duwaã yo ná ñgbak ñgbak kó punja nyá nyá káà. 

3Mákana maka ká punjá máyasi máte yi ta kwañna káà. Mó te á tólá málápi máte yi 

nyá äomó kó ná másosa. Äotu äete äe láñgwá mátó äakiëye málápi máte yi ëiyá 

kátinate ká móy mákana äaka ná másosa sendi, káto ñgimó sima wuta. 

4Yo mi Jañ kátá mákana maka kánjá mánjóñ yitan jó yiäa má äotu äete äe tiká temó 

ká yi Yesus yi ëiyá ká Asi káà. Njambiyá keêl ñgikwa ná wuná, nyá sendi wuná táte. 

A ndana káte, a äaã kwey káte, a ká nje sendi. Másisiñ Njambiyá yitan jó yiäa äe ëiyá 

ká mbómbu siya äekumande ná äaka keêl sendi ñgikwa ná wuná, nyá sendi wuná táte. 

5Yesus Krist te á lápá máyasi máte yi nyá äáñá ná ñgbak ñgbak kó keêl sendi ñgikwa 

ná wuná, nyá sendi wuná táte. Nyá bosa mó te á womiya ká njoka äemuñ. Nyá kum 

äekumande äe mánáti maka. A kwaëya wusá, soñá wusá ká ëiyó bala máäeyó musu ná 

mákiyó máná. 

6A kelma nde, wusá äáêki ndiñgálá kandó äekumande, äá sendi äotu äe nyána sadaka 

nyá Njambiyá te Sañgwá wená. A äáêki ná luksa náè ñguñguëyá kpo ná kpo, amán. 

7Ná äáêña, a yima ká njoka mákulutu! Äomó háná ta äáñá nyá, ko äotu äete äe loñma 

nyá ná kóã punjá äaka. Mákandó má äomó ká to mánáti háná ta jaäa kóla káto ná. IÕ, 

máyasi ta kwañna gbate ëete, amán. 

8Njambiyá te Baba Mbokó ká lápó nde: "Yo mi alfaf1 náè omega.f1" A káte ndana, a 

äaã kwey káte, a yima, a ná ñguñguëyá háná! 

9Yo mi Jañ te mañ wun, wusá sañgwate siná äe Yesus. Yo ëete, siná wuná ká sañgwa 

ná nyañgwá mábóná. Siná wuná háná ká namó. Há ká keló tiñ, wusá háná káè nó 

mbómbu. Äo äoñma mi äetá ká wátá kiriñgira nde Patmos, káto mi lápima málápi má 

Njambiyá, lápó sendi máyasi máte yi Yesus punja nyá mi káà nyá äomó. 

10Kimó Sisiñ ëyañma mi ká yesó Nyañgwá Kumande. Á mi woká yiña nyañgwá 

ëetina mán ká kóñ mbá nda yi mumó tóã ná dómbiya káà. 

11Mán te lápima nde: "Yasi te yi wá äáñá káà siki kátó ká mákana, kánjá mánjóñ yitan 

jó yiäa má äotu äete äe tiká temó ká yembá äaka. Kátó kánjá njóñ äotu äete äe Efás, äe 

Simirn, äe Párgam, äe Tiyatir, äe Sardás, äe Filadálfi náè äe Lawodise.” 

12Ndana, á mi yeñsa, náà mi äáñ mó te á lápina nyá mi kó. Ká mi ma yeñsa káà, äáña, 

máyasi má kasa lambo káte káà yitan jó yiäa, yo äaã háná tandá lór. 

13Äáña káà, yiña yasi nda gba mumó ká njoka máyasi mánóri. A äaã ná sáwna gambo 

ká yotu náè kanda ká äeti tandá lór. 

14To ná äaã háná wumnate ná mboñ mboñ nda ndómbó, yo äaã nda su yombo. Misi 

máná äaã ká panó nda lam ëitá. 

15Mákol máná äaã ká panó ná ñgáãy ñgáãy nda tuñgi te yi äo äetá ká nyáñ nyáñ ëitá 

káà. Mán ná äaã nda másokó má nyañgwá ëuku te á ká sokula. 

16A äaã ná äesisóã yitan jó yiäa ká mbam äó ná. Wátá ñgwele ñgwele kafa ná numbu 

te yiäa äaã ká pundó ká numbu ná. Mbómbu ná äaã ká panó nda yol yesó sew. 

17Ká mi ma äáñá nyá káà, á mi äalá ká njiõ mákol máná nda muñ mumó. Á nyá kasá 

mbam äó ná ká yotu mbá lápó nde: "Wá tïî kambi yaña na. 

18Mi ëiyá bosate, ëiyó sendi njenate. Mi yókó á ná joñ. Mi gwaã ná mbómbu, ma 

äáña, ndana mi ta ëiyó ná joñ kpo ná kpo. Mi ná njañgo te yi sóñ náè yi ëya äemuñ. 

19Ëete, kátó yasi te yi wá äáñma náè yiká yi wá äáñá ndana náè yiká yi ta nje kwañna 

káà. 

20Wokó to yasi te yi äá sóëyate ká kasi äesisóã yitan jó yiäate yi wá äáñma ká mbam 

äó mbá náè ká kasi máyasi má kasa lambo káte yitan jó yiäa yi äaã tandá lór káà. To 

te ëeká: Äesisóã äaka yitan jó yiäa teàëya äejaki äe Njambiyá yitan jó yiäa äe kándá 

ná mánjóñ yitan jó yiäa má äotu äete äe tiká temó ká yembá äaka. Máyasi má kasa 

lambo káte yitan jó yiäa ká teàëya sendi mánjóñ yitan jó yiäa má äotu äete äe tiká 

temó ká yembá äaka." 

Punja Máyasi 2 

1Ndana, á mán lápá sendi nyá mi nde: "Kátó mákana kánjá jaki te á kándá ná njóñ 

äotu äete äe tiká temó ká yi Yesus ká Efás nde: Wokó yasi te yi mó te á ná äesisóã 

yitan jó yiäa ká mbam äó ná lápá káà. Nyá mó te á kándá ká njoka máyasi má kasa 

lambo káte yitan jó yiäa yi tandá lór káà ká lápó nde: 

2Mi duwaã mákele mó, duwá nde, wá ká gwe másay. Mi duwaã nde, wá ná tiñ, duwá 

sendi nde, wá ti yaka gbisó äeya äomó na. Mi duwaã nde, wá äoäuma äotu äete äe 

lápá lápó nde, äo äotu äe tomun äe Yesus äaka, á wá äáñá nde, äo äotu äe jaã, äo yeti 

äotu äe tomun na. 

3Wá ná tiñ, wá sañgwama ná mábóná káto ëinó ëyembá, ma wá tïì yókwá káè njimá 

na. 

4Ko äákó ëete, mi ná yiña yasi te yi mi ndeyá wá káte káà. Yo nde, wá yeti ká kwaëyá 

se mi nda yi mbómbu na. 

5Ëete, yókiëya misi äáñá mbáy te yi wá kópuma káte káà. Yeñsañgwá temó yókwá ná 

kókó joñna nda yi wá ëikima joñna ná mbómbu káà. Ká ti äá ëete na, mi ta nje ká yó, 

mi maà soñá yasi kasa lambo te wó ká mbáy te, ñgá wá ti yeñsa temó yókwá ná kókó 

na. 

6Ma ko ëete, wá ná yiña kimó mákele. Yo nde, wá ká äenó mákele má äotu äete äe 

äeñgwá teëya yasi te yi Nikola. Mi ká äenó yo sendi. 

7"Mó te á ná mátó kó woêku lápi te yi Kimó Sisiñ lápá nyá mánjóñ má äotu äete äe 

tiká temó ká yi Yesus äaka! Mó te á ta lañsa, mi ta nyá nyá mbumó jeti te yi joñgwá yi 

ëiyá ká Paradis Njambiyá káà nde, a ëyaêki.” 

8Á mán nje lápó nde: "Kátó mákana kánjá jaki te á kándá ná njóñ äotu äete äe tiká 

temó ká yi Yesus ká Simirn nde: Wokó yasi te yi mó te á ëiyá bosate, ëiyó njenate kó 

lápá káà. Nyá á gwaã ná mbómbu nje äá ná njoñ kó ká lápó nde:  

9Mi duwaã nyañgwá mábóná máte yi wá sañgwa nó káà. Mi duwaã mábukó mó, ko 

äákó nde, wá ná kusuku. Mi duwaã sendi nde, äotu äete äe lápá ndi ná numbu nde, äo 

Äeyudán, ase nde, äo yeti Äeyudán äaka ká ëiki lápó lápi gbutu suñgwá ná wá. Yo 

nde, äo njóñ äotu äete äe wokuna ná Satan. 

10Wá tïî kambi yaña ká mábóná máte yi wá ta sañgwa nó káà na. Äáña, Kum äeya 

mákele kó ta äetá äaña äomó ká jóäó ká njoka yun yïù äoäá ná wuná. Wuná ta sañgwa 

ná nyañgwá mábóná yaka mátu kamó. Kán ndi yó mbómbu tikó temó ná ñgbik, ko 

äákó nde sóñ. Ëete, mi ta nyá wá ëuñgwá te yi teëye nde, we sima juã. 

11"Mó te á ná mátó kó woêku lápi te yi Kimó Sisiñ lápá nyá mánjóñ má äotu äete äe 

tiká temó ká yembá äaka! Á nde: Mó te á ta lañsa kó tïù sañgwa se ná mábóná má sóñ 

yiäate á ta nje kó na.” 

12Ká kóñte, á mán nje lápó sendi nde: "Kátó mákana kánjá jaki te á kándá ná njóñ 

äotu äete äe tiká temó ká yi Yesus ká Párgam nde: Wokó yasi te yi mó te á ná ñgwele 

ñgwele kafa yi ná numbu te yiäa lápá káà. Á nde: 

13Mi duwaã mbáy te yi wá ëiyá káte káà. Yo mbáy te yi Satan namá káà. Ma wá ndi 

ká káè mbómbu yïù äakiëye ëinó ëyembá jeliyá. Sendi, wá tïì toná tikina temó te yi 

wá tiká ká yembá káà na, ko ká ñgimó te yi äo woma ná Antipas te á lápima máyasi 

máte yi nyá duwaã ná ñgbak ñgbak ká kasi mbá nyá äomó káà. Äo woàku nyá ndi ká 

mbáy komá wuná ëiyá káà, ká mbáy te yi Satan äá ná mbáy ëiyó ná káà. 

14Ko ëete, mi ná yiña yasi te yi mi ndeyá wá káte káà. Yo nde, wá ná äaña äomó ká yó 

äe nyá sosu ká yasi te yi Balam ëikima teëye Balak káà. A ëikima teëye yasi te yi ta 

jatiëye äotu äe kandó Isarayál ká äeya nje. A ëikima teëye ëete, náà äo ëye mánjay 

máte yi äo kelá ná sadaka nyá äaña äenjambiyá, nyá äó sendi ká kelna máwanja. 

15Sendi, äaña äomó äó ká keló ndi njál kiya mákele máte. Äo nyáàki yan sosu ká 

teëya yasi te yi Nikola teëye káà. 

16Ma, yeñsañgwá temó. Ñgá ti äá ëete na, mi ta nje ká yó nádó, maà luã ëyambi ná äo 

ná kafa te yi ká numbu mbá káà. 

17"Mó te á ná mátó kó woêku lápi te yi Kimó Sisiñ lápá nyá njóñ äotu äete äe tiká 

temó ká yi Yesus äaka! Á nde: Mó te á ta lañsa, mi ta nyá nyá yiña máëye te yi äo 

jeäa nde man yi ëiyá sóëyate ká ëyoäó káà. Mi ta nyá sendi nyá wátá wumna tari te yi 

ná wátá jónja ëinó kátinate káte. Mumó wátá ná wátá yeti ká duwá jónja ëinó te na, 

soñá ndi mó te yi äo nyá nyá ëinó te kó.” 

18Á mán nje lápó nde: "Kátó mákana kánjá jaki te á kándá ná njóñ äotu äete äe tiká 

temó ká yembá ká Tiyatir nde: Wokó yasi te yi Mónó Njambiyá, nyá á ná misi nda 

lam ëitá náè mákol nda tuñgi te yi paná ná ñgáãy ñgáãy káà lápá káà. Á nde: 

19Mi duwaã mákele mó náè temó mákwaëya mó, duwá nde, wá ká tikó temó ká 

yembá. Mi duwaã sendi nda yi wá káè mbómbu yïù tonjá ná másay káà. Mi duwaã tiñ 

yó, duwá nde, másay máte yi wá kelá ndana káà äuyá kwaã yi mbómbu. 

20Ko ëete, mi ná yiña yasi te yi mi ndeyá wá káte. Yo nde, wá ká tikó nya te yi äo jeäa 

nde Jesabál kó nde, a keêl másay máná lalá. Nyá ná ñguru wená ká lápó nde, nyá mó 

punja málápi má Njambiyá. A ká teëye máyasi yïù jatiëye ná äotu äe másay äembá ká 

äeya nje. A keàl ëete, náà äo nyá äó ká kelna máwanja, ëye sendi mánjay máte yi äo 

kelá ná sadaka nyá äaña äenjambiyá káà. 

21Mi nya nyá ñgimó yïù laëye nde, a yeêñsañgwá temó. Ko ëete, a yeti ká kwaëyá 

yeñsa temó tikó kelna máwanja máná na. 

22Äáña, mi ta äetá nyá ká tañ kón. Mi ta teëye sendi nyañgwá mábóná nyá äotu äete 

äe sañgwa keló wanja ná nyá äaka, ñgá äo ëiyá kiná yeñsa temó tikó mákele máná na. 

23Mi ta girise wo äónó äená. Ëete, mánjóñ má äomó háná äe tiká temó ká yembá äaka 

ta duwá nde, mi yókó á sóñgile mátaká má móy mumó, duwá yasi temó ná. Mi ta nyá 

mumó háná yasi ká njoka yun äeñgwá mákele máná. 

24"Ma wuná äukwá äotu äete äe tiká temó ká yembá ká Tiyatir äaka, wuná tïì äeñgwá 

yun teëya yasi te yite, ho duwá yasi te yi äo jeäa nde: 'Ëimna yasi te yi ëiyá sóëyate ká 

temó Satan káà' na. Ká yun, mi yeti ká soäiëye se wuná yiña mapi na. 

25Siya te ndi nde, wuná koêmbila äakiëye yasi te yi äo teëya wuná káà ná gbem kumó 

ká ñgimó te yi mi ta nje káà. 

26Mó te á ta lañsa keló másay mámbá kumó ká siynate, mi ta nyá nyá ëeti te yi namó 

mákandó má äomó háná ká to mánáti. 

27A ta äiye njambala te yi sumba namó ná äo, wanjó äo wátá wátá nda yi äo potá ná 

mámbe máte yi äo sa ná yekó káà. A ta äá ná ëeti ndi nda yi Sañmbá nya mi káà. 

28Mi ta nyá sendi mó te sisóã te á paná ná kpalele ká njenamánó kó. 

29"Mó te á ná mátó kó woêku lápi te yi Kimó Sisiñ lápá nyá mánjóñ má äotu äete äe 

tiká temó ká yembá äaka!" 

Punja Máyasi 3 

1Á mán káè mbómbu lápó nde: "Kátó mákana kánjá jaki te á kándá ná njóñ äotu äete 

äe tiká temó ká yembá ká Sardás nde: Wokó yasi te yi mó te á ná másisiñ Njambiyá 

yitan jó yiäa äe ëiyá ká mbómbu wená lápá káà. A sendi ná äesisóã yitan jó yiäa. Á 

nde: Mi duwaã mákele mó. Äo ká lápó nde, wá ná joñ, ase nde, wá má muñte. 

2Jemkwá, jelkwá äukwá yasi te yi ká si gwe káà, káto mi äáñma nde, mákele mó yeti 

ná njololo ká mbómbu Njambiyá wombá na. 

3Pañ pa taká nda yi wá wokuma ná málápi má Njambiyá äuã ná yo káà. Äakiëya 

málápi máte, yeñsa temó. Ma ñgá wá ti ëiyá ná sósó na, yite mi ta nje pá yó nda mó 

guäó. Wá tïù duwá ñgimó te yi mi ta nje ñgbaká wá káte káà na. 

4Ko ëete, wá ná äaña äomó ká Sardás äe tïì nyá mámi ká málambó man na. Äo ta láñá 

wumna málambó, siná äo maà kándó nó, káto joñgwá ëyan yakama nde, äo keêl ná äo 

ëete. 

5Ëete, mó te á ta lañsa, äo ta lánje nyá wumna málambó. Ko mi tïù soñá ëinó ëyená ká 

mákana máte yi joñgwá na. Mi ta jayá ká mbómbu Sañmbá náè ká mbómbu äejaki 

äená nde, nyá mumó wombá. 

6"Mó te á ná mátó kó woêku yasi te yi Kimó Sisiñ lápá nyá mánjóñ má äotu äete äe 

tiká temó ká yembá äaka!” 

7Á mán lápá nde: "Kátó mákana kánjá jaki Njambiyá te á kándá ná njóñ äotu äete äe 

tiká temó ká yi Yesus ká Filadálfi nde: Wokó yasi te yi mó te á kiná sámbó lápá káà. 

Nyá sendi mó te á gbakasi. A ná njañgo Kumande Davit. Ñgá nyá äutá numáy, kiná 

mumó wátá ná wátá yakama ëiäó na. Ñgá nyá ëiäá, kiná mumó wátá ná wátá yakama 

äutá na. Á nde:  

8Mi duwaã mákele mó. Äáña, mi äutuma numáy tikó nyasá ká mbómbu wó, kiná 

mumó wátá ná wátá yakama ëiäó yo na. Mi duwaã nde, wá yeti ná ëeti póká na. Ko 

ëete, wá kaã ndi mbómbu äakiëye málápi mámbá, wá tïì toná mi na. 

9Ëete, äáña, mi ká kañá äaña äomó ká njoka njóñ äotu äete äe wokuna ná Satan äaka 

nyá ká móy máäó mó. Äo ká keló jaã lápó nde, äo Äeyudán, ase nde, äo yeti Äeyudán 

na. Äáña, mi ta keló nde, äo njaêki nje kusá máäóñ ká njiõ mákol mó. Ëete, äo ta 

duwá nde, mi ká kwaëyá wá. 

10Wá äakiëya lápi te yi mi lápima nyá wá nde: Keló tiñ káè nó mbómbu káà. Ëete, mi 

sendi, mi ta äakiëye wá ká ñgimó te yi máäoäilan ta nje ká ndiñgálá mánáti maka yïù 

äoäá ná äomó háná äe ëiyá ká to mánáti äaka. 

11Mi yima nádó! Kombila äakiëye yasi te yi äo teëya wá káà ná gbem, kambó mumó 

má nje äuã ëuñgwá yó. 

12Mó te á ta lañsa, mi ta támbiëye nyá nda kondu ká móy mbanjó Njambiyá wombá, 

ko a tïù pundó se káè womaña na. Mi ta kátó ëinó Njambiyá wombá náè ëinó ëya 

Njambiyá wombá ká yotu ná. Ëya te, yo jónja Yerusalám te yi piyá wulá ëyoäó ká 

káki Njambiyá wombá káà. Mi ta kátó sendi jónja ëinó ëyembá ká yotu ná. 

13"Mó te á ná mátó kó woêku yasi te yi Kimó Sisiñ lápá nyá mánjóñ má äotu äete äe 

tiká temó ká yembá äaka!” 

14Á mán lápá nde: "Kátó mákana kánjá jaki te á kándá ná njóñ äotu äete äe tiká temó 

ká yembá ká Lawodise nde: Wokó yasi te yi Mó te yi ëinó ëyená nde Amán lápá káà. 

Nyá yókó á lápá máyasi máte yi nyá äáñá ná ñgbak ñgbak, nyá sendi gbakasi. Nyá mó 

te yi Njambiyá kwañma ná nyá yïù kusó ná mbokó. Á nde: 

15Mi duwaã mákele mó. Mi duwaã nde, wá yeti wáynate ná jiriri ho ëikinate ná 

kpaäeñ na. Birañ nde, äákó ná jiriri ho ná kpaäeñ. 

16Ëete, nda wá ná äisäis, wá yeti ná jiriri ho ná kpaäeñ káà, mi ta jo wá liõ. 

17Ma wá ná ñguru ká lápó nde, wá mó kusuku, wá ma ndámó kusuku yaka. 'Wá ká 

lápó sendi nde, wá ta saã sendi ñge? Ndi nde, wá yeti ká duwá nde, wá ná ñgwátá, wá 

ká móy jarapa, wá ká bukó, misi mó ëiäinate, sendi, wá sókárá na. 

18Ëete, mi ká kitá wá nde: Äómó lór te yi äo sima äáñá äoäá ká ëitá káà ká äó mbá. 

Keló ëete, náà wá äá ná kpasa kusuku. Äómó wumna málambó ká äó mbá, náà wá láñ 

petó ná yotu yó, kambó äomó má nje äáñá sókárá yó nyá ná wá njón. Náè wá äóêm 

sendi nyáti misi ëóëye ká misi mó, náà wá äáñna. 

19Mi ndeya mbá teëye mábóná nyá äomó háná äe mi kwaëyá yïù kitá ná äo. Ma ëete, 

nyákó temó yó háná ká másay, yeñsa sendi temó. 

20Äáña, mi ká tári ká numáy ká ëuñgwá. Ñgá mumó woká mán mbá äutá numáy, mi 

ta nyiñá tuã ëyená, náè mi náè nyá, há ta ëyena wátá. 

21Mó te á ta lañsa, mi ta jayá nde, siná nyá ëïîy ká siya äekumande mbá nda yi mi ná 

ñguru wombá lañsama nó sendi, nje kwaã ëiyó mátiëyá siná Sañmbá ká siya 

äekumande ná káà. 

22"Mó te á ná mátó kó woêku yasi te yi Kimó Sisiñ lápá nyá mánjóñ má äotu äete äe 

tiká temó ká yembá äaka!" 

Punja Máyasi 4 

1Ká kóñ máyasi mánóri, ká mi ma kañá misi, äáña, wátá numáy nyasá ká ëyoäó. Á mi 

woká mán te yi ma láàpinañgwá ná mbómbu nyá mi káà. Mán te lumsama nda yi 

mumó tóã ná dómbiya káà. Á mán te lápá nyá mi nde: "Äendó nje woñga, náà mi 

teëye wá máyasi máte yi yaêkañgwá ëyaã ká kóñte yiri káà.” 

2Ká kiya ñgimó te á Kimó Sisiñ ëyaã mi, á mi äáñá wátá siya äekumande ká ëyoäó 

náè wátá mumó mátiëyá káte. 

3Mbómbu mó te á äaã mátiëyá káte kó äaã ká panó ná ñgáãy ñgáãy nda kpasa yiña tari 

nde japi náè sórdiyóñ. Yiña yasi nda yi lumbu tá nó káà linja siya te. Yo äaã ká panó 

nda kpasa wátá tari nde emerod. 

4Yiña másiya äekumande kaäa jó yini linja siya äekumande te yóru. Äetomba kaäa jó 

yini äaã mátiëyá ká másiya mánóri. Äo äaã ná wumna málambó ká yotu náè 

máëuñgwá ká to tandá lór. 

5Yási mbiyó ëikima pundó ká siya äekumande te. Mámán náè lum mbiyó ëikima wulá 

sendi mate. Málambo yitan jó yiäa ëikima panó ná kpalele ká puló mbómbu siya te. 

Málambo máte, yo másisiñ Njambiyá yitan jó yiäa. 

6Yiña yasi äaã ká mbómbu siya äekumande te nda mañ. Yo äaã ná ñgálálá, panó ná 

ñgáãy ñgáãy nda wátá wumna tari nde kirisital. Yiña joñjoñgwá máyasi yini linja siya 

äekum yinóri tikó ká äembe. Äe joñjoñgwá máyasi mánóri äaã ná mámisi ná kamtana 

ká yotu háná puló mbómbu náè puló kóñ. 

7Bosa joñjoñgwá yasi äoñnama ná dila. Yiäate äoñnama ná mónó nday. Mbómbu te yi 

yitatite äoñnama ná yi mumó. Joñjoñgwá yasi yinite äoñnama ná mbelá te á ká já kó. 

8Joñjoñgwá yasi háná ká njoka äe joñjoñgwá máyasi maka yini äaã ná mápapó yitan 

jó wátá. Äo äaã ná mámisi ná kamtana ká yotu háná puló puyá náè ká njiõ mápapó. 

Tu ná yesó äo tïì äá ná ñgimó máwáëya na, say yan ndi lápinate nde: "Kiyó, kiyó, 

kiyó! Njambiyá te Baba Mbokó á ná ñguñguëyá háná kó kiyó! A äaã kwey káte, a 

ndana káte, a yima!” 

9Äe joñjoñgwá máyasi maka yini ëikima jembina lukse mó te á ká mátiëyá ká siya 

äekumande kó. Äo ëikima ñganá, nyá wosoko nyá nyá, mó te á ëiyá kpo ná kpo kó. 

10Máñgimó háná te yi äo kelá ëete káà, äetomba äaka kaäa jó yini ká kusá máäóñ kótó 

mbómbu ká mánáti ká mbómbu mó te á ká mátiëyá ká siya äekumande kó. Äo ká 

kanó yókó á ëiyá kpo ná kpo kó, soñá máëuñgwá man niñgwá ká mbómbu siya 

äekumande te lápó nde: 

11"Baba Mbokó te Njambiyá wusu, yo yakama nde, äo luêksa wá, äo ñgaêna wá, äo 

duêkwá nde, wá ná ñguñguëyá, káto yo wá kusá máyasi háná! Wá kwaëyá nde, 

máyasi máte äáêki káte, á wá kusá ná yo." 

Punja Máyasi 5 

1Ká kóñte, á mi äáñá wátá mákana ká mbam äó mó te á äaã mátiëyá ká siya 

äekumande kó. Yo äaã ná mákáti ká móy te náè ká kóñ te. Äo ndaëya yo ná máyasi 

má ndaëya yasi yitan jó yiäa nda ëañgi. 

2Á mi äáñá wátá ëetina jaki Njambiyá ká pelá ná mán ká kwey nde: "Nda yakama 

paká máyasi má ndaëya yasi äutá mákana maka kó?” 

3Ma ko mumó wátá ná wátá ká ëyoäó ko ká mánáti ko ká njiõ mánáti tïì äá ná ëeti te 

yi äutá mákana äáñá yasi te yi ká móy te káà na. 

4Á mi gboñgile ëukwá, káto kiná mumó wátá ná wátá yakama äutá mákana äáñá yasi 

te yi ká móy te káà na. 

5Á wátá tomba ká njoka äetomba äaka lápá nyá mi nde: "Wá tïî lel na. Äáña, dila te á 

kandó Yuda, njuku jeti te yi móy tuã Davit lañsama yasi háná. A ta paká máyasi má 

ndaëya yasi yitan jó yiäa, äutá mákana.” 

6Á mi äáñá wátá Mónó Sam ëeká nda äo kilma ñgiñ ná yïù kelna sadaka. A äaã ká 

äembe siya äekumande. Äe joñjoñgwá máyasi maka yini náè äetomba äaka linja nyá 

tikó ká äembe. A äaã ná málakó yitan jó yiäa náè mámisi yitan jó yiäa. Mámisi máte, 

yo másisiñ Njambiyá yitan jó yiäa äe nyá tomá kánjá ká to mánáti maka háná káà. 

7Á Mónó Sam kó kwaã káè äuã mákana máte yi äaã ká mbam äó mó te á äaã mátiëyá 

ká siya äekumande kó. 

8Ká nyá ma äuã mákana mánóri káà, á äe joñjoñgwá máyasi maka yini náè äetomba 

äaka kaäa jó yini kusá máäóñ ká mbómbu wená. Äo háná äaã ná yiña máyasi nda 

mákunde ká äó. Äo äaã sendi ná mápeló tandá lór tondunate ná yiña málóbinda. 

Málóbinda mánóri teàëya máñgwáta má äotu äe Njambiyá. 

9Á äo jembá wátá jónja jembi lápó nde: "Yo wá yakama äuã mákana paká máyasi 

máte yi ndaëyá yo káà, káto äo woma wá, á wá kolá äomó ná mákiyó mó. Wá kolma 

äomó ká njoka mboya äomó háná, koló äomó ká njoka mánumbu háná. Wá kolma 

äomó ká njoka mákandó háná, koló äomó ká njoka äomó háná ká to mánáti. Wá 

kolma äo yïù yókiëye äo nyá Njambiyá. 

10Wá kelma nde, äo äáêki kandó äekumande nyá Njambiyá wusu, äá sendi äotu äe 

nyána sadaka nyá nyá. Äo ta namó ká to mánáti maka.” 

11Ká kóñte, á mi señgile yasi, á mi woká mán äuëya äejaki äe Njambiyá. Äo linja siya 

äekumande ká, linje äe joñjoñgwá máyasi maka náè äetomba äaka tikó ká äembe. 

Äuyó yan äaã äesañmay äesañmay, äetomay äetomay. 

12Äo ëikima kembiëya lápó nde: "Ká äá Mónó Sam te yi äo woma kó, yakama nde, 

äomó duêkwá nde, a ná ñguñguëyá. Máyasi háná yo yená. Äo duêkwá sendi nde, a ná 

ëyanó náè ëeti. Äo ñgaêna nyá, lukse nyá, sombile sendi nyá.” 

13Á mi woká máyasi háná te yi Njambiyá kusuma, yiká yi ëiyá ká ëyoäó náè ká 

mánáti náè ká njiõ mánáti náè yi ëiyá ká mañ. Mi wokuma máyasi máte háná ká lápó 

nde: "Wusá háná soêmbila yókó á ká mátiëyá ká siya äekumande kó äená Mónó Sam. 

Wusá ñgaêna äo, lukse äo, duwá nde, äo ná ëeti kpo ná kpo.” 

14Á äe joñjoñgwá máyasi maka yini lápá nde: "Amán!" Á äetomba äaka kusá máäóñ 

kótó mbómbu ká mánáti kanó yókó á ká mátiëyá ká siya äekumande äená Mónó Sam 

kó. 

Punja Máyasi 6 

1Ndana, á mi señgile yasi, äáña, Mónó Sam ká paká bosa yasi ndaëya máyasi maka 

yitan jó yiäa. Á mi woká wátá joñjoñgwá máyasi mánóri ká lápó ná mán nda lum 

mbiyó nde: "Inja!” 

2Ká mi ma kañá misi, äáña, wátá wumna yañga. Mó te á äaã mátiëyá ká to yañga te kó 

äaã ná ndolo ká äó. Á äo nyá nyá ëuñgwá ká to, á nyá kwaã ná yi ñgañ ëyambi, na 

lañsa lañsañgwá káè nó mbómbu. 

3Ká Mónó Sam ma paká yiäa yasi káà, á mi woká joñjoñgwá yasi yiäate ká lápó nde: 

"Inja!” 

4Á wátá yañga pundá ná hókó hókó nda ëitá. Äo nya mó te á äaã ká to yañga te kó ëeti 

te yi soñá táte ká mánáti maka, náà äomó wona tandá yan. Á äo äuã wátá nyañgwá 

kafa nyá nyá. 

5Ká Mónó Sam ma paká yitati yasi ndaëya yasi káà, á mi woká joñjoñgwá yasi yitatite 

ká lápó nde: "Inja!" Ká mi ma kañá misi, äáña, wátá yindina yañga. Mó te á äaã 

mátiëyá ká to ná kó äaã ná kilo yekina máyasi ká äó. 

6Á mi woká yiña mán ká wulá ká njoka äe joñjoñgwá máyasi maka yini lápó nde: 

"Májáñ má kilo mbusa wátá yakama ná äuyó móni te yi äo gbo ná mó másay ká yesó 

wátá káà. Májáñ má kilo lási yitati nda yi kilo mbusa wátá. Ma náè mutó náè mánjam, 

tikó yite, wá tïî kpoka na.” 

7Ká Mónó Sam ma paká yini yasi káà, á mi woká mán te yi joñjoñgwá yasi yinite. Á 

nyá lápá nde: "Inja!” 

8Ká mi ma kañá misi, äáña, wátá yañga ná fandafuyá. Ëinó mó te á äaã mátiëyá ká to 

ná kó nde sóñ, ëya äemuñ äaã ká kóñ ná. Á äo nyá äo ëeti te yi wo äomó. Ká njoka 

mápál má mánáti maka yini, äo nya äo ëeti te yi wo äomó ká ndiñgálá pál te wátá ná 

kafa, ná nje koló, ná nje yiña äeya giñga mákón, ná nje äenyamó nyan äete äe ëiyá ká 

to mánáti maka äaka. 

9Ká nyá ma paká yitan yasi ndaëya yasi káà, á mi äáñá másisiñ má äotu äete yi äo 

woma äaka. Äo woàku äo káto málápi má Njambiyá, káto äo äeñgwa sendi yasi te yi 

Yesus teëya káà. Másisiñ man äaã ká mbáy kelna sadaka nyá Njambiyá puló mákol 

máte. 

10Á äo kembiëya ëetinate lápó nde: "Sa Mbokó, wá kiyó, wá yó gbakasi, wá ta laëye 

kumó ndenán yïù nje pásó ná jósi äotu äe mánáti maka yïù kundó ná mákiyó musu?” 

11Á äo nyá wumna gambo nyá mumó háná ká njoka yan. Á äo lápá nyá äo nde, äo 

paêñ pa laëye ná mbát, náà äuyó äenjóñ äan äe äená äo kelá másay äaka, äuyó äemañ 

äan yi äo ta wo nda äo äaka si tondu. 

12Ká ñgimó te yi Mónó Sam pakima ná yitan jó wátá yasi ndaëya yasi káà, á mi äáñá, 

á mánáti ñgwañgwa äuëyate. Á yesó yeñsa äá yindinate ná fiñfiñ nda yindina lambó 

äekusó. Á ndiñgálá ñgwándá háná yeñsa äá tenate nda mákiyó. 

13Á äesisóã kátiyá ká ëyoäó äaló ká mánáti nda yi mápiñó äalá nó ná kpiñ kpiñ kpiñ 

komá nyañgwá pupó kwaã káà. 

14Á ëyoäó kwaã yambile nda yi äo äóyá ná mbóru mákana káè tikó káà. Keki náè 

kiriñgira háná ëuwaã ká mámbáy man. 

15Ko äekumande äe mánáti maka ko äe nyañgwá äomó náè äekum äesója ko äotu äe 

kusuku ko ñgaäolo äomó ko äebala ko äotu äete äe yeti äebala äaka, äomó háná 

kwañma káè sóma ká móy máñguku náè ká gulá gulá mátari ká mákeki. 

16Á äo lápá nyá mákeki náè gulá gulá mátari nde: "Wuná äaêl ká to su sóëyá wusá 

soñá ká mbómbu yókó á ëiyá mátiëyá ká siya äekumande kó. Wuná sóêëyukwá wusá, 

kambó ñgambi Mónó Sam má nje äiye wusá. 

17Káto nyañgwá yesó ñgambi yan ëyañma, ma nda yakama sumó kol kó?" 



545 

 

 
© 1999, Wycliffe Bible Translators. 

 

 
 

 

Punja Máyasi 7 

1Ká kóñte, á mi äáñá äaña äejaki äe Njambiyá yini ká tári yaka ná máäoku má mánáti 

maka yini. Äo támbiëya mápupó yini te yi kwaã ká to mbokó káà, kambó pupó wátá 

ná wátá má nje kwaã ká to mánáti ko ká mañ, ho wumbiëye wátá jeti. 

2Á mi äáñá sendi wátá jaki Njambiyá ká wulá komá yesó pundá káà. A äaã ná yiña 

yasi nda ñgembiyá te yi Njambiyá te á ná joñ kó ká äó. Á nyá kembiëya ëetinate kánjá 

äejaki yini äete äe Njambiyá nya äo ëeti te yi äekiëye mánáti náè mañ äaka. Á nyá 

lápá nyá äo nde: 

3"Kpá, ná tïî äekiëya ko mánáti ko mañ ko májeti na, kumó ká ñgimó te yi wusá ta pa 

si nyá ñgembiyá ká mbómbu äotu äe másay äe Njambiyá wusu.” 

4Á mi woká äuyó äotu äete yi äo nya ñgembiyá ká mbómbu yan äaka. Äo äaã háná 

äomó tomay gómay wátá náè äomó tomay kamóni jó yini (144.000) ká njoka 

mákandó má äotu äe kandó Isarayál háná. 

5Ká kandó Yuda, äomó tomay kamó jó yiäa. Ká kandó Rubán, äomó tomay kamó jó 

yiäa. Ká kandó Gad, ndi ëete sendi. 

6Ká kandó Asár, äomó tomay kamó jó yiäa. Ká kandó Náftali, ndi ëete sendi. Ká 

kandó Manase, äomó tomay kamó jó yiäa. 

7Ká kandó Simeyóñ, ndi ëete sendi. Ká kandó Levi, äomó tomay kamó jó yiäa. Ká 

kandó Isakar, ndi ëete sendi. 

8Ká kandó Sabulóñ, äomó tomay kamó jó yiäa. Ká kandó Yosáp ndi sendi ëete. Ká 

kandó Báñjamáã, äomó tomay kamó jó yiäa. Äo nya ñgembiyá ká mbómbu äotu 

äenóri háná. 

9Ká kóñ te yinóri, á mi äáñá nyañgwá ñgil äomó. Yeti yasi te yi mumó yakama tóló 

na. Äotu äete wuàla ká njoka äomó háná äe ëiyá ká to mánáti äaka. Äo wuàla ká njoka 

mboya äomó háná, wulá ká njoka mákandó háná, wulá ká njoka mboya mánumbu 

háná. Äo äaã ká tári ká mbómbu siya äekumande náè ká mbómbu Mónó Sam. Äo äaã 

ná wumna mágambo ká yotu náè mbóru mábaña ká máäó. 

10Äo ëikima kembiëya ëetinate lápó nde: "Yo Njambiyá wusu á ká mátiëyá ká siya 

äekumande kó joñgwá wusá äená Mónó Sam.” 

11Äejaki háná äaã ká tári linje siya äekumande, linje sendi äetomba náè äe joñjoñgwá 

máyasi maka yini. Äo kusa máäóñ kótó mbómbu ká mánáti ká mbómbu siya 

äekumande kanó Njambiyá  

12lápó nde: "Amán! Wusá soêmbila lukse ñganá Njambiyá wusu, nyá nyá wosoko kpo 

ná kpo. Há duêkwá nde, a ná ëyanó náè ñguñguëyá náè ëeti kpo ná kpo, amán.” 

13Á wátá ká njoka äetomba äenóri äuã lápi lápó nyá mi nde: "Äotu äete äe ná wumna 

mágambo äaka äe nda? Äo wuàla we nje nó?” 

14Á mi yeñsa nyá nyá nde: "Baba, yo wá duwá." Á nyá lápá nyá mi nde: "Yo äaka äe 

sañgwama ná mábóná ká ñgimó nyañgwá mábóná te yi kwañnama káà. Äo weyma 

mágambo man nje pupuëye yo ná buã ná mákiyó má Mónó Sam. 

15Yo yite kelá nde, äo táêma ká mbómbu siya äekumande te yi Njambiyá keló másay 

nyá nyá tu náè yesó ká móy mbanjó ná. Yókó á ká mátiëyá ká siya äekumande kó ta 

gukule äo ká móy ëakwá ëyená. 

16Ko äo tïù gwe se nja ho yásiëyá wátá yesó na. Ko yesó ko kwaló joñ háná tïù loëyá 

se äorómó yan na, 

17káto Mónó Sam te á ká mátiëyá ká äembe siya äekumande kó ta daló äo ñgbósó äo 

káè nó ká máñgáã máte yi ná móróku máte yi nyá joñgwá káà. Njambiyá ta titó 

misiëyá háná soñá ká misi man." 

Punja Máyasi 8 

1Ká Mónó Sam ma paká yitan jó yiäa yasi ndaëya yasi káà, á yasi háná äá ná gbilik ká 

ëyoäó keló nda kum hawa wátá. 

2Á mi äáñá äejaki äe Njambiyá yitan jó yiäa äe ëiyá támnate ká mbómbu wená äaka. 

Á äo kañá mádómbiya yitan jó yiäa nyá äo. 

3Á wátá jaki Njambiyá ká pundó sendi. A äaã ná wátá pan ká äó tandá lór. Äo ëiki 

loëyá lóbinda káte yïù keló ná sadaka nyá Njambiyá. Á nyá kwaã káè támá ká to 

mbáy te yi äo ëiki keló sadaka káte nyá Njambiyá káà. Á äo nyá nyá äuëya 

málóbinda, na loëyá, sañgwá ná máñgwáta má äotu äe Njambiyá háná. A ta loëyá yo 

ká mbáy kelna sadaka nyá Njambiyá yi tandá lór yi ëiyá ká mbómbu siya äekumande 

ná káà. 

4Á yiëyá málóbinda mánóri sañgwá ná máñgwáta má äotu äe Njambiyá yi ëiyma ká 

máäó má jaki Njambiyá káà äendá kumó ká yi Njambiyá. 

5Á jaki Njambiyá äuã pan lóbinda yinóri, äuã ëitá ká mbáy nyána sadaka nyá 

Njambiyá tonjá káte, äetá kánjá ká to mánáti. Ká nyá ma äetá yo ëete káà, á mbiyó 

lumá äuëyate, á mámán pundá, á yási mbiyó yásá äuëyate, á mánáti ñgwañgwa sendi. 

6Á äejaki äe Njambiyá yitan jó yiäa äe äaã ná mádómbiya yitan jó yiäa äaka komsa, 

náà äo tóã dómbiya. 

7Á bosa jaki tóã dómbiya. Á máètari náè ëitá sañgwate ná mákiyó nukuëya ká to 

mánáti. Mánáti äakama ká mápál yitati, á ndiñgálá pál te wátá si loló gbesó ná májeti 

äuã äesi mámbunjó háná te yi äaã káte káà. 

8Á jaki yiäate tóã dómbiya. Á äo äuã yiña joñjoñ yasi nda nyañgwá keki te yi ëitá äiye 

káte káà äetá ká mañ. Á mañ äaka ká mápál yitati, á pál te wátá yeñsa äá tandá 

mákiyó. 

9Á máyasi háná te yi ëiyá ná joñ ká mañ káà äaka ká mánjóñ yitati, á ndiñgálá njóñ te 

wátá si gwe. Á äuyó mákuka háná te yi kándá ká mañ káà äaka ká máñgaäiyá yitati, á 

äo si äekiëye ndiñgálá ñgaäiyá te wátá. 

10Á jaki yitatite tóã dómbiya, á wátá joñjoñ nyañgwá sisóã nda nyan wulá ëyoäó äaló 

ká to máëuku náè mándoñ äusá ñgaäiyá te wátá ká njoka máñgaäiyá máte yitati. 

11Ëinó sisóã te nde Pekeke yasi. Á ñgaäiyá móróku wátá ká njoka máñgaäiyá máte 

yitati si jo ná pekeke. Á äomó äuëyate gwe káto pekeke móróku yinóri. 

12Á jaki yinite tóã dómbiya te wená. Á pál yesó wátá si ëimó äukwá mápál máte yiäa. 

Á pál ñgwándá wátá si yindó äukwá mápál máte yiäa. Á äesisóã háná äaka ká 

máñgaäiyá yitati, á ndiñgálá ñgaäiyá äesisóã wátá si yindó. Máyasi mánóri háná yitati 

äakama ká máñgaäiyá yitati tati. Yo kwañnama ëete, náà ñgaäiyá wátá ká njoka 

máñgaäiyá yitatite yi máyasi mánóri háná si ëim. Á ndiñgálá ñgimó háná te yi yesó 

ëiki panó káte ká ëyoäó wátá káà äakina ká máñgaäiyá yitati. Á ndiñgálá ñgaäiyá te 

wátá kwañna ká móy yitil. Sendi, á ndiñgálá ñgimó háná te yi ñgwándá ëiki panó káte 

ká tu wátá káà äakina ká máñgaäiyá yitati. Á ndiñgálá ñgaäiyá te wátá kwañna ká 

móy yitil. 

13Ká mi ma señgile yasi, äáña, wátá mbelá ká já ká kwey ná mbiyoñ. Mi wokuma nda 

yi nyá ëikima kembiëya lápó nde: "O mábóná wa! O mábóná wa! O mábóná ná äotu 

äete äe ëiyá ká mánáti maka äaka komá mán mádómbiya ta lumsa ká ñgimó te yi 

äukwá äejaki äete äari äetati ta tóã mádómbiya káà wa!" 

Punja Máyasi 9 

1Á jaki yitante tóã dómbiya. Á mi äáñá wátá sisóã te á wulma ëyoäó äaló ká mánáti 

kó. Á äo nyá sisóã te njañgo te yi äutá ná numáy te yi heäeäe gboñgo ndoñ. 

2Á nyá äutá numáy te, á yiëyá timbila pundó káte nda yiëyá te yi wulá ká nyañgwá 

ëitá te yi äo lombá káà. Á misi má yesó ëiäina ná likap, á yasi háná äá tandá yitil ná 

gir náè yiëyá ndoñ yinóri. 

3Á äeëóló pundá ká yiëyá yinóri mámiyá mánáti. Á äo nyá äo ëeti nda yi äelel koló 

äete äe mánáti maka. 

4Á äo lápá nyá äo nde, äo tïî kpoka ko mbunjó wátá ná wátá ká to mánáti, ko yaña te 

yi lo, ko jeti wátá ná wátá na. Yasi wátá, äo keêl äeya yasi ndi ná äotu äete äe kiná 

ñgembiyá Njambiyá ká mbómbu yan äaka. 

5Äo tïì nyá äo ëeti te yi wo äomó wokó na. Yasi wátá, äo nya äo ëeti te yi teëye äo 

mábóná yaka máñgwándá yitan, mábóná máte ta äá nda yi mumó sañgwa nó ká ñgimó 

te yi lel koló to ná nyá káà. 

6Ká äuyó mátu máte yite äomó ta saã nde, sóñ äïîya äo. Ko ëete, sóñ tïù wuta ká káki 

yan na. Äo ta góró gwe, ma yasi wátá, sóñ ta lóndó lóndó ná äo. 

7Äeëóló äete äaã nda äeyañga äete yi äo kombile äo yïù káè nó ëyambi. Äo äaã ná 

máyasi ká to nda máëuñgwá máte yi äo kelá ná lór káà. Mámbómbu man äoñnama ná 

yi äomó. 

8Nyiñó to yan äaã nda yi äomari. Másuã man äaã nda yi äedila. 

9Äo äaã ná yiña máyasi ká äeti nda lambó sumba te yi mumó láñá káè nó ëyambi káà. 

Ëuñ mápapó man äaã nda ëuñ mámatuwa máte yi tandá sumba yi äuëya äeyañga ëalá 

ná sokó káè nó ëyambi káà. 

10Mákondu man äaã nda yi äelel koló, äo toàku äomó nda äo sendi. Ëeti mábóná máte 

yi äo ta teëye äomó yaka máñgwándá yitan káà wuàla ká mákondu man. 

11Kumande wan, yo äeya jaki te á ëiyá ná heäeäe gboñgo ndoñ kó. Äo jeàäañgwá nyá 

ká numbu Hebere nde Abadoñ, ká numbu Grák nde Apoliyóñ. 

12Bosa mábóná yori yi sima kwaã káà. Ma äukwaã mábóná yiäa yi ta ëyaã ká kóñte 

káà. 

13Á jaki yitan jó wátáte tóã dómbiya. Á mi woká mán ká wulá ká mbáy nyána sadaka 

nyá Njambiyá yi ëiyá ká mbómbu Njambiyá yi äaã tandá lór káà. Yo wulma ká 

máäoku máte yini. 

14Mán te lápima nyá jaki yitan jó wátáte á äaã ná dómbiya kó nde: "Wunja äejaki yini 

te äe ëiyá wotunate ká káki nyañgwá ëuku te yi äo jeäa nde Efrat kó.” 

15Á äo wunjá äejaki yini äete äe Njambiyá támbiëya äo yïù laëye ná yasi te yi äo 

yaêkañgwá keló ká ñgbak ñgbak hawa te yi yesó te, yi ñgwándá te náè yi sew te yi äaã 

kponate káà. Äo äakima äomó ká mánjóñ yitati. Äo wunjuma äejaki äaka, náà äo káè 

wo äomó ká ndiñgálá njóñ äomó wátá ká njoka mánjóñ maka yitati. 

16Mi wokuma äuyó äotu äe loñna ëyambi äe äaã ká to äeyañga äaka. Äuyó yan äaã 

äemiliyóñ gómay yiäa. 

17Ká móy yasi te yi mi äaã ká äáñá nda nyánó káà, mi äáñma äeyañga náè äotu äete äe 

äaã ká to yan äaka. Äotu äete äaã ná lambó sumba ká yotu. Málambó máte äaã ná 

huñge huñge nda ëitá. Yo äaã ná biyó biyó, äá sendi äelnate nda poyó. To äeyañga 

äete äaã nda yi äedila. Ëitá náè yiëyá náè yiña yasi nda piti ëikima pundó ká numbu 

yan. 

18Á äuyó njóñ äomó wátá ká njoka mánjóñ máte yitati sómbá sóñ ká mákemiyá 

mánóri yitati. Äo sómbuma sóñ ná nje ëitá, ná nje yiëyá, ná nje piti te yi ëikima pundó 

ká numbu äeyañga káà. 

19Yo nde, ëeti äeyañga äete wuàla ká numbu yan náè ká kondu yan. Mákondu man ká 

äoñna ná äenyóñá. Yo sendi ná máto káte. Äo ëiki keló máäeyó ná äomó ná máto man 

mánóri. 

20Äotu äete äe tïì sómbá sóñ ká mákemiyá mánóri äaka tïì yeñsa temó tikó äeya 

mákele man na. Ko äo tïì tiká kanna äeya másisiñ náè kanna máyasi máte yi äo ëikima 

tuyó ná lór ho ná sumba ho ná yiña sumba sendi káà na. Ko äo tïì tiká kanna máyasi 

máte yi äo ëikima kwakó kwakó ná tari ho ná jeti káà na. Äo kelma ëete káè nó 

mbómbu, ko äákó nde, máyasi mánóri tïì äá ná ëeti te yi äáñá yasi, yi wokó páã ho 

kándó na. 

21Ko äo tïì yeñsa sendi temó tikó kasi wona äomó ho kasi málembó ho kasi kelna 

máwanja náè kasi máguäó man na. 

Punja Máyasi 10 

1Ká kóñte, á mi äáñá wátá ëetina jaki Njambiyá ká piyá wulá ëyoäó. A äaã ká móy 

kulutu ná piyálá. Lumbu äaã yaka ná to ná. Mbómbu ná äaã ká panó nda misi má 

yesó. Mákol máná äaã nda nyañgwá málam má ëitá. 

2A äaã ná wátá mónó mákana äutunate ká äó. A kañma kol te á mbam äó támbiëye ká 

to mañ, nje kañá á gare támbiëye ká ñgindi. 

3Á nyá kembiëya ëetinate nda yi dila äetá ná mán káà. Ká nyá ma kembiëya ëete káà, 

á lum mbiyó yitan jó yiäa lumsa punjá mán yan. 

4Ká málum má mbiyó mánóri ma lumsa káà, á mi diy kátó. Ma yasi wátá, mi njaã 

wokó wátá mán ká wulá ëyoäó lápó nde: "Yasi te yi málum má mbiyó maka yitan jó 

yiäa lápima káà, sóëyukwá yo ná gból, kpá, wá tïî káti na.” 

5Á jaki te yi mi äáñma ká tári, kol wátá ká mañ, kol wátá ká ñgindi kó kañá mbam äó 

ná kánjá kwey. 

6A kinjama ná ëinó mó te á ëiyá kpo ná kpo. Nyá á kusuma ëyoäó náè máyasi máte yi 

ëiyá káte, kusó mánáti náè máyasi máte yi ëiyá káte, kusó sendi mañ náè máyasi máte 

yi ëiyá káte káà. A kinjama lápó nde: "Ëimbiëya ñgimó yeti se na. 

7Komá jaki yitan jó yiäate ta äetá mán tóã dómbiya káà, Njambiyá ta tonjá yasi te yi 

nyá kpoma yi äaã sóëyate ná mbómbu káà. A ta tonjá yo äeñgwá Kimó Tom te yi nyá 

lápima nyá äotu äe másay äená, äotu äe punja málápi máná káà.” 

8Á mán te yi mi wokuma wulá ëyoäó káà nje lápina ná kókó sendi nyá nde: "Kán äuã 

mónó mákana máte yi ëiyá äutunate ká máäó má jaki te á ká tári, kol wátá ká to mañ, 

kol wátá ká ñgindi kó.” 

9Á mi káè ká yi jaki lápó nyá nyá nde, a nyáêki mi mónó mákana máte. Á nyá lápá 

nyá mi nde: "Äoñgó yo mánó, yo ta äá jonate ká móy, ma ká numbu, yo ta äá ná min 

min nda mutó má jo.” 

10Á mi äuã mónó mákana máte ká äó jaki mánó. Yo äaã ná min min ká numbu nda 

mutó má jo. Ma ká mi ma si mánó káà, á yo kpalá äá jonate ká móy. 

11Ká kóñte, á äo lápá nyá mi nde: "Kán sendi káè punjá yasi te yi Njambiyá lápá ká 

kasi yiña mákandó má äomó äuëyate, ká kasi mboya äomó äuëyate ká to mánáti, ká 

kasi äomó yaka ná äuëya mánumbu máte yi äo lápá náè ká kasi äekumande äuëyate." 

Punja Máyasi 11 

1Á äo äuã yiña kum soñ yi yekina yasi nyá mi. Á äo lápá nyá mi nde: "Táma, yekó 

mbanjó Njambiyá. Yekó sendi mbáy nyána sadaka nyá Njambiyá. Tóló äuyó äotu äete 

äe kaná Njambiyá womáte äaka. 

2Ma wá tïî yeki sáã mbanjó Njambiyá na, tikó yo ná nyák. Wá tïî yeki yo na, káto 

Njambiyá kañma yo nyá mákandó má äotu äete äe yeti ká duwá nyá äaka. Äo ta sópite 

natá ëyari ká yi Njambiyá tókuma káà yaka máñgwándá kamóni jó yiäa. 

3Mi ta nyá ëeti te yi punjá málápi mámbá nyá äomó äembá yiäa äe äáñma duwá 

máyasi máte yi mi kelma káà. Äo ta láñá lambó te yi äekusó yïù punjá ná málápi máte 

yaka mátu tomay wátá jó gómay yiäa jó kamótan jó kamó wátá.” 

4Äotu äaka yiäa ëïùy ká mbómbu Baba Mbokó te á namá mánáti maka kó. Äotu äete, 

yo njuku máoliviye yiäa náè málambo yiäa. 

5Ká mbaña mó pendó kwaëyá keló yiña yasi kótute suñgwá ná äo, ó äáàña, ëitá ká 

pundó ká numbu yan girise mó te. Ëete, ñgá mumó kwaëyá keló yiña yasi kótute 

suñgwá ná äo, mó te ta sómbó sóñ ná nje te yite. 

6Ká ndiñgálá ñgimó te yi äo ta punjá málápi má Njambiyá káà, äo yakama äiye mbiyó 

ká ëyoäó nde, mbiyó tïî nóku na. Äo yakama keló nde, móróku lïîñgwá mákiyó, keló 

sendi nde, kwaló kemiyá háná äaêl ká to mánáti ká ñgimó háná te yi äo kwaëyá. 

7Ká äo si lápó yasi te yi Njambiyá lápima nde, äo peêla káà, komáte, nyamó te á ta 

pundó ká heäeäe gboñgo ndoñ kó ta luã ëyambi ná äo. A ta lañsa äo wo äo. 

8Mámuñ man ta ëiyó ká nyañgwá mbañgo nyañgwá ëya. Äo ñgbaàki Nyañgwá 

Kumande wan ndi ká ëya te. Äo kpaàl jeäa ëya te nde Sódóm, yiña nde Ejipt. 

9Äomó ta ñgbó nje äáñá muñ yan yaka mátu yitati náè kumte. Äo ta wulá ká njoka 

kwaló äomó háná, ká njoka mboya äomó, ká njoka äomó háná ko äo láàpi numbu te 

yán náè ká njoka mákandó háná. Äomó tïù jayá nde, äo puêmbu äo na. 

10Äotu äe mánáti maka ta äá ná másosa, äo ta sosa kpása káto sóñ yan. Äo ta nyána 

máyasi tandá yan, káto äotu äe punja málápi má Njambiyá äaka yiäa jekima teëye äo 

mábóná äuëyate. 

11Ká mátu yitati ná kumte ma si kwaã káà, á Njambiyá wumbiëye sosu ná yi kelá nde, 

mumó äáêki ná joñ káà ká yotu yan. Á äo támá. Á äotu äete äe äáñma äo äaka gwe 

wóã äuëyate. 

12Á äotu äe punja málápi má Njambiyá äaka yiäa woká wátá ëetina mán ká wulá 

ëyoäó lápó nyá äo nde: "Wuná äeêndi nje woñga!" Á äo äendá káè ká ëyoäó ká móy 

kulutu ká misi má äependó äan. 

13Ká gba ñgimó te yite á mánáti ñgwañgwa äuëyate. Á ëya äakina ká mápál kamó, á 

ndiñgálá pál te wátá si gbuñgula. Äomó tomay yitan jó yiäa sómbuma sóñ ká yi 

mánáti ñgwañgwama nó káà. Á äotu äete äe tïì gwe äaka gwe wóã äuëyate kwaã lukse 

Njambiyá te á ëiyá ká ëyoäó kó. 

14Yiäa kemiyá te yi kwañma ri. Ma yitatite ta äá ká ëyaã. 

15Ká kóñte, á jaki yitan jó yiäate tóã dómbiya. Á yiña mámán pundá ëetinate ká ëyoäó 

lápó nde: "Ëeti te yi namna mánáti maka má ká máäó má Baba Mbokó wusu äená 

Krist wená te yi nyá tókuma kó. A ta namó kpo ná kpo.” 

16Á äetomba äaka kaäa jó yini äe ëiyá ká másiya äekumande yan ká mbómbu 

Njambiyá äaka kusá máäóñ kótó mbómbu ká mánáti kanó Njambiyá  

17lápó nde: "Njambiyá Baba Mbokó, wá á ná ñguñguëyá háná, wá ndana káte, wá äaã 

sendi kwey káte. Wusá ká nyá wá wosoko, káto wá äoñma nyañgwá ñguñguëyá yó yi 

äuã ná ëiyó kumande yó. 

18Mákandó má äotu äete äe yeti ká duwá wá äaka wokuma kwana temó suñgwá ná 

wá, á ñgimó wokuna ñgambi yó ëyaã. Ñgimó te yi wá ta pásó ná jósi äotu äete äe ma 

gwe äaka ëyañma. Yo ñgimó te yi wá ta nyá äotu äe másay äó, äotu äe punja málápi 

mó nduku másay man. Wá ta nyá sendi nyá äomó äó háná, nyá sendi äotu äete äe 

kambá wá, ko äónósiká ko äetomba. Ma pá yi äotu äete äe äekiëye mánáti maka äaka, 

ñgimó te yi wá ta girise ná äo káà ëyañma.” 

19Ká kóñte, á mbanjó Njambiyá te yi ëiyá ká ëyoäó káà äutuna. Á nyañgwá kpoñgi te 

yi teëye mbon Njambiyá äená kandó ëyená káà äáñna ká móy mbanjó ná. Á yási 

mbiyó yásá äuëyate. Á mámán pundá, á lum mbiyó lumsa äuëyate, á mánáti 

ñgwañgwa, á máètari nukuëya äaló. 

Punja Máyasi 12 

1Á wátá nyañgwá máyekambiyá pundá ká ëyoäó. Yo äaã wátá nyari. A äaã ká móy 

misi má yesó ná piyálá. Ñgwándá äaã ká puló mákol máná pay njiõ. Äesisóã kamó jó 

yiäa äaã ká to ná ná ëuñgwá te. 

2A äaã ná móy. A äaã ká wa ná miy sañgwa ná mábóná kembó ká ñgimó te yi 

mónósiká äaã ká nje káà. 

3Wátá máyekambiyá njaã pundó sendi ká ëyoäó. Yo äaã wátá nyañgwá nyamó nda 

ñgando tenate ná hókó hókó nda ëitá. A äaã ná máto yitan jó yiäa náè málakó kamó. 

Ká máto mánóri yitan jó yiäa to háná äaã ná yiña yasi káte nda ëuñgwá äekumande. 

4Äo äakima äesisóã háná äe ëiyá ká ëyoäó äaka ká máñgaäiyá yitati, á kondu ná 

wukule ndiñgálá ñgaäiyá äesisóã wátá äetá ká to mánáti. Á nyá nje kwaã káè támá ká 

mbómbu nya te á äaã ká wa ná miõ kó, na mán mónósiká komá nyá ta ja káà. 

5Á nyari ja mónó mbam. Mónó te ta äiye njambala te yi sumba yïù namó ná mákandó 

má äomó háná ká to mánáti. Ká nyari ma si ja káà, á Njambiyá kelá nde, mónósiká 

káên pálá yená ká siya äekumande ná. 

6Á nyari nje äómbó kwaã káè ká koñgor ká mbáy te yi Njambiyá sima kombile tiká 

nyá káà, na káè dal nyá mate yaka mátu tomay wátá jó gómay yiäa jó kamótan jó 

kamó wátá (1260). 

7Á ëyambi kpó ká ëyoäó. Á Mikayál te nyañgwá jaki Njambiyá támá äená äejaki äená 

yïù luã ëyambi ná ñgando kó. Á ñgando támá äená äejaki te äená jañgwá ëyambi. 

8Ma ñgando tïì sumá kol äená äejaki äená na. Ëete, äo tïì äá se ná mbáy ëiyó ká ëyoäó 

na. 

9Á äo äiye nyañgwá ñgando kó, njombu nyóñá kó äetá kánjá ká mánáti. Äo 

jeàäañgwá nyá nde Kum äeya mákele, yiña nde Satan. Nyá Mó seäila äomó háná ká to 

mánáti. Äo äiyma nyá äetá kánjá ká mánáti äená äejaki äená. 

10Á mi woká wátá ëetina mán ká lápó ká ëyoäó nde: "Ndana, ñgimó te yi Njambiyá 

joñgwá ná äomó káà ëyañma. A teëya ñguñguëyá ná, teëye sendi nde, yo nyá namá. 

Ndana, Krist te yi nyá tókuma kó teëya sendi nde, yo nyá äá ná ëeti háná, káto äo 

äiyma Mó sómsa äemañ äusu tu ná yesó ká mbómbu Njambiyá wusu kó äetá kánjá ká 

mánáti. 

11Äenjóñ äusu lañsama nyá káto mákiyó má Mónó Sam náè káto málápi má Njambiyá 

te yi äo kwañëya nyá äomó káà. Äo tïì kambá sóñ, kambiëya ná joñgwá ëyan ná ñgom 

ñgom na. 

12Ëete, ëyoäó soêsañgwá náè wuná äe ëiyá káte äaka. Mábóná ná mánáti náè mañ, 

káto Kum äeya mákele piya káè pelá yun ná äeya nyañgwá ñgambi, káto a duwaã nde, 

ñgimó ná äukwaã ndi ná mbát.” 

13Ká nyañgwá ñgando kó ma äáñá nde, äo äetima nyá kánjá ká mánáti káà, á nyá 

kandá ëuëya nya te á jama mónó mbam kó. 

14Yasi wátá, á äo nyá nyari mápapó má nyañgwá mbelá yiäa, na já nó káè nó ká mbáy 

ná pálá koñgor. Äo ta daló nyá mate yaka másew yitati náè kumte lóndunate ná nyóñá 

kó. 

15Á nyóñá kó jo móróku nda sombu nyañgwá ëuku kánjá ká kóñ nyari, náà yo 

mámiyá nyá. 

16Yasi wátá, á mánáti nje kama ná nyari. Mánáti nyaliya äutá numbu ná si mánó ná 

nyañgwá ëuku te yi nyañgwá ñgando kó joma káà. 

17Ká nyañgwá ñgando ma äáñá ëete káà, á nyá woká kwana temó suñgwá ná nyari. Á 

nyá kwaã yïù káè luã ëyambi ná äukwá mboya äomó äete äe wulma ká móy nya kó 

äaka. Yo äaka äe äakiëye mámboñga má Njambiyá, äeñgwá sendi máyasi máte yi 

Yesus teëya káà. 

18Á ñgando kó kwaã káè támá ká kundu másáy ká goñ mañ. 

Punja Máyasi 13 

1Ká kóñte, á mi äáñá wátá nyamó ká pundó ká mañ ná málakó kamó náè máto yitan jó 

yiäa. Lakó háná äaã ná yiña yasi nda ëuñgwá káte. Yiña ëinó äaã kátinate ká to háná. 

Máëinó máte háná äaã ká teëye yiña lápi gbutu suñgwá ná Njambiyá. 

2Nyamó te yi mi äáñma kó äoñnama ná ñgwáy. Mákol máná äaã nda mákol má wátá 

nyamó nda gboñgoy. Numbu ná äaã nda yi dila. Á ñgando kó nyá nyá ñguñguëyá ná, 

nyá sendi nyá siya äekumande ná náè nyañgwá ëeti te yi namó máyasi. 

3Mi äáñma yiña peñ ká wátá to nyamó kó nda a ta gwe gwakó. Ko ëete, peñ te njaã 

nje kwáã. Äotu äe mánáti maka háná tónduma nyamó kó kwaã äeñgwá nyá. 

4Á äo kaná ñgando kó, káto a nya nyamó kó ëeti te yi namó máyasi. Äo kanma nyamó 

kó lápó nde: "Nda yakama yekó to ná nyamó kó kó? Nda yakama luã ëyambi ná nyá 

kó?” 

5Á äo nyá nyá ëeti te yi lápó málápi má mbenó náè málápi má gbutu suñgwá ná 

Njambiyá. Äo nya nyá ëeti te yi keló máyasi ëete ká máñgwándá kamóni jó yiäa. 

6Á nyá äutá numbu ná yïù lápó ná lápi gbutu suñgwá ná Njambiyá, suñgwá ná ëinó 

Njambiyá náè mbáy komá Njambiyá ëiyá káà. Á nyá lápina sendi ëete suñgwá ná äotu 

äete äe ëiyá ká ëyoäó äaka. 

7Á äo nyá nyá ëeti te yi luã ëyambi ná äotu äe Njambiyá lañsa äo. Äo nya nyá ëeti te 

yi namó äomó ká njoka mboya äomó háná, ká njoka mákandó háná, ká njoka 

mánumbu háná náè ká njoka äomó háná ká to mánáti. 

8Äotu äe mánáti maka háná ta kusá máäóñ ká mbómbu nyamó kó kanó nyá. Yo äotu 

äete yi ëinó ëyan tïì äá kátinate ká mákana má joñgwá äaka. Yo mákana má joñgwá te 

yi Mónó Sam te yi äo woma kó. Máëinó man tïì äá kátinate ká móyte na kandá ká 

kusuna mbokó. 

9Mó te á ná mátó te yi wokó ná páã, a woêku. 

10Á nde: Ká yi mó te yi yo sima kpona ká yená nde, äo ta äiye nyá ná bala, a ta äá 

bala gbate. Ká yi yókó yi yo sima kpona nde, äo ta wo nyá ná kafa, äo ta wo nyá gbate 

ná kafa. Nda yo ëete káà, äotu äe Njambiyá keêl tiñ tikó temó ká yi Njambiyá káè nó 

mbómbu. 

11Ká kóñte yinóri, á mi äáñá sendi wátá nyamó ká pundó ká móy mánáti. A äaã ná 

málakó yiäa nda yi mónó sam. A äaã ká lápina nda ñgando. 

12A äaã ká keló nyañgwá mákele ká mbómbu nyamó te yóru ná kiya ëeti nda nyá. A 

kelma nde, ndiñgálá mánáti náè äotu äe mánáti háná kaên nyamó te yóru. Yo nyamó 

te á ma äáàki mbómbu ná peñ te yi äaã nde, a ta gwe gwakó, á yo si nje kwáã kó. 

13A ëikima keló nyañgwá máyekambiyá, keló gba nde, ëitá wuêla kwey piyá ká 

mánáti ká misi má äomó. 

14A jatiëya äotu äe mánáti maka ká äeya nje. A kelma ëete ná nje máyekambiyá máte 

yi äo nya nyá ëeti te yi keló ká mbómbu nyamó te yóru káà. A ëikima lápó nyá äomó 

nde, äo keêl yekambiyá nyamó te yóru kanó yo. Yo nyamó te yi äo ma kóètu nyá ná 

kafa, á nyá nje juã ná kókó kó. 

15Äo nya nyá ëeti te yi keló nde, yekambiyá nyamó kó soêsu keló nde, a taêpitañgwá 

yïù lápó nde, äo woêku äomó háná äe ta ëiyó kiná kanó yekambiyá nyamó te äaka. 

16A kelma sendi nde, äomó háná, ko äómbásiká ko äetomba ko äotu äe kusuku ko 

buka äomó ko äaka äe yeti äebala ko äebala, mumó háná äáêki ná yó nyamó te ká 

mbam äó ho ká mbómbu ná. 



554 

 

 
© 1999, Wycliffe Bible Translators. 

 

 
 

 

17Yo nde, ñgá mumó ti äá ná yó nyamó te ká yotu na, ko mó te tïù äómó ho ëyañgwá 

yaña na. Yó te teàëya ëinó nyamó te, teëye sendi yiña äuyó yasi te yi teëye ëinó 

nyamó te káà. 

18Yo waka yi mumó ta teëye ëyanó ëyená yáy. Mó te á ná ëyanó kó kweêëyañgwá 

äuyó yasi te yi teëye nyamó te káà. Yo nde, äuyó yasi te äáàña mumó. Äuyó te, yo 

gómay yitan jó wátá jó kamótan jó kamó wátá jó yitan jó wátá (666). 

Punja Máyasi 14 

1Ká kóñte, ká mi ma kañá misi, äáña, Mónó Sam ká tári ká keki Siyóñ äená äomó 

tomay gómay wátá jó tomay kamóni jó yini (144.000). Yo äaã äotu äete yi ëinó 

ëyená náè ëinó sañgwá wená äaã kátinate ká mámbómbu man äaka. 

2Á mi woká wátá mán ká wulá ëyoäó nda másokó má nyañgwá ëuku. Yo äaã ná ñgi 

ñgi ñgi nda máëuñ má nyañgwá lum mbiyó. Mán te yi mi wokuma káà äoñnama ná 

mámán má äotu äete äe mándá mákundá ká ñgimó te yi äo jembina mándá ná 

mákundá man káà. 

3Äotu tomay gómay wátá jó tomay kamóni jó yini (144.000) äaka ëikima jembó wátá 

jónja jembi ká mbómbu siya äekumande náè ká mbómbu äe joñjoñgwá máyasi yini 

náè ká mbómbu äetomba äari. Mumó wátá ná wátá tïì äá ná ëeti te yi jeká jembi yinóri 

na, soñá ndi äotu äaka tomay gómay wátá jó tomay kamóni jó yini äe Njambiyá sima 

si koló ká máyasi má mánáti äaka. 

4Yo äotu äete äe tïì ëiyá äená äomari káè nó yïù nyá ná mámi ká yotu yan äaka. Yo 

nde, äo háná äakiëya máyotu man nda äindi äeñgóndu. Mbáy háná te yi Mónó Sam 

káè káte, äo ká äeñgwá nyá. Njambiyá kolma äo ká njoka äotu äe mánáti maka, náà äo 

äá nda nyambi tómna te yi äo kañá nyá Njambiyá äená Mónó Sam. 

5Ko yiña lápi jaã tïì pundá wátá yesó ká numbu yan na. Sendi, kiná yaña te yi äo 

yakama ndeyá äo káte na. 

6Ká kóñte, á mi nje äáñá wátá jaki Njambiyá sendi ká já ká kwey ná mbiyoñ. A äaã ná 

Kimó Tom te yi ta ëiyó kpo ná kpo, na lápi nyá äotu äe mánáti maka, lápó nyá 

mákandó háná, nyá mboya äomó háná, lápó nyá äomó háná, ko äo láàpi numbu te 

yán, lápó sendi nyá kwaló äomó háná. 

7A ëikima lápó ná mán ká kwey nde: "Wuná kaêmbi Njambiyá lukse nyá, káto ñgimó 

te yi nyá ta pásó ná jósi káà sima ëyaã. Wuná kaên yókó á kusuma ëyoäó náè mánáti 

náè mañ náè mándoñ máëuku kó.” 

8Ká kóñ jaki te áte, á jaki yiäate ëyaã lápó nde: "Yená siyma! Yená siyma, Babilón te 

nyañgwá ëya! A kelma nde, äomó háná ká to mánáti hóêäiya mánjam máná. Mánjam 

máte, yo nyakäala mákele má mámi máná.” 

9Ká kóñ äejaki äenóri yiäa, á jaki yitatite ëyaã lápó ná mán ká kwey nde: "Ñgá mumó 

kaná nyamó kó, kanó yekambiyá ná, ñgá mumó äá ná yó ná ká mbómbu ho ká äó ná, 

10mó te ta hóäiye sendi mánjam máte yi teëye ñgambi Njambiyá káà. Njambiyá ta 

kumbá yo ná sáñgáláñ ká peló te yi teëye ñgambi ná káà. Mó te ta ëiyó ká móy 

mábóná ká lam ëitá náè ká móy piti. A ta sañgwa ná mábóná ëete ká mbómbu pupuna 

äejaki äe Njambiyá náè ká mbómbu Mónó Sam. 

11Ma äotu äete äe ta kanó nyamó kó, kanó sendi yekambiyá ná äaka tïù äá ná mónó 

ñgimó máwáëya na, ko tu ko yesó. Sendi, mumó háná te á ta äá ná yó te yi teëye ëinó 

nyamó kó ká yotu ná, mó te ta sañgwa sendi ná mábóná ëete. Yiëyá ëitá te yi teëye äo 

mábóná káà ta tuló kpo ná kpo.” 

12Ëete, äotu äe Njambiyá, yite nde, äaka äe äakiëye mámboñga má Njambiyá, tikó 

sendi temó ká yi Yesus äaka keêl tiñ káè nó mbómbu. 

13Á mi woká mán ká wulá ëyoäó lápó nde: "Kátó málápi maka yi lápá nde: Äotu äete 

äe nje gwe yite, äo má sañgwate äená äe Nyañgwá Kumande äaka ná másosa kandá 

ndana. Äo ká wáëya ká másay máte yi äo kelma káà, káto kimó mákele man ká kóñ 

yan. Kimó Sisiñ ká jayá nde, yo gbate ëete.” 

14Ká mi ma kañá misi, äáña, yiña wumna kulutu. Yiña yaña äaã mátiëyá ká to kulutu 

yinóri nda gba mumó. A äaã ná ëuñgwá ká to. Yo äaã tandá lór. A äaã sendi ná wátá 

nyañgwá wotuna káñ ká äó. 

15Á wátá jaki Njambiyá pundá ká mbanjó Njambiyá kembiëya ëetinate lápó kánjá mó 

te á äaã mátiëyá ká to kulutu kó nde: "Sambila äó ná káñ yó yïù pásó ná nyambi, káto 

ñgimó soñna nyambi ká ñgwañ sima ëyaã. Nyambi te yi ëiyá ká to mánáti káà sima 

ëetó.” 

16Á mó te á äaã mátiëyá ká to kulutu kó sambile káñ kánjá mánáti. Á nyá si soñá 

nyambi háná. 

17Á wátá jaki pundá sendi ká mbanjó Njambiyá te yi ëiyá ká ëyoäó káà. A äaã sendi 

ná nyañgwá wotuna káñ. 

18Ká kóñte, á mbaña jaki Njambiyá nje pundó wulá ká mbáy nyána sadaka nyá 

Njambiyá. A äaã ná ëeti te yi keló yasi háná te yi nyá kwaëyá káà ná ëitá. Á nyá lápá 

ná mán ká kwey kánjá jaki te á äaã ná nyañgwá wotuna káñ kó nde: "Sambila wotuna 

káñ yó yïù nókó ná másañ má vinyá máte yi ká to mánáti káà, káto mámbumó máte 

sima ëetó.” 

19Á jaki te sambile káñ kánjá mánáti. Á nyá nóká mámbumó má vinyá káè kumbá ká 

nyañgwá mbáy sópita mámbumó te yi teëye ñgambi Njambiyá káà. 

20Äo ëuwaã ká ëya káè sópite yo ná nañ. Ká ñgimó sópitate, á mákiyó pundá. Yo 

punduma dándila kumó kilomáta gómay yitati. Ëimó te kumma saman te yi yañga 

yakama tóta kumó ká ñgiñ. 

Punja Máyasi 15 

1Ká kóñte, á mi äáñá wátá nyañgwá máyekambiyá sendi ká ëyoäó. Yo äaã yasi te yi 

ñgbakima äuëyate. Yo äaã äejaki äe Njambiyá yitan jó yiäa. Äo äaã ná njena 

mákemiyá yitan jó yiäa. Yo nde, Njambiyá ta kwaã ná mákemiyá mánóri yïù siëyá ná 

teëya ñgambi ná. 

2Á mi äáñá yiña yasi nda mañ. Yo äaã ká panó ná ñgáãy ñgáãy. Ëitá äaã sendi káte. Á 

mi äáñá sendi äomó ká tári ká to mañ yinóri. Äo äaã ná mákunde má Njambiyá ká 

máäó. Yo äaã äotu äete äe lañsama nyamó kó äaka. Äo tïì kaná yekambiyá ná ho äá ná 

yiña äuyó yasi kátinate ká yotu yan yi teëye ëinó nyamó kó na. 

3Äo ká jembó jembi te yi Móyisi te mó másay má Njambiyá ëikima jembó káà, jembó 

sendi jembi Mónó Sam. Äo ká jembó lápó nde: "Njambiyá te Baba Mbokó á ná 

ñguñguëyá háná, mákele mó gba nyañgwáte, yo yasi te yi ñgbakima äuëyate: Wá 

Kumande äomó háná ká to mánáti, wá keàl yasi ná ñgbeñ, mákele mó háná teàëya ndi 

gbakasi. 

4Baba Mbokó, nda ta ëiyó kiná kambó wá kó? Nda ta ëiyó kiná lukse ëinó ëyó kó? 

Káto yo ndi wá nyápó äá kiná sámbó na. Mákandó háná ká to mánáti maka ta ñgbó 

nje kanó wá, káto wá teëya nyá äomó háná nde, mákele mó ná ñgbeñ.” 

5Ká kóñte, ká mi ma kañá misi, äáña, mbanjó Njambiyá te yi ëiyá ká ëyoäó káà 

äutunama. Á mi äáñá mónó tuã te yi äo kelá ná to málambó yi teëye nde, Njambiyá ká 

njoka äomó äená káà ká móyte. 

6Á äejaki äe Njambiyá yitan jó yiäa äe äaã ná mákemiyá yitan jó yiäa äaka pundá ká 

móy mbanjó Njambiyá káè sáã. Äo äaã ná yiña wumna málambó ná fanya fanya ká 

yotu náè mákanda ká äeti tandá lór. 

7Ká njoka äe joñjoñgwá máyasi mari yini, á wátá kañá mápeló yitan jó yiäa nyá äejaki 

äe Njambiyá äaka yitan jó yiäa. Mápeló máte äaã tandá lór. Yo äaã tondunate ná 

ñgambi Njambiyá te á ëiyá kpo ná kpo kó. 

8Á máluksa náè ñguñguëyá te yi Njambiyá äá nó káà kelá nde, yiëyá toêndu ká 

mbanjó Njambiyá ná kip. Ko mumó wátá ná wátá tïì äá ná ëeti te yi nyiñá ká móy 

mbanjó na kumó nde, mákemiyá yitan jó yiäa te yi äejaki äe Njambiyá äaka yitan jó 

yiäa äá nó káà sïîki kelna. 

Punja Máyasi 16 

1Á mi woká yiña ëetina mán ká wulá ká mbanjó Njambiyá te yi ëiyá ká ëyoäó káà. Á 

mán te lápá nyá äejaki äaka yitan jó yiäa nde: "Ná kwaêñ, ná kuêmba yasi te yi ká 

móy mápeló maka yitan jó yiäa yi teëye ñgambi Njambiyá káà kánjá mánáti.” 

2Á bosa jaki kwaã, á nyá kumbá peló te wená kánjá mánáti. Á yiña äeya kwana 

mápeñ nukuëya äiye äotu äete äe äaã ná yó nyamó kó ká yotu yan, kanó sendi 

yekambiyá ná kó. 

3Á jaki yiäate kumbá peló te wená kánjá ká mañ. Á móróku má mañ liñgwá mákiyó 

nda mákiyó má muñ mumó. Á yasi háná te yi äaã ná joñ ká móy mañ káà si gwe. 

4Á jaki yitatite kumbá peló te wená ká máëuku náè ká máñgáã. Á yo háná si liñgwá 

mákiyó. 

5Á mi woká jaki te á ëiyá ná máëuku háná kó ká lápó nde: "Wá ná ñgbeñ, yori yi wá 

pásima nde, máyasi kwaêñnañgwá ëeká káà. Siya Njambiyá ndi gba wá, wá nyápó. 

Wá yókó á ndana káte, yókó á äaã kwey káte kó. 

6Äo punja mákiyó má äotu äó náè mákiyó má äotu äe punja málápi mó. Ma ndana, wá 

nya äo mákiyó nde, äo hóêäiya. Yakama nde, äo saêñgwañgwá nó ëete.” 

7Ká kóñte, á mi woká wátá mán ká wulá ká mbáy nyána sadaka nyá Njambiyá. Mán 

te lápima nde: "IÕ, Njambiyá te Baba Mbokó á ná ñguñguëyá háná, wá páàsi máyasi 

mó ná ñgbeñ, lápó gbakasi!” 

8Á jaki yinite kumbá peló te wená ká misi má yesó, á yesó äá ná ëeti te yi loëyá äomó 

nda ëitá. 

9Á wátá äañäañ joñ loëyá äomó. Ká äo ma äáñá ëete káà, á äo lápá lápi gbutu suñgwá 

ná ëinó Njambiyá te yókó á ëiyá ná mákemiyá máte kó. Ko äo tïì yeñsa temó yïù 

lukse nyá na. 

10Á jaki yitante kumbá peló te wená ká siya äekumande äe nyamó kó. Á yitil ñgañgile 

ndiñgálá mbáy te yi nyamó kó namá káà. Á äomó kandá nyambina máëyem man káto 

mábóná máte yi äo sañgwama nó káà. 

11Á äo lápá lápi gbutu suñgwá ná Njambiyá te á ëiyá ká ëyoäó kó káto mábóná máte 

yi äo sañgwama nó náè äeya kwana mápeñ máte yi äiyma äo káà. Ko äo tïì yeñsa 

temó ká mákele man na. 

12Á jaki yitan jó wátáte kumbá peló te wená ká nyañgwá ëuku te yi äo jeäa nde Efrat 

kó. Á sombu ëuku si gweyá ná ñgbay, náà äekumande äete äe ta wulá puló komá yesó 

pundá äaka doêl nje kwañge. 

13Ká kóñte, á mi äáñá äeya másisiñ yitati. Äo äoñnama ná äejeäó. Wátá punduma ká 

numbu ñgando kó, wátá ká numbu nyamó kó, wátá ká numbu mó punja málápi má 

jaã. 

14Máyasi mánóri, yo äeya másisiñ má Satan yi kelá máyekambiyá káà. Másisiñ máte 

káàn ká yi äekumande äe mánáti maka háná yi wesiëye äo yïù ëyambi te yi ta kelna ká 

nyañgwá Yesó Njambiyá te á ná ñguñguëyá háná kó. 

15Á mán te yi mi wokuma káà lápá nde: "Äáña, mi yima nda mó guäó! Mó te á ëiyá 

májemsiëyá äakiëye málambó máná pupunate kó ná másosa, káto a tïù kándó sókárá, 

äá ná njón ká misi má äomó na.” 

16Másisiñ maka wesiëya äekumande äe mánáti maka ká wátá mbáy te yi äo jeäa ká 

numbu Hebere nde Harmagedóñ. 

17Á jaki yitan jó yiäate kumbá peló te wená ká gbála pupóló te yiká. Á yiña mán 

lápina ëetinate wulá ká siya äekumande te yi ëiyá ká mbanjó Njambiyá káà. Mán te 

lápima nde: "Yiña yaña te yïù keló yeti se na.” 

18Á yási mbiyó yásá äuëyate. Á mámán pundá. Á lum mbiyó lumsa äuëyate, á mánáti 

ñgwañgwa äuëyate. Kandá ná yi Njambiyá ma kuàsu ná mumó tikó ká to mánáti, 

mánáti tïì pa ñgwañgwa ëete wátá yesó na. 

19Á Babilón te nyañgwá ëya nyaliyá ká máñgaäiyá yitati. Á nyañgwá máëya háná te 

yi ëiyá ká to mánáti káà si gbuñgula. Njambiyá takima nyañgwá ëya ká ëete yïù nyá 

nyá peló mánjam máte yi teëye nyañgwá ñgambi ná káà. 

20Á mákiriñgira háná si yambile, ko mákeki tïì äáñna se na. 

21Á wátá nyañgwá mbiyó máètari wulá ëyoäó nukuëya ká to äomó. Ëitó kil máètari 

wátá kumma kilo kamóni. Ko ëete, äomó lápima lápi gbutu suñgwá ná Njambiyá, 

káto kemiyá máètari mánóri, káto yo äaã äeyate äuëyate. 

Punja Máyasi 17 

1Ká kóñte, á wátá jaki ká njoka äejaki äaka yitan jó yiäa äe äaã ná mápeló yitan jó 

yiäa äaka nje lápó nyá mi nde: "Inja, náà mi teëye wá nda yi nyañgwá nya máwanja 

kó á ëiyá ká to äuëya máëuku kó ta sañgwa ná pásina jósi káà. 

2Äekumande äe mánáti maka ñgbóma keló mákele má mámi äená äe nya kó. Á äotu 

äe mánáti maka tukuse gwe mánjam máná. Mánjam máte, yo mákele má mámi máte 

yi nyá kelma äená äo káà.” 

3Á jaki kó äuã mi ná nje te yi sisiñ kumó nó ká wátá koñgor. Á mi äáñá wátá nyari 

mátiëyá ká to wátá tena nyamó ná hañgbe hañgbe. Máëinó máte yi teëye lápi gbutu 

suñgwá ná Njambiyá káà äaã kátinate ká yotu nyamó ánóru ná ñgbáñ. A äaã ná máto 

yitan jó yiäa náè málakó kamó. 

4Nya te láñma yiña kpasa kimó tena lambó ná hañgbe hañgbe. Ká máláñgwe máná, 

yiña äaã ná lór, yiña ná kpasa yiña mátari, yiña ná kpasa yiña máyasi nda mámbambó. 

A äaã ná wátá peló ká äó, äo sama yo ná lór. Mákele má nyáã náè mákele má mámi 

máte yi kelna máwanja máná äaã ná ñgbáñ ká móy te. 

5Yiña ëinó te yi teëye yasi te yi äá sóëyate káà äaã kátinate ká mbómbu wená. Yo äaã 

kátinate nde: "Babilón te nyañgwá ëya, nyá Nyañgwá ná äotu äe kelna máwanja náè 

äotu äe kelna mákele má mámi ká to mánáti maka.” 

6Tári nya kó yi mi äáñma káà äaã nda yi mó te á si gwe mánjam. Yo mákiyó má äotu 

äe Njambiyá náè mákiyó má äotu äete äe lápá kasi Yesus yi nyá hóäiya káà kelá nde, 

a äáêki ëete. Ká mi ma äáñá nyá káà, á mi ñgbakima äuëyate. 

7Á jaki diyá mi nde: "Wá ñgbaàkimañgwá káto ñge? Mi ta punjá yasi te yi äá sóëyate 

ká kasi nya kó náè ká kasi nyamó te á soäá nyá kó ndana nyá wá. Yo nyamó te á ná 

máto yitan jó yiäa náè málakó kamó kó. 

8Nyamó te yi wá äáñma kó äaã ná joñ ná mbómbu, ma ndana a yeti se ná joñ na. A ta 

äá ká pundó ká heäeäe gboñgo ndoñ gwe äóná ná ñgbót. Äotu äe mánáti maka yi ëinó 

ëyan tïì äá kátinate ká mákana má joñgwá wulá ká ñgimó te yi Njambiyá kusuma ná 

mbokó káà ta ñgbakima yïù äáñá nyamó kó. Äo ta ñgbakima, káto nyamó kó äaã ná 

joñ ná mbómbu, ma ndana a yeti se ná joñ na. Sendi, a ta nje punjá yotu ná kókó. 

9"Ma yo waka yi mumó yaêkañgwá teëye nde, a ná ëyanó gbate yáy. Yo nde, máto 

maka yitan jó yiäa teàëya mákeki yitan jó yiäa te yi nya kó ëiyá mátiëyá káte káà. 

10Máto maka teàëya sendi äekumande yitan jó yiäa. Ma ká njoka yan, yitan yeti se na, 

wátá ndi káte, ma mbaña tïì pa ëyaã na. Ndi nde, komá mbáte ta ëyaã káà, ñgimó 

namnate yená ta äá kumte. 

11Nyamó kó á äaã ná joñ ná mbómbu, ma ndana a yeti se kó, nyá kumande yitan jó 

yitatite. A ká njoka te äari yitan jó yiäa. Ma a ta gwe äóná ná ñgbót. 

12Málakó kamó te yi wá äáñma káà teàëya äekumande kamó äe tïì pa äuã ëiyó 

äekumande äaka. Yasi wátá, äo ta äuã ëiyó äekumande yïù namó saman mónó ñgimó 

ná mbát äená äe nyamó kó. 

13Äekumande äaka háná ndi ná kiya to yasi wátá yi tonjá, yo nde, äo nyáêki 

ñguñguëyá yan nyá nyamó kó, sana ná ëeti yan háná nyá nyá. 

14Äo ta luã ëyambi ná Mónó Sam. Yasi wátá, Mónó Sam ta lañsa äo, káto nyá Baba 

Mbokó te á lañsama äebaba mbokó. Nyá Kumande äekumande. Náè nyá náè äotu äete 

äe nyá sima tóká, äotu äete äe nyá jeäama, äo äotu äete äe wokuna ná nyá äaka, äená 

äo háná ta lañsa.” 

15Á jaki lápá sendi nyá mi nde: "Máëuku máte yi wá äáñma yi nya máwanja kó ëiyá 

mátiëyá káte káà, yo teàëya mákandó má äomó náè máñgil má äomó. Yo teàëya äotu 

äe mánáti maka háná náè äomó äe lápá ko kwaló numbu te yán. 

16Málakó maka kamó yi wá äáñma káà náè nyamó kó ta äenó nya máwanja kó nyá äó 

ká ëitá. Äo ta wómbile máyasi háná ká máäó máná tikó nyá sókárá. Äo ta ëye mbundó 

yotu ná loëyá yiká yi ta äukwá káà. 

17Yo Njambiyá kelá nde, äekumande äaka háná äáêki ndi ná kiya to yasi wátá yïù 

tonjá. A kelma ëete, náà äo tonjá yasi te yi nyá sima si kpo káà. Yo nde, äekumande 

äaka keàl másay yïù nyá ná ëiyó namnate yan nyá nyamó kó kumó nde, málápi máte 

yi Njambiyá lápima káà sïîki tondó. 

18"Ma, nya te yi wá äáñma kó teàëya nyañgwá ëya kó á ëiyá ná äekumande ká to 

mánáti kó." 

Punja Máyasi 18 

1Ká kóñte yinóri, á mi äáñá sendi wátá jaki Njambiyá ká piyá wulá ëyoäó. A äaã ná 

ëeti äuëyate. Á máluksa máte yi nyá äaã nó káà paniyá ndiñgálá mánáti. 

2Á nyá kembiëya ëetinate lápó nde: "Yená siyma, yená siyma, Babilón te nyañgwá 

ëya! A liñgwa gbañ äeya másisiñ má Satan, gbañ kwaló äeya másisiñ háná, gbañ 

hikiri hikiri äeya äenón háná. 

3Yo ëyañma ëete ká yi Babilón, káto mákandó má äotu äe mánáti háná hóäiya 

mánjam máná. Yo nyakäala mákele má mámi máte yi äo náè äekumande äe mánáti 

maka kelma äená äe Babilón káà. Yo sendi nde, äotu äe ëyañgwá máyasi ká to mbokó 

äaka tonduma ná kusuku káto mbári máyasi máná.” 

4Ká kóñte, á mi woká wátá mán ká lápó wulá ëyoäó nde: "Wuná äotu äembá, ná jïîsa 

pundó ká ëya ká, ma wuná má nje nyiñá ká móy máäeyó máná. Wuná jïîsa, kambó ná 

nje sañgwa ná mákemiyá máte yi ta äaló ká to ná káà. 

5Wuná jïîsa, káto máäeyó máná ma wesiëya ná kembembe kumó ëyoäó. Sendi, 

Njambiyá tïì leñsa kótu mákele máná na. 

6Wuná yóêkiëya ndi kiya yasi te yi nyá kelma ná äásó káà nyá nyá. Ká yasi háná te yi 

nyá kelma, wuná yóêkiëya yo máñga yiäa äeñgwá mákele máná. Ñgá äá nde, a 

yekima ndonjá peló hakambe mánjam wátá, wuná kpaêl yekó yiäa nyá nyá. 

7Ndi nda yi nyá ëuñgwa ná äeti kwey, joñna ká nyám nyám joñgwá, wuná kpaêl teëye 

nyá mábóná ndana tikó nyá ná misiëyá ká misi ndi ëete sendi. Wuná keêl ná nyá ëete, 

káto a ká lápó ká móy temó ná nde: 'Mi ká namó máyasi nda kumande. Mi yeti kusó 

na. Ko mi tïù äá ná misiëyá ká misi wátá yesó na.’ 

8Káto mátaká máte yite mákemiyá maka ta äaló ká to ná ká kiya yesó. A ta sañgwa ná 

sóñ, misiëyá ta pundó ká misi máná. Koló ta ëyaã nyá, ëitá ta loëyá nyá ná ñgito. Yo 

ta kwañna ëete, káto Baba Mbokó, Njambiyá te á pásima jósi ná kó ná ñguñguëyá.” 

9Äekumande äe mánáti maka háná äe nya äó ká kelna mákele má mámi äená äe nya 

kó, joñna äená äo ká nyám nyám joñgwá äaka ta leló jaäa káto ná. Äo ta keló ëete 

komá äo ta äáñá tululu yiëyá ëitá te yi ta girise nyá káà. 

10Äo ta gwe wóã nyañgwá mábóná máte yi nyá ta sañgwa nó káà, ëiyó ná nañ ná 

mbiõ ná nyá lápó nde: "O mábóná wa! O mábóná ná nyañgwá ëya nde Babilón te 

ñgaäolo ëya wa! Pásina jósi Njambiyá äalma ká to yó ndi ká hawa wátá!” 

11Ma äotu äete äe ëyañgwá máyasi ká to mbokó äaka ká leló punjá misiëyá ká misi 

káto Babilón, káto mó te á äómá májáñ man yeti se na. 

12Máyasi máte yi äo ëikima ëyañgwá káà äaã lór náè yiña sumba sendi náè kpasa yiña 

mátari náè kpasa yiña yasi nda mámbambó. Yo äaã ná yiña kpasa wumna to málambó 

náè yiña kpasa tena málambó náè yiña jándina málambó náè yiña tena málambó ná 

hañgbe hañgbe. Yo äaã sendi ná kpasa kwaló májeti háná náè kwaló máyasi háná te yi 

äo sa ná suã njóku náè kwaló máyasi háná te yi äo sa ná kpasa májeti máte yi ëye 

äuëya móni náè máyasi máte yi äo tuyá ná yiña yasi nda tuñgi náè sumba náè wátá 

wumna tari. 

13Äo ëikima ëyañgwá sendi kwaló wátá kpasa lóbinda nde sinamóm náè yiña 

mámbunjó te yi ná kimó mátul nde amóm. Äo ëikima ëyañgwá sendi yiña äuëya 

kwaló málóbinda náè yiña yi äo kelá ná wátá mónó jeti mbunjó nde mir náè yiña 

sendi nda paka. Äo ëikima ëyañgwá sendi mánjam náè gbála mámutó náè su farin náè 

yiña nyambi nda mbusa. Äo ëikima ëyañgwá äenday náè äesam náè äeyañga náè yiña 

mámatuwa máte yi tandá sumba yi äeyañga ëikima ëalá káà. Äo ëikima ëyañgwá 

sendi äebala náè gbála äomó. 

14Äotu äe ëyañgwa máyasi maka ëikima lápó nyá nyañgwá ëya kó nde: "Máyasi máte 

yi wá nya temó yó háná káte káà sima lóndó ná wá. Kimó ñgárá ñgárá äuyó kusuku 

háná te yi wá äaã nó káà sima si yambile ká máäó mó. Ko wá tïù äeëya se yo wátá 

yesó na!” 

15Äotu äe ëyañgwa máyasi äenóri äe sómbuma kusuku káto ná äaka ta gwe wóã 

nyañgwá mábóná máte yi nyá ta sañgwa nó káà, ëiyó ná nañ ná mbiõ ná nyá. Äo ta 

leló punjá misiëyá ká misi. 

16Äo ta lápó nde: "O mábóná wa! O mábóná ná nyañgwá ëya ká á ëikima láñá kimó 

fanya fanya wumna lambó kó wa! O nyá á ëikima láñá kpasa hañgbe hañgbe tena 

lambó, kombile máláñgwe máná ná lór náè kpasa mátari náè kpasa yiña yasi nda 

mámbambó kó wa! 

17Ma ndi ká hawa wátá ná wátá äuëya kusuku te yinóri sima si yañgila!" Äotu äe 

ëukuna kuka háná náè nyañgwá äemasa äan náè äomó háná te äe kelá másay ká mañ 

náè gbála äotu äete äe káè yan kándi äaka, äo háná ëikima támá ná nañ ná mbiõ. 

18Äo ëikima kañá misi yïù äáñá ná tululu yiëyá ëitá te yi girise ëya ká káà. Á äo ëiki 

kembiëya lápó nde: "Ëya te nda á nda nyañgwá ëya kó kó?” 

19Äo ëikima tayá ñgbutu kutuëye ká máto man leló jaäa kembiëya lápó nde: "O 

mábóná wa! O mábóná ná nyañgwá ëya ká yi äomó háná te äe ná mákuka ká mañ 

sómbuma kusuku káto ná káà wa! Ma ndi ká hawa wátá ná wátá, äo sima yañgile 

nyá!” 

20Ëyoäó, sosañgwá ká yasi te yi ëyañma nyá káà. Ma wuná äotu äe Njambiyá náè 

wuná äotu äe tomun äe Yesus nje äuã wuná äotu äe punja málápi má Njambiyá, wuná 

soêsañgwá sendi, káto Njambiyá pásima jósi ëya ká yïù kundó ná wuná. 

21Ndana, á wátá ëetina jaki Njambiyá äuã yiña tari nda nyañgwá tari mákókó äetá ká 

mañ lápó nde: "Yo ëeká nda yi äo ta yombile ná Babilón te nyañgwá ëya äetá ná váñ. 

Ko äo tïù äáñá se mbómbu wená na. 

22Ko mumó tïù wokó se äomó ká mándá mákundá ho wokó mán äomó ká jembina ká 

ëya ëyó na. Ko mumó tïù wokó se äomó ká tóã mámbule náè mádómbiya na. Ko sana 

kwaló yasi te nda, ko wokuna máëuñ má kókuna yiña yasi tïù äáñna se ká ëya ëyó na. 

23Ko puyá lambo wátá ná wátá tïù panó se ká yasi yó na. Ko mumó tïù wokó se mán 

mbam äená nyari ká keló jesó gwaki ká yasi yó na. Máyasi ta kwañna ëete, káto äotu 

äete äe ëikima ëyañgwá máyasi ká ëya ëyó äaka äaã nyañgwá äomó ká to mánáti 

maka háná. Sendi, wá jatiëya mákandó má äotu äe mánáti háná ká äeya nje káto kelna 

mákele má kifi yó. 

24Yo nde, Njambiyá semma mákiyó má äotu äe punja málápi máná náè mákiyó má 

äotu äená náè mákiyó má äomó háná te yi äo woma ká to mánáti maka äaka ká máäó 

máná." 

Punja Máyasi 19 

1Ká kóñ máyasi mánóri, á mi woká yiña ëetina mán ká wulá ëyoäó nda mán nyañgwá 

ñgil äomó. Á mán lápá nde: "Aleluya, yo Njambiyá wusu nyá wusá joñgwá! Há 

luêksa nyá. Há duêkwá nde, a ná ñguñguëyá. 

2A páàsi máyasi ná ñgbeñ lápó gbakasi, káto a pásima jósi nyañgwá nya máwanja kó 

á äekiëya mánáti ná kelna máwanja máná kó. Njambiyá kunduma mákiyó má äotu äe 

másay äená ndi ká yotu nya máwanja kó ná ñguru wená.” 

3Á äo äasiëye lápó nde: "Aleluya! Yiëyá ëitá te yi loëyá nyá káà ta tuló äendó kpo ná 

kpo.” 

4Á äetomba äaka kaäa jó yini náè äe joñjoñgwá máyasi maka yini kusá máäóñ kanó 

Njambiyá te á ká mátiëyá ká siya äekumande kó. Á äo lápá nde: "Amán, aleluya!” 

5Á wátá mán wulá ká siya äekumande lápó nde: "Wuná soêmbila Njambiyá wusu, 

wuná äotu äe másay äená háná, wuná äe kambá nyá äaka, ko äónósiká ko äetomba.” 

6Ká kóñte, á mi woká wátá mán nda mán nyañgwá ñgil äomó. Yo äoñnama ná 

másokó má nyañgwá ëuku. Yo äoñnama sendi ná máëuñ má nyañgwá lum mbiyó. 

Mán te lápima nde: "Aleluya! Káto Baba Mbokó te Njambiyá wusu äoñma ëiyó 

kumande ná. A ná ñguñguëyá háná. 

7Wusá soêsañgwá. Há soêsañgwá kpása. Há luêksa nyá, káto ñgimó jesó gwaki Mónó 

Sam ëyañma. Nya gwaki wená sima si komsa. 

8Ñgimó yakama yi nya gwaki yakama láñá kimó fanya fanya wumna lambó." Wumna 

lambó te teàëya ñgbeñ mákele máte yi äotu äe Njambiyá kelma káà. 

9Á jaki lápá nyá mi nde: "Kátó nde: Äotu äete yi äo jeäama ká jesó gwaki Mónó Sam 

äaka ná másosa." Á nyá lápá sendi nyá mi nde: "Málápi maka, yo gbakasi, yo ñgbak 

ñgbak málápi má Njambiyá.” 

10Á mi äalá ká njiõ mákol máná, náà mi kan nyá. Yasi wátá, á nyá lápá nyá mi nde: 

"Ay, wá tïî äoäa! Siná wá náè äenjóñ äó äe äakiëye máyasi máte yi Yesus teëya káà, 

wusá háná ndi kiya kumbó äotu äe másay. Ëete, kanó ndi Njambiyá." Káto lápi háná 

te yi Yesus lápima káà, yo yite nyá äotu äe punja málápi má Njambiyá ëeti te yi punjá 

málápi máná. 

11Ká kóñte, ká mi ma kañá misi, äáña, ëyoäó nyasá, á mi äáñá wátá wumna yañga. 

Ëinó mó te á äaã ká to yañga te kó äaã nde Mó te á tonjá máyasi máte yi nyá si kpo. 

Yiña ëinó ëyená nde Mó te á lápá ndi gbakasi. A páàsi jósi luã sendi ëyambi ná ñgbeñ. 

12Misi máná äaã ná hókó hókó nda lam ëitá. A äaã ná äuëya máëuñgwá ká to. Wátá 

ëinó äaã kátinate ká yotu ná. Ma ko mumó wátá ná wátá tïì duwá ëinó te na, soñá ndi 

nyá sa te. 

13Lambó te yi nyá láñma káà äaã tandá mákiyó ná batikala. Ëinó ëyená nde Lápi 

Njambiyá. 

14Ñgil mánjóñ má ëyambi te yi ëyoäó äeñgwa nyá kóñ ná kóñ. Äotu äete äendima 

wumna äeyañga. Äo láñma kimó wumna málambó ná mboñ mboñ. 

15Wátá ñgwele ñgwele kafa punduma ká numbu ná, na lañsa ná mákandó má äotu äe 

mánáti maka. A ta äiye njambala te yi sumba namó ná äo. A ta sópite sendi mánjam 

máte yi teëye nyañgwá ñgambi Njambiyá te á ná ñguñguëyá háná kó. 

16Wátá ëinó äaã kátinate ká lambó ná náè ká äáy ná nde Kumande äekumande, Baba 

Mbokó te á lañsama äebaba mbokó. 

17Ká kóñte, á mi äáñá wátá jaki Njambiyá ká tári ká misi má yesó. Á nyá kembiëya 

ëetinate lápó nyá äenón háná äe já ná mbiyoñ ká kwey äaka nde: "Ná njaêki, wuná 

ñgbóêku wesiëya nje ëye nyañgwá dina Njambiyá. 

18Ná ñgbóêku nje ëye mámbundó má äekumande náè mámbundó má äekum äesója. 

Ná ñgbóêku nje ëye mámbundó má äe ñgaäolo äomó náè mámbundó má äeyañga náè 

yi äotu äete äe äendá äo äaka. Ná njaêki nje ëye mámbundó má äomó háná, ko äomó 

äete äe yeti äebala ko äebala ko äónósiká ko äetomba, ná njaêki nje ëye mámbundó 

má äotu äete háná.” 

19Á mi äáñá nyamó kó náè äekumande äe mánáti maka náè mánjóñ má ëyambi man. 

Äo wesiëyama yïù nje luã ëyambi ná mó te á äaã ká to yañga kó äená njóñ ëyambi ná. 

20Ká kóñte, á äo kwaäá nyamó kó äená mó punja málápi má jaã á ëikima keló 

máyekambiyá ká mbómbu nyamó kó kó. A ëikima keló máyekambiyá, jatiëye ná äotu 

äete äe äaã ná yó nyamó kó ká yotu, kanó sendi yekambiyá ná äaka ká äeya nje. Á äo 

äuã äo háná yiäa äetá ná joñ ká mató ëitá komá piti lolá káà. 

21Á äukwá äomó te äari sómbá sóñ ná nje kafa te yi punduma ká numbu mó te á äaã 

mátiëyá ká to yañga kó. Á äenón háná hókuma mámbundó man ditó. 

Punja Máyasi 20 

1Ká kóñte, á mi äáñá wátá jaki Njambiyá ká piyá wulá ëyoäó. A äaã ná njañgo heäeäe 

gboñgo ndoñ náè wátá nyañgwá kól sumba ká äó. 

2Á nyá äiye ñgando kó. Äo jeàäañgwá nyá nde Njombu nyóñá, yiña nde Kum äeya 

mákele, yiña nde Satan. A äiyma nyá wotó yi yaka ndiñgálá másew tomay wátá. 

3Á jaki äuã nyá äetá ká móy heäeäe gboñgo ndoñ, ëiäó numbu te ndaëyá nyá káte ná 

gbem, kambó a má nje káè mbómbu jatiëye mákandó má äotu äe mánáti maka ká yiña 

nje kumó nde, másew tomay wátá sïîki kwaã. Yo kponate nde, äo ta nje soñá äó ná 

nyá yi yaka mónó ñgimó. 

4Á mi äáñá másiya äekumande, äáñá sendi äomó ká nje ëiyó mátiëyá káte. Á 

Njambiyá nyá äo ëeti te yi pásó jósi äomó. Á mi äáñá másisiñ má äotu äete yi äo 

kilma to yan äaka. Äo woàku äo, káto äo lápima nde, Yesus gbate kumande, lápó 

sendi málápi má Njambiyá. Á mi äáñá sendi másisiñ má äotu äete äe tïì kaná ko 

nyamó kó ko yekambiyá ná äaka. Äo tïì äá ná yó ná ká mámbómbu man ho ká máäó 

man na. Äo háná njaã juã ná kókó, á äená äe Krist namá ká másew tomay wátá. 

5Bosa womiya äomó, yori. Ma äari tïì womiyá na, äo ëiyma kumó nde, másew tomay 

wátá sïîki kwaã. 

6Äotu äete äe ta womiyá ká bosate yite äaka ná másosa. Njambiyá tókuma äo nde, äo 

äáêki äotu äená. Sóñ te á njimá tïù kpoká se äo na. Äo ta äá äotu äe nyána sadaka äe 

Njambiyá náè Krist. Äená äe Krist ta namó ká másew tomay wátá. 

7Ká másew tomay wátá si kwaã, äo ma soñá äó ná Satan punjá nyá ká jóäó ná. 

8A ta pundó womáte yïù káè jatiëye mákandó má äomó háná ká äeya nje. A ta káè ká 

máäoku má mánáti maka yini, äo jeàäañgwá yo nde Gók náè Magók. A ta ñgbó äo, 

náà äo káè luã ëyambi. Äo ta äá äuëyate nda másáy má mañ. 

9Á äotu äaka nyanja ká to mánáti maka háná, litó mbáy ëiyó te yi äotu äe Njambiyá 

náè ëya te yi temó Njambiyá äiyma káà. Yasi wátá, á ëitá wulá pálá kwey äaló ká to 

yan girise äo. 

10Á äo nje äiye Kum äeya mákele, nyá mó te á ëikima jatiëye äomó ká yiña mánje kó, 

äetá ká mató ëitá te yi ná piti káte káà. A kaã doló nyamó kó äená mó punja málápi 

má jaã kó mate. Äo háná ta sañgwa ná nyañgwá mábóná mate kpo ná kpo tu náè yesó. 

11Ká kóñte, á mi äáñá sendi wátá nyañgwá wumna siya äekumande náè mó te á äaã 

mátiëyá káte kó. Á mánáti äená ëyoäó jisá lóndó ká mbómbu ná, yambile äóná ná 

ñgbót. 

12Á mi äáñá äotu äete äe ma gwe äaka, äetomba náè äónósiká ká tári ká mbómbu siya 

äekumande. Á wátá mumó äutá yiña mákana. Á nyá nje äutá wátá mákana sendi. 

Mákana máte mbáte, yo mákana máte yi joñgwá. Njambiyá pásima málápi má äotu 

äete äe gwaã äaka äeñgwá mákele man, äeñgwá yasi te yi äaã kátinate ká móy mákana 

mánóri káà. 

13Äotu äete äe gwaã ká mañ äaka, mañ punja äo. Sóñ náè ëya äemuñ punja sendi äotu 

äete äan. Njambiyá pásima jósi mumó háná äeñgwá mákele máná. 

14Ká kóñte, á äo äiye sóñ náè ëya äemuñ äetá ká mató ëitá. Sóñ te á ta nje sendi njimá 

kó, yori, mató ëitá. 

15Mumó háná te yi äo tïì dolá ëinó ëyená kátinate ká mákana má joñgwá, äo äetima 

nyá ká mató ëitá. 

Punja Máyasi 21 

1Ká kóñte, á mi äáñá jónja ëyoäó náè jónja mánáti, káto bosa ëyoäó náè bosa mánáti 

yambila äóná, mañ tïì äá se na. 

2Á mi äáñá ëya te yi Njambiyá, jónja Yerusalám ká piyá wulá pá yi Njambiyá ká 

ëyoäó. Njambiyá kombila yo mbári yaña nda ñgóndu nya te á kombile yotu yïù nyiñá 

ná tuã gwaki kó. 

3Á mi woká wátá ëetina mán ká lápó wulá ká siya äekumande nde: "Ná äáêña, mbáy 

te yi Njambiyá ëiyá káte äená äomó káà, yoká. A ta ëiyó äená äo. Äo ta äá kandó 

ëyená. Njambiyá ná ñguru wená ta äá äená äo, a ta äá Njambiyá wan. 

4A ta titó misiëyá háná ká misi man. Ko sóñ tïù äá se na, ko májaäa ko wona yotu ko 

mábóná tïù äáñna se na, káto bosa máyasi ma si yambile äóná.” 

5Á mó te á äaã mátiëyá ká siya äekumande kó lápá nde: "Äáña, mi ká keló máyasi 

háná jónjate." Á nyá lápá sendi nde: "Kátó málápi maka, káto málápi máte gbakasi, yo 

ta kwañna gbate ëete.” 

6Á nyá lápá nyá mi nde: "Máyasi háná sima kelna. Mi alfa,f1 mi sendi omega,f1 

kandina máyasi náè siëya máyasi. Mó te á gwe yásiëyá, mi ta nyá nyá móróku máte yi 

wulá ká ñgáã te yi nyá mumó joñgwá káà ná gbálate. 

7Mó te á ta lañsa kó ta äá ná máyasi máte. Mi ta äá Njambiyá wená, a maà äá mónó 

wombá. 

8Yasi wátá, nduku másay má äotu äe wóã náè yi äotu äete äe yeti ká tikó temó ká yi 

Njambiyá äaka ta äá nyáñ nyáñ mató ëitá komá piti lolá káte káà. Yo ta äá sendi 

nduku másay má äotu äete äe kelá mákele má nyáã náè äotu äe wona äomó náè äotu 

äe kelna máwanja náè äotu äe kelna mákele má kifi. Äotu äe kaná yiña máyasi tikó 

Njambiyá äaka náè äotu äe jaã háná ta äá ná kiya sol te. Sóñ te á ta nje njimá kó, 

yori.” 

9Ká kóñte, á wátá jaki Njambiyá nje ká yembá. A äaã ká njoka äejaki yitan jó yiäa te 

äe äaã ná mápeló yitan jó yiäa äaka. Mápeló máte äaã ná njena mákemiyá yitan jó 

yiäa káte ná ñgbáñ. Á nyá lápá nyá mi nde: "Inja, náà mi teëye wá nya te yi Mónó 

Sam ta äuã ná mágwaki kó.” 

10Á nyá äuã mi ná nje te yi sisiñ káè nó ká wátá nyañgwá ëóñna keki. Á nyá teëye mi 

Yerusalám te ëya Njambiyá. Yo äaã ká piyá wulá ká yi Njambiyá ká ëyoäó ná 

máluksa máná. 

11Máluksa má Njambiyá äaã ká keló nde, Yerusalám paên panó ká misi. Yo äaã ká 

panó ná ñgáãy ñgáãy nda wátá kpasa tari te yi ná ñgálálá yi äo jeäa nde japi kó. 

12Wátá nyañgwá ëóñna ndoko linja ëya sañgwá. Ndoko te äaã ná mánumáy kamó jó 

yiäa. Äejaki äe Njambiyá kamó jó yiäa äaã ká tári yaka ná mánumáy máte. Máëinó 

má mákandó má äotu äe Isarayál kamó jó yiäa äaã kátinate yaka ná mánumáy mánóri. 

13Mánumáy yitati äaã puló komá yesó pundá káà. Yitati äaã puló ñgari, yitati puló 

njámbó, nje äuã sendi yitati puló komá yesó äalá káà. 

14Äo summa ndoko te ná nyañgwá mátari kamó jó yiäa yïù suká yo nda sañgwá 

kondu. Máëinó má äotu äe tomun äe Mónó Sam kamó jó yiäa äaã kátinate yaka ná 

mátari mánóri. 

15Jaki te á äaã ká lápina nyá mi kó äiyma yiña kum soñ ká äó yïù yekina yasi. Kum 

soñ te äaã tandá lór. A äiyma yo ká äó, na yeki ná ëókó ëya, yekó mánumáy náè 

ndoko te yi linje ëya káà. 

16Sáwó ëya náè ëókó móy te äaã ndi wátá. A äoñma kum soñ yinóri yekó ná ëókó ëya. 

Á nyá kweëya sáwó te kilomáta tomay yiäa jó gómay yiäa. Ëókó móy te náè ëóã te 

äaã ndi sendi ëete. 

17Á jaki yeká sendi ëóã ndoko, kweëya nde, yo máta kamótan jó kaäa jó yiäa. A 

yekima yo nda yi äomó ëiki yekó ná máyasi káà. 

18Ndoko te äaã sumnate ná yiña kpasa tari nde japi. Ndiñgálá ëya äaã háná tandá lór 

ná sáñgáláñ. Yo äaã ká panó nda kimó mójóli. 

19Äo kombila wómó nyañgwá mátari má ndoko yi äaã nda sañgwá kondu káà náè 

kwaló kpasa mátari háná. Bosate äaã ná wátá kpasa tari nde japi, yiäate äaã ná wátá 

tari nde safir, yitatite ná wátá nde kalsedóñ, yinite äaã ná wátá tari nde emerod. 

20Yitante äaã ná wátá tari nde sardonik, yitan jó wátáte ná wátá kpasa tari nde 

sarduwan, yitan jó yiäate ná wátá nde kirisolit, yitan jó yitatite äaã ná wátá tari nde 

beril, yitan jó yinite ná wátá tari nde topase, kamóte äaã ná wátá tari nde kirisoparase, 

kamó jó wátáte äaã ná wátá kpasa tari nde hiyasintá, kamó jó yiäate äaã ná wátá nde 

ametistá. 

21Mánumáy maka kamó jó yiäa äaã kpasa yiña máyasi nda mámbambó kamó jó yiäa. 

Äo kelma numáy háná ná kpasa yiña yasi wátá nda mbambó. Ndiñgálá mámbañgo má 

ëya háná äaã tandá lór ná sáñgáláñ. Yo äaã ná ñgálálá nda mójóli. 

22Ko mi tïì äáñá mbanjó Njambiyá ká móy ëya te na, káto yo Baba Mbokó te 

Njambiyá á ná ñguñguëyá háná kó, yo nyá ná ñguru wená äená Mónó Sam äá mbanjó 

Njambiyá te yi ëya te. 

23Ëya te yeti ká pa diyá nde, yesó äená ñgwándá nyáêki májasi káte na, káto yo 

nyañgwá máluksa má Njambiyá nyá májasi ká ëya te. Lambo ëya te, yo Mónó Sam. 

24Mákandó má äotu äe mánáti maka háná ta kándó ká májasi máná. Äekumande äe 

mánáti maka ta nje ná mákusuku man yïù nyá äo luksa te háná. 

25Kandá äemáñmáná kumó äekoko ko mánumáy má ëya te tïù ëiäina se na, káto ko tu 

tïù äáñna se na. 

26Äo ta äuã máyasi háná te yi nyá äotu äe mánáti maka luksa náè yi kelá nde, äo 

soêmbila äo káà nje nó ká ëya te. 

27Ma ko yiña mákele má mámi, ko äotu äete äe kelá mákele má nyáã náè jaã äaka tïù 

nyiñá ká ëya te na. Siya äotu äete äe ta nyiñá, yo ndi äaka äe ëinó ëyan kátinate ká 

mákana má joñgwá te yi Mónó Sam. 

Punja Máyasi 22 

1Ká kóñte, á jaki Njambiyá kó teëye mi wátá nyañgwá ëuku te yi ná móróku máte yi 

nyá joñgwá káà. Móróku máte äaã ná ñgánjá ñgánjá, pupó nda wátá wumna tari nde 

kirisital. Ëuku te soàkulañgwá wulá ká siya äekumande te yi Njambiyá ëiyá káte äená 

Mónó Sam káà. Yo soàkulañgwá äeñgwá äembe mbañgo ëya. 

2Jeti te á nyá äomó joñgwá kó ká mágoñ má ëuku kó háná yiäa. Sew wátá, yo wuàm 

máñga kamó jó yiäa. Yo wuàm máñgwándá háná. Mámbóru máte sïùëyikwá mákón 

má mákandó má äomó háná ká to mánáti. 

3Ko mákita tïù äáñna se na. Siya äekumande te yi Njambiyá äená Mónó Sam ta ëiyó 

ká móy ëya. Äotu äe másay äená ta keló másay nyá nyá. 

4Äo ta äáñá mbómbu wená, ëinó ëyená ta äá kátinate ká mámbómbu man. 

5Ko tu tïù äáñna se na. Ko äo tïù diyá ko lambo ko yol yesó na, káto Baba Mbokó te 

Njambiyá ta äá májasi man. Äo ta namó kpo ná kpo. 

6Á jaki lápá nyá mi nde: "Málápi maka gbakasi, yo ta kwañna gbate ëete. Baba 

Mbokó Njambiyá te á nyá äotu äe punja málápi máná sisiñ ná kó tomá jaki wená nde, 

a njaêki nje teëye máyasi máte yi yaêkañgwá ëyaã nádó káà nyá äotu äe másay äená.” 

7Kumande Yesus nde: "Äáña, mi yima nádó! Mó te á äakiëye málápi máte yi 

Njambiyá punja ká mákana maka káà ná másosa.” 

8Yo gba mi Jañ woká, äáñá sendi máyasi máte. Ká mi ma si wokó äáñá máyasi 

mánóri káà, á mi äalá ká njiõ mákol má jaki te á teëya mi yo kó, náà mi kan nyá. 

9Ma yasi wátá, á nyá lápá nyá mi nde: "Ay, wá tïî äoäa! Mi ndi kumbó wó ká kiya 

másay, kumbó äemóñ äó, äotu äe punja málápi má Njambiyá náè äaka háná äe 

äakiëye málápi máte yi yo kátinate ká mákana maka äaka. Kanó ndi Njambiyá.” 

10Á nyá lápá nyá mi nde: "Kpá, wá tïî sóëyukwá málápi máte yi Njambiyá punja ká 

mákana maka káà na, káto ñgimó sima wuta. 

11Ma mó te á kelá kótu mákele, a káên mbómbu yïù keló ëete. Mó te á kelá mákele 

má mámi, a káên mbómbu yïù keló ëete. Ma mó te á kelá ñgbeñ mákele, a keêl ëete 

káè nó mbómbu. Sendi, yókó á äakiëye yotu ná pupunate ká misi má Njambiyá, 

äeñgwá nyá kó, a káên mbómbu keló ëete.” 

12Kumande Yesus nde: "Äáña, mi yima nádó! Sol te yi mi nó káà ká äó mbá yïù soló 

mumó háná äeñgwá mákele máná. 

13Mi alfa,f1 mi sendi omega.f1 Yo mi ëiyá bosate, ëiyó njenate, kandina máyasi náè 

siëya máyasi. 

14Äotu äete äe weyá málambó man äaka ná másosa, yo äo ta äá ná ñgaäiyá ká mbumó 

jeti te yi nyá mumó joñgwá káà. Äo ta kwaã ná numáy yïù nyiñá nó ká móy ëya. 

15Äotu äete äe kelá yasi nda äembiye äaka ta äóná ná nañ kiná nyiñá móy ëya na. 

Äotu äe kelna mákele má kifi náè äotu äe kelna máwanja náè äotu äe wona äomó ta 

tika ná nañ. Äotu äete äe kaná yiña máyasi tikó Njambiyá náè äotu äete äe nyá sosu ká 

kelna jaã äaka, äo háná ta äóná ná nañ sendi. 

16"Mi Yesus, yo gba mi tomá jaki wombá nde, a káên káè lápó máyasi máte gbate 

gbate nyá wuná ká njoka mánjóñ má äomó háná äe tiká temó ká yembá äaka. Mi 

njuku jeti, nday Davit, sisóã te á paná ná kpalele ká njenamánó kó.” 

17Kimó Sisiñ náè nya gwaki ká lápó nde: "Inja!" Mó te á woká málápi maka kó láêpi 

nde: "Inja!" Mó te á gwe yásiëyá, a njaêki. Mó te á kwaëyá hóäiye móróku máte yi 

nyá mumó joñgwá, a hóêäiya yo lalá ná gbálate. 

18Mi Jañ ká pelá nyá mumó háná á woká málápi máte yi Njambiyá punja ká mákana 

máte yókó kó nde: Ñgá mumó dokiëye yiña yaña ká to málápi maka, Njambiyá ta 

keló nde, a saêñgwañgwá ná mákemiyá máte yi ëiyá kátinate ká mákana maka káà. 

19Ma ñgá mumó soñá yiña yasi ká málápi máte yi Njambiyá punja yi ëiyá kátinate ká 

mákana maka káà, Njambiyá ta soñá sendi ñgaäiyá te yi mó te diyma äá nó ká jeti te 

yi nyá mumó joñgwá káà. Njambiyá ta keló sendi nde, mó te tïî nyiña ká ëya 

Njambiyá na. Kasi jeti te yi nyá mumó joñgwá náè kasi ëya Njambiyá kátinate ká 

móy mákana maka. 

20"Mi Kumande Yesus, mi mó te á jayá gbate nde, máyasi máte háná gbakasi kó ká 

lápó nde: Mi yima nádó!" Amán, Kumande Yesus, inja! 

21Kumande Yesus keêl ñgikwa ná wuná háná. 

Esclarecimento 
 

Trata-se de iniciativa particular, com os seguintes objetivos: (i) colaborar para 

divulgação dos diversos textos bíblicos disponíveis, e, (ii) facilitar o acesso a esses textos, 

inclusive por meio de download. 

Todo esforço em tornar a Palavra de Deus acessível a todos, em quaisquer localidades e 

falantes das mais diversas línguas, precisa ser um objetivo de todos os que são guiados pelo 

Espírito Santo. Ele inspirou o profeta Jeremias a dizer “não ensinará jamais cada um ao seu 

próximo, nem cada um ao seu irmão, dizendo: Conhece ao SENHOR, porque todos me 

conhecerão, desde o menor até ao maior deles, diz o SENHOR” (Jer. 31:34). 

 Jesus, também, falou assim: “e será pregado este evangelho do reino por todo o mundo, 

para testemunho a todas as nações” (Mat. 24:14). 

Muitas organizações foram constituídas com o propósito de fazer a Bíblia disponível nas 

diversas línguas. Não é uma tarefa simples. Anos de trabalho, dedicação e entrega são 

necessários para esta tão extraordinária missão. 

O texto deste trabalho está disponível na internet, em páginas eletrônicas de 

organizações que produzem ou divulgam bíblias, sem acréscimos de notas ou comentários. 

Assim, reconhecendo e respeitando os direitos que possuem sobre seus trabalhos, incumbe a 

todos os que amam a Palavra de Deus, o esforço em contribuir para amplificar sua divulgação.  

Se possível, faça download do texto, para que sejamos, também, guardiões da Bíblia, e, 

com isso, preservando-a para as futuras gerações.  

Divulga a Palavra de Deus, ela mostra o Caminho e permite a todos, que se conheça Sua 

vontade, em todos os lugares e épocas. 

Marcel da Glória Pereira 

2021, Vitória/ES - Brasil 

 

 

 

 

Capa: Floresta em Região Tropical. Trata-se de imagem disponibilizada na 
internet, dentre as que não informam haver restrição ao uso. 

 


